
Leꞌec Adaꞌ u Tꞌan a Jesucristo a Tzꞌiibaꞌan u Men u Yaj Xaꞌnum, Leꞌec aj San Mateojo.

Leꞌec adaꞌ u cꞌabaꞌooꞌ u uchben mamaaꞌ a Jesucristojo.



 Leꞌec adaꞌ u cꞌabaꞌooꞌ a jujun tuul u uchben mamaaꞌ a Jesucristojo. Leꞌec u uchben mamaaꞌ alaꞌaji, aj rey David y aj Abraham. a 2 U mejen aj Abrahama, aj Isaac u cꞌabaꞌ. U mejen aj Isaaca, aj Jacob u cꞌabaꞌ. U mejen aj Jacobo, aj Juda u cꞌabaꞌ. Yanooꞌ u sucuꞌun u yitzꞌin aj Juda. 3 U mejen aj Judaja, aj Fares y aj Zara u cꞌabaꞌooꞌ. Ixnaꞌ Tamar u cꞌabaꞌooꞌ u naꞌ. U mejen aj Farese, aj Esrom u cꞌabaꞌ. U mejen aj Esromo, aj Aram u cꞌabaꞌ. 4 U mejen aj Arama, aj Aminadab u cꞌabaꞌ. U mejen aj Aminadaba, aj Naason u cꞌabaꞌ. U mejen aj Naasono, aj Salmon u cꞌabaꞌ. b 5 U mejen aj Salmono, aj Booz u cꞌabaꞌ. Leꞌec u naꞌ aj Boozo, ixnaꞌ Rahab u cꞌabaꞌ. U mejen aj Boozo, aj Obed u cꞌabaꞌ. Leꞌec u naꞌ aj Obede, ixnaꞌ Rut u cꞌabaꞌ. U mejen aj Obede, aj Isai u cꞌabaꞌ. c 6 U mejen aj Isaiji, leꞌec aj rey Davidi. U mejen aj rey Davidi, aj Salomon u cꞌabaꞌ. Leꞌec u naꞌ aj Salomono, leꞌec u yütan aj quimen Urias. d 7 U mejen aj Salomono, aj Roboam u cꞌabaꞌ. U mejen aj Roboama, aj Abias u cꞌabaꞌ. 1 



a 1.1 Lc 3:23; Sal 132:11; Is 11:1; Hch 2:30; Ga 3:16 6:22; He 11:31 d 1.6 1 S 16:1; 2 S 12:24



b 1.4 Rt 4:18; Nm 1:7



c 1.5 Jos

U mejen aj Abiasa, aj Asa u cꞌabaꞌ. e U mejen aj Asaja, aj Josafat u cꞌabaꞌ. U mejen aj Josafata, aj Joram u cꞌabaꞌ. U mejen aj Jorama, aj Uzias u cꞌabaꞌ. 9 U mejen aj Uziasa, aj Jotam u cꞌabaꞌ. U mejen aj Jotama, aj Acaz u cꞌabaꞌ. U mejen aj Acaza, aj Ezequias u cꞌabaꞌ. 10 U mejen aj Ezequiasa, aj Manases u cꞌabaꞌ. U mejen aj Manasese, aj Amon u cꞌabaꞌ. U mejen aj Amono, aj Josias u cꞌabaꞌ. f 11 U mejen aj Josiasa, aj Jeconias u cꞌabaꞌ. Yanooꞌ u sucuꞌun u yitzꞌin aj Jeconiasa. Tu qꞌuinil ti cuxaꞌanooꞌ alaꞌooꞌo, müchbooꞌ aj Israel u menooꞌ aj Babiloniajili. Bensabooꞌ tu cꞌasil aj Israel ich cuenta Babilonia. g 12 Leꞌec ti bensabooꞌ aj Israel ich cuenta Babiloniaja, baalaꞌooꞌ u cꞌabaꞌ a jujun tuul u uchben mamaaꞌ a Jesusu. U mejen aj Jeconiasa, aj Salatiel u cꞌabaꞌ. U mejen aj Salatiele, aj Zorobabel u cꞌabaꞌ. h 13 U mejen aj Zorobabele, aj Abiud u cꞌabaꞌ. U mejen aj Abiudu, aj Eliaquim u cꞌabaꞌ. U mejen aj Eliaquimi, aj Azor u cꞌabaꞌ. 14 U mejen aj Azoro, aj Sadoc u cꞌabaꞌ. U mejen aj Sadoco, aj Aquim u cꞌabaꞌ. U mejen aj Aquimi, aj Eliud u cꞌabaꞌ. 15 U mejen aj Eliudu, aj Eleazar u cꞌabaꞌ. U mejen aj Eleazara, aj Matan u cꞌabaꞌ. U mejen aj Matana, aj Jacob u cꞌabaꞌ. 16 U mejen aj Jacobo, aj Jose u cꞌabaꞌ. Leꞌec aj Jose abeꞌe, leꞌec u yicham ixnaꞌ Mariaja. Leꞌec ixnaꞌ Mariaja, u naꞌ a Jesusu. —Cristo,— cu tꞌanooꞌ tiꞌi. i 17 Ti baaloꞌo, yan catorce tuulooꞌ u uchben mamaaꞌ a Jesus a caji etel aj Abraham y jobi etel aj Davidi. Yan ilic catorce tuulooꞌ u uchben mamaaꞌ a Jesus a caji etel aj Davidi, y jobi etel a bensabooꞌ aj Israel ich cuenta Babilonia. Yan ilic catorce tuulooꞌ u uchben mamaaꞌ a Jesus a caji etel ti bensabooꞌ aj Israel ich cuenta Babilonia, y jobi etel ti yanaji a Jesusu. 8



 



 



Leꞌec adaꞌ biqui ti yanaji a Jesucristojo.



Pues teꞌi. Waꞌyeꞌ u yaalbül cꞌuꞌ a mani ti yanaji a Jesucristojo. Ix Maria u cꞌabaꞌ u naꞌ a Jesusu. Ix Mariaja, ac cꞌaataꞌan u men aj Joseje. Leꞌec ti ix chuꞌ to ix Mariaja, ti maꞌax to chꞌaꞌbüc u men aj Joseje, eeltabi ti baꞌlaꞌan. Abeꞌe, 18 



e 1.7 1 Cr 3:10 f 1.10 2 R 20:21 i 1.16 Gn 3:15; Is 9:6



g 1.11 2 R 25:11; Jer 27:20



h 1.12 Esd 3:2; Hag 1:1

tiꞌi u Püsücꞌal a Dioso. j 19 Cꞌaataꞌan ix Maria u men aj Joseje. Toj u naꞌat aj Joseje. Maꞌ u cꞌati caꞌ naꞌtabüc cꞌuꞌ caꞌa tan u pꞌütic ix Mariaja. Suductzil tiꞌi ix Maria, mentücü, u cꞌatiintaj cuchi u pꞌütüꞌ tu quiꞌil ich mucul. k 20 Leꞌec ti tan to u tuclic cꞌuꞌ a caꞌ u beteꞌe, chiclaji tiꞌi ichil u nümül jun tuul u yaj xaꞌnum a Dios ti caꞌana. —Jose, inchech u mam aj quimen rey Davidi. Maꞌ a saactic a chꞌaaꞌ ix Maria tiꞌi a wütan. Leꞌec u yal a bel u caꞌa ti yantal tiꞌiji, yancunbi tiꞌi u men u Püsücꞌal a Dioso,— cu tꞌan u yaj xaꞌnum a Dios ti caꞌan tiꞌiji. l 21 —Yantal u caꞌa u yal xidal. Jesus u cꞌabaꞌ caꞌ a tzꞌaaꞌ u men bel u cu saꞌaltooꞌ caꞌ jocꞌocooꞌ ichil u sipꞌil boon a cristiano a tiꞌiji. U nuꞌcul a tꞌan Jesusu, saꞌalil,— cu tꞌan u yaj xaꞌnum a Dios ti caꞌan tiꞌiji. m 22 Uchi tulacal abeꞌe, tiꞌi caꞌ jajac u tꞌan a Noochtzil a aalbi u men jun tuul u yadaj u tꞌan a Dios uchi yocꞌol a Cristojo. n 23 —Uꞌyeeneꞌex, jun tuul ix chuꞌu, bel u caꞌa ti yantal u yal xidal. Leꞌec ti yanaca, bel u caꞌa chiitbil ti Emanuel. “Dios queꞌen tiqui wetel,” cu tꞌan a tꞌan abeꞌe.— Baaloꞌ ti tzꞌiibaꞌan uchi yocꞌol a Cristojo. o 24 Leꞌec ti aji aj Jose ti wüyülü, u tzꞌocsaj cꞌuꞌ a aalbi tiꞌi u men u yaj xaꞌnum a Dios ti caꞌana. U chꞌaꞌaj u yütan. 25 Cꞌuꞌ betiqui, maꞌ cüjlaji etel ix Maria asto ti yanaji u yal xidal. U tzꞌaj u cꞌabaꞌ a tzꞌub ti Jesus. p  



 



 



 



 



 



 



Cꞌochooꞌ u yilaꞌ a Jesus a winic a walacooꞌ u cambal yocꞌol u cuentajil a xülaba.

 Pues teꞌi. Leꞌec ti yanaji a Jesus ich caj Belen cuenta Judeaja, queꞌen aj Herodes ti reyil teꞌi. Talooꞌ joqꞌueeb qꞌuin a winic a walacooꞌ u cambal yocꞌol u cuentajil a xülaba. Cꞌochooꞌ ich caj Jerusalen u cüxtooꞌ a Jesusu. q 2 —¿Tuba queꞌen u reyooꞌ aj Israel a yanaji tunu? Ti wilaj u xülabil ti queꞌenoꞌon joqꞌueeb qꞌuin. Taloꞌon ti xontal tu taan ti tzꞌoques u yanil,— cu tꞌanooꞌ a walacooꞌ u cambal yocꞌol u cuentajil a xülaba. r 3 Leꞌec caꞌ u yubaj abeꞌ aj rey Herodese, jaqꞌui u yool. Jacꞌooꞌ ilic u yool a caj Jerusalene. 4 Leꞌec a reye, u püyajooꞌ u noochilooꞌ u yaj mansaj tꞌan a cristiano tiꞌi a Dioso. U püyajooꞌ ilic u yaj caꞌansajil u ley aj Moisese. U cꞌaataj tiꞌijooꞌ tuba u yantal a Cristojo. s 5 —Yantal u caꞌa alaꞌi ichil aj tzꞌiꞌ caj Belen tu cuenta Judea,— cu tꞌanooꞌ tiꞌi. —Baaloꞌ ilic u tzꞌiibtaj a winic u yadaj u tꞌan a Dios uchi,— cu tꞌanooꞌ. 6 —Leꞌec aj tzꞌiꞌ caj Belen tu cuenta Judeaja, yan u cꞌabeetil tu yaamooꞌ u chucaan a caj cuenta Judeaja. Teꞌi u yantal a rey a bel u cu tücaaꞌtooꞌ a cristiano a tene, leꞌecooꞌ aj Israele,— cu tꞌan u tꞌan a Dios a tzꞌiibaꞌana. t 7 Pues teꞌi. Püybooꞌ a winic abeꞌ a walacooꞌ u cambal yocꞌol u cuentajil a xülaba. Püybooꞌ caꞌ talacooꞌ ich mucul ti sut etel aj Herodese. U cꞌaataj tiꞌijooꞌ biqꞌuini ti chiclaji a xülab a tan u yeꞌic ti yanaji a Cristojo. U yadajooꞌ 1 



 



 



 



 



 



 



j 1.18 Lc 1:27; Ga 4:4; He 10:5 k 1.19 Dt 24:1 l 1.20 Lc 1:35 m 1.21 Gn 49:10; Jer 33:16; Dn 9:24; Hch 5:31; He 7:25; 1 Jn 3:5; Rev 1:5 n 1.22 He 6:18 o 1.23 Is 7:14; Is 9:6 p 1.25 Ex 13:2 q 2.1 Dn 9:24; 1 R 4:30 r 2.2 Lc 2:11; Nm 24:17 s 2.4 Sal 2:1; 2 Cr 34:13; Esd 7:6,11,12 Mal 2:7; Jn 3:10 t 2.6 Mi 5:2; Jn 7:42; Rev 2:27; Gn 49:10; Nm 24:19; Is 40:1 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

tiꞌi. 8 —Caꞌ xiqueꞌex a quiꞌ cüxte tuba queꞌen a tzꞌubu. Leꞌec caꞌ a cüxteꞌexe, caꞌ talaqueꞌex a tzoloꞌ ten. In cꞌati ilic xan in beel ti xontal in tzꞌoques u yanil alaꞌaji,— cu tꞌan aj Herodes tiꞌijooꞌo. U tücaaꞌtajooꞌ ich caj Belen. 9 Pues teꞌi. Binooꞌ jabix u yadaj a reye. Leꞌec a xülab u yilajooꞌ tuba talooꞌ joqꞌueeb qꞌuini, tan u beel taanil asto ti waꞌlaji yocꞌol u cuuchil a tzꞌubu. 10 Leꞌec caꞌ u yilajooꞌ a xülaba, quiꞌooꞌ u yool tu jajil. 11 Leꞌec ti ocooꞌ ich naj, u yilajooꞌ a tzꞌub etel u naꞌ, leꞌec ix Mariaja. Xonlajooꞌ. U tzꞌocsajooꞌ u yanil a Jesusu. U jebajooꞌ u cuch tuba tanooꞌ u talesic a sij‐ oolo. U tzꞌajooꞌ a sij‐ool tiꞌiji. U tzꞌajooꞌ a orojo. U tzꞌajooꞌ a jabix pomo. U tzꞌajooꞌ a jabix boc u cꞌabaꞌ mirraja. u 12 Pues teꞌi. Leꞌec ti tanooꞌ u wüyül a walacooꞌ u cambal yocꞌol u cuentajil a xülaba, aalbi tiꞌijooꞌ ich nümül ti maꞌ u caꞌ uscꞌalooꞌ etel aj rey Herodes. Jocꞌooꞌ. Uscꞌajooꞌ ti ulaacꞌ bej tac tu caal. v 13 Leꞌec ti binooꞌo, chiclaji jun tuul u yaj xaꞌnum a Dios ti caꞌan tiꞌi aj Jose ich nümül. —Liqꞌuen. Benes a tzꞌub u yetꞌoc u naꞌ tu cuenta Egipto. Teꞌi a muquiqueꞌex a bajil asto in caꞌ adic teꞌex. Leꞌec aj rey Herodese, bel u caꞌa u yaalte u cüxte a tzꞌub tiꞌi u quimsical,— cu tꞌan u yaj xaꞌnum a Dios ti caꞌan tiꞌi aj Joseje. 14 Tiꞌi ilic a acꞌüꞌ abeꞌe, liqꞌui aj Joseje. Joqꞌui teꞌi. Caji u benes a tzꞌub u yetꞌoc u naꞌ ich cuenta Egipto. 15 Culajooꞌ teꞌi ich cuenta Egipto asto ti quimi aj rey Herodese. Baaloꞌ ti jajtal u caꞌa u tꞌan a Noochtzil a aalbi u men jun tuul u yadaj u tꞌan a Dios uchi. —In püyaj in mejen caꞌ jocꞌoc cuenta Egipto,— cu tꞌan a Dios ti tzꞌiibaꞌan. w  



 



 



 



 



 



 



 



Tücaaꞌbi caꞌ quimsabücooꞌ a tzꞌubu.



Pues teꞌi. Leꞌec aj Herodese, u yeeltaj ti tusbi u menooꞌ a walacooꞌ u cambal yocꞌol u cuentajil a xülaba. Tzꞌiicaji tu jajil. U tücaaꞌtaj quimsabülooꞌ tulacal aj meen tzꞌub a xidal a queꞌenooꞌ ich caj Belen tac etel a nützꞌaꞌanooꞌ tzeel a caja. Quimsabooꞌ a tzꞌub a caꞌ pꞌe jaab yanooꞌ tiꞌi wa maꞌax to u müchꞌüꞌ a caꞌ pꞌe jaab u men u yadajooꞌ a walacooꞌ u cambal yocꞌol u cuentajil a xülab ti caꞌ pꞌe jaab tun chiclac a xülab abeꞌe. 17 Baaloꞌ ti jajaji u tꞌan a Dios u yadaj aj Jeremias leꞌec jun tuul u yadaj u tꞌan a Dios uchi. x 18 —Uꞌyajbi u choconaquil a cristiano ich caj Rama. Naach u yawatooꞌ ti tanooꞌ u yocꞌol. Leꞌecooꞌ ix chꞌup aj Israele, tanooꞌ u yocꞌticooꞌ u yal. Maꞌ u cꞌati jetzꞌtal u yool u men quimsabooꞌ u yal,— cu tꞌan a tꞌan u tzꞌiibtaj aj Jeremiasa. 19 Pues teꞌi. Leꞌec ti quimi aj rey Herodese, chiclaji jun tuul u yaj xaꞌnum a Dios ti caꞌan tiꞌi aj Jose ichil u nümül. Queꞌen to aj Jose ich cuenta Egipto. y 20 —Liqꞌuen. Benes a tzꞌub u yetꞌoc u naꞌ ich cuenta Israel tucayeꞌ. Leꞌec a mac u cꞌatiintaj u quimes a tzꞌub biqꞌuin adoꞌo, quimi,— cu tꞌan u 16 



 



 



 



 



u 2.11 Sal 2:12; Sal 95:6; Jn 5:23; Hch 10:26; Rev 19:10; Sal 22:29; Sal 72:10 v 2.12 Mt 1:20; Gn 20:6,7 Gn 27:19; Gn 31:24; Job 33:15; Dn 2:19 w 2.15 Ex 4:22; Nm 24:8; Os 2:15; Os 11:1 x 2.17 Jer 31:15 y 2.19 Mt 5:13; Mt 1:20; Sal 139:7; Jer 30:10; Ez 11:16 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

yaj xaꞌnum a Dios ti caꞌan tiꞌiji. z 21 Liqꞌui aj Joseje. Caji u caꞌ benes a tzꞌub u yetꞌoc u naꞌ ich cuenta Israel tucayeꞌil. 22 Cꞌuꞌ betiqui, u yubaj ti queꞌen aj Arquelao ti rey cuenta Judea tu jel u tat, leꞌec aj quimen Herodese. Saac aj Jose caꞌ xiꞌic teꞌi. Aalbi tiꞌi ich nümül ti sabeensil u beel teꞌi, mentücü, bini ich cuenta Galilea ichil ilic u cuenta Israel. 23 Bini ti cuntal ichil jun pꞌeel caj u cꞌabaꞌ Nazaret. Baaloꞌ ti jajaji u tꞌan a Dios u tzꞌiibtaj a winic u yadaj u tꞌan a Dios uchi. —Aalbül u caꞌa ti Nazareno alaꞌaji,— cu tꞌan a tꞌan a tzꞌiibaꞌan u men teꞌi culaji ichil a caj abeꞌe. a  



 



 



3



Leꞌec adaꞌ u tꞌan aj Juan aj tzꞌaj ocjaꞌ ich pꞌatal luꞌum.



 Pues teꞌi. Leꞌec ti queꞌen to a Jesus ich caj Nazarete, caji aj Juan aj tzꞌaj ocjaꞌ ti tꞌan ich pꞌatal luꞌum tu cuenta Judea. b 2 —Jeleꞌex a tucul. Tzꞌocseꞌex a Dioso. Watac tun u qꞌuinil u tücaaꞌ a Dioso,— cu tꞌan aj Juan tiꞌijooꞌ a cristianojo. c 3 Tzicbalbi aj Juan ti baalaꞌ u men aj Isaiasa, leꞌec jun tuul u yadaj u tꞌan a Dios uchi: —Leꞌec adaꞌ u tꞌan jun tuul a tan u tꞌan ichil a pꞌatal luꞌumu. Tojquinteꞌex a naꞌat caꞌ a cꞌümeꞌex a Noochtzil jabix taneꞌex a tojquintic a beje,— cu tꞌan aj Isaiasa. d 4 Otzil u yilbil u nocꞌ aj Juana. Chen betajaꞌan etel u tzoꞌotzel a baalcheꞌ u cꞌabaꞌ camello e. Chen u xetel qꞌuewel u cꞌax u nücꞌ. Leꞌec u janala, jabix aj saacꞌ a walac u jantabülü. Walac ilic u jantic u cꞌaꞌ a cab a walac u cüxtic ich cheꞌ. f 5 Binooꞌ a cristiano etel aj Juana. Yan a talooꞌ ich caj Jerusalen. Yan a talooꞌ caꞌax tubajac tu cuenta Judea. Yan a talooꞌ caꞌax tubajac tu chiꞌ a nojaꞌ Jordan. Cꞌochooꞌ etel aj Juan. 6 Leꞌec caꞌ u tzolajooꞌ u sipꞌil a jujun tuul tu taan aj Juana, tzꞌabooꞌ ti ocjaꞌ ich nojaꞌ Jordan u men aj Juan. 7 Aj Juana, u yilaj ti tanooꞌ u cꞌochol u cꞌümooꞌ a ocjaꞌ a yaab a fariseo u cꞌabaꞌooꞌ u naꞌat y a saduceo u cꞌabaꞌooꞌ u naꞌata. U tzeꞌectajooꞌ ti chich. —Incheꞌexe, top cꞌaseꞌex jabixeꞌex a cana. ¿Mac u yadaj teꞌex tiꞌi caꞌ talaqueꞌex yocꞌlal maꞌ a cꞌümiqueꞌex u tzꞌiiquil a Dios a wataca?— cu tꞌan aj Juan tiꞌijooꞌo. g 8 —Beteꞌex a quiꞌ tiꞌi caꞌ chiclac ti jelaꞌaneꞌex a tucul. 9 Maꞌ a wadiqueꞌex ta bajil ti cꞌümaꞌaneꞌex chen u men u mameꞌex aj quimen Abraham. Tan in wadic teꞌex. Leꞌec a Dioso, jedeꞌec u paatal u suꞌtesic a tunich adaꞌ caꞌ suꞌtuc tiꞌi u mamooꞌ aj Abraham,— cu tꞌan tiꞌijooꞌ. h 10 —Incheꞌexe, jabixeꞌex jun teec ti cheꞌe. Paacꞌ u caꞌa a baat tiꞌi u chꞌüquical a cheꞌe. Tulacal boon a cheꞌ a maꞌ taꞌach u tzꞌeec ti quichꞌpan u wichi, bel u caꞌa chꞌücbül. Bel u caꞌa pulbul ich cꞌaacꞌ,— cu tꞌan aj Juan tiꞌijooꞌo. i 11 Pues teꞌi. Tan u tꞌan etelooꞌ a cristiano aj Juana. —Inene, walac in tzꞌeequeꞌex ti ocjaꞌ etel jaꞌ u men a jelajeꞌex a tucul a tzꞌajeꞌex a wool a 1 



 



 



 



 



 



 



 



 



 



 



z 2.20 Pr 3:5,6 a 2.23 Mt 3:13; Lc 2:39; Jn 1:45; Jue 13:5; Nm 6:2 b 3.1 Mal 3:1; Jos 14:10 c 3.2 Dn 2:44 d 3.3 Is 40:3; Lc 3:4; Lc 1:76 e 3.4 camel f 3.4 Mr 1:6; 2 R 1:8; Zac 13:4; Lv 11:22; 1 S 14:25 g 3.7 Ro 5:9; 1 Ta 1:10 h 3.9 Jn 8:33; Hch 13:26 i 3.10 Mt 7:19; Jn 15:6 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

tzꞌocseꞌex a Dioso. Watac jun tuul a mas nooch u wichil u meyaj tin wich inene. Maꞌ chucul in yanil maꞌax tiꞌi in chꞌaꞌical u cayte. Bel u cu tzꞌaꞌeꞌex jabix ti ocjaꞌ pero chen etel u Püsücꞌal a Dioso, y etel jabix cꞌaacꞌ,— cu tꞌan aj Juana. j 12 —Alaꞌaji, jabix mac a queꞌen u lupbeeb tu cꞌüꞌ tiꞌi u puluꞌ u necꞌ a pücꞌaal ti caꞌnal. Baaloꞌ ti walac u yuusbul u men a iqꞌui, caꞌ jocꞌoc u cꞌasil. Bel u cu taacꞌte u necꞌ tu cuuchil, pero leꞌec u pacha, bel u caꞌa chubul ichil a cꞌaacꞌ a maꞌ yan qꞌuin u tupul,— cu tꞌan aj Juan tiꞌijooꞌo. k  



Tzꞌabi ti ocjaꞌ a Jesusu.



Pues teꞌi. Joqꞌui a Jesus ich cuenta Galilea. Bini ti a nojaꞌ Jordan tuba queꞌen aj Juana. U cꞌatiintaj caꞌ tzꞌabüc ti ocjaꞌ u men aj Juan. l 14 Maꞌ cuchi u cꞌati aj Juan u tzꞌaaꞌ ti ocjaꞌ. —Mas quiꞌ caꞌ a tzꞌaꞌeen ti ocjaꞌ inene. Maꞌ cuchi inen caꞌ in tzꞌaꞌeech ti ocjaꞌi,— cu tꞌan aj Juan tiꞌiji. 15 —Cꞌümü ti baaloꞌ a tzꞌaꞌeen ti ocjaꞌ aleebili. Yan ti betic tulacal a jabix u cꞌati a Dioso,— cu tꞌan a Jesus tiꞌiji. Aj Juana, u cꞌümaj u tzꞌaaꞌ ti ocjaꞌ a Jesusu. m 16 Leꞌec caꞌ u cꞌümaj a ocjaꞌ a Jesusu, joqꞌui ich jaꞌ. Jeebi a caꞌana. Leꞌec aj Juana, u yilaj u yemel u Püsücꞌal a Dios jabix paloma tac yocꞌol a Jesusu. n 17 U yubaj a tꞌan a tali ti caꞌana. —Leꞌec adaꞌ in Mejen. Yaj in wuꞌyi. Top quiꞌ in wool etel,— cu tꞌan a tꞌan ti caꞌana. o 13 



 



 



 



 



4



Yaaltabi emsabül u yool a Jesus u men a quisini.



 Pues teꞌi. Bensabi a Jesus u men u Püsücꞌal a Dios ichil a pꞌatal luꞌum tiꞌi caꞌ yaaltabüc emsabül u yool u men a quisini. p 2 Cuarenta qꞌuin cuarenta acꞌüꞌ u pꞌütaj a janal a Jesusu. Tan u suqꞌuin. Pachili, wiꞌijaji a Jesusu. q 3 Cꞌochi etel a Jesus aj emsaj‐oolo, leꞌec a quisini.— Wa jaj ti leꞌec inchech u Mejenech a Dioso, suꞌtes a tunich adaꞌ ti panili,— cu tꞌan tiꞌi a Jesusu. 4 —Baalaꞌ ti tzꞌiibaꞌan,— cu tꞌan a Jesus tiꞌiji. —“Maꞌ chen etel pan cuxaꞌan a cristianoji. Yan ilic u tzꞌocsic tulacal a tꞌan a walac u yadic a Dioso,” cu tꞌan a tꞌan a tzꞌiibaꞌana,— cu tꞌan a Jesusu. r 5 Pues teꞌi. Leꞌec a quisini, u bensaj a Jesus ich caj Jerusalen. U tzꞌaj a Jesus tac pol naj tu yotoch a Dioso. s 6 —Wa jaj ti u Mejenech a Dioso, pulu a bajil tac ti luꞌum. Maꞌ ta yajtal u men baalaꞌ ti tzꞌiibaꞌan,— cu tꞌan a quisini. —“Leꞌec a Dioso, bel u cu tzꞌaaꞌ tiꞌijooꞌ u yaj xaꞌnum ti caꞌan caꞌ u cününteechooꞌ. Bel a caꞌa cününbül u menooꞌ tiꞌi maꞌ a tꞌochic a woc tuwich tunich,” cu tꞌan a tꞌan a tzꞌiibaꞌana,— cu tꞌan a quisin tiꞌi a Jesusu. t 7 —Tzꞌiibaꞌan ilic ti baalaꞌ,— cu tꞌan a Jesusu. —“Maꞌ quiꞌ a yaaltic a wilaꞌ u patalil a Noochtzili, leꞌec a Dioso,” cu tꞌan a tꞌan a tzꞌiibaꞌana,— cu tꞌan a Jesusu. u 1 



 



 



 



 



 



 



j 3.11 Mr 1:8; Lc 3:16; Is 4:4; Mal 3:2 k 3.12 Mal 3:3; Mal 4:1; Mt 13:30 l 3.13 Mt 2:22 m 3.15 Dn 9:24 n 3.16 Mr 1:10; Lc 3:21; Is 11:2 o 3.17 Jn 12:28; Sal 2:7 p 4.1 Mr 1:12; 1 R 18:12 q 4.2 He 4:15; Ex 34:28 r 4.4 Ef 6:17; Dt 8:3 s 4.5 Neh 11:1; Is 48:2; Is 52:1 t 4.6 Sal 91:11; He 1:14 u 4.7 Ex 17:2,7 Nm 14:22; Dt 6:16; Mal 3:15 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Pues teꞌi. Leꞌec a quisini, u bensaj a Jesus tac tu pol a witz a top caꞌnala. U yeꞌaj tiꞌi tulacal boon a caj a yan yocꞌolcab tac etel u quichꞌpanil. 9 —Bel in quin laj sijiꞌ tech tulacal adaꞌa, wa cuchi caꞌ xonlaquech a cꞌajseen,— cu tꞌan a quisin tiꞌiji. 10 —Baalaꞌ ti tzꞌiibaꞌan,— cu tꞌan a Jesusu. —“Cꞌajes a Noochtzili, leꞌec a Diosil. Jadiꞌ alaꞌi caꞌ a cꞌajese,” cu tꞌan a tꞌan a tzꞌiibaꞌana, mentücü, joqꞌuen waꞌyeꞌ quisin,— cu tꞌan a Jesus tiꞌiji. v 11 Pues teꞌi. Joqꞌui a quisini. Cꞌochooꞌ u yaj xaꞌnum a Dios ti caꞌana, U yaantajooꞌ a Jesusu. w 8 



 



 



 



Tu cuenta Galilea u cajsaj a meyaj a Jesusu.



Pues teꞌi. Leꞌec caꞌ u yubaj ti müchbi aj Juana, joqꞌui a Jesus ich cuenta Judea. Caꞌ bini ich cuenta Galilea. x 13 Leꞌec ti cꞌochi teꞌi, caꞌ joqꞌui ich caj Nazaret. Bini ti cuntal ich caj Capernaum. Chiꞌ laguna queꞌen a caj abeꞌe. Teꞌi walac u cꞌümic u bajil u cuentajil u luꞌum u mamooꞌ aj quimen Zabulon etel u cuentajil u luꞌum u mamooꞌ aj quimen Neftaliji. 14 Baaloꞌ ti jajaji u tꞌan Dios u yadaj aj Isaiasa, leꞌec jun tuul u yadaj u tꞌan a Dios uchi. 15 —Yanooꞌ a cristiano ichil u luꞌum u mamooꞌ aj quimen Zabulon. Yanooꞌ a cristiano ichil u luꞌum u mamooꞌ aj quimen Neftali. Yanooꞌ a nützꞌaꞌan chiꞌ jaꞌ. Yanooꞌ a queꞌen junxeel a nojaꞌ Jordan. Yanooꞌ tu cuenta Galilea a tiꞌijooꞌ a maꞌ Israele. y 16 Leꞌecooꞌ a cristiano abeꞌe, queꞌenooꞌ ich jabix acꞌüꞌü. U yilajooꞌ a jabix a top sasili. Leꞌec a pulaꞌanooꞌo, queꞌenooꞌ tu benil a cꞌasili, bete cuenta tincaalooꞌ u paacꞌtooꞌ u quimil y u beelooꞌ ich cꞌasil. Yanaji jabix a sasil tiꞌijooꞌ,— cu tꞌan a tꞌan a tzꞌiibaꞌana. z 17 Leꞌec ti cꞌochi a Jesus ich caj Capernaumu, caji u yadüꞌ u pectzil. —Jeleꞌex a tucul. Tzꞌocseꞌex a Dioso. Watac tun u qꞌuinil u tücaaꞌ a Dioso,— cu tꞌan a Jesus tiꞌijooꞌ a cristianojo. a 12 



 



 



 



 



 



Püybi cuatro tuul aj joocꞌ caꞌ xicooꞌ tu pach a Jesusu.



Pues teꞌi. Leꞌec ti tan u manül a Jesus tu chiꞌ a laguna u cꞌabaꞌ Galileaja, u yilaj caꞌ tuul a winiqui, u yitzꞌin u sucuꞌunooꞌ u bajil. Leꞌec aj Simono, —aj Pedro,— cu tꞌanooꞌ tiꞌi. Leꞌec u yitzꞌini, aj Andres u cꞌabaꞌ. Tanooꞌ u pulic ich jaꞌ u chinchor tiꞌal u müchicalooꞌ a cüyü. Aj joocꞌooꞌ a caꞌ tuulu. b 19 —Coꞌneꞌex tin pach. Bel in quin yeeꞌ teꞌex biqui caꞌ a mücheꞌex a cristiano jabix ilic ti walaqueꞌex a müchic a cüyü,— cu tꞌan a Jesusu. c 20 Tu seebal u pꞌütajooꞌ u chinchor. Binooꞌ tu pach a Jesusu. d 21 Caji ti caꞌ manül a Jesus tu chiꞌ a lagunaja. U caꞌ ilajooꞌ ulaacꞌ caꞌ tuul a winiqui. U yitzꞌin u sucuꞌunooꞌ ilic u bajil. Leꞌec a caꞌ tuulu, u mejenooꞌ aj Zebedeo, leꞌec aj Jacobo, u yetꞌoc u yitzꞌin leꞌec aj Juana. Ichil u barco u tat queꞌenooꞌ. Tanooꞌ u yutzquintic u chinchor u yetꞌoc u tat. 18 



 



 



 



v 4.10 Dt 6:13; Dt 10:20; Jos 24:14; 1 S 7:3 w 4.11 Stg 4:7; He 1:14 x 4.12 Lc 3:20 y 4.15 Is 9:1,2 z 4.16 Is 42:7; Lc 2:32 a 4.17 Mr 1:14; Mt 10:7 b 4.18 Mr 1:16; Mt 16:18; Jn 1:42 c 4.19 Ez 47:10; Lc 5:10 d 4.20 Mt 10:37,38 Mr 10:28; Lc 18:28; Ga 1:16 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Pues teꞌi. A Jesusu, u püyajooꞌ a caꞌ tuulu. 22 Tu seebal jocꞌooꞌ ichil a barco tuba queꞌen u tat. Binooꞌ tu pach a Jesusu.  



Tan u caꞌansicooꞌ a cristiano a Jesusu.



Pues teꞌi. Mani a Jesus tulacal tubajac cuenta Galilea. U caꞌansajooꞌ a cristiano ichil boon a naj tuba walacooꞌ u muchꞌtal u cꞌajesooꞌ a Dioso. U yadaj tiꞌijooꞌ u pectzil yocꞌol biqui caꞌ uchuc u tücaaꞌ a Dioso. U chꞌanesajooꞌ ilic tulacal a boon pꞌeel u wich a cꞌojaꞌanil a yan tiꞌi a cristianojo. e 24 Eeltabi u patalil a Jesus tulacal tubajac cuenta Siria. U talesajooꞌ tulacal a cꞌojaꞌan etel a Jesusu. Yaabooꞌ u wich u cꞌojaꞌanil u cꞌuxuquil. Yan a queꞌen a cꞌacꞌasbaꞌal tu yoolo. Yan a walac u yoom u chiꞌ u men cꞌacꞌas cꞌojaꞌanil. Yan a sotmen u büqꞌuele. U chꞌanesajooꞌ. f 25 Mil u yaabil a cristiano a tücünacooꞌ tu pach a Jesusu. Yan a talooꞌ cuenta Galilea. Yan a talooꞌ cuenta Decapolis. Yan a talooꞌ caj Jerusalen. Yan a talooꞌ cuenta Judea. Yan a talooꞌ junxeel a nojaꞌ Jordan. g 23 



 



 



5



Leꞌec a cꞌuꞌ u yadaj a Jesus tuwich witz.



 Pues teꞌi. Leꞌec a Jesusu, u yilajooꞌ boon u yaabil a cristianojo, mentücü, naqꞌui tuwich witz. Tinlaji teꞌi. Leꞌecooꞌ boon u yaj tzꞌocsaj tꞌana, naatzꞌooꞌ tu tzeel. h 2 Caji u caꞌansooꞌ u yaj tzꞌocsaj tꞌan. 3 —Boon tuuleꞌex a ac a weeleꞌex ti maꞌax to jumbelaqueꞌex a naꞌat etel a Dioso, quiꞌeꞌex cuchi a wool, u men tiꞌi a jabixeꞌexe, yaneꞌex a cuuchil ti caꞌan,— cu tꞌan a Jesus tiꞌijooꞌ u yaj tzꞌocsaj tꞌan. i 4 —Boon tuuleꞌex a yajeꞌex a wool u men a sipꞌil a yan yocꞌolcaba, quiꞌeꞌex cuchi a wool, u men tiꞌi a jabixeꞌexe, bel u caꞌa tzꞌabül teꞌex a jetzꞌaꞌan‐oolili,— cu tꞌan a Jesusu. j 5 —Boon tuuleꞌex a maꞌ taꞌacheꞌex a choqꞌuic a bajileꞌex caꞌ yanac jadiꞌ jabix a cꞌateꞌexe, quiꞌeꞌex cuchi a wool, u men tiꞌi a jabixeꞌexe, pꞌaatül u caꞌa teꞌex a yocꞌolcaba,— cu tꞌan a Jesusu. 6 —Boon tuuleꞌex a cꞌateꞌex a toj naꞌat jabix cuchi wiꞌijeꞌex wa ucꞌajeꞌex tiꞌiji, quiꞌeꞌex cuchi a wool, u men tiꞌi a jabixeꞌexe, bel u caꞌa tzꞌabül a toj naꞌat teꞌexe,— cu tꞌan a Jesusu. k 7 —Boon tuuleꞌex a walaqueꞌex a chꞌaꞌic u yotzilil a maca, quiꞌeꞌex cuchi a wool, u men leꞌec a walac u chꞌaꞌic u yotzilil a maca, bel ilic u caꞌa chꞌaꞌbül u yotzilil,— cu tꞌan a Jesus tiꞌijooꞌ u yaj tzꞌocsaj tꞌan. l 8 —Boon tuuleꞌex a taneꞌex a tzꞌocsic Dios tulacaleꞌex a woolo, quiꞌeꞌex cuchi a wool, u men leꞌec a jabixeꞌexe, beleꞌex a caꞌa a wilaꞌ a Dioso,— cu tꞌan a Jesusu. m 9 —Boon tuuleꞌex a walaqueꞌex a jetzꞌcunaj‐oolo, quiꞌeꞌex cuchi a wool, u men leꞌec a jabixeꞌexe, beleꞌex a caꞌa aalbül ti u mejeneꞌex a Dioso,— cu tꞌan a Jesusu. n 10 —Boon tuuleꞌex a taneꞌex a cꞌümic a yaj yocꞌlal a toj naꞌata, 1 



 



 



 



 



 



 



 



 



 



e 4.23 Mt 9:35; Mr 1:21,39 Lc 4:15 f 4.24 Is 52:13; Mr 1:28; Lc 4:14 g 4.25 Gn 49:10; Is 55:5; Mt 19:2; Mr 3:7 h 5.1 Mr 3:13; Lc 6:12 i 5.3 Sal 51:17 j 5.4 2 Co 1:7 k 5.6 Sal 37:11; Ro 4:13; Is 65:13 l 5.7 Sal 41:1 m 5.8 He 12:14; 1 Co 13:12 n 5.9 He 12:14 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

quiꞌeꞌex cuchi a wool, u men tiꞌi a jabixeꞌexe, yaneꞌex a cuuchil ti caꞌan,— cu tꞌan a Jesusu. o 11 —Boon tuuleꞌex a taneꞌex a pꞌaꞌasbül wa yajcunbul, wa tan u yaalbül a cꞌas ta wocꞌoleꞌex ti maꞌ yan u jajili, pero chen u men teneꞌexe, quiꞌeꞌex cuchi a wool,— cu tꞌan a Jesusu. 12 —Quiꞌaqueꞌex a wool tu jajil u men yan ti yaab a quiꞌ teꞌex a taacꞌaꞌan ich caꞌan. Jabix ilic ti tan u betabül a yaj teꞌexe, baaloꞌ ilic a betabi tiꞌijooꞌ boon tuul u yadajooꞌ u tꞌan a Dios uchiji,— cu tꞌan a Jesus tiꞌijooꞌ u yaj tzꞌocsaj tꞌan.  



 



Incheꞌexe, jabixeꞌex taab y jabixeꞌex a sasil tiꞌi a yocꞌolcaba.



—Pues teꞌi. Jabix ilic a taab a walac u chꞌoochꞌquintic a janal tiꞌi maꞌ u jomol cꞌastala, baaloꞌ ilic incheꞌexe. Taneꞌex a cꞌütic u wich a cꞌas yocꞌolcaba. Cꞌuꞌ betiqui, caꞌ joboc u chꞌoochꞌil a taaba, ¿biqui caꞌ yanac u chꞌoochꞌil tucayeꞌ? Maꞌ caꞌ yan u cꞌabeetil. Jadiꞌ walac u pulbul y u waꞌwaꞌcheꞌbel,— cu tꞌan a Jesusu. 14 —Incheꞌexe, jabixeꞌex jun pꞌeel sasil tiꞌijooꞌ a cristiano yocꞌolcab. Leꞌec a caj a queꞌen pol witzi, maꞌ muctzil ta wichi,— cu tꞌan a Jesus tiꞌijooꞌ u yaj tzꞌocsaj tꞌan. p 15 —Maꞌ taꞌachooꞌ u tꞌübic a cꞌaacꞌ tiꞌi caꞌ u tzꞌaaꞌooꞌ yalam cajon. Walacooꞌ u tzꞌeec tu cuuchil tiꞌi caꞌ u sasilcunte boon a yan ich naj. Baaloꞌ ilic cuchi incheꞌexe, jabixeꞌex a cꞌaacꞌ abeꞌe,— cu tꞌan a Jesusu. 16 —Yaneꞌex a sasilcuntic u wich a cristiano yocꞌolcab tiꞌi caꞌ u yilooꞌ a quichꞌpan meyaj a taneꞌex a betiqui. Ti baaloꞌo, a cristianojooꞌ abeꞌe, belooꞌ u cu yadüꞌ u quiꞌil ti Tateꞌex a queꞌen ti caꞌana,— cu tꞌan a Jesusu. q 13 



 



 



 



Leꞌec adaꞌ u tꞌan a Jesus yocꞌol a ley u tzꞌiibtaj aj Moisese.



—Pues teꞌi. Maꞌ a tucliqueꞌex wa udeen in jobes a ley u tzꞌiibtaj aj Moisesi. Maꞌax a tucliqueꞌex wa udeen in tupuꞌ u tꞌan boon tuul u yadajooꞌ u tꞌan a Dios uchi. Maꞌ udeen tiꞌi caꞌ in tupuꞌi. Udeen tiꞌi caꞌ in jajcunte wa tiꞌi caꞌ in chicbes u jajil,— cu tꞌan a Jesusu. r 18 —Tan in wadic teꞌex u jajil. Maꞌ tu tupbul maꞌax jun cuul a tꞌan ichil a ley abeꞌe, asto ti u jobeeb a yocꞌolcab etel a caꞌana,— cu tꞌan a Jesusu. 19 —Leꞌec mac caꞌ u caꞌbalcunte u mucꞌ a leye, caꞌax maꞌ top yaab u mucꞌ a ley abeꞌe, y caꞌ u caꞌansooꞌ a cristiano ti baaloꞌo, leꞌec mac a tan u betic abeꞌe, bel u caꞌa aalbül ti maꞌax cꞌuꞌ aj beel alaꞌi tu cuenta a Dioso. Cꞌuꞌ betiqui, mac caꞌ u tzꞌoques a ley y caꞌ u caꞌansooꞌ a cristiano ti baaloꞌo, alaꞌaji, bel u caꞌa aalbül ti top cꞌabeet tu cuenta a Dioso,— cu tꞌan a Jesusu. s 20 —Leꞌecooꞌ u yaj caꞌansajil u ley aj Moises u yetꞌocooꞌ a fariseo u cꞌabaꞌooꞌ u naꞌata, top queꞌenooꞌ u yool u tzꞌoques u tꞌan a Dioso. Cꞌuꞌ betiqui, wa maꞌ mas tojeꞌex a naꞌat tuwichooꞌ u naꞌat u yaj caꞌansajil u ley aj Moisese, u yetꞌocooꞌ a fariseojo, maꞌ yan qꞌuin a wocꞌoleꞌex tu cuenta a Dioso,— cu tꞌan a Jesusu. t 17 

San Mateo 5  10 Leꞌec adaꞌ u tꞌan a Jesus yocꞌol a tzꞌiiquili.



—Pues teꞌi. A wuꞌyajeꞌex ti aalbi tiꞌijooꞌ ti uchben mamaaꞌ ti maꞌ u quimsicooꞌ u yetcristianojil. Leꞌec mac a caꞌ uchuc u quimsaja, tzꞌabül u caꞌa ichil u sipꞌil,— cu tꞌan a Jesusu. u 22 —Cꞌuꞌ betiqui, tan in wadic teꞌex. Tulacal a mac a caꞌax chen tzꞌiic tiꞌi u yetꞌoco, sabeensil u tzꞌabül ichil u sipꞌil. Leꞌec mac caꞌ u pꞌaꞌaste u yetꞌoco, sabeensil u bensabül tu taanooꞌ u yaabil aj il sipꞌili. Leꞌec mac caꞌ u yadüꞌ tu cꞌasil ti pulaꞌan u yet‐hermanojili, sabeensil u beel ichil a infierno tuba yan a cꞌaacꞌa,— cu tꞌan a Jesusu. v 23 —Jujun tuuleꞌexe, leꞌec ti queꞌeneꞌex a tzꞌaaꞌ a sij‐ool tiꞌi a Dioso, uchac u cꞌaal teꞌex ti yaneꞌex a sipꞌil tiꞌi ulaacꞌ a hermanojo. w 24 Seꞌ pꞌüteꞌex a sij‐ool teꞌi jabix tu taan a Dioso. Caꞌ xiqueꞌex a tojquinte a sipꞌil etel a hermano caꞌ tun talaqueꞌex a tzꞌaaꞌ a sij‐oolo,— cu tꞌan a Jesusu. x 25 —Leꞌec ti tan to u beel u tzoleꞌex yotoch caj aj tzolo, seebteꞌex a bajil a wemes u yool. Wa maꞌa, bel u cu benseꞌex tu taan aj il sipꞌili. Leꞌec aj il sipꞌili, bel u cu cꞌubeꞌex tiꞌi a soldadojo. Bel u cu cꞌüleꞌex ich cuarto. 26 Tan in wadic teꞌex u jajil. Maꞌ ta jocꞌoleꞌex teꞌi asto a boꞌtiqueꞌex a multa. Maꞌax jun pꞌe centavo bel u caꞌa emsabül teꞌex,— cu tꞌan a Jesusu. y 21 



 



 



 



 



 



Leꞌec adaꞌ u tꞌan a Jesus yocꞌol mac a walac u cüjtal etel caꞌax macac.



—Pues teꞌi. A wuꞌyajeꞌex ti aalbi tiꞌijooꞌ ti uchben mamaaꞌ ti maꞌ u cüjtalooꞌ etel a caꞌax macaca. 28 Cꞌuꞌ betiqui, baalaꞌ in tꞌan inene. Tulacal a jujun tuulu, caꞌax chen tan u tzꞌiꞌlic a cüjtal etel ix chꞌup ti tan u chaꞌantiqui, ac u betaj tun ichil u püsücꞌal,— cu tꞌan a Jesusu. z 29 —Uchac taneꞌex a cüxtic a sipꞌil chen etel cꞌuꞌ a taneꞌex a chaꞌantic jabix cuchi u necꞌ a wich ta waj seeb ta waj toj tan u tzꞌeec teꞌex caꞌ a cüxteꞌex a sipꞌili. Pꞌüteꞌex a chaꞌantic jabix cuchi taneꞌex a jocꞌsic u necꞌ a wichi, y a puleꞌexe. Mas toj jabix cuchi caꞌ saꞌtüc teꞌex jun cuul u necꞌ a wich tuwich caꞌ culaqueꞌex ti caꞌ cuul u necꞌ a wich y pulbuleꞌex a caꞌa ichil a infiernojo,— cu tꞌan a Jesusu. a 30 —Wa cuchi taneꞌex a cüxtic a sipꞌil chen etel cꞌuꞌ a taneꞌex a betiqui, jabix cuchi a waj seeb cꞌüꞌeꞌex a waj toj a tan u tzꞌeec teꞌex caꞌ a cüxteꞌex a sipꞌili, mas quiꞌ cuchi a chꞌüquiqueꞌex y caꞌ a puleꞌex. Mas toj cuchi caꞌ saꞌtüc teꞌex jun pꞌeel a cꞌüꞌ tuwich caꞌ culaqueꞌex ti caꞌ pꞌeel a cꞌüꞌ y pulbuleꞌex a caꞌa ichil a infiernojo,— cu tꞌan a Jesusu. 27 



 



 



 



Leꞌec adaꞌ u tꞌan a Jesus yocꞌol wa caꞌ u pꞌütüꞌ u yütan a maca.



—Pues teꞌi. Aalbi ilic tiꞌijooꞌ ti uchben mamaaꞌ a tꞌan adaꞌa. “Leꞌec mac u cꞌati u pꞌütüꞌ u yütana, yan u tzꞌiibtic u juꞌumil caꞌ u tzꞌaaꞌ tiꞌi tiꞌi u pꞌütical,” cu tꞌan tiꞌijooꞌ uchi,— cu tꞌan a Jesusu. b 32 —Cꞌuꞌ betiqui, baalaꞌ in tꞌan inene. Leꞌec a tan u pꞌütic u yütana, tan u tzꞌeec tiꞌi u yütan caꞌ u cüxte 31 

San Mateo 5



u sipꞌil, leꞌec caꞌ cüjlac etel ulaacꞌ. Cꞌuꞌ betiqui, wa cuchi cüjlaji u yütan etel ulaacꞌa, jedeꞌec cuchi u paatal u pꞌütiqui. Leꞌec mac caꞌ u yütante a ac pꞌütaꞌan u men u yichama, tan ilic u cüxtic u sipꞌil alaꞌaji, leꞌec a cüjtala,— cu tꞌan a Jesusu. c Leꞌec adaꞌ u tꞌan a Jesus yocꞌol u cꞌajsabül a Dios ti taneꞌex a tzꞌeec u muqꞌuil a tꞌan.



—Pues teꞌi. A wuꞌyajeꞌex ti aalbi ilic tiꞌijooꞌ ti uchben mamaaꞌ a tꞌan adaꞌa. “Leꞌec ti taneꞌex a tzꞌeec a tꞌan a beteꞌex jun pꞌeel baꞌala, maꞌ a cꞌajsiqueꞌex u cꞌabaꞌ Dios ichil a tꞌaneꞌex wa chen tus. Beteꞌex cꞌuꞌ a wadajeꞌex a betic tu taan a Noochtzili,” cu tꞌan tiꞌijooꞌ uchi,— cu tꞌan a Jesusu. d 34 —Cꞌuꞌ betiqui, baalaꞌ in tꞌan inene. Maꞌ a cꞌajsiqueꞌex a maꞌax cꞌuꞌi ichileꞌex a tꞌan tiꞌi caꞌ chiclac wa jaj. Maꞌ a cꞌajsiqueꞌex a caꞌan ichileꞌex a tꞌan tiꞌi caꞌ chiclac wa jaj u men leꞌec a caꞌana, leꞌec u tintaan a Dioso,— cu tꞌan a Jesusu. e 35 —Maꞌax a cꞌajsiqueꞌex a yocꞌolcab ichileꞌex a tꞌan tiꞌi caꞌ chiclac wa jaj u men leꞌec a yocꞌolcaba, u cuuchil u yoc a Dioso. Maꞌax a cꞌajsiqueꞌex a caj Jerusalen ichileꞌex a tꞌan tiꞌi caꞌ chiclac wa jaj u men leꞌec a caj Jerusalene, u cuuchil a noxiꞌ rey, leꞌec a Dioso,— cu tꞌan a Jesusu. f 36 —Maꞌax a cꞌajsiqueꞌex maꞌax a pol xan ichileꞌex a tꞌan tiꞌi caꞌ chiclac wa jaj u men maꞌ yaneꞌex a mucꞌ a suꞌtesic maꞌax jun xiit a tzoꞌotzel caꞌ pꞌaatüc ti süc wa box,— cu tꞌan a Jesusu. 37 —Leꞌec biqꞌuin a cꞌateꞌex a wadüꞌ a leꞌeque, jadiꞌ adeꞌex a leꞌec iliqui. Leꞌec biqꞌuin a cꞌateꞌex a wadüꞌ a maꞌa, jadiꞌ adeꞌex a maꞌ iliqui. Ti baaloꞌo, maꞌ u yantal u chucaan a tꞌana, leꞌec a walac u tal etel a quisini,— cu tꞌan a Jesusu. g 33 



 



 



 



 



Leꞌec adaꞌ u tꞌan a Jesus yocꞌol u yusqꞌuinbeeb u jel a cꞌasa.



—Pues teꞌi. A wuꞌyajeꞌex ti aalbi ilic tiꞌijooꞌ ti uchben mamaaꞌ a tꞌan adaꞌa. “Leꞌec u cüxtaj u sipꞌil ti caꞌ u tucaj u necꞌ u wich ulaacꞌ maca, yan ilic u tucbul u necꞌ u wich tu jelil. Leꞌec u cüxtaj u sipꞌil ti caꞌ u tochaj u coj ulaacꞌ maca, yan ilic u tochbol u coj tu jelil,” cu tꞌan tiꞌijooꞌ uchi,— cu tꞌan a Jesusu. h 39 —Cꞌuꞌ betiqui, baalaꞌ in tꞌan inene. Chaꞌeꞌex u beticooꞌ a cꞌas teꞌex a mac a cꞌasa. Leꞌec mac caꞌ u jützꞌüꞌ a pꞌuꞌuc tu yaj toj tu yaj seebe, suteꞌex a junxeele, tiꞌi caꞌ ilic u jützꞌüꞌ,— cu tꞌan a Jesusu. i 40 —Wa yan mac a bini tu taan aj il sipꞌil tiꞌi caꞌ u tocoꞌ jun tziil a nocꞌo, chaꞌa tiꞌi caꞌ u tocoꞌ ulaacꞌ,— cu tꞌan a Jesusu. 41 —Wa yan mac u tzꞌaaꞌ teꞌex caꞌ a cucheꞌex u cuch jun pꞌe kilometro y media j, cucheꞌex jun pꞌe kilometro y media 5.41 manal,— cu tꞌan a Jesusu. k 42 —Mac a tan u matic a 38 

San Mateo 5, 6  12



cꞌuꞌ teꞌexe, tzꞌajeꞌex tiꞌi. Mac a tan u maantic a cꞌuꞌ teꞌexe, tzꞌajeꞌex ilic tiꞌi,— cu tꞌan a Jesusu. l Yacunteꞌexooꞌ a tzꞌiic teꞌex.



—Pues teꞌi. A wuꞌyajeꞌex ti aalbi ilic tiꞌijooꞌ ti uchben mamaaꞌ a tꞌan adaꞌa. “Yacunte a wetꞌoc. Motzinte a wettzꞌiiquil,” cu tꞌan tiꞌijooꞌ uchi,— cu tꞌan a Jesusu. m 44 —Cꞌuꞌ betiqui, baalaꞌ in tꞌan inene. Yacunteꞌexooꞌ a tzꞌiic teꞌexe. Cꞌajes a Dios yocꞌolooꞌ a tanooꞌ u betic teꞌex a yaja,— cu tꞌan a Jesusu. n 45 —Caꞌ a beteꞌex a baaloꞌo, chicaꞌan ti incheꞌex u mejeneꞌex a Dios ti caꞌan u men baaloꞌ ilic a walac u betic alaꞌaji. Walac u tzꞌeec u sac a qꞌuin yocꞌol a toj u naꞌat y yocꞌol a maꞌ toj u naꞌata. Walac ilic u tzꞌeec caꞌ uchuc a jaꞌ yocꞌol a toj u naꞌat y yocꞌol a maꞌ toj u naꞌata,— cu tꞌan a Jesusu. 46 —Wa cuchi jadiꞌ a yajooꞌ u yubeꞌex a taneꞌex a yacuntiqui, maꞌ tu yaalbül a quiꞌileꞌex u men a Dioso. Baaloꞌ ilic a walacooꞌ u betic a cristiano a jabixooꞌ a motztzilooꞌ aj mol taqꞌuin tiꞌi a gobiernojo. Chen walacooꞌ u yacuntic a quiꞌooꞌ etele,— cu tꞌan a Jesusu. o 47 —Wa cuchi jadiꞌ a wetquiꞌileꞌex a walaqueꞌex a tziquiqui, ¿cꞌuꞌ ti quiꞌil a taneꞌex a betic a maꞌ taꞌach u betic a caꞌax macaca? Leꞌecooꞌ a maꞌ u yeelooꞌ a Dioso, baaloꞌ ilic a walacooꞌ u betiqui,— cu tꞌan a Jesusu. 48 —Tojquinteꞌex a naꞌat tu jajil u men leꞌec a Tateꞌex a queꞌen ti caꞌana, toj tu jajil,— cu tꞌan a Jesusu. p 43 



 



 



 



 



 



6



Leꞌec adaꞌ u tꞌan a Jesus tiꞌi u betabeeb a quiꞌi.



 —Pues teꞌi. Cününteꞌex a bajil ti taneꞌex a betic a quiꞌ tiꞌi maꞌ a betiqueꞌex chen tiꞌi caꞌ ilbic u menooꞌ a cristianojo. Wa cuchi caꞌ a beteꞌex a quiꞌ chen tiꞌi caꞌ ilbic ti baaloꞌo, maꞌ tu tzꞌabüleꞌex a naal tu jel abeꞌ u men a Tateꞌex a queꞌen ti caꞌana,— cu tꞌan a Jesusu. 2 —L eꞌec ti taneꞌex a tzꞌeec a sij‐oolo, maꞌ a pecsiqueꞌex a maꞌax cꞌuꞌi tiꞌi caꞌ aalbüc a quiꞌileꞌex jabix ti walacooꞌ u betic aj choꞌo. Aj choꞌo, walacooꞌ u betic abeꞌ ichil boon a naj tuba walacooꞌ u muchꞌtal a cristiano u cꞌajes a Dioso, y walacooꞌ ilic u betic abeꞌ ti calle. Tan in wadic teꞌex u jajil. Ac u cꞌümajooꞌ tun u jel a cꞌuꞌ a walacooꞌ u betiqui. Leꞌec u yaalbülooꞌ u quiꞌil u menooꞌ a cristianojo, leꞌec u jel,— cu tꞌan a Jesusu. q 3 —Maꞌ baaloꞌ caꞌ a tzꞌaꞌeꞌex a sij‐ool incheꞌexi. Leꞌec ti taneꞌex a tzꞌeec a sij‐oolo, tzꞌajeꞌex ti maꞌax mac u yeel jabix cuchi jun pꞌeel a cꞌüꞌü, maꞌ u yeel cꞌuꞌ a tan u betic ulaacꞌ jun pꞌeel a cꞌüꞌü, u men mucaꞌan,— cu tꞌan a Jesusu. 4 —Ti baaloꞌo, taneꞌex a tzꞌeec a sij‐ool ich mucul. Leꞌec a Tateꞌexe, tan u yilic cꞌuꞌ a taneꞌex a betic ich muculu. Tulacal mac, bel u cu yilaꞌ ti tzꞌabüc teꞌex u jel,— cu tꞌan a Jesusu. 1 

San Mateo 6



Leꞌec adaꞌ u tꞌan a Jesus yocꞌol biqui caꞌ uchucooꞌ u tꞌan a hermano etel a Dioso.



—Pues teꞌi. Leꞌec ti taneꞌex a tꞌan etel a Dioso, maꞌ a betiqueꞌex jabix ti walacooꞌ u betic aj choꞌo. Top quiꞌ tu wichooꞌ alaꞌooꞌ u waꞌtal ti tꞌan etel Dios ichil boon a naj tuba walacooꞌ u muchꞌtal a cristiano u cꞌajes a Dioso, wa xan tu xuucꞌ a calle chen tiꞌi caꞌ ilbic u menooꞌ a cristianojo. Tan in wadic teꞌex u jajil. Ac u cꞌümajooꞌ tun u jel a cꞌuꞌ a walacooꞌ u betiqui, leꞌec u yaalbülooꞌ u quiꞌil,— cu tꞌan a Jesusu. r 6 —Incheꞌexe, maꞌ a tꞌaneꞌex etel Dios jabix tu tꞌanooꞌ alaꞌooꞌo. Leꞌec ti beleꞌex a caꞌa ti tꞌan etel a Dioso, oqueneꞌex ichil a wotoch. Cꞌüleꞌex a puertaja. Teꞌi a tꞌaneꞌex etel a Dioso. Maꞌ taꞌach u yilbil a Dioso. Tan u yilic cꞌuꞌ a walac u yuchul ich mucul. Tulacal mac, bel u cu yilaꞌ ti tzꞌabüc teꞌex u jel,— cu tꞌan a Jesusu. s 7 —Leꞌec ti taneꞌex a tꞌan etel a Dioso, maꞌ a wadiqueꞌex a tꞌan a leꞌec ti leꞌec a maꞌax cꞌuꞌ aj beel jabix a walacooꞌ u yadic a maꞌ u yeelooꞌ a Dioso. Tu tꞌan alaꞌooꞌo, belooꞌ u caꞌa uꞌyajbül u men u yaabil u tꞌan,— cu tꞌan a Jesusu. t 8 —Maꞌ a betiqueꞌex a jabix alaꞌooꞌo, u men leꞌec a Tateꞌexe, ac u yeel cꞌuꞌ a cꞌabeet teꞌex leꞌec ti maꞌax to a cꞌaateꞌex tiꞌiji,— cu tꞌan a Jesusu. u 9 —Leꞌec ti taneꞌex a tꞌan etel a Dioso, adeꞌex a jabix adaꞌa,— cu tꞌan a Jesusu. —Tat a queꞌenech ti caꞌan, ti cꞌati cuchi caꞌ tzꞌocsabüc u yanil a cꞌabaꞌ. v 10 Caꞌ talaquech waꞌyeꞌ ti tücaaꞌ. Tan cuchi a tzꞌocsabül waꞌyeꞌ yocꞌolcab jabix ilic ti walac a tzꞌocsabül ti caꞌan. w 11 Tzꞌa toꞌon ti janal sansamal. x 12 Saꞌtes ti sipꞌil u men ti saꞌtesaj tiꞌijooꞌ mac u betajooꞌ toꞌon a cꞌasa. 13 Maꞌ a chaꞌic caꞌ talac emsabül ti wool caꞌ ti beteꞌ a cꞌasa. Saꞌaltoꞌon tiꞌi maꞌ ti choꞌbol u men a cꞌasa. Inchech a reye. Yan a mucꞌ. Nooch a yanil. Maꞌ yan qꞌuin u jobol. Baaloꞌ caꞌ a wadeꞌex,— cu tꞌan a Jesusu. y 14 —Wa cuchi caꞌ a saꞌteseꞌex u sipꞌil a mac u betaj teꞌex a cꞌasa, bel ilic u cu saꞌteseꞌex a sipꞌil a Tateꞌex ti caꞌan. z 15 Cꞌuꞌ betiqui, wa maꞌ ta saꞌtesiqueꞌex u sipꞌil ulaacꞌ mac, maꞌ ilic tu saꞌtesabüleꞌex a sipꞌil incheꞌex u men a Tateꞌex ti caꞌan,— cu tꞌan a Jesusu. a 5 



 



 



 



 



 



 



 



 



 



 



Leꞌec adaꞌ u tꞌan a Jesus yocꞌol biqui caꞌ uchuc u suqꞌuin a maca.



—Pues teꞌi. Leꞌec caꞌ a pꞌüteꞌex a janal tiꞌi a suqꞌuini, maꞌ a betiqueꞌex a wich jabix yajeꞌex a wool jabix a walacooꞌ u betic aj choꞌo. Alaꞌooꞌo, walacooꞌ u betic u wich jabix top yajooꞌ u yool chen tiꞌi caꞌ chiclac tiꞌijooꞌ a cristiano ti tanooꞌ u suqꞌuin. Tan in wadic teꞌex u jajil. Ac u cꞌümajooꞌ tun u jel a cꞌuꞌ a walacooꞌ u betiqui, leꞌec u yaalbülooꞌ u quiꞌil,— cu tꞌan a Jesusu. b 17 —Incheꞌexe, maꞌ a betiqueꞌex a jabix alaꞌooꞌo. Leꞌec caꞌ a pꞌüteꞌex a janal 16 

ti taneꞌex a suqꞌuini, utzquinteꞌex a tzoꞌotzel. Poꞌeꞌex a wich. 18 Ti baaloꞌo, maꞌ chicaꞌan tiꞌijooꞌ a cristiano wa taneꞌex a suqꞌuin. Jadiꞌ chicaꞌan tiꞌi a Tateꞌexe. Maꞌ taꞌach u yilbil a Dioso. Tan u yilic cꞌuꞌ a walac u yuchul ich mucul. Tulacal mac, bel u cu yilaꞌ ti tzꞌabüc teꞌex u jel,— cu tꞌan a Jesusu.  



Leꞌec adaꞌ u tꞌan a Jesus yocꞌol biquiꞌil u ayicꞌalil a mac ti caꞌana.



—Pues teꞌi. Maꞌ a taacꞌtiqueꞌex a ayicꞌalil waꞌyeꞌ yocꞌolcab tuba walac u jantabül u men ix mocꞌocꞌ wa u men itz. Waꞌyeꞌe, jedeꞌecooꞌ u yocol aj xuuchꞌ u xuuchꞌteje,— cu tꞌan a Jesusu. c 20 —Taacꞌteꞌex a ayicꞌalil ich caꞌan. Teꞌi maꞌ yan ix mocꞌocꞌ maꞌax itz tiꞌi u jantical. Maꞌ yan qꞌuin u yocol aj xuuchꞌ teꞌi ti xuuchꞌ,— cu tꞌan a Jesusu. d 21 —Taacꞌteꞌex ti caꞌan u men leꞌec tuba queꞌeneꞌex a ayicꞌalili, teꞌi ilic queꞌeneꞌex a wool,— cu tꞌan a Jesusu. 19 



 



 



Leꞌec u naꞌat a maca, jabix u necꞌ u wichi.



—Pues teꞌi. U men u necꞌ u wich a maca, chicaꞌan u benil. Leꞌec ti sasil u necꞌ u wichi, chicaꞌan tiꞌi tulacal u benil. e 23 Leꞌec ti maꞌ quiꞌ u necꞌ u wichi, maꞌ ilic chicaꞌan u benil. Baaloꞌ ilic etel u naꞌat. Wa maꞌ quiꞌ u naꞌata, top yaab u sipꞌil jabix cuchi queꞌen ich acꞌüꞌü. Top acꞌüꞌ acꞌüꞌ tu jajil tuba queꞌen,— cu tꞌan a Jesusu. f 22 



 



Queꞌen u yool tu pach a Dioso, wa queꞌen u yool tu pach a taqꞌuini.



—Pues teꞌi. Jun tuul aj meyaja, maꞌ tu paatal u betic u meyaj ti caꞌ tuul u tzꞌulil. Motz tiꞌi a jun tuulu, y yaj u yubi ulaacꞌ a jun tuulu. Wa maꞌa, bel u cu tzꞌaaꞌ u yool tu pach a jun tuulu, y bel u cu motzinte ulaacꞌ a jun tuulu. Maꞌ ilic tu paatal a tzꞌeequeꞌex a wool ich caꞌ xeel, tu pach a Dioso, y tu pach a taqꞌuini,— cu tꞌan a Jesusu. g 24 



Leꞌec a Dioso, walac u cününticooꞌ u mejen.



—Pues teꞌi. U men cꞌuꞌ in wadaj to teꞌex yocꞌol maꞌ tu paataleꞌex a tzꞌeec a wool ich caꞌ xeele, tan in wadic teꞌex. Maꞌ a top tucliqueꞌex tuba u talel a janaleꞌex a wucꞌuleꞌex tiꞌi a cuxtaleꞌexe. Maꞌax a top tucliqueꞌex tuba u talel a noqꞌueꞌex tiꞌi a tzꞌeequeꞌex ta wocꞌol. Leꞌec a cuxtaleꞌexe, maꞌ jadiꞌ a janaleꞌexi, maꞌax jadiꞌ a noqꞌueꞌexi,— cu tꞌan a Jesusu. h 26 —Tucleꞌex u cuxtalooꞌ a chꞌiichꞌi. Maꞌ taꞌachooꞌ u pacꞌ, maꞌaxooꞌ u joch. Maꞌ yanooꞌ u ranchojil u nül. Cꞌuꞌ betiqui, walacooꞌ u tzeenbel u men a Tateꞌex a queꞌen ti caꞌana. Mas cꞌatiintzileꞌex incheꞌex tuwichooꞌ a chꞌiichꞌi,— cu tꞌan a Jesusu. i 27 —Maꞌax mac ta yaameꞌex jedeꞌec u sützic u bajil maꞌax ox naab chen tanil u tuclic,— cu tꞌan a Jesusu. 28 —Wa maꞌ 25 

pataleꞌex a beteꞌ abeꞌe, ¿cꞌuꞌ caꞌa top taneꞌex a tuclic biqui caꞌ yanaqueꞌex a nocꞌ? Tucleꞌex biqui ti walac u chꞌiil a topꞌ ich cheꞌe. Maꞌ taꞌach u meyaj, maꞌax u jitic u nocꞌ,— cu tꞌan a Jesusu. 29 —Tan in wadic teꞌex. Leꞌec ti yan a nocꞌ a top quichꞌpan yocꞌol aj rey Salomon uchiji, maꞌ yan u quichꞌpanil jabix jun pꞌeel topꞌo,— cu tꞌan a Jesusu. 30 —Leꞌec a topꞌ abeꞌe, cuxaꞌan tu cuuchil aleebe. Samala, bel u caꞌa pulbul ich cꞌaacꞌ. Leꞌec a Dioso, u tzꞌaj u quichꞌpanil a topꞌ abeꞌe, y jun pꞌe rato ilic cuxaꞌan. Mas queꞌen u yool a Dios u tzꞌaaꞌ teꞌex a nocꞌ tuwich u tzꞌeec u quichꞌpanil a topꞌo. Maꞌ top queꞌeneꞌex a wool tu pach a Dioso. Top queꞌeneꞌex to a wool tu pach a yocꞌolcaba,— cu tꞌan a Jesusu. 31 —Maꞌ a top tucliqueꞌex cꞌuꞌ a cꞌabeet teꞌexe. Maꞌ a wadiqueꞌex ta bajil: “¿Tuba ti cüxtic ti janal? ¿Tuba ti cüxtic ti wucꞌul? ¿Tuba ti cüxtic ti nocꞌ?” Maꞌ a tucliqueꞌex ti baaloꞌ,— cu tꞌan a Jesusu. 32 —Leꞌecooꞌ a cristiano a maꞌ tiꞌi a Dioso, top walacooꞌ u tuclic cꞌuꞌ a cꞌabeet tiꞌijooꞌo. Maꞌ cuchi baaloꞌeꞌex incheꞌexi. Leꞌec a Tateꞌex ti caꞌana, ac u yeel tun ti laj cꞌabeet teꞌex tulacal abeꞌe,— cu tꞌan a Jesusu. j 33 —I ncheꞌexe, payanbej caꞌ a tucleꞌex biquiꞌil u cꞌati a Dioso. Tucleꞌex a toj naꞌat jabix u cꞌati. Jedeꞌec ilic u tzꞌabül teꞌex tulacal a cꞌuꞌ a cꞌabeet teꞌexe,— cu tꞌan a Jesusu. k 34 —Maꞌ a top tucliqueꞌex a cꞌuꞌ a bel u caꞌa ti uchul tu samalili. Ichil a jun pꞌe qꞌuini, walac u yantal ti chucul a cꞌas tiꞌi maꞌ a tucliqueꞌex a cꞌas a yantal u caꞌa tu samalili,— cu tꞌan a Jesusu.  



 



 



 



 



 



7



Maꞌ a wiliqueꞌex wa yan u sipꞌil a maca.



 —Pues teꞌi. Maꞌ a tzꞌeequeꞌex a mac ichil u sipꞌili. Ti baaloꞌo, maꞌ ta tzꞌabüleꞌex ichileꞌex a sipꞌil. l 2 Jabix ilic ti walaqueꞌex a il sipꞌil, baaloꞌ ilic ti bel u caꞌa ilbil a teꞌexe. Jabix ilic ti walaqueꞌex a tzꞌeeque, baaloꞌ ilic ti bel u caꞌa tzꞌabül teꞌex,— cu tꞌan a Jesusu. m 3 —¿Cꞌuꞌ caꞌa tan a wilic u sipꞌil a hermano bete cuenta tan a wilic tzꞌetzꞌeec a taꞌluꞌum ichil u necꞌ u wichi? Uxtun incheche, maꞌ taꞌach a tzꞌeec ta wool ti nooch a sipꞌil bete cuenta jabix noxiꞌ cheꞌ a queꞌen ichil u necꞌ a wich,— cu tꞌan a Jesusu. n 4 —¿Cꞌuꞌ betiqui, baalaꞌ walac a wadic tiꞌi a hermanojo. “Chaꞌa in jocꞌsic abeꞌ a jabix taꞌluꞌum a queꞌen ichil u necꞌ a wich,” queech tiꞌi y yan jabix a noxiꞌ cheꞌ ichil a teche. ¿Cꞌuꞌ caꞌa maꞌ saaquech a wadüꞌ a jabix abeꞌ tiꞌiji?— cu tꞌan a Jesusu. 5 —Incheche, chen aj choꞌech. Payanbej joqꞌues abeꞌ a jabix a noxiꞌ cheꞌ a queꞌen ichil u necꞌ a wich. Pachili, jedeꞌec a wilic ti quiꞌ biqui caꞌ a joqꞌues abeꞌ a jabix a taꞌluꞌum a queꞌen ichil u necꞌ u wich a hermanojo,— cu tꞌan a Jesus yocꞌolooꞌ u sipꞌil. 6 —Pues teꞌi. Leꞌec a quichꞌpan a tiꞌi a Dioso, maꞌ a tzꞌeequeꞌex tiꞌijooꞌ a jabix peqꞌue. Bic xicooꞌ u sutooꞌ u bajil y caꞌ u pulooꞌ u bajil ta wocꞌoleꞌex. Maꞌax a tzꞌeequeꞌex a top quichꞌpan ta wuꞌyiqueꞌex tiꞌijooꞌ a jabix eqꞌuene. 1 

Bic xicooꞌ u waꞌcheꞌte,— cu tꞌan a Jesus yocꞌol u yaalbül a quichꞌpan tiꞌijooꞌ a maꞌ u cꞌatooꞌ u yubi. o Leꞌec adaꞌ biqui caꞌ a cꞌaate cꞌuꞌ a cꞌati tiꞌi a Dioso.



—Pues teꞌi. Tanaqueꞌex a cꞌaatic y bel u caꞌa tzꞌabül teꞌex u men a Dioso. Tanaqueꞌex a cüxtic cꞌuꞌ a cꞌateꞌex etel a Dioso, y beleꞌex a caꞌa a cüxte. Tanaqueꞌex a jabix boojtic a jabix puerta tuba a cꞌateꞌex a beel y bel u caꞌa jebbel teꞌex,— cu tꞌan a Jesusu. p 8 —Tan in wadic teꞌex abeꞌe, u men tulacal a jujun tuul a tan ti tan u cꞌaatiqui, tan u cꞌümic. Leꞌec a tan ti tan u cüxtiqui, tan u cüxtic. Leꞌec a tan ti tan u boojtic a puertaja, tan u jebbel tiꞌi,— cu tꞌan a Jesusu. q 9 —Maꞌ yan a winic a jedeꞌec u tzꞌeec a tunich tiꞌi u mejen wa pan a tan u cꞌaatbül tiꞌiji. 10 Maꞌax tu tzꞌeec a can wa tan u cꞌaatbül tiꞌi aj chꞌilama,— cu tꞌan a Jesusu. 11 —Caꞌax walaqueꞌex a cüxtic a sipꞌil, a weeleꞌex biqui caꞌ a tzꞌaꞌeꞌex a quichꞌpan sij‐ool tiꞌijeꞌex a mejen. ¿Maꞌ wa mas queꞌen u yool a Tateꞌex a queꞌen ti caꞌan u tzꞌaaꞌ a quiꞌ tiꞌi a mac a tan u cꞌaatiqui?— cu tꞌan a Jesusu. r 12 —Leꞌec biquiꞌil a cꞌateꞌex cuchi caꞌ betabüc teꞌexe, yan ilic a betiqueꞌex ti baaloꞌ tiꞌijooꞌ a cristianojo. Ti baaloꞌo, ac taneꞌex a tzꞌocsic a ley u tzꞌiibtaj aj Moisese, y a tꞌan u tzꞌiibtajooꞌ boon tuul u yadajooꞌ u tꞌan a Dios uchi,— cu tꞌan a Jesusu. s 7 



 



 



 



 



 



Leꞌec adaꞌ biquiꞌil a puerta a tzꞌitzꞌiꞌ u taan.



—Pues teꞌi. Tzꞌajeꞌex a wool a wocoleꞌex ichil a jabix puerta a tzꞌitzꞌiꞌ u taan. Yan ulaacꞌ a jabix puerta a nooch u taana. Maꞌ yaj a ximbal tu benil a puerta abeꞌe. Cꞌuꞌ betiqui, walac u beel ich cꞌasil. Yaabooꞌ a tanooꞌ u yocol teꞌi,— cu tꞌan a Jesusu. t 14 —Leꞌec a jabix bej a walac u beel tiꞌi u puertajil a cuxtal a maꞌ yan qꞌuin u jobolo, cꞌüs yaj a beel tuwichi. Tzꞌitzꞌiꞌ u taan jabix a puerta abeꞌe. Maꞌ yaab mac walacooꞌ u cüxtic abeꞌe,— cu tꞌan a Jesusu. 13 



 



Chicaꞌan biquiꞌil a cheꞌ etel u wichi.



—Pues teꞌi. Cününteꞌex a bajil tiꞌi maꞌ a choꞌboleꞌex u menooꞌ a tanooꞌ u tzꞌeec u bajil jabixooꞌ u yaj meyaj a Dioso, pero chenooꞌ u tus. Walacooꞌ u tzꞌeec u bajil jabix quiꞌooꞌ jabix a carnerojo u. Cꞌuꞌ betiqui, cꞌasooꞌ jabix a baalumu,— cu tꞌan a Jesusu. v 16 —Beleꞌex a caꞌa a weelte biquiꞌilooꞌ u naꞌat alaꞌooꞌ etel cꞌuꞌ a walac u yantal u menooꞌ. A qꞌuiꞌixi, maꞌ yan qꞌuin u wichintic ix tzusu. Maꞌ ta wuxiqueꞌex teꞌi. Maꞌax u wich a cheꞌe, maꞌ tu yuxbul tuwich a laja,— cu tꞌan a Jesusu. w 17 —Tulacal a cheꞌ a quiꞌi, quiꞌ ilic u wich. Tulacal a cheꞌ a maꞌ quiꞌi, maꞌ ilic quiꞌ u wich. x 18 Leꞌec a cheꞌ a quiꞌi, maꞌ tu wichintic a cꞌasa. Maꞌax a cheꞌ 15 

a cꞌasa, maꞌ tu wichintic a quiꞌi,— cu tꞌan a Jesusu. 19 —Tulacal a cheꞌ a maꞌ taꞌach u tzꞌeec u wich a quiꞌi, walac u chꞌücbül. Walac u pulbul ich cꞌaacꞌ,— cu tꞌan a Jesusu. 20 —Baaloꞌ ilic a tanooꞌ u tzꞌeec u bajil jabixooꞌ u yaj meyaj a Dioso, pero chenooꞌ u tus. Chicaꞌan biquiꞌilooꞌ u naꞌat etel cꞌuꞌ a walac u yantal u menooꞌ,— cu tꞌan a Jesusu.  



 



Maꞌ tulacal mac belooꞌ u caꞌa ti caꞌani.



—Pues teꞌi. Leꞌec a tanooꞌ u yadic ten Noochil, Noochil, maꞌ tulacalooꞌ alaꞌooꞌ a ocolooꞌ u caꞌa tu cuenta a Dioso. Jadiꞌ a tanooꞌ u betic a jabix u cꞌati in Tat a queꞌen ti caꞌana, jadiꞌ a ocolooꞌ u caꞌa,— cu tꞌan a Jesusu. y 22 —Ti a qꞌuin abeꞌ ti tanooꞌ u yocol teꞌi, yanooꞌ a belooꞌ u cu yadüꞌ ten a tꞌan a jabix adaꞌa. “Noochil, Noochil, ti wadaj a pectzil etel u yanil a cꞌabaꞌ. Ti jocꞌsajooꞌ a cꞌacꞌasbaꞌal tu yool a mac etel ilic a cꞌabaꞌ. Yaab a milagro ti betaj etel ilic a cꞌabaꞌ,” cu tꞌanacooꞌ ten,— cu tꞌan a Jesusu. z 23 —“Maꞌax jun sut in wilajeꞌex ti teneꞌex. Joqꞌueneꞌex tin tzeel. Chen cꞌas a walaqueꞌex a betiqui,” queenac tiꞌijooꞌ,— cu tꞌan a Jesusu. a 21 



 



 



Leꞌec adaꞌ a mucultꞌan yocꞌol caꞌ tuul aj men naja.



—Pues teꞌi. Tulacal mac a walacooꞌ u yubic in tꞌan, y walacooꞌ u betic cꞌuꞌ a walac in wadiqui, alaꞌooꞌo, jabix a mac a patal, leꞌec u betaj a naj etel tunich. Tunich ilic u cuuch a naj yocꞌol caꞌ yanac u mucꞌ,— cu tꞌan a Jesusu. b 25 —Caji a jaꞌ a cꞌaꞌama. Tudi tuba queꞌen a naja. Tan ilic a iqꞌui. Cꞌuꞌ betiqui, maꞌ u pecsaj a naji. Maꞌ pulbi u men betabi yocꞌol tunich,— cu tꞌan a Jesus tiꞌi a tanooꞌ u tzꞌocsaja. c 26 —Tulacal mac a walacooꞌ u yubic in tꞌan pero maꞌ taꞌachooꞌ u tzꞌocsiqui, alaꞌooꞌo, jabix mac a maꞌ u yeel, leꞌec u betaj a naj etel tunich. Jadiꞌ chꞌichꞌ u cuuchil a naja,— cu tꞌan a Jesusu. 27 —Caji a jaꞌ a cꞌaꞌama. Tudi tuba queꞌen a naja. Tan ilic a iqꞌui. U pecsaj a naja. Cꞌaxi. Jumpul juubi a naja,— cu tꞌan a Jesus ti tan u tzicbaltic a maꞌ tanooꞌ u tzꞌocsaj. d 28 Leꞌec ti jobi u yadic tulacal a tꞌan abeꞌ a Jesusu, chen saꞌtooꞌ u yool a cristiano u men biqui ti walac u caꞌansaj. e 29 A Jesusu, u caꞌansajooꞌ jabix ilic tu caꞌansaj jun tuul a top u yeele. Leꞌecooꞌ u yaj caꞌansajil u ley aj Moisese, maꞌ taꞌachooꞌ u caꞌansaj jabix a Jesusu. f 24 



 



 



 



 



 



8



Chꞌanesabi a top cꞌojaꞌan u men a Jesusu.



 Pues teꞌi. Leꞌec ti emi a Jesus tuwich witz, mil u yaabil a cristiano a tücünacooꞌ tu pach. 2 Naatzꞌi jun tuul a winic tu tzeel a Jesusu. Top tan u tuꞌujtal u büqꞌuel u men u cꞌojaꞌanil. Xonlaji tu taan a Jesusu. —Noochil, 1 



 



y 7.21 Os 8:2; Hch 19:13; Ro 2:13; Stg 1:22 z 7.22 Nm 24:4; Jn 11:51; 1 Co 13:2 a 7.23 Sal 5:5; Sal 6:8; Mt 25:41 b 7.24 Lc 6:47 c 7.25 Hch 14:22; 2 Ti 3:12; 2 Ti 2:19; 1 P 1:5 d 7.27 He 10:31; 2 P 2:20 e 7.28 Mt 13:54; Mr 1:22; Mr 6:2; Lc 4:32 f 7.29 Is 50:4; Jn 7:46 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

wa quiꞌ ta wich a chꞌanesiquene, jedeꞌec u paatal a chꞌanesiquen,— cu tꞌan tiꞌi a Jesusu. g 3 Leꞌec a Jesusu, u tzꞌaj u cꞌüꞌ yocꞌol a winiqui. —In cꞌati,— cu tꞌan tiꞌi. —Chꞌaneech tun,— cu tꞌan a Jesusu. Tu seebal ac chꞌani a winiqui. 4 —Uꞌyeen. Maꞌ a wadic tiꞌi maꞌax mac cꞌuꞌ a mani teche,— cu tꞌan a Jesus tiꞌiji. —Jadiꞌ caꞌ xiquech etel u yaj mansaj tꞌan a cristiano tiꞌi a Dioso. Yeꞌe a bajil tiꞌi, y tzꞌa tiꞌi a Dios a sij‐ool jabix ilic ti tzꞌiibaꞌan ichil a ley u tzꞌiibtaj aj Moisese. Teꞌi u yilicooꞌ ti chꞌaneech,— cu tꞌan a Jesusu. h  



 



Chꞌanesabi jun tuul u yaj meyaj a soldado u men a Jesusu.



Pues teꞌi. Leꞌec ti tan u yocꞌol a Jesus ich caj Capernaum, naatzꞌi jun tuul u noochilooꞌ a soldado tu tzeel. U cꞌaataj tiꞌi a Jesusu. i 6 —Noochil, coyaꞌan ti queꞌen in waj meyaj ich naj. Sotmen u büqꞌuel. Top tan u yubic u yajil,— cu tꞌan tiꞌi a Jesusu. 7 —Jedeꞌec in beel in chꞌanese,— cu tꞌan a Jesus tiꞌiji. 8 Cꞌuꞌ betiqui, baalaꞌ u yadaj u noochilooꞌ a soldadojo. —Noochil, maꞌ chucul in yanil tiꞌi caꞌ xiquech ichil in wotoch. Chucul caꞌ a tzꞌaaꞌ a tꞌan, y bel u caꞌa ti chꞌanül in waj meyaj,— cu tꞌan tiꞌi a Jesusu. j 9 —Yan ilic in noochil mac walac u tücaaꞌtiquen. Yanooꞌ ilic a soldado a walac in tücaaꞌtiqui. Walac in wadic tiꞌi a jun tuul caꞌ xiꞌic, y walac u beel. Walac in wadic tiꞌi ulaacꞌ a jun tuul caꞌ talac, y walac u talel. Walac in wadic tiꞌi in waj meyaj caꞌ u beteꞌ a cꞌuꞌ taca, y walac u betic,— cu tꞌan u noochilooꞌ a soldadojo. 10 Leꞌec ti caꞌ u yubaj abeꞌ a Jesusu, saꞌti u yool. U yadaj tiꞌijooꞌ a cristiano a queꞌen tu pacha: —Tan in wadic teꞌex u jajil. Yanooꞌ in wetcaal a yanooꞌ u yool tin pacha. Cꞌuꞌ betiqui, maꞌax tuba cuenta Israel in cüxtaj jun tuul ti wetcaal a top queꞌen u yool tin pach tu jajil jabix a soldado abeꞌe,— cu tꞌan a Jesus tiꞌijooꞌ a cristianojo. 11 —Tan in wadic teꞌex. Yanooꞌ xan a watacooꞌ joqꞌueeb qꞌuin oqueeb qꞌuin a belooꞌ u caꞌa pach mesa ti janal u yetꞌocooꞌ aj Abraham, aj Isaac, aj Jacob tu cuenta a Dioso,— cu tꞌan a Jesusu. k 12 —Cꞌuꞌ betiqui, yaabooꞌ aj Israel a ocolooꞌ u caꞌa cuchi pero maꞌ. Belooꞌ u caꞌa pulbul ich acꞌüꞌil l. Teꞌi u yocꞌolooꞌ u jürütlemacooꞌ xan u coj u men u yajil,— cu tꞌan a Jesusu. m 13 —Caꞌ xiquech ta wotoch. Chꞌani a waj meyaj u men a tzꞌocsaj ti patalen in chꞌanes,— cu tꞌan a Jesus tiꞌi u noochilooꞌ a soldadojo. Leꞌec ti caꞌ u yadaj abeꞌ a Jesusu, chꞌani aj meyaj abeꞌe. 5 



 



 



 



 



 



 



 



 



Chꞌanesabi u yixaꞌan aj Pedro u men a Jesusu.



Pues teꞌi. Oqui a Jesus ichil u yotoch aj Pedrojo. U yilaj u yixaꞌan aj Pedro teꞌi. Queꞌen ti cama u men cꞌojaꞌan. Tan u chücüwil. n 15 U tülaj u cꞌüꞌ a noochꞌupu. Mani u chücüwil. Liqꞌui a noochꞌupu. U tzꞌajooꞌ u janal u yaj sutilooꞌ. 14 

Yaabooꞌ a cꞌojaꞌan a chꞌanesabi u men a Jesusu.



Pues teꞌi. Leꞌec ti oqui a qꞌuini, cꞌochesabooꞌ etel a Jesus yaab tuul a yan a cꞌacꞌasbaꞌal tu yoolooꞌ. A Jesusu, chen etel u tꞌan u jocꞌsajooꞌ a cꞌacꞌasbaꞌal tu yoolooꞌ. U chꞌanesajooꞌ ilic boon tuul a cꞌojaꞌana. o 17 Baaloꞌ ti jajaji u tꞌan aj Isaiasa, leꞌec jun tuul u yadaj u tꞌan a Dios uchi. —U tzꞌaj u mucꞌ ti qꞌuiqꞌuel. U chꞌanesaj ti cꞌojaꞌanil,— cu tꞌan aj Isaias biqꞌuin adoꞌo. p 16 



 



Yanooꞌ mac u cꞌatiintajooꞌ cuchi u beel tu pach a Jesusu.



Pues teꞌi. Leꞌec a Jesusu, u yilaj ti top yaab a cristiano a muchꞌaꞌanooꞌ tu tzeel. —Coꞌneꞌex junxeel a lagunaja,— cu tꞌan tiꞌijooꞌ u yaj cambal. 19 Naatzꞌi tu tzeel a Jesus jun tuul u yaj caꞌansajil u ley aj Moisese. —Maestro, leꞌec a tuba caꞌ xiqueche, bel in caꞌa ta pach,— cu tꞌan tiꞌi a Jesusu. q 20 —Leꞌec a chꞌumaca r, yan u chꞌeꞌen. Leꞌec a chꞌiichꞌi, yan u cꞌuꞌ. Cꞌuꞌ betic inen a yanajeen ti cristianojili, maꞌ yan ten ti baaloꞌ. Maꞌ yan maꞌax tuba u paatal in coytal ti jedel,— cu tꞌan a Jesus tiꞌi a winic abeꞌe. s 21 —Noochil, seꞌ chaaꞌ in beel tin wotoch. Quimic to in tata, caꞌ talaquen ta pach,— cu tꞌan ulaacꞌ a jun tuul u yaj tzꞌocsaj tꞌan tiꞌi a Jesusu. t 22 —Coꞌox tin pach incheche. Leꞌec a maꞌ taꞌachooꞌ u cꞌajsic a Dioso, jabix quimenooꞌ tiꞌi a Dioso. Mas toj u muquicooꞌ a chucul quimene,— cu tꞌan a Jesus tiꞌi ti uchi u nuuc. u 18 



 



 



 



 



Jetzꞌcunbi a iqꞌui, y a laguna u men a Jesusu.



Pues teꞌi. Oqui a Jesus ichil a barco u yetꞌocooꞌ u yaj cambal. 24 Caji a icꞌ a top chich tiꞌijooꞌ taan a lagunaja. Top tzꞌiic a jaꞌa. Caji ti tudel a barcojo. Leꞌec a Jesusu, tan u wüyül. v 25 Leꞌecooꞌ u yaj cambala, u yajsajooꞌ a Jesusu. —Noochil, saꞌaltoꞌon. Tan u budel a barcojo,— cu tꞌanooꞌ tiꞌi a Jesusu. 26 —¿Cꞌuꞌ caꞌa saaqueꞌex? Top maꞌ queꞌeneꞌex a wool tu pach Dios tu jajil,— cu tꞌan a Jesus tiꞌijooꞌo. Liqꞌui a Jesusu. U yadaj tiꞌi a icꞌ y a jaꞌ caꞌ jetzꞌlac. Mani a icꞌ a chichi. Jetzꞌlaji a jaꞌa. Quichꞌpan ti pꞌaati. w 27 Saꞌtooꞌ u yool u yaj cambal u men cꞌuꞌ a maniji. —¿Cꞌuꞌ ti winiquil a jabix adaꞌa? Caꞌax icꞌ caꞌax jaꞌ, walac u tzꞌocsabül alaꞌaji,— cu tꞌanooꞌ tu bajil. 23 



 



 



 



 



Caꞌ tuul aj Gadarajilooꞌ a yan a cꞌacꞌasbaꞌal tu yoolooꞌ.



Pues teꞌi. Leꞌec ti cꞌochi a Jesus junxeel a laguna tu cuenta Gadaraja, jocꞌooꞌ caꞌ tuul a winic tuba walacooꞌ u mucbul a quimene. Queꞌen a cꞌacꞌasbaꞌal tu yoolooꞌ. Maꞌax mac patal u manül teꞌi u menooꞌ u tzꞌiiquil. 28 

Binooꞌ u cꞌümüꞌ a Jesusu. x 29 —¿Cꞌuꞌ a tꞌan toꞌon? Inchech u Mejen a Dioso. ¿Taleech wa a tzꞌaaꞌ toꞌon a yaj ti maꞌax to cꞌochoc u qꞌuinili?— cu tꞌanooꞌ tiꞌi a Jesus ti chichi. y 30 Maꞌ top naach teꞌi queꞌenooꞌ ti yaab a eqꞌuen a tanooꞌ u janal. z 31 —Wa caꞌ a jocꞌsoꞌon waꞌyeꞌe, tücaaꞌtoꞌon tu yaamooꞌ a eqꞌuen adoꞌo,— cu tꞌanooꞌ a cꞌacꞌasbaꞌal tiꞌi a Jesusu. a 32 —Caꞌ xiqueꞌex,— cu tꞌan a Jesus tiꞌijooꞌ a cꞌacꞌasbaꞌala. Jocꞌooꞌ a cꞌacꞌasbaꞌal tu yool a caꞌ tuul a winic abeꞌe. Binooꞌ yaam a eqꞌuene. Tu seebal jocꞌooꞌ ti alcaꞌ ti chich a eqꞌuene. Emooꞌ tuba cꞌüs toj waꞌan a witzi. Ocooꞌ ichil a jaꞌa. Quimooꞌ ichil a jaꞌa. 33 Pues teꞌi. Jocꞌooꞌ ti alcaꞌ ti chich u yaj cananilooꞌ a eqꞌuene. Ocooꞌ ich caj. U yadajooꞌ tulacal a cꞌuꞌ a maniji. U yadajooꞌ u pectzil leꞌec a cꞌuꞌ a mani tiꞌijooꞌ a yan a cꞌacꞌasbaꞌal tu yoolooꞌ. 34 Tulacal a mac ichil a caj abeꞌe, binooꞌ u yilaꞌ a Jesusu. Leꞌec caꞌ u yilajooꞌ alaꞌaji, u yadajooꞌ tiꞌi caꞌ jocꞌoc. b  

Chꞌanesabi a sotmen u büqꞌuel a maꞌ taꞌach u peeque.



 Pues teꞌi. Caꞌ oqui a Jesus ich barco. Caꞌ bini junxeel a lagunaja. Caꞌ cꞌochi ich caj Capernaum tuba walac u cuntal. c 2 Cꞌochesabi a jun tuul u menooꞌ a winiqui. Sotmen u büqꞌuel. Maꞌ taꞌach u peec. Coyaꞌan ti queꞌen tuwich u coytaan. Chicaꞌan tiꞌi a Jesus ti tanooꞌ u tzꞌocsic ti patal u chꞌanes a sotmen u büqꞌuele. —Quiꞌac a wool. Saꞌtesabi a sipꞌil,— cu tꞌan a Jesus tiꞌi a cꞌojaꞌana. d 3 Yanooꞌ u yaj caꞌansajil u ley aj Moises teꞌi. —A winic adaꞌa, tan u yadic ti saꞌtesabi u sipꞌil a maca. Tan u maclantꞌantic a Dios ti baaloꞌ,— cu tꞌanooꞌ alaꞌooꞌ tu bajil yocꞌol a Jesusu. 4 Leꞌec a Jesusu, u yeel cꞌuꞌ a tanooꞌ u tucliqui. —¿Cꞌuꞌ caꞌa taneꞌex a tuclic a cꞌas tin wocꞌol?— cu tꞌan a Jesus tiꞌijooꞌo. e 5 —Maꞌ yaj caꞌ in wadüꞌ ti saꞌtesabi u sipꞌili, u men maꞌ chicaꞌan wa jaj in tꞌan. Cꞌuꞌ betiqui, yaj caꞌ in wadüꞌ: “Liqꞌuen. Uchuc a ximbal,” u men teꞌi u chictal wa jaj in tꞌan,— cu tꞌan a Jesusu. 6 —Inene, yanajeen ti cristianojil. Tiꞌi caꞌ a weelteꞌex ti yan in yanil in saꞌtes sipꞌil waꞌyeꞌ yocꞌolcab, bel in quin chꞌanes a cꞌojaꞌana,— cu tꞌan a Jesus tiꞌijooꞌo. —Waꞌlen. Molo a coytaan. Caꞌ xiquech ta wotoch,— cu tꞌan a Jesus tiꞌi a winic a sotmen u büqꞌuele. f 7 Waꞌlaji a winic abeꞌe. Bini tu yotoch. 8 Leꞌec u yaabil a cristiano a queꞌen teꞌiji, leꞌec caꞌ u yilaj u yuchul a baaloꞌo, saꞌtooꞌ u yool. U yadajooꞌ u quiꞌil a Dios u men leꞌec a Dioso, u tzꞌaj u yanil jun tuul winic caꞌ u beteꞌ ti baaloꞌ. 1 



 



 



 



 



 



 



 



Püybi aj Mateo u men a Jesusu.



Pues teꞌi. Leꞌec ti tan u mas beel a Jesusu, u yilaj jun tuul a winiqui, aj Mateo u cꞌabaꞌ. Tinaꞌan ti queꞌen alaꞌi tu cuuchil tuba walac u molic a 9 

taqꞌuin tiꞌi a gobiernojo. —Coꞌox tin pach,— cu tꞌan a Jesus tiꞌiji. Liqꞌui. Bini tu pach a Jesusu. g 10 Pues teꞌi. Leꞌec a Jesus u yetꞌocooꞌ u yaj cambala, queꞌenooꞌ pach mesa ti janal ichil u yotoch aj Mateojo. Cꞌochooꞌ ti yaab a yanooꞌ u yanil ti mol taqꞌuin tiꞌi a gobierno u yetꞌocooꞌ a yanooꞌ u sipꞌili. Cꞌochooꞌ ilic pach mesa etel a Jesus ti janal. h 11 Leꞌecooꞌ a fariseo u cꞌabaꞌooꞌ u naꞌata, u yilajooꞌ ti tinaꞌan a Jesus tu yaamooꞌ alaꞌooꞌo. —¿Cꞌuꞌ caꞌa queꞌen ti janal a maestrojeꞌex tu yaamooꞌ a yanooꞌ u yanil ti mol taqꞌuin tiꞌi a gobierno u yetꞌocooꞌ a yanooꞌ u sipꞌili?— cu tꞌanooꞌ tiꞌi u yaj cambal a Jesusu. i 12 Leꞌec a Jesusu, u yubajooꞌ u tꞌan. U nuuctajooꞌ. —Maꞌ cꞌabeet aj tzücyaj tiꞌijooꞌ a mucꞌaꞌana, pero cꞌabeet tiꞌijooꞌ a cꞌojaꞌana,— cu tꞌan a Jesus tiꞌijooꞌ a fariseo u cꞌabaꞌooꞌ u naꞌata. 13 —Caꞌ xiqueꞌex a cünüꞌ u nuꞌcul a tꞌan adaꞌa. “Mas quiꞌ tin wich a chꞌaꞌiqueꞌex u yotzilil a maca, tuwich caꞌ a tzꞌaꞌeꞌex ten a sij‐oolo,” cu tꞌan a Dioso,— cu tꞌan a Jesusu. —Maꞌ taleen tiꞌi caꞌ in wadüꞌ tiꞌijooꞌ a cristiano a tojooꞌ u naꞌat caꞌ u jelooꞌ u tucul caꞌ tun u tuclooꞌ a tojo. Taleen tiꞌi caꞌ in wadüꞌ abeꞌ tiꞌijooꞌ a yanooꞌ u sipꞌili,— cu tꞌan a Jesus tiꞌijooꞌo. j  



 



 



 



Cꞌaatbi tiꞌi a Jesus yocꞌol a suqꞌuini.



Pues teꞌi. Cꞌochooꞌ u yaj cambal aj Juan aj tzꞌaj ocjaꞌ etel a Jesusu. —Inoꞌono, yaab sut ti walac ti pꞌütic a janal tiꞌi ti suqꞌuin. Baaloꞌ ilic a walacooꞌ u betic a fariseo u cꞌabaꞌooꞌ u naꞌata. ¿Cꞌuꞌ caꞌa maꞌ taꞌachooꞌ u suqꞌuin a waj cambal?— cu tꞌanooꞌ tiꞌi a Jesusu. k 15 —Leꞌec ti queꞌen to a winic a tzꞌoqui u beel tu yaamooꞌ u yaj sutili, ¿jedeꞌecooꞌ wa u pꞌaatül ti yajooꞌ u yool aj sutili? Cꞌochol u caꞌa u qꞌuinil leꞌec ti bel u caꞌa jocꞌsabül a winic a tzꞌoqui u beel tu yaamooꞌo. Ti a qꞌuin abeꞌe, belooꞌ u caꞌa ti suqꞌuin u men jocꞌsabi alaꞌaji,— cu tꞌan a Jesus tiꞌijooꞌo. l 14 



 



Aalbi ich mucultꞌan ti maꞌ quiꞌ tu cuntal a tumulben to etel a uchben a sucooꞌ u beteꞌe.



—Pues teꞌi. Maꞌax mac walac u pücꞌültic a uchben nocꞌ etel a tumul nocꞌo. A tumul nocꞌo, walac u coomtal ta wichi. Wa cuchi caꞌ u betooꞌ ti baaloꞌ, bel u cu tziliꞌ a uchben a tumulbene. Pꞌaatül u caꞌa ti mas nooch u tzililal a uchbene,— cu tꞌan a Jesusu. 17 —Maꞌax walac u tzꞌabül tumul vino ichil u cuuchil a betabi etel uchben qꞌuewel. Walac u betabaanül u bolsajil vino etel qꞌuewel. Wa cuchi caꞌ tzꞌabüc ti baaloꞌ, tanil u sipꞌil a tumul vinojo, bel u caꞌa ti jeetel a uchben qꞌuewele. Tooxol u caꞌa cuchi a vinojo, y cꞌastal u caꞌa cuchi a qꞌuewele. Yan u tzꞌabül a tumul vino ichil u cuuchil a betabi etel tumul qꞌuewel. Ti baaloꞌo, maꞌ tu jeetel a qꞌuewele. Maꞌax tu tooxol a vinojo,— cu tꞌan a Jesus ich mucultꞌan. 16 

San Mateo 9  22 Chꞌanesabi u mejen aj Jairo y jun tuul a noochꞌupu.



Pues teꞌi. Tan to u tꞌan a Jesus ti cꞌochi jun tuul a winic a nooch u wichil u meyaj. Xonlaji tu taan. —L eꞌec in wix chuꞌu, quimi to. Cꞌuꞌ betiqui, caꞌ talaquech tin wetel. Tzꞌa a cꞌüꞌ yocꞌol y bel u caꞌa ti cuxtal,— cu tꞌan a winic tiꞌi a Jesusu.  m 19 Waꞌlaji a Jesusu. Caji ti beel tu pach a winic u yetꞌocooꞌ u yaj cambal. 20 Pues teꞌi. Jun tuul ix chꞌupu, tan ti tan u jocꞌol u qꞌuiqꞌuel leꞌec u uju. Doce jaab tan ti tan tiꞌi. Naatzꞌi tu pach a Jesusu. U tülaj u chiꞌ u nocꞌ a Jesusu. n 21 U betaj abeꞌe, u men u tuclaj ti jadiꞌ yan u tülic u chiꞌ u nocꞌ a Jesus tiꞌi caꞌ chꞌanüc. 22 U sutaj u bajil a Jesusu. Leꞌec caꞌ u yilaj a noochꞌupu, u yadaj tiꞌi: —Quiꞌac a wool, noochꞌup. A tzꞌocsaj ti patalen in chꞌaneseech, mentücü, chꞌaneech tun,— cu tꞌan a Jesus tiꞌiji. Tu seebal chꞌani a noochꞌupu. o 23 Pues teꞌi. Cꞌochi a Jesus tu yotoch a winic a nooch u wichil u meyaja. U yilajooꞌ a tanooꞌ u yuustic a xoolo. U yilajooꞌ ilic a tanooꞌ u choconaquil yocꞌlal a quimene. p 24 —Joqꞌueneꞌex. Maꞌ quimen ix chuꞌi. Chen tan u wüyül,— cu tꞌan a Jesus tiꞌijooꞌo. U cheꞌejtajooꞌ a Jesusu. q 25 Leꞌec ti jocꞌsabooꞌ ich naj, oqui a Jesusu. U müchaj u cꞌüꞌ ix chuꞌu. Liqꞌui ix chuꞌu. 26 Tꞌiitꞌi u pectzil tulacal tuba teꞌi yocꞌol tulacal a cꞌuꞌ a maniji. r 18 



 



 



 



 



 



 



 



 



Chꞌanesabi caꞌ tuul a chꞌoop u men a Jesusu.



Pues teꞌi. Joqꞌui a Jesusu. Tan u caꞌ beel. Yan caꞌ tuul a chꞌoopo, tücünacooꞌ tu pach a Jesusu. —Inchech u mamech aj quimen rey David a tan u paacꞌbaanülü. Chꞌaꞌa ti wotzilil,— cu tꞌan a chꞌoop a caꞌ tuul ti chich tiꞌi a Jesusu. Tan ti tanooꞌ u yadic ti tanooꞌ u beel. 28 Leꞌec ti oqui ich naj a Jesusu, cꞌochooꞌ a chꞌoop abeꞌ etele. —¿Taneꞌex wa a tzꞌocsic ti jedeꞌec ilic u paatal in betic a cꞌuꞌ a taneꞌex a cꞌaatiqui?— cu tꞌan a Jesus tiꞌijooꞌo. —Tan, Noochil,— cu tꞌanooꞌ tiꞌi. s 29 Pues teꞌi. U tülajooꞌ u wich. —C hꞌaneꞌex u men a tzꞌocsajeꞌex ti patalen in chꞌaneseꞌex,— cu tꞌan a Jesus tiꞌi a caꞌ tuulu. 30 Sasilaji u wich a caꞌ tuulu. —Maꞌ a chaꞌiqueꞌex u yeeltabül jumpul cꞌuꞌ a mani teꞌexe,— cu tꞌan a Jesus tiꞌijooꞌ a caꞌ tuulu. t 31 Cꞌuꞌ betiqui, leꞌec ti jocꞌooꞌ teꞌi, u yadajooꞌ ilic u pectzil tulacal tubajac teꞌi yocꞌol cꞌuꞌ u betaj a Jesus tiꞌijooꞌo. 27 

Chꞌanesabi a maꞌ taꞌach u tꞌan u men a Jesusu.



Pues teꞌi. Leꞌec ti tanooꞌ to u jocꞌol a caꞌ tuulu, cꞌochesabi jun tuul a maꞌ taꞌach u tꞌan a yan a cꞌacꞌasbaꞌal tu yoolo. u 33 Leꞌec ti jocꞌsabi a cꞌacꞌasbaꞌal tu yool a maꞌ taꞌach u tꞌana, caji ti tꞌan. Saꞌtooꞌ u yool u yaabil a cristiano a queꞌenooꞌ teꞌiji. —Maꞌax jun sut ilbic u yuchul a jabix adaꞌ cuenta Israel,— cu tꞌanooꞌ. 34 —Chen u men yan u mucꞌ u noochilooꞌ a cꞌacꞌasbaꞌal etel a Jesusu, patal u joqꞌuesooꞌ a cꞌacꞌasbaꞌala,— cu tꞌanooꞌ a fariseo u cꞌabaꞌooꞌ u naꞌata. 32 



 



 



Chꞌaꞌbi u yotzililooꞌ a cristiano u men a Jesusu.



Pues teꞌi. Mani a Jesus ichil tulacal a boon a caj a aldea a yan teꞌiji. U caꞌansajooꞌ a cristiano ichil boon a naj tuba walacooꞌ u muchꞌtal u cꞌajes a Dioso. U yadaj tiꞌijooꞌ u pectzil yocꞌol biqui ti walac u tücaaꞌ a Dioso. U chꞌanesaj ilic tulacal a boon pꞌeel u wich a cꞌojaꞌanil a yana. v 36 Leꞌec caꞌ u yilajooꞌ u yaabil a cristiano a Jesusu, otzilooꞌ tu wich u men maꞌ jetzꞌaꞌanooꞌ u yool y maꞌ patalooꞌ u yaante u bajil. Alaꞌooꞌo, jabixooꞌ a carnero w a maꞌ yanooꞌ u yaj cananili. 37 Leꞌec caꞌ u yilajooꞌ a cristiano ti baaloꞌo, u yadaj a mucultꞌan adaꞌ tiꞌijooꞌ u yaj cambal. —Top nooch a colo, y quiꞌ tun u jochbol. Cꞌuꞌ betiqui, top maꞌ yanooꞌ aj jocho, x 38 mentücü, cꞌaateꞌex tiꞌi u yumul a col caꞌ u tücaaꞌtooꞌ ti mas yaab aj joch tiꞌi u jochical a colo,— cu tꞌan a Jesus yocꞌol caꞌ aalbüc u pectzil a Dioso. y 35 



 



 



 



Leꞌec adaꞌ u cꞌabaꞌooꞌ a doce tuul u yaj cambal a Jesusu.



10



 Pues teꞌi. Leꞌec a Jesusu, u püyaj a doce tuul u yaj cambal tu tzeel. U tzꞌaj tiꞌijooꞌ u muqꞌuil tiꞌi u jocꞌsicooꞌ a cꞌacꞌasbaꞌal tu yool a maca. U tzꞌaj ilic tiꞌijooꞌ u muqꞌuil tiꞌi u chꞌanesic tulacal a boon pꞌeel u wich a cꞌojaꞌanili. z 2 Leꞌec adaꞌ u cꞌabaꞌ a doce tuul u yaj cambal a Jesusu. Leꞌec a jun tuulu, Simon u cꞌabaꞌ. —Pedro,— cu tꞌanooꞌ tiꞌi. Ulaacꞌ a jun tuulu, Andres u cꞌabaꞌ. U sucuꞌun u yitzꞌinooꞌ u bajil etel aj Pedrojo. Ulaacꞌa, aj Jacob etel aj Juan. U sucuꞌun u yitzꞌinooꞌ xan u bajil. Zebedeo u cꞌabaꞌooꞌ u tat. a 3 Ulaacꞌooꞌo, aj Felipe, aj Bartolome y aj Tomas. Ulaacꞌa, aj Mateo u cꞌabaꞌ. Yan u yanil ti mol taqꞌuin tiꞌi a gobiernojo. Ulaacꞌa, Jacob u cꞌabaꞌ, leꞌec u mejen aj Alfeo. Ulaacꞌa, Lebeo u cꞌabaꞌ. —Tadeo,— cu tꞌanooꞌ tiꞌi. 4 Ulaacꞌa, Simon u cꞌabaꞌ. Politico alaꞌaji. Cananista u cꞌabaꞌ a jun muuchꞌ abeꞌe. Ulaacꞌa, Judas Iscariote u cꞌabaꞌ. Leꞌec ilic alaꞌaji, u tzolaj a Jesusu. b 1 



 



 



 



Tücaaꞌbooꞌ a doce tuul ti tꞌan.



Pues teꞌi. Leꞌec a doce tuul abeꞌe, bel u caꞌa tücaaꞌbülooꞌ u men a Jesusu. —Maꞌ a beeleꞌex tu yaamooꞌ a maꞌ Israele,— cu tꞌan tiꞌijooꞌ. 5 

—Maꞌ a wocoleꞌex ichil boon u caal aj Samariajil. c 6 Jadiꞌ caꞌ xiqueꞌex etelooꞌ ti wetcaal aj Israele. Saꞌtooꞌ alaꞌooꞌ jabix a carnero d a saꞌtala,— cu tꞌan a Jesusu. e 7 —Leꞌec ti taneꞌex a manülü, adeꞌex tiꞌijooꞌ u pectzil a Dioso. “Cꞌochi u yorajil u tücaaꞌ a Dioso,” queꞌexac tiꞌijooꞌ,— cu tꞌan a Jesusu. f 8 —Chꞌaneseꞌexooꞌ a cꞌojaꞌana. Caꞌ a cuxquinteꞌexooꞌ a quimene. Chꞌaneseꞌexooꞌ a tan u tuꞌujtal u büqꞌuel u men u cꞌojaꞌanili. Joqꞌueseꞌexooꞌ a cꞌacꞌasbaꞌal tu yool a maca. Maꞌax boon u tool ti tzꞌabi teꞌex a mucꞌ. Maꞌax boon u tool xan ti beleꞌex a caꞌa ti tzꞌücyaj,— cu tꞌan a Jesus tiꞌijooꞌ a doce tuulu. 9 —Maꞌ a bensiqueꞌex a taqꞌuini. g 10 Maꞌ a bensiqueꞌex a salbec ti taneꞌex a beele. Maꞌax a bensiqueꞌex ulaacꞌ a nocꞌ. Maꞌax a bensiqueꞌex ulaacꞌ a zapato. Maꞌax a bensiqueꞌex a xoolteꞌ u men leꞌec mac a tan u meyaja, yan u cꞌümic u naal,— cu tꞌan a Jesusu. h 11 —Leꞌec caꞌ ocoqueꞌex ich caj wa ich aldeaja, cüxteꞌex mac a quiꞌ u naꞌata. Teꞌi a posadojeꞌex etele. Teꞌi a cuntaleꞌex asto u jobol a meyajeꞌex ichil a caj abeꞌe,— cu tꞌan a Jesusu. 12 —Leꞌec ti ocoqueꞌex ichil a naja, quiꞌquiꞌtꞌanteꞌex. 13 Wa quiꞌ a posadojeꞌex etele, teꞌi u yantal a quiꞌ a cꞌaatajeꞌex yocꞌol. Wa maꞌa, maꞌ tu cuntal a quiꞌ a cꞌaatajeꞌex yocꞌolooꞌ teꞌiji. Jadiꞌ ta weteleꞌex u cuntal,— cu tꞌan a Jesusu. 14 —Uchac yan a maꞌ tu cꞌümiqueꞌex maꞌax tu yubiqueꞌex a tꞌan. Leꞌec ti taneꞌex a jocꞌol ichil a naj abeꞌe, wa ichil a caj abeꞌe, liijteꞌex u taꞌluꞌumil a woc caꞌ cꞌaxüc tiꞌi u pꞌisooꞌ,— cu tꞌan a Jesus tiꞌijooꞌ u yaj cambal. i 15 —Tan in wadic teꞌex u jajil. Leꞌec caꞌ cꞌochoc u qꞌuinil u tzꞌabül a sipꞌili, mas yaj ti bel u caꞌa tzꞌabülooꞌ u sipꞌil ichil a caj abeꞌe, tuwich ti bel u caꞌa tzꞌabülooꞌ u sipꞌil a cꞌacꞌas cristiano ichil a uchben caj Sodoma etel a caj Gomorraja,— cu tꞌan a Jesusu.  



 



 



 



 



 



 



 



 



 



Leꞌec adaꞌ a yaj a wataca.



—Pues teꞌi. Tan in tücaaꞌtiqueꞌex tu yaamooꞌ a maꞌ u yeelooꞌ a Dios jabix cuchi tan in tücaaꞌtic a carnero j tu yaamooꞌ a baalumu. U men tan in tücaaꞌtiqueꞌex ti baaloꞌo, yaneꞌex a cuntal ti seebeꞌex a wool jabix a cana. Yan ilic a cuntaleꞌex ti maꞌ ta yajcuntiqueꞌex a maꞌax cꞌuꞌi jabix ilic a palomaja,— cu tꞌan a Jesusu. k 17 —Cününteꞌex a bajil. Beleꞌex a caꞌa cꞌubbul tiꞌijooꞌ a noochooꞌ u wichil u meyaj u men taneꞌex a tzꞌocsiquen. Belooꞌ u cu jützꞌeꞌex etel jatzꞌ ichil boon a naj tuba walacooꞌ u muchꞌtal u cꞌajes a Dioso,— cu tꞌan a Jesusu. l 18 —Beleꞌex a caꞌa bensabül tu taan a gobernador y tu taan a rey chen u men taneꞌex a tzꞌocsiquen. Beleꞌex a caꞌa a wadüꞌ in tꞌan tiꞌijooꞌ y tiꞌijooꞌ a maꞌ Israele,— cu tꞌan a Jesusu. m 19 —Leꞌec ti taneꞌex a cꞌubbul tiꞌijooꞌo, maꞌ a top tucliqueꞌex cꞌuꞌ a beleꞌex a caꞌa a wadüꞌ wa biqui caꞌ a wadeꞌex. Bel u caꞌa tzꞌabül teꞌex cꞌuꞌ a beleꞌex a caꞌa a wadüꞌ 16 

leꞌec ti queꞌeneꞌex tu taanooꞌ,— cu tꞌan a Jesus tiꞌijooꞌo. n 20 —Maꞌ leꞌec incheꞌex a beleꞌex a caꞌa ti tꞌan chen ti baaloꞌi. Leꞌec u Püsücꞌal a Tateꞌex ti caꞌana, leꞌec a bel u cu tzꞌaaꞌ teꞌex cꞌuꞌ a beleꞌex a caꞌa a wadüꞌ,— cu tꞌan a Jesusu. o 21 —Yan a winic a bel u cu cꞌubuꞌ u yitzꞌin wa u sucuꞌun tiꞌi caꞌ quimsabüc tin wocꞌlal. Yan ilic a tattzil a bel u cu cꞌubuꞌ u mejen tiꞌi caꞌ quimsabüc. Yan ilic a mejentzil a bel u cu tzꞌaaꞌ caꞌ quimsabücooꞌ u naꞌ u tat,— cu tꞌan a Jesusu. p 22 —Chen u men teneꞌexe, beleꞌex a caꞌa motzinbil u men tulacalooꞌ. Leꞌec mac caꞌ u mucꞌyajte a yaj abeꞌ tac tu jobeebe, bel u caꞌa saꞌalbül,— cu tꞌan a Jesusu. 23 —Leꞌec ti tanooꞌ u tzꞌeec teꞌex a yaja, puutzꞌeneꞌex cajil caj. Tan in wadic teꞌex u jajil. Maꞌax to laj manüqueꞌex ichil tulacal a boon a caj cuenta Israel ti caꞌ uduquen inen a yanajeen ti cristianojil,— cu tꞌan a Jesusu. q 24 —Leꞌec aj cambala, maꞌ mas yaab u yeel tuwich u maestroji. Maꞌax aj qꞌuexbil mozojo, maꞌ tu mansic u yumil,— cu tꞌan a Jesusu. 25 —Leꞌec aj cambala, jadiꞌ u paatal ti quettal u yeel etel u maestro. Baaloꞌ ilic aj qꞌuexbil mozojo, maꞌ tu cꞌümic a mas quiꞌ tuwich u yumili. Inen jabix jun tuul a tattzili. Incheꞌexe, jabixeꞌex in mejen. Wa aalbi ti inen u noochilooꞌ a cꞌacꞌasbaꞌala, mas jedeꞌequeꞌex a maclantꞌanbül u men incheꞌex in wetꞌoc,— cu tꞌan a Jesusu.  



 



 



 



 



 



Leꞌec adaꞌ mac a caꞌ ti saacte.



—Pues teꞌi. Maꞌ a saactiqueꞌexooꞌ a belooꞌ u cu tzꞌaaꞌ teꞌex a yaj u men maꞌ yan cꞌuꞌ a mucaꞌan a maꞌ tu chictal. Maꞌax cꞌuꞌ a betabi ich mucul wa maꞌ tu yeeltabül,— cu tꞌan a Jesusu. 27 —Leꞌec cꞌuꞌ a tan in wadic teꞌex ich muculu, caꞌ a wadeꞌex ti chicaꞌan. Leꞌec cꞌuꞌ a taneꞌex a wuꞌyic ich jabix jisiltꞌana, caꞌ a wadeꞌex ti chich,— cu tꞌan a Jesusu. 28 —Maꞌ a saactaleꞌex tiꞌijooꞌ a cristianojo. Alaꞌooꞌo, jadiꞌ u paatalooꞌ u quimseꞌex. Maꞌ tu paatalooꞌ u quimseꞌex a püsücꞌal. Yan a saactiqueꞌex a Dioso. Alaꞌaji, u paatal u puliqueꞌex a büqꞌuel a püsücꞌal ichil a infierno etel a quisini,— cu tꞌan a Jesusu. r 29 —Walac u conbol caꞌ tuul aj meen chꞌiichꞌ yocꞌol jun pꞌe centavo. Cꞌuꞌ betiqui, maꞌax jun tuul chꞌiichꞌ a jedeꞌec u quimil wa maꞌ u cꞌati a Tateꞌex ti caꞌan,— cu tꞌan a Jesusu. 30,31 —Cꞌuꞌ betiqui, mas cꞌatiintzileꞌex tuwich aj meen chꞌiichꞌ a yaaba, asto boon xiit a tzoꞌotzel a yan ta poleꞌexe, xocaꞌan xan, mentücü, maꞌ u jacꞌüleꞌex a wool,— cu tꞌan a Jesusu. s 26 



 



 



 



 



Leꞌec mac u cꞌüm‐ooltaj a Cristojo, tzaj u yadic.



—Pues teꞌi. Tulacal a mac a walac u yadic tu taanooꞌ a cristiano ti u cꞌüm‐ooltajene, bel ilic in quin wadüꞌ tiꞌi in Tat ti caꞌan ti u cꞌüm‐ ooltajene,— cu tꞌan a Jesusu. t 33 —Leꞌec mac caꞌ u yadüꞌ tu taanooꞌ a 32 

cristiano ti maꞌ u cꞌüm‐ooltajene, bel ilic in quin wadüꞌ tiꞌi in Tat ti caꞌan ti maꞌ u cꞌüm‐ooltajene,— cu tꞌan a Jesusu. u Walac u jützicooꞌ u bajil a cristiano yocꞌol a Jesusu.



—Pues teꞌi. Maꞌ a tucliqueꞌex wa taleen in tzꞌaaꞌ ti quiꞌooꞌ tu bajil a cristiano yocꞌolcabi. Maꞌ tu yantal a jetzꞌaꞌan‐oolil tu bajilooꞌ yocꞌolcab u men taleeni. Yantal u caꞌa a pꞌisbaj u men taleen,— cu tꞌan a Jesusu. 35 —U men taleene, maꞌ quiꞌ a winic etel u tat, maꞌax ix chꞌup etel u naꞌ, maꞌax leꞌecooꞌ a üliꞌtzili,— cu tꞌan a Jesusu. v 36 —Pꞌaatül u caꞌa ti leꞌec a mas tzꞌiic tiꞌi a maca, leꞌec ilic u familia,— cu tꞌan a Jesusu. 37 —Leꞌec mac a yaj u yubi u naꞌ u tat mas que inene, maꞌ yan biqui caꞌ u cꞌüm‐oolteen tu jajil. Leꞌec mac a yaj u yubooꞌ u mejen mas que inene, maꞌ yan biqui caꞌ u cꞌüm‐oolteen tu jajil,— cu tꞌan a Jesusu. 38 —Leꞌec mac a maꞌ tu paatal u mucꞌyajte boon a yaj a tan u tzꞌabül tiꞌi u men tan u tzꞌocsiquen jabix cuchi tan u bensic u cruz ti tan u beel tin pacha, maꞌ yan biqui caꞌ u cꞌüm‐oolteen tu jajil,— cu tꞌan a Jesusu. 39 —Leꞌec mac a top queꞌen u yool tu pach u cuxtal yocꞌolcaba, saꞌtül u caꞌa u cuxtal ti caꞌan. Leꞌec mac jabix caꞌ u pꞌütüꞌ u cuxtal yocꞌolcab tanil u tzꞌocsiquene, bel u cu cüxte u cuxtal ti caꞌan,— cu tꞌan a Jesusu. w 34 



 



 



 



 



 



Leꞌec adaꞌ a naal a bel u cu tzꞌaaꞌ a Dioso.



—Pues teꞌi. Leꞌec mac caꞌ u cꞌümeꞌex a tꞌana, tan ilic u cꞌümiquen. Tanil u cꞌümiquene, tan ilic u cꞌümic mac u tücaaꞌtajen,— cu tꞌan a Jesus tiꞌijooꞌ u yaj cambal. 41 —Yan a tan u yadic u tꞌan a Dioso. Chen u men tan u yadic u tꞌan a Dioso, cꞌümbi u men ulaacꞌ. Leꞌec mac u cꞌümaja, bel u cu cꞌümüꞌ u naal ti quet etel a mac u yadaj u tꞌan a Dioso,— cu tꞌan a Jesusu. —Yan ulaacꞌ a mac a toj u naꞌata. Chen u men toj u naꞌata, cꞌümbi u men ulaacꞌ. Leꞌec mac u cꞌümaja, bel u cu cꞌümüꞌ u naal ti quet etel a toj u naꞌata,— cu tꞌan a Jesusu. x 42 —Yan ulaacꞌ a mac u cꞌümajen to. Chen u men in waj tzꞌocsaj tꞌana, aantabi jabix tzꞌabi tiꞌi jun pꞌe pote a siis jaꞌa. Tan in wadic teꞌex u jajil. Leꞌec mac u tzꞌaj tiꞌi a anat abeꞌe, bel u caꞌa tzꞌabül u naal,— cu tꞌan a Jesusu. y 40 



 



 



11



Cꞌocholooꞌ u caꞌa etel Jesus u yaj xaꞌnum aj Juan aj tzꞌaj ocjaꞌ.



 Pues teꞌi. Leꞌec a Jesusu, jobi u yadic cꞌuꞌ a yan u beticooꞌ a doce tuul u yaj cambala. U tücaaꞌtajooꞌ tuba u beelooꞌ. Jocꞌooꞌ teꞌi. Binooꞌ. Joqꞌui ilic a Jesus teꞌi. Bini ti caꞌansaj y ti tꞌan ichil boon a caj a nützꞌaꞌan teꞌi. 2 Pues teꞌi. Leꞌec aj Juan aj tzꞌaj ocjaꞌa, queꞌen ti presojil. Leꞌec caꞌ u yubaj cꞌuꞌ a tan u betic a Cristo aj Juana, yan u yaj cambal u tücaaꞌtajooꞌ 1 

etel. z 3 —¿Inchech wa a mac a tan ti paacꞌtiqui, wa yan ti paacꞌtic ulaacꞌ?— cu tꞌanooꞌ tiꞌi a Jesusu. a 4 —Caꞌ uscꞌaqueꞌex etel aj Juan. Adeꞌex tiꞌi cꞌuꞌ a taneꞌex a wuꞌyic a wiliqui,— cu tꞌan a Jesus ti uchi u nuuc. 5 —Tanooꞌ u sasilcunbul u wich a chꞌoopo. Leꞌecooꞌ a maꞌ quiꞌooꞌ u ximbala, tanooꞌ u ximbal tucayeꞌil. Tanooꞌ u chꞌanesabül a tan u tuꞌujtal u büqꞌuel u men u cꞌojaꞌanili. Tanooꞌ u jeebbel u xiquin a cooco. Tanooꞌ u caꞌ cuxtal a quimene. Tan u yaalbül u quiꞌil pectzil a Dios tiꞌijooꞌ a otzili,— cu tꞌan a Jesus tiꞌijooꞌ u yaj cambal aj Juana. b 6 —Quiꞌ u yool mac a maꞌ siqꞌui u yool tin wetel,— cu tꞌan a Jesus tiꞌijooꞌo. c 7 Pues teꞌi. Leꞌec ti tanooꞌ u yuscꞌal tu pach u yaj xaꞌnum aj Juana, caji a Jesus u tzicbalte aj Juan etelooꞌ a cristianojo. —¿Cꞌuꞌ a bineꞌex a wilaꞌ ich pꞌatal luꞌum? ¿Bineꞌex wa a wilaꞌ a poccheꞌ a tan u pecsabül u men icꞌ? Maꞌ bineꞌex a wilaꞌ abeꞌe,— cu tꞌan a Jesusu. d 8 —¿Cꞌuꞌ a bineꞌex a wilaꞌ? ¿Bineꞌex wa a wilaꞌ a winic a top quichꞌpan u nocꞌo? Leꞌecooꞌ a quichꞌpan u nocꞌ a top quiꞌ u cuxtalooꞌo, queꞌenooꞌ ichil u yotoch a reye. Maꞌ ta wiliqueꞌexooꞌ ichil a pꞌatal luꞌumu,— cu tꞌan a Jesus tiꞌijooꞌ a cristianojo. 9 —¿Cꞌuꞌ a bineꞌex a wilaꞌ? ¿Bineꞌex wa a wilaꞌ jun tuul a tan u yadic u tꞌan a Dioso? Leꞌec, bineꞌex a wilaꞌ jun tuul a tan u yadic u tꞌan a Dioso. Tan in wadic teꞌex. Leꞌec aj Juan abeꞌe, mas nooch u wichil u meyaj tuwich boon tuul u yadajooꞌ u tꞌan a Dios uchi,— cu tꞌan a Jesusu. e 10 —Baalaꞌ ti tzꞌiibaꞌan yocꞌol alaꞌaji,— cu tꞌan a Jesusu. —“Inene, tan in tücaaꞌtic in waj xaꞌnum taanil. Bel u cu tojquinte a cristiano tiꞌi caꞌ u cꞌümeechooꞌ,” cu tꞌan a Dios tiꞌi a Cristojo. Baaloꞌ ti tzꞌiibaꞌan,— cu tꞌan a Jesusu. f 11 —Tan in wadic teꞌex u jajil. Maꞌ yan a winic a yanaji yocꞌolcab a mas quiꞌ a tzꞌabi u beteꞌ tuwich aj Juan aj tzꞌaj ocjaꞌa. Cꞌuꞌ betiqui, caꞌ yanacooꞌ a hermanojo, queꞌenooꞌ tu cꞌüꞌ a Dioso. Caꞌax maꞌ nooch u wichil u meyaj jun tuul a hermano tu yaamooꞌ u chucaan a hermanojo, mas nooch u wichil u meyaj tuwich aj Juan,— cu tꞌan a Jesusu. 12 —Tac tu qꞌuinil ti caji ti tꞌan aj Juana, y tac leeb tan ti tan ilic u cꞌümic a yaj u cuenta a Dios ti caꞌana. Leꞌecooꞌ a tzꞌiiqui, tanooꞌ cuchi u cꞌütic u wich etel mucꞌ a queꞌenooꞌ u yool ti ocolo,— cu tꞌan a Jesusu. g 13 —Tulacalooꞌ a boon tuul u yadajooꞌ u tꞌan a Dios uchi y etel a ley u tzꞌiibtaj aj Moisese, u tzicbaltajooꞌ u qꞌuinil u tücaaꞌbül a mac u men a Dioso, asto ti cꞌochi aj Juan aj tzꞌaj ocjaꞌa. Alaꞌaji, u yadaꞌ u yadic abeꞌe,— cu tꞌan a Jesusu. h 14 —Waꞌ quiꞌ ta wicheꞌex a tzꞌocsiqui, leꞌec aj Juana, leꞌec ilic aj Elias a aalbi ti watac to,— cu tꞌan a Jesusu. i 15 —Leꞌec mac a patal u yubi in tꞌana, yan u tzꞌeec tu yool,— cu tꞌan a Jesusu. j 16 —¿Cꞌuꞌ a quiꞌ caꞌ in wadüꞌ teꞌex tiꞌi caꞌ chiclac teꞌex biquiꞌilooꞌ u naꞌat a cristiano a cuxaꞌanooꞌ to aleebe?  

Alaꞌooꞌo, jabix caꞌ muuchꞌooꞌ ti tzꞌub a tinaꞌanooꞌ chumuc caj. Jun muuchꞌu, tanooꞌ u tꞌan ti chich etel ulaacꞌ a jun muuchꞌu,— cu tꞌan a Jesusu. k 17 —“Ti wuustaj a xool ich jabix baxül tzꞌocolbeel. Cꞌuꞌ betiqui, maꞌ a cꞌatiintajeꞌex. Maꞌ ucheꞌex a wocꞌot. Uchi ti wocꞌol tiꞌi cuchi yaj‐oolal ich jabix baxül quimene. Maꞌax ti baaloꞌ, maꞌ a cꞌatiintajeꞌex. Maꞌ ucheꞌex a wocꞌol,” cu tꞌanooꞌ a jun muuchꞌ tiꞌi ulaacꞌ a jun muuchꞌu,— cu tꞌan a Jesusu. 18 —Baaloꞌ ilic a betabi tiꞌi aj Juan y ten xan. Leꞌec ti caji ti meyaj aj Juana, maꞌ uchi u janal. Maꞌax uchi u yucꞌul. “Yan a cꞌacꞌasbaꞌal tu yool,” cu tꞌanooꞌ,— cu tꞌan a Jesusu. 19 —Inene, yanajeen ti cristianojil. Walac in janal in wucꞌul,— cu tꞌan a Jesusu. —“Jacꞌ tiꞌi a janala. Walac u caalül,” cu tꞌanooꞌ tin wocꞌol. “Walac u yetꞌocticooꞌ a yanooꞌ u yanil ti mol taqꞌuin tiꞌi a gobierno u yetꞌocooꞌ a mac a top yanooꞌ u sipꞌil,” cu tꞌanooꞌ tin wocꞌol,— cu tꞌan a Jesusu. —Cꞌuꞌ betiqui, etel cꞌuꞌ a tanooꞌ u betic a tanooꞌ u tzꞌocsic a Dioso, chicaꞌan ti toj u naꞌat a Dioso,— cu tꞌan a Jesusu. l  



 



 



Leꞌec a caj a maꞌ u tzꞌocsajooꞌ a Dioso.



Pues teꞌi. Caji a Jesus u yadüꞌ a cꞌas a belooꞌ u cu cꞌümüꞌ a caj tuba u betaj manal jun jatz a boon a milagro u betaja. Maꞌ ilic u jelajooꞌ u tucul ta wichi. m 21 —Top yaj a watac tiꞌi a caj Corazini. Top yaj a watac tiꞌi a caj Betsaida,— cu tꞌan a Jesusu. —Wa cuchi betabi ich caj Tiro ich caj Sidon boon a milagro a betabi ich caj Corazin ich caj Betsaidaja, uchi tun cuchi u jelooꞌ u tucul. U tzꞌajooꞌ cuchi u costal tiꞌijooꞌ u nocꞌ. U tzꞌajooꞌ cuchi a taꞌan tu pol u men u yajil u yool etelooꞌ u sipꞌil jabix ti sucooꞌ u beteꞌ,— cu tꞌan a Jesusu. n 22 —Tan in wadic teꞌex. Leꞌec caꞌ cꞌochoc u qꞌuinil u tzꞌabül a sipꞌil tu jobeeb a yocꞌolcaba, mas yaj ti bel u caꞌa tzꞌabül tiꞌijooꞌ tuwich u tzꞌabül tiꞌijooꞌ ich caj Tiro ich caj Sidon,— cu tꞌan a Jesusu. 23 —Uxtun a caj Capernaum. Tanooꞌ u tuclic u nacꞌül ti caꞌan, pero pulbulooꞌ u caꞌa tac ichil u cuuchil a pulaꞌana,— cu tꞌan a Jesusu. —Wa cuchi betabi ichil a cꞌacꞌas caj Sodoma boon a milagro a betabi ich caj Capernaum, yan to cuchi a caj Sodoma tac leeb,— cu tꞌan a Jesusu. o 24 —Tan in wadic teꞌex. Leꞌec caꞌ cꞌochoc u qꞌuinil u tzꞌabül a sipꞌil tu jobeeb a yocꞌolcaba, mas yaj ti bel u caꞌa tzꞌabül tiꞌijooꞌ tuwich u tzꞌabül tiꞌijooꞌ ich caj Sodoma,— cu tꞌan a Jesusu. 20 



 



 



 



 



—Coꞌneꞌex tin wetel caꞌ jedequeꞌex,— cu tꞌan a Jesusu.



Pues teꞌi. Baalaꞌ ilic u yadaj a Jesus ti a qꞌuin abeꞌe. —Tat, inchech u Noochil a caꞌan y a yocꞌolcaba. Boꞌtic tech a mucaj a jajil tꞌan tiꞌi maꞌ u chꞌaꞌicooꞌ u tojil a top seeb u yool etel a top patal. Cꞌuꞌ betiqui, a yeꞌaj abeꞌ tiꞌijooꞌ a walacooꞌ u tzꞌeec u yool ta pach jabix a tzꞌub a 25 

walac u tzꞌocsaj tꞌana,— cu tꞌan a Jesusu. p 26 —Tat, a tzꞌaj ti baaloꞌ u men baaloꞌ a quiꞌ ta wichi,— cu tꞌan a Jesus tiꞌi a Tattzili. 27 —Pues teꞌi. Tzꞌabi tulacal tin cꞌüꞌ u men in Tat,— cu tꞌan a Jesus tiꞌijooꞌ u yaj cambal. —Inen a Mejentzili. Maꞌax mac u yeelen, jadiꞌ a Tattzili. Maꞌax leꞌec a Tattzili, maꞌax mac u yeel. Chen inen y etel boon mac a quiꞌ tin wich caꞌ in yeeꞌ tiꞌijooꞌ a Tattzili,— cu tꞌan a Jesusu. q 28 —Boon tuuleꞌex a taneꞌex a meyaj tiꞌi a saꞌalticaleꞌex a bajili, tzꞌajeꞌex a wool tin pach tuwich cuchi ti chen taneꞌex a yaaltic a tzꞌoques a top yaj u tzꞌocsabülü, jabix cuchi taneꞌex a cuchic a top ala. Tin wetel yan a jedel tiꞌi a meyaj abeꞌe,— cu tꞌan a Jesusu. 29 —Tzꞌajeꞌex a wool tin pach jabix ti walac u cꞌüxbülooꞌ a wacax tu bajil tiꞌi u beticalooꞌ a meyaja. Uchuqueꞌex a cambal tin wetel. Inene, quiꞌen etel tulacal mac. Maꞌ taꞌach in betic in yanil. Tin wetel a cüxtiqueꞌex a jetzꞌaꞌan‐oolil u men walac in jocꞌsic a mac ichil u sipꞌili,— cu tꞌan a Jesusu. r 30 —Leꞌec ti queꞌeneꞌex tin wetele, jabix cuchi cꞌüxaꞌanoꞌon tiqui bajili. Maꞌ yaj in tzꞌocsabül. Maꞌ yaj u betabül in meyaji,— cu tꞌan a Jesusu. s  



 



 



 



 



U jiribtajooꞌ u semilla harina t u yaj cambal a Jesus tu qꞌuinil a jedele.



12



 Pues teꞌi. Maꞌ top uchi u yadüꞌ abeꞌe, ti tan u manül a Jesus ich col tu qꞌuinil a jedele. Wiꞌijooꞌ u yaj cambal. Cajooꞌ u jiribte tzꞌetzꞌeec u semilla harinaja u. Cajooꞌ u jante. v 2 Leꞌecooꞌ a fariseo u cꞌabaꞌooꞌ u naꞌata, u yilajooꞌ cꞌuꞌ a tanooꞌ u betiqui. —Ilooꞌ a waj cambal,— cu tꞌanooꞌ tiꞌi a Jesusu. —Tanooꞌ u betic cꞌuꞌ a maꞌ quiꞌ u betabül tu qꞌuinil a jedele,— cu tꞌanooꞌ tiꞌi. 3 —¿Cꞌuꞌ caꞌa taneꞌex a wadic abeꞌe? A xocajeꞌex cꞌuꞌ u betaj aj quimen rey David u yetꞌocooꞌ u yetmanül leꞌec ti wiꞌijooꞌo,— cu tꞌan a Jesus tiꞌijooꞌ ti uchi u nuuc. w 4 —Oqui aj David ichil u yotoch a Dioso,— cu tꞌan a Jesusu. —U molaj a waj harina a tzꞌabi tiꞌi a Dioso. U tzꞌaj tiꞌijooꞌ u yetmanül. U laj jantajooꞌ a waj harinaja. Maꞌ quiꞌ tu cꞌaxül tiꞌi a ley caꞌ jantabüc a waj harina abeꞌ u men alaꞌaji, maꞌax u menooꞌ u yetmanül. Jadiꞌ tzꞌajaꞌan tiꞌi u yaj mansaj tꞌan a cristiano tiꞌi a Dios caꞌ u jante a waj harina abeꞌe. Leꞌec aj David abeꞌe, maꞌ u yaj mansaj tꞌan a cristiano tiꞌi a Diosi,— cu tꞌan a Jesusu. x 5 —Uxtun u yaj mansaj tꞌan a cristiano tiꞌi a Dioso. Walacooꞌ u meyaj tu qꞌuinil a jedele. Maꞌ tanooꞌ u tzꞌocsic u yanil u qꞌuinil a jedel ichil u yotoch a Dios ti baaloꞌo. Maꞌ ilic tanooꞌ u cüxtic u sipꞌil ti baaloꞌo. A xocajeꞌex abeꞌ ichil a ley u tzꞌiibtaj aj Moisese,— cu tꞌan a Jesus tiꞌijooꞌ a fariseo u cꞌabaꞌooꞌ u naꞌata. y 6 —Tan in wadic teꞌex. Queꞌen a mas nooch u yanil tuwich u yotoch a Dios ta yaameꞌex waꞌyeꞌe,— cu tꞌan a Jesusu. z 7 —“Mas quiꞌ tin wich a chꞌaꞌiqueꞌex u yotzilil a mac tuwich a tzꞌeequeꞌex ten a sij‐oolo,” cu tꞌan a Dioso. 1 

Wa cuchi a weeltajeꞌex u nuꞌcul a tꞌan abeꞌ u yadaj a Dioso, maꞌ cuchi a wadajeꞌex ti u cüxtajooꞌ u sipꞌil in waj cambal leꞌec ti maꞌ yanooꞌ u sipꞌili,— cu tꞌan a Jesus tiꞌijooꞌ a fariseo u cꞌabaꞌooꞌ u naꞌata. a 8 —U paatal in wadic ti yan a mas nooch u yanil tuwich u yotoch Dios waꞌyeꞌe, u men leꞌec inen a yanajeen ti cristianojili, yan in yanil ti tücaaꞌ caꞌax tu qꞌuinil jedel,— cu tꞌan a Jesusu. b  



Chꞌani a winic a moochꞌ u cꞌüꞌ.



Pues teꞌi. Leꞌec ti jobi u tzicbal ich col a Jesusu, bini ichil a naj tuba walacooꞌ u muchꞌtal u cꞌajes a Dioso. c 10 Yan teꞌi jun tuul a winic a moochꞌ u cꞌüꞌ. —¿Quiꞌ wa tu cꞌaxül tiꞌi a ley caꞌ chꞌanesabüc a mac tu qꞌuinil a jedele?— cu tꞌanooꞌ tiꞌi a Jesusu. Chen u cꞌaatajooꞌ tiꞌi wa quiꞌ u men u cꞌatooꞌ u cüxte u sipꞌil a Jesus tiꞌi caꞌ u tzolooꞌ. d 11 —Uchac yan jun tuul a winic ta yaameꞌex a yan jun tuul u carnero e. Wa cuchi caꞌ cꞌaxüc u carnero f ich chꞌeꞌen tu qꞌuinil a jedele, ¿maꞌ wa jedeꞌec u müchic y u jocꞌsiqui?— cu tꞌan a Jesus tiꞌijooꞌo. g 12 —Mas yan u cꞌabeetil a winic tuwich a carnerojo h, mentücü, quiꞌ tu cꞌaxül tiꞌi a ley u betabül a quiꞌ tu qꞌuinil a jedele,— cu tꞌan a Jesusu. 13 —Sützü a cꞌüꞌ,— cu tꞌan a Jesus tiꞌi a winiqui. U sützaj u cꞌüꞌ. Chꞌani. Quetaji etel ulaacꞌ u cꞌüꞌ. 14 Pues teꞌi. Jocꞌooꞌ a fariseo u cꞌabaꞌooꞌ u naꞌata. Muchꞌlajooꞌ tu bajil u tuclooꞌ biqui caꞌ u müchooꞌ y u quimsooꞌ a Jesusu. i 9 



 



 



 



 



 



Leꞌec adaꞌ a tꞌan a uchi aalbüc yocꞌol a Jesusu.



Pues teꞌi. Leꞌec a Jesusu, u yeel cꞌuꞌ a tanooꞌ u tucliqui, mentücü, joqꞌui teꞌi. Bini. Yaabooꞌ a cristiano a tücünacooꞌ tu pach a Jesusu. U laj chꞌanesajooꞌ boon a cꞌojaꞌan a yan tu yaamooꞌo. j 16 —Maꞌ a beeleꞌex a wadüꞌ maquen tiꞌijooꞌ a cristianojo,— cu tꞌan a Jesus tiꞌijooꞌ a queꞌenooꞌ tu pacha. 17 Baaloꞌ ti jajaji u tꞌan aj Isaiasa, leꞌec jun tuul u yadaj u tꞌan a Dios uchi. k 18 Baalaꞌ u yadaj alaꞌaji: —“Ileꞌex in waj meyaj leꞌec mac in yeetaj. Yaj in wuꞌyi alaꞌaji. Top quiꞌ in wool etel,” cu tꞌan a Dioso. “Bel in quin tzꞌaaꞌ in Püsücꞌal etel alaꞌaji. Bel u cu yadüꞌ a toj naꞌat tiꞌijooꞌ a maꞌ u yeelenooꞌ,” cu tꞌan a Dioso. l 19 “Maꞌ tu pꞌujsic a mac etel tꞌan. Maꞌax u yawat ti chich. Maꞌax mac jedeꞌec u yubic u chichich tꞌan ti calle,” cu tꞌan a Dioso. 20 “Maꞌ tu maꞌmaꞌalcuntic a maꞌ yan u mucꞌ jabix u yoc nül a yajcunbiji,” cu tꞌan a Dios yocꞌol u chꞌaꞌbül u yotzilil a mac u men a Cristojo. “Maꞌax tu coch jobsic a chen tzꞌetzꞌeec u chichil u yool jabix u mechajil lampara a watac u tupul,” cu tꞌan a Dioso. “Maꞌ tu jobsic abeꞌ asto u tzꞌeec caꞌ 15 

uchuc u ganar a toj yocꞌol a cꞌasa,” cu tꞌan a Dioso. m 21 “Etel alaꞌaji, yantal u caꞌa u noj‐ool a maꞌ Israele,” cu tꞌan a Dioso,— cu tꞌan aj Isaias biqꞌuin adoꞌo.  



Tanooꞌ u yadic ti yan a quisin tu yool a Jesusu.



Pues teꞌi. Cꞌochesabi etel Jesus jun tuul a winic a chꞌoop, y bes, y yan a cꞌacꞌasbaꞌal tu yoolo. U chꞌanesaj a winiqui. Patal tun ti tꞌan y ti chaꞌan. n 23 Tulacalooꞌ a cristianojo, saꞌtooꞌ u yool. —¿Maꞌ wa leꞌec alaꞌi u yaj Saꞌalil a cristianojo, leꞌec u mam aj quimen rey David a tan u paacꞌbülü?— cu tꞌanooꞌ tu bajil. o 24 Uꞌyajbi cꞌuꞌ a tanooꞌ u yadic a cristiano abeꞌ u men a fariseo u cꞌabaꞌooꞌ u naꞌata. —Ichil u yool a winic adaꞌ queꞌen a quisini, leꞌec u noochilooꞌ a cꞌacꞌasbaꞌala, mentücü, patal u joqꞌues a cꞌacꞌasbaꞌal tu yool a maca,— cu tꞌanooꞌ a fariseo yocꞌol a Jesusu. p 25 Pues teꞌi. Leꞌec a Jesusu, u yeel cꞌuꞌ a tanooꞌ u tucliqui. —Leꞌec ti tzꞌiicooꞌ a cristiano tu bajilooꞌ tu cuenta jun tuul a reye, jobol u caꞌa u cuenta a rey abeꞌe. Baaloꞌ ilic etel a caj wa etel a naja. Wa tzꞌiicooꞌ a cristiano tu bajilooꞌ teꞌiji, pꞌaatül u caꞌa ti wecaꞌanooꞌ,— cu tꞌan a Jesusu. q 26 —Wa cuchi leꞌec ilic a quisin a tan u jocꞌsicooꞌ a cꞌacꞌasbaꞌala, maꞌ quiꞌooꞌ tu bajil. Wa cuchi caꞌ u betooꞌ ti baaloꞌo, jobol u caꞌa u cuenta a quisini,— cu tꞌan a Jesusu. 27 —¿Wa cuchi jaj ti tan in jocꞌsic a cꞌacꞌasbaꞌal etel u mucꞌ a quisini, uxtun a wetꞌoqueꞌex? ¿Etel ilic wa u mucꞌ a quisini, tanooꞌ u jocꞌsic a cꞌacꞌasbaꞌala? Leꞌec ilic alaꞌooꞌo, belooꞌ u cu yeeꞌ ti maꞌ toj a tꞌaneꞌex,— cu tꞌan a Jesus tiꞌijooꞌ a fariseo u cꞌabaꞌooꞌ u naꞌata. 28 —Cꞌuꞌ betiqui, wa jaj ti tan in jocꞌsic a cꞌacꞌasbaꞌal etel u mucꞌ u Püsücꞌal a Dioso, jaj ilic ti cꞌochi u qꞌuinil u tücaaꞌbül a mac u men a Dioso,— cu tꞌan a Jesusu. r 29 —Maꞌ yan biqui u yocol a mac ichil u yotoch a mac a yaab u mucꞌ tiꞌi u tocoꞌ cꞌuꞌ a yan tiꞌi chen ti baaloꞌ. Payanbej yan u cꞌüxic a yaab u mucꞌu. Pachili, jedeꞌec u paatal u yocol ichil u yotoch u tocoꞌ cꞌuꞌ a yan tiꞌiji,— cu tꞌan a Jesus yocꞌol ti tan u jocꞌsic a mac yalam u mucꞌ a quisini. s 30 —Leꞌec mac a maꞌ queꞌen u yool tin pacha, tzꞌiic ten. Leꞌec mac a maꞌ tan u yaantiquene, tan u cꞌütic u wich in meyaj, 31 mentücü, tan in wadic teꞌex ti sabeensil cꞌuꞌ a taneꞌex a betiqui, leꞌec caꞌ a wadeꞌex ti yan a quisin tin wool. Tulacal a sipꞌil y a maclantꞌan a tanooꞌ u betic a cristianojo, jedeꞌec u saꞌtesabül tiꞌijooꞌo. Cꞌuꞌ betiqui, caꞌ u maclantꞌantooꞌ u Püsücꞌal a Dioso, maꞌ yan qꞌuin u saꞌtesabül tiꞌijooꞌ,— cu tꞌan a Jesusu. t 32 —Inene, yanajeen ti cristianojil. Mac caꞌ u yadüꞌ a cꞌas tin wocꞌolo, jedeꞌec u saꞌtesabül tiꞌiji. Cꞌuꞌ betiqui, caꞌ u yadüꞌ a cꞌas yocꞌol u Püsücꞌal a Dioso, maꞌ tu saꞌtesabül tiꞌi maꞌax waꞌyeꞌ yocꞌolcab, maꞌax tiꞌi a yocꞌolcab a tumulbene,— cu tꞌan a Jesusu. u 22 

San Mateo 12  32 Eeltzil a cheꞌ etel u wichi.



—Pues teꞌi. Leꞌec a cheꞌ a quichꞌpana, quichꞌpan ilic u wich. Leꞌec a cheꞌ a maꞌ quiꞌi, maꞌ ilic quichꞌpan u wich. Etel u wich a cheꞌe, chicaꞌan biquiꞌil u yoc,— cu tꞌan a Jesusu. v 34 —Incheꞌexe, top cꞌaseꞌex jabixeꞌex u yal a cana. ¿Biqui caꞌ paataqueꞌex a wadüꞌ a quiꞌi, ti top cꞌaseꞌex a naꞌat? Jabix ilic u naꞌat a maca, baaloꞌ ilic u tꞌan,— cu tꞌan a Jesus tiꞌijooꞌ a fariseo u cꞌabaꞌooꞌ u naꞌata. w 35 —Leꞌec a winic a quiꞌi, walac u yadic a quiꞌ u men quiꞌ u naꞌat. Leꞌec a winic a cꞌasa, walac u yadic a cꞌas u men cꞌas u naꞌat,— cu tꞌan a Jesusu. 36 —Tan in wadic teꞌex. Leꞌec caꞌ cꞌochoc u qꞌuinil u tzꞌabül a sipꞌili, jujun tuul a cristianojo, belooꞌ u cu yadüꞌ cꞌuꞌ caꞌa u yadajooꞌ tulacal a jujun cuul a tꞌan a maꞌax cꞌuꞌ aj beele,— cu tꞌan a Jesusu. x 37 —Yocꞌlal a tꞌaneꞌexe, beleꞌex a caꞌa cꞌümbül. Yocꞌlal ilic a tꞌaneꞌexe, beleꞌex a caꞌa pulbul,— cu tꞌan a Jesusu. 33 



 



 



 



 



Cꞌaatbi tiꞌi a Jesus caꞌ u beteꞌ a milagrojo.



Pues teꞌi. Queꞌen ilic etel a Jesus u yaj caꞌansajil u ley aj Moises u yetꞌocooꞌ a fariseo u cꞌabaꞌooꞌ u naꞌata. —Maestro,— cu tꞌanooꞌ tiꞌi a Jesusu. —Ti cꞌati cuchi ti wilaꞌ a betic cꞌuꞌac tiꞌi caꞌ chiclac toꞌon a yanil,— cu tꞌanooꞌ tiꞌi. y 39 —Aleebe top cꞌasooꞌ a cristianojo. Caꞌax cꞌuꞌac u betooꞌ. U pꞌütajooꞌ u cꞌajsic a Dios ti caꞌan tiꞌi caꞌ u cꞌajesooꞌ a caꞌax cꞌuꞌac ti diosili. Leꞌec a jabix alaꞌooꞌo, walacooꞌ u cꞌaatic caꞌ betabüc cꞌuꞌac tiꞌi caꞌ chiclac u yanil,— cu tꞌan a Jesusu. —Maꞌ tu yeꞌbel tiꞌijooꞌ a milagro a jabix u cꞌatooꞌo. Jadiꞌ a jabix u betaj aj Jonasa, jadiꞌ bel u caꞌa yeꞌbel tiꞌijooꞌ. Leꞌec aj Jonas abeꞌe, u yadaj u tꞌan a Dios uchi,— cu tꞌan a Jesusu. z 40 —Jabix ilic ti culaji aj Jonas ox pꞌe qꞌuin ox pꞌe acꞌüꞌ ichil u nücꞌ a noxiꞌ cüyü, baaloꞌ ilic bel in caꞌa ti cuntal ox pꞌe qꞌuin ox pꞌe acꞌüꞌ ichil a luꞌumu. Inene, yanajeen ti cristianojil,— cu tꞌan a Jesusu. a 41 —Leꞌec caꞌ cꞌochoc u qꞌuinil u tzꞌabül a sipꞌili, waꞌtalooꞌ u caꞌa a cristiano tiꞌi caꞌ ilbicooꞌ u sipꞌil a jujun tuulu. Waꞌtalooꞌ ilic u caꞌa a cristiano a cuxaꞌanooꞌ to aleebe tu yaamooꞌ,— cu tꞌan a Jesusu. —Waꞌtalooꞌ ilic u caꞌa a cristiano a talooꞌ ich caj Ninive u yadooꞌ u sipꞌil a cristiano a cuxaꞌanooꞌ to aleebe. leꞌecooꞌ ich caj Ninive, u jelajooꞌ u tucul u men a cꞌuꞌ a aalbi tiꞌijooꞌ u men aj Jonasa. Caꞌax yan jun tuul waꞌyeꞌ ta yaameꞌex a mas nooch u yanil tuwich aj Jonasa, maꞌ taꞌacheꞌex a tzꞌocsic u tꞌan,— cu tꞌan a Jesusu. b 42 —Leꞌec caꞌ cꞌochoc u qꞌuinil u tzꞌabül a sipꞌili, waꞌtal ilic u caꞌa ix reina a tali mas naach ti a sur c uchi. Bel u cu yadooꞌ u sipꞌil a cristiano a cuxaꞌanooꞌ to aleebe. Caꞌax 38 

boon naach queꞌen u caal, bini ix reina abeꞌ u yubi u patalil aj rey Salomon biqꞌuin adoꞌo. Caꞌax yan jun tuul waꞌyeꞌ ta yaameꞌex a mas nooch u yanil tuwich aj Salomono, maꞌ taꞌacheꞌex a tzꞌocsic u tꞌan,— cu tꞌan a Jesusu. d Leꞌec adaꞌ biqui tu caꞌ uscꞌal a cꞌacꞌasbaꞌal ichil u yool a maca.



—Pues teꞌi. Leꞌec caꞌ jocꞌoc a cꞌacꞌasbaꞌal ichil u yool a maca, walac u manül ichil a tiquin luꞌum tiꞌi caꞌ u cüxte tuba u jedel. Leꞌec ti maꞌ tan u cüxtic tuba u jedele, e 44 walac u yadic tu bajil: “Bel in caꞌa ti caꞌ uscꞌal tin pach tin cuuchil tuba joqꞌueen,” cu tꞌanac tu bajil,— cu tꞌan a Jesusu. —Leꞌec ti cꞌochi tuba yaax culajiji, maꞌax cꞌuꞌ yan teꞌi. Chen quiꞌ miisaꞌan. Quiꞌ molaꞌan u cuuchil. Leꞌec abeꞌ u cuuchili, leꞌec u püsücꞌal a maca,— cu tꞌan a Jesusu. 45 —Leꞌec caꞌ u yilaꞌ ti baaloꞌo, walac u beel u cüxte siete tuul ulaacꞌ a cꞌacꞌasbaꞌal a mas cꞌas tuwich alaꞌaji. Tulacalooꞌ walacooꞌ u yocol teꞌi ti cuntal. Mas cꞌas ti pꞌaati a winic tuwich ti yaax culaji. Baaloꞌ ti bel u caꞌa ti uchul tiꞌijooꞌ a cꞌacꞌas cristiano a cuxaꞌanooꞌ to aleebe,— cu tꞌan a Jesusu. f 43 



 



 



Cꞌochi u naꞌ u yetꞌocooꞌ u yitzꞌin etel a Jesusu.



Pues teꞌi. Tan to u tꞌan a Jesus etelooꞌ a cristiano ti cꞌochi u naꞌ u yetꞌocooꞌ u yitzꞌin. Waꞌlajooꞌ pach naj. U cꞌatooꞌ cuchi tzicbal etel a Jesusu. g 47 —Waꞌanooꞌ ti queꞌen a naꞌ u yetꞌocooꞌ a witzꞌin pach naj. U cꞌatooꞌ cuchi tzicbal ta wetel,— cu tꞌan a jun tuul tiꞌi a Jesusu. 48 —Ta tꞌan incheche, ¿mac in naꞌ? ¿Macooꞌ in witzꞌin?— cu tꞌan a Jesus tiꞌi a winic a uchi u tzolo. 49 U tichꞌajooꞌ u yaj cambal tu cꞌüꞌ. —Jedaꞌ in naꞌ. Jadaꞌooꞌ in witzꞌin,— cu tꞌan. 50 —Leꞌec mac a walacooꞌ u betic jabix u cꞌati in Tat ti caꞌana, leꞌecooꞌ in witzꞌin, leꞌecooꞌ in naꞌ,— cu tꞌan a Jesusu. h 46 



 



 



 



 



Leꞌec adaꞌ a mucultꞌan a jabix aj pacꞌa.



13



 Pues teꞌi. Ti ilic a qꞌuin abeꞌe, joqꞌui a Jesus ich naj. Bini ti tintal tu chiꞌ a lagunaja. i 2 Top yaab a cristiano a muchꞌlajooꞌ tu tzeele, mentücü, oqui ichil a barcojo. Tinlaji teꞌi ti caꞌansaj. Tulacalooꞌ a cristiano a muchꞌaꞌanooꞌ teꞌiji, waꞌanooꞌ ti queꞌen chiꞌ a lagunaja. j 3 Yaab u yadaj a Jesus tiꞌijooꞌo, pero chen ich mucultꞌan. —Jun tuul a winiqui, bini ti pacꞌ. 4 Leꞌec ti tan u pacꞌa, yan a semilla a cꞌaxi tuwich bej. Cꞌochooꞌ a chꞌiichꞌi. U molajooꞌ a semilla abeꞌe,— cu tꞌan a Jesusu. 5 —Yan a pücꞌbi tuba maꞌ pim a luꞌumu, yan a tunich yalama. Joqꞌui ti jomol u men maꞌ pim a luꞌumu,— cu tꞌan a Jesusu. k 6 —Leꞌec ti chücüjaji a qꞌuini, wochmi u leꞌ u men maꞌ yan u can. Tiqui,— cu tꞌan a Jesusu. l 7 —Yan a pücꞌbi tuba 1 

yan a jabix a cꞌünchiimi. Leꞌec ti tan u chꞌiil a pücꞌaala, chꞌiji ilic a jabix a cꞌünchiimi. U cꞌascuntaj a pücꞌaala,— cu tꞌan a Jesusu. 8 —Yan a pücꞌbi ichil a luꞌum a quichꞌpana. Quiꞌ u chꞌiil a pücꞌaal teꞌi. U tzꞌaj u wich. Yan u tzꞌaj cien sut mas yaab tuwich a boon a pücꞌbijil. Yan u tzꞌaj sesenta sut mas yaab. Yan u tzꞌaj treinta sut mas yaab,— cu tꞌan a Jesusu. m 9 —Leꞌec mac patal u yubi in tꞌana, yan u tzꞌeec tu yool,— cu tꞌan a Jesusu. n  



 



Leꞌec adaꞌ cꞌuꞌ caꞌa ti walac u yadic a mucultꞌan a Jesusu.



Pues teꞌi. Naatzꞌooꞌ u yaj cambal tu tzeel a Jesusu. —¿Cꞌuꞌ caꞌa tan a tꞌan etelooꞌ ich mucultꞌan?— cu tꞌanooꞌ tiꞌi. 11 —Tzꞌabi teꞌex caꞌ a chꞌaꞌeꞌex u tojil yocꞌol biqui ti tan tun u tücaaꞌ a Dioso. Maꞌ tzꞌabi abeꞌ tiꞌijooꞌ ulaacꞌ a cristianoji,— cu tꞌan a Jesus tiꞌijooꞌ ti uchi u nuuc. o 12 —Leꞌec mac u cꞌümaj a jaja, bel u caꞌa tzꞌabül tiꞌi caꞌ u yeelte a jaj ti mas yaab. Pꞌaatül u caꞌa ti yaab a jaj u yeele. Leꞌec mac a maꞌ u cꞌümaj a jaja, bel u caꞌa tochol tiꞌi boon a jaj u yeele,— cu tꞌan a Jesusu. p 13 —Baaloꞌ ti yan, mentücü, tan in tꞌan tiꞌijooꞌ ich mucultꞌan. Tanooꞌ u chaꞌantic pero maꞌ taꞌachooꞌ u yilic. Tanooꞌ u yubic. Cꞌuꞌ betiqui, maꞌ taꞌachooꞌ u yeeltic, maꞌax u chꞌaꞌicooꞌ u tojil,— cu tꞌan a Jesusu. 14 —Leꞌec aj Isaiasa, jun tuul u yadaj u tꞌan a Dios uchi. Jajaji u tꞌan yocꞌol alaꞌooꞌo. “Tu jajil beleꞌex a caꞌa a wuꞌyi. Cꞌuꞌ betiqui, maꞌ yan qꞌuin a chꞌaꞌiqueꞌex u tojil. Tu jajil beleꞌex a caꞌa a chaꞌante. Cꞌuꞌ betiqui, maꞌ yan qꞌuin a wiliqueꞌex,” cu tꞌan aj Isaiasa. q 15 “Leꞌecooꞌ a cristiano adaꞌa, chichaji u pol yocꞌol cꞌuꞌ a tiꞌi a Dioso. Pꞌaatooꞌ ti coocooꞌ u xiqꞌuin tiꞌi u yubical. U mutzajooꞌ u wich tiꞌi maꞌ u chaꞌanooꞌ etel u wich, maꞌax u yubicooꞌ etel u xiquin maꞌax u chꞌaꞌicooꞌ u tojil tiꞌi maꞌ u cꞌüm‐ooltiquenooꞌ tiꞌi caꞌ in chꞌanesooꞌ, cu tꞌan a Dioso,” cu tꞌan aj Isaiasa,— cu tꞌan a Jesusu. r 16 —Quiꞌeꞌex cuchi a wool u men taneꞌex a wilic. Taneꞌex a wuꞌyic,— cu tꞌan a Jesusu. s 17 —Tan in wadic teꞌex u jajil. Yanooꞌ u yadajooꞌ u tꞌan a Dios uchi u yetꞌocooꞌ a toj u naꞌata, u cꞌatiintajooꞌ cuchi u yilaꞌ cꞌuꞌ a taneꞌex a wiliqui, pero maꞌ yan biqui. U cꞌatiintajooꞌ u yubi cꞌuꞌ a taneꞌex a wuꞌyiqui, pero maꞌ yan biqui,— cu tꞌan a Jesusu. t 10 



 



 



 



 



 



 



 



Leꞌec adaꞌ u nuꞌcul a mucultꞌan yocꞌol aj pacꞌa.



—Pues teꞌi. Leꞌec adaꞌ u nuꞌcul a mucultꞌan in wadaj yocꞌol aj pacꞌa,— cu tꞌan a Jesusu. u 19 —Alaꞌaji, tan u yadic u pectzil a Dios yocꞌol biqui ti walac u tücaaꞌ a Dioso, jabix cuchi tan u püqꞌuic a semilla ichil u tucul a maca. Cꞌuꞌ betiqui, maꞌ tan 18 

u chꞌaꞌbül u tojil, mentücü, walac u cꞌochol a quisin u tocoꞌ a tꞌan a pücꞌbi cuchi ichil u tuculu. Leꞌec abeꞌ u nuꞌcul boon a semilla a cꞌaxi ti bej,— cu tꞌan a Jesusu. v 20 —Leꞌec a semilla a pücꞌbi tuba jay a luꞌumu, yan a tunich yalama, leꞌec jabix a winic a jabix pücꞌbi u tꞌan a Dios ichil u püsücꞌal. Tu jomolil u cꞌümaj. Quiꞌ u yool,— cu tꞌan a Jesusu. w 21 —Cꞌuꞌ betiqui, jabix ilic ti maꞌ yan u can a pücꞌaal a pücꞌbi tuba yan a tunich yalama, baaloꞌ ilic alaꞌaji. Jadiꞌ jun pꞌe rato ilic bel u cu tzꞌoques. Leꞌec caꞌ yanac a yaja, wa caꞌ tzꞌabüc tiꞌi a yaj u men in tꞌana, jomol u pꞌütic u tzꞌocsic in tꞌan,— cu tꞌan a Jesusu. x 22 —Leꞌec a jabix a semilla a pücꞌbi tuba yan a jabix a cꞌünchiimi, leꞌec abeꞌ jabix a mac u yubaj u tꞌan a Dioso. U cꞌümaj. Pachili, top queꞌen u yool tu pach a jabix a cꞌuꞌ a tiꞌi a yocꞌolcaba. Top quiꞌ u yool etel u ayicꞌalil. U men abeꞌe, tan u jocꞌol tiꞌi ti maꞌax cꞌuꞌ ti quiꞌil a jabix u cꞌati a Dios a tan u yantal tiꞌiji,— cu tꞌan a Jesusu. y 23 —Leꞌec a jabix a semilla a pücꞌbi tuba quichꞌpan a luꞌumu, leꞌec abeꞌe, jabix a mac u yubaj u tꞌan a Dioso. U chꞌaꞌaj u tojil. Tiꞌi alaꞌaji, walac u yantal a quiꞌili. Tan u yantal u quiꞌil jabix a pücꞌaal a tan u tzꞌeec u wich a cien cuulu, wa a sesenta cuulu, wa a treinta cuulu,— cu tꞌan a Jesusu.  



 



 



 



Leꞌec a pücꞌaal a pücꞌbi a poccheꞌ tu yaama.



Pues teꞌi. Leꞌec a Jesusu, u yadaj ulaacꞌ a mucultꞌan tiꞌijooꞌ a cristianojo. —Leꞌec biqui ti walac u tücaaꞌ a Dioso, cꞌüs quet etel a tꞌan adaꞌa. Jun tuul a winiqui, u pücꞌaj u col etel a semilla a quichꞌpana,— cu tꞌan a Jesusu. 25 —Leꞌec ti tanooꞌ u wüyül a cristianojo, cꞌochi u yettzꞌiiquil u yumil a colo. Tu yaam a semilla a pücꞌbaaniji, u pücꞌaj a poccheꞌe, caꞌ tun bini,— cu tꞌan a Jesusu. z 26 —Caji ti chꞌiil a poccheꞌ etel a pücꞌaala. Caji to ti jocꞌol u wich. Chiclaji ti yan a poccheꞌ tu yaam a pücꞌaala,— cu tꞌan a Jesusu. 27 —Leꞌecooꞌ u yaj meyaja, cꞌochooꞌ etel u yumil a colo. “Noochwinic, ¿maꞌ wa quichꞌpan a semilla a pücꞌaja? ¿Cꞌuꞌ caꞌa yan a poccheꞌ tu yaama?” cu tꞌanooꞌ tiꞌi,— cu tꞌan a Jesusu. 28 —“Pücꞌbi teꞌi u men in wettzꞌiiquil,” cu tꞌan u yumil a colo. “¿A cꞌati wa caꞌ xicoꞌon ti jotzoꞌ a poccheꞌe?” cu tꞌanooꞌ tiꞌi,— cu tꞌan a Jesusu. 29 —“Maꞌ beeleꞌex a jotzoꞌ. Sabeensil u jotzbol a pücꞌaal etele,” cu tꞌan tiꞌijooꞌ u yaj meyaj,— cu tꞌan a Jesusu. 30 —“Chaꞌeꞌex u chꞌiil asto ti quiꞌac u chꞌücbül. Leꞌec caꞌ cꞌochoc u qꞌuinili, bel in quin wadüꞌ tiꞌijooꞌ in waj meyaj caꞌ u muchꞌquintooꞌ a poccheꞌ abeꞌe, caꞌ u cꞌüxooꞌ ti jujun chee tiꞌi caꞌ chuwbuc. Leꞌec u wich a pücꞌaala, bel u caꞌa taacbül ichil in rancho,” cu tꞌan u yumil a colo,— cu tꞌan a Jesus yocꞌol biqui ti walac u tücaaꞌ a Dioso. a 24 



 



 



 



 



 



 



Leꞌec adaꞌ a mucultꞌan yocꞌol a semilla mostazaja.



Pues teꞌi. Leꞌec a Jesusu, u yadaj ulaacꞌ a mucultꞌan tiꞌijooꞌ a cristianojo. —Leꞌec biqui ti walac u tücaaꞌ a Dioso, cꞌüs quet etel jun cuul u necꞌix 31 

mostazaja. Jun tuul a winiqui, u pücꞌaj a jun cuul abeꞌ ichil u cuuch u pücꞌaal,— cu tꞌan a Jesusu. b 32 —U necꞌ ix mostazaja, mas tzꞌitzꞌiꞌ tuwich ulaacꞌ a pücꞌaala. Cꞌuꞌ betiqui, ti jobi u chꞌiil, leꞌec a mas nooch tuwich ulaacꞌ a poccheꞌe. Cꞌüs jabix cheꞌ ti chꞌijiji. Walacooꞌ u cꞌochol a chꞌiichꞌ u betooꞌ u cꞌuꞌ tu yaam u cꞌüꞌ,— cu tꞌan a Jesus yocꞌol biqui ti walac u tücaaꞌ a Dioso.  



Leꞌec adaꞌ a mucultꞌan yocꞌol a levaduraja.



Pues teꞌi. Leꞌec a Jesusu, u yadaj ulaacꞌ a mucultꞌan tiꞌijooꞌ a cristianojo. —Leꞌec biqui ti walac u tücaaꞌ a Dioso, cꞌüs quet etel biqui ti walac u yaabtal a levaduraja. Jun tuul a noochꞌupu, u muchꞌquintaj jabix jun xootꞌ costal ti harina tiꞌi u betical a pana. U tzꞌaj a levadura ichil tiꞌi caꞌ u xaabte u bajil tulacal ichil,— cu tꞌan a Jesusu. c 33 



Jadiꞌ ich mucultꞌan walac u tꞌan a Jesus tiꞌijooꞌ a cristianojo.



Pues teꞌi. Tulacal abeꞌ u yadaj a Jesus tiꞌijooꞌ a cristiano ich mucultꞌan. Maꞌax cꞌuꞌ a wa maꞌ u yadaj tiꞌijooꞌ ich mucultꞌan. 35 Teꞌi jajaji u tꞌan jun tuul u yadaj u tꞌan a Dios uchi. —“Leꞌec caꞌ cꞌochoc u qꞌuinili, bel in quin wadüꞌ cꞌuꞌ a mucaꞌan asto ti u cajeeb a yocꞌolcaba. Bel in quin wadüꞌ abeꞌ ich mucultꞌan,” cu tꞌan a Dioso,— cu tꞌan a jun tuul abeꞌe. d 34 



 



Leꞌec adaꞌ u nuꞌcul a poccheꞌ a pücꞌbi tu yaam a pücꞌaala.



Pues teꞌi. Joqꞌui a Jesus tu yaamooꞌ u yaabil a cristianojo. Oqui ich naj. Cꞌochooꞌ u yaj cambal etel. —Adü toꞌon u nuꞌcul a mucultꞌan yocꞌol a poccheꞌ a pücꞌbi tu yaam a pücꞌaala,— cu tꞌanooꞌ tiꞌi a Jesusu. 37 —Leꞌec mac tan u püqꞌuic a quichꞌpan semillaja, inen leꞌec a yanajeen ti cristianojil,— cu tꞌan a Jesusu. e 38 —Leꞌec a jabix a col abeꞌe, leꞌec a yocꞌolcaba. Leꞌec a jabix a semilla a quichꞌpan abeꞌe, leꞌecooꞌ a cristiano a tiꞌi a Dioso. Leꞌec a jabix a poccheꞌe, leꞌecooꞌ a cristiano a tiꞌi a quisini,— cu tꞌan a Jesusu. f 39 —Leꞌec u yettzꞌiiquil u yumil a colo, leꞌec u pücꞌaj a poccheꞌ teꞌi. Alaꞌaji, a quisini. Leꞌec a jabix u qꞌuinil u muchꞌquinbeeb a pücꞌaala, leꞌec u qꞌuinil u jobeeb a yocꞌolcaba. Leꞌecooꞌ a jabix in waj meyaja, leꞌecooꞌ u yaj xaꞌnum a Dios ti caꞌana,— cu tꞌan a Jesusu. g 40 —Jabix ilic ti muchꞌquinbi a poccheꞌ y chuwi ich cꞌaacꞌ, baaloꞌ ilic a bel u caꞌa ti uchul tiꞌi u jobeeb a yocꞌolcaba,— cu tꞌan a Jesusu. 41 —Leꞌec inen a yanajeen ti cristianojili, bel in quin tücaaꞌte u yaj xaꞌnum a Dios ti caꞌana. Belooꞌ u cu muchꞌquinte y belooꞌ u cu joqꞌues ichil in cuenta boon tuul mac a walacooꞌ u tzꞌeec caꞌ betabüc a cꞌas u yetꞌocooꞌ a walacooꞌ u betic a cꞌasa,— cu tꞌan a Jesusu. h 42 —Belooꞌ u caꞌa pulbul ichil a cꞌaacꞌ a top chücüj u yoox u menooꞌ u yaj xaꞌnum a Dios ti caꞌana. Teꞌi u yocꞌolooꞌ y jürütlemacooꞌ xan u coj u menooꞌ u yajil,— cu tꞌan a Jesusu. 36 

—Pues teꞌi. Leꞌec ti pulbooꞌ teꞌi, leꞌecooꞌ a toj u naꞌata, belooꞌ u caꞌa ti chictal u sasilil jabix ilic u sac a qꞌuin tu cuentajooꞌ ti Tat. Leꞌec mac patal u yubi in tꞌana, yan u tzꞌeec tu yool,— cu tꞌan a Jesusu. i 43 



Leꞌec adaꞌ a mucultꞌan yocꞌol cꞌuꞌ a mucaꞌan a top coꞌoj u toolo.



—Pues teꞌi. Leꞌec biqui ti walac u tücaaꞌ a Dioso, cꞌüs quet etel a mucultꞌan adaꞌa. Cꞌüs quet etel jabix cꞌuꞌac a top coꞌoj u tool a mucaꞌan ich luꞌumu. Cüxtabi u men jun tuul winic y teꞌi ilic u caꞌ mucaj. Top quiꞌ u yool. Bini u conoꞌ tulacal a cꞌuꞌ a yan tiꞌiji, tiꞌi caꞌ yanac u tool a luꞌumu. U qꞌuexaj a luꞌum abeꞌ tiꞌi caꞌ pꞌaatüc tiꞌi abeꞌ a top coꞌoj u toolo,— cu tꞌan a Jesus yocꞌol biqui ti walac u tücaaꞌ a Dioso. j 44 



Leꞌec adaꞌ a mucultꞌan yocꞌol a cꞌaap a top coꞌoj u toolo.



—Pues teꞌi. Leꞌec biqui ti walac u tücaaꞌ a Dioso, cꞌüs quet etel a mucultꞌan adaꞌa. Jun tuul aj men negociojo, tan u manül u qꞌuexeꞌ a cꞌaap a quichꞌpana,— cu tꞌan a Jesusu. 46 —Jun pꞌeel qꞌuin u cüxtaj jun cuul a top coꞌoj u toolo. Bini u conoꞌ tulacal a cꞌuꞌ a yan tiꞌiji, tiꞌi caꞌ yanac u tool a cꞌaap abeꞌe. U qꞌuexaj,— cu tꞌan a Jesusu. k 45 



 



Leꞌec adaꞌ a mucultꞌan yocꞌol a chinchor tiꞌi müch cüy.



—Pues teꞌi. Leꞌec biqui ti walac u tücaaꞌ a Dioso, cꞌüs quet etel a mucultꞌan adaꞌa. Cꞌüs quet etel a chinchor a pulbi ich jaꞌ tiꞌi müch cüy. Müchbi a cüy a yaab paay u wichi,— cu tꞌan a Jesusu. 48 Leꞌec ti tudi u müchbeeb a cüy abeꞌe, jiilbi chiꞌ jaꞌ u menooꞌ a winiqui. Tinlajooꞌ u yeete a quichꞌpan cüyü. U tzꞌajooꞌ ichil u cuuchil. Boon a cüy a maꞌ quiꞌi, u pulajooꞌ,— cu tꞌan a Jesusu. 49 —Baaloꞌ ti bel u caꞌa ti uchul tiꞌi u jobeeb a yocꞌolcaba. Udelooꞌ u caꞌa u yaj xaꞌnum a Dios ti caꞌana. Belooꞌ u cu joqꞌues tu bajil a cꞌas etel a toj u naꞌata. 50 Leꞌecooꞌ a cꞌasa, belooꞌ u caꞌa pulbul ichil a cꞌaacꞌ a top chücüj u yoox u menooꞌ u yaj xaꞌnum a Dios ti caꞌana. Teꞌi u yocꞌolooꞌ y jürütlemacooꞌ u coj u menooꞌ u yajil,— cu tꞌan a Jesusu. l 47 



 



 



 



Leꞌec adaꞌ a mucultꞌan yocꞌol a uchben y a tumulbene.



—Pues teꞌi. ¿A chꞌaꞌajeꞌex wa u tojil tulacal a tꞌan in wadaj to teꞌexe?— cu tꞌan a Jesus tiꞌijooꞌ u yaj cambal. —Ti chꞌaꞌaj u tojil,— cu tꞌanooꞌ tiꞌi. 52 —Tulacalooꞌ u yaj caꞌansajil u ley aj Moises a ocooꞌ tiꞌi in waj cambala, tanooꞌ u cünic biqui ti walac u tücaaꞌ a Dioso. Alaꞌooꞌo, jabixooꞌ u yumil a naja. Leꞌec u tꞌan Dios u yeele, jabix u ayicꞌalili. Tu yaam u ayicꞌalil walac u jocꞌsic a cꞌuꞌ a tumulben etel a cꞌuꞌ a uchbene,— cu tꞌan a Jesusu. m 51 

Pues teꞌi. Leꞌec ti jobi u yadic tulacal a mucultꞌan abeꞌe, joqꞌui teꞌi a Jesusu. 54 Bini tuba chꞌiji. U caꞌansajooꞌ a cristiano ichil a naj tuba walacooꞌ u muchꞌtal u cꞌajes a Dioso. Saꞌtooꞌ u yool a cristianojo. —¿Tuba u cünaj a cꞌuꞌ u yeele? ¿Tuba u cünaj u beteꞌ a milagrojo?— cu tꞌanooꞌ tu bajil. n 55 —¿Maꞌ wa leꞌec alaꞌi u mejen aj carpinterojo? ¿Maꞌ wa ix Maria u cꞌabaꞌ u naꞌ? ¿Maꞌ wa leꞌecooꞌ u yitzꞌin, leꞌec aj Jacob, aj Jose, aj Simon, aj Judasa?— cu tꞌanooꞌ tu bajil. o 56 —¿Maꞌ wa queꞌenooꞌ ich caj u yix chꞌupul itzꞌin a Jesusu? ¿Tuba tali alaꞌi tiꞌi caꞌ u cünüꞌ boon u yeele?— cu tꞌanooꞌ tu bajil. 57 Maꞌ cꞌochaꞌanooꞌ tu wich ti top patal a Jesusu. —Leꞌec a tzꞌabi u yanil u yadüꞌ u tꞌan a Dioso, walac u tzꞌocsabül u yanil caꞌax tubajac. Cꞌuꞌ betiqui, ichil u caal wa ichil u yotocho, maꞌ taꞌach u tzꞌocsabül u yanil,— cu tꞌan a Jesus tiꞌijooꞌo. p 58 Maꞌ u betaj ti yaab a milagro teꞌi u men maꞌ u cꞌatiintajooꞌ u tzꞌoques u tꞌan. q 53 

Leꞌec adaꞌ biqui ti quimsabi aj Juan aj tzꞌaj ocjaꞌa.



 Pues teꞌi. Ti a qꞌuin abeꞌe, queꞌen aj Herodes ti gobernadoril cuenta Galilea. U yubaj cꞌuꞌ a tan u betic a Jesusu. r 2 —Leꞌec a Jesusu, leꞌec ilic aj Juan aj tzꞌaj ocjaꞌa. Caꞌ cuxquinbi tu yaam a quimene, mentücü, yan u mucꞌ u beteꞌ a milagrojo,— cu tꞌan aj Herodes tiꞌijooꞌ u yaj meyaj. 3,4 Baaloꞌ u betaj aj Herodes tiꞌi aj Juan biqꞌuin adoꞌo. Leꞌec aj Herodese, u chꞌaꞌaj ixnaꞌ Herodiasa. U yütan aj Felipe abeꞌe. Aj Felipeje, u yitzꞌin aj Herodes. —Maꞌ quiꞌ a chꞌaꞌic a muꞌ,— cu tꞌan aj Juan tiꞌiji, mentücü, u tücaaꞌtaj müchbül. Cꞌüxbi aj Juana. Tzꞌabi ti presojil. s  t 5 Caꞌax u cꞌati u quimes aj Juana, saac aj Herodes tiꞌijooꞌ a cristianojo. Alaꞌooꞌo, walacooꞌ u tzꞌocsic ti leꞌec aj Juana, jun tuul a walac u yadic u tꞌan a Dioso. u 6 Pues teꞌi. Cꞌochi u qꞌuinil u qꞌuincꞌabaꞌ aj Herodese. Uchi u yocꞌot u yal ixnaꞌ Herodias tu taanooꞌ aj sutil teꞌi. Quiꞌ u yool aj Herodes ti uchi u yocꞌot alaꞌaji. v 7 U tzꞌaj u tꞌan tiꞌi ix chuꞌ caꞌ u tzꞌaaꞌ tiꞌi leꞌec a cꞌuꞌ u cꞌati u cꞌaateje. 8 Leꞌec u naꞌa, u yadaj tiꞌi cꞌuꞌ a cu cꞌaateje. —Caꞌ tzꞌaaꞌ ten waꞌyeꞌ tuwich noxiꞌ plato u pol aj Juan aj tzꞌaj ocjaꞌa,— cu tꞌan ix chuꞌ tiꞌi aj Herodese. 9 Yajaji u yool a reye. Cꞌuꞌ betiqui, chen u men u tzꞌaj u tꞌan tu taanooꞌ u yaj sutil, u yadaj caꞌ tzꞌabüc tiꞌi cꞌuꞌ a tan u cꞌaatic ix chuꞌu. w 10 U tücaaꞌtaj caꞌ chꞌücbüc u cal aj Juan ich preso. 11 Talesabi u pol tuwich noxiꞌ plato. Tzꞌabi tiꞌi ix chuꞌu. U bensaj tiꞌi u naꞌ. 12 Leꞌecooꞌ u yaj cambal aj Juana, cꞌochooꞌ u chꞌaaꞌ u büqꞌuel. U mucajooꞌ. Binooꞌ etel a Jesusu. U tzolajooꞌ cꞌuꞌ a maniji. 1 

San Mateo 14



Tzeenbooꞌ a cinco mil tuul ti winic u men a Jesusu.



Pues teꞌi. Leꞌec caꞌ u yubaj abeꞌ a Jesusu, joqꞌui teꞌi. Oqui ich barco. Bini ichil a pꞌatal luꞌum tuba maꞌ yanooꞌ a cristianojo. Cꞌuꞌ betic a cristianojo, u yubajooꞌ tuba tan u beel a Jesusu. Jocꞌooꞌ ichil boon a caj a yan teꞌiji. Binooꞌ ti oc tac tuba tan u beel a Jesusu. x 14 Pues teꞌi. Joqꞌui a Jesus ichil a barcojo. Bini chiꞌ a jaꞌa. U yilaj u yaabil a cristiano teꞌiji. U chꞌaꞌajooꞌ u yotzilil. U chꞌanesajooꞌ boon tuul a cꞌojaꞌan a yan tu yaamooꞌo. y 15 Tan u yocol a qꞌuini. Naatzꞌooꞌ u yaj cambal tu tzeel. —Pꞌatal luꞌum tuba queꞌenoꞌon. Maꞌax mac a yan waꞌyeꞌe. Mani tun a qꞌuini, mentücü, tücaaꞌtooꞌ u yaabil a crisitano ich aldea u qꞌuexooꞌ u janal,— cu tꞌanooꞌ u yaj cambal tiꞌi a Jesusu. 16 —Maꞌ tzajooꞌ u beeli,— cu tꞌan a Jesusu. —Incheꞌex caꞌ a tzꞌaꞌeꞌexooꞌ u janal,— cu tꞌan a Jesusu. z 17 —Jadiꞌ cinco cuul pan y caꞌ tuul aj chꞌilam a yan waꞌyeꞌe,— cu tꞌanooꞌ tiꞌi a Jesusu. 18 —Tales ten waꞌyeꞌ,— cu tꞌan tiꞌijooꞌ. 19 Leꞌec a Jesusu, u yadaj tiꞌijooꞌ u yaabil a cristiano caꞌ tinlacooꞌ tuwich a suꞌucu. U müchaj a cinco cuul pan etel a caꞌ tuul aj chꞌilama. U chaꞌantaj a caꞌana. U cꞌajsaj a Dios yocꞌol a janala. U meen xetꞌaj. U tzꞌaj a pan tiꞌijooꞌ u yaj cambal. U tꞌoxajooꞌ tiꞌi a cristianojo. a 20 Laj janooꞌ, y naꞌajnooꞌ. Leꞌecooꞌ u yaj cambala, u tudesajooꞌ doce cuul a nucuch xac etel u yaabil u yadaꞌ a janala. 21 Leꞌec boon a janooꞌo, jabix cinco mil tuul ti winic. Maꞌ xocaꞌanooꞌ ix chꞌup etelooꞌ a tzꞌubi. 13 



 



 



 



 



 



 



 



 



Uchi u ximbal a Jesus yocꞌol a jaꞌa.



Pues teꞌi. Leꞌec a Jesusu, u yadaj tiꞌijooꞌ u yaj cambal caꞌ ococooꞌ ich barco caꞌ payeꞌ xicooꞌ junxeel a lagunaja. Alaꞌaji, bel u cu yadüꞌ tiꞌijooꞌ u yaabil a cristiano caꞌ uscꞌacooꞌ. 23 Leꞌec ti jobi u yadic tiꞌijooꞌ a cristiano caꞌ uscꞌacooꞌo, naqꞌui a Jesus pol witz tu junal ti tꞌan etel a Dioso. Leꞌec ti oqui a acꞌüꞌü, teꞌi ilic queꞌen tu junal. b 24 Leꞌec a barcojo, ac naachaji tun chiꞌ jaꞌ. Tan u jützꞌbül a barco u men u tzꞌiiquil a jaꞌa, u men tu tojaꞌan icꞌ tanooꞌ u beel. 25 Leꞌec ti acꞌüꞌ to u sastala, tan u cꞌochol a Jesus etelooꞌ u yaj cambal. Tan u ximbal yocꞌol a jaꞌa. 26 Leꞌecooꞌ u yaj cambala, u yilajooꞌ ti tan u ximbal a Jesus yocꞌol a jaꞌa. Jacꞌooꞌ u yool tu jajil. —Jedoꞌ a pixana,— cu tꞌanooꞌ tu bajil. Uchooꞌ u yawat u menooꞌ u saaquil. c 27 Tu seebal uchi u tꞌan a Jesus etelooꞌo. —Chichcunteꞌex a wool. Maꞌ a saactaleꞌex. Inen ilic,— cu tꞌan a Jesus tiꞌijooꞌo. 28 —Noochil, wa jaj ti leꞌec incheche, adü caꞌ talaquen ta wetel,— cu tꞌan aj Pedro tiꞌiji. 29 —Coꞌon,— cu tꞌan tiꞌi aj Pedrojo. Joqꞌui aj Pedro ichil a barcojo. Caji ti ximbal tuwich a jaꞌa. Tan u beel etel a Jesusu. 30 Cꞌuꞌ betiqui, u yilaj ti top tan 22 



 



 



 



 



 



 



 



 



x 14.13 Mt 10:23; Mt 12:15; Mr 6:32; Lc 9:10; Jn 6:1,2 y 14.14 Mt 9:36; He 2:17; He 4:15; He 5:2 z 14.16 2 R 4:42,43 Lc 3:11; Jn 13:29; 2 Co 8:2,3 a 14.19 Mt 15:36; Mt 26:26; Mr 8:6; Lc 22:19; Jn 6:11,23 Hch 27:35 b 14.23 Mt 6:6; Mt 26:36; Mr 6:46; Lc 6:12; Hch 6:4; Jn 6:16 c 14.26 Job 7:19; Job 9:8; Sal 39:13; Sal 73:19; Is 43:16; Lm 3:3,8 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

a iqꞌui. Saacaji. Caji ti joomol ichil a jaꞌa. —Noochil, saꞌalteen,— cu tꞌan tiꞌi ti chich. 31 Leꞌec a Jesusu, u jan müchtaj etel u cꞌüꞌ. —Tzꞌetzꞌeec ilic queꞌen a wool pach a Dioso. ¿Cꞌuꞌ caꞌa saacajeech?— cu tꞌan a Jesus tiꞌiji. d 32 Leꞌec ti ocooꞌ ichil a barcojo, mani a iqꞌui. e 33 Leꞌecooꞌ a queꞌen ichil a barcojo, xonlajooꞌ tu taan a Jesusu. —Tu jajil inchech u Mejenech a Dioso,— cu tꞌanooꞌ tiꞌi. f  



 



 



Chꞌanesabooꞌ a cꞌojaꞌan ich aldea Genesaret.



Pues teꞌi. Leꞌec ti manooꞌ junxeel a jaꞌa, cꞌochooꞌ tuba queꞌen a jooc u cꞌabaꞌ Genesaret. g 35 Leꞌecooꞌ a queꞌenooꞌ teꞌiji, leꞌec caꞌ u cꞌaj‐ooltajooꞌ u wich a Jesusu, u tücaaꞌtajooꞌ u pectzil caꞌax tubajac teꞌi caꞌ talesabücooꞌ boon tuul a cꞌojaꞌana. 36 U cꞌaatajooꞌ tiꞌi caꞌ u chaꞌooꞌ u tülic caꞌax jadiꞌ u chiꞌ u nocꞌ tiꞌi caꞌ chꞌanücooꞌ. Leꞌec boon tuul u tülaja, chꞌanesabooꞌ. h 34 



 



 



15



Tanooꞌ u tzꞌocsic a pꞌütbi u menooꞌ a uchbene.



 Pues teꞌi. Cꞌochooꞌ etel a Jesus a fariseo u cꞌabaꞌooꞌ u naꞌat u yetꞌocooꞌ u yaj caꞌansajil u ley aj Moisese. Talooꞌ alaꞌooꞌ ich caj Jerusalen. i 2 —Leꞌecooꞌ a waj cambala, ¿cꞌuꞌ caꞌa maꞌ taꞌachooꞌ u tzꞌocsic a pꞌütbi toꞌon u menooꞌ a uchben cristianojo?— cu tꞌanooꞌ tiꞌi a Jesusu. —Leꞌec ti tanooꞌ u pꞌoꞌic u cꞌüꞌ tiꞌi caꞌ xicooꞌ ti janala, maꞌ taꞌachooꞌ u quiꞌ pꞌoꞌic u cꞌüꞌ jabix u yadajooꞌ a uchben cristiano caꞌ ti beteꞌ,— cu tꞌanooꞌ tiꞌi a Jesusu. j 3 —Uxtun incheꞌexe, ¿cꞌuꞌ caꞌa a pꞌütajeꞌex a tzꞌocsic u tꞌan a Dios tiꞌi a tzꞌocsicaleꞌex a cꞌuꞌ u pꞌütajooꞌ a uchbene?— cu tꞌan a Jesus tiꞌijooꞌo. 4 —“Tzꞌoques u yanil a naꞌ a tat,” cu tꞌan a Dioso. “Leꞌec mac caꞌ u yadüꞌ a cꞌas yocꞌol u naꞌ u tata, yan u quimsabül,” cu tꞌan a Dioso,— cu tꞌan a Jesus tiꞌijooꞌo. k 5 —Cꞌuꞌ betiqui, maꞌ baaloꞌ a tꞌaneꞌexi. Leꞌec ti walac u cꞌochol u naꞌ u tat a mac u cꞌaate tiꞌi caꞌ aantabücü, baalaꞌ a walaqueꞌex a wadiqui. “Wa caꞌ u yadüꞌ tiꞌi u naꞌ u tat ti ac sijibi tun tiꞌi a Dios leꞌec cꞌuꞌ a tanooꞌ u cꞌaatic caꞌ aantabücooꞌ etele, l 6 maꞌ tzaj u yaanticooꞌ u naꞌ u tat etel a cꞌuꞌ a tanooꞌ u cꞌaatiqui,” queꞌex,— cu tꞌan a Jesusu. —Ti baaloꞌo, chen yocꞌlal a cꞌuꞌ u pꞌütajooꞌ a uchbene, a tzꞌajeꞌex jabix maꞌ yan u yanil u tꞌan a Dioso,— cu tꞌan a Jesusu. 7 —Aj choꞌeꞌex, toj u yadaj aj Isaias ta wocꞌoleꞌex,— cu tꞌan a Jesusu. m 8 —“Leꞌec a cristiano adaꞌa, walacooꞌ u yadic jabix tanooꞌ u tzꞌocsic in yanil. Cꞌuꞌ betiqui, naach queꞌen u tucul,” cu tꞌan a Dioso. n 9 “Maꞌax cꞌuꞌ aj beel ti tanooꞌ u cꞌajsiquen. Walacooꞌ u caꞌansic a cristiano etel a tꞌan a chen cuxquinbi u menooꞌ a cristianojo,” cu tꞌan a Dioso. Baaloꞌ u yadaj aj Isaias ta wocꞌoleꞌexe,— cu tꞌan a Jesusu. o 1 

San Mateo 15



Leꞌec adaꞌ a cꞌuꞌ a walac u cꞌascuntic a maca.



Pues teꞌi. Leꞌec a Jesusu, u püyajooꞌ a cristiano caꞌ jiisicooꞌ tu tzeel. —Uꞌyeeneꞌex y chꞌaꞌeꞌex u tojil,— cu tꞌan a Jesus tiꞌijooꞌo. p 11 —Maꞌ leꞌec a walac u yocol ichil u chiꞌ walac u cꞌascuntic u naꞌat a maca. Leꞌec a walac u jocꞌol ichil u chiꞌ a maca, leꞌec a walac u cꞌascunaja,— cu tꞌan a Jesusu. q 12 Pues teꞌi. Naatzꞌooꞌ u yaj cambal tu tzeel. —¿Maꞌ wa a weel ti tzꞌiicajooꞌ a fariseo u cꞌabaꞌooꞌ u naꞌat leꞌec caꞌ u yubajooꞌ a tꞌan a wadaj to tiꞌijooꞌo?— cu tꞌanooꞌ tiꞌi a Jesusu. 13 —Tulacal a pücꞌaal a maꞌ in Tat u pücꞌaja, bel u caꞌa jotzꞌbol,— cu tꞌan a Jesus yocꞌol a ley u tzꞌaj a Dioso, y a ley u cuxquintaj a cristianojo. r 14 —Pꞌütooꞌ tiꞌi. Alaꞌooꞌo, jabix a chꞌoop a tan u bensic u yetchꞌoopili. Leꞌec ti tan u bensabül a chꞌoop u men u yetchꞌoopili, belooꞌ u caꞌa ti cꞌaxül ich chꞌeꞌen tu caꞌ tuulil,— cu tꞌan a Jesus tiꞌijooꞌ u yaj cambal. s 15 Pues teꞌi. Leꞌec aj Pedrojo, u cꞌaataj tiꞌi a Jesusu. —Adü toꞌon u nuꞌcul a mucultꞌan a wadaj yocꞌol cꞌuꞌ a walac u cꞌascuntic u naꞌat a maca,— cu tꞌan tiꞌi. t 16 —¿Maꞌax wa incheꞌex a chꞌaꞌeꞌex u tojil?— cu tꞌan a Jesusu. u 17 —¿Maꞌ wa chicaꞌan teꞌex? Leꞌec a walac u yocol ichil u chiꞌ a maca, walac u beel ichil u nücꞌ caꞌ tun chen walac u manül,— cu tꞌan a Jesusu. v 18 —Cꞌuꞌ betiqui, leꞌec a walac u jocꞌol ichil u chiꞌ a maca, tan u talel ichil u püsücꞌal. Leꞌec abeꞌ walac u cꞌascuntic u naꞌat a maca,— cu tꞌan a Jesusu. w 19 —Ichil u püsücꞌal a maca, walac u tal a cꞌacꞌas tuculu. Teꞌi walac u tal a tucul ti quimsaj. Teꞌi walac u tal a tucul ti cüjtal etel caꞌax macac, etel tulacal a cꞌacꞌas tucul a jabix abeꞌe. Teꞌi walac u tal a tucul ti xuuchꞌ, ti tzol yocꞌol tus, ti maclantꞌan,— cu tꞌan a Jesusu. x 20 —Leꞌec a jabix abeꞌe, walac u cꞌascuntic u naꞌat a maca. Leꞌec caꞌ janüc ti maꞌ pꞌoꞌaꞌan u cꞌüꞌ a mac jabix u yadajooꞌ a fariseo u cꞌabaꞌooꞌ u naꞌata, maꞌ tu cꞌascuntic u naꞌati,— cu tꞌan a Jesusu. 10 



 



 



 



 



 



 



 



 



 



 



Ix chꞌup a maꞌ ix Israel u tzꞌocsaj ti patal a Jesusu.



Pues teꞌi. Joqꞌui a Jesusu. Bini ich cuenta Tiro y Sidon. 22 Jun tuul a noochꞌup teꞌiji, cꞌochi etel a Jesusu. Ix cananea alaꞌaji, u men teꞌi u caal. —Noochil, inchech u mam aj quimen rey David a tan u paacꞌbül. Chꞌaꞌa in wotzilil. Queꞌen a cꞌacꞌasbaꞌal tu yool in wix chuꞌu. Top tan u cꞌümic a yaj u men a cꞌacꞌasbaꞌal abeꞌe,— cu tꞌan tiꞌi a Jesus ti chich. 23 Leꞌec a Jesusu, maꞌ uchi u nuuc jumpul. Naatzꞌooꞌ u yaj cambal tu tzeel a Jesusu. —Adü tiꞌi ix chꞌup adaꞌ caꞌ xiꞌic. Top choconac tiqui pach,— cu tꞌanooꞌ tiꞌi a Jesusu. 24 —Jadiꞌ tücaaꞌbeen tiꞌijooꞌ aj Israel leꞌec a jabix carnero y a saꞌtalooꞌo,— cu tꞌan a Jesus ti uchi u nuuc. z 25 Naatzꞌi a noochꞌupu. Xonlaji tu taan. —Noochil, aanteen,— cu tꞌan tiꞌi a Jesusu. 26 —Maꞌ toj caꞌ tocboc a waj tiꞌi a tzꞌub 21 

caꞌ pulbuc tiꞌi a peqꞌui,— cu tꞌan a Jesus tiꞌi u men maꞌ Israel alaꞌaji. a 27 —Jaj a tꞌan, Noochil. Cꞌuꞌ betiqui, yalam u mesa u yumil walac u cꞌaxül u xeex a waja. Walac u cꞌochol u pecꞌ u jante,— cu tꞌan a noochꞌupu. 28 —Noochꞌup, top tan a tzꞌocsic tu jajil ti patalen, mentücü, caꞌ uchuc tech jabix ilic a cꞌati,— cu tꞌan a Jesus tiꞌiji. Tu seebal joqꞌui a cꞌacꞌasbaꞌal tu yool u yala. Chꞌani.  



 



Chꞌanesabooꞌ a yaab u men a Jesusu.



Pues teꞌi. Joqꞌui a Jesusu. Caji ti manül jalchiꞌ a laguna Galilea. Naqꞌui tuwich witz. Tinlaji teꞌi. b 30 Yaabooꞌ a cristiano a nacꞌooꞌ tu pacha. U cꞌochesajooꞌ a maꞌ quiꞌooꞌ u ximbala, a maꞌ chuculooꞌ u cꞌüꞌ wa u yoc, a chꞌoopooꞌ, a besooꞌ, tulacal. Tzꞌabooꞌ tu taan a Jesusu. U chꞌanesajooꞌ. c 31 Saꞌtooꞌ u yool a cristiano caꞌ u yilajooꞌ ti tanooꞌ u tꞌan a bese, ti chuculajooꞌ u cꞌüꞌ u yoc a maꞌ yanooꞌ u cꞌüꞌ wa u yoco, ti tanooꞌ u ximbal a maꞌ quiꞌooꞌ u ximbala, ti tanooꞌ u chaꞌan a chꞌoopo. U yadajooꞌ u quiꞌil u Diosil u caal aj Israele. 29 



 



 



Tzeenbooꞌ a cuatro mil tuul ti winic u men a Jesusu.



Pues teꞌi. Leꞌec a Jesusu, u püyajooꞌ u yaj cambal. —Otzilooꞌ tin wich a cristiano adaꞌa. Ox pꞌe qꞌuin queꞌenooꞌ tin wetel y maꞌax cꞌuꞌ a yan caꞌ u jantooꞌ. Maꞌ in cꞌati cuchi in tücaaꞌtooꞌ caꞌ uscꞌacooꞌ ti wiꞌijooꞌ. Bic xicooꞌ ti sücquimil tanilooꞌ u yuscꞌal,— cu tꞌan a Jesus tiꞌijooꞌ u yaj cambal. d 33 —Queꞌenoꞌon ich pꞌatal luꞌum. Inoꞌono, ¿tuba caꞌ ti cüxte ti chucul a janal tiꞌi caꞌ ti tzeentooꞌ u yaabil a cristiano adaꞌa?— cu tꞌanooꞌ tiꞌi a Jesusu. e 34 —¿Boon cuul a pan a yan teꞌexe?— cu tꞌan a Jesus tiꞌijooꞌo. —Siete cuul a pan a yana, y tzꞌetzꞌeec ilic aj meen chꞌilam,— cu tꞌanooꞌ tiꞌi a Jesusu. 35 U yadaj caꞌ tinlacooꞌ a cristiano ti luꞌum. 36 U müchaj a siete cuul a pan etel aj meen chꞌilama. Leꞌec caꞌ u tzꞌaj a boꞌtic tiꞌi a Dioso, u meen xetꞌaj. U tzꞌaj tiꞌijooꞌ u yaj cambal. Leꞌecooꞌ u yaj cambala, u tꞌoxajooꞌ tiꞌi a cristianojo. f 37 Laj janooꞌ y naꞌajnooꞌ. Leꞌecooꞌ u yaj cambala, u tudesajooꞌ siete cuul a xac etel u yaabil u yadaꞌ a janal a meen xetꞌaꞌana. 38 Leꞌec boon a janooꞌo, jabix cuatro mil tuul ti winic. Maꞌ xocaꞌanooꞌ ix chꞌup etel a tzꞌubu. 39 Pues teꞌi. Leꞌec a Jesusu, u tücaaꞌtajooꞌ a cristiano caꞌ uscꞌacooꞌ, caꞌ tun oqui ichil a barcojo. Bini tu cuenta Magdala. g 32 



 



 



 



 



 



 



 



16



Aalbi tiꞌi a Jesus caꞌ u beteꞌ a milagrojo.



 Pues teꞌi. Cꞌochooꞌ etel a Jesus a fariseo u cꞌabaꞌooꞌ u naꞌat u yetꞌocooꞌ a saduceo u cꞌabaꞌooꞌ u naꞌata. Tiꞌi u yilicalooꞌ wa patal 1 

a Jesusu, u cꞌaatajooꞌ tiꞌi caꞌ u beteꞌ a milagro ti caꞌan. h 2 —Leꞌec ti taneꞌex a wilic ti chüc a caꞌan ti ocqꞌuini, walaqueꞌex a wadic ti quichꞌpan a qꞌuin a wataca,— cu tꞌan a Jesus tiꞌijooꞌo. 3 —Leꞌec ti taneꞌex a wilic ti chüc a caꞌan ti jatzꞌcaꞌ y box a muyala, walaqueꞌex a wadic ti aleebe, watac a jaꞌa,— cu tꞌan a Jesusu. —Aj choꞌeꞌex, a weeleꞌex biqui caꞌ a naꞌte u wich a caꞌana. Cꞌuꞌ betiqui, maꞌ a weeleꞌex biqui caꞌ a naꞌte cꞌuꞌ a tan u yeꞌic u pꞌis yocꞌol u qꞌuinil a wataca, leꞌec a mas cꞌabeete,— cu tꞌan a Jesusu. i 4 —Aleebe top cꞌasooꞌ a cristianojo. Caꞌax cꞌuꞌac u betooꞌ. U pꞌütajooꞌ u cꞌajsic a Dios ti caꞌan tiꞌi caꞌ u cꞌajesooꞌ a caꞌax cꞌuꞌac ti diosili. Leꞌec a jabix alaꞌooꞌo, walacooꞌ u cꞌaatic caꞌ betabüc cꞌuꞌac tiꞌi caꞌ chiclac in yanil,— cu tꞌan a Jesusu. —Maꞌ tu yeꞌbel tiꞌijooꞌ a milagro a jabix u cꞌatooꞌo. Jadiꞌ a jabix a cꞌuꞌ a uchi tiꞌi aj Jonasa, jadiꞌ bel u caꞌa yeꞌbel tiꞌijooꞌo,— cu tꞌan a Jesus tiꞌijooꞌo. Leꞌec ti jobi u yadic abeꞌe, joqꞌui a Jesus tu yaamooꞌ. Bini u yetꞌocooꞌ u yaj cambal. j  



 



 



Aalbi a mucultꞌan yocꞌolooꞌ u naꞌat a fariseo etel a saduceojo.



Pues teꞌi. Tubooꞌ tiꞌi u yaj cambal u chꞌaꞌicooꞌ u pan. Cꞌochooꞌ junxeel a jaꞌa. k 6 —Cününteꞌex a bajil tiꞌi maꞌ a choꞌboleꞌex u men u levadura a fariseo etel a saduceo u cꞌabaꞌooꞌ u naꞌata,— cu tꞌan a Jesus tiꞌijooꞌo. l 7 Leꞌecooꞌ u yaj cambala, cajooꞌ u tzicbalte a tꞌan abeꞌ tu bajilooꞌ. —U yadaj wal abeꞌ u men maꞌ ti bensaj a pan tiqui pach,— cu tꞌanooꞌ tu bajil. 8 A Jesusu, u yeel cꞌuꞌ a tanooꞌ u yadic tu bajilooꞌ. —¿Cꞌuꞌ caꞌa taneꞌex a tzicbaltic ta bajileꞌex ti maꞌ yan teꞌex a pana? Top tzꞌetzꞌeec ilic queꞌeneꞌex a wool tu pach a Dioso,— cu tꞌan a Jesus tiꞌijooꞌo. 9 —¿Maꞌ wa taꞌacheꞌex a chꞌaꞌic u tojil? ¿Maꞌ wa cüjaꞌan teꞌex boon cuul ti xac u yaabil u yadaꞌ a pan a molajeꞌex leꞌec ti tzeenbooꞌ cinco mil tuul ti winic etel cinco cuul a pana?— cu tꞌan a Jesus tiꞌijooꞌ u yaj cambal tiꞌi maꞌ u tuclicooꞌ tuba u talel a janala. m 10 —¿Maꞌ wa cꞌüjaꞌan teꞌex boon cuul ti xac u yaabil u yadaꞌ a pan a molajeꞌex leꞌec ti tzeenbooꞌ cuatro mil tuul ti winic etel siete cuul a pana?— cu tꞌan a Jesus tiꞌijooꞌo. n 11 —¿Cꞌuꞌ caꞌa maꞌ taneꞌex a chꞌaꞌic u tojil ti maꞌ tan in tzicbaltic a pana? Cününteꞌex a bajil tiꞌi maꞌ a choꞌboleꞌex u men u levadura a fariseo etel a saduceo u cꞌabaꞌooꞌ u naꞌata,— cu tꞌan a Jesus tiꞌijooꞌo. 12 Ti baaloꞌo, u chꞌaꞌajooꞌ u tojil. Maꞌ tan u yadic tiꞌijooꞌ caꞌ u cününtooꞌ u bajil tiꞌi maꞌ u choꞌbolooꞌ u men a levadura a walac u tzꞌabül ich pani. Leꞌec a cꞌuꞌ a walacooꞌ u yeꞌic a fariseo etel a saduceo u cꞌabaꞌooꞌ u naꞌata, leꞌec a tan u tzicbalbülü. 5 



 



 



 



 



 



 



 



—Inchech u yaj Saꞌalil a cristianojo,— cu tꞌan aj Pedrojo.



Pues teꞌi. Cꞌochi a Jesus ichil u cuenta a Cesarea de Filipojo. —Inene, yanajeen ti cristianojil. ¿Mac winiquilen ti walacooꞌ u yadic a cristiano 13 

tin wocꞌol?— cu tꞌan a Jesus tiꞌijooꞌ u yaj cambala. o 14 —Yan a walacooꞌ u yadic ti leꞌec inchech aj Juan aj tzꞌaj ocjaꞌ a caꞌ cuxlajiji,— cu tꞌanooꞌ tiꞌi. —Yanooꞌ ulaacꞌ a walacooꞌ u yadic ti leꞌec inchech a uchben winic aj Eliasa. Ulaacꞌ tucayeꞌ walacooꞌ u yadic ti leꞌec inchech a uchben winic aj Jeremias wa ulaacꞌ a jun tuul u yadaj u tꞌan a Dios uchi,— cu tꞌanooꞌ tiꞌi a Jesusu. p 15 —Uxtun incheꞌexe. ¿Mac winiquilen ti walaqueꞌex a wadic?— cu tꞌan tiꞌijooꞌ. 16 —Inchech u yaj Saꞌalil a cristianojo, leꞌec u Mejen a Dios a cuxaꞌana,— cu tꞌan aj Simon Pedro tiꞌiji. q 17 —Inchech aj Simon u mejen aj Jonasa. Quiꞌquiꞌtꞌanbeech. Maꞌ leꞌec a cristiano u yeꞌaj tech maqueni. Leꞌec in Tat a queꞌen ti caꞌana, leꞌec u yeꞌaj tech abeꞌe,— cu tꞌan a Jesus tiꞌiji. r 18 —Tan in wadic tech. Inchech aj Pedrojo. Tzꞌiꞌ tunich u nuꞌcul a cꞌabaꞌ. Tuwich a noxiꞌ tunich adaꞌa, bel in quin yancunte boonooꞌ a tene, jabix cuchi tan in waꞌcuntic a cꞌunaj teꞌi. Caꞌax boon u yaabil a cꞌas a yana, maꞌ tu paatal u jubuꞌ a jabix a cꞌunaj abeꞌe,— cu tꞌan a Jesusu. s 19 —Bel in quin tzꞌaaꞌ tech jabix u llavejil tiꞌi a jebic caꞌ ococooꞌ a cristiano ti tücaaꞌbül u men a Dioso. Leꞌec a cꞌuꞌ a bel a caꞌa a cꞌülüꞌ yocꞌolcab, bel ilic u caꞌa cꞌülbül ti caꞌan. Leꞌec a cꞌuꞌ a bel a caꞌa a chaaꞌ yocꞌolcab, bel ilic u caꞌa chaꞌbül ti caꞌan,— cu tꞌan a Jesusu. t 20 U yadaj tiꞌijooꞌ u yaj cambal ti maꞌ u belooꞌ u yadüꞌ ti leꞌec ilic alaꞌi a Cristo leꞌec u yaj Saꞌalil a cristianojo.  



 



 



 



 



 



 



—Bel in quin cꞌümüꞌ a yaja,— cu tꞌan a Jesusu.



Pues teꞌi. Tiꞌi ilic a qꞌuin abeꞌe, caji a Jesus u yadüꞌ ti chicaꞌan tiꞌijooꞌ u yaj cambal ti yan u beel ich caj Jerusalen. —Teꞌi yaab a yaj a bel u caꞌa betabül ten u menooꞌ a nucuch winiqui, u yetꞌocooꞌ u noochilooꞌ u yaj mansaj tꞌan a cristiano tiꞌi a Dios etelooꞌ u yaj caꞌansajil u ley aj Moisese. Bel in caꞌa quimsabül. Caꞌ cuxquinbil in caꞌa tu yox pꞌeel qꞌuin,— cu tꞌan a Jesus tiꞌijooꞌo. 22 Pues teꞌi. Leꞌec aj Pedrojo, u jocꞌsaj a Jesus tu junal. —Noochil, Dios caꞌ u cününteech. Maꞌ tu yuchul tech jabix a wadaja,— cu tꞌan aj Pedro tiꞌijil. 23 Leꞌec a Jesusu, u sutaj u bajil. —Xen quisin. Chen walac a yaaltic a choꞌeen. Maꞌ quiꞌ ta wich a jabix u cꞌati a Dioso, chen a jabix u cꞌatooꞌ a cristianojo,— cu tꞌan a Jesus tiꞌi aj Pedrojo. u 24 Pues teꞌi. —Wa yan mac u cꞌati u cꞌüm‐oolteene, yan u pꞌütic u betic cꞌuꞌ a quiꞌ tu wich u beteꞌ waꞌyeꞌ yocꞌolcab. Yan u cꞌümic boon a yaj a tan u tzꞌabül tiꞌi u men tan u tzꞌocsiquen. Ti baaloꞌo, tan u betic jabix a mac a tan u chꞌaꞌic u cruz tiꞌi u quimsabül tuwichi. Leꞌec a jabix abeꞌ a quiꞌ caꞌ 21 

talac tin pacha,— cu tꞌan a Jesus tiꞌijooꞌ u yaj cambal. v 25 —Leꞌec mac u cꞌati u saꞌalte u cuxtal waꞌyeꞌe, saꞌtül u caꞌa u cuxtal ti caꞌan. Uchac u saꞌtül u cuxtal a mac u men queꞌen u yool tin pach, bel u cu cüxte u cuxtal ti caꞌan,— cu tꞌan a Jesusu. 26 —¿Cꞌuꞌ aj beel tiꞌi a mac caꞌax u naalte cuchi tulacal a yocꞌolcaba, y caꞌ quimic ti maꞌ cꞌümaꞌan u men a Dioso? ¿Cꞌuꞌ a jedeꞌec u paatal u tzꞌeec tiꞌi u cꞌümbeebal u men Dios?— cu tꞌan a Jesusu. w 27 —Leꞌec inen a yanajeen ti cristianojili, caꞌ wataquen in wetꞌocooꞌ u yaj xaꞌnum a Dios ti caꞌana. Caꞌ wataquen etel u mucꞌ in Tat. Bel in quin wusqꞌuinte u jel a cꞌuꞌ u betajooꞌ tulacal a jujun tuul a cristianojo,— cu tꞌan a Jesusu. x 28 —Tan in wadic teꞌex u jajil. Yan a jujun tuuleꞌex a waꞌaneꞌex waꞌyeꞌ a maꞌ ta quimileꞌex asto a wiliqueꞌex in caꞌ chictal etel in yanil ti tücaaꞌ. Inene, yanajeen ti cristianojil,— cu tꞌan a Jesusu. y  

Jeeli u chaꞌan a Jesusu.



 Pues teꞌi. Seis qꞌuin manüc a tꞌan abeꞌ u yadaj a Jesusu, naqꞌui tuwich a witz a top caꞌnala. U bensajooꞌ aj Pedro, aj Jacob, y aj Juan tu pacha. Aj Juan y aj Jacobo, u sucuꞌun u yitzꞌinooꞌ u bajil. Queꞌenooꞌ tu junal.  z 2 Jeeli u chaꞌan a Jesus tu taanooꞌ. Sasilaji u wich jabix qꞌuini. Süc sücaji u nocꞌ jabix u sac a qꞌuini. 3 Chiclajooꞌ aj Moises etel aj Elias tiꞌijooꞌ a ox tuulu. Aj Moises etel aj Eliasa, tanooꞌ u tꞌan etel a Jesusu.  a 4 —Noochil, quiꞌ ti queꞌenoꞌon waꞌyeꞌ. Wa quiꞌ ta wichi, bel ti caꞌa ti beteꞌ ox cuul a tzꞌiꞌ naj tiꞌi boꞌoy. Jun cuulu, tech. Jun cuul tiꞌi aj Moises, y jun cuul tiꞌi aj Eliasa,— cu tꞌan aj Pedro tiꞌi a Jesusu. 5 Leꞌec ti tan to u yadic abeꞌ aj Pedrojo, emi a muyal a top sasil yocꞌolooꞌ tac ti luꞌum. Queꞌenooꞌ ich muyal alaꞌooꞌ. Uchi a tꞌan ichil a muyala. —L eꞌec adaꞌ in Mejen. Yaj in wuꞌyi. Top quiꞌ in wool etel. Uꞌyeꞌex u tꞌan,— cu tꞌan a tꞌan ichil a muyala.  b 6 Leꞌec caꞌ u yubajooꞌ a tꞌan abeꞌe, xonlajooꞌ. Top saacajooꞌ.  c 7 Cꞌochi a Jesus tu tzeelooꞌ. U tülajooꞌ. —L iqꞌueneꞌex. Maꞌ a saactaleꞌex,— cu tꞌan a Jesusu. 8 Leꞌec caꞌ u licꞌsajooꞌ u polo, u yilajooꞌ ti jadiꞌ a Jesus a yan teꞌiji, maꞌax mac ulaacꞌ. 9 Pues teꞌi. Tanooꞌ u yemel tuwich a witzi. —M aꞌ a wadiqueꞌex tiꞌi maꞌax mac leꞌec a cꞌuꞌ a wilajeꞌex asto ti caꞌ cuxlaquen tu yaamooꞌ a quimen a yanajeen ti cristianojili,— cu tꞌan a Jesus tiꞌijooꞌo. 10 Pues teꞌi. Leꞌecooꞌ u yaj cambala, u cꞌaatajooꞌ tiꞌi. —L eꞌecooꞌ u yaj caꞌansajil u ley aj Moisese, ¿cꞌuꞌ caꞌa walacooꞌ u yadic ti yan u yudel 1 

payanbej aj Eliasa?— cu tꞌanooꞌ tiꞌi.  d 11 —Jajooꞌ u tꞌan ti yan u yudel payanbej aj Elias u tojquinte tulacal,— cu tꞌan a Jesusu.  e 12 —Tan in wadic teꞌex. Ac udi tun aj Eliasa. Maꞌ eeltabi wa leꞌec. U betajooꞌ a caꞌax cꞌuꞌac a quiꞌooꞌ tu wich u betooꞌ tiꞌiji. Baaloꞌ ilic xan inene. Belooꞌ ilic u cu beteꞌ a yaj ten a yanajeen ti cristianojili,— cu tꞌan a Jesus tiꞌijooꞌo.  f 13 Leꞌecooꞌ u yaj cambal a Jesusu, u chꞌaꞌajooꞌ u tojil u tꞌan. U yeeltajooꞌ ti leꞌec aj Elias a tan u tzicbalbülü, leꞌec ilic aj Juan aj tzꞌaj ocjaꞌa.  



 



 



Chꞌanesabi a chꞌajom a yan a cꞌacꞌasbaꞌal tu yoolo.



Pues teꞌi. Leꞌec ti emooꞌ tuwich witz, cꞌochooꞌ tuba queꞌenooꞌ u yaabil a cristianojo. Cꞌochi jun tuul a winiqui. Xonlaji tu taan a Jesusu. g 15 —Noochwinic,— cu tꞌan tiꞌi a Jesusu. —Chꞌaꞌa u yotzilil in mejen. Walac u tzꞌabül tiꞌi caꞌ sücquimic. Top tan u cꞌümic a yaj tu jajil. Walac u boch cꞌaxül ich cꞌaacꞌ wa ich jaꞌ,— cu tꞌan tiꞌi a Jesusu. 16 —I n talesaj etelooꞌ a waj cambal y maꞌ paatajooꞌ u chꞌanes,— cu tꞌan tiꞌi a Jesusu. 17 A Jesusu, u nuuctajooꞌ etel u mucꞌ u tꞌan. —Top maꞌ queꞌeneꞌex a wool tu jajil tu pach a Dioso. Top queꞌen to a wooleꞌex tu pach a uchbene,— cu tꞌan a Jesus tiꞌijooꞌo. —¿Boon qꞌuin to yan in cuntal ta yaameꞌex y mucꞌyajtiqueꞌex,— cu tꞌan a Jesus tiꞌijooꞌo. —Tales a mejen,— cu tꞌan a Jesus tiꞌi a winiqui. 18 Leꞌec a Jesusu, u yadaj tiꞌi a cꞌacꞌasbaꞌal caꞌ jocꞌoc. Joqꞌui tu yool a tzꞌubu. Tu seebal chꞌani. 19 Pues teꞌi. Leꞌec ti queꞌen a Jesus tu junal, cꞌochooꞌ u yaj cambal etel. —¿Cꞌuꞌ caꞌa maꞌ paatajoꞌon ti joqꞌues a cꞌacꞌasbaꞌal abeꞌe?— cu tꞌanooꞌ tiꞌi. 20 —Top maꞌ queꞌeneꞌex a wool tu pach a Dios tu jajil, mentücü, maꞌ paatajeꞌex a joqꞌues,— cu tꞌan a Jesus tiꞌijooꞌo. —Tan in wadic teꞌex u jajil. Wa cuchi jabix jun cuul u necꞌ ix mostazaja, queꞌeneꞌex a wool pach a Dioso, quiꞌ cuchi. Jedeꞌec cuchi u paatal a wadic tiꞌi a witz adaꞌa: “Jiisen tacan,” queꞌex cuchi tiꞌi. Bel u caꞌa ti jiisil. Maꞌax cꞌuꞌ cuchi a maꞌ tu paataleꞌex a betiqui,— cu tꞌan a Jesus tiꞌijooꞌo. h 21 —Cꞌuꞌ betiqui, a cꞌacꞌasbaꞌal a jabix abeꞌe, chücyajil u jocꞌsabül. Jadiꞌ cuchi wa taneꞌex a boch cꞌajsic a Dios yocꞌol u jocꞌol etel a pꞌütiqueꞌex a janal ti suqꞌuini, jedeꞌec cuchi u jocꞌol,— cu tꞌan a Jesus tiꞌijooꞌo. 14 



 



 



 



 



 



 



 



A Jesusu, u caꞌ adaj u pectzil u quimil.



Pues teꞌi. Queꞌen to a Jesus ich cuenta Galilea u yetꞌocooꞌ u yaj cambal. —Inene, yanajeen ti cristianojil. Bel in caꞌa cꞌubbul tu cꞌüꞌooꞌ a cristianojo,— 22 

cu tꞌan a Jesus tiꞌijooꞌo. i 23 —Belooꞌ u cu quimseen. Bel in caꞌa caꞌ cuxquinbil tu yox pꞌeel qꞌuin,— cu tꞌan tiꞌijooꞌ. U men a tꞌan abeꞌe, top yajajooꞌ u yool. j  



Leꞌec a taqꞌuin a walac u molbol tiꞌi u yotoch a Dioso.



Pues teꞌi. Cꞌochooꞌ ich caj Capernaum a Jesus u yetꞌocooꞌ u yaj cambala. Chiitbi aj Pedro u menooꞌ a winic a walacooꞌ u molic a taqꞌuin tiꞌi u yotoch a Dioso. —¿Walac wa u boꞌtic a taqꞌuin a tan u molbol tiꞌi u yotoch a Dios a maestrojeꞌexe?— cu tꞌanooꞌ tiꞌi. k 25 —Walac,— cu tꞌan aj Pedro tiꞌijooꞌo. Leꞌec ti cꞌochi aj Pedro ich naj, cꞌaatbi tiꞌi u men a Jesusu. —Simon, biquiꞌil a tucul?— cu tꞌan a Jesus tiꞌiji. —¿Mac etel walac u molic a taqꞌuin a reye, etelooꞌ u yetꞌoc tu bajil, wa etelooꞌ ulaacꞌ mac?— cu tꞌan a Jesus tiꞌiji. 26 —Etelooꞌ ulaacꞌ mac,— cu tꞌan aj Pedro ti uchi u nuuc. —Ti baaloꞌ u yetꞌocooꞌo, maꞌ tzaj u boꞌticooꞌ a taqꞌuini,— cu tꞌan a Jesus ich mucultꞌan yocꞌol tanil u boꞌtic a tan u molbol tiꞌi u yotoch a Dioso. 27 —Cꞌuꞌ betiqui, maꞌ ti cꞌati ti pꞌujesooꞌ, mentücü, caꞌ xiquech chiꞌ a jaꞌa. Tzümü a jooc teꞌi. Leꞌec aj chꞌilam a caꞌ payeꞌ joocteje, teꞌi a cüxtic a taqꞌuin ichil u chiꞌ a chucul u boꞌtic a cꞌuꞌ a tanooꞌ u cꞌaatic toꞌono. Tzꞌa a taqꞌuin abeꞌ tiꞌijooꞌ tiꞌi a boꞌtic a tene, y a teche,— cu tꞌan a Jesus tiꞌi aj Pedrojo. l 24 

¿Mac a mas nooch u wichil u meyaj?



 Pues teꞌi. Tiꞌi ilic a qꞌuin abeꞌe, binooꞌ u yaj cambal u cꞌaate tiꞌi. —¿Mac a mas nooch u wichil u meyaj tiqui yaam ti a qꞌuin ti bel u caꞌa ti tücaaꞌ a Dioso?— cu tꞌanooꞌ tiꞌi. m 2 Leꞌec a Jesusu, u püyaj a tzꞌub caꞌ xiꞌic tu taanooꞌ u yaj cambal. 3 —Tan in wadic teꞌex u jajil. Wa maꞌ ta pꞌütiqueꞌex a uchben tucul caꞌ tun a tzꞌocseꞌex a Dios jabix ilic ti walac u tzꞌocsaj tꞌan a tzꞌubu, maꞌ ta wocoleꞌex tuba tan u tücaaꞌ a Dioso,— cu tꞌan a Jesus tiꞌijooꞌo. n 4 —Leꞌec mac caꞌ u beteꞌ u bajil jabix cuchi maꞌax cꞌuꞌ u wich jabix ilic a tzꞌub adaꞌa, leꞌec alaꞌi a mas nooch u wichil u meyaj tuba tan u tücaaꞌ a Dioso,— cu tꞌan a Jesus tiꞌijooꞌo. o 5 —Leꞌec mac caꞌ u yaante jun tuul a tzꞌub a jabix adaꞌ u men tan u tzꞌocsiquene, tan ilic u yaantiquen. p 6 Cꞌuꞌ betiqui, wa yan mac caꞌ u yemes u yool tiꞌi u cüxtical u sipꞌili, top cꞌas a tan u betiqui. Mas quiꞌ cuchi caꞌ cꞌüxbüc a noxiꞌ caꞌ tu cal caꞌ pulbuc ich cꞌacꞌnaab. Teꞌi u quimil cuchi tuwich u betic abeꞌe,— cu tꞌan a Jesusu. 7 —Pues teꞌi. Top walac u yaaltabül emsabül u yool a mac tiꞌi caꞌ u cüxte u sipꞌili, mentücü, top yaj a belooꞌ u cu cꞌümüꞌ a cristiano yocꞌolcaba. Yan 1 

u yaaltabül emsabül u yool a maca. Cꞌuꞌ betiqui, top yaj a bel u cu cꞌümüꞌ a tan u yaaltic u yemes u yool ulaacꞌa,— cu tꞌan a Jesusu. q Sabeensil a cüxtiqueꞌex a sipꞌil.



—Pues teꞌi. Uchac taneꞌex a cüxtic a sipꞌil chen etel cꞌuꞌ a taneꞌex a betic wa etel tuba taneꞌex a beel jabix cuchi a cꞌüꞌeꞌex wa jabix cuchi a woqueꞌex a tan u tzꞌeec teꞌex caꞌ a cüxteꞌex a sipꞌil. Mas quiꞌ maꞌ a caꞌ betiqueꞌex abeꞌe, wa maꞌ a caꞌ beeleꞌex teꞌi, jabix cuchi a chꞌüquiqueꞌex a cꞌüꞌ wa a woc y a puleꞌex. Mas toj cuchi caꞌ a culpachte a sipꞌil tiꞌi caꞌ a cꞌümeꞌex a cuxtala. Mas quiꞌ cuchi a cꞌümiqueꞌex a cuxtal ti jadiꞌ yan teꞌex jabix cuchi jun tziit ilic a cꞌüꞌ wa jun tziit ilic a woc tuwich a pulbuleꞌex ich cꞌaacꞌ ti yan caꞌ tziit a cꞌüꞌ wa caꞌ tziit a woc. Maꞌ yan qꞌuin u tupul a cꞌaacꞌ abeꞌe,— cu tꞌan a Jesusu. r 9 —Wa cuchi taneꞌex a cüxtic a sipꞌil chen etel cꞌuꞌ a taneꞌex a chaꞌantiqui, jabix cuchi u necꞌ a wich a tan u tzꞌeec caꞌ a cüxteꞌex a sipꞌili, mas quiꞌ cuchi a pꞌütiqueꞌex a chaꞌantic abeꞌe, jabix cuchi a jocꞌsajeꞌex u necꞌ a wich abeꞌe, y a pulajeꞌex. Mas toj cuchi a cꞌümiqueꞌex a cuxtal ti jun cuul ilic u necꞌ a wicheꞌex tuwich caꞌ pulbuqueꞌex ichil a infierno tuba yan a cꞌaacꞌ ti yan caꞌ cuul u necꞌ a wicheꞌexe,— cu tꞌan a Jesusu. 8 



 



Leꞌec adaꞌ a mucultꞌan yocꞌol a carnero s a saꞌtala.



—Pues teꞌi. Cününteꞌex a bajil tiꞌi maꞌ a betiqueꞌex jabix maꞌax cꞌuꞌ u yeel jun tuul a wettzꞌocsaj tꞌaneꞌex a jabix a tzꞌub adaꞌa,— cu tꞌan a Jesus tiꞌijooꞌ u yaj cambal. —Tan in wadic teꞌex. Leꞌecooꞌ u yaj xaꞌnum a Dios ti caꞌan a tanooꞌ u cününtic a jujun tuul alaꞌooꞌo, tan ti tanooꞌ u yilic u wich in Tat ti caꞌan,— cu tꞌan a Jesus tiꞌijooꞌo. t 11 —Leꞌec inen a yanajeen ti cristianojili, udeen tiꞌi caꞌ in saꞌalte a mac a saꞌti tiꞌi a Dioso,— cu tꞌan a Jesusu. 12 Pues teꞌi. Jun tuul a winiqui, yan u carnero u cien tuul. Wa cuchi caꞌ saꞌtüc tiꞌi a jun tuulu, ¿cꞌuꞌ a bel u cu beteꞌ? ¿Biquiꞌileꞌex a tucul? Bel u cu pꞌütooꞌ a noventa y nueve tuul tuba tanooꞌ u janala. Bel u caꞌa tuwich witz u cüxte a saꞌtala,— cu tꞌan a Jesusu. v 13 —Tan in wadic teꞌex u jajil. Wa cuchi caꞌ u cüxteje, mas quiꞌ cuchi u yool etel a jun tuul abeꞌe, tuwich etel a noventa y nueve tuul a maꞌ saꞌtooꞌo,— cu tꞌan a Jesusu. 14 —Baaloꞌ ilic in Tat ti caꞌana. Maꞌ u cꞌati caꞌ saꞌtüc maꞌax jun tuul aj tzꞌocsaj tꞌan a queꞌen u yool tin pach jabix a tzꞌub adaꞌa,— cu tꞌan a Jesusu. 10 



 



 



 



 



Yan u saꞌtesicooꞌ u sipꞌil a hermano tu bajili.



—Pues teꞌi. Uchac u cüxtic u sipꞌil jun tuul a hermano ta wetel. Caꞌ xiquech etel. Leꞌec ti queꞌenech ta junal etel alaꞌaji, adü tiꞌi u sipꞌil. Wa cuchi caꞌ u yubi a 15 

tꞌana, a saꞌaltaj cuchi a hermanojo,— cu tꞌan a Jesusu. w 16 —Cꞌuꞌ betiqui, wa cuchi maꞌ tu yubic a tꞌana, yan a bensic jun tuul wa caꞌ tuul ta pach ti tan a caꞌ beel etel. Ti baaloꞌo, yan caꞌ tuul wa ox tuul a testigo yocꞌol tulacal a tꞌan a aalbiji,— cu tꞌan a Jesusu. x 17 —Wa cuchi maꞌax u tꞌan alaꞌooꞌo, maꞌ tu yubiqui, adü tiꞌijooꞌ a jun muuchꞌ a hermano tuba muchꞌaꞌanooꞌo. Wa cuchi maꞌ tu yubic u tꞌan a jun muuchꞌ a hermanojo, yaneꞌex a wilic alaꞌi jabix jun tuul a maꞌ u yeel a Dioso. Yaneꞌex a wilic alaꞌi jabix ti walac u yilbil jun tuul motztzil a yan u yanil u moloꞌ a taqꞌuin tiꞌi a gobiernojo,— cu tꞌan a Jesusu. y 18 —Tan in wadic teꞌex u jajil. Leꞌec a cꞌuꞌ a caꞌ tzꞌaaꞌeꞌex yocꞌolcaba, tzꞌabül ilic u caꞌa ti caꞌan. Leꞌec a cꞌuꞌ a caꞌ a chaaꞌeꞌex yocꞌolcaba, chaꞌbül ilic u caꞌa ti caꞌan,— cu tꞌan a Jesusu. z 19 —Tan in wadic teꞌex tucayeꞌil. Wa cuchi quetooꞌ u tucul yocꞌol jun pꞌeel baꞌal caꞌ tuul ta yaameꞌex yocꞌolcab ti taneꞌex a cꞌaatiqui, bel u caꞌa tzꞌabül tiꞌijooꞌ u men in Tat ti caꞌan,— cu tꞌan a Jesusu. a 20 —Bel u caꞌa tzꞌabül tiꞌijooꞌ u men leꞌec tuba muchꞌaꞌanooꞌ caꞌ tuul wa ox tuul tiꞌi u cꞌajsiquene, teꞌi ilic queꞌenen tu yaamooꞌ,— cu tꞌan a Jesusu. b  



 



 



 



 



Leꞌec aj meyaj a maꞌ u cꞌati u saꞌtes u sipꞌil u yetꞌoc.



Pues teꞌi. Cꞌochi aj Pedro tu tzeel a Jesusu. —Noochil, leꞌec ti tan ti tan u cüxtic u sipꞌil jun tuul a hermano tin wetele, ¿boon sut caꞌ in saꞌtes tiꞌiji? ¿Chucul wa a siete sutu?— cu tꞌan aj Pedro tiꞌi a Jesusu. c 22 —Tan in wadic tech. Maꞌ chucul a siete suti. Setenta sut ti siete caꞌ a saꞌtese,— cu tꞌan a Jesusu. d 23 —Bel in quin tzicbalte tzꞌeecac yocꞌol abeꞌe. Leꞌec biqui ti walac u tücaaꞌ a Dioso, cꞌüs jabix jun tuul a reye. U cꞌati u yilaꞌ u cuentajil u naal y u pꞌax u yaj meyajooꞌ,— cu tꞌan a Jesusu. 24 —Leꞌec ti caji u yilaꞌa, cꞌochesabi jun tuul a top yaab u pꞌax tu jajil,— cu tꞌan a Jesusu. 25 —Maꞌ paataji u boꞌte u pꞌax. Leꞌec u noochili, u yadaj caꞌ conboc alaꞌi u yetꞌoc u yütan etelooꞌ u mejen etel tulacal a cꞌuꞌ a yan tiꞌi yocꞌlal u pꞌax,— cu tꞌan a Jesusu. e 26 —Xonlaji u yaj meyaj tu taan. “Noochil, seꞌ paacꞌteen. Jedeꞌec in boꞌtic tulacal,” cu tꞌan u yaj meyaj tiꞌiji,— cu tꞌan a Jesusu. 27 —Otzilaji tu wich a rey u yaj meyaj abeꞌe. U saꞌtesaj tiꞌi tulacal u pꞌax,— cu tꞌan a Jesusu. 28 —Tanil u yuscꞌal aj meyaj abeꞌe, u cꞌümaj u yetmeyaj. Yan u pꞌax ilic xan alaꞌi tiꞌiji, pero chen tzꞌetzꞌeec. U müchaj. U bitꞌaj tu cal. “Boꞌte ten a pꞌax,” cu tꞌan tiꞌi,— cu tꞌan a Jesusu. f 29 —Xonlaji u yetmeyaj tu taan. “Seꞌ paacꞌteen. Jedeꞌec in boꞌtic tulacal,” cu tꞌan u yetmeyaj tiꞌi,— cu tꞌan a Jesusu. 30 —Maꞌ u cꞌümaji. U tzꞌaj ti presojil asto u cüxtic y caꞌ u boꞌte tulacal u pꞌax,— cu tꞌan a Jesusu. 31 —Pues teꞌi. Leꞌecooꞌ u chucaan u yetmeyaja, u yilajooꞌ cꞌuꞌ u betaj. Top yajajooꞌ u yool. Binooꞌ etel a reye. U tzolajooꞌ cꞌuꞌ u betaj,— cu tꞌan 21 

a Jesusu. 32 —Püybi u men a reye. “Top cꞌasech incheche,” cu tꞌan tiꞌi u yaj meyaj. “Leꞌec boon u yaabil a pꞌaxa, in saꞌtesaj tech. In saꞌtesaj chen u men a cꞌaataj ten,” cu tꞌan a rey tiꞌiji,— cu tꞌan a Jesusu. 33 —“Jabix ilic cuchi caꞌ in chꞌaꞌaj a wotzilil incheche, baaloꞌ ilic cuchi caꞌ a chꞌaꞌaj u yotzilil a wetmeyaj,” cu tꞌan a rey tiꞌiji. g 34 —Tzꞌiic a reye. U cꞌubaj alaꞌi tiꞌijooꞌ aj cünün preso tiꞌi caꞌ tzꞌabüc a yaj tiꞌi asto u cüxtic y caꞌ u boꞌte tulacal u pꞌax,— cu tꞌan a Jesusu. 35 —Baaloꞌ ilic a bel u cu beteꞌ in Tat ti caꞌan tiꞌi tulacal a jujun tuuleꞌex wa maꞌ a saꞌtesiqueꞌex tiꞌi a hermano tulacaleꞌex a wool a püsücꞌal,— cu tꞌan a Jesusu. h  



 



 



 



Leꞌec adaꞌ u tꞌan a Jesus yocꞌol a winic etel u yütan a walacooꞌ u pꞌütic u bajili.



19



 Pues teꞌi. Leꞌec ti jobi u yadic a tꞌan abeꞌ a Jesusu, joqꞌui ich cuenta Galilea. Bini ich cuenta Judea tac junxeel a nojaꞌ Jordan tu joqꞌueeb qꞌuin. i 2 Top yaab a cristiano a tücünacooꞌ tu pach. U chꞌanesajooꞌ a cristiano abeꞌ teꞌi. j 3 Cꞌochooꞌ etel a Jesus a fariseo u cꞌabaꞌooꞌ u naꞌata. U cꞌatooꞌ u yilaꞌ wa patal a Jesusu. —¿Quiꞌ wa tu cꞌaxül tiꞌi a ley caꞌ u pꞌütüꞌ u yütan a winic caꞌax yan caꞌax maꞌ yan u sipꞌil u yütan?— cu tꞌanooꞌ tiꞌi a Jesusu. 4 —A xocajeꞌex ti leꞌec mac u betaj a cristiano tu cajeebe, u betaj jun tuul winic jun tuul ix chꞌup,— cu tꞌan a Jesus ti uchi u nuuc. k 5 —Leꞌec ilic u betajooꞌ alaꞌooꞌo, u yadaj: “U men baaloꞌ ti yan, leꞌec a winiqui, yan u pꞌütic u naꞌ u tat caꞌ u yetꞌocte u yütan. Leꞌec a caꞌ tuulu, pꞌaatül u caꞌa ti jun tuul ilicooꞌ tun tu bajil,” cu tꞌan a Dioso,— cu tꞌan a Jesusu. l 6 —Ti baaloꞌo, maꞌ caꞌ caꞌ tuulooꞌ tu bajili. Jun tuul ilicooꞌ tu bajil. Leꞌec a cꞌuꞌ a lücꞌcunbi u men a Dioso, maꞌ quiꞌ u jüpbül u men cristiano,— cu tꞌan a Jesus tiꞌijooꞌo. 7 —Wa baaloꞌ ti yan, ¿cꞌuꞌ caꞌa u yadaj aj Moises caꞌ tzꞌabüc u juꞌumil u yütan a mac tiꞌi u pꞌüticalooꞌ u bajil?— cu tꞌanooꞌ a fariseo u cꞌabaꞌooꞌ u naꞌat tiꞌi a Jesusu. m 8 —Chen u men top tzimineꞌex, chaꞌbeꞌex caꞌ a pꞌüteꞌex a wütaneꞌex u men aj Moisese. Cꞌuꞌ betiqui, tu cajeebe, maꞌ baaloꞌ ti yani,— cu tꞌan a Jesus tiꞌijooꞌo. n 9 —Tan in wadic teꞌex. Leꞌec a winic caꞌ u pꞌütüꞌ u yütan caꞌ tun u cüxte ulaacꞌ u yütana, chen tan u cüjtal. Cꞌuꞌ betiqui, wa caꞌ u yeelte ti cüjlaji u yütan etel ulaacꞌa, u paatal u pꞌütic. Baaloꞌ ilic etel ix chꞌup a pꞌütbiji. Mac caꞌ u chꞌaaꞌ tiꞌi u yütana, chen tan u cüjtal etel,— cu tꞌan a Jesusu. o 10 Pues teꞌi. Leꞌecooꞌ u yaj cambal a Jesusu, uchooꞌ u nuuc. —Wa baaloꞌ ti yan tiꞌi a winic etel u yütana, mas quiꞌ jumpul maꞌ u cüxtic u yütan a maca,— cu tꞌanooꞌ tiꞌi a Jesusu. p 11 —Maꞌ tulacalooꞌ a winic a jedeꞌec u 1 

paatal u cꞌümooꞌ a tꞌan a wadajeꞌex to. Jadiꞌ mac a tzꞌabi tiꞌi caꞌ u cꞌümüꞌ abeꞌe, jadiꞌ a patal u cꞌümiqui,— cu tꞌan a Jesus tiꞌijooꞌo. q 12 —Yanooꞌ a winic u bel tiꞌijooꞌ ti yanajooꞌ ti maꞌ yan biqui u yütan. Yanooꞌ ulaacꞌ a winic a betabi tiꞌijooꞌ u men cristiano ti maꞌ yan biqui u yütan. Yanooꞌ ulaacꞌ tucayeꞌ a maꞌ tu yütanooꞌ chen u men maꞌ u cꞌatooꞌo, tiꞌi caꞌ paatacooꞌ u betic u meyaj a Dios tulacalooꞌ u yool. Leꞌec mac patal u cꞌümic a tꞌan abeꞌe, yan u cꞌümic,— cu tꞌan a Jesus tiꞌijooꞌo. r  



Quiꞌquiꞌtꞌanbooꞌ a tzꞌub u men a Jesusu.



Pues teꞌi. Cꞌochesabooꞌ a tzꞌub etel a Jesus tiꞌi caꞌ u tzꞌaaꞌ u cꞌüꞌ yocꞌolooꞌ tiꞌi caꞌ u cꞌajes a Dios yocꞌolooꞌ. Leꞌecooꞌ u yaj cambal a Jesusu, u tzeꞌectajooꞌ a tanooꞌ u cꞌochesic a tzꞌub u men maꞌ quiꞌooꞌ tu wich. s 14 —C haꞌaj u talelooꞌ a tzꞌub tin wetele. Maꞌ a cꞌüticooꞌ u wich. Leꞌec boon tuul a walacooꞌ u tzꞌocsiquen jabix ilic ti walacooꞌ u tzꞌocsaj tꞌan a tzꞌub alaꞌooꞌo, leꞌec a ocolooꞌ u caꞌa tu cuenta a Dioso,— cu tꞌan a Jesus tiꞌijooꞌ u yaj cambala. t 15 U tzꞌaj u cꞌüꞌ yocꞌolooꞌ caꞌ tun joqꞌui a Jesus teꞌi. Bini. 13 



 



 



Uchi u tꞌan a ayicꞌal etel a Jesusu.



Pues teꞌi. Cꞌochi jun tuul a winic etel a Jesusu. —Maestro, top quiꞌech. ¿Cꞌuꞌ a quiꞌ caꞌ in beteꞌ tiꞌi caꞌ in naalte a cuxtal a maꞌ yan qꞌuin u jobolo?— cu tꞌan a Jesusu. u 17 —¿Cꞌuꞌ caꞌa tan a wadic ti quiꞌen? Jadiꞌ yan jun tuul a quiꞌi, leꞌec a Dioso. Wa cuchi a cꞌati a cꞌümüꞌ a cuxtala, tzꞌoques a ley u tzꞌiibtaj aj Moisese,— cu tꞌan a Jesus tiꞌiji. 18 —¿Biquiꞌil a tzꞌiibaꞌan ichil u ley aj Moises caꞌ in tzꞌoquese?— cu tꞌan tiꞌi a Jesusu. —Maꞌ beel ti quimsaj. Maꞌ beel ti cüjtal etel caꞌax macac. Maꞌ beel ti xuuchꞌ. Maꞌ beel ti tzol etel tus. v 19 Tzꞌoquesooꞌ u yanil a naꞌ a tat. Yacunte a wetꞌoc jabix ilic ti yaj a wuꞌyi a bajil ta bajil,— cu tꞌan a Jesus tiꞌiji. w 20 —In tzꞌocsaj tun tulacal abeꞌe. ¿Cꞌuꞌ a yan to in betiqui?— cu tꞌan a winic tiꞌi a Jesusu. 21 —Wa cuchi a cꞌati ti toj a naꞌat tu jajili, caꞌ xiquech ta wotoch. Cono cꞌuꞌ a yan teche. Tꞌoxo abeꞌ tiꞌijooꞌ a otzili. Baaloꞌ ti yantal u caꞌa a ayicꞌalil ti caꞌan. Caꞌ tun caꞌ talaquech tin pach,— cu tꞌan a Jesus tiꞌiji. x 22 Leꞌec caꞌ u yubaj abeꞌ a winiqui, yajaji u yool. Bini u men top yaab u ayicꞌalil. 23 —Pues teꞌi. Tan in wadic teꞌex u jajil. Chücyajil u yocol tu cꞌüꞌ a Dios a winic a yan u ayicꞌalil yocꞌolcab,— cu tꞌan a Jesus tiꞌijooꞌ u yaj cambal. y 24 —Tan ilic in wadic teꞌex. Maꞌ yan biqui a mansiqueꞌex jun tuul a noxiꞌ baalcheꞌ u cꞌabaꞌ camello z tu potolal a puutzu. Mas chücyajil tucayeꞌil caꞌ ococ jun tuul ayicꞌal tu cꞌüꞌ a Dioso,— cu tꞌan a Jesusu. 25 Leꞌec caꞌ 16 

u yubajooꞌ a tꞌan abeꞌ u yaj cambala, saꞌtooꞌ u yool. —Wa maꞌ tu paatal u saꞌalbül a ayicꞌala, maꞌax mac wal a bel u caꞌa saꞌalbülü,— cu tꞌanooꞌ. 26 Leꞌec a Jesusu, u chaꞌantajooꞌ u yaj cambal. —L eꞌecooꞌ a cristianojo, maꞌ tu paatalooꞌ u saꞌaltooꞌ u bajil. Cꞌuꞌ betiqui, a Dioso, u paatal u betic tulacal,— cu tꞌan a Jesus tiꞌijooꞌo. a 27 U men aalbi tiꞌi a winic caꞌ u pꞌütüꞌ tulacal y caꞌ tun xiꞌic tu pach a Jesusu, uchi u tꞌan aj Pedrojo. —Ila inoꞌono, ti pꞌütaj tulacal y jedaꞌoꞌon ta pach. U men ti pꞌütaj abeꞌe, ¿cꞌuꞌ a bel ti caꞌa ti naalte?— cu tꞌan aj Pedro tiꞌi a Jesusu. b 28 —Tan in wadic teꞌex u jajil. Leꞌec ti betabüc ti tumulben a yocꞌolcaba, nooch in yanil ti tinlaquen tuwich in tintaan inen a yanajeen ti cristianojil. Leꞌec boon tuuleꞌex a queꞌeneꞌex tin pacha, beleꞌex ilic a caꞌa ti tintal tuwich doce pꞌeel a tintaana. Beleꞌex a caꞌa a tzꞌaꞌooꞌ u sipꞌil ti wetcaal aj Israel a doce muuchꞌooꞌ tu bajil,— cu tꞌan a Jesus tiꞌijooꞌ u yaj cambal. c 29 —Tulacal a jujun tuul u seꞌ pꞌütajooꞌ u yotoch, wa u sucuꞌun, wa u yitzꞌin, wa u quic, wa u tat, wa u naꞌ, wa u yütan, wa u mejen, wa u yal, wa u cuuchil chen tiꞌi u tzꞌocsicalenooꞌo, belooꞌ u cu cꞌümüꞌ ti mas yaab u quiꞌil a Dioso. Belooꞌ ilic u cu cꞌümüꞌ a cuxtal a maꞌ yan qꞌuin u jobol,— cu tꞌan a Jesusu. 30 —Yan ti yaab a jabix taanil queꞌen waꞌyeꞌ u men u meyaja. Tu yaamooꞌ abeꞌe, yanooꞌ a belooꞌ u caꞌa ti cuntal pachil tu cuenta a Dioso. Yan ilic ti yaab a pachil queꞌenooꞌ waꞌyeꞌ a taanil u beelooꞌ teꞌiji,— cu tꞌan a Jesusu. d  



 



 



 



 



20



Leꞌec adaꞌ a mucultꞌan yocꞌolooꞌ aj meyaja.



 —Pues teꞌi. Leꞌec biqui ti walac u tücaaꞌ a Dioso, jabix a winic a yan u colo. Leꞌec ti sasajiji, bini u cüxtooꞌ u yaj meyaj tiꞌi caꞌ xicooꞌ ti meyaj ichil u col,— cu tꞌan a Jesusu. 2 —Leꞌecooꞌ aj meyaja, u cꞌüm‐ooltajooꞌ jun pꞌeel a taqꞌuin a caꞌ u naaltooꞌ ti a qꞌuini. U tücaaꞌtajooꞌ ichil u col,— cu tꞌan a Jesusu. 3 —Jabix wal a las nueve ti jatzꞌcaꞌa, caꞌ bini chumuc caj tucayeꞌ u yumil a colo. U yilajooꞌ a chen waꞌanooꞌ teꞌiji,— cu tꞌan a Jesusu. 4 —“Caꞌ xiqueꞌex ti meyaj ichil in col. Jedeꞌec in boꞌtiqueꞌex ti toj,” cu tꞌan u yumil a colo,— cu tꞌan a Jesusu. —Binooꞌ teꞌi. 5 Baaloꞌ ilic u caꞌ betaj etel ulaacꞌ ti chunqꞌuin. Baaloꞌ ilic u caꞌ betaj ti jabix wal a las tres ti a ocqꞌuini,— cu tꞌan a Jesusu. 6 —Caꞌ bini u yumil a col chumuc caj jabix wal a las cinco ti a ocqꞌuini. U cüxtajooꞌ ilic a waꞌanooꞌ teꞌiji. “¿Cꞌuꞌ caꞌa waꞌaneꞌex waꞌyeꞌ tulacal a qꞌuini? ¿Maꞌ wa yaneꞌex a meyaj?” cu tꞌan tiꞌijooꞌ,— cu tꞌan a Jesusu. 7 —“Waꞌanoꞌon waꞌyeꞌ u men maꞌax mac u tzꞌaj toꞌon a meyaja,” cu tꞌanooꞌ tiꞌi. “Caꞌ xiqueꞌex ti meyaj ichil in col. Jedeꞌec in boꞌtiqueꞌex ti toj,” cu tꞌan tiꞌijooꞌ,— cu tꞌan a Jesusu. 8 —Leꞌec ti oqui a qꞌuini, u yadaj tiꞌi u yaj cananil u col caꞌ u püyooꞌ u yaj meyaj caꞌ u boꞌtooꞌ. Yan u caal ti boꞌol etel a pachil cꞌochooꞌ,— cu tꞌan a Jesusu. e 9 —Leꞌec ti cꞌochooꞌ a tzꞌabooꞌ u meyaj a las cinco ti a ocqꞌuini, tzꞌabi 1 

tiꞌi a jujun tuulooꞌ jujun pꞌeel a taqꞌuini,— cu tꞌan a Jesusu. 10 —Leꞌec ti cꞌochooꞌ a payanbej tzꞌabooꞌ u meyaj ti jatzꞌcaꞌa, u tuclajooꞌ ti jedeꞌecooꞌ u cꞌümic u naal ti manal. Cꞌuꞌ betiqui, jujun pꞌeel ilic a taqꞌuin a tzꞌabi tiꞌijooꞌo,— cu tꞌan a Jesusu. 11 —Leꞌec caꞌ u cꞌümajooꞌ u naal, cajooꞌ u pꞌaꞌaste u yumil a colo,— cu tꞌan a Jesusu. 12 —“Leꞌec a cꞌochooꞌ pachili, jadiꞌ jun pꞌe hora ilic uchooꞌ u meyaj. Inoꞌono, tulacal qꞌuin uchi ti meyaj. Ti mucꞌyajtaj u chücüjil a qꞌuini,” cu tꞌanooꞌ,— cu tꞌan a Jesusu. 13 —“Amigo,” cu tꞌan u yumil a col tiꞌi jun tuul tu yaamooꞌ. —“Maꞌ in choꞌajechi. ¿Maꞌ wa ti cꞌüm‐ooltaj yocꞌol caꞌ uchuc a meyaj yocꞌol a jun pꞌeel a taqꞌuini?” cu tꞌan tiꞌi,— cu tꞌan a Jesusu. 14 —“Chꞌaꞌa a naal a teche. Caꞌ xiquech. In cꞌati ilic in tzꞌaaꞌ tiꞌijooꞌ a cꞌochooꞌ pachil jabix ilic in tzꞌaj teche,” cu tꞌan u yumil a col tiꞌiji,— cu tꞌan a Jesusu. 15 —“¿Maꞌ wa jedeꞌec u paatal in betic cꞌuꞌ in cꞌati etel a cꞌuꞌ a tene? ¿Cꞌas wa ta wich u men quiꞌ in püsücꞌal,” cu tꞌan u yumil a col tiꞌiji,— cu tꞌan a Jesusu. f 16 —Baaloꞌ ti walac u tücaaꞌ a Dioso. Leꞌec a pachili, bel u caꞌa taanil. Leꞌec a taanili, bel u caꞌa pachil, u men yan ti yaab a jabix püybooꞌ caꞌ ococooꞌ tu cuenta a Dioso. Cꞌuꞌ betiqui, maꞌ yan ti yaab a yeetaꞌana,— cu tꞌan a Jesusu. g  



 



 



 



 



 



 



A Jesusu, u caꞌ adaj ti bel u caꞌa quimsabül.



Pues teꞌi. Leꞌec ti tan u beel a Jesus tu benil a caj Jerusalene, u bensajooꞌ a doce tuul u yaj cambal tzeel bej. h 18 —Ileꞌex. Tan ti beel ich caj Jerusalen. Leꞌec inen a yanajeen ti cristianojili, bel in caꞌa cꞌubbul tiꞌijooꞌ u noochilooꞌ u yaj mansaj tꞌan a cristiano tiꞌi a Dioso, u yetꞌocooꞌ u yaj caꞌansajil u ley aj Moisese,— cu tꞌan a Jesusu. —Belooꞌ u cu yadüꞌ in quimsabül. i 19 Belooꞌ u cu cꞌubeen tiꞌijooꞌ a maꞌ Israele. Leꞌecooꞌ a maꞌ Israele, belooꞌ u cu pꞌaꞌasteen. Belooꞌ u cu jützꞌeen etel jatzꞌ. Belooꞌ u cu quimseen tuwich cruz. Bel in caꞌa caꞌ cuxquinbil tu yox pꞌe qꞌuin,— cu tꞌan a Jesusu. j 17 



 



 



Cꞌaatbi tiꞌi a Jesus caꞌ tinlacooꞌ a caꞌ tuul tu tzeele.



Pues teꞌi. Cꞌochi tu taan a Jesus u naꞌ aj Juan y aj Jacobo, leꞌecooꞌ u mejen aj Zebedeojo. Queꞌenooꞌ u yal etel. Xonlaji tu taan. —Bete ten jun pꞌeel quiꞌil,— cu tꞌan tiꞌi. k 21 —¿Cꞌuꞌ a cꞌati caꞌ in beteꞌ,— cu tꞌan a Jesus tiꞌiji. —Tzꞌa ti chuculooꞌ u noochil u wichil u meyaj in wal a caꞌ tuul adaꞌa, caꞌ tinlacooꞌ ta tzeel leꞌec ti ocoquech ti reyil, jujun tuul a ta tzeele,— cu tꞌan a noochꞌup tiꞌiji. l 22 —Maꞌ a weeleꞌex cꞌuꞌ a taneꞌex a cꞌaatiqui,— cu tꞌan a Jesus tiꞌijooꞌo. —¿Jedeꞌec wa u paataleꞌex a cꞌümic a yaj a bel in quin cꞌümüꞌü, jabix cuchi taneꞌex a wuqꞌuic a top yaj a yan ichil in pote a bel in quin wucꞌuꞌu, wa xan jabix cuchi a cꞌümiqueꞌex a ocjaꞌ ichil a top yaj jabix a bel in quin cꞌümüꞌü?— cu tꞌan a Jesus tiꞌijooꞌo. —Jedeꞌeque,— cu tꞌanooꞌ tiꞌi. m 23 —Beleꞌex a caꞌa a wucꞌuꞌ u baꞌal in pote wa 20 

beleꞌex a caꞌa a cꞌümüꞌ in wocjaꞌ jabix ilic a bel in quin cꞌümüꞌü. Cꞌuꞌ betiqui, a tintal tin tzeele, maꞌ inen jaj teni. Leꞌec mac a bel u caꞌa ti tintal teꞌi, ac yeetaꞌan tun u men in Tat,— cu tꞌan a Jesus tiꞌijooꞌo. n 24 Pues teꞌi. Leꞌec caꞌ u yubajooꞌ abeꞌ a diez tuul u chucaan u yaj cambala, tzꞌiicajooꞌ etel a caꞌ tuulu. o 25 Leꞌec a Jesusu, u püyajooꞌ u yaj cambal tu tzeel. —Incheꞌexe, a weeleꞌex. Leꞌec boon u noochilooꞌ a maꞌ Israele, walacooꞌ u betic u yanil tu yaamooꞌ a boon a queꞌenooꞌ tu cꞌüꞌü. Leꞌecooꞌ a tzꞌabooꞌ u yanil u men u noochilooꞌo, top walacooꞌ u betic u yanil ti tücaaꞌ,— cu tꞌan a Jesusu. 26 —Maꞌ quiꞌ caꞌ yanac ti baaloꞌ ta yaameꞌex. Leꞌec mac ta yaameꞌex u cꞌati ti nooch u wichil u meyaja, yan u yaanticooꞌ a chucaaneꞌex ta bajili,— cu tꞌan a Jesusu. p 27 —Leꞌec mac u cꞌati ti top nooch u wichil u meyaj tucayeꞌil ta yaameꞌexe, yan u betic u bajil jabix jumpul maꞌ nooch u wichil u meyaj. Yan u mas aanticooꞌ a chucaaneꞌex ta bajil,— cu tꞌan a Jesusu. q 28 —Yan u betic a jabix ilic a walac in betic inen a yanajeen ti cristianojili. Maꞌ taleen tiꞌi caꞌ aantabüqueni. Taleen tiꞌi anat. Taleen tiꞌi caꞌ in cꞌubuꞌ in cuxtal tiꞌi caꞌ in saꞌaltooꞌ a yaaba,— cu tꞌan a Jesusu. r  



 



 



 



 



Sasilcunbi u wich caꞌ tuul a chꞌoopo.



Pues teꞌi. Leꞌec ti tanooꞌ u jocꞌol ich caj Jerico a Jesus u yetꞌocooꞌ u yaj cambala, top yaabooꞌ a cristiano a queꞌenooꞌ tu pacha. s 30 Yan ilic caꞌ tuul a winic tinaꞌan tzeel bej. Chꞌoopooꞌ u wich. Leꞌec caꞌ u yubajooꞌ ti tan u manül a Jesus teꞌi, cajooꞌ ti tꞌan ti chich. —Chꞌaꞌa ti wotzilil. Incheche, u mamech aj quimen rey David a tan u paacꞌbaanülü,— cu tꞌan a caꞌ tuul ti chich. t 31 Qꞌueꞌyajbooꞌ u men u yaabil a cristianojo. —Top loꞌpeequeꞌex,— cu tꞌanooꞌ tiꞌi a caꞌ tuulu. Cꞌuꞌ betiqui, cajooꞌ ti tꞌan ti mas yaab ti chich a caꞌ tuulu. —Noochil, chꞌaꞌa ti wotzilil. Incheche, u mamech aj quimen rey David a tan u paacbaanülü,— cu tꞌan a caꞌ tuul ti chich. 32 Waꞌlaji a Jesusu. U püyajooꞌ a caꞌ tuulu. —¿Cꞌuꞌ a cꞌateꞌex caꞌ in beteꞌ?— cu tꞌan a Jesus tiꞌijooꞌo. 33 —Noochil, chꞌanes ti wich,— cu tꞌan a caꞌ tuul tiꞌiji. 34 Chꞌabooꞌ u yotzilil u men a Jesusu. Tülbooꞌ u wich. Tu seebal uchooꞌ u chaꞌan. Binooꞌ tu pach a Jesusu. u 29 

Leꞌec adaꞌ biqui ti oqui a Jesus ich caj Jerusalen.



 Pues teꞌi. Leꞌec ti nützꞌünacooꞌ ti a caj Jerusalene, cꞌochooꞌ ti a caj Betfage a queꞌen tuwich a witz u cꞌabaꞌ Olivos. Leꞌec a Jesusu, u cꞌati u tücaaꞌte caꞌ tuul u yaj cambal ichil aj meen caja. v 2 —Caꞌ xiqueꞌex ichil a caj adaꞌa. 1 

Tanileꞌex a wocol ichil a caja, beleꞌex a caꞌa a cüxte a tzimin a cꞌüxaꞌan teꞌi. Teꞌi ilic queꞌen u yal etel. Pitooꞌ. Talesooꞌ ten waꞌyeꞌ,— cu tꞌan a Jesus tiꞌijooꞌo. 3 —Uchac u cꞌaatbül teꞌex cꞌuꞌ caꞌa ti taneꞌex a pitic. “Cꞌabeetooꞌ tiꞌi a Noochtzili,” queꞌexac tiꞌiji. Tu seebal bel u cu chaꞌeꞌex a bensicooꞌ,— cu tꞌan a Jesus tiꞌi a caꞌ tuulu. w 4 Baaloꞌ ti jajaji u tꞌan jun tuul u yadaj u tꞌan a Dios uchi. 5 —“Adü tiꞌijooꞌ a cristiano ich caj Sion,” cu tꞌan a Dios yocꞌol a caj Jerusalene. “Ileꞌex, wataqueꞌex a rey. Maꞌ tan u betic u yanil. Queꞌen tu pach tzimin, aj neneꞌ tzimin,”— cu tꞌan a mac u yadaj u tꞌan a Dios uchi. x 6 Binooꞌ caꞌ tuul u yaj cambal a Jesus u chꞌaꞌooꞌ a tzimini. U betajooꞌ a jabix ilic a aalbi tiꞌijooꞌ u men a Jesusu. y 7 U talesajooꞌ a tzimin tac etel u yala. U xitꞌajooꞌ u nocꞌ yocꞌol. Tinlaji a Jesus tu pach. z 8 Leꞌecooꞌ u yaabil a cristianojo, u xitꞌajooꞌ u nocꞌ ti luꞌum ti bej. Ulaacꞌooꞌo, u chꞌücajooꞌ u leꞌ tac a cheꞌe. U tzꞌajooꞌ ti bej. a 9 Yaabooꞌ a cristiano a queꞌen tu taan a Jesusu. Yaabooꞌ ilic a queꞌenooꞌ tu pacha. Tanooꞌ u tꞌan ti chich ti tanooꞌ u beel. —Top quiꞌ u mam aj quimen rey David a tan u paacꞌbaanülü. Ti cꞌati Dios caꞌ u tzꞌaaꞌ u quiꞌil u yool u yaj tücaaꞌ leꞌec a tan to u yudel. Top quiꞌ a Dioso,— cu tꞌanooꞌ a cristiano ti chich. b 10 Leꞌec ti oqui a Jesus ich caj Jerusalene, liqꞌui a caj u yilaꞌ. —¿Mac abeꞌe?— cu tꞌanooꞌ tu bajil. c 11 —Leꞌec abeꞌ a Jesusu. Chꞌiji ich caj Nazaret cuenta Galilea. Walac u yadic u tꞌan a Dioso,— cu tꞌanooꞌ a cristiano ti uchooꞌ u nuuc. d  



 



 



 



 



 



 



 



 



Jocꞌsabooꞌ a tanooꞌ u conol ichil u yotoch a Dioso.



Pues teꞌi. Oqui a Jesus ichil u yotoch a Dioso. U laj tooltajooꞌ boon a tanooꞌ u conol y qꞌuex teꞌiji. U piquixcꞌüꞌtajooꞌ u mesajil a tanooꞌ u jüp taqꞌuin. U piquixcꞌüꞌtajooꞌ ilic u silla a tanooꞌ u con paloma. e 13 —Baaloꞌ ti tzꞌiibaꞌan ichil u juꞌum a Dioso. “Aalbül u caꞌa ti leꞌec in wotocho, leꞌec u cuuchil in cꞌajsabeeb. Cꞌuꞌ betic incheꞌexe, taneꞌex a betic ti chen u cuuchilooꞌ aj xuuchꞌ in wotocho,” cu tꞌan a tꞌan a tzꞌiibaꞌana,— cu tꞌan a Jesusu. f 14 Pues teꞌi. Cꞌochesabooꞌ a chꞌoop y a maꞌ patalooꞌ ti ximbal etel a Jesus ichil u yotoch a Dioso. Chꞌanesabooꞌ. g 15 Leꞌecooꞌ u noochil u yaj mansaj tꞌan a cristiano tiꞌi a Dioso, u yetꞌocooꞌ u yaj caꞌansajil u ley aj Moisese, u yilajooꞌ a quichꞌpan meyaj a tan u betic a Jesus teꞌi. U yubajooꞌ ilic u tꞌanooꞌ a tzꞌub a tanooꞌ u tꞌan ti chich ichil u yotoch a Dioso. —Adeꞌex u quiꞌil u mam aj quimen rey David a tan u paacꞌbaanülü,— cu tꞌanooꞌ a tzꞌub ti chichi. Tzꞌiicajooꞌ a noochooꞌ u wichil u meyaj abeꞌe. h 16 —¿Maꞌ wa tan a wuꞌyic cꞌuꞌ a tanooꞌ u yadic a tzꞌubu?— cu tꞌanooꞌ tiꞌi a Jesusu. —Tan,— cu tꞌan a Jesus tiꞌijooꞌo. —A xocajeꞌex tuba tzꞌiibaꞌan ti baalaꞌ: 12 

“A tzꞌaj tiꞌijooꞌ a tzꞌub etel a tanooꞌ to u chuꞌ caꞌ u yadooꞌ a quiꞌil ti toj,” cu tꞌan a tꞌan a tzꞌiibaꞌan ichil u juꞌum a Dioso,— cu tꞌan a Jesusu. i Ticsabi jun teec a cheꞌ u men a Jesusu.



Pues teꞌi. Joqꞌui a Jesus tu yaamooꞌ. Bini pach caj tac ich aldea Betania ti posado. j 18 Leꞌec ti sasajiji, tan u caꞌ beel a Jesus ich caj. Wiꞌij alaꞌaji. 19 U yilaj a cheꞌ higo a queꞌen tu chiꞌ a beje. Bini cuchi u yuxuꞌ tzꞌetzꞌeecac u wich. Cꞌuꞌ betiqui, chen u leꞌ a yana. Maꞌ yan u wich. U yadaj ti maꞌ tu caꞌ yantal u wich a cheꞌe. Tu seebal tiqui a cheꞌe. 20 Pues teꞌi. Leꞌec caꞌ u yilajooꞌ ti jomol tiqui a cheꞌe, saꞌtooꞌ u yool u yaj cambal. —¿Biqui ti top jomol tiqui a cheꞌ higo adaꞌa?— cu tꞌanooꞌ tu bajil. 21 —Tan in wadic teꞌex u jajil. Wa cuchi taneꞌex a tzꞌocsic a Dios tu jajil caꞌ uchuc a cꞌuꞌ a taneꞌex a cꞌaatiqui, y maꞌ yan qꞌuin a tucliqueꞌex wa maꞌ u yuchulu, bel u caꞌa ti uchul. Maꞌ cuchi jadiꞌ jedeꞌec u paataleꞌex a betic tiꞌi a cheꞌ higo adaꞌa, leꞌec a cꞌuꞌ a uchi tiꞌiji. Jedeꞌec ilic cuchi a wadiqueꞌex caꞌ jocꞌsabüc a witz adaꞌa, caꞌ pulbuc ich cꞌacꞌnaab y uchul ilic u caꞌa cuchi,— cu tꞌan a Jesusu. k 22 —Leꞌec a tulacal a cꞌuꞌ a beleꞌex a caꞌa a cꞌaate tiꞌi a Dioso, beleꞌex a caꞌa a cꞌümüꞌ wa cuchi taneꞌex a tzꞌocsic a Dios tu jajili,— cu tꞌan a Jesusu. l 17 



 



 



 



 



 



Cꞌaatbi mac u tzꞌaj u meyaj a Jesusu.



Pues teꞌi. Oqui a Jesus ichil u yotoch a Dioso. Tan u caꞌansicooꞌ a cristiano teꞌi. Cꞌochooꞌ etel a Jesus u noochilooꞌ u yaj mansaj tꞌan a cristiano tiꞌi a Dios u yetꞌocooꞌ a nucuch winiqui. —¿Cꞌuꞌ a yanil caꞌ a beteꞌ a jabix a tan a betiqui? ¿Mac u tzꞌaj tech a meyaj?— cu tꞌanooꞌ tiꞌi a Jesusu. m 24 —Bel ilic in quin cꞌaate teꞌex jun pꞌeel a tꞌana. Wa cuchi caꞌ a nuucteꞌex ten, bel ilic in quin wadüꞌ teꞌex mac u tzꞌaj in yanil tanil in betic cꞌuꞌ a tan in betiqui,— cu tꞌan a Jesus tiꞌijooꞌo. n 25 —¿Mac aj etel tali u yanil aj Juan ti tzꞌaj ocjaꞌ? Adeꞌex ten wa etel Dios wa etel cristiano,— cu tꞌan a Jesus tiꞌijooꞌo. Cajooꞌ u tzicbalte abeꞌ tu bajil. —Wa caꞌ ti wadüꞌ wa tiꞌi Dios a ocjaꞌ u tzꞌaj aj Juana, bel u cu cꞌaate toꞌon cꞌuꞌ caꞌa maꞌ ti tzꞌocsaj,— cu tꞌanooꞌ tu bajil. 26 —Wa caꞌ ti wadüꞌ wa tiꞌi a cristianojo, saacoꞌon tiꞌijooꞌ u yaabil a cristiano u men tanooꞌ u laj tzꞌocsic ti u yadaj u tꞌan a Dios aj Juana,— cu tꞌanooꞌ tu bajil. o 27 —Maꞌ ti weel biquiꞌil u yanil aj Juana,— cu tꞌanooꞌ tiꞌi a Jesus ti uchooꞌ u nuuc. —Y maꞌ xan tin wadic teꞌex cꞌuꞌ in yanil in beteꞌ cꞌuꞌ a walac in betiqui,— cu tꞌan a Jesus tiꞌijooꞌo. 23 

Leꞌec adaꞌ a mucultꞌan yocꞌol caꞌ tuul a tzꞌubu.



—Pues teꞌi. ¿Biquiꞌileꞌex a tucul yocꞌol a tꞌan adaꞌa?— cu tꞌan a Jesusu. —Jun tuul a winiqui, yan u mejen caꞌ tuul. Bini etel u mejen a jun tuulu. “Caꞌ xiquech ti meyaj ich col,” cu tꞌan tiꞌi a jun tuulu,— cu tꞌan a Jesusu. 29 —“Maꞌ in cꞌati beel,” cu tꞌan ti uchi u nuuc. Mas pachili, u jelaj u tucul. Bini ilic ich col,— cu tꞌan a Jesusu. p 30 —Bini a tattzil etel u mejen ulaacꞌ a jun tuulu. Baaloꞌ ilic u yadaj tiꞌi. “Jedeꞌec in beel inene, noochwinic,” cu tꞌan ti uchi u nuuc. Cꞌuꞌ betiqui, maꞌ ilic bini,— cu tꞌan a Jesusu. 31 —¿Mac tu yaam abeꞌe, u betaj a jabix u cꞌati u tata?— cu tꞌan a Jesus tiꞌijooꞌ a noochooꞌ u wichil u meyaja. —Leꞌec abeꞌ a payanbej aalbi tiꞌiji,— cu tꞌanooꞌ tiꞌi a Jesusu. —Tan in wadic teꞌex u jajil. Leꞌec a yanooꞌ u yanil ti mol taqꞌuin tiꞌi a gobierno u yetꞌocooꞌ a cꞌacꞌas ix chꞌupu, leꞌec a mas jedeꞌecooꞌ u yocol tu cuenta a Dios ta wicheꞌex incheꞌexe,— cu tꞌan a Jesus tiꞌijooꞌ a noochooꞌ u wichil u meyaja. 32 —Leꞌec aj Juan aj tzꞌaj ocjaꞌa, cꞌochi ta weteleꞌex u yeeꞌ teꞌex biquiꞌil a toj naꞌata. Maꞌ a tzꞌocsajeꞌex u tꞌan. Cꞌuꞌ betiqui, a yanooꞌ u yanil ti mol taqꞌuin tiꞌi a gobierno u yetꞌocooꞌ a cꞌacꞌas ix chꞌupu, u tzꞌocsajooꞌ u tꞌan. Caꞌax a wilajeꞌex ti tanooꞌ u tzꞌocsic aj Juan alaꞌooꞌo, maꞌ a jelajeꞌex a tucul a tzꞌocseꞌex aj Juan incheꞌexe,— cu tꞌan a Jesus tiꞌijooꞌo. q 28 



 



 



 



 



Leꞌec adaꞌ a mucultꞌan yocꞌol aj meyaj a cꞌasooꞌ u naꞌata.



—Pues teꞌi. Uꞌyeꞌex ulaacꞌ a mucultꞌana. Jun tuul a ayicꞌala, u pücꞌaj u cuuch pücꞌaal. U cotaj. U betaj cꞌuꞌ aj etel u jocꞌsic u cꞌaꞌ u wich a pücꞌaala. U betaj ilic jun pꞌeel a rancho a caꞌnal tiꞌi u cününbeeb a pücꞌaala. U tzꞌaj ti maanil u cuuch a pücꞌaala. Yan u tzꞌabül tiꞌi tzꞌetzꞌeecac u wich tiꞌi u tool u maanbeeb. Bini u yumil ichil ulaacꞌ a luꞌumu,— cu tꞌan a Jesusu. r 34 —Leꞌec ti watac u qꞌuinil u tücül u wich a pücꞌaala, leꞌec u yumil u cuuch a pücꞌaala, u tücaaꞌtaj u yaj meyaj tiꞌi caꞌ u cꞌümüꞌ tzꞌetzꞌeecac tanil u maanbül u cuuch a pücꞌaala,— cu tꞌan a Jesusu. s 35 —Müchbooꞌ u men a tanooꞌ u maan. Jützꞌbi a jun tuul u menooꞌ. Quimsabi ulaacꞌ. Pꞌupꞌuchchꞌinbi ulaacꞌ etel tunich,— cu tꞌan a Jesusu. t 36 —Leꞌec u yumil a pücꞌaala, u caꞌ tücaaꞌtajooꞌ ulaacꞌ u yaj meyaj ti mas yaab. Baaloꞌ ilic a betabi tiꞌijooꞌo,— cu tꞌan a Jesusu. 37 —Mas pachili, u tücaaꞌtaj u mejen etelooꞌ a tanooꞌ u maantic u cuuch u pücꞌaala. “Jedeꞌecooꞌ u tzꞌocsic u yanil in mejene,” cu tꞌan tu bajil,— cu tꞌan a Jesusu. u 38 —P ues teꞌi. Leꞌecooꞌ aj maana, u yilajooꞌ u mejen u yumil a pücꞌaala. “Leꞌec adoꞌ u mejen u yumil a pücꞌaala. Coꞌneꞌex ti quimes, caꞌ pꞌaatüc 33 

toꞌon u cuuchil a pücꞌaala,” cu tꞌanooꞌ tu bajil,— cu tꞌan a Jesusu. 39 —U müchajooꞌ. U bensajooꞌ pach cot. U quimsajooꞌ,— cu tꞌan a Jesusu. v 40 —P ues teꞌi. Leꞌec caꞌ cꞌochoc u yumil u cuuch a pücꞌaala, ¿cꞌuꞌ a bel u cu beteꞌ tiꞌijooꞌ a tanooꞌ u maana?— cu tꞌan a Jesus tiꞌijooꞌ a cristianojo. 41 —Maꞌ tu chꞌaꞌicooꞌ u yotzilil a cꞌacꞌas cristiano abeꞌe. Bel u cu quimesooꞌ. Pachili, bel u cu tzꞌaaꞌ u cuuch u pücꞌaal tiꞌijooꞌ a jedeꞌecooꞌ u boꞌtic u tool u maanbeeb ti cꞌochoc u qꞌuinili,— cu tꞌanooꞌ tiꞌi a Jesusu. w 42 —A xocajeꞌex ichil u juꞌum a Dios a tꞌan adaꞌ a bel to in quin wadüꞌ teꞌexe,— cu tꞌan a Jesus tiꞌijooꞌo. —“Leꞌec a jun cuul a tunich a maꞌ u cꞌatiintajooꞌ cuchi aj men naja, culaji ilic tiꞌi u waꞌtaan a naja. Leꞌec a Noochtzil u tzꞌaj caꞌ culac ti baaloꞌ. Top quichꞌpan tiqui wich cꞌuꞌ u betaja.” Baaloꞌ ti tzꞌiibaꞌan,— cu tꞌan a Jesusu. x 43 —Tan in wadic teꞌex. Leꞌec incheꞌex jabixeꞌex aj maan u cuuch pücꞌaala. Leꞌec u cuuch u pücꞌaala, leꞌec jabix u quiꞌil a Dioso. Bel u caꞌa tocbol teꞌex. Bel u caꞌa tzꞌabül tiꞌijooꞌ ulaacꞌ a cristiano a jedeꞌecooꞌ u tzꞌeec u wichi,— cu tꞌan a Jesus tiꞌijooꞌo. y 44 —Inen jabix a tunich a maꞌ u cꞌatiintajooꞌ aj men naja. Leꞌec mac caꞌ cꞌaxüc yocꞌol a tunich abeꞌe, bel u caꞌa ti jabix caachül. Leꞌec mac aj yocꞌol u cꞌaxül a tunich abeꞌe, bel u caꞌa ti jabix pꞌuuyul jumpul u men u sipꞌil,— cu tꞌan a Jesusu. z 45 Pues teꞌi. Leꞌecooꞌ u noochil u yaj mansaj tꞌan a cristiano tiꞌi a Dioso, u yetꞌocooꞌ a fariseo u cꞌabaꞌooꞌ u naꞌata, u naꞌtajooꞌ ti tanooꞌ ilic u tzicbalbül ichil a mucultꞌan abeꞌe. 46 U cꞌatiintajooꞌ cuchi u müchüꞌ a Jesusu. Cꞌuꞌ betiqui, u yaabil a cristianojo, walacooꞌ u tzꞌocsic ti tan u yadic u tꞌan a Dios a Jesusu, mentücü, saacooꞌ u müchüꞌ. a  



 



 



 



 



 



 



 



Leꞌec adaꞌ a mucultꞌan yocꞌol a tanooꞌ u yucꞌul etel aj tzꞌocolbeele.



22



 Pues teꞌi. Leꞌec a Jesusu, u caꞌ adaj a mucultꞌan tiꞌijooꞌ a cristianojo. b 2 —Leꞌec biqui ti walac u tücaaꞌ a Dioso, cꞌüs quet etel a rey a bel u cu tzꞌaaꞌ ucꞌul tiꞌijooꞌ u yaj sutil ti tan u tzꞌocolbeel u mejen,— cu tꞌan a Jesusu. 3 —U tücaaꞌtajooꞌ u yaj meyaj u püyooꞌ a chiitaꞌanooꞌ ti emel ti ucꞌul etel aj tzꞌocolbeele. Cꞌuꞌ betiqui, maꞌ u cꞌatooꞌ cꞌochol,— cu tꞌan a Jesusu. 4 —“Uꞌyeeneꞌex. Quimsabooꞌ a wacaxa. Quimsabooꞌ ilic u yal a wacax a quelemooꞌo. Utzquinbi a janala. Utzquinbi tulacal. Caꞌ talaqueꞌex ti fiesta tiꞌi a tzꞌocolbeele,” queꞌexac tiꞌijooꞌ a chiitaꞌana,” cu tꞌan a rey tiꞌijooꞌ ulaacꞌ u yaj meyaj,— cu tꞌan a Jesusu. c 5 —Cꞌuꞌ betiqui, a chiitaꞌanooꞌo, u betajooꞌ jabix maꞌ cꞌuꞌ u tꞌanooꞌ tiꞌiji. Chen binooꞌ tuba u cꞌatooꞌ. Jun tuulu, bini ich col. Ulaacꞌ a jun tuulu, bini ti conol,— cu tꞌan a Jesusu. d 6 —Leꞌecooꞌ u chucaana, u müchajooꞌ u 1 

yaj meyaj a reye. U pꞌaꞌastajooꞌ. Yan u quimsajooꞌo,— cu tꞌan a Jesusu. e 7 —Top tzꞌiicaji a reye. U tücaaꞌtajooꞌ u soldado. U quimsajooꞌ aj quimsaj abeꞌe. U chuwajooꞌ u caal,— cu tꞌan a Jesusu. f 8 —“Leꞌec a janal etel aj tzꞌocolbeele, listo tun. Cꞌuꞌ betiqui, a chiitaꞌanooꞌo, maꞌ u cꞌatooꞌ cꞌochol,” cu tꞌan a rey tiꞌijooꞌ u yaj meyaj,— cu tꞌan a Jesusu. g 9 —“U men maꞌ u cꞌatooꞌ cꞌochol a chiitbooꞌo, caꞌ xiqueꞌex ti calle. Chiiteꞌex boon a caꞌ a cüxteꞌex teꞌi caꞌ cꞌochocooꞌ ti fiesta,” cu tꞌan a rey tiꞌijooꞌ u yaj meyaj,— cu tꞌan a Jesusu. 10 —Binooꞌ u yaj meyaj abeꞌ ti calle. U chiitajooꞌ boon tuul u cüxtajooꞌ teꞌi caꞌax quiꞌ u naꞌat caꞌax cꞌas u naꞌat. Baaloꞌ ti tudi a naj etelooꞌ u yaj sutil aj tzꞌocolbeele,— cu tꞌan a Jesusu. h 11 Pues teꞌi. Cꞌochi a rey u yilooꞌ u yaj sutil. U yilaj jun tuul a winic a maꞌ yan u noqꞌuil a fiesta yocꞌol,— cu tꞌan a Jesusu.  i 12 —A migo, ¿biqui ti oqueech waꞌyeꞌ ti maꞌ yan tech u noqꞌuil a fiestaja?” cu tꞌan a rey tiꞌiji. Maꞌ yan u tꞌan a winiqui,— cu tꞌan a Jesusu.  j 13 —“Cꞌüxü u cꞌüꞌ u yoc. Joqꞌueseꞌex waꞌyeꞌ. Puleꞌex ich acꞌüꞌil pach naj. Leꞌecooꞌ a cristiano pach naja, belooꞌ u caꞌa ti ocꞌol. Jürütlemacooꞌ xan u caꞌa u coj u menooꞌ u yajil,” cu tꞌan a rey tiꞌijooꞌ a tanooꞌ u cününtic aj sutili,— cu tꞌan a Jesusu.  k 14 —Uchul u caꞌa ti baaloꞌ u men yan ti yaab a chiitaꞌan tiꞌi caꞌ ococooꞌo. Cꞌuꞌ betiqui, maꞌ yan ti yaab a yeetaꞌan tiꞌi caꞌ ococooꞌo,— cu tꞌan a Jesusu.  l  



 



 



 



 



 



 



 



Cꞌaatbi tiꞌi a Jesus wa quiꞌ caꞌ u boꞌtooꞌ a taqꞌuin a walac u molic a caja.



Pues teꞌi. Muchlajooꞌ a fariseo u cꞌabaꞌooꞌ u naꞌat tu junal u tzicbaltooꞌ tu bajil biqui caꞌ u choꞌooꞌ a Jesus etel ilic a cꞌuꞌ a tan u yadiqui. m 16 Leꞌecooꞌ u yaj cambal a fariseo u yetꞌocooꞌ a herodiano u cꞌabaꞌooꞌ u naꞌata, tücaaꞌbooꞌ etel a Jesusu. —Maestro, ti weel. Walac a wadic a jaja. Walac a yeꞌic u jajil yocꞌol biqui u cꞌati a Dioso. Maꞌ yan a saaquil. Maꞌ taꞌach a tzꞌeec ti cuenta wa nooch u wichil u meyaj a maca, wa maꞌ,— cu tꞌanooꞌ tiꞌi a Jesusu. 17 —¿Biquiꞌil a tucul? Adü toꞌon wa yan ti tzꞌeec a taqꞌuin a walac u tücaaꞌtic caꞌ molboc a rey Cesara, wa maꞌ,— cu tꞌanooꞌ tiꞌi a Jesusu. 18 Leꞌec a Jesusu, u yeel. Chen tiꞌi u choꞌicalooꞌ ti tanooꞌ u cꞌaatic tiꞌi. —¿Cꞌuꞌ caꞌa taneꞌex a yaaltic a wilaꞌ wa patalen? Incheꞌexe, aj choꞌeꞌex,— cu tꞌan a Jesus tiꞌijooꞌo. 19 —Yeꞌeꞌex ten a taqꞌuin a walac u tücaaꞌtic molbol a reye,— cu tꞌan a Jesus tiꞌijooꞌo. U talesajooꞌ a taqꞌuin jun pꞌeele. 20 —¿Mac aj ich a queꞌen tuwichi? ¿Mac tiꞌi a cꞌabaꞌ a queꞌen teꞌiji?— cu tꞌan a Jesus tiꞌijooꞌo. n 21 —Leꞌec a reye,— cu tꞌanooꞌ tiꞌi. —Caꞌ tzꞌaaꞌ tiꞌi a rey leꞌec a cꞌuꞌ a tiꞌi a reye. Caꞌ tzꞌaaꞌ tiꞌi a Dios leꞌec a cꞌuꞌ a tiꞌi a Dioso,— cu tꞌan a Jesus tiꞌijooꞌo. o 22 Leꞌec caꞌ u yubajooꞌ abeꞌe, saꞌtooꞌ u yool. Jocꞌooꞌ teꞌi. Binooꞌ. p 15 

San Mateo 22  60 Leꞌec adaꞌ a cꞌuꞌ u cꞌaatajooꞌ yocꞌol ti caꞌ cuxtal u caꞌa a maca.



Pues teꞌi. Tiꞌi ilic a qꞌuin abeꞌe, cꞌochooꞌ etel a Jesus a saduceo u cꞌabaꞌooꞌ u naꞌata. Alaꞌooꞌo, maꞌ taꞌachooꞌ u tzꞌocsic wa caꞌ cuxtal u caꞌa a quimene. U cꞌaatajooꞌ tiꞌi. q 24 —Maestro, baalaꞌ u yadaj aj Moisese: “Wa cuchi caꞌ quimic a mac ti maꞌ yan u mejene, leꞌec u yitzꞌini, yan u yütantic u muꞌ caꞌ yanac jun tuulac u mejen jabix u mejen a quimene,” cu tꞌan aj Moisese,— cu tꞌanooꞌ a saduceo tiꞌi a Jesusu. r 25 —Pues teꞌi. Tiqui yaam yanaji siete tuul a winiqui, u yitzꞌinooꞌ u bajil. U cüxtaj u yütan a sucuꞌuntzili. Quimi ti maꞌ yanaji u mejen. Pꞌaati u yütan a quimen tiꞌi u yitzꞌin,— cu tꞌanooꞌ a saduceojo. 26 —Quimi ilic alaꞌaji, y maꞌ yanaji u mejen. Pꞌaati u yütan tiꞌi a mas itzꞌintzili. Baaloꞌ ilic a uchi tiꞌijooꞌ tu siete tuulili. Laj quimooꞌ. 27 Mas pachili, quimi ilic a noochꞌupu,— cu tꞌanooꞌ a saduceo tiꞌi a Jesusu. 28 —Pues teꞌi. Leꞌec ti caꞌ cuxlacooꞌ a quimene, ¿mac tu yaam a siete tuul u yicham a noochꞌup abeꞌe? Tulacal a siete tuulu, u laj ichamtaj alaꞌaji,— cu tꞌanooꞌ a saduceo tiꞌi a Jesusu. 29 —Maꞌ tojeꞌex a tꞌan u men maꞌ a weeleꞌex u tꞌan a Dioso, maꞌax u mucꞌ a Dioso,— cu tꞌan a Jesus tiꞌijooꞌ ti uchi u nuuc. s 30 —Leꞌec caꞌ cuxlac a quimene, maꞌ tu tzꞌabül u yütan, maꞌax u yicham, pꞌaatülooꞌ u caꞌa jabix ilic u yaj xaꞌnum a Dios ti caꞌana,— cu tꞌan a Jesus tiꞌijooꞌo. t 31 —Pues teꞌi. Uxtun a caꞌ cuxtal tu yaamooꞌ a quimene. A xocajeꞌex u tꞌan a Dios a tzꞌiibaꞌan teꞌexe,— cu tꞌan a Jesus tiꞌijooꞌ a saduceo u cꞌabaꞌooꞌ u naꞌata. 32 —“Inen u Dios aj Abraham. Inen u Dios aj Isaac. Inen u Dios aj Jacob,” cu tꞌan a Dioso. Baaloꞌ ti tzꞌiibaꞌan,— cu tꞌan a Jesusu. —Caꞌax uchben quimen alaꞌooꞌo, leꞌec a Dioso, maꞌ u Diosil a quimene. Alaꞌaji, u Diosil a cuxaꞌana, mentücü, yan a caꞌ cuxtal tu yaamooꞌ a quimene,— cu tꞌan a Jesus tiꞌijooꞌ a saduceojo. u 33 Saꞌtooꞌ u yool u yaabil a cristiano etel cꞌuꞌ a tan u yeꞌic a Jesusu. v 23 



 



 



 



 



 



 



 



 



 



 



Leꞌec adaꞌ a ley a mas nooch u yanil tuwich ulaacꞌa.



Pues teꞌi. Leꞌecooꞌ a fariseo u cꞌabaꞌooꞌ u naꞌata, u yubajooꞌ ti maꞌ caꞌ paatajooꞌ a saduceo u nuucte a Jesusu. Muchꞌlajooꞌ tu bajil a fariseojo. 35 Tu yaamooꞌ alaꞌooꞌo, yan u yaj caꞌansajil u ley aj Moisese. Jun tuul tu yaamooꞌ abeꞌe, u cꞌaataj tiꞌi a Jesus tiꞌi caꞌ u yilaꞌ wa patal u nuucte. w 36 —Maestro,— cu tꞌan tiꞌi a Jesusu. —¿Cꞌuꞌ ti leyil a mas cꞌabeet tu yaam u chucaan a ley u tzꞌiibtaj aj Moisese?— cu tꞌan tiꞌi a Jesusu. 37 —Yan a yacuntic a Noochtzil leꞌec 34 

a Dios tulacal a püsücꞌal, tulacal a wool, y tulacal a tucul,— cu tꞌan a Jesus tiꞌiji. x 38 —Leꞌec abeꞌ a ley a mas cꞌabeete. 39 Leꞌec u caꞌ pꞌeel a leye, cꞌüs quet u cꞌabeetil etel. Jabix ilic ti yaj a wuꞌyi a bajil ta bajili, baaloꞌ ilic yan a yacuntic a wetꞌoc,— cu tꞌan a Jesusu. y 40 —Leꞌec u chucaan a ley u tzꞌiibtaj aj Moises etel a tꞌan u tzꞌiibtaj a cristiano u yadajooꞌ u tꞌan a Dios uchiji, laj tzꞌiibaꞌan tiꞌi u yaantical u tzꞌocsabül a caꞌ pꞌeel a ley abeꞌe,— cu tꞌan a Jesus tiꞌi a winiqui. z  



 



 



¿Mac winiquil u uchben mamaaꞌ a Cristojo?



Pues teꞌi. Leꞌec a Jesusu, u cꞌaataj tiꞌijooꞌ a fariseo u cꞌabaꞌooꞌ u naꞌat leꞌec ti muchꞌaꞌanooꞌ to tu bajil. a 42 —¿Biquiꞌileꞌex a tucul yocꞌol a Cristojo? ¿Mac u uchben mamaaꞌ?— cu tꞌan a Jesus tiꞌijooꞌ a fariseojo. —Leꞌec aj quimen rey Davidi, leꞌec u uchben mamaaꞌ,— cu tꞌanooꞌ tiꞌi. 43 —Tzꞌabi tiꞌi aj David u men u Püsücꞌal a Dios caꞌ u yadüꞌ Noochil yocꞌol a Cristojo. Wa cuchi chen u mam aj David alaꞌaji, ¿cꞌuꞌ caꞌa u tzicbaltaj jabix u Noochil alaꞌaji?— cu tꞌan a Jesus tiꞌijooꞌo. b 44 —Baalaꞌ u yadaj aj Davidi: “Leꞌec a Dios a Noochtzili, u yadaj tiꞌi in Noochil caꞌ tinlac tu yaj toj tu yaj seeb cꞌüꞌ u men u yanil asto u choꞌicooꞌ a tzꞌiic tiꞌiji. Pꞌaatülooꞌ u caꞌa jabix yalam u yoc,” cu tꞌan u tꞌan a Dios a tzꞌiibaꞌan u men aj Davidi,— cu tꞌan a Jesusu. c 45 —“In Noochil,” cu tꞌan aj David ti tan u tzicbaltic a Cristojo. Wa cuchi jadiꞌ u mam aj David a Cristojo, ¿cꞌuꞌ caꞌa u tzicbaltaj alaꞌi jabix u Noochil?— cu tꞌan a Jesus tiꞌijooꞌ a fariseo u cꞌabaꞌooꞌ u naꞌata. 46 Maꞌax mac paataji u nuucte maꞌax etel jun cuul tꞌan. Tiꞌi ilic a qꞌuin abeꞌe, u pꞌütajooꞌ u cꞌaate a tꞌan etel a Jesusu. Saacajooꞌ u mas cꞌaatooꞌ tiꞌiji. d 41 

Leꞌec a Jesusu, u yadaj ti top walacooꞌ u choꞌ a fariseojo.



 Pues teꞌi. Leꞌec a Jesusu, uchi u tꞌan etelooꞌ u yaj cambal u yetꞌocooꞌ u chucaan a cristianojo. e 2 —Leꞌecooꞌ u yaj caꞌansajil u ley aj Moises u yetꞌocooꞌ a fariseo u cꞌabaꞌooꞌ u naꞌata, walacooꞌ u yeꞌic u tꞌan aj Moises, mentücü, 3 tzꞌocseꞌex cꞌuꞌ a walacooꞌ u yadic teꞌexe. Cꞌuꞌ betiqui, maꞌ a betiqueꞌex cꞌuꞌ a walacooꞌ u betiqui. Alaꞌooꞌo, maꞌ taꞌachooꞌ u tzꞌocsic cꞌuꞌ a walacooꞌ u yadiqui,— cu tꞌan a Jesus tiꞌijooꞌo. f 4 —Walacooꞌ u tzꞌeec a ley a chücyajil u tzꞌocsabül, jabix cuchi tanooꞌ u tzꞌeec a cuch a top ala. Walacooꞌ u tzꞌeec caꞌ cuchbuc abeꞌ u menooꞌ a cristianojo. Cꞌuꞌ betic alaꞌooꞌo, maꞌ taꞌachooꞌ u tzꞌeec a anata, maꞌax etel jun tziit u yal u cꞌüꞌ,— cu tꞌan a Jesusu. g 5 —Tulacal a cꞌuꞌ a walacooꞌ u betiqui, chen tiꞌi caꞌ ilbic u menooꞌ a cristianojo. Chen tiꞌi u yilbeebal, walacooꞌ u betic ti top nooch a tzꞌiꞌ cajon 1 

tuba taacꞌaꞌan a tzꞌetzꞌeecac u tꞌan a Dios a walacooꞌ u cꞌüxic tu cꞌüꞌ y tu polo. Chen tiꞌi u yilbeebal, walacooꞌ u betic ti top chawac u toot u nocꞌ,— cu tꞌan a Jesusu. 6 —Top quiꞌooꞌ tu wich a tintal tac taanil tu cuuchil a nooch u wichil u meyaj ti tan a fiesta wa ichil a naj tuba walacooꞌ u muchꞌtal a cristiano u cꞌajes a Dioso,— cu tꞌan a Jesusu. h 7 —Top quiꞌooꞌ tu xiquin caꞌ chiitbicooꞌ chumuc caj. Quiꞌooꞌ tu xiquin caꞌ aalbüc noochil tiꞌijooꞌo,— cu tꞌan a Jesusu. 8 —Cꞌuꞌ betiqui, maꞌ quiꞌ caꞌ aalbüc teꞌex a noochil u men jun tuul ilic a noochileꞌex a yana. Tulacaleꞌex incheꞌexe, a sucuꞌuneꞌex a witzꞌineꞌex a bajil,— cu tꞌan a Jesus tiꞌijooꞌo. i 9 —Maꞌ a chiitiqueꞌex a winic jabix a tateꞌex yocꞌolcab u men jadiꞌ jun tuul ilic a Tateꞌex a yana, leꞌec a queꞌen ti caꞌana,— cu tꞌan a Jesusu. j 10 —Maꞌ ilic quiꞌ caꞌ aalbüc teꞌex ti maestrojeꞌex u men jun tuul ilic a maestrojeꞌex a yana, leꞌec a Cristojo,— cu tꞌan a Jesusu. 11 —Leꞌec a mas nooch u wichil u meyaj ta yaameꞌexe, leꞌec a top walac u yanata,— cu tꞌan a Jesusu. k 12 —Leꞌec a tan u tzꞌeec u bajil jabix cuchi top nooch u wichil u meyaja, bel u caꞌa tzꞌabül tiꞌi ti jumpul maꞌ nooch u wichil u meyaji. Leꞌec a tan u tzꞌeec u bajil jabix cuchi top maꞌ nooch u wichil u meyaja, bel u caꞌa tzꞌabül tiꞌi ti nooch u wichil u meyaj,— cu tꞌan a Jesusu. l  



 



 



 



 



 



 



A Jesusu, u tzeꞌectajooꞌ a fariseo u cꞌabaꞌooꞌ u naꞌata.



—Pues teꞌi. Top yaj a beleꞌex a caꞌa a cꞌümüꞌ boon tuuleꞌex u yaj caꞌansajil u ley aj Moises a wetꞌoqueꞌex a fariseo u cꞌabaꞌooꞌ u naꞌata. Incheꞌexe, aj choꞌeꞌex. Maꞌ taꞌacheꞌex a chaꞌic u yocol a mac tu cꞌüꞌ a Dioso, jabix cuchi a cꞌülajeꞌex u puertajili. Maꞌ a cꞌateꞌex ocol incheꞌexe. Maꞌax taneꞌex a chaꞌic u yocol a mac a tan cuchi u yocolo,— cu tꞌan a Jesusu. m 14 —Top yaj a beleꞌex a caꞌa a cꞌümüꞌ boon tuuleꞌex u yaj caꞌansajil u ley aj Moises a wetꞌoqueꞌex a fariseo u cꞌabaꞌooꞌ u naꞌata. Incheꞌexe, aj choꞌeꞌex. Walaqueꞌex a toquic u yotoch ix maꞌichama. Chawac u pach a tꞌaneꞌex ti taneꞌex a tꞌan etel a Dioso, chen tiꞌi caꞌ ilbiqueꞌex u menooꞌ a cristiano jabix top quiꞌ ti queꞌeneꞌex etel a Dioso. Mas yajeꞌex a sipꞌil ti bel u caꞌa tzꞌabül teꞌex,— cu tꞌan a Jesusu. n 15 —Top yaj a beleꞌex a caꞌa a cꞌümüꞌ boon tuuleꞌex u yaj caꞌansajil u ley aj Moises a wetꞌoqueꞌex a fariseo u cꞌabaꞌooꞌ u naꞌata. Incheꞌexe, aj choꞌeꞌex. Chen tiꞌi caꞌ yanac jun tuul a waj cambaleꞌexe, jedeꞌequeꞌex a beel tac junxeel a cꞌacꞌnaab wa junxeel ulaacꞌ a luꞌumu. Leꞌec ti walac u yantaleꞌex a waj cambaleꞌexe, walaqueꞌex a tzꞌeec tiꞌi caꞌ pꞌaatüc ti jabix caꞌ sut manal u cꞌasil ta wicheꞌex incheꞌexe,— cu tꞌan a Jesus tiꞌijooꞌo. 16 —Top yaj a beleꞌex a caꞌa a cꞌümüꞌ incheꞌexe. Chen toj a taneꞌex a yeꞌic cuchiji, y maꞌ a weeleꞌex jabixeꞌex jun tuul aj chꞌaꞌbej a chꞌoopo. “Wa yan mac caꞌ u cꞌajes u yotoch a Dios ichil u tꞌan ti tan u tzꞌeec u tꞌan u beteꞌ a cꞌuꞌaca, maꞌax cꞌuꞌ aj beel u 13 

tꞌan,” queꞌex. “Cꞌuꞌ betiqui, wa caꞌ u cꞌajes a oro a queꞌen ichil u yotoch a Dios ichil u tꞌan ti tan u tzꞌeec u tꞌan u beteꞌ a cꞌuꞌaca, yan u betic,” queꞌex,— cu tꞌan a Jesus tiꞌijooꞌ a fariseojo. o 17 —Top tontojeꞌex. Maꞌ taꞌacheꞌex a chꞌaꞌic u tojil. ¿Cꞌuꞌ a jabix mas nooch u yanili, leꞌec wa a orojo, wa leꞌec u yotoch a Dios a walac u tzꞌeec jabix u yanil a orojo?— cu tꞌan a Jesus tiꞌijooꞌo. p 18 —“Wa yan mac caꞌ u cꞌajes u cuuchil u chuwbul a sij‐ool tiꞌi Dios ichil u tꞌan ti tan u tzꞌeec u tꞌan u beteꞌ a cꞌuꞌaca, maꞌax cꞌuꞌ aj beel u tꞌan,” queꞌex. “Cꞌuꞌ betiqui, wa caꞌ u cꞌajes a sij‐ool a tan u chuwul teꞌiji, yan u betic cꞌuꞌ u yadaja,” queꞌex,— cu tꞌan a Jesusu. 19 —Jabixeꞌex chꞌoopo, u men maꞌ taꞌacheꞌex a chꞌaꞌic u tojil. Cꞌuꞌ a jabix mas nooch u yanili, leꞌec wa a sij‐oolo, wa leꞌec u cuuchil u chuwbul a sij‐oolo, u men walac u tzꞌeec a jabix u yanil a sij‐oolo?— cu tꞌan a Jesus tiꞌijooꞌ a fariseojo. q 20 —Ti baaloꞌo, leꞌec mac a tan u cꞌajsic u cuuchil u chuwbul a sij‐ool tiꞌi a Dios ichil u tꞌan ti tan u tzꞌeec u tꞌan u beteꞌ a cꞌuꞌaca, tan ilic u cꞌajsic tulacal a cꞌuꞌ a yan tuwichi,— cu tꞌan a Jesus tiꞌijooꞌ a fariseojo. 21 —Leꞌec mac a tan u cꞌajsic u yotoch a Dios ichil u tꞌan ti tan u tzꞌeec u tꞌan u beteꞌ a cꞌuꞌaca, tan ilic u cꞌajsic a Dios a queꞌen teꞌiji,— cu tꞌan a Jesusu. r 22 —Leꞌec mac a tan u cꞌajsic a caꞌan ichil u tꞌan ti tan u tzꞌeec u tꞌan u beteꞌ a cꞌuꞌaca, tan ilic u cꞌajsic u tintaan a Dios y a Dios a tinaꞌan teꞌiji,— cu tꞌan a Jesusu. s 23 —Top yaj a beleꞌex a caꞌa a cꞌümüꞌ boon tuuleꞌex u yaj caꞌansajil u ley aj Moises a wetꞌoqueꞌex a fariseo u cꞌabaꞌooꞌ u naꞌata. Incheꞌexe, aj choꞌeꞌex. Caꞌax u xaacꞌ janal jabix yerbabuena, anis y comino, walaqueꞌex a jützic ich diez pꞌuuch. Walaqueꞌex a tzꞌeec jun pꞌuuch tiꞌi a Dioso, caꞌ pꞌaatüc nueve pꞌuuch teꞌex. Cꞌuꞌ betiqui, leꞌec a mas cꞌabeete, maꞌ taꞌacheꞌex a betic. Taneꞌex cuchi a betic a tojo. Taneꞌex cuchi a chꞌaꞌic u yotzilil a maca. Taneꞌex cuchi a tzꞌocsic a Dioso. Taneꞌex cuchi a betic tulacal abeꞌe, y maꞌ quiꞌ a pꞌütiqueꞌex a betic a tzꞌetzꞌeec a taneꞌex ilic a betiqui,— cu tꞌan a Jesus tiꞌijooꞌ a fariseojo. t 24 —Chen toj a taneꞌex a yeꞌic cuchiji, y maꞌ a weeleꞌex jabixeꞌex jun tuul aj chꞌaꞌbej a chꞌoopo. Walaqueꞌex a betic cꞌuꞌ a maꞌ top cꞌabeete. Cꞌuꞌ betiqui, leꞌec a top cꞌabeete, maꞌ taꞌacheꞌex a betic. Walaqueꞌex a betic jabix cuchi taneꞌex a tziiltic a us tiꞌi maꞌ a nuqꞌuiqueꞌex ichileꞌex a wucꞌul, y jabix cuchi taneꞌex a nuqꞌuic a noxiꞌ baalcheꞌ u cꞌabaꞌ camello u ichili,— cu tꞌan a Jesus tiꞌijooꞌo. 25 —Top yaj a beleꞌex a caꞌa a cꞌümüꞌ boon tuuleꞌex u yaj caꞌansajil u ley aj Moises a wetꞌoqueꞌex a fariseo u cꞌabaꞌooꞌ u naꞌata. Incheꞌexe, aj choꞌeꞌex. Walaqueꞌex a tzꞌeec a bajileꞌex jabix top quiꞌeꞌex. Cꞌuꞌ betiqui, ichileꞌex a püsücꞌala, chen aj xuuchꞌeꞌex. Top jaqꞌueꞌex ichileꞌex a püsücꞌal. Walaqueꞌex a betic jabix taneꞌex a pꞌoꞌic u pach a pote y a platojo. Cꞌuꞌ betiqui, chen cꞌas a ichili,— cu tꞌan a Jesus tiꞌijooꞌ a fariseojo. v 26 —Leꞌequeꞌex a fariseojeꞌexe, jabixeꞌex chꞌoopo, u men maꞌ  

taꞌacheꞌex a chꞌaꞌic u tojil. Payanbej pꞌoꞌeꞌex a jabix a ichileꞌex a pote a platojo. Ti baaloꞌo, pꞌaatül u caꞌa ti pꞌoꞌaꞌan ilic a tu pacha,— cu tꞌan a Jesus tiꞌijooꞌo. w 27 —Top yaj a beleꞌex a caꞌa a cꞌümüꞌ boon tuuleꞌex u yaj caꞌansajil u ley aj Moisese, a wetꞌoqueꞌex a fariseo u cꞌabaꞌooꞌ u naꞌata. Incheꞌexe, aj choꞌeꞌex. Incheꞌexe, jabixeꞌex u cuuchil tuba mucbi a quimene. Bonaꞌan etel cꞌutaꞌan. Quichꞌpan caꞌ a wilaꞌ. Cꞌuꞌ betic ichili, chen u baqꞌuel quimen a yana. Chen caꞌax cꞌuꞌac ti cꞌasil a yan teꞌiji,— cu tꞌan a Jesus tiꞌijooꞌ a fariseojo. x 28 —Baaloꞌ ilic incheꞌexe, top tojeꞌex a naꞌat caꞌ u yilooꞌ a cristianojo. Cꞌuꞌ betic ichileꞌex a püsücꞌala, chen aj choꞌeꞌex. Chen cꞌas a yan teꞌiji,— cu tꞌan a Jesus tiꞌijooꞌo. 29 —Top yaj a beleꞌex a caꞌa a cꞌümüꞌ boon tuuleꞌex u yaj caꞌansajil u ley aj Moisese, a wetꞌoqueꞌex a fariseo u cꞌabaꞌooꞌ u naꞌata. Incheꞌexe, aj choꞌeꞌex. Walaqueꞌex a wutzquintic u cuuchil a quimen u yadajooꞌ u tꞌan a Dios uchi. Walaqueꞌex ilic a betic ti mas quichꞌpan u cuuchil a quimen a tojooꞌ u naꞌata,— cu tꞌan a Jesus tiꞌijooꞌo. 30 —“Inoꞌono, wa cuchi cuxaꞌanoꞌon ti a qꞌuin ti quimsabooꞌ mac u yadajooꞌ u tꞌan a Dios uchiji, maꞌ cuchi ti wetꞌoctajooꞌ ti uchben mamaaꞌ ti quimes,” queꞌex,— cu tꞌan a Jesus tiꞌijooꞌ a fariseojo. 31 —Ti baaloꞌo, taneꞌex ilic a wadic ti leꞌec incheꞌexe, u mameꞌex boon tuul u quimsajooꞌ mac u yadajooꞌ u tꞌan a Dios uchi,— cu tꞌan a Jesus tiꞌijooꞌo. y 32 —Beleꞌex a caꞌa a chuculbes a sipꞌil a jabix u cajsajooꞌ a uchben mamaꞌeꞌexe,— cu tꞌan a Jesus tiꞌijooꞌ a fariseojo. z 33 —Incheꞌexe, jabixeꞌex can u men a cꞌasileꞌexe. Incheꞌexe, jabixeꞌex u yal can. ¿Cꞌuꞌ a beleꞌex a caꞌa a beteꞌ tiꞌi a jocꞌsicaleꞌex a bajil ichileꞌex a sipꞌil tiꞌi maꞌ a beeleꞌex ichil a infiernojo?— cu tꞌan a Jesus tiꞌijooꞌ a fariseojo. a 34 —U men baaloꞌ ti yan, bel in quin tücaaꞌte ta yaameꞌex mac bel u cu yadüꞌ in tꞌan teꞌex. Bel in quin tücaaꞌte ta yaameꞌex mac u yeel a jaja. Bel in quin tücaaꞌte ta yaameꞌex u yaj caꞌansajil in tꞌan. Yan tu yaamooꞌ a chen beleꞌex a caꞌa a quimes ti baaloꞌo. Yan ilic tu yaamooꞌ a beleꞌex a caꞌa a quimes tuwich cruz. Yan ulaacꞌ tucayeꞌ a beleꞌex a caꞌa a jützꞌüꞌ etel jatzꞌ ichil boon a naj tuba walaqueꞌex a muchꞌtal a cꞌajseꞌex a Dioso. Yan ilic ulaacꞌ tucayeꞌ a beleꞌex a caꞌa a tzꞌaaꞌ a yaj tiꞌijooꞌ cajil caj,— cu tꞌan a Jesus tiꞌijooꞌ a fariseojo. b 35 —Tanil in tücaaꞌticooꞌ alaꞌooꞌ teꞌex ti baaloꞌo, pꞌaatül u caꞌa jabix incheꞌex ilic a quimsajeꞌex boon tuul a toj u naꞌat a quimsabooꞌ yocꞌolcab. Leꞌec a payanbej quimsabiji, leꞌec aj Abele. Toj u naꞌat alaꞌaji. Leꞌec u yadaꞌ a quimsabiji, leꞌec aj Zacariasa, leꞌec u mejen aj Berequiasa. A quimsajeꞌex alaꞌi tu yaam tuba walac u chuwbul a baalcheꞌ y tu taan a naj tuba walac u mansabül u tꞌan a cristiano tiꞌi a Dioso,— cu tꞌan a Jesus tiꞌijooꞌ a fariseojo. c 36 —Tan in wadic teꞌex u jajil. Incheꞌex a cuxaꞌaneꞌex aleebe, beleꞌex a caꞌa a boꞌte tulacal a sipꞌil abeꞌe,— cu tꞌan a Jesus tiꞌijooꞌo.  

Yaj u yool a Jesus u men a caj Jerusalene.



—Pues teꞌi. Leꞌequeꞌex a cristiano ich caj Jerusalen, top walaqueꞌex a quimsic mac a tan u yadic u tꞌan a Dioso. Top walaqueꞌex a pꞌupꞌuchchꞌinticooꞌ tiꞌi caꞌ quimicooꞌ mac a tücaaꞌbi ta weteleꞌex u men a Dioso. Boon sut in cꞌatiintaj cuchi in saꞌalteꞌex jabix jun tuul ixnaꞌ cax a walac u muchꞌquintic u yal yalam u xic. Cꞌuꞌ betiqui, maꞌ a cꞌatiintajeꞌex,— cu tꞌan a Jesus yocꞌol a caj Jerusalene. d 38 —Uꞌyeꞌex. Maꞌ tan u caꞌ cününbüleꞌex a wotoch u men a Diosi,— cu tꞌan a Jesusu. 39 —Inen tan in wadic teꞌex. U men maꞌ taneꞌex a caꞌ cününbül, seebaꞌan maꞌ ta caꞌ iliqueꞌex in wich tucayeꞌil asto ti caꞌ a wadeꞌex u quiꞌil u yaj tücaaꞌ a Noochtzil a caꞌ uduc ta weteleꞌex,— cu tꞌan a Jesus yocꞌol a caj Jerusalene. e 37 



 



 



24



Leꞌec a Jesusu, u yadaj u juubul u yotoch a Dioso.



 Pues teꞌi. Joqꞌui a Jesus ichil u yotoch a Dioso. Tan to u beel a Jesus ti naatzꞌooꞌ u yaj cambal u yeeꞌooꞌ u quichꞌpanil a boon cuul a naj u yotoch a Dioso. f 2 —Tan in wadic teꞌex u jajil. Ichil tulacal a naj adaꞌ a taneꞌex a wiliqui, maꞌax jun cuul a tunich a cuntal u caꞌa yocꞌol u yetꞌoc. Laj bel u caꞌa yojbol,— cu tꞌan a Jesus ti uchi u nuuc. g 1 



 



Leꞌec adaꞌ u pꞌis ti watac u qꞌuinil u jobol.



Pues teꞌi. Leꞌec ti tinaꞌan a Jesus tuwich a witz u cꞌabaꞌ Olivo, cꞌochooꞌ u yaj cambal etel. Maꞌax mac ulaacꞌ a queꞌenooꞌ teꞌiji. —Adü toꞌon biqꞌuin u yojbol u yotoch a Dioso. ¿Cꞌuꞌ u pꞌis ti caꞌ wataquech tucayeꞌ, y ti watac u jobol a yocꞌolcaba?— cu tꞌanooꞌ u yaj cambal tiꞌiji. h 4 —Cününteꞌex a bajil tiꞌi maꞌ a tzꞌocsiqueꞌex u tus a maꞌax maca,— cu tꞌan a Jesus ti uchi u nuuc. i 5 —Yan a watacooꞌo. Belooꞌ u cu tzꞌaaꞌ u bajil ti jabixenooꞌ. “Inen a Cristojo,” cu tꞌanacooꞌ alaꞌooꞌ. Belooꞌ u cu tusuꞌ a yaaba,— cu tꞌan a Jesusu. j 6 —Beleꞌex a caꞌa a wuꞌyi ti tan a noxiꞌ guerraja. Beleꞌex a caꞌa a wuꞌyi ti watac ilic ulaacꞌ a noxiꞌ guerraja. Maꞌ u jacꞌüleꞌex a wool. Yan u yuchul abeꞌe, pero maꞌax to cꞌochoc u jobeeb,— cu tꞌan a Jesus tiꞌijooꞌ u yaj cambala. 7 —Bel u caꞌa ti pꞌisbaj a noxiꞌ caj etel ulaacꞌ a noxiꞌ caja. Bel ilic u caꞌa u tzꞌaaꞌ a pꞌisbaj jun tuul a rey etel ulaacꞌ a reye,— cu tꞌan a Jesusu. —Yantal u caꞌa a wiꞌijil yaab caꞌax tubajac. Yaabooꞌ a cristiano a belooꞌ u cu cꞌümüꞌ a cꞌacꞌas cꞌojaꞌanil yaab caꞌax tubajac. Yantal u caꞌa a yucꞌlaj yaab caꞌax tubajac,— cu tꞌan a Jesusu. k 8 —Tulacal abeꞌe, chen u cajeeb a yaj a wataca,— cu tꞌan a Jesusu. 9 —Pues teꞌi. Beleꞌex a caꞌa cꞌubbul tiꞌi caꞌ yajcunbuqueꞌex wa tiꞌi caꞌ quimsabüqueꞌex. U men teneꞌexe, beleꞌex a caꞌa motzinbil u men tulacal 3 

a yocꞌolcaba,— cu tꞌan a Jesus tiꞌijooꞌ u yaj cambala. l 10 —Tiꞌi ilic a qꞌuin abeꞌe, yaabooꞌ a belooꞌ u cu pꞌüteen. Belooꞌ u cu tzoloꞌ u yet‐hermanojil. Belooꞌ u cu motzinte u yet‐hermanojil,— cu tꞌan a Jesusu. m 11 —Yantal ilic u caꞌa yaab mac a tanooꞌ u yadic ti tanooꞌ u yadic in tꞌan. Cꞌuꞌ betiqui, chenooꞌ u tus. Belooꞌ u cu choꞌ a yaaba,— cu tꞌan a Jesusu. n 12 —U men top bel u caꞌa ti tzaꞌcül a sipꞌil caꞌax tubajac yocꞌolcaba, u yaabil a hermanojo, maꞌ caꞌ yaj u yubooꞌ u bajil,— cu tꞌan a Jesusu. 13 —Leꞌec mac caꞌ u mucꞌyajte tac tu jobeebe, bel u caꞌa saꞌalbül,— cu tꞌan a Jesusu. o 14 —Leꞌec u pectzil a Dios yocꞌol biqui caꞌ ococ a mac tu cꞌüꞌ a Dioso, yan u yaalbül tulacal tubajac yocꞌolcab tiꞌi caꞌ uꞌyajbüc u menooꞌ a cristianojo. Leꞌec ti uꞌyajbiji, jobol u caꞌa a yocꞌolcaba,— cu tꞌan a Jesusu. p  



 



 



 



 



Leꞌec adaꞌ a yaj u tzicbaltaj aj quimen Daniele.



Pues teꞌi. —Leꞌec mac caꞌ u xocoꞌ a bel to in quin tzꞌiibteje, in cꞌati cuchi caꞌ u chꞌaaꞌ u tojil,— cu tꞌan aj Mateo, leꞌec mac u tzꞌiibtaj adaꞌa. —Leꞌec aj Daniele, u yadaj u tꞌan a Dios uchi,— cu tꞌan a Jesusu. —U yadaj ti bel u caꞌa ti uchul a top cꞌas ichil jun pꞌeel cuuchil a tiꞌi a Dioso. Baaloꞌ u yadaj aj Daniele,— cu tꞌan a Jesusu. —Leꞌec ti taneꞌex a wilic u yuchul a cꞌuꞌ u tzicbaltaj aj Daniele, q 16 leꞌec a queꞌenooꞌ ich cuenta Judeaja, yanooꞌ u puutzꞌul yaam witz,— cu tꞌan a Jesusu. 17 —Leꞌec a queꞌen pach naja, maꞌ quiꞌ u beel ichil u yotoch tiꞌi u molical a cꞌuꞌ a tiꞌiji. Sabeensil u müchbül. Jadiꞌ quiꞌ u puutzꞌul,— cu tꞌan a Jesusu. 18 —Leꞌec a queꞌen ich colo, maꞌ quiꞌ maꞌax u beel u moloꞌ u nocꞌ u jocꞌsaj ti caji ti meyaj. Jadiꞌ quiꞌ u puutzꞌul,— cu tꞌan a Jesusu. 19 —Yaj ti cꞌaxül u caꞌa tiꞌijooꞌ ix chꞌup a watac u yal u yetꞌocooꞌ a tanooꞌ u tzꞌaj chuꞌ ti a qꞌuin abeꞌe, u men maꞌ tu paatalooꞌ ti puutzꞌul,— cu tꞌan a Jesusu. 20 —Cꞌaateꞌex tiꞌi a Dios yocꞌol maꞌ a puutzꞌuleꞌex tu qꞌuinil a jaꞌjaꞌili, maꞌax tu qꞌuinil a jedele, yocꞌol caꞌ paataqueꞌex ti puutzꞌul,— cu tꞌan a Jesusu. 21 —Leꞌec a yaj a yantal u caꞌa tiꞌi a qꞌuin abeꞌe, maꞌax jun sut uchuc ti top yaj ti baaloꞌ asto ti yaax yanaji a yocꞌolcab y tac leeb,— cu tꞌan a Jesusu. —Maꞌax tu caꞌ yantal tu pach abeꞌe,— cu tꞌan a Jesusu. r 22 —Leꞌec a Dioso, u tzꞌaj ti maꞌ yaab qꞌuin caꞌ uchuc a yaj abeꞌe. Wa cuchi maꞌ u tzꞌaj ti baaloꞌo, maꞌax cuchi mac ti cristianojil jedeꞌec u mucꞌyajtiqui. Cꞌuꞌ betic a Dioso, u chꞌaꞌajooꞌ u yotzilil a yeetaꞌanooꞌo, mentücü, u tzꞌaj ti maꞌ yaab qꞌuin caꞌ uchuc a yaj abeꞌe,— cu tꞌan a Jesusu. s 23 —Pues teꞌi. Ti a qꞌuin abeꞌe, wa yan mac caꞌ u yadüꞌ teꞌex ti waꞌyeꞌ queꞌen a Cristo wa tedoꞌ queꞌene, maꞌ a tzꞌocsiqueꞌex u tꞌan,— cu tꞌan a Jesusu. 24 —Yanooꞌ a belooꞌ u cu yadüꞌ u bajil ti Cristojooꞌ alaꞌooꞌ, pero chenooꞌ u tus. Yanooꞌ a belooꞌ u cu yadüꞌ ti tücaaꞌbooꞌ u men a Dioso, pero chenooꞌ u tus. Belooꞌ u cu beteꞌ a noxiꞌ milagro ti yaab tiꞌi u pꞌis ti jajooꞌ u tꞌan chen tiꞌi u 15 

choꞌicooꞌ a cristianojo. Wa cuchi yan biquiji, choꞌbol u caꞌa cuchi a yeetaꞌanooꞌ ilic xan,— cu tꞌan a Jesus tiꞌijooꞌ u yaj cambala. t 25 —Ac in wadaj tun teꞌex adaꞌa, leꞌec ti maꞌax to uchuc tiꞌi maꞌ a choꞌboleꞌex,— cu tꞌan a Jesus tiꞌijooꞌ u yaj cambala. 26 —Ti baaloꞌo, wa caꞌ aalbüc teꞌex ti queꞌenen ichil a pꞌatal luꞌumu, maꞌ a beeleꞌex teꞌi. Wa caꞌ aalbüc teꞌex ti mucaꞌanen ichil jun cuul a naja, maꞌ a tzꞌocsiqueꞌexooꞌ u tꞌan,— cu tꞌan a Jesusu. 27 —Jabix ilic ti chicaꞌan oqueeb qꞌuin ti tan a lemlem joqꞌueeb qꞌuini, baaloꞌ ilic ti chicaꞌanen leꞌec caꞌ uduquen tucayeꞌil a yanajeen ti cristianojil,— cu tꞌan a Jesusu. 28 —Leꞌec tuba yan a quimene, teꞌi walacooꞌ u muchꞌtal aj chꞌomo,— cu tꞌan a Jesus ich mucultꞌan. u  



 



 



 



Leꞌec adaꞌ biqui ti caꞌ uduc a Cristojo.



—Pues teꞌi. Leꞌec ti mani to a top yaj abeꞌ in wadaj ti watac yocꞌolcaba, acꞌüꞌtal u caꞌa a qꞌuini. Cuntal u caꞌa ti maꞌ caꞌ yan u sac a uju. Cꞌaxül u caꞌa a xülaba. Pecsabül u caꞌa a cꞌuꞌ a yan cuchi u mucꞌ ti caꞌana,— cu tꞌan a Jesusu. v 30 —Pachil abeꞌe, chictal u caꞌa u pꞌis ti caꞌan ti caꞌ wataquen tucayeꞌil a yanajeen ti cristianojili. Tulacalooꞌ a cristiano yocꞌolcaba, belooꞌ u caꞌa ti ocꞌol ti tanooꞌ u tuclic cꞌuꞌ a watac yocꞌolooꞌ. Belooꞌ u cu yileen a yanajeen ti cristianojili. Queꞌenen tuwich a muyala. Tan in wudel etel tulacal in mucꞌ in yanil,— cu tꞌan a Jesus tiꞌijooꞌ u yaj cambala. w 31 —Leꞌec ti uchuc u peec a corneta ti top chichi, leꞌecooꞌ u yaj xaꞌnum a Dios ti caꞌana, bel in quin tücaaꞌtooꞌ. Belooꞌ u caꞌa ti norte, ti sur x, ti oqueeb qꞌuin, ti joqꞌueeb qꞌuin tulacal tubajac u muchꞌquintooꞌ tin wetel a yeetaꞌanooꞌo,— cu tꞌan a Jesus tiꞌijooꞌo. y 29 



 



 



Leꞌec adaꞌ a mucultꞌan yocꞌol a chimunu.



—Pues teꞌi. Etel a chimunu, chicaꞌan in tꞌan yocꞌol cꞌuꞌ in cꞌati caꞌ a weelteꞌexe. Walac u jelmel a chimunu, caꞌ tun jocꞌoc u cꞌuucꞌ. Leꞌec caꞌ a wileꞌex ti tan tun u yantal u leꞌe, a weeleꞌex ti nützꞌaꞌan a jaꞌjaꞌili. z 33 Baaloꞌ ilic etel u pꞌis a tan u yeꞌic ti watac u jobeebe. Leꞌec ti taneꞌex a wilic ti tan u yuchul tulacal u pꞌis abeꞌe, a weeleꞌex ti nützꞌaꞌan u jobeeb jabix queꞌen tun chiꞌ naj,— cu tꞌan a Jesusu. a 34 —Tan in wadic teꞌex u jajil. Yanooꞌ a cristiano a cuxaꞌanooꞌ ti caac yeꞌbel u pꞌis. Alaꞌooꞌo, belooꞌ u cu yilaꞌ u jobeeb,— cu tꞌan a Jesusu. b 35 —Leꞌec a caꞌan etel a yocꞌolcaba, bel u caꞌa ti jobol. Cꞌuꞌ betiqui, in tꞌan inene, maꞌ tu chen jobol ti baaloꞌ. Bel u caꞌa ti jajtal,— cu tꞌan a Jesus tiꞌijooꞌ u yaj cambala. c 32 

—Pues teꞌi. Maꞌax mac u yeel biqꞌuin u cꞌochol u qꞌuinil maꞌax u yorajil in caꞌ udel. Maꞌax u yaj xaꞌnum a Dios ti caꞌana, maꞌ u yeelooꞌ xan. Maꞌax u Mejen a Dioso, maꞌ u yeel. Jadiꞌ a Tattzil u yeele,— cu tꞌan a Jesusu. d 37 —Jabix ilic u betajooꞌ tiꞌi u qꞌuinil ti cuxaꞌan to aj Noeje, baaloꞌ ilic belooꞌ u cu beteꞌ a cristiano ti nützꞌünac in wudel a yanajeen ti cristianojili,— cu tꞌan a Jesus tiꞌijooꞌ u yaj cambala. 38 —Leꞌec ti maꞌax to tuduc a yocꞌolcab ti jaꞌa, tanooꞌ u janal. Tanooꞌ u yucꞌul. Tanooꞌ u cüxtic u yütan y u yicham. Baaloꞌ a tanooꞌ u betic asto ti cꞌochi u qꞌuinil u yocol aj Noe ichil a barcojo,— cu tꞌan a Jesusu. e 39 —Maꞌ u yeeltajooꞌ tu jajil ti bel u caꞌa ti jobol a yocꞌolcab asto ti tudi ti jaꞌ y quimooꞌ. Baaloꞌ ilic a uchul u caꞌa asto ti caꞌ uduquen a yanajeen ti cristianojili,— cu tꞌan a Jesusu. 40 —Ti a qꞌuin abeꞌe, queꞌen caꞌ tuul a winic ich col. Jun tuulu, bel u caꞌa chꞌaꞌbül. Ulaacꞌ a jun tuulu, pꞌaatül u caꞌa,— cu tꞌan a Jesusu. 41 —Caꞌ tuul ix chꞌupu, tanooꞌ u juchꞌ. Jun tuulu, bel u caꞌa chꞌaꞌbül. Ulaacꞌ a jun tuulu, pꞌaatül u caꞌa,— cu tꞌan a Jesusu. 42 —Inen a Noochileꞌex. Maꞌ a weeleꞌex cꞌuꞌ ti qꞌuinil in caꞌ udel, mentücü, cününteꞌex a bajil,— cu tꞌan a Jesus tiꞌijooꞌ u yaj cambala. 43 —Incheꞌexe, a weeleꞌex. Wa cuchi u yeel u yumil a naj cꞌuꞌ ti horajil u cꞌochol aj xuuchꞌu, jedeꞌec cuchi u cününtiqui. Maꞌ cuchi tu chaꞌic u yocolooꞌ aj xuuchꞌu,— cu tꞌan a Jesusu. f 44 —Baaloꞌ ilic cuchi incheꞌexe. Listojeꞌex ilic cuchi. Leꞌec ti maꞌ taneꞌex a paacꞌtiquene, chen a wiliqueꞌexe, jedaꞌen a yanajeen ti cristianojil,— cu tꞌan a Jesus tiꞌijooꞌ u yaj cambala. 36 



 



 



 



 



 



 



 



 



Leꞌec adaꞌ biquiꞌil u naꞌat a quiꞌ u meyaj y a cꞌas u meyaja.



—Pues teꞌi. Leꞌec mac a tan in tzicbaltiqui, leꞌec mac aj meyaj aj tzꞌocsaj tꞌan a seeb u yool a jedeꞌec u tzꞌabül ti nooch u wichil u meyaj u men u tzꞌulil. Bel u caꞌa u cününte u yotoch u tzꞌulil. Bel u cu tzꞌaaꞌ a janal tu yorajil,— cu tꞌan a Jesusu. g 46 —Quiꞌ u yool aj meyaj a tan ilic u meyaj leꞌec caꞌ cꞌochoc u tzꞌulil,— cu tꞌan a Jesusu. h 47 —Tan in wadic teꞌex u jajil. Bel u caꞌa tzꞌabül tiꞌi ti nooch u wichil u meyaj tiꞌi caꞌ u cününte tulacal a cꞌuꞌ a yan tiꞌi u tzꞌulili,— cu tꞌan a Jesus tiꞌijooꞌ u yaj cambala. 48 —Cꞌuꞌ betiqui, uchac baalaꞌ caꞌ u yadüꞌ aj meyaj abeꞌ a cꞌas u naꞌata: “Maꞌ tu jomol udel in tzꞌulil,” cu tꞌanac tu bajil,— cu tꞌan a Jesusu. 49 —Caji u jützꞌooꞌ u yetmeyaj. Caji u yetꞌoctooꞌ a cülaꞌan ti tanooꞌ u janal u yucꞌulu. 50 Leꞌec u tzꞌulil aj meyaj abeꞌe, cꞌochol u caꞌa tu qꞌuinil leꞌec ti maꞌ tan u paacꞌbül. Cꞌochol u caꞌa tiꞌi a hora ti maꞌ u yeel u yaj meyaj abeꞌe,— cu tꞌan a Jesusu. 51 —Bel u cu tzꞌaaꞌ u sipꞌil ti top yaj. Bel u cu tücaaꞌte alaꞌi tu yaamooꞌ aj choꞌ tiꞌi caꞌ tzꞌabüc u sipꞌil ti quet etelooꞌ. Teꞌi u yocꞌolooꞌ a cristianojo. Jürütlemacooꞌ u coj u men u yajil,— cu tꞌan a Jesus tiꞌijooꞌ u yaj cambala. i 45 

San Mateo 25



Leꞌec adaꞌa mucultꞌan yocꞌol a diez tuul ix chuꞌu.



 —Pues teꞌi. Leꞌec biqui ti walac u tücaaꞌ a Dioso, cꞌüs quet etel diez tuul ix chuꞌu. U bensajooꞌ u lampara a jujun tuulu. Binooꞌ u cümüꞌ aj tzꞌocolbeele,— cu tꞌan a Jesus tiꞌijooꞌ u yaj cambala. j 2 —Cinco tuul ix chuꞌ abeꞌe, maꞌ seebooꞌ u yooli. Ulaacꞌ a cinco tuulu, seebooꞌ u yool,— cu tꞌan a Jesusu. k 3 —Leꞌec caꞌ u bensajooꞌ u lampara a cinco tuul a maꞌ seebooꞌ u yoolo, maꞌ u bensajooꞌ u chucaan u baꞌal u lampara,— cu tꞌan a Jesusu. l 4 —Leꞌec a seebooꞌ u yoolo, u bensajooꞌ u chucaan u baꞌal u lamparaja,— cu tꞌan a Jesus tiꞌijooꞌ u yaj cambala. 5 —Top xanaji aj tzꞌocolbeele. Emooꞌ u wüyül a diez tuul ti ix chuꞌu. m 6 Uchi jun pꞌeel a tꞌan chumuc acꞌüꞌ. “Uꞌyeꞌex, watac aj tzꞌocolbeele. Caꞌ xiqueꞌex a cꞌümü,” cu tꞌan a tꞌana,— cu tꞌan a Jesusu. n 7 —Licꞌooꞌ tulacalooꞌ ix chuꞌ abeꞌe. U yutzquintajooꞌ u lampara,— cu tꞌan a Jesusu. o 8 —“Tzꞌa toꞌon tzꞌetzꞌeecac u baꞌal a lamparajeꞌex. A toꞌono, tan tun u tupul,” cu tꞌanooꞌ a cinco tuul a maꞌ seebooꞌ u yool tiꞌijooꞌ a seebooꞌ u yoolo,— cu tꞌan a Jesusu. 9 —“Maꞌ yan biqui ti tzꞌeec teꞌex. Uchac maꞌ tu chucultal a toꞌono. Caꞌ xiqueꞌex a qꞌuexeꞌ a teꞌex ich conol,” cu tꞌanooꞌ tiꞌi a maꞌ seebooꞌ u yoolo,— cu tꞌan a Jesusu. 10 —Leꞌec ti queꞌenooꞌ u qꞌuexeꞌ a tiꞌiji, udi aj tzꞌocolbeele. Leꞌec a listojooꞌo, ocooꞌ ti quet etel aj tzꞌocolbeel ti janal. Cꞌülbi a puertaja,— cu tꞌan a Jesusu. p 11 —Pachili, udooꞌ ix chuꞌ a binooꞌ u qꞌuexeꞌ u baꞌal u lamparaja. “Noochil, noochil, jebe toꞌon a puertaja,” cu tꞌanooꞌ ix chuꞌ abeꞌe,— cu tꞌan a Jesusu. q 12 —“Tan in wadic teꞌex u jajil. Maꞌ in weel maqueꞌex incheꞌexe,” cu tꞌan tiꞌijooꞌ ix chuꞌ abeꞌ ti uchi u nuuc,— cu tꞌan a Jesusu. r 13 —U men bel u caꞌa ti uchul ti baaloꞌ, tan in wadic teꞌex. Cününteꞌex a bajil. Maꞌ a weeleꞌex cꞌuꞌ ti qꞌuinil maꞌax cꞌuꞌ ti horajil in caꞌ udel inen a yanajeen ti cristianojil,— cu tꞌan a Jesus tiꞌijooꞌ u yaj cambala. s 1 



 



 



 



 



 



 



 



 



 



 



 



 



Leꞌec adaꞌ a mucultꞌan yocꞌol a tzꞌabi u taqꞌuini.



—Pues teꞌi. Leꞌec biqui ti walac u tücaaꞌ a Dioso, cꞌüs quet etel a winic a bel u caꞌa ti naach y caꞌ uscꞌal u caꞌa tu qꞌuinil. Leꞌec ti maꞌax to xiꞌiqui, u püyajooꞌ u yaj meyaj. U tzꞌaj tiꞌijooꞌ a jujun tuul u taqꞌuin caꞌ u meyajtooꞌ,— cu tꞌan a Jesusu. t 15 —Tiꞌi a jun tuulu, u tzꞌaj cinco mil pꞌeel a taqꞌuini. Tiꞌi ulaacꞌ a jun tuulu, u tzꞌaj dos mil. Tiꞌi ulaacꞌa, u tzꞌaj mil. Tzꞌabi tiꞌijooꞌ tu pꞌis jabix a patalooꞌ u meyajteje, caꞌ tun bini a winiqui,— cu tꞌan a Jesusu. u 16 —Pues teꞌi. Leꞌec aj meyaj u cꞌümaj a cinco mil pꞌeel a taqꞌuini, bini ti jomol ti men negocio. U naaltaj ulaacꞌ a cinco mil pꞌeel a taqꞌuini,— cu 14 

tꞌan a Jesusu. v 17 —Baaloꞌ ilic u betaj aj meyaj u cꞌümaj a dos mil pꞌeel a taqꞌuini. U naaltaj ulaacꞌ a dos mil,— cu tꞌan a Jesusu. 18 —Cꞌuꞌ betiqui, aj meyaj u cꞌümaj a mili, maꞌ uchi u meyaj etel. U paantaj a chꞌeꞌene. Teꞌi u mucaj u taqꞌuin u tzꞌulil,— cu tꞌan a Jesusu. w 19 —Pues teꞌi. Yaab qꞌuin xanaji u tzꞌulilooꞌ aj meyaj abeꞌe, caꞌ tun uscꞌaji tucayeꞌil. U püyajooꞌ u yaj meyaj tiꞌi caꞌ u yilaꞌ cꞌuꞌ u betajooꞌ etel u taqꞌuin,— cu tꞌan a Jesus tiꞌijooꞌ u yaj cambala. 20 —Leꞌec a tzꞌabi tiꞌi a cinco mil pꞌeel a taqꞌuini, cꞌochi etel u tzꞌulil. U talesaj a taqꞌuin a tzꞌabi tiꞌi etel u chucaan a cinco mili. “Noochil, a tzꞌaj ten cinco mil pꞌeel a taqꞌuini, y jedaꞌ cinco mil pꞌeel u naal,” cu tꞌan tiꞌi u tzꞌulil,— cu tꞌan a Jesusu. 21 —“Incheche, walac a betic a quiꞌi. Noj‐ ooltzilech ti meyaj. Quiꞌ a betaj tene. A betaj a quiꞌ etel a tzꞌetzꞌeeque, mentücü, bel in quin tzꞌaaꞌ ti nooch u wichil a meyaj. Oquen a cꞌümüꞌ a quiꞌ tin wetel,” cu tꞌan u tzꞌulil,— cu tꞌan a Jesusu. x 22 —Leꞌec a tzꞌabi tiꞌi a dos mil pꞌeel a taqꞌuini, cꞌochi etel u tzꞌulil. “Noochil, a tzꞌaj ten dos mil pꞌeel a taqꞌuini, y jedaꞌ dos mil pꞌeel u naal,” cu tꞌan tiꞌi u tzꞌulil,— cu tꞌan a Jesusu. 23 —“Incheche, walac a betic a quiꞌi. Noj‐ooltzilech ti meyaj. Quiꞌ a betaj tene. A betaj a quiꞌ etel a tzꞌetzꞌeeque, mentücü, bel in quin tzꞌaaꞌ ti nooch u wichil a meyaj. Oquen a cꞌümüꞌ a quiꞌ tin wetel,” cu tꞌan u tzꞌulil,— cu tꞌan a Jesusu. 24 —Leꞌec a tzꞌabi tiꞌi a mil pꞌeel a taqꞌuini, cꞌochi etel u tzꞌulil. “Noochil, in weel ti maꞌ taꞌach a chꞌaꞌic u yotzilil a maca. Walac a jochic cꞌuꞌ a maꞌ a pücꞌaja. Walac a chꞌaꞌic u wich a pücꞌaal a maꞌ a wuustaji,” cu tꞌan tiꞌi u tzꞌulil,— cu tꞌan a Jesusu. 25 —“U men baalaꞌ a naꞌata, saaquen tech. Bineen in mucuꞌ ich luꞌum a taqꞌuin a tzꞌaj tene. Jedaꞌ a boon a taqꞌuin a teche,” cu tꞌan tiꞌi u tzꞌulil,— cu tꞌan a Jesusu. 26 —“Top cꞌasech. Top sacanech,” cu tꞌan u tzꞌulil tiꞌi u yaj meyaj. “A weel ti walac in jochic cꞌuꞌ a maꞌ in pücꞌaj. A weel ti walac in molic u wich a pücꞌaal a maꞌ in wuustaji,” cu tꞌan tiꞌi u yaj meyaj,— cu tꞌan a Jesusu. 27 —“A tzꞌaj cuchi in taqꞌuin ti maanil tiꞌi caꞌ yanac u naal,” cu tꞌan u tzꞌulil,— cu tꞌan a Jesusu. 28 —“Toco tiꞌi a taqꞌuini. Tzꞌa tiꞌi a uchi u naal cinco mil yocꞌol a cinco mil pꞌeel a taqꞌuini,” cu tꞌan u tzꞌulil,— cu tꞌan a Jesusu. 29 —Yan u yuchul ti baaloꞌ u men mac a yanaji tiꞌi ti yaaba, bel u caꞌa tzꞌabül tiꞌi u chucaan ti mas yaab. Leꞌec mac a maꞌ yanaji tiꞌi maꞌax tzꞌetzꞌeec u chucaana, tocbol u caꞌa tiꞌi cꞌuꞌ a yan tiꞌiji,— cu tꞌan a Jesusu. y 30 —“Maꞌax cꞌuꞌ aj beel aj meyaj adaꞌa. Pulu pach naj ichil a acꞌüꞌü. Teꞌi belooꞌ u caꞌa ti ocꞌol a cristianojo. Jürütlemacooꞌ xan u caꞌa u coj u men u yajil,” cu tꞌan u tzꞌulil— cu tꞌan a Jesusu.  



 



 



 



 



 



 



 



 



 



 



 



 



 



Leꞌec adaꞌ u noxiꞌ qꞌuinil u tzꞌabül a sipꞌili.



—Pues teꞌi. Inene, yanajeen ti cristianojil. Leꞌec caꞌ uduquen tucayeꞌil, udel in caꞌa etel in yanil. Udel in caꞌa etel tulacalooꞌ u yaj xaꞌnum a Dios ti caꞌana. 31 

Ti a qꞌuin abeꞌe, udel in caꞌa ti tintal ti reyil ti tücaaꞌ,— cu tꞌan a Jesusu. z 32 —Bel u caꞌa muchꞌquinbil tulacalooꞌ a cristiano tin taan. Bel in quin jüpooꞌ tu bajil jabix ti walac u jüpbülooꞌ a carnero a etel a cabro b tu bajil u men u yaj cananili,— cu tꞌan a Jesusu. c 33 —Leꞌec a jun muuchꞌ a cristianojo, jabix a carnero d abeꞌe, bel in quin tzꞌaaꞌ tin waj toj tin waj seeb cꞌüꞌ. Leꞌec ulaacꞌ a jun muuchꞌu, jabix a cabrojo e, bel in quin tzꞌaaꞌ tu junal tin tzeel,— cu tꞌan a Jesusu. 34 —Reyen ti a qꞌuin abeꞌe. Bel in quin wadüꞌ tiꞌijooꞌ a queꞌen tin waj toj tin waj seeb cꞌüꞌü: “Quiꞌquiꞌtꞌanbeꞌex u men in Tat. Cꞌümeꞌex a cuuchileꞌex tu cuenta a Dioso. Taacꞌaꞌan teꞌex leꞌec ti yaax yanaji a yocꞌolcaba,” quenac tiꞌijooꞌ a queꞌen tin waj toj tin waj seeb cꞌüꞌ,— cu tꞌan a Jesusu. f 35 —“Leꞌec ti wiꞌijene, a tzꞌajeꞌex ten in janal. Leꞌec ti ucꞌajene, a tzꞌajeꞌex ten in wucꞌul. Leꞌec ti maꞌax mac u yeel in wichi, a tzꞌajeꞌex ten in posado,” quenac tiꞌijooꞌ,— cu tꞌan a Jesusu. g 36 —“Leꞌec ti maꞌ yan in nocꞌo, a tzꞌajeꞌex ten. Leꞌec ti cꞌojaꞌanene, a waantajeneꞌex. Leꞌec ti queꞌenen ti presojili, a sutintajen,” quenac tiꞌijooꞌ a queꞌen tin waj toj tin waj seeb cꞌüꞌ,— cu tꞌan a Jesusu. h 37 —Baalaꞌ tu nuuctiquenooꞌ a toj u naꞌat abeꞌe: “Noochil, ¿biqꞌuini caꞌ ti wilajech ti wiꞌijech y ti tzeentajech? ¿Biqꞌuini caꞌ ti wilajech ti ucꞌajech y ti tzꞌaj tech a wucꞌul? 38 ¿Biqꞌuini caꞌ ti wilajech ti maꞌ eeltzilech y ti tzꞌaj a posado? ¿Biqꞌuini caꞌ ti wilajech ti maꞌ yan a nocꞌ y ti tzꞌaj a nocꞌ? 39 ¿Biqꞌuini caꞌ ti wilajech ti cꞌojaꞌanech wa queꞌenech ti presojil y taloꞌon ti sutintech?” cu tꞌanacooꞌ ten a tojooꞌ u naꞌata,— cu tꞌan a Jesusu. 40 —“Tan in wadic teꞌex u jajil. Leꞌec caꞌ a betajeꞌex a baaloꞌ tiꞌi jun tuul in hermano a caꞌax jumpul maꞌ yan u yanili, a betajeꞌex ilic a baaloꞌ ten,” quenac tiꞌijooꞌ a queꞌenooꞌ tin waj toj tin waj seeb cꞌüꞌ ti queꞌenen ti reyil,— cu tꞌan a Jesus tiꞌijooꞌ u yaj cambala. i 41 —Pachili, bel in quin wadüꞌ tiꞌijooꞌ ulaacꞌ a jun muuchꞌu: “Joqꞌueneꞌex tin tzeel. Pulaꞌaneꞌex. Caꞌ xiqueꞌex ichil a cꞌaacꞌ a maꞌ yan qꞌuin u tupulu. Utzquinajaꞌan a cꞌaacꞌ abeꞌ tiꞌijooꞌ a quisin u yetꞌocooꞌ u yaj xaꞌnum,” quenac tiꞌijooꞌ ulaacꞌ a jun muuchꞌ abeꞌe,— cu tꞌan a Jesusu. j 42 —“Leꞌec ti wiꞌijene, maꞌ a tzꞌajeꞌex ten in janal. Leꞌec ti ucꞌajene, maꞌ a tzꞌajeꞌex ten in wucꞌul. 43 Leꞌec ti maꞌax mac u yeel in wichi, maꞌ a tzꞌajeꞌex ten in posado. Leꞌec ti maꞌ yan in nocꞌo, maꞌ a tzꞌajeꞌex ten. Leꞌec ti cꞌojaꞌanene, wa queꞌenen ti presojili, maꞌ a sutintajeneꞌex,” quenac tiꞌijooꞌ ulaacꞌ a jun muuchꞌ abeꞌe,— cu tꞌan a Jesus tiꞌijooꞌ u yaj cambala. 44 —Baaloꞌ ilic tu nuuctiquenooꞌ alaꞌooꞌo: “Noochil, ¿biqꞌuini caꞌ ti wilajech ti wiꞌijech, wa ti ucꞌajech, wa ti maꞌ yan a cuuch, wa ti maꞌ yan a nocꞌ wa ti cꞌojaꞌanech, wa ti queꞌenech ti presojil y maꞌ ti waantajech?” cu tꞌanacooꞌ ten,— cu tꞌan a Jesusu. 45 —“Tan in wadic teꞌex u jajil. Leꞌec ti maꞌ a betajeꞌex a baaloꞌ tiꞌi jun tuul in hermano a caꞌax jumpul maꞌ nooch u wichil u meyaja,  

maꞌax a betajeꞌex a baaloꞌ tene,” quenac tiꞌijooꞌ,— cu tꞌan a Jesusu. k 46 —Belooꞌ u caꞌa alaꞌooꞌ u boꞌtooꞌ u sipꞌil ichil a yaj a maꞌ yan qꞌuin u jobolo. Cꞌuꞌ betiqui, a tojooꞌ u naꞌata, belooꞌ u cu cꞌümüꞌ a cuxtal a maꞌ yan qꞌuin u jobolo,— cu tꞌan a Jesus tiꞌijooꞌ u yaj cambala. l  



26



Tanooꞌ u tuclic biqui caꞌ u müchooꞌ a Jesusu.



 Pues teꞌi. Leꞌec a Jesusu, jobi to u yadic cꞌuꞌ a bel u cu beteꞌ tu jobeeb. Caji u yadüꞌ ulaacꞌ a tꞌan tiꞌijooꞌ u yaj cambal. 2 —Incheꞌexe, a weeleꞌex. Caꞌ pꞌe qꞌuin to u beel caꞌ cꞌochoc u qꞌuinil a fiesta ti tan u cꞌajsabül biqꞌuin ti mani u yaj xaꞌnum a Dios ti caꞌan yocꞌolooꞌ ti uchben mamaaꞌ. Leꞌec inen a yanajeen ti cristianojili, bel in caꞌa cꞌubbul tiꞌi caꞌ quimsabüquen tuwich cruz— cu tꞌan tiꞌijooꞌ. m 3 Pues teꞌi. Ichil u yotoch aj Caifas muchꞌlajooꞌ u noochilooꞌ u yaj mansaj tꞌan a cristiano tiꞌi a Dios u yetꞌocooꞌ u yaj caꞌansajil u ley aj Moises etelooꞌ a nucuch winiqui. Leꞌec aj Caifas abeꞌe, leꞌec a mas nooch u wichil u meyaj tu yaamooꞌ u chucaan u yaj mansaj tꞌan a cristiano tiꞌi a Dioso. n 4 Leꞌec a muchꞌaꞌanooꞌo, tanooꞌ u tzicbaltic biqui caꞌ u müchooꞌ a Jesus ich mucul tiꞌi caꞌ u quimsooꞌ. 5 —Maꞌ quiꞌ u müchbül ti tan to a fiestaja. Sabeensil u liqꞌuilooꞌ u tzꞌiiquil u yaabil a cristianojo,— cu tꞌanooꞌ tu bajil. 1 



 



 



 



 



Toxbi a boc yocꞌol a Jesus u men ix chꞌupu.



Pues teꞌi. Queꞌen a Jesus ichil a tzꞌiꞌ caj Betania. Queꞌen ichil u yotoch aj Simono. Biqꞌuin adoꞌo, tan u tuꞌujtal u büqꞌuel aj Simon u men a cꞌojaꞌanil abeꞌe. o 7 Cꞌochi etel a Jesus jun tuul a noochꞌupu. U talesaj jun pꞌeel a tzꞌiꞌ pꞌuul a betabi etel a tunich u cꞌabaꞌ alabastro. Tudaꞌan a pꞌuul abeꞌ etel a boc a top coꞌoj u toolo. Leꞌec ti queꞌen a Jesus chiꞌ mesaja, u toxaj a boc tu pol. 8 Pues teꞌi. Leꞌec caꞌ u yilajooꞌ cꞌuꞌ u betaj a noochꞌupu, tzꞌiicajooꞌ u yaj cambal a Jesusu. —¿Cꞌuꞌ caꞌa najilcunbi a boco? p 9 Conbi cuchi a boc abeꞌ ti coꞌoj u tool. Tꞌoxbi cuchi u tool tiꞌijooꞌ a otzili,— cu tꞌanooꞌ u yaj cambal a Jesusu. 10 Pues teꞌi. Leꞌec a Jesusu, u yeel cꞌuꞌ a tanooꞌ u yadiqui. —¿Cꞌuꞌ caꞌa taneꞌex a yajcuntic u yool a noochꞌupu? Top quichꞌpan cꞌuꞌ u betaj tene,— cu tꞌan a Jesus tiꞌijooꞌ u yaj cambala. 11 —Queꞌen a otzil ta yaameꞌex tulacal a qꞌuini. Cꞌuꞌ betic inene, maꞌ tulacal qꞌuin cuntal in caꞌa ta yaameꞌexi,— cu tꞌan a Jesus tiꞌijooꞌo. q 12 —Leꞌec a boc a toxbi tin wocꞌolo, toxbi tin wocꞌol 6 

tiꞌi in mucbeebal,— cu tꞌan a Jesusu. 13 —Tan in wadic teꞌex u jajil. Tulacal tubajac yocꞌolcab tuba tan u yaalbül u pectzil a Dioso, bel u caꞌa cꞌajsabül a quiꞌ u betaj ten a noochꞌupu,— cu tꞌan a Jesus tiꞌijooꞌ u yaj cambal. r  



Leꞌec aj Judasa, u cꞌüm‐ooltaj u tzoloꞌ a Jesusu.



Pues teꞌi. Jun tuul tu yaam a doce tuul u yaj cambal a Jesusu, aj Judas Iscariote u cꞌabaꞌ. Bini alaꞌi etelooꞌ u noochil u yaj mansaj tꞌan a cristiano tiꞌi a Dioso. s 15 —¿Boon a caꞌ tzꞌaꞌeꞌex ten tiꞌi in tzolical teꞌex a Jesusu?— cu tꞌan tiꞌijooꞌ. —Treinta pꞌeel a taqꞌuin a plataja,— cu tꞌanooꞌ tiꞌi aj Judasa. t 16 Tiꞌi ilic a qꞌuin abeꞌe, caji aj Judas u cüxte cꞌuꞌ ti qꞌuinil mas quiꞌ caꞌ u tzoloꞌ a Jesusu. 14 



 



 



U yadaꞌ a janal u betaj ti bel u caꞌa quimsabül a Jesusu.



Pues teꞌi. Cꞌochi u payeꞌ qꞌuinil a fiesta ti maꞌ taꞌach u jantabül a pan a yan u levadurajili. Naatzꞌooꞌ u yaj cambal tu tzeel a Jesusu. —¿Tuba a cꞌati caꞌ xicoꞌon ti wutzquinte tech a janal u cꞌajsabeeb ti mani u yaj xaꞌnum a Dios ti caꞌan yocꞌolooꞌ ti uchben mamaaꞌ uchi?— cu tꞌanooꞌ tiꞌi a Jesusu. u 18 —Caꞌ xiqueꞌex ich caj etel jun tuul a winiqui. “Nützꞌaꞌan u yorajil in quimsabül. Inen in wetꞌocooꞌ in waj cambal, bel ti caꞌa ti janal ichil a wotoch u cꞌajsabeeb ti mani u yaj xaꞌnum a Dios ti caꞌan yocꞌolooꞌ ti uchben mamaaꞌ uchi, cu tꞌan tech a maestrojo,” queꞌexac tiꞌi a winic abeꞌe,— cu tꞌan a Jesusu. 19 Leꞌecooꞌ u yaj cambala, u betajooꞌ jabix ilic a aalbi tiꞌijooꞌo. U yutzquintajooꞌ a janala. 20 Pues teꞌi. Tiꞌi ilic a acꞌüꞌ abeꞌe, queꞌen a Jesus pach mesa ti janal etelooꞌ a doce tuul u yaj cambal. 21 —Tan in wadic teꞌex u jajil. Jun tuul ta yaameꞌexe, bel u cu tzoleen,— cu tꞌan a Jesus tiꞌijooꞌ ti tanooꞌ to u janal. 22 Top yajajooꞌ u yool. Jujun tuulil, cajooꞌ u cꞌaate tiꞌi. —Noochil, ¿inen wa abeꞌe?— cu tꞌan a jujun tuul tiꞌiji. 23 —Leꞌec mac a tan u comon janal tin wetele, leꞌec bel u cu tzoleen,— cu tꞌan a Jesusu. v 24 —Jabix ilic ti tzꞌiibaꞌan ichil u juꞌum a Dioso, leꞌec a bel u caꞌa ti uchul ten a yanajeen ti cristianojili. Cꞌuꞌ betiqui, mas top yaj a bel u cu cꞌümüꞌ a winic a bel u cu tzoleene. Mas quiꞌ cuchi tiꞌi wa maꞌ yanaji u men a yaj a bel u cu cꞌümüꞌ,— cu tꞌan a Jesus tiꞌijooꞌ u yaj cambal. w 25 —Maestro, ¿inen wa abeꞌe?— cu tꞌan aj Judasa, leꞌec mac a bel u caꞌa ti tzolo. —Inchech abeꞌe,— cu tꞌan a Jesus tiꞌiji. 17 



 



 



 



 



 



 



 



 



Tzꞌabi a janal u cꞌajsabeebal a Jesusu.



Pues teꞌi. Leꞌec ti tanooꞌ u janala, u chꞌaꞌaj a waj harina a Jesusu. U cꞌajsaj a Dios yocꞌolo. U xetꞌaj. U tzꞌaj tiꞌijooꞌ u yaj cambal. —Jedaꞌ. Janteꞌex. Leꞌec adaꞌ in büqꞌuel tiꞌi a cꞌajsicaleneꞌexe,— cu tꞌan tiꞌijooꞌ. x 27 U molaj jun pꞌe pote a ucꞌulu. Leꞌec caꞌ u cꞌajsaj a Dios yocꞌolo, u tzꞌaj tiꞌijooꞌ u yaj 26 

cambal.— Uqꞌueꞌex adaꞌ tulacaleꞌexe. 28 Leꞌec in qꞌuiqꞌuele, bel u caꞌa ti jocꞌol caꞌ quimsabüquen. Etel in quimeebala, bel u caꞌa ti yantal u mucꞌ a tumul tꞌana, mentücü, bel u caꞌa saꞌtesabül u sipꞌil a yaaba. Leꞌec a ucꞌul adaꞌa, in qꞌuiqꞌuel tiꞌi a cꞌajsicaleneꞌex,— cu tꞌan a Jesusu. y 29 —Tan in wadic teꞌex. Maꞌ tin caꞌ uqꞌuic u cꞌaꞌ a uvaja z, asto u cꞌochol u qꞌuinil in wuqꞌuic a tumulben leꞌec caꞌ muchꞌlaqueꞌex tu cuenta in Tat,— cu tꞌan a Jesusu. a 30 Pues teꞌi. Leꞌec ti jobi u cꞌüyic jun pꞌeel a cꞌay tiꞌi a Dioso, jocꞌoo teꞌi. Binooꞌ tuwich a witz Olivo. b  



 



 



—Bel a caꞌa a wadüꞌ ti maꞌ a weel in wich,— cu tꞌan tiꞌi aj Pedrojo.



Pues teꞌi. Uchi u tꞌan a Jesusu. —Etel cꞌuꞌ a bel in quin cꞌümüꞌü, tulacaleꞌex, beleꞌex a caꞌa a pꞌüteen tiꞌi ilic a acꞌüꞌ adaꞌa. Baaloꞌ ilic ti tzꞌiibaꞌan. “Bel in quin yajcunte u yaj cananil a carnerojo c. Leꞌecooꞌ a carnerojo 26.31, belooꞌ u caꞌa ti weequel,” cu tꞌan a tꞌan a tzꞌiibaꞌana,— cu tꞌan a Jesusu. d 32 —Leꞌec caꞌ cuxlaquen tucayeꞌili, cꞌochol in caꞌa payanbej ta wicheꞌex cuenta Galilea,— cu tꞌan a Jesus tiꞌijooꞌ u yaj cambala. e 33 —Caꞌax u pꞌüteechooꞌ tulacalooꞌ u men cꞌuꞌ a bel a caꞌa a cꞌümüꞌü, inene, maꞌ yan qꞌuin in pꞌütiquech,— cu tꞌan aj Pedro tiꞌi a Jesusu. 34 —Tan in wadic tech u jajil. Tiꞌi ilic a acꞌüꞌ adaꞌa, ti maꞌax to uchuc u yawat aj tꞌele, ac ox sut tun a wadüꞌ ti maꞌ a weel in wich,— cu tꞌan a Jesus tiꞌi aj Pedrojo. f 35 —Caꞌax in wetquimilech, maꞌ tin wadic wa maꞌ in weel a wich,— cu tꞌan aj Pedro tiꞌi a Jesusu. Baaloꞌ ilic u yadajooꞌ u chucaan u yaj cambal. 31 



 



 



 



 



A Jesusu, tan u cꞌajsic a Dios ti queꞌen ich Getsemani.



Pues teꞌi. Bini a Jesus u yetꞌocooꞌ u yaj cambal ichil jun pꞌeel cuuchil u cꞌabaꞌ Getsemani. —Tinleneꞌex waꞌyeꞌ. Bel in caꞌa tedoꞌ ti tꞌan etel a Dioso,— cu tꞌan a Jesus tiꞌijooꞌ u yaj cambala. g 37 U bensaj aj Pedrojo, u yetꞌocooꞌ a caꞌ tuul u mejen aj Zebedeo tu pach. Caji ti yajtal u yool a Jesus tu jajili. Caji u yubi u yajil a yaj a watac yocꞌolo. h 38 —Tin wuꞌyic inene, jabix watac in quimil u men u yajil in wool. Waꞌyeꞌ a cuntaleꞌex. Pꞌixaꞌanaqueꞌex a wich jabixen iliqui,— cu tꞌan a Jesus tiꞌijooꞌ a ox tuulu. i 39 Caꞌ bini mas tzꞌetzꞌeec tucayeꞌ. Xonlaji teꞌi. —Tat, wa yan biquiji, tzꞌa ten ti maꞌ tin cꞌümic a yaj a wataca. Cꞌuꞌ betiqui, mas toj a betic a jabix ilic a cꞌati incheche. Maꞌ chen leꞌec a jabix in cꞌati ineni,— cu tꞌan a Jesus tiꞌi a Tattzili. j 40 Caꞌ uscꞌaji a Jesus etelooꞌ u yaj cambal a ox tuulu. Caꞌ u yilaja, tanooꞌ u wüyül. —¿Maꞌ wa pataleꞌex ti pꞌixtal jabixen caꞌax jun pꞌe hora?— cu tꞌan tiꞌi aj Pedrojo. 41 —Pꞌixaꞌanaqueꞌex a wich jabixen iliqui. Cꞌaateꞌex tiꞌi a Dios tiꞌi maꞌ u yemsabüleꞌex a wool a beteꞌex a cꞌasa. Yaneꞌex 36 

a wool a beteꞌex cuchi, pero maꞌ yaneꞌex a mucꞌ,— cu tꞌan a Jesus tiꞌijooꞌo. k 42 Caꞌ bini tucayeꞌ a Jesusu. Caꞌ xonlaji tucayeꞌ. —Tat, wa cuchi yan biqui ti maꞌ in cꞌümic a yaj a wataca, quiꞌ cuchi. Cꞌuꞌ betiqui, bete a jabix ilic a cꞌati incheche,— cu tꞌan a Jesus tiꞌi a Tattzili. 43 Caꞌ uscꞌaji tucayeꞌil a Jesus etelooꞌ u yaj cambal a ox tuulu. Caꞌ u yilaja, tanooꞌ u wüyül tucayeꞌil. Top quiꞌooꞌ u yemel u wüyül. 44 Caꞌ joqꞌui tu yaamooꞌ tucayeꞌil. Caꞌ bini. U caꞌ adaj tu yox sut a jabix ilic u yaax adaj tiꞌi a Tattzili. 45 Caꞌ uscꞌaji tucayeꞌil a Jesus etelooꞌ u yaj cambal a ox tuulu. —¿Cꞌuꞌ caꞌa tan ti taneꞌex a wüyül, y taneꞌex a jedel? Uꞌyeex. Inene, yanajeen ti cristianojil. Aleebe cꞌochi u yorajil in cꞌubbul tiꞌijooꞌ a yanooꞌ u sipꞌili,— cu tꞌan a Jesus tiꞌijooꞌo. 46 —Liqꞌueneꞌex. Coꞌneꞌex ti cꞌümooꞌ. Ileꞌex, watac a mac a bel u cu cꞌubeen tiꞌijooꞌo,— cu tꞌan a Jesusu.  



 



 



 



 



Müchbi a Jesusu.



Pues teꞌi. Tan to u tꞌan a Jesus ti udi aj Judasa. Leꞌec alaꞌaji, jun tuul tu yaamooꞌ a doce tuul u yaj cambal a Jesusu. U yetcꞌocholooꞌ, jun muuchꞌ ti cristiano. Yan a yanooꞌ u maascaꞌ y a yanooꞌ u cheꞌ tu cꞌüꞌ. Tücaaꞌbooꞌ u menooꞌ u noochil u yaj mansaj tꞌan a cristiano tiꞌi a Dios u yetꞌocooꞌ a nucuch winiqui. l 48 Leꞌec ti maꞌax to cꞌochocooꞌo, albi tiꞌijooꞌ u men aj Judas biqui caꞌ u naꞌtooꞌ maqui a Jesusu. —Leꞌec mac a caꞌ in wutzinte ti tan in dioostiqui, leꞌec alaꞌi a winic a cꞌateꞌexe. Caꞌ a mücheꞌex,— cu tꞌan tiꞌijooꞌ. 49 Tu jomolil cꞌochi aj Judas etel a Jesusu. —Dioos Maestro,— cu tꞌan tiꞌi. U yutzintaj. m 50 —A migo, bete cꞌuꞌ a taleech a beteꞌ,— cu tꞌan a Jesus tiꞌi aj Judasa. Cꞌochooꞌ a cristianojo. U müchajooꞌ a Jesusu. n 51 Pues teꞌi. Jun tuul u yaj cambal a Jesusu, u jocꞌsaj u maascaꞌ. U jan chꞌüctaj u xiquin u yaj meyaj a jun tuul a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. o 52 —Pꞌütü. Tzꞌa a maascaꞌ ichil u pix. Tulacal a mac a walac u pꞌisbaj etel maascaꞌa, bel ilic u caꞌa quimsabül etel maascaꞌ,— cu tꞌan a Jesus tiꞌiji. p 53 —¿Maꞌ wa jedeꞌec cuchi in cꞌaatic tiꞌi in Tat caꞌ u yaanteen? Jedeꞌec cuchi u jomol tücaaꞌticooꞌ manal doce muuchꞌ u yaj xaꞌnum ti caꞌan tiꞌi cuchi u saꞌalticalen,— cu tꞌan a Jesus tiꞌi u yaj cambal abeꞌe. q 54 —Cꞌuꞌ betiqui, wa cuchi caꞌ in cꞌaate tiꞌi in Tat ti baaloꞌo, ¿biqui caꞌ jajac u tꞌan Dios a tzꞌiibaꞌan tin wocꞌolo?— cu tꞌan a Jesus tiꞌiji. r 55 Pues teꞌi. Uchi u tꞌan a Jesus etelooꞌ u yetcꞌochol aj Judasa. —¿Taleꞌex wa a mücheen etel maascaꞌ y etel cheꞌ jabixen cuchi jun tuul aj xuuchꞌu?— cu tꞌan a Jesus tiꞌijooꞌo. —Sansamal tinaꞌanen in caꞌansooꞌ a cristiano ichil u yotoch a Dioso, y maꞌ a müchajeneꞌex teꞌi,— cu tꞌan a Jesus tiꞌijooꞌo. 56 —Cꞌuꞌ betiqui, yan a betiqueꞌex tulacal a cꞌuꞌ a taneꞌex a betic aleebe tiꞌi 47 

caꞌ jajac u tꞌan a Dios a tzꞌiibaꞌan u menooꞌ mac u yadaj u tꞌan a Dios uchi,— cu tꞌan a Jesus tiꞌijooꞌo. Pꞌütbi a Jesus u menooꞌ u yaj cambala. Puutzꞌooꞌ. s Bensabi a Jesus tu taanooꞌ a noochooꞌ u wichil u meyaja.



Pues teꞌi. Leꞌecooꞌ a mac u müchaj a Jesusu, u bensajooꞌ etel aj Caifasa. Leꞌec aj Caifas abeꞌe, leꞌec a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Teꞌi ilic muchꞌaꞌanooꞌ u yaj caꞌansajil u ley aj Moisese, u yetꞌocooꞌ a nucuch winiqui. t 58 Pues teꞌi. Leꞌec ti binooꞌ teꞌiji, naach tücünac aj Pedro tu pachooꞌ, asto ti cꞌochi tu chiꞌ u cotil u yotoch aj Caifasa. Leꞌec ti oqui ich coto, tinlaji tu yaamooꞌ a soldado u yilaꞌ cꞌuꞌ a bel u caꞌa ti manül tiꞌi a Jesusu. 59 Pues teꞌi. Leꞌecooꞌ u noochil u yaj mansaj tꞌan a cristiano tiꞌi a Dios u yetꞌocooꞌ a nucuch winic a muchꞌaꞌanooꞌ teꞌiji, u yaaltajooꞌ u cüxte mac caꞌ u tzoloꞌ a Jesus yocꞌol tus tiꞌi caꞌ quimsabücü. 60 Cꞌuꞌ betiqui, caꞌax yaabooꞌ a cꞌochooꞌ ti tusu, maꞌ yan tu yaamooꞌ a quetooꞌ u tꞌana. Tu yadaꞌ cꞌochooꞌ a caꞌ tuulu. u 61 —“U paatal in jobsic u yotoch a Dios y in caꞌ betic ich ox pꞌe qꞌuin,” cu tꞌan a winic adaꞌa,— cu tꞌan a caꞌ tuulu. v 62 Leꞌec a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, waꞌlaji. —¿Cꞌuꞌ caꞌa ma tan a nuuctic mac tan u tzoliquech? ¿Cꞌuꞌ abeꞌ a tan u yaalbül ta wocꞌolo?— cu tꞌan tiꞌi a Jesusu. 63 Maꞌ tan u nuuc a Jesusi. —Etel u cꞌabaꞌ a Dios a cuxaꞌana, tan in cꞌaatic tech. Adü toꞌon wa leꞌec inchech u yaj Saꞌalil a cristianojo, u Mejen a Dioso,— cu tꞌan a nooch u wichil u meyaj tiꞌiji. w 64 —Inen,— cu tꞌan a Jesusu. —Tan in wadic teꞌex. Ti a qꞌuin a wataca, beleꞌex a caꞌa a wileen a yanajeen ti cristianojil ti tinaꞌanen tu yaj toj tu yaj seeb cꞌüꞌ a Dios a yaab u mucꞌu. Beleꞌex a caꞌa a wilaꞌ ti queꞌenen yocꞌol muyal ti tan in wemel,— cu tꞌan a Jesus tiꞌijooꞌo. x 65 Leꞌec caꞌ u yubaj abeꞌ a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, u tzilaj u nocꞌ u men cꞌuꞌ u yadaj a Jesusu. —Aleebe chiclaji ten ti u maclantꞌantaj a Dioso,— cu tꞌan alaꞌi yocꞌol a Jesusu. —¿Cꞌuꞌ aj beel ulaacꞌ aj tzolo? A wuꞌyajeꞌex ilic ti tan u maclantꞌan a Jesusu,— cu tꞌan tiꞌijooꞌ. y 66 —¿Biqui ta tꞌaneꞌex?— cu tꞌan tiꞌijooꞌ. —Top nooch u sipꞌil. Quiꞌ caꞌ quimsabüc,— cu tꞌanooꞌ tiꞌi ti uchooꞌ u nuuc. z 67 U tuubtajooꞌ u wich. Mochꞌaꞌanooꞌ u cꞌüꞌ caꞌ u paꞌloxtajooꞌ. Yanooꞌ ulaacꞌ wüchaꞌanooꞌ u cꞌüꞌ caꞌ u paꞌloxtajooꞌ u wich ich mucul. a 68 —Wa jaj ti leꞌec inchech u yaj Saꞌalil a cristianojo, naꞌte maqui u jützꞌajech. Adü toꞌon mac u jützꞌajech,— cu tꞌanooꞌ mac tanooꞌ u paꞌloxtic u wich ich mucul. b 57 

—Maꞌ in weel u wich a Jesusu,— cu tꞌan aj Pedrojo.



Pues teꞌi. Tinaꞌan ti queꞌen aj Pedro pach naj ich cot. Cꞌochi jun tuul ix meyaj etel. —Inchech ilic u yaj cambal a Jesus a tali cuenta Galilea,— cu tꞌan tiꞌi aj Pedrojo. 70 Tu taan tulacalooꞌ u yadaj ti maꞌ leꞌequi. —Maꞌ in weel cꞌuꞌ a tan a wadiqui,— cu tꞌan tiꞌi ix meyaj abeꞌe. 71 Joqꞌui aj Pedro teꞌi. Bini tuba queꞌen u chiꞌ a coto. Ilbi u men ulaacꞌ jun tuul ix meyaja. —Leꞌec ilic a winic adaꞌa, tücünac tu pach a Jesus a tali ich caj Nazaret,— cu tꞌan ix chꞌup abeꞌ tiꞌijooꞌ a waꞌanooꞌ teꞌiji. 72 Tu jajil u yadaj u tꞌan ti maꞌ u yeel u wich a Jesusu. —Maꞌax jun sut ti cꞌaj —oolte ti bajil etel a winic abeꞌe,— cu tꞌan tiꞌijooꞌ. 73 Sansamijac tucayeꞌili, naatzꞌooꞌ tu tzeel aj Pedro a queꞌenooꞌ teꞌiji. —Tu jajil inchech jun tuul u yetꞌoc alaꞌaji. Chicaꞌan etel a tꞌan,— cu tꞌanooꞌ tiꞌi aj Pedrojo. 74 —U yeel a Dios ti jaj in tꞌan ti maꞌax jun sut ti cꞌaj‐oolte ti bajil etel a winic abeꞌe,— cu tꞌan aj Pedro tiꞌijooꞌo. Tu seebal uchi u yawat aj tꞌele. 75 Cꞌaji tiꞌi aj Pedro u tꞌan a Jesus u yadaj ti maꞌax to müchbüc. —Leꞌec ti maꞌax to uchuc u yawat aj tꞌele, ac ox sut tun a wadüꞌ ti maꞌ a weel in wich,— cu tꞌan a Jesus tiꞌi biqꞌuin adoꞌo. Joqꞌui teꞌi aj Pedrojo. Bini. Top uchi u yocꞌol tu jajil. c 69 



 



 



 



 



 



 



27



Cꞌochesabi a Jesus taan aj Pilatojo.



 Pues teꞌi. Leꞌec ti sasajiji, muchꞌlajooꞌ tulacalooꞌ u noochilooꞌ u yaj mansaj tꞌan a cristiano tiꞌi a Dios u yetꞌocooꞌ a nucuch winiqui. U tzicbaltajooꞌ biqui caꞌ quimsabüc a Jesusu. d 2 Cꞌüxaꞌan a Jesus caꞌ u bensajooꞌ etel aj gobernador Pilato. U cꞌubajooꞌ tiꞌi. e 1 



 



Leꞌec adaꞌ biqui ti quimi aj Judasa.



Pues teꞌi. Leꞌec aj Judasa, leꞌec u tzolaj a Jesusu. Leꞌec caꞌ u yilaj ti bel u caꞌa quimsabül a Jesusu, yajaji u yool. U jelaj u tucul. Caꞌ bini etelooꞌ u noochilooꞌ u yaj mansaj tꞌan a cristiano tiꞌi a Dios u yetꞌocooꞌ a nucuch winiqui. U caꞌ bensaj a treinta pꞌeel a taqꞌuin plata tiꞌijooꞌo, f 4 —In cüxtaj in sipꞌil. In tzolaj caꞌ quimsabüc a maꞌ yan u sipꞌili,— cu tꞌan tiꞌijooꞌ. —¿Cꞌuꞌ ti tꞌan tiꞌi inoꞌono? Inchech jaj tech,— cu tꞌanooꞌ tiꞌi aj Judasa. 5 U wejchintaj a taqꞌuin ichil u yotoch a Dioso. Joqꞌui teꞌi. Bini u chuyquinte u bajil tiꞌi u quimeeb. g 6 Pues teꞌi. Leꞌecooꞌ u noochil u yaj mansaj tꞌan a cristiano tiꞌi a Dioso, u molajooꞌ a plataja. —Maꞌ quiꞌ caꞌ ti tzꞌaaꞌ tu yaam a taqꞌuin a tzꞌabi tiꞌi a Dioso. Leꞌec a taqꞌuin adaꞌa, ac boꞌlaꞌan tiꞌi u quimeeb a maca,— cu tꞌanooꞌ tu bajil. 7 Cajooꞌ u tzicbalte cꞌuꞌ a belooꞌ u cu beteꞌ etel a taqꞌuin abeꞌe. U qꞌuexajooꞌ a luꞌum etel aj 3 

pütbal tiꞌi caꞌ yanac tuba u mucbulooꞌ a maꞌ Jerusalenooꞌo. 8 —A luꞌum a qꞌuexbi etel qꞌuicꞌ,— cu tꞌanooꞌ yocꞌol a luꞌum abeꞌ tac leeb u men qꞌuexbi etel a taqꞌuin abeꞌe. 9 Baalaꞌ ti jajaji u tꞌan aj Jeremiasa, leꞌec jun tuul u yadaj u tꞌan a Dios uchi. —Yanooꞌ tu yaam aj Israele, u cꞌümajooꞌ ti treinta pꞌeel a taqꞌuin plata u tool a jun tuulu. U chꞌaꞌajooꞌ a taqꞌuin abeꞌe. h 10 Etel a taqꞌuin abeꞌe, u qꞌuexajooꞌ a luꞌum etel aj pütbal jabix ilic u yadaj caꞌ in beteꞌ a Noochtzili,— cu tꞌan aj Jeremias uchi.  



 



 



Leꞌec adaꞌ a cꞌuꞌ a mani ti queꞌen a Jesus tu taan aj Pilatojo.



Pues teꞌi. Cꞌochesabi a Jesus tu taan a gobernadoro. —¿Inchech wa u reyooꞌ aj Israele?— cu tꞌan a gobernador tiꞌiji. —Inen,— cu tꞌan a Jesus tiꞌiji. i 12 Cꞌuꞌ betiqui, leꞌec ti tan u tzolbol u menooꞌ u noochilooꞌ u yaj mansaj tꞌan a cristiano tiꞌi a Dios u yetꞌocooꞌ a nucuch winiqui, maꞌ uchi u nuuc a Jesusu. j 13 —¿Maꞌ wa tan a wuꞌyic boon a tanooꞌ u tzolic ta wocꞌolo? ¿Cꞌuꞌ caꞌa maꞌ tan a nuuc?— cu tꞌan a gobernador tiꞌi a Jesusu. k 14 Maꞌax jun cuul a tꞌan u nuuctaj yocꞌol boon a sipꞌil u yadajooꞌ yocꞌol. Top saꞌti u yool a gobernador u men abeꞌe. 11 



 



 



 



U yadaj caꞌ quimsabüc a Jesusu.



Pues teꞌi. Leꞌec ti tan a fiesta abeꞌe, suc a gobernador u chaꞌic tiꞌijooꞌ a cristiano jun tuul caꞌ jocꞌoc ti presojil. Walac u chaꞌic mac a quiꞌ tu wichooꞌ a cristiano caꞌ jocꞌoco. l 16 Jun tuul tu yaamooꞌ aj preso ti a qꞌuin abeꞌe, aj Barrabas u cꞌabaꞌ. Top nooch u sipꞌil. 17 Leꞌec ti muchꞌaꞌanooꞌ a cristianojo, aj Pilatojo, u cꞌaataj tiꞌijooꞌ. —¿Mac a cꞌateꞌex caꞌ in chaaꞌ teꞌex? ¿A cꞌateꞌex wa aj Barrabasa, wa a cꞌateꞌex a Jesus leꞌec a walacooꞌ u yadic ti Cristo?— cu tꞌan aj Pilato tiꞌijooꞌo. 18 U yeel ti chen u men u xüc‐oolilooꞌ a nucuch winic tiꞌi a Jesusu, u cꞌubajooꞌ tiꞌiji. m 19 Maꞌ jadiꞌ abeꞌe. Leꞌec ti tinlaji aj Pilato tuba walac u yil sipꞌili, tücaaꞌbi jun pꞌeel a tꞌan tiꞌi u men u yütan. —Maꞌ a betic maꞌax cꞌuꞌi tiꞌi a winic abeꞌe. Toj u naꞌat. Top yaj in cꞌümaj aleebe ich nümül yocꞌlal a winic abeꞌe,— cu tꞌan u yütan aj Pilato tiꞌiji. n 20 Pues teꞌi. Leꞌecooꞌ u noochilooꞌ u yaj mansaj tꞌan a cristiano tiꞌi a Dios u yetꞌocooꞌ a nucuch winiqui, u choctꞌantajooꞌ a cristiano caꞌ u cꞌaatooꞌ caꞌ chaꞌbüc aj Barrabasa. U choctꞌantajooꞌ ilic xan caꞌ u cꞌaatooꞌ caꞌ quimsabüc a Jesusu. o 21 —¿Mac tu yaam a caꞌ tuul abeꞌ a cꞌateꞌex caꞌ in chaaꞌ teꞌexe?— cu tꞌan a gobernador tiꞌijooꞌ tucayeꞌil. —Chaꞌa toꞌon aj Barrabasa,— cu tꞌanooꞌ tiꞌi. 22 —¿Cꞌuꞌ a cꞌateꞌex caꞌ in beteꞌ etel a Jesus a walacooꞌ u yadic ti Cristojo?— cu tꞌan aj Pilato tiꞌijooꞌo. —Adü caꞌ tzꞌabüc tuwich cruz,— cu tꞌanooꞌ tulacalooꞌ tiꞌiji. 23 —¿Cꞌuꞌ caꞌa? ¿Cꞌuꞌ ti sipꞌilil u betaj?— cu tꞌan aj Pilato tiꞌijooꞌo. Cajooꞌ u 15 

yadüꞌ ti chich: —Adü caꞌ tzꞌabüc tuwich cruz,— cu tꞌanooꞌ ti chich. 24 Leꞌec aj Pilatojo, u naꞌtaj ti maꞌ tu paatal u jelicooꞌ u tucul. Chen tanooꞌ u mas tzꞌiictal a cristianojo. U chꞌaꞌaj a jaꞌa. U pꞌoꞌaj u cꞌüꞌ tu taanooꞌ tulacal a cristiano tiꞌi u yeꞌical ti maꞌ yan u sipꞌil tiꞌi a Jesusu. —Maꞌ yan in sipꞌil tiꞌi a winic adaꞌa. Toj u naꞌat. Teꞌex a sipꞌil ti bel u caꞌa quimsabül. Incheꞌex jaj teꞌex,— cu tꞌan aj Pilato tiꞌijooꞌ a cristianojo. p 25 —Wa sipꞌil tiꞌi caꞌ quimsabüc a Jesusu, toꞌon y tiꞌijooꞌ ti mejen,— cu tꞌanooꞌ tulacalooꞌ a cristiano ti uchooꞌ u nuuc. q 26 Pues teꞌi. U chaꞌaj aj Barrabas tiꞌijooꞌo. U tzꞌaj caꞌ jützꞌbüc a Jesus etel jatzꞌ caꞌ tun u cꞌubaj tiꞌi caꞌ quimsabüc tuwich cruz. r 27 Pues teꞌi. Leꞌecooꞌ u soldado a gobernadoro, u yocsajooꞌ a Jesus yotoch caj. U muchꞌquintajooꞌ u chucaan a soldado tuba queꞌen a Jesusu. 28 U jocꞌsajooꞌ u nocꞌ a Jesusu. U tzꞌajooꞌ a chüc nocꞌ yocꞌol jabix cuchi rey alaꞌaji. s 29 U copajooꞌ a qꞌuiꞌix caꞌ pꞌaatüc jabix a corona. U tzꞌajooꞌ tu pol. U tzꞌajooꞌ a tzꞌiꞌ cheꞌ tu cꞌüꞌ tu yaj toj tu yaj seeb jabix cuchi u pꞌis ti rey alaꞌaji. Cajooꞌ u pꞌaꞌaste. Xonlajooꞌ tu taan. —Inchech u reyooꞌ aj Israele. Quiꞌac a wool,— cu tꞌanooꞌ tiꞌi a Jesusu. t 30 U tuubtajooꞌ a Jesusu. U tocaj tiꞌi a tzꞌiꞌ cheꞌe. U jützꞌaj u pol etel. u 31 Leꞌec ti jobi u pꞌaꞌasticooꞌo, u jocꞌsajooꞌ a chüc nocꞌ a queꞌen yocꞌolo. U caꞌ tzꞌajooꞌ u nocꞌ ilic. U bensajooꞌ tiꞌi u tzꞌeecalooꞌ tuwich cruz. v  



 



 



 



 



 



 



 



Tzꞌabi a Jesus tuwich cruz.



Pues teꞌi. Yan jun tuul a winiqui, aj Simon u cꞌabaꞌ. Cirene u caal alaꞌaji. Leꞌec ti tan u bensabül a Jesus pach caja, u cꞌümajooꞌ alaꞌaji. U tzꞌajooꞌ tiꞌi caꞌ u cꞌoochte u cruz a Jesusu. w 33 Pues teꞌi. Cꞌochooꞌ ichil jun pꞌeel cuuchil Golgota u cꞌabaꞌ. U pol quimen u nuꞌcul a tꞌan abeꞌe. 34 U tzꞌajooꞌ cuchi tiꞌi caꞌ u yucꞌuꞌ a vino a xaabaꞌan etel a cꞌaja. Leꞌec caꞌ u yaaltaja, maꞌ u yucꞌaji. x 35 Leꞌec caꞌ u tzꞌajooꞌ a Jesus tuwich u cruz, u tzꞌajooꞌ a bul a soldado tiꞌi caꞌ u tꞌoxooꞌ u nocꞌ tu bajil. Baaloꞌ ti jajaji u tꞌan mac u yadaj u tꞌan a Dios uchi. —U xetꞌajooꞌ in nocꞌ tu bajilooꞌ. U tzꞌajooꞌ bul yocꞌol in nocꞌ,— cu tꞌan a tꞌan a tzꞌiibaꞌana. y 36 Pachili, tinlajooꞌ u cününte a Jesusu. 37 Yocꞌol u pol u tzꞌajooꞌ jun pꞌeel baꞌal tuba tzꞌiibaꞌan u sipꞌil a Jesusu. —Leꞌec adaꞌ a Jesusu, u reyooꞌ aj Israele,— cu tꞌan a tꞌan a tzꞌiibaꞌana. 38 Pues teꞌi. Tzꞌabi ilic caꞌ tuul aj xuuchꞌ tuwich cruz, jujun tuul jujun xeel a Jesusu. z 39 Pues teꞌi. Leꞌec a tanooꞌ u manül teꞌiji, u yuucꞌtajooꞌ u pol ti tanooꞌ u pꞌaꞌastic a Jesusu. a 40 —Wa jedeꞌec u paatal a yojic u yotoch a Dios y 32 

a caꞌ waꞌcunte ich ox pꞌe qꞌuini, saꞌalte a bajil. Wa u Mejenech a Dioso, joqꞌuen tuwich a cruzu,— cu tꞌanooꞌ ti tanooꞌ u pꞌaꞌas. b 41 Pues teꞌi. Tanooꞌ ilic u pꞌaꞌastic a Jesus u noochilooꞌ u yaj mansaj tꞌan a cristiano tiꞌi a Dios u yetꞌocooꞌ u yaj caꞌansajil u ley aj Moises etelooꞌ a nucuch winiqui. 42 —Ca wilic. U saꞌaltaj ulaacꞌooꞌ a maca, pero maꞌ patal u saꞌaltic u bajil. Ila ti rey cuchi inoꞌon aj Israeloꞌono. Wa cuchi jedeꞌec u jocꞌol tuwich a cruzu, jedeꞌec cuchi ti tzꞌocsic alaꞌaji,— cu tꞌanooꞌ tu bajil yocꞌol a Jesusu. 43 —Queꞌen u yool tu pach a Dioso. Wa cuchi yajtzil u men a Dioso, jedeꞌec cuchi u saꞌalbül u men u yadaj u bajil ti u Mejen a Dioso,— cu tꞌanooꞌ alaꞌooꞌ tu bajil. c 44 Baaloꞌ ilic ti pꞌaꞌasbi a Jesus u menooꞌ aj xuuchꞌ a queꞌenooꞌ tuwich u cruz tu tzeele. d  



 



 



 



Quimi a Jesusu.



Pues teꞌi. Jabix wal chuunqꞌuin ti maꞌ caꞌ chicaꞌan u sac a qꞌuin yocꞌolcab asto ti jabix wal a las tres ti a ocqꞌuini. e 46 Jabix a las tres ti ocqꞌuini, uchi u tꞌan ti chich a Jesusu. —Eli, Eli, lama sabactani,— cu tꞌan a Jesusu. —In Dios, in Dios, ¿cꞌuꞌ caꞌa a pꞌütiquen?— cu tꞌan a tꞌan abeꞌe. f 47 Pues teꞌi. Yan a waꞌanooꞌ teꞌiji. U yubajooꞌ cꞌuꞌ u yadaj a Jesusu. —Leꞌec a winic adaꞌa, tan u püyic aj quimen Eliasa, leꞌec mac u yadaj u tꞌan a Dios uchi,— cu tꞌanooꞌ tu bajil. 48 Jun tuul tu yaamooꞌo, joqꞌui ti alcaꞌ. U molaj jun pꞌeel baꞌal jabix tümünü. U tzümaj ichil a vino a top emaꞌan u toolo. U tzꞌaj tu niꞌ a bequech cheꞌe. U tzꞌaj tu chiꞌ a Jesus caꞌ u yucꞌuꞌ. g 49 —Paꞌte ti wilic wa caꞌ uduc aj Elias u saꞌalte,— cu tꞌanooꞌ u chucaan tu bajil. 50 Uchi u yawat ti chich a Jesus tucayeꞌili. Quimi. 51 Leꞌec ti quimi a Jesusu, tziili a nocꞌ a xitꞌaꞌan tiꞌi u coloccheꞌil a ichil u yotoch a Dioso. Caji u tziilil yocꞌol tac yalam. Pꞌaati caꞌ xeet. Uchi a yucꞌlaja. Buuji a tunichi. h 52 Pues teꞌi. Jeebi ilic tuba mucaꞌanooꞌ a quimene. Tu yaamooꞌ boon a quimen a tiꞌi a Dioso, yaabooꞌ a caꞌ cuxlajooꞌ tucayeꞌil. i 53 Tiꞌi ilic a qꞌuin ti caꞌ cuxlaji a Jesus tucayeꞌili, jocꞌooꞌ alaꞌooꞌ tuba mucaꞌanooꞌ. Ocooꞌ ichil a caj Jerusalene. Ilbooꞌ u men a yaaba. 54 Pues teꞌi. Leꞌec u noochilooꞌ a soldado u yetꞌocooꞌ a soldado a tanooꞌ u cününtic a Jesusu, u yilajooꞌ ti uchi a yucꞌlaja. U yilajooꞌ tulacal a cꞌuꞌ a tan u yuchulu. Jacꞌooꞌ u yool tu jajil. —Tu jajil ti leꞌec alaꞌaji, u Mejen Dios,— cu tꞌanooꞌ tu bajil. j 55 Pues teꞌi. Queꞌenooꞌ ilic ix chꞌup ti yaab teꞌiji. Tanooꞌ u chaꞌantic ti naach. Tücünacooꞌ tu pach a Jesus ti joqꞌui cuenta Galilea biqꞌuin adoꞌo. Walacooꞌ u yaantic a Jesus biqꞌuin adoꞌo. k 56 Tu yaamooꞌ alaꞌooꞌ queꞌen 45 

ixnaꞌ Maria Magdalena u yetꞌocooꞌ ixnaꞌ Maria leꞌec u naꞌ aj Jacob y aj Joseje, etel u naꞌ u mejenooꞌ aj Zebedeojo. l Mucbi a Jesusu.



Pues teꞌi. Yan jun tuul a ayicꞌala, Jose u cꞌabaꞌ. Arimatea u cꞌabaꞌ u caal. Queꞌen ilic u yool tu pach a Jesus aj Jose abeꞌe. Leꞌec ti watac u yocol a qꞌuini, bini aj Jose etel aj gobernador Pilatojo. m 58 U cꞌaataj u büqꞌuel a Jesus caꞌ tzꞌabüc tiꞌiji, tiꞌi caꞌ u mucuꞌ. Aalbi u tzꞌabül tiꞌi u men aj Pilatojo. 59 Aj Joseje, u yemsaj u büqꞌuel a Jesusu. U bülaj etel süc nocꞌ a tumulben to. 60 Aj Joseje, ac paanaꞌan u chꞌeꞌen ichil a tunich tuba cuchi u mucbul. Paataji to. U coyquintaj a Jesus teꞌiji. U cꞌocꞌlesaj a noxiꞌ tunich tiꞌi u cꞌülbical u chiꞌ a chꞌeꞌene. Joqꞌui teꞌi. Bini. n 61 Tinaꞌanooꞌ ilic tuba mucbi a Jesus ixnaꞌ Maria Magdalena u yetꞌoc ulaacꞌ ix Mariaja. 57 



 



 



 



 



Cꞌaatbi caꞌ cününbüc a quimene.



Pues teꞌi. Quimsabi a Jesus tu qꞌuinil u yutzquinbil tulacal a cꞌuꞌ a cꞌabeet tiꞌi u qꞌuinil jedel. Tu samalili, cꞌochooꞌ etel aj Pilato u noochilooꞌ u yaj mansaj tꞌan a cristiano tiꞌi a Dios u yetꞌocooꞌ a fariseo u cꞌabaꞌooꞌ u naꞌata. 63 —Noochil, cꞌüjaꞌan toꞌon u tꞌan aj choꞌ abeꞌ ti cuxaꞌan to. “Caꞌ manüc a ox pꞌe qꞌuini, bel in caꞌa ti caꞌ cuxtal,” cu tꞌan aj choꞌo,— cu tꞌanooꞌ tiꞌi aj Pilatojo. o 64 —U men u yadaj ti baaloꞌo, adü caꞌ cününbüc ox pꞌe qꞌuin u cuuchil tuba mucbi. Sabeensil u cꞌocholooꞌ u yaj cambal u xuuchꞌtooꞌ u büqꞌuel. Pachili, belooꞌ u cu yadüꞌ tiꞌijooꞌ a cristiano ti caꞌ cuxlaji tu yaamooꞌ a quimene. Mas yaab a belooꞌ u caꞌa tusbul u menooꞌ u tꞌan tuwich boon tuul a ac tusbooꞌ tun,— cu tꞌanooꞌ tiꞌi aj Pilatojo. 65 —Jedaꞌooꞌ a soldadojo. Caꞌ xiqueꞌex a beteꞌ tulacal a cꞌuꞌ a pataleꞌex a beteꞌ tiꞌi maꞌ u yocol a maꞌax mac teꞌiji,— cu tꞌan aj Pilato tiꞌijooꞌo. 66 Jocꞌooꞌ teꞌi. Binooꞌ tuba mucbi a Jesusu. U tzꞌajooꞌ jun pꞌeel u pꞌis tuwich a tunich a queꞌen tu chiꞌ a cheꞌene. Ti baaloꞌo, chicaꞌan wa yan mac caꞌ u tülüꞌ a tunichi. Teꞌi u pꞌütajooꞌ a soldado caꞌ cününbüc. p 62 



 



 



 



 



28



Leꞌec adaꞌ biqui ti caꞌ cuxlaji a Jesusu.



 Pues teꞌi. Mani a sabadojo. Tan to u sasiltal ti domingo. Leꞌec ixnaꞌ Maria Magdalena u yetꞌoc ulaacꞌ ix Mariaja, caꞌ binooꞌ u chaꞌante tuba mucbi a Jesusu. q 2 Caꞌ u yilajooꞌo, uchi a yucꞌlaj ti top chich u men emi ti caꞌan jun tuul u yaj xaꞌnum a Dioso. U jisaj a tunich a queꞌen tu chiꞌ a chꞌeꞌene. Tinlaji yocꞌol. r 3 Naach u sac u wich jabix a lemleme. Top süc süc tu jajil u nocꞌo. s 4 Tzützülnacooꞌ a soldado u menooꞌ u saaquil tiꞌiji. Sücquimooꞌ. 5 Cꞌuꞌ betiqui, uchi u tzicbal u yaj xaꞌnum a Dios 1 

ti caꞌan etelooꞌ a noochꞌupu. —Maꞌ u jaqꞌüleꞌex a wool. In weel ti udeꞌex a cüxteꞌex a Jesus a quimsabi tuwich cruzu,— cu tꞌan tiꞌijooꞌ ix chꞌupu. t 6 —Maꞌ waꞌyeꞌ queꞌeni. Caꞌ cuxlaji jabix ilic u yadaja. Coꞌneꞌex waꞌyeꞌ a wilaꞌ u cuuchil tuba coyquinbi,— cu tꞌan tiꞌijooꞌ ix chꞌupu. u 7 —Joboqueꞌex a wiliqui, xeneꞌex tu jomolil a wadeꞌex tiꞌijooꞌ u yaj cambal ti caꞌ cuxlaji tu yaamooꞌ a quimene. Adeꞌex tiꞌijooꞌ ti cꞌochol u caꞌa payanbej tuwichooꞌ cuenta Galilea. Teꞌi u yilicooꞌ. Jadiꞌ a tꞌan adaꞌ a yan in wadic teꞌexe,— cu tꞌan u yaj xaꞌnum a Dios ti caꞌan tiꞌijooꞌ ix chꞌupu. v 8 Pues teꞌi. Jocꞌooꞌ tuba mucbi a quimene. Cꞌüs saacooꞌ to, pero top quiꞌooꞌ u yool. Alcaꞌooꞌ u beel tiꞌi u tzolooꞌ tiꞌi u yaj cambal a Jesusu. 9 Caꞌ u yilajooꞌo, cꞌümbooꞌ u men a Jesusu. —Dioos,— cu tꞌan a Jesus tiꞌijooꞌo. Leꞌec ti cꞌochooꞌ etel a Jesusu, xonlajooꞌ tu taan. U tzꞌajooꞌ u cꞌüꞌ yocꞌol u yoc a Jesusu. Baaloꞌ ti tanooꞌ u tzꞌocsic u yanil a Jesusu. w 10 —Caꞌ manüc a saaquileꞌex. Caꞌ xiqueꞌex a wadüꞌ tiꞌijooꞌ in hermano caꞌ xicooꞌ cuenta Galilea. Teꞌi u yiliquenooꞌ,— cu tꞌan a Jesus tiꞌijooꞌo. x  



 



 



 



 



Leꞌec adaꞌ biqui ti bini ti tzol a soldadojo.



Pues teꞌi. Tu yaamooꞌ a soldado a tanooꞌ cuchi u cününtic tuba mucbi a Jesusu, yan a binooꞌ u yadüꞌ u pectzil ich caj Jerusalen. Tanooꞌ to u beel ti bej ix chꞌup ti cꞌochooꞌ a soldado etelooꞌ u noochilooꞌ u yaj mansaj tꞌan a cristiano tiꞌi a Dioso. U yadajooꞌ tiꞌi tulacal a cꞌuꞌ a maniji. 12 Pues teꞌi. Muchꞌlajooꞌ u noochilooꞌ u yaj mansaj tꞌan a cristiano tiꞌi a Dios u yetꞌocooꞌ a nucuch winiqui. U tzicbaltajooꞌ tu bajil cꞌuꞌ a belooꞌ u cu beteꞌ. U tzꞌajooꞌ a taqꞌuin ti yaab tiꞌijooꞌ a soldado tiꞌi caꞌ u yadooꞌ a tusu. 13 —Adeꞌex tiꞌijooꞌ a cristiano ti cꞌochooꞌ u yaj cambal ti acüꞌü. Leꞌec ti taneꞌex a wüyülü, u xuuchꞌtajooꞌ u büqꞌuel a quimene. 14 Wa cuchi caꞌ u yubi abeꞌ a gobernadoro, jedeꞌec ti saꞌaltiqueꞌex tiꞌi maꞌ u tzꞌabüleꞌex a sipꞌil,— cu tꞌanooꞌ tiꞌi a soldadojo. 15 Pues teꞌi. Leꞌecooꞌ a soldadojo, u cꞌümajooꞌ a taqꞌuini. U yadajooꞌ a jabix ilic a aalbi tiꞌijooꞌo. Tac leeb tan ti tan u yaalbül a tus abeꞌ tu yaamooꞌ aj Israele. 11 



 



 



 



 



Chiclaji a Jesus tiꞌijooꞌ u yaj cambala.



Pues teꞌi. Binooꞌ a once tuul u yaj cambal ich cuenta Galilea. Binooꞌ tuwich a witz tuba aalbi tiꞌijooꞌ u men a Jesusu. y 17 Leꞌec caꞌ u yilajooꞌ a Jesusu, xonlajooꞌ tu taan caꞌ u yeꞌooꞌ ti nooch u yanil. Cꞌuꞌ betiqui, yan a caꞌ pꞌeel u yool u tuculu. 18 Naatzꞌi a Jesus etelooꞌo. —Tzꞌabi ten ti top nooch in yanil yocꞌol tulacal ti caꞌan y yocꞌolcab,— cu tꞌan a Jesusu. z 19 —U men nooch in yanili, caꞌ xiqueꞌex tulacal tubajac yocꞌolcab. Adeꞌex in pectzil tiꞌijooꞌ tulacal mac tiꞌi caꞌ yaabac boon tuul a tanooꞌ u tzꞌocsiquen. Tzꞌajeꞌexooꞌ alaꞌooꞌ ti ocjaꞌ 16 

etel u cꞌabaꞌ a Tattzili, a Mejentzili, y u Püsücꞌal a Dioso,— cu tꞌan a Jesus tiꞌijooꞌ u yaj cambala. 20 —Yeꞌeꞌex tiꞌijooꞌ alaꞌooꞌ caꞌ u laj tzꞌoques tulacal a tꞌan in wadaj teꞌexe. Uꞌyeeneꞌex. Queꞌen ti queꞌenen ta weteleꞌex asto tu jobeeb a yocꞌolcaba,— cu tꞌan a Jesus tiꞌijooꞌ u yaj cambal. Waꞌyeꞌ jobi u tzꞌiib aj Mateojo. a  



a 28.20 Hch 18:19; Rev 22:21 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Leꞌec Adaꞌ u Tꞌan a Jesucristo a Tzꞌiibaꞌan u Men aj San Marcoso.



1



Leꞌec adaꞌ biquiꞌil u tꞌan aj Juan aj tzꞌaj ocjaꞌ ich pꞌatal luꞌum.



 Waꞌyeꞌ u caal u yaalbül a quiꞌil tꞌan, leꞌec biqui ti culaji waꞌyeꞌ yocꞌolcab a Jesucristo u Mejen a Dioso. a 2 Jun tuul tu yaamooꞌ boon u yadaj u tꞌan a Dios uchiji, aj Isaias u cꞌabaꞌ. Baalaꞌ u tzꞌiibtaj yocꞌol cꞌuꞌ u yadaj a Dios tiꞌi a Cristojo: —Inene, tan in tücaaꞌtic in waj xaꞌnum ta taan. Bel u cu tojquinte a cristiano tiꞌi caꞌ u cꞌümeechooꞌ,— cu tꞌan a Dios tiꞌi a Cristojo. b 3 —Leꞌec adaꞌ u tꞌan a jun tuul a uchi u tꞌan ichil a pꞌatal luꞌumu. “Tojquinteꞌex a naꞌat caꞌ a cꞌümeꞌex a Noochtzil jabix cuchi taneꞌex a tojquintic a beje,” cu tꞌan alaꞌaji,— cu tꞌan a Dioso. Baaloꞌ u tzꞌiibtaj aj Isaias yocꞌol aj Juan aj tzꞌaj ocjaꞌa. c 4 Pues teꞌi. Leꞌec aj Juan aj tzꞌaj ocjaꞌa, caji ti tꞌan ich pꞌatal luꞌum. U yadaj tiꞌijooꞌ a cristiano caꞌ u cꞌümooꞌ a ocjaꞌa. Leꞌec a ocjaꞌ abeꞌe, u pꞌis caꞌ u jelajooꞌ u tucul, y saꞌtesabi u sipꞌil u men a Dioso. 5 Binooꞌ a cristiano etel aj Juan u cꞌümooꞌ a ocjaꞌa. Talooꞌ tulacal tubajac cuenta Judea. Yaab ilic a cristiano ichil a caj Jerusalene, cꞌochooꞌ etel aj Juana. Leꞌec caꞌ u tzolaj u sipꞌil a jujun tuulu, tzꞌabooꞌ ti ocjaꞌ ich nojaꞌ Jordan u men aj Juana. 6 Pues teꞌi. Otzil u yilbil u nocꞌ aj Juana. Chen betajaꞌan etel u tzoꞌotzel a baalcheꞌ u cꞌabaꞌ camello d. Chen u xetꞌel qꞌuewel u cꞌax u nücꞌ. Leꞌec u janala, jabix aj saacꞌ a walac u jantabülü. Walac ilic u jantic u cꞌaꞌ cab a walac u cüxtic ich cheꞌ. e 7 —Watac jun tuul a mas nooch u wichil u meyaj tin wich inene. Maꞌ chucul in yanil maꞌax tiꞌi in xontal in joqꞌues u zapato,— cu tꞌan aj Juana. f 8 —Inene, walac in tzꞌeequeꞌex ti ocjaꞌ 1 



 



 



 



 



 



 



 



a 1.1 Sal 2:7; Lc 1:35; Jn 1:34; Ro 8:3; 1 Jn 4:15 b 1.2 Mal 3:1 1:15,23 d 1.6 camel e 1.6 Lv 11:22 f 1.7 Hch 13:25

etel jaꞌ. Cꞌuꞌ betic alaꞌaji, bel u cu tzꞌaꞌeꞌex jabix ti ocjaꞌ pero chen etel u Püsücꞌal a Dioso,— cu tꞌan aj Juan tiꞌijooꞌ a cristianojo. g Tzꞌabi a Jesus ti ocjaꞌ.



Pues teꞌi. Joqꞌui a Jesus ich caj Nazaret a queꞌen ich cuenta Galilea. Bini etel aj Juana. Tzꞌabi ti ocjaꞌ a Jesus ich nojaꞌ Jordan u men aj Juana. h 10 Leꞌec ti joqꞌui a Jesus ichil a jaꞌa, tu jomolil u yilaj ti jabix jeebi a caꞌana. U yilaj u yemel u Püsücꞌal a Dios jabix paloma. Emi tac yocꞌol a Jesusu. i 11 Uchi a tꞌan ti caꞌana. —Inchech in Mejen. Yaj in wuꞌyeech. Quiꞌ in wool ta wetel,— cu tꞌan a tꞌan ti caꞌana. j 9 



 



 



Yaaltabi emsabül u yool a Jesus u men a quisini.



Pues teꞌi. Tu jomolil tzꞌabi tiꞌi a Jesus u men u Püsücꞌal a Dios caꞌ xiꞌic ichil a pꞌatal luꞌumu. k 13 Cuarenta qꞌuin queꞌen teꞌi a Jesusu. Chen u cuuchil baalcheꞌ tuba queꞌen. Tan u yaaltabül emsabül u yool caꞌ u beteꞌ a cꞌas a Jesus u men a quisini. Pachil abeꞌe, cꞌochooꞌ u yaj xaꞌnum a Dios ti caꞌana. U yaantajooꞌ a Jesusu. l 12 



 



Tu cuenta Galilea u cajsaj a meyaj a Jesusu.



Pues teꞌi. Leꞌec ti müchbi aj Juan u men a reye, bini a Jesus ich cuenta Galilea. Tan u yadic u pectzil Dios tiꞌijooꞌ a cristiano teꞌiji. m 15 —Cꞌochi u qꞌuinil u caal ti tücaaꞌ a Dioso. Jeleꞌex a tucul. Tucleꞌex a quichꞌpan tuculu. Tzꞌocseꞌex u tꞌan a Dioso,— cu tꞌan a Jesusu. n 14 



 



Püybi cuatro tuul aj joocꞌ u men a Jesusu.



Pues teꞌi. Tan u manül a Jesus tu chiꞌ a laguna u cꞌabaꞌ Galileaja. U yilaj aj Simon u yetꞌoc aj Andres. U yitzꞌinooꞌ u sucuꞌunooꞌ u bajil. Tanooꞌ u pulic ich jaꞌ a chinchor tiꞌi müch chꞌilam. Aj joocꞌooꞌ a caꞌ tuulu. o 17 —Caꞌ talaqueꞌex tin wetel. Bel in quin yeeꞌ teꞌex biqui caꞌ a mücheꞌex a cristiano jabix ilic ti walaqueꞌex a müchic a chꞌilama,— cu tꞌan a Jesus tiꞌijooꞌo. 18 Tu seebal u pꞌütajooꞌ u müchbeeb a chꞌilama. Binooꞌ tu pach a Jesusu. p 19 Pues teꞌi. Caji ti mas beel a Jesus tu chiꞌ a lagunaja. U yilajooꞌ ulaacꞌ caꞌ tuul a winiqui. U yitzꞌinooꞌ u sucuꞌunooꞌ ilic u bajil. Leꞌec a caꞌ tuulu, u mejenooꞌ aj Zebedeojo. Aj Jacob y aj Juan u cꞌabaꞌooꞌ. Queꞌenooꞌ ichil a barcojo. Tanooꞌ u yutzquintic a chinchor ti müch chꞌilam u yetꞌocooꞌ u tat. q 20 Tu seebal u püyajooꞌ a caꞌ tuul a Jesusu. U pꞌütajooꞌ u tat ichil a barco etelooꞌ u yaj meyaj. Binooꞌ tu pach a Jesusu. 16 

San Marcos 1  86 Leꞌec a winic a jocꞌsabi a cꞌacꞌasbaꞌal ichil u yoolo.



Pues teꞌi. Bini a Jesus ich caj Capernaum u yetꞌocooꞌ a queꞌenooꞌ tu pacha. Leꞌec ti cꞌochi u qꞌuinil a jedele, oqui a Jesus ichil a naj tuba walacooꞌ u muchꞌtal u cꞌajesooꞌ a Dioso. U caꞌansajooꞌ a cristiano a muchꞌaꞌanooꞌ teꞌiji. r 22 Saꞌtooꞌ u yool a cristiano abeꞌ u men biqui ti walac u caꞌansaj. Alaꞌaji, u caꞌansajooꞌ jabix ilic tu caꞌansaj jun tuul a top yaab u yeele. Leꞌecooꞌ u yaj caꞌansajil u ley aj Moisese, maꞌ taꞌachooꞌ u caꞌansaj jabix a Jesusu. s 23 Pues teꞌi. Jun tuul a winiqui, yan a cꞌacꞌasbaꞌal tu yool. Queꞌen alaꞌi tu yaamooꞌ a queꞌen ichil a naj abeꞌ u cꞌajesooꞌ a Dioso. t 24 —Pꞌütoꞌon. Maꞌ cꞌuꞌ a tꞌan toꞌoni, Jesus. Incheche, Nazaret taleech. ¿Taleech wa a jobsoꞌon? In weel a wich. Incheche, u Mejenech a Dioso,— cu tꞌan tiꞌi a Jesus ti chichi. u 25 Leꞌec a Jesusu, u qꞌueꞌyaj a cꞌacꞌasbaꞌala. —Maꞌ tꞌan,— cu tꞌan a Jesus tiꞌiji. —Joqꞌuen tu yool a winiqui,— cu tꞌan tiꞌi. 26 Sücquimi a winic u men a cꞌacꞌasbaꞌala. Tan u peec tac u yoc u cꞌüꞌü. Uchi u yawat ti chich caꞌ tun joqꞌui tu yool a winiqui. v 27 Saꞌtooꞌ u yool a cristiano a queꞌen teꞌiji, mentücü, cajooꞌ ti tꞌan tu bajilooꞌ. —¿Biqui yanil abeꞌe? Top jumpaay u tꞌan a Jesusu. Etel u yanil walac ilic u tücaaꞌtic a cꞌacꞌasbaꞌal, y walac u tzꞌocsabül u tꞌan,— cu tꞌanooꞌ a cristiano tu bajili. 28 Tu jomolil eeltabi cꞌuꞌ u betaj a Jesus tulacal tubajac ti nützꞌaꞌan ich cuenta Galilea. 21 



 



 



 



 



 



 



 



Chꞌanesabi u yixaꞌan aj Simon Pedro u men a Jesusu.



Pues teꞌi. Joqꞌui a Jesus ichil a naj abeꞌ tuba muchꞌaꞌanooꞌ a cristianojo. Bini tu yotoch aj Simon y aj Andres. Queꞌenooꞌ ilic aj Jacob y aj Juan tu pach a Jesusu. w 30 Queꞌen ti cama u yixaꞌan aj Simon u men cꞌojaꞌan. Tan u chücüwil. Tu seebal u yadajooꞌ tiꞌi a Jesus cꞌuꞌ a yan tiꞌi a noochꞌup abeꞌe. 31 Bini a Jesus etel a noochꞌup abeꞌe. U müchaj tu cꞌüꞌ. U licꞌsaj. Tu seebal mani u chücüwil. U tzeentajooꞌ u yaj sutil. x 29 



 



 



Yaabooꞌ a cꞌojaꞌan a chꞌanesabooꞌ u men a Jesusu.



Pues teꞌi. Leꞌec ti oqui a qꞌuini, cꞌochesabooꞌ etel a Jesus boon tuul a cꞌojaꞌan u yetꞌocooꞌ boon tuul a yan a cꞌacꞌasbaꞌal tu yoolo. y 33 Butꞌaꞌanooꞌ tulacal a caj chiꞌ naj tuba queꞌen a Jesusu. 34 Leꞌec a Jesusu, u chꞌanesajooꞌ ti yaab a cꞌojaꞌana. Caꞌax cꞌuꞌac ti cꞌojaꞌanil, u chꞌanesaj. U jocꞌsajooꞌ a cꞌacꞌasbaꞌal tu yool a yaaba. Maꞌ u chaꞌajooꞌ caꞌ uchuc u tꞌan a cꞌacꞌasbaꞌal u men u yeelooꞌ maqui alaꞌaji. z 32 

Uchi u tꞌan a Jesus tu cuenta Galilea.



Pues teꞌi. Acꞌüꞌ to maꞌax to sasac ti liqꞌui a Jesusu. Bini tuba maꞌax mac a yana. Uchi u tꞌan etel a Dios teꞌiji. a 36 Leꞌec ti liqꞌui aj Simon etelooꞌ u yetꞌoco, binooꞌ u cüxte tuba queꞌen a Jesusu. 37 Leꞌec caꞌ u cüxtajooꞌo, u yadajooꞌ tiꞌi: —Top yaab mac tanooꞌ u cüxtiquech,— cu tꞌanooꞌ tiꞌi. 38 —Coꞌneꞌex ti tꞌan ichil boon ulaacꞌ a caj waꞌyeꞌ jabix ilic ti betaj ich caj Capernaum. Leꞌec in meyaj ti udeen waꞌyeꞌ,— cu tꞌan a Jesusu. b 39 Mani tulacal tubajac cuenta Galilea. Uchi u tꞌan ichil boon a naj tuba walacooꞌ u muchꞌtal a cristiano u cꞌajes a Dioso. U jocꞌsajooꞌ a cꞌacꞌasbaꞌal tu yool a cristianojo. c 35 



 



 



 



 



Chꞌanesabi a top cꞌojaꞌan u men a Jesusu.



Pues teꞌi. Naatzꞌi jun tuul a winic tu tzeel a Jesusu. Top tan u tuꞌujtal u büqꞌuel u men u cꞌojaꞌanil. Xonlaji tu taan a Jesusu. —Wa quiꞌ ta wich a chꞌanesiquen, jedeꞌec u paatal a chꞌanesiquen,— cu tꞌan tiꞌi a Jesusu. d 41 Otzil a winic tu wich a Jesusu. U tzꞌaj u cꞌüꞌ yocꞌol a winiqui. —In cꞌati,— cu tꞌan tiꞌi. —Chꞌaneech tun,— cu tꞌan a Jesus tiꞌiji. e 42 Tu seebal chꞌani a winiqui. Maꞌ caꞌ cꞌojaꞌan. 43 Leꞌec ti maꞌax to tücaaꞌbüc a winic u men a Jesusu, u yadaj tiꞌi tu jajil: 44 —Maꞌ a wadic tiꞌi maꞌax mac cꞌuꞌ a mani tech,— cu tꞌan a Jesus tiꞌiji. —Jadiꞌ caꞌ xiquech etel u yaj mansaj tꞌan a cristiano tiꞌi a Dioso. Yeꞌe a bajil tiꞌi, y tzꞌa ilic tiꞌi a Dios a sij‐ool jabix ilic ti tzꞌiibaꞌan ichil a ley u tzꞌiibtaj aj Moisese. Teꞌi u yilicooꞌ ti chꞌaneech,— cu tꞌan a Jesusu. f 45 Leꞌec ti bini a winiqui, caji u tzicbalte tiꞌi caꞌax macac biqui ti chꞌanesabi u men a Jesusu. U tꞌitꞌaj u pectzil ti yaab, mentücü, maꞌ caꞌ yan biqui u yocol a Jesus ichil a caj ti chicaꞌan. Culaji ich aldea. Cꞌochooꞌ a cristiano etel a Jesusu. Talooꞌ tulacal tubajac. g 40 



 



 



 



 



 



2



Chꞌanesabi a sotmen u büqꞌuel a maꞌ taꞌach u peeque.



 Pues teꞌi. Tu pach maꞌ eelaꞌan boon qꞌuin, uscꞌaji a Jesus ich caj Capernaum. Eeltabi ti cumaꞌan alaꞌaji. h 2 Muchꞌlajooꞌ ti yaab a cristiano etel. Butꞌaꞌanooꞌ a cristiano ich naj, y pach naja, chen tanooꞌ u nütꞌic u bajil u menooꞌ u yaabil. Leꞌec a Jesusu, tan u yadic u tꞌan Dios tiꞌijooꞌ a cristiano abeꞌe. i 3 Cꞌochesabi u men cuatro tuul ti winic jun tuul a sotmen u büqꞌuel a maꞌ taꞌach u peeque. 4 Maꞌ patalooꞌ ti ocol ich naj u men top yaab a cristianojo, mentücü, nacꞌooꞌ pol naj etel a cꞌojaꞌana, u men quet u pol a naja. U potajooꞌ u pol a naj yocꞌol a Jesusu. Leꞌec a cꞌojaꞌana, 1 

coyaꞌan ti queꞌen tuwich u coytaan. U yemsajooꞌ tu taan a Jesusu. 5 Leꞌec a Jesusu, u yilaj ti queꞌenooꞌ u yool tu pach alaꞌi tiꞌi caꞌ u chꞌanes a sotmen u büqꞌuele. —Saꞌtesabi a sipꞌil,— cu tꞌan a Jesus tiꞌi a cꞌojaꞌana. j 6 Pues teꞌi. Yanooꞌ u yaj caꞌansajil u ley aj Moises a tinaꞌanooꞌ teꞌiji. Cajooꞌ u tucle cꞌuꞌ u nuꞌcul u yadaj a Jesusu. 7 —Leꞌec a winic adaꞌa, ¿cꞌuꞌ caꞌa u yadaj ti saꞌtesabi u sipꞌil a cꞌojaꞌana? Tan u maclantꞌantic a Dioso. Maꞌax mac a patal u saꞌtes a sipꞌili, jadiꞌ a Dioso,— cu tꞌanooꞌ tu bajil yocꞌol a Jesusu. k 8 Pues teꞌi. Leꞌec a Jesusu, tu seebal u yeeltaj cꞌuꞌ a tanooꞌ u tucliqui. —¿Cꞌuꞌ caꞌa taneꞌex a tuclic ti baaloꞌ?— cu tꞌan tiꞌijooꞌ. l 9 —Maꞌ yaj caꞌ in wadüꞌ ti saꞌtesabi u sipꞌil a cꞌojaꞌan adaꞌ a maꞌ taꞌach u peeque, u men maꞌ chicaꞌan wa jaj in tꞌan. Cꞌuꞌ betiqui, yaj caꞌ in wadüꞌ: “Liqꞌuen. Molo a coytaan. Uchuc a ximbal,” u men teꞌi u chictal wa jaj in tꞌan,— cu tꞌan a Jesus tiꞌijooꞌo. m 10 —Inene, yanajeen ti cristianojil. Tiꞌi caꞌ a weelteꞌex ti yan in yanil in saꞌtes sipꞌil waꞌyeꞌ yocꞌolcab, bel in quin chꞌanes a cꞌojaꞌana,— cu tꞌan a Jesus tiꞌijooꞌo. n 11 —Waꞌlen. Molo a coytaan. Caꞌ xiquech ta wotoch,— cu tꞌan a Jesus tiꞌi a winic a sotmen u büqꞌuele. 12 Waꞌlaji a winic abeꞌe. Tu seebal u molaj u coytaan. Joqꞌui tu taanooꞌ a queꞌen teꞌiji. Bini. Saꞌtooꞌ u yool tulacalooꞌ a cristiano etel cꞌuꞌ a maniji. U yadajooꞌ u quiꞌil a Dioso. —Maꞌax jun sut ti wilaj a jabix adoꞌo,— cu tꞌanooꞌ. o  



 



 



 



 



 



 



 



Püybi aj Levi u men a Jesusu.



Pues teꞌi. Caꞌ bini a Jesus tucayeꞌ tu chiꞌ a lagunaja. Tulacalooꞌ a cristianojo, muchꞌlajooꞌ etel. U caꞌansajooꞌ. p 14 Leꞌec ti tan u caꞌ beel a Jesusu, u yilaj aj Levi, leꞌec u mejen aj Alfeojo. Tinaꞌan ti queꞌen aj Levi tu cuuchil tuba walac u molic a taqꞌuin tiꞌi a gobiernojo. —Coꞌox tin pach,— cu tꞌan a Jesus tiꞌiji. Liqꞌui. Bini tu pach a Jesusu. q 15 Pues teꞌi. Pach mesa queꞌenooꞌ a Jesus u yetꞌocooꞌ u yaj cambal ichil u yotoch aj Leviji. Yaabooꞌ ilic aj mol taqꞌuin tiꞌi a gobierno u yetꞌocooꞌ a yanooꞌ u sipꞌil a queꞌenooꞌ ilic teꞌi ti janal etel a Jesusu. r 16 Ilbi a Jesus ti tan u janal etelooꞌ aj mol taqꞌuin u yetꞌocooꞌ a yanooꞌ u sipꞌili. Leꞌecooꞌ u yaj caꞌansajil u ley aj Moises u yetꞌocooꞌ a fariseo u cꞌabaꞌoo u naꞌata, leꞌec u yilajooꞌ abeꞌe. —¿Cꞌuꞌ caꞌa queꞌen ti janal ti ucꞌul alaꞌi tu yaamooꞌ aj mol taqꞌuin tiꞌi a gobierno u yetꞌocooꞌ a yanooꞌ u sipꞌili?— cu tꞌanooꞌ tiꞌi u yaj cambal a Jesusu. s 17 Leꞌec a Jesusu, u yubajooꞌ u tꞌan. U nuuctajooꞌ. —Maꞌ cꞌabeet aj tzꞌücyaj tiꞌijooꞌ a mucꞌaꞌani, pero cꞌabeet tiꞌijooꞌ a cꞌojaꞌana. Maꞌ taleen tiꞌi in wadüꞌ tiꞌijooꞌ a cristiano a tojooꞌ u naꞌat caꞌ u jelooꞌ u tucul caꞌ tun u tuclooꞌ a toji. Taleen in wadüꞌ abeꞌ tiꞌijooꞌ a yanooꞌ u sipꞌili,— cu tꞌan a Jesus tiꞌijooꞌo. t 13 

Cꞌaatbi tiꞌi a Jesus yocꞌol a suqꞌuini.



Pues teꞌi. Leꞌecooꞌ u yaj cambal aj Juan aj tzꞌaj ocjaꞌa, maꞌ tanooꞌ u janali. Tanooꞌ u suqꞌuin. Baaloꞌ ilic a tanooꞌ u betic u yaj cambal a fariseo u cꞌabaꞌooꞌ u naꞌata. Cꞌochooꞌ a cristiano u cꞌaate tiꞌi a Jesusu. —Walacooꞌ u pꞌütic a janal tiꞌi u suqꞌuin u yaj cambalooꞌ aj Juan aj tzꞌaj ocjaꞌ u yetꞌocooꞌ u yaj cambalooꞌ a fariseo u cꞌabaꞌooꞌ u naꞌata. ¿Cꞌuꞌ caꞌa maꞌ taꞌachooꞌ u suqꞌuin a waj cambal incheche?— cu tꞌanooꞌ tiꞌi a Jesusu. u 19 Leꞌec a Jesusu, u yadaj a mucultꞌan tiꞌijooꞌ yocꞌol maꞌ tu paatalooꞌ u pꞌüticooꞌ a janal ti queꞌen to etelooꞌ. —Leꞌec ti queꞌen to aj tzꞌocolbeel tu yaamooꞌ u yaj sutili, ¿jedeꞌecooꞌ wa u paatal u pꞌütic a janal caꞌ tun uchucooꞌ u suqꞌuin a emooꞌ ti ucꞌul etele? Leꞌec ti queꞌen to aj tzꞌocolbeel etelooꞌo, maꞌ tu paatalooꞌ u suqꞌuin,— cu tꞌan a Jesus tiꞌijooꞌo. v 20 —Watac u qꞌuinil leꞌec ti bel u caꞌa jocꞌsabül aj tzꞌocolbeel tu yaamooꞌ. Ti a qꞌuin abeꞌe, belooꞌ u caꞌa ti suqꞌuin,— cu tꞌan a Jesus tiꞌijooꞌo. 18 



 



 



Aalbi ich mucultꞌan ti maꞌ quiꞌ tu cuntal a tumulben to etel a uchben a sucooꞌ u beteꞌe.



—Pues teꞌi. Maꞌax mac walac u pücꞌültic a uchben nocꞌ etel a tumul nocꞌo. A tumul nocꞌo, walac u coomtal ta wichi. Wa cuchi caꞌ u betooꞌ ti baaloꞌ, bel u cu tziliꞌ a uchben a tumulbene. Pꞌaatül u caꞌa ti mas nooch u tzililal a uchbene,— cu tꞌan a Jesusu. 22 —Maꞌax walac u tzꞌabül tumul vino ichil u cuuchil a betabi etel uchben qꞌuewel. Walac u betabaanül u bolsajil vino etel qꞌuewel. Wa cuchi caꞌ tzꞌabüc ti baaloꞌo, tanil u tzaquesic u bajil a tumul vinojo, bel u caꞌa ti jeetel a uchben qꞌuewele. Yan u tzꞌabül a tumul vino ichil u cuuchil a betabi etel tumul qꞌuewel,— cu tꞌan a Jesus ich mucultꞌan. 21 



 



U jiribtajooꞌ u semilla harina w u yaj cambal a Jesus tu qꞌuinil a jedele.



Pues teꞌi. Jun pꞌeel qꞌuin tan u manül a Jesus etelooꞌ u yaj cambal ich col. U qꞌuinil jedel a qꞌuin abeꞌe. Wiꞌijooꞌ u yaj cambal a Jesusu. Cajooꞌ u jiribte tzꞌetzꞌeec u semilla harina x ti tanooꞌ u manül. y 24 —Ilooꞌ a waj cambal,— cu tꞌanooꞌ a fariseo u cꞌabaꞌooꞌ u naꞌat tiꞌi a Jesusu. —¿Cꞌuꞌ caꞌa tanooꞌ u betic cꞌuꞌ a maꞌ quiꞌ u betabül tu qꞌuinil a jedele?— cu tꞌanooꞌ tiꞌi. 25 —¿Cꞌuꞌ caꞌa taneꞌex a wadic abeꞌe? A xocajeꞌex cꞌuꞌ u betaj aj quimen rey David u yetꞌocooꞌ u yetmanül leꞌec ti wiꞌijooꞌ,— cu tꞌan a Jesus tiꞌijooꞌo. z 26 —Leꞌec ti mas nooch u wichil u meyaj aj Abiatar tuwichooꞌ u chucaan u yaj mansaj tꞌan a cristiano tiꞌi a Dioso, oqui aj David ichil u yotoch a 23 

Dioso,— cu tꞌan a Jesusu. —U molaj a waj harina a tzꞌabi tiꞌi a Dioso. U tzꞌaj tiꞌijooꞌ u yetmanül. U laj jantajooꞌ a waj harinaja. Maꞌ quiꞌ tu cꞌaxül tiꞌi a ley caꞌ jantabüc a waj harina abeꞌ u men a caꞌax macaqui. Jadiꞌ tzꞌabi u men Dios caꞌ u jante a waj harina abeꞌ u yaj mansaj tꞌan a cristiano tiꞌi a Dioso. Leꞌec aj David abeꞌe, maꞌ u yaj mansaj tꞌan a cristiano tiꞌi a Diosi,— cu tꞌan a Jesusu. a 27 —Leꞌec a Dioso, u betaj u qꞌuinil a jedel tiꞌi u yaantical a winiqui. Maꞌ u betaj a winic chen tiꞌi caꞌ u tzꞌoques u qꞌuinil a jedel jabix a taneꞌex a wadiqui,— cu tꞌan a Jesusu. 28 —Leꞌec inen a yanajeen ti cristianojili, yan in yanil ti tücaaꞌ caꞌax tu qꞌuinil jedel,— cu tꞌan a Jesusu. b  



 



3



Chꞌani a winic a mooch u cꞌüꞌü.



 Pues teꞌi. Oqui a Jesus ichil a naj tuba walacooꞌ u muchꞌtal a cristiano u cꞌajes a Dioso. Tu yaamooꞌ a cristiano a muchꞌaꞌanooꞌ teꞌiji, yan jun tuul a winic a mooch u cꞌüꞌü. c 2 Tan u chaꞌanbül a Jesus tiꞌi caꞌ ilbic wa caꞌ u chꞌanes a mac tu qꞌuinil a jedel tiꞌi caꞌ paatacooꞌ u tzoloꞌ alaꞌaji. 3 —Waꞌlen taanil,— cu tꞌan a Jesus tiꞌi a winic a mooch u cꞌüꞌü. 4 —¿Biquiꞌil a quiꞌ tu cꞌaxül tiꞌi a ley ti u qꞌuinil a jedel ta tꞌaneꞌexe, wa ti betic a quiꞌi, wa ti betic a cꞌasa? ¿Quiꞌ wa caꞌ ti saꞌalte u cuxtal a maca, wa caꞌ ti quimes alaꞌi ti u qꞌuinil a jedele?— cu tꞌan a Jesusu. Maꞌax mac a uchooꞌ u nuuc. d 5 Tzꞌiic a Jesus tiꞌijooꞌ a cristiano teꞌi ti tan u chaꞌanticooꞌ tulacalooꞌ. Yaj u yool u men top chichooꞌ u pol. —Sützü a cꞌüꞌ,— cu tꞌan tiꞌi a winiqui. U sützaj u cꞌüꞌ. Chꞌani. e 6 Pues teꞌi. Jocꞌooꞌ a fariseo u cꞌabaꞌooꞌ u naꞌata. Muchꞌlajooꞌ etelooꞌ aj herodiano u cꞌabaꞌooꞌ u naꞌat. Cajooꞌ u tucle biqui caꞌ u quimesooꞌ a Jesusu. f 1 



 



 



 



 



 



Muchꞌlajooꞌ a cristiano ti yaab tu chiꞌ a lagunaja.



Pues teꞌi. Joqꞌui a Jesusu. Bini tu chiꞌ a laguna u yetꞌocooꞌ u yaj cambal. Yaabooꞌ a cristiano a talooꞌ cuenta Galilea cuenta Judeaja, tücünacooꞌ tu pach a Jesusu. g 8 Yanooꞌ ilic a talooꞌ ich caj Jerusalen, talooꞌ cuenta Idumea, talooꞌ junxeel a nojaꞌ Jordan tu joqꞌueeb qꞌuin, talooꞌ maꞌ naach ti a caj Tiro a caj Sidon. Top mani tu pach u yaabil a cristianojo. Cꞌochooꞌ etel a Jesus u men u yubajooꞌ tulacal a cꞌuꞌ u betaj alaꞌaji. 9 —Caꞌ xiqueꞌex a cüxte jun pꞌeel a barco tuba u paatal in wocol wa caꞌ caac u nütꞌeenooꞌ a cristianojo. Top yaabooꞌ tu bajil,— cu tꞌan a Jesus tiꞌijooꞌ u yaj cambala. 10 Sabeensil u nütꞌbül u men ac u chꞌanesaj a yaaba, y tulacal boon u chucaan a cꞌojaꞌana, tanooꞌ u tutulcaꞌtic u bajil tiꞌi caꞌ u tülooꞌ alaꞌi tiꞌi caꞌ chꞌanücooꞌ. 11 Leꞌec caꞌ ilbic a Jesus u menooꞌ a yan a cꞌacꞌasbaꞌal tu yoolo, walacooꞌ u cꞌochol y xontal tu taan alaꞌaji. —Incheche, u Mejenech a Dioso,— cu tꞌanooꞌ ti chich. h 12 Leꞌec a Jesusu, walac u tzeꞌecticooꞌ. —Maꞌ a wadiqueꞌex mac winiquilen,— cu tꞌan tiꞌijooꞌ. i 7 

A Jesusu, u yeetajooꞌ doce tuul tiꞌi u yaj xaꞌnum.



Pues teꞌi. Naqꞌui a Jesus tuwich witz. Leꞌec a jujun tuul u cꞌatiintaj cuchi u yocol tiꞌi u yaj cambala, u püyaj caꞌ talac etel. Cꞌochooꞌ etel. j 14 U yeetajooꞌ doce tuul tiꞌi caꞌ culacooꞌ etel, y tiꞌi caꞌ u tücaaꞌtooꞌ u yadooꞌ u tꞌan a Dioso, y 15 tiꞌi caꞌ u tzꞌaꞌooꞌ u yanil tiꞌi u chꞌanesicooꞌ a cꞌojaꞌana, y tiꞌi u jocꞌsicooꞌ a cꞌacꞌasbaꞌal tu yool a maca. 16 U yeetaj aj Simono. U tzꞌaj u cꞌabaꞌ ti Pedro. k 17 U yeetajooꞌ ilic aj Jacob etel aj Juana. U yitzꞌinooꞌ u sucuꞌunooꞌ u bajil. Zebedeo u cꞌabaꞌooꞌ u tat. U tzꞌajooꞌ u cꞌabaꞌ a caꞌ tuul abeꞌ ti aj Boanerges u men top chichooꞌ u tꞌan. —U mejenooꞌ chaac,— cu tꞌan a tꞌan abeꞌe. l 18 U yeetajooꞌ aj Andres, aj Felipe, aj Bartolome, aj Mateo, aj Tomas, y ulaacꞌ aj Jacobo. Leꞌec aj Jacob abeꞌe, leꞌec u mejen aj Alfeojo. U yeetaj aj Tadeojo. U yeetaj ilic aj Simono. Cananista u cꞌabaꞌ u naꞌat alaꞌaji. m 19 U yeetaj ilic aj Judas Iscarioteje. Leꞌec ilic alaꞌaji, u tzolaj a Jesusu. 13 



 



 



 



 



 



 



Aalbi ti yan a quisin tu yool a Jesusu.



Pues teꞌi. Caꞌ oqui a Jesus ich naj tuba tan u posado. 20 Caꞌ muchꞌlajooꞌ a cristiano teꞌi tucayeꞌ asto ti maꞌ yan maꞌax u qꞌuinil ti janal a Jesus u yetꞌocooꞌ u yaj cambal. n 21 Uꞌyajbi cꞌuꞌ a tan u manül tiꞌi a Jesus u men u familia. —Maꞌ quiꞌ u pol,— cu tꞌanooꞌ tu bajil. Binooꞌ u müchüꞌ. o 22 Pues teꞌi. Cꞌochooꞌ etel a Jesus u yaj caꞌansajil u ley aj Moises a talooꞌ ich caj Jerusalen. —Queꞌen tu yool a Jesus a quisini, leꞌec u noochilooꞌ a cꞌacꞌasbaꞌala, mentücü, patal u joqꞌues a cꞌacꞌasbaꞌal tu yool a maca,— cu tꞌanooꞌ alaꞌooꞌ. p 23 Leꞌec a Jesusu, u püyajooꞌ a cristiano tu tzeel. Caji ti tꞌan etelooꞌ ich mucultꞌan. —¿Biqui caꞌ jocꞌsabüc a quisin tu yool a mac u men ilic a quisin abeꞌe? Maꞌ yan biqui,— cu tꞌan a Jesusu. q 24 —Leꞌec a gobierno tuba tzꞌiicooꞌ tu bajil a noochooꞌ u wichil u meyaja, jobol u caꞌa jumpul a gobierno abeꞌe,— cu tꞌan a Jesusu. 25 —Baaloꞌ ilic etel a naja. Wa tzꞌiicooꞌ a cristiano tu bajilooꞌ teꞌiji, pꞌaatül u caꞌa ti wecaꞌanooꞌ,— cu tꞌan a Jesusu. 26 —Wa cuchi tzꞌiicaji a quisin tu bajil, y caji u loxoꞌ u bajil, maꞌ tu paatal u betic a maꞌax cꞌuꞌiji. Jobol u caꞌa,— cu tꞌan a Jesusu. 27 —Maꞌ yan biqui u yocol a mac ichil u yotoch a mac a yaab u mucꞌ tiꞌi u tocoꞌ cꞌuꞌ a yan tiꞌi chen ti baaloꞌ. Payanbej yan u cꞌüxic a yaab u mucꞌu. Pachili, jedeꞌec u paatal u yocol ichil u yotoch u tocoꞌ cꞌuꞌ a yan teꞌiji,— cu tꞌan a Jesus ich mucultꞌan yocꞌol u jocꞌsic a mac tu cꞌüꞌ a quisini. r 28 —Pues teꞌi. Tan in wadic teꞌex u jajil. Tulacal a boon pꞌeel u wich a sipꞌil a walacooꞌ u cüxtic a cristianojo, jedeꞌec u paatal u saꞌtesabül tiꞌijooꞌo. Baaloꞌ ilic etel a maclantꞌan a boon a walacooꞌ u yadiqui, jedeꞌec u paatal u  

saꞌtesabül tiꞌijooꞌo,— cu tꞌan a Jesusu. s 29 —Cꞌuꞌ betiqui, mac caꞌ u maclantꞌante u Püsücꞌal a Dioso, maꞌ yan qꞌuin u saꞌtesabül tiꞌi. Alaꞌaji, u cüxtaj u sipꞌil jumpul,— cu tꞌan a Jesusu. t 30 U yadaj abeꞌ a Jesus u men leꞌecooꞌ u yaj caꞌansajil u ley aj Moisese, u yadajooꞌ ti yan a cꞌacꞌasbaꞌal tu yool a Jesusu.  



 



Cꞌochi u naꞌ u yetꞌocooꞌ u yitzꞌin a Jesusu.



Pues teꞌi. Cꞌochi u naꞌ u yetꞌocooꞌ u yitzꞌin a Jesusu. Waꞌan ti queꞌenooꞌ pach naj. U tücaaꞌtajooꞌ caꞌ püybüc a Jesusu. u 32 Tinaꞌan ti queꞌenooꞌ a cristiano tu xoy a Jesusu. —Queꞌen a naꞌ u yetꞌocooꞌ a witzꞌin pach naj. Tanooꞌ u cꞌaatic caꞌ xiquech etelooꞌ,— cu tꞌanooꞌ tiꞌi a Jesusu. v 33 —¿Mac in naꞌ? ¿Macooꞌ in witzꞌin ta tꞌaneꞌexe?— cu tꞌan a Jesus tiꞌijooꞌo. 34 U laj chaꞌantajooꞌ a tinaꞌanooꞌ tu tzeel. —Ileꞌex in naꞌ. Ileꞌexooꞌ in witzꞌin,— cu tꞌan a Jesusu. 35 —Leꞌec mac a walac u betic a jabix u cꞌati a Dioso, leꞌecooꞌ in naꞌ in witzꞌin,— cu tꞌan a Jesusu. w 31 



 



 



 



 



4



Leꞌec adaꞌ a mucultꞌan a jabix aj pacꞌa.



 Pues teꞌi. Leꞌec a Jesusu, queꞌen tucayeꞌ tu chiꞌ a lagunaja. Caji u caꞌansooꞌ a cristianojo. Mani tu pach u yaabil a cristiano a muchꞌlajooꞌ etel, mentücü, oqui ichil a barco a queꞌen tuwich a jaꞌa. Tinlaji teꞌi ti caꞌansaj. Leꞌecooꞌ a cristiano a muchꞌaꞌanooꞌo, queꞌenooꞌ tu chiꞌ a jaꞌa. x 2 Yaab u yadaj a Jesus tiꞌijooꞌo, pero chen ich mucultꞌan. 3 —Uꞌyeeneꞌex. Jun tuul a winiqui, bini ti pacꞌ,— cu tꞌan tiꞌijooꞌ. y 4 —Leꞌec ti tan u pacꞌa, yan a semilla a cꞌaxi tuwich bej. Cꞌochooꞌ a chꞌiichꞌi. U molajooꞌ a semilla abeꞌe,— cu tꞌan a Jesusu. 5 —Yan a pücꞌbi tuba maꞌ pim a luꞌumu, yan a tunich yalama, Joqꞌui ti jomol u men maꞌ pim a luꞌumu,— cu tꞌan a Jesusu. 6 —Leꞌec ti chücüjaji a qꞌuini, wochmi u leꞌ u men maꞌ yan u can,— cu tꞌan a Jesusu. 7 —Yan a pücꞌbi tuba yan a jabix a cꞌünchiimi. Leꞌec ti tan u chꞌiil a pücꞌaala, chꞌiji ilic a jabix a cꞌünchiimi. U cꞌascuntaj a pücꞌaala,— cu tꞌan a Jesusu. 8 —Yan a pücꞌbi ichil a luꞌum a quichꞌpana. Quiꞌ u chꞌiil teꞌi. U tzꞌaj u wich. Yan u tzꞌaj treinta sut mas yaab tuwich a boon a pücꞌbiji. Yan u tzꞌaj sesenta sut mas yaab. Yan u tzꞌaj cien sut mas yaab,— cu tꞌan a Jesusu. z 9 —Leꞌec mac a patal u yubi in tꞌana, yan u tzꞌeec tu yool,— cu tꞌan a Jesusu. 1 



 



 



 



 



 



 



 



 



Leꞌec adaꞌ cꞌuꞌ caꞌa ti walac u yadic a mucultꞌan a Jesusu.



Pues teꞌi. Leꞌec ti queꞌen a Jesus tu junal etelooꞌ a doce tuul u yaj cambal y etelooꞌ u chucaan u yaj tzꞌocsaj tꞌana, u cꞌaatajooꞌ tiꞌi a Jesus 10 



s 3.28 Mt 12:31; Lc 12:10; He 6:4–8 He 10:26–31 1 Jn 5:16 t 3.29 Mt 25:46; Mr 12:40; Hch 7:51; 2 Ta 1:9; He 6:4; Jud 7:13 u 3.31 Mt 12:46; Lc 8:19 v 3.32 Mt 13:55; Mr 6:3; Jn 7:3 w 3.35 Dt 33:9; Cnt 4:9,10 Mt 25:40–45 Ro 8:29; He 2:11 x 4.1 Mt 13:1; Mr 2:13; Lc 8:4 y 4.3 Dt 4:1; Sal 34:11; Sal 45:10; Pr 7:24; Pr 8:32; Is 55:1; Hch 2:14; Stg 2:5 z 4.8 Gn 3:18; Jer 4:3; Lc 8:7; Jn 15:5; 1 Ti 6:9; Col 1:6 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

yocꞌol a mucultꞌana. a 11 —Tzꞌabi teꞌex caꞌ a chꞌaꞌeꞌex u tojil biqui ti tan tun u tücaaꞌ a Dioso. Maꞌ tzꞌabi abeꞌ tiꞌijooꞌ ulaacꞌ a cristianoji, mentücü, chen ich mucultꞌan walac in tꞌan etelooꞌ,— cu tꞌan a Jesusu. b 12 —Ti baaloꞌo, tu jajil tanooꞌ u chaꞌantic, pero maꞌ taꞌachooꞌ u yilic. Tu jajil tanooꞌ u yubic, pero maꞌ taꞌachooꞌ u chꞌaꞌic u tojil maꞌax u tzꞌeecooꞌ u yool tu pach a Dioso, y u saꞌtesabülooꞌ u sipꞌil,— cu tꞌan a Jesusu. c  



 



Leꞌec adaꞌ u nuꞌcul a mucultꞌan yocꞌol aj pacꞌa.



—Pues teꞌi. ¿Maꞌ wa taneꞌex a chꞌaꞌic u tojil a mucultꞌan in wadaj tiꞌijooꞌ a cristianojo? Wa maꞌ ta chꞌaꞌiqueꞌex u tojil abeꞌe, ¿biqui caꞌ a chꞌaꞌeꞌex u tojil tulacal a mucultꞌana?— cu tꞌan a Jesus tiꞌijooꞌo. 14 —Leꞌec a jabix aj pacꞌa, leꞌec mac a tan u yadic u tꞌan a Dios tiꞌi ulaacꞌ jabix cuchi tan u püqꞌuic a semilla teꞌiji,— cu tꞌan a Jesusu. d 15 —Leꞌec a jabix a semilla a cꞌaxi ti beje, leꞌec abeꞌ a cristiano u yubajooꞌ u tꞌan a Dioso. Jadiꞌ u yubajooꞌ ti cꞌochi a quisin u tzꞌaaꞌ tiꞌijooꞌ caꞌ tubuc tiꞌijooꞌ u tꞌan Dios jabix cuchi tan u toquic u tꞌan Dios a aalbi tiꞌijooꞌo,— cu tꞌan a Jesusu. e 16 —Leꞌec a jabix a semilla a pücꞌbi tuba maꞌ pim a luꞌum u men a tunich yalama, leꞌec abeꞌ jabix a cristiano u yubajooꞌ u tꞌan a Dioso. Tu jomolil u cꞌümajooꞌ u tꞌan. Quiꞌooꞌ u yool,— cu tꞌan a Jesusu. 17 —Cꞌuꞌ betiqui, jabix ilic ti maꞌ yan u can a pücꞌaal a pücꞌbi tuba maꞌ pim a luꞌum u men a tunich yalama, baaloꞌ ilic alaꞌooꞌo. Jadiꞌ tzꞌetzꞌeec walacooꞌ u tzꞌocsiqui. Leꞌec caꞌ yanac a yaja, wa caꞌ tzꞌabüc tiꞌijooꞌ a yaj u men in tꞌana, jomol u pꞌüticooꞌ u tzꞌocsic in tꞌan,— cu tꞌan a Jesusu. f 18 —Leꞌec a jabix a semilla a pücꞌbi tuba yan a jabix a cꞌünchiimi, leꞌec abeꞌ jabix a mac u yubajooꞌ u tꞌan a Dioso,— cu tꞌan a Jesusu. 19 —Top queꞌenooꞌ u yool tu pach a jabix a cꞌuꞌ a tiꞌi a yocꞌolcaba. Top quiꞌooꞌ u yool etel u ayicꞌalil. Top jacꞌooꞌ tiꞌi a baꞌal a maꞌ tiꞌi a Dioso. U men abeꞌe, tan u jocꞌol tiꞌijooꞌ ti maꞌax cꞌuꞌ ti quiꞌil a jabix u cꞌati a Dios a tan u yantal tiꞌijooꞌo,— cu tꞌan a Jesusu. g 20 —Leꞌec a jabix a semilla a pücꞌbi tuba quichꞌpan a luꞌumu, leꞌec abeꞌ jabix a mac u yubajooꞌ u tꞌan a Dioso. U cꞌümajooꞌ. Tiꞌi alaꞌooꞌo, walac u yantal a quiꞌili. Tan u yantal u quiꞌil jabix a pücꞌaal a tan u tzꞌeec u wich a treinta cuulu, wa a sesenta cuulu, wa a cien cuulu,— cu tꞌan a Jesusu. h 13 



 



 



 



 



 



 



 



Leꞌec adaꞌ a mucultꞌan yocꞌol a lamparaja.



—Pues teꞌi. Maꞌ taꞌach u tꞌübbül a cꞌaacꞌ tiꞌi u tzꞌabül yalam a cajono, maꞌax tiꞌi u tzꞌabül yalam cama. Walac u tꞌübbül a cꞌaacꞌ tiꞌi u tzꞌabül tu cuuchil,— cu tꞌan a Jesusu. i 22 —Maꞌ yan a baꞌal a mucaꞌan a wa maꞌ bel u caꞌa ti chictal pachili. Baaloꞌ ilic a tꞌan a mucaꞌana, bel u caꞌa uꞌyajbül 21 

pachil,— cu tꞌan a Jesusu. j 23 —Leꞌec mac patal u yubi in tꞌana, yan u tzꞌeec tu yool,— cu tꞌan a Jesusu. k 24 —Tzꞌajeꞌex ta wool cꞌuꞌ a taneꞌex a wuꞌyiqui. Leꞌec boon a walaqueꞌex a tzꞌeec tiꞌi ulaacꞌa, baaloꞌ ilic bel u caꞌa tzꞌabül teꞌex u jel. Bel ilic u caꞌa tzꞌabül teꞌex u chucaan xan,— cu tꞌan a Jesusu. l 25 —Leꞌec mac u cꞌümaj a jaja, bel u caꞌa tzꞌabül tiꞌi ti mas yaab caꞌ u yeelte a jaja. Pꞌaatül u caꞌa ti yaab a jaj u yeele. Leꞌec mac a maꞌ u cꞌümaj a jaja, bel u caꞌa tocbol tiꞌi boon a jaj u yeele,— cu tꞌan a Jesusu. m  



 



 



Leꞌec adaꞌ a mucultꞌan yocꞌol biqui ti walac u chꞌiil a colo.



—Pues teꞌi. Leꞌec biqui ti walac u tücaaꞌ a Dioso, leꞌec jabix a winic u pücꞌaj u col,— cu tꞌan a Jesusu. n 27 —Ti acꞌüꞌ tan u wüyül a winiqui. Ti qꞌuin pꞌixaꞌan. Maꞌ tan u tuclic biqui ti walac u chꞌiil a semillaja. Chen walac u jocꞌol u yoc a semillaja. Walac u chꞌiil. A winiqui, maꞌ u yeel biqui,— cu tꞌan a Jesusu. 28 —Walac u chꞌiil u men a luꞌumu. Payanbej u jocꞌol u yoc, caꞌ tun u topꞌ, y tu yadaꞌ u jocꞌol u wich,— cu tꞌan a Jesusu. 29 —Leꞌec ti tiquin u wich a pücꞌaala, tu jomolil walac u tücaaꞌbül aj jochooꞌ u men a winiqui, u men cꞌochi u qꞌuinil a jocho,— cu tꞌan a Jesus ich mucultꞌan yocꞌol biqui ti walac u tücaaꞌ a Dioso. o 26 



 



 



 



Leꞌec adaꞌ a mucultꞌan yocꞌol a semilla mostazaja.



—Pues teꞌi. ¿Cꞌuꞌ a quiꞌ caꞌ in wadüꞌ tiꞌi caꞌ chiclac biqui ti walac u tücaaꞌ a Dioso? Leꞌec a mucultꞌan adaꞌ a cꞌüs quet etele,— cu tꞌan a Jesusu. p 31 —Leꞌec biqui ti walac u tücaaꞌ a Dioso, cꞌüs quet etel jun cuul u necꞌ ix mostazaja. Leꞌec ti tan u pücꞌbül ix mostazaja, mas tzꞌitzꞌiꞌ tuwich u chucaan a pücꞌaala,— cu tꞌan a Jesusu. 32 —Cꞌuꞌ betiqui, leꞌec ti pücꞌaꞌana, walac u chꞌiil asto ti mas nooch tuwich u chucaan a pücꞌaala. Nooch u cꞌüꞌ. Leꞌecooꞌ a chꞌiichꞌi, walacooꞌ u betic u cꞌuꞌ yalam u boꞌoy,— cu tꞌan a Jesusu. q 30 



 



 



Jadiꞌ ich mucultꞌan walac u tꞌan a Jesus tiꞌijooꞌ a cristianojo.



Pues teꞌi. Yaab a mucultaꞌan a jabix abeꞌ u yadaj a Jesus ti tan u yadic u tꞌan a Dios tiꞌijooꞌ a cristianojo. Jadiꞌ u yadaj a boon a jedeꞌec cuchi u paatalooꞌ u yubiji. r 34 Maꞌax cꞌuꞌ u yadaj tiꞌijooꞌ wa maꞌ ich mucultꞌan. Leꞌec ti queꞌen tu junal etelooꞌ u yaj cambala, u yadaj u nuꞌcul tulacal a mucultꞌan tiꞌijooꞌo. 33 



 



Jetzꞌcunbi a iqꞌui, y u jaꞌil a laguna u men a Jesusu.



Pues teꞌi. Oqui a qꞌuin tiꞌi ilic a qꞌuin abeꞌe. —Coꞌneꞌex tac junxeel a lagunaja,— cu tꞌan a Jesus tiꞌijooꞌ u yaj cambala. s 36 Leꞌecooꞌ u yaj cambala, u pꞌütajooꞌ a cristiano a muchꞌaꞌanooꞌ teꞌi chiꞌ jaꞌ. Ocooꞌ ichil a 35 

barco tuba queꞌen a Jesusu. Binooꞌ. Binooꞌ ilic tu pach a barco abeꞌ maꞌ eelaꞌan boon cuul ulaacꞌ a barcojo. 37 Caji a icꞌ a top chich tiꞌijooꞌ taan a lagunaja. Top tzꞌiic a jaꞌa. Caji ti ocol a jaꞌ ichil a barcojo. Caji ti tudel. 38 Pues teꞌi. Tan u wüyül a Jesus tu joꞌol a barcojo. Queꞌen u pol tuwich jun pꞌeel cꞌaampol. Licꞌsabi u menooꞌ u yaj cambal. —Maestro, ¿maꞌax cꞌuꞌi wa tech ti watac ti quimil?— cu tꞌanooꞌ tiꞌi a Jesusu. 39 Liqꞌui a Jesusu. U yadaj tiꞌi a icꞌ y a jaꞌ caꞌ jetzꞌlac. —Maꞌ peec. Etzꞌlen,— cu tꞌan. Mani a iqꞌui. Etzꞌlaji a jaꞌ tu jajil. t 40 —¿Cꞌuꞌ caꞌa saaqueꞌex? Top maꞌ queꞌeneꞌex a wool tu pach a Dios tu jajili,— cu tꞌan a Jesus tiꞌijooꞌo. 41 Saacooꞌ tu jajil. —¿Cꞌuꞌ tun ti winiquil a jabix adaꞌa? Caꞌax icꞌ caꞌax jaꞌ, walac u tzꞌocsabül alaꞌaji,— cu tꞌanooꞌ tu bajil. u  



 



 



 



 



5



Leꞌec adaꞌ aj Gadarajil a yan a cꞌacꞌasbaꞌal tu yoolo.



 Pues teꞌi. Cꞌochi a Jesus u yetꞌocooꞌ u yaj cambal junxeel a laguna tu cuenta Gadaraja. v 2 Leꞌec ti joqꞌui a Jesus ichil a barcojo, cꞌümbi u men a winic a joqꞌui tuba walacooꞌ u mucbul a quimene. Yan a cꞌacꞌasbaꞌal tu yool. 3 Walac u cuntal tuba mucaꞌanooꞌ a quimene. Maꞌax mac patal u cꞌüxüꞌ alaꞌaji, maꞌax etel cadena. 4 Yaab sut cꞌüxbi tu cꞌüꞌ tu yoc etel cadena u menooꞌ a cristianojo. Cꞌuꞌ betiqui, chen u tꞌupaj a cadena abeꞌ a queꞌen tu cꞌüꞌ y tu yoc. Maꞌax mac a chucul u mucꞌ u mucꞌyajte u mucꞌ a winic abeꞌe. 5 Ti qꞌuin ti acꞌüꞌ walac u manül alaꞌi tuba mucaꞌanooꞌ a quimen y tuwich witz. Walac u yawat. Walac u xotic u bajil etel tunich. 6 Pues teꞌi. Naach to queꞌen alaꞌaji, leꞌec caꞌ u yilaj a Jesusu. Alcaꞌ ti cꞌochi etel. Xonlaji tu taan. w 7 —Jesus, cꞌuꞌ a tꞌan ten. Inchech u Mejen a Dios ti caꞌan a top nooch u yanil. Etel u cꞌabaꞌ a Dios tan in wadic tech. Maꞌ a tzꞌeec ten a yaja,— cu tꞌan tiꞌi a Jesus ti chich. 8 U yadaj abeꞌ u men aalbi tiꞌi u men a Jesusu: —Incheche, cꞌacꞌasbaꞌalech. Joqꞌuen tu yool a winiqui,— cu tꞌan a Jesus tiꞌiji. 9 —¿Mac a cꞌabaꞌ incheche?— cu tꞌan a Jesus tiꞌi a cꞌacꞌasbaꞌala. —Leꞌec in cꞌabaꞌ inene, jun muuchꞌ u men top yaaboꞌon tiqui bajil,— cu tꞌan tiꞌi a Jesusu. 10 U cꞌaataj tiꞌi a Jesus tulacal u yool ti maꞌ u tolbol pach caj. 11 Pues teꞌi. Nützꞌaꞌan queꞌenooꞌ a eqꞌuen a tanooꞌ u janal tuwich witz. x 12 Leꞌecooꞌ a cꞌacꞌasbaꞌala, u cꞌaatajooꞌ tiꞌi a Jesusu. —Tücaaꞌtoꞌon caꞌ ococoꞌon tu yaamooꞌ a eqꞌuen adoꞌo,— cu tꞌanooꞌ tiꞌi. 13 U chaꞌaj caꞌ xicooꞌ teꞌi. Jocꞌooꞌ a cꞌacꞌasbaꞌal ichil u yool a winiqui. Binooꞌ tu yaam a eqꞌuene. Jabix wal dos mil tuul ti eqꞌuen a yan teꞌiji. Jocꞌooꞌ ti alcaꞌ ti chich a eqꞌuene. Emooꞌ tuba cꞌüs toj waꞌan a witzi. Ocooꞌ ichil a jaꞌa. Jücꞌmooꞌ teꞌi. Quimooꞌ. y 1 

Pues teꞌi. Leꞌecooꞌ a winic a tanooꞌ u cününtic a eqꞌuene, jocꞌooꞌ ti alcaꞌ. U yadajooꞌ ich caj ich aldea cꞌuꞌ a mani chiꞌ a jaꞌa. Cꞌochooꞌ a cristiano u yilaꞌ cꞌuꞌ a maniji. 15 Cꞌochooꞌ etel a Jesusu. U yilajooꞌ a winic a jocꞌooꞌ a cꞌacꞌasbaꞌal ichil u yoolo. Tinaꞌan ti queꞌen alaꞌaji. Yan a nocꞌ yocꞌol. Toj u yool a winic abeꞌ a yanooꞌ a cꞌacꞌasbaꞌal tu yool biqꞌuin adoꞌo. Jacꞌooꞌ u yool a cristianojo. z 16 Leꞌecooꞌ u yilaj cꞌuꞌ a maniji, u yadajooꞌ tiꞌi a cristiano cꞌuꞌ a mani tiꞌi a winic a yanooꞌ a cꞌacꞌasbaꞌal tu yool biqꞌuin adoꞌo. U yadajooꞌ ilic cꞌuꞌ a mani tiꞌijooꞌ a eqꞌuene. 17 Leꞌecooꞌ a cristianojo, cajooꞌ u yadüꞌ tiꞌi a Jesus caꞌ jocꞌoc tu caalooꞌ. a 18 Tan to u yocol ich barco a Jesusu. —In cꞌati cuchi beel ta pach,— cu tꞌan a winic a jocꞌsabooꞌ a cꞌacꞌasbaꞌal tu yool tiꞌi a Jesusu. b 19 Leꞌec a Jesusu, maꞌ u chaꞌaj a winic caꞌ xiꞌic tu pacha. —Caꞌ xiquech ta wotoch tuba queꞌenooꞌ a wetꞌoc. Adü tiꞌijooꞌ boon a quiꞌil u betaj tech a Noochtzili, y biqui ti caꞌ u chꞌaꞌaj a wotzilili,— cu tꞌan a Jesus tiꞌiji. 20 Bini a winiqui. Tulacal tuba ichil a diez pꞌeel ti caj caji u yadüꞌ boon a quiꞌ a betabi tiꞌi u men a Jesusu. Saꞌtooꞌ u yool boon tuul u yubajooꞌ u tꞌan. c 14 



 



 



 



 



 



 



Chꞌanesabi u mejen aj Jairo y jun tuul a noochꞌupu.



Pues teꞌi. Uscꞌaji a Jesus junxeel a laguna tucayeꞌ ichil a barcojo. Queꞌen a Jesus ti luꞌum chiꞌ jaꞌ ti muchꞌlajooꞌ ti yaab a cristiano tu tzeele. d 22 Pues teꞌi. Jun tuul a winiqui, aj Jairo u cꞌabaꞌ. Alaꞌaji, walac u tücaaꞌ ichil a naj tuba walacooꞌ u muchꞌtal a cristiano u cꞌajes a Dios teꞌiji. Cꞌochi a winic abeꞌ etel a Jesusu. Leꞌec caꞌ u yilaj a Jesusu, xonlaji tu taan. e 23 —Yan jun tuul in wix chuꞌ. Watac u quimil. Coꞌox tin pach. Tzꞌa a cꞌüꞌ yocꞌol tiꞌi caꞌ chꞌanüc tiꞌi maꞌ u quimil,— cu tꞌan tiꞌi a Jesusu. 24 Bini tu pach a winiqui. Tücünacooꞌ ilic u yaabil a cristiano tu pach a Jesusu. Tanooꞌ u nütꞌic u bajil ti tanooꞌ u beel. 25 Pues teꞌi. Jun tuul ix chꞌupu, doce jaab tan ti tan u jocꞌol u qꞌuiqꞌuel leꞌec u uju. f 26 Yaab a yaj u cꞌümaj u menooꞌ aj ilmaj ti tan u yaaltabül tzꞌücbül. U sütaj tulacal u taqꞌuin etelooꞌ, y maꞌ chꞌani. Jadiꞌ mas chichaji u cꞌojaꞌanil. 27 U yubaj cꞌuꞌ a walac u betic a Jesusu. U mucaj u bajil tu yaamooꞌ a cristiano ti tan u cꞌochol tu pach a Jesus ti maꞌ u yilbil. U tülaj u nocꞌ a Jesusu. g 28 U betaj abeꞌ u men u tuclaj ti jadiꞌ yan u tülic u chiꞌ u nocꞌ a Jesus tiꞌi caꞌ chꞌanüc. 29 Tu seebal weetꞌi u jocꞌol u qꞌuiqꞌuel. Chen u yubaj ichil u bajil ti chꞌani. h 30 Pues teꞌi. Leꞌec a Jesusu, u yubaj ichil u bajil ti chꞌani a mac etel ilic u mucꞌ alaꞌaji. Queꞌen alaꞌi tu yaamooꞌ u yaabil a cristianojo. Tu seebal u sutaj u bajil. —¿Mac u tülaj in nocꞌ?— cu tꞌan a Jesusu. i 31 —¿Maꞌ wa tan a 21 

wilicooꞌ u yaabil a cristiano a tanooꞌ u nütꞌiquech? ¿Cꞌuꞌ caꞌa tan a wadic: “¿Mac u tülajen?”?— cu tꞌanooꞌ u yaj cambal tiꞌiji. 32 Tan u chaꞌanticooꞌ a cristiano a Jesus u yilaꞌ mac u tülaj u nocꞌ. 33 Leꞌec a noochꞌupu, u yeel ti chꞌanesabi u men a Jesusu. Tzützülnac u men u saaquil ti cꞌochi tu taan. Xonlaji teꞌi. U yadaj tiꞌi u jajil tulacal cꞌuꞌ u betaja. 34 —Noochꞌup, a tzꞌocsaj ti patalen in chꞌaneseech, mentücü, chꞌaneech tun. Jetzꞌcunte a wool y usqꞌuen. Maꞌ ta caꞌ cꞌümic a cꞌojaꞌanil abeꞌ tucayeꞌ,— cu tꞌan a Jesus tiꞌiji. j 35 Pues teꞌi. Tan to u tꞌan a Jesus tiꞌi ti cꞌochooꞌ a winic a talooꞌ tu yotoch aj Jairojo. —Quimi tun a mejen. Maꞌ a mas tucꞌsic u yool a bensic ta pach a Maestrojo,— cu tꞌanooꞌ tiꞌi aj Jairojo. k 36 Leꞌec a Jesusu, maꞌ u tzꞌaj tu yool cꞌuꞌ u yadajooꞌ tiꞌi aj Jairojo. —Maꞌ u jacꞌül a wool yocꞌolooꞌ u tꞌan. Tzꞌa a wool tin pach,— cu tꞌan tiꞌi aj Jairojo. l 37 Maꞌ u chaꞌaj maꞌax mac caꞌ xiꞌic etel. Aj Pedro, aj Jacob etel aj Juana, jadiꞌ u chaꞌaj caꞌ xiꞌic tu pach tu yotoch aj Jairojo. Leꞌec aj Juan etel aj Jacobo, u yitzꞌinooꞌ u sucuꞌunooꞌ u bajil. 38 Cꞌochooꞌ tu yotoch aj Jairojo. Leꞌec a Jesusu, u yilaj ti tanooꞌ u choconaquil. Leꞌecooꞌ a cristianojo, tanooꞌ u yocꞌol. Tanooꞌ u yocꞌtic a quimen ti chichi. 39 Oqui a Jesus ich naj. —¿Cꞌuꞌ caꞌa taneꞌex a choconaquil? ¿Cꞌuꞌ caꞌa taneꞌex a wocꞌol? Maꞌ quimen a tzꞌubi. Chen tan u wüyül,— cu tꞌan a Jesus tiꞌijooꞌ a cristianojo. m 40 U cheꞌejtajooꞌ a Jesusu. Jocꞌsabooꞌ pach naj u men a Jesusu. U püyajooꞌ u naꞌ u tat a tzꞌubu, u yetꞌocooꞌ a ox tuul u yaj cambala. Ocooꞌ tuba queꞌen a quimene. n 41 U müchaj a tzꞌub tu cꞌüꞌ. —Talita cumi,— cu tꞌan tiꞌi ichil ilic u tꞌan. —Tzꞌiꞌ chuꞌ, tan in wadic tech. Liqꞌuen,— cu tꞌan a tꞌan abeꞌe. 42 Tu seebal liqꞌui ix chuꞌu. Caji ti ximbal. Doce jaab yan tiꞌi. Saꞌtooꞌ u yool tu jajil u naꞌ u tata. o 43 U yadaj tiꞌijooꞌ tu jajil ti maꞌ u tzꞌeecooꞌ ti eeltabül cꞌuꞌ a mani teꞌiji. U yadaj ilic tiꞌijooꞌ caꞌ u tzeente a tzꞌubu. p  



 



 



 



 



 



 



 



 



 



 



 



6



Uscꞌaji a Jesus ich caj Nazaret.



 Pues teꞌi. Leꞌec a Jesusu, joqꞌui teꞌi. Bini tu caal u yetꞌocooꞌ u yaj cambal. q 2 Tu qꞌuinil a jedele, caji u caꞌansooꞌ a cristiano teꞌi ichil a naj tuba walacooꞌ u muchꞌtal u cꞌajes a Dioso. Yaab mac u yubajooꞌ u tꞌan a Jesus teꞌiji. Saꞌtooꞌ u yool. —Leꞌec a winic adaꞌa, ¿tuba u cünaj cꞌuꞌ a tan u yeꞌiqui? ¿Cꞌuꞌ u wich u patalil a tzꞌabi tiꞌiji? ¿Biqui ti walac u betic a milagrojo?— cu tꞌanooꞌ a cristiano tu bajili. r 3 —¿Maꞌ wa leꞌec alaꞌi aj carpinterojo? Maꞌ wa leꞌec alaꞌi u yal ixnaꞌ Mariaja? ¿Maꞌ wa leꞌec alaꞌi u sucuꞌunooꞌ aj Jacob, aj Jose, aj Judas y aj Simono? ¿Maꞌ wa culajooꞌ u yix chꞌupulitzꞌin tiqui yaam?— cu tꞌanooꞌ a cristiano tu bajili. Maꞌ cꞌochaꞌanooꞌ tu wich ti top patal a Jesusu. s 4 —Leꞌec a tzꞌabi u yanil u 1 

yadüꞌ u tꞌan a Dioso, walac u tzꞌocsabül u yanil caꞌax tubajac. Cꞌuꞌ betiqui, ichil u caal wa tu yaamooꞌ u yetꞌoc wa xan ichil ilic u yotoch, maꞌ taꞌach u tzꞌocsabül u yanil,— cu tꞌan a Jesus tiꞌijooꞌo. t 5 Maꞌ yan biqui u betic a milagro teꞌiji. Jadiꞌ u tzꞌaj u cꞌüꞌ yocꞌol jabix wal ox tuul wa cuatro tuul a cꞌojaꞌana, y u chꞌanesajooꞌ. u 6 Saꞌti u yool a Jesus u men top maꞌ taꞌachooꞌ u tzꞌocsic u tꞌan. Joqꞌui teꞌi. Tan u manül ich aldea u caꞌansooꞌ a cristianojo. v  



 



Tücaaꞌbooꞌ a doce tuul ti tꞌan.



Pues teꞌi. Leꞌec a Jesusu, u püyajooꞌ a doce tuul u yaj cambal tu tzꞌeele. Caꞌcaꞌ tuulil tu bajilooꞌ ti bel u cu tücaaꞌtooꞌ ti tꞌan. U tzꞌaj tiꞌijooꞌ u patalil tiꞌi caꞌ u joqꞌueseooꞌ a cꞌacꞌasbaꞌal tu yool a maca. w 8 —Maꞌ a bensiqueꞌex a maꞌax cꞌuꞌi ti taneꞌex a beele. Jadiꞌ quiꞌ a bensiqueꞌex a xoolteꞌ. Maꞌ a bensiqueꞌex a janala, maꞌax a baꞌaya, maꞌax a taqꞌuin ichil u cuchbeeb,— cu tꞌan a Jesus tiꞌijooꞌ u yaj cambala. x 9 —Tzꞌaꞌeꞌex a zapato, pero maꞌ a bensiqueꞌex ulaacꞌ a nocꞌ,— cu tꞌan a Jesus tiꞌijooꞌo. y 10 —Leꞌec tuba caꞌ ocoqueꞌex ti posado, teꞌi ilic yaneꞌex a cuntal. Leꞌec ti jobeꞌex a meyaj ichil a caja, ichil ilic a naj abeꞌ a jocꞌoleꞌex,— cu tꞌan a Jesus tiꞌijooꞌo. z 11 —Leꞌec tuba maꞌ u cꞌatooꞌ u tzꞌaꞌeꞌex a posadojo, maꞌax u cꞌatooꞌ u yubi a tꞌaneꞌexe, joqꞌueneꞌex teꞌi. Leꞌec ti taneꞌex a jocꞌol, liijteꞌex u taꞌluꞌumil a woc caꞌ cꞌaxüc. Leꞌec abeꞌ u pꞌis ti maꞌ quiꞌ u betajooꞌ teꞌexe. Tan in wadic teꞌex u jajil. Leꞌec caꞌ cꞌochoc u qꞌuinil u tzꞌabül sipꞌil, mas yaj tu tzꞌabülooꞌ u sipꞌil ichil a caj abeꞌ tuwich u tzꞌabülooꞌ u sipꞌil a cꞌacꞌas cristiano ichil a uchben caj Sodoma a caj Gomorraja,— cu tꞌan a Jesusu. a 12 Pues teꞌi. Binooꞌ a doce tuulu. U yadajooꞌ tiꞌi a cristiano caꞌ u jelooꞌ u tucul caꞌ u tuclooꞌ a quichꞌpan tuculu. 13 U jocꞌsajooꞌ a cꞌacꞌasbaꞌal tu yool a yaaba. U tzꞌajooꞌ u cꞌaꞌ olivo yocꞌol a cꞌojaꞌan a yaaba, y u chꞌanesajooꞌ. b 7 



 



 



 



 



 



 



Leꞌec adaꞌ biqui ti quimsabi aj Juan aj tzꞌaj ocjaꞌa.



Pues teꞌi. Leꞌec aj Herodese, rey. U yubaj cꞌuꞌ a tan u betic a Jesusu, u men tan u tzicbalbül caꞌax tubajac. —Leꞌec a Jesusu, leꞌec ilic aj Juan aj tzꞌaj ocjaꞌa. Caꞌ cuxquinbi tu yaam a quimene, mentücü, yan u mucꞌ u beteꞌ a milagrojo,— cu tꞌan aj Herodese. c 15 Yanooꞌ ulaacꞌ a tanooꞌ u yadic ti leꞌec a Jesusu, leꞌec ilic aj Eliasa, leꞌec jun tuul u yadaj u tꞌan a Dios uchi. Yanooꞌ ulaacꞌ a tanooꞌ u yadic ti leꞌec a Jesusu, jun tuul a tan u yadic u tꞌan a Dios jabix ilic u yadajooꞌ u tꞌan a Dios a uchben cristianojo. d 16 Cꞌuꞌ betiqui, caꞌ u yubaj cꞌuꞌ a tan u betic a Jesus aj Herodese, u yadaj: —Leꞌec abeꞌ aj Juan aj tzꞌaj ocjaꞌa. Inen in chꞌücaj u cal, pero caꞌ cuxlaji tucayeꞌ,— cu tꞌan aj Herodese. e 14 

Pues teꞌi. Baalaꞌ u betaj aj Herodes tiꞌi aj Juan biqꞌuin adoꞌo. Leꞌec aj Herodese, u chꞌaꞌaj ixnaꞌ Herodiasa. U yütan aj Felipe abeꞌe. Aj Felipeje, u yitzꞌin aj Herodese. —Maꞌ quiꞌ a chꞌaꞌic a muꞌ,— cu tꞌan aj Juan tiꞌiji, mentücü, u tücaaꞌtaj müchbül. Tzꞌabi ti presojil. f 19 U men u yadaj ti baaloꞌ aj Juana, tzꞌiic ixnaꞌ Herodias etele. U cꞌatiintaj cuchi u quimes aj Juana, pero maꞌ yan biqui, 20 u men saac aj Herodes tiꞌi aj Juana. Aj Herodese, u yeel ti toj u naꞌat aj Juana. U yeel ilic ti jun tuul u yaj meyaj a Dios alaꞌaji, mentücü, maꞌ u chaꞌaj caꞌ yajcunbuc aj Juan u men ixnaꞌ Herodiasa. Aj Herodese, top walac u caal u tucle u sipꞌil ti tan u yubic u tꞌan aj Juana. Caꞌax walac u tuclic u sipꞌil, top quiꞌ tu xiquin u yubi u tꞌan aj Juana. g 21 Pues teꞌi. Baalaꞌ ti yanaji biqui caꞌ u quimes aj Juan ixnaꞌ Herodiasa. Cꞌochi u qꞌuincꞌabaꞌ aj Herodese. U betaj a fiestaja. Püybooꞌ caꞌ talacooꞌ ti fiesta a nucuch winic a walacooꞌ u tücaaꞌ ich cuenta Galilea u yetꞌocooꞌ u noochilooꞌ a soldado etelooꞌ a nucuch ayicꞌalooꞌ ich cuenta Galilea. h 22 Uchi u yocꞌot u yal ixnaꞌ Herodias tu taanooꞌ a muchꞌaꞌanooꞌ teꞌiji. Quiꞌ u yool aj Herodes etel biqui ti uchi u yocꞌot. Quiꞌooꞌ ilic u yool u yaj sutilooꞌ. —Cꞌaate ten cꞌuꞌ a cꞌati. Jedeꞌec in tzꞌeec tech,— cu tꞌan a rey tiꞌi ix chuꞌ abeꞌe. i 23 U tzꞌaj u tꞌan tiꞌi ix chuꞌu. —Cꞌaate ten leꞌec a cꞌuꞌ a cꞌatiji. Jedeꞌec in tzꞌeec tech asto ti jun jatz in ayicꞌalil,— cu tꞌan aj Herodes tiꞌiji. j 24 Pues teꞌi. Bini ix chuꞌ u cꞌaate tiꞌi u naꞌ. —¿Cꞌuꞌ a quiꞌ caꞌ in cꞌaate?— cu tꞌan tiꞌi u naꞌ. —Cꞌaate caꞌ chꞌücbüc u cal aj Juan aj tzꞌaj ocjaꞌ caꞌ tzꞌabüc tech u pol,— cu tꞌan u naꞌ tiꞌiji. k 25 Tu seebal caꞌ uscꞌaji ix chuꞌ abeꞌ etel aj Herodese. —In cꞌati cuchi caꞌ a tzꞌaaꞌ ten aleebili tuwich noxiꞌ plato u pol aj Juan aj tzꞌaj ocjaꞌ,— cu tꞌan ix chuꞌ tiꞌiji. 26 Top yajaji u yool a reye. Cꞌuꞌ betiqui, chen u men u tzꞌaj u tꞌan tu taanooꞌ u yaj sutil, maꞌ u cꞌati u jeleꞌ u tꞌan tiꞌi ix chuꞌ abeꞌe. 27 Tu seebal u tücaaꞌtaj jun tuul a soldado leꞌec a walac u cününtic a teꞌiji, tiꞌi caꞌ u tales u pol aj Juana. Bini a soldadojo. U chꞌücaj u cal aj Juan ich preso. 28 U talesaj u pol aj Juan tuwich noxiꞌ plato. U tzꞌaj tiꞌi ix chuꞌu. Leꞌec ix chuꞌu, u tzꞌaj tiꞌi u naꞌ. 29 Leꞌecooꞌ u yaj cambal aj Juana, u yubajooꞌ cꞌuꞌ a betabi tiꞌiji. Cꞌochooꞌ tuba queꞌen. U chꞌaꞌajooꞌ u büqꞌuel. U mucajooꞌ. l 17,18 



 



 



 



 



 



 



 



 



 



 



 



Tzeenbooꞌ a cinco mil tuul ti winic u men a Jesusu.



Pues teꞌi. Leꞌecooꞌ u yaj xaꞌnum a Jesusu, jobooꞌ u betic u xaꞌnum. Uscꞌajooꞌ etel a Jesusu. U yadajooꞌ tiꞌi a Jesus tulacal a cꞌuꞌ u betajooꞌ y u yeꞌajooꞌ. m 31 —Coꞌneꞌex tiqui junal ich pꞌatal luꞌum ti jedel tzꞌetzꞌeecac,— cu tꞌan a Jesus tiꞌijooꞌ u yaj xaꞌnum. Yanooꞌ u beel tu junalooꞌ u men top talac xicooꞌ a cristiano a tanooꞌ u chiitic a Jesusu. Maꞌ yan maꞌax 30 

u yorajilooꞌ u janal u menooꞌ u yaj sutil. n 32 Jocꞌooꞌ teꞌi. Ocooꞌ ichil a barcojo. Binooꞌ tuba maꞌ yanooꞌ a cristianojo. 33 Pues teꞌi. Leꞌecooꞌ a cristianojo, u yilajooꞌ ti tanooꞌ u beel. U yeelooꞌ maqui alaꞌooꞌo. Jocꞌooꞌ ichil boon a caj a yan teꞌiji. Alcaꞌ ti binooꞌ tuba tanooꞌ u beel a Jesus etelooꞌ u yaj cambal. Cꞌochooꞌ a cristiano teꞌi payanbej. 34 Pues teꞌi. Leꞌec ti cꞌochi teꞌi a Jesusu, u yilajooꞌ u yaabil a cristiano a muchꞌaꞌanooꞌ teꞌiji. Otzilooꞌ tu wich. Leꞌecooꞌ a cristianojo, jabixooꞌ a carnero o a maꞌ yanooꞌ u yaj cananil tiꞌi u chꞌaꞌbeebalooꞌ u benil. Caji a Jesus u caꞌansooꞌ a cristiano ti yaab. p 35 Leꞌec ti tan u yocol a qꞌuini, naatzꞌooꞌ u yaj cambal tu tzeel a Jesusu. —Pꞌatal luꞌum tuba queꞌenoꞌon. Maꞌax mac a yan waꞌyeꞌe. Bini tun a qꞌuini, q 36 mentücü, tücaaꞌtooꞌ u yaabil a cristiano caꞌ xiꞌicooꞌ u qꞌuexooꞌ u janal ich aldea nützꞌaꞌan waꞌyeꞌ,— cu tꞌanooꞌ tiꞌi a Jesusu. 37 —Incheꞌex caꞌ tzꞌaꞌeꞌexooꞌ u janal,— cu tꞌan a Jesusu. —¿A cꞌati wa caꞌ xicoꞌon ti qꞌuex pan y caꞌ ti tzeentooꞌ? Yan u meyaj a mac nueve uj tiꞌi caꞌ yanac u tool boon a pan a cꞌabeet tiꞌijooꞌo,— cu tꞌanooꞌ tiꞌi a Jesusu. r 38 —¿Boon cuul a pan a yan teꞌexe? Caꞌ xiqueꞌex a wilaꞌ,— cu tꞌan a Jesus tiꞌijooꞌ u yaj cambal. Leꞌec caꞌ u yilajooꞌ boon cuul a yana, u yadajooꞌ: —Jadiꞌ cinco cuul a yana, y caꞌ tuul aj chꞌilam,— cu tꞌanooꞌ tiꞌi a Jesusu. 39 —Jüpꞌeꞌex a bajil, y tinleneꞌex tulacaleꞌex tacan tuba queꞌen a suꞌuquili,— cu tꞌan a Jesus tiꞌijooꞌ a cristianojo. s 40 Jujun muuchꞌooꞌ tu bajil ti tinlajooꞌ a cristianojo. Yan a jujun muuchꞌ a cien tuulu. Yan a jujun muuchꞌ a cincuenta tuulu. 41 Leꞌec a Jesusu, u müchaj a cinco cuul ti pan etel a caꞌ tuul aj chꞌilama. U chaꞌantaj a caꞌana. U cꞌajsaj a Dios yocꞌol a janala. U meen xetꞌaj a pana. U tzꞌaj tiꞌijooꞌ u yaj cambal tiꞌi caꞌ u tꞌoxooꞌ tiꞌijooꞌ a cristianojo. U meen xetꞌaj ilic a caꞌ tuul aj chꞌilam tiꞌi caꞌ tꞌoxboc tiꞌi tulacalooꞌ. t 42 Laj janooꞌ y naꞌajnooꞌ. 43 Leꞌecooꞌ u yaj cambala, u tudesajooꞌ doce cuul a nucuch xac etel u yaabil u yadaꞌ a pan y etel u yadaꞌ aj chꞌilama. 44 Cinco mil tuul ti winic a janooꞌo. Maꞌ xocaꞌanooꞌ ix chꞌup etelooꞌ a tzꞌubi.  



 



 



 



 



 



 



 



 



 



 



 



 



Uchi u ximbal a Jesus yocꞌol a jaꞌa.



Pues teꞌi. Tu seebal a Jesusu, u yadaj tiꞌijooꞌ u yaj cambal caꞌ ococooꞌ ich barco caꞌ payeꞌ xicooꞌ junxeel a laguna ich caj Betsaida. Alaꞌaji, bel u cu yadüꞌ tiꞌijooꞌ u yaabil a cristiano caꞌ uscꞌacooꞌ. u 46 Leꞌec ti jobi u yadic tiꞌijooꞌ a cristiano caꞌ uscꞌacooꞌo, naqꞌui a Jesus tuwich witz ti tꞌan etel a Dioso. v 47 Leꞌec ti oqui a acꞌüꞌü, naachaji tun a barco chiꞌ jaꞌa. Tu junal queꞌen a Jesus ti luꞌumil. 48 U yilajooꞌ u yaj cambal. Tanooꞌ u tzꞌeec u 45 

mucꞌ tiꞌi u beel a barcojo, pero tan u cꞌütbülooꞌ u beel u men a icꞌ a tan u talel taanil. Leꞌec ti jatzꞌcaꞌ to ti quiꞌi, watac u cꞌochol a Jesus etelooꞌ u yaj cambal. Tan u ximbal yocꞌol a jaꞌa. Watac u mansic a barcojo. 49 Cꞌuꞌ betiqui, ilbi u menooꞌ u yaj cambal ti tan u ximbal yocꞌol a jaꞌa. Tu tꞌanooꞌ alaꞌooꞌo, pixan a tanooꞌ u yiliqui. Uchooꞌ u yawat ti chich. 50 U laj ilajooꞌ alaꞌaji. Jacꞌooꞌ u yool tu jajil. Uchi u tꞌan a Jesus ti jomol etelooꞌ. —Chichcunteꞌex a wool. Maꞌ a saactaleꞌex. Inen ilic,— cu tꞌan a Jesus tiꞌijooꞌo. w 51 Oqui a Jesus ichil a barco tuba queꞌenooꞌo. Mani a iqꞌui. Chen saꞌtooꞌ u yool u yaj cambal tu jajil, 52 u men maꞌ u chꞌaꞌajooꞌ u tojil yocꞌol cꞌuꞌ a tan u yeꞌic a milagro u betaj a Jesus etel a pana. Chichooꞌ to u pol. x  



 



 



 



Chꞌanesabooꞌ a cꞌojaꞌan ich aldea Genesaret.



Pues teꞌi. Leꞌec ti manooꞌ junxeel a jaꞌa, cꞌochooꞌ tuba queꞌen a jooc u cꞌabaꞌ Genesaret. U cꞌüxajooꞌ a barco tu chiꞌ a jaꞌa. y 54 Leꞌec ti jocꞌooꞌ ichil a barcojo, tu seebal cꞌaj‐oolbi u wich a Jesus u menooꞌ a queꞌenooꞌ teꞌiji. 55 Jocꞌooꞌ ti alcaꞌ a cristiano tulacal tubajac teꞌi. Cajooꞌ u benes boon a cꞌojaꞌan tuwich u cama tuba tanooꞌ u yubic ti tan u beel a Jesusu. 56 Leꞌec tulacal tuba tan u manül a Jesusu, wa meen caj, wa nucuch caj, wa aldea, teꞌi tanooꞌ u coyquintic a cꞌojaꞌan chiꞌ bej a cristianojo. Tanooꞌ u cꞌaatic tiꞌi a Jesus caꞌ chaꞌbüc u tülooꞌ caꞌax u chiꞌ u nocꞌ tiꞌi caꞌ chꞌanücooꞌ. Leꞌec boon tuul u tülajooꞌo, chꞌanesabooꞌ. z 53 



 



 



 



7



Tanooꞌ u tzꞌocsic a pꞌütbi u menooꞌ a uchbene.



 Pues teꞌi. Cꞌochooꞌ etel a Jesus a fariseo u cꞌabaꞌooꞌ u naꞌat u yetꞌocooꞌ u yaj caꞌansajil u ley aj Moisese. Talooꞌ alaꞌooꞌ ich caj Jerusalen. a 2 U yilajooꞌ jujun tuul tu yaamooꞌ u yaj cambal a Jesus a tanooꞌ u janal y jumpaay biqui u pꞌoꞌajooꞌ u cꞌüꞌ. Maꞌ u pꞌoꞌajooꞌ u cꞌüꞌ jabix ti sucooꞌ a fariseo u pꞌooꞌ. 3 Leꞌecooꞌ a fariseo u cꞌabaꞌooꞌ u naꞌat y cꞌüs tulacalooꞌ u chucaan aj Israele, maꞌ taꞌachooꞌ u janal wa maꞌ u pꞌoꞌicooꞌ u cꞌüꞌ jabix caꞌ u yadajooꞌ a uchben cristiano caꞌ u pꞌooꞌ. 4 Baaloꞌ ilic walacooꞌ u betic ti tanooꞌ u yuscꞌal ti qꞌuex. Maꞌ taꞌachooꞌ u janal wa maꞌ tu pꞌoꞌicooꞌ u cꞌüꞌ. Yan ti yaab ulaacꞌ a cꞌuꞌac a walacooꞌ u betic a pꞌütbi tiꞌijooꞌ u menooꞌ a uchben cristianojo. Yan biqui ti walacooꞌ u pꞌoꞌic a pote, a cum lucꞌ, y a cum fierrojo. Yan ilic biqui ti walacooꞌ u pꞌoꞌic a cheꞌ camaja. Pꞌütbooꞌ tiꞌi u beteꞌ abeꞌ u menooꞌ a uchben cristianojo. Pues teꞌi. Leꞌecooꞌ a fariseo u cꞌabaꞌooꞌ u naꞌat u yetꞌocooꞌ u yaj caꞌansajil u ley aj Moisese, u cꞌaatajooꞌ tiꞌi a Jesusu. 5 —¿Cꞌuꞌ caꞌa maꞌ taꞌachooꞌ u tzꞌocsic u tꞌan a uchben cristiano a waj cambalooꞌo? Tanooꞌ u janal ti maꞌ 1 

pꞌoꞌaꞌanooꞌ u cꞌüꞌ jabix ti sucoꞌon ti pꞌooꞌ,— cu tꞌanooꞌ tiꞌi a Jesusu. b 6 —Aj choꞌeꞌex, toj u tzꞌiibtaj aj Isaias ta wocꞌoleꞌexe,— cu tꞌan a Jesus ti uchi u nuuc. —“Leꞌec a cristiano adaꞌa, walacooꞌ u yadic jabix tanooꞌ u tzꞌocsic in yanil, pero chen pach u yool. c 7 Maꞌax cꞌuꞌ aj beel ti tanooꞌ u cꞌajsiquen. Walacooꞌ u caꞌansic a cristiano etel a tꞌan a chen cuxquinbi u menooꞌ a cristianojo,” cu tꞌan a Dioso. Baaloꞌ u tzꞌiibtaj aj Isaias ta wocꞌoleꞌexe,— cu tꞌan a Jesusu. 8 —Incheꞌexe, a pꞌütajeꞌex a tzꞌocsic u tꞌan a Dioso. Chen taneꞌex a tzꞌocsic a tꞌan a cuxquinbi u menooꞌ a uchben cristianojo, jabix biqui ta pꞌoꞌiqueꞌex a cum y a poteje. Yan ti yaab ulaacꞌ a cꞌuꞌac tac a jabix abeꞌ a walaqueꞌex a betiqui,— cu tꞌan a Jesus tiꞌijooꞌo. 9 —Tu jajil taneꞌex a pꞌütic a tzꞌocsic u tꞌan Dios tiꞌi a tzꞌocsicaleꞌex a cꞌuꞌ u pꞌütajooꞌ a uchbene,— cu tꞌan a Jesus tiꞌijooꞌo. 10 —“Tzꞌoques u yanil a naꞌ a tat. Leꞌec mac caꞌ u yadüꞌ a cꞌas yocꞌol u naꞌ u tata, yan u quimsabül,” cu tꞌan aj Moisese,— cu tꞌan a Jesusu. d 11 —Cꞌuꞌ betiqui, maꞌ baalaꞌ a tꞌaneꞌexi. Leꞌec ti walac u cꞌochol u naꞌ u tat a mac u cꞌaate tiꞌi caꞌ aantabücü, baalaꞌ a walaqueꞌex a wadiqui: “Wa caꞌ u yadüꞌ tiꞌi u naꞌ u tat ti ac sijibi tun tiꞌi a Dios leꞌec a cꞌuꞌ a tanooꞌ u cꞌaatic caꞌ aantabüc etele, e 12 maꞌ taꞌacheꞌex a chaꞌic u yaanticooꞌ u naꞌ u tat etel.” Baaloꞌ a walaqueꞌex a wadiqui,— cu tꞌan a Jesusu. 13 —Ti baaloꞌo, chen yocꞌlal a cꞌuꞌ a uchbene, a tzꞌajeꞌex jabix maꞌ yan u yanil u tꞌan a Dioso,— cu tꞌan a Jesusu. —Yan ti yaab a jabix abeꞌ a walaqueꞌex a betiqui,— cu tꞌan a Jesusu.  



 



 



 



 



 



 



 



Leꞌec adaꞌ cꞌuꞌ a walac u cꞌascuntic a maca.



Pues teꞌi. Leꞌec a Jesusu, u püyajooꞌ a cristiano caꞌ jiisicooꞌ tu tzeel tucayeꞌ. —Uꞌyeeneꞌex tulacaleꞌex. Chꞌaꞌeꞌex u tojil in tꞌan,— cu tꞌan a Jesus tiꞌijooꞌo. 15 —Maꞌ yan maꞌax cꞌuꞌi a walac u yocol ichil u chiꞌ a jedeꞌec u paatal u cꞌascuntic u naꞌat jun tuul a maqui. Leꞌec a walac u jocꞌol ichil u chiꞌ a maca, leꞌec walac u cꞌascuntic u naꞌat,— cu tꞌan a Jesusu. f 16 —Leꞌec mac a jedeꞌec u paatal u yubi in tꞌana, yan u tzꞌeec tu yool,— cu tꞌan a Jesusu. g 17 Pues teꞌi. Joqꞌui a Jesus tu yaamooꞌ u yaabil a cristianojo. Oqui ich naj. Leꞌec ti queꞌen teꞌiji, cꞌaatbi tiꞌi u nuꞌcul a mucultꞌan abeꞌ u menooꞌ u yaj cambala. h 18 —¿Maꞌ wa taꞌacheꞌex a chꞌaꞌic u tojil jabixooꞌ ulaacꞌ a cristianojo? ¿Maꞌ wa chicaꞌan teꞌex? Leꞌec a cꞌuꞌ a walac u yocol ichil u chiꞌ a maca, maꞌ yan biqui u cꞌascuntic u naꞌat,— cu tꞌan a Jesusu. 19 —Maꞌ taꞌach u beel ichil u naꞌati. Chen walac u beel ichil u nücꞌ caꞌ tun manüc,— cu tꞌan a Jesusu. Etel ti caꞌ u yadaj abeꞌ a Jesusu, u yeꞌaj ti tulacal a janala, quiꞌ. 20 —Leꞌec a walac u jocꞌol ichil u chiꞌ a maca, leꞌec walac u cꞌascuntic u naꞌat a maca,— cu tꞌan a Jesusu. 21 —Ichil u püsücꞌal a maca, teꞌi walac u tal a cꞌacꞌas tuculu. Teꞌi walac 14 

u tal a tucul ti cüjtal etel caꞌax macac caꞌax yan u yütan wa u yicham, caꞌax maꞌ yan. Teꞌi walac u tal a tucul ti quimsaj, i 22 ti xuuchꞌ, ti jaqꞌuintic tulacal a cꞌuꞌaca. Teꞌi walac u talel a tucul tiꞌi u betabeeb a cꞌasil naꞌata, a tucul ti choꞌ, a tucul tiꞌi u betabeeb a maꞌsuꞌtala. Teꞌi ichil u püsücꞌal a mac walac u tal a tucul ti tzꞌiꞌlic cꞌuꞌ a tiꞌi ulaacꞌa, a tucul ti maclantꞌan, a tucul ti top betic u winiquil. Teꞌi walac u tal a tucul ti betic jabix maꞌ yan u naꞌat,— cu tꞌan a Jesusu. 23 —Tulacal a cꞌas a jabix abeꞌe, walac u tal ichil u püsücꞌal a maca, y walac u cꞌascuntic u naꞌat,— cu tꞌan a Jesusu.  



 



Ix chꞌup a maꞌ Israele, u tzꞌocsaj ti patal a Jesusu.



Pues teꞌi. Joqꞌui a Jesusu. Bini ich cuenta Tiro y Sidon. Culaji ichil a naj teꞌiji. Maꞌ u cꞌati cuchi caꞌ eeltabüc ti queꞌen teꞌi, pero maꞌ yan biqui u muquic u bajil. j 25 Uꞌyajbi ti queꞌen teꞌi u men jun tuul a noochꞌup a yan a cꞌacꞌasbaꞌal tu yool u yal. Tu seebal bini etel a Jesusu. Xonlaji tu taan. 26 Maꞌ Israel a noochꞌup abeꞌe. Sirofenicia u cꞌabaꞌ u caal. U cꞌaataj tiꞌi a Jesus caꞌ u joqꞌues a cꞌacꞌasbaꞌal a queꞌen tu yool u yal. k 27 Leꞌec a Jesusu, ich mucultꞌan u nuuctaj a noochꞌup ti seꞌ yan u yaanticooꞌ u yetcaal aj Israele. —Maꞌ toj caꞌ tocbocooꞌ u waj a tzꞌub caꞌ pulbuc tiꞌijooꞌ a peqꞌue,— cu tꞌan a Jesus tiꞌi u men maꞌ Israel alaꞌaji. l 28 —Jaj a tꞌan, Noochil. Cꞌuꞌ betiqui, leꞌecooꞌ a pecꞌ a queꞌen yalam a mesaja, walacooꞌ u jantic u xeex u waj a tan u cꞌaxül tu chiꞌ a tzꞌubu,— cu tꞌan a noochꞌup tiꞌiji, u men u cꞌati ilic caꞌ aantabüc alaꞌi caꞌax maꞌ chucul Israel. 29 —Quiꞌ ti caꞌ a nuuctajen. Joqꞌui a cꞌacꞌasbaꞌal tu yool a wal. Caꞌ xiquech ta wotoch,— cu tꞌan a Jesus tiꞌi a noochꞌupu. 30 Leꞌec ti cꞌochi tu yotoch a noochꞌupu, u yilaj u yal. Coyaꞌan ti queꞌen tu cama. Maꞌ caꞌ yan a cꞌacꞌasbaꞌal tu yoolo. m 24 



 



 



 



 



 



 



Chꞌanesabi jun tuul winic a cooc y bese.



Pues teꞌi. Joqꞌui a Jesus ich cuenta Tiro. Mani ich cuenta Sidon, caꞌ tun mani ichil a cuenta tuba yan diez pꞌeel ti caj. Cꞌochi tu chiꞌ a laguna Galilea. n 32 Cꞌochesabi tiꞌi teꞌi jun tuul a winic a cooc y maꞌ patal ti tꞌan. Cꞌaatbi tiꞌi caꞌ u tzꞌaaꞌ u cꞌüꞌ yocꞌol a winic tiꞌi caꞌ u chꞌanes. 33 Leꞌec a Jesusu, u jocꞌsaj a winic tu yaamooꞌ a cristianojo. Leꞌec ti queꞌen tu junal etel a winiqui, u tzꞌaj u niꞌ u cꞌüꞌ ichil u xiquin caꞌ tun uchi u tuub. U tülaj u yacꞌ a winic etel. o 34 U chaꞌantaj a caꞌan a Jesusu. U chaꞌaj u yicꞌ. —EFATA,— cu tꞌan tiꞌi a winiqui. —Jebe,— cu tꞌan a tꞌan abeꞌe. p 35 Jeebi u xiquin a winiqui. Quiꞌaji u tꞌan. Caji ti tꞌan ti toj. q 36 —Maꞌ a wadiqueꞌex tiꞌi maꞌax mac cꞌuꞌ a 31 

maniji,— cu tꞌan a Jesus tiꞌijooꞌ a cristianojo. Cꞌuꞌ betiqui, leꞌec boon sut a walac u yadic abeꞌ a Jesus tiꞌijooꞌ a cristianojo, mas queꞌenooꞌ u yool u yadüꞌ cꞌuꞌ a walac u betiqui. r 37 Saꞌtooꞌ u yool tu jajil a cristianojo. —Tulacal a cꞌuꞌ a walac u betic a Jesusu, walac u betic ti quiꞌ. Caꞌax cooc a maca, walac u jebic u xiquin. Caꞌax bes, walac u quiꞌcuntic u tꞌan,— cu tꞌanooꞌ a cristianojo.  



8



Tzeenbi a cuatro mil tuul ti winic u men a Jesusu.



 Pues teꞌi. Maꞌ top xanac tu pach abeꞌe, caꞌ muchqꞌuinbooꞌ ti yaab a cristiano etel a Jesusu. Maꞌ yan cꞌuꞌ a caꞌ u jantooꞌ. Leꞌec a Jesusu, u püyajooꞌ u yaj cambal tu tzeel. s 2 —Otzilooꞌ tin wich a cristiano adaꞌa. Ox pꞌe qꞌuin queꞌenooꞌ tin wetel, y maꞌax cꞌuꞌ a yan caꞌ u jantooꞌ,— cu tꞌan a Jesus tiꞌijooꞌ u yaj cambala. t 3 —Wa cuchi caꞌ in tücaaꞌtooꞌ caꞌ uscꞌacooꞌ ti wiꞌijooꞌo, uchac u sücquimilooꞌ ti bej. Yan tu yaamooꞌ a talooꞌ ti naach,— cu tꞌan a Jesusu. 4 —Queꞌenoꞌon ich pꞌatal luꞌum. ¿Tuba caꞌ ti cüxte ti chucul a janal tiꞌi caꞌ ti tzeentooꞌ a cristiano adaꞌa?— cu tꞌanooꞌ u yaj cambal ti uchooꞌ u nuuc. u 5 —¿Boon cuul a pan a yan teꞌexe,— cu tꞌan a Jesus tiꞌijooꞌo. —Siete cuul,— cu tꞌanooꞌ tiꞌi. v 6 U yadaj caꞌ tinlacooꞌ a cristiano ti luꞌum. U müchaj a siete cuul a pana. Leꞌec caꞌ u tzꞌaj a boꞌtic tiꞌi a Dioso, u meen xetꞌaj. U tzꞌaj tiꞌijooꞌ u yaj cambal tiꞌi caꞌ u tꞌoxooꞌ tiꞌijooꞌ boon a cristianojo. U tꞌoxajooꞌ tiꞌi a cristianojo. w 7 Yan ilic tzꞌetzꞌeec aj meen chꞌilama. Leꞌec caꞌ u cꞌajsaj a Dios yocꞌol abeꞌ a Jesusu, u yadaj caꞌ tꞌoxboc tiꞌijooꞌ a cristianojo. x 8 Laj janooꞌ y naꞌajnooꞌ. U tudesajooꞌ siete cuul a nucuch xac etel u yaabil u yadaꞌ a janala. 9 Jabix cuatro mil tuul a janooꞌo. 10 Leꞌec caꞌ u tücaaꞌtajooꞌ a cristiano a Jesus caꞌ uscꞌacooꞌo, oqui ichil a barco u yetꞌocooꞌ u yaj cambal. Binooꞌ tu cuenta Dalmanuta. y 1 



 



 



 



 



 



 



 



 



 



Cꞌaatbi tiꞌi a Jesus caꞌ u beteꞌ a milagrojo.



Pues teꞌi. Cꞌochooꞌ a fariseo u cꞌabaꞌooꞌ u naꞌat etel a Jesusu. Cajooꞌ u cꞌaate tiꞌi caꞌ u beteꞌ cꞌuꞌac ti caꞌan tiꞌi caꞌ u yilooꞌ wa patal. z 12 Yajaji u yool a Jesus tu jajili. —Leꞌecooꞌ a cristiano aleebe, ¿cꞌuꞌ caꞌa walacooꞌ u cꞌaatic caꞌ in beteꞌ cꞌuꞌac tiꞌi caꞌ chiclac ti yan in yanili? Tan in wadic teꞌex u jajil. Maꞌ tu yeꞌbel tiꞌijooꞌ a milagro a jabix u cꞌatooꞌo,— cu tꞌan a Jesusu. 13 Leꞌec ti jobi u yadic abeꞌe, joqꞌui a Jesus tu yaamooꞌo. Caꞌ oqui ichil a barcojo. Caꞌ bini junxeel a laguna tucayeꞌ. 11 



 



 



Aalbi a mucultꞌan yocꞌol u naꞌat a fariseojo.



Pues teꞌi. Tubbooꞌ tiꞌi u yaj cambal a Jesus caꞌ u bensooꞌ a pan tu pacha. Jadiꞌ jun cuul ilic a pan a yan etelooꞌ ichil a barcojo. a 15 —Cününteꞌex a bajil tiꞌi 14 

maꞌ a choꞌboleꞌex u men u levadura a fariseo u cꞌabaꞌooꞌ u naꞌat u yetꞌocooꞌ aj Herodese,— cu tꞌan a Jesus tiꞌijooꞌo. b 16 Caji tzicbalbül a tꞌan abeꞌ u menooꞌ u yaj cambal. —U yadaj wal abeꞌ u men maꞌ yan a pan tiqui wetele,— cu tꞌanooꞌ tu bajil. c 17 A Jesusu, u yeel cꞌuꞌ a tanooꞌ u yadic tu bajilooꞌo. —¿Cꞌuꞌ caꞌa taneꞌex a tzicbal ta bajileꞌex ti maꞌ yan teꞌex a pana? ¿Maꞌ wa taꞌacheꞌex a chꞌaꞌic u tojil? ¿Maꞌ wa chicaꞌan teꞌex? ¿Chich iliqueꞌex wa a pol?— cu tꞌan a Jesus tiꞌijooꞌo. d 18 —Yaneꞌex a wich. ¿Cꞌuꞌ caꞌa maꞌ taꞌacheꞌex a chaꞌan? Yaneꞌex a xiquin. ¿Cꞌuꞌ caꞌa maꞌ taꞌacheꞌex a wuꞌyic in tꞌan? ¿Maꞌ wa cꞌüjaꞌan teꞌex?— cu tꞌan a Jesus tiꞌijooꞌ u yaj cambala. 19 —¿Boon cuul ti xac u yadaꞌ a pan a molajeꞌex leꞌec caꞌ in meen xetꞌaj cinco cuul a pan tiꞌi in tzeenticalooꞌ cinco mil tuul ti winic uchi?— cu tꞌan tiꞌijooꞌ. —Doce cuul,— cu tꞌanooꞌ tiꞌi a Jesusu. e 20 —¿Boon cuul ti xac u yadaꞌ a pan a molajeꞌex leꞌec caꞌ in tzeentajooꞌ a cuatro mil tuulu?— cu tꞌan tiꞌijooꞌ. —Siete cuul,— cu tꞌanooꞌ tiꞌi. f 21 —¿Maꞌ wa taꞌacheꞌex a chꞌaꞌic u tojil in tꞌan tac leeb?— cu tꞌan a Jesus tiꞌijooꞌ u yaj cambala. g  



 



 



 



 



 



Chꞌani a chꞌoop u men a Jesusu.



Pues teꞌi. Cꞌochooꞌ ich caj Betsaida. Cꞌochesabi jun tuul a winic a chꞌoop etel a Jesus u menooꞌ a cristianojo. —Tülü a chꞌoop tiꞌi caꞌ chꞌanüc,— cu tꞌanooꞌ a cristiano tiꞌi a Jesusu. 23 U müchaj a chꞌoop tu cꞌüꞌü. U bensaj pach caj. U tuubtaj u necꞌ u wich caꞌ tun u tzꞌaj u cꞌüꞌ yocꞌol a winiqui. —¿Patalech wa ti chaꞌan aleebe?— cu tꞌan a Jesus tiꞌiji. h 24 Caji ti chaꞌan a winiqui. —Tan in wilicooꞌ a cristianojo. Jabix cheꞌ ti tan in wilicooꞌ, pero chen u men tanooꞌ u ximbal, tan in wadic ti cristiano alaꞌooꞌ,— cu tꞌan a winiqui. 25 Leꞌec a Jesusu, u caꞌ tzꞌaj u cꞌüꞌ yocꞌol u wich a winiqui. Uchi u quiꞌ chaꞌan a winiqui. Chꞌani u wich. Paataji u chaꞌan ti quiꞌ. 26 —Caꞌ xiquech ta wotoch, pero maꞌ a manül ich caj ti tan a beel. Maꞌax a seꞌ adic cꞌuꞌ a mani tech tiꞌijooꞌ,— cu tꞌan a Jesus tiꞌiji. i 22 



 



 



 



 



—Inchech u yaj Saꞌalil a cristianojo,— cu tꞌan aj Pedrojo.



Pues teꞌi. Tan u manül a Jesus u yetꞌocooꞌ u yaj cambal ichil boon a caj a queꞌen ich cuenta Cesarea de Filipo. Leꞌec ti tanooꞌ u manülü, u cꞌaatajooꞌ tiꞌi u yaj cambal. —¿Biquiꞌilooꞌ u tucul a cristianojo? ¿Mac winiquilen ti walacooꞌ u yadiqui?— cu tꞌan a Jesus tiꞌijooꞌ u yaj cambala. j 28 —Yan a walacooꞌ u yadic ti leꞌec inchech aj Juan aj tzꞌaj ocjaꞌa,— cu tꞌanooꞌ tiꞌi. —Yanooꞌ ulaacꞌ a walacooꞌ u yadic ti leꞌec inchech a uchben cristiano aj Eliasa. Ulaacꞌ tucayeꞌ walacooꞌ u yadic ti leꞌec inchech ulaacꞌ a jun tuul u yadaj u tꞌan a Dios uchiji,— cu tꞌanooꞌ tiꞌi a Jesusu. k 29 —Uxtun incheꞌexe. ¿Mac winiquilen ti walaqueꞌex a wadic?— cu tꞌan tiꞌijooꞌo. —Inchech u yaj Saꞌalil a cristianojo,— 27 

cu tꞌan aj Pedro tiꞌiji. l 30 —Maꞌ a seꞌ adiqueꞌex abeꞌ tiꞌi maꞌax mac,— cu tꞌan a Jesus tiꞌijooꞌo. m  



A Jesusu, u yadaj u quimsabül.



Pues teꞌi. Caji a Jesus u yadüꞌ tiꞌijooꞌ u yaj cambal cꞌuꞌ a bel u caꞌa betabül tiꞌiji. —Inene, yanajeen ti cristianojil. Yan in cꞌümic ti yaab a yaja,— cu tꞌan. —Bel in caꞌa culpachbül u menooꞌ ti wetcaal a winic a nucuch u wichili. Belooꞌ ilic u caꞌa u beteꞌ ten ti baaloꞌ u noochilooꞌ u yaj mansaj tꞌan a cristiano tiꞌi a Dioso. Baaloꞌ ilic xan belooꞌ u cu beteꞌ ten boon tuul u yaj caꞌansajil u ley aj Moisese. Yan in quimsabül. Yan ilic in caꞌ cuxtal tucayeꞌil tu yox pꞌeel qꞌuin,— cu tꞌan a Jesus tiꞌijooꞌ u yaj cambala. n 32 Chicaꞌan u tꞌan caꞌ u yadaj abeꞌ tiꞌijooꞌ u yaj cambal. Pues teꞌi. Jocꞌsabi a Jesus tu junal u men aj Pedrojo. Caji tzeꞌecbel a Jesus u men. 33 Leꞌec a Jesusu, u sutaj u bajil. U chaꞌantajooꞌ u chucaan u yaj cambal. —Xen quisin. Maꞌ quiꞌ ta wich a jabix u cꞌati a Dioso, chen a jabix u cꞌatooꞌ a cristianojo,— cu tꞌan a Jesus tiꞌi aj Pedrojo. o 34 Pues teꞌi. Leꞌec a Jesusu, u püyajooꞌ u yaabil a cristiano u yetꞌocooꞌ u yaj cambala, caꞌ talacooꞌ tu tzeel. —Wa yan mac u cꞌati u cꞌümeene, yan u pꞌütic u betic cꞌuꞌ a quiꞌ tu wich u betic waꞌyeꞌ yocꞌolcaba. Yan u cꞌümic boon a yaj a tan u tzꞌabül tiꞌi u men tan u tzꞌocsiquene. Ti baaloꞌ, tan u betic jabix a mac a tan u bensic u cruz tiꞌi u quimsabül tuwichi. Leꞌec a jabix abeꞌ a quiꞌ caꞌ talac tin pacha,— cu tꞌan a Jesusu. p 35 —Leꞌec mac u cꞌati u saꞌalte u quiꞌil u cuxtal waꞌyeꞌe, saꞌtül u caꞌa tiꞌi. Uchac u saꞌtül u cuxtal a mac u men queꞌen u yool tin pach etel ilic u men tan u yadic u tꞌan a Dioso, bel u cu saꞌalte u cuxtal,— cu tꞌan a Jesusu. q 36 —¿Cꞌuꞌ aj beel tiꞌi a mac caꞌax u naꞌalte cuchi tulacal a yocꞌolcaba, y caꞌ quimic ti maꞌ cꞌümaꞌan u men a Dioso?— cu tꞌan a Jesusu. 37 —¿Wa xan cꞌuꞌ aj jedeꞌec u paatal u tzꞌeec a mac tiꞌi caꞌ tzꞌabüc u cuxtal tucayeꞌil,— cu tꞌan a Jesusu. 38 —Aleebe top cꞌasooꞌ u naꞌat a cristianojo. U pꞌütajooꞌ u cꞌajsic a Dios ti caꞌana, tiꞌi caꞌ u cꞌajesooꞌ a caꞌax cꞌuꞌac ti diosili. Wa yan mac a sudac tene, wa sudac u men in tꞌana, baaloꞌ ilic leꞌec ti caꞌ uduquen tucayeꞌil, sudaquen tiꞌiji. Inene, yanajeen ti cristianojil. Caꞌ wataquen tucayeꞌ etel u mucꞌ in Tat ti caꞌan. Caꞌ wataquen etelooꞌ u yaj xaꞌnum a Dios ti caꞌana,— cu tꞌan a Jesus tiꞌijooꞌ a cristianojo. r 1  —Tan in wadic teꞌex u jajil. Yan a jujun tuuleꞌex a waꞌaneꞌex waꞌyeꞌ a maꞌ ta quimileꞌex asto a wiliqueꞌex biqui ti walac u tücaaꞌ a Dios etel mucꞌu,— cu tꞌan a Jesusu. s 31 

Jeeli u chaꞌan a Jesusu.



Pues teꞌi. Seis qꞌuin manüc a tꞌan abeꞌ u yadaj a Jesusu, naqꞌui tuwich a witz a top caꞌnala. U bensajooꞌ aj Pedro, aj Jacob y aj Juan tu pacha. Queꞌenooꞌ tu junal. Jeeli u chaꞌan tu taanooꞌ. t 3 Süc sücaji u nocꞌ tu jajil. Maꞌax mac ix pꞌoꞌ patal u süccunte a nocꞌ jabix ti sücaji a tiꞌi a Jesusu. u 4 Chiclajooꞌ aj Elias etel aj Moises tiꞌijooꞌ a ox tuulu. Aj Elias aj Moisese, tanooꞌ u tꞌan etel a Jesusu. 5 —Maestro, quiꞌ ti queꞌenoꞌon waꞌyeꞌ. Bel ti caꞌa ti beteꞌ ox cuul a tzꞌiꞌ naj tiꞌi boꞌoy. Jun cuulu, tech. Jun cuul tiꞌi aj Moisese, y jun cuul tiꞌi aj Eliasa,— cu tꞌan aj Pedrojo. 6 Chen u yadaj ti baaloꞌ u men maꞌ u yeel cꞌuꞌ a quiꞌ caꞌ u yadüꞌ u men saacooꞌ tu jajil. 7 Emi a muyal yocꞌolooꞌ. Uchi a tꞌan ichil a muyala. —Leꞌec adaꞌ in Mejen. Yaj in wuꞌyi. Uꞌyeꞌex u tꞌan,— cu tꞌan a tꞌan ichil a muyala. v 8 Uchooꞌ u chaꞌan ti jomol. U yilajooꞌ ti maꞌax mac a queꞌen teꞌi etelooꞌo. Jadiꞌ a Jesusu. 9 Pues teꞌi. Tanooꞌ u yemel tuwich a witzi. —Maꞌ a seꞌ adiqueꞌex tiꞌi maꞌax mac leꞌec a cꞌuꞌ a wilajeꞌex asto ti caꞌ cuxlaquen tu yaamooꞌ a quimen inen a yanajeen ti cristianojili,— cu tꞌan a Jesus tiꞌijooꞌo. w 10 Tzꞌocsabi u tꞌan u men a ox tuulu. Cꞌuꞌ betiqui, u cꞌaatajooꞌ tu bajil u nuꞌcul a tꞌan abeꞌ u caꞌ cuxtal tu yaamooꞌ a quimene. 11 —Leꞌecooꞌ u yaj caꞌansajil u ley aj Moisese, ¿cꞌuꞌ caꞌa walacooꞌ u yadic ti yan u caꞌ udel payanbej a uchben cristiano aj Elias u cꞌabaꞌa, caꞌ tun caꞌ uduc u yaj Saꞌalil a cristianojo?— cu tꞌanooꞌ a ox tuul tiꞌi a Jesusu. x 12,13 —Jajooꞌ u tꞌan. Yan u yudel payanbej aj Elias u tojquinte tulacal. Tan in wadic teꞌex. Ac udi tun aj Eliasa. U betajooꞌ a caꞌax cꞌuꞌac a quiꞌooꞌ tu wich u betooꞌ tiꞌi jabix ilic ti ac tzꞌiibaꞌan ichil u juꞌum a Dios ti bel u caꞌa betabül tiꞌiji,— cu tꞌan a Jesusu. —Uxtun inen a yanajeen ti cristianojili, tzꞌiibaꞌan ilic tin wocꞌol ti bel u caꞌa betabül ten a caꞌax cꞌuꞌac ti yajili. Maꞌ tu tzꞌocsabül in yanil,— cu tꞌan a Jesus tiꞌi a ox tuul u yaj cambala. y  z 2 



 



 



 



 



 



 



 



 



 



 



Chꞌanesabi a chꞌajom a yan a cꞌacꞌasbaꞌal tu yoolo.



Pues teꞌi. Leꞌec ti emooꞌ tac etelooꞌ u chucaan u yaj cambala, u yilajooꞌ ti muchꞌaꞌanooꞌ ti yaab a cristiano etelooꞌ u yaj cambal. Yanooꞌ ilic u yaj caꞌansajil u ley aj Moises teꞌi. Alaꞌooꞌo, tanooꞌ u yaaltic u tojquintooꞌ u yaj cambal a Jesus etel tꞌan. a 15 Leꞌec ti ilbi a Jesus u menooꞌ tulacal a cristiano abeꞌe, saꞌtooꞌ u yool tu jajil. Tu seebal jocꞌooꞌ ti alcaꞌ tiꞌi u beelooꞌ u chiite a Jesusu. 16 —¿Cꞌuꞌ a taneꞌex a tzicbaltic ta bajileꞌexe?— cu tꞌan a Jesus tiꞌijooꞌo. 17 Nuucbi a Jesus u men jun tuul tu yaamooꞌ u yaabil a cristianojo. —Maestro,— cu tꞌan tiꞌi. —In talesaj in mejen caꞌ a quiꞌcunte ten. Yan a cꞌacꞌasbaꞌal tu yoolo. Bes u men a cꞌacꞌasbaꞌal abeꞌe,— 14 

cu tꞌan tiꞌi a Jesusu. b 18 —Caꞌax tuba tan u manül in mejene, walac u müchbül u pulbul ti luꞌum u men a cꞌacꞌasbaꞌal abeꞌe. Walac u yoom u chiꞌ a tzꞌubu. Jürütlemac u coj. Walac u chichtal. In cꞌaataj tiꞌijooꞌ a waj cambal caꞌ u joqꞌuesooꞌ a cꞌacꞌasbaꞌal a queꞌen tu yoolo, pero maꞌ paatajooꞌ u joqꞌues,— cu tꞌan tiꞌi a Jesusu. 19 —Top maꞌ queꞌeneꞌex a wool tu jajil tu pach a Dioso,— cu tꞌan a Jesusu. —¿Boon qꞌuin to yan in cuntal ta yaameꞌexe? ¿Boon qꞌuin to yan in mucꞌyajteꞌex? Tales a tzꞌubu,— cu tꞌan a Jesusu. 20 Cꞌochesabi a tzꞌub etel a Jesusu. Leꞌec ti ilbi a Jesus u men a cꞌacꞌasbaꞌala, tu seebal süquimi a tzꞌub u mene. Cꞌaxi ti luꞌum. Caji u cocles u bajil ti luꞌum. Tan u yoom u chiꞌ. c 21 —¿Biqꞌuini ti caji u cꞌümüꞌ a jabix adaꞌa?— cu tꞌan a Jesus tiꞌi u tat a tzꞌubu. —Leꞌec ti neneꞌ to,— cu tꞌan tiꞌi. 22 —Yaab sut u pulaj a tzꞌub ich cꞌaacꞌ wa ich jaꞌ tiꞌi caꞌ u quimes. Wa jedeꞌec a paatal a chꞌanesic a tzꞌubu, chꞌaꞌa ti wotzilil. Aantoꞌon,— cu tꞌan u tat a tzꞌub tiꞌi a Jesusu. 23 —¿Cꞌuꞌ caꞌa tan a wadic wa jedeꞌec in paatala? Leꞌec mac a queꞌen u yool tu pach Dios tu jajili, jedeꞌec u paatal u betic tulacal,— cu tꞌan a Jesus tiꞌiji. 24 Tu seebal uchi u tꞌan ti chich u tat a tzꞌubu. —Queꞌen in wool tu pach a Dioso. Aanteen tiꞌi caꞌ in mas tzꞌaaꞌ in wool tu pach,— cu tꞌan tiꞌi a Jesusu. d 25 Pues teꞌi. Alcaꞌ ti tanooꞌ u muchꞌtal a cristianojo. Leꞌec caꞌ u yilaj abeꞌ a Jesusu, u tzeꞌectaj a cꞌacꞌasbaꞌala. —Incheche, cꞌacꞌasbaꞌalech. Walac a bescunticooꞌ a cristianojo. Walac a coocquinticooꞌ. Tan in wadic tech. Joqꞌuen ichil u yool a tzꞌubu. Maꞌ caꞌ ocol teꞌi tucayeꞌ,— cu tꞌan tiꞌi a cꞌacꞌasbaꞌal abeꞌe. e 26 Uchi u yawat ti chich a cꞌacꞌasbaꞌala. Caꞌ sücquimi a tzꞌub u mene, caꞌ tun joqꞌui. Pꞌaati a tzꞌub jabix quimene, mentücü. —Quimen,— cu tꞌanooꞌ u yaabil a cristianojo. 27 Leꞌec a Jesusu, u müchaj a tzꞌub tu cꞌüꞌü. U licꞌsaj. Waꞌlaji a tzꞌubu. 28 Pues teꞌi. Oqui a Jesus ich naj. Tu junal queꞌenooꞌ ti cꞌaatbi tiꞌi u menooꞌ u yaj cambal. —¿Cꞌuꞌ caꞌa maꞌ paatajoꞌon ti joqꞌues a cꞌacꞌasbaꞌal abeꞌe?— cu tꞌanooꞌ tiꞌi. f 29 —Leꞌec a cꞌacꞌasbaꞌal a jabix abeꞌe, maꞌ taꞌach u jocꞌol tu yool a mac wa maꞌ taneꞌex a boch cꞌajsic a Dios yocꞌol etel a pꞌütiqueꞌex a janal ti suqꞌuin,— cu tꞌan a Jesus tiꞌijooꞌo.  



 



 



 



 



 



 



 



 



 



 



 



A Jesusu, u caꞌ adaj u pectzil u quimil.



Pues teꞌi. Joqꞌui a Jesusu. Tan u manül ich cuenta Galilea u yetꞌocooꞌ u yaj cambal. Tan u caꞌansicooꞌ u yaj cambal, mentücü, maꞌ u cꞌati cuchi caꞌ eeltabüc ti tanooꞌ u manül teꞌi bic talacooꞌ ti yaab. —Inene, yanajeen ti cristianojil. Bel in caꞌa cꞌubbul tu cꞌüꞌooꞌ a cristianojo. Bel in caꞌa quimsabül u menooꞌ. Ox pꞌe qꞌuin quimenen ti bel in caꞌa caꞌ cuxquinbil tucayeꞌ,— cu tꞌan tiꞌijooꞌ u yaj cambal. g 32 Maꞌ u chꞌaꞌajooꞌ u tojil u tꞌan. Saacooꞌ u cꞌaate tiꞌi a Jesus cꞌuꞌ u nuꞌcul a tꞌan abeꞌe. 30,31 

¿Mac a mas nooch u wichil u meyaj?



Pues teꞌi. Cꞌochi a Jesus ich caj Capernaum u yetꞌocooꞌ u yaj cambal. Leꞌec ti ocooꞌ ich naja, u cꞌaatajooꞌ tiꞌi u yaj cambal. —Leꞌec ti queꞌenoꞌon to ti bej, ¿cꞌuꞌ a taneꞌex a tzicbaltiqui?— cu tꞌan tiꞌijooꞌ. h 34 Maꞌ uchooꞌ u nuuc u men leꞌec ti queꞌenooꞌ ti bej, u tzicbaltajooꞌ mac a mas nooch u wichil u meyaj tu yaamooꞌo. i 35 Tinlaji a Jesusu. U püyajooꞌ a doce tuul u yaj cambal tu tzeele. —Wa yan mac u cꞌati caꞌ yanac ti mas nooch u wichil u meyaj tuwichooꞌ u chucaana, yan u tzꞌeec u bajil jabix jumpul maꞌax cꞌuꞌ u wich u meyaj. Yan u yaanticooꞌ tulacal,— cu tꞌan a Jesus tiꞌijooꞌo. j 36 U püyaj a tzꞌubu. U tzꞌaj tu taanooꞌ u yaj cambal. U meectaj a tzꞌubu. k 37 —A tzꞌubooꞌo, walacooꞌ u tzꞌocsaj tꞌan. Leꞌec mac caꞌ u yaante jun tuul u men queꞌen u yool tin pach jabix a tzꞌub adaꞌa, tan ilic u yaantiquen. Tanil u yaantiquen ti baaloꞌo, maꞌ chen inen a tan u yaantiqueni. Tan ilic u yaantic mac u tücaaꞌtajen,— cu tꞌan a Jesusu. l 33 



 



 



 



 



Leꞌec a maꞌ tzꞌiic toꞌono, leꞌec ti wetꞌoc.



Pues teꞌi. —Noochil, yan jun tuul a winiqui, etel ilic a cꞌabaꞌ walac u jocꞌsic a cꞌacꞌasbaꞌal tu yool a maca. Ti wilaj abeꞌe. Maꞌ tücünac alaꞌi ta pach tiqui wetel, mentücü, ti wadaj tiꞌi ti maꞌ u betic ti baaloꞌ,— cu tꞌan aj Juan tiꞌi a Jesusu. m 39 —Maꞌ a waꞌcuntiqueꞌex u betic abeꞌe. Leꞌec mac a tan u betic a milagro etel in cꞌabaꞌa, maꞌ tu paatal u moch beel u yadüꞌ a cꞌas tin wocꞌol,— cu tꞌan a Jesusu. n 40 —Leꞌec mac a maꞌ tzꞌiic toꞌono, alaꞌaji, quiꞌ u yool tiqui wetel,— cu tꞌan a Jesusu. o 41 —Leꞌec mac caꞌ u tzꞌaaꞌ teꞌex caꞌax chen jun pꞌe pote a siis jaꞌ chen u men queꞌeneꞌex a wool tin pacha, tan u yanat. Tan in wadic teꞌex u jajil. Leꞌec mac u tzꞌaj a siis jaꞌ abeꞌe, bel u cu cꞌümüꞌ u jel,— cu tꞌan a Jesusu. p 38 



 



 



 



Sabeensil u cüxtic u sipꞌil a hermanojo.



—Pues teꞌi. Leꞌec mac a tan u yemsic u yool caꞌ u cüxte u sipꞌil jun tuul a tan u tzꞌocsiquen jabix ti walac u tzꞌocsaj tꞌan a tzꞌub adaꞌa, top cꞌas a tan u betiqui. Leꞌec a tan u betic a cꞌas abeꞌe, mas quiꞌ cuchi caꞌ cꞌüxbüc a noxiꞌ caꞌ tu cal caꞌ pulbuc ich cꞌacꞌnaab tiꞌi maꞌ u betic abeꞌe,— cu tꞌan a Jesus tiꞌijooꞌ u yaj cambala. q 43 —Wa cuchi taneꞌex a cüxtic a sipꞌil chen etel cꞌuꞌ a taneꞌex a betiqui, jabix cuchi a cꞌüꞌeꞌex a tan u tzꞌeec teꞌex caꞌ a cüxteꞌex a sipꞌili, mas quiꞌ cuchi caꞌ a pꞌüteꞌex a betic abeꞌe, bete cuenta a chꞌücajeꞌex a cꞌüꞌ. Mas toj cuchi caꞌ a cꞌümeꞌex a cuxtal jumpul etel jun pꞌeel ilic a cꞌüꞌ tuwich caꞌ culaqueꞌex ti caꞌ pꞌeel a cꞌüꞌ y pulbuleꞌex a caꞌa ichil a infiernojo. Maꞌ yan qꞌuin u tupbul 42 

a cꞌaacꞌ teꞌiji,— cu tꞌan a Jesusu. r 44 —Leꞌec ix nocol a walac u janal teꞌiji, maꞌ yan qꞌuin u quimil, maꞌax u tupbul a cꞌaacꞌ teꞌiji,— cu tꞌan a Jesusu. s 45 —Wa cuchi taneꞌex a cüxtic a sipꞌil chen etel tuba walaqueꞌex a beel jabix cuchi a woqueꞌex a tan u tzꞌeec teꞌex caꞌ a cüxteꞌex a sipꞌili, mas quiꞌ cuchi caꞌ a pꞌüteꞌex a beel teꞌi, bete cuenta a chꞌücajeꞌex a woc. Mas toj cuchi caꞌ a cꞌümeꞌex a cuxtal jumpul etel jun tziit ilic a woc tuwich caꞌ culaqueꞌex ti caꞌ tziit a woc y caꞌ pulbuqueꞌex ichil a infiernojo. Maꞌ yan qꞌuin u tupbul a cꞌaacꞌ teꞌiji,— cu tꞌan a Jesusu. 46 —Leꞌec ix nocol a walac u janal teꞌiji, maꞌ yan qꞌuin u quimil, maꞌax u tupbul a cꞌaacꞌ teꞌiji,— cu tꞌan a Jesusu. 47 —Wa cuchi taneꞌex a cüxtic a sipꞌil chen etel cꞌuꞌ a taneꞌex a chaꞌantiqui, jabix cuchi u necꞌ a wich a tan u tzꞌeec teꞌex caꞌ a cüxteꞌex a sipꞌili, mas quiꞌ cuchi a pꞌütiqueꞌex a chaꞌantiqueꞌex abeꞌe, bete cuenta a jocꞌsajeꞌex u necꞌ a wich abeꞌe. Mas toj cuchi caꞌ ocoqueꞌex tu cuenta Dios etel jun cuul ilic u necꞌ a wich tuwich caꞌ culaqueꞌex ti caꞌ cuul u necꞌ a wich y pulbuleꞌex a caꞌa ichil a infiernojo,— cu tꞌan a Jesusu. t 48 —Leꞌec ix nocol a walac u janal teꞌiji, maꞌ yan qꞌuin u quimil, maꞌax u tupbul a cꞌaacꞌ teꞌiji,— cu tꞌan a Jesusu. 49 —Tulacalooꞌ, bel u caꞌa tzꞌabül a cꞌaacꞌ tuwichooꞌ jabix ilic ti walac u tzꞌabül a taab tuwich a baalcheꞌ a walac u chuwbul tu taan a Dios ti tan u tzꞌabül tiꞌi,— cu tꞌan a Jesusu. u 50 —Leꞌec a taaba, quiꞌ. Cꞌuꞌ betiqui, caꞌ joboc u chꞌoochꞌil a taaba, ¿biqui caꞌ chꞌoochꞌac tucayeꞌ? Yaneꞌex a cuntal ti tojeꞌex a naꞌat jabix cuchi incheꞌex a taab a maꞌ jobi u chꞌoochꞌili. Jetzꞌaꞌanaqueꞌex ilic a wool ta bajileꞌex,— cu tꞌan a Jesus tiꞌijooꞌ u yaj cambala. v  

Leꞌec adaꞌ u tꞌan a Jesus yocꞌol a winic etel u yütan a walacooꞌ u pꞌüticooꞌ u bajili.



 Pues teꞌi. Joqꞌui ich caj Capernaum a Jesusu. Bini ich cuenta Judea. Bini junxeel a nojaꞌ Jordan tu joqꞌeeb qꞌuin. Top yaab a cristiano a tücünacooꞌ tu pach tucayeꞌil. Caji u caꞌansooꞌ jabix ilic ti walac u betic ti walac u cꞌocholooꞌ a cristiano etele. w 2 Pues teꞌi. Naatzꞌooꞌ a fariseo u cꞌabaꞌooꞌ u naꞌat etel a Jesusu. U cꞌatooꞌ u yilaꞌ wa patal a Jesusu. —¿Quiꞌ wa tu cꞌaxül tiꞌi a ley u tzꞌiibtaj aj Moises caꞌ u pꞌütüꞌ u yütan a winiqui?— cu tꞌan tiꞌi a Jesusu. x 3 —¿Cꞌuꞌ u yadaj aj Moises ichil a ley u tzꞌiibtaj caꞌ a beteꞌexe?— cu tꞌan a Jesus tiꞌijooꞌ ti uchi u nuuc. 4 —Leꞌec aj Moisese, u chaꞌaj a mac caꞌ u pꞌütüꞌ u yütan. Jadiꞌ yan u tzꞌiibtic u juꞌumil u yütan tiꞌi u pꞌütical,— cu tꞌanooꞌ tiꞌi a Jesusu. y 5 —Top chicheꞌex a pol, mentüc u tzꞌiibtaj ti baaloꞌ aj Moisese. z 6 Leꞌec ti yaax betabi a yocꞌolcab u men a Dioso, u betaj jun tuul ti winic jun tuul ti ix chꞌup,— cu tꞌan a Jesusu. a 7 —“U men baaloꞌ ti yan, leꞌec a winiqui, yan u pꞌütic u naꞌ u tat tiꞌi 1 

caꞌ u yetꞌocte u yütan. b 8 Leꞌec a caꞌ tuulu, pꞌaatül u caꞌa ti jun tuul ilicooꞌ tun tu bajil. Ti baaloꞌo, maꞌ caꞌ caꞌ tuulooꞌ tu bajili. Jun tuul ilicooꞌ tu bajil. 9 Leꞌec a cꞌuꞌ a lücꞌcunbi u men a Dioso, maꞌ quiꞌ u jüpꞌbül u men cristiano,” cu tꞌan a Dioso,— cu tꞌan a Jesus tiꞌijooꞌ a fariseo u cꞌabaꞌooꞌ u naꞌata. 10 Pues teꞌi. Oqui a Jesus ich naj u yetꞌocooꞌ u yaj cambal. Cꞌaatbi tiꞌi tucayeꞌ yocꞌol abeꞌ u menooꞌ u yaj cambal. 11 —Leꞌec a winic caꞌ u pꞌütüꞌ u yütan caꞌ tun u cüxte ulaacꞌ u yütana, chen tan u cüjtal etel,— cu tꞌan a Jesusu. c 12 —Leꞌec ix chꞌup caꞌ u pꞌütüꞌ u yicham caꞌ tun u cüxte ulaacꞌ u yichama, chen tan u cüjtal etel,— cu tꞌan a Jesusu.  



 



 



 



 



Quiꞌquiꞌtꞌanbooꞌ a tzꞌub u men a Jesusu.



Pues teꞌi. Cꞌochesabooꞌ a tzꞌub etel a Jesus tiꞌi caꞌ u quiꞌquiꞌtꞌantooꞌ. Leꞌecooꞌ u yaj cambal a Jesusu, u tzeꞌectajooꞌ a tanooꞌ u cꞌochesic a tzꞌubu, u men maꞌ quiꞌooꞌ tu wich. d 14 Tzꞌiicaji a Jesus caꞌ u yilaj cꞌuꞌ a tanooꞌ u betic u yaj cambala. —Chaꞌaj u talelooꞌ a tzꞌub tin wetel. Maꞌ cꞌüticooꞌ u wich. Leꞌec boon tuul a walacooꞌ u tzꞌocsaj tꞌan jabix alaꞌooꞌo, leꞌec a ocolooꞌ u caꞌa tu cuenta a Dioso,— cu tꞌan a Jesus tiꞌijooꞌ u yaj cambala. e 15 —Tan in wadic teꞌex u jajil. Mac a maꞌ u cꞌati u cꞌüm‐oolte a Dios jabix ilic ti walac u tzꞌocsaj tꞌan a tzꞌubu, leꞌec a maꞌ tu yocol tu cuenta a Dioso,— cu tꞌan a Jesus tiꞌijooꞌo. f 16 U meectajooꞌ jujun tuulil a tzꞌub a Jesusu. U tzꞌaj u cꞌüꞌ yocꞌolooꞌ, y u cꞌajsaj a Dios yocꞌolooꞌ. g 13 



 



 



 



Uchi u tꞌan a ayicꞌal etel a Jesusu.



Pues teꞌi. Tan cuchi u jocꞌol teꞌi a Jesus ti cꞌochi ti alcaꞌ jun tuul a winic etel. Xonlaji tu taan. —Maestro, top quiꞌech. ¿Cꞌuꞌ a yan in betic tiꞌi caꞌ in naalte a cuxtal a maꞌ yan qꞌuin u jobolo?— cu tꞌan tiꞌi a Jesusu. h 18 —¿Cꞌuꞌ caꞌa tan a wadic ti quiꞌen? Maꞌ yan mac a quiꞌi, jadiꞌ a Dioso,— cu tꞌan a Jesus tiꞌiji. 19 —A weel cꞌuꞌ a tzꞌiibaꞌan ichil a ley u men aj Moisese. “Maꞌ beel ti cüjtal etel a caꞌax macaca. Maꞌ beel ti quimsaj. Maꞌ beel ti xuuchꞌ. Maꞌ beel ti tzol etel tus. Maꞌ beel ti choꞌ. Tzꞌoques u yanil a naꞌ a tat,” cu tꞌan a leye,— cu tꞌan a Jesusu. i 20 —Maestro, in laj tzꞌocsaj tulacal abeꞌ asto ti tzꞌuben to y tac leeb,— cu tꞌan a winiqui. 21 A Jesusu, u chaꞌantaj a winiqui. Yaj u yubi. —Yan to jun pꞌeel cꞌuꞌ a maꞌ a tzꞌocsaja. Caꞌ xiquech a conoꞌ tulacal a cꞌuꞌ a yan teche. Tꞌoxo u tool tiꞌijooꞌ a otzili. Caꞌ a beteꞌ ti baaloꞌo, bel u caꞌa ti yantal tech a ayicꞌalil ti caꞌan. Caꞌ tun talaquech tin pach,— cu tꞌan a Jesus tiꞌiji. j 22 Leꞌec caꞌ u yubaj abeꞌe, maꞌ caꞌ quiꞌ u yool a winiqui. Yaj u yool ti bini u men top yaab u ayicꞌalil. 17 

Pues teꞌi. A Jesusu, u chaꞌantajooꞌ a queꞌen tu xoyo. —Chücyajil u yocol tu cꞌüꞌ a Dios a winic a yan u ayicꞌalil yocꞌolcaba,— cu tꞌan a Jesus tiꞌijooꞌ u yaj cambala. k 24 Saꞌtooꞌ u yool u yaj cambal caꞌ u yubajooꞌ a tꞌan abeꞌe. —In waj cambaleꞌex,— cu tꞌan a Jesus tiꞌijooꞌo. —Chücyajil u yocol tu cꞌüꞌ a Dios a winic a yan u ayicꞌalil yocꞌolcaba,— cu tꞌan a Jesus tiꞌijooꞌ u yaj cambala. l 25 —Maꞌ yan biqui u manül jun tuul a noxiꞌ baalcheꞌ u cꞌabaꞌ camello m tu potolal a puutzu, u men noxiꞌ ta wichi. Mas top yaj tucayeꞌil caꞌ ococ jun tuul ayicꞌal tu cꞌüꞌ a Dios tuwich u mansabül a camello n tu potolal a puutzu,— cu tꞌan a Jesusu. 26 Top saꞌtooꞌ u yool u yaj cambal tu jajil. —Entonces maꞌ tu saꞌalbül a ayicꞌala, y wa maꞌ tu paatal u saꞌalbül a ayicꞌala, maꞌax mac wal a bel u caꞌa saꞌalbülü,— cu tꞌanooꞌ. 27 Leꞌec a Jesusu, u chaꞌantajooꞌ u yaj cambal. —Leꞌecooꞌ a cristianojo, maꞌ yan biqui u mansic a camello o tu potolal a puutzu, pero maꞌ baaloꞌ etel a Diosi. Leꞌec a Dioso, u paatal u betic tulacal asto ti u saꞌaltical a ayicꞌal xan,— cu tꞌan a Jesus tiꞌijooꞌo. p 28 —Uxtun inoꞌono, ¿cꞌuꞌ a bel ti caꞌa ti cꞌümüꞌ u men ti pꞌütaj tulacal tiꞌi caꞌ xicoꞌon ta pach jabix ilic a wadaj tiꞌi a ayicꞌala?— cu tꞌan aj Pedro tiꞌi u men cꞌuꞌ u yadaj a Jesus tiꞌi a winiqui. q 29 —Tan in wadic teꞌex u jajil. Tulacal a jujun tuul u pꞌütajooꞌ u yotoch chen tiꞌi u tzꞌocsicalenooꞌo, y tiꞌi u yadicalooꞌ u pectzil a Dioso, belooꞌ u cu cꞌümüꞌ ti mas yaab u quiꞌil a Dios waꞌyeꞌ yocꞌolcaba. Baaloꞌ ilic mac u pꞌütaj u sucuꞌun, wa u quic, wa u yitzꞌin, wa u naꞌ, wa u tat, wa u mejen, wa u yal, wa u cuuchil chen tiꞌi caꞌ u tzꞌocsicalenooꞌ y tiꞌi u yadicalooꞌ u pectzil a Dioso, 30 belooꞌ ilic u cu cꞌümüꞌ ti mas yaab u quiꞌil a Dios waꞌyeꞌ yocꞌolcaba. Bel u caꞌa ti jocꞌol tiꞌijooꞌ jabix yan ti yaab u yotochooꞌ ti posado, jabix yan ti yaab cuchi u jelooꞌ u sucuꞌun, u jelooꞌ u quic, u jelooꞌ u yitzꞌin, u naꞌ, u mejen, u yal, u cuuchil. Cꞌuꞌ betiqui, belooꞌ ilic u caꞌa betabül tiꞌijooꞌ a yaja. Belooꞌ ilic u caꞌa u cꞌümooꞌ a cuxtal a maꞌ yan qꞌuin u jobol tu qꞌuinil a wataca,— cu tꞌan a Jesusu. r 31 —Yan ti yaab a jabix taanil queꞌen waꞌyeꞌ u men u meyaj. Tu yaamooꞌ abeꞌe, yanooꞌ a belooꞌ u caꞌa ti cuntal pachil tu cuenta a Dioso. Yan ilic ti yaab a pachil queꞌen waꞌyeꞌ a taanil u beel teꞌiji,— cu tꞌan a Jesusu. s 23 



 



 



 



 



 



 



 



 



A Jesusu, u caꞌ adaj ti bel u caꞌa quimsabül.



Pues teꞌi. Leꞌec a Jesusu, queꞌen ti bej u yetꞌocooꞌ u yaj cambal. Tanooꞌ u beel ich caj Jerusalen. Leꞌec a Jesus aj chꞌaꞌbeje. Saꞌtooꞌ u yool u yaj cambal u men tan u caꞌ beel Jerusalen u men teꞌi motztzil. Yanooꞌ ulaacꞌ a queꞌenooꞌ tu pach a Jesusu, pero saacooꞌ. A Jesusu, u caꞌ püyajooꞌ u yaj cambal caꞌ jocꞌoc tu yaamooꞌ u chucaan a cristiano caꞌ xicooꞌ tu junal etel 32 

alaꞌaji. Caji u yadüꞌ tiꞌijooꞌ cꞌuꞌ a bel u caꞌa ti uchul tiꞌiji. t 33 —Uꞌyeꞌex. Tan ti beel ich caj Jerusalen. Leꞌec inen a yanajeen ti cristianojili, bel in caꞌa cꞌubbul tiꞌijooꞌ u noochilooꞌ u yaj mansaj tꞌan a cristiano tiꞌi a Dioso, u yetꞌocooꞌ u yaj caꞌansajil u ley aj Moisese,— cu tꞌan a Jesusu. —Belooꞌ u cu yadüꞌ in quimil. Leꞌec alaꞌooꞌo, belooꞌ u cu cꞌubeen tiꞌijooꞌ a maꞌ Israele,— cu tꞌan a Jesus tiꞌijooꞌ u yaj cambala. 34 —Leꞌecooꞌ a maꞌ Israele, belooꞌ u cu pꞌaꞌasteen. Belooꞌ u cu tuubteen. Belooꞌ u cu jützꞌeen etel jatzꞌ. Belooꞌ u cu quimseen. Bel in caꞌa ti caꞌ cuxtal tu yox pꞌeel qꞌuin,— cu tꞌan a Jesusu. u  



 



Cꞌaatbi tiꞌi a Jesus caꞌ tinlacooꞌ a caꞌ tuul tu tzeele.



Pues teꞌi. Leꞌec aj Jacob etel aj Juana, u yitzꞌinooꞌ u sucuꞌunooꞌ u bajil. Zebedeo u cꞌabaꞌooꞌ u tat. Cꞌochooꞌ a caꞌ tuul abeꞌ etel a Jesusu. —Maestro, ti cꞌati cuchi caꞌ a tzꞌaaꞌ toꞌon leꞌec a cꞌuꞌ a bel ti caꞌa ti cꞌaate teche,— cu tꞌanooꞌ tiꞌi a Jesusu. 36 —¿Cꞌuꞌ a cꞌateꞌex caꞌ in tzꞌaaꞌ teꞌexe?— cu tꞌan tiꞌijooꞌ. 37 —Tzꞌa toꞌon ti chucul ti yanil tiꞌi caꞌ tinlacoꞌon ta tzeel leꞌec ti ocoquech ti reyili. Jujun tuuloꞌon jujun xeelech,— cu tꞌanooꞌ tiꞌi a Jesusu. 38 —Maꞌ a weeleꞌex cꞌuꞌ a taneꞌex a cꞌaatiqui,— cu tꞌan a Jesus tiꞌijooꞌo. —¿Jedeꞌec wa u paataleꞌex a cꞌümic a yaj a bel in quin cꞌümüꞌü, jabix cuchi taneꞌex a wuqꞌuic a top yaj a yan ichil in pote a bel in quin wucꞌuꞌu, wa xan jabix cuchi a cꞌümiqueꞌex a ocjaꞌ ichil a top yaj jabix a bel in quin cꞌümꞌü?— cu tꞌan a Jesus tiꞌijooꞌo. 39 —Jedeꞌeque,— cu tꞌanooꞌ tiꞌi. —Beleꞌex a caꞌa a wucꞌuꞌ u baꞌal in pote wa beleꞌex a caꞌa a cꞌümüꞌ in wocjaꞌ jabix ilic a bel in quin cꞌümüꞌü,— cu tꞌan a Jesusu. v 40 —Cꞌuꞌ betiqui, a tintal tin tzeele, maꞌ inen jaj teni. Leꞌec mac a bel u caꞌa ti tintal teꞌi, ac yeetaꞌan tun,— cu tꞌan a Jesus tiꞌi a caꞌ tuul u yaj cambala. w 41 Pues teꞌi. Leꞌec caꞌ u yubajooꞌ cꞌuꞌ u cꞌaatajooꞌ aj Jacob y aj Juana, cajooꞌ ti tzꞌiictal a diez tuul u chucaan u yaj cambala. x 42 Leꞌec a Jesusu, u püyajooꞌ u yaj cambal tu tzeel. —Incheꞌexe, a weeleꞌex. Leꞌec boon tuul a maꞌ Israel a noochooꞌ u wichil u meyaja, walacooꞌ u betic u yanil tu yaamooꞌ a queꞌen tu cꞌüꞌü. Leꞌecooꞌ a tzꞌabooꞌ u yanil u men u noochilooꞌo, top walacooꞌ u betic u yanil ti tücaaꞌ,— cu tꞌan a Jesus tiꞌijooꞌo. y 43 —Maꞌ quiꞌ caꞌ yanac ti baaloꞌ ta yaameꞌexe. Leꞌec mac ta yaameꞌex u cꞌati ti nooch u wichil u meyaja, yan u yaanticooꞌ u chucaan etel tulacal,— cu tꞌan a Jesusu. z 44 —Leꞌec mac u cꞌati ti top nooch u wichil u meyaj tucayeꞌil ta yaameꞌexe, yan u betic u bajil jabix jumpul maꞌ nooch u wichil u meyaj. Yan u mas aanticooꞌ tulacal,— cu tꞌan a Jesusu. 45 —Yan u betic jabix ilic a walac in betic inen a yanajeen ti 35 

cristianojili. Maꞌ taleen tiꞌi caꞌ aantabüqueni. Taleen tiꞌi anat. Taleen tiꞌi caꞌ in cꞌubuꞌ in cuxtal tiꞌi caꞌ in saꞌaltooꞌ a yaaba,— cu tꞌan a Jesusu. a Sasilcunbi u wich a chꞌoopo.



Pues teꞌi. Cꞌochi a Jesus ich caj Jerico u yetꞌocooꞌ u yaj cambal. Leꞌec ti tanooꞌ u jocꞌol ichil a caja, top yaabooꞌ a cristiano a tücünacooꞌ tu pacha. Tinaꞌan ti queꞌen chiꞌ bej jun tuul a chꞌoopo. Aj Bartimeo u cꞌabaꞌ a winic abeꞌe. Aj Timeo u cꞌabaꞌ u tat. b 47 Leꞌec caꞌ u yubaj ti tan u manül teꞌi a Jesus a tali Nazarete, caji ti tꞌan ti chich. —Jesus, inchech u mam aj quimen rey David a tan u paacꞌbaanülü. Chꞌaꞌa in wotzilil,— cu tꞌan ti chich. c 48 —Top loꞌpeequech,— cu tꞌanooꞌ a pimil cristiano tiꞌiji. Cꞌuꞌ betiqui, jadiꞌ u pul‐ooltaj u yadic ti mas yaab. —Inchech u mam aj quimen rey David a tan u paacꞌbaanülü. Chꞌaꞌa in wotzilil,— cu tꞌan ti chich. 49 Waꞌlaji a Jesusu. U yadaj caꞌ püybüc a winiqui. —Pꞌütü a saaquili. Liqꞌuen. Tan u püyiquech,— cu tꞌanooꞌ tiꞌi a chꞌoopo. 50 U jan jocꞌsaj u lichpach. Waꞌlaji ti jomol. Bini etel a Jesusu. 51 —¿Cꞌuꞌ a cꞌati caꞌ in beteꞌ tech?— cu tꞌan a Jesus tiꞌiji. —Noochil, in cꞌati cuchi caꞌ sasilac in wich,— cu tꞌan a chꞌoop tiꞌiji. 52 —A tzꞌocsaj ti patalen in chꞌaneseech, mentücü, chꞌaneech. Caꞌ xiquech tuba a cꞌati,— cu tꞌan a Jesus tiꞌiji. Tu seebal uchi u chaꞌan. Caji ti beel tu pach a Jesus ti bej. d 46 

Leꞌec biqui ti oqui a Jesus ich caj Jerusalen.



 Pues teꞌi. Leꞌec ti nützꞌünacooꞌ ti a caj Jerusalene, cꞌochooꞌ ti a caj Betfage a caj Betania a queꞌen tuwich a witz u cꞌabaꞌ Olivos. Leꞌec a Jesusu, u cꞌati u tücaaꞌte caꞌ tuul u yaj cambal ichil a neneꞌ caja. e 2 —Caꞌ xiqueꞌex ichil a caj a queꞌen tiqui taana. Leꞌec ti taneꞌex to a wocol ichil a caja, beleꞌex a caꞌa a cüxte a tzimin a tzꞌitzꞌiꞌ to cꞌüxaꞌan teꞌi. Maꞌax to mac tinlac tu pach. Piti. Tales waꞌyeꞌ,— cu tꞌan tiꞌi a caꞌ tuulu. 3 —Wa mac caꞌ u cꞌaate teꞌex cꞌuꞌ caꞌa ti taneꞌex a pitiqui, baalaꞌ caꞌ a nuucteꞌex: “Cꞌabeet tiꞌi a Noochtzili. Bel u cu yusqꞌuinte ti jomol,” queꞌexac tiꞌi,— cu tꞌan a Jesusu. f 4 Pues teꞌi. Binooꞌ a caꞌ tuulu. U cüxtajooꞌ a tzꞌi tzimin a cꞌüxaꞌan chiꞌ naj ti bej. U pitajooꞌ. 5 Tu yaamooꞌ a cristiano a waꞌanooꞌ teꞌiji, yanooꞌ u cꞌaataj tiꞌi. —¿Cꞌuꞌ caꞌa taneꞌex a pitic a tzꞌiꞌ tzimini?— cu tꞌanooꞌ tiꞌi a caꞌ tuulu. 6 U yadajooꞌ tiꞌi a jabix ilic a aalbi tiꞌijooꞌ u men a Jesusu, mentücü, u chaꞌajooꞌ caꞌ u bensooꞌ a tzꞌiꞌ tzimini. 7 U talesajooꞌ a tzꞌiꞌ tzimin etel a Jesusu. U xitꞌajooꞌ u nocꞌ yocꞌol. Tinlaji a Jesus tu pach. g 8 Yaabooꞌ a cristianojo, u xitꞌajooꞌ u nocꞌ ti luꞌum ti bej. Ulaacꞌooꞌo, u chꞌücajooꞌ u leꞌ tac a cheꞌe. U tzꞌajooꞌ ti bej. h 9 Leꞌecooꞌ a cristiano a queꞌenooꞌ tu taan a Jesus etelooꞌ a cristiano a queꞌenooꞌ tu pacha, 1 

tanooꞌ u tꞌan ti chich ti tanooꞌ u beel. —Ti cꞌati Dios caꞌ u tzꞌaaꞌ u quiꞌil u yool u yaj tücaaꞌ, leꞌec a tan to u yudel. i 10 Leꞌec a rey a wataca, cuntal u caꞌa ti quiꞌ a cristiano etele. Bel u cu beteꞌ jabix u betaj ti uchben mamaaꞌ leꞌec aj rey Davidi. Adeꞌex u quiꞌil a Dioso,— cu tꞌanooꞌ a cristiano ti chichi. j 11 Pues teꞌi. Leꞌec ti oqui a Jesus ich caj Jerusalen, oqui ichil u yotoch a Dioso. U laj chaꞌantaj tulacal a cꞌuꞌ a yan ichili. Mani tun a qꞌuini, mentücü, joqꞌui teꞌi. Bini ti posado ich caj Betania u yetꞌocooꞌ u yaj cambal. k  



 



Ticsabi jun teec a cheꞌ u men a Jesusu.



Pues teꞌi. Leꞌec ti jocꞌooꞌ ich caj Betania tu samalili, wiꞌij a Jesusu. l U yilaj a cheꞌ higo a queꞌen ti naacha. Yan tun u leꞌ, mentücü, yan cuchi u wich. Bini u yilaꞌ wa yan u wich. Leꞌec ti cꞌochi teꞌiji, u yilaj ti maꞌ yan u wich. Jadiꞌ u leꞌ a yana. Maꞌax to cꞌochoc u qꞌuinil u wich a cheꞌ higo cuchi. m 14 —Jumpul maꞌax mac a bel u cu jante a wich,— cu tꞌan tiꞌi a cheꞌe. Uꞌyajbi u tꞌan u menooꞌ u yaj cambal. 13 

Jocꞌsabooꞌ a tanooꞌ u conol ichil u yotoch a Dioso.



Pues teꞌi. Oqui a Jesus ichil u yotoch a Dioso. Caji u tooltooꞌ boon a tanooꞌ u conol y qꞌuex teꞌi. U piquixcꞌüꞌtajooꞌ u mesajil a tanooꞌ u jüpꞌ taqꞌuini. U piquixcꞌüꞌtajooꞌ ilic u silla a tanooꞌ u con paloma. n 16 Leꞌec a yanooꞌ u cuch a tanooꞌ u tzꞌeec u benil ichil u yotoch a Dioso, maꞌ u chaꞌajooꞌ u manül teꞌi u men maꞌ bej ta wichi. 17 Caji u caꞌansooꞌ a cristiano a Jesusu. —Baalaꞌ ti tzꞌiibaꞌan ichil u juꞌum a Dioso. “Aalbül u caꞌa ti leꞌec in wotocho, leꞌec u cuuchil in cꞌajsabeeb u men tulacal a caj yocꞌolcaba. Cꞌuꞌ betic incheꞌexe, taneꞌex a betic ti chen u cuuchilooꞌ aj xuuchꞌ in wotoch,” cu tꞌan a tꞌan a tzꞌiibaꞌana,— cu tꞌan a Jesusu. o 18 Pues teꞌi. Leꞌecooꞌ u noochil u yaj mansaj tꞌan a cristiano tiꞌi a Dioso, u yetꞌocooꞌ u yaj caꞌansajil u ley aj Moisese, u yubajooꞌ cꞌuꞌ u yadaj a Jesusu. Cajooꞌ u cüxte biqui caꞌ u quimes a Jesusu. Saacooꞌ tiꞌi a Jesus u men tulacalooꞌ a cristianojo, saꞌtooꞌ u yool u yubooꞌ u tꞌan a Jesusu. p 19 Leꞌec ti oqui a qꞌuini, joqꞌui a Jesus ich caj u yetꞌocooꞌ u yaj cambal. 15 



 



 



 



 



Tiqui tun a cheꞌ u men u tꞌan a Jesusu.



Pues teꞌi. Ti jatzꞌcaꞌa, tanooꞌ u yuscꞌal ich caj Jerusalen. Leꞌec ti queꞌenooꞌ to ti bej, u yilajooꞌ a cheꞌ higo a aalbi tiꞌi ti maꞌ tu caꞌ tzꞌeec u wich u men a Jesusu. Tiquin tun a cheꞌ tac tu can. q 21 Cꞌaji tiꞌi aj Pedro cꞌuꞌ u yadaj a Jesus tiꞌi a cheꞌ biqꞌuin adoꞌo. —Noochil, ila a cheꞌ adoꞌo. A wadaj a 20 



 



i 11.9 Sal 118:26; Is 62:11; Mt 21:9; Mt 23:39; Lc 19:37,38 Jn 12:13 j 11.10 Sal 148:1 k 11.11 Mt 21:12 l 11.12 Mt 21:18 m 11.13 Mt 21:19 n 11.15 Mt 21:12; Lc 19:45; Jn 2:14 o 11.17 Is 56:7; Is 60:7; Zac 2:11; Jer 7:11; Os 12:7; Jn 2:16 p 11.18 Mt 21:45,46 Lc 19:47; Mt 7:28; Mr 1:22; Lc 4:32 q 11.20 Mt 21:19; Jn 15:6; He 6:8; Jud 12 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

tꞌan yocꞌol a cheꞌ adoꞌo, y tiqui tun,— cu tꞌan aj Pedro tiꞌiji. 22 —Tanaqueꞌex cuchi a tzꞌocsic a Dios tu jajil. 23 Tan in wadic teꞌex u jajil. Uchac yan mac caꞌ u yadüꞌ tiꞌi a witz adaꞌa, caꞌ jocꞌsabüc caꞌ pulbuc ich cꞌacꞌnaab. Wa cuchi maꞌ yan qꞌuin u tuclic ti wa maꞌ u yuchulu, chen tan u tuclic ti bel u caꞌa ti uchul cꞌuꞌ u yadaja, bel u caꞌa betabül cꞌuꞌ u yadaja,— cu tꞌan a Jesus tiꞌijooꞌ u yaj cambala. r 24 —U men baaloꞌ ti yan, tan in wadic teꞌex. Tulacal a cꞌuꞌ a taneꞌex a cꞌaatic tiꞌi a Dioso, tzꞌocseꞌex ti beleꞌex a caꞌa a cꞌümüꞌ, y beleꞌex a caꞌa a cꞌümüꞌ,— cu tꞌan a Jesusu. s 25 —Leꞌec ti taneꞌex a tꞌan etel a Dioso, wa yan mac a yan u sipꞌil teꞌexe, saꞌteseꞌex tiꞌi. Caꞌ a beteꞌex ti baaloꞌo, jedeꞌec ilic u saꞌtesic teꞌex a sipꞌil a Tateꞌex a queꞌen ti caꞌana,— cu tꞌan a Jesusu. t 26 —Cꞌuꞌ betiqui, wa maꞌ ta saꞌtesiqueꞌex u sipꞌil ulaacꞌa, maꞌ ilic tu saꞌtesabüleꞌex a sipꞌil incheꞌex u men a Tateꞌex ti caꞌan,— cu tꞌan a Jesusu. u  



 



 



 



 



Cꞌaatbi tiꞌi a Jesus mac u tzꞌaj u yanili.



Pues teꞌi. Caꞌ oqui a Jesus ich caj Jerusalen. Tan u ximbal ichil u yotoch a Dioso, ti cꞌochooꞌ u noochil u yaj mansaj tꞌan a cristiano tiꞌi a Dios u yetꞌocooꞌ u yaj caꞌansajil u ley aj Moises etelooꞌ a nucuch winiqui. v 28 —¿Cꞌuꞌ a yanil caꞌ a beteꞌ a jabix a tan a betiqui? ¿Mac u tzꞌaj tech a yanil a beteꞌ abeꞌe?— cu tꞌanooꞌ tiꞌi a Jesusu. 29 —Bel in quin cꞌaate teꞌex jun pꞌeel a tꞌana. Wa cuchi caꞌ a nuucteꞌex tene, bel ilic in quin wadüꞌ teꞌex mac u tzꞌaj in yanil tanil in betic cꞌuꞌ a tan in betiqui,— cu tꞌan a Jesus tiꞌijooꞌo. 30 —Leꞌec a ocjaꞌ u tzꞌaj aj Juana, ¿tiꞌi Dios wa, wa tiꞌi cristiano? Adeꞌex ten,— cu tꞌan a Jesus tiꞌijooꞌo. 31 Cajooꞌ u tzicbalte abeꞌ tu bajilooꞌ. —Wa caꞌ ti wadüꞌ wa tiꞌi Dios a ocjaꞌ u tzꞌaj aj Juana, bel u cu cꞌaate toꞌon cꞌuꞌ caꞌa maꞌ ti tzꞌocsaj,— cu tꞌanooꞌ tu bajil. 32 —Wa caꞌ ti wadüꞌ wa tiꞌi a cristianojo, maꞌ quiꞌ,— cu tꞌanooꞌ u men saacooꞌ tiꞌi u yaabil a cristiano u men tanooꞌ u tzꞌocsic a cristiano ti leꞌec aj Juana, tu jajil jun tuul u yadaj u tꞌan a Dioso. w 33 —Maꞌ ti weel biquiꞌil u yanil aj Juana,— cu tꞌanooꞌ tiꞌi a Jesus ti uchooꞌ u nuucu. —Y maꞌ xan tin wadic teꞌex cꞌuꞌ in yanil in beteꞌ cꞌuꞌ a walac in betiqui,— cu tꞌan a Jesus tiꞌijooꞌo. x 27 



 



 



 



 



 



 



12



Leꞌec adaꞌ a mucultꞌan yocꞌol aj meyaj a cꞌasooꞌ u naꞌata.



 Pues teꞌi. Leꞌec a Jesusu, caji u yadüꞌ a mucultꞌan tiꞌijooꞌ a cristianojo. —Jun tuul a winiqui, u pücꞌaj u cuuch u pücꞌaal. U cotaj. U betaj cꞌuꞌ aj etel u jocꞌsic u cꞌaꞌ u wich a pücꞌaala. U betaj ilic jun pꞌeel a rancho a caꞌnal tiꞌi u cününbeeb a pücꞌaala. U tzꞌaj ti maanil u cuuch a pücꞌaala. Yan u tzꞌabül tiꞌi tzꞌetzꞌeecac u wich tiꞌi u tool u maanbeeb. Bini 1 



r 11.23 Mt 17:20; Mt 21:21; Lc 17:6 s 11.24 Lc 11:9; Jn 14:13; Jn 15:7; Jn 16:24; Stg 1:5,6 t 11.25 Mt 6:14; Col 3:13; Ef 4:32 u 11.26 Mt 18:35 v 11.27 Mt 21:23; Lc 20:1 w 11.32 Mt 3:5; Mt 14:5; Mr 6:20 x 11.33 Job 5:13; Sal 9:15; Sal 33:10; Pr 26:4,5 Mt 16:4; 1 Co 3:19 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

u yumil ichil ulaacꞌ a luꞌumu,— cu tꞌan a Jesusu. y 2 —Leꞌec ti cꞌochi u qꞌuinil u cꞌümic tzꞌeecac u wich u pücꞌaal leꞌec u tool u maanbeebe, u tücaaꞌtaj jun tuul u yaj meyaj etelooꞌ,— cu tꞌan a Jesusu. 3 —Cꞌuꞌ betiqui, u müchajooꞌ u yaj meyaj u yumil u cuuch a pücꞌaala. U jützꞌajooꞌ. Maꞌax cꞌuꞌ u tzꞌajooꞌ tiꞌiji. Chen u tzꞌajooꞌ tiꞌi caꞌ uscꞌac ti baaloꞌ,— cu tꞌan a Jesusu. 4 —U caꞌ tücaaꞌtaj ulaacꞌ jun tuul u yaj meyaj u yumil u cuuch a pücꞌaala. U yajcuntajooꞌ alaꞌi tu pol. U betajooꞌ a cꞌas tiꞌiji,— cu tꞌan a Jesusu. 5 —Tücaaꞌbi ulaacꞌ tucayeꞌ. U quimsajooꞌ. Baaloꞌ ilic a uchi tiꞌi ulaacꞌooꞌo. Yan u jützꞌajooꞌ. Yan u quimsajooꞌ,— cu tꞌan a Jesusu. z 6 —Tiꞌi u yumil a colo, yan to jun tuul ulaacꞌ a bel u cu tücaaꞌte etelooꞌ tu yadaꞌ. Alaꞌaji, u mejen. Yajtzil. “Jedeꞌecooꞌ u tzꞌocsic u yanil in mejen,” cu tꞌan tu bajil,— cu tꞌan a Jesusu. a 7 —Pues teꞌi. “Leꞌec adaꞌ u mejen u yumil u cuuch a pücꞌaala,” cu tꞌanooꞌ aj maan cuuch pücꞌaal tu bajil. “Coꞌneꞌex ti quimes caꞌ pꞌaatüc toꞌon u cuuchil a pücꞌaala,” cu tꞌanooꞌ tu bajil,— cu tꞌan a Jesusu. b 8 —U müchajooꞌ. U quimsajooꞌ. U pulajooꞌ pach cot. c 9 ¿Cꞌuꞌ a bel u caꞌa betabül tiꞌijooꞌ u men u yumil u cuuchil a pücꞌaala? Bel u caꞌa ti cꞌochol u quimesooꞌ a tanooꞌ u maantic u cuuchil a pücꞌaala. Bel u cu tzꞌaaꞌ tiꞌi ulaacꞌ caꞌ u maante,— cu tꞌan a Jesus ich mucultꞌan yocꞌol cꞌuꞌ u betajooꞌ tiꞌi u yaj tücaaꞌ a Dioso. d 10 —A xocajeꞌex ichil u juꞌum a Dios a tꞌan adaꞌ a bel to in quin wadüꞌ teꞌexe,— cu tꞌan a Jesus tiꞌijooꞌo. —“Leꞌec a jun cuul a tunich a maꞌ u cꞌatiintajooꞌ cuchi aj men naja, culaji ilic tiꞌi u waꞌtaan a naja. e 11 Leꞌec a Noochtzil u tzꞌaj caꞌ culac ti baaloꞌ. Top quichꞌpan tiqui wich cꞌuꞌ u betaja.” Baaloꞌ ti tzꞌiibaꞌan,— cu tꞌan a Jesusu. f 12 Pues teꞌi. Leꞌecooꞌ u noochil u yaj mansaj tꞌan a cristiano tiꞌi a Dios u yetꞌocooꞌ u yaj caꞌansajil u ley aj Moises etelooꞌ a nucuch winiqui, u naꞌtajooꞌ ti leꞌec ilic alaꞌooꞌ a tanooꞌ u tzicbalbül jabix aj maan cuuch pücꞌaalooꞌ ichil a mucultꞌan u yadaj a Jesusu. U cꞌatiintajooꞌ cuchi müchüꞌ a Jesusu. Cꞌuꞌ betiqui, saacooꞌ tiꞌi u chucaan a cristianojo, mentücü, jocꞌooꞌ teꞌi. Binooꞌ. g  



 



 



 



 



 



 



 



 



 



 



Cꞌaatbi tiꞌi a Jesus wa quiꞌ caꞌ u boꞌtooꞌ a taqꞌuin a walac u molic a caja.



Pues teꞌi. Yan jujun tuul tu yaamooꞌ a fariseo etel a herodiano u cꞌabaꞌooꞌ u naꞌata, tücaaꞌbooꞌ caꞌ xicooꞌ etel a Jesusu. U cꞌatiintajooꞌ cuchi u choꞌ a Jesus etel ilic a cꞌuꞌ a tan u yadiqui. h 14 Cꞌochooꞌ etel a Jesusu. —Maestro, ti weel ti walac a wadic a jaja. Maꞌ taꞌach a tzꞌeec ti cuenta wa nooch u wichil u meyaj a maca, wa maꞌa. Walac a yeꞌic u jajil yocꞌol biqui u cꞌati a Dioso. ¿Yan wa ti boꞌtic a taqꞌuin a walac u tücaaꞌtic cꞌaatbül u men a rey Cesara, wa maꞌ? 13 

¿Quiꞌ wa caꞌ ti boꞌte wa maꞌ quiꞌ?— cu tꞌanooꞌ tiꞌi a Jesusu. Leꞌec a Jesusu, u yeel ti chen tanooꞌ u choꞌ. —¿Cꞌuꞌ caꞌa taneꞌex a yaaltic a wilaꞌ wa patalen? Tales ten a taqꞌuin tiꞌi caꞌ in wilaꞌ,— cu tꞌan a Jesus tiꞌijooꞌo. 16 U talesajooꞌ a taqꞌuin jun pꞌeele. —¿Mac aj ich a queꞌen tuwichi? ¿Mac tiꞌi a cꞌabaꞌ a queꞌen teꞌiji?— cu tꞌan tiꞌijooꞌ. —Leꞌec a reye,— cu tꞌanooꞌ tiꞌi. 17 —Caꞌ tzꞌaaꞌ tiꞌi a rey leꞌec a cꞌuꞌ a tiꞌi a reye. Caꞌ tzꞌaaꞌ tiꞌi a Dios leꞌec a cꞌuꞌ a tiꞌi a Dioso,— cu tꞌan a Jesus tiꞌijooꞌo. Saꞌtooꞌ u yool tu jajil u men biqui ti nuucbooꞌ. 15 



 



 



Leꞌec a cꞌuꞌ u cꞌaatajooꞌ yocꞌol ti caꞌ cuxtal u caꞌa a maca.



Pues teꞌi. Cꞌochooꞌ etel a Jesus a saduceo u cꞌabaꞌooꞌ u naꞌata. Alaꞌooꞌo, maꞌ taꞌachooꞌ u tzꞌocsic wa caꞌ cuxtal u caꞌa a quimene. U cꞌaatajooꞌ tiꞌi. i 19 —Maestro, leꞌec aj Moisese, baalaꞌ u tzꞌiibtaj toꞌon: “Leꞌec caꞌ u cüxte u yütan a winic caꞌ tun quimic ti maꞌ yan u mejene, leꞌec u yitzꞌin a quimene, yan u yütantic u muꞌ caꞌ yanac jun tuulac u mejen jabix u mejen a quimene.” Baaloꞌ u tzꞌiibtaj toꞌon aj Moisese,— cu tꞌanooꞌ tiꞌi a Jesusu. j 20 —Pues teꞌi. Yan siete tuul a winiqui, u yitzꞌinooꞌ u bajil. U cüxtaj u yütan a jun tuulu. Quimi ti maꞌ yanaji u mejen. 21 Leꞌec u yitzꞌini, u yütantaj u muꞌ. Quimi ilic ti maꞌ yan u mejen. Baaloꞌ ilic ulaacꞌ u yitzꞌini. 22 Baaloꞌ ilic a uchi tiꞌi a siete tuulu. Laj quimooꞌ ti maꞌ yanajooꞌ u mejen. Mas pachili, quimi ilic a noochꞌupu,— cu tꞌanooꞌ tiꞌi a Jesusu. 23 —Pues teꞌi. Leꞌec ti caꞌ cuxlacooꞌ a quimene, ¿mac tu yaam a siete tuul u yicham a noochꞌup abeꞌe? Tulacal a siete tuulu, u laj ichamtaj alaꞌaji,— cu tꞌanooꞌ a saduceo u cꞌabaꞌooꞌ u naꞌat tiꞌi a Jesusu. 24 —Maꞌ tojeꞌex a tꞌan u men maꞌ a weeleꞌex u tꞌan a Dioso, maꞌax u mucꞌ a Dioso,— cu tꞌan a Jesus tiꞌijooꞌ ti uchi u nuuc. k 25 —Leꞌec caꞌ cuxlac a quimene, maꞌ tu tzꞌabül u yütan, maꞌax u yicham. Pꞌaatülooꞌ u caꞌa jabix ilic u yaj xaꞌnum a Dios ti caꞌana,— cu tꞌan a Jesus tiꞌijooꞌo. l 26 —Pues teꞌi. ¿Uxtun a caꞌ cuxtal tu yaamooꞌ a quimene? A xocajeꞌex tuba tzꞌiibaꞌan u men aj Moises tuba tꞌübaꞌan a poccheꞌ u men a cꞌaacꞌa. “Inen u Dios aj Abrahama. Inen u Dios aj Isaaca. Inen u Dios aj Jacobo,” cu tꞌan a Dios tiꞌi aj Moisese. Baaloꞌ ti tzꞌiibaꞌan teꞌi,— cu tꞌan a Jesus tiꞌijooꞌo. m 27 —Caꞌax uchben quimen alaꞌooꞌo, leꞌec a Dioso, maꞌ u Diosil a quimeni. Alaꞌaji, u Diosil a cuxaꞌana, mentücü, yan a caꞌ cuxtal tu yaamooꞌ a quimene. Top maꞌ tojeꞌex a tꞌan yocꞌol abeꞌe,— cu tꞌan a Jesus tiꞌijooꞌ a saduceo u cꞌabaꞌooꞌ u naꞌata. 18 



 



 



 



 



 



 



 



 



 



Leꞌec adaꞌ a ley a mas nooch u yanil tuwich ulaacꞌa.



Pues teꞌi. Naatzꞌi etel a Jesus jun tuul u yaj caꞌansajil u ley aj Moisese. U yubaj cꞌuꞌ u yadajooꞌ a saduceo u cꞌabaꞌooꞌ u naꞌat tiꞌi a Jesusu, y biqui 28 



i 12.18 Mt 22:23; Lc 20:27; Hch 23:8; 1 Co 15:12 j 12.19 Gn 38:8; Dt 25:5; Rt 4:5 k 12.24 Dn 12:2; Os 6:2; 1 Ti 1:7; 2 P 1:19; Lc 1:37; Ro 4:17; Ef 1:19,20 He 11:16 l 12.25 Mt 22:30; Lc 20:35,36 1 Co 7:29; 1 Co 15:42,49,52 He 12:22,23 m 12.26 Ex 3:6 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

ti nuucbooꞌ ti quiꞌ u men a Jesusu. —¿Cꞌuꞌ ti leyil a mas cꞌabeet tu yaam u chucaan a ley u tzꞌiibtaj aj Moisese?— cu tꞌan tiꞌi a Jesusu. n 29 —Leꞌec a ley a mas cꞌabeete, leꞌec adaꞌa. “Tulacaleꞌex aj Israele, uꞌyeeneꞌex. Leꞌec a Noochtzili, leꞌec ti Dios. Jun tuul ilic tu bajil a Noochtzili. o 30 Yaneꞌex ti yacuntic a Noochtzili leꞌec ti Dios tulacal ti püsücꞌal, tulacal ti wool, tulacal ti tucul, y tulacal ti mucꞌ.” Leꞌec abeꞌ a ley a mas cꞌabeete,— cu tꞌan a Jesus tiꞌiji. 31 —Leꞌec u caꞌ pꞌeel a leye, leꞌec adaꞌa. “Jabix ilic ti yaj a wuꞌyi a bajil ta bajili, baaloꞌ ilic ti yan a yacuntic a wetꞌoc.” Maꞌ yan a ley a mas cꞌabeet tuwich abeꞌe,— cu tꞌan a Jesus tiꞌiji. p 32 —Maestro, quiꞌ a wadaj. Jaj ti jun tuul ilic tu bajil a Noochtzili. Maꞌ yan ulaacꞌ. Jadiꞌ alaꞌaji. q 33 Yan ti yacuntic alaꞌi tulacal ti püsücꞌal, tulacal ti tucul, y tulacal ti mucꞌ. Yan ilic ti yacuntic ti wetꞌoc jabix ilic ti yaj ti wuꞌyi ti bajil tiqui bajil. Mas cꞌabeet abeꞌ tuwich u tzꞌabül tulacal a boon u wich a sij‐ool tiꞌi a Dios caꞌax a chuwen sij‐oolo,— cu tꞌan u yaj caꞌansajil u ley aj Moises tiꞌi a Jesusu. r 34 Leꞌec a Jesusu, u yubaj ti nuucbi ti quiꞌ. —Maꞌ top yaab to u beel tiꞌi caꞌ cꞌümbüquech u men a Dioso,— cu tꞌan a Jesus tiꞌiji. Pachil abeꞌe, saacooꞌ u mas cꞌaate tiꞌi a Jesusu. s  



 



 



 



 



 



¿Mac winiquil u uchben mamaaꞌ a Cristojo?



Pues teꞌi. Tan to u tꞌan a Jesus ichil u yotoch a Dioso. —Leꞌecooꞌ u yaj caꞌansajil u ley aj Moisese, ¿cꞌuꞌ caꞌa walacooꞌ u yadic ti leꞌec a Cristojo, u mam aj quimen rey Davidi?— cu tꞌan a Jesusu. t 36 —Tzꞌabi tiꞌi aj David u men u Püsücꞌal a Dios caꞌ u yadüꞌ ti baalaꞌ: “Leꞌec a Dios a Noochtzili, u yadaj tiꞌi in Noochil caꞌ tinlac tu yaj toj tu yaj seeb cꞌüꞌ u men u yanil asto u choꞌicooꞌ a tzꞌiic tiꞌiji. Pꞌaatülooꞌ u caꞌa jabix yalam u yoc,” cu tꞌan u tꞌan a Dios a tzꞌiibaꞌan u men aj Davidi,— cu tꞌan a Jesusu. u 37 —“In Noochil,” cu tꞌan aj David yocꞌol a Cristojo. Wa cuchi jadiꞌ u mam aj David a Cristojo, ¿cꞌuꞌ caꞌa u tzicbaltaj alaꞌi jabix u Noochil?— cu tꞌan a Jesusu. Leꞌecooꞌ u yaabil a cristiano a muchꞌaꞌanooꞌ teꞌiji, quiꞌooꞌ u yool u yubooꞌ u tꞌan a Jesusu. v 35 



 



 



Aalbi u sipꞌilooꞌ u yaj caꞌansajil u ley aj Moisese.



Pues teꞌi. Tan ilic u caꞌansicooꞌ a cristianojo. —Cününteꞌex a bajil tiꞌi maꞌ a choꞌboleꞌex u men boon u yaj caꞌansajil u ley aj Moises a quiꞌooꞌ tu wich u tzꞌeec a nocꞌ a chawac tiꞌi caꞌ chiclac jabix noochooꞌ u wichil u meyaj. Top quiꞌooꞌ tu xiquin caꞌ chiitbic chumuc caj jabix noochooꞌ u wichil u meyaj. w 39 Top quiꞌooꞌ tu wich a tintal taanil, jabix noochooꞌ u wichil u meyaj ichil a naj tuba 38 

walacooꞌ u muchꞌtal a cristiano u cꞌajes a Dioso. Quiꞌooꞌ tu wich u beel ti tintal tuwich u cuuchil a nooch u wichil u meyaj ichil a fiestaja,— cu tꞌan a Jesusu. 40 —Walacooꞌ u toquic u yotoch ix maꞌichama. Chawacooꞌ u pach u tꞌan ti tanooꞌ u tꞌan etel a Dioso, chen tiꞌi caꞌ ilbicooꞌ u men a cristiano jabix top quiꞌooꞌ ti queꞌen etel a Dioso. Mas yaj u sipꞌil ti bel u caꞌa tzꞌabül tiꞌijooꞌ,— cu tꞌan a Jesusu. x  



Leꞌec adaꞌ u sij‐ool ix maꞌicham a otzili.



Pues teꞌi. Ichil u yotoch a Dioso, yan u cꞌümbeeb a taqꞌuin a walac u tzꞌabül tiꞌi sij‐oolo. Maꞌ naach teꞌi tinlaji a Jesusu. U yilajooꞌ a cristiano ti tanooꞌ u tzꞌeec a taqꞌuin ichil u cꞌümbeebe. U yilajooꞌ a ayicꞌal ti tanooꞌ u tzꞌeec ti yaab u sij‐ool ichili. y 42 Cꞌochi jun tuul otzil ix maꞌicham. U sijaj caꞌ pꞌeel meen taqꞌuini. Jabix wal jun pꞌe centavo u mucꞌ a caꞌ pꞌeel meen taqꞌuin abeꞌe. 43 Leꞌec a Jesusu, u püyajooꞌ u yaj cambal tu tzeel. —Tan in wadic teꞌex u jajil. Leꞌec a otzil ix maꞌicham adoꞌo, u tzꞌaj ti mas yaab tuwichooꞌ tulacal u chucaan a tanooꞌ u tzꞌeec a taqꞌuin ichil u cꞌümbeebe,— cu tꞌan a Jesusu. z 44 —Alaꞌooꞌo, tzꞌetzꞌeec ilic u tzꞌajooꞌ ichil u yaabil a yan tiꞌijooꞌo. Cꞌuꞌ betiqui, ix chꞌup adoꞌo, otzil. U laj tzꞌaj boon a taqꞌuin a yan tiꞌi ti u cuxtal,— cu tꞌan a Jesusu. a 41 

A Jesusu, u yadaj u juubul u yotoch a Dioso.



 Pues teꞌi. Tan u jocꞌol a Jesus ichil u yotoch a Dioso. —Ila Maestro,— cu tꞌan jun tuul u yaj cambal tiꞌi. —Top nucuch u tunichil a naj adaꞌa. Top quichꞌpan a naja,— cu tꞌan tiꞌi a Jesusu. b 2 —Ichil tulacal a naj adaꞌ a taneꞌex a wiliqui, maꞌax jun cuul a tunich a cuntal u caꞌa yocꞌol u yetꞌoc. Laj bel u caꞌa yojbol,— cu tꞌan a Jesus tiꞌijooꞌo. c 1 



 



Leꞌec adaꞌ u pꞌis ti watac u qꞌuinil u jobol.



Pues teꞌi. Leꞌec ti tinaꞌan a Jesus tuwich a witz u cꞌabaꞌ Olivojo, naatzꞌooꞌ aj Pedro, aj Jacob, aj Juan y aj Andres etel. Queꞌenooꞌ tu junal. 4 —Adü toꞌon biqꞌuin to u yoojol u yotoch a Dioso. ¿Cꞌuꞌi u pꞌis ti caꞌ uchuc tulacal abeꞌe?— cu tꞌanooꞌ tiꞌi a Jesusu. d 5 —Cününteꞌex a bajil tiꞌi maꞌ a tzꞌocsiqueꞌex u tus a maꞌax maca,— cu tꞌan a Jesus ti caji u nuuctooꞌ. e 6 —Yan a watacooꞌo. Belooꞌ u cu tzꞌaaꞌ u bajil jabixenooꞌ. “Inen a Cristojo,” cu tꞌanacooꞌ alaꞌooꞌ. Belooꞌ u cu tusuꞌ a yaaba,— cu tꞌan a Jesusu. 7 —Beleꞌex a caꞌa a wuꞌyi ti tan a noxiꞌ guerraja. Beleꞌex a caꞌa a wuꞌyi ti watac ilic ulaacꞌ a noxiꞌ guerraja. Maꞌ u jacꞌüleꞌex a wool. Yan u yuchul abeꞌe, pero maꞌax to cꞌochoc u qꞌuinil u jobeeb,— cu tꞌan a Jesus tiꞌijooꞌ u yaj cambala. f 8 —Bel u caꞌa ti pꞌisbaj a noxiꞌ caj etel ulaacꞌ a noxiꞌ caja. Bel ilic u caꞌa u tzꞌaaꞌ a pꞌisbaj jun tuul a rey etel ulaacꞌ a reye,— cu tꞌan a Jesusu. —Yantal u 3 

caꞌa a yucꞌlaj yaab tubajaca. Yantal u caꞌa a wiꞌijili. Yaabooꞌ a cristiano a belooꞌ u cu cꞌümüꞌ a cꞌacꞌas cꞌojaꞌanil yaab tubajaca,— cu tꞌan a Jesusu. —Tulacal abeꞌe, chen u cajeeb a yaj a wataca,— cu tꞌan. 9 Cününteꞌex a bajil. Beleꞌex a caꞌa cꞌubbul tiꞌijooꞌ a noochooꞌ u wichil u meyaj u men taneꞌex a tzꞌocsiquen. Beleꞌex a caꞌa jützꞌbül etel jatzꞌ ichil a naj tuba walacooꞌ u muchꞌtal ti wetcaal tiꞌi u cꞌajes a Dioso. Beleꞌex a caꞌa bensabül tu taan a gobernadoro, y tu taan a rey chen u men taneꞌex a tzꞌocsiquen. Beleꞌex a caꞌa a wadüꞌ in tꞌan tiꞌijooꞌ,— cu tꞌan a Jesusu. g 10 —Leꞌec u pectzil a Dioso, yan u yaalbül tulacal tubajac yocꞌolcab,— cu tꞌan. h 11 —Pues teꞌi. Leꞌec ti taneꞌex a bensabül tiꞌi caꞌ ilbic wa yaneꞌex a sipꞌil, y leꞌec ti taneꞌex a cꞌubbul tiꞌijooꞌ a noochooꞌ u wichil u meyaj, maꞌ a tucliqueꞌex cꞌuꞌ a beleꞌex a caꞌa a wadüꞌ. Leꞌec ti tan u cꞌaatbül a chiꞌi, adeꞌex cꞌuꞌ a bel u caꞌa tzꞌabül teꞌex u men a Dioso. Maꞌ leꞌec incheꞌex a beleꞌex a caꞌa ti nuuc. Leꞌec u Püsücꞌal a Dios a bel u caꞌa ti nuucu,— cu tꞌan a Jesus tiꞌijooꞌ u yaj cambala. i 12 —Leꞌec a winiqui, bel u cu cꞌubuꞌ u yitzꞌin wa u sucuꞌun tiꞌi caꞌ quimsabüc tin wocꞌlal. Leꞌec ilic u tata, bel u cu cꞌubuꞌ u mejen tiꞌi caꞌ quimsabüc. Leꞌec ilic u mejene, bel u cu tzꞌaaꞌ caꞌ quimsabücooꞌ u naꞌ u tat,— cu tꞌan a Jesusu. j 13 —Chen u men teneꞌexe, beleꞌex a caꞌa motzinbil u men tulacalooꞌ a cristianojo. Leꞌec mac caꞌ u mucꞌyajte a yaj abeꞌ asto tu jobeebe, bel u caꞌa saꞌalbül,— cu tꞌan a Jesusu. k  



 



 



 



 



Leꞌec adaꞌ a yaj u tzicbaltaj aj quimen Daniele.



—Pues teꞌi. Leꞌec mac caꞌ u xocoꞌ a bel to in quin tzꞌiibteje, in cꞌati cuchi caꞌ u chꞌaaꞌ u tojil,— cu tꞌan aj Marcoso, leꞌec mac u tzꞌiibtaj adaꞌa. —Leꞌec ti taneꞌex a wilic ti queꞌen a top cꞌas tuba maꞌ cuchi queꞌeni, leꞌec a queꞌen ich cuenta Judeaja, yan u puutzꞌul yaam witz,— cu tꞌan a Jesusu. l 15 —Leꞌec a queꞌen pach naja, maꞌ quiꞌ u beel ichil u yotoch tiꞌi u molical a cꞌuꞌ a tiꞌiji. Sabeensil u müchbül. Jadiꞌ quiꞌ u puutzꞌul,— cu tꞌan a Jesusu. 16 —Leꞌec a queꞌen ich colo, maꞌ quiꞌ maꞌax u beel u moloꞌ u nocꞌ u jocꞌsaj ti caji ti meyaj. Jadiꞌ quiꞌ u puutzꞌul,— cu tꞌan a Jesusu. 17 —Yaj ti cꞌaxül u caꞌa tiꞌijooꞌ ix chꞌup a watac u yal u yetꞌocooꞌ a tanooꞌ u tzꞌaj chuꞌ ti a qꞌuin abeꞌe, u men maꞌ tu paatalooꞌ ti puutzꞌul,— cu tꞌan a Jesusu. m 18 —Cꞌaateꞌex tiꞌi a Dios yocꞌol maꞌ a puutzꞌuleꞌex tu qꞌuinil a jaꞌjaꞌili, tiꞌi caꞌ paataqueꞌex ti puutzꞌul,— cu tꞌan a Jesusu. 19 —Leꞌec a yaj a yantal u caꞌa tiꞌi a qꞌuin abeꞌe, maꞌax jun sut uchuc ti top yaj ti baaloꞌ asto ti yaax betabi a yocꞌolcab u men Dios y tac leeb. Maꞌax tu caꞌ yantal tu pach abeꞌe,— cu tꞌan a Jesusu. n 20 —Wa cuchi maꞌ u tzꞌeec a Noochtzil ti maꞌ yaab u qꞌuinil u yuchul a yaj abeꞌe, maꞌax cuchi mac ti cristianojil jedeꞌec u mucꞌyajtiqui. Cꞌuꞌ betiqui, u chꞌaꞌajooꞌ u yotzilil a yeetaꞌanooꞌo, mentücü, u tzꞌaj ti maꞌ yaab u qꞌuinil u yuchul a yaj abeꞌe,— cu tꞌan a Jesusu. 14 

—Pues teꞌi. Ti a qꞌuin abeꞌe, wa yan mac caꞌ u yadüꞌ teꞌex ti waꞌyeꞌ queꞌen a Cristo wa tedoꞌ queꞌene, maꞌ a tzꞌocsiqueꞌex u tꞌan,— cu tꞌan a Jesusu. o 22 —Yanooꞌ a belooꞌ u cu yadüꞌ u bajil ti Cristo alaꞌooꞌo, pero chenooꞌ u tus. Yanooꞌ a belooꞌ u cu yadüꞌ ti tücaaꞌbooꞌ u men a Dioso, pero chenooꞌ u tus. Belooꞌ u cu beteꞌ a milagro ti yaab tiꞌi u pꞌis ti jajooꞌ u tꞌan chen tiꞌi u choꞌicalooꞌ a cristianojo. Wa cuchi yan biquiji, choꞌbol u caꞌa cuchi a yeetaꞌanooꞌ ilic xan,— cu tꞌan a Jesus tiꞌijooꞌ u yaj cambala. p 23 —Cününteꞌex a bajil. Ac in wadaj tun teꞌex adaꞌ leꞌec ti maꞌax to uchuc tiꞌi maꞌ a choꞌboleꞌex,— cu tꞌan a Jesus tiꞌijooꞌ u yaj cambala. q 21 



 



 



Leꞌec adaꞌ biqui ti caꞌ uduc a Cristojo.



—Pues teꞌi. Ti a qꞌuin abeꞌ ti mani to a top yaj in wadaj ti watac yocꞌolcaba, acꞌüꞌtal u caꞌa a qꞌuini. Cuntal u caꞌa ti maꞌ caꞌ yan u sac a uju. r 25 Cꞌaxül u caꞌa a xülaba. Pecsabül u caꞌa u mucꞌ u nuꞌcul a caꞌana,— cu tꞌan a Jesusu. 26 —Tu qꞌuinil abeꞌe, belooꞌ u cu yileen a yanajeen ti cristianojili. Tan in wudel ich muyal. Top yaab in mucꞌ. Top yaab in yanil ti a qꞌuin abeꞌe,— cu tꞌan a Jesusu. s 27 —Bel in quin tücaaꞌtooꞌ u yaj xaꞌnum a Dios ti caꞌan caꞌ xicooꞌ u muchꞌquintooꞌ a yeetaꞌanooꞌ tin wetel. Belooꞌ u caꞌa ti norte. Belooꞌ u caꞌa ti sur t, ti joqꞌueeb qꞌuin y ti oqueeb qꞌuin tiꞌi u muchꞌquintooꞌ alaꞌooꞌo. Belooꞌ u caꞌa tulacal tubajac yocꞌolcab y caꞌan u muchꞌquintooꞌ. 24 



 



 



 



Leꞌec adaꞌ a mucultꞌan yocꞌol a chimunu.



Pues teꞌi. Etel a chimunu, chicaꞌan in tꞌan yocꞌol cꞌuꞌ in cꞌati caꞌ a weelteꞌexe. Walac u jelmel a chimunu, caꞌ tun jocꞌoc u cꞌuucꞌ. Leꞌec caꞌ a wileꞌex ti tan tun u yantal u leꞌe, a weeleꞌex ti nützꞌaꞌan a jaꞌjaꞌili,— cu tꞌan a Jesus tiꞌijooꞌo. 29 —Baaloꞌ ilic etel u pꞌis a tan u yeꞌic ti watac u jobeebe. Leꞌec ti taneꞌex a wilic ti tan u yuchul u pꞌis abeꞌe, a weeleꞌex ti nützꞌaꞌan u jobeeb jabix queꞌen tun chiꞌ naj,— cu tꞌan a Jesusu. 30 —Tan in wadic teꞌex u jajil. Yanooꞌ a cristiano a cuxaꞌanooꞌ ti caac yeꞌbel u pꞌis. Yanooꞌ tu yaamooꞌ a belooꞌ u cu yilaꞌ u jobeeb,— cu tꞌan a Jesusu. 31 —Leꞌec a caꞌan etel a yocꞌolcaba, bel u caꞌa ti jobol. Cꞌuꞌ betiqui, in tꞌan inene, maꞌ tu chen jobol ti baaloꞌ. Bel u caꞌa ti jajtal,— cu tꞌan a Jesus tiꞌijooꞌ u yaj cambala. u 28 



 



 



 



Maꞌax mac u yeel u qꞌuinil u jobeeb.



—Pues teꞌi. Maꞌax mac u yeel biqꞌuin u cꞌochol u qꞌuinil maꞌax u yorajil in caꞌ udel. Maꞌax u yaj xaꞌnum a Dios ti caꞌana, maꞌ u yeelooꞌ xan. Maꞌax u Mejen a Dioso, maꞌ u yeel. Jadiꞌ a Tattzil u yeele,— cu tꞌan a Jesusu. 33 —Inen 32 

a Noochileꞌex. Maꞌ a weeleꞌex cꞌuꞌ ti qꞌuinil in caꞌ udel, mentücü, tanaqueꞌex a cününtic a bajil, y tanaqueꞌex a tꞌan etel a Dioso,— cu tꞌan a Jesusu. v 34 —Leꞌec a cꞌuꞌ in wadaj to teꞌexe, cꞌüs quet etel jun tuul a winic u pꞌütaj u yotocho. Queꞌen ich ulaacꞌ luꞌum. Leꞌec ti queꞌen to ichil u yotocho, u tzꞌajooꞌ u yanil a jujun tuul u yaj meyaj tiꞌi caꞌ u betooꞌ u meyaj a tzꞌabooꞌ tiꞌiji. Leꞌec a yan u meyaj u cününtic u chiꞌ a naja, aalbi tiꞌi caꞌ u cününte ti quiꞌ,— cu tꞌan a Jesusu. w 35 —Inen jabix a winic abeꞌ u pꞌütaj u yotocho, mentücü, cününteꞌex a bajil. Maꞌ a weeleꞌex biqꞌuin ti caꞌ uduquen, wa ti ocqꞌuin, wa chumuc acꞌüꞌ, wa maꞌax to sasac, wa sasaji tun. x 36 Uchac chen a wiliqueꞌexe, ac udeen tun y in cüxtiqueꞌex ti taneꞌex a wüyül,— cu tꞌan a Jesusu. 37 —Leꞌec a cꞌuꞌ a tan in wadic teꞌexe, tan ilic in wadic tiꞌi tulacalooꞌ. Paacꞌteeneꞌex,— cu tꞌan a Jesus tiꞌijooꞌ u yaj cambala.  



 



 



 



14



Tanooꞌ u tuclic biqui caꞌ u müchooꞌ a Jesusu.



 Pues teꞌi. Caꞌ pꞌe qꞌuin to u beel caꞌ cꞌochoc u qꞌuinil a fiesta ti tan u cꞌajsabül biqꞌuin ti mani u yaj xaꞌnum a Dios ti caꞌan yocꞌolooꞌ aj Israele. Leꞌec ilic u qꞌuinil a fiesta ti maꞌ taꞌach u jantabül a pan a yan u levadurajili. Ti ilic a qꞌuin abeꞌe, leꞌecooꞌ u noochil u yaj mansaj tꞌan a cristiano tiꞌi a Dioso, u yetꞌocooꞌ u yaj caꞌansajil u ley aj Moisese, tanooꞌ u tuclic biqui caꞌ u müchooꞌ ich mucul a Jesus tiꞌi caꞌ u quimesooꞌ. y 2 —Maꞌ quiꞌ u müchbül ti tan to a fiestaja. Sabeensil u liqꞌuilooꞌ u tzꞌiiquil u yaabil a cristianojo,— cu tꞌanooꞌ tu bajil. 1 



 



Toxbi a boc yocꞌol a Jesus u men ix chꞌupu.



Pues teꞌi. Leꞌec a Jesusu, queꞌen ichil u yotoch aj Simon ichil a tzꞌiꞌ caj Betaniaja. Biqꞌuin adoꞌo, tan u tuꞌujtal u büqꞌuel aj Simon u men a cꞌojaꞌanil abeꞌe. Leꞌec ti queꞌen a Jesus chiꞌ mesa ti janal, cꞌochi jun tuul a noochꞌupu. U talesaj jun pꞌeel a tzꞌiꞌ pꞌuulu. Betabi etel a tunich u cꞌabaꞌ alabastro. Tudaꞌan a pꞌuul abeꞌ etel a boc a nardo u cꞌabaꞌ a top coꞌoj u toolo. U cüchaj a tzꞌiꞌ pꞌuulu. U toxaj a boc tu pol a Jesusu. z 4 Pues teꞌi. Leꞌec ti ilbi cꞌuꞌ u betaj a noochꞌupu, yan a tzꞌiicajooꞌ. —¿Cꞌuꞌ caꞌa najilcunbi a boco? 5 Conbi cuchi a boc abeꞌ ti manal tres ciento u tool cuchi. Tꞌoxbi cuchi u tool tiꞌijooꞌ a otzili,— cu tꞌanooꞌ tu bajil. Cajooꞌ u maclantꞌante a noochꞌupu. a 6 —Pꞌüteꞌex. ¿Cꞌuꞌ caꞌa taneꞌex a yajcuntic u yool a noochꞌupu? Top quichꞌpan cꞌuꞌ u betaj tene,— cu tꞌan u yaalbülooꞌ u men a Jesusu. 7 —Queꞌen a otzil ta yaameꞌex tulacal a qꞌuini. Biqꞌuin a cꞌateꞌexe, jedeꞌec u paataleꞌex a waanticooꞌ. Cꞌuꞌ betic inene, maꞌ tulacal qꞌuin cuntal in caꞌa ta yaameꞌexe,— cu tꞌan u yaalbülooꞌ. b 8 —Leꞌec a noochꞌup adaꞌa, u betaj cꞌuꞌ a patal u beteꞌe. Leꞌec a boc a toxbi tin wocꞌolo, payeꞌ toxbi tin wocꞌol tiꞌi 3 

in mucbeebal,— cu tꞌan u yaalbülooꞌ. 9 —Tan in wadic teꞌex u jajil. Tulacal tubajac yocꞌolcab tuba tan u yaalbül u pectzil a Dioso, bel u caꞌa cꞌajsabül a quiꞌ u betaj ten a noochꞌupu,— cu tꞌan u yaalbülooꞌ u men a Jesusu.  



Leꞌec aj Judasa, u cꞌüm‐ooltaj u tzoloꞌ a Jesusu.



Pues teꞌi. Jun tuul a winiqui, Judas Iscariote u cꞌabaꞌ. Alaꞌaji, jun tuul tu yaam a doce tuulooꞌ u yaj cambal a Jesusu. Bini alaꞌi etelooꞌ u noochil u yaj mansaj tꞌan a cristiano tiꞌi a Dioso. Bini teꞌi tiꞌi u tzoloꞌ a Jesus tiꞌijooꞌo. c 11 Leꞌec caꞌ u yubajooꞌ u tꞌan alaꞌaji, quiꞌajooꞌ u yool. U tzꞌajooꞌ u tꞌan tiꞌi caꞌ boꞌtabüc alaꞌaji. Caji aj Judas u cüxte biqꞌuin ti quiꞌ u tzolic a Jesus ti maꞌ yaabooꞌ a cristiano tu tzeele. d 10 



 



U yadaꞌ a janal u betaj ti bel u caꞌa quimsabül.



Pues teꞌi. Cꞌochi u payeꞌ qꞌuinil a fiesta ti maꞌ taꞌach u jantabül a pan a yan u levadurajili. Ti a qꞌuin abeꞌe, walac u quimsabül a carnero e tiꞌi u cꞌajsabeebal ti mani u yaj xaꞌnum a Dios ti caꞌan yocꞌolooꞌ uchi. —¿Tuba a cꞌati caꞌ xicoꞌon ti utzquinte tech a janal u cꞌajsabeeb ti mani u yaj xaꞌnum a Dios ti caꞌan yocꞌolooꞌ ti uchben mamaaꞌ uchi?— cu tꞌanooꞌ u yaj cambal tiꞌi a Jesusu. f 13 —Caꞌ xiqueꞌex ich caj,— cu tꞌan a Jesus tiꞌijooꞌ caꞌ tuul u yaj cambala. —Leꞌec ti queꞌeneꞌex teꞌi, beleꞌex a caꞌa a cꞌümüꞌ jun tuul a winic a tan u cꞌoochtic jun cuul pꞌuul ti jaꞌ. Xeneꞌex tu pach alaꞌaji,— cu tꞌan tiꞌijooꞌ. 14 —Leꞌec tuba u yocol alaꞌaji, chiiteꞌex u yumil a naja. “¿Tuba queꞌen u cuartojil a posado tuba bel in quin jante u janalil a fiesta etelooꞌ in waj cambal?, cu tꞌan a maestro tech,” queꞌexac tiꞌi u yumil a naja,— cu tꞌan a Jesus tiꞌijooꞌ a caꞌ tuul u yaj cambala. g 15 —Bel u caꞌa u yeeꞌ teꞌex jun pꞌeel a noxiꞌ cuarto ti u caꞌ tzaam a naja. Ac yan tun u cuuchil a janal teꞌiji, y listo tun. Teꞌi caꞌ a wutzquinteꞌex ti janal,— cu tꞌan a Jesusu. 16 Pues teꞌi. Binooꞌ a caꞌ tuul ich caj. U cüxtajooꞌ jabix ilic a aalbooꞌ tiꞌiji. U yutzquintajooꞌ a janala. 17 Leꞌec ti oqui a acꞌüꞌü, cꞌochi teꞌi a Jesus u yetꞌocooꞌ a doce tuul u yaj cambala. h 18 Leꞌec ti queꞌenooꞌ chiꞌ mesa ti janala, u yadaj a Jesusu: —Tan in wadic teꞌex u jajil. Jun tuul ta yaameꞌexe, bel u cu tzoleen. Alaꞌaji, tan ilic u janal tiqui yaam,— cu tꞌan a Jesusu. 19 Yajajooꞌ u yool. Jujun tuulil, cajooꞌ u cꞌaate tiꞌi. —¿Inen wa abeꞌe?— cu tꞌan a jujun tuul tiꞌiji. 20 —Leꞌec mac a tan in tzicbaltiqui, jun tuul ta yaameꞌex a doce tuuleꞌex a tan u comon janal tin wetele. Alaꞌaji, bel u cu tzoleen,— cu tꞌan a Jesusu. 21 —Bel u caꞌa ti uchul ten a yanajeen ti cristianojil jabix ilic ti tzꞌiibaꞌan ichil u juꞌum a Dioso. Cꞌuꞌ betiqui, top yaj a bel u cu cꞌümüꞌ a winic a bel u cu tzoleene. Mas quiꞌ cuchi tiꞌi wa maꞌ yanaji u men a yaj a bel u cu cꞌümüꞌü,— cu tꞌan a Jesus tiꞌijooꞌ u yaj cambala. i 12 

Tzꞌabi a janal u cꞌajsabeebal a Jesusu.



Pues teꞌi. Leꞌec ti tanooꞌ u janala, u molaj a waj harina a Jesusu. U cꞌajsaj a Dios yocꞌol a waj harinaja. U xetꞌaj. U tzꞌaj tiꞌijooꞌ u yaj cambal. —Jedaꞌ. Janteꞌex. Leꞌec adaꞌ in büqꞌuel tiꞌi a cꞌajsicaleneꞌex,— cu tꞌan tiꞌijooꞌ. j 23 U molaj jun pꞌe pote a ucꞌulu. Leꞌec caꞌ u cꞌajsaj a Dios yocꞌolo, u tzꞌaj tiꞌijooꞌ u yaj cambal. Tulacalooꞌ u yaj cambala, u yucꞌajooꞌ abeꞌe. k 24 —L eꞌec in qꞌuiqꞌuele, bel u caꞌa ti jocꞌol caꞌ quimsabüquen. Etel in quimeebala, bel u caꞌa ti yantal u mucꞌ a tumul tꞌana. Leꞌec a ucꞌul adaꞌa, in qꞌuiqꞌuel tiꞌi a cꞌajsicaleneꞌex,— cu tꞌan a Jesus tiꞌijooꞌo. l 25 —Tan in wadic teꞌex u jajil. Maꞌ tin caꞌ uqꞌuic u cꞌaꞌ a uvaja m, asto u cꞌochol u qꞌuinil in wuqꞌuic a tumulben to ichil u cuenta in Tat,— cu tꞌan a Jesusu. 26 Pues teꞌi. Leꞌec ti jobi u cꞌüyic jun pꞌeel a cꞌay tiꞌi a Dioso, jocꞌooꞌ teꞌi. Binooꞌ tuwich a witz Olivo. n 22 



 



 



 



 



—Bel a caꞌa a wadüꞌ ti maꞌ a weel in wich,— cu tꞌan tiꞌi aj Pedrojo.



Pues teꞌi. Uchi u tꞌan a Jesusu. —Etel cꞌuꞌ a bel in quin cꞌümüꞌü, tulacaleꞌex, beleꞌex a caꞌa a pꞌüteen. Baaloꞌ ilic ti tzꞌiibaꞌan. “Bel in quin yajcunte u yaj cananil a carnerojo o. Leꞌecooꞌ a carnerojo p, belooꞌ u caꞌa ti weequel,” cu tꞌan a tꞌan a tzꞌiibaꞌana,— cu tꞌan a Jesusu. q 28 —Leꞌec caꞌ cuxlaquen tucayeꞌili, cꞌochol in caꞌa payanbej ta wicheꞌex cuenta Galilea,— cu tꞌan a Jesus tiꞌijooꞌ u yaj cambala. r 29 —Caꞌax u pꞌüteechooꞌ tulacalooꞌ u men cꞌuꞌ a bel a caꞌa a cꞌümüꞌü, inene, maꞌ yan qꞌuin in pꞌütiquech,— cu tꞌan aj Pedro ti uchi u nuuc. s 30 —Tan in wadic tech u jajil. Tiꞌi ilic a acꞌüꞌ adaꞌ ti maꞌax to uchuc u yawat aj tꞌel caꞌ sutu, ac ox sut tun a wadüꞌ ti maꞌ a weel in wich,— cu tꞌan a Jesus tiꞌi aj Pedrojo. 31 —Caꞌax in wetquimilech, maꞌ tin wadic wa maꞌ in weel a wich,— cu tꞌan aj Pedro tulacal u yool u püsücꞌal tiꞌi a Jesusu. Baaloꞌ ilic u laj adajooꞌ u chucaan u yaj cambal a Jesusu. 27 



 



 



 



 



A Jesusu, tan u cꞌajsic a Dios ti queꞌen ich Getsemani.



Pues teꞌi. Bini a Jesus u yetꞌocooꞌ u yaj cambal ichil jun pꞌeel cuuchil u cꞌabaꞌ Getsemani. —Tinleneꞌex waꞌyeꞌ. Bel in caꞌa ti tꞌan etel a Dioso,— cu tꞌan a Jesus tiꞌijooꞌo. t 33 U bensaj aj Pedro, aj Jacob, y aj Juan tu pacha. Caji ti yajtal u yool tu jajil. Caji u yubi u yajil a yaj a watac yocꞌolo. 34 —Tin wuꞌyic inene, jabix watac in quimil u men u yajil in wool. Waꞌyeꞌ a cuntaleꞌex. 32 

Pꞌixaꞌanaqueꞌex a wich,— cu tꞌan a Jesus tiꞌijooꞌ a ox tuulu. u 35 Caꞌ bini mas tzꞌetzꞌeec tucayeꞌ. Xonlaji ti luꞌum. Caji u cꞌaate tiꞌi a Tattzil wa yan biqui caꞌ tzꞌabüc tiꞌi ti maꞌ u cꞌümic a yaj a watac yocꞌolo. 36 —Tat, jedeꞌec u laj paatal a betic tulacal a cꞌuꞌ taca. Tzꞌa ten ti maꞌ tin cꞌümic a yaj a wataca. Cꞌuꞌ betiqui, mas toj a betic a jabix ilic a cꞌati incheche, maꞌ chen leꞌec a jabix in cꞌati ineni,— cu tꞌan a Jesus tiꞌi a Tattzili. v 37 Caꞌ uscꞌaji a Jesus etelooꞌ u yaj cambal a ox tuulu. Caꞌ u yilaja, tanooꞌ u wüyül. —Simon, ¿tan wa a wüyül? ¿Maꞌ wa tu paatal a pꞌixtal maꞌax jun pꞌe hora?— cu tꞌan tiꞌi aj Pedrojo. 38 —Pꞌixaꞌanaqueꞌex a wich. Cꞌaateꞌex tiꞌi a Dios tiꞌi maꞌ u yemsabüleꞌex a wool a beteꞌex a cꞌasa. Yaneꞌex a wool a beteꞌex cuchi, pero maꞌ yaneꞌex a mucꞌ,— cu tꞌan a Jesus tiꞌijooꞌo. w 39 Caꞌ bini tucayeꞌ a Jesusu. Caꞌ uchi u tꞌan etel a Tattzili. Quet ilic u yadaj tiꞌi jabix ilic u payeꞌ adaj tiꞌiji. 40 Caꞌ uscꞌaji tucayeꞌil a Jesus etelooꞌ u yaj cambal a ox tuulu. Caꞌ u yilaja, tanooꞌ u wüyül tucayeꞌil. Top quiꞌooꞌ u yemel u wüyül. Maꞌ u yeelooꞌ biqui caꞌ u nuuctooꞌ a Jesusu. 41 A Jesusu, caꞌ bini tucayeꞌil. Caꞌ uscꞌaji tu yox sut etelooꞌ u yaj cambal. —¿Cꞌuꞌ caꞌa taneꞌex to a wüyül, taneꞌex to a jedel? Chucul tun. Uꞌyeꞌex. Inene, yanajeen ti cristianojil. Aleebe cꞌochi u yorajil in cꞌubbul tiꞌijooꞌ a yanooꞌ u sipꞌili,— cu tꞌan a Jesusu. x 42 —Liqꞌueneꞌex. Coꞌneꞌex ti cꞌümooꞌ. Ileꞌex, watac a mac a bel u cu cꞌubeen tiꞌijooꞌo,— cu tꞌan a Jesusu. y  



 



 



 



 



 



 



 



Müchbi a Jesusu.



Pues teꞌi. Tan to u tꞌan a Jesus ti udi aj Judasa. Leꞌec alaꞌaji, jun tuul tu yaamooꞌ a doce tuul u yaj cambal a Jesusu. U yetcꞌocholooꞌ, jun muuchꞌ ti cristiano. Yan a yanooꞌ u maascaꞌ y a yanooꞌ u cheꞌ tu cꞌüꞌ. Tücaaꞌbooꞌ u menooꞌ u noochil u yaj mansaj tꞌan a cristiano tiꞌi a Dioso, u yetꞌocooꞌ u yaj caꞌansajil u ley aj Moises etelooꞌ a nucuch winiqui. z 44 Leꞌec ti maꞌax to cꞌochocooꞌo, aalbi tiꞌijooꞌ u men aj Judas biqui caꞌ u naꞌtooꞌ maqui a Jesusu. —Leꞌec mac a caꞌ in wutzinte ti tan in dioostiqui, leꞌec alaꞌi a winic a cꞌateꞌexe. Mücheꞌex. Maꞌ a chaꞌiqueꞌex u beel. Benseꞌex alaꞌi ta pacheꞌex,— cu tꞌan aj Judasa. 45 Tu seebal cꞌochi aj Judas etel a Jesusu. —Maestro,— cu tꞌan tiꞌi a Jesusu. U yutzintaj. a 46 Müchbi a Jesus u menooꞌ a cristianojo. 47 Pues teꞌi. Jun tuul tu yaamooꞌ u yaj cambal a Jesus a waꞌanooꞌ teꞌiji, u jocꞌsaj u maascaꞌ. U jan chꞌüctaj u yaj meyaj a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Chꞌücbi tu xiquin. 48 —¿Taleꞌex wa a mücheen etel maascaꞌ y etel cheꞌ jabixen cuchi jun tuul aj xuuchꞌu?— cu tꞌan a Jesus tiꞌijooꞌ a cꞌochooꞌ to. b 49 —Sansamal queꞌenen in caꞌansooꞌ a cristiano ichil u yotoch a Dioso, y maꞌ a müchajeneꞌex teꞌi,— cu tꞌan a Jesus tiꞌijooꞌo. —Cꞌuꞌ betiqui, yan a betiqueꞌex tulacal a cꞌuꞌ a taneꞌex a 43 

betic aleebe tiꞌi caꞌ jajac u tꞌan a Dios a tzꞌiibaꞌana,— cu tꞌan a Jesus tiꞌijooꞌo. c 50 pꞌütbi a Jesus u menooꞌ u yaj cambala. Puutzꞌooꞌ. d  



Puutzꞌi jun tuul chꞌajom.



Pues teꞌi. Jun tuul a chꞌajomo, caji ti beel tu pach a Jesusu. Jadiꞌ jun tziil a süc nocꞌ a queꞌen yocꞌol a chꞌajom abeꞌe. Leꞌecooꞌ ilic mac u müchaj a Jesusu, u yaaltajooꞌ ilic u müchüꞌ a chꞌajomo. 52 Alaꞌaji, u pꞌütaj a süc nocꞌ a queꞌen yocꞌolo. Joqꞌui ti alcaꞌ. Maꞌ nocꞌ ti puutzꞌi. 51 



 



Bensabi a Jesus tu taanooꞌ a noochooꞌ u wichil u meyaj.



Pues teꞌi. Leꞌecooꞌ a mac u müchaj a Jesusu, u bensajooꞌ etel a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Teꞌi ilic muchꞌaꞌanooꞌ tulacalooꞌ u noochil u yaj mansaj tꞌan a cristiano tiꞌi a Dioso, u yetꞌocooꞌ a nucuch winic etelooꞌ u yaj caꞌansajil u ley aj Moisese. e 54 Pues teꞌi. Leꞌec ti binooꞌ teꞌiji, naach tücünac aj Pedro tu pachooꞌ. Oqui ilic tac ichil u cotil u yotoch aj mansaj tꞌan abeꞌ a mas nooch u wichil u meyaja. Tinlaji tu yaamooꞌ a soldadojo. Tan u qꞌuiich chiꞌ cꞌaacꞌ. 55 Pues teꞌi. Leꞌecooꞌ u noochil u yaj mansaj tꞌan a cristiano tiꞌi a Dios u yetꞌocooꞌ a nucuch winic a muchꞌaꞌanooꞌ teꞌiji, u yaaltajooꞌ u cüxte mac caꞌ u tzoloꞌ a Jesus tiꞌi caꞌ quimsabüc. Cꞌuꞌ betiqui, maꞌ u cüxtajooꞌ a jabix u cꞌatooꞌo. f 56 Caꞌax yaabooꞌ a cꞌochooꞌ ti tusu, maꞌ yan tu yaamooꞌ a quetooꞌ u tꞌana. g 57 Yanooꞌ a waꞌlajooꞌ ti tus yocꞌol a Jesusu. 58 —“Bel in quin jobes u yotoch a Dios a betabi u men cristianojo. Ich ox pꞌe qꞌuin bel in quin beteꞌ ulaacꞌ leꞌec a maꞌ betajaꞌan u men cristianoji,” cu tꞌan a winic adaꞌa,— cu tꞌanooꞌ. —Inoꞌono, ti wuꞌyaj cꞌaꞌ u yadaj abeꞌe,— cu tꞌanooꞌ alaꞌooꞌ. h 59 Caꞌax baaloꞌ u yadajooꞌo, maꞌ quetooꞌ u tꞌan yocꞌol a Jesusu. 60 Pues teꞌi. Leꞌec a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, waꞌlaji chumuquil. —¿Cꞌuꞌ caꞌa maꞌ tan a nuuctic mac tan u tzoliquech? ¿Cꞌuꞌ abeꞌ a tan u yaalbül ta wocꞌolo?— cu tꞌan tiꞌi a Jesusu. i 61 Maꞌax cꞌuꞌ u yadaj a Jesusu. Maꞌ u nuuctajooꞌi. Aj mansaj tꞌan abeꞌe, u caꞌ cꞌaataj tiꞌi a Jesusu. —¿Inchech wa u yaj Saꞌalil a cristianojo, u Mejenech a mac a top quiꞌ ti caꞌana?— cu tꞌan tiꞌi a Jesusu. j 62 —Inen,— cu tꞌan a Jesusu. —Beleꞌex a caꞌa a wileen a yanajeen ti cristianojil ti tinaꞌanen tu yaj toj tu yaj seeb cꞌüꞌ a Dios a yaab u mucꞌu. Beleꞌex ilic a caꞌa a wilaꞌ ti tan in wemel etel a muyala,— cu tꞌan a Jesus tiꞌijooꞌo. k 63 Leꞌec caꞌ u yubaj abeꞌ a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, u tzilaj u nocꞌ. —¿Cꞌuꞌ aj beel ulaacꞌ aj tzolo? 64 A wuꞌyajeꞌex ilic 53 

ti tan u maclantꞌan a Jesusu,— cu tꞌan tiꞌijooꞌ. —¿Biquiꞌileꞌex a tucul yocꞌol a tꞌan u yadaja?— cu tꞌan tiꞌijooꞌ. —Top nooch u sipꞌil. Quiꞌ caꞌ quimsabüc,— cu tꞌanooꞌ tiꞌi ti uchooꞌ u nuuc. l 65 Tu yaamooꞌ a queꞌenooꞌ teꞌiji, yan a cajooꞌ u tuubte u wich a Jesusu. U tepajooꞌ u wich a Jesus etel nocꞌ. Mochꞌaꞌanooꞌ u cꞌüꞌ caꞌ u paꞌloxtajooꞌ. —Naꞌte maqui u jützꞌajech,— cu tꞌanooꞌ tiꞌi. Caꞌ cꞌubbi tiꞌijooꞌ a soldadojo. U jützꞌajooꞌ a Jesus ti tanooꞌ u caꞌ müchic alaꞌaji. m  



—Maꞌ in weel u wich a Jesusu,— cu tꞌan aj Pedrojo.



Pues teꞌi. Tinaꞌan ti queꞌen aj Pedro pach naj ich cot. Jun tuul ix meyaj tiꞌi a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, mani teꞌi. n 67 U yilaj aj Pedro ti tan u qꞌuiich chiꞌ cꞌaacꞌ. U chaꞌantaj aj Pedrojo. —Inchech ilic u yaj cambal a Jesus a tali caj Nazaret,— cu tꞌan tiꞌi aj Pedrojo. 68 U yadaj ti maꞌ leꞌequi. —Maꞌ in weel cꞌuꞌ a tan a wadiqui, maꞌax tan in chꞌaꞌic u tojil a tꞌan,— cu tꞌan aj Pedro tiꞌiji. Joqꞌui teꞌi aj Pedrojo. Bini tuba queꞌen u chiꞌ a coto. Uchi u yawat aj tꞌele. 69 Ilbi u men ix meyaja. Caji tzolbol tiꞌijooꞌ a queꞌen teꞌiji. —Inchech jun tuul u yetꞌoc a Jesusu,— cu tꞌan tiꞌi. o 70 Aj Pedrojo, u caꞌ adaj ti maꞌ u yeel a Jesusu. Sansamijac tu pach abeꞌe, caꞌ chiitbi aj Pedro u menooꞌ a queꞌen teꞌiji. —Tu jajil inchech jun tuul u yetꞌoc alaꞌaji, u men aj Galileajilech ilic,— cu tꞌanooꞌ tiꞌi. p 71 —U yeel a Dios ti jaj in tꞌan ti maꞌax jun sut ti cꞌaj‐oolte ti bajil etel a winic abeꞌ a taneꞌex a wadiqui,— cu tꞌan aj Pedro tiꞌijooꞌo. q 72 Tu seebal uchi u yawat u caꞌ sut aj tꞌele. Cꞌaji tiꞌi aj Pedro u tꞌan a Jesus u yadaj ti maꞌax to müchbüc. —Leꞌec ti maꞌax to uchuc u yawat u caꞌ sut aj tꞌele, ac ox sut tun a wadüꞌ ti maꞌ a weel in wich,— cu tꞌan a Jesus tiꞌiji. Leꞌec ti cꞌaji tiꞌi abeꞌe, uchi u yocꞌol. 66 



 



 



 



 



 



 



15



Cꞌochesabi a Jesus tu taan aj Pilatojo.



 Pues teꞌi. Leꞌec ti sasajiji, muchꞌlajooꞌ tu seebal u noochilooꞌ u yaj mansaj tꞌan a cristiano tiꞌi a Dios u yetꞌocooꞌ a nucuch winic etelooꞌ u yaj caꞌansajil u ley aj Moisese. Leꞌecooꞌ u chucaan a walacooꞌ u muchꞌtal etelooꞌ alaꞌooꞌo, muchꞌlajooꞌ ilic xan. U tzicbaltajooꞌ cꞌuꞌ a caꞌ u betooꞌ etel a Jesusu. U cꞌüxajooꞌ a Jesusu. U bensajooꞌ etel aj gobernador Pilatojo. U cꞌubajooꞌ tiꞌi. r 2 —¿Inchech wa u reyooꞌ aj Israele?— cu tꞌan aj Pilato tiꞌiji. —Inen,— cu tꞌan a Jesus tiꞌiji. s 3 Yaab biqui ti tzolbi a Jesus u menooꞌ u noochilooꞌ u yaj mansaj tꞌan a cristiano tiꞌi a Dioso. t 4 —¿Maꞌ wa bel a caꞌa a nuuctooꞌ? Uꞌyi boon a tanooꞌ u tzolic ta wocꞌolo,— cu tꞌan aj Pilato tiꞌi a Jesusu. u 5 Maꞌ u caꞌ nuuctaj a maꞌax cꞌuꞌi a Jesusu. Saꞌti u yool aj Pilato u men abeꞌe. v 1 

U yadaj caꞌ quimsabüc a Jesusu.



Pues teꞌi. Leꞌec ti tan a fiesta abeꞌe, suc aj Pilato u chaꞌic tiꞌijooꞌ a cristiano jun tuul caꞌ jocꞌoc ti presojil. Walac u chaꞌic mac a caꞌ u cꞌaatooꞌ a cristiano caꞌ jocꞌoco. w 7 Aj Barrabas u cꞌabaꞌ a jun tuul a queꞌen ti presojil etelooꞌ u chucaan a boon tuul u yaaltajooꞌ u joqꞌues a gobiernojo. Alaꞌaji, u quimsaj a mac ti tanooꞌ u yaaltic u joqꞌues a gobiernojo. 8 Pues teꞌi. Cꞌochooꞌ a cristiano etel aj Pilatojo. Cajooꞌ u cꞌaate tiꞌi caꞌ u beteꞌ a jabix ilic ti suc u beteꞌ tiꞌi a jun pꞌeel a qꞌuin abeꞌe. 9 —¿Maꞌ wa quiꞌ ta wicheꞌex caꞌ in chaꞌeꞌex a reyileꞌex aj Israeleꞌexe?— cu tꞌan aj Pilato tiꞌijooꞌ a cristianojo. 10 U yeel ti chen u men u xüc‐oolilooꞌ u noochilooꞌ u yaj mansaj tꞌan a cristiano tiꞌi a Dioso, u cꞌubajooꞌ a Jesus tiꞌiji. x 11 Leꞌecooꞌ u noochilooꞌ u yaj mansaj tꞌan a cristiano tiꞌi a Dioso, u choctꞌantajooꞌ a cristiano caꞌ chaꞌbüc aj Barrabas u men aj Pilatojo, y maꞌ leꞌec a Jesus jabix u cꞌati aj Pilatojo. y 12 —¿Cꞌuꞌ a cꞌateꞌex caꞌ in beteꞌ etel a mac a walaqueꞌex a chiitic jabix a reyeꞌex aj Israeleꞌexe?— cu tꞌan aj Pilato tiꞌijooꞌo. z 13 —Adü caꞌ tzꞌabüc tuwich cruz,— cu tꞌanooꞌ a cristiano tiꞌi tucayeꞌil. 14 —¿Cꞌuꞌ aj yocꞌlal? ¿Cꞌuꞌ ti sipꞌilil u betaj?— cu tꞌan aj Pilato tiꞌijooꞌo. —Adü caꞌ tzꞌabüc tuwich cruz,— cu tꞌanooꞌ ti chich yaab sut. 15 Aj Pilatojo, u cꞌati cuchi u jetzꞌcuntooꞌ u yool a cristianojo, mentücü, u chaꞌaj aj Barrabas tiꞌijooꞌo. U tzꞌaj caꞌ jützꞌbüc a Jesus etel jatzꞌ caꞌ tun u cꞌubaj tiꞌi caꞌ quimsabüc tuwich cruz. a 16 Pues teꞌi. Leꞌecooꞌ a soldadojo, u yocsajooꞌ a Jesus yotoch caj. U muchꞌquintajooꞌ u chucaan a soldado tuba queꞌen a Jesusu. 17 U tzꞌajooꞌ a nocꞌ a jabix u color ix yames yocꞌol a Jesusu, caꞌ ilbic jabix rey alaꞌaji. U copajooꞌ a qꞌuiꞌixi, caꞌ pꞌaatüc jabix corona. U tzꞌajooꞌ tu pol a Jesusu. 18 Cajooꞌ u yadüꞌ tiꞌi a Jesusu: —Inchech u reyooꞌ aj Israele. Quiꞌac a wool,— cu tꞌanooꞌ tiꞌi a Jesusu. 19 U jützꞌajooꞌ a Jesus tu pol etel a bequech cheꞌe. U tuubtajooꞌ a Jesusu. Xonlajooꞌ tu taan jabix cuchi tanooꞌ u tzꞌocsic u yanil a Jesusu. 20 Leꞌec ti jobi u pꞌaꞌasticooꞌo, u jocꞌsajooꞌ a nocꞌ u tzꞌajooꞌ yocꞌolo. U caꞌ tzꞌajooꞌ u nocꞌ a tiꞌi iliqui. U bensajooꞌ a Jesus tiꞌi u tzꞌeecalooꞌ tuwich cruz. 6 



 



 



 



 



 



 



 



 



 



 



 



 



 



 



Tzꞌabi a Jesus tuwich cruz.



Pues teꞌi. Yan jun tuul a winiqui, aj Simon u cꞌabaꞌ. Aj Alejandro y aj Rufo u cꞌabaꞌooꞌ u mejen. Cirene u cꞌabaꞌ u caal aj Simono. Joqꞌui to ich aldea. Cꞌümbi ti bej tuba tan u bensabül a Jesusu. Müchbi u menooꞌ a soldadojo. Tzꞌabi tiꞌi caꞌ u cꞌoochte u cruz a Jesusu. b 22 Pues teꞌi. Leꞌecooꞌ a soldadojo, u bensajooꞌ a Jesus ichil jun pꞌeel cuuchil Golgota u cꞌabaꞌ. U pol quimen u nuꞌcul a tꞌan abeꞌe. c 23 U tzꞌajooꞌ 21 

cuchi tiꞌi caꞌ u yucꞌuꞌ a vino a xaabaꞌan etel u cꞌaꞌ a poccheꞌ u cꞌabaꞌ mirra tiꞌi maꞌ top u yubic a yaja. Cꞌuꞌ betiqui, maꞌ u yucꞌaji. d 24 U tzꞌajooꞌ a Jesus tuwich cruz. U tzꞌajooꞌ a bul a soldado tiꞌi caꞌ u tꞌoxooꞌ u nocꞌ a Jesus tu bajilooꞌo. e 25 A las nueve ti jatzꞌcaꞌ, tzꞌabi a Jesus tuwich u cruzil u menooꞌo. f 26 —U reyooꞌ aj Israel,— cu tꞌan a tꞌan a tzꞌiibaꞌan yocꞌol a Jesus tuba tzꞌiibaꞌan cuchi u sipꞌil. g 27 Pues teꞌi. Tzꞌabooꞌ ilic caꞌ tuul aj xuuchꞌ tuwich cruz. Jujun tuul tuwich u cruzil jujun xeel a Jesusu. 28 Baaloꞌ ti jajaji u tꞌan a Dios tuba tzꞌiibaꞌan ti bel u caꞌa xocbol tu yaamooꞌ a yan u sipꞌil jabix cuchi yan ilic u sipꞌil alaꞌaji. h 29 Pues teꞌi. Leꞌec a tanooꞌ u manül teꞌiji, u yuucꞌtajooꞌ u pol ti tanooꞌ u pꞌaꞌastic a Jesusu. —Leꞌec acanaꞌ a tan a cüxtiqui. Wa jedeꞌec u paatal a yojic u yotoch a Dios y a caꞌ waꞌcuntic ich ox pꞌe qꞌuini, i 30 saꞌalte a bajil. Joqꞌuen tuwich a cruzu,— cu tꞌanooꞌ ti tanooꞌ u pꞌaꞌas. j 31 Pues teꞌi. Tanooꞌ ilic u pꞌaꞌastic a Jesus u noochilooꞌ u yaj mansaj tꞌan a cristiano tiꞌi a Dios u yetꞌocooꞌ u yaj caꞌansajil u ley aj Moisese. —Ca wilic. U saꞌaltaj ulaacꞌooꞌ a maca, pero maꞌ patal u saꞌalte u bajil,— cu tꞌanooꞌ tu bajil. 32 —Wa cuchi leꞌec, u yaj Saꞌalil a cristianojo, wa cuchi leꞌec, ti rey inoꞌon aj Israeloꞌono, jedeꞌec cuchi u jocꞌol tuwich a cruzu. Ti baaloꞌo, jedeꞌec cuchi ti wiliqui. Jedeꞌec ilic cuchi ti tzꞌocsiqui,— cu tꞌanooꞌ tu bajil. Pꞌaꞌasbi ilic a Jesus u menooꞌ a queꞌenooꞌ tuwich u cruz tu tzeele. k  



 



 



 



 



 



 



 



 



Quimi a Jesusu.



Pues teꞌi. Jabix wal chuunqꞌuin acꞌüꞌaji a yocꞌolcab asto ti jabix wal a las tres ti ocqꞌuini. l 34 Jabix a las tres ti ocqꞌuini, uchi u tꞌan ti chich a Jesusu. —¿Eloi, Eloi, lama sabactani?— cu tꞌan a Jesusu. —In Dios, in Dios, ¿cꞌuꞌ caꞌa a pꞌütiquen?— cu tꞌan a tꞌan abeꞌe. m 35 Pues teꞌi. Yan a waꞌanooꞌ teꞌiji. U yubajooꞌ cꞌuꞌ u yadaj a Jesusu. —Uꞌyeꞌex. Tan u püyic aj quimen Eliasa,— cu tꞌanooꞌ tu bajil. 36 Jun tuul tu yaamooꞌo, joqꞌui ti alca. U molaj jun pꞌeel baꞌal jabix tümünü. U tzümaj ichil a vino a top emaꞌan u toolo. U tzꞌaj tu niꞌ a bequech cheꞌe. U tzꞌaj tu chiꞌ a Jesus caꞌ u yucꞌuꞌ. —Paꞌte ti wilic wa caꞌ uduc aj Elias u joqꞌues tuwich a cruzu,— cu tꞌan alaꞌaji. n 37 Uchi u tꞌan ti chich a Jesusu. Quimi. o 38 Tzili a nocꞌ a xitꞌaꞌan tiꞌi u coloccheꞌil a ichil u yotoch a Dioso. Caji u tziilil yocꞌol tac yalam. Pꞌaati caꞌ xeet. p 33 

Pues teꞌi. Leꞌec u noochilooꞌ a soldadojo, waꞌan ti queꞌen tu taan a Jesusu. Leꞌec caꞌ u yilaj biqui ti quimiji, u yadaj: —Tu jajil leꞌec a winic adaꞌa, u Mejen Dios,— cu tꞌan. q 40 Pues teꞌi. Queꞌenooꞌ ilic ix chꞌup teꞌi a tanooꞌ u chaꞌantic a Jesus ti naacha. Tu yaamooꞌ alaꞌooꞌ queꞌen ixnaꞌ Maria Magdalena u yetꞌoc ixnaꞌ Maria leꞌec u naꞌooꞌ aj Jacob a maꞌ yaab u jaab etel aj Joseje. Queꞌen ilic teꞌi ixnaꞌ Salome. r 41 Leꞌec ti queꞌen to a Jesus ich cuenta Galileaja, tücünacooꞌ ix chꞌup abeꞌ tu pacha. Walacooꞌ u yaantic. Tanooꞌ ilic u chaꞌantic a Jesus ti naach ulaacꞌooꞌ ix chꞌup u yetcꞌocholooꞌ a Jesus ti bini ich caj Jerusalen. s 39 



 



 



Mucbi a Jesusu.



Pues teꞌi. Leꞌec a qꞌuin ti quimsabi a Jesusu, u qꞌuinil u yutzquinbil tulacal a cꞌuꞌac tac tiꞌi u qꞌuinil jedel, u men samalac yan u qꞌuinil a jedele. Watac u yocol a qꞌuini, t 43 ti bini etel aj Pilato jun tuul u cꞌaate u büqꞌuel a Jesus caꞌ tzꞌabüc tiꞌi tiꞌi caꞌ u mucuꞌ. Leꞌec a chichaji u yool u cꞌaate ti baaloꞌ, leꞌec aj Jose a talaꞌan ich caj Arimatea. Alaꞌaji, jun tuul tu yaamooꞌ a nucuch winiqui. Top walac u tzꞌocsabül u yanil aj Joseje. Tan ilic u paacꞌtic u cꞌochol u qꞌuinil u tücaaꞌ a Dioso. u 44 Saꞌti u yool aj Pilato caꞌ u yubaj ti ac quimi tun a Jesusu, u men top jomol. U püyaj u noochilooꞌ a soldadojo. U cꞌaataj tiꞌi wa quimi tun a Jesusu. 45 Leꞌec caꞌ u yubaj etel u noochilooꞌ a soldado ti quimi tun a Jesusu, u yadaj caꞌ chaꞌbüc u büqꞌuel tiꞌi aj Joseje. 46 Aj Joseje, u qꞌuexaj a süc nocꞌ a top quichꞌpana. U yemsaj u büqꞌuel a Jesusu. U bülaj etel a süc nocꞌ abeꞌe. Yan a tunich teꞌi tuba paanbi a tzꞌiꞌ cuarto ichil tiꞌi u cuuchil u mucbeeb a quimene. U coyquintaj a Jesus teꞌiji. U cꞌocꞌlesaj a tunich tu chiꞌ tiꞌi u cꞌülbeeb. v 47 Ilbi tuba mucbi u men ixnaꞌ Maria Magdalena u yetꞌoc ixnaꞌ Maria leꞌec u naꞌ ulaacꞌ aj Joseje. 42 



 



 



 



 



 



16



Leꞌec adaꞌ biqui ti caꞌ cuxlaji a Jesusu.



 Pues teꞌi. Mani tun u qꞌuinil a jedele. Leꞌec ixnaꞌ Maria Magdalena u yetꞌocooꞌ ixnaꞌ Maria leꞌec u naꞌ aj Jacob etel ixnaꞌ Salomeje, u qꞌuexajooꞌ a boc tiꞌi u beelooꞌ u tzꞌaaꞌ yocꞌol a Jesusu. w 2 Sasaji tun ti quiꞌ ti Domingo ti binooꞌ tuba mucbi a Jesusu. x 3 Tanooꞌ u cꞌaatic tu bajil mac caꞌ u joqꞌues a tunich tu chiꞌ tuba mucbi a Jesusu. 4 Caꞌ u yilaja, ac cꞌocꞌlesajaꞌan a noxiꞌ tunich abeꞌe. 5 Ocooꞌ ichil a cuarto a paanaꞌan ich tunich tuba mucbi a Jesusu. U yilajooꞌ a chꞌajom tinaꞌan tu yaj toj tu yaj seeb cꞌüꞌ. Süc y chawac u nocꞌ. Saꞌtooꞌ u yool. y 6 —Maꞌ u jacꞌüleꞌex a wool,— cu tꞌan a chꞌajom tiꞌijooꞌo. —Taneꞌex a cüxtic a Jesus a chꞌiji ich 1 

caj Nazaret. Quimsabi alaꞌi tuwich cruz. Caꞌ cuxlaji. Maꞌ waꞌyeꞌ queꞌeni,— cu tꞌan a chꞌajom tiꞌijooꞌo. —Ileꞌex tuba coyquinbi z 7 caꞌ tun xiqueꞌex a wadüꞌ tiꞌi aj Pedro u yetꞌocooꞌ u chucaan u yaj cambal a Jesus ti bel u caꞌa a Jesus taanilooꞌ ich cuenta Galilea. “Teꞌi a wiliqueꞌex alaꞌaji, jabix ilic u yadaj teꞌexe,” queꞌexac tiꞌijooꞌ,— cu tꞌan tiꞌijooꞌ ix chꞌupu. a 8 Pues teꞌi. Jocꞌooꞌ tuba mucbi a Jesusu. Tzützülnacooꞌ y saꞌtooꞌ u yool, mentücü, binooꞌ ti alcaꞌ. Maꞌ u yadaj a maꞌax cꞌuꞌi tiꞌi maꞌax mac u menooꞌ u saaquil. b  



 



Chiclaji a Jesus tiꞌi ixnaꞌ Maria Magdalena.



Pues teꞌi. Jatzꞌcaꞌ ti quiꞌ ti Domingo ti caꞌ cuxlaji a Jesusu. Payanbej u yeꞌaj u bajil tiꞌi ixnaꞌ Maria Magdalena. Jocꞌsabi siete tuul a cꞌacꞌasbaꞌal tu yool a noochꞌup abeꞌ u men a Jesus uchi. c 10 Bini a noochꞌup abeꞌ u yadüꞌ u pectzil tiꞌijooꞌ u yetmanül a Jesusu. Tanooꞌ u yocꞌol alaꞌooꞌ ti udi a noochꞌupu. Tanooꞌ u yocꞌtic a quimene. 11 Leꞌec caꞌ u yubajooꞌ ti caꞌ cuxlaji a Jesus y ilbi u men a noochꞌup abeꞌe, maꞌ u tzꞌocsajooꞌ u tꞌani. d 9 



 



 



Chiclaji a Jesus tiꞌijooꞌ caꞌ tuul u yaj cambala.



Pues teꞌi. Jumpaay u wich ti chiclaji a Jesus tiꞌijooꞌ caꞌ tuul u yaj cambal a tanooꞌ u beel ich aldeaja. 13 Uscꞌajooꞌ a caꞌ tuul abeꞌ u yadüꞌ u pectzil tiꞌijooꞌ u chucaan u yaj cambal a Jesusu. Maꞌax alaꞌooꞌo, maꞌ tzꞌocsabooꞌ u tꞌan. 12 



 



Chiclaji a Jesus tiꞌijooꞌ a once tuul u yaj cambala.



Pues teꞌi. Mas pachili, queꞌenooꞌ a once tuul u yaj cambal a Jesus pach mesa ti janal. Chiclaji a Jesus tiꞌijooꞌo. U tzeꞌectajooꞌ u yaj cambal u men maꞌ tanooꞌ u tzꞌocsaj tꞌan. Top chichooꞌ u pol u tzꞌoquesooꞌ mac u yilaj ti caꞌ cuxlaji a Jesusu. e 15 —Caꞌ xiqueꞌex tulacal tubajac yocꞌolcab. Adeꞌex tiꞌijooꞌ tulacal a mac biqui caꞌ saꞌalbücooꞌ,— cu tꞌan a Jesus tiꞌijooꞌo. f 16 —Leꞌec mac caꞌ u tzꞌoques y caꞌ u cꞌümüꞌ a ocjaꞌa, bel u caꞌa saꞌalbül. Leꞌec mac a maꞌ tu tzꞌocsiqui, bel u caꞌa pulbul ichil a infiernojo,— cu tꞌan a Jesusu. g 17 —Leꞌecooꞌ aj tzꞌocsaj tꞌana, baalaꞌ u pꞌis a belooꞌ u cu beteꞌ etel in cꞌabaꞌ tiꞌi caꞌ chiclac u jajilooꞌ u tꞌan. Belooꞌ u cu joqꞌues a cꞌacꞌasbaꞌal tu yool a maca. Belooꞌ u caꞌa ti tꞌan ichil a tꞌan a jujumpaay u wich a maꞌ u yeele,— cu tꞌan a Jesusu. h 18 —Belooꞌ u cu müchüꞌ a cana. Wa cuchi caꞌ u yucꞌooꞌ a venenojo, maꞌ tu yubicooꞌ u qꞌuinam. Belooꞌ u cu tzꞌaaꞌ u cꞌüꞌ yocꞌolooꞌ a cꞌojaꞌana, y belooꞌ u caꞌa ti chꞌanül,— cu tꞌan a Jesus tiꞌijooꞌ u yaj cambala. i 14 

Naqꞌui a Jesus ti caꞌana.



Pues teꞌi. Leꞌec ti jobi a Jesus ti tzicbal etelooꞌo, nacꞌsabi ti caꞌan. Tinlaji tu yaj toj tu yaj seeb cꞌüꞌ a Dios u men u yanil. j 20 Binooꞌ u yaj cambal tulacal tubajac yocꞌolcab. U yadajooꞌ u pectzil a Dios tiꞌijooꞌ a cristianojo. Aantabooꞌ u men a Noochtzili. Yeꞌbi ti jajooꞌ u tꞌan etel u pꞌis, leꞌec a milagro u betajooꞌo. Waꞌyeꞌ jobi a tꞌana. k 19 



 



j 16.19 Hch 1:2,3 Lc 24:51; Sal 110:1; Hch 7:55; He 1:3; Rev 3:21 2:4,5



k 16.20 Hch 14:3; 1 Co

Leꞌec Adaꞌ u Tꞌan a Jesucristo a Tzꞌiibaꞌan u Men aj San Lucasa.



1



Leꞌec adaꞌ a cꞌuꞌ a bel u cu tzicbalte aj Lucasa.



 Yanooꞌ mac u tzꞌiibtajooꞌ cꞌuꞌ u betaj etel cꞌuꞌ u cꞌümaj a Cristo ti queꞌen tiqui yaama. a 2 Jabix ilic ti aalbi toꞌon, baaloꞌ ilic caꞌ u tzꞌiibtajooꞌ. Aalbi toꞌon abeꞌ u men mac u yilajooꞌ cꞌuꞌ a uchi tac tu cajeebe. Alaꞌooꞌo, u yadajooꞌ ilic u pectzil a Dioso. b 3 Leꞌec tulacal a cꞌuꞌ u yadajooꞌ biqꞌuin adoꞌ yocꞌol cꞌuꞌ a maniji, in tzꞌaj tin wool. Noochwinic Teofilo, in cꞌati ilic xan in tzꞌiibte tech u tojil yocꞌol a Cristojo. c 4 Ti baaloꞌo, jedeꞌec a chꞌaꞌic u tojil biqui ti uchi tulacal a cꞌuꞌ a aalbi teche. d 1 



 



 



 



Yan u pectzil ti yantal to u caꞌa jun tuul, aj Juan u cꞌabaꞌ.



Pues teꞌi. Uchi yan jun tuul a winiqui, aj Zacarias u cꞌabaꞌ. Alaꞌaji, leꞌec jun tuul tu yaam a jun muuchꞌ a walacooꞌ u mansic u tꞌan a cristiano tiꞌi a Dioso. Abias u cꞌabaꞌ a jun muuchꞌooꞌ abeꞌe. Ti a qꞌuin abeꞌe, queꞌen aj Herodes ti reyil tu caal aj Zacariasa. Cuenta Judea u cꞌabaꞌ u caal aj Zacariasa. Leꞌec u yütan aj Zacariasa, ixnaꞌ Elisabet u cꞌabaꞌ. Leꞌec u yaj uchben mamaaꞌ ixnaꞌ Elisabete, aj Aaron u cꞌabaꞌ. Leꞌec aj Aaron abeꞌe, u tatooꞌ aj mansaj tꞌan a cristiano tiꞌi a Dioso. e 6 Tu yilic a Dioso, tojooꞌ u naꞌat aj Zacarias etel ixnaꞌ Elisabete. Walacooꞌ u tzꞌocsic tulacal a boon u ley y u tꞌan a Dioso. f 7 Cꞌuꞌ betiqui, maꞌ yan maꞌax jun tuul u mejen. Maꞌ tu paatal u yantal u yal ixnaꞌ Elisabete. Top yaab tun u jaab a caꞌ tuulu. 8 Pues teꞌi. Cꞌochi u qꞌuinil u betic u meyaj a jun muuchꞌ aj mansaj tꞌan a cristiano tiꞌi a Dioso. Teꞌi queꞌen aj Zacarias tu yaamooꞌ alaꞌooꞌo. g 9 Sucooꞌ u baxülte 5 

a bul tiꞌi u yeꞌicalooꞌ u wich u meyaj tu betic a jujun tuul u yaj mansaj tꞌan a cristiano tiꞌi a Dioso. Leꞌec aj Zacariasa, yeꞌbi tiꞌi etel bul caꞌ ococ ichil u yotoch a Noochtzil u chuwuꞌ a pomo. h 10 Tulacalooꞌ aj Israele, queꞌenooꞌ pach naj ti cꞌochi u yorajil u chuwbul a pomo. Tanooꞌ u tꞌan etel a Dios teꞌiji. i 11 Ichil a naj abeꞌ queꞌen u mesajil tuba walac u chuwbul a pomo. Teꞌi queꞌen aj Zacarias ti chiclaji tiꞌi jun tuul u yaj xaꞌnum a Dios ti caꞌan tu yaj toj tu yaj seeb cꞌüꞌ. 12 Leꞌec caꞌ u yilaj alaꞌaji, jaqꞌui u yool. Saacaji tu jajil. 13 —Zacarias, maꞌ a saactal. Uꞌyajbi cꞌuꞌ a cꞌaataj tiꞌi a Dioso,— cu tꞌan u yaj xaꞌnum a Dios ti caꞌan tiꞌiji. —Leꞌec a wütan ixnaꞌ Elisabete, bel u caꞌa ti yantal u yal. Aj Juan u cꞌabaꞌ caꞌ a tzꞌaaꞌ a xidal abeꞌe,— cu tꞌan tiꞌi. j 14 —Bel u caꞌa ti quiꞌtal a wool tu jajil. Yanooꞌ a belooꞌ u caꞌa ti quiꞌtal u yool u men yanaji alaꞌaji,— cu tꞌan u yaj xaꞌnum a Dioso. 15 —Ocol u caꞌa ti maꞌloꞌ winic tu taan a Noochtzili. Maꞌ tu yuqꞌuic a vinojo, y maꞌ tu yuqꞌuic tulacal a baꞌal a walac u caalesaj,— cu tꞌan. —Bel u caꞌa ti ocol u Püsücꞌal a Dios ichil u püsücꞌal leꞌec ti queꞌen to ichil u nücꞌ u naꞌ,— cu tꞌan tiꞌi aj Zacariasa. k 16 —Yanooꞌ aj Israel a belooꞌ u caꞌa aantabül u men aj Juan caꞌ jumbelacooꞌ u tucul etel a Noochtzil leꞌec u Diosilooꞌ,— cu tꞌan. l 17 —Leꞌec aj Juana, payeꞌ bel u caꞌa u yadüꞌ u pectzil a Noochtzil caꞌ tun cꞌochoc a Noochtzili,— cu tꞌan. —Tzꞌabi u Püsücꞌal a Dios y u patalil tiꞌi aj Eliasa, leꞌec jun tuul u yadaj u tꞌan a Dios uchi. Bel ilic u caꞌa tzꞌabül a jabix abeꞌ tiꞌi aj Juan tiꞌi caꞌ u quiꞌcuntooꞌ u yool boon a tattzil etelooꞌ u mejene,— cu tꞌan. —Etel ilic abeꞌe, bel u cu yaantooꞌ a maꞌ quiꞌooꞌ u naꞌat caꞌ jocꞌoc ti tojooꞌ u naꞌat. Bel ilic u cu tojquintooꞌ u naꞌat a cristiano tiꞌi caꞌ u cꞌümooꞌ a Noochtzili,— cu tꞌan u yaj xaꞌnum a Dios ti caꞌan tiꞌi aj Zacariasa. m 18 —¿Biqui caꞌ in weelte wa jaj ti uchul u caꞌa cꞌuꞌ a wadaj tene,— cu tꞌan aj Zacariasa. —Noochwiniquen tun ti quiꞌ. Yaab ilic u jaab in wütan. ¿Biqui caꞌ yanac u yal?— cu tꞌan aj Zacarias tiꞌiji. n 19 —Inene, aj Gabrielen. Walac in meyaj jiil tu taan a Dioso. U tücaaꞌtajen ta wetel ti tzicbal y tiꞌi in wadic tech a quiꞌil tꞌan in wadaja,— cu tꞌan tiꞌi aj Zacariasa. o 20 —Uꞌyi in tꞌan. Bestal a caꞌa. Maꞌ tu paatal a tꞌan asto u cꞌochol u qꞌuinil u yantal a mejen jabix caꞌ in wadaj u men maꞌ a tzꞌocsaj in tꞌan. Caꞌ cꞌochoc u qꞌuinili, bel u caꞌa ti uchul a cꞌuꞌ in wadaja,— cu tꞌan aj Gabriel tiꞌiji. p 21 Pues teꞌi. Leꞌecooꞌ a cristianojo, tanooꞌ u paacꞌtic u jocꞌol aj Zacarias ichil u yotoch a Dioso. Saꞌtooꞌ u yool u men top xanaji. q 22 Leꞌec ti joqꞌui aj Zacariasa, besaji tun. Maꞌ caꞌ patal ti tꞌan etelooꞌ. U naꞌtajooꞌ ti u yilaj cꞌuꞌac ichil a jabix nümül ichil u yotoch a Dioso. U pecsaj u cꞌüꞌ tiꞌijooꞌ, pero culaji ti bes alaꞌaji. 23 Leꞌec ti mani u qꞌuinil u meyaj teꞌiji, uscꞌaji tu yotoch. r 24 Pachil abeꞌe, baꞌlaꞌanaji u yütan, leꞌec ixnaꞌ Elisabete. Cinco uj u mucaj u bajil a noochꞌupu. 25 —Leꞌec a Noochtzili, u yaantajen,  

mentücü, baꞌlaꞌanajeen. U yilajen tu quiꞌil. Aleebe maꞌ tin caꞌ pꞌaꞌasbül tucayeꞌil u menooꞌ a cristianojo,— cu tꞌan tu bajil. s Yan u pectzil ti yantal to u caꞌa a Jesusu.



Pues teꞌi. Leꞌec aj Gabriele, u yaj xaꞌnum a Dios ti caꞌana. Seis uj baꞌlaꞌanac ixnaꞌ Elisabet ti tücaaꞌbi aj Gabriel tucayeꞌ u men a Dios caꞌ xiꞌic ich caj Nazaret. Queꞌen tu cuenta Galilea a caj abeꞌe. 27 Teꞌi queꞌen jun tuul ix chuꞌu, ix Maria u cꞌabaꞌ. Aj Gabriele, yan u yadic u xaꞌnumbeeb tiꞌi. Ix chuꞌ to ix Mariaja. Maꞌ yan a winic tiꞌiji, pero ac cꞌaataꞌan u men aj Jose. Leꞌec u uchben mamaaꞌ aj Joseje, leꞌec aj rey Davidi. t 28 Pues teꞌi. Cꞌochi u yaj xaꞌnum a Dios ti caꞌan etel ix Mariaja. —Quiꞌac a wool,— cu tꞌan aj Gabriel tiꞌiji. —Tan u yiliquech tu quiꞌil a Noochtzili. Tzꞌabi tech mas quiꞌil tuwichooꞌ tulacal u chucaan ix chꞌupu,— cu tꞌan tiꞌi. 29 Cꞌuꞌ betiqui, saꞌti u yool ix Maria u men cꞌuꞌ a aalbi tiꞌiji. Caji u tucle cꞌuꞌ u nuꞌcul a tꞌan a aalbi tiꞌiji. 30 —Maria, maꞌ u jacꞌül a wool. Quiꞌ u yool a Dios ta wetel,— cu tꞌan u yaj xaꞌnum a Dios ti caꞌan tiꞌiji. 31 —Uꞌyi in tꞌan. Bel a caꞌa ti baꞌlaꞌantal. Bel u caꞌa ti yantal a wal xidal. Jesus u cꞌabaꞌ caꞌ a tzꞌaaꞌ,— cu tꞌan u yaj xaꞌnum a Dios ti caꞌan tiꞌi ix Mariaja. u 32 —Yaabtal u caꞌa u patalil tu jajil. Bel u caꞌa aalbül ti leꞌec, u Mejen a Dios ti caꞌana. Tzꞌabül u caꞌa ti reyil tu jel u uchben mamaaꞌ aj rey David u men a Noochtzil a Dioso,— cu tꞌan tiꞌi ix chuꞌu. v 33 —Maꞌ yan qꞌuin u jobol u tücaaꞌticooꞌ aj Israel a Jesusu. Ocol u caꞌa ti reyil jumpul,— cu tꞌan u yaj xaꞌnum a Dios ti caꞌan tiꞌiji. w 34 —¿Biqui caꞌ uchuc abeꞌe? Maꞌ yan in wicham,— cu tꞌan ix Maria tiꞌi u yaj xaꞌnum a Dios ti caꞌana. 35 —Watac u Püsücꞌal a Dios ta wetel. Jabix ti walac u tzꞌeec u boꞌoy a muyal yocꞌol a cꞌuꞌaca, baaloꞌ ilic ti watac u mucꞌ a Dios ta wocꞌol. Leꞌec a wal a yantal u caꞌaja, bel u caꞌa tzicbalbül ti baaloꞌ: “Maꞌ yan u sipꞌil alaꞌaji. U Mejen a Dios alaꞌaji.” 36 Uxtun a wetꞌoc ixnaꞌ Elisabete. Yaab tun u jaab, pero yantal u caꞌa u yal xidal. Seis meses tun baꞌlaꞌanac caꞌax walacooꞌ u yadic ti maꞌ taꞌach u yal,— cu tꞌan tiꞌi ix Mariaja. x 37 —Maꞌ yan cꞌuꞌ a maꞌ patal u beteꞌ a Dioso,— cu tꞌan. y 38 —Queꞌenen tu cꞌüꞌ a Noochtzili. Caꞌ uchuc ten a jabix ilic a wadaja,— cu tꞌan ix Mariaja. Pachil abeꞌe, bini u yaj xaꞌnum a Dios ti caꞌana. 26 



 



 



 



 



 



 



 



 



 



 



 



 



Bini ti sut ix Maria etel ixnaꞌ Elisabete.



Pues teꞌi. Maꞌ xanaji tu caal ix Mariaja. Tu seebal bini ich jun pꞌeel caj tu cuenta Judea. Top witz tuba queꞌen a caj abeꞌe. z 40 Leꞌec ti cꞌochi ichil u yotoch aj Zacariasa, u tzꞌaj a tzic tiꞌi ixnaꞌ Elisabete. 41 Leꞌec caꞌ u yubaj cꞌuꞌ u yadaj ix Maria ixnaꞌ Elisabete, uchi u peec u yal ichil u nücꞌ. Oqui 39 

u Püsücꞌal a Dios ichil u püsücꞌal ixnaꞌ Elisabete. a 42 —Tzꞌabi tech a mas quiꞌ tuwich tulacalooꞌ u chucaan ix chꞌup u men a Dioso,— cu tꞌan ixnaꞌ Elisabete. —Quiꞌquiꞌtꞌanbi ilic a wal ichil a nücꞌ,— cu tꞌan tiꞌi ix Maria ti chich. b 43 —¿Cꞌuꞌ caꞌa tzꞌabi ten a quiꞌil adaꞌa, tiꞌi caꞌ u sutiinteen u naꞌ in Noochil, leꞌec a Cristojo?— cu tꞌan ixnaꞌ Elisabete. 44 —Leꞌec ti caꞌ a tzicajene, uchi u peec a neneꞌ ichil in nücꞌ u men u quiꞌil u yool,— cu tꞌan ixnaꞌ Elisabete. 45 —U men a tzꞌocsaj ti bel u caꞌa ti uchul cꞌuꞌ a aalbi tech u men a Noochtzili, quiꞌ a wool,— cu tꞌan ixnaꞌ Elisabete. 46 Uchi u tꞌan ix Mariaja. —Tulacal in wool tan in wadic u quiꞌil a Noochtzili,— cu tꞌan. c 47 —Mani tu pach u quiꞌil in wool etel Dios leꞌec in waj Saꞌalil,— cu tꞌan. 48 —Inen u yix meyaj. U yilaj in wotzilil. Bel u caꞌa aalbül in quiꞌil u menooꞌ a cristiano tac tu jobeeb a yocꞌolcab u men yantal u caꞌa a Cristo tin wetel,— cu tꞌan. 49 —Yan u mucꞌ a Dioso. Maꞌ yan a cꞌas etel alaꞌaji. Top quiꞌ u betaj tene,— cu tꞌan. 50 —Maꞌ yan qꞌuin u pꞌütic u chꞌaꞌic u yotzilil boon tuul a saac caꞌ yanac u sipꞌil etel a Dioso,— cu tꞌan. d 51 —Chicaꞌan u mucꞌ a Dios etel a cꞌuꞌ u betaja. Chicaꞌan u mucꞌ etel caꞌ u wecajooꞌ tu cꞌasil boon tuul a walacooꞌ u tuclic jabix top yanooꞌ u naꞌata,— cu tꞌan ix Mariaja. e 52 —Chicaꞌan u mucꞌ a Dios ti caꞌ u jocꞌsajooꞌ ti reyil a reye. U tzꞌajooꞌ ti nooch u wichil u meyaj mac a maꞌ cuchi nooch u wichil u meyaja,— cu tꞌan. f 53 —Leꞌec a Dioso, u tzꞌajooꞌ a quichꞌpan janal tiꞌijooꞌ a wiꞌijooꞌo. U yusqꞌuintajooꞌ tu pach a ayicꞌal ti maꞌax cꞌuꞌ a yanooꞌ tiꞌiji,— cu tꞌan. g 54 —Chicaꞌan u mucꞌ leꞌec caꞌ u yaantajooꞌ aj Israel, leꞌec u yaj meyaj. Leꞌec a Dioso, u yadaj u tzꞌeec a quiꞌil tiꞌijooꞌ ti uchben mamaaꞌ. Maꞌ tubbi tiꞌiji,— cu tꞌan ix Mariaja. h 55 —Leꞌec a quiꞌil u yadaj u tzꞌeeque, u yadaj tiꞌi ti uchben mamaaꞌ aj Abraham etelooꞌ tulacal u mam. Maꞌ tu tubul tiꞌi jumpul,— cu tꞌan ix Maria tiꞌi ixnaꞌ Elisabete. i 56 Teꞌi culaji ti sut ix Maria etel ixnaꞌ Elisabet jabix wal ox pꞌe uj. Pachili, uscꞌaji tu yotoch.  



 



 



 



 



 



 



 



 



 



 



 



 



 



 



Yanaji aj Juan leꞌec aj tzꞌaj ocjaꞌa.



Pues teꞌi. Cꞌochi u qꞌuinil u yantal u yal ixnaꞌ Elisabete. Yanaji u yal xidal. 58 Baaloꞌ ti chꞌaꞌbi u yotzilil ixnaꞌ Elisabet u men a Noochtzili, leꞌec ti yanaji u yal. Quiꞌ u yool ixnaꞌ Elisabete. Leꞌecooꞌ a chucul u yetꞌocooꞌ etelooꞌ u yettzeele, quiꞌooꞌ ilic u yool alaꞌooꞌ caꞌ u yubajooꞌ abeꞌe. 59 Cꞌochooꞌ alaꞌooꞌ leꞌec ti yan ocho qꞌuin tiꞌi a tzꞌubu. Cꞌochooꞌ u tzꞌaaꞌ u pꞌis tu yotꞌel a tzꞌubu. Circuncision u cꞌabaꞌ abeꞌe. U cꞌatiintajooꞌ u tzꞌaaꞌ u cꞌabaꞌ a tzꞌub ti Zacarias jabix ilic u cꞌabaꞌ u tat. j 60 Cꞌuꞌ betiqui, maꞌ chaꞌbooꞌ u betic ti baaloꞌ u men u 57 

naꞌ a tzꞌubu. —Maꞌ baaloꞌ u cꞌabaꞌi. Aj Juan u cꞌabaꞌ,— cu tꞌan u naꞌ. 61 —Maꞌ yan maꞌax jun tuul a wetꞌoc aj Juan u cꞌabaꞌ,— cu tꞌanooꞌ tiꞌi. 62 U yeꞌajooꞌ u cꞌüꞌ tiꞌi u tat caꞌ u cꞌaatooꞌ tiꞌi mac u cꞌabaꞌ a tzꞌubu. 63 Leꞌec u tata, u pecsaj u cꞌüꞌ tiꞌi caꞌ talesabüc a juꞌumu. Uchi u tzꞌiib tuwich. —Aj Juan u cꞌabaꞌ a tzꞌubu,— cu tꞌan a tꞌan u tzꞌiibtaja. Saꞌtooꞌ u yool alaꞌooꞌ u men u cꞌabaꞌ a tzꞌubu. 64 Bes aj Zacariasa. Leꞌec caꞌ u tzꞌiibtaj u cꞌabaꞌ a tzꞌubu, jeebi u tꞌan. Caji u yadüꞌ u quiꞌil a Dioso. 65 Mas saꞌtooꞌ u yool u yettzeel u men cꞌuꞌ a uchiji. Weequi u pectzil yocꞌol abeꞌ caꞌax tubajac yaam witz tu cuenta Judea. 66 Tulacal a boon u yubajooꞌ abeꞌe, u tzꞌajooꞌ tu yool. —¿Cꞌuꞌ ti meyajil a bel u caꞌa u beteꞌ ti winicac a tzꞌub abeꞌe?— cu tꞌanooꞌ tu bajil u men chicaꞌan tiꞌijooꞌ ti quiꞌquiꞌtꞌanaꞌan a tzꞌub abeꞌ u men a Noochtzili. k  



 



 



 



 



 



Leꞌec adaꞌ u tꞌan aj Zacariasa, leꞌec u tat aj Juana.



Pues teꞌi. Leꞌec u tat a tzꞌubu, aj Zacarias u cꞌabaꞌ. Oqui u Püsücꞌal a Dios ichil u püsücꞌal alaꞌaji. Caji ti tꞌan aj Zacariasa. l 68 —Top quiꞌ a Noochtzili. Alaꞌaji, ti Dios inoꞌon aj Israeloꞌono. U chꞌaꞌaj ti wotzilil. U tzꞌaj biqui caꞌ saꞌalbücoꞌon,— cu tꞌan. 69 —U tücaaꞌtaj toꞌon jun tuul aj Saꞌalil a yan u mucꞌu. Alaꞌaji, jun tuul tu yaam boon u mam aj quimen rey Davidi. U betaj u meyaj a Dios aj Davidi,— cu tꞌan aj Zacariasa. 70 —Ac aalbi u pectzil aj Saꞌalil abeꞌ u men boon tuul u yadajooꞌ u tꞌan a Dios uchi,— cu tꞌan. m 71 —Aalbi toꞌon ti bel ti caꞌa jocꞌsabül tu cꞌüꞌ ti wettzꞌiiquil. Bel ti caꞌa jocꞌsabül tu cꞌüꞌ boon a tanooꞌ u motzinticoꞌon,— cu tꞌan. 72 —Bel u cu chꞌaaꞌ ti wotzilil a Dios jabix ilic caꞌ u yadaj tiꞌijooꞌ ti uchben mamaaꞌ. Leꞌec a Dioso, bel u cu cꞌajes u tꞌan u yadaj tiꞌijooꞌ ti uchben mamaaꞌ,— cu tꞌan. n 73 —Leꞌec a tꞌan abeꞌe, leꞌec a tꞌan a aalbi tiꞌi ti uchben mamaaꞌ aj Abrahama,— cu tꞌan. o 74 —Aalbi tiꞌi ti bel ti caꞌa saꞌalbül tu cꞌüꞌ ti wettzꞌiiquil tiꞌi caꞌ ti beteꞌ u meyaj a Dios ti maꞌ saacoꞌon,— cu tꞌan aj Zacariasa. p 75 —Leꞌec a Dioso, bel u cu tzꞌaaꞌ ti maꞌ yan ti sipꞌil y toj ti naꞌat ti tan ti betic a meyaj abeꞌ boon qꞌuin cuxaꞌanoꞌon,— cu tꞌan. q 76 —Pues teꞌi. Incheche, tzꞌub, bel a caꞌa tzicbalbül ti leꞌec incheche, walac a wadic u tꞌan a Dios ti caꞌana. Bel a caꞌa taanil a tojquintooꞌ u naꞌat a cristiano caꞌ u cꞌümooꞌ a Noochtzili,— cu tꞌan aj Zacarias tiꞌi u mejen. r 77 —Bel a caꞌa a yeeꞌ tiꞌijooꞌ ti wetcaal biqui caꞌ saꞌalbücooꞌ alaꞌooꞌo, leꞌec caꞌ saꞌtesabücooꞌ u sipꞌili,— cu tꞌan. 78 —Chen u men u cꞌati u chꞌaaꞌ ti wotzilil tu jajil a Dioso, tan u yeꞌic biqui caꞌ saꞌalbücoꞌon. Maꞌ tu pꞌütic u yeꞌic abeꞌe, asto tu jobeeb, leꞌec caꞌ jocꞌoc ti caꞌan caꞌ uduc waꞌyeꞌ tucayeꞌ a 67 

Cristojo, leꞌec mac walac u sasilcuntic u naꞌat a mac etel a jaja,— cu tꞌan. 79 —Bel u cu yeeꞌ tiꞌijooꞌ tuba u tzꞌeecooꞌ u yool jabix tan u tzꞌeec a sasil tiꞌijooꞌ mac a queꞌen ich jabix acꞌüꞌ tuba tan u paacꞌtic u quimil. Bel u cu yeeꞌ toꞌon biqui caꞌ quiꞌacoꞌon etel a Dioso,— cu tꞌan aj Zacariasa. s 80 Pues teꞌi. Tan u chꞌiil a tzꞌubu. Tan u yaabtal u naꞌat. Queꞌen ich pꞌatal luꞌum asto ti cꞌochi u qꞌuinil u caal u meyaj tu yaam u yetcaal aj Israele.  



 



2



Watac u yantal a Jesusu.



 Pues teꞌi. Ti a qꞌuin abeꞌ ti yanaji aj Juana, tzꞌabi a ley u men a reye. Aj Augusto u cꞌabaꞌ a rey abeꞌe. U yadaj caꞌ xocboc a cristiano boon tuul a yan tu cuenta alaꞌaji. 2 Leꞌec abeꞌ u payeꞌ sut u xocbol a cristiano ti queꞌen aj Cirenio ti gobernador tu cuenta Siria. 3 Binooꞌ a cristiano jujun tuul tu caal u uchben mamaaꞌ tiꞌi caꞌ xocboc boon tuul a yana. 4 Pues teꞌi. Queꞌen aj Jose ich caj Nazaret tu cuenta Galilea. Joqꞌui teꞌi. Bini ich caj Belen tu cuenta Judea. Leꞌec a caj abeꞌ u caal aj quimen rey Davidi, leꞌec u uchben mamaaꞌ aj Joseje. t 5 Bini teꞌi aj Jose u yetꞌoc ix Maria tiꞌi caꞌ xocbocooꞌ. Cꞌaataꞌan ix Maria u men aj Joseje. Seebaꞌan u yantal u yal ix Mariaja. 6 Leꞌec ti queꞌenooꞌ ich caj Belen, cꞌochi u qꞌuinil u yantal u yal ix Mariaja. 7 Yanaji u yaax al xidal. U tepaj a tzꞌub ich nocꞌ. U coyquintaj ichil u cuuchil u janal tzimin. Maꞌ yanooꞌ u cuuchil tuba walac u tzꞌabül a posadojo. u 1 



 



 



 



 



   



U yaj xaꞌnumooꞌ a Dios ti caꞌan etelooꞌ u yaj cananil a carnerojo v.



Pues teꞌi. Maꞌ naach queꞌenooꞌ a winic a tanooꞌ u cününtic u yalacꞌ ich chücꞌan. Carnero 2.7 u cꞌabaꞌooꞌ u yalacꞌ. Acꞌüꞌ tun. 9 Chen u yilajooꞌo, tichꞌbooꞌ u men u sac a Noochtzili. Jedaꞌ queꞌen jun tuul u yaj xaꞌnum a Dios ti caꞌana. Jacꞌooꞌ u yool. 10 —Maꞌ u jacꞌüleꞌex a wool,— cu tꞌan u yaj xaꞌnum a Dios ti caꞌana. —Uꞌyeꞌex in tꞌan. Taleen in wadüꞌ teꞌex jun pꞌeel a tꞌan a bel u cu quiꞌcuntooꞌ u yool tulacalooꞌ a cristiano tu jajil,— cu tꞌan tiꞌijooꞌ. w 11 —Aleebe yanaji jun tuul ichil u caal aj quimen rey David. A tzꞌub abeꞌe, a waj Saꞌalileꞌex. Alaꞌaji, leꞌec a Cristojo, leꞌec a Noochtzili,— cu tꞌan tiꞌijooꞌ. x 12 —Baalaꞌ caꞌ a weelteꞌex wa jaj ti leꞌec. Beleꞌex a caꞌa a cüxte a tzꞌub a tepaꞌan ti nocꞌo. Coyaꞌan ti queꞌen ichil u cuuchil u janal tzimin,— cu tꞌan u yaj xaꞌnum a Dios ti caꞌana. 13 Tu seebal mani tu pach u yaabil u yaj xaꞌnum a Dios ti caꞌan a chiclajooꞌo. Queꞌenooꞌ tu tzeel aj xaꞌnum a yaax chiclajiji. Tanooꞌ u yadic u quiꞌil a Dioso. y 14 —Nooch u yanil a Dios a queꞌen ti caꞌana. Jetzꞌaꞌanooꞌ u yool a cristiano yocꞌolcab leꞌec boon tuul quiꞌ u yool a Dios etelooꞌo,— cu tꞌanooꞌ. 8 

Pues teꞌi. Leꞌec ti uscꞌajooꞌ ti caꞌan u yaj xaꞌnum a Dioso, cajooꞌ ti tzicbal tu bajil a winicooꞌ abeꞌe. Tanooꞌ u cününtic u yalac. —Coꞌneꞌex ti sut ich caj Belen. Caꞌ ti wilaꞌ cꞌuꞌ a mani teꞌi jabix ilic u yadaj toꞌon a Noochtzili,— cu tꞌanooꞌ tu bajil. z 16 Binooꞌ ti chich. U cüxtajooꞌ ix Maria u yetꞌoc aj Joseje. U cüxtajooꞌ ilic a tzꞌub a coyaꞌan ichil u cuuchil u janal tzimin. 17 Leꞌec caꞌ u yilajooꞌ ti jabix ilic ti aalbooꞌ tiꞌiji, u yadajooꞌ tiꞌi tulacal a cꞌuꞌ a aalbi tiꞌijooꞌ yocꞌol a tzꞌub abeꞌ u men u yaj xaꞌnum a Dios ti caꞌana. 18 Leꞌec tulacal mac u yubaj cꞌuꞌ u yadajooꞌ u yaj cananilooꞌ a carnerojo a, saꞌtooꞌ u yool. 19 Cꞌuꞌ betic ix Mariaja, u tzꞌaj tu yool cꞌuꞌ u yubaj. Caji u tucle u nuꞌcul a tꞌan abeꞌ u yadajooꞌo. b 20 Uscꞌajooꞌ u yaj cananilooꞌ a carnerojo c. Tanooꞌ u yadic u quiꞌil a Dios ti tanooꞌ u beel. Leꞌec a cꞌuꞌ u yilajooꞌ y u yubajooꞌo, laj quet ilic jabix ilic ti aalbi tiꞌijooꞌ. 15 



 



 



 



 



 



Bensabi a neneꞌ Jesus ichil u yotoch a Dioso.



Pues teꞌi. Leꞌec ti ocho qꞌuin yan tiꞌi a tzꞌubu, xotbi u yotꞌel jabix ilic ti sucooꞌ u beteꞌ. Circuncision u cꞌabaꞌ abeꞌe. Jesus u cꞌabaꞌ a tzꞌabi tiꞌi a tzꞌub jabix ilic ti caꞌ u yadaj u yaj xaꞌnum a Dios ti caꞌana, leꞌec ti maꞌax to baꞌlaꞌanac ix Mariaja. d 22 Pues teꞌi. Tzꞌiibaꞌan ichil a ley u tzꞌiibtaj aj Moises cꞌuꞌ a yan u betic ix chꞌup a yanaji u yal. Leꞌec ti cꞌochi u qꞌuinil u betic abeꞌe, bini aj Jose etel ix Maria ich caj Jerusalen. U bensajooꞌ a tzꞌub tu yotoch a Dios tiꞌi u cꞌubuꞌ alaꞌi tiꞌi a Noochtzili. e 23 Baalaꞌ ti tzꞌiibaꞌan ichil u ley a Noochtzili: —Tulacal a boon a yaax al xidala, tiꞌi a Noochtzili,— cu tꞌan a tꞌan a tzꞌiibaꞌana. f 24 Binooꞌ ilic teꞌi tiꞌi caꞌ u quimes a baalcheꞌ tiꞌi u sij‐ool ix Maria tiꞌi a Dios jabix ilic ti tzꞌiibaꞌan ichil u ley a Noochtzili. Leꞌec a baalcheꞌ abeꞌe, caꞌ tuul tzutzuy wa caꞌ tuul meen palomaja. 25 Pues teꞌi. Yan jun tuul a winiqui, aj Simeon u cꞌabaꞌ. Queꞌen ich caj Jerusalen alaꞌaji. Toj u naꞌat. Walac u tzꞌocsic a Dios tulacal u yool. Tan u paacꞌtic u yaj Saꞌalilooꞌ aj Israel. Queꞌen u Püsücꞌal a Dios ichil u püsücꞌal aj Simeono. g 26 Aalbi tiꞌi u men u Püsücꞌal a Dios ti maꞌ tu seꞌ quimil asto u yilic a Cristojo. Leꞌec a Cristojo, leꞌec a tücaaꞌbi u men a Noochtzili. h 27 Leꞌec u Püsücꞌal a Dioso, u tzꞌaj tiꞌi aj Simeon caꞌ xiꞌic ichil u yotoch a Dioso. Pues teꞌi. Leꞌec u naꞌ u tat a tzꞌubu, u bensajooꞌ a neneꞌ Jesus ichil u yotoch a Dios tiꞌi caꞌ u betooꞌ tiꞌi cꞌuꞌ a tzꞌiibaꞌan ichil a leye. i 28 Leꞌec aj Simeono, u meectaj a tzꞌubu. Caji u yadüꞌ u quiꞌil a Dioso. 29 —Noochil, inen a waj meyaj. Aleebe jetzꞌaꞌan in wool caꞌ quimiquen. Chiclaji cꞌuꞌ a wadaj tene,— cu tꞌan aj Simeon tiꞌi a Dioso. j 30 —In wilaj tin wichil mac a tücaaꞌtaj caꞌ u saꞌalte a 21 

cristianojo. k 31 Tu taan tulacal a cristiano yocꞌolcaba, tan a tzꞌeec biqui caꞌ saꞌalbücooꞌ,— cu tꞌan. 32 —Leꞌec a tzꞌub adaꞌa, jabix jun pꞌeel a sasili. Bel u cu sasilcunte u naꞌat a cristiano a maꞌ Israelooꞌo. Leꞌec alaꞌi a quiꞌil a yancuntaj tu yaamooꞌ aj Israele. Tech a cristianojooꞌ aj Israele,— cu tꞌan tiꞌi a Dioso. l 33 Pues teꞌi. Saꞌtooꞌ u yool u naꞌ u tat ti aalbi abeꞌ yocꞌol a tzꞌubu. 34 Leꞌec aj Simeono, u quiꞌquiꞌtꞌantajooꞌ u naꞌ u tat a tzꞌubu. —Yeetbi a tzꞌub adaꞌ u men a Dioso. Yanooꞌ aj Israel a pꞌaatülooꞌ u caꞌa ti pulaꞌanooꞌ. Yanooꞌ xan a pꞌaatülooꞌ u caꞌa ti saꞌalaꞌanooꞌ u men alaꞌaji. Alaꞌaji, u pꞌis a jabix u cꞌati a Dioso. Cꞌuꞌ betiqui, bel u caꞌa culpachbül u men yaab mac,— cu tꞌan aj Simeon tiꞌi ix Mariaja. m 35 —Bel u caꞌa ti chictal biquiꞌil u naꞌat a yaab a cristianojo. Bel u caꞌa ti yajtal a wool jabix cuchi tan a lombol etel maascaꞌ,— cu tꞌan aj Simeon tiꞌi ix Mariaja. n 36 Pues teꞌi. Yan jun tuul a noochꞌup a walac u yadic u tꞌan a Dioso, ixnaꞌ Ana u cꞌabaꞌ. Leꞌec u tata, aj Fanuel u cꞌabaꞌ. Aj Aser u cꞌabaꞌ u uchben mamaaꞌ. Top yaab u jaab a noochꞌup abeꞌe. Jadiꞌ siete jaab tzꞌocaꞌan u beel alaꞌaji. o 37 Ochenta y cuatro jaab culaji ti ix maꞌichami. Maꞌ taꞌach u jocꞌol ichil u yotoch a Dioso. Walac u pꞌütic a janal caꞌ tun uchuc u suqꞌuin. Walac u tꞌan etel a Dioso. Ti qꞌuin ti acꞌüꞌ walac u betic abeꞌe. p 38 Cꞌochi ilic a noochꞌup abeꞌ tu tzeelooꞌ u naꞌ u tat a tzꞌub ti tan to u tꞌan aj Simeon etelooꞌo. A noochꞌupu, u yadaj a boꞌtic tiꞌi a Dioso. U yadaj ilic u pectzil a tzꞌub tiꞌijooꞌ boon tuul a queꞌenooꞌ ich caj Jerusalen a tanooꞌ u paacꞌtic u saꞌalbülooꞌo. q  



 



 



 



 



 



 



 



Uscꞌajooꞌ Nazaret.



Pues teꞌi. Jobooꞌ u betic tulacal boon a tzꞌiibaꞌan ichil u ley a Noochtzili. Uscꞌajooꞌ aj Jose etel ix Maria etel a neneꞌ tu caala, leꞌec a caj Nazaret tu cuenta Galilea. 40 Tan u chꞌiil a tzꞌubu. Yanaji u mucꞌ. Yaabaji u naꞌat. Tan u yaantabül u men a Dioso. 39 



 



Doce jaab yan tiꞌi a Jesus ti bini ichil u yotoch a Dioso.



Pues teꞌi. Leꞌec u naꞌ u tat a Jesusu, amal jaab walacooꞌ u beel u yilooꞌ a fiesta ich caj Jerusalen. Leꞌec a fiesta abeꞌe, leꞌec u cꞌajsabeeb ti mani u yaj xaꞌnum a Dios ti caꞌan yocꞌolooꞌ uchi. r 42 Leꞌec ti yan doce jaab tiꞌi a Jesusu, binooꞌ ilic xan u yilaꞌ a fiesta abeꞌe, jabix ilic ti sucooꞌ u beteꞌe. 43 Leꞌec ti jobi a fiestaja, tanooꞌ u yuscꞌal tu caal. Tzꞌub to a Jesusu. Pꞌaati ich caj Jerusalen. Leꞌecooꞌ u naꞌ u tata, maꞌ u yeelooꞌ wa pꞌaati teꞌi. 44 Tanooꞌ u tuclic ti queꞌen a Jesus tu yaamooꞌ a cristiano a queꞌenooꞌ ti beje. Jun pꞌe qꞌuin u mucꞌ u 41 

ximbaltalooꞌo. Pachili, u yaaltajooꞌ u cüxte a Jesus tu yaamooꞌ u yetbeel, leꞌec u chucul u yetꞌocooꞌ y u yettzeelooꞌ. 45 Maꞌ ilic u cüxtajooꞌ teꞌi, mentücü, uscꞌajooꞌ ich caj Jerusalen u yaaltooꞌ u cüxte teꞌi. 46 Tu yox pꞌeel qꞌuin u cüxtajooꞌ a Jesusu. Tinaꞌan ti queꞌen tu yaamooꞌ a maestro ichil u yotoch a Dioso. Tan u yubicooꞌ u tꞌan y tan u cꞌaaticooꞌ u chiꞌ. s 47 Tulacal boon u yubajooꞌ a Jesusu, saꞌtooꞌ u yool. Top yaab u tucul. Patal u nuuctooꞌ. t 48 Saꞌtooꞌ u yool u naꞌ u tat caꞌ u yilajooꞌ teꞌi. —Yum, ¿cꞌuꞌ caꞌa a betaj toꞌon ti baaloꞌ? Inen etel a tata, jacꞌaꞌan ti wool ti tan ti manül ti cüxteech,— cu tꞌan u naꞌ tiꞌiji. 49 —¿Cꞌuꞌ caꞌa taneꞌex a manül a cüxteen? ¿Maꞌ wa a weeleꞌex ti jedeꞌec in cuntal ichil u yotoch in Tata?— cu tꞌan a Jesus tiꞌijooꞌo. u 50 Maꞌ u chꞌaꞌajooꞌ u tojil cꞌuꞌ a aalbooꞌ tiꞌiji. v 51 Pues teꞌi. Bini a Jesus tu pachooꞌ tac ich caj Nazaret. Walac u tzꞌocsicooꞌ u tꞌan. Leꞌec u naꞌa, u tzꞌaj tu yool tulacal a cꞌuꞌ a maniji. w 52 Pues teꞌi. Chꞌiji a Jesusu. Mas yaabaji u naꞌat. Quiꞌ u yool a Dios etele. Quiꞌooꞌ ilic xan u yool a cristiano etele. x  

Leꞌec adaꞌ u tꞌan aj Juan aj tzꞌaj ocjaꞌ ich pꞌatal luꞌum.



 Pues teꞌi. Quince jaab tun ococ aj Tiberio ti reyil. Tiꞌi ilic a qꞌuin abeꞌe, queꞌen aj Poncio Pilato ti gobernadoril tu cuenta Judea. Queꞌen aj Herodes ti gobernadoril tu cuenta Galilea. Queꞌen u yitzꞌin leꞌec aj Felipe ti gobernadoril tu cuenta Iturea cuenta Traconite. Queꞌen aj Lisanias ti gobernadoril tu cuenta Abilinia. 2 Leꞌecooꞌ a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, leꞌec aj Anas etel aj Caifasa. Tiꞌi ilic a qꞌuin abeꞌe, udi u pectzil a Dios etel aj Juana, leꞌec u mejen aj Zacariasa. Queꞌen aj Juan ich pꞌatal luꞌum. y 3 Joqꞌui teꞌi. Bini ti tꞌan tulacal tuba tu chiꞌ a nojaꞌ Jordana. U yadaj tiꞌijooꞌ a cristiano caꞌ u cꞌümooꞌ a ocjaꞌa. Leꞌec abeꞌ u pꞌis caꞌ u jelajooꞌ u tucul, y saꞌtesabooꞌ u sipꞌil u men a Dioso. z 4 Baalaꞌ ti tzꞌiibaꞌan yocꞌol aj Juan u men aj Isaiasa, leꞌec jun tuul u yadaj u tꞌan a Dios uchi: —Leꞌec adaꞌ u tꞌan jun tuul mac ich pꞌatal luꞌum. “Tojquinteꞌex a naꞌat caꞌ a cꞌüm‐oolteꞌex a Noochtzili, jabix cuchi taneꞌex a tojquintic a beje,” cu tꞌan. a 5 “Yan u buutꞌbul a jooco. Yan u paanbül a witzi. Yan u tojquinbil tuba maꞌ toj. Quetcunte a bej a maꞌ quet u wichi,” cu tꞌan. 6 “Tulacalooꞌ a cristiano yocꞌolcaba, belooꞌ u cu yeelte biqui caꞌ saꞌalbücooꞌ u men a Dioso,” cu tꞌan a jun tuul mac ich pꞌatal luꞌumu,— cu tꞌan a tꞌan a tzꞌiibaꞌan u men aj Isaias yocꞌol aj Juana. b 7 Pues teꞌi. Yaabooꞌ a cristiano a cꞌochooꞌ etel aj Juana. U cꞌatooꞌ u cꞌümooꞌ a ocjaꞌa. —Incheꞌexe, top cꞌaseꞌex jabixeꞌex u yal can. ¿Mac u yadaj teꞌex caꞌ 1 

talaqueꞌex tiꞌi maꞌ a cꞌümiqueꞌex u tzꞌiiquil a Dioso?— cu tꞌan aj Juan tiꞌijooꞌo. c 8 —Beteꞌex a quiꞌi, tiꞌi caꞌ chiclac ti jelaꞌaneꞌex a tucul. Maꞌ a wadiqueꞌex ta bajil wa cꞌümaꞌaneꞌex chen u men u mameꞌex aj quimen Abraham. Tan in wadic teꞌex. Leꞌec a Dioso, jedeꞌec u paatal u suꞌtesic caꞌax leꞌec boon a tunich adaꞌ caꞌ pꞌaatüc tiꞌi u mamooꞌ aj Abraham,— cu tꞌan tiꞌijooꞌ. d 9 —Incheꞌexe, jabixeꞌex a cheꞌe. Paacꞌ u caꞌa a baat tiꞌi u chꞌücbeeb. Tulacal boon a cheꞌ a maꞌ quichꞌpan u wichi, bel u caꞌa chꞌücbül. Bel u caꞌa pulbul ich cꞌaacꞌ,— cu tꞌan aj Juana. e 10 —Ti baaloꞌo, ¿cꞌuꞌ a caꞌ ti beteꞌe?— cu tꞌanooꞌ a cristiano tiꞌi aj Juana. f 11 —Leꞌec mac a yan tiꞌi caꞌ tziil u nocꞌo, yan u tzꞌeec jun tziilac tiꞌi mac a maꞌax jun tziil a yan tiꞌiji. Baaloꞌ ilic ti yan u jützic u janal a mac a yan tiꞌiji,— cu tꞌan aj Juan ti uchi u nuuc. g 12 Cꞌochooꞌ aj mol taqꞌuin tiꞌi a gobiernojo. U cꞌatooꞌ cuchi caꞌ tzꞌabücooꞌ u yocjaꞌ u men aj Juan. U cꞌaatajooꞌ tiꞌi aj Juan. —Maestro, ¿cꞌuꞌ a yan ti betic inoꞌono?— cu tꞌanooꞌ tiꞌi. h 13 —Maꞌ a moliqueꞌex a taqꞌuin ti manal tuwich boon a tzꞌajaꞌan a moliqueꞌexe,— cu tꞌan aj Juan tiꞌijooꞌo. i 14 —Uxtun inoꞌono, ¿cꞌuꞌ a yan ti betic inoꞌono?— cu tꞌanooꞌ a soldado tiꞌiji. —Maꞌ a toquiqueꞌex cꞌuꞌ a yan tiꞌi ulaacꞌa, maꞌax etel mucꞌ maꞌax etel tus. Jetzꞌaꞌanaqueꞌex a wool etel a naal,— cu tꞌan tiꞌijooꞌ a soldadojo. j 15 Pues teꞌi. Leꞌecooꞌ a cristianojo, tanooꞌ u paacꞌtic u chictal a Cristo ti jomol. —Uchac aj Juan a Cristojo,— cu tꞌanooꞌ a cristianojo. 16 Uchi u nuuc aj Juana. —Inene, walac in tzꞌeequeꞌex ti ocjaꞌ chen etel jaꞌ,— cu tꞌan. —Watac jun tuul a mas nooch u meyaj tin wichi. Maꞌ chucul in yanil maꞌax tiꞌi caꞌ in joqꞌues u cayte. Bel u cu tzꞌaꞌeꞌex ti ocjaꞌ, pero chen etel u Püsücꞌal a Dioso, y etel jabix cꞌaacꞌ,— cu tꞌan. k 17 —Alaꞌaji, jabix mac a queꞌen a pala tu cꞌüꞌ tiꞌi u pulical u semilla a harina l ti caꞌnal. Baaloꞌ tu yuusbul u men a iqꞌui, caꞌ jocꞌoc u cꞌasil. Bel u cu taacꞌte u semilla harina 3.17 a quichꞌpana, pero leꞌec u pacha, bel u caꞌa chuwbul ichil a cꞌaacꞌ a maꞌ yan qꞌuin u tupulu,— cu tꞌan aj Juan tiꞌijooꞌo. m 18 Pues teꞌi. Maꞌ jadiꞌ abeꞌ u yadaji. Chawac u pach u tzicbal aj Juana. U yadaj u quiꞌil u tꞌan a Dios tiꞌijooꞌ a cristianojo. 19 Cꞌuꞌ betiqui, u tzeꞌectaj aj gobernador Herodese, u men u chꞌaꞌaj u muꞌ, leꞌec ix Herodiasa. Alaꞌaji, u yütan u yitzꞌin. U tzeꞌectaj ilic yocꞌol boon ulaacꞌ a cꞌas u betaja. n 20 U betaj ulaacꞌ a cꞌas aj Herodese, leꞌec caꞌ u tzꞌaj aj Juan ti presojil.  



 



 



 



 



 



 



 



 



 



 



 



 



Tzꞌabi a Jesus ti ocjaꞌ.



Pues teꞌi. Leꞌec ti maꞌax to tzꞌabüc aj Juan ti presojili, tan u tzꞌeec ti ocjaꞌ tulacalooꞌ a cristianojo. Ti a qꞌuin abeꞌe, u tzꞌaj ilic a Jesus ti ocjaꞌ. Leꞌec ti jobi ti ocjaꞌ a Jesusu, tan to u tꞌan alaꞌi etel a Dios leꞌec ti jeebi a caꞌana. o 22 Teꞌi chiclaji jabix paloma u Püsücꞌal a Dioso. Emi yocꞌol a 21 

Jesusu. Uchi a tꞌan ti caꞌana. —Inchech in Mejenech. Yaj in wuꞌyeech. Quiꞌ in wool ta wetel,— cu tꞌan a tꞌan ti caꞌana. p Leꞌec adaꞌ u cꞌabaꞌooꞌ u uchben mamaaꞌ a Jesusu.



Pues teꞌi. Jabix wal treinta jaab yan tiꞌi a Jesus ti caji ti manül u yadüꞌ u pectzil a Dioso. —A Jesusu, u mejen aj Jose,— cu tꞌanooꞌ a cristianojo, pero chen u tuclajooꞌ ti baaloꞌ. Leꞌec u tat aj Joseje, aj Eli u cꞌabaꞌ. q 24 U tat aj Eliji, aj Matat u cꞌabaꞌ. U tat aj Matata, aj Levi u cꞌabaꞌ. U tat aj Leviji, aj Melqui u cꞌabaꞌ. U tat aj Melquiji, aj Jana u cꞌabaꞌ. U tat aj Janaja, aj Jose u cꞌabaꞌ. 25 U tat aj Joseje, aj Matatias u cꞌabaꞌ. U tat aj Matatiasa, aj Amos u cꞌabaꞌ. U tat aj Amoso, aj Nahum u cꞌabaꞌ. U tat aj Nahumu, aj Esli u cꞌabaꞌ. U tat aj Esliji, aj Nagai u cꞌabaꞌ. 26 U tat aj Nagaiji, aj Maat u cꞌabaꞌ. U tat aj Maata, aj Matatias u cꞌabaꞌ. U tat aj Matatiasa, aj Semei u cꞌabaꞌ. U tat aj Semeiji, aj Jose u cꞌabaꞌ. U tat aj Joseje, aj Juda u cꞌabaꞌ. 27 U tat aj Judaja, aj Joana u cꞌabaꞌ. U tat aj Joanaja, aj Resa u cꞌabaꞌ. U tat aj Resaja, aj Zorobabel u cꞌabaꞌ. U tat aj Zorobabele, aj Salatiel u cꞌabaꞌ. U tat aj Salatiele, aj Neri u cꞌabaꞌ. 28 U tat aj Neriji, aj Melqui u cꞌabaꞌ. U tat aj Melquiji, aj Adi u cꞌabaꞌ. U tat aj Adiji, aj Cosam u cꞌabaꞌ. U tat aj Cosama, aj Elmodam u cꞌabaꞌ. U tat aj Elmodama, aj Er u cꞌabaꞌ. 29 U tat aj Ere, aj Josue u cꞌabaꞌ. U tat aj Josueje, aj Eliezer u cꞌabaꞌ. U tat aj Eliezere, aj Jorim u cꞌabaꞌ. U tat aj Jorimi, aj Matat u cꞌabaꞌ. 30 U tat aj Matata, aj Levi u cꞌabaꞌ. U tat aj Leviji, aj Simeon u cꞌabaꞌ. 23 

U tat aj Simeono, aj Juda u cꞌabaꞌ. U tat aj Judaja, aj Jose u cꞌabaꞌ. U tat aj Joseje, aj Jonan u cꞌabaꞌ. U tat aj Jonana, aj Eliaquim u cꞌabaꞌ. 31 U tat aj Eliaquimi, aj Melea u cꞌabaꞌ. U tat aj Meleaja, aj Mainan u cꞌabaꞌ. U tat aj Mainana, aj Matata u cꞌabaꞌ. U tat aj Matataja, aj Natan u cꞌabaꞌ. r 32 U tat aj Natana, aj David u cꞌabaꞌ. U tat aj Davidi, aj Isai u cꞌabaꞌ. U tat aj Isaiji, aj Obed u cꞌabaꞌ. U tat aj Obede, aj Booz u cꞌabaꞌ. U tat aj Boozo, aj Salmon u cꞌabaꞌ. U tat aj Salmono, aj Naason u cꞌabaꞌ. s 33 U tat aj Naasono, aj Aminadab u cꞌabaꞌ. U tat aj Aminadaba, aj Aram u cꞌabaꞌ. U tat aj Arama, aj Esrom u cꞌabaꞌ. U tat aj Esromo, aj Fares u cꞌabaꞌ. U tat aj Farese, aj Juda u cꞌabaꞌ. 34 U tat aj Judaja, aj Jacob u cꞌabaꞌ. U tat aj Jacobo, aj Isaac u cꞌabaꞌ. U tat aj Isaaca, aj Abraham u cꞌabaꞌ. U tat aj Abrahama, aj Tare u cꞌabaꞌ. U tat aj Tareje, aj Nacor u cꞌabaꞌ. t 35 U tat aj Nacoro, aj Serug u cꞌabaꞌ. U tat aj Serugu, aj Ragau u cꞌabaꞌ. U tat aj Ragauju, aj Peleg u cꞌabaꞌ. U tat aj Pelegue, aj Heber u cꞌabaꞌ. U tat aj Hebere, aj Sala u cꞌabaꞌ. 36 U tat aj Salaja, aj Cainan u cꞌabaꞌ. U tat aj Cainana, aj Arfaxad u cꞌabaꞌ. U tat aj Arfaxada, aj Sem u cꞌabaꞌ. U tat aj Seme, aj Noe u cꞌabaꞌ. U tat aj Noeje, aj Lamec u cꞌabaꞌ. u 37 U tat aj Lameque, aj Matusalen u cꞌabaꞌ. U tat aj Matusalene, aj Enoc u cꞌabaꞌ. U tat aj Enoco, aj Jared u cꞌabaꞌ. U tat aj Jarede, aj Mahalaleel u cꞌabaꞌ. U tat aj Mahalaleele, aj Cainan u cꞌabaꞌ.

U tat aj Cainana, aj Enos u cꞌabaꞌ. U tat aj Enoso, aj Set u cꞌabaꞌ. U tat aj Sete, aj Adan u cꞌabaꞌ. U tat aj Adana, leꞌec a Dioso. v



4



Yaaltabi emsabül u yool a Jesus u men a quisini.



 Pues teꞌi. Yan u Püsücꞌal a Dios ichil u püsücꞌal a Jesus ti joqꞌui chiꞌ a nojaꞌ Jordana. Bensabi u men u Püsücꞌal a Dios ichil a pꞌatal luꞌumu. w 2 Leꞌec a quisini, tan u yaaltic u yemes u yool a Jesus caꞌ u beteꞌ a cꞌasa. Cuarenta qꞌuin queꞌen teꞌi a Jesusu, y maꞌ uchi u janali. Pachili, wiꞌijaji a Jesusu. x 3 —Wa jaj ti inchech u Mejenech a Dioso, adü tiꞌi a tunich adaꞌ caꞌ suꞌtuc ti panil,— cu tꞌan a quisin tiꞌi a Jesusu. 4 —Baalaꞌ ti tzꞌiibaꞌan,— cu tꞌan a Jesus tiꞌiji. —Maꞌ chen etel pan cuxaꞌan a cristianoji. Yan ilic u tzꞌocsic tulacal u tꞌan a Dioso,— cu tꞌan tiꞌi a quisini. y 5 Pues teꞌi. Leꞌec a quisini, u bensaj a Jesus tac tu pol a witz a top caꞌnala. Ich jun pꞌe rato ilic u yeꞌaj tiꞌi tulacal boon a caj a yan yocꞌolcaba. 6 —Bel in quin manes ta cuenta tulacal abeꞌe, tac etel boon u quiꞌil. Tzꞌabi ten abeꞌe, y jedeꞌec u paatal in sijic tiꞌi mac in cꞌati,— cu tꞌan a quisin tiꞌi a Jesusu. z 7 —Wa cuchi caꞌ xonlaquech tin taan a tzꞌaaꞌ ten a tziqui, jedeꞌec in tzꞌeec tech tulacal abeꞌe,— cu tꞌan a quisin tiꞌiji. 8 —Baalaꞌ ti tzꞌiibaꞌan ichil u juꞌum a Dioso,— cu tꞌan a Jesusu. —“Cꞌajes a Noochtzili, leꞌec a Dios. Jadiꞌ tiꞌi alaꞌi caꞌ a tzꞌaaꞌ a tziqui.” Baalaꞌ ti tzꞌiibaꞌan,— cu tꞌan a Jesus tiꞌiji. a 9 Pues teꞌi. Leꞌec a quisini, u bensaj a Jesus ich caj Jerusalene. U tzꞌaj a Jesus tac tu pol u yotoch a Dioso. —Wa jaj ti leꞌec inchech u Mejenech a Dioso, pulu a bajil tac ti luꞌum. b 10 Maꞌ ta yajtal u men baalaꞌ ti tzꞌiibaꞌan,— cu tꞌan a quisini. —Leꞌec a Dioso, bel u cu tzꞌaaꞌ tiꞌijooꞌ u yaj xaꞌnum ti caꞌan caꞌ u cününteechooꞌ,— cu tꞌan a quisini. c 11 —Tzꞌiibaꞌan ilic ti bel a caꞌa cününbül tiꞌi maꞌ a tꞌochic a woc tuwich tunich,— cu tꞌan a quisin tiꞌi a Jesusu. 12 Tzꞌiibaꞌan ilic ti baalaꞌ,— cu tꞌan a Jesusu. —Maꞌ quiꞌ a yaaltic a wilaꞌ u patalil a Noochtzili, leꞌec a Dioso,— cu tꞌan a Jesus tiꞌi a quisini. d 13 Leꞌec ti jobi u yaaltic u yemes u yool a Jesusu, bini a quisin u paacꞌte u cꞌochol u qꞌuinil u caꞌ yaaltic tucayeꞌil. e 1 



 



 



 



 



 



 



 



 



 



 



 



 



Caji ti meyaj a Jesus cuenta Galileaja.



Pues teꞌi. Uscꞌaji a Jesus tu cuenta Galileaja. Tan u yaantabül u men u Püsücꞌal a Dioso. Tzicbalbi a Jesus tulacal tuba teꞌiji. f 15 Walac u beel ti 14 

tꞌan a Jesus ichil boon a naj tuba walacooꞌ u muchꞌtal aj Israel u cꞌajes a Dioso. Tulacalooꞌo, u yadajooꞌ u quiꞌil a Jesusu. g Bini ti sut a Jesus ich caj Nazaret.



Pues teꞌi. Cꞌochi a Jesus ich caj Nazaret tuba chꞌiji. Tu qꞌuinil a jedele, oqui a Jesus ichil a naj tuba walacooꞌ u muchꞌtal aj Israel u cꞌajes a Dioso. Suc a Jesus u beteꞌ ti baaloꞌ. Waꞌlaji teꞌi ti xoc. h 17 Leꞌec u juꞌum a Dios a tzꞌiibaꞌan u men aj Isaiasa, tzꞌabi tiꞌi u xocoꞌ. Aj Isaiasa, leꞌec jun tuul u yadaj u tꞌan a Dios uchiji. U jebaj a juꞌum abeꞌ a Jesusu. U cüxtaj tuba tzꞌiibaꞌan ti baalaꞌ: 18 —Leꞌec u Püsücꞌal a Noochtzili, queꞌen tin wetel u men yeetaꞌanen tiꞌi caꞌ in wadüꞌ a quichꞌpan tꞌan tiꞌijooꞌ a otzili. U tücaaꞌtajen in waantooꞌ a yajooꞌ u yoolo. U tücaaꞌtajen tiꞌi caꞌ in wadüꞌ ti chaꞌaꞌanooꞌ cuchi a müchaꞌanooꞌo, y caꞌ uchucooꞌ u chaꞌan a chꞌoopo. U tücaaꞌtajen tiꞌi caꞌ in joqꞌuesooꞌ mac a tanooꞌ u cꞌümic a yaj tu cꞌüꞌ mac a tan u tzꞌaj yajili. i 19 U tücaaꞌtajen tiꞌi caꞌ in wadooꞌ tiꞌi u qꞌuinil caꞌ u yadaj a Dios u cꞌümicooꞌ a quiꞌi. Baaloꞌ u tzꞌiibtaj aj Isaiasa,— cu tꞌan a Jesusu. j 20 Leꞌec ti jobi u xoquic abeꞌe, u cꞌülaj u juꞌum a Dioso. U yusqꞌuintaj a juꞌum tiꞌi u yaj cananili. Tinlaji a Jesusu. Tulacal boon a cristiano a queꞌen teꞌi tuba walacooꞌ u cꞌajsic a Dioso, tanooꞌ u chaꞌantic a Jesusu. 21 Caji ti tꞌan a Jesus etelooꞌo. —A leebe caji tun ti uchul ta taaneꞌex a cꞌuꞌ in xocaj teꞌexe,— cu tꞌan a Jesus tiꞌijooꞌo. 22 Pues teꞌi. Leꞌec boon a cristiano a muchꞌaꞌanooꞌ teꞌiji, u laj adajooꞌ u quiꞌil a Jesusu. Saꞌtooꞌ u yool u men a quiꞌil tꞌan u yadaja. —¿Maꞌ wa leꞌec alaꞌi u mejen aj Joseje?— cu tꞌanooꞌ tu bajil. k 23 —Uchac tun a wadiqueꞌex ten a tꞌan adaꞌa,— cu tꞌan a Jesusu. —“Aj tzꞌücyajech, caꞌ seꞌ tzꞌücü a bajil,” queꞌex wal tene, yocꞌol caꞌ in beteꞌ a milagro ta yaameꞌex tuba chꞌijeene. Uchac tun a wadiqueꞌex ilic a tꞌan adaꞌa: “Ti wuꞌyaj cꞌuꞌ a betaj ich caj Capernaum. Bete ilic a jabix abeꞌ waꞌyeꞌ ichil a caal,” queꞌex wal tene,— cu tꞌan a Jesusu. l 24 —Tan in wadic teꞌex u jajil. Leꞌec mac a tan u yadic u tꞌan a Dioso, maꞌ taꞌach u tzꞌocsabül u yanil u menooꞌ u yetcaal,— cu tꞌan a Jesusu. m 25 —Aj Eliasa, jun tuul aj Israel u yadaj u tꞌan a Dios uchiji. Yanooꞌ ix maꞌicham tu cuenta Israel ti cuxaꞌan to aj Eliasa. Ox pꞌe jaab etel tancooch maꞌ uchi a jaꞌa. Yan a wiꞌijil tulacal tuba cuenta Israele,— cu tꞌan a Jesusu. n 26 —Maꞌ tücaaꞌbi aj Elias caꞌ xiꞌic u yaantooꞌ ix maꞌicham cuenta Israeli. Tücaaꞌbi alaꞌi ich caj Sarepta tu cuenta Sidon. Teꞌi u yaantaj jun tuul ix maꞌicham,— cu tꞌan a Jesus tiꞌijooꞌo. 27 —Baaloꞌ ilic ti cuxaꞌan to aj Eliseojo, leꞌec jun tuul aj Israel u yadaj u tꞌan a Dios uchiji. Yanooꞌ a tan u tuꞌujtal u büqꞌuel u men u cꞌojaꞌanil tu cuenta Israel ti 16 

a qꞌuin abeꞌe. Maꞌax jun tuul tu yaamooꞌ aj Israel a chꞌanesabiji. Jadiꞌ aj Naaman a tali cuenta Siria, jadiꞌ a chꞌanesabi,— cu tꞌan a Jesusu. o 28 Leꞌec caꞌ u yubajooꞌ abeꞌe, licꞌooꞌ u tzꞌiiquil tulacalooꞌ a cristiano a muchꞌaꞌanooꞌ u cꞌajes a Dios teꞌiji. 29 Licꞌooꞌ a cristianojo. U jocꞌsajooꞌ a Jesus tu pach caj tu cꞌasil. Queꞌen a caj abeꞌ tuwich witz. U bensajooꞌ alaꞌi tuba toj waꞌan a witzi. U cꞌatiintajooꞌ u lenchꞌinte a Jesus tac yalam witz. 30 Cꞌuꞌ betiqui, mani a Jesus chumucooꞌ a cristianojo. Bini. p  



 



 



Leꞌec a winic adaꞌa, yan a cꞌacꞌasbaꞌal ichil u yoolo.



Pues teꞌi. Bini a Jesus ich caj Capernaum tu cuenta Galilea. Tan u caꞌansicooꞌ a cristiano a queꞌen teꞌi tu qꞌuinil a jedele. q 32 Saꞌtooꞌ u yool ti tanooꞌ u caꞌansabül u men a Jesusu, u men chicaꞌan ti u yeel cꞌuꞌ a tan u yeꞌiqui. r 33 Pues teꞌi. Jun tuul a winiqui, yan a cꞌacꞌasbaꞌal ichil u yoolo. Queꞌen a winic abeꞌ tu yaamooꞌ a muchꞌaꞌanooꞌ u cꞌajes a Dioso. Uchi u tꞌan ti chich a winic abeꞌe. s 34 —Pꞌütoꞌon. Maꞌ cꞌuꞌ a tꞌan toꞌoni. Inchech a Jesusu. Nazaret taleech. ¿Taleech wa a jobsoꞌon? In weel a wich. Incheche, u Mejenech Dios,— cu tꞌan tiꞌi a Jesusu. t 35 —Maꞌ a tꞌan,— cu tꞌan a Jesus tiꞌiji. —Joqꞌuen ichil u yool a winiqui,— cu tꞌan tiꞌi. Leꞌec a cꞌacꞌasbaꞌala, u cꞌatsaj a winic ti luꞌum tu taanooꞌ a cristianojo. Maꞌ u yajcuntaj a winiqui. Chen joqꞌui ichil u yool alaꞌaji. 36 Saꞌtooꞌ u yool a cristiano a queꞌenooꞌ teꞌiji. Cajooꞌ ti tꞌan tu bajilooꞌ. —¿Cꞌuꞌ tun ti winiquil adaꞌa? Etel u patalil y etel u mucꞌ walac u jocꞌsicooꞌ a cꞌacꞌasbaꞌala, y walacooꞌ u jocꞌol ichil u yool a maca,— cu tꞌanooꞌ tu bajil. 37 Tzicbalbi a Jesus tulacal tuba teꞌiji. u 31 



 



 



 



 



 



 



Chꞌanesabi u yixaꞌan aj Simon Pedro u men a Jesusu.



Pues teꞌi. Joqꞌui a Jesus ichil a naj abeꞌ tuba muchꞌaꞌanooꞌ a cristianojo. Bini tu yotoch aj Simon. Cꞌojaꞌan u yixaꞌan aj Simono. Tan u chücüwil ti chich. Cꞌaatbi tiꞌi a Jesus caꞌ u yaante a noochꞌupu. v 39 Bini ti waꞌtal tzeel a cꞌojaꞌana. U yadaj caꞌ manüc u chücüwil. Mani tiꞌi. Tu seebal liqꞌui a noochꞌupu. U tzꞌajooꞌ u janal u yaj sutilooꞌ. w 38 



 



Yaab mac a chꞌanesabi u men a Jesusu.



Pues teꞌi. Tan u yocol a qꞌuini. Tulacal a maca, u bensajooꞌ u cꞌojaꞌan etel a Jesusu. Yaab u wich u cꞌojaꞌanilooꞌ a yana. Leꞌec a Jesusu, u tzꞌaj u cꞌüꞌ yocꞌol a jujun tuul a cꞌojaꞌana. U chꞌanesajooꞌ. x 41 Yanooꞌ ilic a cꞌacꞌasbaꞌal a jocꞌsabooꞌ ichil u yool a cristianojo. —Incheche, u Mejenech Dios,— cu tꞌanooꞌ a cꞌacꞌasbaꞌal ti chich tiꞌi a Jesusu. Cꞌuꞌ betiqui, maꞌ taꞌach u chaꞌic u tꞌan a cꞌacꞌasbaꞌala, u men leꞌec a cꞌacꞌasbaꞌala, u yeelooꞌ ti leꞌec a Jesusu, leꞌec u yaj Saꞌalil a cristianojo. y 40 



 



o 4.27 2 R 5:14 p 4.30 Jn 8:59; Jn 10:39; Jn 18:6,7 Hch 12:18 q 4.31 Mt 4:13; Mr 1:21 r 4.32 Mt 7:28,29 Tit 2:15 s 4.33 Mr 1:23 t 4.34 Sal 16:10; Is 49:7; Dn 9:24; Lc 1:35; Hch 2:31; Hch 4:37 u 4.37 Sal 72:8; Mi 5:4 v 4.38 Mt 8:14; Mr 1:29; 1 Co 9:5 w 4.39 Sal 103:3; Lc 8:24 x 4.40 Mt 8:16; Mr 1:32 y 4.41 Mr 1:34; Mr 3:11; Mr 1:25,34 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 149



San Lucas 4, 5



Uchi u tꞌan a Jesus tu cuenta Galilea.



Pues teꞌi. Leꞌec ti sasajiji, joqꞌui a Jesusu. Bini tuba maꞌ yanooꞌ a cristianojo. Leꞌecooꞌ a cristianojo, cajooꞌ u cüxte a Jesusu. Leꞌec caꞌ u cüxtajooꞌo, maꞌ u cꞌatiintajooꞌ u chaaꞌ caꞌ xiꞌic a Jesusu. z 43 —Yan ilic in beel ichil ulaacꞌ a caja. Yan ilic in wadic tiꞌijooꞌ a cristiano teꞌi a quiꞌil tꞌan yocꞌol biqui ti tan tun u tücaaꞌ a Dioso,— cu tꞌan a Jesus tiꞌijooꞌo. —Tücaaꞌbeen in beteꞌ ti baaloꞌ,— cu tꞌan tiꞌijooꞌ. a 44 Tan ti tan u manül a Jesus tulacal tuba cuenta Galilea. Walac u beel ti tꞌan ichil boon a naj tuba walacooꞌ u muchꞌtal a cristiano u cꞌajes a Dioso. b 42 



 



 



5



Etel milagro müchbooꞌ a cüyü.



 Pues teꞌi. Jun pꞌeel qꞌuin waꞌan ti queꞌen a Jesus chiꞌ a laguna u cꞌabaꞌ Genesaret. Yanooꞌ a cristiano teꞌiji. Tanooꞌ u tutulcaꞌtic u bajil tiꞌi caꞌ mas naatzꞌücooꞌ tu tzeel a Jesus tiꞌi u yubicalooꞌ u tzicbaltic u tꞌan a Dioso. c 2 Leꞌec a Jesusu, u yilaj caꞌ cuul a barco chiꞌ a jaꞌa. Leꞌecooꞌ a mac a walacooꞌ u joocꞌ ichili, jocꞌaꞌanooꞌ ichil a barco abeꞌe. Tanooꞌ u pꞌoꞌic u chinchor walaquil u müch chꞌilam. 3 Oqui a Jesus ichil jun cuul a barcojo. Tiꞌi aj Simon a barco abeꞌe. —Jisi tzꞌetzꞌeecac ich jaꞌ,— cu tꞌan a Jesus tiꞌiji. Tinlaji a Jesus ichil a barco tiꞌi u caꞌansicooꞌ a cristiano a queꞌen chiꞌ a jaꞌa. 4 Pues teꞌi. Jobi ti tꞌan a Jesus etelooꞌ a cristianojo. —Benes a barco ich tamil,— cu tꞌan a Jesus tiꞌi aj Simono. —Teꞌi a tzümiqueꞌex a chinchor walaquileꞌex a müch chꞌilam,— cu tꞌan a Jesus tiꞌijooꞌ boon tuul a queꞌen ichil a barcojo. d 5 —Noochwinic,— cu tꞌan aj Simon tiꞌi a Jesusu. —Uchi ti meyaj ti chich tulacal a acꞌüꞌü, pero maꞌax cꞌuꞌ ti müchꞌaja. Cꞌuꞌ betiqui, u men tan a wadic toꞌono, bel ti caꞌa ti yaalte,— cu tꞌan aj Simon tiꞌi a Jesusu. 6 U tzꞌajooꞌ ich jaꞌ walaquilooꞌ u müch chꞌilam. Caji ti tꞌuupul a chinchor abeꞌ u men u yaabil aj chꞌilama. 7 U yeꞌajooꞌ u cꞌüꞌ tiꞌijooꞌ u yetꞌoc ichil ulaacꞌ a barco caꞌ talacooꞌ aantabül. Cꞌochooꞌ alaꞌooꞌ. U tudesajooꞌ a barco tu caꞌ cuulil. Watac u budel a barco u men u yaabil aj chꞌilama. 8 Leꞌec caꞌ u yilaj cꞌuꞌ a uchiji, xonlaji aj Simon Pedro tu taan a Jesusu. —Noochil, maꞌ u naj caꞌ culaquech tin tzeele. Top walac in cüxtic in sipꞌil,— cu tꞌan aj Simon tiꞌi a Jesusu. e 9 U yadaj abeꞌe, u men saꞌti u yool etel boon aj chꞌilam u müchajooꞌo. Saꞌtooꞌ ilic u yool boon tuul a queꞌenooꞌ etel aj Simono. 10 Saꞌtooꞌ ilic u yool aj Jacob y aj Juan leꞌecooꞌ u mejen aj Zebedeojo. Leꞌecooꞌ a caꞌ tuul abeꞌe, walacooꞌ u comon meyaj etel aj Simon. —Maꞌ u jacꞌül a wool,— cu tꞌan a Jesus tiꞌi aj Simono. —Jabix ilic caꞌ a müchajooꞌ to aj chꞌilama, leeb a caal a müchooꞌ a cristiano caꞌ xicooꞌ 1 

tu cꞌüꞌ a Dioso,— cu tꞌan a Jesus tiꞌiji. f 11 Leꞌec caꞌ u cꞌochesajooꞌ a barco chiꞌ a jaꞌa, u pꞌütajooꞌ tulacalooꞌ u nuꞌcul u meyaj. Binooꞌ tu pach a Jesusu. g  



Chꞌanesabi a top cꞌojaꞌan u men a Jesusu.



Pues teꞌi. Leꞌec ti queꞌen a Jesus ichil jun pꞌeel a caja, cꞌochi jun tuul a winic etel. Top tan u tuꞌujtal u büqꞌuel u men u cꞌojaꞌanil. Leꞌec caꞌ u yilaj a Jesusu, xonlaji tu taan. U cꞌaataj tiꞌi a Jesus caꞌ aantabüc. —Noochil, wa quiꞌ ta wich a chꞌanesiquene, jedeꞌec u paatal a chꞌanesiquen,— cu tꞌan tiꞌi a Jesusu. h 13 Leꞌec a Jesusu, u tzꞌaj u cꞌüꞌ yocꞌol a winiqui. —In cꞌati,— cu tꞌan tiꞌi. —Chꞌaneech tun,— cu tꞌan a Jesusu. Tu seebal chꞌani a winiqui. i 14 —Maꞌ a wadic tiꞌi maꞌax mac wa in quiꞌcuntajech,— cu tꞌan a Jesus tiꞌiji. —Jadiꞌ caꞌ xiquech etel u yaj mansaj tꞌan a cristiano tiꞌi a Dioso. Yeꞌe a bajil tiꞌi, y tzꞌa tiꞌi a Dios a sij‐ool a jabix ilic ti tzꞌiibaꞌan ichil a ley u tzꞌiibtaj aj Moisese. Teꞌi u yilicooꞌ ti chꞌaneech,— cu tꞌan a Jesusu. j 15 Cꞌuꞌ betiqui, tꞌiitꞌi ti mas yaab u pectzil etel cꞌuꞌ u betaj tiꞌi a winiqui. Mas yaabajooꞌ a cristiano a walacooꞌ u muchꞌtal u yubooꞌ u tꞌan. Cꞌochooꞌ ilic tiꞌi caꞌ chꞌanesabücooꞌ. k 16 Leꞌec a Jesusu, boch walac u beel tu junal tuba maꞌ yanooꞌ a cristiano ti tꞌan etel a Dioso. l 12 



 



 



 



 



Chꞌanesabi a sotmen u büqꞌuele.



Pues teꞌi. Jun pꞌeel qꞌuin tan u caꞌansicooꞌ a cristiano a Jesusu. Teꞌi tinaꞌanooꞌ a fariseo u cꞌabaꞌooꞌ u naꞌata. Teꞌi ilic queꞌenooꞌ u yaj caꞌansajil u ley aj Moisese. Teꞌ talaꞌanooꞌ alaꞌooꞌ ichil tulacal a caj cuenta Galilea cuenta Judeaja. Yanooꞌ ilic a talooꞌ ich caj Jerusalen xan. Yan u mucꞌ a Dios etel a Noochtzil tiꞌi u chꞌanesicooꞌ a cꞌojaꞌana. 18 Cꞌochooꞌ ulaacꞌ a winiqui. Tanooꞌ u cuchic jun tuul a winic a sotmen u büqꞌuel a maꞌ taꞌach u peeque. Coyaꞌan ti queꞌen tuwich u coytaan. U yaaltajooꞌ u cꞌoches a cꞌojaꞌan tu taan a Jesusu. m 19 Top yaab a cristiano a muchꞌaꞌanooꞌ teꞌiji. Maꞌ u cüxtajooꞌ biqui caꞌ u cꞌoches a cꞌojaꞌan tu tzeel a Jesusu. Ta wich quet u pol a naja, nacꞌooꞌ pol naj etel a cꞌojaꞌana. U potajooꞌ u pol a naja. Teꞌi u yemsajooꞌ a cꞌojaꞌan tac etel u coytaan tu taan a Jesusu. 20 Leꞌec a Jesusu, u yilaj ti queꞌenooꞌ u yool tu pach alaꞌi tiꞌi caꞌ u chꞌanes a sotmen u büqꞌuele. —Saꞌtesabi a sipꞌil,— cu tꞌan a Jesus tiꞌiji. n 21 Leꞌecooꞌ a fariseo u cꞌabaꞌooꞌ u naꞌat u yetꞌocooꞌ u yaj caꞌansajil u ley aj Moisese, cajooꞌ u yadüꞌ: —Tan u maclantꞌantic a Dioso. Maꞌax mac jedeꞌec u paatal u saꞌtesic a sipꞌili, jadiꞌ a Dioso,— cu tꞌanooꞌ tu bajil. o 22 A Jesusu, u naꞌtaj cꞌuꞌ a tanooꞌ u tucliqui. —¿Cꞌuꞌ caꞌa taneꞌex a tuclic abeꞌe?— cu tꞌan a Jesus tiꞌijooꞌo. p 23 —Maꞌ yaj caꞌ in wadüꞌ ti saꞌtesabi u sipꞌil u men maꞌ chicaꞌan wa jaj ti saꞌtesabi tiꞌi. Cꞌuꞌ betiqui, yaj caꞌ in wadüꞌ caꞌ waꞌlac. Caꞌ uchuc u ximbal u men teꞌi 17 

u chictal wa jaj in tꞌan,— cu tꞌan a Jesusu. 24 —Inene, yanajeen ti cristianojil. Wa caꞌ in chꞌanes alaꞌaji, chicaꞌan teꞌex ti patalen ti saꞌtesaj sipꞌil waꞌyeꞌ yocꞌolcab,— cu tꞌan a Jesus tiꞌijooꞌo. —Tan in wadic tech. Waꞌlen. Molo a coytaan. Caꞌ xiquech ta wotoch,— cu tꞌan tiꞌi a winic a sotmen u büqꞌuele. q 25 Coyaꞌan ti queꞌen a sotmen u büqꞌuel taan a cristianojo. Tu seebal waꞌlaji. U molaj u coytaan. Caji ti uscꞌal tu yotoch. Tan u yadic u quiꞌil a Dios ti tan u beele. r 26 Saꞌtooꞌ u yool a cristiano etel cꞌuꞌ a maniji. U yadajooꞌ u quiꞌil a Dioso. Saacajooꞌ tu jajil. —Top jumpaay ti wilaj aleebe,— cu tꞌanooꞌ.  



 



 



Püybi aj Levi u men a Jesusu.



Pues teꞌi. Mas pachili, joqꞌui teꞌi a Jesusu. Leꞌec ti tan u beele, u yilaj aj Leviji. Alaꞌaji, jun tuul aj mol taqꞌuin tiꞌi a gobiernojo. Tinaꞌan ti queꞌen tu cuuchil tuba walac u meyaj. —Coꞌox tin pach,— cu tꞌan a Jesus tiꞌiji. s 28 U pꞌütaj a meyaj a tan u betiqui. Liqꞌui. Bini tu pach a Jesusu. t 29 Pues teꞌi. Leꞌec aj Leviji, u betaj a fiesta ichil u yotoch tiꞌi a Jesusu. Nooch a fiesta u betaja. Muchꞌlajooꞌ ti yaab aj mol taqꞌuin tiꞌi a gobiernojo. Muchꞌlajooꞌ ilic ti yaab ulaacꞌ mac. Queꞌenooꞌ ti janal pach mesa. u 30 Ilbi a Jesus tu yaamooꞌ u men a fariseo u cꞌabaꞌooꞌ u naꞌat u yetꞌocooꞌ u yaj caꞌansajil u ley aj Moisese. Fariseojooꞌ ilic alaꞌooꞌo. Cajooꞌ u pꞌaꞌastooꞌ u yaj cambal a Jesusu. —¿Cꞌuꞌ caꞌa taneꞌex a janal a wucꞌul etelooꞌ aj mol taqꞌuin tiꞌi a gobiernojo, u yetꞌocooꞌ a top yanooꞌ u sipꞌili?— cu tꞌanooꞌ tiꞌi u yaj cambal a Jesusu. 31 —Maꞌ cꞌabeet aj tzꞌücyaj tiꞌijooꞌ a mucꞌaꞌani, pero cꞌabeet tiꞌijooꞌ a cꞌojaꞌana,— cu tꞌan a Jesus tiꞌijooꞌ ti uchi u nuuc. 32 —Maꞌ taleen tiꞌi caꞌ in wadüꞌ tiꞌijooꞌ a cristiano a tojooꞌ u naꞌat caꞌ u jelooꞌ u tucul caꞌ tun u tuclooꞌ a tojo. Taleen tiꞌi caꞌ in wadüꞌ abeꞌ tiꞌijooꞌ a yanooꞌ u sipꞌili,— cu tꞌan a Jesus tiꞌijooꞌo. v 27 



 



 



 



 



 



Cꞌaatbi tiꞌi a Jesus u pectzil a suqꞌuini.



Pues teꞌi. —Leꞌecooꞌ u yaj cambal aj Juan aj tzꞌaj ocjaꞌa, yaab sut ti walacooꞌ u pꞌütic a janal tiꞌi caꞌ uchucooꞌ u suqꞌuin. Walacooꞌ ilic u tꞌan ti yaab etel a Dioso,— cu tꞌanooꞌ tiꞌi a Jesusu. —Baaloꞌ ilic ti walacooꞌ u betic u yaj cambalooꞌ boon a fariseo u cꞌabaꞌooꞌ u naꞌata. Cꞌuꞌ betiqui, a waj cambalooꞌ incheche, walacooꞌ u janal u yucꞌul. ¿Cꞌuꞌ caꞌa?— cu tꞌanooꞌ tiꞌi a Jesusu. w 34 —Maꞌ tu paataleꞌex a tzꞌeec tiꞌijooꞌ mac a emi ti ucꞌul etel aj tzꞌocolbeel caꞌ u pꞌütooꞌ u janal caꞌ tun uchucooꞌ u suqꞌuin leꞌec ti queꞌen to aj tzꞌocolbeel tu yaamooꞌ,— cu tꞌan a Jesus ti uchi u nuucticooꞌo. x 35 —Cꞌuꞌ betiqui, watac u qꞌuinil, leꞌec ti bel u caꞌa jocꞌsabül aj tzꞌocolbeel tu yaamooꞌ u yaj sutili. Ti a qꞌuin abeꞌe, belooꞌ u caꞌa ti suqꞌuin,— cu tꞌan a Jesus tiꞌijooꞌo. y 33 

Pues teꞌi. Uchi ilic u tꞌan a Jesus tiꞌijooꞌ ich mucultꞌan yocꞌol biqui ti maꞌ quiꞌ tu cuntal a tumulben to etel a uchben a sucooꞌ u beteꞌe. —Maꞌax mac walac u tzꞌeec a tumul nocꞌ tiꞌi u pücꞌülbeeb a uchben nocꞌo,— cu tꞌan a Jesusu. —Wa cuchi caꞌ u betooꞌ ti baaloꞌo, bel u cu tziliꞌ a tumul nocꞌ tuba u jocꞌsic u pücꞌülbeebe, y maꞌ quiꞌ tu jocꞌol a liꞌ noqꞌui,— cu tꞌan tiꞌijooꞌ ich mucultꞌan. z 37 —Maꞌax walac u tzꞌabül tumul vino ichil u cuuchil a betabi etel uchben qꞌuewel,— cu tꞌan. —Wa cuchi caꞌ tzꞌabüc ti baaloꞌo, tanil u tzaquesic u bajil a tumul vinojo, bel u caꞌa ti jeetel a uchben qꞌuewele. Tooxol u caꞌa cuchi a vinojo, y cꞌastal u caꞌa cuchi a qꞌuewele,— cu tꞌan a Jesus tiꞌijooꞌ ich mucultꞌan. 38 —Yan u tzꞌabül a tumul vino ichil u cuuchil a betabi etel tumul qꞌuewel,— cu tꞌan a Jesusu. 39 —Maꞌax leꞌec mac u yaaltaj a uchben vinojo, maꞌ tu cꞌatiintic u yucꞌuꞌ a tumulben to. “Mas quiꞌ a uchbene,” cu tꞌanac cuchi,— cu tꞌan a Jesus tiꞌijooꞌ ich mucultꞌan. 36 



 



 



 



Tu qꞌuinil a jedele, u jiripꞌtajooꞌ u wich a pücꞌaal u yaj cambal a Jesusu.



6



 Pues teꞌi. Jun pꞌeel qꞌuin tan u manül a Jesus etelooꞌ u yaj cambal ich col. U qꞌuinil jedel a qꞌuin abeꞌe. Wiꞌijooꞌ u yaj cambal a Jesusu. U jiripꞌtajooꞌ tzꞌetzꞌeec u semilla a harinaja a. U jüjüxcꞌüꞌtajooꞌ tiꞌi caꞌ jocꞌoc u pach. U jantajooꞌ. b 2 Cꞌuꞌ betiqui, yanooꞌ a fariseo u cꞌabaꞌooꞌ u naꞌat teꞌiji. —¿Cꞌuꞌ caꞌa taneꞌex a betic cꞌuꞌ a maꞌ quiꞌ u betabül tu qꞌuinil a jedele?— cu tꞌanooꞌ tiꞌi u yaj cambal a Jesusu. c 3 —¿Maꞌ wa a xocajeꞌex cꞌuꞌ u betaj aj quimen rey David u yetꞌocooꞌ u yetmanül ti wiꞌijooꞌo?— cu tꞌan a Jesus tiꞌijooꞌ ti uchi u nuuc. d 4 —Oqui aj David ichil u yotoch a Dioso,— cu tꞌan a Jesusu. —U molaj a waj harina a tzꞌabi tiꞌi a Dioso. U tzꞌaj tiꞌijooꞌ u yetmanül. U laj jantajooꞌ a waj harinaja. Leꞌec a Dioso, u tzꞌaj caꞌ jantabüc a waj harina abeꞌ jadiꞌ u menooꞌ u yaj mansaj tꞌan a cristiano tiꞌi a Dioso. Alaꞌaji, maꞌ u yaj mansaj tꞌan a cristiano tiꞌi a Diosi,— cu tꞌan a Jesus tiꞌijooꞌo. e 5 —Inene, yanajeen ti cristianojil. Yan in yanil ti tücaaꞌ caꞌax tu qꞌuinil jedel,— cu tꞌan a Jesusu. 1 



 



 



 



 



Chꞌani a winic a mooch u cꞌüꞌü.



Pues teꞌi. Ti ulaacꞌ u qꞌuinil a jedele, oqui a Jesus ichil jun cuul naj tuba walacooꞌ u muchꞌtal aj Israel u cꞌajes a Dioso. Tan u caꞌansicooꞌ teꞌi. Tu yaam a muchꞌaꞌanooꞌ teꞌiji, yan jun tuul a winic a mooch u cꞌüꞌü. f 7 Leꞌecooꞌ u yaj caꞌansajil u ley aj Moises u yetꞌocooꞌ a fariseo u cꞌabaꞌooꞌ u naꞌata, tanooꞌ u chaꞌantic a Jesusu. U cꞌatooꞌ u yilaꞌ wa caꞌ u chꞌanes a mac tu qꞌuinil a jedel tiꞌi caꞌ paatac u yadooꞌ ti yan u sipꞌil a Jesusu. 8 Cꞌuꞌ betic a Jesusu, u yeel cꞌuꞌ a tanooꞌ u tucliqui. —Waꞌlen chumuquil,— cu tꞌan a Jesus tiꞌi a winic a mooch u cꞌüꞌü. Liqꞌui. Waꞌlaji teꞌi. g 9 —Bel in quin cꞌaate teꞌex jun pꞌeel a tꞌana,— cu tꞌan 6 

a Jesus tiꞌijooꞌ a tanooꞌ u chaꞌana. —¿Biquiꞌil a quiꞌ tu cꞌaxül tiꞌi a ley ti u qꞌuinil a jedele, wa tiꞌi ti betical a quiꞌi, wa tiꞌi ti betical a cꞌasa? ¿Quiꞌ wa caꞌ ti saꞌalte u cuxtal a maca, wa caꞌ ti quimes alaꞌi ti u qꞌuinil a jedele?— cu tꞌan a Jesus tiꞌijooꞌo. h 10 Leꞌec a Jesusu, u sutaj u wich u chaꞌantooꞌ tulacalooꞌ. —Sützü a cꞌüꞌ,— cu tꞌan tiꞌi a winiqui. U sützaj u cꞌüꞌ. Chꞌani. 11 Licꞌooꞌ u tzꞌiiquil alaꞌooꞌ tu jajil. Cajooꞌ u tzicbalte cꞌuꞌ a cu betooꞌ tiꞌi a Jesusu.  



 



A Jesusu, u yeetajooꞌ doce tuul tiꞌi u yaj xaꞌnum.



Pues teꞌi. Maꞌ top uchi manüc u qꞌuinil abeꞌ ti naqꞌui a Jesus tuwich witz ti tꞌan etel a Dioso. U mansaj a acꞌüꞌ ti tꞌan teꞌi. i 13 Leꞌec ti sasajiji, u püyajooꞌ boon u yaj cambal. Tu yaamooꞌ alaꞌooꞌo, u yeetaj doce tuul. —Incheꞌex in waj xaꞌnum,— cu tꞌan tiꞌijooꞌ a doce tuulu. j 14 Yeetbi aj Simono. U tzꞌaj u cꞌabaꞌ ti aj Pedro. Yeetbi aj Andres, leꞌec u yitzꞌin aj Simono. Yeetbooꞌ aj Jacobo, aj Juana, aj Felipeje, aj Bartolomeje, k 15 aj Mateojo, aj Tomasa, y ulaacꞌ aj Jacobo. Leꞌec aj Jacob abeꞌe, leꞌec u mejen aj Alfeojo. Yeetbi ilic ulaacꞌ aj Simono. —Cananista,— cu tꞌanooꞌ tiꞌi aj Simon abeꞌe. 16 Yeetbi ilic aj Judasa, leꞌec u mejen aj Jacobo. Yeetbi ilic aj Judas Iscarioteje, leꞌec mac u tzolaj a Jesusu. l 12 



 



 



 



 



Yaab a uchooꞌ u cambal etel a Jesusu.



Pues teꞌi. a Jesusu, emi tuwich a witz abeꞌ u yetꞌocooꞌ a doce tuulu. Waꞌlaji tuba quet a luꞌumu. Top yaabooꞌ u yaj cambal a queꞌenooꞌ teꞌiji. Mani tu pach u yaabil a cristiano a muchꞌaꞌanooꞌ tu yaam. Yan a talooꞌ cuenta Judeaja. Yan a talooꞌ ich caj Jerusalen. Yan a talooꞌ chiꞌ cꞌacꞌnaab ich caj Tiro caj Sidon. Cꞌochooꞌ u yubooꞌ u tꞌan a Jesusu. Cꞌochooꞌ ilic a cꞌojaꞌan ti tzꞌücbülü. m 18 Baaloꞌ ilic boon a yan a cꞌacꞌasbaꞌal tu yoolooꞌ, jocꞌsabi tiꞌijooꞌ. 19 Tulacalooꞌ a cristiano a muchꞌaꞌanooꞌ teꞌiji, tanooꞌ u yaaltic u tülüꞌ a Jesusu. Tan u chꞌanesicooꞌ tulacal alaꞌooꞌ etel u patalil. n 17 



 



 



Leꞌec adaꞌ biquiꞌil a mac a quiꞌooꞌ etel a Dioso.



Pues teꞌi. Leꞌec a Jesusu, u chaꞌantajooꞌ u yaj cambal. —Leꞌec booneꞌex a otzileꞌexe, quiꞌeꞌex cuchi a wool. Yan teꞌex a cuuchil ichil u cuenta a Dioso,— cu tꞌan a Jesus tiꞌijooꞌ u yaj cambala. o 21 —Leꞌec booneꞌex a jabix wiꞌijeꞌex tiꞌi cꞌuꞌ a tiꞌi a Dios aleebe, quiꞌeꞌex cuchi a wool. Bel u caꞌa tzꞌabül teꞌex ti chucul teꞌex,— cu tꞌan a Jesus tiꞌijooꞌo. —Leꞌec booneꞌex a taneꞌex a wocꞌol aleebe, quiꞌeꞌex cuchi a wool. Beleꞌex a caꞌa ti cheꞌej,— cu tꞌan a Jesus tiꞌijooꞌ u yaj cambala. p 22 —Leꞌec ti motztzileꞌex u menooꞌ a cristianojo, quiꞌeꞌex cuchi a wool. Baaloꞌ ilic leꞌec ti taneꞌex 20 

a jocꞌsabül tu yaamooꞌ alaꞌooꞌo. Baaloꞌ ilic ti taneꞌex a pꞌaꞌasbül, y tan u yaalbül ti cꞌaseꞌex a cꞌabaꞌ tin wocꞌlal inen a yanajeen ti cristianojili,— cu tꞌan a Jesus tiꞌijooꞌo. q 23 —Quiꞌaqueꞌex a wool tu qꞌuinil u yuchul a cꞌas abeꞌ teꞌexe. Uchuqueꞌex a siit u men u quiꞌileꞌex a wool. Beteꞌex abeꞌe, u men yan ti yaab a quiꞌil teꞌex a taacaꞌan ti caꞌan. Leꞌecooꞌ u uchben mamaaꞌ a cristiano abeꞌ a tanooꞌ u betic teꞌex a cꞌasa, u betajooꞌ ilic a cꞌas a jabix abeꞌ tiꞌijooꞌ a winic u yadajooꞌ u tꞌan a Dios uchi,— cu tꞌan a Jesus tiꞌijooꞌ u yaj cambal. r 24 —Cꞌuꞌ betiqui, yaj a beleꞌex a caꞌa a cꞌümüꞌ boon tuuleꞌex a ayicꞌaleꞌexe. A cꞌümajeꞌex tun a quiꞌi,— cu tꞌan a Jesusu. s 25 —Yaj a beleꞌex a caꞌa a cꞌümüꞌ boon tuuleꞌex a naꞌajeꞌexe. Beleꞌex a caꞌa ti wiꞌijtal. Yaj a beleꞌex a caꞌa a cꞌümüꞌ boon tuuleꞌex a taneꞌex a cheꞌej aleebe. Bel u caꞌa ti yajtal a wooleꞌex. Beleꞌex a caꞌa ti ocꞌol,— cu tꞌan a Jesusu. t 26 —Yaj a beleꞌex a caꞌa a cꞌümüꞌ boon tuuleꞌex a taneꞌex a tzicbalbül ti quiꞌeꞌex u men tulacalooꞌ a cristianojo. Leꞌecooꞌ u uchben mamaaꞌooꞌ abeꞌe, u tzicbaltajooꞌ ilic u quiꞌil boon tuul u tzꞌajooꞌ u bajil jabix tanooꞌ u yadic u tꞌan a Dioso, pero chenooꞌ u tus,— cu tꞌan a Jesusu. u  



 



 



 



Yacunte a mac a tzꞌiic teche.



—Pues teꞌi. Tan in wadic teꞌex booneꞌex a walaqueꞌex a wuꞌyic in tꞌana. Yacunteꞌex boon a tzꞌiic teꞌexe. Yan a betiqueꞌex a quiꞌ tiꞌijooꞌ boon a walacooꞌ u motzintiqueꞌexe,— cu tꞌan a Jesusu. v 28 —Quiꞌquiꞌtꞌanteꞌexooꞌ mac walacooꞌ u pꞌaꞌastiqueꞌex. Cꞌajeseꞌex a Dios yocꞌolooꞌ boon a walacooꞌ u betic teꞌex a cꞌasa,— cu tꞌan a Jesusu. w 29 —Leꞌec mac caꞌ u jützꞌüꞌ a pꞌuꞌucu, sutu a junxeele, caꞌ u jützꞌüꞌ. Wa yan mac caꞌ u chꞌaaꞌ a nocꞌ jun tziili, maꞌ a wetꞌic tiꞌi u chꞌaꞌic jun tziil ulaacꞌ,— cu tꞌan a Jesusu. x 30 —Leꞌec mac tan u matic cꞌuꞌ a yan teꞌexe, tzꞌaꞌeꞌex tiꞌi. Leꞌec a mac caꞌ u tocoꞌ a cꞌuꞌ teche, maꞌ a beeleꞌex ti yaab sut a cꞌaateꞌex caꞌ u yusqꞌuinte abeꞌe,— cu tꞌan a Jesusu. y 31 —Jabix ilic a cꞌateꞌex caꞌ betabüc teꞌexe, baaloꞌ ilic a yan a betiqueꞌex tiꞌijooꞌo,— cu tꞌan a Jesusu. z 32 —Pues teꞌi. Wa cuchi jadiꞌ a yajooꞌ u yubeꞌex a taneꞌex a yacuntiqui, maꞌ taneꞌex a betic a quiꞌil ti baaloꞌi. Leꞌecooꞌ a queꞌenooꞌ ilic ichil u sipꞌili, walacooꞌ ilic u betic ti baaloꞌ,— cu tꞌan a Jesusu. a 33 —Wa cuchi jadiꞌ tiꞌijooꞌ boon a walacooꞌ u betic teꞌex a quiꞌ taneꞌex a betic a quiꞌi, maꞌ taneꞌex a betic a quiꞌil ti baaloꞌi. Leꞌecooꞌ a queꞌenooꞌ ilic ichil u sipꞌili, walacooꞌ ilic u betic ti baaloꞌ,— cu tꞌan a Jesusu. 34 —Wa cuchi jadiꞌ tiꞌijooꞌ a walacooꞌ u yusqꞌuintic u jel a taqꞌuin a walaqueꞌex a tzꞌeec u maantooꞌo, maꞌ taneꞌex a betic a quiꞌil ti baaloꞌi. Leꞌecooꞌ a queꞌenooꞌ ilic ichil u sipꞌili, walacooꞌ ilic u tzꞌeec ti maanil a taqꞌuin tiꞌijooꞌ a walacooꞌ u yusqꞌuintic u jel tucayeꞌil,— cu tꞌan a Jesusu. b 27 

—Yacunteꞌexooꞌ mac a tzꞌiicooꞌ teꞌexe. Yan a betiqueꞌex quiꞌil tiꞌijooꞌ. Yan a tzꞌeequeꞌex ti maanil a taqꞌuin tiꞌijooꞌ, pero maꞌ tzaj a tucliqueꞌex wa bel u caꞌa usqꞌuinbil teꞌex u jel. Caꞌ a beteꞌex ti baaloꞌo, bel u caꞌa tzꞌabül teꞌex a quiꞌil ti yaab u men a Dioso. Bel ilic u caꞌa ti chictal ti leꞌec incheꞌex u mejen a Dios ti caꞌana. Alaꞌaji, walac ilic u chꞌaꞌic u yotzililooꞌ boon a maꞌ taꞌachooꞌ u tzꞌeec a boꞌtiqui, u yetꞌocooꞌ boon a cꞌacꞌas cristianojo,— cu tꞌan a Jesusu. c 36 —Yan a chꞌaꞌiqueꞌex u yotzilil a maca, jabix ilic ti walac u chꞌaꞌbül u yotzilil a mac u men a Tateꞌex a queꞌen ti caꞌana,— cu tꞌan a Jesusu. d 35 



 



Maꞌ a tzꞌeequeꞌex a mac ichil u sipꞌili.



—Pues teꞌi. Maꞌ a yaaltiqueꞌex a cüxtic wa u cüxtaj u sipꞌil a maca. Ti baaloꞌo, maꞌ tu yaaltabül cüxtabül wa a cüxtajeꞌex a sipꞌil incheꞌexe. Maꞌ a tzꞌeequeꞌex a mac ichil u sipꞌili. Ti baaloꞌo, maꞌ ta tzꞌabüleꞌex ichil a sipꞌil. Saꞌteseꞌex u sipꞌil a maca. Ti baaloꞌo, bel u caꞌa saꞌtesabül a sipꞌileꞌex,— cu tꞌan a Jesusu. e 38 —Sijeꞌex cꞌuꞌ a cꞌabeet tiꞌi ulaacꞌa. Ti baaloꞌo, bel u caꞌa sijibil teꞌex u men a Dioso. Leꞌec ti bel u caꞌa pꞌisbil cꞌuꞌ a bel u caꞌa sijibil teꞌexe, bel u caꞌa butꞌbul ti chich ichil u pꞌisbeeb. Bel u caꞌa tintinjützꞌbül tiꞌi caꞌ ococ u chucaan. Tudel u caꞌa asto ti tan u manül tu pach u men u yaabil. Baaloꞌ ti bel u caꞌa sijibil teꞌexe. Jabix ilic ti walaqueꞌex a pꞌisic cꞌuꞌ a taneꞌex a sijiqui, baaloꞌ ilic ti bel u caꞌa pꞌisbil cꞌuꞌ a bel u caꞌa sijibil teꞌexe,— cu tꞌan a Jesusu. f 39 Pues teꞌi. Uchi u tꞌan a Jesus etelooꞌ ich mucultꞌan yocꞌol mac a tan u yadic a maꞌ u yeel cꞌuꞌiji. —Jun tuul a chꞌoopo, maꞌ tu paatal u bensic u yetchꞌoopil. Wa caꞌ u betooꞌ ti baaloꞌ, belooꞌ u caꞌa ti cꞌaxül ich chꞌeꞌen tu caꞌ tuulil,— cu tꞌan a Jesusu. g 40 —Maꞌax mac aj cambal u yeel a mas yaab tuwich u maestro. Cꞌuꞌ betiqui, leꞌec ti jobooꞌ u yeꞌbel tiꞌi boon u yeel a maestrojo, jadiꞌ quet u yeelooꞌ etel a maestrojo,— cu tꞌan a Jesusu. h 41 —¿Cꞌuꞌ caꞌa tan a wilic u sipꞌil a hermano bete cuenta tan a wilic tzꞌetzꞌeec a taꞌluꞌum ichil u necꞌ u wichi? Uxtun incheche, maꞌ taꞌach a tzꞌeec ta wool ti nooch a sipꞌil incheche, bete cuenta jabix noxiꞌ cheꞌ a queꞌen ichil u necꞌ a wich,— cu tꞌan a Jesus yocꞌolooꞌ u sipꞌil. i 42 —Incheche, maꞌ taꞌach a wilic a jabix a noxiꞌ cheꞌ a queꞌen ichil u necꞌ a wich,— cu tꞌan. —Cꞌuꞌ betiqui, baalaꞌ walac a wadic tiꞌi a hermanojo. “Hermano,” queech. “Chaꞌa in jocꞌsic abeꞌ a jabix taꞌluꞌum a queꞌen ichil u necꞌ a wich,” queech tiꞌi. ¿Cꞌuꞌ caꞌa maꞌ saaquech a wadüꞌ a jabix abeꞌ tiꞌiji?— cu tꞌan. —Incheche, chen aj choꞌech. Payanbej joqꞌues abeꞌ a jabix noxiꞌ cheꞌ a queꞌen ichil u necꞌ a wich. Pachili, jedeꞌec a wilic ti quiꞌ biqui caꞌ a joqꞌues abeꞌ a jabix taꞌluꞌum a queꞌen ichil u necꞌ u wich a hermanojo,— cu tꞌan a Jesus yocꞌolooꞌ u sipꞌil. j 37 

San Lucas 6, 7  156 Etel u wich a cheꞌe, chicaꞌan biquiꞌil u yoc.



—Pues teꞌi. Leꞌec a cristianojo, jabix ilic a cheꞌe. Leꞌec a cheꞌ a quichꞌpana, maꞌ tu tzꞌeec u wich ti cꞌas. Maꞌax a cꞌacꞌas cheꞌe, maꞌ tu tzꞌeec u wich a quichꞌpana,— cu tꞌan a Jesusu. k 44 —Etel u wich a cheꞌe, chicaꞌan biquiꞌil a cheꞌe. Maꞌ tu wichintic a chimun a qꞌuiꞌixi. Maꞌax tu wichinbil ix tzꞌus u men a qꞌuiꞌix poccheꞌe,— cu tꞌan a Jesusu. l 45 —Leꞌec a quiꞌil winiqui, walac u betic a quiꞌ u men u quiꞌil u naꞌat. Leꞌec a cꞌacꞌas winiqui, walac u betic a cꞌas u men u cꞌasil u naꞌat. Chicaꞌan biquiꞌil u naꞌat a mac etel u tꞌan,— cu tꞌan a Jesusu. m 43 



 



 



Leꞌec adaꞌ a mucultꞌan yocꞌol caꞌ pꞌeel u cuuchil a naja.



—Pues teꞌi. “Noochil, Noochil,” queꞌex ten. ¿Cꞌuꞌ caꞌa walaqueꞌex a chiitiquen ti baaloꞌ, pero maꞌ taꞌacheꞌex a betic cꞌuꞌ a walac in wadiqui?— cu tꞌan a Jesusu. n 47 —Tulacal a mac a walacooꞌ u cꞌochol tin wetele, y a walacooꞌ u yubic in tꞌana, y a walacooꞌ u betic cꞌuꞌ a walac in wadiqui, alaꞌooꞌo, o 48 jabix a mac a tan u men naj etel tunich. U paantaj ti tam tac yocꞌol jun pꞌeel tunich. Yocꞌol a tunich abeꞌe, caji u tzaamte a tunich tiꞌi u coloccheꞌil a naja. Leꞌec ti tudaꞌan a jaꞌa, cuꞌunquinbi a luꞌum u men u yoc a jaꞌa. Cꞌuꞌ betiqui, maꞌ u pecsaj a naji, u men quiꞌ betajaꞌan yocꞌol a tunichi,— cu tꞌan a Jesus ich mucultꞌan. p 49 —Uxtun mac a walacooꞌ u yubic in tꞌan pero maꞌ taꞌachooꞌ u tzꞌocsiqui. Alaꞌooꞌo, jabix ilic a winic a tan u men naj etel tunich xan. Cꞌuꞌ betiqui, maꞌ u paantaj maꞌax tzꞌetzꞌeec tuba u cajsaj a naja. Jadiꞌ yocꞌol luꞌum u tzꞌaj a tunichi. Leꞌec ti cuꞌunaji a luꞌum u men u yoc a jaꞌa, cꞌaxi a naj ti jomol. Jumpul cꞌasaji a naja,— cu tꞌan a Jesus ich mucultꞌan. q 46 

Chꞌanesabi jun tuul u yaj meyaj a soldado u men a Jesusu.



 Pues teꞌi. Leꞌec ti jobi ti tꞌan a Jesus etelooꞌ a cristianojo, joqꞌui teꞌi. Bini ich caj Capernaum. r 2 Queꞌen u noochilooꞌ a soldado teꞌi. Yan u yaj meyaj jun tuul, cꞌojaꞌan. Top cꞌabeet tiꞌi. Watac u quimil. 3 Leꞌec a soldado abeꞌe, u yubaj u pectzil a Jesusu. U tücaaꞌtajooꞌ a nucuch winic tiꞌi aj Israel tiꞌi caꞌ u püyüꞌ a Jesusu. U cꞌati caꞌ u cꞌaatooꞌ tiꞌi a Jesus caꞌ talac quiꞌcunbul u yaj meyaj. 4 Leꞌec ti cꞌochooꞌ etel a Jesusu, u yadajooꞌ tiꞌi tulacalooꞌ u yool. —Quiꞌ a waantic a soldado abeꞌe,— cu tꞌanooꞌ tiꞌi a Jesusu. 5 —Quiꞌ u yool a soldado abeꞌ etelooꞌ ti wetcaal aj Israele. U betaj toꞌon a naj tuba walac ti muchꞌtal ti cꞌajes a Dioso,— cu tꞌanooꞌ tiꞌi a Jesusu. 6 Pues teꞌi. Bini a Jesus tu pachooꞌ. Leꞌec ti chemaꞌ cꞌochoc a Jesus tu yotoch a soldado abeꞌe, cümbi u menooꞌ ulaacꞌ u yaj xaꞌnum a soldadojo. 1 

Leꞌec alaꞌooꞌo, u amigo a soldadojo. Baalaꞌ a tücaaꞌbooꞌ u yadüꞌ tiꞌi a Jesusu: —“Noochil, maꞌ in mas tucꞌsic a wool. Maꞌ chucul in yanil tiꞌi caꞌ talaquech ichil in wotoch,” cu tꞌan a soldadojo,— cu tꞌanooꞌ tiꞌi a Jesusu. 7 —“Maꞌax u naj xan caꞌ xiquen ta wetel. Jadiꞌ adü caꞌ quiꞌac in waj meyaj, y bel u caꞌa ti chꞌanül,” cu tꞌan a soldadojo,— cu tꞌanooꞌ tiꞌi a Jesusu. s 8 —“Yan ilic in noochil. Walac u tücaaꞌtiquen. Yanooꞌ ilic a soldado a walac in tücaaꞌtiqui. Walac in wadic tiꞌi a jun tuul caꞌ xiꞌic, y walac u beel. Walac in wadic tiꞌi ulaacꞌ caꞌ talac, y walac u talel. Walac in wadic tiꞌi in waj meyaj caꞌ u beteꞌ a cꞌuꞌaca, y walac u betic abeꞌe,” cu tꞌan a soldadojo,— cu tꞌanooꞌ u amigo a soldado tiꞌi a Jesusu. 9 Leꞌec ti aalbi abeꞌ tiꞌi a Jesusu, saꞌti u yool u men u tꞌan a soldado abeꞌe. U sutaj u bajil ti tꞌan etelooꞌ a cristiano a tücünacooꞌ tu pach. —Tan in wadic teꞌex. Caꞌax boon tuul in wetcaal a queꞌenooꞌ u yool tin pacha, maꞌax tuba cuenta Israel in cüxtaj jun tuul ti wetcaal a top queꞌen u yool tin pach tu jajil jabix a soldado abeꞌe,— cu tꞌan a Jesus tiꞌijooꞌ a cristianojo. t 10 Leꞌec boon tuul a tücaaꞌbooꞌ u men u noochil a soldadojo, u pꞌütajooꞌ a Jesus ti bej. Uscꞌajooꞌ tu yotoch a soldado abeꞌ tucayeꞌil. U yilajooꞌ u yaj meyaj a soldado abeꞌ teꞌi. Chꞌanaꞌan tun.  



 



 



 



Cuxquinbi u yal ix maꞌicham u men a Jesusu.



Pues teꞌi. Bini a Jesus ti jun pꞌeel a caj Nain u cꞌabaꞌ. Tücünacooꞌ u yaj cambal tu pach. Yanooꞌ ilic ti yaab a cristiano tu pach alaꞌaji. 12 Tanooꞌ to u cꞌochol tu chiꞌ a cot a queꞌen tu xoy a caj abeꞌe. Tan ilic u jocꞌsabül ich caj jun tuul a quimene. Leꞌec u naꞌ a quimene, ix maꞌicham. Maꞌ yan ulaacꞌ u yal. Jadiꞌ a quimen abeꞌe. Yanooꞌ a cristiano a talooꞌ ich caj a tücünacooꞌ tu pach ix maꞌicham abeꞌe. 13 Leꞌec caꞌ u yilaj ix maꞌicham a Noochtzili, otzil tu wich. —Maꞌ a wocꞌol,— cu tꞌan a Jesus tiꞌiji. u 14 Naatzꞌi a Jesus tu tzeel a quimene. U tülaj u cuuchil tuba tan u cꞌoochbol. Waꞌlajooꞌ aj mucsaja. —Tan in wadic tech, tzꞌub. Liqꞌuen,— cu tꞌan a Jesus tiꞌi a quimen chꞌajomo. 15 Tinlaji a quimene. Caji ti tꞌan. Leꞌec a Jesusu, u cꞌubaj a chꞌajom tiꞌi u naꞌ. v 16 Jacꞌooꞌ u yool tulacalooꞌ. Cajooꞌ u yadüꞌ u quiꞌil a Dioso. —Chiclaji tiqui yaam jun tuul a top patal a walac u yadic u tꞌan a Dioso,— cu tꞌanooꞌ. —Inoꞌon aj Israeloꞌono, tiꞌijoꞌon Dios. U chꞌaꞌaj ti wotzilil,— cu tꞌanooꞌ a queꞌenooꞌ teꞌiji. w 17 Tzicbalbi tulacal tuba cuenta Judea cꞌuꞌ u betaj a Jesusu. Tzicbalbi ilic caꞌax tubajac maꞌ naach cuenta Judea. x 11 

San Lucas 7  158 Cꞌochooꞌ etel a Jesus u yaj xaꞌnum aj Juan aj tzꞌaj ocjaꞌa.



Pues teꞌi. Leꞌecooꞌ u yaj cambal aj Juan aj tzꞌaj ocjaꞌa, u tzolajooꞌ tiꞌi cꞌuꞌ a walac u betic a Jesusu. y 19 Leꞌec aj Juana, u püyajooꞌ caꞌ tuul u yaj cambal. —Caꞌ xiqueꞌex a cꞌaate tiꞌi a Jesus wa leꞌec aj Saꞌalil alaꞌi a tan ti paacꞌtiqui, wa yan ti paacꞌtic ulaacꞌ,— cu tꞌan aj Juan tiꞌi a caꞌ tuulu. z 20 Leꞌec ti cꞌochooꞌ a caꞌ tuul etel a Jesusu, u yadajooꞌ u tꞌan aj Juan tiꞌiji. —Leꞌec aj Juan aj tzꞌaj ocjaꞌa, u tücaaꞌtajoꞌon ta wetel. ¿Inchech wa aj Saꞌalil a tan ti paacꞌtiqui, wa yan ti paacꞌtic ulaacꞌ?— cu tꞌan a caꞌ tuul tiꞌi a Jesusu. 21 Tiꞌi ilic a hora abeꞌ a Jesusu, u chꞌanesajooꞌ ti yaab a cꞌojaꞌana, caꞌax top yaj u cꞌojaꞌanil. U jocꞌsajooꞌ a cꞌacꞌasbaꞌal tu yoolooꞌ a maca. U sasilcuntajooꞌ u wich a chꞌoopo. 22 Leꞌec ti jobi u betic abeꞌ a Jesusu, u nuuctajooꞌ u yaj cambal aj Juana. —Caꞌ uscꞌaqueꞌex etel aj Juan a wadeꞌex tiꞌi cꞌuꞌ a wilajeꞌex y cꞌuꞌ a wuꞌyajeꞌexe,— cu tꞌan. —Tanooꞌ u sasilcunbul u wich a chꞌoopo. Leꞌecooꞌ a chꞌetec u yoco, tanooꞌ u ximbal tucayeꞌil. Tanooꞌ u chꞌanesabül a tan u tuꞌujtal u büqꞌuel u men u cꞌojaꞌanili. Tanooꞌ u jeebbel u xiquin a cooco. Tanooꞌ u caꞌ cuxtal a quimene. Tan u yaalbül u quiꞌil pectzil a Dios tiꞌijooꞌ a otzili,— cu tꞌan a Jesus tiꞌijooꞌ a caꞌ tuulu. a 23 —Quiꞌ u yool mac a maꞌ siqꞌui u yool tene,— cu tꞌan a Jesus tiꞌijooꞌ a caꞌ tuulu. 24 Pues teꞌi. Leꞌec ti uscꞌajooꞌ tu pach u yaj xaꞌnum aj Juana, caji a Jesus u tzicbalte aj Juan etelooꞌ a cristianojo. —¿Cꞌuꞌ a bineꞌex a wilaꞌ ich pꞌatal luꞌum? ¿Bineꞌex wa a wilaꞌ a poccheꞌ a tan u pecsabül u men icꞌ? Maꞌ bineꞌex a wilaꞌ abeꞌe,— cu tꞌan a Jesusu. b 25 —¿Cꞌuꞌ a bineꞌex a wilaꞌ? ¿Bineꞌex wa a wilaꞌ a winic a top quichꞌpan u nocꞌo? Leꞌecooꞌ a quichꞌpan u nocꞌ a top quiꞌ u cuxtalooꞌo, queꞌenooꞌ ichil u yotoch a reye. Maꞌ ta wiliqueꞌexooꞌ ichil a pꞌatal luꞌumi,— cu tꞌan a Jesus tiꞌijooꞌ a cristianojo. 26 —¿Cꞌuꞌ a bineꞌex a wilaꞌ? ¿Bineꞌex wa a wilaꞌ jun tuul a tan u yadic u tꞌan a Dioso? Leꞌec, bineꞌex a wilaꞌ jun tuul a tan u yadic u tꞌan a Dioso. Tan in wadic teꞌex. Leꞌec aj Juan abeꞌe, mas nooch u wichil u meyaj tuwich boon tuul u yadajooꞌ u tꞌan a Dios uchi,— cu tꞌan a Jesusu. 27 —Bel in quin wadüꞌ teꞌex cꞌuꞌ a tzꞌiibaꞌan yocꞌol alaꞌaji,— cu tꞌan a Jesusu. —“Inene, tan in tücaaꞌtic in waj xaꞌnum ta taan. Bel u cu tojquinte a cristiano tiꞌi caꞌ u cꞌümeechooꞌ,” cu tꞌan a Dioso. Baaloꞌ ti tzꞌiibaꞌan,— cu tꞌan a Jesusu. c 28 —Tan in wadic teꞌex. Maꞌ yan a winic a yanaji yocꞌolcab a mas nooch u wichil u meyaj tuwich aj Juan aj tzꞌaj ocjaꞌa,— cu tꞌan a Jesusu. —Cꞌuꞌ betiqui, caꞌ yanacooꞌ a hermanojo, queꞌenooꞌ tu cꞌüꞌ a Dioso. Caꞌax maꞌ nooch u wichil u meyaj jun tuul a hermano tu yaamooꞌ u chucaan 18 

a hermanojo, mas nooch u wichil u meyaj xan tuwich aj Juana,— cu tꞌan a Jesusu. 29 —Leꞌecooꞌ a caꞌax macac u yetꞌocooꞌ aj mol taqꞌuin tiꞌi a gobiernojo, leꞌec caꞌ u yubajooꞌ u pectzil aj Juana, u cꞌümajooꞌ a ocjaꞌa. Ti baaloꞌo, u yeꞌajooꞌ ti toj a tan u betic a Dioso,— cu tꞌan a Jesusu. d 30 —Cꞌuꞌ betiqui, a fariseo u cꞌabaꞌooꞌ u naꞌata, u yetꞌocooꞌ u yaj caꞌansajil u ley aj Moisese, maꞌ u cꞌümajooꞌ a ocjaꞌ etel aj Juana. Ti baaloꞌo, maꞌ u cꞌümajooꞌ cꞌuꞌ u cꞌati u beteꞌ a Dios etelooꞌo,— cu tꞌan. e 31 —¿Cꞌuꞌ a quiꞌ caꞌ in wadüꞌ teꞌex tiꞌi caꞌ chiclac teꞌex biquiꞌilooꞌ u naꞌat a cristiano a cuxaꞌanooꞌ to aleebe? ¿Cꞌuꞌ aj etel jedeꞌecooꞌ in quetiqui?— cu tꞌan a Jesusu. f 32 —Alaꞌooꞌo, jabix caꞌ muuchꞌ a tzꞌub a tinaꞌanooꞌ chumuc caj. Jun muuchꞌu, tanooꞌ u tꞌan ti chich etel ulaacꞌ a jun muuchꞌu. “Ti wuustaj a xool jabix ich baxül tzꞌocolbeele. Cꞌuꞌ betiqui, maꞌ a cꞌatiintajeꞌexe. Maꞌ ucheꞌex a wocꞌot. Uchi ti wocꞌol jabix ich baxül quimili. Maꞌax ti baaloꞌo, maꞌ a cꞌatiintajeꞌex xan. Maꞌ ucheꞌex a wocꞌol,” cu tꞌanooꞌ a jun muuchꞌu,— cu tꞌan a Jesusu. 33 —Baaloꞌ ilicooꞌ a cristiano aleebe. Leꞌec ti caji ti meyaj aj Juan aj tzꞌaj ocjaꞌa, maꞌ u jantaj a janala. Maꞌax u yucꞌaj a vinojo. “Yan a cꞌacꞌasbaꞌal tu yool,” queꞌex,— cu tꞌan a Jesusu. g 34 —Inene, yanajeen ti cristianojil. Walac in janal in wucꞌul,— cu tꞌan a Jesusu. —“Jacꞌ tiꞌi a janala,” queꞌex tin wocꞌol. “Walac u caalül. Walac u yetꞌocticooꞌ aj mol taqꞌuin tiꞌi a gobierno u yetꞌocooꞌ a mac a top yanooꞌ u sipꞌili,” queꞌex tin wocꞌol,— cu tꞌan a Jesusu. 35 —Cꞌuꞌ betiqui, etel cꞌuꞌ a tanooꞌ u betic a tanooꞌ u tzꞌocsic a Dioso, chicaꞌan ti toj u naꞌat a Dioso,— cu tꞌan a Jesusu. h  



 



 



 



 



 



 



Tan u janal a Jesus ichil u yotoch jun tuul a fariseojo.



Pues teꞌi. Chiitbi a Jesus u men jun tuul a fariseo u cꞌabaꞌ u naꞌat caꞌ xiꞌic ti janal etel. Oqui a Jesus ichil u yotoch alaꞌaji. U cüxtaj u cuuch pach mesa. i 37 Pues teꞌi. Ichil a caj abeꞌe, jun tuul tu yaamooꞌ ix chꞌup a walacooꞌ u cüjtal etel a caꞌax macaca, u yubaj ti queꞌen a Jesus pach mesa ichil u yotoch a fariseo u cꞌabaꞌ u naꞌata. U talesaj a tzꞌiꞌ pꞌuul tudaꞌan ti boc. Betabi a pꞌuul abeꞌ etel a tunich u cꞌabaꞌ alabastro. j 38 Cꞌochi tu tojil u yoc tuba queꞌen a Jesusu. Tan u yocꞌol ix chꞌup abeꞌe. Caji ti tꞌaaj u cꞌaꞌ u wich yocꞌol u yoc a Jesusu. U chowaj etel u tzoꞌotzel. U yutzintaj u yoc a Jesusu. U tzꞌaj a boc tuwich u yoc. k 39 Leꞌec mac u chiitaj a Jesus ti janala, fariseo u cꞌabaꞌ u naꞌat. Leꞌec caꞌ u yilaj cꞌuꞌ a tan u betabül tiꞌi a Jesusu, caji u tucle: —Wa cuchi tu jajil walac u yadic u tꞌan a Dios a Jesusu, u naꞌtaj cuchi mac ix chꞌupil tan u tülic u yoc. Yaab u sipꞌil ix chꞌup adoꞌo,— cu tꞌan a winic abeꞌ tu bajili. l 40 —Simon, yan cꞌuꞌ a yan in wadic tech,— cu tꞌan a Jesus tiꞌi 36 

u yumil a naja. —Adü ten, maestro,— cu tꞌan aj Simon tiꞌi a Jesusu. 41 —Jun tuul a winiqui, walac u tzꞌeec u taqꞌuin ti maanil. Caꞌ tuul a uchi u maan taqꞌuin etele. Jun tuulu, u maantaj quinientos dolar. Ulaacꞌ a jun tuulu, u maantaj cincuenta dolar,— cu tꞌan a Jesus ich mucultꞌan tiꞌi a fariseojo. m 42 —Maꞌ patalooꞌ u boꞌte u pꞌax tu caꞌ tuulil. Leꞌec a winiqui, u chꞌaꞌajooꞌ u yotzilil. U sijajooꞌ tiꞌi ti baaloꞌ. ¿Mac tu yaam a caꞌ tuul aj maan taqꞌuin a bel u cu mas yacunte u yumil a taqꞌuin abeꞌe?— cu tꞌan a Jesus tiꞌi aj Simono. n 43 —Tin tuclic inene, leꞌec a mas yaab u pꞌax a sijibi tiꞌiji, leꞌec a mas bel u cu yacunte a winiqui,— cu tꞌan aj Simono. —A nuuctajen ti toj,— cu tꞌan a Jesus tiꞌiji. 44 Leꞌec a Jesusu, u sutaj u bajil u chaꞌantaj ix chꞌupu. —Ila ix chꞌup adaꞌa,— cu tꞌan a Jesus tiꞌi aj Simono. —Leꞌec ti oqueen ichil a wotocho, maꞌ a tzꞌaj ten a jaꞌ tiꞌi in pꞌoꞌical in woc jabix ti sucoꞌon ti beteꞌ. Cꞌuꞌ betiqui, ix chꞌup adaꞌa, u chꞌulaj in woc etel u cꞌaꞌ u wich. U choꞌaj in woc etel u tzoꞌotzel,— cu tꞌan a Jesus tiꞌi aj Simono. o 45 —Maꞌ a wutzintajen jabix ti sucoꞌon ti beteꞌ. Cꞌuꞌ betiqui, uchucal in wudel waꞌyeꞌe, tan ti tan u yutzintic in woc ix chꞌup adaꞌa,— cu tꞌan a Jesusu. p 46 —Maꞌ a tzꞌaj a boc tin poli. Cꞌuꞌ betic ix chꞌupu, u tzꞌaj a boc a top coꞌoj u tool yocꞌol in woc,— cu tꞌan a Jesus tiꞌi aj Simono. q 47 —Tan in wadic tech. Etel a cꞌuꞌ u betaj tene, chicaꞌan ti top yaj u yubeen ix chꞌupu. U men top yaj u yubeene, chicaꞌan ilic ti saꞌtesabi tiꞌi u sipꞌil caꞌax yaab. Cꞌuꞌ betiqui, mac a maꞌ yaab u sipꞌili, maꞌ ilic yaj u yubi ti yaab mac a uchi u saꞌtesaj sipꞌili,— cu tꞌan a Jesusu. r 48 —Saꞌtesabi a sipꞌil,— cu tꞌan a Jesus tiꞌi ix chꞌupu. s 49 Leꞌecooꞌ u chucaan aj sutil a queꞌenooꞌ chiꞌ mesa etel a Jesusu, cajooꞌ u tucle cꞌuꞌ u yadaj a Jesusu. —¿Cꞌuꞌ u wich a winic adaꞌa? Walac ilic u saꞌtesaj sipꞌil,— cu tꞌanooꞌ tu bajil. t 50 —A tzꞌocsaj ti patalen in saꞌalteech, mentücü, saꞌalaꞌanech. Jetzꞌaꞌanac a wool. Caꞌ xiquech,— cu tꞌan a Jesus tiꞌi ix chꞌupu. u  



 



 



 



 



 



 



 



 



 



8



Aantabi a Jesus u menooꞌ ix chꞌupu.



 Pues teꞌi. Tan u manül a Jesus ich caj ich aldea. Tan u tꞌan teꞌi. U yadaj tiꞌijooꞌ a quiꞌil tꞌan, leꞌec biqui ti tan tun u tücaaꞌ a Dioso. Leꞌecooꞌ a doce tuul u yaj cambala, tücünacooꞌ tu pach a Jesusu. 2 Tücünacooꞌ ilic ix chꞌup tu pach a Jesusu. Leꞌecooꞌ ix chꞌup abeꞌe, leꞌec a jocꞌsabooꞌ a cꞌacꞌasbaꞌal ichilooꞌ u yool etel a chꞌanesabooꞌ u cꞌojaꞌanili. Tu yaamooꞌ abeꞌ queꞌen ix Maria. —Ix Magdalena,— cu tꞌanooꞌ tiꞌi. Jocꞌsabi siete tuul a cꞌacꞌasbaꞌal ichil u yool alaꞌaji. v 3 Tu yaamooꞌ ilic ix chꞌup abeꞌe, yan jun tuulu, ix Juana u cꞌabaꞌ. Leꞌec u yicham alaꞌaji, aj Chuza u cꞌabaꞌ. Walac u meyaj ichil u yotoch aj rey Herodes. Leꞌec ulaacꞌ ix chꞌup 1 

a queꞌen pach a Jesusu, ix Susana u cꞌabaꞌ. Yanooꞌ ilic ulaacꞌ. Walacooꞌ u yaantic a Jesus etel cꞌuꞌ a yanooꞌ tiꞌiji. Leꞌec adaꞌ a mucultꞌan a jabix aj pacꞌa.



Pues teꞌi. Muchꞌlajooꞌ ti yaab a cristiano etel a Jesusu. Talooꞌ cajil caj. Caji ti tꞌan a Jesus ich mucultꞌan. w 5 —Jun tuul a winiqui, bini ti pacꞌ. Leꞌec ti tan u pacꞌ, yan a semilla a cꞌaxi tuwich bej. Waꞌcheꞌbi a semilla abeꞌe. Cꞌochooꞌ a chꞌiichꞌi. U jantajooꞌ a semilla abeꞌe,— cu tꞌan a Jesus ich mucultꞌan. 6 —Yan a pücꞌbi tuba maꞌ pim a luꞌumu. Yan a tunich yalama. Leꞌec ti tan u chꞌiili, tiqui u men maꞌ yan u jaꞌil,— cu tꞌan a Jesusu. 7 —Yan a pücꞌbi tuba yan a jabix a cꞌünchiimi. Leꞌec ti tan u chꞌiil a pücꞌaala, chꞌiji ilic a jabix a cꞌünchiimi. U cꞌascuntaj a pücꞌaala,— cu tꞌan a Jesusu. 8 —Yan a pücꞌbi ichil a luꞌum a siisi. Quiꞌ u chꞌiil a pücꞌaal teꞌiji. U tzꞌaj u wich. U tzꞌaj cien sut mas yaab u wich tuwich boon semilla a pücꞌbiji,— cu tꞌan a Jesusu. Leꞌec ti jobi u yadic a mucultꞌan abeꞌe, uchi u tꞌan ti chich a Jesusu. —Leꞌec mac patal u yubi in tꞌana, yan u tzꞌeec tu yool,— cu tꞌan a Jesusu. 4 



 



 



 



 



Leꞌec adaꞌ u cꞌabeetil a mucultꞌana.



Pues teꞌi. Leꞌecooꞌ u yaj cambal a Jesusu, u cꞌaatajooꞌ tiꞌi cꞌuꞌ a walac u yadic a mucultꞌan abeꞌe. x 10 —Tzꞌabi teꞌex caꞌ a chꞌaꞌeꞌex u tojil yocꞌol biqui ti tan tun u tücaaꞌ a Dioso. Leꞌecooꞌ ulaacꞌ a cristianojo, jadiꞌ ich mucultꞌan tanooꞌ u yubic. Ti baaloꞌo, caꞌax tanooꞌ u chaꞌan, maꞌ tanooꞌ u yilic. Caꞌax tanooꞌ u yubic a tꞌana, maꞌ tanooꞌ u chꞌaꞌic u tojil,— cu tꞌan a Jesus tiꞌijooꞌ u yaj cambala. y 9 



 



U yadaj cꞌuꞌ a walac u yadic a mucultꞌan yocꞌol aj pacꞌa.



—Pues teꞌi. Leꞌec adaꞌ u nuꞌcul a mucultꞌan in wadaj to. Leꞌec jabix a semillaja, leꞌec abeꞌe, jabix u tꞌan a Dioso,— cu tꞌan a Jesusu. z 12 —Leꞌec jabix a semilla a cꞌaxi ti beje, leꞌec abeꞌe, jabixooꞌ a cristiano a aalbi tiꞌijooꞌ u tꞌan a Dioso. Cꞌochi a quisin etelooꞌo. U tocaj tiꞌijooꞌ u tꞌan a Dios u yubajooꞌ tiꞌi maꞌ u tzꞌocsicooꞌ abeꞌe, tiꞌi maꞌ u saꞌalbülooꞌ,— cu tꞌan a Jesusu. a 13 —Leꞌec jabix a semilla a pücꞌbi tuwich a tunichi, leꞌec abeꞌe, jabixooꞌ a cristiano a aalbi tiꞌijooꞌ u tꞌan a Dioso,— cu tꞌan. —Quiꞌooꞌ u yool u yubi a tꞌan abeꞌe. U cꞌümajooꞌ. Cꞌuꞌ betic alaꞌooꞌo, jabix a pücꞌaal a maꞌ yan u can. Maꞌ taꞌachooꞌ u mucꞌyaj. Jun pꞌe rato ilic tan u tzꞌocsic. Leꞌec caꞌ u cꞌümooꞌ a yaja, walacooꞌ u pꞌütic u tzꞌocsic u tꞌan a Dioso,— cu tꞌan a Jesusu. 14 —Leꞌec jabix a semilla a pücꞌbi tuba yan a jabix a cꞌünchiimi, leꞌec abeꞌe, jabixooꞌ a cristiano a aalbi tiꞌijooꞌ u 11 

tꞌan a Dioso,— cu tꞌan. —U cꞌümajooꞌ a tꞌan abeꞌe. Pachili, top queꞌenooꞌ u yool tu pach a jabix a cꞌuꞌ a tiꞌi a yocꞌolcaba. Top queꞌenooꞌ u yool tu pach u ayicꞌalil. Top queꞌenooꞌ u yool tu pach a cꞌuꞌ a quiꞌooꞌ tu wich u beticooꞌ yocꞌolcab. U men abeꞌe, tan u jocꞌol tiꞌijooꞌ ti maꞌax cꞌuꞌ ti quiꞌil a tan u yantal tiꞌijooꞌo,— cu tꞌan a Jesusu. b 15 —Leꞌec jabix a semilla a pücꞌbi tuba siis a luꞌumu, leꞌec abeꞌe, jabixooꞌ a cristiano a aalbi tiꞌijooꞌ u tꞌan a Dioso,— cu tꞌan. —U cꞌümajooꞌ a tꞌan abeꞌe. Quiꞌooꞌ u naꞌat. Maꞌ taꞌachooꞌ u pꞌütic u tzꞌocsic a tꞌan abeꞌe. Maꞌ taꞌachooꞌ u tucꞌul u yool, mentücü, walac u yaabtal a quiꞌil u menooꞌ,— cu tꞌan a Jesusu. c  



Leꞌec adaꞌ a mucultꞌan a jabix u sasilil a lamparaja.



—Pues teꞌi. Leꞌec caꞌ u tꞌübaj a lamparaja, maꞌax mac walac u nocquintic a cꞌuꞌac yocꞌol tiꞌi maꞌ u chictal u saqui. Maꞌax walac u tzꞌeec abeꞌ yalam cama. Walac u tzꞌeec abeꞌ tu cuuchil. Ti baaloꞌo, sasil u wich mac a oqui ich naj u men a lampara abeꞌe,— cu tꞌan a Jesus ich mucultꞌan yocꞌol maꞌ ti muquic cꞌuꞌ a tan ti tzꞌocsiqui. d 17 —Maꞌ yan a cꞌuꞌ a mucaꞌan a wa maꞌ tu chictala. Baaloꞌ ilic a tꞌan a mucaꞌana, bel ilic u caꞌa uꞌyajbül. Laj bel u caꞌa eeltabül,— cu tꞌan a Jesusu. e 18 —U men laj bel u caꞌa eeltabülü, tzꞌajeꞌex ta wool cꞌuꞌ a taneꞌex a wuꞌyiqui. Leꞌec mac u yeel a tzꞌetzꞌeeque, bel u caꞌa tzꞌabül tiꞌi caꞌ u yeelte ti mas yaab. Leꞌec mac a tan u tuclic ti u yeele, pero maꞌax cꞌuꞌ u yeele, bel u caꞌa tocbol tiꞌi cꞌuꞌ a tan u tuclic ti u yeele,— cu tꞌan a Jesusu. f 16 



 



 



Cꞌochi cüxtabül a Jesus u men u naꞌ y u menooꞌ u yitzꞌin.



Pues teꞌi. Leꞌec u naꞌ u yetꞌocooꞌ u yitzꞌin a Jesusu, cꞌochooꞌ ti sut etel. Cꞌuꞌ betiqui, maꞌ tu paatalooꞌ u beel tu tzeel alaꞌi u men u yaabil a cristiano a muchꞌaꞌanooꞌ teꞌiji. g 20 —Udi a naꞌ u yetꞌocooꞌ a witzꞌin. Waꞌan ti queꞌenooꞌ pach naj. U cꞌatooꞌ sut ta wetel,— cu tꞌan u yaalbül a Jesusu. 21 —Tulacal mac a walacooꞌ u yubic u tꞌan a Dioso, y walacooꞌ u betic cꞌuꞌ a tanooꞌ u yubiqui, alaꞌooꞌo, in naꞌ in witzꞌinooꞌ,— cu tꞌan a Jesus tiꞌijooꞌ a cristianojo. 19 



 



 



Jetzꞌcunbi a icꞌ etel a jaꞌ u men a Jesusu.



Pues teꞌi. Jun pꞌeel qꞌuin oqui a Jesus ich barco u yetꞌocooꞌ u yaj cambal. —Coꞌneꞌex tac junxeel a lagunaja,— cu tꞌan tiꞌijooꞌ. Jocꞌooꞌ teꞌi. Cajooꞌ ti beel junxeel a jaꞌa. h 23 Leꞌec ti tanooꞌ u beele, emi u wüyül a Jesusu. Caji a icꞌ ti chich tiꞌijooꞌ tuwich a lagunaja. Caji ti tudel a barcojo. Sabeensil u budel. 24 Binooꞌ u yajes a Jesusu. —Noochil, Noochil,— cu 22 

tꞌanooꞌ tiꞌi a Jesusu. —Tan u budel a barcojo,— cu tꞌanooꞌ tiꞌi. Liqꞌui a Jesusu. U chichich chiitaj a icꞌ y a jaꞌa. Mani a chichil iqꞌui. Jetzꞌlaji a jaꞌa. Quichꞌpan ti pꞌaati. i 25 —¿Cꞌuꞌ caꞌa maꞌ queꞌeneꞌex a wool pach a Dios tu jajili?— cu tꞌan a Jesus tiꞌijooꞌo. Jacꞌooꞌ u yool. Saꞌtooꞌ u yool u men cꞌuꞌ a maniji. —¿Cꞌuꞌ u wich a winic adaꞌa? Caꞌax icꞌ caꞌax jaꞌ walac u tzꞌocsabül alaꞌaji. Walac u yuchul jabix ilic ti walac u yadiqui,— cu tꞌanooꞌ tu bajil. j  



Jocꞌsabi a cꞌacꞌasbaꞌal tu yool aj Gadarajili.



Pues teꞌi. Cꞌochooꞌ ich barco chiꞌ jaꞌ tuba queꞌenooꞌ a cristiano u cꞌabaꞌ Gadareno. Junxeel a laguna abeꞌe, teꞌi queꞌen a cuenta Galileaja. k 27 Leꞌec ti tan u jocꞌol a Jesus ich barcojo, cꞌümbi u men jun tuul winic. Teꞌi queꞌen u caal a winic abeꞌe. Yanooꞌ a cꞌacꞌasbaꞌal ichil u yool alaꞌaji. Uchi caac ti manül ti aj maꞌnocꞌ. Maꞌ taꞌach u cuntal ich naj. Walac u cuntal tuba walac u mucbul a quimene. 28 Leꞌec caꞌ u yilaj a Jesus a winic abeꞌe, uchi u yawat ti chich. Xonlaji tu taan a Jesusu. —Jesus, maꞌ cꞌuꞌ a tꞌan teni. Inchech u Mejen a Dios ti caꞌan a top nooch u yanili. Caꞌ a beteꞌ ten jun pꞌeel quiꞌil. Maꞌ a tzꞌeec ten a yaja,— cu tꞌan a cꞌacꞌasbaꞌal a queꞌen ichil u yool a winic tiꞌi a Jesus ti chichi. l 29 U yadaj abeꞌ u men aalbi tiꞌi u men a Jesus caꞌ jocꞌoc ichil u yool a winiqui. Biqꞌuin adoꞌo, yaab sut oqui a cꞌacꞌasbaꞌal ichil u yool a winiqui. Walac u cꞌüxbül a winic tu cꞌüꞌ tu yoc ti cadena u menooꞌ a cristianojo. Cꞌuꞌ betiqui, walac u tꞌupic a cadenaja. Walac u bensabül a winic abeꞌ u men a cꞌacꞌasbaꞌal ichil a pꞌatal luꞌumu. 30 —¿Mac a cꞌabaꞌ incheche?— cu tꞌan a Jesus tiꞌiji. —Jun muuchꞌ in cꞌabaꞌ,— cu tꞌan tiꞌi. U yadaj abeꞌ u men u yaabil a cꞌacꞌasbaꞌal a ocaꞌan ichil u yool a winiqui. 31 —Caꞌ a beteꞌ toꞌon jun pꞌeel quiꞌil. Maꞌ a tücaaꞌticoꞌon ich cꞌasil,— cu tꞌanooꞌ a cꞌacꞌasbaꞌal tiꞌi a Jesusu. m 32 Pues teꞌi. Maꞌ naach teꞌi queꞌenooꞌ a pimil eqꞌuen a tanooꞌ u janal tuwich witz. Leꞌecooꞌ a cꞌacꞌasbaꞌala, u cꞌaatajooꞌ tiꞌi a Jesus caꞌ tücaaꞌbücooꞌ tu yaam a eqꞌuen abeꞌe. U chaꞌaj caꞌ xicooꞌ teꞌi. n 33 Jocꞌooꞌ a cꞌacꞌasbaꞌal ichil u yool a winiqui. Binooꞌ tu yaam a eqꞌuene. Jocꞌooꞌ ti alcaꞌ ti chich a eqꞌuene. Emooꞌ tuba cꞌüs toj waꞌan a witzi. Ocooꞌ ichil a jaꞌa. Jücꞌmooꞌ teꞌi. Quimooꞌ. o 34 Pues teꞌi. Leꞌecooꞌ aj cünün eqꞌuene, u yilajooꞌ cꞌuꞌ a uchiji. Jocꞌooꞌ ti alcaꞌ. U yadajooꞌ ich caj ich aldea cꞌuꞌ a uchi chiꞌ a jaꞌa. 35 Cꞌochooꞌ a cristiano u yilaꞌ cꞌuꞌ a uchiji. Cꞌochooꞌ etel a Jesusu. U yilajooꞌ a winic a jocꞌooꞌ a cꞌacꞌasbaꞌal ichil u yoolo. Tinaꞌan ti queꞌen alaꞌi taan a Jesusu. Yan tun u nocꞌ. Tojaji u yool a winiqui. Jacꞌooꞌ u yool a cristianojo. p 36 Leꞌecooꞌ aj cünün eqꞌuene, u yilajooꞌ cꞌuꞌ a maniji. Cꞌochooꞌ alaꞌooꞌo. U yadajooꞌ tiꞌi a cristiano biqui ti jocꞌsabooꞌ a cꞌacꞌasbaꞌal ichil u yool a 26 

winiqui. 37 Pachil abeꞌe, tulacalooꞌ a cristiano a talooꞌ cuenta Gadaraja, u yadajooꞌ tiꞌi a Jesus caꞌ jocꞌoc alaꞌi teꞌi. U yadajooꞌ abeꞌ u men top saacooꞌ tu jajil. Caꞌ oqui a Jesus ich barcojo. Caji ti uscꞌal. q 38 Pues teꞌi. Leꞌec a winic a jocꞌsabooꞌ a cꞌacꞌasbaꞌal ichil u yoolo, u cꞌaataj caꞌ xiꞌic tu pach a Jesusu. Leꞌec a Jesusu, maꞌ u chaꞌaj caꞌ talac tu pach. r 39 —Caꞌ xiquech ta wotoch. Adü tiꞌijooꞌ tulacal a cristiano cꞌuꞌ u betaj tech a Dioso,— cu tꞌan a Jesus tiꞌiji. Bini a winiqui. Tulacal tuba ich caj u yadaj boon a quiꞌ a betabi tiꞌi u men a Jesusu.  



 



 



Chꞌanesabi u mejen aj Jairo etel jun tuul a noochꞌupu.



Pues teꞌi. Leꞌec a Jesusu, uscꞌaji tu pach junxeel a lagunaja. Cꞌümbi tu quiꞌil u menooꞌ a cristiano a muchꞌaꞌanooꞌ teꞌiji. Laj queꞌenooꞌ teꞌi u paacꞌte u yudel. 41 Pues teꞌi. Jun tuul a winiqui, aj Jairo u cꞌabaꞌ. Aj tücaaꞌ ichil a naj tuba walacooꞌ u muchꞌtal aj Israel u cꞌajes a Dios ichil a caj abeꞌe. Cꞌochi a winic abeꞌ etel a Jesusu. Xonlaji tu taan. U cꞌaataj tiꞌi a Jesus wa maꞌ tu beel tu yotoch. s 42 Jun tuul ilic u mejen yan. Ix chuꞌ abeꞌe. Doce jaab yan tiꞌi. Watac u quimil. Pues teꞌi. Leꞌec a Jesusu, queꞌen to tu benil u yotoch a winiqui. Top tan u nütꞌbül a Jesus u menooꞌ u yaabil a cristiano a tücünac tu pacha. 43 Yanooꞌ ilic ix chꞌup tu yaamooꞌo. Jun tuulu, doce jaab tan ti tan u jocꞌol u qꞌuiqꞌuel leꞌec u uju. Jobi u sütic u taqꞌuin etel aj ilmaj. Maꞌax mac paataji u chꞌanes. t 44 Naatzꞌi alaꞌi tu pach a Jesusu. U tülaj u chiꞌ u nocꞌ a Jesusu. Chꞌani. Maꞌ tan u caꞌ jocꞌol u qꞌuiqꞌuel. u 45 —¿Mac u tülajen?— cu tꞌan a Jesusu. —Maꞌ ineni,— cu tꞌanooꞌ tulacalooꞌ a cristianojo. —Noochil, xooyaꞌanech u men u yaabil a cristianojo. Laj tanooꞌ u nütꞌiquech. ¿Cꞌuꞌ caꞌa tan a cꞌaatic mac u tülajech?— cu tꞌan aj Pedro etelooꞌ u yetꞌoc tiꞌi a Jesusu. 46 —Yan mac u tülajen. In weeltaj abeꞌe, leꞌec ti joqꞌui in mucꞌ tzꞌetzꞌeecac tiꞌi u chꞌaneeb,— cu tꞌan a Jesusu. v 47 Leꞌec a noochꞌupu, u naꞌtaj ti maꞌ mucaꞌan cꞌuꞌ u betaja. Tzützülnac a noochꞌupu. Xonlaji tu taan a Jesusu. Tu taan tulacalooꞌ a cristianojo, u yadaj tiꞌi cꞌuꞌ caꞌa u tülic u nocꞌ alaꞌaji, y biqui ti chꞌani. 48 —Noochꞌup, a tzꞌocsaj ti patalen in chꞌaneseech, mentücü, chꞌaneech tun. Jetzꞌaꞌanac a wool. U paatal a wuscꞌal,— cu tꞌan a Jesus tiꞌiji. 49 Pues teꞌi. Tan to u tꞌan a Jesus etel a noochꞌupu, ti cꞌochi jun tuul aj xaꞌnum a tali tu yotoch aj Jairojo. —Quimi tun a mejen. Maꞌ a mas tucꞌsic u yool a maestrojo,— cu tꞌan tiꞌi aj Jairojo. w 50 Leꞌec a Jesusu, u yubaj cꞌuꞌ a aalbi tiꞌi aj Jairojo. —Maꞌ u jacꞌül a wool. Tzꞌa a wool tin pach, y bel u caꞌa ti caꞌ quiꞌtal,— cu tꞌan a Jesus tiꞌi aj Jairojo. x 51 Leꞌec ti cꞌochi tu yotoch alaꞌaji, maꞌ 40 

u chaꞌaj maꞌax mac caꞌ ococ etel. Jadiꞌ aj Pedro, aj Jacob, aj Juan etel u naꞌ u tat a tzꞌubu, jadiꞌ a ocooꞌ tu pacha. 52 Tulacalooꞌ a queꞌen teꞌiji, tanooꞌ u yocꞌol. Naach u yawat u yocꞌtooꞌ a quimene. —Maꞌ a wocꞌoleꞌex. Maꞌ quimen alaꞌaji. Jadiꞌ tan u wüyül,— cu tꞌan a Jesus tiꞌijooꞌo. y 53 U cheꞌejtajooꞌ a Jesusu. U yeelooꞌ ti quimen ix chuꞌu. 54 Leꞌec a Jesusu, u müchaj ix chuꞌ tu cꞌüꞌ. —Liqꞌuen tzꞌub,— cu tꞌan tiꞌi ti chich. z 55 Caꞌ cuxlaji ix chuꞌu. Liqꞌui. Leꞌec a Jesusu, u yadaj caꞌ tzꞌabüc u janal ix chuꞌu. 56 Saꞌtooꞌ u yool u naꞌ u tat ix chuꞌu. —Maꞌ a wadiqueꞌex tiꞌi maꞌax mac cꞌuꞌ a mani waꞌyeꞌe,— cu tꞌan a Jesus tiꞌijooꞌo. a  



 



 



 



 



9



A Jesusu, u tücaaꞌtajooꞌ u yaj cambal a doce tuulooꞌ tu bajili.



 Pues teꞌi. Leꞌec a Jesusu, u püyajooꞌ u yaj cambal a doce tuul tu tzeele. U tzꞌaj tiꞌijooꞌ u patalil tiꞌi caꞌ u joqꞌuesooꞌ a cꞌacꞌasbaꞌal ichil u yool a maca, y tiꞌi u chꞌanesicooꞌ a cꞌojaꞌana. b 2 Bel u cu tücaaꞌtooꞌ caꞌ xicooꞌ u yadüꞌ tiꞌijooꞌ a cristiano biqui ti tan tun u tücaaꞌ a Dioso. Belooꞌ ilic u caꞌa u chꞌanesooꞌ a cꞌojaꞌana. c 3 —Maꞌ a bensiqueꞌex a maꞌax cꞌuꞌi ti taneꞌex a beele. Maꞌ a bensiqueꞌex a xoolteꞌe, maꞌax a salbeque. Maꞌ a bensiqueꞌex a janala, maꞌax a taqꞌuini. Maꞌax a bensiqueꞌex ulaacꞌ a nocꞌ,— cu tꞌan a Jesusu. d 4 —Leꞌec tuba caꞌ ocoqueꞌex ti posado, teꞌi yaneꞌex a jedel. Leꞌec ti taneꞌex a jocꞌol ichil a caja, ichil ilic a naj abeꞌ a jocꞌoleꞌex,— cu tꞌan a Jesus tiꞌijooꞌo. e 5 —Tuba maꞌ a cꞌateꞌex cꞌümbülü, leꞌec ti taneꞌex a jocꞌol teꞌi, liijteꞌex u taꞌluꞌumil a woc caꞌ cꞌaxüc. Leꞌec abeꞌ u pꞌis ti maꞌ quiꞌ u betajooꞌ teꞌexe,— cu tꞌan a Jesusu. f 6 Jocꞌooꞌ teꞌi u yaj cambal a Jesusu. Binooꞌ ichil a caj tulacal tuba. U yadajooꞌ u pectzil a Dios teꞌiji. U chꞌanesajooꞌ a cꞌojaꞌana. g 1 



 



 



 



 



 



Leꞌec adaꞌ biqui ti quimsabi aj Juan aj tzꞌaj ocjaꞌa.



Pues teꞌi. Leꞌec aj Herodese, queꞌen ti gobernadoril cuenta Galilea. U yubaj tulacal a cꞌuꞌ a tan u betabül tu cuenta alaꞌi u men a Jesusu. Saꞌti u yool alaꞌi u men yan a tanooꞌ u yadic ti caꞌ cuxlaji aj Juan aj tzꞌaj ocjaꞌa. h 8 Yanooꞌ ulaacꞌ a tanooꞌ u yadic ti chiclaji aj Eliasa, leꞌec jun tuul u yadaj u tꞌan a Dios uchi. Yanooꞌ ulaacꞌ a tanooꞌ u yadic ti caꞌ cuxlaji jun tuul a uchben winic u yadaj u tꞌan a Dios uchi. 9 —Inen in tücaaꞌtaj caꞌ chꞌücbüc u cal aj Juan biqꞌuin adoꞌo. ¿Mac winiquil abeꞌ a tan u betic a top yaab a tan in wuꞌyiqui?— cu tꞌan aj Herodese. U cꞌatiintaj cuchi u yilaꞌ a Jesusu. i 7 



 



 



Tzeenbi a cinco mil tuul ti winic u men a Jesusu.



Pues teꞌi. Leꞌec ti jobi u beticooꞌ u xaꞌnumbeeb u yaj cambal a Jesusu, caꞌ muchꞌlajooꞌ etel. U yadajooꞌ tiꞌi a Jesus tulacal a cꞌuꞌ u betajooꞌo. 10 

Bensabooꞌ u men a Jesus ich tzꞌiꞌ caj Betsaida u cꞌabaꞌ. j 11 Leꞌecooꞌ u yaabil a cristianojo, u yubajooꞌ tuba bini a Jesusu. Cꞌochooꞌ u cüxte. Cꞌümbooꞌ tu quiꞌil u men a Jesusu. Aalbi tiꞌijooꞌ biqui ti tan tun u tücaaꞌ a Dios u men a Jesusu. Chꞌanesabooꞌ boon tuul a cꞌojaꞌan tu yaamooꞌo. 12 Pues teꞌi. Watac u yocol a qꞌuini. Naatzꞌooꞌ etel a Jesus a doce tuul u yaj cambala. —Adü tiꞌijooꞌ a cristiano caꞌ xiꞌicooꞌ u cüxtooꞌ u posado etelooꞌ u janal ichil tulacal a aldea a nützꞌaꞌan waꞌyeꞌe. Queꞌenoꞌon ich pꞌatal luꞌum. Maꞌax cꞌuꞌ a yan waꞌyeꞌe,— cu tꞌanooꞌ u yaj cambal tiꞌi a Jesusu. k 13 —Incheꞌex caꞌ a tzꞌaꞌeꞌexooꞌ u janal,— cu tꞌan a Jesusu. —Jadiꞌ cinco cuul pan etel caꞌ tuul aj chꞌilam a yan toꞌono. Maꞌ yan ulaacꞌ. ¿A cꞌati wa caꞌ xicoꞌon ti qꞌuex janal tiꞌijooꞌ tulacalooꞌ a cristiano adoꞌo?— cu tꞌanooꞌ tiꞌi a Jesusu. l 14 Yan wal cinco mil tuul ti winic teꞌi. —Adeꞌex tiꞌijooꞌ a cristiano caꞌ tinlacooꞌ ich jujun muuchꞌooꞌ. Jabix wal cincuenta tuul ichil a jujun muuchꞌu,— cu tꞌan a Jesus tiꞌijooꞌ u yaj cambala. 15 U yadajooꞌ tiꞌi a cristiano ti baaloꞌ. Laj tinlajooꞌ. 16 Leꞌec a Jesusu, u müchaj a cinco cuul a pan etel a caꞌ tuul aj chꞌilama. U chaꞌantaj a caꞌana. U cꞌajsaj a Dios yocꞌol a janala. U meen xetꞌaj a pan etel aj chꞌilama. U tzꞌaj tiꞌijooꞌ u yaj cambal caꞌ u tꞌoxooꞌ tiꞌijooꞌ a cristianojo. 17 Laj janooꞌ. Naꞌajnooꞌ. Leꞌecooꞌ u yaj cambala, u tudesajooꞌ doce cuul a nucuch xac etel u yadaꞌ a janala. m  



 



 



 



 



 



 



—Inchech a Cristo,— cu tꞌan aj Pedrojo.



Pues teꞌi. Jun pꞌeel qꞌuin tu junalooꞌ queꞌen a Jesus u yetꞌocooꞌ u yaj cambal. Tan u tꞌan a Jesus etel a Dioso. —¿Mac winiquilen ti walacooꞌ u yadic a cristiano tin wocꞌol?— cu tꞌan a Jesus tiꞌijooꞌ u yaj cambala. n 19 —Yan a walacooꞌ u yadic ti leꞌec inchech aj Juan aj tzꞌaj ocjaꞌa,— cu tꞌanooꞌ. —Yanooꞌ ulaacꞌ a walacooꞌ u yadic ti leꞌec inchech aj Eliasa. Ulaacꞌ tucayeꞌ walacooꞌ u yadic ti leꞌec incheche, jun tuul a uchben winic a caꞌ cuxlaji a walac u yadic u tꞌan a Dios uchi,— cu tꞌanooꞌ tiꞌi a Jesusu. o 20 —Uxtun incheꞌexe, ¿mac winiquilen ti walaqueꞌex a wadic?— cu tꞌan a Jesus tiꞌijooꞌo. —Incheche, Cristojech, u yaj Saꞌalilech a cristiano a tücaaꞌbeech u men a Dioso,— cu tꞌan aj Pedro tiꞌiji. 21 —Maꞌ a wadiqueꞌex abeꞌ tiꞌi maꞌax mac,— cu tꞌan a Jesus tiꞌijooꞌ tu jajil. p 18 



 



 



 



—Bel in caꞌa quimsabül,— cu tꞌan a Jesusu.



—Pues teꞌi. Inene, yanajeen ti cristianojil. Yan in cꞌümic ti yaab a yaja,— cu tꞌan tiꞌijooꞌ u yaj cambal. —Bel in caꞌa culpachbül u menooꞌ ti wetcaal a walacooꞌ u tücaaꞌ. Bel ilic u caꞌa u culpachteen u noochilooꞌ u yaj mansaj tꞌan a cristiano tiꞌi a Dioso. Baaloꞌ ilic belooꞌ u cu beteꞌ ten 22 



j 9.10 Mr 6:30; Mt 14:13 k 9.12 Mt 14:15; Mr 6:35; Jn 6:1,5 l 9.13 2 R 4:42,43 Nm 11:22; Sal 78:19,20 m 9.17 Sal 145:15,16 n 9.18 Mt 16:13; Mr 8:27 o 9.19 Mt 14:2 p 9.21 Mt 16:16; Mr 8:29; Mr 14:61; Jn 1:41,49 Jn 4:4,29,42 Jn 6:69; Jn 7:41; Jn 11:27; Jn 20:31; Hch 8:37; Hch 9:22; Ro 10:9; 1 Jn 4:14,15 1 Jn 5:5; Mt 16:20 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 167



San Lucas 9



boon tuul u yaj caꞌansajil u ley aj Moisese. Yan in quimsabül. Yan ilic in caꞌ cuxtal tucayeꞌil tiꞌi u yox pꞌe qꞌuin,— cu tꞌan a Jesus tiꞌijooꞌ u yaj cambala. q 23 Pues teꞌi. Uchi u tꞌan a Jesus etel tulacalooꞌ a cristianojo. —Wa yan mac u cꞌati u cꞌümeen tiꞌi u noochili, yan u pꞌütic u betic cꞌuꞌ a quiꞌ tu wich u betic waꞌyeꞌ yocꞌolcab. Sansamal yan u mucꞌyajtic boon a yaj a tan u tzꞌabül tiꞌi u men tan u tzꞌocsiquen. Ti baaloꞌo, tan u betic jabix a mac a tan u bensic u cruz tiꞌi caꞌ quimsabüc tuwich. Leꞌec a jabix abeꞌ a quiꞌ caꞌ talac tin pacha,— cu tꞌan a Jesusu. r 24 —Leꞌec mac u cꞌati u saꞌalte u cuxtal waꞌyeꞌe, saꞌtül u caꞌa u cuxtal ti caꞌan. Uchac u saꞌtül u cuxtal a mac yocꞌolcab u men queꞌen u yool tin pach, bel u cu saꞌalte u cuxtal ti caꞌan,— cu tꞌan a Jesusu. 25 —¿Cꞌuꞌ aj beel tiꞌi a mac caꞌax u naalte cuchi tulacal a yocꞌolcab y caꞌ quimic ti maꞌ cꞌümaꞌan u men Dios?— cu tꞌan a Jesusu. s 26 —Wa yan mac a sudac tene, wa xan sudac tiꞌi in tꞌan, baaloꞌ ilic leꞌec ti caꞌ uduquen tucayeꞌili, sudaquen ilic tiꞌi. Inene, yanajeen ti cristianojil. Caꞌ wataquen etel in mucꞌ y etel u mucꞌ a Tattzili, y etel u mucꞌ u yaj xaꞌnum a Dios ti caꞌana. t 27 Tan in wadic teꞌex u jajil. Yan mac ta yaameꞌex a maꞌ tu quimilooꞌ asto u yilicooꞌ biqui ti walac u tücaaꞌ a Dioso,— cu tꞌan a Jesusu. u  



 



 



 



 



Jeeli u chaꞌan a Jesusu.



Pues teꞌi. Jabix wal ocho qꞌuin manüc a tꞌan abeꞌ u yadaj a Jesusu, naqꞌui tuwich witz ti tꞌan etel a Tattzili. U bensaj aj Pedro, aj Juan y aj Jacob tu pacha. v 29 Leꞌec ti tan u tꞌan a Jesus etel a Tattzili, jeeli u chaꞌan. Naach u sac u nocꞌ tu jajil. w 30 Teꞌi chiclaji caꞌ tuul a winiqui, aj Moises etel aj Eliasa. Tanooꞌ u tzicbal etel a Jesusu. x 31 Naachooꞌ ilic u sac a caꞌ tuulu. Tanooꞌ u tzicbaltic u pectzil u quimeeb a Jesusu. Uchul u caꞌa abeꞌ ich caj Jerusalen. y 32 Pues teꞌi. Caꞌax top tan cuchi u yemel u wüyül aj Pedro etelooꞌ u yetꞌoc a caꞌ tuulu, maꞌ wiinooꞌi. U yilajooꞌ u sac a Jesusu. U yilajooꞌ a caꞌ tuul a waꞌan ti queꞌenooꞌ tzeel a Jesusu. z 33 Leꞌec ti cajooꞌ ti jocꞌol a caꞌ tuul tu tzeel a Jesusu, uchi u tꞌan aj Pedrojo. —Maestro, quiꞌ ti queꞌenoꞌon waꞌyeꞌ. ¿Maꞌ wa quiꞌ caꞌ ti beteꞌ ox cuul a tzꞌiꞌ naj tiꞌi boꞌoy? Jun cuulu, tech. Jun cuul tiꞌi aj Moises, y jun cuul tiꞌi aj Eliasa,— cu tꞌan aj Pedrojo. Chen u jan adaj abeꞌe. Maꞌ u yeel u tojil cꞌuꞌ u yadaja. 34 Leꞌec ti tan to u yadic abeꞌ aj Pedrojo, emi a muyal yocꞌolooꞌo. Laj queꞌenooꞌ ich muyal. Saacajooꞌ u yaj cambal a Jesus ti tan u yemel a muyal yocꞌolooꞌo. 35 U yubajooꞌ a tꞌan ichil a muyala. —Leꞌec adaꞌa, in Mejen. Yaj in wuꞌyi. Uꞌyeꞌex u tꞌan,— cu tꞌan a tꞌan ichil a 28 

muyala. a 36 Leꞌec ti uchi a tꞌan abeꞌe, u yilajooꞌ a Jesusu. Tu junal queꞌen. Maꞌ u yadajooꞌ tiꞌi maꞌax mac cꞌuꞌ u yilajooꞌo, asto ti bini a Jesus ti caꞌana. b  



Chꞌanesabi a chꞌajom a yan a cꞌacꞌasbaꞌal ichil u yoolo.



Pues teꞌi. Tu samalil to emooꞌ tuwich witz. Cꞌümbi u menooꞌ u yaabil a cristianojo. c 38 Jun tuul winic a queꞌen tu yaamooꞌ a cristiano a muchꞌaꞌanooꞌ teꞌiji, u cꞌaataj tiꞌi a Jesusu. —Maestro, bete ten jun pꞌeel quiꞌil. Chꞌaꞌa u yotzilil in mejen. Jadiꞌ adaꞌ in mejene. Maꞌ yan ulaacꞌ,— cu tꞌan a winic abeꞌ ti chich tiꞌi a Jesusu. 39 —Yan qꞌuin ti walac u yocꞌol a cꞌacꞌasbaꞌal ichil u yoolo. Walac u yawat. Walac u tzꞌeec a sücquimil tiꞌiji. Walac u yoom u chiꞌ. Walac u yajcuntic in mejen. Cꞌüs maꞌ taꞌach u pꞌütic in mejen,— cu tꞌan a winiqui. 40 —In cꞌaataj tiꞌijooꞌ a waj cambal caꞌ u joqꞌuesooꞌ a cꞌacꞌasbaꞌal a queꞌen ichil u yoolo. Cꞌuꞌ betiqui, maꞌ patalooꞌ,— cu tꞌan tiꞌi a Jesusu. 41 —Top maꞌ queꞌeneꞌex a wool tu jajil tu pach a Dioso. Top queꞌen to a wooleꞌex tu pach a uchbene,— cu tꞌan a Jesus tiꞌijooꞌ u yaj cambala. —¿Boon qꞌuin to yan in cuntal ta yaameꞌex y mucꞌyajteꞌex?— cu tꞌan a Jesus tiꞌijooꞌo. —Tales a mejen,— cu tꞌan a Jesus tiꞌi a winiqui. d 42 Tanil u naatzꞌül u mejen a winiqui, cꞌatsabi u men a cꞌacꞌasbaꞌala. Caji ti süquimil. Leꞌec a Jesusu, u chichich chiitaj a cꞌacꞌasbaꞌala. U chꞌanesaj a tzꞌubu. U cꞌubaj tiꞌi u tat tucayeꞌil. 43 Saꞌtooꞌ u yool tulacalooꞌ a cristiano caꞌ u yilajooꞌ u patalil a Dioso. 37 



 



 



 



 



 



 



A Jesusu, u caꞌ adaj u pectzil u quimsabül.



Pues teꞌi. Leꞌecooꞌ a cristiano abeꞌe, tanooꞌ to u tuclic tulacal a cꞌuꞌ u betaj a Jesus ti uchi u tꞌan etelooꞌ u yaj cambal. 44 —Tzꞌa ta wooleꞌex cꞌuꞌ a bel in quin wadüꞌ teꞌexe. Inene, yanajeen ti cristianojil. Bel in caꞌa cꞌubbul tu cꞌüꞌooꞌ a cristianojo,— cu tꞌan a Jesus tiꞌijooꞌ u yaj cambala. 45 Maꞌ u chꞌaꞌajooꞌ u tojil u tꞌan. Mucaꞌan u nuꞌcul a tꞌan abeꞌ tiꞌijooꞌo, mentücü, maꞌ patalooꞌ u chꞌaꞌ u tojil. Saacooꞌ u yaj cambal u cꞌaate tiꞌi a Jesus cꞌuꞌ u nuꞌcul a tꞌan abeꞌe.  e  



 



¿Mac a mas nooch u wichil u meyaj?



Pues teꞌi. Leꞌecooꞌ u yaj cambal a Jesusu, tanooꞌ u pꞌujsic u bajil etel tꞌan yocꞌol mac a mas nooch u wichil u meyaj tu yaamooꞌo.  f 47 Leꞌec a Jesusu, u yeel cꞌuꞌ a tanooꞌ u tucliqui. U püyaj jun tuul a tzꞌubu. U tzꞌaj tu tzeel. 48 —L eꞌec mac caꞌ u yaante a jabix tzꞌub adaꞌ a tan u tzꞌocsiquen chen u men tan u tzꞌocsiquene, tan ilic u yaantiquen. 46 



 



 



a 9.35 Mt 3:17; 2 P 1:16,17 Ex 23:21; Dt 18:15–18 Hch 3:22; He 2:3; He 12:25 b 9.36 Mt 17:9 c 9.37 Mt 17:14,21 Mr 9:14,17 d 9.41 Dt 32:5; Sal 78:8; Mt 3:7; Mt 12:39,45 Mt 16:4; Mt 23:36; Hch 2:40 e 9.45 Mt 16:22; Mr 8:16; Mr 9:32; Lc 2:50; Lc 18:34; Jn 12:16; Jn 14:5; 2 Co 3:14 f 9.46 Mt 18:1; Mr 9:34 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Tanil u yaantiquene, tan ilic u yaantic mac u tücaaꞌtajen. Ti baaloꞌo, leꞌec mac ta yaameꞌex a tan u betic jabix maꞌax cꞌuꞌ u yeele, leꞌec, aj chꞌaꞌbej ta yaameꞌex,— cu tꞌan a Jesus tiꞌijooꞌ u yaj cambala.  g Leꞌec a maꞌ tzꞌiic toꞌono, leꞌec ti wetꞌoc.



Pues teꞌi. Uchi u nuuc aj Juana. —Noochil, biqꞌuin adoꞌo, jun tuul a winiqui, etel ilic a cꞌabaꞌ walac u jocꞌsic a cꞌacꞌasbaꞌal ichil u yool a maca. Ti wilaj abeꞌe. Maꞌ tücünac alaꞌi ta pach tiqui wetel, mentücü, ti wadaj tiꞌi ti maꞌ u betic ti baaloꞌ,— cu tꞌan aj Juan tiꞌi a Jesusu.  h 50 —M aꞌ a wetꞌiqueꞌex u betic abeꞌe. Leꞌec mac a maꞌ tzꞌiic ta weteleꞌexe, alaꞌaji, quiꞌ u yool ta weteleꞌex,— cu tꞌan a Jesusu.  i 49  



 



Tojquinbooꞌ aj Juan etel aj Jacob u men a Jesusu.



Pues teꞌi. Leꞌec ti tan u naatzꞌül u qꞌuinil u beel a Jesus ti caꞌana, u tzꞌaj u yool ti beel ich caj Jerusalen.  j 52 U tücaaꞌtajooꞌ u yaj xaꞌnum caꞌ xiꞌic taanil ich jun pꞌeel tzꞌiꞌ caj. Queꞌen tu cuenta Samaria a caj abeꞌe. U cꞌatiintajooꞌ u payeꞌ cüxte u posado a Jesusu. 53 Cꞌuꞌ betiqui, maꞌ u cꞌatiintaj tzꞌabül a posado tiꞌi a Jesus u men tan u beel ich caj Jerusalen.  k 54 Leꞌec aj Jacob etel aj Juana, u yeeltaj cꞌuꞌ a maniji. —Noochil, ¿maꞌ wa quiꞌ caꞌ ti cꞌaate caꞌ cꞌaxüc a cꞌaacꞌ ti caꞌan caꞌ quimsabücooꞌ jabix ilic u betaj aj Elias uchiji? Alaꞌaji, jun tuul u yadaj u tꞌan a Dios uchi,— cu tꞌanooꞌ tiꞌi a Jesusu.  l 55 A Jesusu, u sutaj u bajil u tojquintooꞌ. —M aꞌ a weeleꞌex biquiꞌil u tucul u Püsücꞌal a Dios a queꞌen ta weteleꞌexe,— cu tꞌan tiꞌijooꞌ.  m 56 —I nene, yanajeen ti cristianojil. Maꞌ taleen tiꞌi in quimesooꞌ a cristianoji. Taleen tiꞌi in saꞌalticalooꞌ,— cu tꞌan tiꞌijooꞌ. Jocꞌooꞌ teꞌi. Binooꞌ ich ulaacꞌ caj.  n 51  



 



 



 



 



 



Yanooꞌ mac u cꞌatiintajooꞌ cuchi u beel tu pach a Jesusu.



Pues teꞌi. Leꞌec ti tanooꞌ u beele, baalaꞌ u yadaj jun tuul a winiqui. —Leꞌec a tuba caꞌ xiqueche, bel in caꞌa ta pach,— cu tꞌan tiꞌi a Jesusu. o 58 —Leꞌec a chꞌumaca p, yan u cuuchil ich tunich. Leꞌec a chꞌiichꞌi, yan u cꞌuꞌ. Cꞌuꞌ betiqui, inen a yanajeen ti cristianojili, maꞌ yan in cuuchil. Maꞌ yan maꞌax tuba u paatal in coytal ti jedel,— cu tꞌan a Jesus tiꞌiji. 59 —Coꞌox tin pach,— cu tꞌan a Jesus tiꞌi ulaacꞌ a winiqui. —Noochil, seꞌ chaꞌa in beel tin wotoch. Quimic to in tata, caꞌ talaquen ta pach,— cu tꞌan a winic tiꞌi a 57 



 



 



g 9.48 Mt 10:40; Mt 18:5; Mr 9:37; Jn 12:44; Jn 13:20; 1 Ta 4:8; Mt 23:11,12 h 9.49 Mr 9:38; Nm 11:28 i 9.50 Mt 12:30; Mr 9:39–41 Lc 11:23; 1 Co 12:3 j 9.51 2 R 2:1; Mr 16:19; Jn 6:62; Hch 1:2; He 6:20 k 9.53 Jn 4:4,9 l 9.54 2 R 1:10,12 Hch 4:29,30 Rev 13:13 m 9.55 Nm 20:10–12 Job 2:10; Job 26:4; Ro 10:2 n 9.56 Jn 3:17; Jn 12:47 o 9.57 Mt 8:19 p 9.58 fox El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Jesusu. q 60 —Leꞌec a maꞌ taꞌachooꞌ u cꞌajsic a Dioso, jabix quimenooꞌ tiꞌi a Dioso. Mas toj caꞌ culacooꞌ alaꞌooꞌ u mucooꞌ a quimene,— cu tꞌan a Jesus tiꞌiji. —Incheche, caꞌ xiquech a wadüꞌ u pectzil a Dios tiꞌijooꞌ a cristianojo,— cu tꞌan a Jesusu. 61 Baaloꞌ u yadaj ulaacꞌ a jun tuulu. —Noochil, bel in caꞌa ta pach, pero seꞌ chaꞌa in beel in wadüꞌ a seꞌ beel tiꞌijooꞌ in familiaja,— cu tꞌan ulaacꞌ a jun tuul tiꞌi a Jesusu. r 62 —Leꞌec a caji ti meyaj a tan ti tan u chaꞌan tu pacha, chen tan u cꞌatiintic a uchben u pꞌütaja. Alaꞌaji, maꞌax cꞌuꞌ aj beel tiꞌi a Dioso,— cu tꞌan a Jesus tiꞌi a winic abeꞌe. s  



 



 



10



Tücaaꞌbi a setenta tuul u men a Jesusu.



 Pues teꞌi. Tzꞌabi u yanil a setenta tuul ulaacꞌ u men a Jesusu. Bel u cu tücaaꞌtooꞌ taanil ichil tulacal a caj a aldea tuba cꞌochol u caꞌa a Jesusu. Caꞌcaꞌ tuul ti belooꞌ u caꞌa alaꞌooꞌo. t 2 —Top nooch a colo, pero top maꞌ yanooꞌ aj meyaja. Cꞌaateꞌex tiꞌi u yumil a col caꞌ u tücaaꞌte ti mas yaab u yaj meyaj caꞌ xiꞌicooꞌ ti joch,— cu tꞌan a Jesus ich mucultꞌan yocꞌol u tücaaꞌbül ti mas yaab mac caꞌ u yadooꞌ u pectzil a Dioso. u 3 —Beleꞌex a caꞌa, pero seꞌ uꞌyeꞌex in tꞌan. Incheꞌexe, jabixeꞌex a carnerojo v. Tan in tücaaꞌtiqueꞌex tu yaamooꞌ a jabix baalumu w,— cu tꞌan a Jesusu. x 4 —Maꞌ a bensiqueꞌex a taqꞌuin maꞌax u cuuchil a taqꞌuini, maꞌax a cayte. Leꞌec ti queꞌeneꞌex ti bej, xeneꞌex jun tatz. Maꞌ a waꞌtaleꞌex a chiite a maꞌax maca,— cu tꞌan a Jesusu. y 5 —Leꞌec caꞌ ocoqueꞌex ichil a naja, payanbej quiꞌquiꞌtꞌanteꞌex. “Jetzꞌaꞌanaqueꞌex a wool waꞌyeꞌ,” queꞌexac tiꞌijooꞌ a queꞌen teꞌiji,— cu tꞌan a Jesusu. z 6 —Wa yan mac teꞌi a quiꞌ tu wich a jetzꞌaꞌan‐oolili, tzꞌabül u caꞌa tiꞌijooꞌ a jabix ilic a cꞌaataj yocꞌolooꞌ. Wa maꞌa, maꞌ tu tzꞌabülooꞌ tiꞌi,— cu tꞌan a Jesusu. 7 —Ichil ilic a naj tuba a cꞌümbüleꞌexe, teꞌi a jedeleꞌex. Caꞌ a janteꞌex, caꞌ a wuqꞌueꞌex cꞌuꞌ a caꞌ tzꞌabüc teꞌex teꞌiji, u men leꞌec aj meyaja, yan u cꞌümic u naal. Maꞌ a beeleꞌex chiꞌchiꞌnajil a yaalteꞌex a posadojo,— cu tꞌan a Jesusu. a 8 —Leꞌec caꞌ ocoqueꞌex ichil a caja, wa caꞌ u cꞌümeꞌexe, janteꞌex cꞌuꞌ a caꞌ tzꞌabüc teꞌexe,— cu tꞌan a Jesusu. b 9 —Chꞌaneseꞌexooꞌ a cꞌojaꞌan teꞌiji. “Nützꞌaꞌan tun u qꞌuinil u tücaaꞌ a Dioso,” queꞌexac tiꞌijooꞌ,— cu tꞌan a Jesusu. c 10 —Cꞌuꞌ betiqui, leꞌec caꞌ ocoqueꞌex ichil a caj y maꞌ u cꞌatooꞌ u cꞌümeꞌexe, maneneꞌex ti calle. 11 “Tan ti liijtic ti woc caꞌ cꞌaxüc u taꞌluꞌumil ilic a caj caꞌ pꞌaatüc tiꞌi u pꞌis tiꞌi caꞌ u yeeꞌ ti maꞌ a cꞌateꞌex a cꞌümoꞌon. Cꞌuꞌ betiqui, chꞌaꞌeꞌex u tojil. Nützꞌaꞌan tun u qꞌuinil u tücaaꞌ a Dioso,” queꞌexac tiꞌijooꞌ,— cu tꞌan a Jesusu. d 12 —Tan in wadic teꞌex u jajil. Caꞌ cꞌochoc u qꞌuinil u tzꞌabül a sipꞌili, bel u caꞌa tzꞌabül u sipꞌil ti mas yaj a caj abeꞌe, tuwich ti bel u caꞌa tzꞌabül u sipꞌil a cꞌacꞌas caj Sodoma,— cu tꞌan a Jesusu. e 1 

Leꞌec adaꞌ a caj a maꞌ u tzꞌocsajooꞌ u tꞌan a Dioso.



—Pues teꞌi. Top yaj a watac tiꞌi a caj Corazini. Top yaj a watac tiꞌi a caj Betsaidaja. Wa cuchi betabi ich caj Tiro ich caj Sidon boon a milagro a betabi ich caj Corazin ich caj Betsaidaja, uchi tun cuchi u jelooꞌ u tucul. U tzꞌajooꞌ cuchi u costal tiꞌijooꞌ u nocꞌ. U tzꞌajooꞌ cuchi a taꞌan tu pol u men u yajil u yool u menooꞌ u sipꞌil jabix ti sucooꞌ u beteꞌe. Tinaꞌanooꞌ cuchi teꞌi,— cu tꞌan a Jesusu. f 14 —Leꞌec caꞌ cꞌochoc u qꞌuinil u tzꞌabül a sipꞌili, bel u caꞌa tzꞌabülooꞌ u sipꞌil ti mas yaj tuwich ti tzꞌabüc tiꞌijooꞌ ich caj Tiro ich caj Sidon,— cu tꞌan a Jesusu. 15 —Uxtun a caj Capernaumu. Tanooꞌ u tuclic ti belooꞌ u caꞌa ti nacꞌül ti caꞌan, pero pulbulooꞌ u caꞌa tac ichil a infiernojo,— cu tꞌan a Jesusu. g 16 —Pues teꞌi. Bel in quin tücaaꞌteꞌex taanil,— cu tꞌan a Jesus tiꞌi a setenta tuulu. —Leꞌec mac caꞌ u yubi a tꞌaneꞌexe, tan ilic u yubic in tꞌan inene. Leꞌec mac caꞌ u culpachteꞌexe, tan ilic u culpachtiquen inene. Wa caꞌ u culpachteene, tan ilic u culpachtic mac u tücaaꞌtajen,— cu tꞌan a Jesus tiꞌijooꞌ a setenta tuul u yaj cambala. Binooꞌ u beteꞌ a cꞌuꞌ a aalbooꞌ tiꞌiji. h 13 



 



 



 



Uscꞌajooꞌ tu pach a setenta tuulu.



Pues teꞌi. Leꞌec ti uscꞌajooꞌ tucayeꞌ a setenta tuul etel a Jesusu, quiꞌooꞌ u yool. —Noochil, caꞌax cꞌacꞌasbaꞌal, walac u tzꞌocsic ti tꞌan leꞌec ti tan ti cꞌajsic a cꞌabaꞌ,— cu tꞌanooꞌ a setenta tuul tiꞌi a Jesusu. 18 —In wilaj u cꞌaxül a quisin ti caꞌan jabix u yemel a lemleme,— cu tꞌan a Jesus ti uchi u nuuc. i 19 —Uꞌyeꞌex in tꞌan. In tzꞌaj teꞌex a patalil tiꞌi a waꞌcheꞌticaleꞌex a can y a sinaꞌana. In tzꞌaj ilic teꞌex a yanil yocꞌol a quisin leꞌec ti wettzꞌiiquil. Maꞌax cꞌuꞌ jedeꞌec u yajcuntiqueꞌex,— cu tꞌan u yaalbülooꞌ u men a Jesusu. j 20 —Leꞌec a cꞌacꞌasbaꞌala, yan u tzꞌocsiqueꞌex a tꞌan. Maꞌ cuchi quiꞌ caꞌ quiꞌaqueꞌex a wool chen u men a muqꞌueꞌex yocꞌol a cꞌacꞌasbaꞌala. Mas quiꞌ cuchi ti quiꞌeꞌex a wool u men tzꞌiibaꞌaneꞌex a cꞌabaꞌ ti caꞌan,— cu tꞌan a Jesus tiꞌi a setenta tuulu. k 17 



 



 



 



Quiꞌ u yool a Jesusu.



Pues teꞌi. Leꞌec ti jobi u yadic abeꞌe, tzꞌabi u quiꞌil u yool a Jesus u men u Püsücꞌal a Dioso. —Tat, inchech u Noochil a caꞌan etel a yocꞌolcaba. Boꞌtic tech a mucaj a jajil tꞌan tiꞌi maꞌ u chꞌaꞌicooꞌ u tojil a top seeb u yool etel a top patal. Cꞌuꞌ betiqui, a yeꞌaj abeꞌ tiꞌijooꞌ a walacooꞌ u tzꞌeec u yool ta pach jabix a tzꞌub a walac u tzꞌocsaj tꞌana. Tat, a tzꞌaj ti baaloꞌ u men baaloꞌ a quiꞌ ta wichi,— cu tꞌan a Jesus tiꞌi a Tattzili. l 22 —Pues teꞌi. Tzꞌabi tulacal a baꞌal tin cꞌüꞌ u men in Tat,— cu tꞌan a Jesus tiꞌijooꞌ u yaj cambala. —Maꞌax mac u yeel maqui a Mejentzili, jadiꞌ a 21 

Tattzili. Maꞌax leꞌec a Tattzili, maꞌax mac u yeel. Jadiꞌ a Mejentzil etel boon a quiꞌ tu wich a Mejentzil caꞌ u yeeꞌ tiꞌijooꞌ a Tattzili,— cu tꞌan a Jesusu. m 23 Pues teꞌi. Leꞌec a Jesusu, u sutaj u bajil u chaꞌantooꞌ u yaj cambal. —Quiꞌooꞌ u yool a mac a tanooꞌ u yilic a jabix a taneꞌex a wiliqui,— cu tꞌan a Jesus tiꞌijooꞌ u yaj cambala. n 24 —Tan in wadic teꞌex. Yanooꞌ a uchben cristiano u yadajooꞌ u tꞌan a Dios u yetꞌocooꞌ a reye, u cꞌatiintajooꞌ u yilaꞌ cꞌuꞌ a taneꞌex a wiliqui. Cꞌuꞌ betiqui, maꞌ u yilajooꞌ. U cꞌatiintajooꞌ ilic u yubi cꞌuꞌ a taneꞌex a wuꞌyiqui, pero maꞌ u yubajooꞌ,— cu tꞌan a Jesusu. o  



 



Leꞌec adaꞌ aj Samariajil a toj u naꞌata.



Pues teꞌi. Jun tuul u yaj caꞌansajil u ley aj Moisese, naatzꞌi tu tzeel a Jesusu. U cꞌatiintaj u yubi wa patal a Jesusu. —¿Maestro, cꞌuꞌ a quiꞌ caꞌ in beteꞌ tiꞌi in cꞌümical a cuxtal a maꞌ yan qꞌuin u jobolo?— cu tꞌan tiꞌi a Jesusu. 26 —¿Cꞌuꞌ a tzꞌiibaꞌan ichil a leye? ¿Cꞌuꞌ a tucul yocꞌol abeꞌe?— cu tꞌan a Jesus ti uchi u nuucu. p 27 —Yan a yacuntic a Noochtzil leꞌec a Dios tulacal a püsücꞌal, tulacal a wool, tulacal a mucꞌ y tulacal a tucul. Jabix ilic yaj a wuꞌyi a bajil ta bajil, baaloꞌ ilic yan a yacuntic a wetꞌoc,— cu tꞌan a winic tiꞌi a Jesusu. q 28 —Toj caꞌ a nuuctajen. Caꞌ a beteꞌ ti jabix caꞌ a wadaja, yan tech a cuxtal abeꞌe,— cu tꞌan a Jesusu. r 29 Cꞌuꞌ betic a winiqui, u cꞌati u joqꞌues u bajil ichil u sipꞌil, mentücü, u caꞌ cꞌaataj tiꞌi a Jesusu. —¿Mac abeꞌ in wetꞌoco?— cu tꞌan tiꞌi a Jesusu. s 30 Uchi u nuuc a Jesusu. —Jun tuul a winiqui, joqꞌui ich caj Jerusalen. Tan u beel ich caj Jerico. Müchbi alaꞌi u menooꞌ aj xuuchꞌu. U pitajooꞌ u nocꞌ. U jützꞌajooꞌ. Watac u quimil caꞌ u pꞌütajooꞌ teꞌi,— cu tꞌan a Jesusu. 31 —Pues teꞌi. Uchi ti baalaꞌ ti tiꞌi ilic a bej abeꞌe, bini jun tuul u yaj mansaj tꞌan a cristiano tiꞌi a Dioso. Teꞌi ilic queꞌen a winic a yajcunbiji. Leꞌec caꞌ u yilaj a yajcunbiji, u xooytaj,— cu tꞌan a Jesusu. t 32 —Baaloꞌ ilic jun tuul u mam aj Leviji. Leꞌec caꞌ cꞌochi teꞌiji, u chaꞌantaj a yajcunbiji. U xooytaj ilic xan,— cu tꞌan. 33 —Jun tuul aj Samariajili, tan u manül ti bej. Leꞌec ti cꞌochi teꞌiji, u yilaj ilic a yajcunbiji. Cꞌuꞌ betiqui, leꞌec caꞌ u yilaja, u chꞌaꞌaj u yotzilil caꞌax motztzilooꞌ aj Samariajil u menooꞌ aj Israele,— cu tꞌan a Jesusu. u 34 —Bini tu tzeel. U toxaj aceite olivo y vino tuwich boon u chꞌacalil. U tepaj. U tzꞌaj pach u tzimin. U bensaj ti a naj tuba walac u tzꞌabül a posadojo. U cününtaj teꞌi,— cu tꞌan. 35 —Tu samalili, u tzꞌaj tiꞌi u yumil a naj a taqꞌuin u mucꞌ caꞌ pꞌe qꞌuin ti meyajili. “Cününte a yajcunbiji. Wa caꞌ a sütüꞌ ti mas yaab a taqꞌuin yocꞌolo, jedeꞌec in wusqꞌuintic u jel ti caꞌ uduquen tucayeꞌil,” cu tꞌan tiꞌi u yumil a naja,— cu tꞌan a Jesusu. v 36 —¿Biquiꞌil a tucul? ¿Mac tu yaamooꞌ a ox tuul 25 

abeꞌe, u yetꞌoctaj a winic a yajcunbi u menooꞌ aj xuuchꞌu?— cu tꞌan a Jesusu. 37 —Leꞌec mac u chꞌaꞌaj u yotzilili,— cu tꞌan tiꞌi a Jesusu. —Jabix ilic u betaj aj Samariajili, baaloꞌ ilic caꞌ a beteꞌ incheche,— cu tꞌan a Jesus tiꞌiji. w  



Tan u sut a Jesus ichil u yotochooꞌ ix Marta etel ix Mariaja.



Pues teꞌi. Joqꞌui teꞌi a Jesus u yetꞌocooꞌ u yaj cambala. Tanooꞌ u beel ich caj Jerusalen. Cꞌochooꞌ ich jun pꞌeel aldea. Yan jun tuul a noochꞌup teꞌiji, ix Marta u cꞌabaꞌ. U cꞌümajooꞌ a Jesus etelooꞌ u yaj cambal ti posado ichil u yotocho. x 39 Leꞌec u yitzꞌin ix Martaja, ix Maria u cꞌabaꞌ. Tinlaji ix Maria u yubi u tꞌan a Jesusu. y 40 Naj u chꞌaaꞌ boon a caꞌ u beteꞌ ix Marta etel a janala. Bini etel a Jesusu. —Noochil, ¿quiꞌ wa ta wich ti pꞌaateen tin junal in beteꞌ a janal u men in witzꞌin? Adü tiꞌi caꞌ talac u yaanteen,— cu tꞌan tiꞌi a Jesusu. z 41 —Marta, Marta, top naj a chꞌaaꞌ boon a caꞌ a beteꞌe,— cu tꞌan a Jesusu. 42 —Jadiꞌ a jun pꞌeel a top cꞌabeete, leꞌec a jabix a tan u betic ix Mariaja. Maꞌ tu tocbol tiꞌi abeꞌe,— cu tꞌan a Jesusu. 38 



 



 



 



 



Biqui caꞌ a cꞌajeseꞌex a Dioso.



11



 Pues teꞌi. Jun pꞌeel qꞌuin tan u tꞌan etel Dios a Jesus tuba queꞌene. Jobi ti tꞌan a Jesusu. —Noochil,— cu tꞌan jun tuul u yaj cambal tiꞌi. —Yeꞌe toꞌon biqui caꞌ uchuc ti tꞌan etel Dios jabix ilic u yeꞌaj aj Juan tiꞌijooꞌ u yaj cambala,— cu tꞌan tiꞌi. a 2 —Leꞌec ti taneꞌex a tꞌan etel a Dioso, baalaꞌ caꞌ a wadeꞌex,— cu tꞌan a Jesus tiꞌijooꞌo. —Tat a queꞌenech ti caꞌana, ti cꞌati cuchi caꞌ tzꞌocsabüc u yanil a cꞌabaꞌ. Caꞌ talaquech waꞌyeꞌ ti tücaaꞌ. Jabix ilic ti tan u tzꞌocsabül a tꞌan ti caꞌana, baaloꞌ ilic ti cꞌati caꞌ tzꞌocsabüc waꞌyeꞌ yocꞌolcab. b 3 Tzꞌa toꞌon ti janal sansamal. 4 Saꞌtes ti sipꞌil u men ti saꞌtesaj tiꞌi tulacal a jujun tuul mac u betaj toꞌon a cꞌasa. Maꞌ a chaꞌic caꞌ talac emsabül ti wool caꞌ ti beteꞌ a cꞌasa. Baaloꞌ caꞌ a wadeꞌex,— cu tꞌan a Jesusu. c 5 —Pues teꞌi. Jun tuul ta yaameꞌexe, uchac u beel etel u amigo chumuc acꞌüꞌ u cꞌaate tzꞌetzꞌeecac a waja. “Inen a amigo. In paaytic tech tzꞌetzꞌeecac a waja. 6 Cꞌochi to ti posado tin wetel jun tuul in amigo a tan u viaje. Maꞌax cꞌuꞌ yan caꞌ in tzꞌaaꞌ u jante,” queech cuchi tiꞌi,— cu tꞌan a Jesus tiꞌijooꞌ u yaj cambala. 7 —Uchac u nuuctiquech ich naj ti baalaꞌ: “Maꞌ a tucꞌsic in wool. Cꞌülaꞌan tun a puertaja. Tan ti wüyül tulacaloꞌon etel in mejen. Maꞌ yan biqui in liqꞌuil in tzꞌaaꞌ tech a cꞌuꞌ a cꞌatiji,” cu tꞌan cuchi a amigo tech,— cu tꞌan a Jesusu. 8 —Tan in wadic teꞌex. Caꞌax maꞌ u cꞌati u liqꞌuil u tzꞌaaꞌ tiꞌi u amigojo, u men tan ti tan u cꞌaatiqui, bel u caꞌa ti liqꞌuil u tzꞌaaꞌ tiꞌi cꞌuꞌ u 1 

cꞌati,— cu tꞌan a Jesusu. d 9 —Tan in wadic teꞌex. Leꞌec ti taneꞌex a cꞌajsic a Dioso, maꞌ a pꞌütiqueꞌex a cꞌaatic, y bel u caꞌa tzꞌabül teꞌex. Maꞌ a pꞌütiqueꞌex a cüxtic, y beleꞌex a caꞌa a cüxte. Maꞌ a pꞌütiqueꞌex a dioos chiꞌ naj, y bel u caꞌa jebbel teꞌex,— cu tꞌan a Jesusu. e 10 —Baaloꞌ ti yan u men tulacal a mac a tan ti tan u cꞌaatiqui, tan u cꞌümic. Tulacal a mac a tan ti tan u cüxtic, walac u cüxtic. Tulacal a mac a tan ti tan u dioos chiꞌ naja, bel u caꞌa jebbel tiꞌi,— cu tꞌan a Jesusu. 11 —¿Leꞌec booneꞌex a tattzileꞌexe, wa caꞌ cꞌaatbüc teꞌex a pan u men a mejeneꞌexe, jedeꞌequeꞌex wa a tzꞌeec tiꞌi a tunichi? ¿Wa caꞌ cꞌaatbüc teꞌex aj chꞌilama, jedeꞌequeꞌex wa a tzꞌeec a can tu jel aj chꞌilama? f 12 ¿Wa caꞌ cꞌaatbüc teꞌex u jeꞌ aj caxa, jedeꞌequeꞌex wa a tzꞌeec tiꞌi a sinaꞌana?— cu tꞌan a Jesus tiꞌijooꞌ u yaj cambala. 13 —Incheꞌexe, caꞌax cꞌas a naꞌateꞌex, a weeleꞌex ilic biqui caꞌ a tzꞌaaꞌeꞌex a quichꞌpan sij‐ool tiꞌijooꞌ a mejeneꞌexe. Uxtun a Tattzil a queꞌen ti caꞌana, mas top queꞌen u yool u tzꞌaaꞌ u Püsücꞌal tiꞌijooꞌ mac tanooꞌ u cꞌaatic,— cu tꞌan a Jesusu. g  



 



 



 



 



—Patal a Jesus chen etel u mucꞌ a quisini,— cu tꞌanooꞌ.



Pues teꞌi. Leꞌec a Jesusu, u jocꞌsaj a cꞌacꞌasbaꞌal ichil u yool a winic a bese. Leꞌec ti joqꞌui a cꞌacꞌasbaꞌala, caji ti tꞌan a winiqui. Saꞌtooꞌ u yool a cristianojo. h 15 —Patal u joqꞌues a cꞌacꞌasbaꞌal chen etel u mucꞌ u noochilooꞌ a cꞌacꞌasbaꞌala,— cu tꞌanooꞌ a jujun tuul tu yaamooꞌ a cristianojo. i 16 Yanooꞌ ulaacꞌ tu yaamooꞌ a cristianojo, u cꞌatooꞌ u yilaꞌ wa patal a Jesusu. U cꞌaatajooꞌ tiꞌi a Jesus caꞌ u beteꞌ a milagro ti caꞌana. j 17 Leꞌec a Jesusu, u yeel cꞌuꞌ a tanooꞌ u tucliqui. —Leꞌec ti tzꞌiicooꞌ a cristiano tu bajil ichil jun pꞌeel a caja, cꞌastal u caꞌa jumpul a caja. Baaloꞌ ilic boon tuul ichil jun pꞌeel a familiaja. Wa caꞌ tzꞌiicacooꞌ tu bajili, pꞌaatül u caꞌa ti wecaꞌanooꞌ,— cu tꞌan a Jesusu. k 18 —Baaloꞌ ilic etel a quisini. Wa cuchi tzꞌiicooꞌ tu bajili, jobolooꞌ ilic cuchi u caꞌa a quisini. Taneꞌex a wadic ti tan in jocꞌsic a cꞌacꞌasbaꞌal etel u mucꞌ a quisini,— cu tꞌan a Jesusu. 19 —¿Wa cuchi jaj ti tan in jocꞌsic a cꞌacꞌasbaꞌal etel u mucꞌ u noochilooꞌ a cꞌacꞌasbaꞌala, uxtun a wetꞌoqueꞌex?— cu tꞌan a Jesus tiꞌijooꞌ a fariseo u cꞌabaꞌooꞌ u naꞌata. —¿Etel ilic wa u mucꞌ a quisin tanooꞌ u jocꞌsic a cꞌacꞌasbaꞌala? Leꞌec ilic alaꞌooꞌ, belooꞌ u cu yeeꞌ ti maꞌ tojeꞌex a tꞌani,— cu tꞌan a Jesusu. l 20 —Cꞌuꞌ betiqui, wa jaj ti tan in jocꞌsic a cꞌacꞌasbaꞌal etel u mucꞌ a Dioso, jaj ilic ti cꞌochi u qꞌuinil u tücaaꞌ a Dioso,— cu tꞌan a Jesusu. m 21 —Leꞌec a quisini, yaab u mucꞌ. Yan tiꞌi tulacal a cꞌuꞌ aj etel u cününtical u yotoch. Quiꞌ cününaꞌan tulacal a cꞌuꞌ a yan ichil u yotocho,— cu tꞌan a Jesusu. n 22 —Cꞌuꞌ betiqui, leꞌec caꞌ cꞌochoc mac a mas yaab u mucꞌ ti pꞌisbaj etele, leꞌec a mas yaab u mucꞌu, leꞌec a bel u caꞌa ti paatala. Leꞌec a mas yaab u mucꞌu, bel u cu tocoꞌ tiꞌi leꞌec a cꞌuꞌ aj etel u tuclaj 14 

u cününtic u yotoch. Bel ilic u cu tꞌoxoꞌ cꞌuꞌ a caꞌ u tocoꞌ ichil a naj tiꞌijooꞌ u yetꞌocooꞌ,— cu tꞌan a Jesus yocꞌol ti walac u jocꞌsic a mac tu cꞌüꞌ a quisini. o 23 —Leꞌec mac a maꞌ queꞌen u yool tin pacha, tzꞌiic ten. Leꞌec mac a maꞌ tan u yaantiquene, tan u wetꞌic in meyaj,— cu tꞌan a Jesusu. p  



U caꞌ uscꞌal a cꞌacꞌasbaꞌal ichil u yool a maca.



—Pues teꞌi. Leꞌec caꞌ jocꞌoc a cꞌacꞌasbaꞌal ichil u yool a maca, walac u manül ichil a tiquin luꞌum tiꞌi caꞌ u cüxte tuba u jedel. Leꞌec ti maꞌ tan u cüxtic tuba u jedele, walac u yadic tu bajil: “Bel in caꞌa ti uscꞌal tin pach tin cuuchil tuba joqꞌueen,” cu tꞌan tu bajil,— cu tꞌan a Jesusu. q 25 —L eꞌec caꞌ cꞌochoc teꞌi, u cüxtaj ti jabix miisaꞌan, quiꞌ molaꞌan u cuuchil, leꞌec u püsücꞌal a maca,— cu tꞌan a Jesusu. 26 —Leꞌec caꞌ u yilaꞌ ti baaloꞌ, walac u beel u cüxte siete tuul ulaacꞌ a cꞌacꞌasbaꞌal a mas cꞌas tuwich alaꞌaji. Tulacalooꞌ walacooꞌ u laj ocol teꞌi ti cuntal. Mas cꞌas ti pꞌaati a winic tuwich ti yaax culaji,— cu tꞌan a Jesusu. r 24 



 



 



Leꞌec adaꞌ biquiꞌil u jajil a quiꞌ‐oolala.



Pues teꞌi. Tan to u tꞌan a Jesus ti uchi u tꞌan ti chich jun tuul a noochꞌup tu yaamooꞌ a cristianojo. —Quiꞌ u yool a noochꞌup mac u yancuntajech y u chꞌijsajeche,— cu tꞌan a noochꞌup abeꞌ ti chichi. s 28 —Mas toj caꞌ a wadüꞌ ti quiꞌooꞌ u yool boon tuul a walacooꞌ u yubic u tꞌan a Dioso, y walacooꞌ u tzꞌocsic cꞌuꞌ a tanooꞌ u yubiqui,— cu tꞌan a Jesusu. t 27 



 



Cꞌaatbi tiꞌi a Jesus caꞌ u beteꞌ a milagrojo.



Pues teꞌi. Tanooꞌ u mas muchꞌtal a cristiano tu tzeel a Jesusu. —Top cꞌasooꞌ u naꞌat a cristiano aleebe. Chen u cꞌatooꞌ u yilaꞌ in betic a milagro caꞌ chiclac maquen. Cꞌuꞌ betiqui, maꞌ tu yeꞌbel tiꞌijooꞌ a milagro jabix u cꞌatooꞌo. Jadiꞌ a jabix u betaj aj Jonasa, jadiꞌ a belooꞌ u caꞌa yeꞌbel tiꞌiji,— cu tꞌan a Jesusu. u 30 —Etel cꞌuꞌ u cꞌümaj aj Jonasa, chicaꞌan tiꞌijooꞌ a cristiano ich caj Ninive ti Dios u tücaaꞌtaj. Inene, yanajeen ti cristianojil. Etel cꞌuꞌ a bel in quin cꞌümüꞌü, chictal ilic u caꞌa tiꞌijooꞌ a cristiano aleebe ti Dios u tücaaꞌtajen tiꞌi caꞌ u tzꞌocseenooꞌ,— cu tꞌan a Jesusu. v 31 —Leꞌec caꞌ cꞌochoc u qꞌuinil u tzꞌabül a sipꞌili, waꞌtalooꞌ u caꞌa a cristiano jujun tuulil tiꞌi caꞌ ilbicooꞌ u sipꞌil. Waꞌtalooꞌ ilic u caꞌa a cristiano a cuxaꞌanooꞌ to aleebe tu yaamooꞌ,— cu tꞌan a Jesusu. —Waꞌtal ilic u caꞌa ix reina a tali mas naach ti a sur w biqꞌuin adoꞌo. Bel u cu yadooꞌ u sipꞌil a cristiano a cuxaꞌanooꞌ to aleebe. Caꞌax boon u naachil a caja, bini ix reina abeꞌ u yubi u patalil aj rey Salomon biqꞌuin 29 

adoꞌo. Caꞌax yan jun tuul waꞌyeꞌ ta yaameꞌex a mas nooch u wichil u meyaj tuwich aj Salomono, maꞌ taꞌacheꞌex a tzꞌocsic u tꞌan,— cu tꞌan a Jesusu. x 32 —Leꞌec caꞌ cꞌochoc u qꞌuinil u yilbil a sipꞌili, waꞌtalooꞌ ilic u caꞌa a cristiano a talooꞌ tiꞌi a caj Ninive u yadooꞌ u sipꞌil a cristiano a cuxaꞌanooꞌ to aleebe. Alaꞌooꞌo, u jelajooꞌ u tucul u men a cꞌuꞌ a aalbi tiꞌijooꞌ u men aj Jonasa. Caꞌax yan jun tuul waꞌyeꞌ ta yaameꞌex a mas nooch u wichil u meyaj tuwich aj Jonasa, maꞌ taꞌacheꞌex a tzꞌocsic u tꞌan,— cu tꞌan a Jesusu. y  



Leꞌec a jabix u sasilil u büqꞌuel a maca, leꞌec u necꞌ u wichi.



—Pues teꞌi. Maꞌax mac walac u tꞌübic a lampara caꞌ tun u mucuꞌ. Maꞌax tu tzꞌeec yalam cajon tiꞌi maꞌ u chictal u sac. Walac u tzꞌeec abeꞌ tu cuuchil. Ti baaloꞌo, sasil u wich a mac a oqui ich naj u men a lampara abeꞌe,— cu tꞌan a Jesusu. z 34 —U necꞌ u wich a maca, jabix u lamparajili. Ti sasil u necꞌ u wichi, sasil u benil. Leꞌec ti maꞌ quiꞌ u necꞌ u wichi, queꞌen ich jabix acꞌüꞌü. Baaloꞌ ilic etel u naꞌat a maca. Wa tojo, toj a bel u cu beteꞌe. Wa maꞌ tojo, maꞌ toj a bel u cu beteꞌe,— cu tꞌan a Jesusu. a 35 —Cününteꞌex a bajil tiꞌi maꞌ u jocꞌol teꞌex ti maꞌ toj a naꞌateꞌex bete cuenta jabix chꞌoop u necꞌ a wicheꞌexe. 36 Wa tojeꞌex a naꞌata, incheꞌexe, jabixeꞌex a cuarto a sasilcunbi tulacal a ichil a maꞌ yan a boꞌoy teꞌiji. Tojaji a naꞌat tu jajil jabix ilic a cuarto a sasilaji u men u sac a lamparaja,— cu tꞌan a Jesusu. 33 



 



 



 



A Jesusu, u tzeꞌectajooꞌ a fariseo u cꞌabaꞌooꞌ u naꞌata.



Pues teꞌi. Tan to u tꞌan a Jesus ti chiitbi u men a fariseo u cꞌabaꞌ u naꞌat caꞌ xiꞌic ti janal etel. Bini tu pach. U cüxtaj u cuuch tu pach mesa. 38 Leꞌec a fariseo u cꞌabaꞌ u naꞌata, saꞌti u yool caꞌ u yilaj ti maꞌ u quiꞌ pꞌoꞌaj u cꞌüꞌ a Jesus ti caji ti janal jabix ti sucooꞌ u beteꞌe. b 39 —Leꞌec incheꞌex a fariseo u cꞌabaꞌ a naꞌateꞌexe, walaqueꞌex a pꞌoꞌic jabix u pach a pote etel a platojo, pero ¿uxtun a ichili? Chen jacꞌ a walaqueꞌex a tucliqui. Chen cꞌas a naꞌateꞌex,— cu tꞌan a Noochtzil tiꞌi a fariseojo. c 40 —Top naneꞌex. Dios u betaj a wotꞌeleꞌex. ¿Maꞌ wa leꞌec ilic u betaj tulacal a ichili,— cu tꞌan a Jesusu. 41 —Tojaqueꞌex a naꞌat caꞌ a tzꞌaꞌeꞌex a sij‐oolo. Caꞌ a beteꞌex ti baaloꞌo, laj tojaji tulacal teꞌex,— cu tꞌan a Jesusu. d 42 —Yaj a beleꞌex a caꞌa a cꞌümüꞌ a fariseo u cꞌabaꞌ a naꞌateꞌexe. Quiꞌ ti walaqueꞌex a tzꞌeec tiꞌi u sij‐ool a Dios jun muuchꞌ caꞌ pꞌaatüc nueve muuchꞌ teꞌexe. baaloꞌ walaqueꞌex a betic etel tulacal a cꞌuꞌ a yan teꞌex tac etel a yerba, a ruda, y tulacal u chucaan a poccheꞌ a walac u jantabülü. Cꞌuꞌ betiqui, tubbi teꞌex a betiqueꞌex a tojo. Tubbi ilic teꞌex a yacuntiqueꞌex a Dioso. Yan a betiqueꞌex a tojo. Yan ilic a yacunteꞌex a Dioso, y maꞌ a pꞌütiqueꞌex a tzꞌeec u sij‐ool a Dioso,— cu tꞌan a Jesusu. e 43 —Yaj a 37 

beleꞌex a caꞌa a cꞌümüꞌ a fariseo u cꞌabaꞌ a naꞌateꞌexe. Leꞌec ti walaqueꞌex a wocol ichil boon a naj tuba walac u cꞌajsabül a Dioso, jadiꞌ tuba quichꞌpan a cuuchili, jadiꞌ teꞌi a cꞌateꞌex a tintal jabix top nooch u wichileꞌex a meyaj. Jadiꞌ quiꞌ ta xiquineꞌex caꞌ chiitbiqueꞌex ti calle jabix nooch u wichileꞌex a meyaj,— cu tꞌan a Jesusu. f 44 —Yaj a beleꞌex a caꞌa a cꞌümüꞌ a fariseo u cꞌabaꞌ a naꞌateꞌexe. Incheꞌexe, aj choꞌeꞌex. Incheꞌexe, jabixeꞌex u cuuchil a quimen a maꞌ chicaꞌana. Caꞌ manüc a winic teꞌiji, maꞌ u yeel wa yan a cꞌasa,— cu tꞌan a Jesusu. g 45 Pues teꞌi. Jun tuul u yaj caꞌansajil u ley aj Moisese, u nuuctaj a Jesusu. —Maestro, tanil a wadic a tꞌan abeꞌe, tan ilic a queꞌyicoꞌon,— cu tꞌan tiꞌi. 46 —Yaj ilic a beleꞌex a caꞌa a cꞌümüꞌ u yaj caꞌansajileꞌex u ley aj Moisese. Top chich a ley a walaqueꞌex a tzꞌeec tiꞌijooꞌ a cristianojo. Taneꞌex a tzꞌeec a ley tiꞌijooꞌ jabix cuchi taneꞌex a tzꞌeec a cuch a top al caꞌ u cuchooꞌ. Cꞌuꞌ betic incheꞌexe, maꞌ taꞌacheꞌex a waanticooꞌ u chꞌuuyte maꞌax etel jun tziit u yaleꞌex a cüꞌ,— cu tꞌan a Jesusu. h 47 —Yaj a beleꞌex a caꞌa a cꞌümüꞌ. Walaqueꞌex a betic u cuuchil a uchben quimen u yadajooꞌ u tꞌan a Dioso. Alaꞌooꞌo, quimsabooꞌ u men a uchben mamaaꞌeꞌex,— cu tꞌan a Jesusu. i 48 —Etel cꞌuꞌ a walaqueꞌex a betiqui, chicaꞌan ti quiꞌeꞌex a wool etel cꞌuꞌ u betajooꞌ a uchben mamaaꞌeꞌex tiꞌijooꞌ boon u yadajooꞌ u tꞌan a Dios uchi. Quimsabooꞌ u men alaꞌooꞌo. Incheꞌexe, walaqueꞌex a betic u cuuchil tuba mucbooꞌ,— cu tꞌan a Jesus tiꞌijooꞌ u yaj caꞌansajil u ley aj Moisese. j 49 —Leꞌec a Dioso, yaab u yeele. Baalaꞌ u yadaj: “Bel in quin tücaaꞌtooꞌ mac a walacooꞌ u yadic in tꞌan tiꞌijooꞌo. Tu yaamooꞌ alaꞌooꞌo, yan a belooꞌ u caꞌa quimsabül. Yan a belooꞌ u caꞌa yajcunbul,” cu tꞌan a Dioso,— cu tꞌan a Jesusu. k 50 —Leꞌec booneꞌex a cuxaꞌaneꞌex aleebe, u yadaj abeꞌ a Dioso, tiꞌi caꞌ pꞌaatüc jabix incheꞌex ilic a quimsajeꞌex boon tuul u yadaj u tꞌan a Dios tac tu cajeeb tac leeb,— cu tꞌan a Jesusu. 51 —Leꞌec a payeꞌ quimsabiji, leꞌec aj Abele. Leꞌec u yadaꞌ a quimsabiji, leꞌec aj Zacariasa. Quimsabi alaꞌi tu yaam tuba walac u chuwbul a baalcheꞌ y tu taan a naj tuba walac u mansabül u tꞌan a cristiano tiꞌi a Dioso. Tan in wadic teꞌex u jajil. A sipꞌileꞌex ti quimooꞌ tulacal alaꞌooꞌo. Incheꞌex a cuxaꞌaneꞌex aleebe, beleꞌex a caꞌa a boꞌte a sipꞌil abeꞌe,— cu tꞌan a Jesusu. l 52 —Yaj a beleꞌex a caꞌa a cꞌümüꞌ u yaj caꞌansajileꞌex u ley aj Moisese. A mucajeꞌex a jajil tꞌan jabix a cꞌülajeꞌex abeꞌ ich naj. Maꞌ a cꞌümajeꞌex abeꞌ a jajil tꞌana. Walaqueꞌex a yaaltic a wetꞌeꞌ mac u cꞌati u cꞌümüꞌ abeꞌe,— cu tꞌan a Jesusu. m 53 Pues teꞌi. Jobi ti tꞌan a Jesusu. Joqꞌui teꞌi. Leꞌecooꞌ a fariseo u cꞌabaꞌooꞌ u naꞌat etelooꞌ u yaj caꞌansajil u ley aj Moisese, choconacooꞌ u cꞌaate a jujumpaay tiꞌi a Jesusu. U yaaltajooꞌ u cꞌaate tiꞌi a Jesus caꞌ nuucbucooꞌ ti jomol. 54 Tanooꞌ u paacꞌtic caꞌ nuucbucooꞌ ti maꞌ toj, tiꞌi caꞌ u cüxtooꞌ u sipꞌil a Jesusu. n  

Maꞌ quiꞌ caꞌ a beteꞌ maꞌax cꞌuꞌi chen pach a wool.



 Pues teꞌi. Leꞌec ti choconacooꞌ alaꞌooꞌ etel a Jesusu, mani tu pach u yaabil a cristiano a muchꞌlajooꞌo. Tanooꞌ u puchꞌic u bajil u men u yaabil. Leꞌec a Jesusu, payanbej caji ti tꞌan etelooꞌ u yaj cambal. —Cününteꞌex a bajil tiꞌi maꞌ a betiqueꞌex a jabix a walacooꞌ u betic a fariseo u cꞌabaꞌooꞌ u naꞌata. Alaꞌooꞌo, chen pach u yool ti walacooꞌ u betic a cꞌuꞌaca,— cu tꞌan a Jesusu. o 2 —Maꞌ yan a mucaꞌan a maꞌ tu chictala. Maꞌax cꞌuꞌ a betabi ich mucul wa maꞌ tu yeeltabül,— cu tꞌan a Jesusu. p 3 —Tulacal a cꞌuꞌ a walaqueꞌex a wadic ich mucul jabix ich acꞌüꞌü, bel u caꞌa eeltabül ich jabix a sasil u men tulacal mac. Leꞌec a mucultꞌan a walaqueꞌex a wadic ich jisiltꞌan ichil a cuarto tuba maꞌ taꞌach u yubajbülü, bel u caꞌa eeltabül jabix cuchi tan u yaalbül ti chich pol naj,— cu tꞌan a Jesusu. 1 



 



 



Leꞌec a mac a yan ti saactiqui.



—Pues teꞌi. Incheꞌexe, in amigojeꞌex. Tan in wadic teꞌex. Maꞌ a saactiqueꞌex a cristianojo. Alaꞌooꞌo, patalooꞌ u quimes a cristianojo. Maꞌ caꞌ yan ulaacꞌ cꞌuꞌ a jedeꞌecooꞌ u paatal u betic teꞌexe,— cu tꞌan a Jesusu. q 5 —Bel in quin wadüꞌ teꞌex mac a yan a saactiqueꞌexe. Yan a saactiqueꞌex a Dioso. Maꞌ jadiꞌ u paatal u quimsiqueꞌexe. Patal ilic u puleꞌex ichil a infiernojo. Tan in wadic teꞌex u jajil. Saacteꞌex alaꞌaji,— cu tꞌan a Jesusu. r 6 —Walac u conbol cinco tuul aj meen chꞌiichꞌ yocꞌol caꞌ pꞌe centavo y maꞌax jun tuul a tubsabi u men a Dioso,— cu tꞌan a Jesusu. s 7 —Mas cꞌatiintzileꞌex tuwich jun muuchꞌ ti aj meen chꞌiichꞌ. Maꞌ jadiꞌ abeꞌe, xocaꞌan ilic boon xiit a tzoꞌotzel a yan ta poleꞌex. Maꞌ u jacꞌüleꞌex a wool,— cu tꞌan a Jesusu. 4 



 



 



 



—Maꞌ in cꞌüm‐ooltaj a Cristo,— cu tꞌan.



—Pues teꞌi. Tan ilic in wadic teꞌex. Tulacal a mac walac u yadic tu taanooꞌ a cristiano ti u cꞌüm‐ooltajene, bel ilic in quin wadooꞌ tiꞌi u yaj xaꞌnum a Dios ti caꞌan ti u cꞌüm‐ooltajen a yanajeen ti cristianojili,— cu tꞌan a Jesusu. t 9 —Leꞌec mac caꞌ u yadüꞌ tiꞌijooꞌ a cristiano ti maꞌ u cꞌüm‐ ooltajene, bel ilic u caꞌa aalbül tiꞌijooꞌ u yaj xaꞌnum a Dios ti caꞌan ti maꞌ ilic cꞌümaꞌan alaꞌaji,— cu tꞌan a Jesusu. 10 —Tulacal a mac caꞌ u yadüꞌ a cꞌas tin wocꞌol a yanajeen ti cristianojili, jedeꞌec u paatal u saꞌtesabül tiꞌi. Cꞌuꞌ betiqui, wa caꞌ u maclantꞌante u Püsücꞌal a Dioso, maꞌ tu saꞌtesabül tiꞌi jumpul,— cu tꞌan a Jesusu. u 11 —Uchac a bensabüleꞌex tu cꞌasil tu 8 

taanooꞌ aj chꞌaꞌbej ichil boon a naj tuba walac u cꞌajsabül a Dioso. Uchac a bensabüleꞌex tu taan a alcalde wa ulaacꞌ a nooch u wichil u meyaja. Maꞌ u jacꞌüleꞌex a wool biqui caꞌ a nuucteꞌexooꞌo, y cꞌuꞌ a beleꞌex a caꞌa a wadüꞌü,— cu tꞌan a Jesusu. v 12 —Leꞌec caꞌ cꞌochoc u yorajil u cꞌaatbüleꞌex a chiꞌi, leꞌec u Püsücꞌal a Dioso, bel u cu yeeꞌ teꞌex cꞌuꞌ a beleꞌex a caꞌa a wadüꞌü,— cu tꞌan a Jesus tiꞌijooꞌ u yaj cambala. w  



Leꞌec adaꞌ u sabeensilil a ayicꞌalili.



Pues teꞌi. Uchi u tꞌan jun tuul tu yaamooꞌ a cristianojo. —Maestro, adü tiꞌi in sucuꞌun caꞌ u jützüꞌ ten u ayicꞌalil in quimen tat,— cu tꞌan tiꞌi a Jesusu. 14 —Ila noochwinic. ¿Mac u tzꞌaj ten in meyaj ti il sipꞌil tiꞌi caꞌ in jützüꞌ a jabix a cꞌatiji?— cu tꞌan a Jesusu. x 15 —Cününteꞌex a bajil. Ileꞌex ti maꞌ a beleꞌex ti cꞌaxül ichil a sipꞌil leꞌec caꞌ a tzꞌiꞌleꞌex a cꞌuꞌ a yan tiꞌi ulaacꞌa. U cuxtal a maca, maꞌ queꞌen etel u yaabil u ayicꞌalili,— cu tꞌan a Jesusu. y 16 Pues teꞌi. Caji ti tꞌan a Jesus ich mucultꞌan etelooꞌo. —Jun tuul a ayicꞌala, yan u col. Quiꞌaji. Top yaab u wich u tzꞌaj. 17 “Cꞌuꞌ a quin beteꞌ aleebe? Maꞌ caꞌ yan tuba in taactic u wich in col,” cu tꞌan tu bajil,— cu tꞌan a Jesusu. 18 —“Baalaꞌ a bel in quin beteꞌe. Bel in quin jubuꞌ boon in rancho a yana. Bel in quin beteꞌ abeꞌ ti mas nooch. Teꞌi in taactic u wich in col, tulacal,” cu tꞌan tu bajil. 19 “Pachil abeꞌe, bel in quin wadüꞌ tin bajil: Taacaꞌan ten ti yaab u wich a colo. Maꞌ eelaꞌan boon jaab u mucꞌ ten. Bel in caꞌa ti jedel, ti janal, ti ucꞌul. Quiꞌ in wool tin bajil,” cu tꞌan tu bajil,— cu tꞌan a Jesusu. z 20 —“Top nanech,” cu tꞌan a Dios tiꞌiji. “Leeb ti acꞌüꞌ a quimil. ¿Uxtun tulacal a cꞌuꞌ a taactaj? ¿Mac tiꞌi a pꞌütic?” cu tꞌan u yaalbül u men a Dioso,— cu tꞌan a Jesusu. a 21 —Baaloꞌ ilic tulacal a mac a tan u betic u ayicꞌalil waꞌyeꞌ yocꞌolcab, y maꞌ yan jabix u ayicꞌalil etel a Dioso,— cu tꞌan a Jesusu. b 13 



 



 



 



 



 



 



 



 



Leꞌec a Dioso, walac u cününticooꞌ u mejen.



—Pues teꞌi. U men cꞌuꞌ in wadaj to teꞌex yocꞌol a ayicꞌala, tan in wadic teꞌex. Maꞌ a top tucliqueꞌex tuba u talel a janaleꞌex tiꞌi a cuxtaleꞌex. Maꞌax a top tucliqueꞌex tuba u talel a noqꞌueꞌex tiꞌi a tzꞌeequeꞌex ta wocꞌol,— cu tꞌan a Jesus tiꞌijooꞌ u yaj cambala. c 23 —Leꞌec a cuxtala, maꞌ jadiꞌ a janali, maꞌax xan jadiꞌ a nocꞌo,— cu tꞌan a Jesusu. 24 —Tucleꞌex u cuxtal aj chꞌomo. Maꞌ taꞌach u pacꞌ, maꞌax u joch. Maꞌ yan u ranchojil u nül. Cꞌuꞌ betiqui, walac u tzeenbel u men a Dioso. Mas cꞌatiintzileꞌex incheꞌex tuwichooꞌ a chꞌiichꞌi,— cu tꞌan a Jesusu. d 25 —Maꞌax mac ta yaameꞌex jedeꞌec u sützic u bajil maꞌax ox naab chen etel u 22 

tucul,— cu tꞌan a Jesusu. 26 —Wa maꞌ ta paataleꞌex a sützüꞌ a bajileꞌex y maꞌ cuchi yaj u betabül abeꞌe, ¿cꞌuꞌ caꞌa top taneꞌex a tuclic cꞌuꞌac ulaacꞌ ichileꞌex a cuxtal jabix a janaleꞌex eteleꞌex a nocꞌo?— cu tꞌan a Jesus tiꞌijooꞌ u yaj cambala. 27 —Tucleꞌex biqui ti walac u chꞌiil a topꞌo. Maꞌ taꞌach u meyaj maꞌax u jitic e a nocꞌo. Tan in wadic teꞌex. Leꞌec ti yan u nocꞌ a top quichꞌpan yocꞌol aj quimen rey Salomono, maꞌ tu quetic u quichꞌpanil a topꞌ abeꞌe,— cu tꞌan a Jesusu. 28 —Leꞌec a topꞌ abeꞌe, cuxaꞌan tu cuuchil aleebe. Samala, pulbi ich cꞌaacꞌ. Leꞌec a Dioso, u tzꞌaj u quichꞌpanil y jun pꞌe rato ilic cuxaꞌan. Mas queꞌen u yool a Dios u tzꞌaaꞌ teꞌex a nocꞌ tuwich u tzꞌeec u quichꞌpanil a topꞌo. Queꞌeneꞌex a wool tu pach a nocꞌ, y maꞌ top queꞌeneꞌex a wool tu pach a Dioso,— cu tꞌan a Jesusu. 29 —Maꞌ a tzꞌeequeꞌex a wool tu pach a janal etel a wucꞌul. Maꞌ a tucliqueꞌex abeꞌe. 30 Tulacal a cristiano yocꞌolcaba, queꞌenooꞌ u yool tu pach a janal etel a ucꞌulu. Leꞌec a Tateꞌexe, u yeel ti cꞌabeet teꞌex a janal etel a ucꞌul abeꞌe,— cu tꞌan a Jesus tiꞌijooꞌ u yaj cambala. f 31 —Incheꞌexe, payanbej caꞌ a tucleꞌex biquiꞌil u cꞌati a Dioso, y bel u caꞌa tzꞌabül teꞌex tulacal abeꞌ a cꞌuꞌ a cꞌabeet teꞌexe,— cu tꞌan a Jesusu. g  



 



 



 



 



 



Leꞌec adaꞌ a ayicꞌalil ti caꞌana.



—Pues teꞌi. Maꞌ a saactaleꞌex a jun muuchꞌeꞌex a maꞌ yaabeꞌex ta bajil. Quiꞌ tu wich a Tateꞌex caꞌ u tzꞌaaꞌ a cuuchileꞌex etel,— cu tꞌan a Jesusu. h 33 —Coneꞌex cꞌuꞌ a yan teꞌexe. Tꞌoxeꞌex u tool tiꞌi a mac a maꞌax cꞌuꞌ a yan tiꞌiji. Ti baaloꞌo, tan u yantal teꞌex u cuuchil taqꞌuin a maꞌ yan qꞌuin u jobol etel a ayicꞌalileꞌex ti caꞌan a maꞌ yan qꞌuin u jobol. Maꞌ yan qꞌuin u cꞌochol aj xuuchꞌ teꞌi maꞌax ix mocꞌocꞌ,— cu tꞌan a Jesus tiꞌijooꞌ u yaj cambala. i 34 —Baaloꞌ caꞌ a beteꞌex, u men leꞌec tuba queꞌeneꞌex a ayicꞌalili, teꞌi ilic queꞌeneꞌex a wool,— cu tꞌan a Jesusu. 35,36 —Tzꞌajeꞌex a bajil jabix jun tuul aj meyaj ti tan u paacꞌtic u yuscꞌal u tzꞌulil ti il tzꞌocolbeel. Quiꞌ cꞌüxaꞌan u cꞌax u nücꞌ tiꞌi caꞌ u beteꞌ u meyaj aj meyaj abeꞌe. Tꞌübaꞌan u lampara. Leꞌec caꞌ cꞌochoc u tzꞌulil u boojte a puertaja, paacꞌ u caꞌa u jebeꞌ tiꞌi,— cu tꞌan a Jesusu. j 37 —Leꞌecooꞌ u yaj meyaja, quiꞌooꞌ u yool ti cüxtabooꞌ u men u tzꞌulil ti pꞌixaꞌanooꞌ u paacꞌte u cꞌochol. Tan in wadic teꞌex u jajil. Leꞌec u tzꞌulili, bel u cu tzꞌaaꞌ u cꞌax u nücꞌ tu bajil tiꞌi caꞌ uchuc u meyaj. Bel u cu tzꞌaaꞌooꞌ u yaj meyaj pach mesa. Bel u caꞌa ti cꞌochol u tzꞌaꞌooꞌ u janal,— cu tꞌan a Jesusu. k 38 —Uchac u cꞌochol u tzꞌulil leꞌec ti maꞌax to cꞌochoc a chumuc acꞌüꞌü. Uchac u cꞌochol ti manaꞌan a chumuc acꞌüꞌü. Wa caꞌ cüxtabücooꞌ aj meyaj ti pixaꞌanooꞌo, quiꞌooꞌ u yool,— cu tꞌan a Jesusu. 39 —Chꞌaꞌeꞌex u tojil adaꞌa. Wa cuchi u yeel cꞌuꞌ ti horajil u cꞌochol aj xuuchꞌ u yumil a naja, pixaꞌan cuchi alaꞌaji. Maꞌ cuchi tu chaꞌic u yocol,— cu tꞌan a Jesusu. l 40 —Baaloꞌ ilic cuchi incheꞌexe. Listojeꞌex ilic cuchi. Leꞌec ti maꞌ cuchi taneꞌex a paacꞌtiquene, chen 32 

a wiliqueꞌexe, jedaꞌen a yanajeen ti cristianojili,— cu tꞌan a Jesus tiꞌijooꞌ u yaj cambala. m Leꞌec adaꞌ biquiꞌil u naꞌat a quiꞌ u meyaj y a cꞌas u meyaja.



Pues teꞌi. —Noochil, ¿tan wa a wadic a mucultꞌan abeꞌ toꞌon wa tiꞌi tulacalooꞌ?— cu tꞌan aj Pedro tiꞌiji. 42 —Leꞌec a mac a tan in tzicbaltiqui, leꞌec mac aj meyaj aj tzꞌocsaj tꞌan a seeb u yool a jedeꞌec u tzꞌabül ti nooch u wichil u meyaj u men u tzꞌulil. Bel u caꞌa u cününte u yotoch u tzꞌulil. Bel u cu tzꞌaaꞌ u janal tu yorajil,— cu tꞌan a Jesusu. n 43 —Quiꞌ u yool aj meyaj a tan ilic u meyaj leꞌec caꞌ uduc u tzꞌulil. 44 Tan in wadic teꞌex u jajil. Bel u caꞌa tzꞌabül tiꞌi ti nooch u wichil u meyaj. Bel u cu cününte tulacal a cꞌuꞌ a yan tiꞌi u tzꞌulili,— cu tꞌan a Jesus tiꞌijooꞌ u yaj cambala. o 45 —Cꞌuꞌ betiqui, uchac baalaꞌ caꞌ u yadüꞌ u yaj meyaj abeꞌe: “Maꞌ tu jomol udel in tzꞌulil,” cu tꞌan tu bajil. Caji u jützꞌooꞌ aj meyaja, ti winic, ti ix chꞌup. Caji ti janal, ti ucꞌul, ti caalül,— cu tꞌan a Jesusu. 46 —Leꞌec u tzꞌulil aj meyaj abeꞌe, udel u caꞌa tu qꞌuinil leꞌec ti maꞌ tan u paacꞌbül. Udel u caꞌa ti u yorajil ti maꞌ u yeel u yaj meyaj abeꞌe. Bel u caꞌa tzꞌabül ichil u sipꞌil. Tzꞌabül u caꞌa tu yaamooꞌ a maꞌ taꞌachooꞌ u tzꞌocsaja,— cu tꞌan a Jesusu. p 47 —Leꞌec aj meyaja, u yeel cꞌuꞌ u cꞌati u tzꞌulili. Cꞌuꞌ betiqui, maꞌ u listartaj u bajil, maꞌax u betaj abeꞌe. Bel u caꞌa tzꞌabül u sipꞌil ti top yaj. q 48 Cꞌuꞌ betiqui, yan ulaacꞌ a maꞌ u yeel cꞌuꞌ u cꞌati u tzꞌulili, mentücü, u betaj a maꞌ quiꞌi. Alaꞌaji, maꞌ top yaj ti bel u caꞌa tzꞌabül u sipꞌil u men maꞌ u yeel ta wichi. Leꞌec a mac u yeel a yaaba, yan u betic a yaaba. Baaloꞌ ilic etel a cristianojo. Leꞌec caꞌ u tzꞌaaꞌ a yaab tiꞌi a maca, bel u cu cꞌatiinte u cꞌümüꞌ u jel ti mas yaab tucayeꞌil caꞌ usqꞌuinbic tiꞌiji,— cu tꞌan a Jesus yocꞌol u betic u meyaj a mac ti chuculu. r 41 



 



 



 



 



 



 



 



Maꞌ jumbelooꞌ u tucul a cristiano u men a Jesusi.



—Pues teꞌi. Taleen in tzꞌaaꞌ jabix a cꞌaacꞌ ichil a yocꞌolcaba, leꞌec caꞌ u jüpꞌooꞌ u bajil a cꞌümaꞌan etel a pulaꞌana. In cꞌati cuchi ti ac tꞌübaꞌan a jabix cꞌaacꞌ abeꞌe,— cu tꞌan a Jesusu. 50 —Cꞌuꞌ betiqui, seꞌ yan in cꞌümic cꞌuꞌ a bel in caꞌa in cꞌümüꞌ. Naj in chꞌaaꞌ wa ac in mansaj. s 51 ¿Taneꞌex wa a tuclic ti taleen in tzꞌaaꞌ ti quiꞌooꞌ tu bajil a cristiano yocꞌolcab? Taleen maꞌ tiꞌi in tzꞌeecal ti quiꞌooꞌ tu bajil a cristianoji. Tan in wadic teꞌex. Taleen in tzꞌaaꞌ caꞌ u jüpꞌooꞌ u bajil,— cu tꞌan a Jesusu. t 52 —Pꞌaatül u caꞌa ti maꞌ jumbelooꞌ u tucul a cinco tuul ichil a jun cuul a naja. Maꞌ jumbelooꞌ a ox tuul etel a caꞌ tuulu. Maꞌax jumbelooꞌ a caꞌ tuul etel a ox tuulu. Baaloꞌ ti caal u caꞌa,— cu tꞌan a Jesusu. u 53 —Maꞌ jumbel u tucul 49 

u tat etel u mejen, maꞌax u mejen etel u tat. Maꞌ jumbel u tucul u naꞌ etel u yal, maꞌax u yal etel u naꞌ. Maꞌ jumbel u tucul a noochꞌup etel u yütan u yal maꞌax leꞌec a ütantzil abeꞌ etel a noochꞌup abeꞌe,— cu tꞌan a Jesusu. Leꞌec adaꞌ u pꞌis ti watac a jaꞌa.



—Pues teꞌi. Tanil a wiliqueꞌex ti tan u nacꞌül a muyal tu yoqueeb a qꞌuini, “Watac a jaꞌa,” queꞌex ti jomol y walac u yuchul,— cu tꞌan a Jesus tiꞌijooꞌ u yaabil a cristianojo. v 55 —Leꞌec caꞌ a wileꞌex ti tan u talel a icꞌ tu tojil a suru w, “leeb a qꞌuini,” queꞌex y walac u yuchul,— cu tꞌan tiꞌijooꞌ. x 56 —I ncheꞌexe, aj choꞌeꞌex. A weeleꞌex u pꞌis a cꞌuꞌ a watac yocꞌolcaba. ¿Cꞌuꞌ caꞌa maꞌ a weeleꞌex u pꞌis ti udi a Cristo yocꞌolcab?— cu tꞌan a Jesusu. y 54 



 



 



Emes u yool mac bel u cu tzoloꞌ a sipꞌil.



—Pues teꞌi. ¿Cꞌuꞌ caꞌa maꞌ pataleꞌex a tucle ta junaleꞌex biquiꞌil a tojo? 58 Leꞌec ti tan to u bensiqueꞌex tu taan a alcalde aj tzolo, yaalteꞌex a wemes u yool aj tzolo. Wa maꞌa, bel u cu benseꞌex tu taan aj il sipꞌil. Leꞌec aj il sipꞌili, bel u cu cꞌubeꞌex tiꞌi a soldadojo. Leꞌec a soldadojo, bel u cu tzꞌaꞌeꞌex ich cuarto. z 59 Tan in wadic teꞌex. Maꞌ ta jocꞌoleꞌex teꞌi asto a boꞌtiqueꞌex a multa. Maꞌax jun pꞌe centavo u yemel,— cu tꞌan a Jesusu. a 57 



 



 



13



Quiꞌ cuchi caꞌ u jelooꞌ u tucul.



 Pues teꞌi. Tiꞌi ilic a qꞌuin abeꞌe, queꞌen tu yaamooꞌ a cristiano mac u yadaj tiꞌi a Jesus cꞌuꞌ u cꞌümajooꞌ aj Galileanojooꞌo. Leꞌec ti tanooꞌ u quimsic a baalcheꞌ tiꞌi u sij‐oolticalooꞌ tiꞌi a Dioso, quimsabooꞌ ilic alaꞌooꞌ u men aj gobernador Pilatojo. Xaabbi u qꞌuiqꞌuel alaꞌooꞌ etel a sij‐oolo. b 2 —¿Taneꞌex wa a tuclic ti mas yaab u sipꞌil aj Galileanojooꞌ abeꞌ tuwichooꞌ u chucaan aj Galileanojilooꞌ u men cꞌuꞌ u cꞌümajooꞌ?— cu tꞌan a Jesus ti uchi u nuucu. c 3 —Inen tan in wadic teꞌex. Maꞌ mas yanooꞌ u sipꞌil tuwichooꞌ u chucaani. Cꞌuꞌ betiqui, wa maꞌ ta jeliqueꞌex a tuculu, beleꞌex ilic a caꞌa ti quimil, y beleꞌex a caꞌa ichil a cꞌasili,— cu tꞌan tiꞌijooꞌ. 4 —Uxtun a diez y ocho tuul a quimooꞌ leꞌec ti cꞌaxi a caꞌnal naj yocꞌolooꞌo. Queꞌen tu tzeel a cuxlinjaꞌ Siloe abeꞌe. ¿Taneꞌex wa a tuclic ti mas yaabooꞌ u sipꞌil alaꞌooꞌ tuwichooꞌ u chucaan a cristiano ich caj Jerusalen u men cꞌuꞌ u cꞌümajooꞌo? 5 Tan in wadic teꞌex. Maꞌ mas yanooꞌ u sipꞌil tuwichooꞌ u chucaani. Cꞌuꞌ betiqui, wa maꞌ ta jeliqueꞌex a tuculu, beleꞌex ilic a caꞌa ti quimil, y beleꞌex a caꞌa ichil a cꞌasili,— cu tꞌan tiꞌijooꞌ. d 1 

Leꞌec adaꞌ a cheꞌ higuera e a maꞌ taꞌach u wichi.



Pues teꞌi. Leꞌec a Jesusu, u yadaj a mucultꞌan tiꞌijooꞌ a cristianojo. —Jun tuul a winiqui, u tzꞌaj caꞌ pücꞌbüc jun teec a cheꞌ higuera 13.5 ichil u cuuch u pücꞌaal. Cꞌochi u yuxuꞌ u wich. Maꞌ yan. f 7 “Ox pꞌe jaab caaquen ti talel in wilaꞌ u wich a cheꞌ higuera g adaꞌa, y maꞌ yan. Chꞌücü. ¿Cꞌuꞌ aj beel caꞌ u jobes u mucꞌ a luꞌumu?” cu tꞌan tiꞌi u yaj meyaj,— cu tꞌan a Jesusu. h 8 —“Noochwinic, mas quiꞌ tiꞌijac to jun pꞌe jaab ti chꞌüquic. Bel in quin paante u xooc caꞌ tun in tzꞌaaꞌ u taꞌ baalcheꞌ teꞌi. i 9 Wa caꞌ u tzꞌaaꞌ u wich ti a jaab a wataca, quiꞌ. Wa maꞌa, quiꞌ caꞌ a tzꞌaaꞌ caꞌ chꞌücbüc,” cu tꞌan u yaj meyaj tiꞌiji,— cu tꞌan a Jesus ich mucultꞌan tiꞌijooꞌ a cristianojo. 6 



 



 



 



Chꞌanesabi a noochꞌup a nococ u pach tu qꞌuinil a jedele.



Pues teꞌi. Tan u tꞌan a Jesus ichil a naj tuba walacooꞌ u muchꞌtal a cristiano u cꞌajes a Dioso. U qꞌuinil jedel a qꞌuin abeꞌe. 11 Tu yaamooꞌ a winic a noochꞌup a muchꞌaꞌanooꞌ teꞌiji, yan jun tuul a noochꞌup a diez y ocho jaab ococ a cꞌacꞌasbaꞌal ichil u yoolo. Nococ u pach u men a cꞌacꞌasbaꞌala. Maꞌ patal ti waꞌtal ti toj. 12 A Jesusu, u yilaj a noochꞌupu. U püyaj tu tzeel. —Noochꞌup, quiꞌaquech,— cu tꞌan tiꞌi. j 13 U tzꞌaj u cꞌüꞌ yocꞌol. Tu seebal tojaji u pach. Caji u yadüꞌ u quiꞌil a Dios a noochꞌupu. k 14 Cꞌuꞌ betiqui, siqꞌui u yool u yaj cananil a naj abeꞌ tuba walac u cꞌajsabül a Dioso. Siqꞌui u yool u men chꞌanesabi a noochꞌup tu qꞌuinil jedel u men a Jesusu. —Seis pꞌeel qꞌuin u qꞌuinil a meyaja. Caꞌ talaqueꞌex tu qꞌuinil abeꞌ tiꞌi caꞌ chꞌanüqueꞌex. Maꞌ tu qꞌuinil jedel a tzꞌücbüli,— cu tꞌan a winic abeꞌ tiꞌijooꞌ a cristianojo. l 15 Uchi u nuuc a Noochtzili. —Incheꞌexe, aj choꞌeꞌex. Tulacaleꞌex walaqueꞌex a pitic u cꞌax a wacax wa a tzimin a cꞌüxaꞌan yalam boꞌoy tu qꞌuinil ilic a jedele. Walaqueꞌex a bensic ti ucꞌul,— cu tꞌan a Jesusu. m 16 —Leꞌec a noochꞌup adaꞌa, leꞌec jun tuul u mam ti uchben mamaaꞌ aj Abraham. Diez y ocho jaab jabix cꞌüxaꞌan u men a quisin tiꞌi maꞌ u toj waꞌtal a noochꞌup adaꞌa. ¿Maꞌ wa quiꞌ caꞌ in jocꞌsaj tu cꞌüꞌ a quisin tu qꞌuinil a jedele?— cu tꞌan a Jesusu. n 17 Leꞌec caꞌ u yadaj abeꞌe, sudacajooꞌ boon a tzꞌiicooꞌ tiꞌi a Jesusu. Tulacalooꞌ u chucaan a cristianojo, quiꞌooꞌ u yool u men a quichꞌpan meyaj a walac u betiqui. 10 



 



 



 



 



 



 



 



Leꞌec adaꞌ a mucultꞌan yocꞌol a semilla ix mostazaja.



Pues teꞌi. Caji ti tꞌan a Jesus etelooꞌ a cristianojo. —¿Cꞌuꞌ a quiꞌ caꞌ in wadüꞌ teꞌex tiꞌi caꞌ a chꞌaꞌeꞌex u tojil yocꞌol biqui ti walac u tücaaꞌ a Dioso? ¿Cꞌuꞌ a cꞌüs quet etel abeꞌe?— cu tꞌan a Jesus tiꞌijooꞌo. o 19 —Leꞌec biqui ti walac u tücaaꞌ a Dioso, cꞌüs quet etel jun cuul u necꞌ ix mostazaja. Jun tuul a 18 

winiqui, u pücꞌaj abeꞌ ichil u cuuch u pücꞌaala. Chꞌiji ix mostaza teꞌi. Chawac u yoc. Leꞌecooꞌ a chꞌiichꞌi, u betajooꞌ u cꞌuꞌ tu cꞌüꞌ,— cu tꞌan a Jesusu. Leꞌec adaꞌ a mucultꞌan yocꞌol a levaduraja.



—Pues teꞌi. ¿Cꞌuꞌ a cꞌüs quet etel biqui ti walac u tücaaꞌ a Dioso? Cꞌüs quet etel biqui ti walac u yaabtal a levaduraja. Jun tuul a noochꞌupu, u xaabtaj abeꞌ ichil jabix jun xoot costal a harina caꞌ u xaabte u bajil tulacal ichil,— cu tꞌan a Jesusu. p 20 



21 



Leꞌec adaꞌ biquiꞌil a puerta a tzꞌiꞌtzꞌiꞌ u taan.



Pues teꞌi. Tan u manül a Jesus ich caj ich aldea tu benil a caj Jerusalen. Tan u yadic u tꞌan a Dios tiꞌijooꞌ a cristianojo. q 23 —¿Noochwinic, yaabooꞌ wa a cristiano a belooꞌ u caꞌa saꞌalbülü, wa maꞌ?— cu tꞌan a jun tuul tiꞌiji. 24 —Tzꞌajeꞌex a wool ti ocol ichil a jabix puerta a tzꞌiꞌtzꞌiꞌ u taan. Inen, tan in wadic teꞌex. Yanooꞌ a belooꞌ u cu yaalte a ocolo, pero maꞌ tu paatalooꞌ,— cu tꞌan a Jesus tiꞌijooꞌo. r 25 —Jun pꞌeel qꞌuin bel u caꞌa ti liqꞌuil u yumil a naj u cꞌülüꞌ a puertaja. Uchac a cꞌocholeꞌex ti a qꞌuin abeꞌ a boojteꞌex a puertaja. Beleꞌex a caꞌa a wadüꞌ: “Noochwinic, jebe toꞌon a puertaja,” queꞌexac tiꞌi. Bel u caꞌa u nuucteꞌex ti baalaꞌ: “Maꞌ in weeleꞌex a wich. Maꞌax in weel tuba taleꞌex,” cu tꞌanac teꞌex. s 26 Beleꞌex a caꞌa a nuucte: “Uchi ti comon janal ti wucꞌul ta wetel. A wadaj a pectzil tiꞌijooꞌ a cristiano tu callejil ti caal,” queꞌexac tiꞌi. t 27 Cꞌuꞌ betiqui, bel u cu nuucteꞌex ti baalaꞌ: “Inene, tan in wadic teꞌex. Maꞌ in weeleꞌex a wich. Maꞌax in weel tuba taleꞌex. Joqꞌueneꞌex waꞌyeꞌ incheꞌex a walaqueꞌex a betic a cꞌasa,” cu tꞌanac teꞌex,— cu tꞌan a Jesus tiꞌijooꞌ a cristianojo. u 28 —Beleꞌex a caꞌa ti ocꞌol. Bel u caꞌa ti jürütꞌeꞌex a coj leꞌec caꞌ a wileꞌex u yocol aj Abraham, aj Isaac, aj Jacob y tulacal boon u yadaj u tꞌan a Dios uchi. Ocolooꞌ u caꞌa alaꞌooꞌ tu cuenta a Dioso, pero incheꞌexe, beleꞌex a caꞌa jocꞌsabül,— cu tꞌan a Jesusu. v 29 —Watacooꞌ a cristiano joqꞌueeb qꞌuin. Watacooꞌ oqueeb qꞌuin. Watacooꞌ ti norte y ti sur w. Muchꞌtalooꞌ u caꞌa pach mesa tu cuenta a Dioso,— cu tꞌan a Jesusu. x 30 —Uꞌyeeneꞌex. Yan jujun tuul a maꞌ nooch u wichil u meyaj waꞌyeꞌ a bel u caꞌa tzꞌabül ti nooch u wichil u meyaj ti caꞌan. Yan ilic a jujun tuul a nooch u wichil u meyaj waꞌyeꞌ a maꞌ nooch u wichil u meyaj teꞌi,— cu tꞌan a Jesusu. y 22 



 



 



 



 



 



 



 



 



Yaj u yool a Jesus u men a caj Jerusalene.



Pues teꞌi. Ti a qꞌuin abeꞌe, yanooꞌ a fariseo u cꞌabaꞌ u naꞌat a cꞌochooꞌ etel a Jesusu. —Joqꞌuen waꞌyeꞌ. U cꞌati u quimseech aj rey Herodes,— 31 

cu tꞌanooꞌ tiꞌi a Jesusu. 32 —Leꞌec aj rey Herodese, jabix chꞌumac z. Top aj choꞌ. Caꞌ xiqueꞌex etel alaꞌaji. Baalaꞌ caꞌ a wadeꞌex tiꞌi: “Aleebe tan ti tan in jocꞌsic a cꞌacꞌasbaꞌal ichil u yool a maca. Tan ilic in chꞌanesic a cꞌojaꞌana. Baaloꞌ ilic a bel in quin beteꞌ samal. Tiꞌi u yox pꞌeel qꞌuin in jobsic in meyaj, cu tꞌan a Jesusu,” queꞌexac tiꞌi,— cu tꞌan a Jesus tiꞌijooꞌ a fariseojo. a 33 —Caꞌax u cꞌati u quimseen, bel in caꞌa aleebe, samal, caꞌbe u men maꞌ yan biqui caꞌ quimsabüc jun tuul a tan u yadic u tꞌan a Dios wa maꞌ ich caj Jerusalen,— cu tꞌan a Jesusu. 34 —Pues teꞌi. Leꞌequeꞌex a cristiano ich caj Jerusalen, top walaqueꞌex a quimsic mac a tan u yadic u tꞌan a Dioso. Top walaqueꞌex a pꞌupꞌuchchꞌinticooꞌ tiꞌi caꞌ quimicooꞌ mac a tücaaꞌbooꞌ ta weteleꞌex u men a Dioso. Boon sut in cꞌatiintaj cuchi in saꞌalteꞌex jabix jun tuul ixnaꞌ cax a walac u muchꞌquintic u yal yalam u xic. Cꞌuꞌ betiqui, maꞌ a cꞌatiintajeꞌex,— cu tꞌan a Jesus yocꞌol a caj Jerusalene. b 35 —Uꞌyeꞌex. Maꞌ tan u caꞌ cününbüleꞌex a wotoch u men a Diosi. Inen tan in wadic teꞌex. Maꞌ ta caꞌ iliqueꞌex in wich tucayeꞌil asto ti caꞌ a wadeꞌex u quiꞌil u yaj tücaaꞌ a Noochtzil a tücaaꞌbi ta weteleꞌexe. Leꞌec ti caꞌ a wadeꞌex u quiꞌil alaꞌaji, beleꞌex a caꞌa a wilaꞌ in wich,— cu tꞌan a Jesus yocꞌol a caj Jerusalene. c  

Chꞌanesabi a winic a sipꞌaꞌana.



 Pues teꞌi. Jun pꞌeel u qꞌuinil a jedele, queꞌen a Jesus ti janal etel jun tuul a nooch u wichil u meyaj. Fariseo u cꞌabaꞌ u naꞌat alaꞌaji. Yan jun tuul a winic teꞌiji, top sipꞌaꞌan tu jajil. Leꞌecooꞌ a fariseo u cꞌabaꞌooꞌ u naꞌata, top tanooꞌ u tzꞌeec ti cuenta a Jesus tiꞌi caꞌ u yilooꞌ wa caꞌ u chꞌanes a winic tiꞌi u qꞌuinil a jedel tiꞌi caꞌ u choꞌooꞌ. 3 Caji ti tꞌan a Jesus etelooꞌ u yaj caꞌansajil u ley aj Moises u yetꞌocooꞌ a fariseo u cꞌabaꞌooꞌ u naꞌata. —¿Quiꞌ wa tu cꞌaxül tiꞌi a ley caꞌ chꞌanesabüc a mac tiꞌi u qꞌuinil a jedele, wa maꞌ quiꞌ?— cu tꞌan a Jesus tiꞌijooꞌo. d 4 Cꞌuꞌ betiqui, maꞌ uchooꞌ u nuuc. Pachili, u müchaj a cꞌojaꞌana. U chꞌanesaj. U yadaj tiꞌi caꞌ xiꞌic. 5 —¿Wa caꞌ cꞌaxüc a tzimin wa a wacax ichil a chꞌeꞌene, mac ta yaameꞌex maꞌ tu jan jocꞌsic caꞌax tu qꞌuinil a jedele?— cu tꞌan a Jesus tiꞌijooꞌo. e 6 Maꞌ paatajooꞌ u nuucte. 1,2 



 



 



 



 



Cꞌuꞌ a yan u beticooꞌ a chiitbooꞌ tiꞌi jun pꞌeel tzꞌocolbeele.



Pues teꞌi. Leꞌec a Jesusu, u yilaj ti tanooꞌ u cüxtic a quichꞌpan cuuchil boon a chiitaꞌanooꞌ ti janal tiꞌi caꞌ tuclabüc jabix noochooꞌ u wichil u meyaj. U yadajooꞌ u tojil tiꞌi ich mucultꞌan. 8 —Leꞌec caꞌ chiitbiqueꞌex 7 

tiꞌi jun pꞌeel tzꞌocolbeele, maꞌ a beeleꞌex ti tintal tuwich a quichꞌpan cuuchili. Uchac chiitbi ilic a mas nooch u wichil u meyaj ta wicheꞌexe,— cu tꞌan a Jesusu. 9 —Bel u caꞌa aalbül teꞌex u men u yumil a tzꞌocolbeele: “Joqꞌuen waꞌyeꞌ. Bel u caꞌa ti tintal a winic adaꞌ waꞌyeꞌe,” cu tꞌanac teꞌex. Sudactaleꞌex a caꞌa caꞌ xiqueꞌex ti tintal tuba maꞌ quiꞌ ta wicheꞌex,— cu tꞌan a Jesusu. 10 —Cꞌuꞌ betiqui, leꞌec caꞌ chiitbiqueꞌex ti janal, tinleneꞌex tuba walacooꞌ u tintal a maꞌ noochooꞌ u wichil u meyaja. Leꞌec caꞌ cꞌochoc mac u chiitajeꞌex, uchac u yadic teꞌex caꞌ tinlaqueꞌex tuba mas quichꞌpan. Ti baaloꞌo, tulacal boon a cꞌochooꞌ ti janal teꞌiji, belooꞌ u cu yilaꞌ jabix nooch u wichil a meyajeꞌexe,— cu tꞌan a Jesusu. f 11 —Tulacal mac a walac u tzꞌeec u bajil jabix nooch u wichil u meyaja, bel u caꞌa ti jocꞌol tiꞌi ti maꞌ nooch u wichil u meyaja. Leꞌec mac caꞌ u tzꞌaaꞌ u bajil jabix maꞌ nooch u wichil u meyaja, bel u caꞌa tzꞌabül tiꞌi ti nooch u wichil u meyaj,— cu tꞌan a Jesusu. g 12 Pues teꞌi. Uchi u tꞌan a Jesus etel a mac u chiitaj caꞌ talac ti janal. —Leꞌec ti tan a betic a fiestaja, maꞌ a chiiticooꞌ caꞌ talacooꞌ a amigojooꞌ, maꞌax a witzꞌin, maꞌax chucul a wetꞌoc, maꞌax a wettzeel a ayicꞌala. Jedeꞌecooꞌ u yusqꞌuintic u jel ti caꞌ u chiiteechooꞌ caꞌ xiquech ti janal etelooꞌ,— cu tꞌan a Jesus tiꞌiji. 13 —Cꞌuꞌ betiqui, leꞌec ti tan a betic a fiestaja, chiitooꞌ caꞌ talacooꞌ a otzili, a but cꞌüꞌü, a maꞌ quiꞌ u ximbala, a chꞌoopo. h 14 Bete ti baaloꞌ y bel u caꞌa ti quiꞌtal a wool. Alaꞌooꞌo, maꞌ tu paatalooꞌ u yusqꞌuin u jel. Bel u caꞌa usqꞌuinbil u jel u men a Dios tu qꞌuinil u caꞌ cuxtal tucayeꞌil a tojooꞌ u naꞌata,— cu tꞌan a Jesus tiꞌi mac u chiitaj caꞌ talac ti janal. i  



 



 



 



 



 



Leꞌec adaꞌ a mucultꞌan yocꞌol a fiesta ti caꞌana.



Pues teꞌi. Leꞌec caꞌ u yubaj cꞌuꞌ u yadaj a Jesusu, uchi u tꞌan jun tuul a queꞌen pach mesa ti janal etel. —Quiꞌ u yool mac a bel u caꞌa ti janal tu cuenta a Dioso,— cu tꞌan tiꞌi a Jesusu. j 16 —Jun tuul a winiqui, u cꞌatiintaj u beteꞌ a fiestaja. Chiitbooꞌ a yaab caꞌ u yilooꞌ a fiesta abeꞌe,— cu tꞌan a Jesusu. k 17 —Cꞌochi u qꞌuinil a fiesta abeꞌe. U tücaaꞌtaj u yaj xaꞌnum caꞌ u püyooꞌ boon a chiitaꞌana. “Caꞌ cꞌochoqueꞌex tiꞌi a fiestaja. Cꞌochi u yorajil,” cu tꞌan tiꞌijooꞌ,— cu tꞌan a Jesusu. l 18 —Cꞌuꞌ betiqui, laj cajooꞌ u yadüꞌ ti maꞌ tu paatalooꞌ u beel. “In qꞌuexaj to a luꞌumu. Bel to in caꞌa in wilaꞌ. Adü tiꞌi caꞌ u saꞌtes ten. Maꞌ bel in caꞌa ti cꞌochol,” cu tꞌan a jun tuulu,— cu tꞌan a Jesusu. m 19 —Cꞌochi etel ulaacꞌ a jun tuulu. “In qꞌuexaj to diez tuul a wacax a walacooꞌ u meyaj. Bel to in quin yaaltooꞌ. Adü tiꞌi caꞌ u saꞌtes ten. Maꞌ bel in caꞌa ti cꞌochol,” cu tꞌan ulaacꞌ a jun tuulu,— cu tꞌan a Jesusu. 20 —Cꞌochi etel ulaacꞌ a jun tuulu. “In cüxtaj to in wütan, mentücü, maꞌ yan biqui in 15 

cꞌochol,” cu tꞌan a jun tuul abeꞌe,— cu tꞌan a Jesusu. 21 —Leꞌec aj xaꞌnum abeꞌe, uscꞌaji tu pach u yadüꞌ tiꞌi u tzꞌulil cꞌuꞌ a aalbi tiꞌiji. Tzꞌiicaji u tzꞌulil. “Caꞌ xiquech ti jomol ich caj ti calle y ti bej caꞌ a püyooꞌ a otzili, a butooꞌ u cꞌüꞌ, a maꞌ quiꞌooꞌ u ximbala, a chꞌoopooꞌo,” cu tꞌan u tzꞌulil tiꞌiji,— cu tꞌan a Jesusu. n 22 —“Noochwinic, püybooꞌ jabix ilic a wadaja, pero yanooꞌ to a cuuchil teꞌiji,” cu tꞌan u yaj xaꞌnum tiꞌiji. 23 “Caꞌ xiquech ti a carretera y ti ulaacꞌ a beje. Talesooꞌ a cristiano caꞌ tuduc a cuuchil pach mesaja. o 24 Inen tan in wadic tech. Maꞌax jun tuul tu yaamooꞌ boon a winic a chiitaꞌan biqꞌuin adoꞌ a bel u cu yaalte in janal,” cu tꞌan u tzꞌulil tiꞌiji,— cu tꞌan a Jesus ich mucultꞌan yocꞌol biqui caꞌ cꞌümbüc a mac u men a Dioso. p 25 Pues teꞌi. Yaab a cristiano a tücünacooꞌ tu pach a Jesus ti tan u beele. U sutaj u bajil ti tꞌan etelooꞌ. 26 —Wa yan mac u cꞌati u cꞌümeene, yan u cꞌatiintiquen tu jajil. Yan u mas cꞌatiintiquen tuwich tulacal ulaacꞌ, caꞌax u tat, u naꞌ u yütan, u mejen, u sucuꞌun, u quic, u yitzꞌin, tac etel u cuxtal ilic alaꞌaji. Wa maꞌ tu betic ti baaloꞌo, maꞌ tu paatal u yocol tiꞌi in waj tzꞌocsaj tꞌan,— cu tꞌan a Jesusu. q 27 —Leꞌec mac a maꞌ tu paatal u mucꞌyajte boon a yaj a tan u tzꞌabül tiꞌi u men tan u tzꞌocsiquen jabix cuchi tan u bensic u cruz ti tan u beel tin pacha, maꞌ ilic tu paatal u yocol tin waj tzꞌocsaj tꞌan,— cu tꞌan a Jesusu. r 28 —Leꞌec ti taneꞌex a cꞌatiintic a beteꞌ a noxiꞌ naja, ¿mac ta yaameꞌex a maꞌ taꞌach u tintal u tucle u tool a naj wa chucul tiꞌiji?— cu tꞌan a Jesusu. s 29 —Wa maꞌ tu betic ti baaloꞌo, leꞌec ti caac u beteꞌ a naja, uchac maꞌ tu paatal u jobes. Tulacal mac caꞌ u yilaꞌ ti baaloꞌo, belooꞌ u cu pꞌaꞌaste. 30 “Ca wilic. Maꞌ ilic paataji a winic u beteꞌ a naja,” cu tꞌanacooꞌ,— cu tꞌan a Jesus yocꞌol mac u cꞌati ocol tiꞌi u yaj tzꞌocsaj tꞌana. 31 —Baaloꞌ ilic a reye. Leꞌec ti tan u tuclic a pꞌisbaj etel ulaacꞌ a reye, yan u payeꞌ tintal u tuclooꞌ wa jedeꞌec u paatal ti ganara. Uchac yan diez mil tuul u soldadojo. Uchac yan veinte mil tuul u soldado u yettzꞌiiquil a wataca. 32 Wa maꞌ jedeꞌec u paatal ti ganara, leꞌec ti naach to queꞌen u yettzꞌiiquili, bel u cu tücaaꞌte caꞌ emsabüc u yool caꞌ quiꞌac etel,— cu tꞌan a Jesusu. t 33 —Baaloꞌ ilic etel mac u cꞌati ocol tiꞌi in waj tzꞌocsaj tꞌan. Yan u tzꞌeec u yool tin pach tu jajil jabix tan u pꞌütic tulacal a cꞌuꞌ ulaacꞌ a yan tiꞌiji. Wa maꞌa, maꞌ tu paatal u yocol tiꞌi in waj tzꞌocsaj tꞌan,— cu tꞌan a Jesusu. u 34 —A laꞌooꞌo, jabix a taaba. Leꞌec a taaba, quiꞌ, pero caꞌ joboc u chꞌoochꞌili, ¿biqui caꞌ ti tzꞌaaꞌ u chꞌoochꞌil tucayeꞌil? v 35 Maꞌ yan u cꞌabeetil maꞌax xan tiꞌi u tzꞌac luꞌum. Chen walac u pulbul. Leꞌec mac jedeꞌec u paatal u chꞌaꞌic u tojili, caꞌ u chꞌaaꞌ u tojil,— cu tꞌan a Jesus tiꞌijooꞌ a cristiano u men maꞌax cꞌuꞌ aj beel mac caꞌ u cꞌümüꞌ alaꞌi caꞌ tun u pꞌütüꞌ tucayeꞌil.  

Leꞌec adaꞌ a mucultꞌan yocꞌol a carnero w a saꞌtiji.



 Pues teꞌi. Jun pꞌeel qꞌuin muchꞌlajooꞌ ti yaab aj mol taqꞌuin tiꞌi a gobiernojo, u yetꞌocooꞌ a top yaab u sipꞌili. Tanooꞌ u naatzꞌül u yubi u tꞌan a Jesusu. x 2 Leꞌecooꞌ a fariseo u cꞌabaꞌooꞌ u naꞌata, u yetꞌocooꞌ u yaj caꞌansajil u ley aj Moisese, cajooꞌ ti pꞌaꞌas. —Leꞌec a winic adaꞌa, top walac u cꞌümicooꞌ a yanooꞌ u sipꞌili. Walac u janal etelooꞌ,— cu tꞌanooꞌ. y 3 U men u yadajooꞌ abeꞌe, nuucbooꞌ ich mucultꞌan u men a Jesusu. 4 —Jun tuul a winiqui, yan u carnero z cien tuul. Wa cuchi caꞌ saꞌtüc tiꞌi a jun tuulu, bel u cu pꞌütooꞌ a noventa y nueve tuul tuba tanooꞌ u janal. Bel u caꞌa u cüxte a jun tuul a saꞌti asto u cüxtic. Tulacal a jujun tuuleꞌexe, jedeꞌequeꞌex ilic a betic ti baaloꞌ,— cu tꞌan a Jesusu. a 5 —Leꞌec caꞌ u cüxte a saꞌtiji, quiꞌ u yool. Bel u caꞌa u cꞌoochte. 6 Leꞌec caꞌ cꞌochoc tu yotocho, bel u cu püyooꞌ u amigojooꞌ etelooꞌ u yettzeel. “Quiꞌaqueꞌex ilic a wool incheꞌexe. In cüxtaj a carnero b a saꞌti tene,” cu tꞌan tiꞌijooꞌ,— cu tꞌan a Jesusu. c 7 —Inen tan in wadic teꞌex. Leꞌec caꞌ u jeleꞌ u tucul u pꞌütüꞌ u beteꞌ a cꞌas jun tuul a yan u sipꞌil jabix alaꞌooꞌ a queꞌen tin tzeele, walac u yantal a quiꞌ‐oolal ti caꞌan tu jajil. Mas quiꞌooꞌ u yool etel a jun tuul abeꞌe, tuwich etel a noventa y nueve tuul a tojooꞌ u naꞌat a maꞌ tzaj u jelicooꞌ u tucul,— cu tꞌan a Jesus tiꞌijooꞌo. d 1 



 



 



 



 



 



 



Leꞌec adaꞌ a mucultꞌan yocꞌol a taqꞌuin a saꞌtiji.



—Pues teꞌi. Jun tuul ix chꞌupu, yan u taqꞌuin diez pꞌeel, Wa cuchi caꞌ saꞌtüc tiꞌi a jun pꞌeele, bel u cu tübüꞌ a lampara tiꞌi caꞌ sasilac a ich naja. Bel u cu miiste a ichnaja. Bel u cu tzꞌaꞌ u yool u cüxte asto u cüxtic. ¿Maꞌ wa baaloꞌ?— cu tꞌan a Jesusu. 9 —Leꞌec caꞌ u cüxteje, bel u cu püyooꞌ u amigo etelooꞌ u yettzeel. “Quiꞌaqueꞌex ilic a wool incheꞌexe. In cüxtaj in taqꞌuin a saꞌtiji,” cu tꞌan tiꞌijooꞌ. 10 Inen tan in wadic teꞌex. baaloꞌ ilic ti walac u quiꞌtalooꞌ u yool u yaj xaꞌnum a Dios ti caꞌan leꞌec caꞌ tojac u naꞌat jun tuul a yan u sipꞌil jabix alaꞌooꞌ a queꞌen tin tzeel,— cu tꞌan a Jesusu. 8 



 



 



Leꞌec adaꞌ a mucultꞌan yocꞌol a mejentzil a saꞌtiji.



—Pues teꞌi. Jun tuul a winiqui, yan u mejen caꞌ tuul. 12 “Tat,” cu tꞌan a itzꞌintzil tiꞌi u tata. “Tzꞌa ten boon a ayicꞌalil a bel u caꞌa ti pꞌaatül tene,” cu tꞌan tiꞌi u tat. U tꞌoxaj u ayicꞌalil tiꞌijooꞌ u mejen,— cu tꞌan a Jesusu. 13 —Maꞌ top yaab qꞌuin a manüc ti caꞌ u muchꞌquintaj u ayicꞌalil a itzꞌintzili. Joqꞌui teꞌi. Bini ti ulaacꞌ caj ti naach. U sütaj u taqꞌuin tanil u betic a caꞌax cꞌuꞌac ti cꞌasili. e 14 Leꞌec ti jobi tulacal u taqꞌuini, caji a wiꞌijil tu jajil ichil a caj abeꞌe. A itzꞌintzili, caji u yubi u yajil a wiꞌijili, 15 mentücü, u cüxtaj u naal etel jun tuul a queꞌen teꞌiji. Tücaaꞌbi ichil u 11 

cuuch meyaj ti tzen eqꞌuen. 16 U cꞌatiintaj ilic cuchi u jante a jabix bitz a tan u tzꞌeec caꞌ u jantooꞌ a eqꞌuene. Cꞌuꞌ betiqui, maꞌax cꞌuꞌ a tzꞌabi tiꞌiji. 17 Pues teꞌi. Cꞌaji u winiquil a itzꞌintzili. “Yanooꞌ u yaj meyaj in tata. Maꞌ patalooꞌ u jante boon a walacooꞌ u tzꞌabül tiꞌiji. Cꞌuꞌ betiqui, waꞌyeꞌ tan in quimil u men wiꞌijil,” cu tꞌan tu bajil. 18 “Bel in caꞌa ti jocꞌol waꞌyeꞌ. Bel in caꞌa etel in tat. Bel in quin wadüꞌ tiꞌi: “Tat, yan in sipꞌil tiꞌi a Dioso. Yan ilic in sipꞌil tech. f 19 Maꞌ quiꞌ caꞌ a wileen jabixen a mejene. Mas quiꞌ caꞌ a wileen jabixen jun tuul a waj meyaja. Baaloꞌ caꞌ in wadüꞌ tiꞌi,” cu tꞌan tu bajil,— cu tꞌan a Jesusu. 20 —Pues teꞌi. Joqꞌui. Bini etel u tat. Naach to queꞌen maꞌ cꞌochoc ti ilbi u men u tat. Quiꞌaji u yool u tat. Alcaꞌ ti bini u cꞌümüꞌ u mejen. U meectaj. U yutzintaj,— cu tꞌan a Jesusu. g 21 —“Tat, yan in sipꞌil tiꞌi a Dioso. Yan ilic in sipꞌil tech. Maꞌ quiꞌ caꞌ a wileen jabixen a mejene,” cu tꞌan tiꞌi u tat. h 22 “Tales a nocꞌ a quichꞌpana. Sebac. Cünü tiꞌi. Tzꞌa u tzꞌüpütcꞌüꞌ tu cꞌüꞌü. Cünü u zapato tu yoc,” cu tꞌan u tat tiꞌi u yaj meyaj. i 23 “Tales aj meen wacax ti quelemcuntaj tiꞌi fiesta. Quimes. Coꞌneꞌex ti janal. Coꞌneꞌex ti beteꞌ a fiestaja. 24 Leꞌec in mejen adaꞌa, jabix quimen tene, pero caꞌ cuxlaji. Saꞌti biqꞌuin adoꞌo, pero caꞌ udi,” cu tꞌan u tat. Cajooꞌ u beteꞌ a fiestaja,— cu tꞌan a Jesusu. j 25 —Pues teꞌi. Queꞌen to ich col a sucuꞌuntzili. Leꞌec ti tan u yuscꞌala, naatzꞌi tu tzeel a naja. U yubaj a sono. Tan a ocoto. 26 Leꞌec a sucuꞌuntzili, u püyaj jun tuul aj meyaja. “¿Cꞌuꞌ a tan u manülü?” cu tꞌan tiꞌi. 27 “Udi a witzꞌin. Quiꞌ u yool a tat ti udi. Maꞌ cꞌojaꞌani. U tzꞌaj ti quimsabül aj meen wacax a quelemcunbiji,” cu tꞌan tiꞌi. 28 Cꞌuꞌ betiqui, tzꞌiicaji a sucuꞌuntzili. Maꞌ u cꞌati ocol ich naj. Joqꞌui a tattzil pach naja. U yaaltaj u quiꞌcunte u yool. k 29 “Cꞌaac tech boon jaab uchuc in meyaj ta wetel. Maꞌax jun sut wa maꞌ in tzꞌocsaj a tꞌan. Cꞌuꞌ betiqui, maꞌ a tzꞌaj ten maꞌax jun tuul a cabro l tiꞌi in betical a fiesta etelooꞌ in amigo,” cu tꞌan tiꞌi u tat ti uchi u nuuc. m 30 “Cꞌuꞌ betiqui, leꞌec ti udi a mejen abeꞌe, a tzꞌaj ti quimsabül aj meen wacax a quelemcunbiji. Alaꞌaji, chen u sütaj a ayicꞌalil etel ix cꞌacꞌas chꞌup,” cu tꞌan tiꞌi u tat. 31 “Yum, queꞌen ti queꞌenech tin wetel. Tulacal a cꞌuꞌ a yan tene, tech,” cu tꞌan a tattzili. 32 “Yan ti betic a fiestaja. Yan u quiꞌtal ti wool. Leꞌec a witzꞌini, jabix quimen toꞌono, pero caꞌ cuxlaji. Saꞌti biqꞌuin adoꞌo, pero caꞌ udi,” cu tꞌan u tat tiꞌi u mejen,— cu tꞌan a Jesus yocꞌol u cꞌüm‐oolbaanül a Dios u menooꞌ a mac a yanooꞌ u sipꞌil jabix alaꞌooꞌ a queꞌenooꞌ tu tzeele. n  

Leꞌec adaꞌ aj il meyaj a maꞌ toj u naꞌata.



 Pues teꞌi. Uchi ilic u tꞌan a Jesus etelooꞌ u yaj cambala. —Jun tuul a ayicꞌala, yan u yaj cananilooꞌ u yaj meyaj. Leꞌec aj canan abeꞌe, 1 



f 15.18 1 R 20:30; 2 Cr 33:12,13 Lm 3:40; Os 14:3–7 Jon 2:4; Lv 26:40,41 1 R 8:47,48 Job 33:27,28 g 15.20 Is 49:15; Hch 2:39; Ef 2:13,17 h 15.21 Sal 51:4 i 15.22 Mt 22:11; Ga 3:27; Rev 19:8 j 15.24 Ef 2:1; Ef 5:14; Col 1:13; Is 35:10 k 15.28 1 S 17:28; Is 65:5; Jon 4:1–3 Hch 11:2 l 15.29 goat m 15.29 Mt 20:11,12 n 15.32 Sal 51:8; Is 35:10; Jon 4:10; Ro 15:9–12 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

tzolbi tiꞌi u tzꞌulil ti tan u sütic u ayicꞌalil u tzꞌulil,— cu tꞌan a Jesus tiꞌijooꞌ u yaj cambala. o 2 —Leꞌec u tzꞌulili, u püyaj aj canan abeꞌe. “Yan a cꞌuꞌ a aalbi ten ta wocꞌolo. Tzꞌiibte ten boon in ayicꞌalil in tzꞌaj tech caꞌ a cününteje. Bel a caꞌa ti jocꞌol ichil a meyaj,” cu tꞌan tiꞌi. p 3 “Leꞌec in tzꞌulili, tan u jocꞌsiquen ichil in meyaj. ¿Cꞌuꞌ a yan in betic aleebe?” cu tꞌan aj canan abeꞌ tu bajili. “Maꞌ yan in mucꞌ tiꞌi in wocol ichil a meyaj jabix a paan luꞌumu. Top sudaquen caꞌ manüquen ti matan taqꞌuin,” cu tꞌan tu bajil. 4 “In weel cꞌuꞌ a caꞌ in beteꞌ caꞌ u cꞌümeenooꞌ a cristiano ti posado leꞌec caꞌ jocꞌoquen ichil in meyaj,” cu tꞌan tu bajil,— cu tꞌan a Jesusu. 5 Jujun tuulil u püyajooꞌ boon a yanooꞌ u pꞌax etel u tzꞌulili. “¿Boon u yaabil a pꞌax etel in tzꞌulil?” cu tꞌan tiꞌi a jun tuulu. 6 “Leꞌec in pꞌax inene, cien lata ti aceite olivo,” cu tꞌan tiꞌi. “Tales u juꞌumil a pꞌax. Tinlen. Seebte a bajil. Cincuenta lata ilic a pꞌax caꞌ a tzꞌiibte,” cu tꞌan tiꞌi. q 7 “¿Boon u yaabil a pꞌax incheche?” cu tꞌan tiꞌi ulaacꞌ a jun tuulu. “Cien pꞌis u semilla a harina r in pꞌax inene,” cu tꞌan tiꞌi. “Tales u juꞌumil a pꞌax. Tzꞌiibte ti jadiꞌ ochenta pꞌis a pꞌax,” cu tꞌan tiꞌi. 8 “Top patalech a choꞌen,” cu tꞌan u tzꞌulil tiꞌi u yaj cananil u meyaj abeꞌ u men top seeb u yool. Leꞌecooꞌ a cristiano yocꞌolcaba, mas seebooꞌ u yool u beteꞌ cꞌuꞌ a tiꞌi a yocꞌolcab tuwichooꞌ a cristiano a tiꞌi a Dios caꞌ u betooꞌ cꞌuꞌ a tiꞌi a caꞌana,— cu tꞌan a Jesusu. s 9 —Inen tan in wadic teꞌex,— cu tꞌan tiꞌijooꞌ u yaj cambal. —Caꞌ a yancunteꞌex a amigojooꞌ tanil a waanticaleꞌexooꞌ etel cꞌuꞌ a yan teꞌex yocꞌolcaba. Leꞌec caꞌ joboc a cuxtaleꞌex waꞌyeꞌ yocꞌolcaba, beleꞌex a caꞌa cꞌümbül u menooꞌ ichil a cuuchileꞌex a maꞌ yan qꞌuin u jobolo,— cu tꞌan a Jesus tiꞌijooꞌ u yaj cambala. t 10 —Leꞌec mac tan u betic a toj etel a tzꞌetzꞌeeque, etel a yaaba, jedeꞌec ilic u betic a tojo. Baaloꞌ ilic mac a tan u betic a maꞌ toj etel a tzꞌetzꞌeeque, etel a yaaba, jedeꞌec ilic u betic ti maꞌ toj,— cu tꞌan a Jesusu. u 11 —Wa cuchi maꞌ a betajeꞌex a toj etel a ayicꞌalil yocꞌolcaba, ¿mac caꞌ u tzꞌaaꞌ teꞌex a jajil ayicꞌalil leꞌec a walac u tal ti caꞌana?— cu tꞌan a Jesusu. v 12 —Wa cuchi maꞌ a betajeꞌex a toj etel u ayicꞌalil ulaacꞌ mac a tzꞌabi ta cꞌüꞌeꞌexe, ¿mac caꞌ u tzꞌaaꞌ teꞌex a ayicꞌalil a teꞌex ilic a tali ti caꞌana?— cu tꞌan a Jesusu. 13 —Jun tuul aj meyaja, maꞌ tu paatal u betic u meyaj ti quiꞌ ti caꞌ tuul u tzꞌulil. Wa maꞌ motz tiꞌi a jun tuul y yaj u yubi ulaacꞌ a jun tuulu, bel u cu tzꞌaaꞌ u yool tu pach a jun tuulu, y bel u cu motzinte ulaacꞌ a jun tuulu. Maꞌ tu paatal a tzꞌeequeꞌex a wool ich caꞌ xeel tu pach a Dioso, y tu pach a taqꞌuini,— cu tꞌan a Jesusu. w 14 Pues teꞌi. Leꞌecooꞌ a fariseo u cꞌabaꞌooꞌ u naꞌata, u yubajooꞌ tulacal a tꞌan abeꞌe. Alaꞌooꞌo, top queꞌenooꞌ u yool tu pach a taqꞌuini. U yeꞌajooꞌ etel u wich ti maꞌ cꞌochaꞌanooꞌ tu xiquin u tꞌan a Jesusu. x 15 —Incheꞌexe, walaqueꞌex a tzꞌeec a bajil jabix tojeꞌex a naꞌat tu taanooꞌ a cristianojo,— cu tꞌan a Jesusu. —Cꞌuꞌ betic a Dioso, u yeel biqui yanileꞌex a püsücꞌal.  

Top quiꞌ tu wich a cristiano u tzꞌeec u bajil jabix top u yeele, pero top maꞌ quiꞌ tu wich a Dios a baaloꞌo,— cu tꞌan a Jesusu. y Jumpaay a leye, jumpaay biqui ti walac u tücaaꞌ a Dioso.



—Pues teꞌi. Leꞌec a ley u tzꞌiibtaj aj Moises etel boon a tꞌan u tzꞌiibtajooꞌ mac u yadajooꞌ u tꞌan a Dios uchiji, yan u cꞌabeetil asto ti jobi u meyaj aj Juan aj tzꞌaj ocjaꞌa. Tu pach abeꞌe, caji aalbül a quiꞌil tꞌan leꞌec biqui ti walac u tücaaꞌ a Dioso. Tulacalooꞌ a cristianojo, tanooꞌ u tutulcaꞌtic u bajil tiꞌi caꞌ ococ tu cꞌüꞌ a Dioso,— cu tꞌan a Jesusu. z 17 —Mas yaj u jocꞌsabül u mucꞌ caꞌax jun pꞌeel tꞌan ichil a ley u tzꞌiibtaj aj Moises tuwich u jobsabül tulacal a yocꞌolcab tac etel a caꞌana,— cu tꞌan a Jesusu. a 16 



 



U tꞌan a Jesus ti maꞌ quiꞌ u pꞌütic u yütan a maca.



—Pues teꞌi. Tulacal a mac caꞌ u pꞌütüꞌ u yütan caꞌ u cüxte ulaacꞌ u yütana, chen tan u cꞌacꞌas cüjtal etel. Tulacal a mac caꞌ u chꞌaaꞌ ix chꞌup a pꞌütbi u men u yichama, chen tan ilic u cꞌacꞌas cüjtal etel,— cu tꞌan a Jesusu. b 18 



Aj Lazaro etel jun tuul a ayicꞌala.



—Pues teꞌi. Yan jun tuul a winiqui, ayicꞌal. Yan u nocꞌ a jabix u color ix yamese. Yan a pimi. Coꞌoj abeꞌe. Quiꞌ a walac u jantic sansamal,— cu tꞌan a Jesusu. 20 —Yan ilic jun tuul a otzili, aj Lazaro u cꞌabaꞌ. Coyquinbi tu chiꞌ u cotil u yotoch a ayicꞌal abeꞌe. Top yaab a xoox yocꞌolo. c 21 U cꞌatiintaj cuchi caꞌ tzeenbec etel u yadaꞌ u janal a ayicꞌala. Leꞌecooꞌ a peqꞌue, walacooꞌ u cꞌochol u leetzte u xoox,— cu tꞌan a Jesusu. 22 —Quimi a otzil winiqui. Bensabi u pixan tu cuuchil etel aj quimen Abraham u menooꞌ u yaj xaꞌnum a Dios ti caꞌana. Quimi ilic a ayicꞌala. Mucbi,— cu tꞌan a Jesusu. d 23 —Tan u cꞌümic a yaj ichil u cuuchil a pulaꞌana. Uchi u chaꞌan ti naach. U yilaj tuba queꞌen aj Abrahama. U yilaj ilic aj Lazaro etele,— cu tꞌan a Jesusu. 24 —“Mamaaꞌ Abraham,” cu tꞌan ti chich. “Chꞌaꞌa in wotzilil. Tücaaꞌte aj Lazaro caꞌ u tzümüꞌ caꞌax bibiilaꞌ u niꞌ u cꞌüꞌ ich jaꞌ caꞌ u tzꞌaaꞌ tin wacꞌ. Top tan in cꞌümic a yaj ichil a cꞌaacꞌ adaꞌa,” cu tꞌan tiꞌi aj Abrahama,— cu tꞌan a Jesusu. e 25 —“Yum, cꞌaac tech ti quiꞌ a cꞌümaj ti cuxaꞌanech to. Cꞌaac tech boon a yaj u cꞌümaj aj Lazarojo. Cꞌuꞌ betic aleebe, tan u cꞌümic a quiꞌ waꞌyeꞌ y incheche, tan a cꞌümic a yaja,” cu tꞌan aj Abraham tiꞌiji,— cu tꞌan a Jesusu. f 26 —“Maꞌ jadiꞌ abeꞌe, yan a noxiꞌ chꞌeꞌen tiqui yaama. Ti baaloꞌo, 19 

maꞌax mac jedeꞌec u paatal ti manül ta wetel caꞌax u cꞌatooꞌ. Maꞌax tu paatal u jocꞌol tuba queꞌenech tiꞌi caꞌ manücooꞌ waꞌyeꞌ,” cu tꞌan aj Abrahama,— cu tꞌan a Jesusu. g 27 —“Mamaaꞌ, wa maꞌ yan biqui u talele, tücaaꞌte tu yotoch in tat. 28 Yan cinco tuul in sucuꞌun in witzꞌin xidal. In cꞌati cuchi caꞌ xiꞌic aalbül tiꞌijooꞌ tiꞌi maꞌ u talelooꞌ ichil a cꞌasil adaꞌa,” cu tꞌan tiꞌi aj Abrahama,— cu tꞌan a Jesusu. 29 —“Yan a tꞌan a tzꞌiibaꞌan u men aj Moises etelooꞌ boon u yadajooꞌ u tꞌan a Dios uchiji. Etel a cꞌuꞌ a tzꞌiibaꞌan u men alaꞌooꞌo, jedeꞌecooꞌ u yeeltiqui,” cu tꞌan aj Abraham tiꞌiji. 30 “Mamaaꞌ Abraham, maꞌ tu yubicooꞌ. Cꞌuꞌ betiqui, wa caꞌ xiꞌic jun tuulac a caꞌ cuxlaji tu yaamooꞌ a quimene, jedeꞌec u jelicooꞌ u tuculu,” cu tꞌan u yaalbül aj Abrahama,— cu tꞌan a Jesusu. h 31 —“Wa maꞌ tu yubicooꞌ u tꞌan aj Moises etelooꞌ boon u yadajooꞌ u tꞌan a Dios uchiji, maꞌax tu jelicooꞌ u tucul wa caꞌ cuxlac jun tuulac tu yaamooꞌ a quimene,” cu tꞌan aj Abraham tiꞌiji,— cu tꞌan a Jesusu. i  



 



 



 



 



17



Sabeensil caꞌ u cüxte u sipꞌil a hermanojo.



 —Pues teꞌi. Yan ti yan a cristiano a bel u cu yaalte u yemeseꞌex a wool caꞌ a beteꞌex a cꞌasa. Top yaj a bel u cu cꞌümüꞌ mac tan u betic abeꞌe,— cu tꞌan a Jesus tiꞌijooꞌ u yaj tzꞌocsaj tꞌan. j 2 —Mas quiꞌ cuchi caꞌ cꞌüxbüc a noxiꞌ caꞌ tu cal caꞌ pulbuc ich cꞌacꞌnaab yocꞌol maꞌ u yemsic u yool caꞌ u cüxte u sipꞌil jun tuul u cꞌümaj to u tꞌan a Dioso,— cu tꞌan a Jesusu. 3 —Cününteꞌex a bajil. Wa caꞌ u cüxte u sipꞌil ulaacꞌ a hermano ta wetele, tzeꞌecte. Wa caꞌ u jeleꞌ u tuculu, saꞌtes u sipꞌil. k 4 Caꞌax u cüxte u sipꞌil ta wetel siete sutac, leꞌec a jujun sut caꞌ u cꞌaate, yan a saꞌtesic tiꞌi tiꞌi ilic a qꞌuin abeꞌe,— cu tꞌan a Jesus tiꞌijooꞌ u yaj tzꞌocsaj tꞌana. 1 



 



 



 



Yan u mucꞌ u tꞌan a queꞌen u yool tu pach Dios tu jajili.



Pues teꞌi. —Caꞌ tzꞌa toꞌon ti mas queꞌenac ti wool ta pach,— cu tꞌanooꞌ u yaj xaꞌnum tiꞌi a Noochtzili. 6 —Wa cuchi caꞌax jabix u necꞌ ix mostaza, baaloꞌ ilic cuchi queꞌeneꞌex a wool pach a Dioso, quiꞌ cuchi. Jedeꞌec cuchi u paataleꞌex a tücaaꞌtic a cheꞌ a jabix adaꞌ caꞌ jotzꞌboc caꞌ pücꞌbüc ich cꞌacꞌnaab, y jedeꞌec u yuchulu,— cu tꞌan a Jesusu. l 5 



 



Leꞌec adaꞌ cꞌuꞌ a yan u betic aj meyaja.



—Pues teꞌi. Uchac yan jun tuul ta yaameꞌex a yan u qꞌuexbil mozo. Uchac tan u paan luꞌum. Uchac tan u cünün carnero m. Leꞌec caꞌ uscꞌac ichil u meyaja, ¿mac ta yaameꞌex jedeꞌec u yadic tiꞌi caꞌ manüc ti jomol pach mesa ti janal? 8 Maꞌ wa baalaꞌ caꞌ u yadüꞌ tiꞌi: “Utzquinte in janal. Jele a 7 

nocꞌ. Tales in janal. Leꞌec caꞌ joboquen ti janal ti ucꞌulu, caꞌ tun janüquech,” cu tꞌan tiꞌi,— cu tꞌan a Jesusu. n 9 —Maꞌ tu yadic boꞌtic tiꞌi u mozo u men u betaj jadiꞌ a cꞌuꞌ a aalbi tiꞌiji,— cu tꞌan a Jesusu. 10 —Baaloꞌ ilic incheꞌexe. Leꞌec caꞌ joboc a betiqueꞌex tulacal a cꞌuꞌ a aalbi teꞌexe, yan a wadiqueꞌex: “Inoꞌono, jabix caꞌax cꞌuꞌac ti aj meyajiloꞌono. Jadiꞌ cꞌuꞌ a tzꞌabi toꞌon caꞌ ti beteꞌe, jadiꞌ ti betaj,” queꞌexac,— cu tꞌan a Jesus tiꞌijooꞌ u yaj cambala. o  



 



Chꞌanesabooꞌ a diez tuul a tan u tuꞌujtal u büqꞌuele.



Pues teꞌi. Queꞌen a Jesus tu benil Jerusalen tu yaam u cuenta Galilea etel u cuenta Samariaja. p 12 Leꞌec ti cꞌochi ichil jun pꞌeel a aldeaja, cꞌümbi u men diez tuul a cꞌojaꞌana. Tanooꞌ u tuꞌujtal u büqꞌuel u menooꞌ u cꞌojaꞌanil. Waꞌlajooꞌ ti naach ti tꞌan etel. q 13 —Jesus, Maestro, chꞌaꞌa ti wotzilil,— cu tꞌanooꞌ tiꞌi ti chich. 14 Ilbooꞌ u men a Jesusu. —Xeneꞌex a yeeꞌ a bajileꞌex tiꞌijooꞌ u yaj mansaj tꞌan a cristiano tiꞌi a Dioso,— cu tꞌan tiꞌijooꞌ. Tanilooꞌ u beele, chꞌanooꞌ. r 15 Jun tuul tu yaamooꞌ a diez tuulu, u yilaj ti chꞌani. Joqꞌui tu yaamooꞌ. Uscꞌaji tu pach. Chich u tꞌan ti tan u yadic u quiꞌil a Dioso. s 16 Xonlaji tu taan a Jesusu. U yemsaj u wich ti luꞌum. U yadaj a boꞌtic tiꞌi a Jesusu. Leꞌec a chꞌaniji, jun tuul aj Samariajil, y motztzilooꞌ aj Samariajil u menooꞌ aj Israele. t 17 —¿Maꞌ wa diez tuuleꞌex a chꞌaneꞌexe? ¿Tuba queꞌen u chucaan a nueve tuulu?— cu tꞌan a Jesus tiꞌiji. 18 —¿Maꞌ wa yan ulaacꞌ tu yaamooꞌ u cꞌatiintajooꞌ u yuscꞌal tu pach u yadüꞌ u quiꞌil a Dioso? Jadiꞌ a tali ich ulaacꞌ a caja, jadiꞌ u tzꞌaj a boꞌtiqui,— cu tꞌan a Jesusu. 19 —U men a tzꞌocsaj ti patalene, chꞌaneech. Liqꞌuen. U paatal a beele,— cu tꞌan a Jesus tiꞌi a xonaꞌan tu taana. u 11 



 



 



 



 



 



 



 



 



Leꞌec adaꞌ biquiꞌil u qꞌuinil ti uduc ti tücaaꞌ a Dioso.



Pues teꞌi. Leꞌecooꞌ a fariseo u cꞌabaꞌooꞌ u naꞌata, u cꞌaatajooꞌ tiꞌi a Jesus biqꞌuin to u cꞌochol u qꞌuinil u caal ti tücaaꞌ a Dioso. —Maꞌ ta wiliqueꞌex u pꞌis leꞌec biqꞌuin u cꞌochol u qꞌuinil u caal ti tücaaꞌ a Dioso,— cu tꞌan a Jesus ti uchi u nuuc. v 21 —Uꞌyeꞌex in tꞌan. Maꞌ bel u caꞌa aalbül wa waꞌyeꞌ queꞌen wa tac tedoꞌ queꞌen u men caji tun ti tücaaꞌ ta yaameꞌex,— cu tꞌan a Jesusu. w 22 —Pues teꞌi. Cꞌochol u caꞌa u qꞌuinil ti beleꞌex a caꞌa a cꞌatiinteen a yanajeen ti cristianojil ta yaameꞌex jabix aleebe, pero maꞌ tu paatal,— cu tꞌan a Jesus tiꞌijooꞌ u yaj cambala. x 23 —Bel u caꞌa aalbül teꞌex ti tedoꞌ queꞌen wa xan waꞌyeꞌ queꞌen. Maꞌ a beeleꞌex teꞌi, maꞌax a tzꞌocsiqueꞌexooꞌ u tꞌan. y 24 Leꞌec ti tan u cꞌaacꞌ a lemleme, ti naach chicaꞌan u sac tuwich a yocꞌolcaba. 20 

Baaloꞌ ilic ti chiclaquen a yanajeen ti cristianojil tu qꞌuinil in wudele,— cu tꞌan a Jesusu. z 25 —Cꞌuꞌ betiqui, payanbej yan in cꞌümic ti yaab a yaja. Yan ilic in culpachbül u menooꞌ a cristiano a cuxaꞌanooꞌ aleebe,— cu tꞌan a Jesusu. a 26 —Jabix ilic u betajooꞌ ti a qꞌuin ti cuxaꞌan to aj Noeje, baaloꞌ ilic a belooꞌ u cu beteꞌ a cristiano ti nützꞌünac u qꞌuinil in wudel a yanajeen ti cristianojili. b 27 Tanooꞌ u janal. Tanooꞌ u yucꞌul. Tanooꞌ u cüxtic u yicham y u yütan, asto ti cꞌochi u qꞌuinil u yocol aj Noe ichil a barcojo. Tudi a yocꞌolcab etel jaꞌa, y laj jobsabooꞌ,— cu tꞌan a Jesusu. 28 —Baaloꞌ ilic xan u betajooꞌ tiꞌi u qꞌuinil ti cuxaꞌan to aj Loto. Tanooꞌ u janal. Tanooꞌ u yucꞌul. Tanooꞌ u qꞌuex. Tanooꞌ u conol. Tanooꞌ u pacꞌ. Tanooꞌ u men naj. c 29 Cꞌuꞌ betiqui, leꞌec tu qꞌuinil ti joqꞌui aj Lot ich caj Sodomaja, tali a cꞌaacꞌ etel a azufre ti caꞌana. Laj jobsabooꞌ. 30 Baaloꞌ ilic ti belooꞌ u caꞌa u beteꞌ a cristiano asto ti cꞌochoc u qꞌuinil in chictal a yanajeen ti cristianojil,— cu tꞌan a Jesus tiꞌijooꞌ u yaj cambala. d 31 —Leꞌec mac a queꞌen pach naj tu qꞌuinil abeꞌe, maꞌ quiꞌ caꞌ xiꞌic ichil u yotoch u moloꞌ a cꞌuꞌ tiꞌiji. Sabeensil u müchbül. Jadiꞌ quiꞌ u puutzꞌul. Baaloꞌ ilic mac a queꞌen ich col. Maꞌ quiꞌ caꞌ uscꞌac tu yotoch u moloꞌ a cꞌuꞌ tiꞌiji,— cu tꞌan a Jesusu. e 32 —Cꞌaac teꞌex ti quimi u yütan aj Lot u men u sutaj u bajil ti chaꞌan tu pach. f 33 Leꞌec mac a top yaj u yubi u cuxtal waꞌyeꞌe, bel u caꞌa ti saꞌtül u cuxtal ti caꞌan. Leꞌec mac a maꞌ tan u yacuntic u cuxtal waꞌyeꞌ tin wocꞌlala, bel u cu saꞌalte u cuxtal ti caꞌan,— cu tꞌan a Jesus tiꞌijooꞌ u yaj cambala. g 34 —Inen tan in wadic teꞌex. Tiꞌi ilic a acꞌüꞌ abeꞌ a tan in wadiqui, coyaꞌanac caꞌ tuul a winic ichil jun pꞌeel a camaja. Jun tuulu, bel u caꞌa chꞌaꞌbül. Ulaacꞌ a jun tuulu, pꞌaatül u caꞌa. h 35 Caꞌ tuul ix chꞌupu, tanooꞌ u juchꞌ. Jun tuulu, bel u caꞌa chꞌaꞌbül. Ulaacꞌ a jun tuulu, pꞌaatül u caꞌa. 36 Caꞌ tuul a winiqui, queꞌenooꞌ ich col. Jun tuulu, bel u caꞌa chꞌaꞌbül. Ulaacꞌ a jun tuulu, pꞌaatül u caꞌa,— cu tꞌan a Jesus tiꞌijooꞌ u yaj cambala. 37 —Noochil, ¿tuba u yuchul abeꞌe?— cu tꞌanooꞌ u yaj cambal tiꞌiji. —Uchul u caꞌa caꞌax tubajac jabix ilic a mucultꞌan adaꞌ yocꞌol aj chꞌomo. Leꞌec tuba yan a quimene, teꞌi tu muchꞌtalooꞌ aj chꞌomo,— cu tꞌan a Jesus tiꞌijooꞌ ti uchi u nuuc. i  

Leꞌec adaꞌ a mucultꞌan yocꞌol ix maꞌicham etel aj il sipꞌili.



 Pues teꞌi. Leꞌec a Jesusu, u yadaj a mucultꞌan tiꞌijooꞌ u yaj cambal tiꞌi caꞌ u cünooꞌ ti maꞌ u tucꞌulooꞌ u yool u cꞌaate tiꞌi a Dios leꞌec a cꞌuꞌ a tanooꞌ u cꞌaatiqui. j 2 —Yan jun tuul aj il sipꞌil ichil a jun pꞌeel a caja. Maꞌ yan cꞌuꞌ u cuenta tiꞌi a Dioso, maꞌax tiꞌi a caꞌax macaca,— cu tꞌan a Jesusu. 3 —Yan ilic jun tuul ix maꞌicham ichil a caj abeꞌe. Walac u boch cꞌochol etel aj il sipꞌil ti tzol. U cꞌati cuchi caꞌ tojquinbic u naꞌat mac a tan u betic a cꞌas tiꞌiji. 4 Yaab qꞌuin 1 

tan u beel teꞌi. Cꞌuꞌ betiqui, maꞌ u cꞌati u yaante ix maꞌicham aj il sipꞌili. Pachili, u tuclaj aj il sipꞌil ti baalaꞌ: “Maꞌ yan cꞌuꞌ u cuenta ten a maꞌax macaca, maꞌax Dios. 5 Cꞌuꞌ betiqui, top tan u tucꞌsic in wool ix maꞌicham adaꞌa. Bel in quin tojquinte tiꞌi. Wa maꞌa, maꞌ tu jobol u tucꞌsic in wool tanil u boch udel,” cu tꞌan tu bajil,— cu tꞌan a Jesusu. k 6 —Tzꞌajeꞌex ta wool biquiꞌil u tꞌan aj il sipꞌil abeꞌ a maꞌ toj u naꞌata,— cu tꞌan a Noochtzili. 7 —Leꞌec a Dioso, ¿maꞌ wa jedeꞌec ilic u tojquintic tiꞌijooꞌ a yeetaꞌan cꞌuꞌ a tanooꞌ u boch cꞌaatic tiꞌi ti qꞌuin ti acꞌüꞌü?— cu tꞌan a Jesusu. l 8 —Inen tan in wadic teꞌex. Bel u cu tojquinte tiꞌijooꞌ ti jomol. Cꞌuꞌ betiqui, leꞌec caꞌ uduquen a yanajeen ti cristianojil waꞌyeꞌ yocꞌolcaba, ¿jedeꞌec wa in cüxtic ti yanooꞌ a tanooꞌ u tzꞌocsic a Dioso?— cu tꞌan a Jesusu. m  



 



 



 



Leꞌec adaꞌ a mucultꞌan yocꞌol jun tuul fariseo etel jun tuul aj mol taqꞌuin tiꞌi a gobiernojo.



Pues teꞌi. Yanooꞌ a cristiano jabix tojooꞌ u naꞌat tu tuclicooꞌ u bajil. Walacooꞌ u motzintic u yetcristianojil. Aalbi a mucultꞌan tiꞌijooꞌ u men a Jesusu. n 10 —Caꞌ tuul a winiqui, ocooꞌ ichil u yotoch Dios u cꞌajes a Dioso. Jun tuulu, fariseo u cꞌabaꞌ u naꞌat. Ulaacꞌ a jun tuulu, aj mol taqꞌuin tiꞌi a gobiernojo. Motztzilooꞌ aj mol taqꞌuin abeꞌ u menooꞌ u yetcaal. 11 Leꞌec a fariseojo, waꞌlaji u cꞌajes a Dioso, pero chen u cꞌajsaj u quiꞌil u bajil. “Dios, boꞌtic tech ti maꞌ jabixenooꞌ ulaacꞌ a cristianoji. Maꞌ taꞌach in choꞌ. Maꞌ taꞌach in betic a maꞌ tojo. Maꞌ taꞌach in cüjtal etel a caꞌax macaca. Maꞌax xan cꞌasen jabix a winic adoꞌ aj mol taqꞌuini. o 12 Inene, walac in pꞌütic a janal tiꞌi in suqꞌuin caꞌ sut ti a semanaja. Walac in sijic tech a sij‐oolo, jun muuchꞌ tu yaam a diez ichil a tulacal a cꞌuꞌ a walac u yantal tene,” cu tꞌan tiꞌi a Dioso,— cu tꞌan a Jesusu. 13 —Pues teꞌi. Leꞌec aj mol taqꞌuin tiꞌi a gobiernojo, waꞌlaji ti naach. Maꞌ uchi u chaꞌan ti caꞌan. Tan ti tan u jützꞌic u taan u men u yajil u yool. “Dios, top yan in sipꞌil. Caꞌ chꞌaaꞌ in wotzilil. Saꞌtes ten,” cu tꞌan,— cu tꞌan a Jesusu. p 14 —Inen tan in wadic teꞌex. Leꞌec a winic abeꞌe, cꞌümaꞌan ti uscꞌaji tu yotoch. Leꞌec ulaacꞌa, maꞌ cꞌümbi u tꞌan, u men mac a walac u tzꞌeec u bajil jabix top patala, bel u caꞌa ti jocꞌol tiꞌi jabix maꞌ yan u patalil. Leꞌec mac a walac u tzꞌeec u bajil jabix maꞌ nooch u wichil u meyaja, bel u caꞌa tzꞌabül ti nooch u wichil u meyaj,— cu tꞌan a Jesusu. q 9 



 



 



 



 



 



Quiꞌquiꞌtꞌanbooꞌ a tzꞌub u men Jesusu.



Pues teꞌi. Cꞌochesabooꞌ a tzꞌub etel a Jesus tiꞌi caꞌ quiꞌquiꞌtꞌanbücooꞌo. Leꞌecooꞌ u yaj cambal a Jesusu, u yilajooꞌ ti tanooꞌ u cꞌochesabül. Maꞌ quiꞌooꞌ tu wich. U tzeꞌectajooꞌ a tanooꞌ u cꞌochesaj tzꞌubu. r 16 Cꞌuꞌ betic a Jesusu, u püyajooꞌ a tzꞌub etele. —Chaꞌa u talelooꞌ a tzꞌub tin wetele. Maꞌ a wetꞌicooꞌ. 15 

Leꞌec boon tuul a walacooꞌ u tzꞌocsaj tꞌan jabixooꞌ a tzꞌub adaꞌa, leꞌec a ocolooꞌ u caꞌa tu cuenta a Dioso,— cu tꞌan a Jesus tiꞌijooꞌ u yaj cambala. s 17 —Tan in wadic teꞌex u jajil. Leꞌec mac maꞌ u cꞌati u cꞌüm‐oolte a Dios jabix ilic tu cꞌüm‐ oolbol u men a tzꞌubu, maꞌ ilic tu yocol tu cuenta a Dioso,— cu tꞌan a Jesusu.  



Uchi u tꞌan a ayicꞌal etel a Jesusu.



Pues teꞌi. —Maestro, top quiꞌech. ¿Cꞌuꞌ a yan in betic tiꞌi caꞌ in naalte a cuxtal a maꞌ yan qꞌuin u jobolo?— cu tꞌan jun tuul a nooch u wichil u meyaj tiꞌi a Jesusu. t 19 —¿Cꞌuꞌ caꞌa tan a wadic ti quiꞌen? Maꞌ yan mac a quiꞌi, jadiꞌ a Dioso,— cu tꞌan a Jesus tiꞌiji. 20 —A weel cꞌuꞌ a tzꞌiibaꞌan ichil a ley u men aj Moisese. “Maꞌ beel ti cüjtal etel caꞌax macac. Maꞌ beel ti quimsaj. Maꞌ beel ti xuuchꞌ. Maꞌ a tzꞌeec u sipꞌil a wetꞌoc etel tus. Tzꞌoques u yanil a naꞌ a tat,” cu tꞌan a leye,— cu tꞌan a Jesus tiꞌiji. u 21 —In laj tzꞌocsaj tulacal abeꞌ ichil in tzꞌubil y tac leeb,— cu tꞌan a winic a nooch u wichil u meyaj tiꞌi a Jesusu. 22 Leꞌec caꞌ u yubaj u tꞌan a winiqui, uchi u nuuc a Jesusu. —Yan to a jun pꞌeel a maꞌ a tzꞌoquese. Caꞌ xiquech a conoꞌ tulacal a cꞌuꞌ a yan teche. Tꞌoxo u tool tiꞌijooꞌ a otzili. Caꞌ a beteꞌ ti baaloꞌo, bel u caꞌa ti yantal tech a ayicꞌalil ti caꞌana. Caꞌ tun talaquech tin pach,— cu tꞌan a Jesus tiꞌiji. v 23 Leꞌec caꞌ u yubaj abeꞌe, yajaji u yool a winiqui. Top yaab u ayicꞌalil. 24 Leꞌec a Jesusu, u chaꞌantaj a winiqui. —Chücyajil u yocol tu cꞌüꞌ a Dios a mac a yan u ayicꞌalil yocꞌolcab,— cu tꞌan a Jesusu. w 25 —Maꞌ yan biqui u manül jun tuul noxiꞌ baalcheꞌ camello x u cꞌabaꞌ tu potolal a puutzu. Mas maꞌ yan biqui tucayeꞌil caꞌ ococ jun tuul ayicꞌal a queꞌen u yool pach u taqꞌuin tu cꞌüꞌ a Dioso,— cu tꞌan a Jesusu. 26 —Wa maꞌ tu paatal u saꞌalbül a ayicꞌala, maꞌax mac wal a bel u caꞌa saꞌalbülü,— cu tꞌanooꞌ caꞌ u yubajooꞌ u tꞌan a Jesusu. 27 —Leꞌec cꞌuꞌ a maꞌ patal u beteꞌ jun tuul a winiqui, a Dioso, patal u beteꞌ,— cu tꞌan a Jesus ti uchi u nuuc. y 28 —Inoꞌono, ti pꞌütaj tulacal a cꞌuꞌ toꞌono, tiꞌi caꞌ queꞌenacoꞌon ta pach,— cu tꞌan aj Pedro tiꞌi u men cꞌuꞌ a aalbi tiꞌi a ayicꞌala. z 29,30 —Tan in wadic teꞌex u jajil. Leꞌec mac tan u seꞌ pꞌütic u yotoch wa u yütan tiꞌi u tzꞌocsic a Dioso, bel u cu cꞌümüꞌ ti mas yaab u quiꞌil a Dios waꞌyeꞌ yocꞌolcab. Bel ilic u cu cꞌümüꞌ a cuxtal a maꞌ yan qꞌuin u jobol tu qꞌuinil a wataca. Baaloꞌ ilic etel mac a tan u seꞌ pꞌütic u sucuꞌun, u yitzꞌin, u naꞌ, u tat, u mejen, bel ilic u cu cꞌümüꞌ abeꞌe,— cu tꞌan a Jesusu. a  b 18 



 



 



 



 



 



 



 



 



 



 



 



A Jesusu, u caꞌ adaj ti bel u caꞌa quimsabül.



Pues teꞌi. Leꞌec a Jesusu, u püyajooꞌ a doce tuul tu junalooꞌo. —Uꞌyeꞌex in tꞌan. Aleebe bel ti caꞌa ich caj Jerusalen,— cu tꞌan tiꞌijooꞌ. —Inene, 31 

 197



San Lucas 18, 19



yanajeen ti cristianojil. Bel u caꞌa ti uchul ten tulacal a cꞌuꞌ a tzꞌiibaꞌan u menooꞌ a uchben cristiano u yadajooꞌ u tꞌan a Dioso,— cu tꞌan tiꞌijooꞌ. c 32 —Bel in caꞌa cꞌubbul tiꞌijooꞌ a maꞌ Israele. Belooꞌ u cu pꞌaꞌasteen. Belooꞌ u cu beteꞌ a yan maꞌ yan tene. Belooꞌ u cu tuubteen. d 33 Belooꞌ u cu jützꞌeen etel jatzꞌ. Belooꞌ u cu quimseen. Tu yox pꞌe qꞌuini, bel in caꞌa ti caꞌ cuxtal tucayeꞌil,— cu tꞌan a Jesus tiꞌijooꞌ u yaj cambala. 34 Cꞌuꞌ betiqui, maꞌ u chꞌaꞌajooꞌ u tojil u tꞌan maꞌax jun cuul. Mucaꞌan u nuꞌcul u tꞌan tiꞌijooꞌ. e  



 



 



Jebbi u wich a chꞌoop u men a Jesusu.



Pues teꞌi. Tan to u cꞌochol a Jesus chiꞌ caj Jerico. Teꞌi tinaꞌan tzeel bej jun tuul a chꞌoopo. Tan u matan taqꞌuin. f 36 U yubaj ti top yaab a tanooꞌ u manül ti bej. U cꞌaataj cꞌuꞌ a tan u manülü. 37 —Leꞌec a Jesus a tali Nazarete, leꞌec a tan u manülü,— cu tꞌan u yaalbül. 38 —Jesus, inchech u mam aj quimen rey David a tan u paacꞌbaanülü. Chꞌaꞌa in wotzilil,— cu tꞌan ti chich. 39 —Top loꞌpeequech,— cu tꞌanooꞌ a tanooꞌ u beel mas taanil tuwich a Jesusu. Cꞌuꞌ betiqui, jadiꞌ u pul‐ooltaj u yadic ti mas yaab. —Inchech u mam aj quimen rey David a tan u paacꞌbaanülü. Chꞌaꞌa in wotzilil,— cu tꞌan ti chich. 40,41 Waꞌlaji a Jesusu. U yadaj caꞌ talesabüc a chꞌoopo. —¿Cꞌuꞌ a cꞌati caꞌ in beteꞌ teche?— cu tꞌan tiꞌi a chꞌoop leꞌec ti cꞌochesabi tu tzeele. —Noochil, in cꞌati cuchi caꞌ sasilac in wich,— cu tꞌan a chꞌoopo. g 42 —Jeebi a wich. Uchuc a chaꞌan. Chꞌaneech u men a tzꞌocsaj ti patalen— cu tꞌan a Jesus tiꞌiji. h 43 Sasilaji u wich tu seebal. Caji ti beel tu pach a Jesusu. Tan u yadic u quiꞌil a Dios ti tan u beele. Leꞌec caꞌ u yilajooꞌ abeꞌe, cajooꞌ u yadüꞌ u quiꞌil a Dios tulacalooꞌ a cristianojo. i 35 

A Jesusu, tan u sut etel aj Zaqueojo.



 Pues teꞌi. Oqui a Jesus ich caj Jerico. Tützmaan cuchi ti tan u beel. j 2 Jun tuul a winic a queꞌen teꞌiji, aj Zaqueo u cꞌabaꞌ. Alaꞌaji, u noochilooꞌ aj mol taqꞌuin tiꞌi a gobiernojo. Ayicꞌal alaꞌaji. 3 U cꞌatiintaj u yilaꞌ u wich a Jesusu. Maꞌ yan biqui u yilic u menooꞌ a cristianojo, u men top coom u waꞌan. 4 Bini ti alcaꞌ taanil. Naqꞌui tuwich jun teec cheꞌ yocꞌol u yilic a Jesus ti caꞌ manüc teꞌi. 5 Leꞌec ti cꞌochi a Jesus culic a cheꞌ abeꞌe, uchi u chaꞌan ti caꞌnal. —Zaqueo, seebte a bajil. Emen. Bel in caꞌa ti posado ichil a wotoch aleebe,— cu tꞌan tiꞌi. k 6 Leꞌec aj Zaqueojo, emi ti jomol tuwich a cheꞌe. Quiꞌ u yool caꞌ u cꞌümaj a Jesusu. 7 Leꞌec caꞌ u 1 

yilajooꞌ abeꞌ a cristianojo, cajooꞌ ti pꞌaꞌas. —Ca wilic. Bini ti posado etel a winic a top yaab u sipꞌili,— cu tꞌanooꞌ tu bajil. l 8 Pues teꞌi. Waꞌlaji aj Zaqueojo. —Uꞌyi in tꞌan Noochil. Bel in caꞌa in sijiꞌ jun jatz in ayicꞌalil tiꞌijooꞌ a otzili. Inene, aj mol taqꞌuinen tiꞌi a gobiernojo. Wa in molaj a taqꞌuin ti manal tuwich cꞌuꞌ a tzꞌabi ten in moloꞌo, bel in quin wusqꞌuinte tiꞌi cuatro sut u yaabil u jel,— cu tꞌan tiꞌi a Noochtzili. m 9 —Aleebe yan a saꞌalaꞌan ichil a naj adaꞌa, u men incheche, u mamech ilic aj Abraham. n 10 Inene, yanajeen ti cristianojil. Taleen in cüxte tiꞌi caꞌ in saꞌalte mac a pulaꞌana,— cu tꞌan a Jesusu. o  



 



 



Leꞌec adaꞌ a mucultꞌan yocꞌol a diez pꞌeel a taqꞌuini.



Pues teꞌi. Leꞌec caꞌ uꞌyajbi u tꞌan a Jesus yocꞌol aj Zaqueojo, caji a Jesus u yadüꞌ tiꞌijooꞌ a mucultꞌana. Caji u yadooꞌ a mucultꞌan abeꞌ u men maꞌ naach queꞌen a caj Jerusalen etel u men tanooꞌ u tuclic ti seebaꞌan u yocol a Dios ti reyil yocꞌolcab. p 12 U men abeꞌe, u yadaj a mucultꞌan adaꞌ tiꞌijooꞌo: —Jun tuul a noochwiniqui, nooch u wichil u meyaj. Püybi ich naachil caj tiꞌi caꞌ tzꞌabüc ti reyil. Leꞌec caꞌ tzꞌabüc ti reyili, bel u caꞌa ti uscꞌal,— cu tꞌan a Jesus ich mucultꞌana. q 13 —Yan diez tuul u yaj meyaj a noochwinic abeꞌe. Leꞌec ti maꞌax to xiꞌiqui, u püyajooꞌ u yaj meyaj. Tiꞌi a jujun tuulu, u tzꞌaj jujun pꞌeel a taqꞌuin a nooch u wichi. “Beteꞌex a negocio etel a taqꞌuin adaꞌa, asto ti caꞌ uscꞌaquen,” cu tꞌan tiꞌijooꞌ,— cu tꞌan a Jesusu. 14 —Pues teꞌi. Motztzil a noochwinic abeꞌ u menooꞌ u yetcaala. U tücaaꞌtajooꞌ u yaj xaꞌnum tu pach a noochwinic tiꞌi caꞌ u yadooꞌ ti maꞌ u cꞌatooꞌ caꞌ tücaaꞌbücooꞌ u men a noochwiniqui,— cu tꞌan a Jesusu. r 15 —Pues teꞌi. Tzꞌabi ti reyil a noochwiniqui. Uscꞌaji tu caal. U püyajooꞌ u yaj meyaj, leꞌec a boon tuul a tzꞌabooꞌ u taqꞌuin ti men negocio. U cꞌati u yeelte boon u naaltaj a jujun tuul etel a negocio u betajooꞌ etel u taqꞌuini,— cu tꞌan a Jesusu. 16 —Cꞌochi a jun tuulu. “Noochwinic, yanaji diez sut u chucaan a taqꞌuin a tzꞌaj tene,” cu tꞌan tiꞌi. 17 “Quiꞌ a betaja. Quichꞌpan aj meyajech. Quiꞌ a betaj etel a tzꞌetzꞌeeque, mentücü, bel in quin tzꞌaaꞌ a meyaj. Bel a caꞌa ti tücaaꞌ ichil a diez pꞌeel ti caja.” cu tꞌan tiꞌi,— cu tꞌan a Jesus ich mucultꞌan. s 18 —Cꞌochi ulaacꞌ a jun tuulu. “Noochwinic, yanaji cinco sut u chucaan a taqꞌuin a tzꞌaj tene,” cu tꞌan tiꞌi. 19 “Bel in quin tzꞌaaꞌ a meyaj. Bel a caꞌa ti tücaaꞌ ichil a cinco pꞌeel ti caja,” cu tꞌan tiꞌi,— cu tꞌan a Jesusu. 20 —Cꞌochi ulaacꞌ a jun tuulu. “Noochwinic, jedaꞌ a taqꞌuin a tzꞌaj tene. In tepaj etel paño caꞌ tun in taactaj. 21 In betaj abeꞌ u men saaquen tech. Maꞌ taꞌach a chꞌaꞌic u yotzilil a maca. Walac a molic cꞌuꞌ a maꞌ a pꞌütaja. Walac a jochic u wich cꞌuꞌ a maꞌ a pücꞌaja,” cu tꞌan u yaj meyaj tiꞌi,— cu tꞌan a Jesus ich mucultꞌana. t 22 —“Cꞌacꞌas aj meyajech. Etel ilic a cꞌuꞌ a wadaja, bel in quin yeeꞌ ti yan a sipꞌil. A 11 

weel ti maꞌ taꞌach in chꞌaꞌic u yotzilil a maca. A weel ti walac in molic a cꞌuꞌ a maꞌ in pꞌütaj. A weel ti walac in jochic u wich a cꞌuꞌ a maꞌ in pücꞌaj. u 23 A weel tulacal abeꞌe, mentücü, ¿cꞌuꞌ caꞌa maꞌ a tzꞌaj in taqꞌuin ti maanil? Ti baaloꞌo, caꞌ cꞌochoquene, in cꞌümaj cuchi in taqꞌuin tac etel u naal,” cu tꞌan tiꞌi u yaj meyaj,— cu tꞌan a Jesusu. 24 —“Toco tiꞌi a taqꞌuin in tzꞌaj tiꞌi. Tzꞌa tiꞌi a yanaji tiꞌi a diez sut mas yaaba,” cu tꞌan tiꞌijooꞌ a queꞌen teꞌiji,— cu tꞌan a Jesusu. 25 —“Noochwinic, ac yan tun tiꞌi diez sut mas yaab,” cu tꞌanooꞌ tiꞌi,— cu tꞌan a Jesusu. 26 —“Uꞌyeꞌex in tꞌan. Tulacal mac a yanaji tiꞌi ti yaaba, bel u caꞌa tzꞌabül tiꞌi u chucaan ti mas yaab. Leꞌec mac a maꞌ yanaji tiꞌi maꞌax tzꞌetzꞌeec u chucaana, tocbol u caꞌa tiꞌi cꞌuꞌ a yan tiꞌiji. v 27 Uxtun boon a tzꞌiicooꞌ tene. Maꞌ u cꞌatooꞌ caꞌ ocoquen ti reyil. Talesooꞌ ten. Quimesooꞌ waꞌyeꞌ tin taan,” cu tꞌan a noochwiniqui,— cu tꞌan a Jesus ich mucultꞌana.  



 



 



 



 



Leꞌec adaꞌ biqui ti oqui a Jesus ich caj Jerusalen.



Pues teꞌi. Leꞌec ti jobi u yadic abeꞌe, joqꞌui teꞌi a Jesusu. Chꞌaꞌbej ti tan u beel ich caj Jerusalen. w 29 Ti bej queꞌen a caj Betfage etel a caj Betania. Queꞌen tuwich witz u cꞌabaꞌ Olivo a caꞌ pꞌeel a caj abeꞌe. Leꞌec ti nützꞌaꞌan u cꞌochol teꞌi, u tücaaꞌtajooꞌ caꞌ tuul u yaj cambal ich caj. x 30 —Caꞌ xiqueꞌex ichil a caj a queꞌen tiqui taan. Leꞌec ti taneꞌex a wocol ichil a caja, beleꞌex a caꞌa a cüxte a tzimin a tzꞌiꞌtzꞌiꞌ to cꞌüxaꞌan teꞌi. Maꞌax to mac tinlac tu pach. Piti. Tales waꞌyeꞌ,— cu tꞌan tiꞌi a caꞌ tuulu. 31 —Wa mac caꞌ u cꞌaate teꞌex cꞌuꞌ caꞌa ti taneꞌex a pitiqui, baalaꞌ caꞌ a nuucteꞌex: “Cꞌabeet tiꞌi a Noochtzili,” queꞌexac tiꞌi,— cu tꞌan a Jesusu. y 32 Binooꞌ a tücaaꞌbooꞌo. U cüxtajooꞌ jabix ilic ti aalbooꞌ tiꞌiji. 33 Leꞌec ti tanooꞌ u pitic a tzꞌiꞌ tzimini, cꞌaatbooꞌ tiꞌi u men u yumil. —¿Cꞌuꞌ caꞌa ti taneꞌex a pitic a tzꞌiꞌ tzimini?— cu tꞌanooꞌ u yaalbül. 34 —Cꞌabeet tiꞌi a Noochtzili,— cu tꞌanooꞌ tiꞌi. 35 U bensajooꞌ tiꞌi a Jesusu. Leꞌecooꞌ u yaj cambala, u tzꞌajooꞌ u nocꞌ tu pach a tzꞌiꞌ tzimin tiꞌi caꞌ tinlac a Jesus yocꞌolo. z 36 Leꞌec ti tan u beel a Jesus pach a tzꞌiꞌ tzimini, leꞌecooꞌ a cristianojo, u xitꞌajooꞌ u nocꞌ ti luꞌum ti bej tuba u manül a Jesusu. a 37 Tanooꞌ u yemel tuwich a witz Olivo a natzꞌ chiꞌ caj Jerusalene. Tulacalooꞌ u yaabil u yaj tzꞌocsaj tꞌan a queꞌenooꞌ etele, quiꞌooꞌ u yool. Cajooꞌ u yadüꞌ u quiꞌil a Dios ti chich u men boon a milagro u yilajooꞌ u betic a Jesusu. 38 —Quiꞌ u yool a rey adaꞌ a tan u yudel etel u mucꞌ a Noochtzili. Jetzꞌaꞌan u yool a Dios ti caꞌana. Top quiꞌ u naꞌat a Dios ti caꞌana,— cu tꞌanooꞌ ti chich. b 39 Yanooꞌ a fariseo u cꞌabaꞌooꞌ u naꞌat tu yaamooꞌ a cristiano abeꞌe. —Maestro, adooꞌ tiꞌi a waj tzꞌocsaj tꞌan tiꞌi maꞌ u yadicooꞌ abeꞌe,— cu tꞌanooꞌ tiꞌi a Jesusu. 28 

—Tan in wadic teꞌex. Wa cuchi caꞌ u pꞌütooꞌ a tꞌan alaꞌooꞌo, leꞌec ilic a tunichi, bel cuchi u caꞌa ti tꞌan ti chich,— cu tꞌan a Jesus ti uchi u nuuc. c 41 Pues teꞌi. Leꞌec ti naatzꞌooꞌ chiꞌ caja, u yilaj a caj a Jesusu. Uchi u yocꞌol u men maꞌ cꞌümbi u tꞌan teꞌi. d 42 —Wa cuchi u yeel a caj aleebe biqui caꞌ quiꞌacooꞌ etel a Dioso, quiꞌ cuchi. Cꞌuꞌ betiqui, mucaꞌan tiꞌijooꞌ,— cu tꞌan yocꞌol a caja. 43 —Watac u qꞌuinil ti bel u caꞌa xooybol a caj u men u yettzꞌiiquili. Belooꞌ u caꞌa u beteꞌ a cot tulacal tu xooy tuba u muquicooꞌ u bajil u yettzꞌiiquil ichil a pꞌisbaja. Cꞌülaꞌaneꞌex chen ichil. e 44 Belooꞌ u cu jubuꞌ a caja. Belooꞌ u cu quimes a cristiano teꞌiji. Maꞌ tu pꞌüticooꞌ maꞌax jun cuul a tunich ti tzaamaꞌana. Uchul u caꞌa abeꞌ u men maꞌ u yeeltajooꞌ cꞌuꞌ ti qꞌuinil u yudel a Cristo ti sut etelooꞌo,— cu tꞌan a Jesus yocꞌol a caja. f 40 



 



 



 



 



Jocꞌsabooꞌ aj conol ichil u yotoch a Dioso.



Pues teꞌi. Oqui a Jesus ichil u yotoch a Dioso. Caji u tooltooꞌ boon a tanooꞌ u conol teꞌi. g 46 —Baalaꞌ ti tzꞌiibaꞌan ichil u juꞌum a Dioso. “In wotocho, u cuuchil in cꞌajsabeeb. Cꞌuꞌ betiqui, a betajeꞌex ti chen u cuuchilooꞌ aj xuuchꞌ in wotoch,” cu tꞌan a Dioso. Baaloꞌ ti tzꞌiibaꞌan,— cu tꞌan a Jesus tiꞌijooꞌ mac tan u tooltiqui. h 47 Pues teꞌi. Sansamal tan u caꞌansicooꞌ a cristiano ichil u yotoch a Dioso. Leꞌecooꞌ u noochil u yaj mansaj tꞌan a cristiano tiꞌi a Dioso, u yetꞌocooꞌ u yaj caꞌansajil u ley aj Moises etelooꞌ a nucuch winic u yaj cananilooꞌ a caja, u cꞌatiintajooꞌ cuchi u quimes a Jesusu. i 48 Cꞌuꞌ betiqui, maꞌ tanooꞌ u cüxtic cꞌuꞌ a caꞌ u betooꞌ tiꞌiji, u men tulacalooꞌ a cristianojo, queꞌenooꞌ teꞌi u yubooꞌ tulacal a cꞌuꞌ a tan u yadiqui. j 45 

Cꞌaatbi tiꞌi a Jesus mac u tzꞌaj a meyaj tiꞌiji.



 Pues teꞌi. Jun pꞌeel qꞌuin queꞌen a Jesus ichil u yotoch a Dioso. Tan u caꞌansicooꞌ a cristiano teꞌiji. Tan u yadic tiꞌijooꞌ u pectzil a Dioso. Naatzꞌooꞌ tu tzeel a Jesus u noochilooꞌ u yaj mansaj tꞌan a cristiano tiꞌi a Dios u yetꞌocooꞌ u yaj caꞌansajil u ley aj Moises etelooꞌ a nucuch winiqui. k 2 —Adü toꞌon cꞌuꞌ u wichil a meyaj ti tan a betic cꞌuꞌ a tan a betiqui. ¿Mac u tzꞌaj a meyaj?— cu tꞌanooꞌ tiꞌi a Jesusu. l 3 —Seꞌ bel ilic in quin cꞌaate teꞌex jun pꞌel a tꞌana, caꞌ tun in nuucteꞌex. 4 Leꞌec a ocjaꞌ u tzꞌaj aj Juana, adeꞌex ten wa tiꞌi Dios wa tiꞌi cristiano,— cu tꞌan a Jesus tiꞌijooꞌo. 5 Cajooꞌ u tzicbalte abeꞌ tu bajil. —Wa caꞌ ti wadüꞌ wa tiꞌi Dios a ocjaꞌ u tzꞌaj aj Juana, bel u cu cꞌaate toꞌon cꞌuꞌ caꞌa maꞌ ti tzꞌocsaj,— cu tꞌanooꞌ tu bajil. 6 —Wa caꞌ ti wadüꞌ wa tiꞌi cristianojo, belooꞌ u cu pꞌupꞌuchchꞌintoꞌon tulacalooꞌ a cristianojo, u men tanooꞌ u tzꞌocsic ti u tꞌan Dios u yadaj aj Juana,— cu tꞌanooꞌ tu bajil. m 7 —Maꞌ ti weel mac tiꞌi a 1 

ocjaꞌ u betaj aj Juana,— cu tꞌanooꞌ ti uchooꞌ u nuuc. n 8 —Maꞌ ilic xan tin wadic teꞌex mac u tzꞌaj in meyaj tiꞌi caꞌ in beteꞌ cꞌuꞌ a walac in betiqui,— cu tꞌan a Jesus tiꞌijooꞌo. o  



Leꞌec adaꞌ a mucultꞌan yocꞌol aj meyaj a cꞌasooꞌ u naꞌata.



Pues teꞌi. Caji u yadüꞌ tiꞌijooꞌ a cristiano jun pꞌeel a mucultꞌana. —Jun tuul a winiqui, u pücꞌaj u cuuch a pücꞌaala, caꞌ tun u tzꞌaj ti maanil. Yan u tzꞌabül tiꞌi tzꞌetzꞌeecac u wich tiꞌi u tool u maanbeeb. Bini a winic ichil ulaacꞌ caj ti naach. Teꞌi xanaji,— cu tꞌan a Jesus ich mucultꞌan. p 10 —Leꞌec ti cꞌochi u qꞌuinili, u tücaaꞌtaj jun tuul u yaj meyaj caꞌ xiꞌicooꞌ etel a tanooꞌ u maan cuuch pücꞌaala. U cꞌatiintaj cuchi caꞌ tzꞌabüc tiꞌi tzꞌeecac u wich u pücꞌaal tanil u maanbül u cuuchil. Cꞌuꞌ betiqui, müchbi y jützꞌbi u yaj meyaj u menooꞌ a tanooꞌ u maan luꞌumu. Maꞌax cꞌuꞌ a tzꞌabi tiꞌiji. Chen tücaaꞌbi caꞌ uscꞌac ti baaloꞌ,— cu tꞌan a Jesusu. q 11 —U caꞌ tücaaꞌtaj ulaacꞌ jun tuul u yaj meyaj. Jützꞌbi ilic xan alaꞌaji. Betabi a cꞌas tiꞌiji. Maꞌax cꞌuꞌ a tzꞌabi tiꞌiji. Chen tücaaꞌbi caꞌ uscꞌac ti baaloꞌ,— cu tꞌan a Jesusu. 12 —U tücaaꞌtaj u yox tuul u yaj meyaj. Yajcunbi ilic xan. Tulcaꞌbi pach cot u menooꞌ,— cu tꞌan a Jesusu. r 13 —“¿Cꞌuꞌ a quiꞌ caꞌ in beteꞌ aleebe? Bel in quin tücaaꞌte in mejen. Yaj in wuꞌyi alaꞌaji. Jedeꞌecooꞌ wal u tzꞌocsic u yanil in mejene,” cu tꞌan u yumil u cuuch a pücꞌaal tu bajili,— cu tꞌan a Jesusu. s 14 —Cꞌuꞌ betiqui, ilbi u mejen u menooꞌ a tanooꞌ u maantic u cuuch a pücꞌaala. U yadajooꞌ tu bajil: “Pꞌaatül u caꞌa u cuuch a pücꞌaal tiꞌi alaꞌaji. Coꞌneꞌex ti quimes. Ti baaloꞌo, pꞌaatül u caꞌa toꞌon u cuuchil a pücꞌaala,” cu tꞌanooꞌ tu bajil,— cu tꞌan a Jesusu. t 15 —U jocꞌsajooꞌ tu pach u cuuch a pücꞌaala. U quimsajooꞌ teꞌi. ¿Cꞌuꞌ a caꞌ betabücooꞌ tiꞌi u men u yumil u cuuchil a pücꞌaala?— cu tꞌan a Jesusu. u 16 —Bel u caꞌa ti cꞌochol u quimesooꞌ a tanooꞌ u maan cuuch pücꞌaala. Bel u cu tzꞌaaꞌ u cuuchil u pücꞌaal tiꞌi ulaacꞌ caꞌ u maante,— cu tꞌan a Jesus ich mucultꞌan yocꞌol cꞌuꞌ u betajooꞌ tiꞌi u yaj tücaaꞌ a Dioso. —Ti cꞌati a Dios caꞌ u tzꞌaaꞌ ti maꞌ u yuchul a jabix a wadaja,— cu tꞌanooꞌ a mac u yubajooꞌ a tꞌan abeꞌe. 17 Leꞌec a Jesusu, u chaꞌantajooꞌ. —¿Cꞌuꞌ a walac u yadic teꞌex a tꞌan adaꞌ a tzꞌiibaꞌan ichil u juꞌum a Dioso?— cu tꞌan tiꞌijooꞌ. —“Leꞌec a jun cuul a tunich a maꞌ u cꞌatiintajooꞌ cuchi, culaji ilic tiꞌi u waꞌtaan a naja,” cu tꞌan a tꞌan a tzꞌiibaꞌana. v 18 Tulacal a mac caꞌ cꞌaxüc tuwich a tunich abeꞌe, bel u caꞌa yajcunbul. Cꞌuꞌ betiqui, caꞌ cꞌaxüc a tunich abeꞌ yocꞌol a maca, bel u caꞌa pechmesabül,— cu tꞌan a Jesus ich mucultꞌan yocꞌol u bajil. w 9 

San Lucas 20  202 Cꞌaatbi tiꞌi a Jesus wa quiꞌ caꞌ u boꞌtooꞌ a taqꞌuin a walac u molbol u men a caja.



Pues teꞌi. Leꞌecooꞌ u yaj caꞌansajil u ley aj Moisese, u yetꞌocooꞌ u noochilooꞌ u yaj mansaj tꞌan a cristiano tiꞌi a Dioso, u chꞌaꞌajooꞌ u tojil a mucultꞌan abeꞌ u yadaj a Jesus ti leꞌecooꞌ ilic alaꞌooꞌ a tanooꞌ u tzicbalbülü, mentücü, u cꞌatiintajooꞌ cuchi u müchüꞌ a Jesus ti ilic a qꞌuin abeꞌe. Cꞌuꞌ betiqui, saacooꞌ tiꞌi a cristianojo. 20 Cajooꞌ u paacꞌte biqꞌuin ti jedeꞌecooꞌ u choꞌic a Jesusu. U tücaaꞌtajooꞌ a winic etel a Jesusu. U betajooꞌ jabix tojooꞌ u naꞌat, chen tiꞌi caꞌ emsabüc u yool a Jesus tiꞌi caꞌ u yadüꞌ a maꞌ tojo. Leꞌec caꞌ u yadüꞌ a maꞌ tojo, belooꞌ u cu müchüꞌ a Jesusu. Belooꞌ u cu cꞌubuꞌ tu cꞌüꞌ a gobernadoro. x 21 —Maestro, ti weel ti toj a walac a wadiqui, y toj a walac a yeꞌiqui. Walac a betic ti quet tiꞌi tulacal a maca. Walac a yeꞌic u jajil biquiꞌil u cꞌati a Dioso. y 22 ¿Yan wa ti boꞌtic a taqꞌuin a walac u tücaaꞌbül molbol u men aj rey Cesara, wa maꞌ?— cu tꞌanooꞌ tiꞌi a Jesusu. 23 Pues teꞌi. Leꞌec a Jesusu, u naꞌtaj a maꞌ toj a tanooꞌ u betiqui. —¿Cꞌuꞌ caꞌa taneꞌex a yaaltic a choꞌeen?— cu tꞌan a Jesusu. 24 —Yeꞌe ten a taqꞌuini. ¿Mac aj ich a queꞌen tuwichi? ¿Mac tiꞌi a cꞌabaꞌ a queꞌen teꞌiji?— cu tꞌan tiꞌijooꞌ. —Tiꞌi a reye,— cu tꞌanooꞌ tiꞌi. z 25 —Caꞌ tzꞌaaꞌ tiꞌi a rey leꞌec a cꞌuꞌ a tiꞌi a reye. Caꞌ tzꞌaaꞌ tiꞌi a Dios leꞌec a cꞌuꞌ a tiꞌi a Dioso,— cu tꞌan a Jesus tiꞌijooꞌo. 26 Ti baaloꞌo, maꞌ paatajooꞌ u choꞌ a Jesus tu taanooꞌ a cristianojo. Jadiꞌ saꞌtooꞌ u yool caꞌ u yubajooꞌ biqui ti nuucbooꞌ. Pꞌaatooꞌ ti maꞌ yanooꞌ u tꞌan. 19 



 



 



 



 



 



 



 



Leꞌec a cꞌuꞌ u cꞌaatajooꞌ yocꞌol biqui ti caꞌ cuxlac a maca.



Pues teꞌi. Leꞌec a saduceo u cꞌabaꞌooꞌ u naꞌata, cꞌochooꞌ etel a Jesusu. Walacooꞌ u tzꞌocsic ti maꞌ tu caꞌ cuxtal a maca. a 28 Cajooꞌ ti tzicbal etel a Jesusu. —Maestro, leꞌec aj Moisese, u tzꞌiibtaj toꞌon jun pꞌeel a ley ti baalaꞌ: “Wa caꞌ quimic jun tuul winic ti maꞌax jun tuul u mejene, yan u chꞌaꞌbül u yütan a quimen u men a itzꞌintzili, yocꞌol caꞌ yanac jun tuulac u mejen bete cuenta u mejen a quimene.” Baaloꞌ u tzꞌiibtaj toꞌon aj Moisese,— cu tꞌanooꞌ tiꞌi a Jesusu. b 29 —Pues teꞌi. Yan siete tuul a winiqui, u sucuꞌun u yitzꞌinooꞌ u bajil. U cüxtaj u yütan a jun tuulu. Quimi ti maꞌ yan u mejen. 30 Leꞌec u yitzꞌini, u yütantaj u muꞌ. Quimi ilic ti maꞌ yan u mejen. 31 Baaloꞌ ilic ulaacꞌ u yitzꞌini, asto ti caꞌ u yichamtaj tu siete tuulilooꞌ. Laj quimooꞌ ti maꞌ yanooꞌ u mejen. 32 Mas pachili, quimi ilic a noochꞌupu. 33 Leꞌec ti caꞌ cuxlacooꞌ a quimene, ¿mac u yicham a noochꞌup abeꞌ tu yaamooꞌ a siete tuulu? Tulacal a siete tuulu, u laj ichamtaj alaꞌaji,— cu tꞌanooꞌ a saduceo tiꞌi a 27 

Jesusu. 34 —Aleebe, tanooꞌ u cüxtic u yütan a winiqui, y tanooꞌ u tzꞌabül ix chuꞌ ti icham xan. 35 Cꞌuꞌ betiqui, leꞌec boon tuul a quiꞌ tu wich a Dios caꞌ cuxlacooꞌ tu yaam a quimene, caꞌ tun u cꞌümooꞌ a cuxtala, alaꞌooꞌo, maꞌ tu yütanooꞌ, y maꞌ tu yichamooꞌ teꞌi, c 36 u men maꞌ tu caꞌ quimilooꞌ. Pꞌaatülooꞌ u caꞌa ti jabix quet etelooꞌ u yaj xaꞌnum a Dios ti caꞌana. U mejenooꞌ Dios alaꞌooꞌo, u men caꞌ cuxtalooꞌ u caꞌa tucayeꞌil,— cu tꞌan a Jesusu. d 37 —Pues teꞌi. Aj Moises ilic, u yeꞌaj ti caꞌ cuxtal u caꞌa a quimene. Tu yaam u tzꞌiib aj Moisese, u tzicbaltaj a poccheꞌ tuba tꞌübaꞌan a cꞌaacꞌa. Teꞌi ilic u tzꞌiibtaj ti leꞌec a Noochtzili, leꞌec u Dios aj Abrahama. Leꞌec ilic u Dios aj Isaaca. Leꞌec ilic xan u Dios aj Jacobo,— cu tꞌan a Jesusu. e 38 —Caꞌax uchben quimen alaꞌooꞌo, leꞌec a Dioso, maꞌ u diosilooꞌ a quimeni. Alaꞌaji, u Diosilooꞌ a cuxaꞌana, mentücü, yan a caꞌ cuxtal tu yaamooꞌ a quimene,— cu tꞌan a Jesusu. f 39 —Maestro, top toj a tꞌan a wadaja,— cu tꞌanooꞌ a jujun tuul tu yaamooꞌ u yaj caꞌansajil u ley aj Moisese. 40 Leꞌecooꞌ alaꞌooꞌo, saacajooꞌ u caꞌ cꞌaate tiꞌi a Jesus ulaacꞌ a tꞌana.  



 



 



 



 



 



 



¿Mac winiquil u uchben mamaaꞌ a Cristojo?



Pues teꞌi. Leꞌec a Jesusu, u cꞌaataj jun pꞌeel a tꞌan tiꞌijooꞌo. —¿Cꞌuꞌ caꞌa walac u yaalbül ti leꞌec a Cristojo, u mam aj quimen rey David?— cu tꞌan a Jesusu. g 42 —Ichil u juꞌum a Dios a Salmo h u cꞌabaꞌa, baalaꞌ ti tzꞌiibaꞌan u men ilic aj David abeꞌe: “Leꞌec a Dios a Noochtzili, u yadaj tiꞌi in Noochil caꞌ tinlac tu yaj toj tu yaj seeb cꞌüꞌ u men u yanil i 43 asto u choꞌicooꞌ a tzꞌiic tiꞌiji. Pꞌaatülooꞌ u caꞌa jabix yalam u yoc,” cu tꞌan u tꞌan a Dios a tzꞌiibaꞌan u men aj Davidi. 44 “In Noochil,” cu tꞌan aj David yocꞌol a Cristojo. Wa cuchi jadiꞌ u mam aj David a Cristojo, ¿cꞌuꞌ caꞌa u tzicbaltaj alaꞌi jabix u Noochil?— cu tꞌan a Jesusu. 41 



 



 



 



Aalbi u sipꞌilooꞌ u yaj caꞌansajil u ley aj Moisese.



Pues teꞌi. Tu taan tulacalooꞌ a cristianojo, uchi u tꞌan a Jesus etelooꞌ u yaj cambal. j 46 —Cününteꞌex a bajil. Maꞌ a beeleꞌex etel boon u yaj caꞌansajil u ley aj Moises a quiꞌooꞌ tu wich u tzꞌeec a nocꞌ a chawac tiꞌi caꞌ chiclac jabix noochooꞌ u wichil u meyaja. Top quiꞌooꞌ tu wich ti walac u tzꞌabülooꞌ a tzic tiꞌi chumuc caj jabix noochooꞌ u wichil u meyaja. Top quiꞌooꞌ tu wich a silla a quichꞌpan jabix noochooꞌ u wichil u meyaj ichil boon a naj tuba walacooꞌ u muchꞌtal a cristiano u cꞌajes a Dioso. Quiꞌooꞌ tu wich u beel ti tintal tuwich u cuuchil a mac a nooch u wichil u meyaj ichil a fiestaja,— cu tꞌan a Jesusu. k 45 

—Walacooꞌ u toquic u yotoch ix maꞌichama. Chawac u pach u tꞌan ti tan u tꞌan etel a Dioso, chen tiꞌi caꞌ ilbic u menooꞌ a cristiano jabix top quiꞌ ti queꞌen etel a Dioso. Mas yaj u sipꞌil ti bel u caꞌa tzꞌabül tiꞌijooꞌ,— cu tꞌan a Jesusu. l 47 



21



Leꞌec adaꞌ u sij‐ool ix maꞌicham a otzili.



 Pues teꞌi. Queꞌen a Jesus ichil u yotoch a Dioso. U yilajooꞌ a ayicꞌal ti tanooꞌ u tzꞌeec a sij‐ool ichil u taacbeeb a taqꞌuini. m 2 U yilaj ilic xan jun tuul otzil ix maꞌicham. U sijaj caꞌ pꞌeel aj meen taqꞌuini. 3 —Tan in wadic teꞌex u jajil. Leꞌec a otzil ix maꞌicham adaꞌa, u tzꞌaj ti mas yaab tuwichooꞌ tulacal u chucaan,— cu tꞌan a Jesusu. n 4 —Alaꞌooꞌo, tzꞌeec ilic u tzꞌajooꞌ ichil u yaabil a yan tiꞌijooꞌo. Cꞌuꞌ betic ix chꞌup adoꞌo, otzil. U laj tzꞌaj tulacal a cꞌuꞌ a yan tiꞌi tiꞌi u nuꞌcul u cuxtal,— cu tꞌan a Jesusu. 1 



 



 



 



Leꞌec a Jesusu, u yadaj u juubul u yotoch a Dioso.



Pues teꞌi. Yanooꞌ a cristianojo, u yadajooꞌ ti quichꞌpan u yotoch a Dioso. U tzicbaltajooꞌ biquiꞌil u quichꞌpanil, biqui a tunich ichili, y biquiꞌil a sij‐ool teꞌiji. Leꞌec caꞌ u yubaj a Jesus cꞌuꞌ u yadajooꞌo, uchi u tꞌan. o 6 —Watac u qꞌuinil leꞌec ti tulacal a cꞌuꞌ a taneꞌex a chaꞌantiqui, laj bel u caꞌa yojbol. Maꞌ tu cuntal maꞌax jun cuul a tunich tzaamaꞌan yocꞌol u yetꞌoco,— cu tꞌan a Jesusu. p 5 



 



Leꞌec u pꞌis ti nützꞌünac u qꞌuinil u juubul u yotoch a Dioso.



Pues teꞌi. —Maestro, ¿biqꞌuin to u yuchul abeꞌe? ¿Cꞌuꞌ u pꞌis ti watac u qꞌuinil u yuchul abeꞌe?— cu tꞌanooꞌ tiꞌi. 8 —Cününteꞌex a bajil tiꞌi maꞌ a tzꞌocsiqueꞌex a tusu. Yan a watacooꞌo. Belooꞌ u cu tzꞌaaꞌ u bajil jabixenooꞌo. “Inen a Cristo,” cu tꞌanacooꞌ alaꞌooꞌo. “Cꞌochi u qꞌuinil u caꞌ udel a Cristojo,” cu tꞌanacooꞌ ulaacꞌa. Maꞌ a tzꞌocsiqueꞌexooꞌ u tꞌan,— cu tꞌan a Jesus tiꞌijooꞌo. q 9 —Beleꞌex a caꞌa a wuꞌyi ti tan a nooch guerraja. Tan ilic a pꞌisbaj ichil a jun pꞌeel a caja. Maꞌ u jacꞌüleꞌex a wool. Yan u yuchul abeꞌ payanbej. Maꞌ jiil tu pach abeꞌ u cꞌochol u qꞌuinil u jobol tulacal,— cu tꞌan a Jesusu. 10 —Bel u caꞌa ti pꞌisbaj a noxiꞌ caj etel ulaacꞌ a noxiꞌ caja. Bel ilic u caꞌa u tzꞌaaꞌ a pꞌisbaj jun tuul a rey etel ulaacꞌ a reye,— cu tꞌan a Jesusu. r 11 —Bel u caꞌa ti yantal a yucꞌlaj a chichi. Bel u caꞌa ti yantal a wiꞌijil tubajac taca. Bel u caꞌa ti yantal a cꞌacꞌas cꞌojaꞌanil tubajac taca. Ilbil u caꞌa a cꞌuꞌ tac ti caꞌan a bel u caꞌa ti jacꞌsaj‐oolo. Teꞌi ilic u yilicooꞌ u pꞌis a top nooch ti jobol u caꞌa a yocꞌolcaba,— cu tꞌan a Jesusu. 12 —Cꞌuꞌ betiqui, leꞌec ti maꞌax to laj uchuc tulacal abeꞌe, beleꞌex a caꞌa müchbül. Bel u caꞌa betabül teꞌex a yaja. Beleꞌex a caꞌa bensabül 7 

ichil boon a naj tuba walacooꞌ u muchꞌtal u cꞌajes a Dioso. Beleꞌex a caꞌa tzꞌabül ichil a sipꞌil chen u men queꞌeneꞌex a wool tin pach. Belooꞌ u cu tzꞌaꞌeꞌex ti presojil. Beleꞌex a caꞌa bensabül tu taanooꞌ a rey y tu taanooꞌ a gobernador u men queꞌeneꞌex a wool tin pach,— cu tꞌan a Jesusu. s 13 —Tiꞌi a qꞌuin ti bensabüqueꞌex tu taanooꞌ alaꞌooꞌo, teꞌi a wadiqueꞌex in quiꞌil. t 14 Aleebe tzꞌajeꞌex ta wool ti maꞌ a seꞌ tucliqueꞌex biqui caꞌ a nuucteꞌexooꞌ. u 15 Inen bel in quin tzꞌaꞌeꞌex a naꞌat biqui caꞌ a nuuctooꞌ. Leꞌec a tzꞌiic ta weteleꞌexe, maꞌ tu paatalooꞌ u xotiqueꞌex a tꞌan. Maꞌax tu paatalooꞌ u yadic ti tus a beleꞌex a caꞌa a wadüꞌ,— cu tꞌan a Jesus tiꞌijooꞌo. v 16 —Beleꞌex a caꞌa cꞌubbul tiꞌijooꞌ a tzꞌiic teꞌex u menooꞌ a naꞌ a tateꞌex, a witzꞌineꞌex, a wetꞌoqueꞌex, a amigojeꞌex. Yan ta yaameꞌex a beleꞌex a caꞌa quimsabül u menooꞌ a tzꞌiic teꞌexe,— cu tꞌan a Jesusu. w 17 —Beleꞌex a caꞌa motzinbil u men tulacalooꞌ u men queꞌeneꞌex a wool tin pach. x 18 Cꞌuꞌ betic a Dioso, tan u cününtiqueꞌex bete cuenta maꞌax jun xiit a tzoꞌotzeleꞌex a bel u caꞌa ti saꞌtül jumpulu. 19 Wa caꞌ a mucꞌyajtiqueꞌex a yaj abeꞌe, beleꞌex a caꞌa a cꞌümüꞌ a cuxtala,— cu tꞌan a Jesusu. 20 —Pues teꞌi. Caꞌ a wileꞌex ti tan u xooybol ti soldado a caj Jerusalene, a weeleꞌex ti maꞌ yaab qꞌuin to u beel caꞌ cꞌascunbuc a caja,— cu tꞌan a Jesusu. y 21 —Leꞌec caꞌ cꞌochocooꞌ a soldado teꞌiji, yan u puutzꞌulooꞌ yaam witz boon a queꞌenooꞌ cuenta Judeaja. Leꞌec a queꞌenooꞌ ichil a caj Jerusalene, yan u jocꞌoloo. Leꞌec a queꞌenooꞌ ich aldeaja, maꞌ quiꞌ caꞌ ococooꞌ ich caj Jerusalen,— cu tꞌan a Jesusu. 22 —Leꞌec a qꞌuin abeꞌe, u qꞌuinil u yusqꞌuinbil u jel a cꞌas u betajooꞌo. Bel u caꞌa ti uchul tulacal a cꞌuꞌ a tzꞌiibaꞌan yocꞌol a caja. z 23 Yaj ti cꞌaxül u caꞌa tiꞌijooꞌ ix chꞌup a watac u yal u yetꞌocooꞌ a tanooꞌ u tzꞌaj chuꞌ ti a qꞌuin abeꞌe, u men maꞌ tu paatalooꞌ ti puutzꞌul. Top yaj a bel u caꞌa ti yantal cuenta Israel. Yaj ti bel u cu joqꞌues u tzꞌiiquil a Dios yocꞌol a cristiano waꞌyeꞌe,— cu tꞌan a Jesusu. 24 —Yan a belooꞌ u caꞌa quimsabül u men maascaꞌ. Yan a belooꞌ u caꞌa bensabül tulacal tubajac yocꞌolcaba. Leꞌecooꞌ a maꞌ Israele, belooꞌ u caꞌa ti cuntal ichil a caj Jerusalen asto ti caꞌ cꞌochoc u qꞌuinil u jocꞌolooꞌ teꞌi,— cu tꞌan a Jesusu. a  



 



 



 



 



 



 



 



 



 



 



 



Leꞌec adaꞌ biqui caꞌ uduc a Cristojo.



—Pues teꞌi. Yantal u caꞌa jun pꞌeel u pꞌis tuwich a qꞌuin a uj a xülaba. Jacꞌülooꞌ u caꞌa u yool a cristiano yocꞌolcab u men u juum y u tzꞌiiquil a cꞌacꞌnaaba. b 26 Leꞌec caꞌ u tuclooꞌ a yaj a watac yocꞌolcaba, yan a belooꞌ u caꞌa ti süquimil u menooꞌ u saaquil tanil u yilic u peec a caꞌana,— cu tꞌan a Jesusu. c 27 —Pachil abeꞌe, belooꞌ u cu yileen inen a yanajeen ti cristianojili. Wataquen ich muyal etel mucꞌ. Top nooch in yanil caꞌ uduquen. d 28 Leꞌec caꞌ 25 

a wileꞌex u caal ti uchul a cꞌuꞌ in wadaj tojo, chaꞌanteꞌex a caꞌan u men u quiꞌileꞌex a woolo. Nützꞌaꞌan u qꞌuinil a chꞌaꞌbüleꞌex,— cu tꞌan a Jesusu. e 29 Pues teꞌi. U yadaj tiꞌijooꞌ jun pꞌeel a mucultꞌana. —Tucleꞌex a chimun y tulacal a cheꞌe. 30 Leꞌec caꞌ a wileꞌex ti ac yan u leꞌ tucayeꞌili, a weeleꞌex ti nützꞌaꞌan a jaꞌjaꞌili. 31 Baaloꞌ ilic etel u pꞌis a tan u yeꞌic ti watac u jobeebe. Leꞌec ti taneꞌex a wilic ti tan u yuchul u pꞌis abeꞌe, a weeleꞌex ti nützꞌaꞌan u qꞌuinil u yudel a Dios ti tücaaꞌ,— cu tꞌan a Jesusu. 32 —Tan in wadic teꞌex u jajil. Tu yaamooꞌ a cristiano a cuxaꞌanooꞌ ti caji ti uchul u pꞌis abeꞌe, yan a belooꞌ u cu yilaꞌ u jobeebe. 33 Leꞌec a caꞌan etel a yocꞌolcaba, bel u caꞌa ti jobol. Cꞌuꞌ betic in tꞌan inene, maꞌ tu chen jobol ti baaloꞌi. Bel u caꞌa ti jajtal,— cu tꞌan a Jesusu. 34 —Cününteꞌex a bajil tiꞌi maꞌ queꞌenaqueꞌex a wool pach a fiestaja, a caalülü, y a cꞌuꞌac tac a yan yocꞌolcaba. Wa maꞌ a cününtiqueꞌex a bajili, chen a wiliqueꞌexe, cꞌochi tun u qꞌuinil abeꞌ in tzicbaltaj jabix ilic a chꞌiichꞌ a chen u yubiqui, ac cꞌaxaꞌan ichil a tꞌincꞌaana,— cu tꞌan a Jesusu. f 35 —Uchul u caꞌa cꞌuꞌ a bel u caꞌa ti uchul ti a qꞌuin abeꞌ tiꞌijooꞌ tulacal a boon a cristiano tulacal tubajac yocꞌolcaba. g 36 Cününteꞌex a bajil tulacal a qꞌuini. Cꞌajeseꞌex a Dios yocꞌol maꞌ a cꞌümiqueꞌex a boon a yaj in wadaj teꞌex y yocꞌol maꞌ yaneꞌex a saaquil caꞌ talaqueꞌex tin taan a yanajeen ti cristianojili,— cu tꞌan a Jesusu. h 37 Pues teꞌi. Sansamal tan u caꞌansaj a Jesus ichil u yotoch a Dioso. Ti acꞌüꞌ walac u jocꞌol ich caj u beel ti wüyül tuwich a witz u cꞌabaꞌ Olivo. i 38 Chen u sastala, ac queꞌenooꞌ a cristiano u yubooꞌ u tꞌan a Jesusu. j  



 



 



 



 



 



 



 



 



 



22



U tuclajooꞌ u müchüꞌ a Jesusu.



 Pues teꞌi. Nützꞌaꞌan u qꞌuinil a fiesta leꞌec ti maꞌ taꞌach u jantabül a pan a yan u levadurajili. Leꞌec u cꞌabaꞌ a fiesta abeꞌe, leꞌec u cꞌajsabül biqꞌuin ti mani u yaj xaꞌnum a Dios ti caꞌan yocꞌolooꞌ. k 2 Ti ilic a qꞌuin abeꞌe, leꞌecooꞌ u noochil u yaj mansaj tꞌan a cristiano tiꞌi a Dios u yetꞌocooꞌ u yaj caꞌansajil u ley aj Moisese, tanooꞌ u tuclic biqui caꞌ u quimes a Jesusu. Saacooꞌ tiꞌi u yaabil a cristianojo. l 3 Pues teꞌi. Oqui a quisin ichil u yool aj Judasa. Iscariote u chꞌibal alaꞌaji. Doce tuulooꞌ tu bajil u yaj cambal a Jesus etel alaꞌaji. m 4 Bini ti tzicbal etelooꞌ u noochil u yaj mansaj tꞌan a cristiano tiꞌi a Dios u yetꞌocooꞌ u noochilooꞌ u yaj cananil u yotoch a Dioso. U tzicbaltaj biqui ti jedeꞌec u paatal u cꞌubic a Jesus tiꞌijooꞌo. 5 Quiꞌooꞌ u yool. U yadajooꞌ tiꞌi ti belooꞌ u caꞌa u boꞌte. n 6 Aj Judasa, u cꞌümajooꞌ u tꞌan. Caji u yilaꞌ biqꞌuin quiꞌ caꞌ u tzoloꞌ a Jesus leꞌec ti maꞌ yaabooꞌ a cristiano etele. 1 

Uchi u janal a Noochtzili.



Pues teꞌi. Cꞌochi u qꞌuinil a fiesta leꞌec ti maꞌ taꞌach u jantabül a pan a yan u levadurajili. Ti a qꞌuin abeꞌe, walac u quimsabül a carnero o tiꞌi u cꞌajsabeebal ti mani u yaj xaꞌnum a Dios ti caꞌan yocꞌolooꞌ uchi. p 8 —Caꞌ xiqueꞌex a wutzquinte toꞌon a janal tiꞌi a fiesta caꞌ ti jante,— cu tꞌan a Jesus tiꞌijooꞌ aj Pedro etel aj Juana. 9 —¿Tuba a cꞌati caꞌ xicoꞌon ti wutzquinte?— cu tꞌanooꞌ tiꞌi. 10 —Uꞌyeꞌex in tꞌan. Leꞌec caꞌ ocoqueꞌex ich caj, beleꞌex a caꞌa a cꞌümüꞌ jun tuul a winiqui. Tan u cꞌoochtic jun pꞌe pꞌuul a jaꞌa. Xeneꞌex tu pach tac ichil a naj tuba u yocolo. 11 “¿Tuba queꞌen u cuartojil a posado tuba bel in quin jante u janalil a fiesta etelooꞌ in waj cambal? cu tꞌan a Maestro teche,” queꞌexac tiꞌi u yumil a naja,— cu tꞌan a Jesus tiꞌijooꞌ a caꞌ tuulu. 12 —Bel u cu yeeꞌ teꞌex jun pꞌeel a noxiꞌ cuarto ti u caꞌ tzaam a naja. Ac yan tun u cuuchil a janal teꞌiji. Teꞌi a wutzquintiqueꞌex ti janal,— cu tꞌan a Jesusu. 13 Binooꞌ. U cüxtajooꞌ jabix ilic a aalbooꞌ tiꞌiji. U yutzquintajooꞌ a janala. 14 Pues teꞌi. Leꞌec ti cꞌochi u yorajil a janala, queꞌen pach mesa a Jesus u yetꞌocooꞌ u yaj cambal. 15 —Top queꞌen in wool in jante u janalil a fiesta adaꞌ ta weteleꞌex ti maꞌax to quimsabüquen,— cu tꞌan a Jesus tiꞌijooꞌo. 16 —Tan in wadic teꞌex. Leꞌec a fiesta adaꞌa, chen u pꞌis a chucul fiesta a uchul u caꞌa tu cuenta a Dioso. Maꞌ tin caꞌ jantic adaꞌ tucayeꞌil asto u yuchul u chucul u jajil tu cuenta a Dioso,— cu tꞌan a Jesusu. q 17 U müchaj a poteje. U yadaj a boꞌtic tiꞌi a Dioso. —Jedaꞌ. Tꞌoxo ta bajileꞌex. 18 Tan in wadic teꞌex. Maꞌ tin caꞌ uqꞌuic u cꞌaꞌ a uvaja r, asto u cꞌochol u qꞌuinil u tücaaꞌ a Dios yocꞌolcab,— cu tꞌan a Jesusu. s 19 U chꞌaꞌaj a waj harinaja. U yadaj a boꞌtic tiꞌi a Dioso. U xetꞌaj. U tzꞌaj tiꞌijooꞌ u yaj cambal. —Leꞌec adaꞌ in büqꞌuel a bel u caꞌa yajcunbul ta wocꞌlaleꞌexe. Tanaqueꞌex a betic adaꞌa, tiꞌi in cꞌajsabeebal,— cu tꞌan a Jesusu. t 20 Leꞌec ti jobi a janala, baaloꞌ ilic u betaj etel a ucꞌulu. —Leꞌec a ucꞌul adaꞌa, leꞌec u pꞌis a tumul tꞌan a tzꞌabi teꞌexe. Yan u mucꞌ a tumul tꞌan abeꞌe, u men in qꞌuiqꞌuel leꞌec caꞌ quimsabüquene,— cu tꞌan a Jesusu. u 21 —Pues teꞌi. Tan in wadic teꞌex. Leꞌec mac a bel u cu cꞌubeen tiꞌijooꞌ a tzꞌiic tene, waꞌyeꞌ queꞌen pach mesa ti janal tiqui wetel,— cu tꞌan a Jesus tiꞌijooꞌ u yaj cambala. v 22 Leꞌec inen a yanajeen ti cristianojili, bel in caꞌa in cꞌümüꞌ cꞌuꞌ a tzꞌabi ten caꞌ in cꞌümüꞌü. Caꞌax tzꞌabi caꞌ in cꞌümüꞌ abeꞌe, top yaj a bel u cu cꞌümüꞌ a winic a bel u cu tzoleen tiꞌi caꞌ quimsabüquen,— cu tꞌan a Jesusu. w 23 Leꞌecooꞌ u yaj cambala, cajooꞌ u cꞌaate tu bajil mac tu yamooꞌ bel u cu beteꞌ abeꞌe. 7 



 



 



 



 



 



 



 



 



 



 



 



 



 



 



 



 



o 22.7 tümünyuc p 22.7 Mt 26:17; Mr 14:12 q 22.16 Lc 12:37; Lc 14:15; Hch 10:41; Jn 6:27,50 1 Co 5:7,8 He 19:1–10 Rev 19:9 r 22.18 grapes s 22.18 Jue 9:13; Sal 104:15; Pr 31:6,7 Is 24:9,11 Is 25:6; Is 55:1; Zac 9:15; Mt 26:29; Mr 14:25 t 22.19 Sal 78:4,6 Sal 111:4; 1 Co 11:24 u 22.20 1 Co 10:16 v 22.21 Sal 41:9; Mr 14:18; Jn 13:21,26 w 22.22 Hch 2:23; Hch 4:28 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



San Lucas 22  208 Tanooꞌ u yadic tu bajil mac tu yaamooꞌ a mas nooch u wichil u meyaja.



Pues teꞌi. Leꞌecooꞌ u yaj cambala, cajooꞌ u pꞌujes u bajil ti tꞌan yocꞌol mac a mas nooch u wichil u meyaj tu yaamooꞌo. x 25 —Leꞌecooꞌ a rey yocꞌolcaba, walacooꞌ u betic ti top noochooꞌ u yubi u bajil tiꞌijooꞌ a cristianojo. “Maꞌloꞌ winic,” cu tꞌanooꞌ tiꞌi a noochooꞌ u wichil u meyaja,— cu tꞌan a Jesusu. y 26 —Maꞌ quiꞌ caꞌ a beteꞌex ti baaloꞌ. Leꞌec cuchi mac a nooch u wichil u meyaj ta yaameꞌexe, yan u betic jabix maꞌ noochi. Leꞌec mac a tan u tücaaꞌ ta yaameꞌexe, yan u tzꞌeec u bajil ti anat jabix mozotzili,— cu tꞌan a Jesusu. z 27 —¿Mac a mas nooch u yanili, leꞌec wa a queꞌen pach mesa ti janala, wa leꞌec a tzꞌabi ti tꞌox janal? Leꞌec a queꞌen pach mesa, leꞌec a mas noocho. Cꞌuꞌ betiqui, queꞌenen ta yaameꞌex jabix jun tuul a tan u yanat jabix mozotzili,— cu tꞌan a Jesusu. a 28 —Pues teꞌi. Incheꞌexe, queꞌeneꞌex tin wetel leꞌec caꞌ in cꞌümaj a yaj boon in cꞌümaj tunu. b 29 Leꞌec in Tata, u tzꞌaj ten caꞌ uchuc in tücaaꞌ. Baaloꞌ ilic a tan in tzꞌeec teꞌexe. Beleꞌex ilic a caꞌa ti tücaaꞌ. c 30 Ti baaloꞌo, beleꞌex a caꞌa ti janal ti ucꞌul tin wetel leꞌec caꞌ cꞌochoqueꞌex tin cuentaja. Tan ilic in tzꞌeec teꞌex a meyaj. Beleꞌex a caꞌa a tücaaꞌtooꞌ aj Israel a doce muuchꞌooꞌ tu bajili,— cu tꞌan a Jesusu. d 24 



 



 



 



 



 



 



—Bel a caꞌa a wadüꞌ ti maꞌ a weel in wich,— cu tꞌan tiꞌi aj Pedro.



—Pues teꞌi. Simon, uꞌyi in tꞌan. Leꞌec a quisini, u cꞌaataj tiꞌi Dios caꞌ u yaalteex caꞌ u yilaꞌ wa tu jajil queꞌeneꞌex a wool tu pach a Dioso. Bel u cu beteꞌ teꞌex jabix caꞌ u chaachte a semilla a harina e caꞌ u yilaꞌ wa yan u quichꞌpanili. f 32 Cꞌuꞌ betiqui, in cꞌajsaj a Dios ta wocꞌol tiꞌi maꞌ a chꞌaꞌic u jocꞌol a wool tu pach a Dioso. Leꞌec caꞌ cꞌaac a winiquil a tzꞌoques a Dioso, tzꞌajooꞌ u mucꞌ u tꞌan a hermanojo,— cu tꞌan a Jesus tiꞌi aj Simono. g 33 —Noochil, paacꞌ in caꞌa in beel ta pach caꞌax xiquen ti presojil, caꞌax xiquen ti quimsabül,— cu tꞌan aj Simon Pedro tiꞌiji. 34 —Pedro, tan in wadic tech. Aleebe ox sut bel a caꞌa a wadüꞌ ti maꞌ a weel in wich caꞌ tun uchuc u yawat aj tꞌele,— cu tꞌan a Jesusu. h 35 —Pues teꞌi. Leꞌec caꞌ in tücaaꞌtajeꞌex biqꞌuin adoꞌo, in wadaj teꞌex ti maꞌ a bensiqueꞌex a taqꞌuini, maꞌax u cuuchil a taqꞌuini, maꞌax a cayte. Leꞌec ti bineꞌexe, ¿yan wa cꞌuꞌ a cꞌabeet teꞌex a maꞌ a yanaji teꞌex?— cu tꞌan a Jesus tiꞌijooꞌ u yaj cambala. —Maꞌ yan,— cu tꞌanooꞌ ti uchooꞌ u nuuc. i 36 —Aleebe tan in wadic teꞌex. Leꞌec mac a yan u taqꞌuini, yan u bensic tu pach. Yan ilic u bensic u cuuchil u taqꞌuini. Leꞌec mac a maꞌ yan u maascaꞌa, yan u conic u chaqueta tiꞌi caꞌ u qꞌuexeꞌ u maascaꞌ. 37 Aleebe tan in wadic teꞌex 31 

abeꞌ u men yan u yuchul ten a cꞌuꞌ a tzꞌiibaꞌan ichil u juꞌum a Dioso. “Tzꞌabi tu yaamooꞌ aj cꞌacꞌas cristiano bete cuenta cꞌacꞌas cristiano ilic alaꞌaji,” cu tꞌan u juꞌum a Dios yocꞌol a Cristojo,— cu tꞌan a Jesusu. j 38 —Ila Noochil. Jedaꞌ caꞌ tziit a maascaꞌa,— cu tꞌanooꞌ tiꞌi. —Chucul,— cu tꞌan tiꞌijooꞌ.  



A Jesusu, tan u cꞌajsic a Dios ti queꞌen ich Getsemani.



Pues teꞌi. Joqꞌui a Jesus pach naja. Bini ti a witz u cꞌabaꞌ Olivo tuba walac u boch bel. Tücünacooꞌ u yaj cambal tu pach. 40 Leꞌec ti cꞌochi teꞌiji, u yadaj tiꞌijooꞌ u yaj cambal: —Tanaqueꞌex a tꞌan etel Dios tiꞌi maꞌ u yemeleꞌex a wool a beteꞌex a cꞌasa,— cu tꞌan tiꞌijooꞌ. k 41 Bini tu junal jabix wal jun pꞌe cꞌaan mas naach. Xonlaji teꞌi ti tꞌan etel a Dioso. 42 —Tat, wa a cꞌatiji, maꞌ chaꞌic in cꞌümic a yaj a watac tin wocꞌol. Cꞌuꞌ betiqui, maꞌ a betic a jabix in cꞌati inene. Bete jabix a cꞌati incheche,— cu tꞌan a Jesus tiꞌi a Tattzili. l 43 Chiclaji jun tuul u yaj xaꞌnum a Dios ti caꞌan tu tzeele. Chichcunbi u yool a Jesusu. m 44 Pues teꞌi. Yaj u yool a Jesusu, mentücü, mas u tzꞌaj u mucꞌ u yool ti tꞌan etel a Dioso. Nooch a jujun tꞌaaj u quilcab a tan u tꞌaaj ti luꞌum jabix u tꞌaaj a qꞌuiqꞌui. n 45 Leꞌec ti jobi ti tꞌan etel a Dioso, liqꞌui. Uscꞌaji etelooꞌ u yaj cambal. Caꞌ u yilajooꞌo, tanooꞌ u wüyül u men u yajilooꞌ u yool. 46 —¿Cꞌuꞌ caꞌa taneꞌex a wüyül? Liqꞌueneꞌex. Tanaqueꞌex a tꞌan etel Dios tiꞌi maꞌ u yemsabüleꞌex a wool a beteꞌex a cꞌasa,— cu tꞌan tiꞌijooꞌ u yaj cambal. o 39 



 



 



 



 



 



 



 



Müchbi a Jesusu.



Pues teꞌi. Tan to u tꞌan a Jesus ti cꞌochooꞌ u yaabil a cristianojo. Tanooꞌ u cꞌochesabül u men a jun tuulu, aj Judas u cꞌabaꞌ. Alaꞌaji, jun tuul tu yaamooꞌ a doce tuulooꞌ u yaj cambal a Jesusu. Naatzꞌi tu tzeel a Jesus u yutzinte jabix ti sucooꞌ u beteꞌ. 48 —Judas, ¿bel wa a caꞌa a cꞌubeen caꞌ yajcunbuquen a yanajeen ti cristianojil chen etel a wutzintiquin?— cu tꞌan a Jesus tiꞌiji. 49 Pues teꞌi. U yaj cambal a Jesusu, u naꞌtajooꞌ cꞌuꞌ a bel u caꞌa ti uchulu. —Noochil, ¿a cꞌati wa caꞌ in tzꞌaaꞌ tiꞌijooꞌ ti maascaꞌ?— cu tꞌanooꞌ tiꞌi a Jesusu. 50 Jun tuul u yaj cambala, u jan chꞌüctaj jun tuul u yaj meyaj a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Chꞌücbi u xiquin tu yaj toj tu yaj seeb. p 51 —Pꞌütü a maascaꞌ,— cu tꞌan u yaalbül u men a Jesusu. Tülbi u xiquin a chꞌücbiji. Chꞌanesabi. 52 Pues teꞌi. Tu yaam a cꞌochooꞌ u müchüꞌ a Jesusu, queꞌenooꞌ u noochil u yaj mansaj tꞌan a cristiano tiꞌi a Dioso. Teꞌi ilic queꞌen u noochilooꞌ u yaj 47 

cananil u yotoch a Dios etelooꞌ a nucuch winic tiꞌi a caja. —¿Udeꞌex wa etel maascaꞌ etel cheꞌ jabix cuchi udeꞌex a müchüꞌ aj xuuchꞌu?— cu tꞌan a Jesus tiꞌijooꞌo. 53 —Leꞌec ti queꞌenen ta yaameꞌex sansamal ichil u yotoch a Dioso, maꞌ a müchajeneꞌexi. Cꞌuꞌ betic aleebe, cꞌochi u yorajil teꞌex etel u yorajil tiꞌi a quisin a walac u tücaaꞌ ichil a jabix acꞌüꞌü,— cu tꞌan a Jesusu. q  



—Maꞌ in weel u wich a Jesusu,— cu tꞌan aj Pedrojo.



Pues teꞌi. U müchajooꞌ a Jesusu. Cajooꞌ u benes tu yotoch a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Naach tücünac aj Pedro tu pacha. r 55 Leꞌec ti cꞌochooꞌo, yan u tꞌübajooꞌ a cꞌaacꞌ chumuc a coto. Tinlajooꞌ tu xoy a cꞌaacꞌa. Tinlaji ilic xan aj Pedro tu yaamooꞌo. s 56 Ilbi aj Pedro u men jun tuul ix meyaj teꞌi. Chicaꞌan aj Pedro u men u sac a cꞌaacꞌ tuba tinaꞌan. U chaꞌantaj ti quiꞌ u wich. —Leꞌec a winic adaꞌa, u yetꞌoc a Jesusu,— cu tꞌan ix meyaja. 57 U yadaj ti maꞌ leꞌequi. —Noochꞌup, maꞌ in weel u wich alaꞌaji,— cu tꞌan aj Pedrojo. 58 Maꞌ xan tu pach abeꞌe, ilbi u men ulaacꞌ a jun tuulu. —Inchech jun tuul u yetꞌoc a Jesusu,— cu tꞌan tiꞌi. —Uꞌyeen, maꞌ ineni,— cu tꞌan aj Pedrojo. t 59 Jabix wal jun pꞌe hora manüc ti caꞌ u yadaj tulacal u yool a jun tuulu: —Tu jajil queꞌen a winic adaꞌ etel a Jesus biqꞌuin adoꞌo. Chicaꞌan u men aj Galilea ilic alaꞌaji,— cu tꞌan a jun tuul abeꞌe. 60 —Uꞌyeen, maꞌ in weel cꞌuꞌ a tan a wadiqui,— cu tꞌan aj Pedrojo. Leꞌec ti tan to u tꞌan aj Pedrojo, uchi u yawat aj tꞌele. 61 Leꞌec a Noochtzili, u sutaj u bajil u chaꞌante aj Pedrojo. Cꞌaji tiꞌi aj Pedro u tꞌan a Noochtzil a aalbi tiꞌiji. —Aleebe ox sut bel a caꞌa a wadüꞌ ti maꞌ a weel in wich caꞌ tun uchuc u yawat aj tꞌele,— cu tꞌan a Jesus tiꞌi biqꞌuin adoꞌo. u 62 Joqꞌui teꞌi aj Pedrojo. Uchi u yocꞌol tu jajil u men a cꞌuꞌ u betaja. v 54 



 



 



 



 



 



 



 



 



Pꞌaꞌasbi a Jesus u menooꞌ a cristianojo.



Pues teꞌi. Pꞌaꞌasbi y jützꞌbi a Jesus u menooꞌ a winic a tanooꞌ u canana. w 64 U tepajooꞌ u wich a Jesus etel nocꞌ. —Naꞌte mac u jützꞌajech. Adü toꞌon,— cu tꞌanooꞌ tiꞌi. 65 U pꞌaꞌastajooꞌ a Jesus ti yaaba. 66 Pues teꞌi. Leꞌec ti sasajiji, muchꞌlajooꞌ a nucuch winiqui, u yetꞌocooꞌ u noochilooꞌ u yaj mansaj tꞌan a cristiano tiꞌi a Dios etelooꞌ u yaj caꞌansajil u ley aj Moisese. Bensabi a Jesus tu taanooꞌo. x 67 —Wa leꞌec inchech a Cristo leꞌec u yaj Saꞌalil a cristianojo, adü toꞌon,— cu tꞌanooꞌ tiꞌi. —Wa caꞌ in wadüꞌ teꞌexe, maꞌ ta tzꞌocsiqueneꞌex,— cu tꞌan tiꞌijooꞌ. y 68 —Wa caꞌ in cꞌaate teꞌex jun pꞌeelac a tꞌana, maꞌ ta nuuctiqueneꞌexi, y maꞌ ta chaꞌiqueneꞌex. 69 Leꞌec inen 63 

a yanajeen ti cristianojili, seebaꞌan in beel ti tintal tu yaj toj tu yaj seeb cꞌüꞌ a Dioso. Yaab u mucꞌ alaꞌaji,— cu tꞌan a Jesusu. z 70 —¿Inchech wa u Mejen a Dioso?— cu tꞌanooꞌ tiꞌi u men cꞌuꞌ u yadaja. —Leꞌequen. Jajeꞌex a tꞌan,— cu tꞌan a Jesusu. a 71 —¿Cꞌuꞌ aj beel toꞌon ulaacꞌ mac caꞌ u tzoloꞌ toꞌon u sipꞌil. Ti wuꞌyaj u yadic ti leꞌec alaꞌaji, leꞌec u Mejen a Dioso,— cu tꞌanooꞌ tu bajil. b  



 



23



Cꞌochesabi a Jesus tu taan aj Pilatojo.



 Pues teꞌi. Waꞌlajooꞌ tulacalooꞌ alaꞌooꞌo. U bensajooꞌ a Jesus tu taan aj gobernador Pilatojo. c 2 Cajooꞌ u tzoloꞌ a Jesusu. —Ti cüxtaj a winic adaꞌ ti tan u cꞌascuntic u naꞌat a boon a caja. Tan u yaalbül ti maꞌ quiꞌ caꞌ bolboc cꞌuꞌ a tan u cꞌaatic a rey cuenta Romaja. Tan u yadic u bajil ti Cristojil. Tanil u yadic abeꞌe, tan u yadic ti leꞌec ti rey,— cu tꞌanooꞌ tiꞌi a gobernadoro. d 3 —¿Inchech wa u reyooꞌ aj Israele?— cu tꞌan aj Pilato tiꞌi a Jesusu. —Leꞌequen. Jaj a tꞌan,— cu tꞌan a Jesus ti uchi u nuuc. e 4 —Maꞌ in cüxtaj u sipꞌil a winic adaꞌi,— cu tꞌan aj Pilato tiꞌijooꞌ u noochilooꞌ u yaj mansaj tꞌan a cristiano tiꞌi a Dios u yetꞌocooꞌ u yaabil a cristianojo. f 5 Mas chichooꞌ u tꞌan a cristianojo. —Walac u pꞌujsicooꞌ a cristianojo. Walac u caꞌansicooꞌ tulacal tubajac cuenta Judeaja. Tac cuenta Galilea tac waꞌyeꞌ walac u betic abeꞌe,— cu tꞌanooꞌ tiꞌi aj Pilatojo. 1 



 



 



 



 



Cꞌochesabi a Jesus tu taan aj Herodese.



Pues teꞌi. Leꞌec caꞌ u yubaj abeꞌ aj Pilatojo, u cꞌaataj tiꞌijooꞌ wa Galilea tali a Jesusu. 7 Leꞌec caꞌ u yeeltaj ti teꞌi u caal tu cuenta aj gobernador Herodese, u tücaaꞌtaj a Jesus etele. Tiꞌi ilic a qꞌuin abeꞌe, tan u sut aj Herodes teꞌi ilic ich caj Jerusalen. g 8 Leꞌec caꞌ u yilaj a Jesus aj Herodese, quiꞌ u yool. Uchi ilic u cꞌatiinte u yilaꞌ u wich a Jesus u men boon a cꞌuꞌ u yubaj yocꞌol. U cꞌatiintaj cuchi u yilaꞌ caꞌ u beteꞌ a milagro a Jesusu. h 9 Chawac u pach u tꞌan ti tan u cꞌaatic u chiꞌ a Jesusu. Cꞌuꞌ betiqui, maꞌ uchi u nuuc a Jesusu. 10 Pues teꞌi. Leꞌec u noochilooꞌ u yaj mansaj tꞌan a cristiano tiꞌi a Dios etelooꞌ boon u yaj caꞌansajil u ley aj Moisese, waꞌanooꞌ teꞌi. Chichooꞌ u tꞌan u menooꞌ u tzꞌiiquil ti tanooꞌ u tzolic a Jesusu. 11 Pues teꞌi. Leꞌec aj Herodes etelooꞌ u soldadojo, maꞌ u tzꞌocsajooꞌ u yanil a Jesus maꞌax tzꞌetzꞌeeque. U pꞌaꞌastajooꞌ. U tzꞌajooꞌ a nocꞌ jabix u nocꞌ a rey yocꞌolo. U caꞌ tücaaꞌtaj caꞌ xiꞌic etel aj Pilato. i 12 Biqꞌuin adoꞌo, tzꞌiicooꞌ tu bajil aj Herodes etel aj Pilatojo. Cꞌuꞌ betiqui, tiꞌi a qꞌuin abeꞌe, quiꞌajooꞌ tu bajil, u men cꞌuꞌ u betajooꞌ tiꞌi a Jesusu. j 6 

Pues teꞌi. Aj Pilatojo, u yadaj caꞌ u muchꞌquintooꞌ u bajil u noochilooꞌ u yaj mansaj tꞌan a cristiano tiꞌi a Dios etelooꞌ a nucuch winic etelooꞌ u chucaan a cristiano xan. k 14 —A talesajeꞌex ten a winic adaꞌa. “Tan u cꞌascunticooꞌ u naꞌat a boon a caja,” queꞌex ten. In cꞌaataj u chiꞌ ta taaneꞌex. Uꞌyeeneꞌex. Maꞌ in cüxtaj maꞌax jun pꞌeel u sipꞌil a jabix a wadajeꞌexe,— cu tꞌan aj Pilatojo. l 15 —Maꞌax aj Herodes, maꞌ u cüxtaj u sipꞌili, mentücü, u caꞌ tücaaꞌtaj waꞌyeꞌ. Uꞌyeeneꞌex. Maꞌax cꞌuꞌ u betaj caꞌ quimsabücü, 16 mentücü, bel in quin jützꞌüꞌ caꞌ tun in chaaꞌ,— cu tꞌan aj Pilatojo. m 17 Ti tan a fiesta abeꞌe, walac u chaꞌbül jun tuul preso, mentüc u yadaj abeꞌe. n 18 Tulacalooꞌ a cristianojo, ich quetil u yadajooꞌ ti chich: —Quimes a winic adaꞌa. Chaꞌa toꞌon aj Barrabasa,— cu tꞌanooꞌ. o 19 Tzꞌabi ti presojil aj Barrabas u men u yaaltaj u joqꞌues a gobierno ich Jerusalen etel u men uchi u quimsaj. 20 Aj Pilatojo, u cꞌati cuchi u chaaꞌ a Jesusu, mentücü caꞌ caji ti tꞌan etelooꞌ a cristianojo. 21 —Tzꞌa tuwich cruz. Tzꞌa tuwich cruz,— cu tꞌanooꞌ tiꞌi ti chich. 22 —¿Cꞌuꞌ caꞌa baaloꞌ a cꞌateꞌexe? ¿Cꞌuꞌ ti sipꞌilil u betaja? Maꞌ in cüxtaj maꞌax cꞌuꞌ u betaj caꞌ quimsabücü, mentücü, bel in quin jützꞌüꞌ caꞌ tun in chaaꞌ,— cu tꞌan aj Pilato tiꞌijooꞌ tu yox sut. 23 Leꞌecooꞌ a cristianojo, top u cꞌatooꞌ caꞌ quimsabüc. Tan ti tanooꞌ u yadic ti chich caꞌ quimsabüc tuwich cruz. Yanaji u tzꞌocsicooꞌ u tꞌan, 24 mentüc aj Pilatojo, u yadaj caꞌ quimsabüc jabix u cꞌatooꞌ. p 25 Leꞌec a winic aj Barrabas a tzꞌabi ti presojil u men u yaaltaj u joqꞌues a gobierno etel u men uchi u quimsaja, u chaꞌaj caꞌ jocꞌoc. U yadaj caꞌ quimsabüc a Jesus jabix u cꞌatooꞌ a cristianojo. q 13 



 



 



 



 



 



 



 



 



 



 



 



 



Quimsabi a Jesus tuwich cruz.



Pues teꞌi. Yan jun tuul a winiqui, aj Simon u cꞌabaꞌ. Cirene u caal alaꞌaji. Joqꞌui to ich aldea. Tan to u cꞌochol ich caj Jerusalen ti tan u bensabül a Jesusu. Müchbi aj Simono. Tzꞌabi tiꞌi caꞌ u cꞌoochte u cruz a Jesusu. Tu pach a Jesus queꞌen alaꞌaji. r 27 Pues teꞌi. Mani tu pach u yaabil a cristiano a tücünacooꞌ tu pacha. Yaabooꞌ ix chꞌup teꞌi a tanooꞌ u yocꞌtic a Jesusu. 28 Leꞌec a Jesusu, u sutaj u bajil ti tꞌan etelooꞌ. —Noochꞌupeꞌex a queꞌeneꞌex Jerusalen, maꞌ a wocꞌtiqueneꞌex. Ocꞌteꞌex a bajil. Uchuqueꞌex a wocꞌol yocꞌlaleꞌex a wal,— cu tꞌan a Jesusu. 29 —Uꞌyeeneꞌex. Watac to u qꞌuinil ti belooꞌ u cu yadüꞌ ti mas quiꞌ u yool ix maꞌ alil chꞌupu. Mas quiꞌ u yool a maꞌax jun sut uchuc u yal etel a maꞌax jun sut uchuc u chꞌijsaja,— cu tꞌan a Jesus tiꞌijooꞌo. s 30 —Ti a qꞌuin abeꞌe, leꞌecooꞌ a cristianojo, belooꞌ u cu cꞌatiinte caꞌ puchꞌbucooꞌ u men a noxiꞌ witzi. Belooꞌ u cu cꞌatiinte caꞌ buuybucooꞌ u men aj meen witzi. t 31 Inen jabixen aj cuxul cheꞌe. A caja, jabix a cheꞌ a tiquini. 26 

Chücyajil u chuwul a cheꞌ a cuxulu, ¿uxtun a tiquini?— cu tꞌan a Jesus ich mucultꞌan tiꞌijooꞌ a noochꞌup yocꞌol a yaj a watac yocꞌolooꞌ u menooꞌ u sipꞌil. u 32 Pues teꞌi. Tan u bensabül caꞌ tuul a preso tu pach a Jesus tiꞌi caꞌ quimicooꞌ ich quetil. v 33 Leꞌec ti cꞌochooꞌ ti a witz Calvario u cꞌabaꞌa, u tzꞌajooꞌ a Jesus tuwich u cruzili. U tzꞌajooꞌ ilic a caꞌ tuul tuwichooꞌ u cruzili, jujun tuulooꞌ tuwich cruz. Tzꞌabi a jujun tuul jujun xeel a Jesusu. w 34 Pues teꞌi. Baalaꞌ u yadaj a Jesusu: —Tat, saꞌtesooꞌ tiꞌi mac tanooꞌ u betic ten a yaja, u men maꞌ u yeelooꞌ cꞌuꞌ a tanooꞌ u betiqui,— cu tꞌan a Jesusu. U baxültajooꞌ a bul yocꞌol u nocꞌ a Jesus tiꞌi caꞌ u tꞌoxoꞌ tu bajil. x 35 Waꞌanooꞌ a cristiano teꞌi ti chaꞌan. Leꞌec a boon a noochooꞌ u wichil u meyaja, u pꞌaꞌastajooꞌ a Jesusu. —U saꞌaltajooꞌ tac ulaacꞌ a maca. Aleebe caꞌ u saꞌalte u bajil wa jaj ti Cristo alaꞌaji, wa yeetaꞌan u men a Dioso,— cu tꞌanooꞌ a noochooꞌ u wichil u meyaja. y 36 Pꞌaꞌasbi ilic u menooꞌ a soldadojo. Naatzꞌooꞌ tu tzeel. U tzꞌaj a vino a top emaꞌan u tool tiꞌi caꞌ u yucꞌuꞌu. 37 —Wa inchech u reyooꞌ aj Israele, saꞌalte a bajil,— cu tꞌanooꞌ tiꞌi. 38 —Leꞌec adaꞌ u reyooꞌ aj Israele,— cu tꞌan a tꞌan a tzꞌiibaꞌan yocꞌol a Jesusu, bete cuenta leꞌec u sipꞌil. Ich ox paay tꞌan tzꞌiibaꞌan, griego z, latin, y hebreo a. Tzꞌabi tac tu pol u cruz. b 39 Pues teꞌi. Pꞌaꞌasbi a Jesus u men jun tuul a cꞌacꞌas winic a queꞌen tuwich u cruzil tu tzeele. —Wa Cristojeche, saꞌalte a bajil. Saꞌaltoꞌon ilic xan,— cu tꞌan tiꞌi. c 40 Cꞌuꞌ betiqui, tzeꞌecbi u men ulaacꞌ a jun tuulu. —¿Maꞌ wa taꞌach a saactic a Dioso? Quet yaj a tan ti cꞌümic etel a winic adaꞌa. d 41 Toj a tan ti cꞌümic inoꞌono, u men tan ti boꞌtic ti sipꞌil. Cꞌuꞌ betiqui, maꞌax cꞌuꞌ u sipꞌil a winic adaꞌa,— cu tꞌan a jun tuul abeꞌ tiꞌi u yetꞌoco. 42 —Jesus, leꞌec caꞌ ocoquech ti reyil, cꞌajseen,— cu tꞌan a jun tuul abeꞌe. e 43 —Tan in wadic tech u jajil. Leeb a beel tin pach ichil u cuuchil a tojooꞌ u naꞌata,— cu tꞌan a Jesus tiꞌi a jun tuul abeꞌe. f  



 



 



 



 



 



 



 



 



 



 



 



Quimi a Jesusu.



Pues teꞌi. Jabix wal chuunqꞌuin tupi a qꞌuini. Maꞌ caꞌ chicaꞌan u sac asto ti jabix wal a las tres ti a ocqꞌuini. Tziili jumpul a nocꞌ a xitꞌaꞌan tiꞌi u coloccheꞌil a cuarto ichil u yotoch a Dioso. g  h 46 Uchi u tꞌan ti chich a Jesusu. —Tat, tan in cꞌubic tech in püsücꞌal,— cu tꞌan ti chich. Leꞌec caꞌ u yadaj a tꞌan abeꞌe, quimi. i 47 Pues teꞌi. Leꞌec u noochilooꞌ a soldadojo, leꞌec caꞌ u yilaj cꞌuꞌ a maniji, u yadaj u quiꞌil a Dioso. —Tu jajil toj u naꞌat a winic adaꞌa,— cu tꞌan. j 48 Tulacalooꞌ u yaabil a cristiano a muchꞌaꞌanooꞌ teꞌi u yilaꞌ cꞌuꞌ a maniji, ti jobooꞌ u yilic tulacal a cꞌuꞌ a uchiji, uscꞌajooꞌ tu yotoch. Tanooꞌ u jützꞌic u 44,45 

taan ti tanooꞌ u beel u men u yajilooꞌ u yool. 49 Tulacalooꞌ u yetꞌoc a Jesus u yetꞌocooꞌ a noochꞌup a tücünacooꞌ tu pach ti tali Galileaja, waꞌanooꞌ ti naach ti chaꞌan. U yilajooꞌ cꞌuꞌ a maniji. k  



Mucbi a Jesusu.



Pues teꞌi. Yan jun tuul a winiqui, aj Jose u cꞌabaꞌ. Arimatea u cꞌabaꞌ u caal. Queꞌen tu cuenta Judea a caj abeꞌe. Alaꞌaji, jun tuul aj Israel a nooch u wichil u meyaja. Quiꞌil winic abeꞌe. Toj u naꞌat. l 51 Maꞌ jumbel u tucul alaꞌi etelooꞌ u chucaan a nucuch winic yocꞌol a Jesusi. Maꞌax quiꞌ u yool etel cꞌuꞌ u betajooꞌ tiꞌi a Jesusu. Alaꞌaji, tan u paacꞌtic u caal ti tücaaꞌ a Dioso. m 52 Bini a winic abeꞌ etel aj Pilatojo. U cꞌaataj caꞌ tzꞌabüc tiꞌi u büqꞌuel a Jesusu. 53 U yemsaj a Jesus tuwich cruz. U bülaj etel a süc nocꞌo. U coyquintaj ich naj tunich, leꞌec a paanbi to tiꞌi u cuuchil a quimene. Maꞌax mac a mucbuc teꞌiji. n 54 Leꞌec a qꞌuin ti quimsabi a Jesusu, leꞌec u qꞌuinil u seꞌ utzquinbil a cꞌuꞌ a cꞌabeet tiꞌi u qꞌuinil a jedel a tan to u caala. 55 Pues teꞌi. Leꞌecooꞌ ix chꞌup a tücünacooꞌ tu pach a Jesus ti tali Galilea biqꞌuin adoꞌo, binooꞌ ilic tu pach aj Jose leꞌec caꞌ u mucaj a Jesusu. U yilajooꞌ abeꞌ a naj tunich tuba bel u caꞌa mucbul a quimene. U yilajooꞌ ilic biqui ti coyquinbi a Jesus  o 56 caꞌ tun uscꞌajooꞌ tu yotoch. U yutzquintajooꞌ a boc tiꞌi a quimene. Pues teꞌi. Uchooꞌ u jedel ix chꞌup abeꞌ tu qꞌuinil a jedel jabix ilic ti tzꞌiibaꞌan ichil a leye.  p 50 

Caꞌ cuxlaji a Jesusu.



 Pues teꞌi. Tan u jaabül a yocꞌolcab ti Domingo. Binooꞌ a noochꞌup ti a naj tunichi. Tanooꞌ u bensic a boc u yutzquintajooꞌo. q 2 Leꞌec ti cꞌochooꞌo, u yilajooꞌ ti ac cꞌocꞌlesajaꞌan a tunich a queꞌen tu chiꞌ a naj tunich tuba mucbi a Jesusu. 3 Ocooꞌ ichil a naj tunichi. Maꞌ u cüxtajooꞌ u büqꞌuel a Noochtzil Jesus teꞌiji. r 4 Saꞌtooꞌ u yool u men abeꞌe. Tu seebal chiclajooꞌ caꞌ tuul a winic teꞌiji. Naach u sac u nocꞌ a caꞌ tuulu. 5 Jacꞌooꞌ u yool ix chꞌupu. U chincuntajooꞌ u pol. —¿Cꞌuꞌ caꞌa taneꞌex a yaaltic a cüxte a cuxlaji tu yaamooꞌ a quimene?— cu tꞌanooꞌ tiꞌi a noochꞌupu. s 6 —Maꞌ waꞌyeꞌ queꞌeni. Caꞌ cuxlaji. Caꞌ cꞌaac teꞌex cꞌuꞌ u yadaj teꞌex leꞌec ti queꞌen to cuenta Galilea. 7 U yadaj teꞌex ti leꞌec alaꞌi a yanaji ti cristianojili, yan u cꞌubbul tu cꞌüꞌooꞌ a yanooꞌ u sipꞌil tiꞌi a Dioso. Yan u quimsabül tuwich cruz. Yan ilic u caꞌ cuxtal tu yox pꞌeel qꞌuin. Baaloꞌ u yadaj teꞌex,— cu tꞌanooꞌ tiꞌi a noochꞌupu. t 8 Cꞌajchinbil tiꞌijooꞌ u tꞌan a Jesusu. u 1 

Pues teꞌi. Jocꞌooꞌ ichil a naj tunichi. Binooꞌ tuba muchꞌcaꞌalooꞌ a once tuul etelooꞌ u chucaan aj tzꞌocsaj tꞌana. Leꞌecooꞌ a noochꞌupu, u yadajooꞌ tiꞌi tulacal a cꞌuꞌ a maniji.  v 10 Leꞌecooꞌ ix chꞌup u yilajooꞌ abeꞌe, leꞌec ixnaꞌ Maria Magdalena etel ixnaꞌ Juana, ixnaꞌ Maria leꞌec u naꞌ aj Jacobo, y ulaacꞌooꞌ ix chꞌupu. U laj adajooꞌ cꞌuꞌ a maniji.  w 11 Leꞌec boon tuul u yubajooꞌ u tꞌan ix chꞌupu, chen cuenta tu tꞌanooꞌ. Maꞌ u tzꞌocsajooꞌ u tꞌani. 12 Cꞌuꞌ betiqui, liqꞌui aj Pedrojo. Bini ti alcaꞌ u yilaꞌ a naj tunichi. Leꞌec ti uchi u chaꞌan ichili, jadiꞌ a nocꞌ u tepbeeb u yilaj teꞌi. Leꞌec ti tan u beele, saꞌti u yool etel a cꞌuꞌ u yilaja.  x 9 



 



 



 



Leꞌec adaꞌ cꞌuꞌ a uchi tu benil a caj Emaus.



Pues teꞌi. Tiꞌi ilic a qꞌuin abeꞌe, tanooꞌ u beel ich caj Emaus caꞌ tuul u yaj cambal a Jesusu. Jabix wal once kilometro y u naachil tu tzeel a caj Jerusalen. 14 Leꞌec a caꞌ tuulu, tanooꞌ u tzicbaltic tulacal a cꞌuꞌ a mani ti tanooꞌ u beel. z 15 Naatzꞌi a Jesus tu tzeelooꞌ ti tanooꞌ u tzicbaltic abeꞌe. U yetꞌoctajooꞌ ti bej. a 16 Maꞌ tzꞌabi tiꞌijooꞌ caꞌ u cꞌaj‐ooltooꞌ u wich a Jesusu. b 17 —¿Cꞌuꞌ a taneꞌex a tzicbaltiqui? ¿Cꞌuꞌ caꞌa yajeꞌex a wool?— cu tꞌan tiꞌijooꞌ a caꞌ tuulu. 18 Jun tuulu, aj Cleofas u cꞌabaꞌ. U nuuctaj a Jesusu. —Chen wal inchech a tan a sut ich caj Jerusalen a maꞌ a weel cꞌuꞌ a mani teꞌiji,— cu tꞌan tiꞌi a Jesusu. c 19 —¿Cꞌuꞌ a mani teꞌiji?— cu tꞌan tiꞌijooꞌ. —Leꞌec a cꞌuꞌ a mani tiꞌi a Jesus a tali ich caj Nazaret. Alaꞌaji, leꞌec jun tuul u yadaj u tꞌan a Dioso. Top quichꞌpan u yadaj y u betaj tu taan a Dios y tu taan tulacalooꞌ a cristianojo,— cu tꞌan aj Cleofas tiꞌiji. d 20 —Leꞌecooꞌ u noochil aj mansaj tꞌan toꞌon tiꞌi a Dios u yetꞌocooꞌ a nucuch winic tiꞌi a caja, u cꞌubajooꞌ a Jesus tiꞌi caꞌ aalbüc u quimil caꞌ tun quimsabi tuwich cruz,— cu tꞌan tiꞌi a Jesusu. e 21 —Ti tuclaj inoꞌon ti leꞌec a Jesusu, bel cuchi u caꞌa u saꞌaltoꞌon boonoꞌon aj Israele. Ox pꞌe qꞌuin tun uchuc abeꞌe, f 22 y aleebe u saꞌtesajooꞌ ti wool ix chꞌup a queꞌenooꞌ tiqui yaama. Leꞌec ti tan u jaabül a yocꞌolcaba, queꞌenooꞌ tuba mucbi a Jesusu,— cu tꞌan. 23 —Maꞌ u cüxtajooꞌ a Jesusi. Leꞌec ti uscꞌajooꞌ, u yadajooꞌ toꞌon ti caꞌ u yilajooꞌ u yaj xaꞌnum a Dios ti caꞌan ich jabix nümül. Aalbi tiꞌijooꞌ ti caꞌ cuxlaji a Jesusu,— cu tꞌan. 24 —Yan tiqui yaam a binooꞌ u yilaꞌ a naj tunich tuba mucbi a Jesusu. Caꞌ u yilajooꞌ a naj tunichi, quet ilic jabix u yadajooꞌ a noochꞌupu. Cꞌuꞌ betiqui, maꞌ u yilajooꞌ a Jesus a binooꞌ teꞌiji,— cu tꞌan tiꞌi a Jesusu. 25 —Top chicheꞌex a pol. Top chücyajil ti walaqueꞌex a tzꞌocsic tulacal a cꞌuꞌ u tzꞌiibtajooꞌ boon tuul u yadajooꞌ u tꞌan a Dios 13 

uchi,— cu tꞌan a Jesus tiꞌijooꞌo. 26 —Leꞌec a Cristojo, yan u cꞌümic a yaj u cꞌümaja. Yan ilic u cꞌümic u yanil ti caꞌan,— cu tꞌan a Jesusu. g 27 U tzicbaltaj tiꞌijooꞌ biquiꞌil a tzꞌiibaꞌan yocꞌol ilic u bajil ichil u juꞌum a Dioso. Caji etel cꞌuꞌ u tzꞌiibtaj aj Moises y etel cꞌuꞌ a tzꞌiibaꞌan u men boon tuul u yadajooꞌ u tꞌan a Dios uchi. h 28 Pues teꞌi. Cajooꞌ ti naatzꞌül ti a caj tuba tanooꞌ u beele. Leꞌec a Jesusu, u betaj jabix mas naach tuba u beel alaꞌaji. 29 Cꞌuꞌ betic alaꞌooꞌo, maꞌ u chaꞌajooꞌ caꞌ mas xiꞌic. —Culen tiqui wetel. Watac u yocol a acꞌüꞌü. Mani tun a qꞌuini,— cu tꞌanooꞌ tiꞌi. Culaji etelooꞌ. i 30 Pues teꞌi. Leꞌec ti queꞌen pach mesa etelooꞌo, u chꞌaꞌaj a waja. U cꞌajsaj a Dios yocꞌol. U xetꞌaj. U tzꞌaj tiꞌijooꞌ. 31 Tzꞌabi tiꞌijooꞌ caꞌ u cꞌaj‐oolte u wich a Jesusu. Jadiꞌ caꞌ u cꞌaj‐ooltajooꞌ u wichi, sütchinbil teꞌi. 32 —Leꞌec ti tan u tzicbaltic u tꞌan a Dios tiqui wetel ti beje, ti wuꞌyaj ti jabix top quiꞌ u yool ti püsücꞌala,— cu tꞌanooꞌ tu bajil. 33 Tu seebal licꞌooꞌ pach mesa. Uscꞌajooꞌ ich caj Jerusalen. Leꞌec ti cꞌochooꞌo, u cüxtajooꞌ ti muchꞌaꞌanooꞌ a once tuul etelooꞌ u chucaan a tanooꞌ u tzꞌocsaj tꞌana. 34 —Tu jajil caꞌ cuxlaji a Noochtzili,— cu tꞌanooꞌ u yaalbül a caꞌ tuulu. —U yeꞌaj u bajil tiꞌi aj Simon,— cu tꞌanooꞌ u yaalbül. j 35 Leꞌec a caꞌ tuulu, u yadaj tiꞌijooꞌ cꞌuꞌ a mani tiꞌijooꞌ ti beje, biqui caꞌ u cꞌaj‐ooltajooꞌ u wich a Jesus ti tan u xetꞌic a waja.  



 



 



 



 



 



 



 



 



 



A Jesusu, u yeꞌaj u bajil tiꞌijooꞌ u yaj cambal.



Pues teꞌi. Tanooꞌ to u yadic abeꞌ a caꞌ tuulu, ti caꞌ u yeꞌaj u bajil a Jesus tiꞌijooꞌo. U dioostajooꞌ a muchꞌaꞌanooꞌ teꞌiji. —Jetzꞌaꞌanaqueꞌex a wool,— cu tꞌan tiꞌijooꞌ. 37 Cꞌuꞌ betiqui, jacꞌooꞌ u yool. Saacajooꞌ. Tanooꞌ u tuclic ti chen pixan a tanooꞌ u yiliqui. 38 —¿Cꞌuꞌ caꞌa jacꞌaꞌaneꞌex a wool? ¿Cꞌuꞌ caꞌa top taneꞌex a tucul? 39 Ileꞌex in cꞌüꞌ in woc ti leꞌec inen ilic a Jesus a taneꞌex a wiliqui. Tüleneꞌex. Chaꞌanteneꞌex. Leꞌec a pixana, maꞌ yan u büqꞌuel u baquel a jabix a taneꞌex a wilic a yan tene,— cu tꞌan a Jesus tiꞌijooꞌo. 40 Leꞌec caꞌ u yadaj abeꞌ tiꞌijooꞌo, u yeꞌaj u cꞌüꞌ u yoc tiꞌijooꞌ. 41 Quiꞌooꞌ u yool, pero saꞌtooꞌ ilic u yool u men maꞌax to u tzꞌoquesooꞌ wa leꞌec tu jajil. —¿Yan wa a janal waꞌyeꞌe?— cu tꞌan tiꞌijooꞌ. 42 U tzꞌajooꞌ tiꞌi tzꞌeec a cꞌaacꞌaꞌan chꞌilama, y a caba. 43 U müchaj. U jantaj tu taanooꞌ. k 44 —Leꞌec a cꞌuꞌ a betabi tene, leꞌec in wadaj teꞌex ti queꞌenen to ta yaameꞌexe. “Tulacal a cꞌuꞌ a tzꞌiibaꞌan tin wocꞌol ichil a ley u tzꞌiibtaj aj Moisese, ichil u tzꞌiib boon tuul u yadaj u tꞌan a Dios uchi etel a tzꞌiibaꞌan tin wocꞌol ichil a Salmojo l, yan u yuchul ten,” queen teꞌex biqꞌuin adoꞌo,— cu tꞌan a Jesus tiꞌijooꞌo. m 45 Mas pachili, u tzꞌaj tiꞌijooꞌ caꞌ u chꞌaꞌooꞌ u 36 

tojil u tꞌan a Dioso. n 46 —Tzꞌiibaꞌan ichil u juꞌum a Dios ti yan u cꞌümic a yaj a Cristojo, y tiꞌi u yox pꞌeel qꞌuin, yan u caꞌ cuxtal tu yaamooꞌ a quimene,— cu tꞌan a Jesus tiꞌijooꞌo. 47 —Inene, Cristojen. Tan in wadic teꞌex. Yan u yaalbül tiꞌijooꞌ a cristiano caꞌ u jelooꞌ u tucul tiꞌi caꞌ saꞌtesabücooꞌ u sipꞌil. Yan u caal aalbül abeꞌ ich caj Jerusalen caꞌ tun aalbüc tulacal tubajac yocꞌolcab,— cu tꞌan a Jesus tiꞌijooꞌo. o 48 —Incheꞌexe, testigojeꞌex yocꞌol abeꞌe. p 49 Uꞌyeeneꞌex. Bel in quin tücaaꞌte teꞌex cꞌuꞌ u yadaj u tzꞌeec teꞌex in Tata, leꞌec u Püsücꞌal. Cꞌuꞌ betiqui, caꞌ culaqueꞌex ich caj asto u yudel u Püsücꞌal a Dios tiꞌi caꞌ u tzꞌaaꞌeꞌex u mucꞌ a tꞌan. Ti caꞌan tali a mucꞌ abeꞌe,— cu tꞌan a Jesus tiꞌijooꞌo. q  



 



 



 



Naqꞌui a Jesus ti caꞌan.



Pues teꞌi. Leꞌec a Jesusu, u bensajooꞌ u yaj tzꞌocsaj tꞌan maꞌ naach ti a caj Betaniaja. U nacꞌsaj u cꞌüꞌ. U quiꞌquiꞌtꞌantajooꞌ. 51 Leꞌec ti tan to u quiꞌquiꞌtꞌanticooꞌo, joqꞌui tu yaamooꞌ. Bensabi ti caꞌan. r 52 Pues teꞌi. U yeꞌajooꞌ ti top nooch u yanil a Jesus caꞌ tun uscꞌajooꞌ ich caj Jerusalen. Top quiꞌooꞌ u yool tu jajil ti tanooꞌ u yuscꞌal. 53 Boch queꞌenooꞌ ichil u yotoch a Dios u yadicooꞌ u quiꞌil a Dioso. Waꞌyeꞌ jobi a tꞌana. s 50 

Leꞌec Adaꞌ u Tꞌan a Jesucristo a Tzꞌiibaꞌan u Men u Yaj Xaꞌnum, Leꞌec aj Juana.



1



Leꞌec adaꞌ a tꞌan a walac u tzꞌeec a cuxtala.



 Leꞌec ti maꞌax to betabüc a yocꞌolcaba, yan jun tuul. Tꞌan u cꞌabaꞌ. Leꞌec a Tꞌan abeꞌe, teꞌi queꞌen etel a Dioso. Leꞌec a Tꞌan abeꞌe, leꞌec a Dioso. a 2 Leꞌec ilic abeꞌe, teꞌi queꞌen etel Dios leꞌec ti maꞌax to betabüc a yocꞌolcaba. 3 Leꞌec a Dioso, u tzꞌaj tiꞌi alaꞌi caꞌ u beteꞌ tulacal a cꞌuꞌ a yana. Maꞌ yan cꞌuꞌ ulaacꞌ a wa maꞌ u betaja. U laj betaj. 4 Etel alaꞌi yan a cuxtala. Leꞌec a cuxtal abeꞌe, walac u yeꞌic a jaj tiꞌijooꞌ a cristianojo. Tan u sasilcuntic u tucul a maca. 5 Leꞌec a sasil abeꞌe, tan u yeꞌic a jaj tiꞌijooꞌ a cristianojo. Tan u sasilcuntic u wich a acꞌüꞌü. Leꞌec a acꞌüꞌ abeꞌe, maꞌ tu paatal u tupic u wich a sasili, leꞌec a jaj a chiclaji tiꞌi a maca. b 6 Pues teꞌi. Yan jun tuul a winiqui, aj Juan u cꞌabaꞌ. Tücaaꞌbi u men a Dioso. c 7 Tücaaꞌbi tiꞌi u betic u testigojil tu pach a sasil abeꞌe. Ti baaloꞌo, tulacalooꞌ u paatalooꞌ u tzꞌocsic u tꞌan aj Juan ti tan u tzicbaltic mac walac u sasilcuntic u tucul a cristianojo. 8 Aj Juana, maꞌ leꞌec a mac a walac u sasilcunaji. Alaꞌaji, jadiꞌ u testigojil. d 9 Pues teꞌi. Leꞌec a jajil sasil abeꞌe, udi waꞌyeꞌ yocꞌolcab. Leꞌec abeꞌe, walac u sasilcuntic u tucul tulacal a mac tanil u yadic a jaj tiꞌijooꞌo. e 10 Waꞌyeꞌ queꞌen alaꞌi yocꞌolcab. Leꞌec, u betaj a yocꞌolcaba. Cꞌuꞌ betiqui, maꞌ cꞌüm‐oolbi u menooꞌ a cristiano yocꞌolcaba. f 11 Udi ichil u caal. Maꞌ cꞌüm‐oolbi u menooꞌ u yetcaal. g 12 Cꞌuꞌ betiqui, leꞌec boon a jujun tuul u cꞌüm —ooltaj alaꞌaji, u tzꞌaj tiꞌijooꞌ caꞌ ococooꞌ tiꞌi u mejen a Dioso. Jadiꞌ yan u tzꞌocsabül u tꞌan mac a walac u sasilcunaj tucul tiꞌi caꞌ saꞌalbücooꞌ. h 1 

Leꞌec boon tuul a uchooꞌ u tzꞌocsaja, yanajooꞌ tucayeꞌil, pero maꞌ jabix ti walac u yantal a cristianoji. Maꞌ yanajooꞌ tucayeꞌil u men cristianoji. Yanajooꞌ tucayeꞌil u men a Dioso. i 14 Pues teꞌi. Leꞌec a Tꞌan a queꞌen etel a Dioso, yanaji ti cristianojil. Culaji tiqui yaam. Leꞌec alaꞌaji, jadiꞌ a quiꞌ a walac u betiqui. Jadiꞌ a jaj a walac u yadiqui. Ti wilaj u patalil. Leꞌec ilic u patalil abeꞌe, leꞌec a tzꞌabi tiꞌi u men u Tata, leꞌec a Dioso, u men u Mejen a jun tuul ilic tu bajil ta wichi. j 15 Pues teꞌi. Aj Juana, u yeꞌaj a winic abeꞌ tiꞌijooꞌ a cristianojo. —L eꞌec adaꞌ a winic in wadaj teꞌex leꞌec ti caꞌ in wadaj: “Leꞌec mac a watac pachili, mas nooch u wichil u meyaj tin wich u men leꞌec ti maꞌax to yanaquene, ac yan ilic a winic abeꞌe,” queen teꞌex,— cu tꞌan aj Juana. k 16 Pues teꞌi. Etel u yaabil u quiꞌil a Cristojo, u tzꞌaj toꞌon a quiꞌil y a mas quiꞌil. l 17 Leꞌec a Dioso, u tzꞌaj u ley tiꞌi aj Moises caꞌ u tzꞌaaꞌ tiꞌijooꞌ a cristianojo. Chen walac u yeꞌic a sipꞌil a leye. Cꞌuꞌ betiqui, etel a yaj u cꞌümaj a Jesucristojo, tan u chꞌaꞌbül u yotzilil a cristianojo. U yeꞌaj toꞌon a jaja. m 18 Maꞌax mac u yilaꞌ a Dioso. Cꞌuꞌ betiqui, leꞌec u Mejen a Tattzil a jun tuul ilic tu bajil a queꞌen tu tzeele, leꞌec u yadaj u pectzil biqui yanil a Dioso. n 13 



 



 



 



 



 



Tzicbalbi a Jesus u men aj Juan aj tzꞌaj ocjaꞌa.



Pues teꞌi. Jun pꞌeel qꞌuin leꞌecooꞌ a nucuch winic tiꞌijooꞌ aj Israele, u tücaaꞌtajooꞌ u yaj mansaj tꞌan a cristiano tiꞌi a Dioso, u yetꞌocooꞌ u mamooꞌ aj Levi u cꞌaatooꞌ u chiꞌ aj Juana. Jocꞌooꞌ ti quet ich caj Jerusalen. Binooꞌ etel aj Juan. —¿Mac winiquilech?— cu tꞌanooꞌ tiꞌi aj Juana. Uchi u nuuc aj Juana. 20 U yadaj tiꞌijooꞌ u tojil. Maꞌ u mucaj u tꞌani. —Inene, maꞌ u yaj Saꞌalilen a cristianoji,— cu tꞌan tiꞌijooꞌ. o 21 —¿Maquech tun ti baaloꞌ? ¿Aj quimen Eliasech wa?— cu tꞌanooꞌ tiꞌi aj Juana. —Maꞌ ineni,— cu tꞌan tiꞌijooꞌ. —¿Inchech wa a winic u yadaj aj quimen Moises uchi ti wataca?— cu tꞌanooꞌ tiꞌi. —Maꞌ,— cu tꞌan. p 22 Pachili, u cꞌaatajooꞌ tiꞌi: —¿Maquech tun ti baaloꞌ? Adü toꞌon tiꞌi caꞌ ti wadüꞌ a tꞌan tiꞌi mac u tücaaꞌtajoꞌono. ¿Cꞌuꞌ a tꞌan yocꞌlal a bajil?— cu tꞌanooꞌ tiꞌi aj Juana. 23 Uchi u nuuc aj Juana. —Inen jun tuul a tan in tꞌan ich pꞌatal luꞌum. “Listarteꞌex a bajil caꞌ a cꞌüm‐oolteꞌex a Noochtzili,” queen jabix ilic u yadaj aj quimen Elias leꞌec u yadaj u tꞌan a Dios uchi,— cu tꞌan aj Juan tiꞌijooꞌo. q 24 Leꞌecooꞌ a tücaaꞌbooꞌo, tücaaꞌbooꞌ u menooꞌ a fariseo u cꞌabaꞌooꞌ u naꞌata. 25 U cꞌaatajooꞌ tiꞌi: —Incheche, maꞌ u yaj Saꞌalilech a cristianoji, maꞌaxech aj quimen Elias, maꞌaxech jun tuul a winic u yadaj aj Moises ti wataca. Ti baaloꞌo, ¿cꞌuꞌ caꞌa tan a tzꞌaj ocjaꞌ?— cu 19 

tꞌanooꞌ tiꞌi. 26 —Etel jaꞌ tan in tzꞌaj ocjaꞌ,— cu tꞌan aj Juana. —Yan jun tuul ta yaameꞌex a maꞌ a weeleꞌex u wichi. r 27 Alaꞌaji, pachil to u yeꞌic u bajil. Inene, maꞌ chucul in yanil maꞌax tin jocꞌsic u cayte alaꞌaji,— cu tꞌan aj Juan tiꞌijooꞌo. 28 A tꞌan adaꞌa, aalbaani ich caj Betabara a queꞌen junxeel a nojaꞌ Jordan tu tojil a joqꞌueeb qꞌuini. Teꞌi u tzꞌaj ti ocjaꞌ a cristiano aj Juana.  



 



 



A Jesusu, leꞌec a jabix carnero s u sij‐ool a Dios tiꞌi u bajili.



Pues teꞌi. Tu samalili, aj Juana, u yilaj a Jesusu. Tan u talel. —Ileꞌex,— cu tꞌan aj Juan tiꞌijooꞌ a cristianojo. —Jedoꞌ a winiqui. Jabix ilic ti walac u quimsabül a carnero t tiꞌi sij‐ool tiꞌi a Dioso, baaloꞌ ilic bel u caꞌa betabül tiꞌi a winic adoꞌ u men ilic a Dioso. Bel u cu boꞌte u pach u sipꞌil a yocꞌolcab etel u cuxtala,— cu tꞌan. u 30 —Leꞌec adaꞌ a winic in tzicbaltaj leꞌec ti caꞌ in wadaj teꞌex ti watac jun tuul a winic pachili. Mas nooch u wichil u meyaj tin wich, u men leꞌec ti maꞌax to yanaquene, ac yan ilic alaꞌaji,— cu tꞌan. 31 —Biqꞌuin adoꞌo, maꞌ in weel wa leꞌec ilic alaꞌi u yaj Saꞌalil a cristianojo. Cꞌuꞌ betiqui, taleen in tzꞌaaꞌ ti ocjaꞌ a cristiano tiꞌi caꞌ eeltabüc alaꞌi u menooꞌ aj Israele,— cu tꞌan aj Juana. 32 —In wilaj u yemel tuwich caꞌan u Püsücꞌal Dios jabix jun tuul palomaja. Culaji yocꞌol a Jesusu,— cu tꞌan aj Juana. 33 —Biqꞌuin adoꞌo, maꞌ in weel wa leꞌec, alaꞌaji. Leꞌec mac u tücaaꞌtajen ti tzꞌaj ocjaꞌa, u yadaj ten: “Bel a caꞌa a wilaꞌ u yemel u Püsücꞌal Dios yocꞌol a jun tuulu. Teꞌi u cuntal. Leꞌec ilic a jun tuul abeꞌe, bel u cu tzꞌaaꞌooꞌ a cristiano ti ocjaꞌ, pero etel u Püsücꞌal a Dioso,” cu tꞌan ten,— cu tꞌan aj Juana. v 34 —Inene, in wilaj u yemel u Püsücꞌal a Dios yocꞌol alaꞌaji. In wadaj ti leꞌec a winic adoꞌo, u Mejen a Dioso,— cu tꞌan aj Juana. 29 



 



 



 



 



 



Leꞌec adaꞌ u yaj payanbej cambal a Jesusu.



Pues teꞌi. Tu caꞌbejili, teꞌi queꞌen aj Juan tucayeꞌ u yetꞌoc caꞌ tuul u yaj cambal. 36 U yilaj ti tan u caꞌ manül a Jesusu. —Ileꞌex,— cu tꞌan tiꞌi a caꞌ tuulu. —Jedoꞌ a winiqui. Jabix ilic ti walac u quimsabül a carnero w tiꞌi sij‐ool tiꞌi a Dioso, baaloꞌ ilic a bel u caꞌa betabül tiꞌi a winic adoꞌ u men a Dioso,— cu tꞌan aj Juan tiꞌijooꞌo. 37 Leꞌec a caꞌ tuul u yaj cambala, u yubajooꞌ cꞌuꞌ u yadaj aj Juana. Binooꞌ tu pach a Jesusu. 38 Leꞌec a Jesusu, u sutaj u bajil u chaꞌantooꞌ a caꞌ tuul a cꞌochooꞌ to tu pacha. —¿Cꞌuꞌ a taneꞌex a cüxtiqui?— cu tꞌan tiꞌijooꞌ. —¿Tuba cumaꞌanech Rabi?— cu tꞌanooꞌ tiꞌi. Maestro u nuꞌcul a Rabiji. 39 —Coꞌneꞌex ti wilaꞌ tuba cumaꞌanen,— cu tꞌan tiꞌijooꞌ. Binooꞌ tu pach. U yilajooꞌ tuba cumaꞌan. U men a las cuatro tun, u mansajooꞌ u yadaꞌ a qꞌuin teꞌi. 35 

Pues teꞌi. Jun tuul tu yaam a caꞌ tuulu, aj Andres u cꞌabaꞌ. U yubaj u tꞌan aj Juana, y bini tu pach a Jesusu. Aj Andrese, u yitzꞌin aj Simon Pedro. 41 Tu seebal u cüxtaj u sucuꞌun leꞌec aj Simon Pedrojo. —Ti cüxtaj a Mesiasa, leꞌec u yaj Saꞌalil a cristianojo,— cu tꞌan aj Andres tiꞌi u sucuꞌun. Ichil a tꞌan griegojo, x Cristo u nuꞌcul a Mesiasa. y 42 Leꞌec aj Andrese, u cꞌochesaj u sucuꞌun etel a Jesusu. Chaꞌanbi aj Simon u men a Jesusu. —Incheche, aj Simon u mejen aj Jonas,— cu tꞌan a Jesus tiꞌiji. —Aleebe, “Cefas,” cu tꞌanacooꞌ tech,— cu tꞌan tiꞌi aj Simono. U nuꞌcul abeꞌe, Pedro wa xan tunich. z 40 



 



 



Leꞌec a Jesusu, u püyajooꞌ aj Felipe etel aj Natanaele.



Pues teꞌi. Tu yoxejili, caji ti beel a Jesus tu cuenta Galilea. U cüxtaj aj Felipeje. —Coꞌon tin pach,— cu tꞌan tiꞌi. 44 Betsaida u cꞌabaꞌ u caal aj Felipeje. Teꞌi ilic u caal aj Andres etel aj Pedrojo. 45 Leꞌec aj Felipeje, u cüxtaj aj Natanaele. —Ti cüxtaj a Cristo a tzꞌiibaꞌan ichil u ley a Dios u men aj Moisese,— cu tꞌan tiꞌi aj Natanaele. —Tzꞌiibaꞌan ilic ichil a juꞌum u tzꞌiibtajooꞌ boon u yadaj u tꞌan a Dios uchi. Leꞌec abeꞌe, leꞌec a Jesus a tali caj Nazaret. Leꞌec abeꞌe, u mejen aj Joseje,— cu tꞌan aj Felipe tiꞌi aj Natanaele. a 46 —Maꞌ yan a cꞌuꞌ a quiꞌ a jedeꞌec u jocꞌol ichil a caj Nazarete,— cu tꞌan aj Natanael tiꞌiji. —Coꞌox ti wilaꞌ,— cu tꞌan aj Felipe tiꞌiji. 47 Leꞌec a Jesusu, u yilaj ti tan u cꞌochol aj Natanael etel. Caji u tzicbalte aj Natanael. —Ila. Leꞌec adaꞌ aj Natanaele, jun tuul aj Israel a top quiꞌ u naꞌata,— cu tꞌan a Jesusu. 48 —¿Biqui caꞌ a cꞌaj‐ooltajen?— cu tꞌan aj Natanael tiꞌiji. —Leꞌec ti queꞌenech to yalam a chimun maꞌax to u püyeech aj Felipeje, in wilajech teꞌi,— cu tꞌan a Jesusu. 49 —Maestro, incheche, u Mejenech Dios. Inchech u reyooꞌ boon aj Israele,— cu tꞌan aj Natanael tiꞌiji. b 50 —¿Tan wa a tzꞌeec a wool tin pach chen u men in wadaj tech in wilajech yalam a chimunu?— cu tꞌan a Jesus tiꞌiji. —Bel to a caꞌa a wilaꞌ a mas yaaba, u men tan a tzꞌocsiquen,— cu tꞌan a Jesusu. 51 —Bel u caꞌa ti uchul cꞌuꞌ a bel in quin wadüꞌ teꞌexe. Beleꞌex a caꞌa a wilaꞌ ti jeebi a caꞌana. Beleꞌex a caꞌa a wilooꞌ u yaj xaꞌnum a Dios ti caꞌana. Tanooꞌ u yemel y tanooꞌ u nacꞌül tin wocꞌol inen a yanajeen ti cristianojili,— cu tꞌan a Jesus tiꞌi aj Natanaele. c 43 

Uchi a tzꞌocolbeel ich caj Cana tu cuenta Galilea.



 Pues teꞌi. Ox pꞌe qꞌuin aalbüc a tꞌan abeꞌ ti uchi u tzꞌocolbeel jun tuul mac ich caj Cana tu cuenta Galilea. Leꞌec u naꞌ a Jesusu, queꞌen ti a fiestaja. 2 Chiitbooꞌ ilic a Jesus u yetꞌocooꞌ u yaj cambal caꞌ cꞌochocooꞌ etel aj tzꞌocolbeel ti ucꞌul. 3 Jobi a vinojo. —Maꞌ caꞌ yan a vinojo,— cu tꞌan u naꞌ a Jesus tiꞌi a Jesusu. 4 —Maꞌ cꞌuꞌ a cuenta tiꞌi abeꞌ inchechi, naꞌ. Maꞌax to cꞌochoc 1 

u yorajil in betic in meyaj,— cu tꞌan a Jesus tiꞌiji. d 5 —Beteꞌex tulacal a cꞌuꞌ a bel u cu yadüꞌ teꞌex a Jesusu,— cu tꞌan u naꞌ a Jesus tiꞌijooꞌ aj tꞌox janala. 6 Pues teꞌi. Yan seis cuul aj pütbil pꞌuul tinaꞌan teꞌi. U baꞌal a jedeꞌec u chꞌaꞌic a jujun cuulu, ciento wa ciento cincuenta botello e ti jaꞌ. Leꞌec u cꞌabeetil a pꞌuulu, tiꞌi u taacbeeb a jaꞌ tiꞌi u pꞌoꞌbol a cꞌuꞌ taca. Tzꞌiibaꞌan ichilooꞌ u ley biqui caꞌ u pꞌooꞌ tulacal. f 7 —Tudeseꞌex a pꞌuul ti ja,— cu tꞌan a Jesus tiꞌijooꞌ aj tꞌox janala. U tudesajooꞌ lacchiꞌ. 8 —Aleebe lupeꞌex. Benseꞌex tiꞌi u polil a tzꞌocolbeele,— cu tꞌan a Jesus tiꞌijooꞌo. U bensajooꞌ. 9 Leꞌec u polil a tzꞌocolbeele, u yaaltaj a jaꞌ a suꞌti ti vinojili. Maꞌ u yeel tuba tali, pero leꞌecooꞌ aj tꞌox janala, u yeelooꞌ. Leꞌec u polil a tzꞌocolbeele, u püyaj a tan u tzꞌocolbeele. g 10 —Tulacal a maca, walacooꞌ u tꞌoxic a quichꞌpan vino payanbeje,— cu tꞌan tiꞌi aj tzꞌocolbeele. —Pachili, leꞌec ti ac yaab a ucꞌbaanüc u menooꞌ aj sutili, walac u tꞌoxbol a maꞌ jiil quiꞌi. Cꞌuꞌ betiqui, a taactaj a quichꞌpan vino tiꞌi caꞌ a tꞌoxoꞌ pachil,— cu tꞌan tiꞌi aj tzꞌocolbeele. 11 Leꞌec a milagro adaꞌa, leꞌec u yaax betaj a Jesusu. Eeltabi ti yan u patalil. Leꞌecooꞌ u yaj cambala, u mas tzꞌajooꞌ u yool tu pach. Betabi a milagro abeꞌ ich caj Cana tu cuenta Galilea. h 12 Pues teꞌi. Bini a Jesus ich caj Capernaum u yetꞌocooꞌ u naꞌ etelooꞌ u yitzꞌin etelooꞌ u yaj cambal. Maꞌ yaab qꞌuin culajooꞌ teꞌi. i  



 



 



 



 



 



 



 



Jocꞌsabooꞌ aj men negocio ichil u yotoch Dios u men a Jesusu.



Pues teꞌi. Watac u qꞌuinil u fiestajilooꞌ aj Israele. Walacooꞌ u cꞌajsic biqꞌuin ti mani u yaj xaꞌnum a Dios ti caꞌan yocꞌolooꞌo, mentücü bini a Jesus ich caj Jerusalene. j 14 Ichil u yotoch a Dioso, yanooꞌ aj men negocio. Tanooꞌ u con wacax, carnero k, y paloma. Yanooꞌ a tinaꞌanooꞌ ti jüpꞌ taqꞌuin. Ilbooꞌ u men a Jesusu. l 15 Pues teꞌi. U betaj a jatzꞌ etel cꞌaan. U laj tooltajooꞌ tulacalooꞌ abeꞌ pach naj tac etelooꞌ u carnero m y u wacax. U wejchꞌintaj ti luꞌum u taqꞌuin mac a tanooꞌ u jüpꞌ taqꞌuini. U piquixcꞌüꞌtajooꞌ u mesajil. 16 —Joqꞌueseꞌex a paloma pach naj,— cu tꞌan tiꞌijooꞌ aj con palomaja. —Maꞌ a suꞌtesiqueꞌex u yotoch in Tat tiꞌi u cuuchooꞌ aj conolo,— cu tꞌan tiꞌijooꞌ. n 17 Pues teꞌi. Leꞌecooꞌ u yaj cambala, cꞌüjaꞌan tiꞌijooꞌ cꞌuꞌ a walac u yadic u juꞌum a Dios yocꞌol a Cristojo. —U men top cꞌochaꞌan tu wich u yotoch a Dioso, u cꞌümaj a yaja,— cu tꞌan a tꞌan ichil u juꞌum a Dios yocꞌol a Cristojo. o 18 Pues teꞌi. —¿Cꞌuꞌ ti milagrojil a caꞌ a beteꞌ tiꞌi caꞌ ti tzꞌoques ti tech a cuenta u toolbolooꞌ boon a toolbooꞌ ti baaloꞌo?— cu tꞌanooꞌ a nucuch 13 

winic tiꞌiji. 19 —Jobseꞌex u yotoch Dios adaꞌa. Ich ox pꞌe qꞌuin in caꞌ waꞌcuntiqui,— cu tꞌan a Jesus tiꞌijooꞌo. p 20 —Cuarenta y seis jaab ti paataji u yotoch a Dioso. Incheche, maꞌ tu paatal a waꞌcuntic ich ox pꞌe qꞌuin,— cu tꞌanooꞌ a nucuch winic tiꞌiji. 21 Cꞌuꞌ betiqui, leꞌec u yotoch Dios a tan u tzicbaltic a Jesusu, maꞌ leꞌec a cꞌunaji. Leꞌec u yotoch Dios a tan u tzicbaltiqui, leꞌec ilic u büqꞌuel. q 22 Leꞌec ti caꞌ cuxlaji a Jesus tucayeꞌ tu yaamooꞌ a quimene, leꞌecooꞌ u yaj cambala, cꞌajooꞌ tiꞌi a tꞌan abeꞌ yocꞌol u yotoch Dios u yadaj a Jesusu. U men cꞌajooꞌ tiꞌiji, u mas tzꞌajooꞌ u yool u tzꞌoques u juꞌum Dios y u tzꞌoques cꞌuꞌ u yadaj a Jesusu. r  



 



 



 



A Jesusu, u yeel tulacal.



Pues teꞌi. Leꞌec a Jesusu, queꞌen to ich caj Jerusalen tiꞌi a fiesta leꞌec ti tan u cꞌajsabül biqꞌuin ti mani u yaj xaꞌnum a Dios ti caꞌan yocꞌolooꞌo. Leꞌec ti caꞌ u yilajooꞌ boon a milagro u betaja, u tzꞌocsajooꞌ ti leꞌec alaꞌaji, leꞌec ilic u yaj Saꞌalil a cristianojo. 24 Cꞌuꞌ betic a Jesusu, maꞌ taꞌach u noj‐ooltic a maꞌax maca, 25 u men u laj eel u tucul u püsücꞌal a jujun tuul ti cristianojo. U men ac u yeel biqui yanil a cristianojo, maꞌax cꞌuꞌ aj beel caꞌ talac jun tuul u yadüꞌ tiꞌi biqui yanil a maca. s 23 



 



 



Tan u sut aj Nicodemo etel a Jesusu.



3



 Pues teꞌi. Yan jun tuul a winiqui, aj Nicodemo u cꞌabaꞌ. Alaꞌaji, jun tuul tu yaamooꞌ a nucuch winiqui. Fariseo u cꞌabaꞌ u naꞌat a walac u tzꞌocsiqui. 2 Jun pꞌeel acꞌüꞌ cꞌochi aj Nicodemo etel a Jesusu. —Maestro,— cu tꞌan tiꞌi a Jesusu. —Ti weel ti leꞌec a Dioso, u tücaaꞌtajech tiꞌi caꞌ a caꞌansoꞌon. Maꞌax mac u paatal u betic a milagro a jabix a tan a betiqui, jadiꞌ a walac u yaantabül u men a Dioso,— cu tꞌan tiꞌi. t 3 —Bel in quin wadüꞌ tech u jajil,— cu tꞌan a Jesus ti uchi u nuuc. —Wa maꞌ tu caꞌ yantal tucayeꞌ a maca, maꞌ tu beel tu cuenta a Dioso,— cu tꞌan tiꞌi. u 4 —¿Biqui caꞌ yanac tucayeꞌ a noochwiniqui?— cu tꞌan aj Nicodemo tiꞌiji. —Maꞌ tu paatal u caꞌ ocol u caꞌ sut ichil u naꞌ tiꞌi caꞌ cuxlac tucayeꞌil u caꞌ sut,— cu tꞌan tiꞌi. 5 —Bel in quin wadüꞌ tech u jajil,— cu tꞌan a Jesus ti uchi u nuuc tucayeꞌ. —Wa maꞌ tu yantal a mac etel jaꞌ y etel u Püsücꞌal a Dioso, maꞌ tu yocꞌol ichil u cuenta a Dioso,— cu tꞌan tiꞌi. v 6 —Leꞌecooꞌ a cristianojo, jadiꞌ jedeꞌec u paatalooꞌ u yancuntic a cristianojo. Leꞌec u Püsücꞌal a Dioso, walac u tzꞌeec a cuxtal etel Dios a maꞌ yan qꞌuin u jobolo,— cu tꞌan tiꞌi. 7 —Maꞌ u saꞌtül a wool etel caꞌ in wadaj tech ti yan u caꞌ yantal u caꞌ sut a maca,— cu tꞌan tiꞌi. 8 —Leꞌec a iqꞌui, walac u manül tuba u cꞌati. Walac a wuꞌyic u juum. Cꞌuꞌ betiqui, maꞌ a weel tuba tan u talel maꞌax tuba tan u caꞌ beel. 1 

Baaloꞌ ilic ti maꞌ ta weeltic biqui ti tan u yancunbul a mac u men u Püsücꞌal a Dioso, tiꞌi caꞌ pꞌaatüc ti cuxaꞌan tiꞌi a Dioso,— cu tꞌan a Jesusu. w 9 —Maꞌ taꞌach in chꞌaꞌic u tojil a tꞌan abeꞌe,— cu tꞌan aj Nicodemo tiꞌiji. x 10 —Incheche, jun tuulech ti maestro tiꞌijooꞌ aj Israel,— cu tꞌan a Jesusu. —Jedeꞌec cuchi u paatal a chꞌaꞌic u tojil a tꞌan adaꞌa,— cu tꞌan a Jesus tiꞌiji. 11 —Tan in wadic tech u jajil,— cu tꞌan a Jesus tiꞌiji. —Tan ti wadic teꞌex leꞌec a cꞌuꞌ ti weele. Testigojoꞌon yocꞌol cꞌuꞌ ti wilaja. Cꞌuꞌ betic incheꞌexe, maꞌ taneꞌex a cꞌümic ti tꞌan,— cu tꞌan a Jesusu. 12 —Tan in tzicbaltic biqui yanil a yocꞌolcab teꞌexe, y maꞌ taneꞌex a tzꞌocsic. Wa caꞌ in tzicbalte biqui yanil a caꞌana, maꞌ ilic ta tzꞌocsiqueꞌex,— cu tꞌan a Jesusu. 13 —Maꞌax mac a naqꞌui ti caꞌan. Jadiꞌ mac a emi ti caꞌan. Abeꞌe, inen a yanajeen ti cristianojil. Ich caꞌan queꞌen in cuuchil,— cu tꞌan. y 14 Leꞌec aj Moisese, u betaj jun pꞌeel a jabix can etel fierro. U nacꞌsaj ti caꞌnal ichil a pꞌatal luꞌumu. Baaloꞌ ilic yan u tzꞌabül ti caꞌnal a Cristojo, leꞌec a yanaji ti cristianojili. z 15 U men tzꞌabi ti caꞌnala, tulacal mac a bel u cu tzꞌaaꞌ u yool tu pach alaꞌaji, bel u caꞌa tzꞌabül tiꞌi a cuxtal a maꞌ yan qꞌuin u jobolo.  



 



 



 



 



 



 



Yajtzilooꞌ a cristiano u men a Dioso.



Pues teꞌi. A Dioso, top yaj u yubooꞌ a cristiano yocꞌolcaba, mentücü, u cꞌubaj u Mejen a jun tuul ilic tu bajili. Ti baaloꞌo, tulacal a mac a queꞌen u yool tu pach u Mejen a Dioso, maꞌ pulaꞌanooꞌi. Tzꞌabi tiꞌijooꞌ a cuxtal a maꞌ yan qꞌuin u jobolo. a 17 Leꞌec a Dioso, u tücaaꞌtaj u Mejen ichil a yocꞌolcab maꞌ tiꞌi caꞌ tzꞌabüc a cristiano yocꞌolcab ichil u sipꞌili. U tücaaꞌtaj caꞌ saꞌalbüc a cristiano yocꞌolcab u men u Mejene. b 18 Leꞌec mac a queꞌen u yool tu pach u Mejen a Dioso, maꞌ pulaꞌanooꞌi. Leꞌec mac a maꞌ queꞌen u yool tu pach alaꞌaji, ac ilaꞌan tun ti yan u sipꞌil u men maꞌ u tzꞌaj u yool tu pach a jun tuul ilic tu bajil u Mejen a Dioso. c 19 Bel in quin yeeꞌ biqui ti walac u yilbil a sipꞌili. Leꞌec a jun tuul jabix a sasil a walac u yeꞌic biquiꞌil u tucul a cristianojo, udi yocꞌolcab. Leꞌecooꞌ a cristianojo, chen walacooꞌ u betic a cꞌasa, mentücü, maꞌ u cꞌatooꞌ a sasil abeꞌe. Jadiꞌ quiꞌooꞌ tu wich a jabix acꞌüꞌü, leꞌec a naꞌat a maꞌ tojo. d 20 Tulacal mac a walac u betic a cꞌasa, motz tiꞌi a sasil abeꞌe. Maꞌ taꞌach u cꞌochol tuba queꞌen a sasil abeꞌ u men maꞌ u cꞌati caꞌ eeltabüc u sipꞌil. 21 Cꞌuꞌ betiqui, leꞌec mac walac u betic a tojo, bel u caꞌa ti cꞌochol tuba queꞌen a sasil abeꞌe. U cꞌati caꞌ chiclac ti quiꞌ ti leꞌec a cꞌuꞌ a walac u betiqui, leꞌec a quiꞌ tu wich a Dioso. 16 



 



 



 



 



 



Caꞌ tzicbalbi a Jesus u men aj Juan aj tzꞌaj ocjaꞌa.



Pues teꞌi. Pachili, joqꞌui a Jesus ich caj Jerusalen u yetꞌocooꞌ u yaj cambal. Binooꞌ ichil aj meen caj tu cuenta Judea. U tzꞌajooꞌ a ocjaꞌa. Maꞌ 22 

culajooꞌ ti xan teꞌiji. e 23 Leꞌec aj Juana, tan ilic u tzꞌaj ocjaꞌ ichil jun pꞌeel cuuchil Enon u cꞌabaꞌ u men yan ti yaab a cuxlinjaꞌ teꞌiji. Maꞌ naach teꞌi queꞌen a caj Salim. Tanooꞌ u cꞌochol a cristianojo. Tanooꞌ u tzꞌabül u yocjaꞌ. f 24 Maꞌax to tzꞌabüc aj Juan ti presojil ti tan u yuchul abeꞌe. g 25 Pues teꞌi. Cajooꞌ u yaalte u tojquin u tꞌan tu bajil u yaj cambalooꞌ aj Juan etelooꞌ u chucaan aj Israel yocꞌol cꞌuꞌ ti ocjaꞌil a mas cꞌabeete. 26 Naatzꞌooꞌ u yaj cambal aj Juan tu tzeele. —Maestro,— cu tꞌanooꞌ tiꞌi. —Leꞌec a Jesus a queꞌen ta wetel junxeel nojaꞌ Jordan biqꞌuin adoꞌo, leꞌec ilic a tan ti tan a tzicbaltiqui, alaꞌaji, tan ilic u tzꞌaj ocjaꞌ. Tulacalooꞌ a cristianojo, tanooꞌ u beel etel,— cu tꞌanooꞌ tiꞌi. h 27 —Maꞌax cꞌuꞌ ti quiꞌil a yan tiꞌi a mac wa maꞌ tzꞌabi tiꞌi u men a Dioso,— cu tꞌan aj Juan tiꞌijooꞌo. i 28 —In wadaj ti maꞌ inen u yaj Saꞌalil a cristianoji. Incheꞌex ilic in testigo yocꞌol abeꞌe. Inene, chen payeꞌ tücaaꞌbeen taanil in wadüꞌ u pectzil alaꞌaji,— cu tꞌan aj Juana. j 29 —Leꞌec a Jesusu, jabix aj tzꞌocolbeele. Leꞌecooꞌ a boon a queꞌen tu pacha, jabix ütantzilooꞌo. Leꞌec mac a tan u yantal u yütana, leꞌec aj tzꞌocolbeele. Leꞌec u yetꞌoc aj tzꞌocolbeel a chen queꞌen teꞌi ti sut tiꞌi u yubic u tꞌana, top quiꞌ u yool u men tan u yubic u tꞌan. Baaloꞌ ti yan, mentücü aleebe, top quiꞌ in wool u men a cristianojo, tanooꞌ u tzꞌeec u yool tu pach a Jesusu, bete cuenta tan u yantal u yütan aj tzꞌocolbeele,— cu tꞌan aj Juana. k 30 —Alaꞌaji, yan u yaabtal u yanil. Inene, yan u yemel in yanil,— cu tꞌan aj Juana. l  



 



 



 



 



 



 



 



Leꞌec a Jesusu, teꞌ talaꞌan ti caꞌan.



Pues teꞌi. Leꞌec a Jesusu, teꞌ talaꞌan ti caꞌan, mentücü, mas nooch u wichil u meyaj yocꞌolcab. Leꞌec a queꞌen yocꞌolcaba, jadiꞌ a yocꞌolcab u yeele. Jadiꞌ u paatal u tzicbaltic a yocꞌolcaba, pero leꞌec a teꞌ talaꞌan ti caꞌana, leꞌec a mas nooch u wichil u meyaj yocꞌolcab. m 32 Alaꞌaji, walac u yadic cꞌuꞌ u yilaj cꞌuꞌ u yubaja. Cꞌuꞌ betiqui, maꞌax mac walac u cꞌümic u tꞌan. n 33 Leꞌec mac caꞌ u cꞌümüꞌ u tꞌan a Cristojo, tanil u tzꞌocsic u tꞌana, tan u yeꞌic ti jaj u tꞌan a Dioso. o 34 Tan u yeꞌic ti baaloꞌ u men leꞌec a Jesusu, walac u yadic u tꞌan a Dioso. Dios u tücaaꞌtaj alaꞌaji, y u laj tzꞌaj u Püsücꞌal tiꞌi. p 35 Leꞌec a Tattzili, yaj u yubi a Mejentzili. Tulacal a cꞌuꞌ a yan yocꞌolcaba, laj tzꞌabi tiꞌi u men a Tattzili. q 36 Leꞌec mac a queꞌen u yool tu pach a Mejentzili, yan tiꞌi a cuxtal a maꞌ yan qꞌuin u jobolo. Leꞌec mac a maꞌ tan u tzꞌocsic a Mejentzili, maꞌ tu cꞌümic a cuxtal abeꞌe. Leꞌec u tzꞌiiquil a Dioso, jumpul pꞌaatül u caꞌa yocꞌolooꞌ. r 31 

Tan u tꞌan a Jesus etel ix chꞌup ix Samariajil.



 Pues teꞌi. Yaab a cristianojo, tan u tzꞌabülooꞌ u yocjaꞌ tiꞌi caꞌ ococooꞌ tiꞌi u yaj cambal a Jesusu. Maꞌ top yaab a tan u tzꞌeec ti 1 

ocjaꞌ aj Juani. Leꞌecooꞌ a fariseo u cꞌabaꞌooꞌ u naꞌata, u yubajooꞌ abeꞌe. U yeeltaj a Jesus ti eeltabi cꞌuꞌ a tan u yuchulu. 2 Cꞌuꞌ betic a Jesusu, maꞌ uchi u tzꞌaj ocjaꞌi. Jadiꞌ u yaj cambal a uchooꞌ u tzꞌaj ocjaꞌa. 3 Leꞌec caꞌ u yeeltaj cꞌuꞌ u yubajooꞌ a fariseojo, a Jesusu, joqꞌui tu cuenta Judea. Tan u caꞌ beel tu cuenta Galilea. s 4 Yan u manül tu cuenta Samaria. 5 Pues teꞌi. Cꞌochi chiꞌ caj Sicar tu cuenta Samaria. Maꞌ naach teꞌi queꞌen a luꞌum u tzꞌaj aj Jacob tiꞌi u mejene, leꞌec aj Joseje. Alaꞌooꞌo, uchben quimenooꞌ. t 6 Teꞌi queꞌen a chꞌeꞌen u paantaj aj Jacobo. Caꞌni a Jesus u men a ximbala. Tinlaji tu tzeel a chꞌeꞌen abeꞌe. Jabix wal chuunqꞌuin. 7,8 Binooꞌ u yaj cambal ich caj ti qꞌuex janal. Pues teꞌi. Cꞌochi jun tuul ix chꞌup ti chꞌaaꞌ jaꞌ. Alaꞌaji, ix Samariajil. —Tzꞌa ten tzꞌetzꞌeecac a jaꞌa,— cu tꞌan a Jesus tiꞌiji. 9 Leꞌecooꞌ aj Israele, maꞌ taꞌachooꞌ u chꞌaꞌic u bajil ich quiꞌil etelooꞌ aj Samariajili, mentücü, baalaꞌ ti nuucbi a Jesusu: —Incheche, aj Israelech. Inene, ix Samariajen. ¿Cꞌuꞌ caꞌa tan a cꞌaatic ten a wucꞌul?— cu tꞌan ix Samariajil tiꞌiji. u 10 —Wa cuchi a weel u sij‐ool a Dioso, wa cuchi a weel mac tan u cꞌaatic tech u yucꞌulu, a cꞌaataj cuchi tiꞌi. U tzꞌaj cuchi tech a cuxlinjaꞌa,— cu tꞌan a Jesus tiꞌi ti uchi u nuuc. v 11 —Noochwinic,— cu tꞌan ix chꞌup tiꞌiji. —Maꞌ yan tech u lupbeeb a jaꞌa. Tam a chꞌeꞌene. ¿Tuba a cüxtic a cuxlinjaꞌ abeꞌe?— cu tꞌan tiꞌi. 12 —¿Mas yaab wa a tucul tuwich ti uchben mamaaꞌ aj Jacob? Alaꞌaji, u pꞌütaj toꞌon a chꞌeꞌen adaꞌa. Waꞌyeꞌ uchi u yucꞌul etelooꞌ u mejen etelooꞌ u yalacꞌ,— cu tꞌan ix chꞌupu. 13 —Leꞌec mac walac u yuqꞌuic a jaꞌ adaꞌa, yan u caꞌ ucꞌajtal tucayeꞌil,— cu tꞌan a Jesus tiꞌiji. 14 —Cꞌuꞌ betiqui, leꞌec mac caꞌ u yucꞌuꞌ a jaꞌ a bel in quin tzꞌaaꞌ tiꞌiji, maꞌ tu caꞌ ucꞌajtal jumpul. Leꞌec a jaꞌ a bel in quin tzꞌaaꞌ tiꞌiji, ichil ilic u püsücꞌal alaꞌaji, bel u caꞌa ti suꞌtul ti jabix a cuxlinjaꞌa. Bel u cu tzꞌaaꞌ a cuxtal tiꞌi a maꞌ yan qꞌuin u jobolo,— cu tꞌan a Jesus tiꞌiji. w 15 —Noochwinic,— cu tꞌan ix chꞌup tiꞌiji. —Tzꞌa ten a jaꞌ abeꞌe. Ti baaloꞌo, maꞌ tin caꞌ ucꞌajtal. Maꞌax tin caꞌ cꞌochol waꞌyeꞌ ti chꞌaaꞌ jaꞌ,— cu tꞌan tiꞌi. x 16 —Caꞌ xiquech a püyüꞌ a wicham y caꞌ talaqueꞌex waꞌyeꞌ,— cu tꞌan a Jesus tiꞌiji. 17 —Maꞌ yan in wicham,— cu tꞌan ix chꞌup tiꞌiji. —Leꞌec ti tan a wadic ti maꞌ yan a wichama, tan a wadic a jaja,— cu tꞌan a Jesus tiꞌiji. 18 —Cꞌuꞌ betiqui, cinco tuul a winic a wichamtaj, y leꞌec a queꞌen ta wetel aleebe, maꞌ a wichami. Jaj a wadaj tene,— cu tꞌan a Jesus tiꞌiji. 19 —Noochwinic, tin tꞌan inene, inchech jun tuul a walac a wadic u tꞌan a Dioso,— cu tꞌan ix chꞌup tiꞌiji. y 20 —Leꞌecooꞌ ti uchben mamaaꞌ aj Samariajooꞌo, u cꞌajsajooꞌ a Dios tuwich a witz adaꞌa. Leꞌequeꞌex aj Israeleꞌexe, walaqueꞌex a wadic jadiꞌ ich caj Jerusalen yan u cꞌajsabül a Dioso,— cu  

tꞌan ix chꞌup tiꞌi a Jesusu. z 21 —Ix chꞌup, tzꞌoques in tꞌan. Watac u cꞌochol u qꞌuinil ti bel u caꞌa cꞌajsabül a Tattzil pero maꞌ tuwich a witz adaꞌa, maꞌax ich Jerusalen,— cu tꞌan tiꞌi. a 22 —Incheꞌex aj Samariajileꞌexe, walaqueꞌex a cꞌajsic leꞌec a cꞌuꞌ a maꞌ a weeleꞌexe. Leꞌec u saꞌalbül a mac yocꞌolcaba, etel aj Israel caji, mentücü, inoꞌon aj Israeloꞌono, ti weel cꞌuꞌ a walac ti cꞌajsiqui,— cu tꞌan a Jesusu. b 23 —Cꞌuꞌ betiqui, watac u qꞌuinil y caji tun leꞌec ti tulacalooꞌ a tanooꞌ u cꞌajsic a Dios tu jajili, belooꞌ u cu cꞌajes ichil u yool u püsücꞌal. Belooꞌ u cu cꞌajes etel u jajil. A Tattzili, baaloꞌ u cꞌati caꞌ cꞌajsabüc,— cu tꞌan a Jesus tiꞌi ix chꞌupu. c 24 —Leꞌec a Dioso, jabix iqꞌui. Leꞌec mac tan u cꞌajsic a Dioso, yan u cꞌajsic ichil u yool u püsücꞌal. Yan u cꞌajsic etel u jajil,— cu tꞌan a Jesusu. d 25 —In weel ti watac u yaj Saꞌalil a cristianojo, Cristo u cꞌabaꞌ. Caꞌ uduc alaꞌaji, bel u cu yadüꞌ toꞌon tulacal,— cu tꞌan ix chꞌup tiꞌiji. e 26 —Inen abeꞌ a tan a wadiquene,— cu tꞌan a Jesus tiꞌiji. 27 Pues teꞌi. Cꞌochooꞌ u yaj cambal tucayeꞌ tuba queꞌen a Jesusu. Saꞌtooꞌ u yool caꞌ u yilajooꞌ ti tan u tzicbal a Jesus etel jun tuul ix chꞌup. Cꞌuꞌ betiqui, maꞌax mac u cꞌaataj tiꞌi ix chꞌup cꞌuꞌ u cꞌati. Maꞌax u cꞌaataj tiꞌi a Jesus cꞌuꞌ a tan u yadic tiꞌiji. 28 Pues teꞌi. Ix chꞌupu, u pꞌütaj u pꞌuul chiꞌ chꞌeꞌen. Uscꞌaji ich caj u püyooꞌ u yetcaal. 29 —Coꞌneꞌex a wilaꞌ a winic u yadaj ten tulacal a cꞌuꞌ in betaja. ¿Maꞌ wa leꞌec abeꞌ u yaj Saꞌalil a cristianojo?— cu tꞌan ix chꞌup tiꞌijooꞌo. 30 Jocꞌooꞌ ichil a caja. Binooꞌ tuba queꞌen a Jesusu. 31 Pues teꞌi. —Janen Maestro,— cu tꞌanooꞌ u yaj cambal a Jesus tiꞌi ti bini ix chꞌupu. 32 —Yan in janal tiꞌi caꞌ in jante a maꞌ a weeleꞌexe,— cu tꞌan a Jesus tiꞌijooꞌo. f 33 Caꞌ u yubajooꞌ abeꞌ u yaj cambalooꞌo, u yadajooꞌ tu bajil: —¿Yan wa mac u talesaj u janal?— cu tꞌanooꞌ tu bajil. 34 —A janal abeꞌe, leꞌec a meyaj a tan in betic ti tan in betic cꞌuꞌ u cꞌati mac u tücaaꞌtajen, y caꞌ in jobes u meyaj,— cu tꞌan a Jesusu. g 35 —Maꞌ a wadiqueꞌex ti cuatro uj to u beel caꞌ cꞌochoc u qꞌuinil a jocho. Ileꞌex a cristiano adoꞌo. Jabix col alaꞌooꞌ a ac tiquin tun a ac quiꞌ u jochbol u men listojooꞌ u cꞌümüꞌ in tꞌan,— cu tꞌan a Jesusu. h 36 —Leꞌec a walac u jocho, yan u naal. Tan u muchꞌquinticooꞌ a cristiano jabix tan u muchꞌquintic u wich pücꞌaal tiꞌi caꞌ u cꞌümooꞌ a cuxtal a maꞌ yan qꞌuin u jobolo. Quiꞌooꞌ u yool etel a cuxtal abeꞌ a belooꞌ u cu cꞌümüꞌü. Quiꞌ ilic u yool mac u yaax adaj u tꞌan a Dios tiꞌijooꞌ jabix cuchi u pücꞌaj a semilla teꞌiji,— cu tꞌan a Jesusu. i 37 —Jumpaay aj pacꞌa, y jumpaay aj jocho, jabix ilic a tꞌan a walacooꞌ u yadic a cristianojo. “Jun tuul walac u pacꞌ. Ulaacꞌ walac u joch,” cu tꞌanooꞌ  

a cristianojo,— cu tꞌan a Jesusu. 38 —In tücaaꞌtajeꞌex caꞌ a beteꞌex a meyaj jabix taneꞌex a jochic a cꞌuꞌ a maꞌ a meyajtajeꞌexe. Ulaacꞌooꞌ u meyajtajooꞌ. Incheꞌexe, cꞌocheꞌex a jochoꞌ leꞌec a cꞌuꞌ u meyajtajooꞌo,— cu tꞌan a Jesusu. j 39 Pues teꞌi. —U yadaj ten tulacal a cꞌuꞌ in betaja,— cu tꞌan ix chꞌup tiꞌijooꞌ u yetcaal. U men a tꞌan abeꞌe, yaabooꞌ aj Samariajil a talooꞌ ich caj Sicar, u tzꞌajooꞌ u yool tu pach a Jesusu. k 40 Leꞌec ti cꞌochooꞌ etel a Jesusu, u yadajooꞌ tiꞌi caꞌ seꞌ culac etelooꞌ. Caꞌ pꞌe qꞌuin culaji etelooꞌ. l 41 Leꞌec caꞌ u yubajooꞌ u tꞌan a Jesusu, yaabooꞌ u chucaan aj Samariajili, u tzꞌajooꞌ u yool tu pach. m 42 —Aleebe maꞌ jadiꞌ u men cꞌuꞌ a wadaj toꞌon tan ti tzꞌocsic alaꞌaji. Aleebe inoꞌon ilic xan ti wuꞌyaj u tꞌan. Ti weel ti leꞌec alaꞌaji, tu jajil u yaj Saꞌalil a cristianojo,— cu tꞌanooꞌ tiꞌi a noochꞌupu. n  



 



 



 



 



Chꞌanesabi jun tuul u men a Jesusu.



Pues teꞌi. Mani a caꞌ pꞌe qꞌuini. Joqꞌui teꞌi. Tan u beel tu cuenta Galilea. 44 —Leꞌec mac a tan u yadic u tꞌan a Dioso, maꞌ taꞌach u tzꞌocsabül u yanil tuba chꞌiji,— cu tꞌan a Jesusu. o 45 Leꞌec ti cꞌochi ichil u cuenta Galileaja, cꞌümbi ich quiꞌil u menooꞌ u yetcaal aj Galileajooꞌo. Leꞌec ti queꞌen to a Jesus u yilaꞌ a fiesta ich caj Jerusalene, ilbi tulacal cꞌuꞌ u betaj u men alaꞌooꞌ a talooꞌ ilic u yilaꞌ a fiestaja. p 46 Pues teꞌi. Caꞌ cꞌochi tucayeꞌ ich caj Cana tu cuenta Galilea. Ichil a caj adaꞌa, u suꞌtesaj a jaꞌ ti vinojil ti a qꞌuin a maniji. Pues teꞌi. Ich caj Capernaum queꞌen jun tuul u yaj meyaj a gobiernojo. Cꞌojaꞌan u mejen. q 47 Leꞌec caꞌ u yubaj ti joqꞌui a Jesus tu cuenta Judea y cꞌochi tu cuenta Galilea, bini u cꞌaate tiꞌi a Jesus caꞌ xiꞌic tzꞌücbül u mejen. Watac u quimil u mejen. 48 Leꞌec caꞌ u yubaj abeꞌ a Jesusu, u yadaj tiꞌi: —Jadiꞌ yocꞌol a wiliqueꞌex in betic a milagro wa ulaacꞌ a cꞌuꞌaca, jadiꞌ ti baaloꞌ a cꞌateꞌex a tzꞌaaꞌ a wool tin pach. Maꞌ quiꞌ ti baaloꞌ,— cu tꞌan tiꞌi. r 49 —Noochwinic,— cu tꞌan u yaj meyaj a gobierno tiꞌiji. —Seebte a bajil. Coꞌox. Watac u quimil,— cu tꞌan tiꞌi. 50 —Usqꞌuen ta wotoch. Tan u quiꞌtal a mejen,— cu tꞌan a Jesus tiꞌiji. Leꞌec a winiqui, u tzꞌocsaj u tꞌan a Jesusu. Uscꞌaji. s 51 Cꞌümbi ti bej u menooꞌ u yaj meyaj. —Aleebe tan u quiꞌtal a mejen,— cu tꞌanooꞌ tiꞌi a winiqui. 52 —¿Cꞌuꞌ ti horajil caji ti chꞌanül?— cu tꞌan a winic ti uchi u nuuc. —Joꞌdeeji a la una ti qꞌuin mani u chücüwil,— cu tꞌanooꞌ tiꞌi. 53 Leꞌec a tattzili, u yeel ti baaloꞌ ilic u yorajil ti tan u tzicbal etel a Jesusu. —Tan u quiꞌtal a mejen,— cu tꞌan u yaalbül. Leꞌec ilic alaꞌi etel tulacalooꞌ u familiaja, u laj tzꞌajooꞌ u yool tu pach a Jesusu. t 54 Leꞌec adaꞌ u caꞌ pꞌeel a milagro u betaj a Jesus tu cuenta Galilea. U betaj abeꞌe, leꞌec ti tali cuenta Judea, caꞌ cꞌochi tucayeꞌ cuenta Galilea. 43 



 



 



 



 



 



 



 



 



 



 



 



j 4.38 Hch 10:43; 1 P 1:12 k 4.39 Gn 49:10 l 4.40 Gn 32:26 m 4.41 Is 42:1; Ro 15:8 n 4.42 Jn 17:8; 1 Jn 4:14; 1 Jn 2:2 o 4.44 Mt 13:57; Mr 6:4; Lc 4:24 p 4.45 Jn 2:23; Jn 3:2; Dt 16:16 q 4.46 Jn 2:1,11 r 4.48 Mt 16:1; Lc 16:31; 1 Co 1:22 s 4.50 1 R 17:13–15 Mt 8:13; Mr 7:29; Lc 17:14; Jn 11:40; Hch 14:9 t 4.53 Lc 19:9; Hch 2:39; Hch 16:34 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 229



5



San Juan 5



Chꞌanesabi a sotmen u büqꞌuel u men a Jesusu.



 Pues teꞌi. Cꞌochi u qꞌuinil u fiestajil aj Israele, mentücü, bini a Jesus ich caj Jerusalen. u 2 Cotaꞌan a caj Jerusalene. Jun pꞌeel u puertajil a caj abeꞌe, Carnero v u cꞌabaꞌ. Yan u cuuchil a ichquil ich caj maꞌ naach ti a puertaja. Ichil a tꞌan hebreojo w, Betesda u cꞌabaꞌ. Yan cinco cuul a naj chen tiꞌijooꞌ aj boꞌoy teꞌiji. x 3 Ichil a boꞌoy abeꞌe, coyaꞌan u yaabil a cꞌojaꞌana. Yanooꞌ a chꞌoopo, a mooch u yoco, a sotmen u büqꞌuele. Tanooꞌ u paacꞌtic u caal ti peec a jaꞌa. 4 Yan qꞌuin ti walac u yemel tuwich jaꞌ jun tuul u yaj xaꞌnum a Dios ti caꞌan u peques u wich a jaꞌ teꞌiji. Leꞌec caꞌ uchuc u peec u wich a jaꞌa, jadiꞌ a cꞌojaꞌan a yaax walac u yocol ichili, jadiꞌ a walac u chꞌanül u cꞌojaꞌanil caꞌax cꞌuꞌac ti cꞌojaꞌanil a yan tiꞌiji. 5 Teꞌi queꞌen jun tuul a winiqui. Treinta y ocho jaab cꞌojaꞌanac. 6 Leꞌec a Jesusu, u yilaj a winic abeꞌ a coyaꞌan teꞌiji. U yeel ti top uchi caac u cꞌojaꞌanil. —¿A cꞌati wa chꞌanül?— cu tꞌan a Jesus tiꞌiji. y 7 —Noochwinic,— cu tꞌan a cꞌojaꞌan tiꞌiji. —Leꞌec ti walac u peec a jaꞌa, maꞌ yan mac caꞌ u tzꞌaaꞌeen ichil a jaꞌa. Leꞌec ti tan in yaaltic a beele, ulaacꞌ mac walac u payeꞌ ocol tin wich,— cu tꞌan a cꞌojaꞌan tiꞌi a Jesusu. 8 —Liqꞌuen. Molo a coytaan. Uchuc a ximbal,— cu tꞌan a Jesus tiꞌiji. z 9 Tu jomolil chꞌani a winiqui. U molaj u coytaan. Caji ti ximbal. Cꞌuꞌ betiqui, chꞌanesabi tu qꞌuinil a jedele. 10 —Aleebe u qꞌuinil jedel. Maꞌ quiꞌ tu cꞌaxül tiꞌi a ley caꞌ a benes a coytaan,— cu tꞌan u yaalbül u menooꞌ a nucuch winiqui. a 11 —Leꞌec mac u chꞌanesajen, u yadaj ten caꞌ in moloꞌ in coytaan caꞌ uchuc in ximbal,— cu tꞌan ti uchi u nuuc. 12 —¿Mac u yadaj tech caꞌ a moloꞌ a coytaan caꞌ uchuc a ximbal?— cu tꞌanooꞌ tiꞌi a winiqui. 13 Cꞌuꞌ betic a winiqui, maꞌ u yeel mac u chꞌanesaj. Ac jocꞌaꞌan a Jesus teꞌi u men top yaabooꞌ a cristiano teꞌiji. 14 Pachili, a Jesusu, u caꞌ cüxtaj a winic abeꞌ ichil u yotoch a Dioso. —Ila, chꞌaneech. Maꞌ a caꞌ beel a cüxte a sipꞌil tiꞌi maꞌ a cꞌaxül ichil a mas yaj tuwich biqꞌuin adoꞌo,— cu tꞌan a Jesus tiꞌiji. b 15 Bini a winiqui. U yadaj tiꞌijooꞌ a nucuch winic ti chꞌanesabi u men a Jesusu. 16 Leꞌecooꞌ a nucuch winiqui, cajooꞌ u tucle a cꞌas yocꞌol a Jesus u men tu qꞌuinil jedel top walac u tzꞌücyaj jabix u betaj tiꞌi a winic abeꞌe. U cꞌatiintajooꞌ u quimes a Jesusu. 17 —Leꞌec in Tata, tan to u meyaj tac leeb. Tan ilic in meyaj inene,— cu tꞌan a Jesus tiꞌijooꞌ ti uchi u nuuc. c 18 Leꞌecooꞌ a nucuch winiqui, u mas cꞌatiintajooꞌ u quimes alaꞌaji. Maꞌ jadiꞌ u betaj cꞌuꞌ a maꞌ quiꞌ u betabül tu qꞌuinil a jedeli. Mas tzꞌiicooꞌ u men u yadaj ti Dios u Tat. Leꞌec caꞌ u yadaj abeꞌe, u tzꞌaj u bajil ti quet etel a Dioso. d 1 

Pues teꞌi. Leꞌec a Jesusu, u nuuctajooꞌ. —Bel in quin wadüꞌ teꞌex u jajil. Leꞌec u Mejen a Dioso, maꞌax cꞌuꞌ a walac u betic tu junali. Jadiꞌ walac u betic cꞌuꞌ a tan u yilic u betic u Tata. Leꞌec biqui ti walac u betic a Tattzili, baaloꞌ ilic walac u betic alaꞌaji,— cu tꞌan a Jesusu. e 20 —Leꞌec a Tattzili, yaj u yubi u Mejen. Walac u yeꞌic tiꞌi u Mejen tulacal a cꞌuꞌ a tan u betiqui. Bel u cu yeeꞌ tiꞌi u Mejen a meyaj a mas yaj u betabül tiꞌi caꞌ saꞌtüqueꞌex a wool,— cu tꞌan a Jesusu. f 21 —Jabix ilic ti walac u caꞌ cuxquintic a quimen a Tattzili, baaloꞌ ilic a Mejentzili. Bel u cu tzꞌaaꞌ u cuxtal a maca. Cꞌuꞌ betiqui, jadiꞌ jabix u cꞌati a Mejentzili, jadiꞌ a bel u cu beteꞌ,— cu tꞌan a Jesusu. g 22 —Leꞌec a Tattzili, maꞌ taꞌach u tzꞌeec a mac ichil u sipꞌili, u men u tzꞌaj tiꞌi u Mejen caꞌ u tzꞌaaꞌ a sipꞌili. h 23 U tzꞌaj a meyaj abeꞌ tiꞌi u Mejen tiꞌi caꞌ tzꞌocsabüc u yanil u Mejen u men tulacalooꞌ a maca, jabix ilic ti walac u tzꞌocsabül u yanil a Tattzili,— cu tꞌan a Jesusu. —Leꞌec mac a maꞌ tan u tzꞌocsic u yanil u Mejene, maꞌ ilic tan u tzꞌocsic u yanil a Tattzili, u men leꞌec u tücaaꞌtaj,— cu tꞌan a Jesusu. i 24 —Bel in quin wadüꞌ teꞌex u jajil. Leꞌec mac tan u yubic in tꞌana, y tan u tzꞌocsic mac u tücaaꞌtajene, yan tiꞌi a cuxtal a maꞌ yan qꞌuin u jobol. Maꞌ tu tzꞌabül ich u sipꞌil u men joqꞌui tun ichil u benil a cꞌasili. Queꞌen tun tu benil a cuxtal a maꞌ yan qꞌuin u jobolo,— cu tꞌan a Jesusu. j 25 —Bel in quin wadüꞌ teꞌex u jajil. Watac u qꞌuinil y caji tun ti leꞌec boon a maꞌ u yeelooꞌ a Dioso, belooꞌ u cu yubi u tꞌan u Mejen a Dioso. Leꞌec boon a belooꞌ u cu cꞌüm‐oolte u tꞌana, bel u caꞌa tzꞌabül tiꞌijooꞌ a cuxtala,— cu tꞌan a Jesusu. k 26 —Jabix ilic ti yan u patalil u tzꞌaaꞌ a cuxtal a Tattzili, baaloꞌ ilic u tzꞌaj tiꞌi u Mejen caꞌ u tzꞌaaꞌ a cuxtal alaꞌaji,— cu tꞌan a Jesusu. 27 —Tzꞌabi ilic tiꞌi caꞌ u tzꞌaaꞌ a mac ichil u sipꞌili, u men leꞌec a Mejentzili, yanaji ti cristianojil,— cu tꞌan a Jesusu. l 28 —Maꞌ u saꞌtüleꞌex a wool u men cꞌuꞌ in wadaja. Watac u qꞌuinil leꞌec ti tulacal boon a quimene, belooꞌ u cu yubi u tꞌan a Mejentzili,— cu tꞌan a Jesusu. 29 —Belooꞌ u caꞌa ti liqꞌuil. Leꞌec boon u betaj a quiꞌi, ichil a caꞌ cuxtal abeꞌe, belooꞌ u cu cꞌümüꞌ a cuxtal a maꞌ yan qꞌuin u jobolo. Leꞌec boon u betajooꞌ a cꞌasa, ichil a caꞌ cuxtal abeꞌe, belooꞌ u caꞌa tzꞌabül ichil u sipꞌil,— cu tꞌan a Jesusu. m 19 



 



 



 



 



 



 



 



 



 



 



Leꞌec adaꞌ a testigo tu pach a Jesusu.



—Pues teꞌi. Inene, maꞌ patalen in beteꞌ a maꞌax cꞌuꞌi tin junala. Jabix ilic ti walac u yaalbül tene, baaloꞌ ilic ti walac in wilic tulacal a baꞌala. Maꞌ tin wadic 30 

wa quiꞌ cꞌuꞌ a maꞌ quiꞌi, wa xan maꞌ quiꞌ cꞌuꞌ a quiꞌi, u men maꞌ tan in betic jadiꞌ jabix in cꞌatiji. Tan in betic jabix u cꞌati a mac u tücaaꞌtajene,— cu tꞌan a Jesusu. n 31 —Wa jadiꞌ inen in testigo tin bajili, maꞌ chicaꞌan wa jaj in tꞌan,— cu tꞌan a Jesusu. o 32 —Cꞌuꞌ betiqui, yan ulaacꞌ jun tuul in testigo. In weel ti jaj u tꞌan alaꞌi tin wocꞌol,— cu tꞌan a Jesusu. 33 —Incheꞌexe, a tücaaꞌtajeꞌex cꞌaatbül tiꞌi aj Juan aj tzꞌaj ocjaꞌ maqui alaꞌaji. U yadaj teꞌex a jaj tin wocꞌolo,— cu tꞌan a Jesus tiꞌijooꞌ u yetcaala. p 34 —Cꞌuꞌ betiqui, maꞌ nojaꞌan in wool etel u tꞌan a cristiano tiꞌi in testigo u men cristiano ta wichi. Cꞌuꞌ betiqui, tan in wadic adaꞌ yocꞌol in testigo aj Juan tiꞌi caꞌ a tzꞌocseꞌex a jabix u yadaj tiꞌi caꞌ saꞌalbüqueꞌex caꞌ xiqueꞌex ti caꞌan,— cu tꞌan a Jesusu. 35 —Jabix jun cuul a lampara a tꞌübaꞌan a tan u tzꞌeec u saca, baaloꞌ ti queꞌen aj Juana. U yeꞌaj a jaja. Incheꞌexe, quiꞌeꞌex a wool jun pꞌe rato ichil a jabix u sac abeꞌe, leꞌec a jaj u yadaj aj Juana,— cu tꞌan a Jesusu. q 36 —Yan in testigo a mas nooch tuwich aj Juana. Leꞌec a testigo abeꞌe, leꞌec a milagro a walac in betiqui. Tzꞌabi ten in beteꞌ abeꞌ u men a Tattzili. U men a milagro abeꞌe, chicaꞌan ti leꞌec a Tattzili, u tücaaꞌtajen,— cu tꞌan a Jesusu. r 37 —Leꞌec ilic a Tattzili, leꞌec in testigo. Incheꞌexe, maꞌ a wuꞌyajeꞌex u tꞌan. Maꞌax a wilajeꞌex u wich. s 38 Maꞌax a tzꞌajeꞌex ta wool u tꞌan Dios a tzꞌiibaꞌana, mentücü, maꞌ taneꞌex a tzꞌocsic mac a tücaaꞌbi u men a Tattzili,— cu tꞌan a Jesusu. 39 —Incheꞌexe, walaqueꞌex a quiꞌ xoquic u juꞌum Dios chen u men walaqueꞌex a tuclic ti ichil a xoc abeꞌe, yan teꞌex a cuxtal a maꞌ yan qꞌuin u jobolo. Cꞌuꞌ betiqui, inen a walac u tzicbaltiquen a juꞌum abeꞌe, t 40 y maꞌ a cꞌateꞌex a cꞌüm‐oolteen tiꞌi caꞌ a cꞌümeꞌex a cuxtal abeꞌe,— cu tꞌan a Jesusu. 41 —In wadaj a baaloꞌo, maꞌ tiꞌi caꞌ aalbüc in quiꞌil u menooꞌ a cristianoji,— cu tꞌan a Jesusu. u 42 —Cꞌuꞌ betiqui, in weel ti maꞌ yaj a wuꞌyeꞌex a Dioso. 43 Tücaaꞌbeen u men in Tat, y maꞌ taneꞌex a cꞌüm‐ooltiquen. Cꞌuꞌ betiqui, caꞌ talac ulaacꞌ mac u tzꞌaaꞌ tu bajil ilic tu junal jabix top yaab u yeele, beleꞌex a caꞌa a cꞌümüꞌ,— cu tꞌan a Jesus tiꞌijooꞌ a cristianojo. 44 —Incheꞌexe, top quiꞌeꞌex ta xiquin caꞌ a wuꞌyeꞌex u yaalbül teꞌex ti quiꞌeꞌex u menooꞌ a cristianojo. Cꞌuꞌ betiqui, maꞌ taꞌacheꞌex a cüxtic cꞌuꞌ a caꞌ a beteꞌex tiꞌi caꞌ aalbüc teꞌex ti quiꞌeꞌex u men a jun tuul ilic tu bajil a Dioso. U men abeꞌe, maꞌ tu paataleꞌex a tzꞌocsiquen,— cu tꞌan a Jesusu. v 45 —Maꞌ a tucliqueꞌex wa bel in quin tzoleꞌex tiꞌi a Tattzili. Queꞌeneꞌex a wool tu pach u tꞌan aj quimen Moises tiꞌi cu saꞌalteꞌex cuchi. Leꞌec ilic alaꞌaji, tan u tzoliqueꞌex tiꞌi a Tattzili,— cu tꞌan a Jesusu. w 46 —Wa cuchi a tzꞌocsajeꞌex u tꞌan aj Moisese, a tzꞌocsajeneꞌex ilic cuchi u men alaꞌaji, u tzicbaltajen ichil u tzꞌiib,— cu tꞌan a Jesusu. x 47 —Cꞌuꞌ betiqui, wa maꞌ taꞌacheꞌex a tzꞌocsic a tꞌan a tzꞌiibaꞌan u men aj Moisese, ¿biqui caꞌ paatac a tzꞌocsiqueꞌex in tꞌan inene?— cu tꞌan a Jesus tiꞌijooꞌ u yetcaal aj Israele. y  

Cinco mil tuul ti winic a tzeenbooꞌ u men a Jesusu.



 Pues teꞌi. Joqꞌui a Jesus teꞌiji. U mansaj a laguna Galileaja. Caꞌ pꞌeel u cꞌabaꞌ a lagunaja, Tiberias y Galilea. z 2 Tücünacooꞌ u yaabil a cristiano tu pach a Jesusu, u men u yilajooꞌ boon a milagro u betaj ti tan u tzꞌüquic a cꞌojaꞌana. 3 Naqꞌui a Jesus tuwich witz ti tintal u yetꞌocooꞌ u yaj cambal. 4 Nützꞌünac u qꞌuinil u fiestajooꞌ aj Israel leꞌec ti tan u cꞌajsabül biqꞌuin ti mani u yaj xaꞌnum Dios ti caꞌan yocꞌolooꞌ. a 5 Leꞌec a Jesusu, u yilajooꞌ u yaabil a cristianojo. Tanooꞌ u cꞌochol etel. —¿Tuba ti qꞌuexic a janal caꞌ ti tzꞌaaꞌ tiꞌijooꞌ a cristiano adaꞌooꞌo?— cu tꞌan a Jesus tiꞌi jun tuul u yaj cambal leꞌec aj Felipeje. b 6 Jadiꞌ u cꞌaataj tiꞌi u men u cꞌati u yubi biqui ti caꞌ uchuc u nuuc aj Felipeje. Alaꞌaji, u yeel cꞌuꞌ a bel u cu beteꞌe. 7 —Caꞌax u meyaj a mac manal nueve uj, maꞌ chucul tiꞌi u qꞌuexic a pan tiꞌi caꞌ tzꞌabüc tzꞌetzꞌetac tiꞌi a jujun tuulu,— cu tꞌan aj Felipe tiꞌi ti uchi u nuuc. c 8 Pues teꞌi. Yan jun tuul u yaj cambal a Jesusu, Andres u cꞌabaꞌ. Alaꞌaji, u yitzꞌin aj Simon Pedro. 9 —Waꞌyeꞌ queꞌen jun tuul a tzꞌubu. Yan cinco cuul a pan etele. Betajaꞌan etel u harinajil cebada d. Yan ilic caꞌ tuul aj meen chꞌilam etele. Cꞌuꞌ betiqui, ¿cꞌuꞌ aj beel tiꞌijooꞌ u yaabil a cristianojo?— cu tꞌan aj Andres tiꞌi a Jesusu. e 10 —Adü tiꞌijooꞌ a cristiano caꞌ tinlacooꞌo,— cu tꞌan a Jesusu. Suꞌuquil u wich a luꞌum teꞌiji. Tinlajooꞌ. Jabix wal cinco mil tuul ti winic a yana. 11 Leꞌec a Jesusu, u laj chꞌaꞌaj a pana. U yadaj a boꞌtic tiꞌi a Dios yocꞌol a pana, caꞌ tun u tzꞌaj tiꞌijooꞌ u yaj cambal caꞌ u tꞌoxooꞌ tiꞌijooꞌ a tinaꞌana. Baaloꞌ ilic u betaj etel aj meen chꞌilama. U tzꞌaj tiꞌijooꞌ a janal leꞌec boon u cꞌatooꞌ u jante. f 12 Leꞌec ti naꞌajnooꞌ, u yadaj tiꞌijooꞌ u yaj cambal: —Molo u yadaꞌ a janal tiꞌi maꞌ u najiltal,— cu tꞌan a Jesusu. 13 Pues teꞌi. U molajooꞌ. Doce cuul ti nucuch xac u tudesajooꞌ etel u yadaꞌ a cinco cuul pan a betabi etel u harinajil cebada. g 14 Leꞌecooꞌ a cristianojo, u yilajooꞌ a milagro u betaj a Jesusu. —Tu jajil alaꞌaji, leꞌec a tan ti paacꞌtic u yudel waꞌyeꞌ yocꞌolcab tiꞌi caꞌ u yadüꞌ toꞌon u tꞌan a Dioso,— cu tꞌanooꞌ tu bajil. 15 Pues teꞌi. Leꞌec a Jesusu, u naꞌtaj ti bel u caꞌa chocbol ti reyil u menooꞌ a cristianojo, mentücü joqꞌui tu yaamooꞌ. Mas naqꞌui tuwich witz tu junal. h 1 



 



 



 



 



 



 



 



 



 



 



 



 



 



 



Uchi u ximbal yocꞌol jaꞌ a Jesusu.



Pues teꞌi. Oqui a qꞌuini. Binooꞌ chiꞌ jaꞌ u yaj cambal. i 17 Ocooꞌ ichil a barcojo. Cajooꞌ ti beel junxeel jaꞌ ich caj Capernaum. Oqui a acꞌüꞌü, 16 

y maꞌax to cꞌochoc a Jesus etelooꞌo. 18 Tzꞌiicaji a jaꞌ u men chich a iqꞌui. 19 Leꞌec ti cꞌochooꞌ cinco wa seis kilometro j u naachil chiꞌ a jaꞌa, u yilajooꞌ a Jesusu. Tan u ximbal yocꞌol a jaꞌa. Watac u cꞌochol tu tzeel a barcojo. Jacꞌooꞌ u yool. 20 —Inen. Maꞌ a saactaleꞌex,— cu tꞌan a Jesus tiꞌijooꞌo. 21 Quiꞌajooꞌ u yool. U chaꞌajooꞌ u yocol ichil a barcojo. Tu seebal cꞌochi a barco chiꞌ jaꞌ tuba tanooꞌ u beele.  



 



 



 



Tan u cüxtabül a Jesus u menooꞌ a cristianojo.



Pues teꞌi. Ti sasaji tu samalili, queꞌenooꞌ to a cristiano chiꞌ jaꞌ tuba janooꞌo. U yeelooꞌ leꞌec ti cꞌochooꞌ teꞌiji, jadiꞌ jun cuul ilic a barco a yana. U yeelooꞌ ilic xan ti maꞌ oqui a Jesus tu yaamooꞌ u yaj cambal ichil a barco ti binooꞌo. 23 Cꞌuꞌ betiqui, yaab a barco a tali caj Tiberias, cꞌochi to maꞌ naach tuba janooꞌ leꞌec ti cꞌajsabi a Dios yocꞌol a pan u men a Jesusu. 24 Leꞌecooꞌ a cristianojo, caꞌ u yilajooꞌ ti maꞌ queꞌen teꞌi a Jesusu, maꞌax u yaj cambalooꞌo, ocooꞌ ichil boon a barco a cꞌochi to. Binooꞌ u cüxte a Jesus junxeel jaꞌ ich caj Capernaum. 22 



 



 



Leꞌec a Jesus a jabix janal a tali ti caꞌana.



Pues teꞌi. Cꞌochooꞌ junxeel a jaꞌa. U cüxtajooꞌ a Jesus teꞌiji. —Maestro, ¿biqꞌuini ti udeech waꞌyeꞌ?— cu tꞌanooꞌ tiꞌi. 26 —Bel in quin wadüꞌ teꞌex u jajil. Taneꞌex a cüxtiquen maꞌ u men a wilajeꞌex a milagroji. Taneꞌex a cüxtiquen u men quiꞌ janeꞌex etel a pana,— cu tꞌan a Jesus ti uchi u nuuc. 27 —Yan a meyajeꞌex, pero maꞌ chenac ti a janal a walac u joboli. Uchuqueꞌex a meyaj yocꞌol a janal a maꞌ yan qꞌuin u jobolo, leꞌec a walac u tzꞌeec a cuxtal a maꞌ yan qꞌuin u jobolo. Inene, yanajeen ti cristianojil. Walac in tzꞌeec a janal abeꞌe. Leꞌec a Dios a Tattzili, u tzꞌaj ten caꞌ in tzꞌaaꞌ a janal abeꞌe,— cu tꞌan a Jesusu. k 28 —¿Cꞌuꞌ ti quiꞌil a yan ti betic leꞌec a quiꞌ tu wich a Dioso?— cu tꞌanooꞌ tiꞌi a Jesusu. 29 —Leꞌec a cꞌuꞌ a quiꞌ tu wich Dios caꞌ a beteꞌexe, caꞌ a tzꞌocseꞌex a mac a tücaaꞌbi u men a Dioso,— cu tꞌan a Jesusu. l 30 —¿Cꞌuꞌ ti milagrojil a bel a caꞌa a beteꞌ tiꞌi caꞌ ti tzꞌocseech? ¿Cꞌuꞌ a bel a caꞌa a beteꞌ?— cu tꞌanooꞌ tiꞌi a Jesusu. m 31 —Leꞌec ti queꞌenooꞌ to ich pꞌatal luꞌum ti uchben mamaaꞌa, tzꞌabooꞌ u janal u men a Dioso. Mana u cꞌabaꞌ a janal abeꞌe,— cu tꞌanooꞌ a cristianojo. —“U tzꞌaj tiꞌijooꞌ a janal a tali ti caꞌan caꞌ u jantooꞌo,” cu tꞌan a tꞌan a tzꞌiibbi ichil u juꞌum a Dioso,— cu tꞌanooꞌ a cristianojo. n 32 —Bel in quin wadüꞌ teꞌex u jajil. Maꞌ aj Moises u tzꞌaj a janal a tali ti caꞌani. Leꞌec in Tata, tan u tzꞌeec a jajil janal a tali ti caꞌana,— cu tꞌan a Jesusu. 33 —Leꞌec a janal a tan u tzꞌeec a Dioso, leꞌec a mac a emi ti caꞌana. Alaꞌaji, walac u tzꞌeec a cuxtal a maꞌ yan qꞌuin u jobol tiꞌi a jujun 25 

tuul yocꞌolcaba,— cu tꞌan a Jesusu. 34 —Noochwinic, tzꞌa toꞌon a janal abeꞌ tulacal a qꞌuini,— cu tꞌanooꞌ tiꞌi a Jesusu. 35 —Inen a janal abeꞌ a walac u tzꞌeec a cuxtal a maꞌ yan qꞌuin u jobolo. Leꞌec mac caꞌ u cꞌüm‐oolteene, alaꞌaji, jabix mac a naꞌajni jumpul u men ac u cüxtaj a janal leꞌec caꞌ u cꞌüm‐ ooltajen. Ac u cüxtaj u yucꞌul caꞌ u tzꞌaj u yool tin pach,— cu tꞌan a Jesusu. o 36 —Maꞌ taꞌacheꞌex a tzꞌocsiquen caꞌax a wilajeneꞌex jabix ilic in wadaj teꞌex biqꞌuin adoꞌo,— cu tꞌan a Jesusu. 37 —Tulacal mac a tanooꞌ u tzꞌabül ten u men a Tattzili, bel u cu cꞌüm‐oolteen. Leꞌec boon a tanooꞌ u cꞌüm‐ ooltiquene, maꞌ tin pulic,— cu tꞌan a Jesusu. p 38 —Inene, emeen ti caꞌan maꞌ tiꞌi caꞌ in beteꞌ chen a jabix in cꞌatiji. Emeen tiꞌi in betical jabix u cꞌati mac u tücaaꞌtajen,— cu tꞌan a Jesusu. q 39 —Leꞌec mac u tücaaꞌtajene, maꞌ u cꞌati caꞌ in puluꞌ maꞌax jun tuul tu yaamooꞌ tulacal boon u tzꞌaj tene. U cꞌati caꞌ in cuxquintooꞌ tu jobeeb a yocꞌolcaba,— cu tꞌan a Jesusu. r 40 —Leꞌec tulacal mac a tan u naꞌtiquene, y tan ilic xan u tzꞌeec u yool tin pacha, yan tiꞌi a cuxtal a maꞌ yan qꞌuin u jobolo, u men baaloꞌ u cꞌati in Tata. Inen bel in quin cuxquintooꞌ alaꞌaꞌooꞌ ti u jobeeb a yocꞌolcaba,— cu tꞌan a Jesusu. s 41 Pues teꞌi. Leꞌecooꞌ aj Israele, cajooꞌ ti pꞌaꞌas pach u pol a Jesusu. Maꞌ quiꞌooꞌ tu xiquin ti caꞌ u yadaj ti leꞌec ilic alaꞌaji, leꞌec a janal a emi ti caꞌana. 42 —¿Maꞌ wa leꞌec a Jesusu, leꞌec u mejen aj Joseje? Ti weelooꞌ u wich u naꞌ u tat. ¿Cꞌuꞌ caꞌa tan u yadic alaꞌi ti emi ti caꞌan?— cu tꞌanooꞌ tu bajil. 43 —Maꞌ a wadiqueꞌex abeꞌ ta bajileꞌexe,— cu tꞌan a Jesus tiꞌijooꞌo. 44 —Maꞌax mac u paatal u tzꞌeec u yool tin pach wa maꞌ püybi u men a Tattzili. Alaꞌaji, u tücaaꞌtajen. Inene, bel in quin caꞌ cuxquinte boon a queꞌen u yool tin pach ti u jobeeb a yocꞌolcaba,— cu tꞌan a Jesusu. 45 —“Tulacalooꞌ alaꞌooꞌo, belooꞌ u caꞌa caꞌansabül u men a Dioso,” cu tꞌan jun tuul u tzꞌiibtaj u tꞌan a Dios uchiji. Tulacal mac u yubaj y u cünaj ti baaloꞌ etel a Tattzili, bel u cu tzꞌaaꞌ u yool tin pach,— cu tꞌan a Jesusu. t 46 —Maꞌ tan in wadic wa yan mac u yilaj a Tattzili. Jadiꞌ mac a tali etel a Dioso, jadiꞌ u yilaj a Tattzili,— cu tꞌan a Jesusu. u 47 —Bel in quin wadüꞌ teꞌex u jajil. Leꞌec mac a queꞌen u yool tin pacha, yan tiꞌi a cuxtal a maꞌ yan qꞌuin u jobolo,— cu tꞌan a Jesusu. v 48 —Inene, jabixen a janal a walac u tzꞌeec a cuxtal a maꞌ yan qꞌuin u jobolo,— cu tꞌan a Jesusu. 49 —Leꞌecooꞌ a mamaaꞌeꞌexe, u jantajooꞌ a janal a mana u cꞌabaꞌ ich pꞌatal luꞌumu. Cꞌuꞌ betiqui, quimooꞌ ilic alaꞌooꞌ,— cu tꞌan a Jesusu. 50 —Leꞌec a janal a tan in wadiqui, leꞌec a emi ti caꞌana. Wa mac caꞌ u janteje, maꞌ tu pꞌaatül ti pulaꞌan,— cu tꞌan a Jesusu. 51 —Inen a cuxaꞌan janal abeꞌ a emi ti caꞌana. Wa mac caꞌ u jante a janal abeꞌe, bel u caꞌa ti cuxtal jumpul. Leꞌec a  

jabix janal a bel in caꞌa in cꞌubuꞌ tiꞌi u cuxtal a mac yocꞌolcaba, leꞌec in büqꞌuele,— cu tꞌan a Jesusu. w 52 Pues teꞌi. Leꞌecooꞌ aj Israele, cajooꞌ u pꞌujes u bajil etel tꞌan. —Leꞌec a winic abeꞌe, ¿biqui caꞌ u tzꞌaaꞌ toꞌon u büqꞌuel caꞌ ti jante?— cu tꞌanooꞌ tu bajil. x 53 —Bel in quin wadüꞌ teꞌex u jajil,— cu tꞌan a Jesus tiꞌijooꞌo. —Yaneꞌex a tzꞌeec a wool tin pach tu jajil bete cuenta taneꞌex cuchi a jantic in büqꞌuel y taneꞌex cuchi a wuqꞌuic in qꞌuiqꞌuel a yanajeen ti cristianojili. Wa maꞌ ta tzꞌeequeꞌex a wool tin pach tu jajil ti baaloꞌo, maꞌ yan teꞌex a cuxtala,— cu tꞌan a Jesusu. y 54 —Leꞌec mac jabix caꞌ u jante in büqꞌuel caꞌ u yucuꞌ in qꞌuiqꞌuele, yan tiꞌi a cuxtal a maꞌ yan qꞌuin u jobol. Inene, bel in quin caꞌ cuxquinte ti u jobeeb a yocꞌolcaba,— cu tꞌan a Jesusu. 55 —Leꞌec in büqꞌuel in qꞌuiqꞌuele, jabix janal y ucꞌul tu jajil,— cu tꞌan a Jesusu. 56 —Leꞌec mac caꞌ u cꞌüm‐oolteen jabix cuchi caꞌ u jante in büqꞌuel caꞌ u yucꞌuꞌ in qꞌuiqꞌuele, queꞌen tin wetel. Inene, queꞌenen ilic etel alaꞌaji,— cu tꞌan a Jesusu. z 57 —Leꞌec a Tattzili, cuxaꞌan. U tücaaꞌtajen. Jabix ilic ti cuxaꞌanen u men u mucꞌ a Tattzili, baaloꞌ ilic mac jabix caꞌ u janteene, bel u caꞌa ti cuxtal u men in mucꞌ inene,— cu tꞌan a Jesusu. 58 —Leꞌec jabix a janal a tan in wadiqui, leꞌec mac a emi ti caꞌana. Maꞌ leꞌec jabix a janal u jantajooꞌ a uchben mamaaꞌi. Alaꞌooꞌo, quimooꞌ ilic. Leꞌec mac caꞌ u jante a janal a tan in wadiqui, bel u caꞌa ti cuxtal jumpul,— cu tꞌan a Jesusu. 59 Baaloꞌ u tꞌan a Jesus ti tan u caꞌansicooꞌ a cristiano ichil a naj tuba muchꞌaꞌanooꞌ u yetcaal u cꞌajes Dios ich caj Capernaum.  



 



 



 



 



 



 



 



Leꞌec adaꞌ a tꞌan yocꞌol a cuxtal a maꞌ yan qꞌuin u jobolo.



Pues teꞌi. Yanooꞌ a tan u cambal etel a Jesusu. Leꞌec caꞌ u yubajooꞌ cꞌuꞌ u yadaj ichil a naj tuba walaquil a muchꞌtala, u yadajooꞌ tu bajil: —Yaj u cꞌümbül cꞌuꞌ a tan u yadiqui. ¿Mac caꞌ paatac u cꞌümüꞌ u tꞌan?— cu tꞌanooꞌ tu bajil. a 61 Cꞌuꞌ betic a Jesusu, u yeel cꞌuꞌ a tanooꞌ u yadic tu bajili. —Maꞌ quiꞌ u tzꞌocsabül u tꞌan,— cu tꞌanooꞌ tu bajil. —¿Maꞌ wa quiꞌ ta xiquineꞌex cꞌuꞌ in wadaj teꞌexe?— cu tꞌan tiꞌijooꞌ. 62 —¿Uxtun wa cuchi caꞌ a wileꞌex in caꞌ nacꞌül tuba taleen a yanajeen ti cristianojili? ¿Cꞌas ilic wa caꞌ cꞌaxüc teꞌex abeꞌe?— cu tꞌan a Jesusu. b 63 —Leꞌec u Püsücꞌal a Dioso, walac u tzꞌeec a cuxtal a maꞌ yan qꞌuin u jobolo. Leꞌecooꞌ a cristianojo, maꞌ tu paatalooꞌ u tzꞌeec a cuxtal abeꞌe. Leꞌec a tꞌan in wadaj teꞌexe, tiꞌi Dios. A tꞌan abeꞌe, walac u tzꞌeec a cuxtala. c 64 Cꞌuꞌ betiqui, yanooꞌ ta yaameꞌex a maꞌ taꞌachooꞌ u tzꞌocsaja,— cu tꞌan a Jesusu. Ac tu cajeebal, a Jesusu, u yeel mac a maꞌ queꞌenooꞌ u yool tu pacha. A Jesusu, bel u caꞌa cꞌubbul tiꞌijooꞌ a tzꞌiic tiꞌiji. U yeel mac bel u cu beteꞌ abeꞌe. d 65 —“Maꞌax mac u paatal u tzꞌeec u yool tin pach wa maꞌ tzꞌabi tiꞌi 60 

u men a Tattzili,” queen teꞌex u men ta yaameꞌex queꞌenooꞌ a maꞌ taꞌachooꞌ u tzꞌocsiquen,— cu tꞌan a Jesusu. 66 Leꞌec caꞌ u yubajooꞌ u yadic a Jesus ti baaloꞌo, yaabooꞌ a tücünacooꞌ tu pacha, u pꞌütajooꞌ. e 67 —¿Beleꞌex wa a caꞌa a pꞌüteen jabix alaꞌooꞌo?— cu tꞌan a Jesus tiꞌijooꞌ a doce tuulu. 68 —Noochil, ¿mac etel ti beel? Ta wetel yan a tꞌan tiꞌi a cuxtal a maꞌ yan qꞌuin u jobolo,— cu tꞌan aj Simon Pedro tiꞌi ti uchi u nuuc. 69 —Inoꞌono, walac ti tzꞌocsic a tꞌan. Ti weel ti leꞌec incheche, u yaj Saꞌalilech a cristianojo. Incheche, u Mejenech a Dios a cuxaꞌana,— cu tꞌan tiꞌi a Jesusu. f 70 —Inen in yeetajeꞌex a doce tuuleꞌex ta bajili. Jun tuul a queꞌen ta yaameꞌexe, yan a cꞌacꞌasbaꞌal tu yoolo,— cu tꞌan a Jesusu. 71 Tan u tzicbaltic aj Judas leꞌec u mejen aj Simon Iscarioteje. Tac etel aj Judas, doce tuulooꞌ tu bajil. Alaꞌaji, bel u caꞌa u cꞌubuꞌ a Jesus tiꞌijooꞌ a tzꞌiic tiꞌiji.  

Maꞌ taꞌach u tzꞌocsabül a Jesus u menooꞌ u yitzꞌin.



 Pues teꞌi. Caji ti manül a Jesus tulacal tubajac tu cuenta Galilea. Maꞌ u cꞌatiintaj manül tu cuenta Judea u menooꞌ u yetcaal aj Israel a noochooꞌ u wichil u meyaj a queꞌenooꞌ teꞌiji. U cꞌatooꞌ u quimes. g 2 Watac u qꞌuinil u fiestajooꞌ aj Israel leꞌec ti walacooꞌ u men champa. h 3 —Joqꞌuen waꞌyeꞌ. Caꞌ xiquech a wilaꞌ a fiesta tu cuenta Judea,— cu tꞌanooꞌ u yitzꞌin tiꞌi a Jesusu. —Ti baaloꞌo, leꞌecooꞌ a walac u tzꞌocsiquech teꞌiji, belooꞌ u cu yilaꞌ cꞌuꞌ a walac a betiqui,— cu tꞌanooꞌ tiꞌi. i 4 —Leꞌec mac u cꞌati ti eeltzil u meyaja, maꞌ tu betic ich mucul. Walac a betic a milagrojo. Caꞌ xiquech tu taanooꞌ a cristiano yocꞌolcab,— cu tꞌanooꞌ u yitzꞌin tiꞌi. 5 U yadajooꞌ abeꞌ u yitzꞌini, u men maꞌax alaꞌooꞌ, maꞌ ilic queꞌenooꞌ u yool tu pach a Jesusu. j 6 —Maꞌax to cꞌochoc u yorajil in beel teꞌi. Incheꞌexe, u paataleꞌex a beel ti a fiesta biqꞌuin ti a cꞌateꞌex a beele,— cu tꞌan a Jesusu. k 7 —Maꞌ tu paatal a motzinbileꞌex u menooꞌ a cristiano yocꞌolcaba. Tanooꞌ u motzintiquen u men walac in wadic ti cꞌas a tanooꞌ u betiqui,— cu tꞌan a Jesus tiꞌijooꞌ u yitzꞌini. l 8 —Incheꞌexe, caꞌ xiqueꞌex ti a fiestaja. Inene, maꞌ seꞌ bel in caꞌa u men maꞌax to cꞌochoc u yorajil in beel,— cu tꞌan a Jesus tiꞌijooꞌ u yitzꞌin. m 9 Leꞌec caꞌ u yadaj a tꞌan abeꞌe, pꞌaati teꞌi tu cuenta Galilea a Jesusu. 1 



 



 



 



 



 



 



 



 



Bini a Jesus ti il fiesta.



Pues teꞌi. Ac binooꞌ tun u yitzꞌin ti a fiesta ti bini ilic teꞌi alaꞌaji. Maꞌ chicaꞌan ti bini. Bini ti mucul. 11 Leꞌecooꞌ a nucuch winiqui, tanooꞌ u yaaltic u cüxte a Jesus ichil a fiestaja. —¿Tuba queꞌen alaꞌaji?— cu tꞌanooꞌ. n 12 Leꞌecooꞌ a cristianojo, yaab a tanooꞌ u jisiltꞌan yocꞌol a Jesusu. —Quiꞌil winic a Jesusu,— cu tꞌanooꞌ a yaab ichil a jisiltꞌana. —Maꞌ leꞌequi. Chen tan u tusic 10 

a cristianojo,— cu tꞌanooꞌ ulaacꞌ ich jisiltꞌan. o 13 Cꞌuꞌ betiqui, saacooꞌ tiꞌi a nucuch winiqui, mentücü, maꞌax mac a uchi u tꞌan ti chicaꞌan yocꞌol a Jesusu. 14 Pues teꞌi. Mani tun chumuc a boon u qꞌuinil a fiestaja. Leꞌec a Jesusu, oqui ichil u yotoch a Dioso. Caji ti caꞌansaj teꞌi. 15 Saꞌtooꞌ u yool a nucuch winic teꞌiji. —¿Biqui ti top yaab u yeel a winic adaꞌa? Maꞌ culaji ichil a escuelaja,— cu tꞌanooꞌ tu bajil. p 16 —Leꞌec cꞌuꞌ a tan in wadiqui, maꞌ tin junal in cuxquintaji. Teꞌ tali etel mac u tücaaꞌtajen,— cu tꞌan a Jesus ti uchi u nuuc. q 17 —Leꞌec mac a queꞌen u yool u beteꞌ a cꞌuꞌ u cꞌati a Dioso, bel u cu naꞌte wa inen in cuxquintaj a tꞌan adaꞌa, wa tali etel Dios,— cu tꞌan a Jesusu. r 18 —Leꞌec mac a walac u cuxquintic u tꞌan tu junal, jadiꞌ tan u cꞌatiintic u yaalbül u quiꞌil tu junal. Cꞌuꞌ betiqui, leꞌec mac u cꞌati caꞌ aalbüc u quiꞌil mac u tücaaꞌtaja, alaꞌaji, toj u naꞌat. Maꞌ tan u tusi,— cu tꞌan a Jesusu. s 19 —Leꞌec aj quimen Moisese, u pꞌütaj teꞌex a ley u tzꞌaj a Dioso. Cꞌuꞌ betiqui, maꞌ taꞌacheꞌex a tzꞌocsic a ley abeꞌe. ¿Cꞌuꞌ caꞌa taneꞌex a cꞌatiintic a quimseen?— cu tꞌan a Jesus tiꞌijooꞌo. t 20 —Incheche, yan a cꞌacꞌasbaꞌal ta wool. Maꞌax mac a tanooꞌ u cꞌatiintic u quimseech,— cu tꞌanooꞌ a cristiano ti uchi u nuuc. u 21 —In betaj a milagro tu qꞌuinil jedele, mentücü, saꞌteꞌex a wool,— cu tꞌan a Jesusu. 22 —Leꞌec aj quimen Moisese, u pꞌütaj teꞌex caꞌ a xoteꞌex a wotꞌel tiꞌi caꞌ pꞌaatüc u pꞌis. Circuncision u cꞌabaꞌ. Maꞌ aj Moises u cajsaj abeꞌe, pero yanaji etelooꞌ u uchben mamaaꞌ. Walaqueꞌex a betic a circuncision tiꞌijooꞌ a xidal tzꞌub caꞌax ti u qꞌuinil jedel,— cu tꞌan a Jesusu. v 23 —Yaneꞌex a tzꞌeec a circuncision tiꞌijooꞌ a xidal tzꞌub caꞌax tu qꞌuinil jedel tiꞌi maꞌ u cꞌaxül ti cꞌas tiꞌi a ley u tzꞌiibtaj aj Moisese. ¿Cꞌuꞌ caꞌa tzꞌiiqueꞌex ten u men tu qꞌuinil jedel in tzꞌücaj a winiqui?— cu tꞌan a Jesusu. w 24 —Maꞌ seꞌ tzꞌeequeꞌex u sipꞌil a mac ti maꞌax to a wileꞌex wa toj u betaj. Yaneꞌex a wilic u sipꞌil ti toj,— cu tꞌan a Jesusu. x  



 



 



 



 



 



 



 



 



 



 



 



Maꞌ jumbelooꞌ u tucul a cristiano yocꞌol a Jesusu.



Pues teꞌi. Yanooꞌ ilic aj cajil Jerusalen tu yaamooꞌ a tanooꞌ u yubic u tꞌan a Jesusu. U chucaana, talaꞌanooꞌ caꞌax tubajac. —¿Maꞌ wa leꞌec a winic adaꞌ a tanooꞌ u yaaltic u cüxte tiꞌi caꞌ u quimesooꞌ?— cu tꞌanooꞌ aj cajil tu bajilooꞌo. 26 —Tan u tꞌan a Jesus waꞌyeꞌ tu taanooꞌ a cristianojo. Leꞌecooꞌ a tzꞌiic tiꞌiji, maꞌax cꞌuꞌ a tanooꞌ u yadic tiꞌiji. Uchac leꞌecooꞌ a nucuch winiqui, u yeeltajooꞌ ti jaj ti leꞌec u yaj Saꞌalil a cristianojo,— cu tꞌanooꞌ aj cajil Jerusalen tu bajilooꞌo. 27 —Cꞌuꞌ betiqui, ti weel tuba queꞌen u caal a winic adaꞌa. Leꞌec caꞌ chiclac u yaj Saꞌalil a cristianojo, maꞌax mac caꞌ u yeelte tuba queꞌen u caal,— cu tꞌanooꞌ tu bajil. 28 Tan to u tꞌan a Jesus ichil u yotoch a Dioso. Leꞌec caꞌ u yubajooꞌ u tꞌan a cristiano a Jesusu, u yadaj ti chich: —Incheꞌexe, a weeleꞌex in wich. A weeleꞌex in caal. Cꞌuꞌ betiqui, tücaaꞌbeen. Leꞌec mac u tücaaꞌtajene, 25 

cuxaꞌan tu jajil. Maꞌ a weeleꞌex alaꞌaji,— cu tꞌan a Jesusu. y 29 —Inen in weel alaꞌaji, u men teꞌi taleen etel. Leꞌec u tücaaꞌtajen,— cu tꞌan a Jesusu. z 30 Pues teꞌi. Caꞌ u yubajooꞌ abeꞌe, u yaaltajooꞌ u müchüꞌ a Jesusu. Cꞌuꞌ betiqui, maꞌax mac u müchaj u men maꞌax to cꞌochoc u yorajil u müchbül. 31 Yaabooꞌ ilic a cristiano u tzꞌajooꞌ u yool tu pacha. Alaꞌooꞌo, cajooꞌ ti tꞌan etelooꞌ a maꞌ queꞌenooꞌ u yool tu pacha. —Taneꞌex a tuclic ti maꞌ leꞌec a Jesus u yaj Saꞌalil a cristianojo. Leꞌec caꞌ chiclac mac a taneꞌex a tuclic ti leꞌec u yaj Saꞌalil a cristianojo, ¿biquiꞌil u wich a milagro a taneꞌex a tuclic u betic a maꞌ u beteꞌ a Jesusu?— cu tꞌanooꞌ tiꞌijooꞌ a maꞌ tanooꞌ u tzꞌocsaja.  



 



 



Yaaltabi müchbül a Jesusu.



Pues teꞌi. Leꞌecooꞌ a fariseo u cꞌabaꞌooꞌ u naꞌata, u yubajooꞌ ti tan u yaalbül u menooꞌ a cristiano ti leꞌec a Jesus u yaj Saꞌalil a cristianojo. Leꞌecooꞌ a fariseo u yetꞌocooꞌ u noochilooꞌ u yaj mansaj tꞌan a cristiano tiꞌi a Dioso, leꞌec caꞌ u yubajooꞌ abeꞌe, u tücaaꞌtajooꞌ a winic a jabix soldadojooꞌ a walacooꞌ u cününtic u yotoch a Dios caꞌ u müchooꞌ a Jesusu. 33 —Inene, bel to in caꞌa ti cuntal tzꞌetzꞌeecac waꞌyeꞌ caꞌ tun uscꞌaquen etel mac u tücaaꞌtajen,— cu tꞌan a Jesusu. a 34 —Beleꞌex a caꞌa a yaalte a cüxteen. Maꞌ ta cüxtiqueneꞌex. Maꞌ tu paataleꞌex a cꞌochol tuba in beel,— cu tꞌan a Jesus tiꞌijooꞌo. b 35 —Leꞌec a winic adaꞌa, ¿tuba tan u tuclic u beel tuba maꞌ tu paatal ti cüxtic? ¿Tan wa u tuclic u beel etelooꞌ ti wetcaal aj Israel a wecaꞌanooꞌ tu yaamooꞌ aj Griegojo c? ¿Tan wa u tuclic u caꞌansicooꞌ aj Griegojo, 7.35 — cu tꞌanooꞌ a nucuch winic tu bajilooꞌ. d 36 —“Beleꞌex a caꞌa a yaalte a cüxteen. Maꞌ ta cüxtiqueneꞌex. Maꞌ tu paataleꞌex a cꞌochol tuba in beel,” cu tꞌan toꞌon. ¿Maꞌ eelaꞌan cꞌuꞌ u nuꞌcul u tꞌan?— cu tꞌanooꞌ tu bajil. 37 Pues teꞌi. Cꞌochi u qꞌuinil u yadaꞌ a fiestaja. Leꞌec a qꞌuin abeꞌ a mas noocho. Waꞌlaji a Jesus ti tꞌan ti chich tiꞌijooꞌ a cristianojo. —Wa yan mac a jabix ucꞌaj tiꞌi a Dioso, caꞌ talac tin wetel ti ucꞌul,— cu tꞌan a Jesus ti chich. e 38 —Baalaꞌ ti tzꞌiibaꞌan ichil u juꞌum a Dios yocꞌol mac a queꞌen u yool tin pacha. “Tu püsücꞌal a cristiano abeꞌe, teꞌi ti teꞌi bel u caꞌa ti jocꞌol a jabix cuxlinjaꞌ a tan u yoco. Leꞌec a cuxlinjaꞌ abeꞌe, leꞌec a cuxtal a maꞌ yan qꞌuin u jobol,” cu tꞌan u tꞌan a Dioso,— cu tꞌan a Jesusu. f 39 Leꞌec a Jesusu, tanil u tzicbaltic a cuxlinjaꞌa, tan u tzicbaltic u cꞌümbül u Püsücꞌal a Dios u men boon a queꞌenooꞌ u yool tu pach alaꞌaji. Cꞌuꞌ betiqui, maꞌax to tzꞌabüc u Püsücꞌal a Dios tiꞌijooꞌo, u men maꞌax to nacꞌüc ti caꞌan a Jesusu. g 40 Pues teꞌi. Leꞌec caꞌ u yubajooꞌ a tꞌan abeꞌe, yaab u yadajooꞌ: —Tu jajil leꞌec a winic adaꞌa, leꞌec walac u yadic u tꞌan a Dios a tan ti paacꞌtiqui,— cu tꞌanooꞌ. h 41 —Leꞌec adaꞌ u yaj Saꞌalil a cristianojo,— cu tꞌanooꞌ ulaacꞌ. 32 

Cꞌuꞌ betiqui, yanooꞌ ulaacꞌ tucayeꞌil u yadajooꞌ: —¿Biqui caꞌ yanac tu cuenta Galilea u yaj Saꞌalil a cristianojo?— cu tꞌanooꞌ. i 42 —Tzꞌiibaꞌan ichil u juꞌum Dios ti leꞌec u yaj Saꞌalil a cristianojo, jun tuul u mam aj quimen rey David. Bel u caꞌa ti yantal ich caj Belen leꞌec ilic u caal aj Davidi,— cu tꞌanooꞌ. j 43 Ti Baaloꞌo, maꞌ jumbelooꞌ u tucul a cristiano yocꞌol wa u yaj Saꞌalil a cristiano a Jesus wa maꞌa. 44 Yan u cꞌatiintajooꞌ cuchi caꞌ müchbüc a Jesusu. Cꞌuꞌ betiqui, maꞌax mac u müchaj.  



 



 



Leꞌecooꞌ a nucuch winiqui, maꞌ taꞌachooꞌ u tzꞌocsic a Jesusu.



Pues teꞌi. Leꞌecooꞌ a winic a jabix soldadojooꞌ a walacooꞌ u cününtic u yotoch a Dioso, uscꞌajooꞌ tu pach tuba queꞌenooꞌ u noochilooꞌ u yaj mansaj tꞌan a cristiano tiꞌi a Dioso. Teꞌi ilic queꞌenooꞌ a fariseo u cꞌabaꞌooꞌ u naꞌata. —¿Cꞌuꞌ caꞌa maꞌ a talesajeꞌex a Jesusu?— cu tꞌanooꞌ tiꞌi. 46 —Maꞌ yan mac walac u yadic a jabix a walac u yadic a Jesusu,— cu tꞌanooꞌ a jabix soldadojooꞌo. 47 —¿U chowajeꞌex wa jabix ilic ti walac u chowicooꞌ a cristianojo?— cu tꞌanooꞌ a fariseo tiꞌijooꞌo. 48 —Leꞌecooꞌ a nucuch winic etel boonoꞌon a fariseojoꞌono, maꞌ ti tzꞌaj ti wool tu pach a Jesusi,— cu tꞌanooꞌ a fariseojo. k 49 —Leꞌecooꞌ u yaabil a cristianojo, maꞌax cꞌuꞌ u yeelooꞌ yocꞌol u juꞌum a Dioso. Chen pulaꞌanooꞌ,— cu tꞌanooꞌ a fariseo tiꞌijooꞌ a jabix soldadojooꞌo. 50 Leꞌec aj Nicodemojo, leꞌec jun tuul tu yaamooꞌ a fariseo u cꞌabaꞌooꞌ u naꞌata. Bini ti sut etel a Jesus biqꞌuin adoꞌo. l 51 —Leꞌec ti ley inoꞌon aj Israeloꞌono, maꞌ taꞌach u chaꞌic u tzꞌabül u sipꞌil wa maꞌ seꞌ nacꞌsabi u yubi wa yan u sipꞌil,— cu tꞌan aj Nicodemo tiꞌijooꞌo. m 52 —Incheche, ¿aj Galileajilech wa jabixech ilic a Jesusu?— cu tꞌanooꞌ tiꞌi aj Nicodemojo. —Xoco ichil u juꞌum a Dios a wilaꞌ ti maꞌ yan a Galileajil a watac u yadüꞌ u tꞌan a Dioso,— cu tꞌanooꞌ tiꞌi aj Nicodemojo. n 53 Pues teꞌi. Laj uscꞌajooꞌ tu yotoch. 45 



 



 



 



 



 



 



 



 



8



Bensabi jun tuul ix cꞌacꞌas chꞌup tu taan a Jesusu.



 Pues teꞌi. Bini a Jesus tuwich a witz u cꞌabaꞌ Olivojo. 2 Tu samalil ti jatzꞌcaꞌ leꞌec ti tan u sastala, uscꞌaji a Jesus ichil u yotoch a Dioso. Tulacalooꞌ a cristianojo, muchꞌlajooꞌ tu tzeel. Tinlaji alaꞌaji. Caji ti caꞌansaj. 3 Leꞌecooꞌ u yaj caꞌansajil u ley aj Moises u yetꞌocooꞌ a fariseo u cꞌabaꞌooꞌ u naꞌata, u cꞌochesajooꞌ jun tuul ix chꞌup. U waꞌcuntajooꞌ tu taan a cristianojo. Müchbi ix chꞌup abeꞌ ti tan u betic a suductzil etel u yicham u yetixchꞌupili. 4 —Maestro,— cu tꞌanooꞌ tiꞌi a Jesusu. —Ix chꞌup adaꞌa, müchbi ti tan u betic a suductzil etel u yicham u yetixchꞌupili,— cu tꞌanooꞌ tiꞌi. 5 —Tzꞌiibaꞌan ichil u ley aj Moises ti yan u pꞌupꞌuchchꞌinbil etel tunich caꞌ quimsabüc 1 

yocꞌlal u sipꞌil. Uxtun incheche, ¿biquiꞌil a tꞌan yocꞌlal a sipꞌil abeꞌe?— cu tꞌanooꞌ tiꞌi a Jesusu. o 6 Jadiꞌ u yadajooꞌ abeꞌe, chen tiꞌi caꞌ u yaaltooꞌ u choꞌ tiꞌi caꞌ u cüxtooꞌ u sipꞌil a Jesusu. Chinlaji a Jesus ti tzꞌiib etel u niꞌ u cꞌüꞌ tuwich a luꞌumu. 7 Tan ti tanooꞌ u cꞌaatic tiꞌi. Tinlaji ti toj a Jesusu. —Leꞌec a mac a maꞌ yan u sipꞌil ta yaameꞌexe, leꞌec yan u cajsic a chꞌini,— cu tꞌan a Jesus tiꞌijooꞌo. p 8 Caꞌ chinlaji a Jesus tucayeꞌ ti tzꞌiib etel u niꞌ u cꞌüꞌ tuwich a luꞌumu. 9 Cꞌuꞌ betiqui, leꞌec caꞌ u yubajooꞌ abeꞌe, cajooꞌ ti jocꞌol jujun tuulil leꞌec a mas noochwinic payanbej asto ti joqꞌui u yadaꞌ. Pꞌaati a Jesus teꞌi etel ix chꞌup a waꞌan tu taana. q 10 Toj tinlaji a Jesus tucayeꞌili. —Ix chꞌup, ¿tuba queꞌenooꞌ aj tzolo? ¿Maꞌax mac wa u tzꞌaj a sipꞌil?— cu tꞌan a Jesus tiꞌiji. 11 ¿Maꞌax mac, noochwinic,— cu tꞌan ix chꞌupu. —Maꞌax inen, maꞌ tin tzꞌeec a sipꞌil. Caꞌ xiquech. Maꞌ caꞌ beel a cüxte a sipꞌili,— cu tꞌan a Jesus tiꞌiji. r  



 



 



 



 



 



A Jesusu, leꞌec u sasilcunbeeb u naꞌat a cristianojo.



Pues teꞌi. Caji a Jesus ti tꞌan etelooꞌ a cristiano tucayeꞌili. —Inene, u sasililen a cristiano yocꞌolcab u men walac in tojquinticooꞌ u naꞌat jabix cuchi tan in sasilcuntiqui. Leꞌec mac a queꞌen u yool tin pacha, maꞌ queꞌen to ichil u sipꞌil jabix queꞌen ichil a acꞌüꞌü. Queꞌen tun ichil a jabix sasili. Yan tiꞌi a cuxtal a maꞌ yan qꞌuin u jobolo,— cu tꞌan a Jesusu. s 13 —Incheche, ta junal a testigo a bajil. Maꞌ yan u mucꞌ a tꞌan ti baaloꞌ,— cu tꞌanooꞌ a fariseo u cꞌabaꞌooꞌ u naꞌat tiꞌi a Jesusu. 14 —Caꞌax tin junal in testigo in bajil, jaj in tꞌan. Inen in weel tuba taleen, y teꞌi in caꞌ beel. Cꞌuꞌ betic incheꞌexe, maꞌ a weeleꞌex tuba taleen maꞌax tuba in caꞌ beel,— cu tꞌan a Jesus ti uchi u nuucu. t 15 —Taneꞌex a tzꞌeec a bajil jabixeꞌex aj il sipꞌil jadiꞌ u men etel cꞌuꞌ a taneꞌex a wiliqui. Maꞌax mac a tan in tzꞌeec ichil u sipꞌili,— cu tꞌan a Jesusu. u 16 —Wa cuchi tan in wilic a sipꞌili, tan cuchi in wilic ti jaj u men maꞌ cuchi tin junal bel in quin wilaꞌ a sipꞌili. Leꞌec mac u tücaaꞌtajene, leꞌec cuchi in wetꞌoc ti tan in wilic a sipꞌili,— cu tꞌan a Jesusu. v 17 —Ichil a ley a teꞌexe, tzꞌiibaꞌan ti wa yan caꞌ tuul a testigojo, jaj u tꞌan,— cu tꞌan a Jesusu. w 18 —Inene, in testigo in bajil. Leꞌec a Tattzil u tücaaꞌtajene, leꞌec ilic in testigo xan,— cu tꞌan a Jesus tiꞌijooꞌo. x 19 —¿Tuba queꞌen a Tat?— cu tꞌanooꞌ tiꞌi etel a cꞌuꞌ u yadaja. —Incheꞌexe, maꞌ a weeleneꞌex, maꞌax a weeleꞌex in Tat. Wa cuchi a weeleꞌex maquen inene, a weeleꞌex ilic cuchi in Tat,— cu tꞌan a Jesus tiꞌijooꞌo. y 20 Leꞌec a Jesusu, u yadaj a tꞌan abeꞌ ichil a cuarto tuba yan u taacbeeb a taqꞌuini. Tan u caꞌansaj ichil u yotoch a Dioso. Cꞌuꞌ betiqui, maꞌax mac u müchaj alaꞌaji, u men maꞌax to cꞌochoc u yorajil u müchbül. z 12 

—Maꞌ tu paataleꞌex a beel tuba in beel,— cu tꞌan a Jesusu.



Pues teꞌi. Caꞌ caji ti tꞌan a Jesus etelooꞌ ulaacꞌ sut. —Inene, bel in caꞌa. Incheꞌexe, beleꞌex a caꞌa a yaalte a cüxteen. Beleꞌex a caꞌa ti quimil ichileꞌex a sipꞌil. Tuba bel in caꞌa inene, maꞌ yan biqui caꞌ xiqueꞌex,— cu tꞌan a Jesusu. a 22 —Tan u yadic ti maꞌ yan biqui caꞌ xicoꞌon tuba u beel alaꞌaji. ¿Tan wa u tuclic u quimes u bajil?— cu tꞌanooꞌ u chucaan aj Israel tu bajilooꞌo. 23 —Incheꞌexe, waꞌyeꞌ yalam talaꞌaneꞌex. Inene, caꞌnal talaꞌanen. Incheꞌexe, tiꞌijeꞌex waꞌyeꞌ yocꞌolcab. Inene, maꞌ tiꞌijen yocꞌolcabi,— cu tꞌan a Jesusu. b 24 —In wadaj teꞌex ti beleꞌex a caꞌa ti quimil ichileꞌex a sipꞌil. Wa maꞌ ta tzꞌocsiqueꞌex maquen ti tan in wadic in bajili, beleꞌex a caꞌa ti quimil ichileꞌex a sipꞌil,— cu tꞌan a Jesus tiꞌijooꞌo. c 25 —¿Maquech incheche?— cu tꞌanooꞌ tiꞌi a Jesusu. —Jabix ilic in wadaj teꞌex biqꞌuin adoꞌ y tac leeb,— cu tꞌan a Jesus tiꞌijooꞌo. 26 —Inene, yan ti yaab cꞌuꞌ a yan in wadic ta wocꞌoleꞌexe. Yan ilic ti yaab cꞌuꞌ a yan in yeꞌic teꞌex leꞌec a maꞌ quiꞌ a betajeꞌexe. Leꞌec mac u tücaaꞌtajene, jaj a walac u yadiqui. Inene, walac in caꞌ adic tiꞌijooꞌ a cristiano yocꞌolcab leꞌec a cꞌuꞌ in wuꞌyaj u yadaj,— cu tꞌan a Jesusu. d 27 Maꞌ u chꞌaꞌajooꞌ u tojil u tꞌan a Jesus ti tan u tzicbaltic a Tattzili, 28 mentücü, u yadaj tiꞌijooꞌ: —Leꞌec caꞌ a nacꞌseꞌex tuwich u cruzil a yanaji ti cristianojili, beleꞌex a caꞌa a weelte ti leꞌec mac a yanaji ti cristianojili, leꞌec ilic inene. Beleꞌex a caꞌa a weelte ti maꞌax cꞌuꞌ a walac in betic wa maꞌ tzꞌabi in mucꞌ in betical. Jadiꞌ walac in wadic cꞌuꞌ u yadaj ten a Tattzili,— cu tꞌan a Jesusu. e 29 —Leꞌec mac u tücaaꞌtajene, queꞌen ilic tin wetel. Maꞌ u pꞌütajen tin junal u men maꞌ taꞌach in pꞌütic in betic cꞌuꞌ a quiꞌ tu wich alaꞌi caꞌ in beteꞌe,— cu tꞌan a Jesusu. f 30 Tanil u yadic abeꞌe, yaabooꞌ a cajooꞌ u tzꞌaaꞌ u yool tu pach a Jesusu. 21 



 



 



 



 



 



 



 



 



 



U mejenooꞌ a Dioso, etel a yanooꞌ u sipꞌili.



Pues teꞌi. Leꞌec a Jesusu, caji ti tꞌan etelooꞌ a nucuch winic a boon a cajooꞌ to u tzꞌaaꞌ u yool tu pach alaꞌaji. —Maꞌ a pꞌütiqueꞌex a tzꞌocsic in tꞌan. Ti baaloꞌo, incheꞌex in waj cambal tu jajil,— cu tꞌan tiꞌijooꞌ. 32 —Ti baaloꞌo, beleꞌex a caꞌa a weelte a jajil tꞌana. Leꞌec a jajil tꞌana, bel u cu tzꞌaꞌ teꞌex caꞌ chaꞌbüqueꞌex,— cu tꞌan a Jesus tiꞌijooꞌo. g 33 —Inoꞌon u mamoꞌon ti uchben mamaaꞌ aj Abraham. Maꞌax jun sut culajoꞌon ti qꞌuexbil mozojoꞌon. ¿Cꞌuꞌ caꞌa tan a wadic toꞌon ti bel ti caꞌa chaꞌbül?— cu tꞌanooꞌ tiꞌi a Jesusu. h 34 —Bel in quin wadüꞌ teꞌex u jajil,— cu tꞌan a Jesus ti uchi u nuucu. —Tulacal boon mac a walac u yantal u sipꞌili, laj müchaꞌanooꞌ u men u sipꞌil. Leꞌec u sipꞌili, 31 

leꞌec u yumil,— cu tꞌan a Jesusu. i 35 —Leꞌec a qꞌuexbil mozo a yan u yumil ti jabix in wadaja, maꞌ u familia u yumil a naji. Jadiꞌ a Mejentzili, jadiꞌ a chucul u yetꞌoc u yumil a naja,— cu tꞌan a Jesusu. j 36 —Wa leꞌec a Mejentzil a caꞌ u chaaꞌ a qꞌuexbil mozojo, chaꞌbi jumpul,— cu tꞌan a Jesus yocꞌol u jocꞌsic a mac ichil u sipꞌili. k 37 —In weel ti incheꞌexe, u mameꞌex ti uchben mamaaꞌ aj Abraham. Cꞌuꞌ betiqui, taneꞌex a cꞌatiintic a quimseen u men maꞌ quiꞌ ta xiquineꞌex in tꞌan,— cu tꞌan a Jesusu. l 38 —Inene, tan in wadic cꞌuꞌ in cünaj etel in Tat. Baaloꞌ ilic incheꞌexe, taneꞌex a betic cꞌuꞌ a cünajeꞌex etel a tateꞌexe,— cu tꞌan a Jesusu. 39 —Leꞌec ti tat inoꞌono, leꞌec ti uchben mamaaꞌ aj Abraham,— cu tꞌanooꞌ tiꞌi a Jesus ti uchooꞌ u nuucu. —Wa cuchi u mejeneꞌex aj quimen Abrahama, walaqueꞌex cuchi a betic a jabix u betaj aj Abrahama,— cu tꞌan a Jesus tiꞌijooꞌo. m 40 —Cꞌuꞌ betiqui, taneꞌex a cꞌatiintic a quimseen u men in wadaj teꞌex a jajil tꞌan in wuꞌyaj etel a Dioso. Maꞌ u betaj ti baaloꞌ aj Abrahami,— cu tꞌan a Jesusu. 41 —Incheꞌexe, walaqueꞌex a betic a jabix u betaj a tateꞌexe,— cu tꞌan a Jesusu. —Inoꞌono, maꞌ molbiloꞌoni. Yan ti tat jun tuul, jadiꞌ a Dioso,— cu tꞌanooꞌ tiꞌi a Jesusu. n 42 —Wa cuchi Dios a Tateꞌexe, taneꞌex cuchi a cꞌatiintiquen u men teꞌ talaꞌanen etel a Dioso. Udeen waꞌyeꞌ pero maꞌ chen udeeni. Tücaaꞌbeen,— cu tꞌan a Jesus tiꞌijooꞌo. o 43 —¿Maꞌ wa a weeleꞌex cꞌuꞌ caꞌa ti maꞌ taneꞌex a chꞌaꞌic u tojil in tꞌan? Maꞌ taneꞌex a chꞌaꞌic u tojil u men maꞌ quiꞌ ta xiquineꞌex,— cu tꞌan a Jesus tiꞌijooꞌo. p 44 —Leꞌec a tateꞌexe, leꞌec a quisini. Jadiꞌ a cꞌateꞌex a beteꞌ cꞌuꞌ u cꞌati a tateꞌexe. Aj quimsaj alaꞌi leꞌec ti yaax betabi a yocꞌolcab y tac leeb. Maꞌ quiꞌ tu xiquin a jaja, u men maꞌ yan a jaj etele. Leꞌec ti tan u tusu, tan ilic u yadic jabix ti suc u yadüꞌü. Alaꞌaji, aj tus bete cuenta u tat aj tus u men leꞌec u yaax cajsaj,— cu tꞌan a Jesusu. q 45 —Cꞌuꞌ betiqui, u men tan in wadic a jajil tꞌana, maꞌ taꞌacheꞌex a tzꞌocsic in tꞌan,— cu tꞌan a Jesusu. 46 —¿Mac ta yaameꞌex u paatal u yadic cꞌuꞌ a maꞌ quiꞌ in betaja? ¿Wa tan in wadic teꞌex u jajili, cꞌuꞌ caꞌa maꞌ taꞌacheꞌex a tzꞌocsic in tꞌan?— cu tꞌan a Jesus tiꞌijooꞌo. 47 —Leꞌec mac a tiꞌi a Dioso, walac u tzꞌocsic u tꞌan a Dioso. Maꞌ taꞌacheꞌex a tzꞌocsic u tꞌan a Dioso, u men maꞌ tiꞌijeꞌex Dios,— cu tꞌan a Jesusu. r  



 



 



 



 



 



 



 



 



 



 



 



 



Ac yan a Cristo ti maꞌax to yanac aj Abrahama.



Pues teꞌi. —Ca wilic. Jaj ti tan ti wadic ti incheche, aj cꞌacꞌas winiquech jabixech aj Samariajili. Jaj ti yan a cꞌacꞌasbaꞌal ta wool,— cu tꞌanooꞌ a nucuch winic tiꞌi a Jesusu. 49 —Inene, maꞌ yan a cꞌacꞌasbaꞌal tin wooli. Cꞌuꞌ betiqui, walac in tzꞌocsic u yanil in Tat. Incheꞌexe, maꞌ taꞌacheꞌex a tzꞌocsic in yanil,— 48 

cu tꞌan a Jesus tiꞌijooꞌo. 50 —Cꞌuꞌ betiqui, maꞌ tan in betic a cꞌuꞌ tac chen tiꞌi caꞌ aalbüc in quiꞌili. Yan jun tuul, tan u cꞌatiintic caꞌ aalbüc in quiꞌil. Alaꞌaji, u yeel ti toj in naꞌat,— cu tꞌan a Jesusu. s 51 —Bel in quin wadüꞌ teꞌex u jajil. Leꞌec mac walac u tzꞌocsic in tꞌana, maꞌ yan qꞌuin u quimil,— cu tꞌan a Jesusu. t 52 —Ti weel aleebe tu jajil ti yan a cꞌacꞌasbaꞌal ta wool,— cu tꞌanooꞌ tiꞌi a Jesusu. —Quimi aj Abrahama. Quimooꞌ ilic boon u yadajooꞌ u tꞌan a Dios uchiji. “Leꞌec mac walac u tzꞌocsic in tꞌana, maꞌ yan qꞌuin u quimil,” queech,— cu tꞌanooꞌ a nucuch winiqui. u 53 —¿Mas noochech wa ta tuclic a bajil tuwich ti uchben mamaaꞌ aj Abraham? Quimi alaꞌaji. Quimooꞌ ilic boon u yadajooꞌ u tꞌan a Dios uchi. ¿Mac winiquilech ti tan a tuclic a bajil?— cu tꞌanooꞌ u chucaan aj Israel tiꞌiji. 54 —Wa caꞌ in wadüꞌ in patalil tin bajili, maꞌ yan u mucꞌ in tꞌan. In Tat walac u yeꞌic in patalil. Leꞌec ilic alaꞌaji, taneꞌex a wadic ti leꞌec a Dioseꞌex,— cu tꞌan a Jesus ti uchi u nuuc. v 55 —Cꞌuꞌ betiqui, maꞌ a weeleꞌex alaꞌaji. Inene, in laj eel biqui yanil a Dioso. Wa cuchi caꞌ in wadüꞌ ti maꞌ in weel alaꞌaji, bel cuchi u caꞌa ti jocꞌol ten ti aj tusen jabixeꞌex iliqui. Cꞌuꞌ betiqui, in weel alaꞌaji. Walac in tzꞌocsic u tꞌan,— cu tꞌan a Jesus tiꞌijooꞌo. w 56 —Leꞌec ti uchben mamaaꞌ aj Abrahama, quiꞌ u yool caꞌ u yeeltaj ti bel u caꞌa u yilaꞌ u qꞌuinil in wudel waꞌyeꞌ. U yilaj. Quiꞌ u yool,— cu tꞌan a Jesusu. x 57 —Incheche, maꞌax to a müchüꞌ maꞌax cincuenta jaab. ¿Biqui caꞌ a wilaj aj Abrahama?— cu tꞌanooꞌ a nucuch winic tiꞌiji. 58 —Bel in quin wadüꞌ teꞌex u jajil. Leꞌec ti maꞌax to yanac aj Abrahama, yanen ilic,— cu tꞌan a Jesus tiꞌijooꞌo. y 59 Pues teꞌi. A cristianojo, u molajooꞌ a tunich tiꞌi caꞌ u pꞌupꞌuchchꞌinte a Jesusu. Cꞌuꞌ betic alaꞌaji, u mucaj u bajil. Mani tu yaamooꞌ. Joqꞌui ichil u yotoch a Dioso.  

Chꞌani a chꞌoop u men a Jesusu.



 Pues teꞌi. Leꞌec ti tan u manül a Jesusu, u yilaj jun tuul a winiqui. Chꞌoop ti yanaji. 2 —Maestro,— cu tꞌanooꞌ u yaj cambal a Jesus tiꞌiji. —¿U men wa u sipꞌil u naꞌ u tat wa u men u sipꞌil ilic alaꞌi ti chꞌoop ti yanaji?— cu tꞌanooꞌ tiꞌi. z 3 —Yanaji ti chꞌoop maꞌ u men u sipꞌil ilic alaꞌaji, maꞌax u men u sipꞌil u naꞌ u tat. Yanaji ti chꞌoop tiꞌi caꞌ chiclac u mucꞌ u meyaj a Dios yocꞌolo,— cu tꞌan a Jesusu. a 4 —Yan ti betic u meyaj mac u tücaaꞌtajen leꞌec ti yan to a qꞌuin toꞌono. Joboc u qꞌuinil tiꞌi a maca, maꞌ tu caꞌ paatal ti meyaj,— cu tꞌan a Jesusu. b 5 —Leꞌec boon qꞌuin queꞌenen waꞌyeꞌ yocꞌolcaba, inen u sasilil a yocꞌolcab, u men tan in yeꞌic a jaja, leꞌec in meyaj,— cu tꞌan a Jesusu. c 1 

Pues teꞌi. Uchi u tuub tuwich a luꞌumu. U xaabtaj a lucꞌ etel u tuubu. U mansaj yocꞌol u cuuchil u wich a chꞌoopo. d 7 —Caꞌ xiquech a pꞌoꞌ a wich ichil u cuuch jaꞌ u cꞌabaꞌ Siloe,— cu tꞌan a Jesus tiꞌiji. U nuꞌcul a tꞌan Siloeje, tücaaꞌbi. Bini a winiqui, U pꞌoꞌaj u wich. Chꞌani. Tan tun u chaꞌan ti uscꞌaji. e 8 Ilbi u menooꞌ u yettzeel y u menooꞌ boon u cꞌaj‐oolooꞌ u wich ti aj matan taqꞌuin. —¿Maꞌ wa leꞌec a winic adaꞌ a walac u tintal ti matan taqꞌuin biqꞌuin adoꞌo?— cu tꞌanooꞌ tu bajil. 9 Yan u yadaj ti leꞌec. —Maꞌ leꞌequi. Chen jabix quet u chaꞌan etele,— cu tꞌanooꞌ ulaacꞌ. —Inen a chꞌoop biqꞌuin adoꞌ a taneꞌex a wadiqui,— cu tꞌan a winiqui. 10 —¿Biqui ti jeebi a wich?— cu tꞌanooꞌ tiꞌi. f 11 —Jun tuul a winiqui, Jesus u cꞌabaꞌ. U betaj a lucꞌu. U tzꞌaj yocꞌol in wich. “Caꞌ xiquech a pꞌoꞌ a wich ich jaꞌ Siloe,” cu tꞌan ten. Bineen. In pꞌoꞌaj in wich. Uchi in chaꞌan,— cu tꞌan a winic ti uchi u nuuc. g 12 —¿Tuba queꞌen alaꞌaji?— cu tꞌanooꞌ tiꞌi. —Maꞌ in weel tuba queꞌen,— cu tꞌan a winiqui. 6 



 



 



 



 



 



 



Tan u cꞌaatbül u chiꞌ a chꞌoop a chꞌaniji.



Pues teꞌi. U bensajooꞌ a winic a chꞌoop biqꞌuin adoꞌ tu taanooꞌ a fariseo u cꞌabaꞌooꞌ u naꞌata. 14 Tiꞌi u qꞌuinil jedel utzquinbi a lucꞌu. A Jesusu, u chꞌanesaj u wich a winic etele. 15 Leꞌecooꞌ a fariseo u cꞌabaꞌooꞌ u naꞌata, u cꞌaatajooꞌ tiꞌi biqui ti jeebi u wich. —U tzꞌaj lucꞌ yocꞌol in wich. In pꞌoꞌaj. Uchi in chaꞌan,— cu tꞌan a winic tiꞌijooꞌo. 16 —Leꞌec a Jesusu, maꞌ Dios u tücaaꞌtaji, u men maꞌ taꞌach u tzꞌocsic u qꞌuinil a jedele,— cu tꞌanooꞌ jun jatz a fariseo u cꞌabaꞌooꞌ u naꞌat. —Wa cuchi yan u sipꞌil a Jesusu, maꞌ cuchi yan biqui caꞌ u beteꞌ a milagro jabix abeꞌe,— cu tꞌanooꞌ ulaacꞌ a jun jatza. Maꞌ quetooꞌ u tuculi. h 17 U caꞌ cꞌaatajooꞌ tiꞌi a chꞌoop ti culajiji: —¿Cꞌuꞌ a tꞌan inchech yocꞌol ti caꞌ u jebaj a wichi?— cu tꞌanooꞌ tiꞌi. —Leꞌec alaꞌaji, jun tuul a tan u yadic u tꞌan a Dioso,— cu tꞌan a winic tiꞌijooꞌo. i 18 Cꞌuꞌ betiqui, leꞌecooꞌ a nucuch winiqui, maꞌ u tzꞌocsajooꞌ wa jaj ti chꞌoop a winiqui, y jeebi u wich. U püyajooꞌ u naꞌ u tat a winic a jeebi u wich. 19 —¿Leꞌec wa adaꞌ a mejen a walaqueꞌex a wadic ti chꞌoop ti yanaji? ¿Biqui ti walac u chaꞌan aleebe?— cu tꞌanooꞌ tiꞌi. 20 —Ti weel alaꞌaji, ti mejen. Ti weel ti chꞌoop ti yanaji. 21 Cꞌuꞌ betiqui, biqui ti patal ti chaꞌan aleebe, maꞌ ti weel. Maꞌax ti weel mac u jebaj u wich. Cꞌaateꞌex tiꞌi. Chucul u jaab u yadic cꞌuꞌ a mani tiꞌiji,— cu tꞌanooꞌ u naꞌ u tat tiꞌijooꞌ a nucuch winiqui. 22 Leꞌecooꞌ u naꞌ u tata, u yadajooꞌ ti baaloꞌ, u men saacooꞌ tiꞌi a nucuch winiqui. Leꞌecooꞌ a nucuch winiqui, ac u yadajooꞌ tu bajil: —Belooꞌ u caꞌa jocꞌsabül ichil u yotoch Dios boon tuulooꞌ a cristiano a walacooꞌ u yadic ti leꞌec a Jesusu, leꞌec u yaj Saꞌalil a cristianojo,— cu tꞌanooꞌ tu bajil. j 23 Baaloꞌ u yadajooꞌ, mentücü, leꞌecooꞌ u naꞌ u tata, u yadajooꞌ ti chucul u jaab u cꞌaatooꞌ tiꞌi. 24 Pues teꞌi. U püyajooꞌ u caꞌ sut a winic a chꞌoop ti culaji. —Adü u quiꞌil a Dios a queꞌen ti caꞌana. Inoꞌono, ti weel ti yan u sipꞌil a Jesusu,— cu tꞌanooꞌ a nucuch 13 

winic tiꞌi a winiqui. k 25 —Inene, maꞌ in weel wa yan u sipꞌil a Jesusu. Leꞌec cꞌuꞌ in weele, biqꞌuin adoꞌo, chꞌoopen. Aleebe tan in chaꞌan,— cu tꞌan a winic ti uchi u nuuc. 26 —¿Cꞌuꞌ u betaj teche? ¿Biqui caꞌ u jebaj a wich?— cu tꞌanooꞌ tiꞌi a winiqui. 27 —In wadaj tun teꞌex, y maꞌ a cꞌatiintajeꞌex a wuꞌyi. ¿Cꞌuꞌ caꞌa a cꞌateꞌex a wuꞌyi tucayeꞌil? ¿A cꞌateꞌex wa a tzꞌaꞌeꞌex a wool tu pach alaꞌaji?— cu tꞌan a winic ti uchi u nuuc. 28 Leꞌecooꞌ a nucuch winiqui, u pꞌaꞌastajooꞌ a winiqui. —Incheche, queꞌen a wool tu pach alaꞌaji. Inoꞌono, queꞌen ti wool tu pach u tꞌan aj Moises,— cu tꞌanooꞌ tiꞌi a winiqui. 29 —Inoꞌono, ti weel ti uchi u tꞌan a Dios etel aj Moisese. A winic abeꞌe, maꞌax ti weel tuba tali,— cu tꞌanooꞌ a nucuch winiqui. l 30 —Top jumpaay abeꞌe. Incheꞌexe, maꞌ a weeleꞌex tuba tali. Cꞌuꞌ betiqui, u jebaj in wich,— cu tꞌan a winiqui. m 31 —Tulacaloꞌon ti weel. Leꞌec mac a yan u sipꞌili, caꞌax uchuc u tꞌan etel a Dioso, maꞌ tu yubajbül,— cu tꞌan a winiqui. —Cꞌuꞌ betiqui, leꞌec a walac u cꞌajsic a Dioso, y walac u betic cꞌuꞌ u cꞌatiji, walac u yubajbül u tꞌan,— cu tꞌan a winiqui. n 32 —Leꞌec ti yaax yanaji a yocꞌolcab y tac leeb maꞌax jun sut uꞌyajbüc ti chꞌanesabi a yanaji ti chꞌoopo,— cu tꞌan a winiqui. 33 —Wa cuchi maꞌ tali etel Dios a winic abeꞌe, maꞌ cuchi tu paatal u beteꞌ a maꞌax cꞌuꞌiji,— cu tꞌanooꞌ u yaalbül a nucuch winiqui. 34 —Incheche, chꞌoop ti yanajeech u men yaab a sipꞌil. ¿Inchech wa caꞌ a caꞌansoꞌon?— cu tꞌanooꞌ tiꞌi a winic ti uchooꞌ u nuucu. U tooltajooꞌ pach naj.  



 



 



 



 



 



 



 



 



 



Jabix chꞌoopooꞌ a maꞌ u yeelooꞌ a jajil tꞌana.



Pues teꞌi. Leꞌec a Jesusu, u yubaj ti toolbi a winiqui. U cüxtaj. —¿Queꞌen wa a wool tu pach u Mejen a Dioso?— cu tꞌan tiꞌi a winiqui. o 36 —¿Maqui abeꞌe, noochwinic? In cꞌati cuchi in tzꞌaaꞌ in wool tu pach,— cu tꞌan a winic ti uchi u nuuc. 37 —A winic abeꞌe, leꞌec u chꞌanesajech, leꞌec ilic inen a tan in tzicbal ta wetel,— cu tꞌan a Jesus tiꞌiji. p 38 —Noochil, queꞌen in wool ta pach,— cu tꞌan a winiqui. Xonlaji tu taan a Jesusu. 39 —Taleen tiꞌi caꞌ chiclac biqui yanil a cristiano a quiꞌ a maꞌ quiꞌi,— cu tꞌan a Jesusu. —Leꞌec boon tuul u yeelooꞌ ti maꞌ cꞌümaꞌanooꞌ u men a Dioso, bete cuenta jabix chꞌoopooꞌo, bel u caꞌa tzꞌabül tiꞌijooꞌ caꞌ u yeeltooꞌ a jaja. Leꞌec boon tuul a chen tanooꞌ u tuclic ti cꞌümaꞌanooꞌ u men a Dioso, bel u caꞌa tzꞌabül tiꞌijooꞌ ti maꞌ u yeelooꞌ a jaja, bete cuenta pꞌaatülooꞌ u caꞌa jabix chꞌoopooꞌ,— cu tꞌan a Jesusu. q 40 Pues teꞌi. Yanooꞌ a winic tu tzeel a Jesusu. Fariseo u cꞌabaꞌooꞌ u naꞌat. U yubajooꞌ a tꞌan abeꞌe. —¿Chꞌoopoꞌon wa ti baaloꞌ? ¿Bel wa ti caꞌa ti weelte a jaja?— cu tꞌanooꞌ tiꞌi a Jesusu. r 41 —Wa cuchi a weeleꞌex ti maꞌ cꞌümaꞌaneꞌex u men a Dioso, bete cuenta jabix chꞌoopeꞌex, maꞌ cuchi ta cuntaleꞌex ichil a sipꞌil. Cꞌuꞌ betiqui, taneꞌex a wadic ti jabix 35 

chicaꞌan teꞌex a jaja, mentücü, queꞌeneꞌex ichil a sipꞌil,— cu tꞌan a Jesus tiꞌijooꞌo. s



10



A Cristo jabix u chiꞌ u cotil a carnerojo t



 —Pues teꞌi. Bel in quin wadüꞌ teꞌex u jajil. Walac u cününbül a carnero u ich cot ti acꞌüꞌ. Leꞌec mac a maꞌ taꞌach u yocol chiꞌ a coto, chen u cüxtaj ulaacꞌ biqui caꞌ ococo, alaꞌaji, aj xuuchꞌ,— cu tꞌan a Jesusu. v 2 —Cꞌuꞌ betiqui, leꞌec mac a walac u yocol chiꞌ a coto, leꞌec u yaj cananil a carnerojo w,— cu tꞌan a Jesusu. x 3 —Leꞌec aj cünün chiꞌ coto, bel u cu jebeꞌ caꞌ ococ u yaj cananil a carnerojo y. Alaꞌaji, walac u püyic u carnero z etel u cꞌabaꞌ. Eeltzil u tꞌan u menooꞌ u yalacꞌ. Walac u chꞌaꞌic u benilooꞌ pach cot,— cu tꞌan a Jesusu. a 4 —Leꞌec ti jocꞌooꞌ tulacal boon a tiꞌiji, walac u beel taanil alaꞌaji. Tücünacooꞌ a carnero b tu pach u men u yeelooꞌ u tꞌan,— cu tꞌan a Jesusu. 5 —Maꞌ tu beelooꞌ tu pach a caꞌax macaqui. Belooꞌ u caꞌa ti puutzꞌul tu taan abeꞌ u men maꞌ u yeelooꞌ u tꞌan,— cu tꞌan a Jesusu. c 1 



 



 



 



 



A Jesus a jabix u yaj quichꞌpan cananil a carnerojo d.



Pues teꞌi. Leꞌec boon u yubajooꞌ a mucultꞌan abeꞌ u yadaj a Jesusu, maꞌ u chꞌaꞌajooꞌ u tojil, 7 mentücü, caji ti tzicbal a Jesus tucayeꞌil etelooꞌo. —Bel in quin wadüꞌ teꞌex u jajil. Inene, jabixen u chiꞌ a cot tuba queꞌenooꞌ a carnerojo e,— cu tꞌan a Jesusu. f 8 —Leꞌec boon a payanbej cꞌochi tin taana, leꞌecooꞌ aj xuuchꞌu. Cꞌuꞌ betiqui, leꞌecooꞌ a carnerojo g, maꞌ u tzꞌocsajooꞌ u tꞌan aj xuuchꞌu,— cu tꞌan a Jesusu. h 9 —Inen jabixen u chiꞌ a coto. Wa yan mac u cꞌati ocol tu chiꞌ a coto, yan u tzꞌeec u yool tin pach. Bel u caꞌa saꞌalbül. Bel u cu cꞌümüꞌ a cuxtal a maꞌ yan qꞌuin u jobolo. Jabix ilic ti cününaꞌan a carnero i ti tan u yocol y u jocꞌol u cüxte u janala, baaloꞌ ilic alaꞌooꞌo,— cu tꞌan a Jesusu. 10 —Leꞌec aj xuuchꞌu, jadiꞌ walac u cꞌochol ti xuuchꞌ. Walac u cꞌochol ti quimes y ti cꞌascunaj. Inene, udeen tiꞌi caꞌ u cꞌümooꞌ a cuxtal a maꞌ yan qꞌuin u jobolo. Udeen tiꞌi caꞌ u cꞌümooꞌ u yaabil a quiꞌ ichil a cuxtal abeꞌe,— cu tꞌan a Jesusu. j 11 —Inene, jabixen u yaj quichꞌpan cananil a carnerojo k. Leꞌec u yaj quichꞌpan cananil a carnerojo l, walac u cꞌubic u cuxtal yocꞌol u saꞌaltic a carnerojo m,— cu tꞌan a Jesusu. n 12 —Leꞌec mac a tan u naal y maꞌ chucul u yaj cananili, maꞌ tiꞌi a carnerojo o. Leꞌec caꞌ u yilaꞌ ti watac a baalumu p, bel u caꞌa u pꞌütüꞌ a carnero q a maꞌ chucul u yaj cananili. Bel u caꞌa ti puutzꞌul. Leꞌec a baalumu r, bel u cu puluꞌ u bajil yocꞌol a carnerojo s. Belooꞌ u 6 

caꞌa ti weequel,— cu tꞌan a Jesusu. t 13 —Leꞌec u yaj cananili, bel u caꞌa ti puutzꞌul u men chen tan u naal. Maꞌ cꞌuꞌ u tꞌan tiꞌi a carneroji u,— cu tꞌan a Jesusu. 14 —Inene, jabixen u yaj quichꞌpan cananil a carnerojo v. Jabix ilic in weel mac a tene, y u yeelenooꞌ alaꞌooꞌo, w 15 baaloꞌ ilic ti leꞌec a Tattzili, u yeel in wich y leꞌec inene, in weel a Tattzili. Inene, bel in quin cꞌubuꞌ in cuxtal yocꞌol in saꞌaltic a cristiano jabix a walac u betic u yaj quichꞌpan cananil a carnerojo x,— cu tꞌan a Jesusu. 16 —Leꞌec boon a queꞌen tin wetele, tan in cününtic jabix ti walac u cününbül a carnero y ich cot u men u yaj cananili. Yanooꞌ ten ulaacꞌ a cristiano a maꞌ Israelooꞌo. Alaꞌooꞌo, jabix ulaacꞌ in carnerojo z. Yan in talesicooꞌ. Belooꞌ u cu tzꞌoques in tꞌan. Baaloꞌ ti bel u caꞌa ti pꞌaatül ti jun muuchꞌ ilic a tene, y jun tuul ilic u yaj cananil,— cu tꞌan a Jesusu. a 17 —Leꞌec a Tattzili, yaj u yubeen u men bel in quin beteꞌ a jabix u cꞌati leꞌec caꞌ in cꞌubuꞌ in cuxtal caꞌ quimsabüquen tiꞌi caꞌ cuxlaquen tucayeꞌil,— cu tꞌan a Jesusu. b 18 —Maꞌ yan mac caꞌ u quimseen. Cꞌuꞌ betic inene, tan in cꞌubic in bajil caꞌ quimsabüquen u men in cꞌati. Chucul in patalil in tzꞌeec in bajil ti quimil. Chucul ilic in patalil in tzꞌeec in bajil ti cuxtal tucayeꞌil. Leꞌec a Tattzili, u tücaaꞌtajen in beteꞌ ti baaloꞌ,— cu tꞌan a Jesusu. c 19 Pues teꞌi. A nucuch winiqui, caꞌ u yubajooꞌ a tꞌan abeꞌe, maꞌ jumbelooꞌ u tuculi. 20 —Yan a cꞌacꞌasbaꞌal tu yool. Maꞌ quiꞌ u pol. ¿Cꞌuꞌ aj beel caꞌ ti wuꞌyi u tꞌan?— cu tꞌanooꞌ jun jatz a nucuch winiqui. 21 —Maꞌ,— cu tꞌanooꞌ ulaacꞌ a jun jatz a nucuch winiqui. —Leꞌec mac a yan a cꞌacꞌasbaꞌal tu yoolo, maꞌ tu paatal u yadic a tꞌan a jabix abeꞌe. ¿Biqui caꞌ paatac a cꞌacꞌasbaꞌal u sasilcunte u wich a chꞌoopo?— cu tꞌanooꞌ alaꞌooꞌ. d  



 



 



 



 



 



 



 



 



Culpachbi a Jesus u menooꞌ a nucuch winiqui.



Pues teꞌi. Cꞌochi u qꞌuinil a fiesta ich Jerusalene, ti tan u cꞌajsabül leꞌec ti quiꞌquiꞌtꞌanbi u yotoch Dios uchi. 23 Tan u qꞌuinil a siisi. Chen tan u manül a Jesus ichil jun pꞌeel cuarto ichil u yotoch a Dioso. Salomon u cꞌabaꞌ a cuarto abeꞌe. e 24 Leꞌecooꞌ a nucuch winiqui, waꞌlajooꞌ tulacal tu xooy a Jesusu. —¿Cꞌuꞌ caꞌa maꞌ tan a wadic toꞌon u tojil mac winiquilech? Wa inchech u yaj Saꞌalil a cristianojo, adü toꞌon ti chicaꞌan,— cu tꞌanooꞌ tiꞌi a Jesusu. 25 —In wadaj teꞌex y maꞌ a tzꞌocsajeꞌex in tꞌan. Leꞌec cꞌuꞌ a walac in betic etel u mucꞌ in Tata, leꞌec in testigo,— cu tꞌan a Jesus ti uchi u nuuc. 26 —Cꞌuꞌ betiqui, maꞌ taꞌacheꞌex a tzꞌocsic in tꞌan u men maꞌ teneꞌex, jabix ilic in wadaj yocꞌol a carnerojo f,— cu tꞌan a Jesusu. g 27 —Leꞌec boon a tene, u yeelooꞌ in tꞌan. Inene, in weelooꞌ. Walacooꞌ u tzꞌocsic in tꞌan jabix ilic in wadaj yocꞌol a carnerojo h,— cu tꞌan a Jesusu. 28 —Walac in tzꞌeec tiꞌijooꞌ a 22 

cuxtal a maꞌ yan qꞌuin u jobolo. Maꞌ yan qꞌuin u pꞌaatül ti pulaꞌanooꞌ. Maꞌax mac jedeꞌec u paatal u tocoꞌ ten alaꞌooꞌo,— cu tꞌan a Jesusu. 29 —In Tata, u sijaj ten alaꞌooꞌo. Mas nooch u yanil tuwich tulacal a cꞌuꞌ a yana. Maꞌax mac jedeꞌec u paatal u tocoꞌ alaꞌooꞌ tu cꞌüꞌ a Tattzili,— cu tꞌan a Jesusu. i 30 —Leꞌec inen etel a Tattzili, jun tuul ilicoꞌon tiqui bajil,— cu tꞌan a Jesusu. j 31 Pues teꞌi. Leꞌecooꞌ a nucuch winiqui, u molajooꞌ a tunich tucayeꞌ tiꞌi caꞌ u pꞌupꞌuchchꞌinte a Jesusu. 32 —Yan ti yaab a quichꞌpan meyaj in betaj etel u mucꞌ in Tat ta taaneꞌex. ¿Cꞌuꞌ ti quichꞌpan meyajil in betaj a maꞌ quiꞌ ta wicheꞌex ti beleꞌex a caꞌa a wusqꞌuinte u jel etel ti beleꞌex a caꞌa a quimseen etel tunich?— cu tꞌan a Jesus ti uchi u nuucu. 33 —B el ti caꞌa ti pꞌupꞌuchchꞌinteech maꞌ u men etel a quichꞌpan meyaj a betaji. Bel ti caꞌa ti pꞌupꞌuchchꞌinteech u men a maclantꞌantaj a Dioso. Incheche, cristianojech y tan a tzꞌeec a bajil jabixech Dios,— cu tꞌanooꞌ a nucuch winic tiꞌi a Jesusu.  k 34 —“Dioseꞌex incheꞌexe,” cu tꞌan a Dioso. Baaloꞌ ti tzꞌiibaꞌan ichil a ley a teꞌexe, leꞌec u juꞌum a Dioso,— cu tꞌan a Jesus ti uchi u nuuc.  l 35,36 —L eꞌec u juꞌum a Dioso, maꞌ yan biqui caꞌ jocꞌoc ti tusil. Inene, tzꞌabi in mucꞌ, y tücaaꞌbeen waꞌyeꞌ yocꞌolcab u men a Tattzili. Leꞌec boon a tzꞌabi tiꞌijooꞌ u tꞌan a Dioso, aalbi tiꞌijooꞌ ti diosooꞌ. Taneꞌex a wadic ti in maclantꞌantaj a Dios caꞌ in wadaj ti inen u Mejen a Dioso. ¿Cꞌuꞌ caꞌa a wadajeꞌex ti baaloꞌ?— cu tꞌan a Jesusu.  m   n 37 —Wa cuchi maꞌ tan in betic u meyaj in Tata, maꞌ cuchi quiꞌ a tzꞌocsiqueneꞌex,— cu tꞌan a Jesusu.  o 38 —Cꞌuꞌ betiqui, tan in betic a meyaj abeꞌe. Caꞌax maꞌ a cꞌateꞌex a tzꞌocseen yocꞌlal in tꞌan, tzꞌocseen yocꞌlal a meyaj a walac in betiqui. Wa caꞌ a beteꞌex ti baaloꞌo, beleꞌex a caꞌa a chꞌaaꞌ u tojil ti leꞌec a Tattzili, jun quet in wetel y leꞌec inene, jun queten etel a Tattzili,— cu tꞌan a Jesusu.  p 39 U caꞌ yaaltajooꞌ u müchüꞌ a Jesusu. Cꞌuꞌ betiqui, joqꞌui tu yaamooꞌ. 40 A Jesusu, bini junxeel a nojaꞌ Jordan tojil joqꞌueeb qꞌuin tac tuba uchi u tzꞌaj ocjaꞌ aj Juan uchiji. Teꞌi culaji a Jesusu.  q 41 Yaabooꞌ a cꞌochooꞌ etele. —L eꞌec aj Juana, maꞌ u betaj a milagroji. Cꞌuꞌ betiqui, tulacal cꞌuꞌ u yadaj yocꞌol a Jesusu, jaj,— cu tꞌanooꞌ.  r 42 Yaabooꞌ u tzꞌajooꞌ u yool tu pach a Jesus teꞌiji.  s  

Quimi aj Lazaro.



 Pues teꞌi. Yan jun tuul a cꞌojaꞌana, aj Lazaro u cꞌabaꞌ. Betania u cꞌabaꞌ u caal. Teꞌi ilic u caal ix Maria u yetꞌoc u quic ix Martaja. t 2 Leꞌec ilic ix Maria abeꞌe, leꞌec u toxaj a boc tu yoc a Noochtzil biqꞌuin adoꞌo. U choꞌaj 1 

etel u tzoꞌotzel. Itzꞌintzil aj Lazaro u men alaꞌooꞌo. u 3 Leꞌecooꞌ ix Maria etel ix Martaja, u tücaaꞌtajooꞌ u pectzil tiꞌi a Jesusu. —Noochil, cꞌojaꞌan a winic a yaj a wuꞌyi,— cu tꞌanooꞌ tiꞌi. 4 Leꞌec caꞌ u yubaj abeꞌ a Jesusu, u yadaj: —Leꞌec u nuꞌcul a cꞌojaꞌanil abeꞌe, maꞌ tiꞌi u quimeebal aj Lazaroji. Chen u men a cꞌojaꞌanil abeꞌe, chictal u caꞌa u mucꞌ a Dioso. Bel ilic u caꞌa ti chictal u mucꞌ u Mejen a Dioso,— cu tꞌan a Jesusu. v 5 Pues teꞌi. Leꞌec a Jesusu, yaj u yubooꞌ ix Marta etel ix Maria etel aj Lazarojo. 6 Leꞌec caꞌ u yubaj a Jesus ti cꞌojaꞌan alaꞌaji, maꞌ seꞌ bini u yilaꞌi. Pꞌaati ilic teꞌi ulaacꞌ caꞌ pꞌe qꞌuin. w 7 Mani a caꞌ pꞌe qꞌuini. —Coꞌneꞌex ich cuenta Judea tucayeꞌil,— cu tꞌan a Jesus tiꞌijooꞌ u yaj cambala. 8 —Maestro,— cu tꞌanooꞌ u yaj cambal tiꞌi. —Ti a qꞌuin a maniji, leꞌecooꞌ a nucuch winiqui, u yaaltajooꞌ u pꞌupꞌuchchꞌinteech etel tunich y ¿tan wa a tuclic a caꞌ beel teꞌi tucayeꞌil?— cu tꞌanooꞌ tiꞌi. x 9 —Doce hora yan ichil a jujun pꞌe qꞌuini. Leꞌec ti tan u ximbal a mac ti qꞌuini, maꞌ tu tꞌochic u yoc u men chicaꞌan u wich u men a qꞌuini,— cu tꞌan a Jesus ti uchi u nuuc. y 10 —Cꞌuꞌ betiqui, leꞌec ti tan u ximbal ichil a acꞌüꞌü, bel u caꞌa u tꞌochoꞌ u yoc u men maꞌ chicaꞌan u wich,— cu tꞌan a Jesusu. z 11 Leꞌec ti jobi u yadic abeꞌe, u yadaj tiꞌijooꞌ u yaj cambal: —Leꞌec ti amigo Lazarojo, emi tun u wüyül. Cꞌuꞌ betiqui, bel in caꞌa in wajes,— cu tꞌan a Jesus tiꞌijooꞌo. a 12 —Noochil, wa emi u wüyül, bel u caꞌa ti chꞌanül,— cu tꞌanooꞌ u yaj cambal tiꞌi. 13 Cꞌuꞌ betic a Jesusu, u yadaj ti quimi, y alaꞌooꞌo, u tuclajooꞌ ti chen tan u yadic ti uchi u wüyül. 14 Pachili, chiclaji u tꞌan a Jesus tiꞌijooꞌo. —Quimen aj Lazarojo,— cu tꞌan tiꞌijooꞌ. 15 —Quiꞌ in wool ti maꞌ queꞌenen teꞌi, yocꞌol mas quiꞌ caꞌ jocꞌoc teꞌex tiꞌi a mas tzꞌocsiqueneꞌex. Coꞌneꞌex teꞌi,— cu tꞌan a Jesus tiꞌijooꞌ u yaj cambala. 16 —Coꞌneꞌex tu pach a Jesusu. Ti wetquimilac teꞌi,— cu tꞌan aj Tomas tiꞌijooꞌ u chucaan u yaj cambala. Leꞌec aj Tomasa, —Cꞌuj b,— cu tꞌanooꞌ tiꞌi.  



 



 



 



 



 



 



 



 



 



 



 



 



 



Leꞌec a Jesusu, u yaj cuxquinajil a quimene.



Pues teꞌi. Leꞌec ti cꞌochi teꞌi a Jesusu, u yubaj ti cuatro qꞌuin tun muucuc aj Lazarojo. 18 Maꞌ naach tzeel Jerusalen queꞌen a caj Betaniaja, u caal a quimene. Jabix wal ox pꞌe kilometro c u yaam. 19 Cꞌochooꞌ sutinbil ix Marta etel ix Maria u menooꞌ u yetcaal a talaꞌanooꞌ Jerusalene. U cꞌatooꞌ u quiꞌcuntooꞌ u yool u men quimooꞌ u yitzꞌin. 20 Leꞌec caꞌ u yubaj ix Marta ti watac a Jesusu, bini u cꞌümüꞌ. Leꞌec ix Mariaja, tinaꞌan ilic ich naj. 21 —Noochil, wa cuchi queꞌenech waꞌyeꞌe, maꞌ cuchi quimi in witzꞌini,— cu tꞌan ix Marta tiꞌi a Jesusu. 22 —In weel ti tulacal cꞌuꞌ a walac a cꞌaatic tiꞌi a Dioso, walac u tzꞌeec tech,— cu tꞌan tiꞌi a Jesusu. d 23 —Bel u caꞌa ti caꞌ cuxtal a witzꞌin,— cu tꞌan a Jesus tiꞌiji. e 24 —In weel ti bel u caꞌa ti liqꞌuil 17 

tu qꞌuinil u caꞌ cuxquinbil a quimen tu jobeeb a yocꞌolcaba,— cu tꞌan ix Marta tiꞌiji. f 25 —Inen ilic bel in quin caꞌ cuxquinte a quimene. Leꞌec mac a queꞌen u yool tin pacha, caꞌax quimic bel ilic u caꞌa ti caꞌ cuxtal,— cu tꞌan a Jesusu. g 26 —Leꞌec boon a cuxaꞌan a queꞌen u yool tin pacha, maꞌ yan qꞌuin u quimil jumpul. ¿Walac wa a tzꞌocsic abeꞌe?— cu tꞌan a Jesus tiꞌi ix Martaja. 27 —Walac Noochil. Walac in tzꞌocsic ti leꞌec incheche, leꞌec u yaj Saꞌalil a cristianojo. Leꞌec incheche, leꞌec u Mejen Dios a walac u yaalbül ti udel u caꞌa waꞌyeꞌ yocꞌolcaba,— cu tꞌan ix Marta tiꞌiji. h  



 



 



Uchi u yocꞌol a Jesusu.



Pues teꞌi. Leꞌec ti jobi u yadic abeꞌ ix Martaja, uscꞌaji tu pach u püyüꞌ ix Mariaja. —Udi a Maestrojo. Tan u püyiquech,— cu tꞌan tiꞌi ich jisiltꞌan. 29 Leꞌec caꞌ u yubaj abeꞌe, liqꞌui ti jomol. Bini u yilaꞌ a Jesusu. 30 Maꞌax to ococ a Jesus ichil a caja. Queꞌen to teꞌi tuba pꞌütbi u men ix Marta. 31 Leꞌecooꞌ u yaj sutil a tanooꞌ u chichcunaj‐oolo, leꞌec caꞌ u yilajooꞌ ti liqꞌui ti jomol y bini pach naj ix Mariaja, binooꞌ tu pach. U tuclajooꞌ ti bel u caꞌa u yocꞌte a quimen tuba mucbi. 32 Leꞌec ti cꞌochi ix Maria tuba queꞌen a Jesusu, xonlaji tu taan. —Noochil, wa cuchi queꞌenech waꞌyeꞌe, maꞌ cuchi quimi in witzꞌin,— cu tꞌan tiꞌi. 33 Leꞌec a Jesusu, u yilaj ti tan u yocꞌol. Tanooꞌ ilic u yocꞌol boon aj Israel a queꞌenooꞌ tu pach ix Mariaja. Yajaji u yool u püsücꞌal a Jesusu. 34 —¿Tuba mucbi?— cu tꞌan a Jesusu. —Noochil, coꞌon a wilaꞌ,— cu tꞌanooꞌ tiꞌi. 35 Uchi u yocꞌol a Jesusu. i 36 —Ileꞌex, top yaj u yubi a quimene,— cu tꞌanooꞌ aj sutil a queꞌenooꞌ tu pach ix Mariaja. 37 —Alaꞌaji, u sasilcuntaj u wich a chꞌoopo. ¿Maꞌ wa cuchi yan cꞌuꞌ u betaj yocꞌol maꞌ cuchi quimi aj Lazarojo?— cu tꞌanooꞌ ulaacꞌ aj Israel tu yaamooꞌo. j 28 



 



 



 



 



 



 



 



 



 



Caꞌ cuxlaji aj Lazaro.



Pues teꞌi. Cꞌochi a Jesus tuba mucbi a quimene. Caꞌ yajaji u yool u püsücꞌal tucayeꞌil. Naj tunich abeꞌ tuba mucbi. Cꞌülaꞌan u chiꞌ etel noxiꞌ tunich. 39 —Joqꞌueseꞌex a tunichi,— cu tꞌan a Jesusu. —Noochil, tuꞌuj tun u boc. Cuatro qꞌuin tun muucuc,— cu tꞌan ix Marta leꞌec u quic a quimen tiꞌiji. 40 —Maꞌ wa in wadaj tech wa queꞌen a wool tin pacha, bel a caꞌa a wilaꞌ u mucꞌ a Dioso,— cu tꞌan a Jesus tiꞌiji. 41 U jocꞌsajooꞌ a tunichi. Leꞌec a Jesusu, u chaꞌantaj a caꞌana. —Boꞌtic Tat. A wuꞌyaj in tꞌan,— cu tꞌan a Jesusu. 42 —In weel ti tulacal qꞌuin walac a wuꞌyic in tꞌan. Cꞌuꞌ betiqui, in wadaj abeꞌ u menooꞌ a cristiano a queꞌenooꞌ waꞌyeꞌe, tiꞌi caꞌ u tzꞌocsooꞌ ti a tücaaꞌtajen,— cu tꞌan a Jesusu. k 43 Leꞌec ti jobi u yadic abeꞌe, u yadaj ti chich: —Lazaro, liqꞌuen. Coꞌon,— cu tꞌan. l 44 Joqꞌui a quimene. Bülaꞌan u cꞌüꞌ u 38 

yoc etel nocꞌ. Tepaꞌan u wich etel nocꞌ. —Wüchꞌeꞌex aj Lazarojo,— cu tꞌan a Jesus tiꞌijooꞌo. m Tanooꞌ u tzicbaltic biqui caꞌ müchbüc a Jesusu.



Pues teꞌi. Leꞌecooꞌ aj Israel a tücünacooꞌ tu pach ix Mariaja, u yilajooꞌ cꞌuꞌ u betaj a Jesusu. Yaabooꞌ tu yaam alaꞌooꞌo, u tzꞌajooꞌ u yool tu pach a Jesusu. n 46 Cꞌuꞌ betiqui, yan tu yaamooꞌ a binooꞌ etel a fariseo u cꞌabaꞌooꞌ u naꞌata. U tzolajooꞌ tiꞌi cꞌuꞌ u betaj a Jesusu. 47 Pues teꞌi. Leꞌecooꞌ u noochil u yaj mansaj tꞌan a cristiano tiꞌi a Dioso, u yetꞌocooꞌ a fariseo u cꞌabaꞌooꞌ u naꞌata, u yadajooꞌ caꞌ muchꞌlacooꞌ. —¿Cꞌuꞌ a caꞌ ti beteꞌ? Top walac u betic a milagro a winic abeꞌe,— cu tꞌanooꞌ tu bajil. o 48 —Wa caꞌ ti chaaꞌ u mas betic ti baaloꞌo, tulacalooꞌ belooꞌ u cu tzꞌaaꞌ u yool tu pach alaꞌaji. Jedeꞌec wal u tzꞌeec u bajil jabix rey. Pachili, watacooꞌ aj Romanojooꞌ tu cꞌasil. Belooꞌ u caꞌa u jubuꞌ ti cuuchil, leꞌec u yotoch a Dioso. Belooꞌ ilic u caꞌa u cꞌascunte ti caal,— cu tꞌanooꞌ tu bajil. p 49 Pues teꞌi. Yan jun tuul tu yaamooꞌ, aj Caifas u cꞌabaꞌ. Alaꞌaji, mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. —Incheꞌexe, maꞌax cꞌuꞌ a weeleꞌex,— cu tꞌan tiꞌijooꞌ. q 50 —Maꞌ wa chicaꞌan teꞌex ti mas quiꞌ toꞌon caꞌ quimsabüc jun tuul a winic ti u jel a caj tiꞌi maꞌ u cꞌascunbul tulacal a caja,— cu tꞌan aj Caifas tiꞌijooꞌo. r 51 Maꞌ chen tu junal u tuclaj abeꞌi. Tzꞌabi tiꞌi aj Caifas u men Dios caꞌ u yadüꞌ abeꞌe, u men leꞌec alaꞌi a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Tanil u yadic abeꞌe, u yadaj cꞌuꞌ a uchul u caꞌaja. Leꞌec a Jesusu, bel u caꞌa ti quimil yocꞌlal a caja. 52 Maꞌ jadiꞌ yocꞌol a caj bel u caꞌa ti quimil. Bel u caꞌa ti quimil tiꞌi caꞌ muchꞌquinbic boon a tiꞌi a Dioso, leꞌec a wecaꞌanooꞌo. s 53 Ti a qꞌuin abeꞌe, leꞌecooꞌ a nucuch winiqui, cajooꞌ u tucle biqui caꞌ quimsabüc a Jesusu. 54 Pues teꞌi. A Jesusu, u yeel cꞌuꞌ u cꞌatooꞌ u beteꞌ, mentücü, maꞌ u caꞌ yeꞌaj u bajil ti tan u manül ich cuenta Judea. Joqꞌui teꞌi. Bini ich caj Efrain. Tu chiꞌ a pꞌatal luꞌum queꞌen a caj abeꞌe. Culaji teꞌi u yetꞌocooꞌ u yaj cambal. t 55 Pues teꞌi. Watac u qꞌuinil u fiestajooꞌ aj Israel leꞌec ti tan u cꞌajsabül biqꞌuin mani u yaj xaꞌnum Dios ti caꞌan yocꞌolooꞌ uchi. Yaabooꞌ aj aldeajili, tanooꞌ u payeꞌ beel ich Jerusalen leꞌec ti maꞌax to cꞌochoc u qꞌuinil a fiestaja. Tanooꞌ u payeꞌ beel tiꞌi caꞌ u yutzquintooꞌ u bajil jabix ti sucooꞌ u beteꞌ tiꞌi caꞌ paatac u yilooꞌ a fiestaja. u 56 Alaꞌooꞌo, chen tu quiꞌil tanooꞌ ilic u cüxtic tuba queꞌen a Jesusu. Tanooꞌ u cꞌaatic tu bajil ichil u yotoch a Dioso. —¿Biquiꞌil a tuculeꞌex? ¿Jedeꞌec wa u talel ti a fiestaja?— cu tꞌanooꞌ a talooꞌ ich aldea tu bajili. v 45 

Pues teꞌi. Leꞌecooꞌ u noochil u yaj mansaj tꞌan a cristiano tiꞌi Dios u yetꞌocooꞌ a fariseo u cꞌabaꞌooꞌ u naꞌata, u tzꞌajooꞌ a leye. —Wa yan mac u yeel tuba queꞌen alaꞌaji, yan u talel u tzolooꞌ,— cu tꞌanooꞌ. Ti baaloꞌo, bel u caꞌa müchbül. 57 



12



Tzꞌabi a boc yocꞌol a Jesus u men ix chꞌupu.



 Pues teꞌi. Seis qꞌuin to u beel caꞌ cꞌochoc u qꞌuinil u fiestajooꞌ aj Israel leꞌec ti tan u cꞌajsabül biqꞌuin mani u yaj xaꞌnum Dios ti caꞌan yocꞌolooꞌ uchi. Cꞌochi a Jesus ich caj Betania, leꞌec u caal aj Lazarojo, leꞌec ilic a cuxquinbi tu yaamooꞌ a quimen u men a Jesus biqꞌuin adoꞌo.  w 2 U tzꞌajooꞌ a janal yocꞌlal a Jesus u men u quiꞌilooꞌ u yool. Ix Marta, u tꞌoxaj a janala. Leꞌec aj Lazarojo, queꞌen pach mesa tu yaamooꞌ leꞌec tuba queꞌen a Jesusu.  x 3 Leꞌec ix Mariaja, u talesaj jabix jun pꞌe libra a boco. Nardo u cꞌabaꞌ a boco. Maꞌ yan u xaab. Coꞌoj abeꞌe. U tzꞌaj a boc yocꞌol u yoc a Jesusu. U choꞌaj u yoc etel u tzoꞌotzel. Top jücꞌünac u boc a boc ichil a naja.  y 4 Pues teꞌi. Jun tuul u yaj cambal a Jesusu, aj Judas Iscariote u cꞌabaꞌ. Aj Simon u cꞌabaꞌ u tat. Bel u caꞌa u tzoloꞌ a Jesus aj Judasa. 5 —M as quiꞌ cuchi wa cuchi conbi a boc adaꞌ yocꞌol tres ciento pꞌeel ti taqꞌuin leꞌec u mucꞌ a tres ciento qꞌuin ti meyaj, y tzꞌabi cuchi u tool tiꞌijooꞌ a otzili,— cu tꞌan aj Judasa. 6 Maꞌ u yadaj u men u quiꞌil tiꞌi a otzili. U yadaj u men aj xuuchꞌ alaꞌaji. Alaꞌaji, u yaj cananil u bolsajil a taqꞌuin tiꞌijooꞌ a Jesus y u chucaan u yaj cambala. Walac u xuuchꞌtic u baꞌal.  z 7 —Pꞌütü a wadic abeꞌ yocꞌol a boco. U tzꞌaj a boc adaꞌ tin wocꞌol aleebe, bete cuenta u payeꞌ tzꞌaj tin wocꞌol tiꞌi in mucbeeb,— cu tꞌan a Jesusu. 8 —Tulacal qꞌuin yan a otzil waꞌyeꞌe. Cꞌuꞌ betiqui, maꞌ jumpul queꞌenen ta yaameꞌex jabix ti queꞌenen aleebe,— cu tꞌan a Jesusu.  a 1 



 



 



 



 



 



 



 



U yadajooꞌ u quimsabül aj Lazarojo.



Pues teꞌi. Leꞌec ti caꞌ u yubajooꞌ ti queꞌen ich Betania a Jesusu, cꞌochooꞌ ti yaab a queꞌen ich Jerusalen etel. Maꞌ jadiꞌ u men a Jesus cꞌochooꞌ u yilaꞌi. Cꞌochooꞌ ilic u yilaꞌ aj Lazaro, leꞌec a caꞌ cuxquinbi tu yaamooꞌ a quimene. 10 Leꞌecooꞌ u noochil u yaj mansaj tꞌan a cristiano tiꞌi a Dioso, u yadajooꞌ tu bajil caꞌ quimsabüc aj Lazaro etel a Jesusu.  b 11 U cꞌatooꞌ u quimes aj Lazaro chen u men yocꞌlal alaꞌaji, yaabooꞌ aj Israele, tanooꞌ u pꞌütic a uchbene. Tanooꞌ u tzꞌeec u yool tu pach a Jesusu.  c 9 

Oqui a Jesus ich caj Jerusalen.



Pues teꞌi. Tu samalil, yaabooꞌ a cristiano a cꞌochooꞌ tun ti fiesta ich Jerusalen, u yubajooꞌ ti watac a Jesusu. d 13 U chꞌücajooꞌ u cꞌüꞌ a cheꞌ a jabix u leꞌ chꞌibi. Binooꞌ u cꞌümüꞌ. —Top quiꞌ a Dioso,— cu tꞌanooꞌ ti chich. —Ti cꞌati a Dios caꞌ u tzꞌaaꞌ u quiꞌil u yool u yaj tücaaꞌ, leꞌec a tan to u yudel. Alaꞌaji, u reyooꞌ aj Israele,— cu tꞌanooꞌ ti chich. e 14 Leꞌec a Jesusu, u cüxtaj aj tzꞌiꞌ tzimini. Naqꞌui tu pach jabix ilic ti tzꞌiibaꞌan ichil u juꞌum a Dioso. 15 —Maꞌ u beel ti jacꞌüleꞌex a wool caj Sion. Ileꞌex a rey. Watac. Tincaꞌal pach tzꞌiꞌ tzimin,— cu tꞌan a tꞌan a tzꞌiibaꞌan ichil u juꞌum a Dioso. f 16 Payanbej maꞌ u chꞌaꞌajooꞌ u tojil abeꞌ u yaj cambalooꞌo. Cꞌuꞌ betiqui, leꞌec ti bini ti caꞌan a Jesusu, cꞌajooꞌ tiꞌi ti tzꞌiibaꞌan ichil u juꞌum Dios ti bel u caꞌa ti nacꞌül pach tzꞌiꞌ tzimin jabix ilic ti caꞌ u betaj biqꞌuin adoꞌo. g 17 Pues teꞌi. Biqꞌuin adoꞌo, leꞌec ti caꞌ cuxquinbi tucayeꞌ aj Lazarojo, yaabooꞌ a cristianojo, queꞌenooꞌ tu pach a Jesusu. Alaꞌooꞌo, u wecajooꞌ u pectzil cꞌuꞌ u betaj a Jesus tiꞌi aj Lazarojo. 18 Leꞌecooꞌ u yaabil a cristiano abeꞌ a binooꞌ u cꞌümüꞌ a Jesusu, binooꞌ u cꞌümüꞌ u men u yubajooꞌ cꞌuꞌ u betaj a Jesus biqꞌuin adoꞌo. 19 Leꞌecooꞌ a fariseo u cꞌabaꞌooꞌ u naꞌata, leꞌec caꞌ u yilajooꞌ u beelooꞌ a cristianojo, cajooꞌ ti tzicbal tu bajil. —Tan u jocꞌol toꞌon ti maꞌax cꞌuꞌ a jedeꞌec u paatal ti betic caꞌax boon ti yaaltic ti wetꞌeꞌ u meyaj a Jesusu. Ileꞌex, tulacal a cristiano yocꞌolcaba, binooꞌ tu pach a Jesusu,— cu tꞌanooꞌ tu bajil. 12 



 



 



 



 



 



 



 



Tanooꞌ u cüxtic a Jesus aj Griegojooꞌo h.



Pues teꞌi. Yanooꞌ aj Griego i tu yaamooꞌ boon a binooꞌ u cꞌajes a Dios ti a fiesta ich caj Jerusalen. j 21 Cꞌochooꞌ alaꞌooꞌ etel aj Felipeje, leꞌec jun tuul u yaj cambal a Jesusu. Betsaida ich cuenta Galilea u caal aj Felipeje. —Noochwinic, ti cꞌati ti chiite a Jesusu,— cu tꞌanooꞌ tiꞌi aj Felipeje. 22 Aj Felipeje, bini u yadüꞌ tiꞌi aj Andres. Binooꞌ a caꞌ tuul u yadüꞌ tiꞌi a Jesusu. 23 —Inene, yanajeen ti cristianojil. Cꞌochi u yorajil in wocol ichil in meyaj a top nooch u wichil u yanili,— cu tꞌan a Jesus ti uchi u nuucu. k 24 —Bel in qiun wadüꞌ teꞌex u jajil. Leꞌec u semilla a harinaja l, yan u pücꞌbül ichil a luꞌum jabix quimene. Wa maꞌa, jadiꞌ jun cuul ilic tu pꞌaatül. Cꞌuꞌ betiqui, wa caꞌ pücꞌbücü, bel u cu tzꞌaaꞌ u wich,— cu tꞌan tiꞌijooꞌ. m 25 —Leꞌec mac a mas yaj u yubi u cuxtal waꞌyeꞌ yocꞌolcab tin wichi, bel u caꞌa ti saꞌtül tiꞌi a cuxtal a maꞌ yan qꞌuin u jobol. Leꞌec mac a maꞌ tan u yacuntic u cuxtal waꞌyeꞌ yocꞌolcab tin wocꞌlala, tan u cününtic u cuxtal a maꞌ yan qꞌuin u jobolo,— cu tꞌan a Jesusu. n 26 —Leꞌec mac 20 

u cꞌati u beteꞌ in meyaja, yan u tzꞌocsic in tꞌan. Ti baaloꞌo, leꞌec tuba in beel inene, teꞌi ilic u beel in waj anatil leꞌec caꞌ cꞌochoc u qꞌuinil. Leꞌec mac walac u yaantiquene, bel u caꞌa aantabül u men in Tat,— cu tꞌan a Jesusu. o —Bel in caꞌa quimsabül,— cu tꞌan a Jesusu.



—Pues teꞌi. Aleebe maꞌ jetzꞌaꞌan in wooli. ¿Cꞌuꞌ a caꞌ in wadüꞌü? ¿Quiꞌ wa caꞌ in wadüꞌ a jabix adaꞌa?: “Tat, saꞌalteen tiꞌi maꞌ in cꞌümic cꞌuꞌ a watac tin wocꞌol aleebe.” Maꞌ quiꞌ caꞌ in wadüꞌ ti baaloꞌ u men taleen tiꞌi caꞌ in cꞌümüꞌ cꞌuꞌ a watac tin wocꞌol aleebe,— cu tꞌan a Jesusu. p 28 —Tat, yeꞌe biquiꞌil a mucꞌ tiꞌijooꞌ,— cu tꞌan a Jesusu. Pachili, u yubajooꞌ jun pꞌeel a tꞌan a tan u talel ti caꞌana. —In yeꞌaj biquiꞌil in mucꞌ biqꞌuin adoꞌo, y bel in quin yeeꞌ biquiꞌil in mucꞌ tucayeꞌil,— cu tꞌan a tꞌan abeꞌe. q 29 Leꞌec boon u yaabil a queꞌen teꞌiji, u yubajooꞌ a tꞌan abeꞌe. —Uchi u peec a chaaca,— cu tꞌanooꞌ. —Jun tuul u yaj xaꞌnum a Dios ti caꞌana, uchi u tꞌan etel a Jesusu,— cu tꞌanooꞌ ulaacꞌ. 30 —Uchi u peec a tꞌan abeꞌ tiꞌi caꞌ a wuꞌyeꞌex, maꞌ tiꞌi caꞌ in wuꞌyi inene,— cu tꞌan a Jesusu. r 31 —Aleebe cꞌochi u yorajil caꞌ chiclac boon a quiꞌ u yool etel a sipꞌil waꞌyeꞌ yocꞌolcab. Aleebe caal u caꞌa jocꞌsabül a quisin a walac u tücaaꞌ ichil a yocꞌolcaba,— cu tꞌan a Jesusu. s 32 —Inene, leꞌec ti tzꞌabüquen tuwich a cruzu, bel in quin wadüꞌ ichil u püsücꞌal tulacal a cristiano caꞌ u tzꞌaꞌooꞌ u yool tin pach,— cu tꞌan a Jesusu. t 33 U yadaj abeꞌ tiꞌi caꞌ chiclac ti bel u caꞌa quimsabül tuwich cruz. 34 Uchi u nuuc u yaabil a cristianojo. —Ichil u juꞌum a Dioso, ti cünaj ti leꞌec u yaj Saꞌalil a cristianojo, cuxaꞌan jumpul. Maꞌ tu quimil. ¿Cꞌuꞌ caꞌa tan a wadic ti leꞌec abeꞌ a yanaji ti cristianojili, yan u tzꞌabül tuwich cruz tiꞌi caꞌ quimsabüc? ¿Mac abeꞌ a yanaji ti cristianojil a tan a wadiqui?— cu tꞌan u yaalbül a Jesusu. u 35 —Leꞌec mac a walac u tojquinaj naꞌat jabix a sasili, jun pꞌe rato ilic bel u caꞌa ti cuntal ta yaameꞌex. Yan a tzꞌocsiqueꞌex alaꞌi leꞌec ti queꞌen to ta yaameꞌex tiꞌi maꞌ u yocol teꞌex jabix a acꞌüꞌü. Leꞌec mac a tan u manül ichil a acꞌüꞌü, maꞌ u yeel tuba tan u beel,— cu tꞌan a Jesusu. v 36 —Tzꞌajeꞌex a wool tu pach a sasil abeꞌ leꞌec ti queꞌen to ta yaameꞌexe. Ti baaloꞌo, pꞌaatüleꞌex a caꞌa jabix u yetꞌoqueꞌex a sasil abeꞌe,— cu tꞌan a Jesusu. 27 



 



 



 



 



 



 



 



 



 



Maꞌ tzꞌocsabi a Jesus u menooꞌ aj Israeli.



Pues teꞌi. Leꞌec ti jobi u yadic abeꞌ a Jesusu, joqꞌui teꞌi. U mucaj u bajil tuwichooꞌ. w Caꞌax boon a milagro u betaj tu taanooꞌ alaꞌooꞌo, maꞌ u tzꞌajooꞌ u yool tu pach



37 

alaꞌaji. 38 Jabix ilic u yadaj aj Isaiasa, leꞌec jun tuul u yadaj u tꞌan a Dios uchiji, baaloꞌ ilic u betajooꞌo. —Noochil, maꞌax mac u tzꞌocsaj a pectzil ti wadaja. Maꞌax mac u chꞌaꞌaj u tojil cꞌuꞌ u betaj a Noochtzili,— cu tꞌan aj Isaiasa. x 39 Tzꞌiibaꞌan tun ti baaloꞌ, mentücü, maꞌ tu paatalooꞌ u tzꞌoques. Yan ulaacꞌ a tzꞌiibaꞌan u men aj Isaiasa. 40 —Leꞌec a Dioso, u betaj jabix u chꞌoopquintajooꞌ u wich a cristianojo. U tzꞌaj ti chichooꞌ u pol tiꞌi maꞌ u chꞌaꞌicooꞌ u tojil a cꞌuꞌ a tanooꞌ u yiliqui, maꞌax u tojil a cꞌuꞌ a tanooꞌ u yubiqui. Ti baaloꞌ, maꞌ tu tzꞌeecooꞌ u yool tu pach tiꞌi caꞌ aantabücooꞌ,— cu tꞌan a tꞌan u tzꞌiibtaj aj Isaiasa. y 41 Leꞌec aj Isaiasa, u yadaj abeꞌ u men ac u yilaj ich jabix nümül u mucꞌ a Jesusu, y u tzicbaltaj ilic alaꞌi uchi. z 42 Caꞌax baaloꞌ ti tzꞌiibaꞌan, yanooꞌ aj Israel u yetꞌocooꞌ a nucuch winiqui, u tzꞌajooꞌ u yool tu pach a Jesusu. Cꞌuꞌ betiqui, maꞌ taꞌachooꞌ u yadic ti walacooꞌ u tzꞌocsic a Jesus u men saacooꞌ tiꞌi a fariseo u cꞌabaꞌooꞌ u naꞌat caꞌ jocꞌsabücooꞌ jumpul ichil u yotoch a Dioso. 43 Top tanooꞌ u tuclic cꞌuꞌ a tan u yadic a cristianojo, mentücü, tanooꞌ u tzꞌocsic a Dios ich mucul. Maꞌ tanooꞌ u tuclic wa jabix bel u caꞌa aalbül u quiꞌil u men a Diosi. a  



 



 



 



 



 



Tzeꞌecbooꞌ u men a Jesusu.



Pues teꞌi. —Leꞌec mac a queꞌen u yool tin pach inene, queꞌen ilic u yool tu pach mac u tücaaꞌtajen,— cu tꞌan a Jesus ti chichi. b 45 —Leꞌecooꞌ mac tanooꞌ u chaꞌantiquene, maꞌ jadiꞌ inen a tanooꞌ u chaꞌantiqui. Tanooꞌ ilic u chaꞌantic mac u tücaaꞌtajen,— cu tꞌan a Jesus ti chichi. c 46 —Udeen waꞌyeꞌ yocꞌolcab tiꞌi caꞌ in sasilcunte u naꞌat a maca. Leꞌec mac a queꞌen u yool tin pacha, maꞌ tu cuntal u naꞌat ichil a acꞌüꞌü,— cu tꞌan a Jesus ti chichi. d 47 —Cꞌuꞌ betiqui, wa yan mac a tan u yubic in tꞌan, pero maꞌ u cꞌati u tzꞌoquese, maꞌ ac tan ilic in tzꞌeec ichil u sipꞌili. Udeen maꞌ tiꞌi in tzꞌeecal a cristiano yocꞌolcab ichil u sipꞌili. Udeen tiꞌi caꞌ in saꞌalte a cristiano yocꞌolcaba,— cu tꞌan a Jesus ti chichi. e 48 —Leꞌec mac maꞌ u cꞌati u cꞌüm‐oolteene, y maꞌax u cꞌati u tzꞌoques in tꞌana, yan u tzꞌabül ichil u sipꞌil alaꞌaji. Leꞌec boon a tꞌan in wadaja, leꞌec bel u cu tzꞌaꞌ u sipꞌil tu yadaꞌ a yocꞌolcaba,— cu tꞌan a Jesus ti chichi. f 49 —Baaloꞌ ti yan u men leꞌec a Tattzili, u tücaaꞌtajen. Leꞌec, u yadaj ten cꞌuꞌ a quin wadüꞌü. Maꞌ etel in mucꞌ inen a tan in wadiqui,— cu tꞌan a Jesus ti chichi. g 50 —Jadiꞌ walac in wadic a cꞌuꞌ u cꞌati a Tattzil caꞌ in wadüꞌü, u men in weel ti leꞌec a Tattzili, u tzꞌaj u mucꞌ u tꞌan. Etel u tꞌan yan u mucꞌ tiꞌi u tzꞌeec a cuxtal a maꞌ yan qꞌuin u jobolo,— cu tꞌan a Jesus ti chichi. 44 



 



 



 



 



 



 



13



Leꞌec a Jesusu, u pꞌoꞌajooꞌ u yoc u yaj cambal.



 Pues teꞌi. Nützꞌünac u cꞌochol u qꞌuinil u fiestajilooꞌ aj Israel leꞌec ti walac u cꞌajsabül biqꞌuin mani u yaj xaꞌnum Dios ti caꞌan 1 

yocꞌolooꞌ uchi. Leꞌec a Jesusu, u yeel ti cꞌochi u yorajil u jocꞌol yocꞌolcab caꞌ xiꞌic etel a Tattzili. Yaj u yubooꞌ boon a mac a queꞌenooꞌ u yool tu pach alaꞌaji, leꞌec a queꞌenooꞌ waꞌyeꞌ yocꞌolcaba. Cꞌochi u yorajil u yeꞌicooꞌ tiꞌijooꞌ ti top yaj u yubooꞌ. 2 Pues teꞌi. Leꞌec a Jesus u yetꞌocooꞌ u yaj cambala, tanooꞌ u janal ti a ocqꞌuini. Leꞌec aj Judas Iscarioteje, u mejen aj Simon. Tzꞌabi tun ichil u pol u men a quisin caꞌ u tzoloꞌ a Jesusu. h 3 Pues teꞌi. Leꞌec a Jesusu, u yeel ti tzꞌabi ichil u cꞌüꞌ u men a Tattzil tulacal a cꞌuꞌ a yana. U yeel ti teꞌi tali etel a Dioso. U yeel ilic ti caꞌ bel u caꞌa etel a Dioso. i 4 Pues teꞌi. Tanooꞌ to u janal ti a ocqꞌuini. Joqꞌui a Jesus tu chiꞌ a mesaja. U jocꞌsaj jun yaal u nocꞌ. Xitꞌaꞌan a toalla caꞌ u cꞌüxaj tu nücꞌ tiꞌi maꞌ u bonic u nocꞌ. j 5 U toxaj a jaꞌ ichil a palanganaja. Caji u pꞌoꞌooꞌ u yoc u yaj cambal. Caji u chooꞌ u yocooꞌ etel a toalla a cꞌüxaꞌan tu nücꞌü. 6 Naatzꞌi tu tzeel aj Simon Pedrojo. —Noochil, ¿bel wa a caꞌa a pꞌooꞌ in woc?— cu tꞌan aj Pedro tiꞌiji. k 7 —Maꞌ a weel cꞌuꞌ a tan in betic aleebe. Cꞌuꞌ betiqui, mas pachili, bel a caꞌa a chꞌaaꞌ u tojil,— cu tꞌan a Jesus ti uchi u nuuc. 8 —Maꞌ yan qꞌuin a pꞌoꞌic in woc,— cu tꞌan aj Pedro tiꞌiji. —Wa maꞌ tin pꞌoꞌiqui, maꞌ ta pꞌaatül tin wetꞌoquech,— cu tꞌan a Jesus tiꞌiji. l 9 —Noochil, maꞌ jadiꞌ in woc a caꞌ a pꞌooꞌi. Pꞌoꞌ in cꞌüꞌ y pꞌoꞌ in pol,— cu tꞌan aj Simon Pedro yocꞌlal caꞌ culac tiꞌi u yetꞌoc. 10 —Leꞌec a uchaꞌan u ichquili, jadiꞌ u yoc a yan u caꞌ pꞌoꞌbolo. U noochili, ac pꞌoꞌaꞌan. Incheꞌexe, uchaꞌaneꞌex a wichquil. Maꞌ yan a cꞌas ta wocꞌoleꞌexe, pero maꞌ tulacaleꞌexi,— cu tꞌan a Jesusu. m 11 U yadaj ti maꞌ tulacalooꞌ a maꞌ yan cꞌas yocꞌolooꞌ, u men u yeel mac a bel u caꞌa ti tzolo. 12 Pues teꞌi. Jobi u pꞌoꞌbolooꞌ u yoc u men a Jesusu. Leꞌec a Jesusu, u tzꞌaj u nocꞌ tucayeꞌil. Caꞌ bini pach mesa tucayeꞌ. —¿A chꞌaꞌajeꞌex wa u tojil cꞌuꞌ in betaj to teꞌexe?— cu tꞌan a Jesus tiꞌijooꞌo. 13 —“Maestro wa Noochil,” queꞌex ten. Quiꞌ ti walaqueꞌex a wadic ti baaloꞌ u men jaj,— cu tꞌan a Jesusu. n 14 —Inen a Noochileꞌex. Inen a Maestrojeꞌex. Cꞌuꞌ betiqui, in pꞌoꞌajeꞌex a woc. Yan ilic a pꞌoꞌiqueꞌex a woc ta bajileꞌex. o 15 Abeꞌe, u pꞌis in betaj teꞌex tiꞌi caꞌ a waanteꞌex a bajil biqui caꞌ culaqueꞌex. Caꞌ a beteꞌex ta bajil a jabix ilic in betaj teꞌexe,— cu tꞌan a Jesusu. p 16 —Tan in wadic teꞌex u jajil. Leꞌec a tzꞌulili, mas nooch u wichil u meyaj tuwich u yaj meyaj. Leꞌec a tan u tücaaꞌa, mas nooch u wichil u meyaj tuwich u yaj tücaaꞌ,— cu tꞌan a Jesusu. q 17 —Aleebe a weeleꞌex abeꞌe. Wa caꞌ a tzꞌocseꞌex abeꞌe, pꞌaatüleꞌex a caꞌa ti quiꞌeꞌex a wool,— cu tꞌan a Jesusu. r 18 —Pues teꞌi. Tan in wadic teꞌex abeꞌe, pero maꞌ tiꞌi tulacaleꞌexi,— cu tꞌan a Jesus tiꞌijooꞌ a doce tuulu. —In weeleꞌex ti quiꞌ biqui yanileꞌex a püsücꞌal.  

In yeetajeꞌex. Cꞌuꞌ betiqui, yan u yuchul cꞌuꞌ a tzꞌiibaꞌan ichil u juꞌum a Dioso. “Leꞌec in wetjanala, leꞌec u tzolajen.” Baaloꞌ ti tzꞌiibaꞌan ichil u juꞌum a Dioso,— cu tꞌan a Jesusu. s 19 —Tan in wadic teꞌex abeꞌe, pero maꞌax to tzolboquen. Leꞌec caꞌ a wileꞌex u yuchul abeꞌe, beleꞌex a caꞌa a mas tzꞌoques ti inen u yaj Saꞌalil a cristianojo,— cu tꞌan. 20 —Tan in wadic teꞌex u jajil. Leꞌec mac tan u cꞌümic u tꞌan a mac a tan in tücaaꞌtiqui, tan ilic u cꞌümiquen. Tanil u cꞌümiquene, tan ilic u cꞌümic mac u tücaaꞌtajen,— cu tꞌan a Jesusu. t  



 



U yadaj ti bel u caꞌa tzolbol u men aj Judasa.



Pues teꞌi. Leꞌec ti jobi u yadüꞌ abeꞌ a Jesusu, maꞌ jetzꞌaꞌan u yooli. —Tan in wadic teꞌex u jajil. Jun tuul ta yaameꞌex, bel u caꞌa u tzoleen,— cu tꞌan a Jesusu. u 22 Leꞌecooꞌ u yaj cambala, u chaꞌantajooꞌ u bajil. Maꞌ u yeelooꞌ mac tu yaamooꞌ a tan u yadic a Jesusu. 23 Pues teꞌi. Jun tuul u yaj cambal a top yajtzil u men a Jesusu, queꞌen tu tzeel ti janal. v 24 Leꞌec aj Simon Pedrojo, etel u cꞌüꞌ u püyaj a yajtzili. —Caate tiꞌi mac a bel u caꞌa ti tzolo,— cu tꞌan tiꞌi. 25 Naatzꞌi tu tzeel a Jesus a yajtzil abeꞌe. —Noochil, ¿mac abeꞌe?— cu tꞌan tiꞌi. 26 —Bel in quin tzümüꞌ a jun chocꞌ a janal adaꞌa. Leꞌec mac tiꞌi in tzꞌeeque, leꞌec,— cu tꞌan a Jesusu. Leꞌec ti caꞌ u betaj abeꞌe, u tzꞌaj tiꞌi aj Judas Iscariote u mejen aj Simon. w 27 Leꞌec caꞌ u cꞌümaj a janal aj Judasa, oqui aj Satanas ichil u yoolo. —Bete ti jomol cꞌuꞌ a bel a caꞌa a beteꞌe,— cu tꞌan a Jesus tiꞌiji. x 28 Leꞌecooꞌ a queꞌen pach mesaja, maꞌ u yeelooꞌ cꞌuꞌ caꞌa ti aalbi tiꞌi ti baaloꞌ. 29 Aj taacꞌ taqꞌuin aj Judasa, mentücü, yan tu yaamooꞌ u tuclajooꞌ ti uchac tücaaꞌbi u qꞌuexeꞌ cꞌuꞌ a cꞌabeet tiꞌijooꞌ tiꞌi a fiestaja. Yanooꞌ ulaacꞌ u tuclajooꞌ ti uchac tücaaꞌbi caꞌ u sijiꞌ cꞌuꞌac tiꞌi a otzili. y 30 Jadiꞌ u cꞌümaj a janal ti joqꞌui teꞌi aj Judasa. Oqui tun a acꞌüꞌü. 21 



 



 



 



 



 



 



 



 



 



Leꞌec adaꞌ a tumul leye.



Pues teꞌi. Leꞌec ti joqꞌui aj Judasa, caji ti tꞌan a Jesusu. —Inene, yanajeen ti cristianojil. Aleebe bel u caꞌa ilbil in mucꞌ leꞌec ti jocꞌoquen waꞌyeꞌ yocꞌolcab. Bel ilic u caꞌa ti chictal u mucꞌ a Dios in men inene,— cu tꞌan a Jesusu. z 32 —U men bel in quin yeeꞌ u mucꞌ a Dioso, leꞌec ilic a Dioso, bel u cu yeeꞌ in mucꞌ. Bel u caꞌa u yeeꞌ ti jomol,— cu tꞌan a Jesusu. a 33 —Pues teꞌi. Incheꞌexe, jabixeꞌex in mejene. Inene, maꞌ xantal in caꞌa ta yaameꞌexi. Beleꞌex a caꞌa a yaalte a cüxteen. Jabix ilic in wadaj tiꞌijooꞌ ti wetcaal aj Israele, baaloꞌ ilic yan in wadic teꞌex. Leꞌec tuba in beele, maꞌ tu paataleꞌex a beel,— cu tꞌan a Jesus tiꞌijooꞌ u yaj cambala. 34 —Bel in quin tzꞌaaꞌ teꞌex ulaacꞌ a ley a tumulben tojo. Leꞌec a ley abeꞌe, yacunteꞌex a bajil. Jabix ilic 31 

caꞌ in yacuntajeꞌexe, baaloꞌ ilic yan a yacuntiqueꞌex a bajil,— cu tꞌan a Jesusu. b 35 —Wa caꞌ a yacunteꞌex a bajil ta bajileꞌexe, tulacalooꞌ a cristianojo, belooꞌ u cu yeelte ti leꞌec incheꞌexe, leꞌec in waj cambaleꞌex,— cu tꞌan a Jesusu. c  



A Jesusu, u yadaj u culpachbül u men aj Pedro.



Pues teꞌi. —Noochil, ¿tuba bel a caꞌa?— cu tꞌan aj Simon Pedro ti uchi u nuuc. —Leꞌec tuba in beel inene, maꞌ tu paatal a beel tin pach aleebe. Cꞌuꞌ betiqui, mas pachil bel a caꞌa tin pach,— cu tꞌan a Jesusu. d 37 —Noochil, ¿cꞌuꞌ caꞌa maꞌ tin paatal in beel ta pach aleebe? Caꞌax quimiquen ta wocꞌlal, listojen,— cu tꞌan aj Pedrojo. 38 —Maꞌ bel a caꞌa a tzꞌaaꞌ a bajil ti quimsabül tin wocꞌoli,— cu tꞌan a Jesusu. —Tan in wadic tech u jajil. Bel a caꞌa a wadüꞌ ox sut ti maꞌ a weel in wich. Joboc a wadic abeꞌe, bel u caꞌa ti awat aj tꞌele,— cu tꞌan a Jesusu. e 36 



 



 



14



Jesus u benil a mac caꞌ xiꞌic etel a Dioso.



 —Pues teꞌi. Jetzꞌaꞌanaqueꞌex a wool. Queꞌeneꞌex tun a wool tu pach a Dioso. Queꞌenaqueꞌex ilic a wool tin pach inene,— cu tꞌan a Jesusu. 2 —Ichil u yotoch in Tat ti caꞌana, yan ti yaab tuba u cuntal a maca. Wa cuchi maꞌ baaloꞌ ti yana, maꞌ cuchi tan in wadic teꞌex ti yan. Bel in caꞌa in wutzquinteꞌex a cuuchil,— cu tꞌan a Jesusu. f 3 —Leꞌec caꞌ xiquen in wutzquinteꞌex a cuuchili, caꞌ wataquen in chꞌaꞌeꞌex. Ti baaloꞌo, leꞌec tuba queꞌenene, teꞌi ilic a beeleꞌex,— cu tꞌan a Jesusu. g 4 —Incheꞌexe, a weeleꞌex tuba bel in caꞌa. A weeleꞌex ilic biqui caꞌ cꞌochoqueꞌex teꞌi,— cu tꞌan a Jesusu. 5 —Noochil, maꞌ ti weel tuba bel a caꞌa. ¿Biqui caꞌ ti weelte u benil?— cu tꞌan aj Tomas tiꞌiji. 6 —Inen u benil a mac caꞌ xiꞌic etel a Dioso. Tin wetel yan a jajil tꞌana. Tin wetel yan a cuxtal a maꞌ yan qꞌuin u jobolo. Maꞌ yan biqui u paatal u beel a mac etel a Tattzili, wa maꞌ in men inene,— cu tꞌan a Jesusu. h 7 —Chen tzꞌetzꞌeec a weeleneꞌex, y baaloꞌ ilic ti a weeleꞌex in Tata. Cꞌuꞌ betic aleebe, beleꞌex a caꞌa a chꞌaaꞌ u tojil yocꞌol in Tata. A wilajeꞌex alaꞌaji,— cu tꞌan a Jesusu. i 8 —Noochil, yeꞌe toꞌon a Tattzili, y chuculoꞌon tiꞌi,— cu tꞌan aj Felipe tiꞌiji. 9 —Felipe, yaab qꞌuin queꞌenen ta yaameꞌex y ¿maꞌax to wa a weelteen?— cu tꞌan a Jesusu. —Leꞌec mac u yilajen, u yilaj biquiꞌil a Tattzili. ¿Cꞌuꞌ caꞌa tan a cꞌaatic caꞌ yeeꞌbec teꞌex a Tattzili?— cu tꞌan a Jesusu. j 10 —¿Maꞌ wa taꞌach a tzꞌocsic ti leꞌec inene, jun tuul iliquen etel a Tattzili, y leꞌec a Tattzili, jun tuul ilic tin wetel? Leꞌec boon a tꞌan a walac in wadic teꞌexe, maꞌ chen inen tin junal walac in wadic. Leꞌec a Tattzil a queꞌen ichil in püsücꞌala, leꞌec, tan u betic u meyaj,— cu tꞌan a Jesusu. k 11 —Tzꞌocseꞌex in tꞌan. Leꞌec inene, jun tuul iliquen etel a Tattzili. 1 

Leꞌec a Tattzili, jun tuul ilic tin wetel. Wa maꞌ ta tzꞌocsiqueꞌex abeꞌ etel cꞌuꞌ a tan in wadiqui, tzꞌocseꞌex abeꞌ etel cꞌuꞌ a walac in betiqui,— cu tꞌan a Jesusu. 12 —Pues teꞌi. Tan in wadic teꞌex u jajil. Leꞌec mac a queꞌen u yool tin pacha, bel ilic u cu beteꞌ a jabix a walac in betiqui. Maꞌ jadiꞌ abeꞌ a belooꞌ u cu beteꞌi. Belooꞌ u cu beteꞌ a mas quichꞌpan tucayeꞌili, u men cꞌuꞌ a bel u caꞌa ti uchul u men bel in caꞌa etel a Tattzili,— cu tꞌan a Jesusu. 13 —Leꞌec a cꞌuꞌ a taneꞌex a cꞌatiintiqui, beleꞌex a caꞌa a cꞌaate tiꞌi a Tattzil etel in cꞌabaꞌa. Inene, bel in quin tzꞌaaꞌ teꞌex tiꞌi caꞌ chiclac u quiꞌil in Tat,— cu tꞌan a Jesusu. l 14 —Bel in quin tzꞌaaꞌ teꞌex leꞌec a cꞌuꞌ a beleꞌex a caꞌa a cꞌaate etel in cꞌabaꞌ,— cu tꞌan a Jesusu.  



 



 



U yadaj u tücaaꞌtic u Püsücꞌal a Dioso.



—Pues teꞌi. Wa yaj a wuꞌyeeneꞌex, tzꞌocseꞌex in tꞌan, m 16 y bel in quin cꞌaate tiꞌi a Tattzili. Leꞌec alaꞌaji, bel u cu tzꞌaaꞌ teꞌex ulaacꞌ a waj anatileꞌex tiꞌi caꞌ culac ta weteleꞌex jumpul. Leꞌec alaꞌaji, leꞌec u Püsücꞌal a Dioso. Walac u yeꞌic a jaja,— cu tꞌan a Jesusu. n 17 —Leꞌecooꞌ u chucaan a cristianojo, maꞌ taꞌachooꞌ u yilic maꞌax u yeelooꞌ biquiꞌil u Püsücꞌal a Dioso, mentücü, maꞌ yan biqui u cꞌümicooꞌ. Incheꞌexe, a weeleꞌex u Püsücꞌal a Dioso, u men queꞌen ta yaameꞌex, y bel u caꞌa ti pꞌaatül ta weteleꞌex,— cu tꞌan a Jesusu. o 18 —Pues teꞌi. Leꞌec caꞌ xiquene, maꞌ bel in quin pꞌüteꞌex jumpuli. Caꞌ wataquen tucayeꞌil ta weteleꞌex,— cu tꞌan a Jesusu. 19 —Tzꞌetzꞌeec to u beel, maꞌ tu caꞌ iliquenooꞌ a cristiano yocꞌolcaba. Cꞌuꞌ betiqui, beleꞌex a caꞌa a wileen. U men cuxaꞌanen jumpul, beleꞌex ilic a caꞌa a cꞌümüꞌ a cuxtal abeꞌe,— cu tꞌan a Jesusu. p 20 —Ti u qꞌuinil a cümiqueꞌex a cuxtal abeꞌe, beleꞌex a caꞌa a chꞌaaꞌ u tojil ti jun tuul iliquen etel in Tat. Beleꞌex a caꞌa a chꞌaaꞌ u tojil ti jun tuul iliqueꞌex tin wetel y jun tuul iliquen ta weteleꞌex,— cu tꞌan a Jesusu. q 21 —Leꞌec mac u yeel in tꞌan y walac u tzꞌocsiquen, alaꞌaji, yaj u yubeen. U men yaj u yubeen, yajtzil u men in Tat. Baaloꞌ ilic inene, yaj in wuꞌyi. Bel in quin yeeꞌ in bajil tiꞌi,— cu tꞌan a Jesusu. r 22 —Noochil, ¿biqui caꞌ a yeeꞌ a bajil toꞌon y maꞌ tiꞌijooꞌ ulaacꞌ a cristiano yocꞌolcaba?— cu tꞌan aj Judas tiꞌiji. Aj Judas abeꞌe, maꞌ leꞌec aj Judas Iscarioteje. 23 —Leꞌec mac a walac u yacuntiquene, bel u cu tzꞌoques in tꞌan. Bel u caꞌa yacunbul alaꞌi u men in Tat. Inen in wetꞌoc in Tata, bel ti caꞌa ti cꞌochol ti cuntal etel alaꞌaji,— cu tꞌan a Jesusu. s 24 —Leꞌec mac a maꞌ yaj u yubeene, maꞌ taꞌach u tzꞌocsic in tꞌan. Leꞌec a pectzil a taneꞌex a wuꞌyiqui, maꞌ in pectzili. Leꞌec abeꞌe, u pectzil a Tattzili, leꞌec mac u tücaaꞌtajen,— cu tꞌan a Jesusu. t 25 —Pues teꞌi. In wadaj teꞌex tulacal abeꞌ aleebe leꞌec ti queꞌenen to ta yaameꞌexe,— cu tꞌan a Jesusu. 26 —Cꞌuꞌ betiqui, leꞌec a Tattzili, bel u cu 15 

tücaaꞌte teꞌex u Püsücꞌal etel in cꞌabaꞌ. Leꞌec u Püsücꞌal a Dioso, leꞌec a waj anatil. Bel u cu yeeꞌ teꞌex tulacal. Bel u cu cꞌajes teꞌex tulacal boon in wadaj teꞌexe,— cu tꞌan a Jesusu. u 27 —Pues teꞌi. Tan in tzꞌeec teꞌex caꞌ jetzꞌaꞌanaqueꞌex a wool. Leꞌec u jetzꞌaꞌanil in wool inene, leꞌec a tan in tzꞌeec caꞌ yanac teꞌexe, maꞌ jabix a jetzꞌaꞌan‐oolil a yan yocꞌolcabi. Jetzꞌaꞌanaqueꞌex a wool. Maꞌ u jacꞌüleꞌex a wool,— cu tꞌan a Jesusu. v 28 —“Bel in caꞌa. Caꞌ wataquen ta weteleꞌex tucayeꞌil,” queen teꞌex sami. A wuꞌyajeꞌex in wadic abeꞌe. Wa cuchi yaj a wuꞌyeeneꞌexe, quiꞌeꞌex cuchi a wool caꞌ a wuꞌyeꞌex ti bel in caꞌa etel a Tattzil u men mas nooch u yanil tin wich,— cu tꞌan a Jesusu. w 29 —Aleebe in wadaj teꞌex abeꞌe, pero maꞌax to uchuc. Leꞌec caꞌ uchuc tulacal abeꞌ a cꞌuꞌ in wadaja, beleꞌex a caꞌa a mas tzꞌoques in tꞌan,— cu tꞌan a Jesusu. 30 —Maꞌ yan biqui in xantal ti top adüꞌ teꞌex. Leꞌec a quisini, walac u tücaaꞌ yocꞌolcab. Watac alaꞌaji. Maꞌ yan u mucꞌ u tücaaꞌteen,— cu tꞌan a Jesusu. x 31 —Inene, walac in betic a jabix ilic u yadaj ten a Tattzili. Ti baaloꞌo, chicaꞌan tiꞌijooꞌ a cristiano yocꞌolcab ti yaj in wuꞌyi a Tattzili. Coꞌneꞌex,— cu tꞌan a Jesus tiꞌijooꞌ u yaj cambala. y  

Leꞌec a pücꞌaal a uva z u cꞌabaꞌa.



 —Pues teꞌi. Leꞌec inene, jabixen u xooc a uvaja a. Leꞌec in Tata, jabix leꞌec a mac a tan u cününtic a uva b ti quiꞌ,— cu tꞌan a Jesusu. 2 —Leꞌec boon u yaqꞌueel a maꞌ taꞌach u tzꞌeec u wichi, walac u queectic, y walac u jocꞌsic. Leꞌec boon a walac u tzꞌeec u wichi, walac u xotic boon a maꞌ quiꞌ tu yaam tiꞌi caꞌ u tzꞌaaꞌ ti mas yaab u wich,— cu tꞌan a Jesusu. c 3 —Incheꞌexe, etel in tꞌan in wadaj teꞌex, ac utzquinajaꞌaneꞌex tun. Maꞌ caꞌ yan a cꞌas ta wocꞌoleꞌexe, mentücü, incheꞌexe, jabixeꞌex u yaqꞌueel a uvaja d,— cu tꞌan. e 4 —Jujun tuuleꞌex yan a tzꞌeec a tucul ti quet tin wetel. Inene, jedeꞌec in tzꞌeec in mucꞌ teꞌexe. Leꞌec u yaqꞌueele, maꞌ tu tzꞌeec u wich wa maꞌ quet etel u xooc. Baaloꞌ ilic incheꞌexe, wa maꞌ ta tzꞌeequeꞌex a tucul ti quet tin wetele, maꞌ tu yantal teꞌex a quiꞌil jabix u cꞌati a Tattzili,— cu tꞌan a Jesusu. f 5 —Inene, jabixen u xooc a uvaja g. Incheꞌexe, jabixeꞌex u yaqꞌueele. Leꞌec mac a tan u tzꞌeec u tucul ti quet tin wetel y inen a tan in tzꞌeec in mucꞌ tiꞌi alaꞌi jabix u yaqꞌueel etel u xooc, leꞌec a bel u caꞌa ti yantal tiꞌi u yaabil a quiꞌili. Wa maꞌ ta tzꞌeequeꞌex a tucul ti quet tin wetel jabix u yaqꞌueel etel u xooco, maꞌ ta paataleꞌex a betic a maꞌax cꞌuꞌiji,— cu tꞌan a Jesusu. h 6 —Leꞌec mac u pꞌütaj u tzꞌeec u tucul ti quet tin wetele, bel u caꞌa jocꞌsabül jabix ilic u yaqꞌueel a uva i a maꞌ quiꞌi. Walac u 1 

tiquil. Walac u muchꞌquinbil y u pulbul ichil a cꞌaacꞌa. Teꞌi walac u chuul,— cu tꞌan a Jesusu. j 7 —Wa queꞌeneꞌex a tucul ti quet tin wetel y maꞌ tubbi teꞌex in tꞌan, cꞌaateꞌex cꞌuꞌ a cꞌateꞌexe, y bel u caꞌa tzꞌabül teꞌex,— cu tꞌan a Jesusu. 8 —Leꞌec ti taneꞌex a betic u yaabil a quiꞌili, walac u yaalbül u quiꞌil a Tattzili. Ti baaloꞌo, chicaꞌan ti incheꞌex in waj cambaleꞌex,— cu tꞌan a Jesusu. k 9 —Pues teꞌi. Jabix ilic ti yaj u yubeen a Tattzili, baaloꞌ ilic ti yaj in wuꞌyeꞌex. Maꞌ a pꞌütiqueꞌex a yacuntiquen,— cu tꞌan a Jesusu. 10 —Wa caꞌ a tzꞌocseꞌex in tꞌana, yaj in wuꞌyeꞌex. Baaloꞌ ilic walac in tzꞌocsic u tꞌan in Tat y yajtzilen u men,— cu tꞌan a Jesusu. 11 —In wadaj teꞌex tulacal abeꞌe, tiꞌi caꞌ pꞌaatüc u quiꞌil in wool ta weteleꞌex, y tiꞌi caꞌ manüc tu pach u quiꞌileꞌex a wool,— cu tꞌan a Jesusu. l 12 —Pues teꞌi. Bel in quin wadüꞌ teꞌex cꞌuꞌ a yan a betiqueꞌexe. Yacunteꞌex a bajil ta bajileꞌex jabix ilic ti walac in yacuntiqueꞌex inene,— cu tꞌan a Jesusu. m 13 —Leꞌec mac u cꞌubaj u bajil caꞌ quimsabüc yocꞌol u saꞌaltical u cuxtal u yetꞌoco, yaj u yubi u yetꞌoc tu jajil. Maꞌ yan biqui caꞌ mas paatac u yacunte u yetꞌoc,— cu tꞌan a Jesusu. n 14 —Incheꞌexe, in wetꞌoqueꞌex wa caꞌ a beteꞌex cꞌuꞌ a walac in wadiqui,— cu tꞌan a Jesusu. 15 —Jun tuul aj meyaja, maꞌ u yeel cꞌuꞌ a tan u betic u tzꞌulili. Cꞌuꞌ betiqui, in laj yeꞌaj teꞌex tulacal a boon in wuꞌyaj etel in Tata. In wadaj teꞌex tulacal, mentücü, maꞌ tin caꞌ chiitiqueꞌex jabixeꞌex in waj meyaji, pero jabixeꞌex in wetꞌoc,— cu tꞌan a Jesusu. o 16 —Incheꞌexe, maꞌ a yeetajeneꞌexi. Inen in yeetajeꞌex. In tücaaꞌtajeꞌex caꞌ a beteꞌex u yaabil a quiꞌili. A quiꞌil a taneꞌex a betiqui, maꞌ tu moch jobol. Tulacal a cꞌuꞌ a walaqueꞌex a cꞌaatic tiꞌi a Tattzil etel in cꞌabaꞌa, bel u cu tzꞌaaꞌ teꞌex, u men boon a quiꞌil a taneꞌex a betiqui,— cu tꞌan a Jesusu. p 17 —Leꞌec a cꞌuꞌ a yan a betiqueꞌexe, yan a yacuntiqueꞌex a bajil ta bajileꞌexe,— cu tꞌan a Jesusu.  



 



 



 



 



 



 



 



 



 



 



Motztzil a Jesusu, baaloꞌ ilic a hermanojo.



—Pues teꞌi. Wa tan u motzintiqueꞌex u chucaan a cristiano yocꞌolcaba, a weeleꞌex ilic ti payanbej u motzintajenooꞌ inene,— cu tꞌan a Jesusu. q 19 —Leꞌecooꞌ u chucaan a cristiano yocꞌolcaba, yaj u yubooꞌ u bajil. Wa cuchi jumbel a tuculeꞌex etelooꞌ a cristiano abeꞌe, yajtzileꞌex cuchi u menooꞌ. Cꞌuꞌ betiqui, maꞌ jumbel a tuculeꞌex etel u chucaan a cristiano yocꞌolcab u men in yeetajeꞌex tu yaamooꞌ alaꞌooꞌo. Yocꞌol abeꞌe, motztzileꞌex u menooꞌ u chucaan a cristiano yocꞌolcaba,— cu tꞌan a Jesusu. r 20 —Cꞌajeseꞌex a tꞌan in wadaj teꞌexe. “Maꞌ mas nooch u wichil u meyaj jun tuul aj meyaj tuwich u tzꞌulili,” queen teꞌex. Wa u betajooꞌ ten 18 

a cꞌasa, belooꞌ ilic u cu beteꞌ teꞌex a cꞌasa. Wa u tzꞌocsajooꞌ in tꞌan inene, belooꞌ ilic u cu tzꞌocseꞌex a tꞌan incheꞌexe,— cu tꞌan a Jesusu. s 21 —Cꞌuꞌ betiqui, tulacal a cꞌuꞌ a belooꞌ u cu beteꞌ teꞌexe, belooꞌ u cu beteꞌ u men taneꞌex a tzꞌocsiquen. Belooꞌ u cu beteꞌ abeꞌ u men maꞌ u yeelooꞌ biquiꞌil a Tattzili, leꞌec mac u tücaaꞌtajene,— cu tꞌan a Jesusu. 22 —Pues teꞌi. Wa cuchi maꞌ taleen in wadooꞌ tiꞌi cꞌuꞌ u cꞌati a Dioso, maꞌ cuchi yanooꞌ u sipꞌil. Cꞌuꞌ betiqui, taleen, mentücü, maꞌ yan biqui u yadicooꞌ ti maꞌ yanooꞌ u sipꞌil,— cu tꞌan a Jesusu. t 23 —Leꞌec mac tan u motzintiquene, tan ilic u motzintic in Tat,— cu tꞌan a Jesusu. u 24 —Wa cuchi maꞌ in betaj a milagro tu yaamooꞌo, maꞌ cuchi yanooꞌ u sipꞌil. Maꞌax mac u betaj a jabix in betaj inene. Cꞌuꞌ betiqui, u yilajooꞌ cꞌuꞌ in betaj, y u motzintajenooꞌ. U motzintajooꞌ ilic in Tata,— cu tꞌan a Jesusu. 25 —Cꞌuꞌ betiqui, yan u yuchul ti baaloꞌ u men baalaꞌ ti tzꞌiibaꞌan ichil u juꞌum a Dioso: “U motzintajenooꞌ ti maꞌ yan cꞌuꞌ aj etel,” cu tꞌan a tꞌan a tzꞌiibaꞌan ichil u juꞌum a Dioso,— cu tꞌan a Jesusu. v 26 —Pues teꞌi. Leꞌec caꞌ xiquen etel a Tattzili, bel in quin tücaaꞌte ta weteleꞌex a waj anatileꞌex, leꞌec u Püsücꞌal a Dioso. Walac u yeꞌic a jaja. Teꞌi u talel etel a Tattzili. Bel u caꞌa u tzicbalteen,— cu tꞌan a Jesusu. w 27 —Baaloꞌ ilic incheꞌexe, beleꞌex ilic a caꞌa a tzicbalteen, u men queꞌeneꞌex tin wetel ti u cajeeb ti cajeen in tzicbalte a Dioso,— cu tꞌan a Jesusu. x 1  —Pues teꞌi. In wadaj teꞌex tulacal abeꞌ tiꞌi maꞌ a pꞌütiqueneꞌex,— cu tꞌan a Jesusu. 2 —Beleꞌex a caꞌa jocꞌsabül ichil boon a naj tuba walacooꞌ u muchꞌtal ti wetcaal u cꞌajesooꞌ a Dioso. Watac u qꞌuinil ti leꞌec mac a tan u quimsiqueꞌexe, bel u cu tucle ti tan u betic u meyaj a Dios ti tan u quimsiqueꞌex,— cu tꞌan a Jesusu. y 3 —Belooꞌ u cu beteꞌ ti baaloꞌ u men maꞌ u yeelooꞌ biquiꞌil a Tattzili, maꞌax u yeelenooꞌ,— cu tꞌan a Jesusu. z 4 —In wadaj teꞌex tulacal abeꞌe. Ti baaloꞌo, leꞌec caꞌ cꞌochoc u yorajil u yuchul, bel u caꞌa ti cꞌaal teꞌex ti leꞌec abeꞌ in wadaj teꞌex ti wataca,— cu tꞌan a Jesusu.  

Leꞌec adaꞌ u meyaj u Püsücꞌal a Dioso.



—Pues teꞌi. Leꞌec ti cajeꞌex a wetꞌocteene, maꞌ in wadaj teꞌex cꞌuꞌ a watac ta wocꞌoleꞌex u men queꞌenen to ta yaameꞌex,— cu tꞌan a Jesusu. 5 —Cꞌuꞌ betic aleebe, bel in caꞌa etel mac u tücaaꞌtajen. Maꞌax mac ta yaameꞌexe, tan u cꞌaatic ten tuba bel in caꞌa,— cu tꞌan a Jesusu. 6 —Aleebe u men in wadaj teꞌex ti bel in caꞌa, yajajeꞌex a wool. 7 Tan in wadic teꞌex u jajil. Mas quiꞌ teꞌex caꞌ xiquen. Wa maꞌ tin beele, maꞌ tu yudel ta weteleꞌex a waj anatil,  

leꞌec u Püsücꞌal a Dioso. Cꞌuꞌ betiqui, caꞌ xiquene, bel in quin tücaaꞌte alaꞌi ta weteleꞌexe,— cu tꞌan a Jesusu. a 8 —Leꞌec caꞌ uduc u Püsücꞌal a Dioso, bel u cu yeeꞌ tiꞌijooꞌ a cristiano ti yanooꞌ u sipꞌil. Bel ilic u cu yeeꞌ tiꞌijooꞌ ti toj in naꞌat. Bel ilic u cu yeeꞌ tiꞌijooꞌ ti tzꞌabülooꞌ u caꞌa ichilooꞌ u sipꞌil xan,— cu tꞌan a Jesusu. b 9 —Bel u caꞌa yeeꞌbelooꞌ u sipꞌil u men maꞌ queꞌenooꞌ u yool tin pach,— cu tꞌan a Jesusu. c 10 —Bel u caꞌa yeeꞌbelooꞌ tiꞌi a cristiano ti toj in naꞌat u men bel in caꞌa etel a Tattzili, y maꞌ ta caꞌ iliqueneꞌex,— cu tꞌan a Jesusu. d 11 —Bel u caꞌa yeeꞌbelooꞌ tiꞌi a cristiano ti belooꞌ u caꞌa tzꞌabül ichilooꞌ u sipꞌil, u men leꞌec a quisin a walac u tücaaꞌ yocꞌolcaba, ac ilaꞌan tun ti yan u sipꞌil alaꞌi u men aj il sipꞌili,— cu tꞌan a Jesusu. e 12 —Pues teꞌi. Yan ti yaab cꞌuꞌ a yan to in cꞌati cuchi in wadüꞌ teꞌexe. Cꞌuꞌ betiqui, maꞌ ta paataleꞌex a chꞌaꞌic u tojil aleebe,— cu tꞌan a Jesusu. 13 —Leꞌec u Püsücꞌal a Dioso, walac u yeꞌic a jaja. Leꞌec caꞌ uduc alaꞌi ta yaameꞌexe, bel u cu yeeꞌ teꞌex tulacal a jaja. Maꞌ u yanil a bel u cu yadüꞌü. Bel u cu yadüꞌ tulacal a boon a aalbi tiꞌiji. Bel u cu yadüꞌ teꞌex cꞌuꞌ a watac yocꞌolcab,— cu tꞌan a Jesusu. f 14 —Bel u cu yadüꞌ in quiꞌil, u men bel u cu yubi cꞌuꞌ a tan in wadiqui, caꞌ tun u yadüꞌ teꞌexe,— cu tꞌan a Jesusu. g 15 —Tulacal cꞌuꞌ a yan tiꞌi a Tattzili, ten, mentücü, in wadaj teꞌex ti leꞌec u Püsücꞌal a Dioso, bel u cu yubi tin wetel, y bel u cu yadüꞌ teꞌex,— cu tꞌan a Jesusu. h  



 



 



 



 



 



 



 



—Bel u caꞌa ti quiꞌtal a wooleꞌex,— cu tꞌan.



—Pues teꞌi. Tzꞌetzꞌeec to u beel ti maꞌ ta wiliqueneꞌex. Tzꞌetzꞌeec mas pachili, beleꞌex a caꞌa a wileen tucayeꞌil u men bel in caꞌa etel a Tattzili,— cu tꞌan a Jesusu. 17 Yanooꞌ tu yaam u yaj cambal, u cꞌaatajooꞌ tu bajil. —¿Cꞌuꞌ u nuꞌcul a tan u yadic toꞌono?— cu tꞌanooꞌ tu bajil. —“Tzꞌetzꞌeec to u beel ti maꞌ ta wiliqueneꞌex. Tzꞌetzꞌeec mas pachili, beleꞌex a caꞌa a wileen tucayeꞌil u men bel in caꞌa etel a Tattzili,” cu tꞌan toꞌon,— cu tꞌanooꞌ tu bajil. 18 —¿Cꞌuꞌ a tan u yadic toꞌon a tzꞌetzꞌeec to u beele? Maꞌ eelaꞌan cꞌuꞌ a tan u yadic toꞌono,— cu tꞌanooꞌ tu bajil. 19 Leꞌec a Jesusu, u yeel ti u cꞌatooꞌ cuchi u cꞌaate tiꞌi cꞌuꞌ a tan u yadiqui. —¿Taneꞌex wa a cꞌaatic ta bajileꞌex u nuꞌcul a cꞌuꞌ in wadaja? “Tzꞌetzꞌeec to u beel ti maꞌ ta wiliqueneꞌex. Tzꞌetzꞌeec mas pachili, beleꞌex a caꞌa a wileen tucayeꞌil,” queen teꞌex,— cu tꞌan a Jesusu. 20 —Tan in wadic teꞌex u jajil. Beleꞌex a caꞌa ti ocꞌol u men maꞌ ta wiliqueneꞌex. Bel u caꞌa ti yajtal a wooleꞌex. Leꞌecooꞌ u chucaan a cristiano yocꞌolcaba, bel u caꞌa ti quiꞌtalooꞌ u yool, u men maꞌ tanooꞌ u yiliquen. Cꞌuꞌ betiqui, leꞌec u yajil a 16 

wooleꞌexe, bel u caꞌa ti manül. Quiꞌtal u caꞌa a wooleꞌex,— cu tꞌan a Jesusu. 21 —Leꞌec ti tan to u yantal u yal a noochꞌupu, yaj u yool u men cꞌochi u yorajil u cꞌümüꞌ a yaja. Cꞌuꞌ betiqui, leꞌec ti yanac u yala, walac u tubul tiꞌi u yajil. Quiꞌ u yool etel u yal,— cu tꞌan a Jesusu. 22 —Baaloꞌ ilic incheꞌexe. Yaj a wooleꞌex aleebe. Cꞌuꞌ betiqui, bel in quin wileꞌex tucayeꞌil, mentücü, bel u caꞌa ti quiꞌtal a wooleꞌex. Maꞌax mac jedeꞌec u paatal u jocꞌsic u quiꞌileꞌex a wool ti a qꞌuin abeꞌe,— cu tꞌan a Jesusu. i 23 —Ti a qꞌuin abeꞌe, maꞌ beleꞌex a caꞌa a cꞌaate ten a maꞌax cꞌuꞌiji. Tan in wadic teꞌex u jajil. Leꞌec a Tattzili, bel u cu tzꞌaaꞌ teꞌex leꞌec a cꞌuꞌ a walaqueꞌex a cꞌaatic tiꞌi etel in cꞌabaꞌ,— cu tꞌan a Jesusu. j 24 —Tac leeb maꞌax cꞌuꞌ a cꞌaatajeꞌex etel in cꞌabaꞌ. Tan ti tanaqueꞌex a cꞌaatic tiꞌi cꞌuꞌ a cꞌateꞌexe, tiꞌi caꞌ quiꞌaqueꞌex a wool tu jajil,— cu tꞌan a Jesusu.  



 



 



 



Choꞌbi a quisin u men a Jesusu.



—Pues teꞌi. Tulacal adaꞌ in wadaj teꞌex ich mucultꞌan. Cꞌochol u caꞌa u qꞌuinil ti maꞌ tin caꞌ tꞌan ich mucultꞌan. Bel in quin wadüꞌ teꞌex etel a tꞌan a chicaꞌan u nuꞌcul yocꞌol a Tattzili,— cu tꞌan a Jesusu. 26 —Ti a qꞌuin abeꞌe, beleꞌex a caꞌa a cꞌaate tiꞌi a Tattzil etel in cꞌabaꞌ, y bel u caꞌa tzꞌabül teꞌex. Maꞌ tan in wadic teꞌex ti bel in quin wadüꞌ tiꞌi a Tattzil caꞌ u tzꞌaaꞌ teꞌex cꞌuꞌ a taneꞌex a cꞌaatiqui,— cu tꞌan a Jesusu. 27 —Maꞌ tin cꞌaatic tiꞌi u men maꞌ tzaj. Leꞌec a Tattzili, yaj ilic u yubeꞌex xan. Yajtzileꞌex u men walaqueꞌex a yacuntiquen, y u men a tzꞌocsajeꞌex ti teꞌ taleen etel a Tattzili,— cu tꞌan a Jesusu. k 28 —Teꞌ taleen etel a Tattzili, y udeen waꞌyeꞌ yocꞌolcab. Bel in caꞌa ti jocꞌol waꞌyeꞌ yocꞌolcab. Caꞌ bel in caꞌa etel a Tattzili,— cu tꞌan a Jesusu. l 29 —Aleebe chicaꞌan a tꞌan. Maꞌ tan a tꞌan ich mucultꞌan,— cu tꞌanooꞌ u yaj cambal tiꞌi a Jesusu. 30 —Aleebe ti weel ti leꞌec incheche, a weel tulacal. Maꞌax mac tzaj u yadic tech cꞌuꞌ a bel u cu cꞌaate u men a weel tun cꞌuꞌ a bel u cu cꞌaate tech. U men abeꞌe, walac ti tzꞌocsic ti teꞌ talaꞌanech etel a Dioso,— cu tꞌanooꞌ u yaj cambal tiꞌi. m 31 —¿Taneꞌex wa a tzꞌocsiquen aleebe?— cu tꞌan a Jesus ti uchi u nuuc. 32 —Watac u cꞌochol u yorajil ti beleꞌex a caꞌa wecbel jujun tuulil ta wotocheꞌex. Beleꞌex a caꞌa a pꞌüteen tin junal. Cꞌuꞌ betiqui, maꞌ queꞌenen tin junali. Leꞌec a Tattzili, queꞌen tin wetel,— cu tꞌan a Jesusu. 33 —In wadaj teꞌex ti baaloꞌ tiꞌi caꞌ jetzꞌlac a wooleꞌex tin wetel. Leꞌecooꞌ u chucaan a cristiano yocꞌolcaba, belooꞌ u cu yajcunteꞌex. Cꞌuꞌ betiqui, maꞌ a saactaleꞌex. Inene, in choꞌaj a quisin a walac u tücaaꞌ yocꞌolcab,— cu tꞌan a Jesusu. n 25 

A Jesusu, u cꞌajsaj a Dios yocꞌolooꞌ u yaj cambal.



 Pues teꞌi. Leꞌec ti jobi u yadic abeꞌ tiꞌijooꞌ u yaj cambala, u chaꞌantaj a caꞌan a Jesusu. —Tat,— cu tꞌan tiꞌi a Tattzili. —Cꞌochi u yorajil. Yeꞌe 1 

ti nooch u wichil in meyaj tiꞌi caꞌ in yeeꞌ ti top nooch a yanil incheche,— cu tꞌan a Mejentzili. 2 —Bete ti baaloꞌ, u men a tzꞌaj tulacalooꞌ a cristiano tin cꞌüꞌ. Inene, walac in tzꞌeec a cuxtal a maꞌ yan qꞌuin u jobol tiꞌijooꞌ boon tuul a tzꞌaj tene,— cu tꞌan a Mejentzil tiꞌi a Tattzili. o 3 —Ti caꞌ u cꞌümooꞌ a cuxtal a maꞌ yan qꞌuin u jobolo, yan u tzꞌocsiquechooꞌ,— cu tꞌan a Jesus tiꞌi a Tattzili. —Yan ilic u tzꞌocsiquenooꞌ. Jesucristojen. Jadiꞌ inchech a Dios tu jajili. Inchech a tücaaꞌtajen,— cu tꞌan a Jesusu. p 4 —Leꞌec caꞌ in betaj a meyaj a tzꞌaj ten caꞌ in beteꞌe, in yeꞌaj a yanil waꞌyeꞌ yocꞌolcab,— cu tꞌan a Jesusu. 5 —Aleebe Tat, tzꞌa ten in meyaj tucayeꞌ ti caꞌan jabix ilic a yan ten leꞌec ti queꞌenen to ta wetel ti maꞌax to betabüc a yocꞌolcaba,— cu tꞌan a Jesusu. q 6 —In yeꞌaj biquiꞌil a naꞌat tiꞌijooꞌ boon a cristiano yocꞌolcab a yeetaj tiꞌi a tzꞌaaꞌ tene. Leꞌec alaꞌooꞌo, techooꞌ, y a tzꞌajooꞌ ten. U tzꞌocsajooꞌ a tꞌan,— cu tꞌan a Jesusu. r 7 —Aleebe u yeelooꞌ ti leꞌec in patalil a tzꞌaj tene, tali ta wetel,— cu tꞌan a Jesusu. 8 —In wadaj tiꞌijooꞌ a tꞌan a wadaj tene. U cꞌümajooꞌ, mentücü, u yeelooꞌ ti jaj ti taleen ta wetel. Walacooꞌ u tzꞌocsic ti leꞌec incheche, a tücaaꞌtajen,— cu tꞌan a Jesus tiꞌi a Tattzili. 9 —Tan in cꞌaatic tech yocꞌol alaꞌooꞌo. Maꞌ tan in cꞌaatic tech yocꞌol tulacal a cristiano yocꞌolcabi. Jadiꞌ tan in cꞌaatic yocꞌol boon a tzꞌaj ten. Alaꞌooꞌo, techooꞌ, s 10 y tulacal boon a tene, comon toꞌon ilic xan. Walacooꞌ u yeꞌic ti top nooch u wichil in meyaj,— cu tꞌan a Jesusu. t 11 —Wataquen ta wetel. Cꞌuꞌ betic alaꞌooꞌo, pꞌaatülooꞌ u caꞌa waꞌyeꞌ yocꞌolcab. Inene, maꞌ. Tat, toj a naꞌat jumpul. Cününtooꞌ boon tuul a tzꞌaj ten etel a mucꞌ tiꞌi caꞌ pꞌaatücooꞌ ti jumbelooꞌ u naꞌat jabixoꞌon iliqui,— cu tꞌan a Jesusu. u 12 —Leꞌec ti queꞌenen to tu yaamooꞌ boon tuul a tzꞌaj tene, in cününtajooꞌ etel a mucꞌ. Laj queꞌenooꞌ ta cꞌüꞌ. Maꞌ yan a saꞌtiji. Jadiꞌ a jun tuul a joqꞌuiji. U beel ilic tiꞌi ti yan u jocꞌol ta cꞌüꞌ tiꞌi caꞌ manüc jabix ilic ti ac tzꞌiibaꞌan ichil a juꞌum a teche,— cu tꞌan a Jesusu. v 13 —Cꞌuꞌ betic aleebe, wataquen ta wetel,— cu tꞌan a Jesusu. —Tan in wadic tech tulacal abeꞌe, leꞌec ti queꞌenen to waꞌyeꞌ yocꞌolcaba, tiꞌi caꞌ quiꞌacooꞌ u yool jumpul a boon a ten etel a quiꞌ‐oolal a jabix a yan tene,— cu tꞌan a Jesus tiꞌi u Tata. 14 —In wadaj a pectzil tiꞌijooꞌ. Cꞌuꞌ betiqui, motztzilooꞌ u men u chucaan a cristiano yocꞌolcaba, u men maꞌ jumbelooꞌ u tucul etel alaꞌooꞌo. Baaloꞌ ilic inene, maꞌ jumbel in tucul etel u chucaan a cristianojo,— cu tꞌan a Jesusu. w 15 —Maꞌ tan in cꞌaatic tech caꞌ a joqꞌuesooꞌ yocꞌolcab boon a tzꞌaj teni. Jadiꞌ tan in cꞌaatic tech caꞌ a cününtooꞌ tiꞌi maꞌ u tiꞌalbülooꞌ u men a quisini,— cu tꞌan a Jesus tiꞌi u Tata. x 16 —Maꞌ jumbelooꞌ u tucul etel u chucaan a cristiano yocꞌolcaba, jabix ilic inen a maꞌ jumbel in tucul etel u chucaan a cristianojo,— cu tꞌan a Jesusu. 17 —Tojquintooꞌ u naꞌat etel a jajil tꞌana. Leꞌec  

a pectzili, leꞌec a jajil tꞌana,— cu tꞌan a Jesusu. y 18 —Jabix ilic caꞌ a tücaaꞌtajen in beteꞌ cꞌuꞌ a cꞌati waꞌyeꞌ yocꞌolcaba, baaloꞌ ilic caꞌ in tücaaꞌtajooꞌ tu yaamooꞌ a cristiano yocꞌolcab boon a tzꞌaj tene,— cu tꞌan a Jesusu. 19 —Yocꞌlal boon a tzꞌaj tene, in tzꞌaj in wool tu pach a meyaj a tzꞌaj ten. Ti baaloꞌo, belooꞌ u caꞌa ti tojtal u naꞌat u men a jaja,— cu tꞌan a Jesus tiꞌi a Tattzili. z 20 —Pues teꞌi. Tan in cꞌaatic tech caꞌ tzꞌabüc a quiꞌ maꞌ jadiꞌ tiꞌijooꞌ in waj cambal adaꞌooꞌi. Yanooꞌ ulaacꞌ mac belooꞌ to u cu tzꞌaaꞌ u yool tin pach u menooꞌ u tꞌan in waj cambal. Tan ilic in cꞌaatic tech yocꞌol alaꞌooꞌo,— cu tꞌan a Jesus tiꞌi u Tata. a 21 —In cꞌati caꞌ culacooꞌ ti jumbelacooꞌ tu bajil. Tat, jabix ilic ti jumbelech tin wetel y jumbelen ta wetel, in cꞌati caꞌ culacooꞌ jabix jumbelooꞌ ilic tu bajil tiqui wetel. Ti baaloꞌo, leꞌecooꞌ u chucaan a cristiano yocꞌolcaba, belooꞌ u cu tzꞌoques ti inchech a tücaaꞌtajen,— cu tꞌan a Jesusu. b 22 —Leꞌec ilic a meyaj a nooch u wichil a tzꞌaj ten tiꞌi caꞌ in beteꞌe, leꞌec ilic in tzꞌaj tiꞌijooꞌ tiꞌi caꞌ u betooꞌo, tiꞌi caꞌ culacooꞌ ti jumbelooꞌ ilic tu bajil jabix ilic inen ta wetele,— cu tꞌan a Jesus tiꞌi u Tata. c 23 —Inene, jumbelen ilic etelooꞌ. Incheche, jumbelech ilic tin wetel. Ti baaloꞌo, belooꞌ u caꞌa ti cuntal ti jumbelooꞌ ilic tu bajil tu jajil. Leꞌec ti jumbelooꞌ ti baaloꞌo, leꞌecooꞌ u chucaan a cristiano yocꞌolcaba, belooꞌ u cu yeelte ti inchech a tücaaꞌtajen. Belooꞌ u cu yeelte ti jabix ilic ti yaj a wuꞌyeene, baaloꞌ ilic ti yaj a wuꞌyooꞌ boon a tzꞌaj tene,— cu tꞌan a Jesusu. d 24 —Tat, leꞌec a boon tuul a tzꞌaj tene, in cꞌati cuchi ti queꞌenooꞌ tin wetel leꞌec tuba queꞌenen tiꞌi caꞌ u yilooꞌ in mucꞌ a tzꞌaj tene. Yaj a wuꞌyeen, leꞌec ti maꞌax to betabüc a yocꞌolcaba,— cu tꞌan a Jesusu. e 25 —Tat, toj a naꞌat. Leꞌecooꞌ u chucaan a cristiano yocꞌolcaba, maꞌ u yeelechooꞌi. Cꞌuꞌ betic inene, in weelech. Leꞌec boon a tzꞌaj tene, walacooꞌ u tzꞌocsic ti leꞌec incheche, a tücaaꞌtajen,— cu tꞌan a Jesusu. f 26 —In yeꞌaj tiꞌijooꞌ biquiꞌil a naꞌat, y tan ti tan ilic in yeꞌic tiꞌijooꞌ. Tanil u cünicooꞌ biqui ti yaj a wuꞌyeene, belooꞌ u cu mas yacunte u bajil tu bajilooꞌ, y pꞌaatül in caꞌa ti jumbelen ilic etelooꞌ,— cu tꞌan a Jesus tiꞌi a Tattzili. g  



 



 



 



 



 



 



 



 



18



Müchbi a Jesusu.



 Pues teꞌi. Leꞌec ti jobi u cꞌajsic a Dioso, a Jesus u yetꞌocooꞌ u yaj cambala, binooꞌ junxeel a jaꞌ a Cedron u cꞌabaꞌa. Yan u cuuch a pücꞌaal teꞌi. Ocooꞌ ichil.  h 2 Leꞌec aj Judas u tzolaj a Jesusu, u yeel ilic u cuuch a pücꞌaal abeꞌe, u men yaab sut cꞌochooꞌ teꞌi a Jesus etelooꞌ u yaj cambala. 3 Pues teꞌi. Cꞌochooꞌ teꞌi aj Judas u yetꞌocooꞌ u yaabil a soldadojo. Yanooꞌ ilic a jabix soldado a walacooꞌ u cününtic u yotoch a Dios a tücünacooꞌ tu pach aj 1 

Judasa. Laj tücaaꞌbooꞌ u menooꞌ u noochil u yaj mansaj tꞌan a cristiano tiꞌi Dios u yetꞌocooꞌ a fariseo u cꞌabaꞌooꞌ u naꞌata. Cꞌochooꞌ etelooꞌ u lampara, etelooꞌ u tücteꞌ a tꞌübaꞌana, y etelooꞌ cꞌuꞌ a cꞌabeet tiꞌijooꞌ ti pꞌisbaj. i 4 A Jesusu, u yeel tulacal a cꞌuꞌ a bel u cu cꞌümüꞌü. Bini u cꞌümooꞌo. —¿Mac a taneꞌex a cüxtiqui?— cu tꞌan tiꞌijooꞌ. j 5 —Leꞌec a Jesus a talaꞌan ich caj Nazarete,— cu tꞌanooꞌ tiꞌi ti uchooꞌ u nuuc. —Inen abeꞌe,— cu tꞌan a Jesus tiꞌijooꞌo. Leꞌec aj Judas u tzolaj a Jesusu, queꞌen tu yaamooꞌ a cꞌochooꞌ to. 6 Leꞌec ti caꞌ u yadaj ti inen abeꞌe, binooꞌ ti cuculpach, y cꞌaxooꞌ ti luꞌum. 7 —¿Mac a taneꞌex a cüxtiqui?— cu tꞌan tiꞌijooꞌ tucayeꞌil. —Leꞌec a Jesus a talaꞌan ich caj Nazarete,— cu tꞌanooꞌ tiꞌi. 8 —In wadaj teꞌex ti inen abeꞌe. Wa chen inen a taneꞌex a cüxtiquene, chaꞌooꞌ u beel a winic adaꞌa,— cu tꞌan a Jesus ti uchi u nuuc. k 9 U nuuctajooꞌ tiꞌi caꞌ chaꞌbücooꞌ u yaj cambal, tiꞌi caꞌ manüc cꞌuꞌ u yadaj tiꞌi a Tattzil sami. —Leꞌec boon a tzꞌaj tene, laj queꞌenooꞌ ta cꞌüꞌ. Maꞌ yan a joqꞌui ta cꞌüꞌ,— cu tꞌan tiꞌi a Tattzil sami. l 10 Pues teꞌi. Yan jun tuul a winiqui, aj Malco u cꞌabaꞌ. U yetcꞌocholooꞌ a soldadojo. Leꞌec alaꞌaji, walac u meyaj ichil u yotoch a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Yan a maascaꞌ etel aj Simon Pedrojo. U jocꞌsaj. U jan chꞌüctaj u xiqꞌuin tu yaj toj tu yaj seeb cꞌüꞌ a winic abeꞌe. m 11 —Tzꞌa a maascaꞌ ichil u pix. Mas quiꞌ caꞌ in cꞌümüꞌ cꞌuꞌ a tan u tzꞌeec ten a Tattzil caꞌ in cꞌümüꞌü,— cu tꞌan a Jesus tiꞌi aj Pedrojo. n  



 



 



 



 



 



 



 



Bensabi a Jesus tu taan aj Anasa.



Pues teꞌi. Leꞌecooꞌ u yaabil a soldado u yetꞌocooꞌ u noochil etelooꞌ a jabix soldado u yaj cananil u yotoch a Dioso, u müchajooꞌ a Jesusu. U cꞌüxajooꞌ. 13 Payanbej u bensajooꞌ etel aj Anas u men leꞌec a noochwinic abeꞌe, leꞌec u jaꞌan aj Caifasa. Leꞌec aj Caifasa, mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. o 14 Leꞌec ilic aj Caifas abeꞌe, leꞌec u yadaj biqꞌuin adoꞌ ti mas quiꞌ caꞌ quimsabüc jun tuul a winic ti u jel a caja. p 12 



 



 



—Maꞌ in weel a Jesusu,— cu tꞌan aj Pedrojo.



Pues teꞌi. Leꞌec aj Simon Pedrojo, tücünac ich mucul tu pach a Jesusu. Baaloꞌ ilic xan u men ulaacꞌ jun tuul u yaj cambal a Jesusu. Eeltzil alaꞌi u men a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. U men eeltzili, oqui aj cambal abeꞌ etel a Jesus ichil u cotil u yotoch a noochwiniqui. 16 Cꞌuꞌ betiqui, pꞌaati aj Pedro tu pach u chiꞌ a coto. Leꞌec aj cambal a eeltzil abeꞌe, bini ti tzicbal etel ix meyaj a tan u cününtic u chiꞌ a coto. U yocsaj aj Pedrojo. 17 —¿Maꞌ wa leꞌec inchech jun tuul u yaj cambal a winic abeꞌe?— cu tꞌan u yaalbül aj Pedro u men ix meyaj a walac u cününtic u chiꞌ a coto. —Maꞌ ineni,— cu tꞌan tiꞌi. 15 

Pues teꞌi. Top tan a siisi. Leꞌecooꞌ aj meyaj u yetꞌocooꞌ a jabix soldado u yaj cananil u yotoch a Dioso, u tꞌübajooꞌ a cꞌaacꞌa. Waꞌanooꞌ teꞌi ti qꞌuiich. Leꞌec aj Pedrojo, waꞌan ilic tu yaamooꞌ ti qꞌuiich. 18 



Cꞌaatbi u chiꞌ a Jesus u men aj Anasa.



Pues teꞌi. Leꞌec a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, caji u cꞌaate tiꞌi a Jesus u pectzil u yaj cambalooꞌ, y a tꞌan boon u yadaja. 20 —Uchi in tꞌan tu taanooꞌ a cristianojo. Walac in tꞌan ichil boon a naj tuba walacooꞌ u muchꞌtal ti wetcaal u cꞌajes a Dioso, y ichil u yotoch a Dioso. Tulacalooꞌ ti wetcaal, walacooꞌ u muchꞌtal teꞌi. Maꞌax cꞌuꞌ in wadaj ich muculu,— cu tꞌan a Jesus tiꞌi a noochwinic abeꞌe. q 21 —¿Cꞌuꞌ caꞌa tan a cꞌaatic ten? Cꞌaatooꞌ tiꞌi boon u yubaj in tꞌan cꞌuꞌ in wadaja. U yeelooꞌ cꞌuꞌ in wadaja,— cu tꞌan a Jesusu. 22 Paꞌloxbi u wich a Jesus etel cꞌuꞌ u yadaj u men jun tuul a jabix soldado u yaj cananil u yotoch a Dios a queꞌen tu tzeele. —¿Baaloꞌ wa caꞌ a nuucte alaꞌaji? Alaꞌaji, mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso,— cu tꞌan tiꞌi a Jesusu. r 23 —Wa maꞌ toj in tꞌana, adü tiꞌi tulacalooꞌ a queꞌenooꞌ waꞌyeꞌ cꞌuꞌ a maꞌ tojo. Wa toj in tꞌana, ¿cꞌuꞌ caꞌa tan a jützꞌiquen?— cu tꞌan a Jesus tiꞌiji. s 24 Pues teꞌi. Leꞌec aj Anasa, u tücaaꞌtaj a Jesus etel aj Caifasa, leꞌec a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Cꞌüxaꞌan to a Jesusu. 19 



 



 



 



 



 



—Maꞌ in weel a Jesusu,— cu tꞌan aj Pedro tucayeꞌili.



Pues teꞌi. Waꞌan ti queꞌen aj Pedro ti qꞌuiich. Leꞌecooꞌ u chucaan a queꞌenooꞌ teꞌiji, u cꞌaatajooꞌ tiꞌi. —¿Maꞌ wa leꞌec inchech jun tuul u yaj cambal a Jesusu?— cu tꞌanooꞌ tiꞌi. —Maꞌ, maꞌ ineni,— cu tꞌan tiꞌijooꞌ. t 26 Teꞌi queꞌen jun tuul a walac u meyaj ichil u yotoch a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Aj meyaj abeꞌe, u chucul u yetꞌoc a chꞌücbi u xiquin u men aj Pedrojo. —¿Maꞌ wa in wilajech ichil u cuuch a pücꞌaal etel a Jesusu?— cu tꞌan tiꞌi aj Pedrojo. 27 Aj Pedrojo, u yadaj ti maꞌ leꞌec tucayeꞌili. Tu seebal uchi u yawat aj tꞌele. u 25 



 



 



Bensabi a Jesus tu taan aj Pilatojo.



Pues teꞌi. U jocꞌsajooꞌ a Jesus ichil u yotoch aj Caifasa. U bensajooꞌ tu yotoch caj tuba queꞌen a gobernadoro. Top jatzꞌcaꞌ to. Alaꞌooꞌo, maꞌ ocooꞌ ichil u yotoch caji. Watac u fiestajilooꞌ u caal leꞌec biqꞌuin ti walacooꞌ u cꞌajsic biqꞌuin mani u yaj xaꞌnum Dios ti caꞌan yocꞌolooꞌ uchi. Wa cuchi ocooꞌ ichil 28 

u yotoch caj, maꞌ cuchi tu paatalooꞌ u janal ichil a fiesta abeꞌe. v 29 U men maꞌ ocooꞌo, joqꞌui aj gobernador Pilato ti tꞌan etelooꞌ. —Tzoleꞌex ten cꞌuꞌ u sipꞌil a winic adaꞌa,— cu tꞌan tiꞌijooꞌ. 30 —Wa cuchi maꞌ yan u sipꞌili, maꞌ cuchi ti talesaj tech,— cu tꞌanooꞌ tiꞌi. 31 —Benseꞌex incheꞌexe. Caꞌ a wileꞌex biqui ti caꞌ a beteꞌex jabix ti tzꞌiibaꞌan ichileꞌex a ley a teꞌexe,— cu tꞌan aj Pilato tiꞌijooꞌo. —Maꞌ yan biqui caꞌ ti quimes a mac u men a ley incheche. Jadiꞌ inchech jaj tech wa u quimil wa maꞌ,— cu tꞌanooꞌ aj Israel tiꞌiji. w 32 Uchi abeꞌ tiꞌi caꞌ manüc jabix ilic u yadaj a Jesus yocꞌol biqui ti bel u caꞌa quimsabül tuwich u cruzil, y maꞌ taꞌach u quimsabül a mac u menooꞌ aj Israel tuwich cruz. x 33 Pues teꞌi. Oqui aj Pilato ichil u yotoch caj tucayeꞌil. U yadaj caꞌ cꞌochesabüc a Jesusu. —¿Inchech wa u reyooꞌ aj Israele?— cu tꞌan u yaalbül a Jesusu. 34 —¿Chen wa inchech tan a cꞌaatic ta junal, wa xan yan ulaacꞌ mac u yadaj tech tin wocꞌol?— cu tꞌan a Jesus ti uchi u nuucu. 35 —Inene, maꞌ a tuclic ti aj Israelen. Leꞌecooꞌ ilic a wetcaal etelooꞌ u noochil u yaj mansaj tꞌan a cristiano tiꞌi a Dioso, leꞌecooꞌ ilic u cꞌubajech ten. ¿Cꞌuꞌ a sipꞌil?— cu tꞌan aj Pilato tiꞌiji. 36 —Inene, reyen, pero maꞌ tiꞌi a waꞌyeꞌ yocꞌolcabi,— cu tꞌan a Jesusu. —Wa cuchi reyen yocꞌolcaba, leꞌec boon a cristiano a tene, jedeꞌecooꞌ cuchi u pꞌisbaj tiꞌi maꞌ in müchbül u menooꞌ aj Israele. Cꞌuꞌ betiqui, maꞌ reyen tiꞌi a yocꞌolcabi,— cu tꞌan a Jesus ti uchi u nuucu. y 37 —Reyech inchech ti baaloꞌ,— cu tꞌan aj Pilato tiꞌiji. —Reyen ilic, jabix ilic ti tan a wadiqui. Yanajeen tiꞌi caꞌ in yeeꞌ a jaja, mentücü, udeen waꞌyeꞌ yocꞌolcab. Boon a walac u tzꞌocsic a jaja, walac u yubic in tꞌan,— cu tꞌan a Jesus tiꞌiji. z 38 —¿Cꞌuꞌ a jaja? Maꞌax cꞌuꞌi,— cu tꞌan aj Pilato tiꞌiji.  



 



 



 



 



 



 



 



 



 



Aalbi caꞌ quimsabüc a Jesusu.



Pues teꞌi. Leꞌec ti jobi u yadic abeꞌe, joqꞌui pach naj aj Pilato tuba queꞌenooꞌ aj Israele. —Maꞌ ilic in cüxtaj u sipꞌil alaꞌaji,— cu tꞌan aj Pilatojo. a 39 —Cꞌuꞌ betiqui, leꞌec ti taneꞌex a fiesta ti taneꞌex a cꞌajsic biqꞌuin ti mani u yaj xaꞌnum Dios ti caꞌan yocꞌol a uchben mamaaꞌeꞌexe, suqueꞌex caꞌ in chaaꞌ jun tuul a preso teꞌexe. ¿Maꞌ wa quiꞌ ta wicheꞌex caꞌ in chaꞌeꞌex a reyileꞌex aj Israel?— cu tꞌan aj Pilato tiꞌijooꞌo. 40 —Maꞌ ti cꞌati caꞌ a chaaꞌ a Jesusu. Ti cꞌati caꞌ chaꞌbüc aj Barrabasa,— cu tꞌanooꞌ tiꞌi ti chich. Leꞌec aj Barrabasa, aj xuuchꞌ. b 1  Pues teꞌi. Leꞌec aj Pilatojo, u tzꞌaj ti jützꞌbül a Jesus etel jatzꞌ. c 2 Leꞌecooꞌ a soldadojo, u jitꞌajooꞌ a qꞌuiꞌix caꞌ culac jabix corona. U tzꞌajooꞌ tu pol a Jesusu. U tzꞌajooꞌ a nocꞌ a jabix u color ix yames yocꞌol a Jesusu. 3 Binooꞌ tu taan a Jesus a soldadojo. —Inchech u reyooꞌ aj Israel. Caꞌ quiꞌac a wool,— cu tꞌanooꞌ tiꞌi. Leꞌecooꞌ a soldadojo, u loxajooꞌ a Jesusu.  

Pues teꞌi. Leꞌec aj Pilatojo, caꞌ joqꞌui u yilaꞌ a cristiano pach naj. —Ileꞌex. Bel in quin tales a Jesus ta taaneꞌex tiꞌi caꞌ a wileꞌex ti maꞌ in cüxtaj u sipꞌil,— cu tꞌan aj Pilato tiꞌijooꞌo. d 5 Pues teꞌi. Joqꞌui a Jesus pach naj. Queꞌen a corona qꞌuiꞌix tu pol. Queꞌen a nocꞌ a jabix u color ix yames tu pach. —Ileꞌex a winiqui,— cu tꞌan aj Pilato tiꞌijooꞌo. 6 Leꞌec u noochilooꞌ u yaj mansaj tꞌan a cristiano tiꞌi a Dioso, u yetꞌocooꞌ a jabix soldado u yaj cananil u yotoch a Dioso, leꞌec caꞌ u yilajooꞌ a Jesusu, cajooꞌ ti tꞌan ti chich. —Tzꞌa tuwich cruz. Tzꞌa tuwich cruz,— cu tꞌanooꞌ ti chich. —Chꞌaꞌeꞌex incheꞌex a winic adaꞌa. Tzꞌajeꞌex tuwich cruz. Tiꞌi ten inene, maꞌ yan u sipꞌil,— cu tꞌan aj Pilato tiꞌijooꞌo. e 7 —Yan toꞌon a leye. Ichil a ley abeꞌe, yan u quimil u men u tzꞌaj u bajil jabix u Mejen a Dioso,— cu tꞌanooꞌ tiꞌi. f 8 Leꞌec caꞌ u yubaj cꞌuꞌ u yadajooꞌ yocꞌol a Jesusu, mas saacaji aj Pilatojo. 9 Oqui tucayeꞌ ichil u yotoch caj. —¿Tuba talaꞌanech incheche?— cu tꞌan tiꞌi a Jesusu. Cꞌuꞌ betiqui, maꞌ uchi u nuuc a Jesusu. g 10 —¿Maꞌ wa bel a caꞌa a nuucteen? ¿Maꞌ wa a weel ti yan in mucꞌ in chaꞌeech caꞌ xiquech? Yan ilic in mucꞌ in tzꞌaꞌeech caꞌ quimsabüquech tuwich a cruzil,— cu tꞌan aj Pilato tiꞌi u men maꞌ uchi u nuuc. 11 —Incheche, maꞌ yan a mucꞌ a tücaaꞌteen, wa cuchi maꞌ tzꞌabi tech u men a Dioso,— cu tꞌan a Jesus tiꞌi aj Pilatojo. —U men abeꞌe, leꞌec mac u cꞌubajen teche, leꞌec a mas nooch u sipꞌili,— cu tꞌan a Jesusu. h 12 Leꞌec caꞌ u yubaj abeꞌ aj Pilatojo, caji u cüxte biqui caꞌ u chaaꞌ a Jesus caꞌ xiꞌic. —Wa caꞌ chaaꞌ u beel a Jesusu, maꞌ u yetꞌoquech a rey cuenta Romaji,— cu tꞌanooꞌ aj Israel ti chichi. —Alaꞌaji, tan u tzꞌeec u bajil jabix rey. Leꞌec boon a walac u tzꞌeec u bajil ti reyili, leꞌec u yettzꞌiiquil a rey cuenta Romaja,— cu tꞌanooꞌ aj Israel ti chichi. i 13 Leꞌec caꞌ u yubaj abeꞌ aj Pilatojo, u bensaj a Jesus pach naj. Tinlaji aj Pilato tu silla tuba walac u yil sipꞌil. Tusaꞌan tunich u cꞌabaꞌ a teꞌiji. Gabata u cꞌabaꞌ a teꞌi ichil a tꞌan hebreojo j. 14 Cꞌochi a chuunqꞌuini. Samalac yan a fiesta leꞌec ti tan u cꞌajsabül biqꞌuin ti mani u yaj xaꞌnum Dios ti caꞌan yocꞌolooꞌ uchiji. Pues teꞌi. —Jedaꞌeꞌex a rey, leꞌec a Jesusu,— cu tꞌan aj Pilato tiꞌijooꞌ aj Israele. k 15 —Quimes, quimes. Tzꞌa tuwich u cruzil,— cu tꞌanooꞌ ti chich. —¿Jedeꞌec wa in tzꞌeequeꞌex a rey tuwich u cruzil?— cu tꞌan aj Pilato tiꞌijooꞌo. —Leꞌec a rey cuenta Romaja, leꞌec walac u tücaaꞌticoꞌon. Leꞌec a Jesusu, maꞌ ti reyi,— cu tꞌanooꞌ u noochilooꞌ u yaj mansaj tꞌan a cristiano tiꞌi a Dioso. l 16 Aj Pilatojo, u cꞌubaj a Jesus tiꞌijooꞌ tiꞌi caꞌ tzꞌabüc tuwich u cruzil. m 4 



 



 



 



 



 



 



 



 



 



 



 



 



Tzꞌabi tuwich cruz.



Pues teꞌi. U bensajooꞌ. Tan u cꞌoochtic u cruzil ti joqꞌui pach naj a Jesusu. U pol quimen u cꞌabaꞌ tuba tan u bensabül. Golgota u cꞌabaꞌ a teꞌi 17 



d 19.4 Jn 18:38; 2 Co 5:21 e 19.6 Hch 3:13 f 19.7 Lv 24:16; Mt 26:65; Jn 5:18; Jn 10:33 g 19.9 Is 53:7; Mt 27:12,14 Hch 8:32 h 19.11 Gn 45:7,8 Sal 62:11; Dn 4:17,25 Mt 6:18; Lc 22:53; Jn 7:30; Hch 2:23 i 19.12 Lc 23:2; Hch 17:7 j 19.13 Hebrew k 19.14 Mt 27:62 l 19.15 Gn 49:10; Ez 21:26,27 m 19.16 Mt 27:26,31 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 271



San Juan 19



ichil a tꞌan hebreojo n. o 18 Teꞌi u tzꞌajooꞌ a Jesus tuwich u cruzil. U tzꞌajooꞌ ilic caꞌ tuul ti preso tuwich cruz a jujun tuul jujun xeel a Jesusu. Pꞌaati a Jesus chumuquil. p 19 Pues teꞌi. Uchi u tzꞌiib aj Pilatojo. —A Jesusu, talaꞌan ich caj Nazaret. Alaꞌaji, u reyooꞌ aj Israel,— cu tꞌan a tꞌan a tzꞌiibaꞌan jabix cuchi u sipꞌil alaꞌaji. U tzꞌajooꞌ cꞌuꞌ u tzꞌiibtaj tuwich u cruzil a Jesusu. q 20 Yanooꞌ aj Israel u xocajooꞌ a tzꞌiib abeꞌe, u men maꞌ naach chiꞌ caj tuba tzꞌabi a Jesus tuwich u cruzili. Ox paay u wich a tꞌan a tzꞌiibaꞌana, hebreo r etel latin etel griego s. t 21 Leꞌecooꞌ u noochil u yaj mansaj tꞌan a cristiano tiꞌi a Dioso, u yadajooꞌ tiꞌi aj Pilato: —Maꞌ toj a tzꞌiibtaji. A tzꞌiibtaj ti leꞌec alaꞌaji, ti rey inoꞌon aj Israeloꞌono. Mas toj caꞌ a tzꞌiibte “Inen u reyooꞌ aj Israele, cu tꞌan a winic adaꞌa.” Baaloꞌ caꞌ a tzꞌiibte yocꞌol a Jesusu,— cu tꞌanooꞌ aj Israel tiꞌiji. 22 —Leꞌec a cꞌuꞌ in tzꞌiibtaja, pꞌaati ti baaloꞌ,— cu tꞌan aj Pilato ti uchi u nuuc. 23 Pues teꞌi. Leꞌecooꞌ a soldadojo, leꞌec ti jobooꞌ u tzꞌeec a Jesus tuwich u cruzili, cajooꞌ u tꞌoxoꞌ u nocꞌ a Jesus ti cuatro xeetꞌ. Jujun xeetꞌ ti a jujun tuul a soldadojo. Cꞌuꞌ betiqui, top quichꞌpan jun tziil u nocꞌo. Jitꞌaꞌan ich jun tuutz. Maꞌ yan u chuyulal. 24 —Maꞌ quiꞌ caꞌ ti tziliꞌ. Coꞌneꞌex ti baxül bul, caꞌ ti wileꞌex mac caꞌ u tiꞌalte,— cu tꞌanooꞌ tu bajil. Uchi ti baaloꞌ jabix ilic ti tzꞌiibaꞌan ichil u juꞌum a Dioso. —U xetꞌajooꞌ in nocꞌ tu bajilooꞌ. U baxültaj a bul yocꞌlal in nocꞌ,— cu tꞌan a tꞌan a tzꞌiibaꞌan ichil u juꞌum a Dioso. u 25 Leꞌecooꞌ a soldadojo, u betajooꞌ ilic ti baaloꞌ. Pues teꞌi. Nützꞌaꞌan tzeel u cruz a Jesusu, teꞌi waꞌanooꞌ u naꞌ, u quic u naꞌ, ixnaꞌ Maria leꞌec u yütan aj Cleofas y ixnaꞌ Maria Magdalena. 26 Leꞌec a Jesusu, u yilaj nützꞌaꞌan ti waꞌan u naꞌ teꞌi u yetꞌoc u yaj cambal a top yaj u yubi. Leꞌec caꞌ u yilajooꞌo, u yadaj tiꞌi u naꞌ: —Noochꞌup, cꞌümü in waj cambal adoꞌ jabix ilic a wal,— cu tꞌan tiꞌi u naꞌ. v 27 Caꞌ tun u yadaj tiꞌi u yaj cambal: —Cününte alaꞌi jabix ilic a naꞌ,— cu tꞌan tiꞌi. Aj cambal abeꞌe, tiꞌi ilic a qꞌuin abeꞌe, u bensaj u naꞌ a Jesus tu pach tu yotoch. w  



 



 



 



 



 



 



 



 



 



Quimi a Jesusu.



Pues teꞌi. Pachili, leꞌec a Jesusu, u yeel ti jobi u beteꞌ u meyaj. —Ucꞌajen,— cu tꞌan tiꞌi caꞌ uchuc jabix ilic ti tzꞌiibaꞌan ichil u juꞌum a Dioso. x 29 Yan a pꞌuul teꞌi. Tudaꞌan etel a vino a top emaꞌan u toolo. U tudesajooꞌ jun pꞌeel baꞌal a jabix tümün etel a vino abeꞌe. U tzꞌajooꞌ tu niꞌ cheꞌ u cꞌabaꞌ 28 

hisopo. U tzꞌajooꞌ tu chiꞌ a Jesusu. 30 —Jobi tun in meyaj,— cu tꞌan a Jesus leꞌec ti jobi u yuqꞌuic a vino abeꞌ a tzꞌabi tiꞌiji. U chincuntaj u pol. Quimi. y  



Lombi a Jesus tu tzeel u nücꞌ.



Pues teꞌi. Samalac yan a fiestaja. Maꞌ u cꞌatooꞌ caꞌ culacooꞌ a winic tuwich u cruzil ti u qꞌuinil a jedel abeꞌe, u men nojqꞌuin tu jajil. Leꞌecooꞌ aj Israele, u cꞌaatajooꞌ tiꞌi aj Pilato caꞌ cüchbücooꞌ u yoc a winic yocꞌol caꞌ quimicooꞌ ti jomol tiꞌi caꞌ paatacooꞌ u yemsic. z 32 Pues teꞌi. Cꞌochooꞌ a soldadojo. U cüchajooꞌ u yoc a jun tuulu. Baaloꞌ ilic u betajooꞌ tiꞌi ulaacꞌ a jun tuulu. Queꞌenooꞌ tuwich u cruzil a jujun tuulu. 33 Cꞌuꞌ betiqui, leꞌec ti cꞌochooꞌ etel a Jesusu, u yilajooꞌ ti quimen tun, mentücü, maꞌ u cüchajooꞌ u yoc. 34 Jun tuul a soldadojo, jadiꞌ u lomaj a Jesus tu tzeel u nücꞌü. Tu seebal joqꞌui a qꞌuicꞌ etel a jaꞌa. a 35 Leꞌec a mac u yilaj abeꞌe, testigo yocꞌol abeꞌe. Jaj u tꞌan. U yeel ti jaj a tan u yadic tiꞌi caꞌ a tzꞌocseꞌexe. b 36 Uchi ti baaloꞌ tiꞌi caꞌ uchuc jabix ilic ti tzꞌiibaꞌan ichil u juꞌum a Dioso. —Maꞌax jun tziit u baquel a bel u caꞌa cüchbülü,— cu tꞌan a tꞌan a tzꞌiibaꞌan ichil u juꞌum a Dioso. c 37 —Belooꞌ u cu chaꞌante a winic abeꞌe, leꞌec u lomajooꞌo,— cu tꞌan ulaacꞌ a tꞌan a tzꞌiibaꞌana. d 31 



 



 



 



 



 



 



Mucbi a Jesus ich naj tunich.



Pues teꞌi. Leꞌec aj Jose a talaꞌan ich caj Arimateaja, queꞌen u yool tu pach a Jesus chen ich mucul u men saac tiꞌijooꞌ u chucaan aj Israele. U cꞌaataj tiꞌi aj Pilato caꞌ tzꞌabüc tiꞌi caꞌ u chꞌaaꞌ u büqꞌuel a Jesusu. Leꞌec aj Pilatojo, u tzꞌaj tiꞌi. e 39 Cꞌochi ilic aj Nicodemojo. Leꞌec alaꞌaji, u sutintaj a Jesus ti acꞌüꞌ biqꞌuin adoꞌo. U talesaj jabix wal jun pꞌe quintal a boco. Mirra xaabaꞌan aloes u cꞌabaꞌ u talesaja. f 40 U chꞌaꞌajooꞌ u büqꞌuel a Jesusu. U bülajooꞌ etel süc nocꞌ etel a boc jabix ilic ti sucooꞌ u beteꞌ aj Israele. g 41 Leꞌec tuba quimsabi a Jesus tuwich u cruzili, nützꞌaꞌan teꞌiji, yan u cuuch a pücꞌaala. Ichil abeꞌ queꞌen jun pꞌeel a naj tunich tiꞌi a quimene. Tumul betabi to. Maꞌax mac a muucuc ichili. h 42 U coyquintajooꞌ u büqꞌuel a Jesus teꞌi u men nützꞌaꞌan ta wichi, etel u men top nützꞌaꞌan u yocol a qꞌuini. Leꞌec caꞌ ococ a qꞌuini, ac caji tun u qꞌuinil a jedel tiꞌijooꞌo. i 38 

Caꞌ cuxlaji a Jesusu.



 Pues teꞌi. Jatzꞌcaꞌ ti Domingo maꞌax to sasac, cꞌochi ixnaꞌ Maria Magdalena ti a naj tunich tuba mucbi a Jesusu. U yilaj ti jocꞌaꞌan a tunichi, leꞌec u cꞌal u chiꞌ a naj tunichi, j 2 mentücü, joqꞌui ti alcaꞌ. Bini etel aj Simon Pedro y etel aj cambal a yajtzil u men a Jesusu. —U 1 

jocꞌsajooꞌ a Noochtzil ichil a naj tunich tuba mucbiji. Maꞌ ti weel tuba u coyquintajooꞌ,— cu tꞌan ixnaꞌ Maria tiꞌijooꞌo. k 3 Joqꞌui aj Pedro u yetꞌoc aj cambal abeꞌe. Cajooꞌ ti beel tiꞌi a naj tunich tuba mucbi a Jesusu. l 4 Tanooꞌ u yalca. Leꞌec aj cambal abeꞌe, mas chich u yalcaꞌ tuwich aj Pedro. Payanbej cꞌochi yanil a naj tunich abeꞌe. 5 Tꞌuchlaji u chaꞌante ichil. U yilaj a nocꞌ u tepbeeb a Jesusu, queꞌen ichil. Cꞌuꞌ betiqui, maꞌ oqui ichil. m 6 Pues teꞌi. Cꞌochi aj Simon Pedro pachil. Oqui tac ichil a naj tunich tuba mucbi a Jesusu. U yilaj a nocꞌ u tepbeeb a Jesus teꞌiji. 7 U yilaj ti maꞌ queꞌen u tepbeeb u pol etel u chucaan a nocꞌo. Wutzaꞌan ti queꞌen tu junal. n 8 Leꞌec aj cambal a payanbej cꞌochi ti a naj tunichi, oqui ilic ichil tu pach aj Pedrojo. Leꞌec a oqui pachili, u tzꞌocsaj ti caꞌ cuxlaji a Jesus u men cꞌuꞌ u yilaja. 9 Asto uchi tac ti a qꞌuin abeꞌe, maꞌ u chꞌaꞌajooꞌ u tojil cꞌuꞌ a tzꞌiibaꞌan ichil u juꞌum a Dios ti yan u caꞌ cuxtal a Jesus tu yaamooꞌ a quimene. o 10 Pachili, uscꞌajooꞌ tu yotoch aj cambal abeꞌe.  



 



 



 



 



 



 



 



Ilbi a Jesus u men ix Maria Magdalena.



Pues teꞌi. Leꞌec ixnaꞌ Mariaja, tan u yocꞌol teꞌi pach a naj tunich tuba mucbi a Jesusu. Tan ilic u yocꞌol ti tꞌuchlaji u chaꞌante a ichili. p 12 U yilaj caꞌ tuul u yaj xaꞌnum a Dios ti caꞌan a tinaꞌan tuba culaji a Jesusu. Sücooꞌ u nocꞌ. Jun tuul tuba culaji u pol. Jun tuul tuba culaji u yoc. 13 —Noochꞌup, ¿cꞌuꞌ caꞌa tan a wocꞌol?— cu tꞌanooꞌ tiꞌi. —U men u chꞌaꞌajooꞌ in Noochil, y maꞌ in weel tuba u coyquintajooꞌ,— cu tꞌan tiꞌijooꞌ. 14 Leꞌec ti jobi u yadic abeꞌe, u sutaj u bajil a noochꞌupu. U yilaj a Jesusu. Waꞌan ti queꞌen. Cꞌuꞌ betiqui, maꞌ u cꞌaj‐ooltaj u wich. q 15 —Noochꞌup, ¿cꞌuꞌ caꞌa tan a wocꞌol? ¿Mac a tan a cüxtiqui?— cu tꞌan a Jesus tiꞌiji. Ix Mariaja, u tuclaj ti leꞌec alaꞌaji, aj cünün cuuch pücꞌaal teꞌi. —Noochwinic, wa inchech a chꞌaꞌaj a quimene, adü ten tuba a coyquintaj. Inene, bel in quin chꞌaaꞌ,— cu tꞌan tiꞌi a winiqui. 16 —Maria,— cu tꞌan a Jesus tiꞌiji. U sutaj u bajil u chaꞌante a Jesusu. Caji ti tꞌan ichil a tꞌan hebreojo r. —Raboni,— cu tꞌan tiꞌi a Jesusu. Leꞌec u nuꞌcul a tꞌan abeꞌe, —maestro,— cu tꞌan tiꞌi. s 17 —Maꞌ a müchiquen u men maꞌax to nacꞌüquen etel a Tattzili. Caꞌ xiquech a wadüꞌ tiꞌijooꞌ in wetꞌoc: “Bel in caꞌa ti nacꞌül etel in Tat inene, leꞌec ilic a Tat incheche, y leꞌec ilic u Tat alaꞌooꞌo. Leꞌec in Tata, leꞌec ilic in Dios inene, leꞌec ilic a Dios incheche, y leꞌec ilic u Dios alaꞌooꞌo.” Baaloꞌ caꞌ a wadüꞌ tiꞌijooꞌ,— cu tꞌan a Jesus tiꞌiji. t 18 Leꞌec ixnaꞌ Maria Magdalenaja, bini etelooꞌ u yaj cambal a Jesusu. —In wilaj a Noochtzili,— cu tꞌan tiꞌijooꞌ. U yadaj tiꞌijooꞌ tulacal boon a aalbi tiꞌiji. u 11 

Pues teꞌi. Tiꞌi ilic a Domingo abeꞌe, teꞌi queꞌenooꞌ u yaj cambal a Jesus ichil jun pꞌeel cuartojo. Ocqꞌuin tun. Cꞌülaꞌan a puerta u men u saaquil tiꞌijooꞌ u yetcaal aj Israele. Cꞌochi a Jesusu. Chen u yilajooꞌo, ac waꞌan tu yaamooꞌ. —Jetzꞌaꞌanaqueꞌex a wool,— cu tꞌan tiꞌijooꞌ u men baaloꞌ ti walac u chiiticooꞌ. v 20 Leꞌec ti jobi u yadic abeꞌe, u yeꞌaj tiꞌijooꞌ u pꞌis tu cꞌüꞌ y tu tzeel u nücꞌ tuba yajcunbi. Leꞌec caꞌ u yilajooꞌ abeꞌe, quiꞌooꞌ u yool u men u yilajooꞌ a Noochtzili. w 21 —Jetzꞌaꞌanaqueꞌex a wool,— cu tꞌan a Jesus tiꞌijooꞌ tucayeꞌil. —Jabix ilic caꞌ u tücaaꞌtajen a Tattzili, baaloꞌ ilic tan in tücaaꞌtiqueꞌex aleebe,— cu tꞌan tiꞌijooꞌ. x 22 Leꞌec ti jobi u yadic abeꞌe, u yuustaj u yicꞌ yocꞌolooꞌ u yaj cambal. —Cꞌümeꞌex u Püsücꞌal a Dioso,— cu tꞌan tiꞌijooꞌ u yaj cambal. 23 —Incheꞌexe, wa caꞌ a saꞌteseꞌex u sipꞌil a maca, ac saꞌtesabi tiꞌi alaꞌaji. Wa maꞌ ta saꞌtesiqueꞌex u sipꞌil a maca, maꞌ saꞌtesabi tiꞌi,— cu tꞌan a Jesus tiꞌijooꞌo. y 19 



 



 



 



 



Ilbi a Jesus u men aj Tomasa.



Pues teꞌi. Leꞌec aj Tomasa, —Cꞌuj z,— cu tꞌanooꞌ tiꞌi. Alaꞌaji, u yaj cambal a Jesus jabix ilic u chucaan a once tuulu. Maꞌ queꞌen alaꞌi etelooꞌ ti cꞌochi a Jesus tu yaamooꞌo. a 25 —Ti wilaj a Noochtzili,— cu tꞌan u yaalbül aj Tomas u menooꞌ u chucaan u yaj cambal a Jesusu. —Wa maꞌ tin wilic u pꞌis a clavo tu cꞌüꞌü, y in juquic u niꞌ in cꞌüꞌ ichili, maꞌ tin tzꞌocsic. Wa maꞌ tin juquic in cꞌüꞌ ichil u pꞌis tu tzeel u nücꞌü, maꞌ tin tzꞌocsic,— cu tꞌan aj Tomas tiꞌijooꞌo. 26 Pues teꞌi. Ocho qꞌuin manüc ti caꞌ muchꞌlajooꞌ tucayeꞌil u yaj cambal a Jesus ich naja. Queꞌen aj Tomas tu yaamooꞌo. Cꞌülaꞌan a puertaja. Cꞌochi a Jesusu. Chen u yilajooꞌo, ac waꞌan tu yaamooꞌ. —Jetzꞌaꞌanaqueꞌex a wool,— cu tꞌan tiꞌijooꞌ jabix ti walac u chiiticooꞌ. b 27 —Ila in cꞌüꞌ,— cu tꞌan tiꞌi aj Tomasa. —Jucu u niꞌ a cꞌüꞌ ichil. Jucu a cꞌüꞌ ichil a potol tu tzeel in nücꞌ. Maꞌ a betic wa maꞌ tan a tzꞌocsic. Tzꞌoques ti caꞌ cuxlajeen,— cu tꞌan a Jesus tiꞌi aj Tomasa. c 28 —In Noochil, inchech in Dios,— cu tꞌan tiꞌi. d 29 —A tzꞌocsaj u men a wilajen. Quiꞌooꞌ u yool boon tuul tanooꞌ u tzꞌocsiquen caꞌax maꞌ u yilajooꞌ in wich,— cu tꞌan a Jesusu. e 24 



 



 



 



 



 



Leꞌec adaꞌ cꞌuꞌ aj beel a juꞌum adaꞌa.



Pues teꞌi. Yaab ulaacꞌ a milagro u betaj a Jesus tu taanooꞌ u yaj cambal a maꞌ tzꞌiibaꞌan ichil a juꞌum adaꞌa. f 31 Cꞌuꞌ betiqui, leꞌec boon a 30 



 



v 20.19 Mr 16:14; Lc 24:36; 1 Co 15:5 w 20.20 1 Jn 1:1; Jn 16:22 x 20.21 Is 61:1; Is 11:2; Mt 28:18; Jn 17:18,19 He 3:1; 2 Ti 2:2 y 20.23 Mt 16:19; Mt 18:18 z 20.24 cuach a 20.24 Jn 11:16 b 20.26 Is 9:7; Mi 5:5; Col 1:20 c 20.27 Sal 103:13,14 1 Jn 1:1 d 20.28 Sal 73:25,26 Sal 91:2; Sal 118:28; Lc 1:46,47 1 Ti 1:17 e 20.29 2 Co 5:7; 1 P 1:8 f 20.30 Jn 21:25 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 275



San Juan 20, 21



milagro a tzꞌiibaꞌan waꞌyeꞌe, tzꞌiibaꞌan tiꞌi caꞌ a tzꞌocseꞌex ti leꞌec a Jesusu, leꞌec u yaj Saꞌalil a cristianojo. Alaꞌaji, u Mejen a Dioso. Caꞌ a tzꞌocseꞌex ti baaloꞌ, yan teꞌex a cuxtal a maꞌ yan qꞌuin u jobol u men queꞌeneꞌex a wool tu pach a Jesusu. g



21



Ilbi a Jesus u men siete tuul u yaj cambala.



 Pues teꞌi. U caꞌ yeꞌaj u bajil a Jesus tiꞌijooꞌ u yaj cambal tucayeꞌil chiꞌ a laguna u cꞌabaꞌ Tiberias. Baalaꞌ caꞌ u yeꞌaj u bajil. 2 Leꞌec aj Simon Pedrojo, queꞌen etel aj Tomasa. —Cꞌuj h,— cu tꞌanooꞌ tiꞌi aj Tomasa. Queꞌen ilic teꞌi aj Natanael a talaꞌan ich caj Cana a queꞌen ich cuenta Galilea. Queꞌenooꞌ ilic teꞌi u mejenooꞌ aj Zebedeo u yetꞌoc caꞌ tuul ulaacꞌ u yaj cambal a Jesusu. i 3 —Bel in caꞌa ti joocꞌ,— cu tꞌan aj Simon Pedro tiꞌijooꞌo. —Bel ilic ti caꞌa ta pach,— cu tꞌanooꞌ tiꞌi. Binooꞌ. Ocooꞌ ichil a barcojo. Cꞌuꞌ betiqui, tulacal acꞌüꞌ maꞌax jun tuul u joocꞌtajooꞌ. 4 Pues teꞌi. Tan to u jaabül a yocꞌolcaba. Waꞌan ti queꞌen a Jesus chiꞌ a jaꞌa. Leꞌecooꞌ u yaj cambala, maꞌ u yeelooꞌ wa leꞌec. j 5 —Dioos. ¿Ucheꞌex wa a joocꞌ? ¿Paatajeꞌex wa?— cu tꞌan a Jesus tiꞌijooꞌo. —Maꞌ. Maꞌ yan,— cu tꞌanooꞌ tiꞌi. k 6 Yan tiꞌijooꞌ a chinchor walaquil u müch chꞌilam. —Tzꞌajeꞌex ich jaꞌ tu yaj toj tu yaj seeb a barco a chinchoro. Teꞌi a müchiqueꞌex aj chꞌilama,— cu tꞌan a Jesus tiꞌijooꞌo. U tzꞌajooꞌ teꞌi. Leꞌec caꞌ u yaaltajooꞌ u chꞌuyte u müchbeeb aj chꞌilama, maꞌ patalooꞌ u yoques ich barco u men u yaabil aj chꞌilama. l 7 Leꞌec u yaj cambal a Jesus a top yajtzili, u yadaj tiꞌi aj Pedro: —Leꞌec adoꞌ a Noochtzili,— cu tꞌan. Aj Simon Pedrojo, aj pitnocꞌ ti tan u meyaj. Caꞌ u yubaj ti alaꞌi a Noochtzili, u tzꞌaj u nocꞌ yocꞌol caꞌ tun u pulaj u bajil ti baxüljaꞌ tac chiꞌ a jaꞌa. m 8 Leꞌecooꞌ u chucaan u yaj cambal a Jesusu, ich barco cꞌochooꞌ tu chiꞌ a jaꞌa. Maꞌ naach chiꞌ jaꞌ queꞌen a barcojo. Jabix wal cuatro cꞌaan u naachil. Tanooꞌ u jiiltic a chinchor ti tanooꞌ u beele. Tudaꞌan a chinchoro. 9 Pues teꞌi. Leꞌec ti cꞌochooꞌ tu chiꞌ a jaꞌa, u yilajooꞌ a cꞌaacꞌ teꞌiji. Tꞌübaꞌan etel chuuc. Tan u cꞌaacꞌtic aj chꞌilama. Yan a pan teꞌiji. n 10 —Taleseꞌex caꞌ tuul ox tuulac aj chꞌilam a müchajeꞌex tojo,— cu tꞌan a Jesus tiꞌijooꞌo. 11 Pues teꞌi. Leꞌec aj Simon Pedrojo, caꞌ oqui ichil a barcojo. U jiiltaj a chinchor tu chiꞌ a jaꞌa. Yan ciento cincuenta y tres tuul aj nucuch chꞌilam ichili, pero maꞌ tꞌuupi a chinchoro. 12 Pues teꞌi. —Coꞌneꞌex ti janal,— cu tꞌan a Jesus tiꞌijooꞌo. Maꞌax mac tu yaamooꞌ u cꞌaataj mac alaꞌaji, u men u yeelooꞌ ti leꞌec a Noochtzili. o 13 Cꞌochi a Jesus tu chiꞌ a cꞌaacꞌa. U müchaj a pana. U tꞌoxaj tiꞌijooꞌ. 1 

Baaloꞌ ilic u betaj etel aj chꞌilama. 14 Leꞌec abeꞌ u yox sut u yeeꞌ u bajil a Jesus tiꞌijooꞌ u yaj cambal ti caꞌ cuxlaji tu yaamooꞌ a quimene. p  



Tan u tꞌan a Jesus etel aj Simon Pedrojo.



Pues teꞌi. Leꞌec ti jobooꞌ ti janala, caji ti tꞌan a Jesus etel aj Simon Pedrojo. —Simon, u mejenech aj Jonas, ¿mas yaj wa a wuꞌyeen tuwichooꞌ alaꞌooꞌo?— cu tꞌan a Jesus tiꞌiji. —Baaloꞌ Noochil, a weel ti ti wetꞌoc ti bajil,— cu tꞌan tiꞌi. —Cününtooꞌ boon a cajooꞌ to u tzꞌocseene, jabix ilic ti walac u cününbül a tzꞌiꞌ carnerojo q,— cu tꞌan a Jesusu. r 16 U caꞌ sut u cꞌaataj tiꞌi. —Simon, u mejenech aj Jonas, ¿yaj wa a wuꞌyeen?— cu tꞌan a Jesus tiꞌiji. —Baaloꞌ Noochil, a weel ti ti wetꞌoc ti bajil,— cu tꞌan tiꞌi. —Cününtooꞌ boon a walacooꞌ u tzꞌocsiquene, jabix ti walac u cününbül a carnerojo s,— cu tꞌan a Jesus tiꞌiji. 17 U yox sut u cꞌaataj tiꞌi. —Simon, u mejenech aj Jonas, ¿ti wetꞌoc wa ti bajil?— cu tꞌan tiꞌi. Yajaji u yool aj Pedro u men cꞌaatbi tiꞌi ox sut wa yaj u yubi a Jesusu. —Noochil, a weel tulacal. A weel ti ti wetꞌoc ti bajil,— cu tꞌan tiꞌi a Jesusu. —Cününtooꞌ boon a walac u tzꞌocsiquene, jabix ti walac u cününbül a carnerojo t,— cu tꞌan a Jesus tiꞌiji. u 18 —Tan in wadic tech u jajil. Leꞌec ti chꞌajomech tojo, a jelaj a bajil caꞌ tun bineech leꞌec a tuba a cꞌati a beele. Cꞌuꞌ betiqui, leꞌec ti noochwinicaquech ti quiꞌi, bel a caꞌa a sützüꞌ a cꞌüꞌü. Ulaacꞌ mac bel u cu jelech. Bel a caꞌa bensabül leꞌec a tuba maꞌ a cꞌati a beele,— cu tꞌan a Jesus tiꞌi aj Pedrojo. v 19 U yadaj abeꞌe, tiꞌi caꞌ u yeeꞌ tiꞌi biqui ti bel u caꞌa ti quimil. Ichil u quimeeb, bel u cu yeeꞌ u quiꞌil a Dioso. Jobi u yadic abeꞌe. —Coꞌox tin pach,— cu tꞌan a Jesus tiꞌi aj Pedrojo. w 15 



 



 



 



 



Leꞌec adaꞌ aj cambal a top yajtzili.



Pues teꞌi. Leꞌec aj Pedrojo, uchi u chaꞌan tu pach. U yilaj ti tücünac aj cambal a top yajtzil u men a Jesus tu pachooꞌo. Leꞌec aj cambal abeꞌe, leꞌec ilic a nützꞌaꞌan ti janal ti ocqꞌuin tu tzeel a Jesus biqꞌuin adoꞌo. —Noochil, ¿mac bel u cu tzoleech?— cu tꞌan ilic a yajtzil abeꞌ tiꞌi a Jesus biqꞌuin adoꞌo. x 21 Pues teꞌi. Leꞌec aj Pedrojo, leꞌec caꞌ u yilaj alaꞌaji, u yadaj tiꞌi a Jesusu: —Noochil, ¿uxtun a winic adoꞌo? ¿Biqui tun ti bel u caꞌa ti quimil alaꞌaji?— cu tꞌan tiꞌi a Jesusu. y 22 —Wa quiꞌ tin wich caꞌ culac alaꞌi asto ti caꞌ uduquen tucayeꞌili, ¿cꞌuꞌ a tꞌan tiꞌi? Coꞌox tin pach,— cu tꞌan a Jesus tiꞌi aj Pedrojo. 23 Pues teꞌi. Tꞌiitꞌi u pectzil tu yaamooꞌ boon a queꞌenooꞌ u yool tu pach a Jesus ti maꞌ tu quimil aj cambal abeꞌe. Cꞌuꞌ betiqui, maꞌ baaloꞌ u yadaji. 20 

—Wa quiꞌ tin wich caꞌ culac alaꞌi asto ti caꞌ uduquen tucayeꞌili, ¿cꞌuꞌ a tꞌan tiꞌi?— cu tꞌan a Jesusu. Jadiꞌ u yadaja. z 24 Pues teꞌi. Leꞌec ilic aj cambal abeꞌe, leꞌec ilic tan u yeꞌic cꞌuꞌ u yilaja. Leꞌec ilic u tzꞌiibtaj a juꞌum adaꞌa. Ti weel ti jaj u tꞌan. a 25 Yan ti yaab ulaacꞌ a cꞌuꞌ u betaj a Jesus a maꞌ tzꞌiibaꞌan waꞌyeꞌe. Wa cuchi laj tzꞌiibaꞌan tulacal a boon u betaj a Jesusu, tin tuclic inene, maꞌ cuchi yan u chuuchil waꞌyeꞌ yocꞌolcab. Waꞌyeꞌ jobi u tzꞌiib aj Juana. b  

Leꞌec Adaꞌ a Cꞌuꞌ u Betajooꞌ u Yaj Xaꞌnum a Jesucristojo.



1



Aalbi ti watac u Püsücꞌal a Dios tu jajil.



 Noochwinic Teofilo, in tzꞌiibtaj tech a juꞌum biqꞌuin adoꞌo. Ichil abeꞌe, in tzꞌiibtaj tech tulacal a cꞌuꞌ a caji u beteꞌ y u yeeꞌ a Jesusu, a 2 asto ti cꞌochi u qꞌuinil u chꞌaꞌbül a Jesus ti caꞌana. Ac yeetaꞌanooꞌ tun u yaj xaꞌnum u men a Jesusu. Leꞌec ti tan u jocꞌolo, u yadaj tiꞌijooꞌ cꞌuꞌ a yan u beticooꞌo. Albi tiꞌi a Jesus a tꞌan abeꞌ u men u Püsücꞌal a Dioso. b 3 Leꞌec a Jesusu, u cꞌümaj a yaja. Quimi. Leꞌec ti caꞌ cuxlajiji, bini etelooꞌ u yaj xaꞌnum. U yilajooꞌ ti cuxaꞌan tucayeꞌ. Yaab cꞌuꞌ u betaj a Jesus yocꞌol caꞌ u yeeltooꞌ ti cuxaꞌan tu jajil. Cuarenta qꞌuin queꞌen tu yaamooꞌ. Tan u tzicbaltic biqui ti walac u tücaaꞌ a Dioso. c 4 Leꞌec a Jesusu, leꞌec ti queꞌen tu yaamooꞌ u yaj xaꞌnumu, u yadaj tiꞌijooꞌ caꞌ culacooꞌ ichil a caj Jerusalen. —Teꞌi a paacꞌtiqueꞌex a jun tuul a watac jabix u yadaj a Tattzili. Baaloꞌ ilic in wadaj teꞌex biqꞌuin adoꞌo,— cu tꞌan a Jesus tiꞌijooꞌo. d 5 —Leꞌec aj Juana, uchi u tzꞌaj ocjaꞌ chen etel jaꞌ pero seebaꞌan u cꞌochol u qꞌuinil ti beleꞌex a caꞌa a cꞌümüꞌ u Püsücꞌal a Dios jabix ucheꞌex a wocjaꞌ etel,— cu tꞌan a Jesus tiꞌijooꞌ u yaj xaꞌnum. e 1 



 



 



 



 



Naqꞌui ti caꞌan a Jesusu.



Pues teꞌi. Leꞌec ti muchꞌaꞌanooꞌ etel a Jesus u yaj xaꞌnumu, u cꞌaatajooꞌ tiꞌi a Jesusu. —Ti Noochil, müchaꞌanoꞌon aj Israeloꞌon u menooꞌ ti wettzꞌiiquil. ¿Bel wa a caꞌa a jocꞌsooꞌ tiqui yaam aleebe?— cu tꞌanooꞌ tiꞌi a Jesusu. f 7 —Incheꞌexe, maꞌ yan cꞌuꞌ caꞌa caꞌ a weelteꞌex u qꞌuinil u yuchul cꞌuꞌ a taneꞌex a cꞌaatiqui, maꞌax u yorajil biqꞌuin u yuchul. Abeꞌe, leꞌec jaj tiꞌi a Tattzili. Ac yeetaꞌan u qꞌuinil u men alaꞌi cꞌuꞌ a uchul u caꞌaja,— cu tꞌan a Jesus tiꞌijooꞌ u yaj xaꞌnum. g 8 —Yan a cꞌuꞌ a mas tzaj caꞌ a weelteꞌexe,— 6 

cu tꞌan a Jesus tiꞌijooꞌ alaꞌooꞌo. —Leꞌec caꞌ cꞌochoc u Püsücꞌal a Dios ta weteleꞌexe, tzꞌabül u caꞌa u muqꞌueꞌex a tꞌan tiꞌi caꞌ a tzicbalteeneꞌex tiꞌi boon a queꞌen ich caj Jerusalen, tulacal cuenta Judea, cuenta Samaria y tulacal tubajac yocꞌolcab,— cu tꞌan a Jesusu. 9 Leꞌec ti jobi u yadic abeꞌe, chꞌaꞌbi ti caꞌan a Jesusu. Leꞌecooꞌ u yaj xaꞌnumu, u yilajooꞌ ti tan u nacꞌül a Jesusu. Tanooꞌ u chaꞌan asto ti muꞌyi ich muyal. h 10 Leꞌec ti tanooꞌ to u chaꞌantic a caꞌan tuba muꞌyi a Jesusu, caꞌ u yilajooꞌo, jedaꞌ tu tzeelooꞌ caꞌ tuul u yaj xaꞌnum a Dios a tali ti caꞌana. Leꞌec u nocꞌ a caꞌ tuulu, süc tu jajil. i 11 ꞌ —Incheꞌex a winic aj Galileajileꞌexe, ¿cꞌuꞌ caꞌa ti waꞌaneꞌex waꞌyeꞌ? ¿Cꞌuꞌ caꞌa taneꞌex a chaꞌantic a caꞌana? Maꞌ quiꞌ cꞌuꞌ a taneꞌex a betiqui,— cu tꞌan a caꞌ tuul tiꞌijooꞌ u yaj xaꞌnum a Jesusu. —Jocꞌsabi a Jesus ta yaameꞌexe. Bini ti caꞌan. Jabix ilic caꞌ a wilajeꞌex ti bini ti caꞌana, baaloꞌ ilic caꞌ ilbic ti caꞌ watac a Jesus tucayeꞌe,— cu tꞌan a caꞌ tuul tiꞌijooꞌ. Despuese, binooꞌ. j  



 



 



Yeetbi aj Matias tiꞌi u jelil aj Judasa.



Pues teꞌi. Jocꞌooꞌ u yaj xaꞌnum a Jesus tuwich a witz u cꞌabaꞌ Olivos. Uscꞌajooꞌ ich caj Jerusalen. Maꞌ yan jun pꞌe kilometro k u naachil ti a caj abeꞌe. l 13 Leꞌec ti ocooꞌ ichil a caja, binooꞌ ti a cuarto ich u caꞌ tzaam a naj tuba tanooꞌ u posado. Leꞌec a queꞌenooꞌ teꞌiji, leꞌec aj Pedro, aj Jacobo, aj Juan, aj Andres, aj Felipe, aj Tomas, aj Bartolome, aj Mateo, etel u chucaan, leꞌec u mejen aj Alfeo, leꞌec aj Jacobo. Yan ulaacꞌ, leꞌec aj Simon Cananista etel aj Judas leꞌec u yitzꞌin aj Jacobo. m 14 Tu yaamooꞌ abeꞌe, queꞌenooꞌ a noochꞌupu. Tu yaamooꞌ a noochꞌup queꞌen ixnaꞌ Maria leꞌec u naꞌ a Jesusu. Teꞌi queꞌenooꞌ u yitzꞌin a Jesus tu yaamooꞌo. Jumbelooꞌ u tucul tulacalooꞌ abeꞌe. Tanooꞌ u tꞌan etel a Dios ti caꞌana. n 15 Pues teꞌi. Jun pꞌeel qꞌuin leꞌec ti queꞌenooꞌ teꞌiji, muchꞌaꞌanooꞌ ciento veinte tuulooꞌ u yetꞌoc. Waꞌlaji aj Pedro tu yaamooꞌo. o 16 —Hermanojeꞌex,— cu tꞌan tiꞌijooꞌ. —Yan u yuchul cꞌuꞌ a tzꞌiibaꞌan ichil u juꞌum a Dioso. Uchi aj quimen Davidi, u tzꞌiibtaj cꞌuꞌ a albi tiꞌi u men u Püsücꞌal a Dioso. U tzꞌiibtaj cꞌuꞌ a bel u cu beteꞌ aj Judasa. Aj Judasa, u yaantajooꞌ a mac u müchajooꞌ a Jesusu,— cu tꞌan aj Pedro tiꞌijooꞌo. p 17 —Leꞌec aj Judasa, ti wetmeyaj u men yeetbi jabix ilic inoꞌono,— cu tꞌan. q 18 —Leꞌec aj Judasa, u conaj a Jesusu. Etel a taqꞌuin u cꞌümaja, qꞌuexbi a luꞌumu. Pücaꞌan ti cꞌaxi aj Judas ti luꞌumu. Jeeti u nücꞌ. Joqꞌui u chuluntaꞌ,— cu tꞌan. r 19 —Leꞌec ti caꞌ u yubajooꞌ aj caj Jerusalene, u tzꞌajooꞌ u cꞌabaꞌ a luꞌum abeꞌ ti Aceldama ichilooꞌ u tꞌan. Leꞌec u nuꞌcul a tꞌan abeꞌe, “tuba joqꞌui u qꞌuiqꞌuel a maca,”— cu tꞌan aj Pedrojo. 20 —Tzꞌiibaꞌan 12 

ichil a juꞌum Salmos s ichil u juꞌum a Dios yocꞌol cꞌuꞌ a mani tiꞌi aj Judas ti baalaꞌ: “Bel u caꞌa pꞌütbül u yotoch ti maꞌ yan u baꞌal. Maꞌax jun tuul bel u caꞌa ti cuntal teꞌi.” Tzꞌiibaꞌan ulaacꞌ ti baalaꞌ: “Ulaacꞌ mac bel u cu beteꞌ u meyaj.” Baaloꞌ ti tzꞌiibaꞌan yocꞌol aj Judas,— cu tꞌan aj Pedrojo, t 21,22 —mentücü, yan ti yeetic u jel aj Judasa. Leꞌec abeꞌe, bel u cu yadüꞌ ti caꞌ cuxlaji tun a Jesus tucayeꞌil jabix ilic ti walac ti wadic inoꞌono,— cu tꞌan aj Pedrojo. —Leꞌec a jun tuul a yan ti yeetiqui, leꞌec a mac a queꞌen tiqui yaam ti tan u manül ti Noochil a Jesus tiqui wetel. Queꞌen tiqui yaam leꞌec ti caꞌ u cꞌümaj a ocjaꞌ a Jesus u men aj Juan leꞌec ti caji ti tꞌan a Jesusu. Queꞌen ti queꞌen tiqui yaam asto ti bini ti caꞌan a Jesusu,— cu tꞌan aj Pedrojo. u 23 Ich yaabil u cüxtajooꞌ caꞌ tuul: aj Jose etel aj Matias. Aj Joseje, yan caꞌ pꞌeel ulaacꞌ u cꞌabaꞌ tiꞌi: Barsabas y Justo. 24,25 Cajooꞌ ti tꞌan a hermano etel a Dios ti caꞌana. —Ti Noochil,— cu tꞌanooꞌ tiꞌi a Dioso. —A weel biqui yanil u püsücꞌal tulacal a cristianojo. Waꞌyeꞌ queꞌen caꞌ tuul a winiqui. Yeꞌe toꞌon mac a cꞌati caꞌ ococ tu yaj xaꞌnum a Jesus tiꞌi u betical jabix u meyaj aj Judasa. Aj Judasa, u cüxtaj u sipꞌil. Bini ich cꞌaacꞌ u boꞌte u sipꞌil,— cu tꞌanooꞌ. v 26 Uchooꞌ u baxül bul tiꞌi caꞌ u yilooꞌ mac a ocol u caꞌa tiꞌi u jel aj Judasa. Leꞌec aj Matiasa, uchi u ganar. Ti baaloꞌ oqui tu yaj xaꞌnum a Jesus etelooꞌ u chucaan a once tuulu. w  

Udi u Püsücꞌal a Dioso.



 Pues teꞌi. Muchꞌaꞌanooꞌ ich jun pꞌeel ilic cuuch boonooꞌ a hermano tiꞌi u qꞌuinil a fiesta u cꞌabaꞌ Pentecostes. x 2 Chen u yubajooꞌo, yan a cꞌuꞌi uchi u peec ti caꞌan jabix u juum a iqꞌui. Chich u peec abeꞌ ti oqui ichil a naj tuba tinaꞌanooꞌo. y 3 Caꞌ u yilajooꞌo, ac yan jabix aj tzꞌiꞌ cꞌaacꞌ yocꞌol u pol a jujun tuulu. 4 Baaloꞌ ti oqui u Püsücꞌal a Dios ichil u püsücꞌal boon a queꞌenooꞌ teꞌiji. Leꞌec ti tzꞌabi cꞌuꞌ a caꞌ u yadooꞌ a jujun tuul u men u Püsücꞌal a Dioso, cajooꞌ u yadüꞌ a tꞌan a jujumpaay u wich a maꞌ u yeelooꞌo. z 5 Pues teꞌi. Yanooꞌ aj Israel ichil a caj Jerusalen ti a qꞌuin ti uchi ti baaloꞌo. Alaꞌooꞌo, jujumpaayooꞌ u caal caꞌax tubajac yocꞌolcab. Walacooꞌ u tzꞌocsic a Dios tulacalooꞌ u yoolo. a 6 Alaꞌooꞌo, leꞌec ti caꞌ u yubajooꞌ u peec abeꞌe, muchꞌlajooꞌ ti yaab. Tu yaamooꞌ a tanooꞌ u chaꞌana, yan a talooꞌ ti naacha. Jujumpaayooꞌ u wich u tꞌan. Saꞌtooꞌ u yool a cꞌochooꞌ tojo, u men leꞌec boon 1 

a walacooꞌ u tzꞌocsic a Jesusu, tanooꞌ u tzicbal ichil ilic u tꞌan a jujun tuul jabix ti walacooꞌ u yadic a talaꞌanooꞌ tubajac. 7 Saꞌtooꞌ u yool tu jajil u men cꞌuꞌ a tanooꞌ u yubiqui. Tanooꞌ u chaꞌan. —Ileꞌex, leꞌecooꞌ a tanooꞌ u tꞌan, laj Galileanojilooꞌ,— cu tꞌanooꞌ tu bajil. 8 —¿Biqui ti baaloꞌ? Tanooꞌ u tꞌan ichil ti tꞌan inoꞌon tuba yanajoꞌon. Jujumpaay u wich ti tꞌan,— cu tꞌanooꞌ u yaabil a cristianojo. 9,10 —Tiqui yaam yan a talooꞌ cuenta Partia,— cu tꞌanooꞌ. —Yan a talooꞌ cuenta Media. Yan a talooꞌ cuenta Elam, cuenta Mesopotamia, cuenta Judea, cuenta Capadocia, cuenta Ponto, cuenta Asia, cuenta Frigia, cuenta Panfilia, cuenta Egipto. Tiqui yaam yan a talooꞌ maꞌ naach caj Cirene. Queꞌen ich cuenta Africa a caj abeꞌe. Tiqui yaam yan a talooꞌ caj Roma, leꞌec aj Israelooꞌ. Tu yaamooꞌ abeꞌe, yanooꞌ a chen u tzꞌajooꞌ u bajil ti aj Israelooꞌo,— cu tꞌanooꞌ u yaabil a cristiano tu bajil. b 11 —Yan a talooꞌ cuenta Creta, cuenta Arabia. Tulacaloꞌon, tan ti wuꞌyicooꞌ u yaj xaꞌnum a Jesus ti tanooꞌ u tꞌan ichil ti tꞌan inoꞌono. Tanooꞌ u tzicbaltic u milagro a Dioso, leꞌec a boon u betaja,— cu tꞌanooꞌ u yaabil a cristiano tu bajili. c 12 Saꞌtooꞌ u yool tulacalooꞌ a cristianojo. Maꞌ u yeelooꞌ cꞌuꞌ a cu tuclooꞌo. Leꞌecooꞌ u yaabili, tanooꞌ u cꞌaatic tu bajil: —¿Cꞌuꞌ u nuꞌcul a tan u yuchulu?— cu tꞌanooꞌ. 13 Yanooꞌ ulaacꞌ tu yaamooꞌ a cristianojo, cajooꞌ ti baxültꞌan. —Cülaꞌanooꞌ,— cu tꞌanooꞌ abeꞌ yocꞌolooꞌ a hermanojo. d  



 



 



 



 



 



U tꞌan aj Pedro tiꞌijooꞌ a cristianojo.



Pues teꞌi. Waꞌlaji aj Pedro u yetꞌocooꞌ a once tuulu. Chich u tꞌan ti caji ti tꞌan etelooꞌ boon a tanooꞌ u chaꞌana. —In wetcaaleꞌex aj Israel etel booneꞌex a taneꞌex a sut ichil a caj Jerusalen, uꞌyeꞌex in tꞌan leꞌec a cꞌuꞌ a bel in quin wadüꞌ teꞌexe,— cu tꞌan aj Pedrojo. 15 —Inoꞌono, maꞌ cülaꞌanoꞌon jabix a taneꞌex a wadiqui, u men a las nueve ti jatzcaꞌ to,— cu tꞌan aj Pedrojo. 16 —Leꞌec a cꞌuꞌ u yadaj aj quimen Joele, leꞌec a tan u manülü. Alaꞌaji, leꞌec jun tuul u yadaj u tꞌan a Dios uchi,— cu tꞌan aj Pedrojo. —Baalaꞌ u yadaj alaꞌaji: 17 “Leꞌec ti watac u qꞌuinil u jobol a yocꞌolcaba, bel in caꞌa in tücaaꞌte in Püsücꞌal ichilooꞌ u püsücꞌal a cristianojo, cu tꞌan a Dioso,” cu tꞌan aj Joele. “Tiꞌi a qꞌuin abeꞌe, belooꞌ u cu yadüꞌ in tꞌan a mejeneꞌex caꞌax xidal caꞌax ix chꞌup, cu tꞌan a Dioso. Leꞌecooꞌ a chꞌajomo, bel in quin yeeꞌ tiꞌijooꞌ cꞌuꞌ in cꞌati ich jabix nümül. Pixaꞌanooꞌ y tanooꞌ u yilic. Leꞌecooꞌ a noochwiniqui, bel in caꞌa ti tzicbal etelooꞌ ichil u nümül, cu tꞌan a Dioso. e 18 Tiꞌi a qꞌuin abeꞌe, leꞌec ti watac u jobol a yocꞌolcaba, bel in quin tücaaꞌte in püsücꞌal ichilooꞌ u püsücꞌal a boon a walacooꞌ u tzꞌocsiquen caꞌax winic caꞌax ix chꞌup. Belooꞌ u cu yadooꞌ leꞌec a cꞌuꞌ a bel in quin wadüꞌ tiꞌijooꞌ, cu tꞌan a Dioso. f 19 Bel in quin yeeꞌ in milagro ti caꞌan. Bel in quin yeeꞌ u pꞌis 14 

yocꞌolcab. Leꞌec abeꞌe, qꞌuicꞌ, cꞌaacꞌ, y butz, cu tꞌan a Dioso. g 20 Bel u caꞌa ti tupul a qꞌuini. Bel u caꞌa ti chüctal a uj jabix qꞌuiqꞌui. Mas pachil watac a Noochtzil u tzꞌaaꞌ ichil u sipꞌil a cristianojo. Sabeensil u wichil cꞌuꞌ a uchul u caꞌa ti a qꞌuin abeꞌe, cu tꞌan a Dioso. h 21 Tulacal a mac caꞌ u cꞌaate tiꞌi a Noochtzil caꞌ saꞌtesabüc u sipꞌili, bel u caꞌa saꞌalbül, cu tꞌan a Dioso.” Baaloꞌ u yadaj aj Joel uchi,— cu tꞌan aj Pedro tiꞌijooꞌ u yaabil a cristianojo. i 22 —In wetcaaleꞌex aj Israel, uꞌyeꞌex in tꞌan,— cu tꞌan aj Pedrojo. —Tan in tzicbaltic a Jesusu, leꞌec a tali caj Nazaret. Alaꞌaji, u betaj a milagro etel u mucꞌ a Dioso. Saꞌtooꞌ u yool etel cꞌuꞌ a tan u betic a Jesus biqꞌuin adoꞌo. Etel cꞌuꞌ u betaja, u yeꞌaj toꞌon u yanil,— cu tꞌan aj Pedrojo. —U betaj tulacal abeꞌ tiqui yaam. A weeleꞌex ti quiꞌ abeꞌe,— cu tꞌan aj Pedrojo. j 23 —Leꞌec a Jesusu, cꞌubbi teꞌex biqꞌuin adoꞌ u men leꞌec a Dioso, u cꞌati u beteꞌ ti baaloꞌ. Leꞌec a Dioso, u yeel cꞌuꞌ a beleꞌex a caꞌa a beteꞌ tiꞌi a Jesusu, y a betajeꞌex xan. Incheꞌexe, a cꞌubajeꞌex a Jesus tiꞌijooꞌ a cꞌacꞌas cristiano leꞌecooꞌ a maꞌ Israel tiꞌi caꞌ tzꞌabüc tuwich u cruzil. Baaloꞌ ti quimsabi a Jesus a meneꞌexe,— cu tꞌan aj Pedro tiꞌijooꞌo. k 24 —Leꞌec a Dioso, u caꞌ cuxquintaj a Jesusu. Cuxquinbi a Jesusu, u men maꞌ yan biqui u pꞌaatül ti quimen,— cu tꞌan aj Pedrojo. l 25 —Aj Davidi, uchi tun u tzꞌiibte cꞌuꞌ u yadajooꞌ tu bajil a Cristo etel a Tattzili. “In weel ti tulacal a qꞌuin queꞌen in Noochil tin wetele. Teꞌi queꞌen tin waj toj tin waj seeb cꞌüꞌ, mentücü, maꞌ tin saactal, cu tꞌan a Cristojo. m 26 Quiꞌ in wool u men abeꞌe. Bel in quin tzicbalte u quiꞌil in wool, u men in weel leꞌec ti quimiquene, bel in caꞌa ti caꞌ cuxtal, cu tꞌan a Cristo tiꞌi a Tattzili. 27 In weel ti maꞌ ta pꞌütic in püsücꞌal tu yaamooꞌ a quimene, maꞌax ta chaꞌic u tuꞌujtal u büqꞌuel a waj quiꞌil Mejen. n 28 Bel a caꞌa a caꞌ tzꞌaaꞌ ten in cuxtal tucayeꞌ. Leꞌec ti caꞌ uduquen ta wetele, bel a caꞌa a sijiꞌ ten jun pꞌeel quiꞌ‐oolal a mani tu pacha, cu tꞌan a Cristojo.” Baaloꞌ u yadaj aj Davidi,— cu tꞌan aj Pedro tiꞌijooꞌ u yaabil a cristianojo. 29 —Pues teꞌi. In wetcaaleꞌex, leꞌec aj Davidi, leꞌec ti uchben mamaaꞌ. Tulacaloꞌon ti weel ti uchi quimic alaꞌaji. U mucajooꞌ y chicaꞌan toꞌon tac leeb tuba mucaꞌan,— cu tꞌan aj Pedrojo. o 30 —Leꞌec aj Davidi, leꞌec jun tuul u yadüꞌ u tꞌan a Dios uchiji. U tzꞌaj tu yool cꞌuꞌ u yadaj a Dios tiꞌiji. Leꞌec a Dioso, u yadaj tiꞌi aj David tu jajil ti leꞌec u mam jun tuulu, u tiꞌal caꞌ u saꞌaltooꞌ a cristianojo. Bel u caꞌa ti ocol ti reyil tu jel aj David. p 31 Payanbej u yeeltaj abeꞌ aj Davidi. U tzicbaltaj biqui ti caꞌ cuxlac u yaj Saꞌalil a cristianojo, mentücü, u yadaj maꞌ u pꞌaatül u püsücꞌal tu yaamooꞌ a quimene, maꞌax u tuꞌujtal u büqꞌuel,— cu tꞌan aj Pedro tiꞌijooꞌ u yaabil a cristianojo. q 32 —Aj  

Davidi, yocꞌlal Jesus uchi u tꞌan. Inoꞌono, u yaj xaꞌnumoꞌon a Jesusu. Ti wilaj alaꞌaji, mentüc inoꞌono, u paatal ti wadic teꞌex tu jajil ti caꞌ cuxlaji u men a Dioso,— cu tꞌan aj Pedrojo. r 33 —Nacꞌsabi ti caꞌan a Jesus u men u mucꞌ a Dioso. Teꞌi cꞌubbi u Püsücꞌal a Dios tiꞌi a Jesus jabix u yadaj a Tattzili. A Jesusu, u tücaaꞌtaj u Püsücꞌal a Dios ichil a yocꞌolcaba, mentücü, a wuꞌyajeꞌex y a wilajeꞌex jabix ti jeeli u wich ti tꞌan samiji,— cu tꞌan aj Pedrojo. s 34 —Maꞌ naqꞌui ti caꞌan aj David tac etel u büqꞌueli, pero baalaꞌ u yadaj yocꞌol a Jesusu: “Leꞌec a Dioso, u yadaj tiꞌi in Noochil: Tinlen waꞌyeꞌ tin waj toj tin waj seeb cꞌüꞌ t 35 asto u choꞌbolooꞌ a tzꞌiic teche. Pꞌaatülooꞌ u caꞌa jabix yalam a woco, cu tꞌan a Dios tiꞌi in Noochil.” Baaloꞌ u yadaj aj Davidi,— cu tꞌan aj Pedrojo, 36 —mentüc in wetcaaleꞌex aj Israele, tan in wadic teꞌex tu jajil. A tzꞌajeꞌex a Jesus tuwich u cruzili. Cꞌuꞌ betiqui, leꞌec a Dioso, u caꞌ cuxquintaj a Jesus tiꞌi caꞌ pꞌaatüc tiꞌi ti Noochil y tiꞌi ti waj Saꞌalil,— cu tꞌan aj Pedro tiꞌijooꞌ u yaabil a cristianojo. u 37 Pues teꞌi. Leꞌec ti caꞌ u yubajooꞌ u tꞌan aj Pedrojo, yajajooꞌ u yool tu jajil. —Ti wetcaal, ¿cꞌuꞌ a caꞌ ti beteꞌe?— cu tꞌanooꞌ tiꞌi aj Pedro etelooꞌ u chucaan u yaj xaꞌnum a Jesusu. v 38 —Leꞌec a jujun tuuleꞌexe, yan a jeliqueꞌex a tucul tiꞌi caꞌ a tucleꞌex a quichꞌpan tuculu. Yan a cꞌümiqueꞌex a ocjaꞌa, tiꞌi caꞌ u yilooꞌ a cristiano ti walaqueꞌex a tzꞌocsic a Jesusu. Baaloꞌ caꞌ a beteꞌex y bel u caꞌa saꞌtesabüleꞌex a sipꞌil jumpul u men Dios y leꞌec a Dioso, bel u cu sijiꞌ teꞌex u Püsücꞌal,— cu tꞌan aj Pedro tiꞌijooꞌ a boon a tanooꞌ u chaꞌan. w 39 —Leꞌec a sij‐ool abeꞌe, u cꞌati u sijiꞌ teꞌex y tiꞌijooꞌ a mejeneꞌex y tiꞌijooꞌ a mac a queꞌen ti naacha, leꞌec boon a cristiano a yeetbooꞌ u men a Dioso,— cu tꞌan aj Pedrojo. x 40 Maꞌ jadiꞌ abeꞌ u yadaji. Chawac u pach u tꞌan aj Pedrojo. U yadaj tiꞌijooꞌ u yaabil a cristiano cꞌuꞌ a quiꞌ cu betooꞌo. —Saꞌalteꞌex a bajil. Maꞌ a caꞌ cuntaleꞌex ichileꞌex a sipꞌil. ¿Cꞌuꞌ aj beel caꞌ cꞌaxüqueꞌex ichil a sipꞌil tu yaamooꞌ a cꞌacꞌas cristianojo?— cu tꞌan aj Pedrojo. 41 Leꞌec tulacal boon u tzꞌocsaj u tꞌan aj Pedrojo, u cꞌümajooꞌ a ocjaꞌa. Ti a qꞌuin abeꞌe, jabix tres mil tuul cajooꞌ u tzꞌoques a Jesusu. 42 Tan ti tanooꞌ u yubic u tꞌanooꞌ u yaj xaꞌnum a Jesusu. Quiꞌooꞌ tu bajil. Muchꞌaꞌanooꞌ tu bajil ti walacooꞌ u janal y ti tꞌan etel a Dios a queꞌen ti caꞌana. y  



 



 



 



 



 



 



 



 



 



Baalaꞌ u cuxtal a boon a cajooꞌ u yaax tzꞌoques a Jesusu.



Pues teꞌi. Saꞌtooꞌ u yool tulacalooꞌ a cristiano ich caja. Yaab a milagro u betajooꞌ u yaj xaꞌnum a Jesusu. z 44 Tulacalooꞌ a boon a walacooꞌ u tzꞌocsic a Jesusu, walacooꞌ u muchꞌtal. Tulacal a cꞌuꞌ a yanooꞌ tiꞌiji, 43 

walacooꞌ u sijic tu bajil. a 45 Walacooꞌ u conic u luꞌum, u yotoch y cꞌuꞌ a yan tiꞌijooꞌo, y walacooꞌ u sijic u tool tiꞌi a mac tu yaamooꞌ a maꞌ yan a maꞌax cꞌuꞌi tiꞌiji. b 46 Sansamal walacooꞌ u muchꞌtal u cꞌajes Dios ichil u yotoch a Dioso. Walacooꞌ u muchꞌtal ichilooꞌ u yotoch a jujun tuul ti janala. Quiꞌooꞌ u yool u men jumbelooꞌ u tucul. c 47 Tanooꞌ u yadic u quiꞌil a Dioso. Leꞌecooꞌ u yaabil a cristianojo, quiꞌooꞌ etel boon a hermanojo. Sansamal a Noochtzili, tan u yaabcuntic boon a hermano etel boon a tan u saꞌaltiqui. d  



 



 



3



Chꞌani a moocho.



 Pues teꞌi. Leꞌecooꞌ u yaabil a cristianojo, walacooꞌ u tꞌan etel a Dios a queꞌen ti caꞌan a las tres ti ocqꞌuin. Jun pꞌeel qꞌuin ti a hora abeꞌe, binooꞌ aj Pedro u yetꞌoc aj Juan ichil u yotoch a Dioso. e 2 Leꞌec ti tanooꞌ u cꞌochol ti u puertajil u yotoch a Dioso, cꞌochesabi teꞌi jun tuul a winic a maꞌ patal ti ximbal. Mooch u yoc ti yanaji. Walac u cꞌochesabül sansamal tu chiꞌ u yotoch a Dioso, ti jun pꞌeel puerta Quichꞌpan Puerta u cꞌabaꞌ. Teꞌi walac u matan taqꞌuin a mooch u yoc etel boon a walacooꞌ u yocol ichil u yotoch a Dioso. f 3 Leꞌec a mooch u yoco, u yilajooꞌ ti tanooꞌ u yocol ichil u yotoch a Dios aj Pedro u yetꞌoc aj Juana. U cꞌaataj a taqꞌuin tiꞌi a caꞌ tuulu. 4 U chaꞌantajooꞌ a mooch u yoc aj Pedro etel aj Juana. —Chaꞌantoꞌon a wilaꞌ,— cu tꞌan aj Pedro tiꞌiji. 5 U chaꞌantajooꞌ. Tan u paacꞌtic a bel u caꞌa sijibil tiꞌiji. 6 —Maꞌ yan ti taqꞌuin,— cu tꞌan aj Pedrojo, —pero bel ti caꞌa ti waanteech. Etel u mucꞌ a Jesucristo leꞌec a tali Nazaret tan in wadic tech. Waꞌlen. Uchuc a ximbal,— cu tꞌan aj Pedro tiꞌiji. g 7 Aj Pedrojo, u müchaj tu yaj toj tu yaj seeb cꞌüꞌ. U waꞌcuntaj. Tu seebal quiꞌaji u yoc. Yanaji u mucꞌ u cal u yoc. 8 Uchi u siit ti waꞌlaji. Caji ti ximbal. Oqui ichil u yotoch a Dios u yetꞌocooꞌ aj Pedro etel aj Juana. Tan u ximbal. Tan u siit. Tan u yadic u quiꞌil a Dioso. h 9 Tulacal mac, u yilaj ti tan u ximbal. U yubajooꞌ ti tan u yadic u quiꞌil a Dioso. i 10 U cꞌaj‐ooltajooꞌ u wich a moocho. —Adoꞌo, leꞌec a jun tuul a tinaꞌan tu chiꞌ jun pꞌeel u puertajil u yotoch a Dios u cꞌabaꞌ Quichꞌpan Puerta ti matan taqꞌuin sansamal,— cu tꞌanooꞌ a cristiano tu bajili. Tanooꞌ u chaꞌan. Saꞌtooꞌ u yool u men chꞌani u yoc a winiqui. 1 



 



 



 



 



 



 



 



 



 



U tꞌan aj Pedro ich jun pꞌeel cuarto u cꞌabaꞌ Salomon.



Pues teꞌi. Aj Pedro u yetꞌoc aj Juana, queꞌen ichil u yotoch Dios ich jun pꞌeel cuarto u cꞌabaꞌ aj Salomon. Tücünac ilic a chꞌanesabi tu pach a caꞌ tuulu. Top meecaꞌanooꞌ u men. Jomol ti muchꞌlajooꞌ a cristiano teꞌiji. Saꞌtooꞌ u yool a cristiano u men cꞌuꞌ a maniji. j 12 Leꞌec ti caꞌ u yilaj ti tanooꞌ u muchꞌtal a cristiano 11 

aj Pedrojo, u yadaj tiꞌijooꞌ: —In wetcaaleꞌex aj Israel,— cu tꞌan aj Pedrojo. —¿Cꞌuꞌ caꞌa saꞌteꞌex a wool u men cꞌuꞌ a maniji? Maꞌ ti chꞌanesaj a winic chen etel u mucꞌ ti tꞌani, maꞌax chen u men maꞌloꞌ winicoꞌon,— cu tꞌan aj Pedrojo. k 13 —Leꞌec ti Dioso, leꞌec u Diosil ti uchben mamaaꞌooꞌ aj Abraham, aj Isaac, aj Jacob y tulacal u chucaan ti uchben mamaaꞌ. Leꞌec a Dioso, u tzꞌaj u yanil u Mejen leꞌec a Jesusu. Incheꞌexe, a cꞌubajeꞌex a Jesus tiꞌi aj Pilato, leꞌec a gobernadoro,— cu tꞌan aj Pedro tiꞌijooꞌ u yaabil a cristianojo. —Aj Pilatojo, u cꞌaatiintaj cuchi u chaaꞌ a Jesusu, pero maꞌ a chaꞌajeꞌex u betic ti baaloꞌ,— cu tꞌan aj Pedrojo. l 14 —Maꞌ a cꞌaatajeꞌex caꞌ jocꞌoc a Jesusu. Alaꞌaji, yeetaꞌan u men Dios. Toj u naꞌat, pero incheꞌexe, maꞌ a cꞌaatajeꞌex caꞌ chaꞌbüqui. A cꞌaatajeꞌex caꞌ jocꞌoc ti presojil jun tuul aj quimsaj,— cu tꞌan aj Pedrojo. m 15 —Incheꞌexe, a quimsajeꞌex aj tzꞌaj cuxtala. Leꞌec a Dioso, u caꞌ cuxquintaj a Jesusu. Jaj abeꞌe, u men ti wilaj a Jesus ti caꞌ cuxaꞌan tucayeꞌ,— cu tꞌan aj Pedro tiꞌijooꞌ u yaabil a cristianojo. n 16 —A winic adaꞌa, leꞌec a mooch u yoc a taneꞌex a chaꞌantiqui, chꞌani u men Dios u men inoꞌono, walac ti tzꞌocsic u yanil a Jesusu. Walac ti tzꞌocsic u tꞌan a Jesusu, mentücü, chꞌani ti quiꞌ a winiqui. A weeleꞌex u wich. Chicaꞌan ti chꞌani,— cu tꞌan aj Pedrojo. o 17 —P ues teꞌi. In wetcaaleꞌex, in weel ti leꞌec incheꞌex etelooꞌ a nucuch winiqui, a quimsajeꞌex a Jesus u men maꞌ a weeleꞌex cꞌuꞌ a taneꞌex a betiqui,— cu tꞌan aj Pedrojo. p 18 —Payanbej Dios u yadaj tiꞌijooꞌ a uchben boon a walac u yadic u tꞌan a Dios uchi caꞌ u tzꞌiibte ichil u juꞌum ti bel u caꞌa u cꞌümüꞌ a yaj u yaj Saꞌalil a cristianojo. Jabix ti tzꞌiibaꞌana, baaloꞌ u cꞌümaja,— cu tꞌan aj Pedrojo. q 19 —Jeleꞌex a tucul. Tucleꞌex a quichꞌpan tuculul. Tzꞌajeꞌex a wool tiꞌi a Dios tiꞌi caꞌ u saꞌteseꞌex a sipꞌil. Ti baaloꞌo, bel u caꞌa ti nojtaleꞌex u yool a püsücꞌal u men ti Noochil,— cu tꞌan aj Pedrojo. 20 —Beteꞌex ti baaloꞌ y leꞌec a Dioso, bel u cu caꞌ tücaaꞌte a Jesus ta weteleꞌexe. Leꞌec a Jesusu, leꞌec u yaj Saꞌalil a cristianojo. Alaꞌaji, yeetbi uchi tiꞌi caꞌ u saꞌaltoꞌon,— cu tꞌan aj Pedrojo. 21 —L eꞌec a Jesusu, yan u cuntal ti caꞌan asto u cꞌochol u qꞌuinil u yemel u yutzquinte tulacal boon a yan yocꞌolcab jabix u yadaj a Dioso. Tzꞌiibaꞌan cꞌuꞌ u yadaj a Dios u menooꞌ boon a walacooꞌ u yadic u tꞌan a Dios uchi,— cu tꞌan aj Pedrojo. r 22 —Baalaꞌ u yadaj aj quimen Moises tiꞌijooꞌ ti uchben mamaaꞌ: “Leꞌec a Dioso, bel u cu yeete jun tuul tu yaamooꞌ ti wetcaal tiꞌi cu yadüꞌ u tꞌan a Dioso, jabix caꞌ u yeetajene,” cu tꞌan aj Moisese. “Yan a tzꞌocsiqueꞌex tulacal a cꞌuꞌ a bel u cu yadüꞌ teꞌexe. s 23 Tulacal a mac maꞌ taꞌach u tzꞌocsic u tꞌan a winic abeꞌe, bel u caꞌa ti quimil ichil u sipꞌil. Maꞌ tu cuntal tu yaamooꞌ a cristiano a walac u tzꞌocsic a Dioso.”  

Baaloꞌ u yadaj aj Moisese,— cu tꞌan aj Pedrojo. t 24 —Tulacal a mac u yadaj u tꞌan a Dios uchiji, payanbej aj quimen Samuel, despues leꞌec boon u chucaan a jujun tuul a yanajooꞌ pachili, u yadajooꞌ cꞌuꞌ a tan u yuchul jabix ti taneꞌex a wilic aleebe,— cu tꞌan aj Pedrojo. 25 —Inoꞌon aj Israeloꞌono, u mamoꞌon a uchben cristiano leꞌec boon u yadaj u tꞌan a Dios uchiji. Leꞌec a cꞌuꞌ u yadaj Dios tiꞌijooꞌ ti uchben mamaaꞌa, leꞌec a bel u cu beteꞌ aleebe. “Yaabooꞌ a cristiano a bel u caꞌa saꞌalbül ichil a jujun pꞌeel u wich a tꞌan yocꞌolcab u men a mam,” cu tꞌan a Dios tiꞌi ti uchben mamaaꞌ leꞌec aj Abraham yocꞌol a Cristojo,— cu tꞌan aj Pedrojo. u 26 —L eꞌec a Dioso, u yeetaj u Mejen. Payanbej u tücaaꞌtaj tiqui yaam aj Israeloꞌon caꞌ u saꞌaltoꞌon caꞌ ti pütüꞌ ti betic a cꞌasil jujun tuulili,— cu tꞌan aj Pedro tiꞌijooꞌ a cristianojo. v  



 



 



4



Queꞌen aj Pedro etel aj Juan tu taanooꞌ a nucuch winiqui.



 Pues teꞌi. Leꞌec aj Pedro u yetꞌoc aj Juana, tan to u tzicbal etelooꞌ a cristiano ti cꞌochooꞌ u yaj mansaj tꞌan a cristiano tiꞌi a Dioso. Cꞌochooꞌ ilic teꞌi u polil boon a walacooꞌ u cününtic u yotoch a Dios u yetꞌocooꞌ a cristiano a saduceo u cꞌabaꞌooꞌ u naꞌata. w 2 Tulacalooꞌ a cꞌochooꞌ tojo, tzꞌiicooꞌ tiꞌi aj Pedro etel aj Juan u men tanooꞌ u tzicbal etelooꞌ a cristianojo. Aj Pedro etel aj Juana, tanooꞌ u tzicbaltic tiꞌijooꞌ a cristianojo, ti caꞌ cuxlajooꞌ u caꞌa a quimene. —Jabix ti cuxlaji a Jesusu, baaloꞌ ti caꞌ cuxlacooꞌ a quimene,— cu tꞌanooꞌ a caꞌ tuulu. x 3 Müchbooꞌ aj Pedro etel aj Juan u menooꞌ a nucuch winic a tzꞌiicooꞌo. Ocqꞌuin tun. Maꞌ caꞌ yan biqui u yilbilooꞌ u sipꞌil. U tzꞌajooꞌ ich cuarto asto tu samalil. 4 Cꞌuꞌ betiqui, yan tu yaamooꞌ a cristiano u yubajooꞌ u tꞌan a caꞌ tuulu, u tzꞌocsajooꞌ. Baaloꞌ ti yaabajooꞌ a hermanojo. Yan jabix cinco mil tuul ti chen winic a uchooꞌ u tzꞌocsaja. 5 Pues teꞌi. Ti u samalili, muchꞌlajooꞌ ich caj Jerusalen a nucuch winicooꞌ tiꞌi a caja, u yetꞌocooꞌ a nucuch winic tiꞌi u yotoch a Dioso, u yetꞌocooꞌ u yaj caꞌansajil u ley aj Moisese. 6 Tu yaamooꞌ queꞌen ilic aj Anas, leꞌec a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. Tu yaamooꞌ queꞌen ilic aj Caifas u yetꞌocooꞌ aj Juan etel aj Alejandro. Tu yaamooꞌ queꞌen ilic u yetꞌocooꞌ u noochil u yaj mansaj tꞌan a cristiano tiꞌi a Dioso. y 7 U püyajooꞌ aj Pedro etel aj Juan caꞌ talac tu taanooꞌ. U cꞌaatajooꞌ u chiꞌ a caꞌ tuulu. —¿Cꞌuꞌ u wichil a meyajeꞌex? ¿Mac u tücaaꞌtajeꞌex a beteꞌex a jabix a taneꞌex a betiqui?— cu tꞌanooꞌ tiꞌi a caꞌ tuulu. z 8 U men queꞌen u Püsücꞌal a Dios ichil u püsücꞌal aj Pedrojo, baalaꞌ ti uchi u nuuc. —U nucuch winiquileꞌex caj eteleꞌex u nucuch winiquileꞌex u yotoch Dios,— cu tꞌan aj 1 

Pedrojo. a 9 —¿Taneꞌex wa a cꞌaatic ti chiꞌ yocꞌol a quiꞌil u cꞌümaj a mooch u yoco, leꞌec biqui ti chꞌaniji?— cu tꞌan aj Pedro tiꞌijooꞌ a nucuch winiqui. 10 —Bel ti caꞌa ti wadüꞌ teꞌex tulacaleꞌex etel tulacal ti wetcaal aj Israele. Caꞌ a wuꞌyeꞌex u tojil. Leꞌec a Jesucristojo, teꞌ talaꞌan Nazaret. Incheꞌexe, a tzꞌajeꞌex tuwich u cruzil. Teꞌi quimi alaꞌaji, pero leꞌec a Dioso, u caꞌ cuxquintaj a Jesus tu yaamooꞌ a quimene. Leꞌec alaꞌaji, u chꞌanesaj u yoc a moocho, leꞌec a waꞌyeꞌ queꞌen waꞌan ta taaneꞌexe,— cu tꞌan aj Pedro tiꞌijooꞌ a nucuch winiqui. b 11 —Leꞌec a Jesusu, jabix jun pꞌeel tunich. Incheꞌexe, jabixeꞌex aj men naj. “Maꞌ quiꞌ a tunich adaꞌa,” queꞌex pero a tunich adaꞌa, oqui ti mas yan u meyaj tuwich u chucaan,— cu tꞌan aj Pedrojo. c 12 —Maꞌ yan ulaacꞌ a mac patal u saꞌalte a cristianojo. Jadiꞌ a Jesusu. Maꞌ yan ulaacꞌ a mac tu yaamooꞌ a cristiano yocꞌolcab a tzꞌabi u yanil u men Dios tiꞌi caꞌ saꞌalbüc,— cu tꞌan aj Pedro tiꞌijooꞌ a nucuch winiqui. d 13 Pues teꞌi. Leꞌecooꞌ a nucuch winiqui, u yilajooꞌ ti maꞌ saac aj Pedro maꞌax aj Juana. U yeeltajooꞌ ti maꞌ uchaꞌanooꞌ u escuela a caꞌ tuulu. Chen jabix caꞌax macac ti winiquilooꞌo. Maꞌ noochooꞌ u wichil u meyaj. Saꞌtooꞌ u yool a nucuch winiqui. Despuese, cꞌajooꞌ tiꞌi a nucuch winic ti u yaj cambal Jesus a caꞌ tuulu. e 14 Leꞌecooꞌ a nucuch winiqui, u yilajooꞌ a winic a chꞌaniji. Waꞌan ti queꞌen teꞌi etel a caꞌ tuulu, mentücü, maꞌ patalooꞌ u cüxte u sipꞌil a caꞌ tuul yocꞌol cꞌuꞌ u betajooꞌ tiꞌi a winiqui. 15 U seꞌ jocꞌsajooꞌ aj Pedro etel aj Juan pach naj caꞌ tun cajooꞌ u tzicbalte tu bajil a nucuch winiqui. 16 —¿Cꞌuꞌ a bel ti caꞌa ti beteꞌ tiꞌi a caꞌ tuulu? Tu jajil nooch milagro u betajooꞌ tiꞌi a moocho. Tulacal ichil a caj Jerusalen u yeelooꞌ, mentücü, maꞌ pataloꞌon ti wadüꞌ ti chen u tus a caꞌ tuulu,— cu tꞌanooꞌ a nucuch winic tu bajili. f 17 —Coꞌneꞌex ti wadooꞌ tiꞌi u tojil ti maꞌ u mas tzicbalticooꞌ a Jesus tiꞌi a maꞌax maca. Ti baaloꞌo, maꞌ tu mas tꞌiitꞌil u pectzil,— cu tꞌanooꞌ tu bajil. 18 U caꞌ ocsajooꞌ aj Pedro etel aj Juana. —Maꞌ a tzicbaltiqueꞌex maꞌax a yeꞌiqueꞌex maꞌax cꞌuꞌi yocꞌol a Jesus tucayeꞌe,— cu tꞌanooꞌ a nucuch winic tiꞌijooꞌo. 19 Leꞌec aj Pedro u yetꞌoc aj Juana, cajooꞌ ti nuuc. —Tucleꞌex cꞌuꞌ a mas toj tu wich a Dioso. Toj wa tu wich a Dios caꞌ ti tzꞌocseꞌex incheꞌexe, wa mas toj tu wich caꞌ ti tzꞌoques a Dioso?— cu tꞌanooꞌ aj Pedro u yetꞌoc aj Juana. g 20 —Maꞌ yan biqui ti pꞌütic a tzicbal yocꞌol cꞌuꞌ ti wuꞌyaj y ti wilaj,— cu tꞌan a caꞌ tuulu. h 21 Leꞌecooꞌ a nucuch winiqui, leꞌec ti caꞌ u quiꞌ tzeꞌectajooꞌ a caꞌ tuul tucayeꞌili, u chaꞌajooꞌ. Maꞌ betabi a yaj tiꞌi a caꞌ tuul u men saacooꞌ a nucuch winic tiꞌi u yaabil a cristianojo. Tulacalooꞌ a cristianojo, tanooꞌ u yadic u quiꞌil a Dioso, u men chꞌani a winiqui. i 22 Manal cuarenta jaab yan tiꞌi a winic a chꞌani u men a milagro abeꞌe.  

Hechos 4  288 A hermanojo, tanooꞌ u cꞌaatic u mucꞌ u tꞌan tiꞌi maꞌ u saactalooꞌ.



Pues teꞌi. Leꞌec ti chaꞌbooꞌ aj Pedro u yetꞌoc aj Juana, binooꞌ etelooꞌ a hermanojo. Leꞌec aj Pedro etel aj Juana, u yadajooꞌ tiꞌi u yetꞌoc biqui ti queꞌyajbooꞌ u menooꞌ u noochilooꞌ u yaj mansaj tꞌan a cristiano tiꞌi a Dioso. U yadajooꞌ cꞌuꞌ a aalbooꞌ tiꞌi u menooꞌ a nucuch winiqui. j 24 Pues teꞌi. Leꞌec ti cu yubajooꞌ cꞌuꞌ a mani tiꞌi aj Pedro etel aj Juana, quetajooꞌ u tucul tulacalooꞌ. Cajooꞌ ti tꞌan etel a Dioso. —Ti Noochil,— cu tꞌanooꞌ u yetꞌoc aj Pedro etel aj Juan tiꞌi a Dioso. —Incheche, a betaj a caꞌana, a yocꞌolcaba, a cꞌacꞌnaaba, y tulacal a cꞌuꞌ a yan maꞌ yana,— cu tꞌanooꞌ abeꞌ tiꞌi a Dioso. k 25 —Leꞌec aj quimen Davidi, u tzꞌocsajech ti cuxaꞌan to. U yadaj cꞌuꞌ a albi tiꞌi u men a Püsücꞌala,— cu tꞌanooꞌ tiꞌi a Dioso. —Baalaꞌ u yadaj aj Davidi: “¿Cꞌuꞌ caꞌa tzꞌiicooꞌ a cristiano a maꞌ Israelooꞌ? Leꞌecooꞌ aj Israele, ¿cꞌuꞌ caꞌa u cꞌatooꞌ cuchi u beteꞌ cꞌuꞌ a maꞌ tu paatalooꞌ u beteꞌe? l 26 Leꞌecooꞌ a rey yocꞌolcaba, tanooꞌ u yaaltic u cꞌütüꞌ u wich u meyaj a Dioso. Leꞌecooꞌ a nucuch winic tiꞌijooꞌ a caja, muchꞌlajooꞌ tiꞌi caꞌ uchuc u pꞌisbaj etel a Noochtzil u yetꞌoc a Cristojo. Alaꞌaji, yeetaꞌan u men a Dioso.” Baaloꞌ u yadaj aj Davidi,— cu tꞌanooꞌ u yetꞌoc aj Pedro etel aj Juan tiꞌi a Dioso. 27 —Tu jajil ichil a caj adaꞌa, leꞌec Jerusalen, muchꞌlajooꞌ gobernador Herodes u yetꞌoc gobernador Poncio Pilato etelooꞌ a cristiano maꞌ Israel etelooꞌ aj Israel ti pꞌisbaj etel a Mejen, leꞌec a Jesusu,— cu tꞌanooꞌ tiꞌi a Dioso. —Incheche, a tzꞌaj u yanil alaꞌaji,— cu tꞌanooꞌ tiꞌi a Dioso. m 28 —Jabix a wadaja, mani ilic tiꞌi u menooꞌ abeꞌe,— cu tꞌanooꞌ. n 29 —Aleebe, ti Noochil, uꞌyi biqui ti tanooꞌ u qꞌueꞌyicoꞌon a nucuch winic a queꞌen ichil a caja. Walac ti tzꞌocsiquech. Caꞌ tzꞌaaꞌ toꞌon u mucꞌ ti tꞌan tiꞌi maꞌ ti saactal ti wadüꞌ a tꞌan,— cu tꞌanooꞌ tiꞌi a Dioso. o 30 —Caꞌ tzꞌaaꞌ u muqꞌuil tiꞌi caꞌ chꞌanücooꞌ a cꞌojaꞌana. Leꞌec a Mejene, leꞌec a Jesusu. Etel u mucꞌ a Jesusu, bete a milagro y saꞌtes u yool a cristiano etel cꞌuꞌ a tan a betiqui,— cu tꞌanooꞌ tiꞌi a Dioso. p 31 Leꞌec ti jobooꞌ ti tꞌan etel a Dioso, uchi u yuucꞌ a naj tuba muchꞌaꞌanooꞌ u cꞌajes a Dioso. Oqui u Püsücꞌal a Dios ichilooꞌ boon a queꞌenooꞌ teꞌiji. Maꞌ saacooꞌ u yadüꞌ u tꞌan a Diosi. q 23 



 



 



 



 



 



 



 



 



Leꞌec a cꞌuꞌ a yan tiꞌijooꞌo, comon tiꞌijooꞌ.



Pues teꞌi. Leꞌec boon a walac u tzꞌocsic a Jesusu, jumbelooꞌ u tucul. Tulacal a cꞌuꞌ a yan tiꞌijooꞌo, comon tiꞌijooꞌ tulacalooꞌ. Maꞌax mac u yadaj ti tiꞌi tu junal a maꞌax cꞌuꞌiji. r 33 Leꞌecooꞌ u yaj xaꞌnum a Jesusu, yanooꞌ u mucꞌ u tꞌan ti tanooꞌ u tzicbaltic a Jesus ti caꞌ cuxlajiji. Aantabooꞌ tulacalooꞌ a 32 

hermano u men a Dioso. s 34 Maꞌ yan a top otzil tu yaamooꞌ a hermanojo, u men leꞌec mac a yan u luꞌumu, wa u yotocho, u conajooꞌ. U talesajooꞌ u tool abeꞌe. t 35 U tzꞌaj tiꞌijooꞌ u yaj xaꞌnum a Jesus tiꞌi u caꞌ tꞌoxic tiꞌijooꞌ a top otzil a queꞌenooꞌ tu yaama, jabix ti cꞌabeetooꞌ tiꞌi a jujun tuulu. u 36 Baaloꞌ u betaj aj Jose, leꞌec a talaꞌan cuenta Chipre. Leꞌec aj Israel abeꞌe, u mam aj uchben quimen Levi. Tzꞌabi tiꞌi u cꞌabaꞌ Bernabe u menooꞌ u yaj xaꞌnum a Jesusu, u men aj Joseje, walac u quiꞌcuntic u yool a maca. 37 Alaꞌaji, u conaj u luꞌum. U talesaj a taqꞌuini. U tzꞌaj tiꞌijooꞌ u yaj xaꞌnum a Jesusu. v  



 



 



 



5



U sipꞌil aj Ananias y ix Safiraja.



 Pues teꞌi. Yan ulaacꞌ a winiqui, Ananias u cꞌabaꞌ. Leꞌec u yütana, Safira u cꞌabaꞌ. U conajooꞌ tzꞌetzꞌeec u luꞌum. 2 Quetooꞌ u tucul u yütan etel u yicham caꞌ u taacꞌte tzꞌetzꞌeecac u tool a luꞌumu. Aj Ananiasa, u bensaj u chucaan a taqꞌuin tiꞌijooꞌ u yaj xaꞌnum a Jesusu. U betaj jabix u laj cꞌubaj u tool tiꞌijooꞌo. w 3 —Ananias,— cu tꞌan aj Pedrojo. —¿Cꞌuꞌ caꞌa a tzꞌocsaj a tucul u tzꞌaj tech a quisini, ti caꞌ a tusaj u Püsücꞌal a Dioso, y ti caꞌ a taacꞌtaj tzꞌetzꞌeec u tool a luꞌumu?— cu tꞌan aj Pedrojo. x 4 —Leꞌec ti maꞌax to a conoꞌ a luꞌumu, ¿maꞌ wa tech caꞌ a beteꞌ cꞌuꞌ a cꞌati a beteꞌ etele? Leꞌec ti conaꞌan a luꞌumu, ¿maꞌ wa tech ilic a taqꞌuin tiꞌi a beteꞌ cꞌuꞌ a cꞌati a beteꞌ etele? ¿Cꞌuꞌ caꞌa caꞌ a tuclaj a beteꞌ a tus etel u tool a luꞌumu? Maꞌ a tusajooꞌ a cristianoji. A tusaj a Dioso,— cu tꞌan aj Pedro tiꞌi aj Ananiasa. 5 Leꞌec ti caꞌ u yubaj a tꞌan abeꞌe, quimen ti cꞌaxi aj Ananiasa. Tulacalooꞌ a mac caꞌ u yubajooꞌ ti quimi aj Ananias etel u tusu, saacajooꞌ ti quiꞌ. y 6 Cꞌochooꞌ a chꞌajomo. U bülajooꞌ a quimen ich nocꞌ. U bensajooꞌ u mucuꞌ. z 7 Pues teꞌi. Mani jabix ox pꞌe hora ti cꞌochi teꞌi u yütan a quimene. Oqui ichil a naj tuba queꞌenooꞌ aj Pedro etelooꞌ u yetꞌoco. Maꞌ u yeel cꞌuꞌ a mani tiꞌi u yichama. 8 —Adü ten wa baaloꞌ u tool a luꞌum a conaja,— cu tꞌan aj Pedro tiꞌi a noochꞌupu. —Leꞌec, baaloꞌ u tool,— cu tꞌan a noochꞌupu. 9 —¿Cꞌuꞌ caꞌa quet a tuclaj etel a wicham tiꞌi caꞌ a tusuꞌ u Püsücꞌal a Dioso? ¿Jebeꞌ u peec? Tanooꞌ u cꞌochol tu chiꞌ a naj boon a chꞌajom u mucajooꞌ a wicham. Belooꞌ u cu cꞌoochteech aleebe,— cu tꞌan aj Pedro tiꞌi a noochꞌupu. a 10 Tu seebal cꞌaxi ti luꞌum a noochꞌupu. Quimi ilic teꞌi tu taan aj Pedrojo. Leꞌec ti ocooꞌ a chꞌajomo, u yilajooꞌ ti quimi ilic a noochꞌupu. U cꞌoochtajooꞌ. U mucajooꞌ tu tzeel u yicham. 11 Saacajooꞌ tu jajil tulacalooꞌ boon a hermano etel u chucaan boon u yubajooꞌ cꞌuꞌ a maniji. 1 



 



 



 



 



 



 



 



 



 



 



Betabi a milagro y saꞌtesabooꞌ u yool yaab sut.



Pues teꞌi. Leꞌecooꞌ u yaj xaꞌnum a Jesusu, yaab a milagro u betajooꞌo. Yaab sut u saꞌtesaj u yool a cristiano etel boon a milagro u betajooꞌo. 12 

Tulacalooꞌ, walacooꞌ u muchꞌtal ichil a cuarto u cꞌabaꞌ Salomon ichil u yotoch a Dioso. Jumbelooꞌ u tucul. b 13 Leꞌecooꞌ a maꞌ taꞌachooꞌ u tzꞌocsaja, quiꞌooꞌ tu bajil etel boon a hermanojo, pero maꞌ taꞌachooꞌ u yetꞌoctic u menooꞌ u saaquil. c 14 Yaabooꞌ ilic tu jajil a cajooꞌ u tzꞌoques a Jesusu, caꞌax winic caꞌax ix chꞌup. 15 Baaloꞌ y baaloꞌ asto ti walacooꞌ u tzꞌabül a cꞌojaꞌan ti calle. Teꞌi coyaꞌanooꞌ tuwich u cama wa tuwich u poop tiꞌi caꞌ manüc u boꞌoy aj Pedro yocꞌolooꞌ leꞌec ti tan u manül teꞌi. Baaloꞌ ti tanooꞌ u chꞌanesabül. d 16 Leꞌecooꞌ a nützꞌaꞌan u caala, cꞌochooꞌ ich caj Jerusalen. Tanooꞌ u cꞌochesic a cꞌojaꞌan etel boon a yan cꞌacꞌasbaꞌal ichilooꞌ u tucul tiꞌi caꞌ chꞌanesabüc. Laj chꞌanesabooꞌ. e  



 



 



 



Leꞌecooꞌ u yaj xaꞌnum a Jesusu, u cꞌümajooꞌ a yaja.



Pues teꞌi. Leꞌec a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dios u yetꞌocooꞌ a cristiano a saduceo u cꞌabaꞌooꞌ u naꞌata, licꞌooꞌ u tzꞌiiquil. f 18 U müchajooꞌ u yaj xaꞌnum a Jesusu. U cꞌülajooꞌ ich cuarto ichil u yotoch caj. g 19 Jun tuul u yaj xaꞌnum a Dioso, joqꞌui ti caꞌan. Emi ti luꞌum. U jebaj u puertajil a cuartojo. U jocꞌsajooꞌ a preso ti acꞌüꞌü. Uchi u tzicbal etelooꞌ. h 20 —Caꞌ xiqueꞌex ichil u yotoch a Dioso,— cu tꞌan tiꞌijooꞌ. —Adü tiꞌijooꞌ a cristiano u pectzil, leꞌec biqui ti walac u saꞌaltic a mac a Dioso,— cu tꞌan u yaj xaꞌnum a Dioso. Despuese, uscꞌaji tu pach. i 21 U tzꞌocsajooꞌ u tꞌan u yaj xaꞌnum a Dioso. Leꞌec ti sasaji, ocooꞌ u yaj xaꞌnum a Jesus ichil u yotoch a Dioso. U caꞌansajooꞌ a cristianojo. Pues teꞌi. Leꞌec a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dios etelooꞌ u yetcꞌocholooꞌ u yetꞌoc, cꞌochooꞌ tuba walacooꞌ u muchꞌtal alaꞌooꞌo. U püyajooꞌ caꞌ talacooꞌ boon tuul a nooch u wichil u meyaja, leꞌecooꞌ a nucuch winic tiꞌi aj Israele. U tücaaꞌtajooꞌ u pectzil tiꞌi aj cünün preso caꞌ talesabücooꞌ u yaj xaꞌnum a Jesusu. j 22 Leꞌec ti cꞌochooꞌ a soldado ti a cuartojo, maꞌ u cüxtajooꞌ u yaj xaꞌnum a Jesus teꞌiji. Uscꞌajooꞌ u yadüꞌ tiꞌijooꞌ a nucuch winiqui. 23 —Cꞌülaꞌan ti quiꞌ a cuartojo. Waꞌan ti queꞌen a soldado tu chiꞌ. Leꞌec caꞌ ti jebaj a puertaja, maꞌax mac a yan ichili,— cu tꞌanooꞌ a soldado tiꞌijooꞌ a nucuch winiqui. 24 Leꞌec ti cu yubajooꞌ a tꞌan abeꞌe, saꞌtooꞌ u yool u noochilooꞌ a jabix soldado a walac u cününtic u yotoch a Dios etelooꞌ u noochilooꞌ u yaj mansaj tꞌan a cristiano tiꞌi a Dioso. —¿Cꞌuꞌ tun a manül u caꞌa u menooꞌ ti jabix abeꞌe?— cu tꞌanooꞌ tu bajil. k 25 Jun tuul a winiqui, cꞌochi etelooꞌ. —Leꞌecooꞌ a winic a tzꞌajeꞌex ti presojili, teꞌi queꞌenooꞌ ichil u yotoch a Dioso. Tanooꞌ u caꞌansic a cristianojo,— cu tꞌan a winic tiꞌijooꞌo. 26 Leꞌec u polilooꞌ u yaj cananil u yotoch a Dioso, u yetꞌocooꞌ ilic u soldado, leꞌec ti caꞌ u 17 

yubajooꞌ abeꞌe, binooꞌ tuba queꞌenooꞌ u yaj xaꞌnum a Jesusu. U talesajooꞌ, pero maꞌ u yajcuntajooꞌi. Saacooꞌ a soldado bic chꞌinbicooꞌ u menooꞌ a cristianojo. l 27 Pues teꞌi. Cꞌochesabooꞌ u yaj xaꞌnum a Jesus tu taanooꞌ a nucuch winiqui. Leꞌec a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, caji u cꞌaate u chiꞌ u yaj xaꞌnum a Jesusu. 28 —Ti wadaj teꞌex tu jajil ti maꞌ a tzicbaltiqueꞌex a Jesus tiꞌijooꞌ a cristianojo. Aleebe tꞌiitꞌeꞌex a pectzil caꞌax tubajac ichil a caj Jerusalene. Taneꞌex a cꞌatiintic caꞌ cꞌaxücoꞌon ichil ti sipꞌil jabix inoꞌono, ti quimsaj a Jesusu,— cu tꞌan a nucuch winic tiꞌijooꞌ u yaj xaꞌnum a Jesusu. m 29 Uchi u nuuc aj Pedro etelooꞌ u chucaan u yaj xaꞌnum a Jesusu. —Yan ti tzꞌocsic u tꞌan a Dios tuwich u tꞌan a cristianojo,— cu tꞌanooꞌ. n 30 —Incheꞌexe, a chꞌuyquintajeꞌex a Jesus tuwich u cruzili. Baaloꞌ caꞌ a quimsajeꞌex a Jesusu. Leꞌec u Dios ti uchben mamaaꞌooꞌo, leꞌec u caꞌ cuxquintaj a Jesusu,— cu tꞌanooꞌ. o 31 —Leꞌec a Dioso, u tzꞌaj u meyaj a Jesus ti top nooch u wichil. U tzꞌaj caꞌ tinlac tu yaj toj tu yaj seeb cꞌüꞌ, mentücü, oqui tiꞌi ti Noochil. Oqui tiꞌi ti waj Saꞌalil. Alaꞌaji, u cꞌati u jeleꞌ u tuculooꞌ aj Israel, caꞌ u tuclooꞌ a quichꞌpan tuculu. Wa caꞌ u jelooꞌ u wich u tuculu, bel u caꞌa saꞌtesabülooꞌ u sipꞌil aj Israele,— cu tꞌanooꞌ u yaj xaꞌnum a Jesus tiꞌijooꞌ a nucuch winiqui. p 32 —Inoꞌono, ti wilaj cꞌuꞌ u betaj a Dioso, mentücü, tan ti wadic teꞌex ti baaloꞌ,— cu tꞌanooꞌ u yaj xaꞌnum a Jesusu. —Baaloꞌ ilic u Püsücꞌal a Dioso, testigo xan. Leꞌec a Dioso, walac u tzꞌeec u Püsücꞌal ichil u püsücꞌal boon a walacooꞌ u tzꞌocsic a Jesusu,— cu tꞌanooꞌ u yaj xaꞌnum a Jesus tiꞌijooꞌ a nucuch winiqui. q 33 Pues teꞌi. Leꞌec ti caꞌ u yubajooꞌ tulacal cꞌuꞌ u yadajooꞌo, licꞌooꞌ u tzꞌiiquil tu jajil a nucuch winiqui. U cꞌatiintajooꞌ u quimes u yaj xaꞌnum a Jesusu. 34 Waꞌlaji jun tuul tu yaamooꞌ u chucaan a nucuch winiqui. Fariseo u cꞌabaꞌ a naꞌat a walac u tzꞌocsiqui. Aj Gamaliel u cꞌabaꞌ a winiqui. Walac u caꞌansic a cristiano etel u ley a Dioso. —Maꞌloꞌ winic,— cu tꞌanooꞌ. Aj Gamaliele, u yadaj caꞌ jocꞌocooꞌ pach naj u yaj xaꞌnum a Jesus tzꞌetzꞌeecaca. r 35 —In wetcaaleꞌex aj Israele, tucleꞌex ti quiꞌ cꞌuꞌ a bel ti caꞌa ti beteꞌ tiꞌijooꞌ a winic alaꞌooꞌo,— cu tꞌan aj Gamaliel tiꞌijooꞌ u chucaan a nucuch winiqui. 36 —Uchi, yan jun tuul a winiqui, Teudas u cꞌabaꞌ,— cu tꞌan aj Gamaliele. —U tzꞌaj u bajil jabix nooch u wichil u meyaj. Jabix cuatrociento tuul ti winic, cajooꞌ u tzꞌoques alaꞌaji. Quimsabi alaꞌaji. Weecooꞌ u chucaan. Pꞌaati ti maꞌax cꞌuꞌi u betajooꞌ,— cu tꞌan aj Gamaliele. 37 —Tu pach abeꞌe, tan u tzꞌiibil u men gobierno boon a cristiano a yana. Tiꞌi ilic a qꞌuin abeꞌe, yan jun tuul a Galileanojo, aj Judas u cꞌabaꞌ. Yanooꞌ  

a cristiano a cajooꞌ u tzꞌoques u tꞌan aj Judasa. Quimi ilic aj Judasa, y weecooꞌ ilic u chucaan,— cu tꞌan aj Gamaliele, s 38 —mentücü, tan in wadic teꞌex. Maꞌ a pꞌujsiqueꞌexooꞌ u yaj xaꞌnum a Jesusu. Wa maꞌ tanooꞌ u yaantabül u men a Dioso, maꞌax cꞌuꞌ a yantal u caꞌa ilic,— cu tꞌan aj Gamaliele. t 39 —Wa Dios tan u yaanticooꞌo, maꞌ tu paatal ti wetꞌeꞌ a meyaj abeꞌe. Wa bel ti caꞌa ti yaalte ti wetꞌeꞌe, uchac chen bel ti caꞌa ti pꞌujes a Dioso,— cu tꞌan aj Gamaliel tiꞌijooꞌ u chucaan a nucuch winiqui. u 40 Pues teꞌi. Quiꞌooꞌ tu xiquin a nucuch winic a tꞌan abeꞌe. U caꞌ ocsajooꞌ u yaj xaꞌnum a Jesusu. U jützꞌajooꞌ. —Maꞌ a tzicbaltiqueꞌex a Jesusu,— cu tꞌan tiꞌijooꞌ tucayeꞌ. Despuese, u chaꞌajooꞌ. v 41 Leꞌec ti tanooꞌ u jocꞌol tu taanooꞌ a nucuch winiqui, quiꞌooꞌ u yool u yaj xaꞌnum a Jesusu, u men leꞌec a Dioso, cꞌochaꞌanooꞌ tu wich tiꞌi caꞌ u cꞌümooꞌ a yaj yocꞌlal a Jesusu. w 42 Sansamal ichil u yotoch a Dioso, y ichilooꞌ u yotoch a cristianojo, tan ti tanooꞌ u caꞌansic a cristiano u yaj xaꞌnum a Jesusu. —Leꞌec a Jesusu, leꞌec u yaj Saꞌalil a cristianojo,— cu tꞌanooꞌ abeꞌe.  



 



 



 



 



6



Yeetbi siete tuul aj anata.



 Pues teꞌi. Biqꞌuin adoꞌo, tan u tzꞌaꞌcül a hermanojo. Tu yaamooꞌ alaꞌooꞌ yan a griego x u wich u tꞌan, y yan a hebreo y u wich u tꞌan. Leꞌec boon a griego 6.1 u wich u tꞌana, cajooꞌ u pꞌaꞌaste boon a hebreo 6.1 u wich u tꞌan. Sansamal walac u tzꞌabül u janalooꞌ ix maꞌichama. Chucul a tan u tzꞌabül tiꞌijooꞌ a hebreo 6.1 u wichooꞌ u tꞌana, pero maꞌ chucul a tan u tzꞌabül tiꞌijooꞌ a griego 6.1 u wichooꞌ u tꞌana. z 2 Leꞌecooꞌ a doce tuul u yaj xaꞌnum a Jesusu, u püyajooꞌ caꞌ talacooꞌ a hermanojo. —Inoꞌono, maꞌ quiꞌ caꞌ ti pꞌütüꞌ ti tzicbalte u tꞌan a Dios chen tiꞌi caꞌ ti tzeentooꞌ ix maꞌichama,— cu tꞌan a doce tuulu, a 3 —mentücü, hermanojeꞌex, yeeteꞌex siete tuul ti winic ta yaameꞌexe. Yeeteꞌex a winic a noj‐ooltzilooꞌ u men a cristianojo. Yeeteꞌex a winic a walacooꞌ u tzꞌocsic u Püsücꞌal a Dios a queꞌen ilic ichilooꞌ u püsücꞌal etel tulacalooꞌ u yool, leꞌecooꞌ a seeb u yoolo. Inoꞌono, bel ti caꞌa ti tzꞌaaꞌ tiꞌijooꞌ a meyaj adaꞌa, leꞌec u tzeenbel ix maꞌichama,— cu tꞌan a doce tuulu. b 4 —Inoꞌono, bel ti caꞌa ti tꞌan etel a Dioso, y ti tzicbalte u tꞌan a Dioso,— cu tꞌan a doce tuul tiꞌijooꞌ u chucaan boon a hermanojo. c 5 Pues teꞌi. Quiꞌooꞌ tu xiquin a tꞌan abeꞌe. Cajooꞌ u yeete a siete tuul a belooꞌ u cu tzeente ix maꞌicham. U yeetajooꞌ aj Estebana. A winic abeꞌe, etel tulacal u yool walac u tzꞌocsic a Jesus y u Püsücꞌal a Dioso. U yeetajooꞌ aj Felipeje, aj Procorojo, aj Nicanoro, aj Timono, aj Parmenasa, y aj Nicolasa. Aj Nicolas 1 

teꞌ talaꞌan ich caj Antioquia. Uchi caac u cꞌajes a Dioso, jabix ti walacooꞌ u cꞌajsic Dios aj Israele. Pachil abeꞌe, caji u tzꞌoques a Jesusu. d 6 Leꞌecooꞌ u chucaan boon a hermanojo, u bensajooꞌ a siete tuul tu taanooꞌ u yaj xaꞌnum a Jesusu. Seꞌ uchooꞌ u tꞌan etel Dios u yaj xaꞌnum a Jesusu. Despuese, u tzꞌajooꞌ u cꞌüꞌ yocꞌolooꞌ u pol a yeetbooꞌo. Baaloꞌ ti ocooꞌ ichil u meyaj. e 7 Pues teꞌi. Leꞌec u tꞌan a Dioso, tan u tꞌiitꞌil ti mas naach. Leꞌecooꞌ a hermanojo, tanooꞌ u tzꞌaꞌcül ti yaab ichil a caj Jerusalene. Yanooꞌ tu yaam u yaj mansaj tꞌan a cristiano tiꞌi a Dioso, cajooꞌ u tzꞌoques a Jesusu. f  



 



Müchbi aj Estebana.



Pues teꞌi. Leꞌec aj Estebana, top queꞌen u yool tu pach a Dios tu jajil. Yaab u mucꞌ a Dios a tzꞌabi tiꞌiji. Tan ti tan u betic a milagro tu taanooꞌ u yaabil a cristianojo. Saꞌtooꞌ u yool a cristiano u men cꞌuꞌ a walac u betiqui. 9 Pues teꞌi. Yanooꞌ a cristiano —L ibertines u cꞌabaꞌooꞌ u naꞌat,— cu tꞌanooꞌ tiꞌi. Yan tiꞌijooꞌ a naj tuba walacooꞌ u muchꞌtal u cꞌajesooꞌ a Dioso. Walacooꞌ ilic u muchꞌtal teꞌi a talaꞌanooꞌ ich caj Cirene etel a talaꞌanooꞌ ich caj Alejandria, Cilicia y Asia. Uchooꞌ u tzicbal etel aj Esteban. 10 Maꞌ patalooꞌ u nuucte aj Estebana, u men top seeb u yool u men u Püsücꞌal a Dioso. Top patal ti tꞌan abeꞌe. g 11 U boꞌtajooꞌ a winic tiꞌi caꞌ u yadooꞌ a tus yocꞌol aj Estebana. —Ti wuꞌyaj aj Esteban ti tan u maclantꞌantic aj Moises y a Dioso,— cu tꞌanooꞌ abeꞌ a tanooꞌ u tus tiꞌijooꞌ a cristianojo. h 12 Leꞌecooꞌ a cristianojo, leꞌecooꞌ a nucuch winiqui, y leꞌecooꞌ u yaj caꞌansajil u ley aj Moisese, licꞌooꞌ u tzꞌiiquil yocꞌol aj Esteban u menooꞌ abeꞌe. Tulacalooꞌ, cꞌochooꞌ ti jomol. U müchajooꞌ aj Estebana. U bensajooꞌ tu taanooꞌ a nucuch winic a walacooꞌ u cününtic a caja. 13 U cꞌochesajooꞌ a winic tiꞌi caꞌ uchucooꞌ u tus tiꞌi u tzoloꞌ aj Estebana. —Tan u boch maclantꞌantic u yotoch a Dioso, y u ley aj Moisese,— cu tꞌanooꞌ a uchooꞌ u tusu. 14 —Ti wuꞌyaj cꞌuꞌ u yadaja. “Leꞌec a Jesus a talaꞌan Nazarete, bel u caꞌa u yojoꞌ u yotoch a Dioso,” cu tꞌan aj Estebana,— cu tꞌanooꞌ. —“Leꞌec a cꞌuꞌ a sucoꞌon ti beteꞌ u men aj Moisese, bel u caꞌa jelbel u men a Jesusu,” cu tꞌan aj Estebana,— cu tꞌanooꞌ a uchooꞌ u tus tiꞌijooꞌ a nucuch winiqui. i 15 Leꞌecooꞌ a nucuch winiqui, u chaꞌantajooꞌ aj Estebana. Tulacalooꞌ u yilajooꞌ ti sasil tulacal u wich jabix u wich jun tuul u yaj xaꞌnum a Dios ti caꞌana. j 8 

Uchi u nuuc aj Estebana.



 Pues teꞌi. Leꞌec a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, u cꞌaataj tiꞌi aj Estebana. 1 

—¿Jaj wa cꞌuꞌ a tanooꞌ u yadic ta wocꞌol?— cu tꞌan tiꞌi aj Estebana. k 2 Uchi u nuuc aj Estebana. —In wetcaaleꞌex eteleꞌex a nucuch winiqui, uꞌyeꞌex in tꞌan. Leꞌec a Dioso, nooch u yanil. U yeꞌaj u bajil tiꞌi ti uchben mamaaꞌ aj Abraham leꞌec ti queꞌen to aj Abraham ich cuenta Mesopotamia, maꞌax to xiꞌic ti cuntal ich caj Haran,— cu tꞌan aj Esteban tiꞌijooꞌ a nucuch winiqui. 3 —“Pꞌütü a caal. Pꞌütü a wetꞌoc. Caꞌ xiquech ti a luꞌum a bel in quin yeeꞌ teche,” cu tꞌan a Dios tiꞌi aj Abrahama,— cu tꞌan aj Esteban tiꞌijooꞌo. l 4 —Pues teꞌi. Joqꞌui ichil a luꞌum Caldea. Bini ti cuntal ich caj Haran. Leꞌec ti quimi u tata, joqꞌui ich caj Haran aj Abrahama. Udesabi u men Dios tac waꞌyeꞌ tuba queꞌenoꞌon aleebe,— cu tꞌan aj Esteban tiꞌijooꞌ a nucuch winiqui. m 5 —Leꞌec a Dioso, maꞌ u tzꞌaj tiꞌi aj Abraham a luꞌum waꞌyeꞌi, maꞌax tiꞌi u cuuchil u yotoch. Chen u yadaj tiꞌi ti bel to u cu sijiꞌ tiꞌi a luꞌum adaꞌa. “Leꞌec ti caꞌ quimiqueche, pꞌaatül u caꞌa tiꞌijooꞌ a mam,” cu tꞌan a Dioso, pero maꞌax to yanac u mejen aj Abraham ti a qꞌuin abeꞌe,— cu tꞌan aj Esteban tiꞌijooꞌo. n 6 —Ulaacꞌ u yadaj a Dios tiꞌiji. “Leꞌecooꞌ a mama, belooꞌ u caꞌa ti cuntal ichil ulaacꞌ a luꞌumu. Belooꞌ u caꞌa ti meyaj teꞌi ti maꞌ yanooꞌ u bolbeeb. Belooꞌ u caꞌa u cꞌümüꞌ a yaj u menooꞌ a cristiano abeꞌe. Cuatrociento jaab belooꞌ u caꞌa ti cuntal teꞌi,” cu tꞌan a Dios tiꞌi aj Abrahama,— cu tꞌan aj Esteban tiꞌijooꞌ a nucuch winiqui. o 7 —“Inene, bel in caꞌa in tzꞌaaꞌooꞌ ichil u sipꞌil a cristiano ichil a caj abeꞌ tuba tanooꞌ u meyaj ti maꞌ yanooꞌ u naal a mam,” cu tꞌan a Dios tiꞌi aj Abrahama,— cu tꞌan aj Esteban tiꞌijooꞌo. —“Caꞌ manüc abeꞌe, jocꞌolooꞌ u caꞌa a mam. Udelooꞌ u caꞌa tac waꞌyeꞌ tuba tan ti tzicbal tiꞌi u cꞌajsicalenooꞌ,” cu tꞌan a Dios tiꞌi aj Abrahama,— cu tꞌan aj Esteban tiꞌijooꞌ a nucuch winiqui. p 8 —Leꞌec a Dioso, u cꞌümaj u bajil u tꞌan etel aj Abraham, mentücü, leꞌec a Dioso, u yadaj tiꞌi caꞌ u xotoꞌ u yotꞌel caꞌ pꞌaatüc u pꞌis tiꞌi u cꞌajsabeebal tiꞌi a tꞌan abeꞌe. Circuncision u cꞌabaꞌ abeꞌe. Yanaji u mejen aj Abrahama. Aj Isaac u cꞌabaꞌ. Leꞌec ti ocho qꞌuin yan tiꞌi, u circuncisiontaj. Yanaji u mejen aj Isaac. Aj Jacob u cꞌabaꞌ. Baaloꞌ ilic xan u betaj aj Isaac tiꞌi u mejene. U circuncisiontaj. Yanajooꞌ u mejen aj Jacob leꞌec a doce tuul ti uchben mamaaꞌ tulacaloꞌono. Circuncisionbooꞌ u menooꞌ ilic u tat,— cu tꞌan aj Esteban tiꞌijooꞌ a nucuch winiqui. q 9 —Jun tuul abeꞌe, aj Jose u cꞌabaꞌ. Leꞌecooꞌ a sucuꞌuntzili, u tzꞌiꞌlajooꞌ u cꞌatiintzilil aj Jose u men u tat. U conajooꞌ. Bensabi tac cuenta Egipto, pero cününbi u men Dios,— cu tꞌan aj Esteban tiꞌijooꞌ a nucuch winiqui. r 10 —Leꞌec a Dioso, u saꞌaltaj aj Jose ichil a yaj u cꞌümaja. Tzꞌabi ichil u tucul a rey Faraon ich cuenta Egipto caꞌ u chꞌaaꞌ ich quiꞌil aj Joseje. Tzꞌabi tiꞌi aj Jose caꞌ seebac u yool tu taan a rey u  



 



 



 



 



 



 



 



 



k 7.1 Mt 26:61 l 7.3 Gn 12:1 m 7.4 Gn 11:31; Gn 12:4; He 11:8 n 7.5 Gn 12:7; Gn 13:15; Gn 17:8; Gn 26:3; Ex 6:7,8 o 7.6 Gn 15:13; 1 P 2:11; Ex 12:40; Ga 3:17 p 7.7 Ex 3:12 q 7.8 Gn 17:9; Gn 21:2; 1 Cr 1:34; Mt 1:2; Gn 25:26; Gn 29:31; Gn 35:18 r 7.9 Gn 37:4; Gn 39:2,3 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 295



Hechos 7



men a Dioso. Leꞌec a reye, u tzꞌaj u meyaj aj Jose ti gobernadoril ich cuenta Egipto. U tzꞌaj tiꞌi u muqꞌuil caꞌ u tücaaꞌte boon a queꞌen ichil u yotoch a reye,— cu tꞌan aj Esteban tiꞌijooꞌ a nucuch winiqui. s 11 —Pues teꞌi. Yanaji a wiꞌijil ichil tulacal a cuenta Egipto cuenta Canaan. Top yaj u cꞌümajooꞌ a cristianojo. Leꞌecooꞌ ti uchben mamaaꞌa, maꞌ chuculajooꞌ u janal,— cu tꞌan aj Esteban tiꞌijooꞌo. 12 —Leꞌec ti caꞌ u yubaj aj Jacob ti yan janal ich cuenta Egipto, u yaax tücaaꞌtajooꞌ ti uchben mamaaꞌ teꞌi. 13 Leꞌec ti caꞌ binooꞌ tucayeꞌ u caꞌ sut teꞌi, leꞌec aj Joseje, u yadaj u cꞌabaꞌ tiꞌijooꞌ u sucuꞌun. Leꞌec a reye, u yeeltajooꞌ u wich u yetꞌoc aj Joseje,— cu tꞌan aj Esteban tiꞌijooꞌo. 14 —Leꞌec aj Joseje, u tücaaꞌtaj u pectzil caꞌ talac u tat leꞌec aj Jacob etelooꞌ u yetꞌoc. Setenta y cinco tuulooꞌ tu bajil. t 15 Baaloꞌ ti bini aj Jacob tac cuenta Egipto ti cuntal. Teꞌi quimi alaꞌaji. Teꞌi ilic quimooꞌ u mejen. Leꞌecooꞌ abeꞌe, leꞌec ti uchben mamaaꞌooꞌ tulacaloꞌono,— cu tꞌan aj Esteban tiꞌijooꞌ a nucuch winiqui. u 16 —Bensabooꞌ a quimen ti a caj u cꞌabaꞌ Siquem tuba queꞌen a naj tunich u qꞌuexaj aj Abrahama. Teꞌi pꞌütbooꞌ a quimen ichil a naj tunichi. Aj Abraham u qꞌuexaj tiꞌi u cuuchil u mucbeebooꞌ uchi. U boꞌtaj u tool tiꞌijooꞌ u mejen aj Hamor ichil a caj u cꞌabaꞌ Siquem,— cu tꞌan aj Esteban tiꞌijooꞌ a nucuch winiqui. v 17 —Pues teꞌi. Leꞌec ti watac u cꞌochol u qꞌuinil u betic cꞌuꞌ u yadaj a Dios tiꞌi aj Abrahama, tanooꞌ u yaabtal aj Israel ich cuenta Egipto. w 18 Yanaji ulaacꞌ a rey teꞌiji. A rey abeꞌe, maꞌ u yeeltaj aj quimen Joseje,— cu tꞌan aj Esteban tiꞌijooꞌ a nucuch winiqui. 19 —A rey abeꞌe, u betaj a cꞌas tiꞌijooꞌ ti uchben mamaaꞌa. U yadaj tiꞌijooꞌ caꞌ u pꞌütooꞌ ti quimil pach caj a boon a xidal a tanooꞌ u yantala,— cu tꞌan aj Esteban tiꞌijooꞌo. 20 —Ti a qꞌuin abeꞌe, yanaji aj Moisese. Cꞌochaꞌan tu wich Dios a tzꞌub abeꞌe. Cününbi ichil u yotoch ox pꞌe uj u men u naꞌ u tat. x 21 Leꞌec ti pꞌütbi pach caj aj Moisese, cüxtabi y chꞌaꞌbi u men ix princesa ich cuenta Egipto. U chꞌijsaj jabix ilic u yala,— cu tꞌan aj Esteban tiꞌijooꞌ a nucuch winiqui. 22 —Uchi u cambal aj Moises yocꞌol tulacal a cꞌuꞌ a eelaꞌan ich cuenta Egipto. Pꞌaati ti patal ti tꞌan y patal ti meyaj,— cu tꞌan aj Esteban tiꞌijooꞌo. y 23 —Pues teꞌi. Leꞌec ti cuarenta jaab yan tiꞌi aj Moisese, u cꞌatiintaj beel ti sut etelooꞌ u yetcaal aj Israel. Queꞌenooꞌ to ich cuenta Egipto. z 24 Leꞌec ti bini ti sut etel u yetcaala, u yilaj ti tan u cꞌümic a yaj jun tuul u yetcaal u men jun tuul aj Egipto. U saꞌaltaj u yetcaal. Leꞌec aj Moisese, u yusqꞌuintaj u jel u sipꞌil. U quimsaj,— cu tꞌan aj Esteban tiꞌijooꞌ a nucuch winiqui. 25 —“Leꞌecooꞌ in wetcaala, u yeel ti leꞌec a Dioso, u tücaaꞌtajen caꞌ in saꞌaltooꞌ caꞌ jocꞌocooꞌ ich cuenta Egipto,” cu tꞌan aj Moises tu bajil, pero maꞌ u yeelooꞌ ti baaloꞌ u yetcaali,— cu tꞌan aj Esteban tiꞌijooꞌ a nucuch  



 



 



 



 



 



 



 



 



 



 



 



 



 



 



s 7.10 Gn 42:6 t 7.14 Gn 45:9; Gn 46:27; Dt 10:22 u 7.15 Gn 49:33 v 7.16 Ex 13:19; Gn 23:16 w 7.17 Gn 15:13,16 2 P 3:8,9 x 7.20 Ex 2:2; He 11:23 y 7.22 1 R 4:29; 2 Cr 9:22; Lc 24:19 z 7.23 Ex 2:11,12 He 11:24,26 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Hechos 7  296



winiqui. 26 —Ti u samalili, u cꞌümaj caꞌ tuul u yetcaal aj Israel aj Moisese. Tanooꞌ u pꞌisbaj tu bajil a caꞌ tuulu. U cꞌatiintaj cuchi u jetzꞌcunticooꞌ u yool. “In wetcaaleꞌex, mamtziloꞌon tiqui bajil. ¿Cꞌuꞌ caꞌa taneꞌex a pꞌisbaj?” cu tꞌan aj Moises tiꞌijooꞌo,— cu tꞌan aj Estebana. 27 —Tulcaꞌbi aj Moises u men tan u betic a cꞌas tiꞌi u yetꞌoco. “¿Mac u tzꞌaj tech ti nooch u wichil a meyaj tiꞌi caꞌ a wilaꞌ ti sipꞌil? a 28 ¿Bel wa a caꞌa a quimseen jabix caꞌ a quimsaj aj Egipto joꞌdeeji?” cu tꞌan tiꞌi aj Moisese,— cu tꞌan aj Esteban tiꞌijooꞌ a nucuch winiqui. 29 —Leꞌec ti caꞌ u yubaj aj Moises ti eeltabi cꞌuꞌ u betaja, puutzꞌi. Bini tu cuenta Madian tuba culaji. Yanaji caꞌ tuul u mejen teꞌi,— cu tꞌan aj Esteban tiꞌijooꞌ a nucuch winiqui. b 30 —Pues teꞌi. Cuarenta jaab queꞌen teꞌi. Tu pach abeꞌe, mani ich pꞌatal luꞌum maꞌ naach ti a witz Sinai u cꞌabaꞌ. U yilaj jun tuul u yaj xaꞌnum Dios ti caꞌan ich cꞌaacꞌ leꞌec tuba jabix tan u chuul a poccheꞌe. c 31 Leꞌec ti caꞌ u yilaj abeꞌ aj Moisese, saꞌti u yool. Leꞌec ti tan u cꞌochol u chaꞌanteje, uchi u tꞌan a Noochtzili,— cu tꞌan aj Esteban tiꞌijooꞌo. 32 —“Inen u Dios a uchben mamaaꞌ. Inen u Diosil aj Abraham aj Isaac aj Jacob,” cu tꞌan a Dioso,— cu tꞌan aj Estebana. —Tzꞌützꞌülnac aj Moises u men u saaquili. Maꞌ u cꞌatiintaj u chaꞌante. d 33 “Joqꞌues a zapato. Waꞌanech maꞌ naach tin taan,” cu tꞌan a Noochtzil tiꞌi aj Moisese,— cu tꞌan aj Estebana. e 34 —“In wilaj a yaj a tanooꞌ u cꞌümic ich cuenta Egipto a cristiano a tene, leꞌecooꞌ aj Israele,” cu tꞌan a Dios tiꞌi aj Moisese. “In wuꞌyajooꞌ u tꞌan u men a yaj abeꞌe. Taleen tiꞌi caꞌ in saꞌaltooꞌ,” cu tꞌan a Dioso. “Aleebe, listarte a bajil. Bel in caꞌa in tücaaꞌtech cuenta Egipto,” cu tꞌan a Dios tiꞌi aj Moisese,— cu tꞌan aj Esteban tiꞌijooꞌo. 35 —Leꞌec aj Moises abeꞌ a tücaaꞌbi u men a Dioso, leꞌec ilic a maꞌ quiꞌ tu wichooꞌ aj Israele. “¿Mac u tzꞌaj tech ti nooch u wichil a meyaj tiꞌi caꞌ a wilaꞌ ti sipꞌil?” cu tꞌan tiꞌi aj Moises ti a qꞌuin abeꞌe. Leꞌec a Dioso, u tzꞌaj tiꞌi aj Moises ti nooch u wichil u meyaj tiꞌi caꞌ u cününtooꞌ aj Israele. Tzꞌabi tiꞌi caꞌ u joqꞌuesooꞌ aj Israel ich cuenta Egipto. Etel u mucꞌ u yaj xaꞌnum Dios leꞌec u cꞌümaj ichil a poccheꞌ a yan cꞌaacꞌ yocꞌolo, tzꞌabi u beteꞌ abeꞌe,— cu tꞌan aj Esteban tiꞌijooꞌ a nucuch winiqui. f 36 —Leꞌec a winic abeꞌe, leꞌec u jocꞌsajooꞌ aj Israele. Yan a milagro u betaj tu taanooꞌo. Saꞌtooꞌ u yool a cristiano etel a cꞌuꞌ u betaja. Yaab a milagro u betaj aj Moises ich cuenta Egipto. Yan a milagro u betaj tiꞌi a jaꞌ a Chüc Cꞌacꞌnaab u cꞌabaꞌa. Yan u betaj ich pꞌatal luꞌum leꞌec tuba culajooꞌ aj Israel cuarenta jaab,— cu tꞌan aj Esteban tiꞌijooꞌo. g 37 —“Leꞌec a Dioso, bel u caꞌa u yeete jun tuul aj Israel tiꞌi caꞌ u yadüꞌ u tꞌan Dios jabix caꞌ u yeetajene. Leꞌec a bel u caꞌa yeetbele, caꞌ tzꞌocseꞌex u tꞌan,” cu tꞌan aj Moisese,— cu tꞌan aj Esteban tiꞌijooꞌ a nucuch winiqui. h 38 —Leꞌec aj  

Moisese, leꞌec ilic a queꞌen tu yaamooꞌ a cristiano aj Israel ichil a pꞌatal luꞌum maꞌ naach ti a witz Sinai tucayeꞌe. Teꞌi u cꞌümaj u tꞌan a Dios tiꞌi caꞌ u yadüꞌ toꞌon,— cu tꞌan aj Esteban tiꞌijooꞌ a nucuch winiqui. i 39 —Leꞌecooꞌ ti uchben mamaaꞌa, maꞌ u cꞌatiintajooꞌ u tzꞌoques aj Moisese. U pꞌütajooꞌ u tzꞌocsic. U cꞌatiintajooꞌ cuchi uscꞌal cuenta Egipto tucayeꞌil. 40 “Bete ti santo caꞌ xiꞌic taanil,” cu tꞌanooꞌ aj Israel tiꞌi u yetcaalooꞌ, aj Aaron u cꞌabaꞌ. “Bel u caꞌa u bensoꞌon tac cuenta Egipto tucayeꞌ. Maꞌ ti weel tuba queꞌen aj Moisese, leꞌec u jocꞌsajoꞌon ich cuenta Egipto,” cu tꞌanooꞌ ti uchben mamaaꞌ tiꞌi aj Aaron,— cu tꞌan aj Esteban tiꞌijooꞌ a nucuch winiqui. j 41 —Pues teꞌi. U betajooꞌ jabix aj tzꞌiꞌ wacax tiꞌijooꞌ u santo. U quimsajooꞌ baalcheꞌ tiꞌi u sij‐oolticalooꞌ tiꞌi aj tzꞌiꞌ wacax abeꞌe. Quiꞌooꞌ u yool etel a cꞌuꞌ u betajooꞌo,— cu tꞌan aj Esteban tiꞌijooꞌo. 42 —Leꞌec a dios ti caꞌana, u culpachtajooꞌ aj Israel u men tanooꞌ u tzꞌeec ti diosil a qꞌuini, a uju, a xülaba, tulacal. Baaloꞌ ilic ti tzꞌiibaꞌan ich juꞌum u men jun tuul u yadaj u tꞌan a Dios uchiji: “Incheꞌex aj Israeleꞌexe, leꞌec caꞌ a quimsajeꞌex a walacꞌ ti queꞌeneꞌex to ich pꞌatal luꞌum cuarenta jaab, ¿a cꞌajsajeneꞌex wa etel?” cu tꞌan a Dioso. 43 “Maꞌ a cꞌajsajeneꞌex ti baaloꞌi. Chen a cꞌoochtajeꞌex u cuuchil a dioseꞌex, Moloc u cꞌabaꞌ. A cꞌajsajeꞌex a xülab, Renfan u cꞌabaꞌ leꞌec a dioseꞌexe. Chen a betajeꞌex abeꞌ tiꞌi a cꞌajsicaleꞌex. Yocꞌlal abeꞌe, bel in caꞌa in puleꞌex ti naach tac junxeel a caj Babilonia u cꞌabaꞌ,” cu tꞌan a dioso,— cu tꞌan aj Esteban tiꞌijooꞌ a nucuch winiqui. 44 —Pues teꞌi. Leꞌec ti queꞌenooꞌ ich pꞌatal luꞌum ti uchben mamaaꞌa, yan aj tzꞌiꞌ nocꞌ naj tu yaamooꞌ. Ichil a nocꞌ naja, walacooꞌ u beel u cꞌajes a Dios ti caꞌana. Tanooꞌ u bensic, tanooꞌ u beel. Ichil a naj abeꞌe, yan a pechec tunich tuba tzꞌiibaꞌan diez pꞌeel u ley a Dioso. Betabi a naj abeꞌ jabix ilic a albi tiꞌi aj Moises u men a Dios caꞌ u betooꞌ. Leꞌec a Dioso, u yeꞌaj tiꞌi aj Moises u pꞌis y baaloꞌ ilic u betajooꞌo,— cu tꞌan aj Esteban tiꞌijooꞌ a nucuch winiqui. k 45 —Leꞌec ti quimooꞌ mac u betaj aj nocꞌ naja, pꞌaati a naj tiꞌijooꞌ u mejene. Ti uchben mamaaꞌooꞌ ilic abeꞌe. Leꞌec ti tan u chꞌaꞌbej aj Josueje, u bensajooꞌ ilic a naj ichil a luꞌum a sijibi tiꞌijooꞌ u men a Dioso. Leꞌec ti tanooꞌ u yocol aj Israel ichil a luꞌumu, tan u jocꞌsabül u men a Dios boon a uchben cumaꞌanooꞌ teꞌiji. Teꞌi ilic queꞌen aj nocꞌ naj asto ti oqui aj David ti reyili,— cu tꞌan aj Esteban tiꞌijooꞌ a nucuch winiqui. l 46 —Leꞌec a Dioso, top yaj u yubi aj Davidi. Aj Davidi, u cꞌaataj tiꞌi a Dioso, leꞌec u Dios aj Jacobo: “¿Maꞌ wa ta chaꞌic ten caꞌ in beteꞌ tech jun cuulac a naja?” cu tꞌan aj David tiꞌiji,— cu tꞌan aj Esteban tiꞌijooꞌo. m 47 —Maꞌ ilic chaꞌbi tiꞌi caꞌ u beteꞌ abeꞌe. Leꞌec u mejen aj Davidi, Salomon u cꞌabaꞌ. Alaꞌaji, u betaj u yotoch a Dioso,— cu tꞌan aj Estebana. 48 —Leꞌec a Dioso, top nooch u yanil. Maꞌ taꞌach u cuntal ichil a  

naj a betabi u men a cristianojo. Baalaꞌ u yadaj a jun tuul u yadaj u tꞌan a Dios uchiji: n 49 “Leꞌec a caꞌana, leꞌec in tintaan. Leꞌec a yocꞌolcaba, leꞌec u cuuchil in woc. ¿Biqui caꞌ betabaanüc in wotoch a men?” cu tꞌan a Dioso. “¿Cꞌuꞌ aj beel ten u cuuchil in jedeebal? o 50 Inene, in betaj tulacal a cꞌuꞌ a yana,” cu tꞌan a Dioso. Baaloꞌ u yadaj a jun tuul u yadaj u tꞌan a Dios uchiji,— cu tꞌan aj Esteban tiꞌijooꞌo. 51 —Jumpul top maꞌ taꞌacheꞌex a tzꞌocsaj tꞌan. Jumpul top maꞌ yaneꞌex a Dios, y maꞌ taꞌacheꞌex a wuꞌyic a tꞌana,— cu tꞌan tiꞌijooꞌ a nucuch winiqui. —Jumpul maꞌ taꞌacheꞌex a cꞌümic u tꞌan u Püsücꞌal a Dioso. Walaqueꞌex a caꞌ betic jabix ilic u betajooꞌ ti uchben mamaaꞌ,— cu tꞌan aj Esteban tiꞌijooꞌ a nucuch winiqui. p 52 —Leꞌecooꞌ ti uchben mamaaꞌa, u betajooꞌ a yaj tiꞌijooꞌ boon u yetꞌoc a walacooꞌ u yadic u tꞌan Dios uchiji. Leꞌecooꞌ ti uchben mamaaꞌa, u quimsajooꞌ boon tuul u yadaj ti watac to a toj u naꞌata, leꞌec a Cristojo. Pues teꞌi. Udi a quiꞌil winic abeꞌ tiqui wetel,— cu tꞌan aj Estebana. —Incheꞌexe, a cꞌubajeꞌex tiꞌi a cꞌacꞌas cristiano tiꞌi caꞌ quimsabüc,— cu tꞌan aj Esteban tiꞌijooꞌ a nucuch winiqui. q 53 —Leꞌec u yaj xaꞌnum a Dios ti caꞌana, u cꞌubaj teꞌex u ley a Dioso, pero maꞌ taꞌacheꞌex a tzꞌocsic a ley abeꞌe,— cu tꞌan aj Esteban tiꞌijooꞌ a nucuch winiqui. r  



 



 



 



 



Biqui ti quimsabi aj Estebana



Pues teꞌi. Leꞌec ti caꞌ u yubajooꞌ u tꞌan aj Esteban a nucuch winiqui, licꞌooꞌ u tzꞌiiquil tu jajil. Jürütlemac u coj u menooꞌ u tzꞌiiquil tiꞌi aj Estebana. 55 Pues teꞌi. Yan u Püsücꞌal a Dios ichil u Püsücꞌal aj Estebana. Uchi u chaꞌan ti caꞌan. U yilaj u quichꞌpanil a Dios etel a Jesusu. Waꞌan ti queꞌen tu yaj toj tu yaj seeb cꞌüꞌ a Dioso. 56 —Ileꞌex,— cu tꞌan tiꞌijooꞌ a nucuch winiqui. —Tan in wilic ti jabix jeebi u chiꞌ a caꞌana. Teꞌi queꞌen a Jesusu, leꞌec a yanaji ti cristianojil biqꞌuin adoꞌo. Waꞌan ti queꞌen tu yaj toj tu yaj seeb cꞌüꞌ a Dioso,— cu tꞌan tiꞌijooꞌ. s 57 Pues teꞌi. Uchooꞌ u yawat ti chich u men u tzꞌiiquilooꞌ tiꞌi aj Esteban. U mücajooꞌ u xiquin tiꞌi maꞌ u yubicooꞌ u tꞌan aj Estebana. Laj binooꞌ u müchüꞌ aj Estebana. 58 U bensajooꞌ chiꞌ caj. U jocꞌsajooꞌ jujun yal u nocꞌ a nucuch winiqui. U pꞌütajooꞌ u nocꞌ caꞌ cününbüc u men jun tuul chꞌajom aj Saulo u cꞌabaꞌa. Pachili, cajooꞌ u chꞌiniꞌ aj Esteban etel tunich. t 59 Tan to u chꞌinbil aj Esteban ti caji ti tꞌan etel Dios alaꞌaji. —In Noochil Jesus, 54 

chꞌaꞌa in püsücꞌal,— cu tꞌan aj Estebana. u 60 Xonlaji ti luꞌum. Uchi u tꞌan ti chich. —In Noochil, maꞌ a tzꞌeecooꞌ u sipꞌil leꞌec a cꞌuꞌ a tanooꞌ u betic tene,— cu tꞌan aj Esteban tiꞌi a Dioso. Despues quimi. v 1,2  Quiꞌ tu wich aj Saulo ti quimsabi aj Estebana. Cꞌochooꞌ a winic a yan a Dios ichilooꞌ u püsücꞌal. U mucajooꞌ aj Estebana. U yocꞌtajooꞌ a quimen ti chichi.  

Aj Saulojo, tan u betic a yaj tiꞌijooꞌ a hermanojo.



Pues teꞌi. Ti a qꞌuin abeꞌe, cajooꞌ u cꞌümüꞌ a yaj ti yaab a hermanojo. Weecooꞌ abeꞌ tulacal tubajac ich cuenta Judea y cuenta Samaria. Jadiꞌ u yaj xaꞌnum a Jesusu, maꞌ binooꞌi. w  x 3 Leꞌec aj Saulojo, top walac u betic a yaj tiꞌijooꞌ a hermanojo. Walac u yocol ichil jujun cuul a naja. Walac u jocꞌsicooꞌ a hermano a queꞌenooꞌ teꞌiji, caꞌax winic caꞌax ix chꞌup. Walac u cꞌülicooꞌ ich cuarto tu yotoch caj. y  



Aalbi u pectzil Dios ich caj Samaria.



Pues teꞌi. Leꞌecooꞌ a hermanojo, u wecajooꞌ u bajil tulacal tubajac. U tzicbaltajooꞌ u tꞌan a Dios tiꞌijooꞌ a cristianojo, leꞌec biqui caꞌ saꞌalbücooꞌ. z 5 Jun tuul a hermano abeꞌe, aj Felipe u cꞌabaꞌ. Bini ich jun pꞌeel caj cuenta Samaria. U tzicbaltaj a Jesucristo ti leꞌec u yaj Saꞌalil a cristiano tiꞌijooꞌ boon a queꞌenooꞌ teꞌiji. a 6 Leꞌec ti caꞌ u yilajooꞌ a milagro u betaj aj Felipeje, jumbelooꞌ u tucul a cristiano ti cajooꞌ u yubi u tꞌan abeꞌ. 7 Yanooꞌ a mac a yan a cꞌacꞌasbaꞌal ichil u püsücꞌal. Jocꞌsabooꞌ tiꞌi u men aj Felipeje. Chich u yawat a cꞌacꞌasbaꞌal ti tan u jocꞌol. Yanooꞌ a siiscabooꞌ u büqꞌuele, wa xan moochooꞌ, chꞌanesabooꞌ ilic. b 8 Quiꞌooꞌ u yool a caj etel cꞌuꞌ a tan u manülü. 9 Pues teꞌi. Ichil a caj abeꞌe, yan jun tuul a winiqui, Simon u cꞌabaꞌ. Biqꞌuin adoꞌo, walac u pulyaꞌaj. Saꞌtooꞌ u yool a cristiano cuenta Samaria u men cꞌuꞌ a walac u betic aj Simono. Walac u betic u bajil jabix top yaab u yeele. c 10 Tulacalooꞌ ichil a caj abeꞌe, caꞌax nooch u wichil u meyaj caꞌax maꞌ, walacooꞌ u yubic u tꞌan aj Simono. —Tzꞌabi tiꞌi u patalil u men Dios,— cu tꞌanooꞌ. d 11 Walac u tzꞌocsabül u tꞌan u men uchi caac u saꞌtesooꞌ u yool etel cꞌuꞌ a walac u betiqui. 12 Caꞌax u tzꞌocsajooꞌ aj Simon biqꞌuin adoꞌo, leꞌec ti uchi u tꞌan aj Felipeje, u tzꞌocsajooꞌ u tꞌan alaꞌaji. Albi tiꞌijooꞌ a cristiano ichil a caj abeꞌ u men aj Felipe a quiꞌil tꞌan leꞌec biqui ti walac u tücaaꞌ a Dioso, y leꞌec a Jesucristojo, leꞌec u yaj Saꞌalil a cristianojo. Ti winic ti ix chꞌup, u cꞌümajooꞌ a ocjaꞌ u men u tzꞌocsajooꞌ u tꞌan aj Felipeje. e 13 Tac etel aj Simon, leꞌec aj pulyaꞌaja, u tzꞌocsaj ilic 4 

u tꞌan. U cꞌümaj a ocjaꞌa. Tu pach abeꞌe, leꞌec aj Simono, bini tu pach aj Felipeje. Saꞌti u yool aj Simon u men a milagro a tan u betic aj Felipeje. f 14 Pues teꞌi. Leꞌecooꞌ u yaj xaꞌnum a Jesusu, queꞌenooꞌ ich caj Jerusalen. Leꞌec ti caꞌ u yubajooꞌ ti u cꞌümajooꞌ u tꞌan a Dios a cristiano cuenta Samariaja, tücaaꞌbooꞌ aj Pedro etel aj Juan teꞌi u menooꞌ u chucaan u yaj xaꞌnum a Jesusu. 15 Leꞌec ti cꞌochooꞌ teꞌiji, u cꞌaatajooꞌ tiꞌi Dios caꞌ u tücaaꞌte u Püsücꞌal ichilooꞌ u püsücꞌal boon a tanooꞌ u tzꞌocsaj ich cuenta Samaria. g 16 Yanooꞌ u cꞌaatic tiꞌi Dios ti baaloꞌ u men maꞌax to u cꞌümooꞌ u Püsücꞌal a Dios teꞌiji. Jadiꞌ u cꞌümajooꞌ a ocjaꞌa, tiꞌi caꞌ u yilooꞌ a cristiano ti walacooꞌ u tzꞌocsic a Jesusu. h 17 Tu pach abeꞌe, aj Pedro u yetꞌoc aj Juana, u tzꞌajooꞌ u cꞌüꞌ yocꞌol jujun tuul boon a tanooꞌ u tzꞌocsaja. Baaloꞌ caꞌ u cꞌümajooꞌ u Püsücꞌal a Dioso. i 18 Pues teꞌi. Leꞌecooꞌ u yaj xaꞌnum a Jesusu, ilbooꞌ u men aj Simon ti tanooꞌ u tzꞌeec u cꞌüꞌ yocꞌolooꞌ aj tzꞌocsaja. Leꞌec aj Simono, u cꞌatiintaj cuchi u boꞌtooꞌ aj Pedro etel aj Juana. 19 —Caꞌ tzꞌaaꞌ ten u muqꞌuil leꞌec ti caꞌ in tzꞌaaꞌ in cꞌüꞌ yocꞌol a maca, bel u cu cꞌümüꞌ u Püsücꞌal a Dios jabix a taneꞌex a betiqui,— cu tꞌan aj Simon tiꞌijooꞌ u yaj xaꞌnum a Jesusu. 20 —Caꞌ xiquech ich cꞌasil etel a taqꞌuin u men tan a tuclic a qꞌuexeꞌ u sij‐ool a Dios etel a taqꞌuini,— cu tꞌan aj Pedro tiꞌiji. j 21 —Maꞌ tu paatal a meyaj tiqui wetel. Yan a sipꞌil tiꞌi a Dioso,— cu tꞌan aj Pedro tiꞌi aj Simono. k 22 —Jeleꞌ a tucul. Cꞌaate tiꞌi Dios caꞌ u saꞌtes a sipꞌil. Uchac u saꞌtesic a sipꞌil etel cꞌuꞌ a tuclaj a qꞌuexeꞌe,— cu tꞌan aj Pedrojo. l 23 —Chicaꞌan ten ti cꞌas a naꞌat. Maꞌ caꞌ yan biqui a pꞌütic a betic a cꞌasa,— cu tꞌan aj Pedro tiꞌi aj Simono. m 24 —Cꞌaate tiꞌi Dios caꞌ u saꞌtes in sipꞌil tiꞌi maꞌ in cꞌümic cꞌuꞌ a wadaj tene,— cu tꞌan aj Simon tiꞌi aj Pedrojo. n 25 Pues teꞌi. Leꞌec aj Pedro etel aj Juana, u tzicbaltajooꞌ tiꞌi a cristiano leꞌec a cꞌuꞌ u yilajooꞌ u betaj a Jesusu. U tzicbaltajooꞌ u tꞌan a Dios tiꞌijooꞌo. Leꞌec ti jobooꞌ u tzicbala, jocꞌoo teꞌi. Leꞌec ti tanooꞌ u yuscꞌal ti a caj Jerusalene, tanooꞌ u manül cajil caj leꞌec a boon a queꞌen tzeel bej ich cuenta Samaria. U yadaj tiꞌijooꞌ biqui caꞌ u saꞌaltooꞌ u bajil caꞌ xicooꞌ ti caꞌan.  



 



 



 



 



 



 



 



 



 



 



 



Aj Felipeje, uchi u tzicbal etel a winic a tali cuenta Etiopia.



Pues teꞌi. Uxtun aj Felipeje, cꞌochi jun tuul u yaj xaꞌnum a Dios etele. —Listarte a bajil. Caꞌ xiquech tu tojaꞌan Jerusalen. Teꞌi queꞌen a nojbej joqꞌui ich caj Jerusalen y bini tac ti a caj Gaza. Ti a nojbej abeꞌe, yan a luꞌum a maꞌ yan u jaꞌili,— cu tꞌan u yaj xaꞌnum a Dios tiꞌi aj Felipeje. o 27 U listartaj u bajil aj Felipeje. Bini tac ti a nojbej abeꞌe. Caꞌ u yilaj ti nojbeje, teꞌi queꞌen a winic jun tuulu. Teꞌ talaꞌan Etiopia. A winic abeꞌe, maꞌ yan biqui u mejen u men baaloꞌ u tiꞌal. Nooch 26 

u wichil u meyaj u men ixnaꞌ Candace, leꞌec ilic ix reina ti cuenta Etiopia. A winic abeꞌe, aj cünün taqꞌuin ti a caj abeꞌe. Tali alaꞌaji ti a caj Jerusalen tiꞌi u cꞌajes a Dioso. p 28 Tan to u yuscꞌal tu caal tucayeꞌ. Tinaꞌan ti queꞌen ichil a carreta a tan u jiilbil u men tzimin. Tan u xoquic a juꞌum a tzꞌiibaꞌan u men aj quimen Isaiasa, leꞌec jun tuul u yadaj u tꞌan a Dios uchiji. 29 —Caꞌ xiquech tu tzeel a carreta adoꞌo,— cu tꞌan u Püsücꞌal a Dios tiꞌi aj Felipeje. 30 Chich ti tan u beel aj Felipeje, asto ti cꞌochi tu tzeel a carretaja. U yubaj cꞌuꞌ a tan u xoquic a winiqui. Tan u xoquic a juꞌum a tzꞌiibaꞌan u men aj quimen Isaiasa, leꞌec jun tuul u yadaj u tꞌan a Dios uchiji. U cꞌaataj tiꞌi. —¿Tan wa a chꞌaꞌic u tojil cꞌuꞌ a tan a xoquiqui?— cu tꞌan tiꞌi. 31 —Maꞌ yan biqui in chꞌaꞌic u tojil wa maꞌ yan mac caꞌ u yeeꞌ ten,— cu tꞌan a winiqui. U yadaj tiꞌi aj Felipe caꞌ ococ ich carretaja, caꞌ tinlac tu tzeel. 32 Leꞌec cꞌuꞌ a tan u xoquic ichili, leꞌec adaꞌa: “Leꞌec a carnerojo q, maꞌ taꞌach u tzꞌiictal ti tan u bensabül tiꞌi caꞌ quimsabüc. Maꞌ taꞌach u yawat ti walac u cꞌoꞌosbol u tzoꞌotzel u pach u men a cristianojo. Jabix ilic a walac u betic a baalcheꞌ abeꞌe, baaloꞌ ilic bel u cu beteꞌ jun tuul a winiqui. Maꞌ yan u peec. r 33 Leꞌec a winic abeꞌe, jocꞌsabi u suꞌtal. Bel u caꞌa tzꞌabül ilic u sipꞌil caꞌax maꞌ jaj ti yan u sipꞌil. Top cꞌasooꞌ u naꞌat a cristiano ti a qꞌuin abeꞌe. Bel u caꞌa quimsabül alaꞌaji.” Leꞌec abeꞌ a tꞌan a tan u xoquic a winiqui. 34 —¿Tan wa u tzicbaltic u bajil aj Isaiasa, wa leꞌec aj Isaiasa, tan u tzicbaltic ulaacꞌ a winiqui?— cu tꞌan aj cünün taqꞌuin tiꞌi aj Felipeje. 35 Pues teꞌi. Aj Felipeje, caji ti nuuc. Etel cꞌuꞌ u xocaj aj cünün taqꞌuini, caji u yadüꞌ a quiꞌil tꞌan tiꞌiji. U tzicbaltaj a Jesus tiꞌiji. s 36 Leꞌec ti tanooꞌ u beele, cꞌochooꞌ tu chiꞌ a tzꞌiꞌ jaꞌa. —Ila, jedaꞌ a jaꞌa. ¿Maꞌ wa quiꞌ caꞌ in cꞌümüꞌ a ocjaꞌa?— cu tꞌan aj cünün taqꞌuini. t 37 —Wa tan a tzꞌocsic a Jesus tulacal a woolo, quiꞌ a cꞌümic a ocjaꞌa,— cu tꞌan aj Felipeje. —Tulacal in wool tan in wadic tech. Leꞌec a Jesucristojo, leꞌec u Mejen a Dioso,— cu tꞌan aj cünün taqꞌuini. u 38 Leꞌec aj cünün taqꞌuini, u yadaj caꞌ waꞌcunbuc a carretaja. Jocꞌooꞌ a caꞌ tuul ichil a carretaja. Binooꞌ tac ichil a jaꞌa. Aj Felipeje, u tzꞌaj ti ocjaꞌ a winiqui. 39 Ti jocꞌooꞌ ichil a jaꞌa, tu seebal chꞌaꞌbi aj Felipe u men u Püsücꞌal a Dioso. Maꞌ caꞌ ilbi u men aj cünün taqꞌuini. Tu jajil quiꞌ u yool ti caꞌ caji ti beel u men u cꞌüm‐ooltaj a Noochtzili. v 40 Uxtun aj Felipeje, teꞌi queꞌen ich caj Azoto. Tan u beel cajil caj. U yadaj tiꞌijooꞌ u pectzil a Jesusu. Baaloꞌ y baaloꞌ tan u betiqui, asto ti cꞌochi ti a caj Cesareaja. w  

Baalaꞌ ti jeeli u tucul aj Saulojo.



 Pues teꞌi. Uxtun aj Saulojo, licꞌaꞌan u tzꞌiiquil tiꞌi boon a walacooꞌ u tzꞌocsic a Noochtzili. U cꞌati u quimsooꞌ. Bini aj Saulo ti tzicbal etel a 1 

winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. x 2 U cꞌaataj caꞌ tzꞌiibbic tiꞌi a juꞌum a bel u cu benes ich caj Damasco. Teꞌi bel u cu cꞌubuꞌ u pectzil tiꞌijooꞌ u yaj cananil boon a naj tuba walacooꞌ u muchꞌtal aj Israel u cꞌajes a Dioso. Etel abeꞌ a juꞌumu, chucul u yanil aj Saulo caꞌ u müchüꞌ boon a hermano caꞌax winic caꞌax ix chꞌup. Wa caꞌ u cüxtooꞌo, bel u cu cꞌüxooꞌ y bel u cu benesooꞌ ich caj Jerusalen. y 3 Leꞌec aj Saulojo, tan to u beel ti a caj Damascojo. Maꞌ naach ti a caj queꞌen ti jan yanaji a sasil ti caꞌan. Aj Saulojo, tichꞌbi u men u sac a sasili. z 4 Cꞌaxi ti luꞌum aj Saulojo. U yubaj u tꞌan jun tuul mac. —Saulo, Saulo ¿cꞌuꞌ caꞌa tan a betic ten a cꞌasa?— cu tꞌan u yaalbül. a 5 —¿Maquech noochwinic?— cu tꞌan aj Saulo tiꞌi a uchi u tꞌan. —Inen a Jesusu. Tan a betic ten a cꞌasa. Incheche, jabixech a wacax a caꞌax boon pꞌicbic u neje, maꞌ tu ximbal u men u tzꞌiiquil. Chen walac u yajtal a wool etel a cꞌuꞌ a walac a betiqui,— cu tꞌan a Jesus tiꞌiji. b 6 Tzꞌützꞌülemac aj Saulo u men u saaquili. —Noochil, ¿cꞌuꞌ a cꞌati caꞌ in beteꞌe?— cu tꞌan aj Saulo ti uchi u nuucu. —Liqꞌuen. Caꞌ xiquech ich caj. Teꞌi yan u yaalbül tech cꞌuꞌ a yan a betiqui,— cu tꞌan a Jesus tiꞌi aj Saulojo. 7 Leꞌecooꞌ u yetbeel aj Saulojo, saꞌtooꞌ u yool. U yubajooꞌ a tꞌana, pero maꞌax mac u yilajooꞌo. c 8 Liqꞌui aj Saulojo. Chen u yubaja, chꞌoop. U müchajooꞌ tu cꞌüꞌ. U bensajooꞌ ich caj Damasco. 9 Ox pꞌe qꞌuin chꞌoop ti baaloꞌ. Maꞌ jani. Maꞌ uchi u yucꞌul. 10 Pues teꞌi. Yan jun tuul a winic ich caj Damasco, aj Ananias u cꞌabaꞌ. Walac u cꞌajsic a Jesus alaꞌaji. Leꞌec a Dioso, u chiitaj aj Ananias ich jabix nümül. —Ananias,— cu tꞌan tiꞌi. —¿Cꞌuꞌi, Noochil?— cu tꞌan aj Ananias tiꞌiji. 11 —Listarte a bajil. Xen tiꞌi a calle a toj u cꞌabaꞌa. Teꞌi queꞌen u yotoch aj Judasa. Ichil a naj abeꞌ queꞌen aj Saulo a talaꞌan caj Tarso. Aj Saulojo, tan u tꞌan etel a Dioso,— cu tꞌan a Noochtzil tiꞌi aj Ananiasa. d 12 —Ich jabix nümül in yeꞌajech tiꞌi aj Saulojo. U yilaj jabix cꞌochi jun tuul a winic aj Ananias u cꞌabaꞌ. Tülbi u men aj Ananias tiꞌi caꞌ chꞌanüc u wich,— cu tꞌan tiꞌi aj Ananiasa. 13 —In Noochil, yaab sut in wuꞌyaj boon a cꞌas u betaj aj Saulo tiꞌi boon a walacooꞌ u cꞌajsiquech ich caj Jerusalen. 14 Udi waꞌyeꞌ tiꞌi caꞌ u müchüꞌ boon a walacooꞌ u cꞌajsiquech. Tzꞌabi tiꞌi caꞌ u beteꞌ a baaloꞌ u men u noochilooꞌ u yaj mansaj tꞌan a cristiano tiꞌi a Dioso,— cu tꞌan aj Ananias tiꞌiji. e 15 —Caꞌ xiquech etel aj Saulo,— cu tꞌan tiꞌi aj Ananiasa. —Inen in yeetaj aj Saulo tiꞌi caꞌ xiꞌic u yadüꞌ in pectzil tiꞌi boon a maꞌ Israel etelooꞌ u reyil etelooꞌ aj Israel xan,— cu tꞌan a Jesus tiꞌi aj Ananaiasa. f 16 —Inen, bel in quin yeeꞌ tiꞌi aj Saulo cꞌuꞌ a yaj a bel u caꞌa u cꞌümüꞌ u men tan u tzꞌocsiquene,— cu tꞌan a Jesus tiꞌi aj Ananiasa. g 17 Pues teꞌi. Bini aj Ananiasa. Oqui ichil a naj tuba queꞌen aj Saulojo. Aj Ananiasa, u tülaj aj Saulojo. —Hermano Saulo, ti Noochil a Jesusu,  

u yeꞌaj u bajil tech ti queꞌenech ti bej maꞌax to uduquech ich caj. U tücaaꞌtajen tiꞌi caꞌ in sasilcunte a wich y tiꞌi caꞌ a cꞌümüꞌ u Püsücꞌal a Dios ichil a püsücꞌal,— cu tꞌan aj Ananias tiꞌiji. h 18 Tu seebal joqꞌui jun pꞌeel baꞌal tu necꞌ u wich aj Saulo jabix u sool cüyü. Sasilaji u wich tucayeꞌ. Liqꞌui alaꞌaji. Tzꞌabi u yocjaꞌ. 19 Mas pachili, jani, y mucꞌaꞌanaji tucayeꞌil.  



 



Aj Saulojo, uchi u tzicbal ich caj Damasco.



Pues teꞌi. Maꞌ yaab qꞌuin culaji aj Saulo ich caj Damasco tu yaamooꞌ a hermanojo. i 20 Despuese, caji ti tꞌan ichil boon a naj tuba walacooꞌ u muchꞌtal aj Israel u cꞌajesooꞌ a Dioso. —A Jesusu, u Mejen Dios,— cu tꞌan aj Saulo tiꞌi boon a queꞌeneooꞌ teꞌiji. j 21 Saꞌtooꞌ u yool boon u yubajooꞌ u tꞌan aj Saulojo. —¿Maꞌ wa leꞌec a winic adoꞌo, leꞌec a mac u betaj a cꞌas tiꞌi boon a walacooꞌ u cꞌajsic a Jesus ich caj Jerusalene?— cu tꞌanooꞌ. —¿Maꞌ wa udi waꞌyeꞌ aj Saulo tiꞌi u müchicalooꞌ cuchi boon a walacooꞌ u cꞌajsic a Jesus tiꞌi caꞌ u bensooꞌ cuchi ti presojil tu taanooꞌ u noochilooꞌ u yaj mansaj tꞌan a cristiano tiꞌi a Dioso?— cu tꞌanooꞌ aj Israel tu bajili. k 22 Tan ti tan u yantal u mucꞌ u tꞌan aj Saulo u tzicbalte a Jesusu. Maꞌ caꞌ yanooꞌ u tꞌan boon aj Israel a queꞌenooꞌ ichil a caj Damascojo. Leꞌec aj Saulojo, tan u yeꞌic tiꞌijooꞌ ti leꞌec a Jesusu, leꞌec u yaj Saꞌalil a cristiano tu jajil. l  



 



 



Puutzꞌi aj Saulo tu wichooꞌ aj Israele.



Pues teꞌi. Yaab qꞌuin a maniji. Muchꞌlajooꞌ aj Israel tiꞌi caꞌ u tzicbalte tu bajil biqui caꞌ u quimesooꞌ aj Saulojo. m 24 Aj Saulojo, u yeeltaj cꞌuꞌ a tanooꞌ u tuclic u beteꞌ tiꞌiji. Ti qꞌuin ti acꞌüꞌ aj Israele, tanooꞌ u cününtic a bej a walac u jocꞌol ichil a caj tiꞌi caꞌ u quimesooꞌ aj Saulojo. 25 Jun pꞌeel acꞌüꞌü, leꞌecooꞌ a hermanojo, u yemsajooꞌ aj Saulo ich noxiꞌ xac tac ti luꞌum pach a cot a queꞌen tu xoy a caja. Baaloꞌ caꞌ u saꞌaltaj u bajil aj Saulojo. n 23 



 



 



Queꞌen ich caj Jerusalen aj Saulojo.



Pues teꞌi. Leꞌec ti cꞌochi aj Saulo ich caj Jerusalene, u yaaltaj u yetꞌoctooꞌ a hermano teꞌiji. Saacooꞌ a hermano tiꞌiji. —Chen pach u yool tan u tzꞌocsic a Jesus tiꞌi u choꞌicaloꞌono,— cu tꞌanooꞌ tu bajil. o 27 Jun tuul tu yaamooꞌo, aj Bernabe u cꞌabaꞌ. Leꞌec abeꞌe, u bensaj aj Saulo etelooꞌ u yaj xaꞌnum a Jesusu. Aj Bernabeje, u yadaj tiꞌijooꞌ biqui caꞌ u yilaj a Jesus aj Saulo tu benil a caj Damascojo. —Uchi u tzicbal ti Noochil etel aj Saulojo,— cu tꞌan tiꞌijooꞌ u yaj xaꞌnum a Jesusu. —Leꞌec ti queꞌen ich caj Damasco biqꞌuin adoꞌo, maꞌ saac aj Saulo u tzicbalte u tꞌan a Jesusu,— cu tꞌan tiꞌijooꞌ u yaj 26 

xaꞌnum a Jesusu. p 28 Baaloꞌ ti culaji aj Saulo tu yaamooꞌ a hermano ich caj Jerusalene. q 29 Yan u mucꞌ u tꞌan ti tan u tzicbaltic u tꞌan a Noochtzili. Uchi u tzicbal etelooꞌ aj Israel leꞌec a griego r u wichooꞌ u tꞌana. U yaaltajooꞌ u tojquintooꞌ u bajil. Cajooꞌ u tucle biqui caꞌ u quimesooꞌ aj Saulojo. s 30 Pues teꞌi. Leꞌecooꞌ a hermanojo, u yeeltajooꞌ ti belooꞌ u caꞌa u quimes aj Saulojo. U bensajooꞌ ichil a caj Cesareaja. Teꞌi u tücaaꞌtajooꞌ aj Saulo tu caal tucayeꞌ. Tarso u cꞌabaꞌ u caal. 31 Pues teꞌi. Leꞌecooꞌ a hermanojo, maꞌ u caꞌ cꞌümajooꞌ a yaj ich cuenta Judea, maꞌax ich cuenta Galilea, maꞌax ich cuenta Samaria. Tan ti tanooꞌ u chichtal u yool. Jadiꞌ a cꞌuꞌ u cꞌati a Noochtzili, jadiꞌ a walacooꞌ u betiqui. Leꞌec u Püsücꞌal a Dioso, tan u yanat. Tanooꞌ u tzꞌaꞌcül a hermanojo. t  



 



 



 



Chꞌanesabi aj Eneasa.



Pues teꞌi. Aj Pedrojo, tan u sutinticooꞌ a hermanojo. Cꞌochi u sutintooꞌ tac ich caj Lida. u 33 U cüxtaj a winic teꞌi, Eneas u cꞌabaꞌ. Sotmen u büqꞌuel a winiqui. Ocho jaab coyaꞌan tu cama. 34 —Eneas, leꞌec a Jesucristojo, tan u quiꞌcuntiquech. Liqꞌuen. Utzquinte a cama,— cu tꞌan aj Pedro tiꞌiji. Tu seebal chꞌani. Liqꞌui aj Encasa. v 35 Tulacalooꞌ ich caj Lida etel boon a queꞌen ichil u jooquil a Saron u cꞌabaꞌa, u yilajooꞌ ti chꞌani aj Eneasa. U pꞌütajooꞌ a uchben tuculu. Cajooꞌ u tzꞌoques a Jesusu. w 32 



 



 



 



Caꞌ cuxlaji ixnaꞌ Dorcasa.



Pues teꞌi. Ti a qꞌuin abeꞌe, yan jun tuul a noochꞌup ich caj Jope, ix Tabita u cꞌabaꞌ. Ichil a tꞌan griegojo x, —ix Dorcas,— cu tꞌanooꞌ tiꞌi. Alaꞌaji, walac u tzꞌocsic a Jesusu. Chen quiꞌ a walac u betic tulacal a qꞌuini. Walac u yaanticooꞌ a otzili. y 37 Ti a qꞌuin abeꞌe, cꞌojaꞌanaji alaꞌaji, y quimi. U yichnesajooꞌ. Pues teꞌi. U coyquintajooꞌ ich cuarto tu caꞌ tzaam a naja. z 38 Maꞌ naach ti a caj Jope queꞌen a caj Lida tuba queꞌen aj Pedrojo. Leꞌecooꞌ a hermanojo, u yubajooꞌ ti queꞌen teꞌi ich caj Lida aj Pedrojo. U tücaaꞌtajooꞌ caꞌ tuul a winic u chiiteje. —Coꞌox tiqui wetel aleebili,— cu tꞌanooꞌ tiꞌi aj Pedrojo. 39 Bini aj Pedro tu pachooꞌ. Leꞌec ti cꞌochi teꞌiji, u bensajooꞌ aj Pedro ti a cuarto tuba queꞌen a quimene. Leꞌecooꞌ ix maꞌicham a queꞌenooꞌ teꞌiji, tanooꞌ u yocꞌtic a quimene. Naatzꞌooꞌ tu tzeel. U yeꞌajooꞌ tiꞌi aj Pedro boon a nocꞌ u chuyaj ixnaꞌ Dorcas ti cuxaꞌan toj. 40 Pues teꞌi. Aj Pedrojo, u laj jocꞌsajooꞌ a cristiano a queꞌenooꞌ teꞌiji. Xonlaji aj Pedrojo. Tan u tꞌan etel a Dioso. U sutaj u bajil u chaꞌante a 36 

quimene. —Tabita, liqꞌuen,— cu tꞌan tiꞌi. U pꞌixaj u wich. Leꞌec ti caꞌ u yilaj aj Pedrojo, tinlaji. a 41 Aj Pedrojo, u müchaj tu cꞌüꞌ. U waꞌcuntaj. U püyajooꞌ boon a hermano u yetꞌocooꞌ ix maꞌicham. U yeꞌaj tiꞌijooꞌ a noochꞌup ti cuxlaji tucayeꞌ. 42 Tulacal a caj Jope, u yubaj ti cuxlaji a quimene. Yanooꞌ a cajooꞌ u tzꞌoques a Noochtzili, leꞌec a Jesusu. 43 Xanaji aj Pedro teꞌi ich caj Jope. Uchi u posado etel aj Simon. Leꞌec abeꞌe, aj men qꞌuewel. b  



 



 



10



Cꞌümbi u tꞌan aj Cornelio u men aj Pedrojo.



 Pues teꞌi. Yan a winic jun tuul ich caj Cesarea, aj Cornelio u cꞌabaꞌ. Alaꞌaji, u noochilooꞌ a soldado a Italiano u cꞌabaꞌ a jun muuchꞌooꞌ tu bajili. 2 Aj Corneliojo, walac u cꞌajsic a Dios tulacal u yool. Baaloꞌ ilic tulacalooꞌ u familia. Yaab a taqꞌuin walac u sijic tiꞌijooꞌ aj Israel a otzilooꞌo. Walac u tꞌan etel a Dioso. c 3 Jun pꞌeel qꞌuin jabix a las tres ti ocqꞌuini, u yilaj ti quiꞌ jun tuul u yaj xaꞌnum a Dios ti caꞌan ichil jabix nümül. Cꞌochi tu tzeel aj Corneliojo. —Cornelio,— cu tꞌan tiꞌi. d 4 Saꞌti u yool caꞌ u chaꞌantaj u yaj xaꞌnum a Dioso. Saacaji a winiqui. —¿Cꞌuꞌi, noochwinic?— cu tꞌan aj Cornelio tiꞌiji. —Leꞌec a Dioso, u yubaj cꞌuꞌ a wadaj tiꞌi. U yilaj biqui ti walac a waantic a otzili. e 5 Tücaaꞌtooꞌ ich caj Jope a winic caꞌ u püyooꞌ aj Simono,— cu tꞌan u yaj xaꞌnum a Dioso. —Leꞌec u chꞌibal a winiqui, Pedro. 6 Leꞌec aj Pedrojo, tan u posado etel aj Simon. Leꞌec abeꞌe, aj men qꞌuewele. Teꞌi queꞌen u yotoch chiꞌ cꞌacꞌnaab. Bel u caꞌa u yadüꞌ tech cꞌuꞌ a yan a betiqui,— cu tꞌan u yaj xaꞌnum a Dios tiꞌi aj Corneliojo. f 7 Despues bini u yaj xaꞌnum a Dios a uchi u tꞌana. Leꞌec aj Corneliojo, u püyaj caꞌ tuul u yaj meyaj etel jun tuul a soldadojo. Leꞌec a soldado abeꞌe, walac u meyajtic cꞌuꞌ u cꞌati aj Corneliojo. A soldado abeꞌe, walac u cꞌajsic a Dioso. 8 U yadaj tiꞌi a ox tuul tulacal a cꞌuꞌ u yilaj ichil jabix nümül. Mas pachili, u tücaaꞌtaj a ox tuul ti a caj Jopeje. 9 Pues teꞌi. Cꞌochi a chuunqꞌuin tu samalili. Queꞌen to a ox tuul ti bej maꞌ naach ti a caj Jope ti naqꞌui aj Pedro yocꞌol a naj a quet u polo. Teꞌi uchi u tꞌan etel a Dioso. g 10 Caji ti wiꞌijtal. U cꞌatiintaj janal. Leꞌec ti tan u yutzquinbil a janala, caji u yilaꞌ 11 ti jeebi u chiꞌ a caꞌan ich jabix nümül. U yilaj ti tan u yemsabül ti luꞌum a jabix noxiꞌ buucu. Cꞌüxaꞌan abeꞌ tu cuatrojil u xuucꞌ. h 12 Ichil a buuc abeꞌe, yan a caꞌax cꞌuꞌac ti baalcheꞌili. Yanooꞌ a cana. Yanooꞌ a chꞌiichꞌi. 13 —Pedro, liqꞌuen. Quimes a baalcheꞌe. Jante,— cu tꞌan a uchi u tꞌan tiꞌi aj Pedrojo. 14 —Maꞌ tin jantic, Noochil. Maꞌax jun sut in jante a maꞌ taꞌach u jantabül u menooꞌ aj Israele,— cu 1 

tꞌan aj Pedrojo. i 15 —Wa Dios tan u yadic caꞌ a beteꞌ a cꞌuꞌaca, maꞌ ta wadic wa maꞌ quiꞌ,— cu tꞌan a uchi u tꞌan tucayeꞌe. j 16 Ox sut albi tiꞌi aj Pedro ti baaloꞌ. Mas pachili, nacꞌsabi ti caꞌan a buuc tucayeꞌ. 17 Leꞌec aj Pedrojo, tan to u tuclic cꞌuꞌ a aalbi tiꞌi ichil a jabix nümül abeꞌe, ti cꞌochooꞌ u yaj tücaaꞌ aj Cornelio chiꞌ a coto. Tanooꞌ u cꞌaatic tuba queꞌen u yotoch aj Simono. 18 —¿Tan wa u posado waꞌyeꞌ aj Simon Pedrojo?— cu tꞌanooꞌ ti chich. 19 Aj Pedrojo, tan to u tuclic cꞌuꞌ a aalbi tiꞌi ichil jabix a nümül abeꞌe. —Uꞌyeen. Cꞌochi ox tuul a winiqui. Tanooꞌ u cüxtiquech,— cu tꞌan u Püsücꞌal a Dios tiꞌi aj Pedrojo. k 20 —Emen pol naj. Caꞌ xiquech tu pachooꞌ. Maꞌ a tuclic a maꞌax cꞌuꞌiji, u men in tücaaꞌtajooꞌ,— cu tꞌan u Püsücꞌal a Dios tiꞌi aj Pedrojo. l 21 Pues teꞌi. Emi aj Pedrojo. Cꞌochi etelooꞌ u yaj tücaaꞌ aj Corneliojo. —Inen a winic a taneꞌex a cüxtiqui. ¿Cꞌuꞌ a cꞌateꞌex tene?— cu tꞌan aj Pedro tiꞌijooꞌo. 22 —Leꞌec aj Corneliojo, u tücaaꞌtajoꞌon. Alaꞌaji, u noochilooꞌ a soldadojo. Toj u naꞌat. Walac u cꞌajsic a Dioso. Tulacalooꞌ aj Israele, walacooꞌ u yadic u quiꞌil a winic abeꞌe. Albi tiꞌi aj Cornelio u men jun tuul u yaj xaꞌnum a Dios tiꞌi caꞌ u püyeech caꞌ xiquech tu yotoch,— cu tꞌanooꞌ tiꞌi aj Pedrojo. —Teꞌi u yubic a tꞌan,— cu tꞌan a ox tuul tiꞌiji. m 23 Pues teꞌi. Aj Pedrojo, u yadaj caꞌ ococ a ox tuul etel, tiꞌi caꞌ uchuc u posado teꞌi etel aj men qꞌuewele. Tu samalili, bini aj Pedro tu pach a ox tuulu. Yan a hermano a talooꞌ caj Jope, binooꞌ tu pach. 24 Tu caꞌbejil cꞌochooꞌ ichil a caj Cesareaja. Aj Corneliojo, tan u paacꞌticooꞌ. Teꞌi muchꞌaꞌanooꞌ tulacalooꞌ u yetꞌoc etel boon u yetꞌoc a quiꞌ tu wichi. Püybooꞌ u men aj Corneliojo. 25 Leꞌec ti cꞌochi ti a naj aj Pedrojo, bini aj Cornelio u cꞌümüꞌü. Xonlaji tu taan. Caji u beteꞌ jabix dios aj Pedrojo. 26 Aj Pedrojo, u licꞌsaj aj Corneliojo. —Liqꞌuen. Inene, winiquen ilic jabixeche,— cu tꞌan aj Pedro tiꞌiji. n 27 Tanooꞌ u tzicbal ti tanooꞌ u yocol ich naj tuba muchꞌaꞌanooꞌ a cristianojo. 28 —Incheꞌexe, maꞌ Israeleꞌexi. ¿Maꞌ wa a weeleꞌex ti maꞌ quiꞌ tu cꞌaxül tiꞌi ti ley inoꞌon aj Israeloꞌon wa caꞌ ti wetꞌocte wa caꞌ ococoꞌon ichil u yotoch a maꞌ Israele?— cu tꞌan aj Pedro tiꞌijooꞌo. —Ti weel,— cu tꞌanooꞌ tiꞌi. —Cꞌuꞌ betiqui, leꞌec a Dioso, u yeꞌaj ten ti maꞌ quiꞌ caꞌ in wadüꞌ ti cꞌasooꞌ a maꞌ Israele,— cu tꞌan aj Pedrojo. —Maꞌ quiꞌ ti maꞌ in wetꞌocticooꞌ, o 29 mentücꞌu, leꞌec caꞌ a püyajeneꞌexe, taleen ti jomol. ¿Aleebe cꞌuꞌ caꞌa a tücaaꞌtaj chꞌabülen?— cu tꞌan aj Pedro tiꞌijooꞌ a queꞌen teꞌiji. p 30 —Baalaꞌ hora oxeeji cumaꞌanen,— cu tꞌan aj Corneliojo. —In pꞌütaj a janal tiꞌi caꞌ uchuc in suqꞌuinaj. Tan in tꞌan etel a Dios ti chiclaji jun tuul winic tin taan. Sac u caꞌa u nocꞌ,— cu tꞌan aj  

Corneliojo. q 31 —“Cornelio, leꞌec a Dioso, u yubaj cꞌuꞌ a wadaj tiꞌi. Cꞌüjaꞌan tiꞌi a Dios biqui ti walac a waanticooꞌ a otzili,” cu tꞌan ten u yaj xaꞌnum a Dioso,— cu tꞌan aj Cornelio tiꞌi aj Pedrojo. r 32 —“Aleebe tücaaꞌte a tꞌan ti a caj Jope caꞌ talac aj Simon Pedrojo,” cu tꞌan ten u yaj xaꞌnum a Dioso, y udeech,— cu tꞌan aj Cornelio tiꞌi aj Pedrojo. —“Tan u posado ichil u yotoch aj Simon. Leꞌec abeꞌe, aj men qꞌuewele,” cu tꞌan ten. “Teꞌ queꞌen chiꞌ cꞌacꞌnaab,” cu tꞌan ten,— cu tꞌan aj Cornelio tiꞌi aj Pedrojo. —“Cornelio, leꞌec caꞌ cꞌochoc ta wetel aj Simon Pedrojo, bel u caꞌa ti tzicbal ta wetel alaꞌaji,” cu tꞌan ten u yaj xaꞌnum a Dioso,— cu tꞌan aj Cornelio tiꞌi aj Pedrojo. 33 —Baaloꞌ u yadaj tene, mentücü, tu jomolil in tücaaꞌtaj caꞌ talaquech. Quiꞌ tun udeech. Waꞌyeꞌ queꞌenoꞌon aleebe tu taan a Dioso, tiꞌi caꞌ ti wuꞌyi cꞌuꞌ a albi tech u men a Noochtzili, tiꞌi caꞌ a wadüꞌ toꞌon,— cu tꞌan aj Cornelio tiꞌi aj Pedrojo.  



 



 



Leꞌec adaꞌ u tꞌan aj Pedro ichil u yotoch aj Corneliojo.



Pues teꞌi. Caji ti tꞌan aj Pedrojo. —Aleebe chicaꞌan ten ti quiꞌ. Leꞌec a Dioso, maꞌ jadiꞌ aj Israel a cꞌochaꞌan tu wichi. s 35 Leꞌec caꞌax tubajac yocꞌolcab, wa walac u cꞌajsic a Dioso, y saac u beteꞌ a cꞌasa, y walac u betic a tojo, quiꞌ tu wich a Dioso,— cu tꞌan aj Pedro tiꞌijooꞌ aj Cornelio etelooꞌ u yetꞌoco. t 36 —Udi u pectzil a quiꞌ tiꞌijooꞌ aj Israel, leꞌec biqui caꞌ quiꞌac a cristiano etel a Dios u men a Jesucristojo. Leꞌec a Jesucristojo, leꞌec u Noochil tulacal a cꞌuꞌ a yana,— cu tꞌan aj Pedro tiꞌijooꞌ aj Cornelio etelooꞌ u yetꞌoc. u 37 —Uchi u tꞌan aj Juana. U tzꞌaj a ocjaꞌa. Mas pachili, caji ti weequel u pectzil a Dios ich cuenta Galilea asto ti weequi caꞌax tubajac ich cuenta Judea. ¿Maꞌ wa a weeleꞌex abeꞌe?— cu tꞌan aj Pedro tiꞌijooꞌ aj Cornelio etelooꞌ u yetꞌoc. —Ti weel,— cu tꞌanooꞌ tiꞌi. 38 —Leꞌec a pectzil abeꞌe, leꞌec caꞌ u tzꞌaj Dios u Püsücꞌal tiꞌi jun tuul a winic a chꞌijnal Nazaret Jesus u cꞌabaꞌ. U tzꞌaj ilic tiꞌi u mucꞌ u tꞌan. Mani alaꞌi u beteꞌ a quiꞌi. Boon a yan a quisin ichil u püsücꞌal, u jocꞌsaj. Patal u beteꞌ ti baaloꞌ u men Dios tan u yaantic,— cu tꞌan aj Pedro tiꞌijooꞌ aj Cornelio etelooꞌ u yetꞌoc. v 39 —Inoꞌono, ti wilaj tulacal a cꞌuꞌ u betaj a Jesus ichil boon aj meen caj cuenta Judea y ichil u noochil a caj Judeaja. Leꞌec abeꞌe, Jerusalen. U quimsajooꞌ ilic tuwich u cruzil,— cu tꞌan aj Pedro tiꞌijooꞌ aj Cornelio etelooꞌ u yetꞌoc. 40 —Leꞌec a Dioso, u caꞌ cuxquintaj ti u yox pꞌeel qꞌuin. U caꞌ yeꞌaj toꞌon alaꞌaji,— cu tꞌan aj Pedro tiꞌijooꞌo. 41 —Maꞌ caꞌ ilbi u men tulacal a cristianoji, pero ti caꞌ ilaj alaꞌaji. Yeetboꞌon u men Dios tiꞌi caꞌ ti wilaꞌ a Jesusu. Leꞌec ti caꞌ cuxlaji, jani y uchi u yucꞌul tiqui wetel,— cu tꞌan aj Pedro tiꞌijooꞌ aj Cornelio etelooꞌ u yetꞌoc. w 42 —U yadaj toꞌon caꞌ uchuc 34 

ti tzicbal etel a cristianojo. U yadaj toꞌon caꞌ ti wadüꞌ tiꞌijooꞌ a cristiano ti yeetbi alaꞌaji u men a Dioso. Yeetbi tiꞌi caꞌ u yilaꞌ u sipꞌil a cristiano y tiꞌi caꞌ u tzꞌaaꞌ ichil u sipꞌil a cristiano caꞌax cuxaꞌan caꞌax quimen. x 43 Leꞌec boon a uchben winic u yadaj u tꞌan a Dioso, baalaꞌ u yadaj yocꞌol a Jesusu. “Tulacal a boon a walac u tzꞌocsic a winic abeꞌe, laj bel u caꞌa saꞌtesabül u sipꞌil. Yan u mucꞌ caꞌ u saꞌalte a cristianojo,” cu tꞌan boon a uchben winic u yadaj u tꞌan a Dioso,— cu tꞌan aj Pedro tiꞌijooꞌ aj Cornelio etelooꞌ u yetꞌoc. y  



Leꞌec adaꞌa, leꞌec biqui caꞌ u cꞌümajooꞌ u Püsücꞌal a Dios a maꞌ Israele.



Pues teꞌi. Tan to u tzicbal aj Pedro ti cꞌochi u Püsücꞌal a Dioso. Oqui u Püsücꞌal a Dios ichilooꞌ u püsücꞌal boon a tanooꞌ u yubic u tꞌan aj Pedrojo. 45 Saꞌti u yool aj Pedro u yetꞌocooꞌ aj Israel boon a cꞌochooꞌ tu pacha, u men u cꞌümajooꞌ ilic u Püsücꞌal a Dios a maꞌ Israele. z 46 Leꞌec aj Pedro etelooꞌ u yetꞌoco, u yubajooꞌ ti cajooꞌ ti tꞌan a maꞌ Israele. Tanooꞌ u tꞌan a maꞌ Israel ichil a tꞌan a jumpaay u wich a maꞌ u yeelooꞌ. Tanooꞌ u yadic u quiꞌil a Dios a maꞌ Israelooꞌo. 47 —U cꞌümajooꞌ u Püsücꞌal a Dios jabix ilic inoꞌono, mentücü, wa caꞌ in tzꞌaꞌooꞌ ti ocjaꞌ, maꞌ yan cꞌuꞌ a caꞌ u yadooꞌ a maꞌax maca,— cu tꞌan aj Pedrojo. a 48 Leꞌec aj Pedrojo, u yadaj caꞌ tzꞌabücooꞌ u yocjaꞌ u men tanooꞌ u tzꞌocsic a Jesucristojo. Pachili, u cꞌaatajooꞌ caꞌ culac aj Pedro tzꞌetzꞌeecac tu yaamooꞌ leꞌec boon qꞌuin u cꞌati. b 44 

Nuucbooꞌ a hermano ich caj Jerusalen u men aj Pedrojo.



 Pues teꞌi. Leꞌecooꞌ u yaj xaꞌnum a Jesus u yetꞌocooꞌ boon a hermano ich cuenta Judeaja, u yubajooꞌ ti cajooꞌ u cꞌümüꞌ u tꞌan a Dios a maꞌ Israele. c 2 Leꞌec ti cꞌochi ich caj Jerusalen aj Pedrojo, yaaltabi tojquinbil u menooꞌ boon aj Israel a hermano teꞌiji. d 3 —¿Cꞌuꞌ caꞌa bineech ti sut tu yaamooꞌ a maꞌ Israele, y janeech tu yaamooꞌ?— cu tꞌanooꞌ tiꞌi aj Pedrojo. e 4 Aj Pedrojo, u yadaj tiꞌijooꞌ tulacal a cꞌuꞌ a maniji. f 5 —Queꞌenen ich caj Jope,— cu tꞌan. —Leꞌec ti tan in tꞌan etel a Dioso, in wilaj jun pꞌeel baꞌal ichil jabix nümül. Emi ti caꞌan a jabix noxiꞌ buucu. Cꞌüxaꞌan abeꞌ tu cuatrojil u xuucꞌ. Emi tac tuba queꞌenen,— cu tꞌan aj Pedro tiꞌijooꞌo. g 6 —In wilaj ti quiꞌ cꞌuꞌ a yan ichili. Teꞌi queꞌenooꞌ a cana, a chꞌiichꞌi, y u chucaan a baalcheꞌe. 7 “Liqꞌuen Pedro. Quimes a baalcheꞌe. Jante,” cu tꞌan ten a uchi u tꞌana,— cu tꞌan aj Pedro tiꞌijooꞌo. 8 —“Maꞌ tin jantic, Noochil. Maꞌax jun sut in jante a maꞌ taꞌachooꞌ u jantic aj Israele,” queen tiꞌi,— cu tꞌan aj Pedro tiꞌijooꞌo. h 9 —“Maꞌ a wadic ti maꞌ quiꞌ cꞌuꞌ a tan u yaalbül tech ti quiꞌ u men a Dioso,” cu tꞌan ten a uchi u tꞌan 1 

tucayeꞌe,— cu tꞌan aj Pedro tiꞌijooꞌo. 10 —Ox sut albi ten ti baaloꞌ. Mas pachili, nacꞌsabi ti caꞌan a jabix buuc tucayeꞌil. 11 Leꞌec ti nacꞌsabi abeꞌe, cꞌochooꞌ a ox tuul a talooꞌ ich caj Cesarea ti a naj tuba queꞌenene. Tanooꞌ u cüxtiquen,— cu tꞌan aj Pedrojo. 12 —Leꞌec u Püsücꞌal a Dioso, u tücaaꞌtajen tu pachooꞌ. “Maꞌ a tuclic a maꞌax cꞌuꞌiji,” cu tꞌan ten u Püsücꞌal a Dioso. Leꞌec in wetꞌocooꞌ adaꞌ a seis tuulooꞌo, binooꞌ tin pach tac ich caj Cesarea. Tulacaloꞌon, ocoꞌon ichil u yotoch aj Corneliojo,— cu tꞌan aj Pedro tiꞌijooꞌ a hermano ich caj Jerusalen. i 13 —Aj Corneliojo, u yadaj toꞌon biqui caꞌ u yilaj u yaj xaꞌnum a Dioso. Oqui u yaj xaꞌnum a Dios ichil u yotoch aj Cornelio biqꞌuin adoꞌo. “Tücaaꞌtooꞌ a winic tiꞌi a caj Jope caꞌ u püyüꞌ aj Simon Pedrojo,” cu tꞌan u yaj xaꞌnum a Dios tiꞌi aj Corneliojo. j 14 “Leꞌec aj Pedrojo, bel u caꞌa u yadüꞌ tech y etel boon a wetꞌocooꞌ cꞌuꞌ a caꞌ a beteꞌex tiꞌi caꞌ saꞌalbüqueꞌex,” cu tꞌan u yaj xaꞌnum a Dios tiꞌi aj Corneliojo. Baaloꞌ u yadaj ten aj Cornelio,— cu tꞌan aj Pedro tiꞌijooꞌ u chucaan a hermano ich caj Jerusalen. 15 —Tan to in caal ti tzicbal etelooꞌ ti caꞌ cꞌochi u Püsücꞌal a Dioso. Oqui ichilooꞌ u püsücꞌal boon a queꞌen teꞌi jabix ilic ti oqui ichil ti püsücꞌal inoꞌon biqꞌuin adoꞌo,— cu tꞌan aj Pedro tiꞌijooꞌo. k 16 —Tu pach abeꞌe, cꞌaji ten cꞌuꞌ u yadaj a Noochtzili. “Leꞌec aj Juana, uchi u tzꞌaj ocjaꞌ etel jaꞌ, pero leꞌec a Dioso, jumpaay ti bel u caꞌa u tzꞌaaꞌeꞌex ti ocjaꞌ. Bel u caꞌa u tücaaꞌte u Püsücꞌal ichil a püsücꞌaleꞌex,” cu tꞌan a Noochtzili,— cu tꞌan aj Pedro tiꞌijooꞌ a hermano ich caj Jerusalen. l 17 —Leꞌec a Dioso, u tzꞌajooꞌ tiꞌi maꞌ Israel u Püsücꞌal jabix ilic caꞌ u tzꞌaj toꞌon leꞌec ti cajoꞌon ti tzꞌoques a Noochtzili, leꞌec a Jesucristojo. Inene, maꞌ yan in mucꞌ tiꞌi caꞌ uchuc in pꞌisbaj etel a Dios u men tan u cümic a maꞌ Israelooꞌo,— cu tꞌan aj Pedro tiꞌijooꞌ a hermanojo. m 18 Leꞌec ti caꞌ u yubajooꞌ u tꞌan aj Pedrojo, maꞌ caꞌ yanooꞌ u tꞌan. Cajooꞌ u yadüꞌ u quiꞌil a Dioso. —Leꞌec a Dioso, u tzꞌajooꞌ tiꞌi a maꞌ Israel caꞌ u jelooꞌ u tucul tiꞌi caꞌ tzꞌabüc u cuxtal ti caꞌan,— cu tꞌanooꞌ a hermanojo. n  



 



 



 



 



 



 



 



 



Leꞌec adaꞌa, leꞌec biqui ti yaax tzꞌocsabi a Jesus ich caj Antioquia.



Pues teꞌi. Leꞌec ti quimsabi aj Estebana, weecooꞌ a hermano u men a yaj a caji tzꞌabül yocꞌolooꞌ. Yan a binooꞌ tac tu cuenta Fenicia. Binooꞌ tac tu cuenta Chipre. Binooꞌ tac ti a caj Antioquiaja. Tanooꞌ u tzicbaltic u tꞌan a Dios tiꞌijooꞌ aj Israele. Tiꞌijooꞌ ulaacꞌa, maꞌ taꞌachooꞌ u tzicbaltic. o 20 Cꞌuꞌ betiqui, yan a hermano a jocꞌooꞌ cuenta Chipre cuenta Cirene. Binooꞌ ti a caj Antioquiaja. Uchooꞌ u tzicbal etelooꞌ a maꞌ Israele. U tzicbaltajooꞌ a Noochtzil a Jesus tiꞌijooꞌ. p 21 Leꞌec a Noochtzili, u yaantajooꞌ a talooꞌ cuenta Chipre cuenta Cirene, mentücü, yanooꞌ a maꞌ Israele, u pꞌütajooꞌ u cꞌajes a uchbene. Cajooꞌ u tzꞌoques a Noochtzili. q 19 



 



 



i 11.12 Jn 16:13; Hch 8:29; Hch 10:19,20 Hch 15:7; Hch 10:23 j 11.13 Hch 10:30; Hch 12:11; He 1:14 k 11.15 Hch 2:4; Hch 4:31 l 11.16 Mt 3:11; Mr 1:8; Lc 3:16; Jn 1:26; Hch 1:5; Is 44:3; Jl 2:28; Jl 3:18 m 11.17 Mt 20:14,15 Hch 15:8,9 Job 9:12–14 Dn 4:35; Hch 10:47 n 11.18 Ro 10:12; Ro 15:9; Ga 3:26 o 11.19 Hch 8:1 p 11.20 Hch 6:1; Ef 3:8 q 11.21 Lc 1:66; Hch 9:35; Hch 26:18 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Pues teꞌi. Leꞌecooꞌ a hermano ich caj Jerusalen, u yubajooꞌ ti yanooꞌ a cajooꞌ u tzꞌoques a Jesus ichil a caj Antioquiaja, mentücü, u tücaaꞌtajooꞌ aj Bernabe teꞌi. r 23 Leꞌec ti cꞌochi teꞌi, u yilaj a quiꞌ a tan u betic a Dios tiꞌijooꞌo. Quiꞌ u yool. —Maꞌ a pꞌütiqueꞌex a tzꞌoques a Noochtzili. Tzꞌocseꞌex tulacaleꞌex a wool,— cu tꞌan aj Bernabe tiꞌijooꞌo. s 24 Quiꞌil winic aj Bernabeje. Yan u Püsücꞌal a Dios ichil u püsücꞌal. Walac u tzꞌocsic cꞌuꞌ a albi tiꞌi u men u Püsücꞌal a Dioso, mentücü, yanooꞌ a cajooꞌ u tzꞌoques a Noochtzili. t 25 Pues teꞌi. Bini aj Bernabe tac ti a caj Tarso u cüxte aj Saulojo. Leꞌec ti caꞌ u cüxtaja, u bensaj tac ti a caj Antioquiaja. u 26 Jun pꞌe jaab queꞌenooꞌ tu yaam a hermano teꞌiji. Yaab a cristiano u caꞌansajooꞌ etel u tꞌan a Dioso. Ichil a caj Antioquia tzꞌabooꞌ u cꞌabaꞌinte jun pꞌeel cꞌabaꞌ tulacal boon a hermanojo. —U yaj tzꞌocsaj a Cristo,— cu tꞌanooꞌ tiꞌi. 27 Pues teꞌi. Queꞌenooꞌ to aj Bernabe etel aj Saulo ich caj Antioquia ti cꞌochooꞌ a hermano a walacooꞌ u yadic u tꞌan a Dioso. Talooꞌ caj Jerusalen. v 28 Jun tuul tu yaamooꞌ, Agabo u cꞌabaꞌ. Waꞌlaji aj Agabo tu yaamooꞌ a hermanojo. U yadaj tiꞌijooꞌ cꞌuꞌ a albi tiꞌi u men u Püsücꞌal a Dioso. —Bel u caꞌa ti yantal a wiꞌijil tulacal yocꞌolcab,— cu tꞌan tiꞌijooꞌ. U cꞌümajooꞌ a wiꞌijil abeꞌe, leꞌec ti queꞌen aj Claudio ti reyili. w 29 Leꞌecooꞌ a hermano a queꞌen ich caj Antioquiaja, u cꞌatiintajooꞌ u muchꞌquinte a taqꞌuin boon a patal u tzꞌaaꞌ a jujun tuulu. U cꞌatiintajooꞌ u tücaaꞌte tiꞌi u yaanticalooꞌ boon a hermano ich cuenta Judea. x 30 U tzꞌajooꞌ ilic cꞌuꞌ u tuclajooꞌo. U tücaaꞌtajooꞌ aj Bernabe etel aj Saulo tiꞌi caꞌ u benes a taqꞌuin tiꞌijooꞌ u yaj cananilooꞌ boon a hermano ich cuenta Judea. y 22 

Quimsabi aj Jacobo, y tzꞌabi ti presojil aj Pedrojo.



 Pues teꞌi. Tiꞌi ilic a qꞌuin abeꞌe, yan jun tuul a reye, Herodes u cꞌabaꞌ. Caji u tzꞌaaꞌ a yaj yocꞌol jujun tuul tu yaamooꞌ a hermanojo. 2 U yadaj caꞌ quimsabüc etel maascaꞌ aj Jacobo, leꞌec u sucuꞌun aj Juana. 3 Leꞌec ti caꞌ u yilaj ti quiꞌ tu wichooꞌ aj Israel ti quimsabi aj Jacobo, u tücaaꞌtaj müchbül aj Pedrojo. Müchbi ti u qꞌuinil a fiesta leꞌec ti maꞌ quiꞌ u jantabül a pan a yan u levadurajili. z 4 Leꞌec ti caꞌ u müchajooꞌ aj Pedrojo, tzꞌabi ti presojil u men aj Herodes. U yadaj caꞌ cününbüc u men diez y seis tuul a soldadojo. Cuatro tuul ti a jujun sut ti tan u cününtiqui. U tuclaj u quimes aj Pedro leꞌec ti joboc a fiestaja. Teꞌi u quimsabül tu taanooꞌ a cristianojo. a 5 Baaloꞌ ti queꞌen aj Pedro ti presojil. Tan u cününbül ti quiꞌ. Cꞌuꞌ betiqui, leꞌecooꞌ a hermanojo, tan ti tanooꞌ u cꞌaatic tiꞌi a Dios caꞌ aantabüc aj Pedrojo. b 1 

Jocꞌsabi aj Pedro ti presojil u men a Dioso.



Pues teꞌi. Tiꞌi a acꞌüꞌ ti samalac u quimsabül u men aj Herodese, tan u wüyül aj Pedrojo. Cꞌüxaꞌan etel cadena tu yaam caꞌ tuul a soldado a queꞌen tu tzeele. Yanooꞌ a soldado chiꞌ cuarto. Tanooꞌ u cününtic a presojo. 7 Pues teꞌi. Chiclaji jun tuul u yaj xaꞌnum a Dioso. Sasilaji ich cuarto. U jützꞌaj aj Pedro tu tzeel. Pꞌiꞌixi. —Liqꞌuen. Seebte a bajil,— cu tꞌan tiꞌi. Leꞌec a cadenaja, jebchꞌinbil tuwich u cꞌüꞌ. c 8 —Wutzquinte u cꞌax a nücꞌ. Tzꞌa a zapato ta woc,— cu tꞌan u yaj xaꞌnum a Dios tiꞌi aj Pedrojo. U betaj ti baaloꞌ. —Caꞌ tzꞌa u chucaan a nocꞌ. Coꞌox tin pach,— cu tꞌan tiꞌi. 9 Pues teꞌi. Aj Pedrojo, bini tu pach u yaj xaꞌnum a Dioso. Maꞌ u yeel wa tu jajil tan u yuchul cꞌuꞌ a tan u betic u yaj xaꞌnum a Dioso. —Tan in wilic adaꞌ ichil jabix nümül,— cu tꞌan tu bajil. d 10 U mansajooꞌ jun tuul u yaj cananil a presojo. U mansajooꞌ ulaacꞌ. Pachili, cꞌochooꞌ ti a puerta a fierro a queꞌen ti u tojil a calleje. Tu junal jeebi a puerta abeꞌe. Jocꞌooꞌ teꞌi. Leꞌec ti binooꞌ tzꞌetzꞌeec ti a calleje, sütchꞌinbil u yaj xaꞌnum a Dioso. e 11 Mas pachili, u yeeltaj cꞌuꞌ a mani aj Pedrojo. —Jajil,— cu tꞌan aj Pedro tu bajil. —Leꞌec a Noochtzili, u tücaaꞌtaj u yaj xaꞌnum a Dios tiꞌi u saꞌalticalen tiꞌi maꞌ in cꞌümic a yaj u men aj Herodese, y tiꞌi maꞌ in cꞌümic a yaj leꞌec a cꞌuꞌ u cꞌatiintaj caꞌ in cꞌümüꞌ in wetcaal aj Israele,— cu tꞌan tu bajil. f 12 Leꞌec caꞌ u yeeltaj aj Pedro ti joqꞌui ti presojili, bini tu yotoch ixnaꞌ Mariaja, leꞌec u naꞌ aj Juan Marcos. Yanooꞌ a muchꞌaꞌan teꞌi ti tꞌan etel a Dioso. g 13 U boojtaj u chiꞌ a coto. Bini jun tuul ix chuꞌ u cꞌabaꞌ ix Rode u yilaꞌ mac a queꞌen chiꞌ cot. 14 Leꞌec ti caꞌ u yeeltaj etel u tꞌan aj Pedrojo, quiꞌaji u yool. Tubi tiꞌi u jebic u chiꞌ a coto. Bini ti alcaꞌ u yadüꞌ tiꞌijooꞌ u pectzil. —Teꞌi queꞌen aj Pedro chiꞌ a coto,— cu tꞌan tiꞌijooꞌ. 15 —Chen a tus,— cu tꞌanooꞌ tiꞌi. U yadaj ti jaj ti leꞌec. —Leꞌec a queꞌen teꞌiji, leꞌec wal u yaj xaꞌnum Dios a walac u cününtic aj Pedrojo,— cu tꞌanooꞌ. h 16 Leꞌec aj Pedrojo, tan ti tan u boojtic u chiꞌ a coto. Leꞌec ti caꞌ u jebajooꞌ a puertaja, u yilajooꞌ aj Pedrojo. Saꞌtooꞌ u yool. 17 Aj Pedrojo, u yeꞌaj u cꞌüꞌ tiꞌijooꞌ ti maꞌ u peecooꞌ. U yadaj tiꞌijooꞌ biqui ti joqꞌui ti presojil u men a Noochtzili. —Caꞌ a wadeꞌex biqui ti joqꞌueen tiꞌi aj Jacobo, y tiꞌijooꞌ ti chucaan a hermanojo,— cu tꞌan tiꞌijooꞌ. Pachili, joqꞌui aj Pedrojo. Bini ti ulaacꞌ cuuchil tubajac. 18 Pues teꞌi. Ti tan u sastala, choconacooꞌ a soldado u cꞌaate tu bajil tuba bini aj Pedrojo. 19 Leꞌec aj Herodese, u tücaaꞌtaj caꞌ cüxtabüc aj Pedrojo. Maꞌ u cüxtajooꞌi. U cꞌaataj tiꞌijooꞌ a soldado tuba bini aj Pedrojo. Pachili, u yadaj caꞌ quimsabücooꞌ a soldadojo. Mas pachili, joqꞌui aj Herodes ich cuenta Judea. Bini ti cuntal ich caj Cesarea. 6 

Hechos 12, 13  312 Leꞌec adaꞌa, leꞌec biqui ti quimi a rey Herodese.



Pues teꞌi. Aj Herodese, tzꞌiic tiꞌijooꞌ a queꞌen ich caj Tiro ich caj Sidon. Leꞌecooꞌ abeꞌe, cꞌochooꞌ u yilaꞌ aj Herodese. U yetꞌoctajooꞌ aj Blastojo, leꞌec u yaj tzꞌiib a rey Herodese. U cꞌaatajooꞌ tiꞌi aj Blasto caꞌ quiꞌac u yool a rey etelooꞌo, u men leꞌec a caj Tiro a caj Sidono, teꞌ walacooꞌ u talel u janal tu cuenta a caj a tan u cününtic a reye. i 21 Aj Herodese, u yadaj u qꞌuinil u cꞌocholooꞌ tu taan. Rey Herodese, u tzꞌaj u nocꞌ a quichꞌpana. Tinlaji tuwich a sillaja. Uchi u tꞌan tiꞌijooꞌ a talooꞌ caj Tiro caj Sidon. 22 Leꞌec ti jobi ti tꞌan, uchooꞌ u tꞌan ti chich a cristianojo. —L eꞌec adaꞌ u tꞌan jun tuul ti dios, maꞌ u tꞌan jun tuul ti cristianojil,— cu tꞌanooꞌ a cristiano ti chich. j 23 Aj Herodese, u chaꞌaj u yadicooꞌ a cristiano ti dios alaꞌaji, mentücü, tu jomolil jun tuul u yaj xaꞌnum a Dioso, u tzꞌaj a cꞌojaꞌanil yocꞌol aj Herodese. Jantabi u nücꞌ u men ix nocꞌol. Quimi. k 24 Pues teꞌi. Tan ilic u tꞌiitꞌil u pectzil a Dioso. Yan a cajooꞌ u tzꞌoquese. l 25 Pues teꞌi. Aj Bernabe u yetꞌoc aj Saulojo, u cꞌubajooꞌ a taqꞌuin tiꞌijooꞌ ichil a caj Jerusalen jabix ti tücaaꞌbooꞌ u beteꞌe. Pachili, uscꞌajooꞌ tu pach ti a caj Antioquiaja. U bensajooꞌ aj Juan Marcos tu pacha. 20 

Cajooꞌ to u manül u tzicbalte Dios aj Bernabe etel aj Saulojo.



 Pues teꞌi. Yanooꞌ a hermano ichil a caj Antioquiaja. Tu yaamooꞌ abeꞌe, yan a walacooꞌ u yadic u tꞌan a Dioso, y yanooꞌ u yaj caꞌansajil a hermanojo. Leꞌecooꞌ a walac u betic a baaloꞌo, leꞌec aj Bernabe, aj Simon Negro, aj Lucio a tali Cirene, aj Saulo etel aj Manaen. Leꞌec aj Manaene, u yetchꞌiil aj Herodes a gobernador ich cuenta Galilea. m 2 Jun pꞌeel qꞌuin, tanooꞌ u cꞌajsic a Noochtzili. U pꞌütajooꞌ a janala. Cajooꞌ ti suqꞌuin. —Yeeteꞌex aj Bernabe etel aj Saulo caꞌ u betooꞌ cꞌuꞌ in wadaja,— cu tꞌan u Püsücꞌal a Dios tiꞌi boon a walac u caꞌansic a hermanojo. n 3 U caꞌ pꞌütajooꞌ a janal tucayeꞌil. Uchooꞌ u tꞌan etel a Dioso. Pachili, u tzꞌajooꞌ u cꞌüꞌ tu pol aj Bernabe etel aj Saulojo, y u tücaaꞌtajooꞌ jabix ilic ti albi tiꞌijooꞌ u men u Püsücꞌal a Dioso. o 1 



 



 



Tanooꞌ u tzicbal u yaj xaꞌnum a Jesus ich cuenta Chipre.



Pues teꞌi. Tücaaꞌbooꞌ aj Bernabe u yetꞌoc aj Saulo u men u Püsücꞌal a Dioso. Binooꞌ ti a caj Seleuciaja. Teꞌi ocooꞌ ichil a barcojo. Binooꞌ ti cuenta Chipre. p 5 Leꞌec ti cꞌochooꞌ teꞌiji, ocooꞌ ich caj Salamina. Cajooꞌ u yadüꞌ u tꞌan Dios tiꞌijooꞌ u yetcaal aj Israel ichil boon a naj tuba walacooꞌ u muchꞌtal u cꞌajes a Dioso. Tücünac aj Juan Marcos tu pach a caꞌ tuul u yaantooꞌo. q 6 Jocꞌooꞌ teꞌi. Binooꞌ tac 4 

junxeel cuenta Chipre. Ocooꞌ ich caj Pafos. Teꞌi u cümajooꞌ jun tuul u yetcaal aj Israele. Barjesus u cꞌabaꞌ. Aj pulyaꞌaj alaꞌaji. Walac u yadic u tꞌan a Dioso, pero chen u tus. r 7 Teꞌi queꞌen etel a gobernador ti cuenta Chipre. Sergio Paulo u cꞌabaꞌ a gobernadoro. Seeb u yool a gobernador abeꞌe. U püyajooꞌ caꞌ talac aj Bernabe etel aj Saulojo. U cꞌatiintaj u yubi u tꞌan a Dioso. 8 Leꞌec aj pulyaꞌaj Barjesusu, —aj Elimas,— cu tꞌanooꞌ tiꞌi. U cꞌatiintaj u wetꞌeꞌ u wich u tꞌan aj Bernabe etel aj Saulojo. U cꞌatiintaj cuchi caꞌ u jeleꞌ u tucul a gobernador tiꞌi maꞌ u tzꞌocsic u tꞌan a Dioso. s 9 Leꞌec aj Saulojo, —aj Pablo,— cu tꞌanooꞌ tiꞌi. Yan u Püsücꞌal a Dios ichil u püsücꞌal. U quiꞌ chꞌaꞌaj u chaꞌanbül aj pulyaꞌaja. 10 —Top walac a tusic a cristianojo,— cu tꞌan tiꞌi. —Jadiꞌ a cꞌas a cꞌati a beteꞌe. U mejenech quisin. Maꞌ quiꞌ ta wich a tojo. Maꞌ taꞌach a chaꞌic u yaalbül u tꞌan a Dioso. Tulacal u tꞌan a Dioso, jaj,— cu tꞌan aj Pablo tiꞌi aj pulyaꞌaja. t 11 —Aleebe bel u caꞌa u tzꞌaꞌeech ichil a sipꞌil a Dioso. Bel a caꞌa ti chꞌooptal. Maꞌ ta wilic a qꞌuini. Mas pachili, bel a caꞌa ti chaꞌan tucayeꞌil,— cu tꞌan aj Pablo tiꞌi aj Elimasa. Tu jomolil chꞌoopaji a winiqui. Caji ti beel u cüxte mac caꞌ u müchüꞌ tu cꞌüꞌ caꞌ bensabüc. u 12 Leꞌec ti caꞌ u yilaj adaꞌ a gobernadoro, caji u tzꞌoques u tꞌan a Dioso. Saꞌti u yool a gobernador u men cꞌuꞌ a tan u yaalbül tiꞌi yocꞌol a Noochtzil u menooꞌ aj Pablo etel aj Bernabeje.  



 



 



 



 



 



Cꞌochooꞌ aj Pablo y aj Bernabe ich caj Antioquia a queꞌen ich cuenta Pisidia.



Pues teꞌi. Leꞌec aj Pablo etelooꞌ u yetmanülü, jocꞌooꞌ ich caj Pafos. Ocooꞌ ichil a barcojo. Binooꞌ ti a caj Perge ich cuenta Panfilia. Pꞌütbooꞌ a caꞌ tuul u men aj Juan Marcos. Uscꞌaji tucayeꞌ ichil a caj Jerusalene. v 14 Pachili, leꞌec aj Pablo u yetꞌoc aj Bernabeje, binooꞌ ichil a caj Antioquia ich cuenta Pisidia. Leꞌec ti cꞌochi u qꞌuinil a jedele, ocooꞌ ichil a naj tuba walacooꞌ u muchꞌtal u yetcaal u cꞌajes a Dioso. Tinlajooꞌ teꞌi. 15 Xocbi a juꞌum tuba tzꞌiibaꞌan u ley a Dioso, y u pectzil a macooꞌ u yadaj u tꞌan a Dios uchiji. Pachili, leꞌecooꞌ u yaj cananil u najil a muchꞌtala, u tücaaꞌtajooꞌ u pectzil tiꞌi aj Pablo etel aj Bernabe. —Ti wetcaaleꞌex, wa yan cꞌuꞌ a pectzil a cꞌateꞌex a wadüꞌ tiꞌijooꞌ a cristianojo, quiꞌ a wadiqueꞌex aleebe,— cu tꞌanooꞌ tiꞌi a caꞌ tuulu. w 16 Pues teꞌi. Waꞌlaji aj Pablojo. U yeꞌaj u cꞌüꞌ tiꞌijooꞌ ti maꞌ u peecooꞌ. —In wetcaaleꞌex aj Israel etel boon ulaaqꞌueꞌex a walaqueꞌex a cꞌajsic a Dioso, uꞌyeꞌex in tꞌan,— cu tꞌan tiꞌijooꞌ. 17 —Leꞌec u Diosil a cristiano aj Israele, leꞌec u yeetajooꞌ ti uchben mamaaꞌ. Leꞌec ti queꞌenooꞌ to ich cuenta Egipto, top tzꞌaꞌquesabooꞌ u men Dios. Pachili, u yaantajooꞌ etel u mucꞌ caꞌ jocꞌocooꞌ ichil a luꞌum abeꞌe,— cu tꞌan aj Pablo tiꞌijooꞌo. 18 —Leꞌec a Dioso, 13 

cuarenta jaab u mucꞌyajtaj boon a cꞌas u betajooꞌ ti uchben mamaaꞌ ichil a pꞌatal luꞌumu. 19 Yan siete paay u wich a cristiano ich cuenta Canaan a quimsabooꞌ u men a Dioso. Tzꞌabooꞌ u luꞌum tiꞌijooꞌ ti uchben mamaaꞌ. 20 Pachili, jabix cuatrocientos cincuenta jaab tan ti tan u tzꞌabülooꞌ aj saꞌal u men Dios tiꞌi caꞌ u cününtooꞌ aj Israele. Mas pachili, yanaji aj Samuele, leꞌec jun tuul u yadaj u tꞌan a Dios uchiji,— cu tꞌan aj Pablo tiꞌijooꞌo. 21 —Tu pach abeꞌe, u cꞌatiintajooꞌ aj Israel caꞌ yanacooꞌ u reyil. Tzꞌabi ti reyil aj Saul u mejen aj Cis u men a Dioso. Leꞌec u uchben mamaaꞌa, aj Benjamin. Cuarenta jaab culaji ti reyil aj Saulu,— cu tꞌan aj Pablo tiꞌijooꞌ a queꞌenooꞌ ich naj tuba walacooꞌ u cꞌajsic a Dioso. 22 —Mas pachili, leꞌec a Dioso, u jocꞌsaj aj Saulu. U tzꞌaj aj David ti u jel a reye. “Yajtzilen u men aj Davidi,” cu tꞌan a Dios biqꞌuin adoꞌo. “Bel u caꞌa u beteꞌ tulacal a cꞌuꞌ in cꞌatiji,” cu tꞌan a Dios biqꞌuin adoꞌo,— cu tꞌan aj Pablo tiꞌijooꞌo. x 23 —Leꞌec a Dioso, u tzꞌaj u tꞌan caꞌ yanac u yaj Saꞌalil a cristiano aj Israel tu yaamooꞌ u mam aj Davidi. Leꞌec abeꞌe, leꞌec a Jesusu,— cu tꞌan aj Pablo tiꞌijooꞌo. y 24 —Leꞌec ti maꞌax to caac ti caꞌansaj a Jesusu, tan u tzicbal aj Juan aj tzꞌaj ocjaꞌ etelooꞌ aj Israele. U yadaj tiꞌijooꞌ caꞌ u jelooꞌ u tucul caꞌ u tuclooꞌ a quichꞌpan tuculu, y caꞌ u cꞌümooꞌ a ocjaꞌa. 25 Tan u jobol u meyaj aj Juana. “Inene, maꞌ inen u yaj Saꞌalil a cristiano jabix a taneꞌex a tucliqui. Watac to pachil,” cu tꞌan aj Juana. “Inene, maꞌ chucul in yanil maꞌax tiꞌi in jocꞌsic u zapato tu yoc,” cu tꞌan aj Juan biqꞌuin adoꞌo,— cu tꞌan aj Pablo tiꞌijooꞌo. 26 —Pues teꞌi. In wetcaaleꞌex, tulacaloꞌono, u mamoꞌon ti uchben mamaaꞌ aj Abrahama,— cu tꞌan aj Pablo tiꞌi a queꞌenooꞌ ich naj tuba walacooꞌ u cꞌajsic a Dioso. —Booneꞌex a queꞌeneꞌex tu yaamooꞌ in wetcaala, walaqueꞌex ilic a cꞌajsic a Dioso. Tücaaꞌbi u pectzil a Dios tiꞌi tulacaloꞌon, leꞌec biqui caꞌ saꞌalbücoꞌon caꞌ xicoꞌon ti caꞌan,— cu tꞌan aj Pablo tiꞌijooꞌo. 27 —Leꞌecooꞌ a cristiano ich caj Jerusalen tac etelooꞌ a nucuch winic teꞌiji, maꞌ paatajooꞌ u naꞌtic wa nooch u wichil u meyaj a Jesusu, maꞌax u chꞌaꞌajooꞌ u tojil u tꞌan a uchbene, leꞌec u yadajooꞌ u tꞌan a Dios a mas uchiji. Walac u xocbol a tꞌan abeꞌ amal u qꞌuinil a jedele. Leꞌec ti caꞌ u tzꞌajooꞌ a Jesus caꞌ quimsabücü, chiclaji ilic u wichil jabix ti tzꞌiibaꞌan ichil a juꞌum a walacooꞌ u xoquiqui,— cu tꞌan aj Pablojo. z 28 —Caꞌax maꞌ u cüxtajooꞌ ichil u sipꞌil a Jesus tiꞌi caꞌ quimsabücü, u cꞌaatajooꞌ tiꞌi aj Gobernador Pilato caꞌ quimsabüc. 29 Leꞌec boon a tzꞌiibaꞌan ichil u juꞌum a Dios a yan u cꞌümiqui, u cꞌümaj ilic u menooꞌ. Pachili, u yemsajooꞌ tuwich u cruzil. U tzꞌajooꞌ ichil u cuuchil a quimene,— cu tꞌan aj Pablo tiꞌijooꞌo. 30 —Caꞌax u betajooꞌ ti baaloꞌ, leꞌec a Dioso, u caꞌ cuxquintaj a Jesusu. a 31 Tu pach tun abeꞌe, yaab qꞌuin tan u yeꞌic u bajil tiꞌijooꞌ u yetꞌoc. Ilbi ti cuxaꞌan tucayeꞌil u men boon a tücünac tu pach leꞌec ti joqꞌui cuenta Galilea bini caj Jerusalen biqꞌuin adoꞌo. Aleebe tanooꞌ u  

yadic tiꞌijooꞌ ti wetcaal aj Israel leꞌec a cꞌuꞌ u betaj u yadaj a Jesusu,— cu tꞌan aj Pablo tiꞌijooꞌ a queꞌenooꞌ ichil a naj tuba walacooꞌ u cꞌajsic a Dioso. b 32,33 —Pues teꞌi. Taloꞌon ti wadüꞌ teꞌex a quiꞌil tꞌan adaꞌa,— cu tꞌan aj Pablojo. —Leꞌec a cꞌuꞌ a albi tiꞌijooꞌ ti uchben mamaaꞌ u men a Dioso, leꞌec a uchiji. Inoꞌono, u mamoꞌon abeꞌe. Ti wilaj u yuchul cꞌuꞌ a albi tiꞌijooꞌ ti uchben mamaaꞌ u men a Dioso. Leꞌec ti caꞌ u cuxquintaj a Jesusu, uchi ilic leꞌec a cꞌuꞌ u yadaj a Dios tiꞌijooꞌ ti uchben mamaaꞌ. Baalaꞌ ti tzꞌiibaꞌan ichil u juꞌum a Dios ichil a caꞌ pꞌeel a Salmojo c. ꞌꞌIncheche, in mejenech. Aleebe in yeꞌaj abeꞌ tiꞌijooꞌ a cristianojo,” cu tꞌan a Dioso,— cu tꞌan aj Pablo tiꞌijooꞌo. d 34 —Yan ulaacꞌ a tꞌan u yadaj a Dioso. “Bel in quin tzꞌaaꞌ teꞌex jabix in wadaj tu jajil tiꞌi aj Davidi,” cu tꞌan a Dioso. Baaloꞌ u yadaj Dios yocꞌlal u caꞌ cuxtal a Jesus ti maꞌ u tuꞌujtal u büqꞌuele,— cu tꞌan aj Pablojo. 35 —Yan ulaacꞌ tucayeꞌ u yadaj a Dios ichil ulaacꞌ a Salmojo e. “Maꞌ ta chaꞌic u tuꞌujtal u büqꞌuel a quiꞌil mejen,” cu tꞌan ichil ulaacꞌ a Salmojo 13.35. f 36 Uxtun aj Davidi, leꞌec ti cuxaꞌan to, u betaj leꞌec a cꞌuꞌ u cꞌatiintaj a Dioso. Pachili, quimi. U mucajooꞌ tu yaamooꞌ u uchben mamaaꞌ. Tuꞌujaji u büqꞌuel,— cu tꞌan aj Pablo tiꞌijooꞌo. g 37 —Ichil a Salmo h abeꞌe, tan u tzicbalbül a Jesusu. Leꞌec ti caꞌ cuxlaji a Jesus u men a Dioso, maꞌ tuꞌujaji u büqꞌuel,— cu tꞌan aj Pablojo. 38 —In wetcaaleꞌex, yaneꞌex a tzꞌocsic in tꞌan. Leꞌec a Jesus a tan in tzicbaltic teꞌexe, patal u saꞌtes u sipꞌil a cristianojo,— cu tꞌan aj Pablojo. i 39 —Leꞌec a ley u tzꞌiibtaj aj Moises u men a Dioso, boon a tanooꞌ u yaaltic u tzꞌoquese, yan u tzꞌabül ilic ichil u sipꞌil, pero boon a tanooꞌ u tzꞌocsic a Jesusu, tanooꞌ u saꞌtesabül u sipꞌil,— cu tꞌan aj Pablo tiꞌijooꞌ a queꞌenooꞌ ichil a naj tuba walacooꞌ u cꞌajsic a Dioso. j 40 —Caꞌ a cününteꞌex a bajil tiꞌi maꞌ a cꞌümiqueꞌex u yajil a ley a tzꞌiibaꞌan ichil u juꞌum a Dios u menooꞌ a uchben winiqui. k 41 Baalaꞌ ti tzꞌiibaꞌan: “Uꞌyeꞌex incheꞌex a maꞌ taꞌacheꞌex a tzꞌocsaj tꞌan. Chen walaqueꞌex a nuuc etel baxültꞌan. Leꞌec ti cuxaꞌaneꞌex to, bel in quin beteꞌ jun pꞌeel a tucul a caꞌax albi teꞌexe, maꞌ ta tzꞌocsiqueꞌex,” cu tꞌan a Dioso. “Beleꞌex a caꞌa a chaꞌante. Saꞌtül u caꞌa a wooleꞌex. Pachili, beleꞌex a caꞌa ich cꞌasil u men maꞌ a tzꞌocsajeꞌex,” cu tꞌan a Dios,— cu tꞌan aj Pablo tiꞌijooꞌ a queꞌen ichil a naj tuba walacooꞌ u cꞌasic a Dioso. 42 Pues teꞌi. Jocꞌooꞌ aj Pablo etelooꞌ u yetꞌoc ichil a naj tuba walacooꞌ u cꞌajsic a Dios aj Israele. Leꞌecooꞌ a maꞌ Israele, u cꞌaatajooꞌ tiꞌi caꞌ talac u tzicbalte a Jesus tucayeꞌil ti u qꞌuinil a jedel ti ulaacꞌ a semanaja. 43 Leꞌec ti jocꞌooꞌ a cristiano ichil a naj abeꞌe, yanooꞌ aj Israel u yetꞌocooꞌ a maꞌ Israel leꞌec a walacooꞌ u cꞌajsic a Dioso, binooꞌ tu pach aj Pablo etel aj  

Bernabeje. —Maꞌ a pꞌütiqueꞌex a tzꞌocsic a Jesus leꞌec a tücaaꞌbi u men Dios tiꞌi cu saꞌaltooꞌ a cristianojo,— cu tꞌan a caꞌ tuul tiꞌijooꞌo. l 44 Pues teꞌi. Leꞌec ti cꞌochi u qꞌuinil a jedel tucayeꞌe, chemaꞌ laj cꞌochi tulacal a caj u yubi u tꞌan a Dioso. 45 Leꞌecooꞌ aj Israel a maꞌ taꞌachooꞌ u tzꞌocsic a Jesusu, u yilajooꞌ boon a cristiano a tanooꞌ u cꞌochol u yubi u tꞌan a caꞌ tuulu. Cajooꞌ u xüc‐oolte a caꞌ tuulu. U yadajooꞌ ti maꞌ toj u tꞌan aj Pablojo. U pꞌaꞌastajooꞌ alaꞌaji. m 46 Aj Pablo etel aj Bernabeje, maꞌ saacooꞌ ti tꞌan. —Incheꞌexe, aj Israeleꞌex. Payanbej yan ti wadic teꞌex u pectzil a Dioso. Maꞌ a tzꞌocsajeꞌex u tꞌan a Dioso, mentücü, tan u jocꞌol teꞌex jabix maꞌ a cꞌatiintajeꞌex a cuxtal ti caꞌan a maꞌ yan qꞌuin u jobolo. Aleebe bel ti caꞌa ti pꞌüteꞌex. Bel ti caꞌa ti tzicbal etelooꞌ a maꞌ Israele,— cu tꞌan a caꞌ tuul tiꞌijooꞌ boon aj Israel a maꞌ taꞌach u tzꞌocsic a Jesusu. n 47 —Baalaꞌ u yadaj toꞌon a Noochtzili,— cu tꞌan a caꞌ tuulu. —“Tan in tücaaꞌtiqueꞌex tu yaamooꞌ a maꞌ Israele,” cu tꞌan toꞌon a Noochtzili. “Jabix ilic a cꞌaacꞌ a walac u sasilcuntic a beje, baaloꞌ ilic beleꞌex a caꞌa a wadüꞌ in tꞌan tiꞌijooꞌ a maꞌ Israele. Ti baaloꞌ, belooꞌ u caꞌa u cünüꞌ tulacal a yocꞌolcab ti yan biqui caꞌ saꞌalbüc tiꞌi maꞌ u beelooꞌ ichil a cꞌasa,” cu tꞌan toꞌon a Noochtzili,— cu tꞌan aj Pablo etel aj Bernabe tiꞌijooꞌ aj Israele. o 48 Pues teꞌi. Leꞌec ti caꞌ u yubajooꞌ ti tücaaꞌbooꞌ a caꞌ tuul tu yaamooꞌ a maꞌ Israele, quiꞌooꞌ u yool a maꞌ Israelooꞌo. U yadajooꞌ u quiꞌil u tꞌan a Dios alaꞌooꞌo. Leꞌec boon a yeetaꞌan u men a Dios caꞌ u cꞌümüꞌ a cuxtal ti caꞌan a maꞌ yan qꞌuin u jobolo, u tzꞌocsajooꞌ u tꞌan a Dioso. p 49 Pues teꞌi. Tꞌiitꞌi u pectzil a Noochtzil tulacal tuba ichil a luꞌum abeꞌe. 50 Cꞌuꞌ betiqui, leꞌecooꞌ aj Israele, binooꞌ u liqꞌues u tzꞌiiquilooꞌ a noochꞌup a noochooꞌ u wichil u meyaj a walacooꞌ u muchꞌtal ichil a naj etelooꞌ aj Israel ti cꞌajsaj Dios caꞌ tzꞌiicacꞌooꞌ etel aj Pablo etel aj Bernabeje. U licꞌsajooꞌ ilic u tzꞌiiquil a nucuch winic tiꞌi a caj adoꞌ yocꞌol a caꞌ tuulu. Cajooꞌ u beteꞌ a cꞌas tiꞌi aj Pablo u yetꞌoc aj Bernabe. U toltajooꞌ. q 51 Leꞌec a caꞌ tuulu, u liijtajooꞌ u yocꞌ caꞌ cꞌaxüc u luꞌumilooꞌ u yoc. Baaloꞌ caꞌ u yeꞌaj tiꞌijooꞌ ti yan u tzꞌabülooꞌ ichilooꞌ u sipꞌil. Pachili, binooꞌ a caꞌ tuul ichil a caj Iconio. r 52 Uxtun tulacal boon a hermano ich caj Antioquia tuba alcaꞌbi a caꞌ tuulu, quiꞌooꞌ u yool u men tanooꞌ u tzꞌocsic a Jesusu. Queꞌen u Püsücꞌal a Dios ichilooꞌ u püsücꞌal. s  

Cꞌochooꞌ aj Pablo y aj Bernabe ich caj Iconio.



 Pues teꞌi. Cꞌochooꞌ aj Pablo etel aj Bernabe ich caj Iconio. Ocooꞌ ichil a naj tuba walacooꞌ u cꞌajsic a Dios aj Israele. Yan u mucꞌ u tꞌan 1 

a caꞌ tuulu, mentücü, yanooꞌ aj Israel yanooꞌ a maꞌ Israele, cajooꞌ u tzꞌoques a Jesusu. t 2 Cꞌuꞌ betiqui, leꞌecooꞌ aj Israel a maꞌ tanooꞌ u tzꞌocsic a Jesusu, binooꞌ ti tzicbal etel boon a maꞌ Israel a maꞌ ilic tanooꞌ u tzꞌocsic a Jesus caꞌ liqꞌuic u tzꞌiiquilooꞌ yocꞌol boon a hermanojo. 3 Leꞌec aj Pablo u yetꞌoc aj Bernabeje, yaab qꞌuin culajooꞌ tu yaam a hermanojo. Chichooꞌ u yool caꞌ u tzicbaltajooꞌ a Noochtzili. Leꞌec a Noochtzili, u tzꞌaj tiꞌijooꞌ u mucꞌ caꞌ u betooꞌ a milagro tiꞌi caꞌ u yilooꞌ a cristiano ti jaj cꞌuꞌ a tanooꞌ u yadic yocꞌol u quiꞌil a Dioso. u 4 Pues teꞌi. Maꞌ jumbelooꞌ u tucul a caji. Yan a quiꞌooꞌ tu xiquin u tꞌanooꞌ aj Israele. Yan a quiꞌooꞌ tu xiquin u tꞌanooꞌ u yaj xaꞌnum a Jesusu. 5 Leꞌecooꞌ a maꞌ Israel etelooꞌ aj Israel etelooꞌ a nucuch winiqui, yanooꞌ tu yool u pꞌaꞌaste u yaj xaꞌnum a Jesusu. Yanooꞌ ilic tu yool u pꞌupꞌuchchꞌinte etel tunich. v 6 Leꞌec ti caꞌ u yubajooꞌ abeꞌ u yaj xaꞌnum a Jesusu, puutzꞌooꞌ. Binooꞌ ichil a caj Listra a caj Derbe leꞌec a queꞌen ich cuenta Licaonia y ichil a aldea teꞌiji. w 7 U yadajooꞌ u tꞌan a Dios tiꞌijooꞌ a cristiano teꞌiji.  



 



 



 



 



 



Pꞌupꞌuchchꞌinbi aj Pablo etel tunich ich caj Listra.



Pues teꞌi. Yan jun tuul a winic ich caj Listra, maꞌ patal ti ximbal. Tinaꞌan teꞌi. Mooch u yoc. Maꞌ taꞌach u ximbal ti yanaji. x 9 Tan u yubic u tꞌan aj Pablojo. Aj Pablojo, u chꞌaꞌaj u chaꞌanbül a winic ti quiꞌ. Chicaꞌan tiꞌi ti bel u caꞌa ti quiꞌtal u yoc u men tan u tzꞌocsic a Dios tulacal u yoolo. y 10 —Waꞌlen ti toj,— cu tꞌan aj Pablo tiꞌi ti chichi. Uchi u siit ti liqꞌui a winiqui. Caji ti ximbal. z 11 Leꞌecooꞌ a cristianojo, u yilajooꞌ cꞌuꞌ u betaj aj Pablojo. Cajooꞌ ti tꞌan ti chich ichil ilic u tꞌanooꞌ ich cuenta Licaonia. —Leꞌecooꞌ a dioso, u suꞌtesajooꞌ u bajil ti winiquil. Udooꞌ waꞌyeꞌ tiqui yaam,— cu tꞌanooꞌ. a 12 U tzꞌajooꞌ u cꞌabaꞌ aj Bernabe ti Jupiter. U tzꞌajooꞌ u cꞌabaꞌ aj Pablo ti Mercurio u men leꞌec a uchi u tꞌana. 13 Pues teꞌi. Chiꞌ caj queꞌen a cꞌunaj tuba walacooꞌ u cꞌajsic aj Jupiter, leꞌec u diosil a cristiano teꞌiji. Leꞌec u yaj mansaj tꞌan a cristiano tiꞌi u diosil Jupiter, cꞌochi u yilaꞌ aj Pablo etel aj Bernabeje. U cꞌochesaj a torojo. Yan a julaꞌan topꞌ tu cala. Alaꞌi etelooꞌ a cristianojo, u cꞌatiintajooꞌ u quimes a toro caꞌ tun u cꞌajesooꞌ u yaj xaꞌnum a Jesus jabix ilic diosooꞌ. b 14 Leꞌec aj Bernabe etel aj Pablojo, u yubajooꞌ cꞌuꞌ u cꞌatiintajooꞌ u beteꞌe. Cajooꞌ u tziliꞌ u nocꞌ a caꞌ tuul caꞌ u yeꞌooꞌ ti top maꞌ quiꞌ tu wichooꞌ cꞌuꞌ a tanooꞌ u betic a cristianojo. Alcaꞌ ti binooꞌ tu yaamooꞌ a cristianojo. c 15 —¿Cꞌuꞌ caꞌa taneꞌex a betic ti baaloꞌ?— cu tꞌan a caꞌ tuul tiꞌijooꞌ a cristiano ti chichi. —Inoꞌono, maꞌ diosoꞌoni. Chen winicoꞌon ilic jabix ilic incheꞌexe. Jadiꞌ taloꞌon ti wadüꞌ teꞌex u tꞌan a Dioso, tiꞌi ca a pꞌüteꞌex a betic jabix adaꞌ a maꞌax cꞌuꞌ aj beele, caꞌ tun a tzꞌocseꞌex 8 

a Dioso. Alaꞌaji, u betaj a caꞌana. U betaj a yocꞌolcaba. U betaj a cꞌacꞌnaaba. U betaj tulacal a boon a yan ichili,— cu tꞌan a caꞌ tuul tiꞌijooꞌo. d 16 —Biqꞌuin adoꞌo, leꞌec a Dioso, u chaꞌajooꞌ a maꞌ Israel u betic leꞌec a cꞌuꞌ u cꞌatooꞌ u beteꞌe. e 17 Maꞌax u men abeꞌe, u tzꞌaj a quiꞌ tiꞌijooꞌ a cristiano caꞌ u yeeltooꞌ ti yan a Dioso. U tücaaꞌtaj caꞌ uchuc a jaꞌa. U tzꞌaj caꞌ yanac u wich a pücꞌaala, tulacal. U tücaaꞌtaj toꞌon a janala. U tücaaꞌtaj caꞌ quiꞌac ti wool,— cu tꞌan aj Pablo u yetꞌoc aj Bernabeje. f 18 Etel a tꞌan u yadajooꞌo, chunchunbeel u wetꞌajooꞌ a cristiano tiꞌi maꞌ u quimsicooꞌ a toro tiꞌi u cꞌajsical a caꞌ tuulu. 19 Pues teꞌi. Cꞌochooꞌ aj Israel ichil a caj abeꞌe. Talooꞌ ti a caj Antioquia ti a caj Iconiojo. U licꞌsajooꞌ u tzꞌiiquil a caja. U pꞌupꞌuchchꞌintajooꞌ aj Pablo etel tunich. Pachili, u jililtajooꞌ pach caj. Quimen ti tanooꞌ u yilic. g 20 Leꞌec ti muchꞌlajooꞌ tu tzeel aj Pablo boon a hermanojo, liqꞌui aj Pablojo. Caꞌ oqui ichil a caja. Tu samalili, jocꞌooꞌ aj Pablo u yetꞌoc aj Bernabeje. Binooꞌ ichil a caj Derbeje. 21 Pues teꞌi. U yadajooꞌ tiꞌi a caj u pectzil a Dioso. Yanooꞌ a cristiano teꞌiji, cajooꞌ u tzꞌoques a Jesusu. Pachili, uscꞌajooꞌ a caꞌ tuul tu pach ti a caj Listra ti a caj Iconio ti a caj Antioquiaja. 22 Ichil boon a caj abeꞌe, u caꞌansajooꞌ a hermanojo, tiꞌi caꞌ chichacooꞌ u yool. —Maꞌ a pꞌütiqueꞌex a tzꞌocsic a Jesusu. Tulacaloꞌon bel ti caꞌa ti cꞌümüꞌ a yaja,— cu tꞌan a caꞌ tuulu. —Pachili, bel ti caꞌa ti cuntal tu cuenta a Dioso,— cu tꞌan a caꞌ tuul tiꞌijooꞌo. h 23 Leꞌec aj Pablo u yetꞌoc aj Bernabeje, u yeetajooꞌ u yaj cananilooꞌ a hermano ichil jujun pꞌeel a caja. Uchooꞌ u tꞌan a caꞌ tuul etel a Dioso. U pꞌütajooꞌ a janala. Cajooꞌ ti suqꞌuin. Leꞌec a caꞌ tuulu, u cꞌubajooꞌ a hermano yalam u cꞌüꞌ a Noochtzili, leꞌec u yaj noj‐oolooꞌ tiꞌi caꞌ cününbücooꞌ. i  



 



 



 



 



 



 



 



Aj Pablo etel aj Bernabeje, uscajooꞌ tu pach ich caj Antioquia a queꞌen ich cuenta Siria.



Pues teꞌi. Leꞌec aj Pablo u yetꞌoc aj Bernabeje, binooꞌ junxeel cuenta Pisidia. Ocooꞌ ich cuenta Panfilia. j 25 Leꞌec ti jobooꞌ u yadic u pectzil a Dios ichil a caj Perge, jocꞌooꞌ. Binooꞌ ichil a caj Atalia. 26 Ocooꞌ ichil a barco teꞌi. Uscꞌajooꞌ tac ti a caj Antioquia leꞌec tuba yaax jocꞌooꞌo. Leꞌec ti yaax jocꞌooꞌ a caꞌ tuul biqꞌuin adoꞌo, cꞌajsabi a Dios yocꞌolooꞌ u meyaj. Aleebe jobooꞌ u meyaj. k 27 Leꞌec ti cꞌochooꞌ ich caj Antioquia tucayeꞌili, u muchꞌquintajooꞌ tulacalooꞌ a hermano teꞌiji. U yadaj tiꞌijooꞌ biqui ti aantabooꞌ u men Dios etel tulacal boon u betajooꞌo. —Tzꞌabi ilic tiꞌijooꞌ a maꞌ Israel u men Dios caꞌ u tzꞌoques a Noochtzil jabix ilic inoꞌon aj Israele,— cu tꞌan a caꞌ tuul tiꞌijooꞌo. l 28 Leꞌec aj Pablo u 24 

yetꞌoc aj Bernabeje, culajooꞌ yaab qꞌuin etelooꞌ a hermano ichil a caj Antioquiaja.



15



Muchꞌlajooꞌ ich caj Jerusalen.



 Pues teꞌi. Leꞌec ti queꞌen to aj Pablo etel aj Bernabe ich caj Antioquia, cꞌochooꞌ a winic teꞌi. Talooꞌ cuenta Judea. Cajooꞌ u caꞌansic a hermano teꞌiji. —Yan a xotiqueꞌex a wotꞌel tiꞌi caꞌ pꞌaatüc u pꞌis jabix u yadaj aj Moises uchiji. Circuncision u cꞌabaꞌ a baaloꞌo. Wa maꞌa, maꞌ ta saꞌaltiqueꞌex a bajil tiꞌi caꞌ xiqueꞌex ti caꞌan,— cu tꞌanooꞌ a cꞌochooꞌ tojo. m 2 Leꞌec aj Pablo u yetꞌoc aj Bernabeje, tu jajil u yaaltajooꞌ u tojquintooꞌ u bajil etelooꞌ a winic abeꞌ yocꞌol circuncision, leꞌec a cꞌuꞌ a tanooꞌ u yadiqui. Yeetbooꞌ aj Pablo etel aj Bernabe etelooꞌ ulaacꞌ a hermano tiꞌi caꞌ xicooꞌ ti a caj Jerusalene. Belooꞌ u cu cꞌaate tiꞌijooꞌ u yaj xaꞌnum a Jesus etelooꞌ u yaj cananil boon a hermano teꞌi wa jaj cꞌuꞌ u yadajooꞌ a winic a cꞌochooꞌ tojo. n 3 Pues teꞌi. Tücaaꞌbooꞌ u menooꞌ a hermano caꞌ xicooꞌ ich caj Jerusalen. Manooꞌ cajil caj tu benilooꞌ ich cuenta Fenicia ich cuenta Samaria. —Leꞌecooꞌ a maꞌ Israele, u pꞌütajooꞌ u cꞌajes a uchbene. Cajooꞌ u tzꞌoques a Jesusu,— cu tꞌan a caꞌ tuul tiꞌijooꞌ a hermano ichil jujun pꞌeel a caja. Leꞌec ti caꞌ u yubajooꞌ a tꞌan abeꞌe, quiꞌooꞌ u yool tulacalooꞌ a hermanojo. o 4 Pues teꞌi. Cꞌochooꞌ aj Pablo etelooꞌ u yetꞌoc ich caj Jerusalen. Cꞌümbooꞌ u men a hermano teꞌiji, u menooꞌ u yaj xaꞌnum a Jesusu, y u men u yaj cananilooꞌ a hermano teꞌiji. Aj Pablo etel aj Bernabeje, u yadaj tiꞌijooꞌ biqui ti aantabooꞌ u men Dios etel tulacal a boon u betajooꞌo. 5 Cꞌuꞌ betiqui, waꞌlajooꞌ jujun tuul a hermanojo. Fariseo u cꞌabaꞌooꞌ u naꞌat. —Yan u xotbol u yotꞌel boon a maꞌ Israel caꞌ pꞌaatüc u pꞌis jabix u yadaj aj Moises uchiji. Circuncision u cꞌabaꞌ abeꞌe. Yan u tzꞌocsicooꞌ a ley u tzꞌiibtaj aj Moises u men a Dioso,— cu tꞌanooꞌ abeꞌe. 6 Pues teꞌi. Muchꞌlajooꞌ u yaj xaꞌnum a Jesus etelooꞌ u yaj cananil boon a hermanojo. U cꞌatooꞌ u yilaꞌ wa yan u tzꞌocsabül jabix u yadajooꞌ aj fariseojo. 7 Chawac u pach a tzicbala. Pachili, waꞌlaji aj Pedrojo. —Hermanojeꞌex, leꞌec a Dioso, u yeetajen ta yaameꞌex biqꞌuin adoꞌ caꞌ xiquen in wadüꞌ u pectzil a Dios tiꞌijooꞌ boon a maꞌ Israele. Leꞌec a Dioso, u cꞌati ilic caꞌ tzꞌocsabüc u tꞌan u men boon a maꞌ Israel jabix ilic ti walac ti tzꞌocsic u tꞌan inoꞌono. ¿Maꞌ wa a weeleꞌex baaloꞌ ti yan?— cu tꞌan aj Pedro tiꞌijooꞌo. —Ti weel,— cu tꞌanooꞌ tiꞌi. 8 —Leꞌec a Dioso, u yeel biqui yanil u püsücꞌal a cristianojo. Jabix ilic cu tzꞌaj toꞌon u Püsücꞌala, baaloꞌ ilic cu tzꞌaj u Püsücꞌal tiꞌijooꞌ a maꞌ Israele. Ti baaloꞌ ti weeltaj ti cꞌümbi ilic a maꞌ Israelooꞌo,— cu tꞌan aj Pedro tiꞌijooꞌo. p 9 —A Dioso, u yilajoꞌon 1 

ich quet. Leꞌec ti cajooꞌ u tzꞌoques u tꞌan a Dios a maꞌ Israele, u saꞌtesajooꞌ ilic u sipꞌil jabix u betaj toꞌono. q 10 ¿Cꞌuꞌ caꞌa taneꞌex a yaaltic a tojquinte cꞌuꞌ u betaj a Dios wa jabix maꞌ quiꞌ cꞌuꞌ u betaja?— cu tꞌan aj Pedrojo. —Leꞌec a ley abeꞌe, jabix ilic a cuch a top ala. Taneꞌex a yaaltic a tzꞌaaꞌ tiꞌijooꞌ a maꞌ Israele. Cꞌuꞌ betiqui, maꞌ patal u cuchuꞌ abeꞌ ti uchben mamaaꞌooꞌ maꞌax inoꞌono,— cu tꞌan aj Pedro tiꞌijooꞌo. r 11 —Maꞌ quiꞌ caꞌ ti tzꞌaaꞌ a ley ti baaloꞌ. Chen u men u cꞌatoꞌon a Noochtzil a Jesucristojo, saꞌalaꞌanoꞌon aleebe. Baaloꞌ ilic walac u cꞌaxül tiꞌijooꞌ boon a maꞌ Israele,— cu tꞌan aj Pedro tiꞌijooꞌo. s 12 Pues teꞌi. Leꞌec boon a muchꞌaꞌanooꞌ teꞌiji, leꞌec u yaj xaꞌnum a Jesus etelooꞌ u yaj cananil boon a hermanojo, maꞌ uchooꞌ u peequi. Tanooꞌ u yubic u tꞌanooꞌ aj Bernabe etel aj Pablojo. U yadaj tiꞌijooꞌ boon a milagro u betajooꞌ etel u mucꞌ a Dios leꞌec ti talooꞌ tuba queꞌenooꞌ boon a maꞌ Israele, y biqui ti saꞌtooꞌ u yool a maꞌ Israel u men a milagrojo. 13 Leꞌec ti jobi u tꞌan aj Bernabe etel aj Pablojo, caji ti tꞌan aj Jacobo. —Hermanojeꞌex, uꞌyeꞌex in tꞌan,— cu tꞌan aj Jacob tiꞌijooꞌ boon a muchꞌaꞌan teꞌiji. t 14 —Leꞌec aj Simon Pedrojo, u yadaj toꞌon biqui ti yaax cꞌümbi u tꞌan a Dios u menooꞌ a maꞌ Israele. U yadaj ilic toꞌon biqui ti yeetaꞌanooꞌ a mac tu yaamooꞌ a maꞌ Israel u men Dios caꞌ ococooꞌ ti hermanojil,— cu tꞌan aj Jacobo. 15 —Jabix ilic u yadaj toꞌon aj Simon Pedrojo, baaloꞌ ilic ti tzꞌiibaꞌan ichil u juꞌum a Dios u menooꞌ a uchben winic u yadaj u tꞌan a Dioso,— cu tꞌan aj Jacob tiꞌijooꞌo. u 16 —“Pachili, wataquen tucayeꞌil,” cu tꞌan a Noochtzili. “Leꞌecooꞌ u mam aj rey Davidi, maꞌ caꞌ noochooꞌ u wichil u meyaj tiꞌi u cününticalooꞌ a cristianojo. Leꞌec a cꞌuꞌ a mani tiꞌijooꞌo, jabix a naj a cꞌaxaꞌan ti luꞌumu. Jabix cuchi caꞌ in wutzquinte a naj a cꞌaxaꞌan etel ilic u cheꞌili, baaloꞌ ilic bel in quin tzꞌaaꞌ u mucꞌ jun tuul u mam aj David caꞌ uchuc u tücaaꞌ tucayeꞌil. v 17 Etel abeꞌe, bel in caꞌa cꞌajsabül u menooꞌ a maꞌ Israel leꞌec boon in yeetaj tiꞌi caꞌ u cꞌajseen, 18 cu tꞌan a Noochtzili. Alaꞌaji, uchi tun u yadüꞌ a tꞌan abeꞌe. Baaloꞌ ti tzꞌiibaꞌan u menooꞌ a uchben winiqui,— cu tꞌan aj Jacobo. 19 —Tan in wadic teꞌex. Maꞌ quiꞌ caꞌ ti mas chocꞌoꞌ a ley tiꞌijooꞌ boon a maꞌ Israel a cajooꞌ to u tzꞌoques a Dioso,— cu tꞌan aj Jacobo. w 20 —Mas quiꞌ coꞌneꞌex ti tzꞌiibte a carta tiꞌijooꞌo. Maꞌ u janticooꞌ a janal a sijaꞌan tiꞌi a dios a betabiji. Maꞌ u cüjtalooꞌ etel a caꞌax macaca. Maꞌ u janticooꞌ a baalcheꞌ a jichꞌbil tu cala. Maꞌ u janticooꞌ a qꞌuiqꞌui,— cu tꞌan aj Jacobo. x 21 —Ichil tulacal a boon a caj a yana, yan a naj tuba walacooꞌ u muchꞌtal u cꞌajes Dios aj Israele. Uchi tun caac u xocoꞌ a ley u tzꞌiibtaj aj Moises u  

men a Dios teꞌi amal u qꞌuinil a jedele. Ti baaloꞌ tan u tzicbalbül u tꞌan aj Moises teꞌi,— cu tꞌan aj Jacob tiꞌijooꞌo. y 22 Pues teꞌi. Leꞌecooꞌ u yaj xaꞌnum a Jesus etelooꞌ boon a hermano tac etelooꞌ u yaj cananili, quiꞌooꞌ tu xiquin u tꞌan aj Jacobo. U comon yeetajooꞌ caꞌ tuul caꞌ xiꞌic tu pachooꞌ aj Pablo etel aj Bernabe ti a caj Antioquiaja. Leꞌec a caꞌ tuul abeꞌe, top patalooꞌ tu yaam boon a hermanojo. Jun tuulu, aj Judas Barsabas u cꞌabaꞌ. Leꞌec u yetꞌoco, aj Silas u cꞌabaꞌ. z 23 Leꞌec adaꞌ a carta a bel to u caꞌa tücaaꞌbül etelooꞌ: —Inoꞌono, leꞌecoꞌon u yaj xaꞌnum a Jesus eteloꞌon u yaj cananil boon a hermano eteloꞌon a hermanojo. Tan ti tzꞌaj diostacꞌunaj teꞌex hermanojeꞌex leꞌequeꞌex a maꞌ Israel a queꞌeneꞌex ichil a caj Antioquia eteleꞌex ich cuenta Siria cuenta Cilicia. 24 Albi toꞌon biqui ti caꞌ pꞌeelcunbeꞌex a tucul u menooꞌ a winic a cꞌochooꞌ ta weteleꞌexe. Waꞌyeꞌ jocꞌolooꞌ tiqui yaam, pero maꞌ inoꞌon ti tücaaꞌtajooꞌi. “Yan a xotiqueꞌex a wotꞌel caꞌ pꞌaatüqueꞌex a pꞌis. Yan a tzꞌocsiqueꞌex a ley u tzꞌiibtaj aj Moises uchiji,” cu tꞌanooꞌ, pero chen tanooꞌ u chowiqueꞌex. a 25 Muchꞌlajoꞌon inoꞌono. Ti yeetajooꞌ a winic caꞌ xicooꞌ tu pach aj Bernabe etel aj Pablo ti sut ta weteleꞌex. Yaj ti wuꞌyooꞌ aj Bernabe etel aj Pablojo. 26 Chemaꞌ quimooꞌ u men tanooꞌ u betic u meyaj tiꞌi ti Noochil leꞌec a Jesucristojo. b 27 Tan ti tücaaꞌtic ta weteleꞌex aj Judas etel aj Silasa. Belooꞌ u cu yadüꞌ teꞌex jabix ilic ti tzꞌiibaꞌan ichil a carta adaꞌ a tan ti tzꞌiibtiqui. 28 Leꞌec u Püsücꞌal a Dios etel inoꞌono, maꞌ ti cꞌati caꞌ ti tzꞌaaꞌ teꞌex a ley a top chichi, jadiꞌ a ley adaꞌ a cꞌuꞌ ti tzꞌiibtaj waꞌyeꞌe. c 29 Maꞌ a jantiqueꞌex a janal a sijaꞌan tiꞌi a dios a betabiji. Maꞌ a jantiqueꞌex a qꞌuiqꞌui, maꞌax leꞌec a baalcheꞌ a jichꞌbil tu cala. Maꞌ a cüjtaleꞌex etel a caꞌax macaca. Wa caꞌ a tzꞌocseꞌex abeꞌe, beleꞌex a caꞌa a benes a quichꞌpan tuculu. Jadiꞌ abeꞌ ti cꞌati ti tzꞌiibte teꞌexe.— Teꞌi jobi u tꞌan a carta a tücaaꞌbi tiꞌijooꞌ a maꞌ Israel u menooꞌ a hermano ich caj Jerusalen. d 30 Pues teꞌi. Tücaaꞌbi a cuatro tuulu. Binooꞌ tac ti a caj Antioquiaja. U muchꞌquintajooꞌ boon a hermano teꞌiji, caꞌ tun u cꞌubajooꞌ a carta tiꞌijooꞌo. 31 U xocajooꞌ a juꞌumu. Quiꞌajooꞌ u yool leꞌec ti caꞌ u yubajooꞌ cꞌuꞌ a tzꞌiibaꞌan ichili. 32 Leꞌec aj Judas u yetꞌoc aj Silasa, walacooꞌ u tzicbaltic u tꞌan a Dioso. Chawacooꞌ u pach u tꞌan u yadaj tiꞌijooꞌ a hermanojo. Chichcunbooꞌ u yool a hermano etel a cꞌuꞌ u yadajooꞌo. e 33 Teꞌi culajooꞌ yaab qꞌuin aj Judas etel aj Silasa. Pachili, tücaaꞌbooꞌ caꞌ uscꞌacooꞌ ich quiꞌil wa u cꞌatooꞌ tac tuba queꞌenooꞌ a mac u tücaaꞌtajooꞌo. f 34 Leꞌec aj Silasa, u cꞌatiintaj cuntal ichil a caj Antioquiaja. Teꞌi pꞌaati. 35 Uxtun aj Pablo etel aj Bernabeje, culajooꞌ ichil  

a caj Antioquia xan. Leꞌec aj Pablo etel aj Bernabe etelooꞌ ulaacꞌ aj caꞌansaj a queꞌenooꞌ ilic teꞌiji, tanooꞌ u caꞌansic a hermanojo. Tanooꞌ ilic u tzicbaltic u pectzil a Noochtzil tiꞌijooꞌ a cristianojo. g Aj Pablojo, caꞌ caji ti manül u caꞌ sut u tzicbalte u tꞌan a Dioso.



Pues teꞌi. Yaab qꞌuin queꞌenooꞌ ich caj Antioquia. —Coꞌox ti sut tucayeꞌ etelooꞌ a hermano ichil tulacal boon a caj tuba ti wadaj u pectzil a Noochtzil biqꞌuin adoꞌo. Coꞌox ti wilaꞌ wa quiꞌ ti queꞌenooꞌ,— cu tꞌan aj Pablo tiꞌi aj Bernabeje. h 37 Leꞌec aj Bernabeje, u cꞌatiintaj caꞌ xiꞌic aj Juan Marcos tu pachooꞌo. i 38 Cꞌuꞌ betiqui, leꞌec aj Pablojo, maꞌ u cꞌatiintaj caꞌ xiꞌic aj Juan Marcos tu pachooꞌo. —U pꞌütajoꞌon ich cuenta Panfilia biqꞌuin adoꞌo. Maꞌ tali ti meyaj tiqui wetel,— cu tꞌan aj Pablojo. j 39 Top maꞌ u cꞌüm‐ooltajooꞌ u bajil u tꞌan a caꞌ tuulu. Pachili, u pꞌütajooꞌ u bajil. Leꞌec aj Bernabeje, oqui ichil a barco u yetꞌoc aj Marcoso. Binooꞌ cuenta Chipre. k 40 Leꞌec aj Pablojo, u yeetaj aj Silasa. Leꞌecooꞌ a hermano teꞌiji, u cꞌajsajooꞌ a Noochtzil yocꞌol aj Pablo etel aj Silasa. Pachili, jocꞌoo teꞌi. 41 Binooꞌ cuenta Siria cuenta Cilicia. Tanooꞌ u chichcuntic u yool a jujun muuchꞌ a hermano ich jujun pꞌeel caj teꞌi ti tanooꞌ u beel. 36 

Bini aj Timoteo tu pachooꞌ aj Pablo etel aj Silasa.



 Pues teꞌi. Cꞌochooꞌ aj Pablo u yetꞌoc aj Silas ich caj Derbe caj Listra. Teꞌi queꞌen aj Timoteojo. Hermano ilic alaꞌaji. U naꞌa, jun tuul ix Israele. Walac ilic u tzꞌocsic a Jesusu. Leꞌec u tata, jun tuul aj Griegojo l. m 2 —Top quiꞌ u püsücꞌal aj Timoteojo,— cu tꞌanooꞌ a hermano ich caj Listra caj Iconio. n 3 Pues teꞌi. Leꞌec aj Pablojo, u cꞌati caꞌ xiꞌic aj Timoteo tu pacha. Tulacal u yeelooꞌ ti aj Griego o u tat mentücü, maꞌ yan u pꞌis tu yotꞌel aj Timoteojo. Maꞌ u cꞌati caꞌ tzꞌiicac boon aj Israel a queꞌen teꞌiji, mentüc aj Pablojo, u xotaj u yotꞌel aj Timoteo caꞌ pꞌaatüc u pꞌis jabix u yadaj aj Moises tiꞌijooꞌ aj Israel uchi. p 4 Pues teꞌi. Binooꞌ ichil a caj jujun pꞌeel tuba queꞌenooꞌ a hermanojo. U yadaj tiꞌijooꞌ cꞌuꞌ a yan u tzꞌocsic jabix ti tzꞌiibaꞌan ichil a carta u menooꞌ u yaj xaꞌnum a Jesus etelooꞌ u yaj cananil a hermano ich caj Jerusalen. q 5 Leꞌecooꞌ a hermanojo, tan ti tanooꞌ u chichtal u yool. Sansamal tanooꞌ u tzꞌaꞌcül. r 1 



 



 



 



 



Ichil jabix nümül ilbi a winic a tali cuenta Macedonia u men aj Pablojo.



Pues teꞌi. Leꞌec u Püsücꞌal a Dioso, maꞌ u chaꞌaj caꞌ xicooꞌ aj Pablo etelooꞌ u yetmanül u yadüꞌ u pectzil ich cuenta Asia, mentücü, binooꞌ 6 

ich cuenta Frigia cuenta Galacia. 7 Cꞌochooꞌ cuenta Misia. U cꞌatiintajooꞌ cuchi beel ich cuenta Bitinia, pero maꞌ ilic chaꞌbooꞌ u beel teꞌi u men u Püsücꞌal a Dioso s. 8 U mansajooꞌ cuenta Misia. Cꞌochooꞌ chiꞌ cꞌacꞌnaab ich caj Troas. t 9 Ti acꞌüꞌ u yilaj jun pꞌeel baꞌal ich jabix nümül aj Pablojo. Tzꞌabi u yilaꞌ a winic a tali cuenta Macedonia. Waꞌan ti queꞌen a winiqui. U cꞌaataj tiꞌi aj Pablojo. —Coꞌon waꞌyeꞌ cuenta Macedonia a waantoꞌon,— cu tꞌan tiꞌi aj Pablo ich jabix nümül. u 10 Leꞌec ti caꞌ u yilaj ti baaloꞌ ichil jabix a nümülü, u listartajooꞌ u bajil caꞌ xicooꞌ cuenta Macedonia. Pues teꞌi. Inen aj Lucas. Inen tan in tzꞌiibtic a juꞌum adaꞌa. Queꞌenen tu pachooꞌ. —Leꞌec a Dioso, tan u tücaaꞌticoꞌon ti wadüꞌ u pectzil teꞌi,— coꞌon tiqui bajil. v  



 



 



 



Cꞌochooꞌ aj Pablo etel aj Silas ich caj Filipos.



Pues teꞌi. Jocꞌoꞌon ichil a caj Troasa. Ocoꞌon ichil a barcojo. Binoꞌon ti toj tac cuenta Samotracia. Xoyaꞌan ti jaꞌ abeꞌe. Tu samalili, jocꞌoꞌon teꞌi. Binoꞌon tac ich caj Neapolis. 12 Jocꞌoꞌon teꞌi. Binoꞌon ti oc tac ich caj Filipos. Leꞌec abeꞌe, u noochil caj teꞌi ich cuenta Macedonia. Tiꞌi Roma a caj abeꞌe. Yaab qꞌuin queꞌenoꞌon ich caj Filipos. w 13 Leꞌec ti u qꞌuinil a jedele, jocꞌoꞌon ichil a caja. Binoꞌon chiꞌ jaꞌ tuba walacooꞌ u tꞌan aj Israel etel a Dioso. Tinlajoꞌon teꞌi. Ti wadaj u pectzil a Dios tiꞌijooꞌ ix chꞌup a muchꞌlajooꞌ teꞌiji. x 14 Jun tuul tu yaamooꞌ abeꞌe, ix Lidia u cꞌabaꞌ. Tali ti a caj Tiatira. Walac u conic a nocꞌ a jabix u color ix yamese. Walac u tzꞌocsic a Dioso. Tan u yubic cꞌuꞌ a tan u yadic aj Pablojo. Leꞌec a Noochtzili, u tzꞌaj tiꞌi caꞌ u tzꞌoques a tꞌan abeꞌe. y 15 Alaꞌaji, u cꞌümaj a ocjaꞌ etel tulacalooꞌ u yetꞌoco. Pachili, u yadaj toꞌon: —Wa chucul hermanojen ta tꞌaneꞌexe, caꞌ a talaqueꞌex ti posado ichil in wotoch,— cu tꞌan toꞌon. Tan ti tan u püyicoꞌon asto ti binoꞌon. z 16 Pues teꞌi. Jun pꞌeel qꞌuin tan ti beel chiꞌ jaꞌ tuba walacooꞌ u tꞌan etel a Dioso. Ti cꞌümaj jun tuul ix qꞌuexbil mozo ti bej. Yanooꞌ u yumil. Yan a cꞌacꞌasbaꞌal ichil u püsücꞌala. Etel abeꞌe, walac u yilic a suerteje. Yaab a naal u cꞌümajooꞌ u yumil u men walac u yilic a suerteje. a 17 Ix chꞌup abeꞌe, tali tiqui pach. Leꞌec ti tan u beel ix chꞌupu, tan ti tan u yadic: —Leꞌecooꞌ a winic adaꞌa, tanooꞌ u betic u meyaj a Dios a queꞌen yocꞌol tulacal a baꞌala. Talooꞌ u yadüꞌ toꞌon biqui caꞌ saꞌalbücoꞌon,— cu tꞌan ix chꞌup abeꞌ ti chich. 18 Yaab qꞌuin tan ti tan u betic ti baaloꞌ. Siqꞌui u yool aj Pablo tiꞌiji. U sutaj u bajil u chaꞌante ix chꞌupu. —Tan in wadic tech ichil u cꞌabaꞌ a Jesucristojo. Joqꞌuen ichil u püsücꞌal ix chꞌupu,— cu tꞌan tiꞌi a cꞌacꞌasbaꞌal 11 

a queꞌen ichil u püsücꞌal ix chꞌupu. Leꞌec ti caꞌ u yadaj abeꞌe, joqꞌui a cꞌacꞌasbaꞌala. b 19 Pues teꞌi. Leꞌecooꞌ u yumil ix chꞌupu, u yilajooꞌ ti maꞌ tu caꞌ paatal ti naal etel alaꞌi tucayeꞌil. U müchajooꞌ aj Pablo etel aj Silasa. U bensajooꞌ tu yotoch caj leꞌec tuba queꞌenooꞌ aj cününcaja. c 20 Bensabooꞌ tu taanooꞌ aj il sipꞌil. —Leꞌecooꞌ a winic adaꞌa, aj Israelooꞌo. Tanooꞌ u licꞌsic u tzꞌiiquil a caja,— cu tꞌanooꞌ tiꞌi aj il sipꞌili. d 21 —Tanooꞌ u yadic tiꞌi a cristiano caꞌ u betooꞌ cꞌuꞌ a maꞌ quiꞌ u betabül, u men maꞌ quiꞌ tu cꞌaxül ti u ley cuenta Roma,— cu tꞌanooꞌ tiꞌi aj il sipꞌili. 22 Licꞌooꞌ u tzꞌiiquil a cristiano a muchꞌaꞌanooꞌ yotoch caj yocꞌlal a caꞌ tuulu. Leꞌecooꞌ aj il sipꞌili, u yadajooꞌ caꞌ jocꞌsabücooꞌ u nocꞌ a caꞌ tuulu, caꞌ jützꞌbücooꞌ etel u yal cheꞌ. e 23 Leꞌec ti xanaji u jützꞌicooꞌo, u cꞌülajooꞌ ich cuarto. —Cününtooꞌ ti quiꞌ,— cu tꞌanooꞌ tiꞌi u yaj cananil a presojo. f 24 Leꞌec ti caꞌ u yubaj abeꞌe, u cꞌülajooꞌ ichil a cuarto tac chumuc a presojo. U nütꞌajooꞌ u yoc tu yaam caꞌ tziil a tablaja. g 25 Pues teꞌi. Cꞌochi a chumuc acꞌüꞌü. Leꞌec aj Pablo u yetꞌoc aj Silasa, tanooꞌ u tꞌan etel Dios. Tanooꞌ u cꞌayintic u quiꞌil a Dioso. Leꞌecooꞌ u chucaan a presojo, tanooꞌ u yubic. 26 Caꞌ u yubajooꞌo, tan a yucꞌlaj a chichi. Uchi u yuucꞌ ti top chich a naja. Laj jeebi tulacal a puertaja. Leꞌecooꞌ a presojo, laj cꞌüxaꞌanooꞌ etel cadena. Laj jeebi a cadena tuba cꞌüxaꞌanooꞌo. h 27 Pꞌiꞌixi u yaj cananil a presojo. Leꞌec ti caꞌ u yilaja, laj jebaꞌan tulacal a puerta ichil tuba queꞌenooꞌ a presojo. Leꞌec aj cünün presojo, u jocꞌsaj u maascaꞌ. Bel cuchi u caꞌa u quimes u bajil. —Puutzꞌooꞌ wal a preso,— cu tꞌan tu bajil. 28 —Maꞌ a yajcuntic a bajil. Queꞌenoꞌon ilic waꞌyeꞌ tulacaloꞌon,— cu tꞌan aj Pablo ti chichi. i 29 Leꞌec u yaj cananil a presojo, u yadaj caꞌ talesabüc a cꞌaacꞌa. Alcaꞌ ti oqui ich cuarto alaꞌaji. Tzꞌützꞌülnac ti cꞌochi tu taan aj Pablo etel aj Silasa. Xonlaji tu taan a caꞌ tuulu. 30 U jocꞌsajooꞌ ichil a cuartojo. —Noochwiniqueꞌex, ¿cꞌuꞌ a yan in betic tiꞌi caꞌ saꞌalbüquen caꞌ xiquen ti caꞌan?— cu tꞌan tiꞌi a caꞌ tuulu. j 31 —Tzꞌoques u tꞌan a Noochtzil a Jesucristojo. Baaloꞌ ti bel a caꞌa saꞌalbül incheche, y tulacalooꞌ a wetꞌoc wa caꞌ uchucooꞌ u tzꞌocsaj,— cu tꞌan a caꞌ tuul tiꞌiji. k 32 U yadajooꞌ u pectzil a Noochtzil tiꞌi y tiꞌijooꞌ u yetꞌoc. 33 Leꞌec ti jobooꞌ u tꞌan a caꞌ tuulu, acꞌüꞌ to. Leꞌec u yaj cananil a presojo, u pꞌoꞌaj u yajil a caꞌ tuul tuba jützꞌbooꞌo. Pachili, leꞌec a winic tac etelooꞌ u yetꞌoco, tzꞌabooꞌ u yocjaꞌ u men uchooꞌ u tzꞌocsaj. 34 Mas pachili, u bensajooꞌ a caꞌ tuul tu yotocho. U tzeentajooꞌ. Quiꞌ u yool alaꞌi tac etelooꞌ u yetꞌoc u men cajooꞌ u tzꞌoques a Jesusu. l  

Pues teꞌi. Tu samalili, tücaaꞌbooꞌ a soldado u menooꞌ aj il sipꞌil tiꞌi u yaj cananil a presojo. —Chaꞌooꞌ caꞌ xicooꞌ a winic a caꞌ tuulu,— cu tꞌanooꞌ a soldado tiꞌi u yaj cananil a presojo. 36 —Leꞌecooꞌ aj il sipꞌili, u tücaaꞌtajooꞌ caꞌ in chaꞌeꞌex,— cu tꞌan u yaj cananil a preso tiꞌi aj Pablojo. —U paataleꞌex a beel aleebe. Dios caꞌ u yileꞌex ti bej,— cu tꞌan tiꞌijooꞌ. 37 —I noꞌono, Romanojoꞌon. Leꞌecooꞌ aj il sipꞌili, u tzꞌajoꞌon ti jützꞌbül tu taanooꞌ a cristianojo. Maꞌ u yilajooꞌ wa yan ti sipꞌili. Pachili, u tzꞌajoꞌon ti presojil. Aleebe u cꞌatooꞌ caꞌ jocꞌocoꞌon ti mucul. Maꞌ ti jocꞌol. Yan u talelooꞌ aj il sipꞌil u jocꞌsoꞌono,— cu tꞌan aj Pablo tiꞌijooꞌ a soldadojo. m 38 Leꞌecooꞌ a soldadojo, u yadaj tiꞌijooꞌ aj il sipꞌil cꞌuꞌ u yadaj aj Pablojo. Leꞌec caꞌ u yubajooꞌ ti Romanojooꞌ a caꞌ tuulu, jacꞌooꞌ u yool. 39 Pues teꞌi. Cꞌochooꞌ u yilooꞌ a presojo. U cꞌaatajooꞌ caꞌ saꞌtesabücooꞌ u sipꞌil u men a caꞌ tuulu. U jocꞌsajooꞌ ichil a presojo. —Joqꞌueneꞌex ichil a caja,— cu tꞌanooꞌ tiꞌi a caꞌ tuulu. n 40 Leꞌec aj Pablo aj Silasa, jocꞌooꞌ ichil a presojo. Binooꞌ ichil u yotoch ix Lidia. Uchooꞌ u tꞌan etelooꞌ a hermano teꞌiji. Pachili, jocꞌooꞌ. Binooꞌ. o 35 

Tzꞌiicaji a caj Tesalonicaja.



 Pues teꞌi. U mansajooꞌ a caj Anfipolis a caj Apoloniaja. Cꞌochooꞌ ich caj Tesalonica. Yan a naj tuba walacooꞌ u cꞌajsic Dios aj Israel teꞌiji. 2 Jabix ilic a walac u betiqui, baaloꞌ ilic u betaj teꞌi aj Pablojo. Oqui ilic ti caꞌansaj ichil a naj abeꞌe. Ox pꞌeel ti u qꞌuinil a jedele, uchi u caꞌansajooꞌ ti baaloꞌ. p 3 Etel u juꞌum a Dioso, u yeꞌaj tiꞌijooꞌ ti yan u cꞌümic a yaj u yaj Saꞌalil a cristianojo. U yeꞌaj tiꞌijooꞌ ti yan u caꞌ cuxtal tucayeꞌil. —Leꞌec a Jesus a tan in wadic teꞌexe, leꞌec u yaj Saꞌalil a cristianojo,— cu tꞌan aj Pablo tiꞌijooꞌo. q 4 Yanooꞌ aj Israel a cajooꞌ u tzꞌoques a Jesusu. Cajooꞌ ti cambal etel aj Pablo etel aj Silasa. Yanooꞌ ilic a griego r u wich u tꞌan a walacooꞌ u tzꞌocsic a Dioso. Cajooꞌ u tzꞌoques a Jesusu. Yanooꞌ a noochꞌup a noochooꞌ u wich u meyaja. Cajooꞌ u tzꞌoques a Jesusu. s 5 Pues teꞌi. Leꞌecooꞌ aj Israel a maꞌ taꞌachooꞌ u tzꞌocsic a Jesusu, tanooꞌ u xüc‐ ooltic aj Pablo etel aj Silasa. Leꞌec a tanooꞌ u xüc‐oolili, u cüxtajooꞌ a cristiano a sacan leꞌec a maꞌ quiꞌooꞌ u naꞌata. U muchꞌquintajooꞌ a cristianojo. U licꞌsajooꞌ u tzꞌiiquil a caja. Cꞌochooꞌ tu yotoch aj Jason u cüxte aj Pablo etel aj Silas tu cꞌasili. U cꞌatiintajooꞌ cuchi u benes tiꞌijooꞌ a cristianojo. t 6 Maꞌ u cüxtajooꞌ ichil u yotoch aj Jason. U müchajooꞌ aj Jason etelooꞌ a hermano a queꞌen teꞌiji. U bensajooꞌ tu taanooꞌ aj cünün caja. —Leꞌecooꞌ aj Pablo etel aj Silasa, walacooꞌ u cꞌascunticooꞌ u naꞌat a cristianojo. Aleebe udooꞌ waꞌyeꞌ,— cu tꞌanooꞌ ti chich tiꞌijooꞌ aj cünün caja. u 7 —Aj Jasono, uchi u tzꞌaj posado tiꞌijooꞌ. Yanooꞌ u sipꞌil tulacalooꞌ alaꞌooꞌo. Maꞌ quiꞌ tu cꞌaxül ti u ley a rey cꞌuꞌ a walacooꞌ u betiqui. Tanooꞌ u yadic: “Yan ulaacꞌ a reye, 1 

leꞌec a Jesusu,” cu tꞌanooꞌ a caꞌ tuulu,— cu tꞌanooꞌ a tanooꞌ u tzol tiꞌijooꞌ aj cünün caja. v 8 Leꞌec ti caꞌ u yubajooꞌ abeꞌe, tzꞌiicajooꞌ a cristianojo. Tzꞌiicajooꞌ ilic aj cünün caj teꞌiji. 9 U tocajooꞌ u taqꞌuin aj Jason etelooꞌ u yetꞌoc. —Caꞌ jocꞌocooꞌ aj Pablo etel aj Silas ich caj, bel ti caꞌa ti wusquinteꞌex a taqꞌuin,— cu tꞌanooꞌ tiꞌi aj Jason etelooꞌ u yetꞌoc. Pachili, u chaꞌajooꞌ aj Jason eteleooꞌ u yetꞌoc caꞌ xicooꞌ.  



 



Cꞌochooꞌ aj Pablo etel aj Silas ich caj Berea.



Pues teꞌi. Leꞌec ti oqui a acꞌüꞌü, leꞌecooꞌ a hermano teꞌiji, u tücaaꞌtajooꞌ aj Pablo etel aj Silas ti a caj Bereaja. Leꞌec ti cꞌochooꞌ teꞌi, ocooꞌ ichil a naj tuba walacooꞌ u cꞌajsic a Dios aj Israele. w 11 Leꞌecooꞌ aj Israel a queꞌen ichil a caj Bereaja, mas listojooꞌ u yubi a tꞌan tuwichooꞌ boon a queꞌen ichil a caj Tesalonicaja. Quiꞌooꞌ u yool u yubi cꞌuꞌ a tan u yadic aj Pablojo. Sansamal walacooꞌ u xoquic u juꞌum a Dios caꞌ u yilooꞌ wa jaj u tꞌan aj Pablo etel aj Silasa. x 12 Yanooꞌ teꞌi a cajooꞌ u tzꞌoques a Jesusu. Leꞌecooꞌ abeꞌe, leꞌecooꞌ aj Israel u yetꞌocooꞌ aj Griegojo y. Alaꞌooꞌo, leꞌecooꞌ a noochꞌup a nooch u wichil u meyaj etelooꞌ a winiqui. 13 Pues teꞌi. Leꞌecooꞌ aj Israel a maꞌ taꞌachooꞌ u tzꞌocsic a Jesus ich caj Tesalonica, u yubajooꞌ ti tan u yadic u pectzil Dios ich caj Berea. Binooꞌ teꞌi. U licꞌsajooꞌ u tzꞌiiquil a caja. z 14 Tu seebal tücaaꞌbi aj Pablo tac chiꞌ cꞌacꞌnaab u men boon a hermano a queꞌen teꞌiji. Leꞌec aj Silas u yetꞌoc aj Timoteojo, pꞌaatooꞌ teꞌi ich caj Berea. a 15 Leꞌec boon a tanooꞌ u bensic aj Pablojo, u bensajooꞌ tac ich caj Atenas. —Caꞌ a wadeꞌex tiꞌijooꞌ aj Silas etel aj Timoteo caꞌ u seebtooꞌ u bajil caꞌ talacooꞌ ti jomol,— cu tꞌan aj Pablo tiꞌijooꞌ u yaj pꞌatil. Pachili, uscꞌajooꞌ. b 10 



 



 



 



 



 



Teꞌi queꞌen aj Pablo ich caj Atenasa.



Pues teꞌi. Leꞌec aj Pablojo, tan u paacꞌtic u cꞌocholooꞌ aj Silas etel aj Timoteo ich caj Atenas. U yilaj ti top yanooꞌ a polbil muñeca a walacooꞌ u tzꞌeec ti u dios caꞌax tubajac ich caj. Yajaji u yool u men. c 17 Leꞌec ti caꞌ u yilaj a baaloꞌo, oqui ichil a naj tuba walacooꞌ u cꞌajsic a Dios aj Israele. Uchi u tꞌan etelooꞌ aj Israel teꞌi y etelooꞌ a maꞌ Israel leꞌec a walacooꞌ u cꞌajsic a Dios teꞌiji. Pues teꞌi. Sansamal walac u beel ti tꞌan etelooꞌ a cristiano leꞌec tuba muchꞌaꞌanooꞌ ti conol ti calle. 18 Cꞌümbi aj Pablo u menooꞌ a Epicureo u cꞌabaꞌooꞌ u naꞌata, y u menooꞌ a Estoico u cꞌabaꞌooꞌ u naꞌata. —¿Cꞌuꞌ a tan u yadic toꞌon alaꞌaji? Top chawac u pach u tꞌan,— cu tꞌanooꞌ. —Tan wal u tzicbaltic ulaacꞌooꞌ a dioso,— cu tꞌanooꞌ ulaacꞌ. U yadajooꞌ a baaloꞌ u men tan u tzicbaltic a Jesus aj Pablojo. Tan ilic u tzicbaltic u caꞌ cuxtal a maca. 19 Pues teꞌi. Alaꞌooꞌo, u bensajooꞌ aj Pablo tac ti jun pꞌeel cuuchil u cꞌabaꞌ Areopago. —Ti cꞌati ti quiꞌ wuꞌyi cꞌuꞌ a tan a wadiqui. Tan to ti caal ti 16 

wuꞌyi cꞌuꞌ a tan a wadiqui,— cu tꞌanooꞌ tiꞌi aj Pablojo. 20 —Maꞌax jun sut ti wuꞌyi a jabix a tan a wadiqui. Ti cꞌati ti wuꞌyi u tojil a tꞌan,— cu tꞌanooꞌ tiꞌi aj Pablojo. 21 Leꞌecooꞌ a uchben ich caj Atenas etelooꞌ a chen cꞌochooꞌ to teꞌiji, baaloꞌ walacooꞌ u mansic a qꞌuin u yubi wa u yadüꞌ leꞌec a cꞌuꞌ a tan to u caal u yubooꞌo. Jadiꞌ a quiꞌ tu wich u betooꞌo. 22 Pues teꞌi. Waꞌlaji aj Pablo tu taanooꞌ ichil a Areopagojo. —I ncheꞌex winiqueꞌex Atenas,— cu tꞌan. —Jabix tin wiliqui, top quiꞌeꞌex ta wich a cꞌajes a diosileꞌex,— cu tꞌan aj Pablo tiꞌijooꞌo. d 23 —Maneen ti sut ich caj,— cu tꞌan aj Pablojo. —In wilaj cꞌuꞌ a walaqueꞌex a cꞌajsiqui. Tuwich jun pꞌeel u cuuchili, tzꞌiibaꞌan ti baalaꞌ: “Tiꞌi a Dios a maꞌ eelaꞌan wa yana.” Leꞌec a Dios abeꞌ a taneꞌex a cꞌajsic a maꞌ a weeleꞌexe, leꞌec a bel in quin tzicbalte teꞌexe,— cu tꞌan aj Pablo tiꞌijooꞌo. 24 —Leꞌec a Dios u betaj a yocꞌolcab etel tulacal a cꞌuꞌ a yan ichili, leꞌec u Noochil a caꞌan etel a yocꞌolcaba. Maꞌ taꞌach u cuntal ichil a naj a betabi tiꞌi u men cristiano,— cu tꞌan aj Pablo tiꞌijooꞌo. e 25 —Leꞌec a Dioso, yan tiꞌi tulacal a cꞌuꞌ u cꞌatiji. Maꞌax cꞌuꞌ aj beel tiꞌi a caꞌax cꞌuꞌac a betabi u men a cristianojo. Leꞌec a Dioso, walac u tzꞌeec u cuxtal a cristianojo. Walac u tzꞌeec u yicꞌ. Tulacal a cꞌuꞌ a yana, walac u tzꞌeec tiꞌijooꞌ u nuꞌcul u cuxtal,— cu tꞌan aj Pablo tiꞌijooꞌo. f 26 —L eꞌec a Dioso, u betaj jun tuul a winiqui. Etel a winic abeꞌe, yanaji tulacal a cristiano yocꞌolcab. U wecajooꞌ tuwich a yocꞌolcaba. Payanbej u yadaj biqꞌuin u yantal a cristianojo, y tuba u beel ti cuxtal a cristianojo,— cu tꞌan aj Pablo tiꞌijooꞌo. g 27 —Leꞌec a Dioso, u betaj tulacal abeꞌe, u men u cꞌati caꞌ eeltabüc u menooꞌ a cristianojo. Uchac u yemelooꞌ u yool u yeelte a Dioso. Maꞌ naach queꞌen alaꞌaji. Nützꞌaꞌan ti tulacaloꞌon,— cu tꞌan aj Pablo tiꞌijooꞌo. h 28 —U cuxquintajoꞌon a Dioso. Pataloꞌon ti peques ti bajil u men. Yanoꞌon u men. Baalaꞌ u yadaj jun tuul uchben a wetcaaleꞌex leꞌec a seeb u yoolo: “Tulacaloꞌono, u mejenoꞌon Dios,” cu tꞌan,— cu tꞌan aj Pablo tiꞌijooꞌ aj Atenasa. i 29 —Wa jaj ti leꞌec u mejenoꞌon a Dioso, maꞌ quiꞌ caꞌ ti tzꞌoques jabix dios a polbil muñeca a betabi etel oro wa plata wa tunich. Abeꞌe, winic u betaj. Jabix caꞌ u tuclaja, baaloꞌ caꞌ u betaj,— cu tꞌan aj Pablo tiꞌijooꞌo. j 30 —Leꞌec a Dios ti caꞌana, u betaj jabix maꞌ u yilaj cꞌuꞌ u betajooꞌ a cristiano leꞌec ti maꞌax to u yeeltooꞌ ti yan a Dioso. Aleebe tan u yadic a Dios tiꞌijooꞌ tulacal a cristiano yocꞌolcab: “Jeleꞌex a tucul. Tucleꞌex a quiꞌi,” cu tꞌan a Dioso,— cu tꞌan aj Pablo tiꞌijooꞌ aj Atenasa. k 31 —Leꞌec a Dioso, u tzꞌaj u qꞌuinil u yilbil u sipꞌil a cristiano yocꞌolcab ti tojo. Bel u caꞌa ilbil a sipꞌil u men a winic a yeetbi u men a Dioso. U yeꞌaj tiꞌijooꞌ tulacal a cristiano ti jaj cꞌuꞌ u yadaj u men leꞌec ti quimi a winic abeꞌe, u caꞌ cuxquintaj,— cu tꞌan aj Pablo tiꞌijooꞌo. l  

Pues teꞌi. Leꞌec ti caꞌ u yubajooꞌ u caꞌ cuxtal a cristianojo, yan a cajooꞌ u cheꞌejte aj Pablojo. —Biqꞌuin ac to uchac ti wuꞌyic a tꞌan yocꞌol abeꞌe,— cu tꞌanooꞌ ulaacꞌ. 33 Pues teꞌi. Joqꞌui aj Pablo tu yaamooꞌ aj Atenasa, m 34 pero yan a binooꞌ tu pach aj Pablojo. Cajooꞌ u tzꞌoques a Jesusu. Tu yaamooꞌ abeꞌe, yan jun tuul a winiqui, aj Dionisio u cꞌabaꞌ. Alaꞌaji, jun tuul tu yaamooꞌ aj cünün caj a walac u meyaj ichil jun pꞌeel cuuchil u cꞌabaꞌ Areopago. Ulaacꞌ tucayeꞌ a caji u tzꞌoques a Jesusu, ix Damaris u cꞌabaꞌ ix chꞌupu. Yanooꞌ ulaacꞌ. n 32 

Cꞌochi aj Pablo ich caj Corinto.



 Pues teꞌi. Joqꞌui aj Pablo ich caj Atenasa. Bini ichil a caj Corintojo. 2 Ichil a caj abeꞌe, u cꞌümaj jun tuul u yetcaal aj Israele, aj Aquila u cꞌabaꞌ. Cuenta Ponto u caal alaꞌaji. Leꞌec aj Aquila u yetꞌoc u yütan ix Priscilaja, queꞌen ich caj Corinto u men jocꞌooꞌ to ich cuenta Italia u men leꞌec a rey Claudiojo, u yadaj caꞌ laj jocꞌocooꞌ aj Israel ich caj Roma. Aj Pablojo, bini ti sut etelooꞌ. o 3 Leꞌec u meyajooꞌo, leꞌec ilic u meyaj aj Pablojo. Walacooꞌ u betic aj nocꞌ naja. Leꞌec aj Pablojo, uchi u posado etel aj Aquilaja. Uchi u meyaj teꞌi. p 4 Amal u qꞌuinil a jedele, walac u beel aj Pablo ichil a naj tuba walacooꞌ u cꞌajsic Dios aj Israele. Walac u yadic u pectzil a Dios tiꞌijooꞌ aj Israele, y tiꞌijooꞌ a maꞌ Israele. Tan u jeelelooꞌ u tucul caꞌ u tzꞌoquesooꞌ a Jesusu. 5 Pues teꞌi. Jocꞌooꞌ ich cuenta Macedonia aj Silas u yetꞌoc aj Timoteojo. Leꞌec ti cꞌochooꞌ ich caj Corinto alaꞌooꞌo, u pꞌütaj u beteꞌ aj nocꞌ naj aj Pablojo. Tulacal a qꞌuini, tan u yadic tiꞌijooꞌ aj Israel u pectzil a Dios aj Pablojo. —Leꞌec a Jesusu, leꞌec u yaj Saꞌalil a cristianojo,— cu tꞌan tiꞌijooꞌ. q 6 Licꞌooꞌ u tzꞌiiquil aj Israel yocꞌol aj Pablojo. Cajooꞌ u pꞌaꞌaste aj Pablojo. Leꞌec aj Pablojo, u liijtaj u nocꞌ tiꞌi caꞌ cꞌaxüc u luꞌumil u nocꞌ tiꞌi u pꞌis caꞌ u yilooꞌ ti maꞌ quiꞌ a cꞌuꞌ u betajooꞌo. —Inene, maꞌ yan in sipꞌil. In wadaj teꞌex u pectzil a Dioso. Wa caꞌ xiqueꞌex ichil a cꞌasa, teꞌex pꞌatal. Aleebe bel in caꞌa ti tzicbal etelooꞌ a maꞌ Israele,— cu tꞌan aj Pablo tiꞌijooꞌ u yetcaal aj Israele. r 7 Pues teꞌi. Joqꞌui ichil a naj abeꞌe. Bini ichil u yotoch aj Justo, leꞌec a nützꞌaꞌan ti a naj abeꞌe. Alaꞌaji, walac ilic u tzꞌocsic a Dioso. 8 Pues teꞌi. Yan jun tuul a winiqui, aj Crispo u cꞌabaꞌ. Walac u cününtic a naj tuba walacooꞌ u muchꞌtal aj Israel u cꞌajes a Dioso. Caji u tzꞌoques a Jesusu. Baaloꞌ ilic tulacalooꞌ u yetꞌoc. Leꞌec ti caꞌ u yubaj u pectzil a Dios a caj Corintojo, yanooꞌ a cajooꞌ u tzꞌoques a Jesusu. Tzꞌabooꞌ ti ocjaꞌ. s 9 Pues teꞌi. Jun pꞌeel acꞌüꞌ u yilaj jun pꞌeel baꞌal ich jabix nümül aj Pablojo. —Maꞌ a saactal,— cu tꞌan a Noochtzil tiꞌi ich jabix nümül. —Adüꞌ in pectzil tiꞌijooꞌ a cristianojo. Maꞌ a pꞌütic,— cu tꞌan tiꞌi aj Pablojo. t 10 —Tan in 1 

cününtiquech. Maꞌax mac bel u caꞌa u yajcunteech. Yanooꞌ ichil a caj adaꞌa, belooꞌ u caꞌa u tzꞌocseen,— cu tꞌan a Noochtzil tiꞌi aj Pablo ich jabix nümül. u 11 Jun pꞌe jaab y media queꞌen teꞌi ich caj Corinto aj Pablojo. Tan u caꞌansic a cristiano yocꞌol u tꞌan a Dioso. 12 Pues teꞌi. Leꞌec ti queꞌen aj Galion ti gobernador ich cuenta Acaya, muchꞌlajooꞌ aj Israel u betooꞌ a cꞌas tiꞌi aj Pablojo. U bensajooꞌ yotoch caj. 13 —Jabix ti tan u caꞌansic a cristiano caꞌ u tzꞌoques Dios a winic adaꞌa, maꞌ quiꞌ tu cꞌaxül ti a leye,— cu tꞌanooꞌ aj Israel tiꞌi aj Galion. 14 Leꞌec ti bel to u caꞌa ti nuuc aj Pablojo, caji ti tꞌan aj Galion leꞌec a gobernadoro. —Uꞌyeeneꞌex aj Israel. Wa cuchi u betaj a cꞌas aj Pablojo, wa cuchi top yaj u betaja, jedeꞌec cuchi in wuꞌyic a tꞌaneꞌex,— cu tꞌan aj Galion. v 15 —Jadiꞌ tzꞌiiqueꞌex yocꞌlal a cꞌuꞌ a walac u caꞌansic alaꞌaji. Tzꞌiiqueꞌex u men cꞌuꞌ u yadajooꞌ a uchben cristiano aj Israele. Tzꞌiiqueꞌex u men a ley a teꞌexe. Incheꞌexe, caꞌ a wileꞌex abeꞌe. Maꞌ ineni,— cu tꞌan aj Galion tiꞌijooꞌ aj Israele. w 16 Pachili, toolbooꞌ tulacalooꞌ pach naj. x 17 Leꞌecooꞌ aj Griegojo y, u müchajooꞌ a winic aj Sostenese, leꞌec u noochil a naj tuba walacooꞌ u muchꞌtal aj Israele. U jützꞌajooꞌ tu chiꞌ u yotoch caj. Leꞌec aj Galiono, u betaj jabix maꞌ u yilaj cꞌuꞌ u betajooꞌo. z  



 



 



 



 



 



 



Uscꞌaji aj Pablo ich caj Antioquiaja. Caꞌ joqꞌui tu yox sut u manül u tzicbalte u tꞌan a Dioso.



Pues teꞌi. Leꞌec aj Pablojo, queꞌen ilic teꞌi ich caj Corinto yaab qꞌuin. —Paꞌte in seꞌ beeleꞌex,— cu tꞌan tiꞌijooꞌ a hermano teꞌiji. Jocꞌooꞌ teꞌi aj Pablo u yetꞌocooꞌ ix Priscila etel aj Aquilaja. Binooꞌ ich caj Cencrea. Leꞌec ti jobi u betic cꞌuꞌ u yadaj tiꞌi a Dios ti bel u cu beteꞌ aj Pablojo, u tzꞌaj u bajil ti cꞌoꞌosbol. Ocooꞌ ichil a barcojo. Binooꞌ ich cuenta Siria. a 19 Cꞌochooꞌ ichil a caj Efesojo. Pꞌaatooꞌ teꞌi ix Priscila etel aj Aquilaja. Pues teꞌi. Oqui aj Pablo ichil a naj tuba walacooꞌ u muchꞌtal aj Israel u cꞌajes a Dioso. U yadaj tiꞌijooꞌ u pectzil a Dioso. 20 Cꞌaatbi tiꞌi caꞌ culac teꞌi tzeecac pero maꞌ u cꞌatiintaj. 21 —Yan in mansic a fiesta a watac ich caj Jerusalen. Wa quiꞌ tu wich Dios in wuscꞌal waꞌyeꞌe, wataquen,— cu tꞌan tiꞌijooꞌ. Joqꞌui ichil a caj Efesojo. Oqui ichil a barcojo. Bini. b 22 Pues teꞌi. Leꞌec ti cꞌochi ichil a caj Cesareaja, chen mani. Bini tac ichil a caj Jerusalene. U chiitajooꞌ boon a hermano teꞌiji. Leꞌec ti joqꞌui teꞌi, bini tac ichil a caj Antioquiaja. 23 Maꞌ yaab qꞌuin culaji teꞌi. Pachili, joqꞌui tucayeꞌil. Bini ich cuenta Galacia ich cuenta Frigia. Tan u sutintic boon a hermano teꞌiji. Tan u chichcunticooꞌ u yool. c 18 

Pues teꞌi. Yan jun tuul aj Israele, aj Apolos u cꞌabaꞌ. Alejandria u cꞌabaꞌ u caal. Cꞌochi to ich caj Efeso. Patal ti tꞌan alaꞌaji. U yeel ti quiꞌ u tꞌan a Dios a tzꞌiibaꞌana. d 25 Albi tiꞌi cꞌuꞌ u yadaj aj Juan aj tzꞌaj ocjaꞌ yocꞌol a Noochtzili. Tulacal u yool walac u tzicbaltic a Noochtzil aj Apoloso. Jaj cꞌuꞌ a walac u yadic yocꞌol a Jesusu, pero jadiꞌ jabix u yadaj aj Juana, jadiꞌ u yeel alaꞌaji. e 26 Maꞌ saac alaꞌaji. Caji ti tꞌan ichil a naj tuba walacooꞌ u muchꞌtal aj Israele. Leꞌec ix Priscila etel aj Aquilaja, u yubajooꞌ u tꞌan. U bensajooꞌ aj Apolos tu junal. U yadajooꞌ tiꞌi aj Apolos cꞌuꞌ a maꞌ u yeel yocꞌol a Dioso. 27 Pues teꞌi. Aj Apoloso, u cꞌatiintaj beel ich cuenta Acaya. Leꞌecooꞌ a hermano ich caj Efesojo, u yaantajooꞌ aj Apoloso. U tzꞌiibtajooꞌ a carta tiꞌijooꞌ a hermano ich cuenta Acaya caꞌ u cꞌümooꞌ aj Apoloso. Leꞌec ti cꞌochi teꞌiji, u yaantajooꞌ ti quiꞌ caꞌ chichacooꞌ u yool. Leꞌec a Dioso, u chꞌaꞌaj u yotzilil alaꞌooꞌo, mentücü, tanooꞌ u tzꞌocsic a Jesusu. f 28 Tu taanooꞌ a cristianojo, tan u tzicbal etelooꞌ u yetcaal aj Israel aj Apoloso. Mas patal alaꞌaji tu wichooꞌ. Etel u juꞌum a Dioso, u yeꞌaj tiꞌijooꞌ aj Israel tu jajil ti leꞌec u yaj Saꞌalil a cristianojo, leꞌec a Jesusu. g 24 

Cꞌochi aj Pablo ich caj Efeso.



 Pues teꞌi. Leꞌec ti queꞌen to ich caj Corinto aj Apoloso, tan u beel aj Pablo tuba yan a witz a yaaba. Cꞌochi ich caj Efeso. Teꞌi u cꞌümaj u bajil etelooꞌ a cristiano a walacooꞌ u tzꞌocsic u tꞌan aj Juan aj tzꞌaj ocjaꞌa. h 2 —Leꞌec ti cajeꞌex to a tzꞌoquese, ¿a cꞌümajeꞌex wa u Püsücꞌal a Dioso?— cu tꞌan aj Pablo tiꞌijooꞌo. —Maꞌ,— cu tꞌanooꞌ tiꞌi. —Maꞌax ti wuꞌyaj wa yan u Püsücꞌal a Dioso,— cu tꞌanooꞌ tiꞌi. i 3 —¿Cꞌuꞌ ti ocjaꞌil a cꞌümajeꞌex?— cu tꞌan aj Pablo tiꞌijooꞌo. —Ti cꞌümaj a ocjaꞌ jabix caꞌ u yadaj aj Juan aj tzꞌaj ocjaꞌa,— cu tꞌanooꞌ tiꞌi. j 4 —Leꞌec aj Juana, u tzꞌaj ti ocjaꞌ boon u jelajooꞌ u tucul caꞌ u tuclooꞌ a quichꞌpan tuculu. “Tzꞌocseꞌex mac a watac to pachili,” cu tꞌan aj Juan uchi. Leꞌec abeꞌe, leꞌec a Jesusu, leꞌec u yaj Saꞌalil a cristianojo,— cu tꞌan aj Pablo tiꞌijooꞌ boon a walacooꞌ u tzꞌocsic aj Juana. k 5 Leꞌec ti caꞌ u yubajooꞌ abeꞌe, u cꞌümajooꞌ a ocjaꞌ tu cꞌabaꞌ a Noochtzili, leꞌec a Jesusu. l 6 Pachili, leꞌec aj Pablojo, u tzꞌaj u cꞌüꞌ yocꞌolooꞌ u pol. Oqui u Püsücꞌal a Dios ichilooꞌ u püsücꞌala. Leꞌecooꞌ abeꞌe, uchooꞌ u tꞌan etel a tꞌan a jumpaay u wich leꞌec a maꞌ u yeelooꞌo. U yadajooꞌ ilic u tꞌan a Dioso. m 7 Alaꞌooꞌo, doce tuulooꞌ tu bajil. 8 Pues teꞌi. Leꞌec aj Pablojo, ox pꞌe uj queꞌen ich caj Efeso. Tan ti tan u yocol ichil a naj tuba walacooꞌ u muchꞌtal aj Israele. Maꞌ saac ti tꞌan aj Pabloji. U 1 

tzicbaltaj biqui ti walac u tücaaꞌ a Dios yocꞌlal caꞌ tzꞌocsabüc u tꞌan. n 9 Yan a top maꞌ yan qꞌuin u yubaj tꞌan tu yaamooꞌ a cristiano abeꞌe. Leꞌecooꞌ abeꞌe, maꞌ u cꞌatooꞌ u tzꞌoques aj Pablojo. U yadajooꞌ a cꞌas yocꞌol a Jesucristo tu taanooꞌ a cristianojo. Pꞌütbooꞌ alaꞌooꞌ u men aj Pablojo. U bensajooꞌ boon a cajooꞌ u tzꞌoques a Jesus tu pacha. Aj Pablojo, caji ti tzicbal etelooꞌ alaꞌooꞌ sansamal ichil u escuela a maestro u cꞌabaꞌ aj Tiranno. o 10 Caꞌ pꞌe jaab u betaj ti baaloꞌ aj Pablojo, mentücü, tulacal a boon a queꞌen ich cuenta Asia caꞌax aj Israelooꞌ caꞌax maꞌ, u yubajooꞌ u pectzil a Noochtzili. p 11 Pues teꞌi. Tzꞌabi tiꞌi aj Pablo u men Dios caꞌ u beteꞌ a noxiꞌ milagro. q 12 Leꞌec u paño wa ulaacꞌ u nocꞌ aj Pablojo, walac u bensabül tiꞌi a cꞌojaꞌana. Walac u chꞌanül u men. Walac u jocꞌol a cꞌacꞌasbaꞌal a queꞌen tu püsücꞌal u men. r 13 Pues teꞌi. Yanooꞌ aj Israel a walacooꞌ u manül cajil caj tiꞌi u yaaltic u joqꞌues a cꞌacꞌasbaꞌal ichil u püsücꞌal a maca. U tuclajooꞌ u yadüꞌ u cꞌabaꞌ a Noochtzil leꞌec a Jesus tiꞌi caꞌ u joqꞌesooꞌ a cꞌacꞌasbaꞌal ichil u püsücꞌal a maca. —“Etel u mucꞌ u cꞌabaꞌ a Jesus leꞌec a tzicbalbi u men aj Pablojo, tan ti wadic tech. Joqꞌuen,” quechac tiꞌi,— cu tꞌanooꞌ tu bajil. s 14 Pues teꞌi. Jun tuul u noochil u yaj mansaj tꞌan a cristiano tiꞌi a Dioso, Esceva u cꞌabaꞌ. Yan u mejen siete tuul. Leꞌecooꞌ a siete tuulu, tanooꞌ u yaaltic u yadüꞌ cꞌuꞌ u tuclajooꞌ u yadüꞌ tiꞌi a yan a cꞌacꞌasbaꞌal ichil u püsücꞌala. 15 Cꞌuꞌ betiqui, leꞌec a cꞌacꞌasbaꞌala, uchi u nuuc. —In weel u wich a Jesusu. In weel u wich aj Pablojo, pero ¿maqueꞌex incheꞌexe?— cu tꞌan a cꞌacꞌasbaꞌal tiꞌijooꞌ a siete tuulu. t 16 Pues teꞌi. Leꞌec a winic a yan a cꞌacꞌasbaꞌal ichil u püsücꞌala, u pulaj u bajil yocꞌol a siete tuulu. Choꞌbooꞌ u men a jun tuulu. Yajcunbooꞌ a siete tuulu. Pitnocꞌooꞌ ti jocꞌooꞌ ichil a naja. Puutzꞌooꞌ. 17 Weecooꞌ u pectzil ich caj Efeso cꞌuꞌ a maniji. Leꞌecooꞌ aj Israel etelooꞌ a maꞌ Israele, u yubajooꞌ. Saacajooꞌ. U yadajooꞌ u quiꞌil u cꞌabaꞌ a Noochtzil a Jesusu. u 18 Yanooꞌ aj pulyaꞌaj a tanooꞌ u tzꞌocsic a Jesusu, u tzolajooꞌ a cꞌas u betajooꞌo. v 19 Yanooꞌ aj pulyaꞌaja, u talesajooꞌ u juꞌumil u meyaj. U chuwajooꞌ tu taan tulacal a cristianojo. Xocbi u tool a juꞌum abeꞌe. Watac cincuenta mil pꞌeel a taqꞌuin u tool. w 20 Baaloꞌ ti chicaꞌan ti yan u mucꞌ u pectzil a Noochtzili. Yaabooꞌ a cristiano a cajooꞌ u tzꞌoques u tꞌan a Noochtzili. x 21 Pues teꞌi. Leꞌec ti uchi tulacal abeꞌe, aj Pablojo, u cꞌatiintaj beel ti sut ich cuenta Macedonia ich cuenta Acaya. Tu pach abeꞌe, yan u beel ich caj Jerusalen. —Leꞌec caꞌ manüquen teꞌiji, yan in beel in wilaꞌ a caj Romaja,— cu tꞌan aj Pablo tu bajili. y 22 U tücaaꞌtaj caꞌ tuul u yetꞌoc ich  

cuenta Macedonia, leꞌec aj Timoteo etel aj Erasto. Leꞌec aj Pablojo, culaji to ich cuenta Asia maꞌ yaab qꞌuin. z Tzꞌiicaji a caj Efesejo.



Pues teꞌi. Ti a qꞌuin ti tan u tuclic a beel aj Pablojo, liqꞌui u tzꞌiiquil u yaabil a cristiano yocꞌolooꞌ a hermanojo. a 24 Aj Demetrio u licꞌsaj u tzꞌiiquil a cristianojo. Walac u püt plata alaꞌaji. Walac u pütic a tzꞌiꞌ naj etel plata. Quet u wich a tzꞌiꞌ naj etel a cꞌunaj tuba walac u cꞌajsabül santo Diana. Yaab u naal u yetmeyaj u men aj Demetrio. b 25 U muchꞌquintajooꞌ u yetmeyaj etel boon ulaacꞌ a cꞌüs quet u meyajooꞌo. —In wetꞌoqueꞌex, ¿maꞌ wa a weeleꞌex ti etel a meyaj adaꞌa, yaab a taqꞌuin a walac ti betiqui?— cu tꞌan aj Demetrio tiꞌijooꞌo. —Ti weel,— cu tꞌanooꞌ tiꞌi. c 26 —¿Maꞌ wa taneꞌex a wilic a wuꞌyic cꞌuꞌ a tan u betic aj Pablojo?— cu tꞌan tiꞌijooꞌ. —Maꞌ chen waꞌyeꞌ ich caj Efeso, pero cꞌüs caꞌax tubajac ich cuenta Asia tan u jelic u tucul a cristiano aj Pablojo. Tan u tzꞌocsabül u tꞌan. “Ma jiil Dios a dios a betabi u men cristiano,” cu tꞌan aj Pablojo,— cu tꞌan aj Demetrio tiꞌijooꞌo. d 27 —Top maꞌ quiꞌ cꞌuꞌ a tan u yadic aj Pablojo,— cu tꞌan aj Demetriojo. —Uchac u jobol ti meyaj. Maꞌ jadiꞌ abeꞌe, leꞌecooꞌ a cristianojo, uchac u pꞌüticooꞌ u cꞌajsic u cꞌunajil santo Diana. Leꞌec a boon a queꞌen ich cuenta Asia wa cꞌüs tulacal a yocꞌolcaba, walac u cꞌajsic santo Diana. Belooꞌ u caꞌa u pꞌütüꞌ u cꞌajes adoꞌo,— cu tꞌan aj Demetrio tiꞌijooꞌ u yetꞌoc a walacooꞌ u püt plataja. 28 Pues teꞌi. Caꞌ u yubajooꞌ u tꞌana, tzꞌiicajooꞌ. —Nooch u cꞌabeetil a Dianaja, u diosil a caj Efesojo,— cu tꞌanooꞌ ti chich. e 29 Tanooꞌ u licꞌsic u tzꞌiiquil tu bajil a caja. Müchbi caꞌ tuul u yetmanül aj Pablojo. Leꞌec aj Gayo etel aj Aristarco u cꞌabaꞌ a caꞌ tuulu. Cuenta Macedonia u caalooꞌ. Muchꞌlajooꞌ a caj ti jomol ichil a noxiꞌ naja. U bensajooꞌ a caꞌ tuul teꞌi. f 30 Leꞌec aj Pablojo, u cꞌatiintaj ocol ichil a naj abeꞌe. Maꞌ ilic chaꞌbi caꞌ xiꞌic u menooꞌ boon a hermano a teꞌiji. 31 Yanooꞌ a nooch u wichilooꞌ u meyaj ich cuenta Asia a quiꞌooꞌ tu wich aj Pablojo. U tücaaꞌtajooꞌ u pectzil tiꞌi aj Pablo tiꞌi maꞌ u yocol ichil a noxiꞌ naj abeꞌe. g 32 Pues teꞌi. Leꞌecooꞌ a cristiano ichil a noxiꞌ naja, choconacooꞌ. Jujumpaay cꞌuꞌ a tanooꞌ u yadic a cristianojo. Maꞌ u yeelooꞌ cꞌuꞌ a tan u manülü. Leꞌec a yaabooꞌo, maꞌ u yeelooꞌ cꞌuꞌ caꞌa ti muchꞌaꞌanooꞌ. 33 Leꞌecooꞌ aj Israele, u tutulcaꞌtajooꞌ aj Alejandro tu taanooꞌ a yaaba. Yanooꞌ tu yaam a yaaba, u yadajooꞌ tiꞌi aj Alejandro cꞌuꞌ caꞌa ti muchꞌaꞌanooꞌ a caja. Leꞌec aj. Alejandrojo, u pecsaj u cꞌüꞌ tiꞌi u pꞌüticooꞌ u peec a cristianojo. —Maꞌ yan u sipꞌil aj Israele,— cu tꞌanac cuchi tiꞌijooꞌ. h 34 Aj Alejandrojo, eeltabi ti aj 23 

Israel alaꞌi u menooꞌ a yaaba, mentücü, cajooꞌ ti tꞌan ti chich. —Nooch u cꞌabeetil a Dianaja, u diosil a caj Efesojo,— cu tꞌanooꞌ ti chich. Watac caꞌ pꞌe hora tan ti tanooꞌ u yadic ti baaloꞌ. 35 Pues teꞌi. Aj tzꞌiib tiꞌi a caja, u wetꞌajooꞌ u tꞌan a cristianojo. —Winiqueꞌex ich caj Efeso,— cu tꞌan tiꞌijooꞌ. —Leꞌec a caj Efeso, leꞌec u yaj cananil u yotoch a santo Diana a top cꞌabeete. Tulacal a yocꞌolcaba, u yeel ti baaloꞌ. U yeelooꞌ ilic ti walac ti cününtic a tunich a cꞌaxi ti caꞌan leꞌec u pꞌis u wich Dianaja,— cu tꞌan aj tzꞌiib tiꞌijooꞌ a muchꞌaꞌanooꞌo. 36 —Maꞌax mac jedeꞌec u paatal u yadic wa chen tus abeꞌe, mentücü, mas quiꞌ caꞌ a seelteꞌex a bajil. Maꞌ a betiqueꞌex a caꞌax cꞌuꞌac wa sicꞌaꞌaneꞌex a wool ta bajil,— cu tꞌan aj tzꞌiib tiꞌijooꞌo. 37 —A talesajeꞌex waꞌyeꞌ a winicooꞌ adoꞌo, leꞌec u yetmanül aj Pablojo. Maꞌ uchooꞌ u xuuchꞌ ichil u yotoch ti dios, maꞌax u maclantꞌantajooꞌ ti dios,— cu tꞌan aj tzꞌiib. 38 —Wa leꞌec aj Demetrio u yetꞌocooꞌ u yetmeyaja, wa u cꞌatooꞌ u tzoloꞌ a maca, yan u beel u yadüꞌ tiꞌi aj il sipꞌil yotoch caj. Teꞌi jedeꞌec u paatal u yadic u sipꞌili,— cu tꞌan aj tzꞌiib tiꞌijooꞌ a cristianojo. 39 —Wa yan ulaacꞌ a cꞌateꞌex a wadüꞌü, yan a wadiqueꞌex tiꞌijooꞌ aj cünün caj ti muchꞌlacooꞌo,— cu tꞌan aj tzꞌiib tiꞌijooꞌ a cristianojo. 40 —Aleebe uchac ti cꞌaxül ichil ti sipꞌil u men muchꞌaꞌanoꞌon ti maꞌ yan u tojil. Maꞌ yan cꞌuꞌ a caꞌ ti wadüꞌü, wa caꞌ cꞌaatbüc ti chiꞌ,— cu tꞌan tiꞌijooꞌ a cristianojo. i 41 Leꞌec ti caꞌ u yadaj abeꞌ aj tzꞌiibi, u yadaj tiꞌijooꞌ a cristiano caꞌ jocꞌocooꞌ ichil a noxiꞌ naja. j  

Mani aj Pablo ich cuenta Macedonia cuenta Grecia k.



 Pues teꞌi. Leꞌec ti mani u tzꞌiiquil a caja, leꞌec aj Pablojo, u muchꞌquintajooꞌ boon a hermano ichil a caj abeꞌe. U chichcuntajooꞌ u yool etel u tꞌan. —Paꞌte in beeleꞌex,— cu tꞌan tiꞌijooꞌ. Joqꞌui teꞌi. Tan u beel ti cuenta Macedonia. l 2 Leꞌec ti tan u beele, walac u sutinticooꞌ a hermano cajil caj a queꞌen ti beje. Walac u chichcunticooꞌ u yool tu jajil etel u tꞌan. Despues cꞌochi ich cuenta Grecia m. 3 Queꞌen teꞌi ox pꞌe uj. Tan u tuclic u beel ich barco cuenta Siria. Caꞌ u yubaja, tanooꞌ u tuclic u quimsabül aj Pablo u menooꞌ aj Israel ich cuenta Grecia n. Aj Pablojo, u caꞌ tuclaj u yuscꞌal tu pach ich cuenta Macedonia. o 4 Yanooꞌ u yetꞌoc ti bej. Leꞌec aj Sopatere, Berea u caal. Queꞌen tu pach. Leꞌec aj Aristarco u yetꞌoc aj Segundo, Tesalonica u caalooꞌ. Queꞌenooꞌ tu pach. Teꞌi queꞌen aj Gayo, leꞌec a Derbe u caala. Teꞌi queꞌen aj Timoteojo. Teꞌi queꞌen aj Tiquico u yetꞌoc aj Trofimo. Cuenta Asia u caalooꞌ. Queꞌenooꞌ tu pach aj Pablo. p 5 Tulacalooꞌ alaꞌooꞌo, binooꞌ taanil. Tanooꞌ u paacꞌticoꞌon ich caj Troas. Inene, aj Lucasen. 6 Ich caj Filipos ti mansaj a fiesta leꞌec ti maꞌ taꞌach u jantabül a pan wa yan u levadurajil. 1 

Pachili, jocꞌoꞌon teꞌi. Ocoꞌon ichil a barcojo. Cinco qꞌuin queꞌenoꞌon ichil a barco ti cꞌochoꞌon ich caj Troas. Culajoꞌon teꞌi siete qꞌuin. q Mani ti sut aj Pablo ich caj Troas.



Pues teꞌi. Muchꞌaꞌanoꞌon ti Domingo ti acꞌüꞌ ti jante u cꞌajsabeeb a Noochtzili. Leꞌec aj Pablojo, tan u caꞌansicooꞌ a hermano ich caj Troas. Yan u jocꞌol ich caj tu samalil, mentücü, chawac u pach u tꞌan. Cꞌochi a chumuc acꞌüꞌü. Tan to u tꞌan. r 8 Muchꞌaꞌanoꞌon ichil a cuarto tu yox tzaam a naja. Yan ti yaab a cꞌaacꞌ ichil a cuarto abeꞌe. s 9 Tinaꞌan jun tuul chꞌajom Eutico u cꞌabaꞌ chiꞌ ventana. Emi u wüyül u men top chawac u pach u tꞌan aj Pablojo. Quimen ti wüyül. Cꞌaxi tac ti luꞌum. Emooꞌ u moloꞌ. Caꞌ u yilajooꞌo, quimi jumpul a chꞌajomo. 10 Pues teꞌi. Emi aj Pablojo. U meecꞌtaj a quimene. —Maꞌ u yajtaleꞌex a wool. Cuxaꞌan alaꞌaji,— cu tꞌan aj Pablo tiꞌijooꞌo. Baaloꞌ ti caꞌ cuxlaji a chꞌajomo. t 11 Naqꞌui aj Pablo tucayeꞌ. Jani teꞌi. Uchi u tꞌan etelooꞌ asto ti tan u sastal. Despues joqꞌui. Bini. 12 Cuxaꞌan ti bini pꞌütbül a chꞌajom tu yotoch u menooꞌ a hermanojo. Quiꞌooꞌ u yool u men cuxaꞌan a chꞌajomo. u 7 



 



 



 



 



 



Leꞌec ti joqꞌui ich caj Troas, bini ich caj Mileto.



Pues teꞌi. Leꞌec aj Pablojo, u cꞌatiintaj beel ti oc tac ti a caj Asono. Teꞌi u yocol ichil a barcojo. Inoꞌono, binoꞌon teꞌi taanil ich barco. v 14 Leꞌec ti caꞌ u cꞌümajoꞌon ichil a caj abeꞌe, oqui tiqui yaam ichil a barcojo. Binoꞌon ich caj Mitilene. 15 Jocꞌoꞌon teꞌi. Tu samalil ti mansaj cuenta Quio. Tu caꞌbejil cꞌochoꞌon ich cuenta Samos. Uchi ti jedel ich caj Trogilio. Tu yoxejil cꞌochoꞌon ich caj Mileto. 16 Leꞌec aj Pablojo, maꞌ u cꞌatiintaj u manes a qꞌuin ich cuenta Asia, mentücü, maꞌ binoꞌon ich caj Efeso. U cꞌatiintaj cꞌochol ich caj Jerusalen ti jomol wa yan biqui tiꞌi u mansic a fiesta u cꞌabaꞌ Pentecostes teꞌi. w 13 



 



 



 



Uchi u tzicbal aj Pablo etelooꞌ u yaj cananil boon a hermano a talooꞌ caj Efesojo.



Pues teꞌi. Aj Pablojo, queꞌen to ich caj Mileto. U tücaaꞌtaj u pectzil ich caj Efeso caꞌ talacooꞌ u yaj cananilooꞌ boon a hermano teꞌi. x 18 Leꞌec ti cꞌochooꞌo, caji ti tzicbal etelooꞌ. —Incheꞌexe, ¿maꞌ wa a weeleꞌex cꞌuꞌ in betaj leꞌec ti yaax udeen ich cuenta Asia asto tac leeb?— cu tꞌan tiꞌijooꞌ. —Ti weel,— cu tꞌanooꞌ tiꞌi. y 19 —In betaj u meyaj a Noochtzili, pero maꞌ in yeꞌaj in bajil wa jabix chen inen a pataleni. Uchi in wocꞌol u men maꞌ tan u tzꞌocsabül u tꞌan 17 

a Noochtzili. In cꞌümaj a yaj u men cꞌuꞌ u betajooꞌ ten in wetcaal aj Israele,— cu tꞌan aj Pablojo. 20 —Maꞌ in pꞌütaj in wadic teꞌex cꞌuꞌ a yan a wuꞌyiqueꞌexe. In wadaj teꞌex leꞌec ti muchꞌaꞌaneꞌex. In caꞌ adaj teꞌex ichileꞌex a wotoch a jujun tuuleꞌexe,— cu tꞌan aj Pablojo. 21 —“Jeleꞌex a tucul. Tucleꞌex a quichꞌpan tucul jabix u cꞌati a Dioso. Tzꞌocseꞌex ti Noochil a Jesucristojo,” queen tiꞌijooꞌ aj Israel y tiꞌijooꞌ a maꞌ Israele. ¿Maꞌ wa a weeleꞌex tulacal abeꞌe?— cu tꞌan aj Pablo tiꞌijooꞌ a talooꞌ ich caj Efesojo. —Ti weel,— cu tꞌanooꞌ tiꞌi. z 22 —Pues teꞌi. Aleebe leꞌec u Püsücꞌal a Dioso, tan u tücaaꞌtiquen ich caj Jerusalen. Maꞌ in weel cꞌuꞌ a bel in caꞌa in cꞌümüꞌ teꞌi,— cu tꞌan aj Pablojo. a 23 —“Bel a caꞌa ti presojil ich caj Jerusalen. Bel a caꞌa a cꞌümüꞌ a yaj teꞌiji,” cu tꞌan ten u Püsücꞌal a Dios ichil a jujun pꞌeel a caja,— cu tꞌan aj Pablo tiꞌijooꞌ boon a talooꞌ ich caj Efesojo. b 24 —Caꞌax quimiquen ich caj Jerusalen maꞌax cꞌuꞌi adoꞌo. Jadiꞌ in cꞌati in jobes a meyaj a tzꞌabi ten u men in Noochil a Jesucristojo. Leꞌec a meyaj abeꞌe, leꞌec ti tan in wadic tiꞌijooꞌ a cristiano u pectzil a Dioso, leꞌec biqui ti walac u chꞌaꞌic u yotzilil a cristianojo,— cu tꞌan aj Pablo tiꞌijooꞌ a talooꞌ ich caj Efesojo. c 25 —Maneen ta yaameꞌex biqꞌuin adoꞌo. In wadaj teꞌex biqui ti walac u tꞌücaaꞌ a Dioso. Aleebe in weel. Maꞌ ta caꞌ iliqueꞌex in wich tucayeꞌ, d 26 mentücü, aleebe, tan in wadic teꞌex. Wa yan mac a maꞌ tan u tzꞌocsic a Noochtzili, maꞌ yan in sipꞌil tiꞌi, e 27 porque maꞌ in pꞌütaj in wadüꞌ teꞌex tulacal u pectzil a Dioso,— cu tꞌan aj Pablo tiꞌijooꞌ boon a talooꞌ ich caj Efesojo. f 28 —Caꞌ a wileꞌex a bajil. Tzꞌabi teꞌex u men u Püsücꞌal a Dioso, ti incheꞌex u yaj cananil y u yaj caꞌansajilooꞌ a hermanojo, leꞌecooꞌ a tiꞌi a Dioso. Leꞌecooꞌ a hermanojo, ac boꞌlaꞌanooꞌ u sipꞌil u men a Noochtzil leꞌec ti quimsabi. g 29 In weel leꞌec ti jocꞌoquene, watacooꞌ a mac ta yaameꞌexe. Belooꞌ u cu tuseꞌex tiꞌi a pꞌütiqueꞌex a cꞌajes a Jesusu,— cu tꞌan aj Pablo tiꞌijooꞌo. h 30 —Ta yaameꞌex queꞌen mac a bel u caꞌa ti tus tiꞌijooꞌ boon a hermano tiꞌi u tzꞌocsabül u tꞌan alaꞌaji. i 31 Quiꞌ cününteꞌex a bajil. Cꞌajeseꞌex a ox pꞌe jaab ti queꞌenen ta yaameꞌexe. Ti qꞌuin ti acꞌüꞌ in caꞌansajeꞌex. Uchi in wocꞌol a meneꞌex. j 32 Aleebe, tan in pꞌütiqueꞌex tu cꞌüꞌ a Dioso, caꞌ u cününteꞌex. Leꞌec u tꞌan a Dioso, jedeꞌec u paatal u chichcuntiqueꞌex a wool. U tꞌan a Dioso, jedeꞌec ilic u paatal u tzꞌeec teꞌex a cuuchil ti caꞌan tu yaamooꞌ u chucaan tulacal boon a tiꞌi a Dioso,— cu tꞌan aj Pablo tiꞌijooꞌo. k 33 —Maꞌ in tzꞌiꞌlaj u taqꞌuin maꞌax u nocꞌ a maꞌax maca. l 34 Uchi in meyaj tiꞌi in qꞌuexical cꞌuꞌ a cꞌabeet ten y cꞌuꞌ a cꞌabeet tiꞌijooꞌ in wetꞌoc ti bej,— cu tꞌan aj Pablo tiꞌijooꞌo. m 35 —Ti baaloꞌ in yeꞌaj teꞌex ti yan ti beel ti meyaj y ti waanticooꞌ mac a maꞌax cꞌuꞌ a yan tiꞌiji. Cꞌajeseꞌex u tꞌan a Noochtzil a Jesus  

ti caꞌ u yadaj: “Leꞌec a mac a tan u sijic a cꞌuꞌaca, mas quiꞌ u yool tuwich a mac a tan u cꞌümic abeꞌe,” cu tꞌan a Jesusu,— cu tꞌan aj Pablo tiꞌijooꞌo. n 36 Leꞌec ti jobi u yadic abeꞌe, aj Pablojo, xonlaji teꞌi. Caji ti tꞌan etel Dios u yetꞌocooꞌ u chucaan a talooꞌ ich caj Efesojo. 37,38 Pachili, uchooꞌ u yocꞌol u men u yajilooꞌ u yool u men albi tiꞌijooꞌ ti maꞌ tu caꞌ ilbil u wich aj Pablojo. Alaꞌooꞌo, u meecꞌtajooꞌ aj Pablojo. U yutzintajooꞌ jabix ti sucooꞌ u beteꞌ tu caal. Despues binooꞌ u pꞌütüꞌ aj Pablo ich barco. o  



 



21



Tan to u beel aj Pablo ich caj Jerusalen.



 Pues teꞌi. Inen aj Lucasen. Jocꞌoꞌon tu yaamooꞌ a talooꞌ caj Efeso. Ocoꞌon ichil a barcojo. Binoꞌon ti toj cuenta Cos. Tu samalili, cꞌochoꞌon cuenta Rodas. Jocꞌoꞌon teꞌi. Binoꞌon caj Patara. 2 Ich caj Patara ti cüxtaj ulaacꞌ a barco a bel u caꞌa cuenta Fenicia. Ocoꞌon ichili. Binoꞌon. 3 Cꞌochoꞌon tuba chicaꞌan cuenta Chipre. Chen manoꞌon ti sur p ti a luꞌum adoꞌo. Binoꞌon cuenta Siria. Ocoꞌon ich caj Tiro tuba yan u jocꞌol u cuch a barcojo. q 4 Pues teꞌi. Ti cüxtajooꞌ a hermano teꞌi, y culajoꞌon siete qꞌuin etelooꞌ. Albi tiꞌijooꞌ a queꞌen ich caj Tiro u men u Püsücꞌal Dios cꞌuꞌ ti yajil a bel u caꞌa u cꞌümüꞌ aj Pablo ich caj Jerusalen, mentücü, u yadajooꞌ tiꞌi: —Maꞌ a beel ich caj Jerusalen,— cu tꞌanooꞌ tiꞌi. r 5 Leꞌec ti mani a siete qꞌuini, yan ti caꞌ ocol ichil a barcojo. Tulacalooꞌ a hermano tac etelooꞌ u yütan etelooꞌ u mejen, binooꞌ u pꞌütoꞌon pach caj. Xonlajoꞌon chiꞌ jaꞌ ti tꞌan etel a Dioso. s 6 —Paꞌte ti beel,— coꞌon tiꞌijooꞌ. Pachili, ocoꞌon ichil a barcojo. Alaꞌooꞌo, uscꞌajooꞌ. 7 Pues teꞌi. Jocꞌoꞌon ich caj Tiro. Binoꞌon ich caj Tolemaida. Teꞌi ti pꞌütaj a beel ichil a barcojo. Ti chiitajooꞌ boon a hermano ich caj Tolemaida. Jadiꞌ jun pꞌe qꞌuin queꞌenoꞌon teꞌi. 8 Tu samalili, jocꞌoꞌon teꞌi. Binoꞌon ich caj Cesarea. Ocoꞌon ichil u yotoch aj Felipe ti posado. Alaꞌaji, jun tuul tu yaam a siete tuulu, leꞌec u tzeentajooꞌ ix maꞌicham ich caj Jerusalen biqꞌuin adoꞌo. Walac u tzicbaltic a Noochtzil aj Felipeje. t 9 Yan u mejen cuatro tuul. Ix chuꞌooꞌ u mejen. Maꞌ yanooꞌ u yicham. Walacooꞌ u yadic u tꞌan a Dios a cuatro tuulu. u 10 Pues teꞌi. Yaab qꞌuin queꞌenoꞌon teꞌi leꞌec ti cꞌochi jun tuul a winiqui, aj Agabo u cꞌabaꞌ. Tali cuenta Judea. Walac u yaalbül tiꞌi u men u Püsücꞌal a Dios cꞌuꞌ a yantal u caꞌaja. v 11 Cꞌochi aj Agabo tiqui wetel. Alaꞌaji, u jocꞌsaj u correa aj Pablojo. Aj Agabojo, u cꞌüxaj u bajil tu yoc tu cꞌüꞌ etel. —“Baaloꞌ ti bel u caꞌa cꞌüxbül u yumil a correa adaꞌa, u menooꞌ aj Israel ich caj Jerusalen. Bel u caꞌa cꞌubbul tiꞌijooꞌ a maꞌ Israele,” cu 1 

tꞌan u yaalbül u men u Püsücꞌal a Dioso,— cu tꞌan toꞌon aj Agabojo. w 12 Leꞌec ti caꞌ ti wuꞌyaj abeꞌe, ti wadaj tiꞌi aj Pablojo: —Maꞌ a beel ich caj Jerusalen,— coꞌon tiꞌi. —Maꞌ a beel,— cu tꞌanooꞌ a hermano ichil a caj Cesareaja. 13 —¿Cꞌuꞌ caꞌa taneꞌex a wocꞌol? ¿Cꞌuꞌ caꞌa taneꞌex a yajcuntic in wool etel a tꞌan abeꞌe?— cu tꞌan aj Pablojo. —Caꞌax tzꞌabüquen ti presojil ich caj Jerusalen caꞌax quimsabüquen teꞌi u men tan in tzꞌocsic in Noochil a Jesusu, maꞌax cꞌuꞌi ten abeꞌe,— cu tꞌan aj Pablojo. x 14 Chicaꞌan toꞌon ti maꞌ tan u yubic ti tꞌan. Ti pꞌütaj ti wadic tiꞌi ti maꞌ u beel ich caj Jerusalen. —Caꞌ uchuc jabix u cꞌati a Dioso,— coꞌon. y 15 Pues teꞌi. Ti listartaj ti bajil. Jocꞌoꞌon teꞌi. Cajoꞌon ti beel ich caj Jerusalen. 16 Queꞌenooꞌ tiqui pach a hermano a talooꞌ caj Cesarea. Leꞌec caꞌ cꞌochocoꞌon ich caj Jerusalen, yan ti cüxtic ti posado ichil u yotoch aj Mnason. Cuenta Chipre u caal alaꞌaji. Uchi caac u tzꞌoques a Noochtzili. Bel ti caꞌa pꞌütbül teꞌi u menooꞌ a hermano a queꞌen tiqui pacha.  



 



 



 



 



Bini aj Pablo ti sut etel aj Jacobo.



Pues teꞌi. Cꞌochoꞌon ich caj Jerusalen. U cꞌümajoꞌon a hermanojooꞌo. Quiꞌooꞌ u yool u men cꞌochoꞌon. z 18 Tu samalili, bini aj Pablo ti sut etel aj Jacobo. Queꞌenoꞌon tu pach. Leꞌecooꞌ u yaj cananil a hermano ich caj Jerusalene, queꞌenooꞌ etel aj Jacob. a 19 Dioosbooꞌ u men aj Pablojo. Pachili, u yadaj tiꞌijooꞌ a queꞌen teꞌi tulacal a cꞌuꞌ u betaj etel u mucꞌ a Dioso, leꞌec ti queꞌen to tu yaamooꞌ a maꞌ Israele. b 20 Leꞌecooꞌ a muchꞌaꞌan teꞌiji, leꞌec ti caꞌ u yubajooꞌ u tꞌan aj Pablojo, u yadajooꞌ u quiꞌil a Dioso. —Hermano,— cu tꞌanooꞌ tiꞌi aj Pablojo. —A weel. Mani tu pach u yaabilooꞌ ti wetcaal aj Israel a cajooꞌ u tzꞌoques a Jesusu,— cu tꞌanooꞌ tiꞌi. —Leꞌecooꞌ aj Israel abeꞌe, walacooꞌ u yadic ti yan u tzꞌocsabül a cꞌuꞌ u yadaj aj Moisese. c 21 Albi tiꞌijooꞌ boon aj Israel a walacooꞌ u cꞌajsic Jesus cꞌuꞌ a walac a betiqui,— cu tꞌanooꞌ tiꞌi aj Pablojo. —Albi tiꞌijooꞌ aj Israel ti walac a wadic tiꞌijooꞌ ti wetcaal a queꞌen tu yaamooꞌ a maꞌ Israel ti maꞌ yan u tzꞌocsabül u tꞌan aj Moisese. Baaloꞌ tanooꞌ u yadic ta wocꞌol,— cu tꞌanooꞌ tiꞌi aj Pablojo. —Albi tiꞌijooꞌ aj Israel ti walac a wadic tiꞌijooꞌ ti maꞌ yan u xotbol u yotꞌel u mejenooꞌ tiꞌi caꞌ paatüc u pꞌis maꞌax yan u betabül jabix ti sucooꞌ aj Israel u beteꞌe,— cu tꞌanooꞌ tiꞌi aj Pablojo. d 22 —¿Cꞌuꞌ a yan ti betiqui? Leꞌecooꞌ abeꞌe, leꞌec ti cu yubooꞌ ti udeeche, belooꞌ u caꞌa ti muchꞌtal,— cu tꞌanooꞌ tiꞌi aj Pablojo. 23 —Yan a betic jabix ti bel ti caꞌa ti wadüꞌ teche,— cu tꞌanooꞌ tiꞌi aj Pablojo. —Waꞌyeꞌ queꞌen tiqui yaam cuatro tuul a winiqui. U tzꞌajooꞌ u tꞌan tiꞌi a Dioso. Aleebe yan u beticooꞌ cꞌuꞌ u yadajooꞌ 17 

tiꞌi a Dioso. 24 Caꞌ xiquech tu pachooꞌ. Bete jabix ti sucooꞌ aj Israel u beteꞌ leꞌec ti chiclaji u tꞌan u tzꞌajooꞌ tiꞌi a Dioso. Caꞌ a boꞌte u tool boon a bel u caꞌa u qꞌuexeꞌ a cuatro tuulu,— cu tꞌanooꞌ tiꞌi aj Pablojo. —Pachili, jedeꞌec u paatal u cꞌoꞌosbol u pol a cuatro tuulu. Caꞌ a beteꞌ tulacal abeꞌe, leꞌecooꞌ aj Israele, belooꞌ u caꞌa u yeelte ti walac ilic a tzꞌocsic u tꞌan aj Moisese,— cu tꞌanooꞌ tiꞌi aj Pablojo. —Belooꞌ u caꞌa u yeelte ti maꞌ toj cꞌuꞌ a albi tiꞌijooꞌ yocꞌol cꞌuꞌ a walac a betiqui,— cu tꞌanooꞌ tiꞌi aj Pablojo. e 25 —Pues teꞌi. Tiꞌijooꞌ a maꞌ Israel a walacooꞌ u cꞌajsic a Jesusu, ti tzꞌiibtaj a carta uchiji,— cu tꞌanooꞌ a muchꞌaꞌanooꞌ teꞌiji. —Ti tzꞌiibtaj tiꞌijooꞌ leꞌec a cꞌuꞌ ti comon tuclaj. Maꞌ u janticooꞌ cꞌuꞌ a sijaꞌan tiꞌi a dios a betabiji, maꞌax qꞌuicꞌ, maꞌax leꞌec a baalcheꞌ a jichꞌbil u cala. Maꞌ u cüjtalooꞌ etel a caꞌax macaca. Baaloꞌ ti tzꞌiibtaj tiꞌijooꞌ,— cu tꞌanooꞌ u yaj cananil a hermano ich caj Jerusalen tiꞌi aj Pablojo. f  



 



Müchbi aj Pablo ichil u yotoch a Dioso.



Pues teꞌi. Bini aj Pablo tu pach a cuatro tuul jabix ti albi tiꞌiji. Tu samalili, ichni etel a cuatro tuul jabix ti sucooꞌ u beteꞌ aj Israele. Pachili, ocooꞌ ichil u yotoch a Dioso. U yadaj tiꞌijooꞌ a queꞌenooꞌ teꞌi cꞌuꞌ ti qꞌuinil u jobol a siete qꞌuin tiꞌi u tzꞌabül u sij‐ool a Dios u menooꞌ a cuatro tuulu. g 27 Pues teꞌi. Tan to u jobol a siete qꞌuini. Ilbi aj Pablo ichil u yotoch Dios u menooꞌ aj Israel a talooꞌ cuenta Asia. Leꞌecooꞌ a talooꞌ cuenta Asiaja, u licꞌsajooꞌ u tzꞌiiquil a cristianojo. U müchajooꞌ aj Pablojo. h 28 —Ti wet‐ israelileꞌex, aantoꞌon,— cu tꞌanooꞌ ti chich. —Leꞌec a winic adaꞌa, leꞌec a walac u caꞌansic a cristiano a queꞌen tulacal tubajaca. Walac u yadic tiꞌijooꞌ ti maꞌ quiꞌ u tzꞌocsabül cꞌuꞌ a walac u tzꞌocsic ti wetcaala, maꞌax u tꞌan aj Moises maꞌax u yotoch a Dioso,— cu tꞌanooꞌ a talooꞌ cuenta Asiaja. —Maꞌ jadiꞌ abeꞌe. Aj Pablojo, u talesajooꞌ a maꞌ Israel ichil u yotoch a Dioso. Baaloꞌ ti cꞌasaji u yotoch a Dios u men alaꞌaji,— cu tꞌanooꞌ ti chich. i 29 —Leꞌec aj Pablojo, u talesaj wal waꞌyeꞌ aj Trofimo ichil u yotoch a Dioso,— cu tꞌanooꞌ tu bajil. U yadajooꞌ abeꞌ tu bajili, u men leꞌec ti queꞌen to aj Pablo ich caj, u yilajooꞌ aj Trofimo tu pacha. Alaꞌaji, tali ich caj Efeso. j 30 Pues teꞌi. Liqꞌui u tzꞌiiquil a caja. Tu seebal muchꞌlajooꞌ. U müchajooꞌ aj Pablojo. U jililtajooꞌ pach naj. Tu seebal cꞌülbi u puertajil u yotoch a Dioso. 31 Leꞌec ti cajooꞌ to u quimes aj Pablojo, albi tiꞌi u noochilooꞌ a soldadojo: —Liqꞌui u tzꞌiiquil a caj Jerusalene,— cu tꞌan u yaalbül tiꞌi. 32 Alaꞌaji, u püyajooꞌ a soldado etelooꞌ u polil. Alcaꞌ ti binooꞌ tuba queꞌenooꞌ a cristianojo. Leꞌecooꞌ u yaj jatzꞌil aj Pablojo, caꞌ u yilajooꞌ u noochilooꞌ a soldado etelooꞌ a soldadojo, u pꞌütajooꞌ u 26 

jützꞌic. k 33 Cꞌochi teꞌi u noochilooꞌ a soldadojo. U müchaj aj Pablojo. U yadaj caꞌ cꞌüxbüc etel caꞌ pꞌeel a cadenaja. U cꞌaataj tiꞌijooꞌ a cristianojo. —¿Maqui adoꞌo? ¿Cꞌuꞌ u sipꞌil?— cu tꞌan tiꞌijooꞌ. l 34 Leꞌecooꞌ a cristianojo, yan u yadaj a baaloꞌo. Yan u yadaj a jumpaaya. Maꞌ tu paatal u chꞌaꞌic u tojil u men top choconacooꞌ. U yadaj caꞌ bensabüc ichilooꞌ u yotoch a soldadojo. 35 Cajooꞌ ti nacꞌül tuwich a tzꞌaamaꞌan tunich chiꞌ a naja. Cajooꞌ u cꞌoochte aj Pablo a soldado tiꞌi maꞌ u mas yajcunbul u men top tzꞌiicooꞌ a cristiano tiꞌiji. 36 Leꞌecooꞌ u yaabil a cristianojo, tücünacooꞌ tu pach. Tanooꞌ u yawat. —Yan u quimsabül,— cu tꞌanooꞌ. m  



 



 



 



Aj Pablojo, u yadaj tiꞌi u yaabil a cristiano cꞌuꞌ u betaja.



Pues teꞌi. Leꞌec ti tan to u yocsabül aj Pablo ichil a naja, u yadaj tiꞌi u noochilooꞌ a soldado: —In cꞌati tꞌan ta wetel,— cu tꞌan aj Pablo tiꞌiji. —¿Patalech wa ti tꞌan ich griego n?— cu tꞌan u noochilooꞌ a soldadojo. —Patalen,— cu tꞌan aj Pablo tiꞌiji. 38 —¿Maꞌ wa inchech a winic a tali cuenta Egiptojo? ¿Maꞌ wa inchech a licꞌsaj u tzꞌiiquil a caj adaꞌa, caꞌ jocꞌoc a gobiernojo?— cu tꞌan u noochilooꞌ a soldadojo. —¿Maꞌ wa inchech a bensajooꞌ cuatro mil tuul aj quimsaj ichil a pꞌatal luꞌumu?— cu tꞌan u noochilooꞌ a soldado tiꞌi aj Pablojo. 39 —Inene, aj Israelen. Leꞌec a caj Tarso leꞌec u noochil caj ich cuenta Cilicia, leꞌec in caal. Chaꞌa ten in tzicbal etelooꞌ u yaabil a cristianojo,— cu tꞌan aj Pablo tiꞌiji. o 40 U chaꞌaj jabix u cꞌaataj aj Pablojo. Waꞌlaji aj Pablo chiꞌ naj. U pecsaj u cꞌüꞌ tiꞌi maꞌ u peecooꞌ a cristianojo. Leꞌec ti pꞌaatooꞌ u peec tzꞌetzꞌeeque, caji ti tꞌan ich hebreo p etelooꞌ. 1  —In wetcaaleꞌex aj Israel eteleꞌex in wetcaal a nucuch winiqui, uꞌyeꞌex in tꞌan. Bel in quin wadüꞌ teꞌex cꞌuꞌ a walac in betiqui,— cu tꞌan aj Pablo tiꞌijooꞌo. q 2 Leꞌec ti caꞌ u yubajooꞌ ti tan u tzicbal etelooꞌ ichil ilic u tꞌan a hebreojo r, pꞌaati ti maꞌax mac a yan u peeque. Caji tun ti tꞌan aj Pablojo. 3 —Inene, aj Israelen. Yanajeen ich caj Tarso ich cuenta Cilicia. Uchi in escuela waꞌyeꞌ ich caj Jerusalen. Leꞌec aj Gamaliele, leꞌec in maestro. In cünaj ti quiꞌ cꞌuꞌ u yadajooꞌ a uchben cristiano leꞌec a yan u betabaanülü. Walac in tzꞌocsic u tꞌan a Dios tulacal in wool jabix ilic a taneꞌex a betic aleebe,— cu tꞌan aj Pablo tiꞌijooꞌ u yaabil a cristianojo. s 4 —Uchi in betaj a cꞌas tiꞌijooꞌ boon a walacooꞌ u cꞌajsic a Jesusu,— cu tꞌan aj Pablojo. —Caꞌax winic caꞌax ix chꞌup, in cꞌüxajooꞌ. In bensajooꞌ ti presojil. In tzꞌaj caꞌ quimicooꞌ,— cu tꞌan aj Pablojo. t 5 —Leꞌec a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso, u yetꞌocooꞌ a nucuch winic ich caja, u paatalooꞌ u yadic ti jaj in tꞌana. U tzꞌajooꞌ ten a carta tiꞌi quin 37 

benes tiꞌijooꞌ ti wetcaal ich caj Damasco. Tan in beel teꞌi tiꞌi caꞌ in cüxtooꞌ boon a walacooꞌ u cꞌajsic a Jesusu. Teꞌi cuchi bel in quin talesooꞌ waꞌyeꞌ ich caj Jerusalen ti cꞌüxaꞌanooꞌ. Waꞌyeꞌ cuchi u cꞌaxülooꞌ ichilooꞌ u sipꞌil,— cu tꞌan aj Pablojo. u Aj Pablojo, u yadaj biqui caꞌ u jelaj u tucul biqꞌuin adoꞌo.



—Pues teꞌi. Tan to in beel ich caj Damasco. Maꞌ caꞌ naach u beel. Chuunqꞌuin tun. Tu seebal u tichꞌajen u sac a cꞌaacꞌ a tali ichil a caꞌana,— cu tꞌan aj Pablojo. v 7 —Cꞌaxeen ti luꞌum. Pachili, in wuꞌyaj jun pꞌeel a tꞌana. “Saulo, Saulo,” cu tꞌan ten. “¿Cꞌuꞌ caꞌa tan a betic ten a cꞌasa?” cu tꞌan ten,— cu tꞌan aj Pablojo. 8 —“¿Maquech noochwinic?” queen caꞌ in nuuctaj a tꞌan abeꞌe. “Inen a Jesusu. Caj Nazaret in caal. Tan a betic ten a cꞌasa,” cu tꞌan ten a tꞌan abeꞌe,— cu tꞌan aj Pablojo. 9 —Leꞌecooꞌ a winic a queꞌen tin pacha, u yilajooꞌ u sac a sasil abeꞌe. Cꞌuꞌ betiqui, maꞌ u yubajooꞌ u tꞌan a mac a tan u tzicbal tin wetele,— cu tꞌan aj Pablojo. w 10 —“¿Cꞌuꞌ a caꞌ in beteꞌ, Noochtzil?” queen tiꞌi. “Liquen. Caꞌ xiquech ich caj Damasco. Teꞌi bel u caꞌa aalbül tech cꞌuꞌ a caꞌ a beteꞌ,” cu tꞌan ten a Noochtzili,— cu tꞌan aj Pablo tiꞌijooꞌ a cristianojo. 11 —Chꞌoopajeen u men u sasilil a cꞌaacꞌ abeꞌe. Leꞌecooꞌ in wetbeele, u müchajenooꞌ tin cꞌüꞌ. Baaloꞌ caꞌ u bensajenooꞌ ich caj Damasco,— cu tꞌan aj Pablojo. 12 —Pues teꞌi. Yan jun tuul a winiqui, Ananias u cꞌabaꞌ. Walac u tzꞌocsic u tꞌan aj Moises alaꞌaji. Tulacalooꞌ aj Israel a queꞌen teꞌiji, walacooꞌ u yadic u quiꞌil a winic abeꞌe. x 13 Leꞌec a winic abeꞌe, cꞌochi ti sut tin wetel. “Hermano Saulo,” cu tꞌan ten. “Uchuc a chaꞌan tucayeꞌ,” cu tꞌan ten. Tu seebal chani in wich. In chaꞌantaj a winic abeꞌe,— cu tꞌan aj Pablo tiꞌijooꞌo. 14 —“Leꞌec a Dios a cꞌajsabi u menooꞌ ti uchben mamaaꞌa, leꞌec u yeetajech tiꞌi caꞌ a weelte leꞌec a cꞌuꞌ u cꞌati a Dioso,” cu tꞌan ten. “U yeetajech tiꞌi caꞌ a wilaꞌ a jun tuul a toj u naꞌata, leꞌec a Jesusu, y tiꞌi caꞌ a wuꞌyi ilic u tꞌan. Baaloꞌ ilic a mani tech ti bej,” cu tꞌan ten. y 15 “Incheche, bel a caꞌa a wadüꞌ u pectzil a Dios tiꞌijooꞌ tulacal a cristianojo. Bel a caꞌa a wadüꞌ tiꞌijooꞌ a cꞌuꞌ a wilaj y a wuꞌyaja,” cu tꞌan ten aj Ananiasa. z 16 “Aleebe liqꞌuen. ¿Cꞌuꞌ a tan a paacꞌtiqui? Cꞌaate tiꞌi a Noochtzil caꞌ u saꞌtes a sipꞌil. Cꞌümüꞌ a ocjaꞌa,” cu tꞌan ten aj Ananiasa,— cu tꞌan aj Pablo tiꞌijooꞌ u yaabil a cristianojo. a 6 



 



 



 



 



 



 



 



 



 



 



Aj Pablojo, u yadaj biqui ti tücaaꞌbi tu yaamooꞌ a maꞌ Israele.



—Pues teꞌi. Caꞌ uscꞌajeen ich caj Jerusalen. Leꞌec ti tan in tꞌan etel Dios ichil u yotoch a Dioso, in wilaj jun pꞌeel baꞌal jabix ich nümül,— cu tꞌan aj Pablojo. b 18 —In wilaj a Noochtzil jabix ich nümül. “Joqꞌuen ti jomol ich caj 17 

Jerusalen. Maꞌ tu tzꞌocsicooꞌ a tꞌan a tan a wadic tin wocꞌlala,” cu tꞌan ten a Noochtzili. c 19 “In Noochil,” queen tiꞌi. “U yeelooꞌ ti bineen ichil boon a naj tuba walacooꞌ u muchꞌtal aj Israel u cꞌajes a Dioso. Teꞌi in tzꞌajooꞌ ti presojil boon a walacooꞌ u tzꞌocsiquech. In jützꞌajooꞌ,” queen tiꞌi in Noochil. d 20 “Leꞌec ti quimsabi aj Estebana, leꞌec u yadaj a pectzil uchiji, queꞌenen ilic teꞌi. Quiꞌ tin wich cꞌuꞌ u betajooꞌ tiꞌi aj Esteban biqꞌuin adoꞌo. Leꞌec ti caꞌ u jocꞌsajooꞌ u nocꞌ u yaj quimsajil aj Estebana, inen in cününtaj,” queen tiꞌi in Noochil,— cu tꞌan aj Pablojo. e 21 —“Joqꞌuen. Bel in caꞌa in tücaaꞌteech ti naach tiꞌijooꞌ a maꞌ Israele,” cu tꞌan ten in Noochil,— cu tꞌan aj Pablo tiꞌijooꞌ u yaabil a cristianojo. f  



 



 



Aj Pablojo, queꞌen tu cꞌüꞌ u noochilooꞌ a soldadojo.



Pues teꞌi. Leꞌecooꞌ a cristianojo, u pꞌütajooꞌ u yubic u tꞌan aj Pablojo. Cajooꞌ ti awat ti chich. —Quimes a winic adoꞌo. Maꞌ u naj ti cuxaꞌani,— cu tꞌanooꞌ ti chich. g 23 Tanooꞌ u yawat. U pitajooꞌ jun yaal u nocꞌ pachooꞌ u tzꞌiiquil. U nacꞌsajooꞌ caꞌnal. Tanooꞌ u pecsic. Tanooꞌ u pulic a taꞌluꞌum ti caꞌnal u menooꞌ u tzꞌiiquili. 24 Leꞌec u noochilooꞌ a soldadojo, u yubaj cꞌuꞌ a tanooꞌ u yadiqui, mentücü, u yadaj caꞌ ocsabüc aj Pablo ich naj. —Jützꞌeꞌex aj Pablojo, asto u yadic cꞌuꞌ caꞌa ti tanooꞌ u yawat a cristiano jabix a tanooꞌ u betiqui,— cu tꞌan u noochilooꞌ a soldadojo. 25 Pues teꞌi. Leꞌec ti cꞌüxbi aj Pablo etel a qꞌuewele, u cꞌaataj tiꞌi jun tuul a soldado a cꞌüs nooch u wichil u meyaj a queꞌen teꞌiji. —¿Quiꞌ wa caꞌ jützꞌbüc jun tuulac aj Romano leꞌec ti maꞌax to ilbic u men jun tuulac aj il sipꞌili?— cu tꞌan aj Pablo tiꞌiji. h 26 Leꞌec ti caꞌ u yubaj abeꞌ a soldadojo, bini u yadüꞌ tiꞌi u noochilooꞌ a soldadojo. —Cününte a bajil etel cꞌuꞌ a bel a caꞌa a beteꞌe. Aj Romano a winic adoꞌo,— cu tꞌan tiꞌi. 27 Cꞌochi u noochilooꞌ a soldado u cꞌaate tiꞌi aj Pablojo. —¿Jaj wa ti Romanojech?— cu tꞌan tiꞌi aj Pablojo. —Jaj,— cu tꞌan aj Pablo tiꞌiji. 28 —Yaab taqꞌuin in boꞌtaj tiꞌi caꞌ ocoquen ti Romanojil,— cu tꞌan u noochilooꞌ a soldado tiꞌiji. —Inene, Romano ti yanajeen,— cu tꞌan aj Pablo tiꞌiji. 29 Leꞌec ti caꞌ u yubajooꞌ abeꞌe, tu seebal jocꞌooꞌ a soldado boon a belooꞌ to cuchi u cu jützꞌüꞌ aj Pablojo. Leꞌec ti caꞌ u yeeltaj ti aj Romano aj Pablojo, jaqꞌui ilic u yool u noochilooꞌ a soldado, u men u tzꞌaj ti cꞌüxbül alaꞌaji. 22 



 



 



 



 



 



 



 



Aj Pablojo, queꞌen tu taanooꞌ u noochil aj il sipꞌil tiꞌijooꞌ aj Israele.



Pues teꞌi. Tu samalili, jocꞌsabi a cadena tuba cꞌüxaꞌan aj Pablo u men u noochilooꞌ a soldadojo, yocꞌol caꞌ u yeelte cꞌuꞌ u sipꞌil aj Pablo tiꞌijooꞌ aj Israele. Leꞌec u noochilooꞌ a soldadojo, u yadaj u muchꞌtalooꞌ u 30 

noochilooꞌ u yaj mansaj tꞌan a cristiano tiꞌi Dios u yetꞌocooꞌ tulacalooꞌ a nucuch winiqui. U bensaj aj Pablo tu taanooꞌ abeꞌe. i 1  Pues teꞌi. Leꞌec aj Pablojo, u chaꞌantajooꞌ ti quiꞌ a nucuch winiqui. —In wetcaaleꞌex,— cu tꞌan aj Pablo tiꞌijooꞌo. —Tac leeb jetzꞌaꞌan in tucul u men maꞌ yan in sipꞌil tu taan a Dioso,— cu tꞌan tiꞌijooꞌ. j 2 —Paꞌloxteꞌex u chiꞌ,— cu tꞌan aj Ananias tiꞌijooꞌ a queꞌen tu tzeel aj Pablojo. Aj Ananiasa, leꞌec a mas nooch u wichil u meyaj tuwichooꞌ u chucaan u yaj mansaj tꞌan a cristiano tiꞌi a Dioso. k 3 —Bel u cu tzꞌaaꞌ a sipꞌil a Dioso,— cu tꞌan aj Pablo tiꞌi aj Ananiasa. —Incheche, jabix quiꞌech tu yilicooꞌ, pero cꞌas a naꞌat,— cu tꞌan aj Pablojo. —Tinaꞌanech a wilaꞌ in sipꞌil yocꞌol u tꞌan aj Moises,— cu tꞌan tiꞌi aj Ananiasa. —Tan a wadic caꞌ jützꞌbüquen. Leꞌec abeꞌe, maꞌ quiꞌ tu cꞌaxül tiꞌi a ley u tzꞌiibtaj aj Moisese,— cu tꞌan aj Pablo tiꞌiji. l 4 —Tan a qꞌueꞌyic u yaj meyaj a Dioso,— cu tꞌanooꞌ a queꞌen teꞌi tiꞌi aj Pablojo. —Leꞌec adoꞌo, aj Ananiasa. Alaꞌaji, mas nooch u wichil u meyaj tuwichooꞌ u chucaan u yaj mansaj tꞌan a cristiano tiꞌi a Dioso,— cu tꞌanooꞌ. 5 —In wetcaaleꞌex, maꞌ in weel wa leꞌequi. Baalaꞌ ti tzꞌiibaꞌan ichil u juꞌum a Dioso: “Maꞌ ta wadiqueꞌex a cꞌas yocꞌol a mac a tan u cününtic a caja,” cu tꞌan u juꞌum a Dioso,— cu tꞌan aj Pablo tiꞌijooꞌ a nucuch winiqui. m 6 Pues teꞌi. Leꞌec aj Pablojo, u yilaj ti jun jatz a nucuch winic a queꞌen teꞌiji, saduceo u cꞌabaꞌooꞌ u naꞌat. U chucaanooꞌo, fariseo u cꞌabaꞌooꞌ u naꞌat. —In wetcaaleꞌex,— cu tꞌan aj Pablojo. —Inene, fariseo u cꞌabaꞌ in naꞌat. Fariseo ilic in tata. Tan to u yilbil in sipꞌil u men walac in tzꞌocsic ti caꞌ cuxtalooꞌ u caꞌa a quimene,— cu tꞌan aj Pablo tiꞌijooꞌ ti chich. n 7 Leꞌec ti caꞌ u yadaj abeꞌ aj Pablojo, leꞌecooꞌ a fariseojo, choconacooꞌ tu bajil ti tꞌan etelooꞌ a saduceojo. Maꞌ quetooꞌ u tucul a nucuch winiqui. 8 Leꞌecooꞌ a saduceojo, walacooꞌ u yadic ti maꞌ tu caꞌ cuxtalooꞌ a cristianojo. Walacooꞌ u yadic ti maꞌ yanooꞌ u yaj xaꞌnum a Dios ti caꞌan, maꞌax yan a pixana. Leꞌecooꞌ a fariseojo, walacooꞌ u tzꞌocsic ti yan tulacal abeꞌe. o 9 Pues teꞌi. Choconacooꞌ a nucuch winiqui. Teꞌi yanooꞌ a fariseo a walacooꞌ u caꞌansic u tꞌan aj Moisese. Waꞌlajooꞌ u yadüꞌ u quiꞌil aj Pablojo. —Maꞌ yan u sipꞌil a winic adaꞌa. Uchac jun tuul pixan wa jun tuul u yaj xaꞌnum a Dios ti caꞌan a uchi u tzicbal etele,— cu tꞌanooꞌ ti chich. —Maꞌ quiꞌ ti pꞌisbaj etel a Dioso,— cu tꞌanooꞌ. p 10 Tan ti tanooꞌ u mas choconaquil tu bajil. Leꞌec u noochilooꞌ a soldadojo, u yilaj ti tan u jijilbil jujun xeel u cꞌüꞌ aj Pablo u menooꞌ a nucuch winiqui. Saac tiꞌi u yajcunbul. U yadaj tiꞌijooꞌ u soldado caꞌ u joqꞌuesooꞌ aj Pablo tu yaamooꞌ a nucuch winic etel mucꞌ, y caꞌ u bensooꞌ ichilooꞌ u yotoch a soldadojo.

Pues teꞌi. Tiꞌi a acꞌüꞌ abeꞌe, u yeꞌaj u bajil a Noochtzil tiꞌi aj Pablojo. —Maꞌ u jacꞌül a wool. Jabix ilic a wadaj in pectzil waꞌyeꞌ ichil a caj Jerusalene, baaloꞌ ilic bel a caꞌa a wadüꞌ in pectzil ichil a caj Romaja,— cu tꞌan tiꞌi aj Pablojo. q 11 



U tuclajooꞌ tu bajil biqui caꞌ quimsabüc aj Pablojo.



Pues teꞌi. Tu samalili, yanooꞌ aj Israel a caꞌ muchꞌlajooꞌo. —Maꞌ seꞌ bel ti caꞌa ti janal ti wucꞌul asto ti quimsic aj Pablojo,— cu tꞌanooꞌ tu bajil. r 13 Abeꞌooꞌo, manal cuarenta tuul ti winic. 14 Binooꞌ ti tzicbal etelooꞌ u noochilooꞌ u yaj mansaj tꞌan a cristiano tiꞌi a Dioso, y etelooꞌ a nucuch winiqui. —Ac ti wadaj tiqui bajil. Maꞌ seꞌ bel ti caꞌa ti janal asto ti quimsic aj Pablojo,— cu tꞌanooꞌ tiꞌi a nucuch winiqui. 15 —Aleebe incheꞌex tac etelooꞌ u chucaan a nucuch winiqui, tücaaꞌteꞌex a tꞌan tiꞌi u noochilooꞌ a soldado caꞌ talesabüc aj Pablojo. “Yan ti caꞌ cꞌaatic u chiꞌ yocꞌol ulaacꞌ baꞌal,” queꞌexac tiꞌi. Inoꞌono, bel ti caꞌa ti quimes ti bej. Maꞌ tu cꞌochol waꞌyeꞌ,— cu tꞌan a cuarenta tuul tiꞌijooꞌ a nucuch winiqui. 16 Pues teꞌi. Leꞌec u yal u quic aj Pablojo, u yubaj cꞌuꞌ a tanooꞌ u tuclic u beteꞌe. Bini ichilooꞌ u yotoch a soldadojo. U yadaj tiꞌi aj Pablo cꞌuꞌ u yubaja. s 17 Leꞌec aj Pablojo, u püyaj jun tuul a soldado a cꞌüs nooch u wichil u meyaj. —Benes a tzꞌub adaꞌ tiꞌi u noochilooꞌ a soldadojo. Yan cꞌuꞌ a bel u cu yadüꞌ tiꞌiji,— cu tꞌan aj Pablo tiꞌi a soldadojo. t 18 Bensabi ilic teꞌi. —Leꞌec aj Pablojo, preso,— cu tꞌan a soldadojo. —U püyajen. U yadaj ten caꞌ in tales a tzꞌub adaꞌ ta wetel. Yan cꞌuꞌ a bel u cu yadüꞌ teche,— cu tꞌan a soldado tiꞌi u noochilooꞌ a soldadojo. 19 Leꞌec u noochilooꞌ a soldadojo, u müchaj a tzꞌub tu cꞌüꞌ. U bensaj tuba maꞌax mac yan. —¿Cꞌuꞌ a cꞌati a wadüꞌ tene?— cu tꞌan tiꞌi a tzꞌubu. 20 —Leꞌecooꞌ in wetcaal aj Israele, u tuclajooꞌ u cꞌaate tech caꞌ a benes aj Pablo tu taanooꞌ a nucuch winic samal. Belooꞌ u cu cꞌaate tech jabix yan to cꞌuꞌ a belooꞌ u cu cꞌaatooꞌ tiꞌi aj Pablojo,— cu tꞌan a tzꞌubu. u 21 —Maꞌ a tzꞌocsicooꞌ u tꞌan. Manal cuarenta tuulooꞌ a winiqui, mucaꞌanooꞌ u bajil chiꞌ bej tiꞌi u quimsicalooꞌ aj Pablojo. “Maꞌ seꞌ bel ti caꞌa ti janal ti wucꞌul asto ti quimsic aj Pablojo,” cu tꞌanooꞌ tu bajil tu jajil,— cu tꞌan a tzꞌubu. —Aleebe listojooꞌ u beteꞌ abeꞌe. Tanooꞌ u paacꞌtic a tꞌan wa caꞌ a tücaaꞌte aj Pablojo, wa maꞌ,— cu tꞌan a tzꞌub tiꞌi u noochilooꞌ a soldadojo. v 22 —Maꞌ a wadic tiꞌi maꞌax mac cꞌuꞌ a wadaj tene,— cu tꞌan u noochilooꞌ a soldado tiꞌi u yal u quic aj Pablojo. Pachili, u tücaaꞌtaj caꞌ uscꞌac a tzꞌubu. 12 



 



 



 



 



 



 



 



 



 



 



Tücaaꞌbi aj Pablo tu taan a gobernador Felixi.



Pues teꞌi. Leꞌec u noochilooꞌ a soldadojo, u püyaj caꞌ tuul a soldado a cꞌüs nooch u wichil u meyaja. —Listojaqueꞌex etelooꞌ a soldadojo,— cu tꞌan. —A 23 



q 23.11 Sal 46:1; Sal 109:31; Is 41:10; Is 43:2; Jer 15:19–21 Hch 2:25; Hch 18:9; Hch 27:23 r 23.12 Is 8:9,10 Hch 25:3; Ro 8:31; 1 S 3:17; 1 S 20:13; 1 S 25:22; 2 S 3:9; 1 R 2:23; 1 R 19:2; Mt 26:74 s 23.16 Job 5:13; Pr 21:30 t 23.17 Mt 10:16; Ef 5:15 u 23.20 Hch 20:3; Hch 25:3 v 23.21 Sal 10:9; Sal 37:12,32 Pr 1:16; Pr 4:16; Is 59:7 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

las nueve ti acꞌüꞌ yan a beeleꞌex ich caj Cesarea. Ta pacheꞌexe, yan u beel dos ciento tuul a soldado ti oc. Yan u beel setenta tuul a soldado pach tzimin. Yan u beel dos ciento tuul a soldado etel jujun tziit u lanzia,— cu tꞌan u noochilooꞌ a soldado tiꞌi a caꞌ tuulu. 24 —Caꞌ tzꞌaaꞌ jun tuul wa caꞌ tuul a tzimin tiꞌi aj Pablo caꞌ xiꞌic pach tzimin. Cününteꞌex aj Pablo tiꞌi maꞌ u cꞌümic a yaj ti bej y caꞌ cꞌubeꞌex tiꞌi aj Felix leꞌec a gobernadoro,— cu tꞌan tiꞌi a caꞌ tuulu. 25 Leꞌec u noochilooꞌ a soldadojo, u tzꞌiibtaj a carta adaꞌ tiꞌi a gobernadoro: 26 —“Gobernador Felix, top quiꞌech. Inen aj Claudio Lisias. Etel a juꞌum adaꞌa, tan in chiitiquech,” cu tꞌan ichil a cartaja. 27 “Leꞌec a winic adaꞌa, leꞌec aj Pablojo. Müchbi u menooꞌ aj Israele. Tanooꞌ to u caal u quimes alaꞌaji, ti taleen etelooꞌ a soldadojo. In saꞌaltaj u cuxtal u men in weeltaj ti aj Romano alaꞌaji. w 28 In cꞌatiintaj in weelte cꞌuꞌ u sipꞌil aj Pablojo, mentücü, in bensaj tu taanooꞌ a nucuch winic aj Israele. x 29 Tu taanooꞌ abeꞌe, in weeltaj cꞌuꞌ u sipꞌil aj Pablojo. Maꞌ bin taꞌach u betic leꞌec a cꞌuꞌ a sucooꞌ u beteꞌ u yetcaala. Maꞌ yan u sipꞌil tiꞌi caꞌ quimsabüc, maꞌax tiꞌi caꞌ tzꞌabüc ti presojil. y 30 Pachili, tzolbi ten biqui u tuclajooꞌ aj Israel biqui tiꞌi u quimsicalooꞌ aj Pablojo, mentücü, tu seebal in tücaaꞌtaj aj Pablo ta wetel, gobernador. In wadaj tiꞌijooꞌ mac a tzꞌiic tiꞌi aj Pablo caꞌ xicooꞌ u yadüꞌ tech cꞌuꞌ u sipꞌil. Jadiꞌ adaꞌ in cꞌati in tzoloꞌ teche.— Leꞌec adoꞌ a juꞌum u tzꞌiibtaj u noochilooꞌ a soldadojo. z 31 Pues teꞌi. Leꞌec a soldadojo, u betajooꞌ ilic jabix ti albi tiꞌijooꞌ. Ti acꞌüꞌ u bensajooꞌ aj Pablo ich caj Antipatris. 32 Tu samalili, uscꞌajooꞌ a soldado tu pach ichilooꞌ u yotoch tucayeꞌil. Jadiꞌ a soldado boon a yan u tzimini, jadiꞌ a pꞌaatooꞌ etel aj Pablojo. 33 Leꞌec ti cꞌochooꞌ ichil a caj Cesareaja, u cꞌubaj a carta u tzꞌiibtaj u noochilooꞌ a soldado tiꞌi a gobernadoro. U cꞌubajooꞌ ilic aj Pablo tiꞌiji. a 34 Pues teꞌi. Leꞌec ti jobi u xoquic a juꞌum a gobernadoro, u cꞌaataj tiꞌi aj Pablojo. —¿Tuba queꞌen a caal?— cu tꞌan tiꞌi. —Teꞌ talaꞌanen cuenta Cilicia,— cu tꞌan aj Pablo tiꞌiji. b 35 —Bel in quin wuꞌyi a tꞌan leꞌec ti caꞌ uducooꞌ mac tanooꞌ u yadic a sipꞌili,— cu tꞌan a gobernador tiꞌi aj Pablojo. Pachili, u yadaj caꞌ cününbüc ichil a naj tuba walac u yilic u sipꞌil a cristiano aj Herodes biqꞌuin adoꞌo. c  

Uchi u nuuc aj Pablo tu taan aj Felixi.



 Pues teꞌi. Cinco qꞌuin tu pach abeꞌe, cꞌochi ich caj Cesarea aj Ananias leꞌec a mas nooch u wichil u meyaj tuwichooꞌ u chucaan u yaj mansaj tꞌan a cristiano tiꞌi a Dioso. Cꞌochooꞌ a nucuch 1 



w 23.27 Hch 12:6; Hch 20:23; Hch 21:33; Hch 22:25–29 Hch 23:10; Hch 24:7; Hch 28:20 x 23.28 Hch 22:30 y 23.29 Hch 18:15; Hch 24:5,6 Hch 25:19; Sal 27:12; Sal 35:11; Mt 5:11,12 Mr 15:3; Hch 26:31 z 23.30 Hch 24:8 a 23.33 Hch 8:40 b 23.34 Hch 6:9; Hch 21:39 c 23.35 Hch 24:1; Hch 25:16; Mt 27:27 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

winic tu pacha. U talesajooꞌ jun tuul a patal ti tꞌana. Tertulo u cꞌabaꞌ. Cꞌochooꞌ u tzoloꞌ aj Pablo tiꞌi a gobernadoro. d 2,3 Pues teꞌi. Püybi aj Pablojo. Leꞌec ti cꞌochiji, caji aj Tertulo u tzoloꞌ aj Pablojo. —Ti noochil gobernador,— cu tꞌan aj Tertulo tiꞌi a gobernadoro. —Chen jetzꞌaꞌan‐oolil a yan ichil ti caala. Maꞌ yan a cꞌasili. Boꞌtic tech. Tan a cününticoꞌon ti quiꞌ u men top seeb a wool,— cu tꞌan aj Tertulojo. —Quiꞌ ti wool etel tulacal a cꞌuꞌ a tan a betic toꞌon tulacal tubajac, gobernador Felix,— cu tꞌan tiꞌiji. e 4 —Maꞌ in cꞌati in xancunteech ichil a meyaj. Uꞌyi in tꞌan tzꞌetzꞌeecac,— cu tꞌan. 5 —Leꞌec a winic adaꞌ aj Pablojo, walac u betic a cꞌasa. Walac u beel tulacal tubajac yocꞌolcab u jelooꞌ u tucul aj Israel tiꞌi caꞌ pꞌaatüc ti maꞌ quetooꞌ u tucul. Leꞌec adoꞌ aj Pablojo, jun tuul u noochilooꞌ a cristiano a nazareno u cꞌabaꞌooꞌ u naꞌat u men tali ich caj Nazaret a Jesusu,— cu tꞌan aj Tertulojo. f 6 —U yaaltaj ilic u cꞌascunte u yotoch a Dioso, pero ti müchaj. Cajoꞌon ti tzꞌaaꞌ tiꞌi aj Pablo jabix ti yan u cꞌümic u men u sipꞌil tuwich a ley toꞌono,— cu tꞌan aj Tertulojo. g 7 —Cꞌochi aj Lisiasa, leꞌec u noochilooꞌ a soldado tuba tan ti quimsic aj Pablo yocꞌlal u sipꞌil. Etel mucꞌ u jocꞌsaj aj Pablo tiqui yaam,— cu tꞌan. h 8 —Leꞌec aj Lisiasa, u yadaj tun caꞌ xicooꞌ aj tzol ta taana,— cu tꞌan tiꞌi a gobernadoro. —Cꞌaate u chiꞌ aj Pablojo. Ti baaloꞌo, bel a caꞌa a weelte ti jaj tulacal a cꞌuꞌ a tan ti wadic teche,— cu tꞌan aj Tertulo tiꞌi a gobernadoro. 9 Leꞌecooꞌ aj Israele, u yadajooꞌ ti jaj tulacal cꞌuꞌ u yadaj aj Tertulojo. 10 Pues teꞌi. Leꞌec a gobernadoro, u pecsaj u cꞌüꞌ tiꞌi caꞌ uchuc u tꞌan aj Pablojo. Caji ti tꞌan aj Pablojo. —Quiꞌ in wool u men bel a caꞌa a wuꞌyi in tꞌan. Uchi tun ocoquech ti il sipꞌil ichil in caal,— cu tꞌan aj Pablojo. 11 —Tan u beel doce qꞌuin cꞌochoquen ich caj Jerusalen in cꞌajes a Dioso. Jedeꞌec u paatal a beel a wilaꞌ wa jaj abeꞌe,— cu tꞌan aj Pablo tiꞌiji. i 12 —Leꞌecooꞌ in wetcaal aj Israele, maꞌ u yilajooꞌ wa tan in yaaltic in tojquinte a maca, maꞌax tin pꞌujsic a maꞌax maca. Maꞌ in betaj ti baaloꞌ ichil u yotoch a Dioso, maꞌax ichil boon a naj tuba walacooꞌ u muchꞌtal aj Israel u cꞌajes a Dioso, maꞌax ichil a caja,— cu tꞌan aj Pablojo. j 13 —Maꞌ jedeꞌecooꞌ u paatal u yeꞌic tech wa jaj ti yan in sipꞌili,— cu tꞌan. 14 —Bel in quin tzoloꞌ in bajil tech. Leꞌec a Dios a walac in cꞌajsiqui, leꞌec ilic u Dios in uchben mamaaꞌooꞌ. Walac in tzꞌocsic a Dios jabix caꞌ u yadaj toꞌon a Jesusu. Leꞌecooꞌ aj Israele, walacooꞌ u yadic ti maꞌ toj a tucul abeꞌe. Walac in tzꞌocsic tulacal a cꞌuꞌ a tzꞌiibaꞌan u men aj Moises etel cꞌuꞌ a tzꞌiibaꞌan u menooꞌ a winic u yadaj u tꞌan a Dios uchiji,— cu tꞌan aj Pablojo. k 15 —Jabix ilic a walacooꞌ u tzꞌocsic aj tzolo, baaloꞌ ilic a walac in tzꞌocsic inene. Walac in tzꞌocsic ti belooꞌ u caꞌa ti caꞌ cuxtal a quimene, caꞌax a tojooꞌ u naꞌata, caꞌax a maꞌ tojooꞌ u naꞌata,— cu tꞌan aj Pablojo. l 16 —Walac in tzꞌocsic ti  

baaloꞌ, mentücü, walac in cününtic in bajil tiꞌi maꞌ u yantal in sipꞌil etel a Dioso, maꞌax etel a cristianojo,— cu tꞌan aj Pablo tiꞌi a gobernadoro. m 17 —Pues teꞌi. Uchi tun jocꞌoquen ich caj Jerusalen. Aleebe uscꞌajeen etel taqꞌuin tiꞌi in waanticalooꞌ in wetcaal y tiꞌi caꞌ in tzꞌaaꞌ a sij‐ool tiꞌi Dioso,— cu tꞌan. n 18 —Tan in betic ti baaloꞌ caꞌ u cüxtajeenooꞌ aj Israel a talooꞌ cuenta Asiaja. Queꞌenen ichil u yotoch a Dioso. Ac ichneen tun jabix ti sucooꞌ aj Israel u beteꞌe. Maꞌ muchꞌaꞌanooꞌ a cristiano ti yaab, maꞌax tan in yaaltic in tojquinte in bajil etel a maꞌax maca,— cu tꞌan. o 19 —Leꞌecooꞌ a talooꞌ cuenta Asiaja, leꞌec a caꞌ talacooꞌ waꞌyeꞌ u tzolooꞌ in sipꞌil wa yana,— cu tꞌan aj Pablo tiꞌi a gobernadoro. p 20 —Wa maꞌ yan biqui u talelooꞌ waꞌyeꞌe, leꞌecooꞌ u noochilooꞌ u yaj mansaj tꞌan a cristiano tiꞌi Dios etelooꞌ u yetꞌoc a queꞌen waꞌyeꞌe, caꞌ tun u yadooꞌ cꞌuꞌ in sipꞌil u cüxtajooꞌ leꞌec ti queꞌenen tu taanooꞌ a nucuch winic biqꞌuin adoꞌo,— cu tꞌan. 21 —Uchac jadiꞌ a tꞌan in wadaj leꞌec ti queꞌenen tu taanooꞌ a nucuch winiqui, uchac maꞌ quiꞌ. “Tan u yilbil in sipꞌil u men walac in tzꞌocsic ti caꞌ cuxtal u caꞌa a quimene,” queen ti chich,— cu tꞌan aj Pablo tiꞌi a gobernadoro. q 22 Pues teꞌi. Leꞌec aj Felixi, u yeel ti quiꞌ cꞌuꞌ a walacooꞌ u betic a hermanojo, mentücü, u seꞌ pꞌütaj u betic u tꞌanil. —Leꞌec ti caꞌ uduc aj Lisiasa, leꞌec u noochilooꞌ a soldadojo, bel in quin wilaꞌ wa jaj ti yan u sipꞌil aj Pablojo,— cu tꞌan a gobernador tiꞌijooꞌo. 23 Pachili, u yadaj tiꞌi jun tuul a soldado a cꞌüs nooch u wichil u meyaj caꞌ u seꞌ cününte aj Pablojo. —Caꞌ a chaaꞌ u betic cꞌuꞌ u cꞌati u beteꞌe. Caꞌ a chaaꞌ u yocolooꞌ u yaj sutil u yaante,— cu tꞌan a gobernador tiꞌi a soldadojo. r 24 Pues teꞌi. Yaab qꞌuin a manücü. Caꞌ cꞌochi aj gobernador Felix u yetꞌoc u yütan ix Drusila. Ix Israelil alaꞌaji. Leꞌec aj Felixi, u tücaaꞌtaj u pectzil caꞌ talac aj Pablojo. Leꞌec aj Pablojo, u yadaj tiꞌijooꞌ aj Felix etel ix Drusila cꞌuꞌ a walac u tzꞌocsic yocꞌol a Jesucristojo. 25 Tan u tzicbaltic a toj naꞌat jabix u cꞌati a Dioso. Tan ilic u tzicbaltic biqui caꞌ u cününte u bajil a cristiano tiꞌi maꞌ u beel u beteꞌ a caꞌax cꞌuꞌaca. Tan ilic u tzicbaltic biqui ti bel to u caꞌa tzꞌabül u sipꞌil a cristiano u men a Dioso. Jaqꞌui u yool aj Felixi. —Xen ich cuarto tucayeꞌ. Jedeꞌec in püyiquech tucayeꞌ biqꞌuin ac to,— cu tꞌan tiꞌi aj Pablojo. 26 Pues teꞌi. Leꞌec aj Felixi, tan u cꞌatiintic caꞌ tzꞌabüc a taqꞌuin tiꞌi yocꞌol caꞌ u chaaꞌ aj Pablojo, mentücü, tan ti tan u püyic aj Pablo ti tzicbal etel. s 27 Mani a caꞌ pꞌe jaab y joqꞌui aj Felix ti gobernadorili. Oqui aj Porcio Festo ti u jelili. Leꞌec ti tan u jocꞌol aj Felixi, u pꞌütaj aj Pablo ti presojil u men u cꞌatiintaj u nojquintooꞌ u yool aj Israele. t  



 



 



 



 



 



 



 



 



 



 



m 24.16 Hch 23:1 n 24.17 Hch 11:29; Hch 20:16 o 24.18 Hch 21:26 p 24.19 Hch 23:30 q 24.21 Hch 23:6; Hch 26:6,8 Hch 28:20 r 24.23 Hch 27:3; Hch 28:16 s 24.26 Ex 23:8; Dt 16:19; 1 S 8:3; 1 S 12:3; 2 Cr 19:7; Job 15:34; Sal 26:10; Pr 17:8,23 Pr 19:6; Pr 29:4; 1 Ti 6:10 t 24.27 Ex 23:2; Pr 29:25; Hch 12:3; Hch 25:9 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 347



25



Hechos 25



Queꞌen aj Pablo tu taan a gobernador Festojo.



 Pues teꞌi. Oqui aj Festo ti gobernadorili. Tiꞌi u yox pꞌe qꞌuinili, joqꞌui aj Festo ich caj Cesarea. Bini ich caj Jerusalen. 2 Leꞌecooꞌ u noochilooꞌ u yaj mansaj tꞌan a cristiano tiꞌi a Dioso, u yetꞌocooꞌ a nucuch winic tiꞌijooꞌ aj Israel a queꞌenooꞌ ich caj Jerusalene, u tzolajooꞌ aj Pablo tiꞌi aj Festojo. u 3 Alaꞌooꞌo, u cꞌaatajooꞌ tiꞌi caꞌ betabücooꞌ tiꞌi jun pꞌeel quiꞌil, caꞌ cꞌochesabüc aj Pablo ich caj Jerusalen. U tuclajooꞌ u mucuꞌ u bajil ti bej tiꞌi caꞌ u quimsooꞌ aj Pablo leꞌec ti caꞌ manücü. v 4 —Aj Pablojo, preso ich caj Cesarea. Maꞌ tin xantal waꞌyeꞌ. Bel in caꞌa ti uscꞌal teꞌi tucayeꞌil,— cu tꞌan aj Festo tiꞌijooꞌ aj Israel ti uchi u nuuc. 5 —Mas quiꞌ caꞌ xicooꞌ tin pach a nucuch winic ta yaameꞌexe. Teꞌi u yadicooꞌ u sipꞌil aj Pablo wa yan,— cu tꞌan aj Festojo. w 6 Pues teꞌi. Ocho wa diez qꞌuin xanaji aj Festo ich caj Jerusalen. Despuese, joqꞌui teꞌi. Uscꞌaji ich caj Cesarea. Tu samalili, tinlaji tu cuuchil aj il sipꞌili. U tücaaꞌtaj u pectzil caꞌ talesabüc aj Pablojo. 7 Leꞌec ti cꞌochi aj Pablojo, waꞌlajooꞌ a nucuch winic aj Israel a talooꞌ ich caj Jerusalen. U yadajooꞌ ti top yaab y top nooch u sipꞌil cꞌuꞌ u betaj aj Pablojo, pero maꞌ tanooꞌ u paatal u yadic wa jaj u sipꞌil. x 8 —Maꞌ yan in sipꞌil tiꞌi u ley aj Israele, maꞌax tiꞌi u yotoch a Dioso, maꞌax tiꞌi u reyil ich cuenta Roma,— cu tꞌan aj Pablo ti uchi u nuucu. y 9 Cꞌuꞌ betiqui, leꞌec aj Festojo, u cꞌatiintaj u beteꞌ jun pꞌeel quiꞌil tiꞌijooꞌ aj Israele. —¿Maꞌ wa a cꞌati a beel ich caj Jerusalen? Teꞌi ti beel ti wilaꞌ wa jaj ti yan a sipꞌil,— cu tꞌan aj Festo tiꞌi aj Pablojo. z 10 —Waꞌyeꞌ queꞌenen ta taan. Inchech jun tuul aj il sipꞌili. Tzꞌabi a meyaj u men a rey cuenta Romaja,— cu tꞌan aj Pablojo. —Waꞌyeꞌ yan u yilbil wa jaj yan in sipꞌil. A weel ti jaj ti maꞌ yan in sipꞌil tiꞌijooꞌ aj Israele,— cu tꞌan aj Pablo tiꞌi aj Festojo. 11 —Wa yan in sipꞌili, wa tzaj in quimil u men cꞌuꞌ in betaja, maꞌ saaquen caꞌ quimsabüqueni. Wa maꞌ jaj a cꞌuꞌ a tanooꞌ u yadic tin wocꞌolo, maꞌax mac bel u caꞌa u cꞌubeen tiꞌijooꞌ. In cꞌati caꞌ ilbic wa jaj yan in sipꞌil u men a reye,— cu tꞌan aj Pablojo. a 12 Pues teꞌi. Aj Festojo, u tzicbaltaj ich jun pꞌeel muchꞌnalil cꞌuꞌ u yadaj aj Pablojo. Pachili, u yadaj tiꞌi aj Pablojo: —A cꞌaataj caꞌ ilbic a sipꞌil wa yan u men a reye, mentücü, bel a caꞌa tu taan a reye,— cu tꞌan aj Festo tiꞌi aj Pablojo. 1 



 



 



 



 



 



 



 



 



 



 



 



Queꞌen aj Pablo tu taan a rey Agripaja.



Pues teꞌi. Maꞌ top yaab qꞌuin a manücü, ti cꞌochi jun tuul rey ich caj Cesarea. Aj Agripa u cꞌabaꞌ. Queꞌen u quic tu pach. Ix Berenice u cꞌabaꞌ. 13 

Cꞌochooꞌ u chiite aj Festojo. b 14 Yaab qꞌuin culajooꞌ teꞌi, mentücü, aj Festojo, u yadaj tiꞌijooꞌ cꞌuꞌ a mani tiꞌi aj Pablojo. —Yan jun tuul a winic waꞌyeꞌ a pꞌütbi ich preso u men aj Felix leꞌec ti oqueen ti gobernadoril,— cu tꞌan tiꞌi a reye. c 15 —Leꞌec ti taleen ich caj Jerusalen, tzolbi u pectzil aj Pablo ten u menooꞌ u noochilooꞌ u yaj mansaj tꞌan a cristiano tiꞌi a Dioso, u yetꞌocooꞌ a nucuch winic tiꞌijooꞌ aj Israele. U cꞌatooꞌ caꞌ in wadüꞌ caꞌ quimsabüc,— cu tꞌan aj Festojo. 16 —“Leꞌecoꞌon aj Romanojoꞌono, maꞌ taꞌach ti wadic caꞌ quimsabüc a mac ti baaloꞌo. Leꞌec a tzolbiji, seꞌ yan u yilic y u nuuctic mac a tan u tzol,” queen tiꞌijooꞌ,— cu tꞌan aj Festojo. d 17 —Leꞌec ti udooꞌ waꞌyeꞌ aj Israele, maꞌ in tzꞌaj u manesooꞌ a yaab qꞌuini. Tu samalil ilic tinlajeen tuwich u silla aj il sipꞌil. In wadaj caꞌ talesabüc a winic abeꞌ aj Pablojo,— cu tꞌan tiꞌi a reye. 18 —Leꞌecooꞌ aj tzolo, maꞌ u yadajooꞌ a sipꞌil in tuclaj yocꞌol aj Pabloji,— cu tꞌan. 19 —Jadiꞌ u sipꞌil u yadaja, jadiꞌ tiꞌi cꞌuꞌ a sucooꞌ u beteꞌ aj Israele. U tzicbaltajooꞌ a Jesusu. “Quimen abeꞌe,” cu tꞌanooꞌ. “Cuxaꞌan,” cu tꞌan aj Pablojo,— cu tꞌan aj Festo tiꞌi a reye. e 20 —Maꞌ in weel biqui caꞌ in wadüꞌ a sipꞌil jabix abeꞌe, mentücü, in cꞌaataj tiꞌi aj Pablo wa maꞌ u cꞌati beel ich caj Jerusalen. Teꞌi in cꞌatiintaj in wadüꞌ u sipꞌil,— cu tꞌan tiꞌi a reye. 21 —Leꞌec aj Pablojo, u cꞌaataj caꞌ ilbic u sipꞌil u men rey Augusto cuenta Roma. In wadaj caꞌ cününbüc asto u paatal in tücaaꞌtic tu taan a rey abeꞌe,— cu tꞌan aj Festo tiꞌiji. 22 —Inene, in cꞌati ilic xan in wuꞌyi u tꞌan a winic abeꞌe,— cu tꞌan aj Agripa tiꞌi aj Festojo. —Samal to a wuꞌyic u tꞌan,— cu tꞌan aj Festo tiꞌiji. f 23 Pues teꞌi. Tu samalili, aj Agripa ix Bereniceje, u betajooꞌ u yanil ti mas nooch. Ocooꞌ ichil a naj tuba walac u yilbil a sipꞌili, u yetꞌocooꞌ u noochilooꞌ a soldado etelooꞌ a nucuch winic ich caja. Pachili, aj Festojo, u yadaj caꞌ talesabüc aj Pablojo. g 24 —Rey Agripa etel tulacaleꞌex a muchꞌaꞌaneꞌex waꞌyeꞌ,— cu tꞌan aj Festojo. —Leꞌec adaꞌ a winic a tzolbi u menooꞌ aj Israele. Tzolbi waꞌyeꞌ ich caj Cesarea y ich caj Jerusalen. Tan ti tanooꞌ u yadic caꞌ quimsabüc,— cu tꞌan aj Festojo. h 25 —Maꞌ in cüxtaj u sipꞌil tiꞌi caꞌ quimsabüqui. Leꞌec aj Pablojo, u cꞌaataj caꞌ ilbic u sipꞌil u men u reyil cuenta Roma, mentücü, in tuclaj in tücaaꞌte tu taan alaꞌaji,— cu tꞌan aj Festojo. i 26 —Cꞌuꞌ betiqui, maꞌ eelaꞌan cꞌuꞌ ti sipꞌilil a caꞌ in tzꞌiibte yocꞌol aj Pablo tiꞌi a rey cuenta Romaja. In talesaj aj Pablo ta taaneꞌexe, y ta taan rey Agripa tiꞌi caꞌ a wileꞌex cꞌuꞌ u sipꞌil. Baaloꞌ caꞌ in naꞌte cꞌuꞌ a bel in quin tzꞌiibte tiꞌi a reye,— cu tꞌan aj Festojo. 27 —Maꞌ quiꞌ tin wich caꞌ in tücaaꞌte jun tuulac aj preso wa maꞌ tin wadic tiꞌi a rey cꞌuꞌ u sipꞌili,— cu tꞌan aj Festojo.  

Uchi u nuuc aj Pablo tu taan a rey Agripaja.



 Pues teꞌi. Leꞌec aj Agripaja, u yadaj tiꞌi aj Pablojo: —A leebe, jedeꞌec a wadic cꞌuꞌ a betaja,— cu tꞌan tiꞌi. Leꞌec aj Pablojo, u yeꞌaj u cꞌüꞌ. Caji ti tꞌan. j 2 —Rey Agripa,— cu tꞌan aj Pablojo. —Quiꞌ in wool u men ta taan tan in nuuctic tulacal u tꞌanooꞌ aj Israele. U yadajooꞌ ti yaab in sipꞌil,— cu tꞌan. 3 —A weel ti quiꞌ tulacal a cꞌuꞌ a sucooꞌ u beteꞌ in wetcaal aj Israele. A weel ti quiꞌ cꞌuꞌ aj etel walac ti yaaltic ti tojquinte ti bajil,— cu tꞌan aj Pablojo. —A weel ti baaloꞌ, mentücü, tan in wadic tech. Maꞌ u tucꞌul a wool caꞌ a wuꞌyi in tꞌan,— cu tꞌan tiꞌi. k 1 



 



 



Baalaꞌ u naꞌat aj Pablo ti maꞌax to u jeleꞌ u tucul.



—Pues teꞌi. Tulacalooꞌ in wetcaal aj Israele, u yeelooꞌ cꞌuꞌ in betaj ichil in caal y ichil a caj Jerusalen ti tzꞌuben to,— cu tꞌan. 5 —U yeelooꞌ ti fariseo u cꞌabaꞌ in naꞌat ti chꞌajomen to. Wa u cꞌatooꞌo, jedeꞌecooꞌ u paatalooꞌ u yadic ti jaj abeꞌe. Leꞌecooꞌ aj fariseojo, mas walacooꞌ u tzꞌocsic cꞌuꞌ a sucooꞌ u beteꞌ aj Israel tuwichooꞌ u chucaan in wetcaal,— cu tꞌan. l 6 —A leebe waꞌanen waꞌyeꞌ tiꞌi caꞌ ilbic in sipꞌil u men cꞌuꞌ a walac in tzꞌocsiqui. Walac in tzꞌocsic ti uchul u caꞌa cꞌuꞌ u yadaj a Dios tiꞌijooꞌ ti uchben mamaaꞌ,— cu tꞌan aj Pablojo. m 7 —Tulacalooꞌ aj Israele, u mejenooꞌ ti uchben mamaaꞌ a doce tuulooꞌ tu bajil, leꞌecooꞌ u mejen aj Jacobo. Tulacalooꞌ aj Israele, tanooꞌ u paacꞌtic u yuchul cꞌuꞌ u yadaj a Dios uchi, mentüc aj Israele, ti qꞌuin ti acꞌüꞌ walacooꞌ u cꞌajsic a Dioso. Rey Agripa, walac ilic in tzꞌocsic cꞌuꞌ a walacooꞌ u tzꞌocsiqui, mentüc u tzolajenooꞌ aj Israele,— cu tꞌan. n 8 —¿Cꞌuꞌ caꞌa walaqueꞌex a tuclic ti maꞌ tu paatal u caꞌ cuxquintic a quimen a Dioso?— cu tꞌan aj Pablojo. o 4 



 



 



 



 



Leꞌec adaꞌa, leꞌec biqui caꞌ u tzꞌaj a yaj yocꞌolooꞌ a walacooꞌ u cꞌajsic a Jesus aj Pablojo.



—Pues teꞌi. Inene, uchiji, in tuclaj ti yan in betic yaab a yaj tiꞌijooꞌ a walacooꞌ u cꞌajsic a Jesusu. Nazaret u caal alaꞌaji,— cu tꞌan aj Pablojo. p 10 —In betaj a cꞌas tiꞌijooꞌ ich caj Jerusalen. Tzꞌabi ti nooch u wichil in meyaj u menooꞌ u noochilooꞌ u yaj mansaj tꞌan a cristiano tiꞌi a Dioso. Yanooꞌ a hermanojo, in tzꞌajooꞌ ti presojil. Leꞌec ti tanooꞌ u quimsabülü, in wadaj caꞌ quimsabücooꞌ,— cu tꞌan aj Pablojo. q 11 —Ichil tulacal a boon a naj tuba walacooꞌ u muchꞌtal aj Israel u cꞌajes a Dioso, yaab sut in tzꞌaj a cꞌas yocꞌolooꞌ boon a walacooꞌ u cꞌajsic a Jesusu. Biqꞌuin adoꞌo, in cꞌatiintaj cuchi caꞌ u pꞌütooꞌ u cꞌajes a Jesusu,— cu tꞌan aj Pablojo. —Top 9 

licꞌaꞌan ten u menooꞌ, mentücü, bineen in tzꞌaaꞌ cꞌas tiꞌijooꞌ ich naachil caj ich ulaacꞌ a luꞌumu,— cu tꞌan aj Pablojo. r Aj Pablojo, u yadaj tucayeꞌ biqui ti jeeli u tucul.



—Pues teꞌi. Tan in beel in beteꞌ a cꞌas tiꞌijooꞌ a walac u cꞌajsic a Jesus ich caj Damasco. U tücaaꞌtajenooꞌ teꞌi u noochilooꞌ u yaj mansaj tꞌan a cristiano tiꞌi a Dioso,— cu tꞌan aj Pablojo. s 13 —Rey,— cu tꞌan. —Cꞌochi a chuunqꞌuini. Queꞌenen to ti bej. In wilaj ti joqꞌui ich caꞌan jun pꞌeel u sac a cꞌaacꞌa. Mas sasil tuwich a qꞌuini. Leꞌec u sac a cꞌaacꞌ abeꞌe, u tichajen etelooꞌ in wetꞌoc ti bej,— cu tꞌan. 14 —Cꞌaxoꞌon ti luꞌum u men. In wuꞌyaj jun pꞌeel a tꞌan ich hebreojo t. Tan u chiitiquen a tꞌan abeꞌe. “Saulo, Saulo,” cu tꞌan ten. “¿Cꞌuꞌ caꞌa tan a betic ten a cꞌasa? Incheche, jabixech a wacax a caꞌax boon picbic u neje, maꞌ tu ximbal u men u tzꞌiiquil. Chen walac u yajtal a wool etel cꞌuꞌ a walac a betiqui,” cu tꞌan ten a tꞌan abeꞌe,— cu tꞌan aj Pablojo. 15 —“¿Maquech noochwinic?” queen tiꞌi. “Inen a Jesusu. Tan a betic ten a cꞌasa,” cu tꞌan ten a Noochtzili,— cu tꞌan aj Pablojo. 16 —“Liqꞌuen. In yeꞌaj in bajil tech u men in yeetajech tiꞌi a betical in meyaj. Bel a caꞌa a wadüꞌ cꞌuꞌ a wuꞌyaj y a wilaj aleebe, y cꞌuꞌ a bel a caꞌa a wilaꞌ leꞌec caꞌ in yeeꞌ in bajil tech tucayeꞌil,” cu tꞌan ten,— cu tꞌan aj Pablojo. u 17 —“Bel in quin tücaaꞌteech tiꞌijooꞌ a maꞌ Israele. Bel in quin saꞌalteech tiꞌi maꞌ a quimil leꞌec ti queꞌenech tu cꞌüꞌooꞌ aj Israel y a maꞌ Israele,” cu tꞌan ten a Noochtzili,— cu tꞌan aj Pablojo. v 18 —“Tan in tücaaꞌtiquech tiꞌi a caꞌansicooꞌ. Ti baaloꞌo, belooꞌ u cu pꞌütüꞌ u tzꞌocsic a uchbene, caꞌ tun u tzꞌoquesooꞌ a Dioso, jabix ilic jocꞌooꞌ ichil a acꞌüꞌü, caꞌ tun ocooꞌ ichil a sasili. Belooꞌ u caꞌa ti jocꞌol tu cꞌüꞌ a quisini, caꞌ tun xicooꞌ tu cꞌüꞌ a Dioso. Ti baaloꞌo, bel u caꞌa saꞌtesabülooꞌ u sipꞌil. Belooꞌ ilic u caꞌa u cꞌümüꞌ a quiꞌil etelooꞌ boon u chucaan a tiꞌi a Dioso,” cu tꞌan ten a Jesusu,— cu tꞌan aj Pablojo. w 12 



 



 



 



 



 



 



Aj Pablojo, u tzꞌocsaj cꞌuꞌ u yilaj ichil jabix nümülü.



—Pues teꞌi. Rey Agripa,— cu tꞌan aj Pablojo. —In tzꞌocsaj cꞌuꞌ a albi ten leꞌec caꞌ in wilaj a Noochtzil ti caꞌana,— cu tꞌan. 20 —Seꞌ in wadaj tiꞌijooꞌ ich caj Damasco cu jelooꞌ u tucul caꞌ tun u tzꞌoquesooꞌ a Dioso. In wadaj tiꞌijooꞌ caꞌ u betooꞌ a quiꞌi. Etel a quiꞌ abeꞌ a tanooꞌ u betiqui, belooꞌ u caꞌa ilbil u menooꞌ a cristiano ti u jelajooꞌ u tucul. Baaloꞌ ilic in wadaj ichil a caj Jerusalene, y tulacal tubajac ich cuenta Judea. Joqꞌueen teꞌi. Bineen in wadüꞌ tiꞌijooꞌ boon a maꞌ Israele,— cu tꞌan. x 21 —U müchajenooꞌ aj Israel ichil u yotoch a Dioso, u men maneen in wadüꞌ ti baaloꞌo. U 19 

yaaltajooꞌ u quimseen, y 22 pero u yaantajen a Dioso, mentücü, tac leeb tan in wadic u pectzil a Dios tiꞌijooꞌ a nooch u wichil u meyaj y tiꞌijooꞌ a maꞌ nooch u wichil u meyaja,— cu tꞌan. —Jadiꞌ walac in wadic cꞌuꞌ u yadajooꞌ ti yan u yuchul boon u yadajooꞌ u tꞌan a Dios uchi etel cꞌuꞌ u yadaj aj Moisese,— cu tꞌan aj Pablojo. z 23 —Alaꞌooꞌo, u yadajooꞌ ti yan u cꞌümic a yaj u yaj Saꞌalil a cristianojo,— cu tꞌan aj Pablojo. —“Aj Saꞌal abeꞌe, payanbej yan u caꞌ cuxtal tu wichooꞌ a quimene. Ti baaloꞌo, bel u cu yeeꞌ tiꞌijooꞌ aj Israel y tiꞌijooꞌ a maꞌ Israel ti yan biqui caꞌ saꞌalbücooꞌ,” cu tꞌanooꞌ a uchbene,— cu tꞌan aj Pablojo. a  



 



Aj Pablojo, u yaaltaj u jeleꞌ u tucul aj Agripa tiꞌi caꞌ u tzꞌoques a Jesusu.



Pues teꞌi. Leꞌec ti tan u yadic a baaloꞌ aj Pablojo, leꞌec aj Festojo, u yadaj ti chich: —Locojech Pablo,— cu tꞌan tiꞌi. —Top yaab a cünaja, mentücü, maꞌ quiꞌ a pol,— cu tꞌan aj Festo tiꞌi aj Pablojo. b 25 —Gobernador Festo, maꞌ locojeni. U jajil a tan in wadiqui,— cu tꞌan aj Pablo caꞌ uchi u nuucu. 26 —Waꞌyeꞌ queꞌen a rey Agripaja,— cu tꞌan tiꞌi aj Festojo. —U yeel ti quiꞌ tulacal a cꞌuꞌ a tan in wadiqui, mentücü, tan in wadic tulacal tiꞌiji. Tin tuclic inene, alaꞌaji, u yeel tulacal a cꞌuꞌ a maniji, u men maꞌ muctzil ti betabaaniji,— cu tꞌan aj Pablojo. 27 —Rey Agripa,— cu tꞌan aj Pablojo. —¿Maꞌ wa taꞌach a tzꞌocsicooꞌ u tꞌan mac u yadaj u tꞌan Dios uchiji? In weel ti walac a tzꞌocsic,— cu tꞌan aj Pablojo. 28 —¿Tan wa a tuclic a jeleꞌ in tucul ti jomol caꞌ in tzꞌoques a Jesusu?— cu tꞌan aj Agripa tiꞌi aj Pablojo. c 29 —Wa jomol wa chumbeel, in cꞌati tu jajil caꞌ a tzꞌoques cꞌuꞌ a walac in tzꞌocsiqui. Maꞌ jadiꞌ incheche, pero tulacaleꞌex a taneꞌex a wuꞌyic in tꞌana, in cꞌati ti baaloꞌ. Jadiꞌ maꞌ in cꞌati caꞌ xiqueꞌex ti presojil jabix ti queꞌenen aleebe,— cu tꞌan aj Pablojo. d 30 Pues teꞌi. Waꞌlaji a reye, etel a gobernadoro, etel ix Bereniceje, etel tulacalooꞌ a tinaꞌanooꞌ teꞌiji. 31 Leꞌec ti jocꞌooꞌ ich naja, u yadajooꞌ tu bajil: —Leꞌec a winic adaꞌa, maꞌ yan u sipꞌil caꞌ quimsabüc, maꞌax caꞌ culac ti presojil,— cu tꞌanooꞌ tu bajil. e 32 —Quiꞌ caꞌ chaꞌbaanüc cuchi alaꞌi wa cuchi maꞌ u cꞌaataj caꞌ ilbic u sipꞌil wa yan u men a rey cuenta Romaja,— cu tꞌan aj Agripa tiꞌi aj Festojo. f 24 

Tücaaꞌbi aj Pablo tiꞌi a caj Romaja.



 Pues teꞌi. U tzꞌajooꞌ u yool u tücaaꞌte aj Pablo ich barco cuenta Italia. U cꞌubajooꞌ aj Pablo etelooꞌ u chucaan a preso tiꞌi jun tuul u nuuchilooꞌ a soldadojo. Julio u cꞌabaꞌ alaꞌaji. Augusta u cꞌabaꞌ a jun muuchꞌ 1 

a soldado a walac u tücaaꞌtiqui. Inen aj Lucasa. Tan in tzꞌiibtic a juꞌum adaꞌa. Bineen tu pach aj Pablo. g 2 Queꞌen aj Aristarco tiqui wetel. Tesalonica u caal ich cuenta Macedonia. Ocoꞌon ichil a barco a talaꞌan ich caj Adramito. Leꞌec a barcojo, bel u caꞌa cajil caj jalchiꞌ cꞌacꞌnaab cuenta Asia. Binoꞌon. h 3 Tu samalili, cꞌochoꞌon ich caj Sidon. Leꞌec aj Juliojo, u chaꞌaj u yotzilil aj Pablojo. U chaꞌaj caꞌ xiꞌic tu yaamooꞌ u yetꞌoc caꞌ aantabüc. i 4 Pues teꞌi. Jocꞌoꞌon teꞌi. Binoꞌon ichil a barcojo. Tu tojaꞌan norte queꞌenoꞌon caꞌ ti mansaj a cuenta Chipre u men teꞌi quiꞌ ti beel u men a iqꞌui. Chumuc jaꞌ queꞌen a cuenta Chipreje. 5 Queꞌenoꞌon ich cꞌacꞌnaab. Ti mansaj cuenta Cilicia cuenta Panfilia. Pachili, ocoꞌon ich caj Mira cuenta Licia. 6 Leꞌec u noochilooꞌ a soldadojo, u cüxtaj a barco teꞌi a tan u beel cuenta Italia. Teꞌ talaꞌan caj Alejandria a barco abeꞌe. U yocsajoꞌon ichil. 7 Jocꞌoꞌon teꞌi. Binoꞌon. Chumbeel tan ti beel yaab qꞌuin. Chücyajil ti naatzꞌoꞌon tu tzeel a caj Gnidojo. Leꞌec a iqꞌui, maꞌ tan u chaꞌic ti mas beel, mentücü, manoꞌon tu tzeel a witz u cꞌabaꞌ Salmon ich cuenta Creta. Chumuc jaꞌ queꞌen a luꞌum abeꞌe. j 8 Chücyajil tan ti beel maꞌ naach chiꞌ a luꞌumu. Pachili, cꞌochoꞌon maꞌ naach caj Lasia. Quichꞌpan cuuchil barco u cꞌabaꞌ a teꞌiji. 9 Pues teꞌi. Yaab qꞌuin ti mansaj ti beje. Sabeensil tun u manül a barco tuwich a cꞌacꞌnaaba. Cꞌochi tun u qꞌuinil a chichich iqꞌui. Leꞌec aj Pablojo, caji u tzicbalte u tucul tiꞌijooꞌ boon a queꞌen ich barco. k 10 —Noochwiniqueꞌex,— cu tꞌan aj Pablojo. —Tin tuclic inene, sabeensil ti mas beel. Maꞌ jadiꞌ tiꞌi a barco etel u cuch a sabeensili, uchac ti quimil inoꞌono,— cu tꞌan aj Pablojo. 11 Cꞌuꞌ betiqui, leꞌec u noochilooꞌ a soldadojo, maꞌ quiꞌ tu xiquin cꞌuꞌ u yadaj aj Pablojo. Jadiꞌ u tꞌan mac tan u bensic a barco etel u tꞌan u yumil a barcojo, jadiꞌ a quiꞌ tu xiquin u noochilooꞌ a soldadojo. 12 Tiꞌi u qꞌuinil a iqꞌui, maꞌ jiil quiꞌ ti cuntal tuba queꞌenoꞌon. Quichꞌpan cuuchil barco u cꞌabaꞌ tuba queꞌenoꞌon. Chemaꞌ tulacalooꞌ u yadajooꞌ caꞌ jocꞌocoꞌon teꞌi. —Uchac u paatal ti cꞌochol ich caj Fenice ich cuenta Creta,— cu tꞌanooꞌ. Leꞌec u cuuchil a barco a teꞌiji, quichꞌpan. Jadiꞌ a icꞌ a walac u tal joqꞌueeb qꞌuin, jadiꞌ a walac u yocol teꞌiji. l  



 



 



 



 



 



 



 



 



 



 



Uchi a chichich icꞌ tuwich a cꞌacꞌnaaba.



Pues teꞌi. Caji a icꞌ a chumbeele. Tan u beel ti norte. Caꞌ u yilajooꞌ ti baaloꞌo, —Quiꞌ ti beel aleebe,— cu tꞌanooꞌ tu bajilooꞌ. Jocꞌoꞌon ichil quichꞌpan cuuchil barco. Tan ti beel maꞌ naach chiꞌ luꞌum cuenta Creta. 14 Maꞌ naach cꞌochocoꞌon ti caji a icꞌ ti chichi. Noreste u cꞌabaꞌ a icꞌ abeꞌe. Teꞌi joqꞌui ti luꞌumil. m 15 Caji u benes a barcojo. Maꞌ tu paatal ti beel tuba ti cꞌati, mentücü, ti chaꞌaj u bensabül a barco u men a iqꞌui. 16 Cajoꞌon ti manes a tzꞌiꞌ luꞌum 13 

chumuc jaꞌ Clauda u cꞌabaꞌ. Teꞌi chücyajil caꞌ ti wocsaj ichil a barco a canoa a queꞌen pachili. 17 Leꞌec ti ocsabi a canoa ichil a barcojo, u mansajooꞌ a sum tac yalam a barcojo. U cꞌüxajooꞌ tu nücꞌ tiꞌi maꞌ u jeetel a barcojo. Saacooꞌ caꞌ ococ a barco tuba jay a jaꞌa. Sirte u cꞌabaꞌ a teꞌiji. U yemsajooꞌ u noqꞌuil a barcojo, caꞌ tun u bensajoꞌon tuba u cꞌati a iqꞌui. 18 Tu samalili, top tan u siit a barco u men u tzꞌiiquil a jaꞌa, mentücü, cajooꞌ u puluꞌ u cuch a barco ich jaꞌ caꞌ saalac a barcojo. n 19 Tu caꞌbejili, ti jocꞌsaj cꞌuꞌac ich barco a maꞌ yan u meyaja. Ti pulaj ich jaꞌ. o 20 Yaab qꞌuin maꞌ ti wilaj a qꞌuini, maꞌax a xülaba. Tan ti tan a icꞌ ti chichi. Jobooꞌ u naꞌat. —Bel ti caꞌa ti quimil,— cu tꞌanooꞌ. 21 Pues teꞌi. Yaab qꞌuin maꞌ janoꞌon, mentücü, bini aj Pablo tuba queꞌen u yaabilooꞌ a cristianojo. Uchi u tzicbal etelooꞌ. —Noochwiniqueꞌex,— cu tꞌan tiꞌijooꞌ. —Mas quiꞌ cuchi wa a tzꞌocsajeꞌex in tꞌan biqꞌuin adoꞌo. Ti baaloꞌo, maꞌ cuchi jocꞌoꞌon cuenta Creta. Maꞌ cuchi ti cꞌümaj a yaji, maꞌax cuchi saꞌti ti yaab u cuch a barcojo,— cu tꞌan. 22 —Aleebe tan in wadic teꞌex. Maꞌ a tzꞌeequeꞌex ta wool abeꞌe. Maꞌax mac tiqui yaam a bel u caꞌa ti quimili. Jadiꞌ a barco a jobol u caꞌa,— cu tꞌan aj Pablojo. 23 —Ti a acꞌüꞌ a maniji, waꞌlaji jun tuul u yaj xaꞌnum Dios ti caꞌan tin tzeel. Leꞌec a Dios u tücaaꞌtaj alaꞌaji, leꞌec in Noochil. Walac in betic u meyaj,— cu tꞌan. p 24 —“Pablo,” cu tꞌan ten u yaj xaꞌnum a Dios ti caꞌana. “Maꞌ u jacꞌül a wool u men a iqꞌui. Yan ilic a beel tu taan a rey cuenta Roma. Leꞌec a Dioso, bel u cu saꞌalteꞌex a cuxtal tulacaleꞌex a queꞌeneꞌex ich barco u men a cꞌaatic tiꞌi Dios caꞌ saꞌalbücooꞌ,” cu tꞌan ten u yaj xaꞌnum a Dioso,— cu tꞌan aj Pablo tiꞌijooꞌ a queꞌen ich barcojo. q 25 —Noochwiniqueꞌex,— cu tꞌan tiꞌijooꞌ. —Quiꞌcunteꞌex a wool. Walac in tzꞌocsic a Dioso. Bel ilic u caꞌa ti uchul jabix ilic ti albi ten u men u yaj xaꞌnumu,— cu tꞌan aj Pablojo. r 26 —Cꞌuꞌ betiqui, bel u caꞌa ti cꞌadül a barco tuwich a luꞌum a queꞌen chumuc a jaꞌa,— cu tꞌan aj Pablo tiꞌijooꞌ boon a queꞌenooꞌ ichil a barcojo. s 27 Pues teꞌi. Joqꞌui caꞌ pꞌe semana. Tan ilic a chichich iqꞌui. Ti a acꞌüꞌ abeꞌe, queꞌenoꞌon taan cꞌacꞌnaab Adria u cꞌabaꞌ. Leꞌecooꞌ aj meyaj ichil a barcojo, jabix wal chumuc acꞌüꞌ cajooꞌ u tucle ti tan ti naatzꞌül tiꞌi a luꞌumu. 28 U pꞌisajooꞌ boon u tamil a jaꞌa. Cuarenta yarda u tamil a jaꞌa. Uchi ti ximbal tzꞌetzꞌeec. U caꞌ pꞌisajooꞌ boon u tamil a jaꞌa. Jadiꞌ treinta yarda u tamil. 29 Saacooꞌ alaꞌooꞌ caꞌ u jützꞌüꞌ u bajil a barco tuwich a tunichi. Binooꞌ tu yit a barcojo u pulajooꞌ cuatro pꞌeel u müchbeeb a barco ich jaꞌa. Etel abeꞌe, u cꞌüxajooꞌ a barco tiꞌi caꞌ waꞌlac. Pachili, cajooꞌ u paacꞌte a qꞌuini. 30 Leꞌecooꞌ aj meyaj ichil a barcojo, u cꞌatiintajooꞌ cuchi puutzꞌul. Cajooꞌ u yemes a canoa ich jaꞌ. Tanooꞌ u tutuus tzꞌeec ulaacꞌ u müchbeeb a barco ich jaꞌ tu  

pol a barcojo. 31 —Wa maꞌ tu cuntalooꞌ aj meyaj adoꞌ ichil a barcojo, maꞌ tu saꞌalbüleꞌex a cuxtal,— cu tꞌan aj Pablo tiꞌi u noochilooꞌ a soldadojo. 32 Leꞌecooꞌ a soldadojo, u chꞌücajooꞌ u cꞌax a canoaja. Cꞌaxi a canoa ich jaꞌ. t 33 Pues teꞌi. Watac u sastal. Leꞌec aj Pablojo, u yadaj tiꞌijooꞌ a queꞌenooꞌ teꞌi caꞌ uchucooꞌ u janal. —Caꞌ pꞌe semana tun maꞌ quiꞌ wiineꞌex maꞌax quiꞌ janeꞌex,— cu tꞌan tiꞌijooꞌ. 34 —Tan in wadic teꞌex. Caꞌ janüqueꞌex tiꞌi caꞌ yanaqueꞌex a mucꞌ tiꞌi caꞌ a saꞌalteꞌex a bajil. Maꞌax mac a bel u caꞌa ti quimil, maꞌax u cꞌümüꞌ a yaja,— cu tꞌan aj Pablo tiꞌijooꞌ tulacal boon a queꞌen teꞌiji. u 35 Leꞌec ti jobi u yadic abeꞌe, u chꞌaꞌaj jun tziil a jabix sücpete. Tu taanooꞌ u yadaj: —Dios boꞌtic in waj,— cu tꞌan tiꞌi a Dioso. Pachili, u xetaj a jabix sücpete. Caji u jante. v 36 Pues teꞌi. Quiꞌajooꞌ u yool tulacalooꞌo. Cajooꞌ ti janal. 37 Doscientos setenta y seis tuuloꞌon tiqui bajil a queꞌenoꞌon ich barco.  w 38 Leꞌec ti joboꞌon ti janala, ti laj pulaj ich jaꞌ u cuch a barco leꞌec u semilla harinaja  x. Ti cꞌati caꞌ saalac a barcojo.  



 



 



 



 



 



 



 



Budi a barcojo.



Pues teꞌi. Sasaji. Leꞌecooꞌ aj meyaj ichil a barcojo, maꞌ u naꞌtajooꞌ cꞌuꞌ u cꞌabaꞌ a luꞌum a queꞌen teꞌiji. U yilajooꞌ tuba jetzꞌaꞌan a jaꞌa. U yilajooꞌ ti cꞌüs pꞌuut a luꞌum a teꞌiji. Wa cuchi yan biquiji, u cꞌatiintajooꞌ beel u cꞌades a barco teꞌi. 40 U chꞌücajooꞌ u müchbeeb a barco tuba cꞌüxaꞌan. Pꞌaati u müchbeeb ich jaꞌ. U pitajooꞌ a sum a cꞌüxaꞌan tuwich u nej a barco tuba walac u tojquintic u benil. Pachili, u nacꞌsajooꞌ u noqꞌuil a barco tiꞌi caꞌ bensabüc u men icꞌ tuba yan a luꞌum a pꞌuutu. 41 Cꞌochoꞌon chumuc jaꞌ tuba maꞌ tam a jaꞌa. Teꞌi cꞌadi u niꞌ a barco jumpulu. Leꞌec u yit a barcojo, caji ti paꞌaxül u men u tzꞌiiquil a jaꞌa. y 42 Pues teꞌi. Leꞌecooꞌ a soldadojo, u cꞌatiintajooꞌ cuchi u quimesooꞌ a presojo. —Uchac u baxüljaꞌooꞌ asto u cꞌocholooꞌ ti luꞌumil, caꞌ tun puutzꞌucooꞌ,— cu tꞌanooꞌ. z 43 Cꞌuꞌ betiqui, leꞌec u noochilooꞌ a soldadojo, u cꞌati u saꞌalte u cuxtal aj Pablojo, mentücü, maꞌ u chaꞌaj u betic a naꞌat abeꞌe. —Payanbej booneꞌex a pataleꞌex ti baxüljaꞌa, puleꞌex a bajil ich jaꞌ caꞌ tun xiqueꞌex ti a luꞌumili,— cu tꞌan u noochilooꞌ a soldado tiꞌijooꞌ boon a queꞌenooꞌ teꞌiji. a 44 —Pachili, tulacaleꞌex a maꞌ a weeleꞌex a baxüljaꞌa, tuwich tabla wa tuwich u xetel a barcojo, caꞌ xiqueꞌex ti luꞌumil,— cu tꞌan. Baaloꞌ caꞌ ti saꞌaltaj ti bajil. Cꞌochoꞌon tulacaloꞌon ti luꞌumil. b 39 



 



 



 



 



 



t 27.32 Is 38:21; Mt 4:7 u 27.34 1 R 1:52; Mt 10:30; Lc 12:7; Lc 21:18 v 27.35 1 S 9:13; Mt 15:36; Mr 8:6; Jn 6:11; 1 Ti 4:3,4 w 27.37 Hch 2:41; Hch 7:14; Ro 13:1; 1 P 3:20 x 27.38 trigo wa wheat y 27.41 2 Co 11:25 z 27.42 Pr 12:10; Ec 9:3; Is 59:7; Ro 3:15 a 27.43 Pr 16:7; Jer 38:10; Hch 23:10 b 27.44 Sal 107:30; Am 9:9 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 355



28



Hechos 28



Queꞌen cuenta Malta aj Pablojo.



 Pues teꞌi. Inen aj Lucasa. Leꞌec ti jocꞌoꞌon ichil a jaꞌa, ti weeltaj ti Malta u cꞌabaꞌ a luꞌum adaꞌ a queꞌen chumuc a jaꞌa. c 2 Leꞌecooꞌ a cristiano a queꞌen teꞌiji, u chꞌaꞌajooꞌ ti wotzilil. U betajooꞌ a noxiꞌ cꞌaacꞌa, u men tan a siisi. Caji a jaꞌa. U püyajoꞌon ti qꞌuiich chiꞌ cꞌaacꞌ. d 3 Leꞌec aj Pablojo, u molaj tzꞌeec a siꞌ a tiquini. Bini u tzꞌaaꞌ ich cꞌaacꞌ. Leꞌec ti cꞌochi aj Pablo yoox cꞌaacꞌa, joqꞌui a can tu yaam a siꞌi. U chiꞌaj aj Pablo tu cꞌüꞌü. 4 Leꞌecooꞌ a queꞌenooꞌ ilic teꞌi tuba cꞌochoꞌono, u yilajooꞌ a can ti chꞌuyaꞌan tu cꞌüꞌ aj Pablojo. —Aj quimsaj wal a winic adoꞌo. Caꞌax maꞌ quimi ichil a jaꞌa, maꞌ tu chaꞌbül u cuxtal u men cꞌuꞌ u betaja,— cu tꞌanooꞌ tu bajil. e 5 Cꞌuꞌ betiqui, u liijtaj u cꞌüꞌ caꞌ cꞌaxüc a can ich cꞌaacꞌa. Maꞌax cꞌuꞌ a mani tiꞌiji. f 6 Leꞌecooꞌ a queꞌen teꞌiji, u paacꞌtajooꞌ caꞌ sipꞌic u cꞌüꞌ wa xan quimen caꞌ cꞌaxüc ti luꞌum ti jomol. Tan ti tanooꞌ u paacꞌtic wa caꞌ quimic. Caꞌ u yilajooꞌo, maꞌax cꞌuꞌ a mani tiꞌiji. U jelajooꞌ u tucul. —Leꞌec adoꞌo, leꞌec jun tuul dios,— cu tꞌanooꞌ tu bajil. g 7 Pues teꞌi. Maꞌ naach tuba queꞌenoꞌon queꞌen u cuuchil a gobernadoro. Chumuc jaꞌ queꞌen a luꞌum tuba queꞌenoꞌono. Publio u cꞌabaꞌ a gobernadoro. U yadaj toꞌon caꞌ ococoꞌon ti posado ichil u yotoch. Ox pꞌe qꞌuin u tzꞌaj ti posado ti quiꞌ. 8 Pues teꞌi. Leꞌec u tat aj Publiojo, cꞌojaꞌan u men chücüwil u men taꞌil. Bini aj Pablo ti sut etele. Uchi u tꞌan etel a Dioso. U tzꞌaj u cꞌüꞌ tu pol a winiqui. Chꞌani ti baaloꞌ. h 9 Pues teꞌi. Leꞌec ti uchi abeꞌe, laj cꞌochooꞌ boon a cꞌojaꞌan a yan teꞌi tuwich a luꞌum a queꞌen chumuc a jaꞌa. Chꞌansabooꞌ. 10 Yan maꞌ yan u sij‐ ooltajooꞌ toꞌono. Leꞌec ti cꞌochi u qꞌuinil ti jocꞌol teꞌi ichil ulaacꞌ a barcojo, u caꞌ sijajooꞌ toꞌon tulacal a cꞌuꞌ a cꞌabeet toꞌon tiꞌi ti benili. i 11 Ox pꞌe uj queꞌenoꞌon tuwich a luꞌum abeꞌe. Pachili, ocoꞌon ichil ulaacꞌ a barco a queꞌen teꞌiji. Jadiꞌ u mansaj u qꞌuinil a chichil icꞌ teꞌi a barcojo. Tali ich caj Alejandria a barco abeꞌe. Castor y Polux u cꞌabaꞌ a caꞌ pꞌeel a polbil muñeca a queꞌen tu pol a barcojo. Jocꞌoꞌon teꞌi. Cajoꞌon ti caꞌ beel. 1 



 



 



 



 



 



 



 



 



 



 



Tan to u beel aj Pablo ti a caj Romaja.



Pues teꞌi. Cꞌochoꞌon ich caj Siracusa. Ox pꞌe qꞌuin queꞌenoꞌon teꞌi. Pachili, jocꞌoꞌon teꞌi. Tan ti beel maꞌ naach chiꞌ a luꞌum asto ti cꞌochꞌoꞌon ich caj Regio. Queꞌenoꞌon teꞌi jun pꞌe qꞌuin. Pachili, caji a icꞌ a tan u talel ti sur j. Jocꞌoꞌon teꞌi. Tu samalili, cꞌochoꞌon ich caj Puteoli. 14 Teꞌi ti cꞌümajooꞌ ulaacꞌ a hermanojo. —Culeneꞌex waꞌyeꞌ jun pꞌe semana tiqui 13 

wetel,— cu tꞌanooꞌ toꞌon. Queꞌenoꞌon teꞌi jun pꞌe semana. Pachili, jocꞌoꞌon teꞌi. Cajoꞌon ti beel ti oc tiꞌi u cajil a Romaja. k 15 Pues teꞌi. Leꞌec boon a hermano ich caj Roma, u yubajooꞌ ti watacoꞌon. Talooꞌ u cꞌümoꞌon ti bej. Yan u cꞌümajoꞌon ich caj Foro de Apio. Yan u cꞌümajoꞌon ich caj Tres Tabernas. Leꞌec aj Pablojo, u yilaj ti tan ti cꞌümbül u menooꞌ a hermanojo. —Dios botic,— cu tꞌan aj Pablo tiꞌi a Dioso. Quiꞌaji u yool u men cꞌochi cꞌümbül. 16 Despuese, cꞌochoꞌon ich caj Roma. Leꞌec u noochilooꞌ a soldadojo, u cꞌubajooꞌ a preso tiꞌi u noochilooꞌ u yaj cananil a presojo. Jadiꞌ u chaꞌaj caꞌ culac aj Pablo tu junal ichil jun cuul a naja, pero yan u cuntal jun tuul soldado teꞌi u cününte. l  



 



Tan u tzicbal aj Pablo ich caj Roma.



Pues teꞌi. Ox pꞌe qꞌuin tu pach abeꞌe, aj Pablojo, u püyajooꞌ boon a nucuch winic tiꞌi aj Israel a queꞌenooꞌ teꞌiji. Muchꞌlajooꞌ. —In wetcaaleꞌex,— cu tꞌan aj Pablo tiꞌijooꞌo. —Maꞌax cꞌuꞌ in betaj tiꞌijooꞌ in wetcaal aj Israele. Maꞌax in pꞌütaj in beteꞌ cꞌuꞌ a sucooꞌ u beteꞌ aj Israel u menooꞌ ti uchben mamaaꞌ. Cꞌuꞌ betiqui, ich caj Jerusalen u cꞌubajenooꞌ tu cꞌüꞌooꞌ aj Romanojo,— cu tꞌan aj Pablo tiꞌijooꞌ a nucuch winiqui. m 18 —Leꞌec ti caꞌ u yilajooꞌ wa caꞌ cꞌaxüquen ichil in sipꞌil aj Romanojooꞌo, maꞌ u cüxtajooꞌ in sipꞌil caꞌ quimsabüquen. Alaꞌooꞌo, u cꞌatiintajooꞌ cuchi u chaꞌeen,— cu tꞌan aj Pablojo. n 19 —Cꞌuꞌ betiqui, leꞌecooꞌ in wetcaal aj Israele, maꞌ u cꞌatooꞌ caꞌ jocꞌoquen ti presojil, mentücü, yanaji in cꞌaatic caꞌ ilbic wa yan in sipꞌil u men a rey cuenta Romaja. Inene, maꞌ bel in quin tzoloꞌ in wetcaalooꞌ aj Israel tiꞌi a reye,— cu tꞌan aj Pablo tiꞌijooꞌ u yetcaala. o 20 —In püyajeꞌex tiꞌi caꞌ in wileꞌex y tiꞌi caꞌ a wuꞌyeꞌex in tꞌan in wadaj teꞌexe. Aleebe cꞌüxaꞌanen etel a cadena adaꞌa, u men walac in cꞌajsic u yaj Saꞌalil a cristianojo, leꞌec a tan u paacꞌbül u menooꞌ ti wetcaal aj Israele,— cu tꞌan aj Pablo tiꞌijooꞌ u yetcaal leꞌecooꞌ a nucuch winiqui. p 21 —Maꞌax jun tziil juꞌum ti cꞌümaj a talaꞌan cuenta Judea a tan u yadic a cꞌas ta wocꞌolo,— cu tꞌanooꞌ tiꞌi aj Pablojo. —Maꞌax leꞌec boon ti wetcaal a udooꞌ waꞌyeꞌe, maꞌ u yadajooꞌ a cꞌas ta wocꞌolo,— cu tꞌanooꞌ tiꞌi aj Pablojo. 22 —Cꞌuꞌ betic inoꞌono, ti cꞌati ti wuꞌyi a tꞌan leꞌec boon a walac a tzꞌocsiqui. Leꞌecooꞌ a cristiano tulacal tubajaca, walacooꞌ u yadic a cꞌas tu bajil yocꞌol a naꞌat jabix a teche,— cu tꞌanooꞌ a nucuch winic tiꞌi aj Pablojo. q 23 Pues teꞌi. U tzꞌajooꞌ u qꞌuinil u muchꞌtal etel aj Pablojo. Ti a qꞌuin abeꞌe, muchꞌlajooꞌ ti yaab tuba tan u posado aj Pablojo. Jatzꞌcaꞌ asto ocqꞌuin uchi u tꞌan aj Pablojo. U yadaj tiꞌijooꞌ biqui ti walac u tücaaꞌ a Dioso. Etel u ley aj Moisese, y etel cꞌuꞌ u tzꞌiibtajooꞌ a winic u yadajooꞌ u tꞌan a Dios uchiji, aj Pablojo, u yaaltaj u yadüꞌ tiꞌijooꞌ a muchꞌaꞌanooꞌ ti leꞌec a Jesusu, leꞌec u yaj 17 

Saꞌalil a cristianojo. r 24 Yan a muchꞌaꞌanooꞌ teꞌiji, u tzꞌocsajooꞌ u tꞌan aj Pablojo, y yan a maꞌ u tzꞌocsajooꞌo. s 25 Maꞌ quetooꞌ u tuculi. Cajooꞌ tun ti uscꞌal. —Jaj adaꞌ a albi tiꞌijooꞌ ti uchben mamaaꞌ u men aj Isaias u men u Püsücꞌal a Dioso. Leꞌec aj Isaiasa, leꞌec jun tuul u yadaj u tꞌan a Dios uchiji,— cu tꞌan aj Pablo tiꞌijooꞌo. 26 —“Caꞌ xiquech a wadooꞌ tiꞌi a wetcaal aj Israel,” cu tꞌan u Püsücꞌal a Dios tiꞌi aj Isaiasa. “Beleꞌex a caꞌa a boch uꞌyeꞌex a tꞌana, pero maꞌ ta chꞌaꞌiqueꞌex u tojil. Beleꞌex a caꞌa a chaꞌante, pero maꞌ ta wiliqueꞌex, quechac tiꞌijooꞌ,” cu tꞌan u Püsücꞌal a Dios tiꞌi aj Isaiasa. t 27 “Baaloꞌ ti yan, u men jumpul maꞌ u cꞌatooꞌ u chꞌaaꞌ u tojil. Top chichooꞌ u pol. Yanooꞌ u xiquin pero maꞌ taꞌachooꞌ u yubic. Yanooꞌ u wich pero maꞌ taꞌachooꞌ u chaꞌan. Maꞌ u cꞌatooꞌ u yilaꞌ etel u wich, maꞌax u yubooꞌ etel u xiquin, maꞌax u chꞌaaꞌ u tojil, maꞌax u jelooꞌ u tucul tiꞌi caꞌ in saꞌtesooꞌ u sipꞌil,” cu tꞌan u Püsücꞌal a Dios tiꞌi aj Isaiasa,— cu tꞌan aj Pablo tiꞌijooꞌ u yetcaal. u 28 —Aleebe chꞌaꞌeꞌex u tojil adaꞌa,— cu tꞌan aj Pablo tiꞌijooꞌ u yetcaal. —Bel u caꞌa aalbülooꞌ tiꞌi a maꞌ Israel u pectzil a Dioso, leꞌec biqui ti caꞌ saꞌalbücooꞌ. Belooꞌ u cu tzꞌoques abeꞌe,— cu tꞌan aj Pablojo. v 29 Leꞌec ti jobi u yadic abeꞌ aj Pablojo, uscꞌajooꞌ u yetcaal aj Israele. Tanooꞌ u yaaltic u tojquintic u bajil ti tanooꞌ u beel. 30 Pues teꞌi. Caꞌ pꞌe jaab culaji aj Pablo ichil a naj a tan u maantiqui. Tan u boꞌtic u pach a naj abeꞌe. Quiꞌ u yool etel boon a walacooꞌ u cꞌochol ti sut etel. 31 U tzicbaltaj biqui ti walac u tücaaꞌ a Dioso. Leꞌec aj Pablojo, u caꞌansajooꞌ a cristiano etel u pectzil a Noochtzil a Jesucristojo. Maꞌ saac alaꞌaji. Maꞌax mac u yaaltaj u weteꞌ u tꞌan aj Pablojo. w  

Leꞌec Adaꞌ a Carta u Tzꞌiibtaj aj Pablo Tiꞌijooꞌ a Hermano a Queꞌenooꞌ ich Caj Roma.



1



Tan u tzꞌiib aj Pablo tiꞌijooꞌ a hermano ich caj Roma.



 Inen aj Pablo. Inen jun tuul tu yaamooꞌ u yaj meyaj a Jesucristojo. Yeetaꞌanen tiꞌi caꞌ ocoquen tiꞌi u yaj xaꞌnum. Yeetaꞌanen ilic tiꞌi caꞌ xiquen in wadüꞌ u pectzil a Dios leꞌec biqui caꞌ saꞌalbüc a maca. 2 Leꞌecooꞌ a uchben cristiano u yadajooꞌ u tꞌan a Dios uchiji, tzꞌabi tiꞌijooꞌ caꞌ u tzꞌiibte cꞌuꞌ u payanbej adaj a Dios yocꞌol biqui caꞌ saꞌalbüc a maca. 3 Ichil abeꞌe, tzicbalbi u Mejen a Dioso. Pachili, u tzꞌaj u bajil ti cristianojil. U men u tzꞌaj u bajil ti cristianojili, oqui aj quimen rey David tiꞌi u uchben mamaaꞌ a Jesucristojo. 4 Etel ti caꞌ cuxlaji tu yaamooꞌ a quimene, yeꞌbi ti u Mejen a Dios ti Noochil a Jesucristojo. Yan u mucꞌ a Jesucristo u men u Mejen Dios ta wichi. Maꞌ yan u sipꞌil. 5 Chen yocꞌlal a Cristojo, u tzꞌaj toꞌon a quiꞌili, leꞌec caꞌ ococoꞌon tiꞌi u yaj xaꞌnum tiꞌi caꞌ xicoꞌon caꞌax tubajac etel u yanil u cꞌabaꞌ a Cristojo. U tzꞌaj toꞌon caꞌ ti wadüꞌ u pectzil tiꞌi caꞌ u jelooꞌ u tucul a cristiano tulacal tubajac yocꞌolcab caꞌ u tzꞌocsooꞌ a Dioso. a 6 Baaloꞌ ilic incheꞌexe. Püyaꞌaneꞌex tiꞌi caꞌ culaqueꞌex tiꞌi a Jesucristojo. 7 Pues teꞌi. Tan in tzꞌiibtic a carta adaꞌ teꞌex booneꞌex a hermano ich caj Roma. Yajtzileꞌex u men a Dioso. Püyaꞌaneꞌex tiꞌi caꞌ pꞌaatüqueꞌex tiꞌi a Dioso. Pues teꞌi. In cꞌati cuchi a Dios ti Tat u yetꞌoc a Noochtzil a Jesucristo caꞌ u yaanteꞌex. In cꞌati ilic cuchi caꞌ u tzꞌaaꞌ teꞌex a jetzꞌaꞌan‐oolili. 1 



 



 



 



 



 



 



Aj Pablojo, u cꞌati beel ti sut ich caj Roma.



Pues teꞌi. Waꞌyeꞌ tu cajeeb a carta tan in tzꞌeec a boꞌtic tiꞌi a Dios ta wocꞌoleꞌex u men a Jesucristojo. Tan in tzꞌeec a boꞌtic u men taneꞌex a tzicbalbül tulacal tubajac yocꞌolcab. Tanooꞌ u yadic ti queꞌeneꞌex a wool tu 8 



a 1.5 Ef 3:8; Hch 9:15

pach a Dioso. b 9 Leꞌec a Dios in testigo ti maꞌ taꞌach in pꞌütic in cꞌajsiqueꞌex tu taan leꞌec ti tan in tꞌan etel. Tulacal in wool tan in betic u meyaj leꞌec caꞌ in wadüꞌ u pectzil yocꞌol u Mejen. 10 Walac in cꞌaatic tiꞌi a Dios caꞌ yanac biqui caꞌ xiquen ta weteleꞌex wa baaloꞌ u cꞌati. Aleebe uchac u paatal in cꞌochol. c 11 Top in cꞌati sut ta weteleꞌex. In cꞌati in waanteꞌex tiꞌi a mas tzꞌocsicaleꞌex a Noochtzil tiꞌi u mas chichtaleꞌex a wool. d 12 Ti baaloꞌo, bel ti caꞌa ti mas tzꞌoques a Noochtzili. Incheꞌexe, jedeꞌequeꞌex a mas tzꞌocsic u men tan in tzꞌocsic. Inene, jedeꞌec in mas tzꞌocsic u men taneꞌex a tzꞌocsic. 13 Hermanojeꞌex, in cꞌati cuchi caꞌ a weelteꞌex ti leꞌec inene, yaab sut in cꞌatiintaj cꞌochol ta weteleꞌex. Cꞌuꞌ betiqui, maꞌax to paatac in cꞌochol. In cꞌati in beteꞌ u meyaj a Cristo ta yaameꞌex jabix ilic a tan in betic tu yaamooꞌ u chucaan a maꞌ Israele. In cꞌati caꞌ yanac a quiꞌ ti mas yaab ta yaameꞌexe. e 14 Tzaj to in wadic u pectzil a Dios tiꞌijooꞌ aj cajil y tiꞌijooꞌ aj aldeajil, tiꞌijooꞌ aj seebooꞌ u yoolo, y tiꞌijooꞌ a maꞌax cꞌuꞌ u yeele. f 15 U men abeꞌe, queꞌen in wool in wadüꞌ ilic teꞌex u pectzil a Dios boon tuuleꞌex a queꞌen ich caj Roma.  



 



 



 



 



 



 



U mucꞌ u pectzil a Dioso.



Pues teꞌi. Maꞌ sudaquen etel u pectzil a Diosi. Etel u pectzil a Dioso, teꞌi queꞌen u mucꞌ tiꞌi caꞌ u saꞌaltooꞌ boon tuul a caꞌ u tzꞌoquese. Payanbej tzꞌabi tiꞌijooꞌ aj Israel. Tzꞌabi ilic tiꞌijooꞌ a maꞌ Israele. g 17 Ichil u pectzil, chicaꞌan biqui ti walac u tojquintic u naꞌat a cristiano a Dioso. Walac u tojquintic u naꞌat chen tanil u tzꞌeec u yool tu pach. Baalaꞌ ilic ti tzꞌiibaꞌan. —Leꞌec a tojquinbi u naꞌat u men u tzꞌaj u yool tu pach a Dioso, leꞌec bel u cu cꞌümüꞌ a cuxtala,— cu tꞌan a tꞌan a tzꞌiibaꞌana. h 16 



 



Leꞌec adaꞌ u yaabil u wich u sipꞌil a cristianojo.



Pues teꞌi. Leꞌec u tzꞌiiquil a Dios ti caꞌana, watac yocꞌolooꞌ tulacal a boon a cristiano a maꞌ taꞌachooꞌ u tzꞌocsic u yanil etel boon a walacooꞌ u betic a cꞌasa. Tanil u betic ti baaloꞌ, tanooꞌ u cꞌütic u wich a jajil tꞌana. i 19 Leꞌec a cꞌuꞌ a jedeꞌecooꞌ cuchi u yeeltic yocꞌol a Dioso, chicaꞌan cuchi tiꞌijooꞌ. Ac yeꞌbi tiꞌijooꞌ u men a Dioso, pero maꞌ u cꞌatooꞌ, mentücü, watac u tzꞌiiquil a Dios yocꞌolooꞌ. 20 Etel u necꞌ ichi, maꞌ tu paatal u chaꞌanbül biqui yanil a Dioso. Cꞌuꞌ betiqui, leꞌec ti yaax yanaji a yocꞌolcab y tac leeb chicaꞌan tiꞌijooꞌ a cristiano biqui caꞌ u naꞌte ti quiꞌ biqui yanil a Dios etel cꞌuꞌ u betaj. Chicaꞌan cuchi ti yan a Dioso. Chicaꞌan ilic cuchi ti maꞌ yan qꞌuin u jobol u mucꞌ. U men abeꞌe, maꞌ yan biqui caꞌ u nuuctooꞌ a Dios ti tan u tzꞌabülooꞌ ichil u sipꞌil. 21 Caꞌax u yeelooꞌ ti yan a Dioso, maꞌ u tzꞌocsajooꞌ u yanil jabix Dios alaꞌaji. Maꞌax u tzꞌajooꞌ a boꞌtic tiꞌiji. Jadiꞌ cajooꞌ u tucle a maꞌax cꞌuꞌ aj beele. Maꞌ tojooꞌ u naꞌati. Pꞌaatooꞌ ich acꞌüꞌil. j 18 

—Top ti weel,— cu tꞌanooꞌ pero u tzꞌajooꞌ u bajil ti top nanooꞌ. k 23 Leꞌec a Dioso, maꞌ yan qꞌuin u quimil. Cꞌuꞌ betic alaꞌooꞌo, u tzꞌajooꞌ u yanil a Dios tiꞌi cꞌuꞌ a pütaꞌan jabix cristiano y baalcheꞌ. Leꞌec a jabix alaꞌooꞌo, walacooꞌ u quimil. 24 Pues teꞌi. Leꞌec caꞌ u yilaj ti baaloꞌ a Dioso, u coch pulajooꞌ caꞌ u betooꞌ a cꞌas a jabix u cꞌatooꞌo. U pulajooꞌ caꞌ u betooꞌ tu bajil a suductzil cuchi u yilbil. l 25 Alaꞌooꞌo, u tzꞌajooꞌ a tus ti u jelil a jajil Dioso. U cꞌajsajooꞌ aj betabül baꞌala. U betajooꞌ u meyaj abeꞌ tu jel u betic u meyaj a Dioso, pero leꞌec a Dioso, u betaj tulacal a cꞌuꞌ a yana. Maꞌ tu jobol u yaalbül u quiꞌil a Dioso. Toj abeꞌe. m 26 Pues teꞌi. U men u betajooꞌ ti baaloꞌo, pulbooꞌ u men Dios caꞌ u betooꞌ a suductzili. Leꞌec a Dioso, u tzꞌaj ti u bel tiꞌi a winic caꞌ culac etel u yütan. Cꞌuꞌ betiqui, yanooꞌ ix chꞌupu, u pꞌütajooꞌ u betic a toj etel a winic jabix caꞌ u tzꞌaj a Dioso. Tu jel abeꞌe, chen u betajooꞌ jabix u cꞌatooꞌ tu bajilooꞌ ix chꞌupu. n 27 Baaloꞌ ilicooꞌ a winiqui. U pꞌütajooꞌ u betic a toj etel ix chꞌup jabix caꞌ u tzꞌaj a Dioso. Tu jel ix chꞌupu, chen top u cꞌatooꞌ u yetwiniquil. Walacooꞌ u betic tu bajil cꞌuꞌ a maꞌ quiꞌ u betabül. Etel a sipꞌil a walacooꞌ u betiqui, chen u mas cꞌascuntajooꞌ u naꞌat. Leꞌec u cꞌasilooꞌ u naꞌata, u naalooꞌ etel u sipꞌil. 28 Pues teꞌi. Maꞌ taꞌachooꞌ u tuclic wa yan a Dioso, mentücü, pꞌütbooꞌ ti cꞌasooꞌ u naꞌat u men a Dioso. Walacooꞌ u betic a maꞌ quiꞌ u betabülü. o 29 Mani tu pach boon u yaabil u wich a cꞌas a yan ichilooꞌ u tuculu. Walacooꞌ u cüjtal etel a caꞌax macaca. Walacooꞌ u betic tulacal tu cꞌasilooꞌ u naꞌat. Top jacꞌooꞌ tiꞌi tulacal a caꞌax cꞌuꞌaca. Quiꞌooꞌ u yool etel a cꞌas a tanooꞌ u betic tiꞌi ulaacꞌa. Walacooꞌ u tzꞌiꞌbooltic. Aj quimsajooꞌ. Top quiꞌooꞌ u yubi a pꞌujsaj etel tꞌan. Top aj choꞌooꞌ. Walacooꞌ u tuclic ti cꞌas a cꞌuꞌ a quiꞌi. Top aj mol tusooꞌ. 30 Walacooꞌ u yadic a caꞌax cꞌuꞌac pach u pol a maca. Motzooꞌ tiꞌi a Dioso. Top aj pꞌaꞌas tiꞌi tulacal mac. Walacooꞌ u tuclic jabix top yanooꞌ u naꞌat. Top manooꞌ tu pach u patalil ti walacooꞌ u yadic. Walacooꞌ u cuxquintic ti mas yaab a cꞌasa. Maꞌ taꞌachooꞌ u tzꞌocsic u naꞌ u tat. p 31 Maꞌ u cꞌatooꞌ u chꞌaꞌ u tojil a quiꞌi. Maꞌ taꞌachooꞌ u jajtal u tꞌan. Maꞌ taꞌachooꞌ u chꞌaꞌic u yotzilil u familia, maꞌax u saꞌtesic tiꞌi maꞌax mac. 32 Caꞌax u yeelooꞌ ti u tzꞌaj u tꞌan a Dios caꞌ quimicooꞌ boon tuul a walacooꞌ u betic a cꞌas a jabix abeꞌe, walacooꞌ ilic u betic. Maꞌ jadiꞌ walacooꞌ u betic a jabix abeꞌe. Quiꞌooꞌ ilic u yool etel boon tuul a walacooꞌ u betic a jabix a tanooꞌ u betiqui. q 22 



 



 



 



 



 



 



 



 



 



 



2



Baalaꞌ ti ilbic u sipꞌil a mac u men a Dioso.



 Pues teꞌi. A cristianojo, u yeelooꞌ ti toj caꞌ tzꞌabücooꞌ u sipꞌil a yan u sipꞌili, mentücü, maꞌ ta tꞌaneꞌex tu taan a Dios boon tuuleꞌex a taneꞌex a wilic u sipꞌil ulaacꞌ. Maꞌ eelaꞌan maqueꞌex pero tanileꞌex a wilic u sipꞌil 1 

ulaacꞌ, taneꞌex ilic a wilic a sipꞌileꞌex ta bajil. Taneꞌex a betic abeꞌe, u men walaqueꞌex ilic a betic a sipꞌil a taneꞌex a wiliqui. 2 Ti weel ti tan u betic a toj a Dios caꞌ u tzꞌaaꞌ ichil u sipꞌil a mac a tan u betic a sipꞌil a jabix a boon ti wadaja. r 3 Leꞌec inchech a walac a betic a sipꞌil a tan a wilic etel ulaacꞌa, ¿tan wa a tuclic ti maꞌ tu tzꞌabül a sipꞌil a tech u men a Dioso? s 4 ¿Tan wa a tuclic a maꞌ quiꞌ yocꞌol boon u yaabil u quiꞌil a Dioso? ¿Tan wa a tuclic ti maꞌax cꞌuꞌ aj beel boon u yaabil a qꞌuin tanil u mucꞌyaj y maꞌ tan u tucꞌul u yool? ¿Maꞌ wa a weel ti tan u betic a quiꞌ a Dios tiꞌi caꞌ a jeleꞌ a tucul? t 5 Cꞌuꞌ betiqui, top chich a pol. Maꞌ a cꞌati a jeleꞌ a tucul. Ti baaloꞌ chen tan ti tan a pꞌujsic a Dioso. Bel a caꞌa a cꞌümüꞌ u jel a sipꞌil leꞌec caꞌ cꞌochoc u qꞌuinil u tzꞌabül ichil u sipꞌil a cristiano yocꞌolcab. Bel u caꞌa tzꞌabül u sipꞌil ti toj u men a Dioso. u 6 Tiꞌi tulacal a boon a jujun tuul a maca, a Dioso, bel u cu tzꞌaaꞌ u jel yocꞌol cꞌuꞌ u betajooꞌo. v 7 Yanooꞌ a mac a maꞌ tücꞌooꞌ u yool u beteꞌ a quiꞌi. Queꞌenooꞌ tu yool u cꞌümüꞌ a boon a quiꞌ a queꞌen ti caꞌana. Queꞌenooꞌ ilic tu yool caꞌ aalbüc tiꞌijooꞌ ti quiꞌ u betajooꞌ u men a Dioso. Queꞌenooꞌ ilic tu yool caꞌ u cꞌümooꞌ a cuxtal a maꞌ yan qꞌuin u jobol. Tiꞌijooꞌ alaꞌooꞌo, bel u caꞌa tzꞌabül a cuxtal a maꞌ yan qꞌuin u jobol u men a Dioso. w 8 Cꞌuꞌ betiqui, yanooꞌ a jadiꞌ jabix a quiꞌooꞌ tu wichi, jadiꞌ u cꞌatooꞌ. Maꞌ taꞌachooꞌ u tzꞌocsic a jaja. Jadiꞌ cꞌas a walacooꞌ u betiqui. Tzꞌiic a Dios etelooꞌ, y bel u caꞌa ti cꞌaxül u tzꞌiiquil yocꞌolooꞌ. x 9 Tulacal boon a jujun tuul a cristiano a walac u betic a cꞌasa, mani tu pach u yaabil a yaj a bel u caꞌa u cꞌümüꞌ. Payanbej boonooꞌ aj Israel belooꞌ u cu cꞌümüꞌ a yaj abeꞌe. Bel ilic u cu cꞌümüꞌ abeꞌ boonooꞌ a maꞌ Israele. y 10 Cꞌuꞌ betiqui, boon tuul a walacooꞌ u betic a quiꞌi, belooꞌ u cu cꞌümüꞌ a quiꞌ ti caꞌana. Bel u caꞌa aalbül tiꞌijooꞌ ti quiꞌ u betajooꞌ u men a Dioso. Belooꞌ u caꞌa u cꞌümüꞌ a jetzꞌaꞌan‐oolili. Payanbej boonooꞌ aj Israele, bel u cu cꞌümüꞌ abeꞌe. Bel ilic u cu cꞌümüꞌ abeꞌ boonooꞌ a maꞌ Israele. z 11 Tiꞌi a Dioso, jumbelooꞌ a cristianojo. Maꞌ yan a jumpaaya. a 12 Tulacal a mac a maꞌ tzꞌabooꞌ tiꞌi a ley u tzꞌiibtaj aj Moisese, wa u cüxtajooꞌ u sipꞌili, bel u caꞌa tzꞌabül ichil u sipꞌil pero maꞌ u men a leyi. Tulacal a mac a tzꞌabooꞌ tiꞌi a ley u tzꞌiibtaj aj Moisese, wa u cüxtajooꞌ u sipꞌili, bel u caꞌa tzꞌabül u sipꞌil u men a ley abeꞌe. 13 Tu yilic a Dioso, leꞌec a toj u naꞌata, leꞌec mac tan u tzꞌocsic a leye. Maꞌ toj u naꞌat mac a chen u yeel a leye, y maꞌ tan u tzꞌocsiqui. b 14 Leꞌecooꞌ a maꞌ Israele, maꞌ yan a ley u tzꞌiibtaj aj Moises tiꞌijooꞌo. Cꞌuꞌ betiqui, caꞌ u betooꞌ chen tu bajilooꞌ jabix ilic ti tzꞌiibaꞌan ichil a leye, pꞌaati jabix yan a ley tiꞌijooꞌ ichilooꞌ u tucul caꞌax maꞌ yan a tzꞌiibaꞌan tiꞌijooꞌo. 15 Ti baaloꞌo, tanooꞌ u yeꞌic jabix tzꞌiibaꞌan a ley ichil u tucul. Yan jabix a testigo yocꞌol ti jabix tzꞌiibaꞌan a ley ichil u tucul a maca. Leꞌec a jabix a testigo abeꞌe, leꞌec ilic a yaj‐oolal ti tan u betic a cꞌasa. Walacooꞌ ilic u tuclic tu bajil ti maꞌ quiꞌ u betaj. Walacooꞌ ilic u tuclic ti maꞌ  

yan u sipꞌil wa maꞌ u betaj. 16 Watac u qꞌuinil u yilbil u sipꞌil a cristiano caꞌax mucaꞌan u sipꞌil. Tzꞌabi tiꞌi a Jesucristo u men Dios caꞌ u yilaꞌ abeꞌe. Baaloꞌ ilic u pectzil a Dios a tzꞌabi ten caꞌ in wadüꞌü. c  



Cꞌuꞌ u betajooꞌ aj Israel etel a ley u tzꞌiibtaj aj Moisese.



Pues teꞌi. —Aj Israelen,— queech. Queꞌen a wool pach a ley caꞌ saꞌalbüquech. Walac ilic a wadic ti quiꞌech etel a Dioso. d 18 A weel cꞌuꞌ u cꞌati a Dioso. Uchi a cambal yocꞌol a ley, mentücü, a weel biquiꞌil a tojo. e 19 Chich a wool a caꞌansicooꞌ a maꞌ u yeel biqui u cꞌati a Dioso, jabix cuchi tan a caꞌansic a chꞌoopo. Walac a tuclic a bajil jabixech a sasil tiꞌi u sasilcuntooꞌ u wich boon tuul a queꞌenooꞌ ich jabix acꞌüꞌ. 20 —Walac in tojquintic u naꞌat a mac a maꞌ u yeele,— queech. —Walac in caꞌansicooꞌ a maꞌ u yeel jabixooꞌ a tzꞌubu,— queech. Queꞌen ta wetel a leye. Ichil a ley tzꞌiibaꞌan a quichꞌpan naꞌata. Tzꞌiibaꞌan a jaja. f 21 Leꞌec ti tan a tojquintic ulaacꞌa, ¿cꞌuꞌ caꞌa maꞌ tan a tojquintic a bajil? Leꞌec ti tan a wadic ti maꞌ quiꞌ a xuuchꞌu, ¿maꞌ wa taꞌach a xuuchꞌ? g 22 Tan a wadic ti maꞌ quiꞌ caꞌ cüjlac a mac etel caꞌax macaca. ¿Maꞌ wa walac a cüjtal etel caꞌax macac incheche? Top motzech tiꞌi a dios a betabiji. ¿Maꞌ wa walac a xuuchꞌ ichil u cꞌunajilooꞌ? h 23 Top quiꞌ ta wich a leye. ¿Maꞌ wa tan a betic jabix maꞌ yan u yanil a Dios leꞌec ti maꞌ tan a tzꞌocsic a ley abeꞌe? 24 Baalaꞌ ti tzꞌiibaꞌan: —Chen u men cꞌuꞌ a walaqueꞌex a betiqui, yan tu yaamooꞌ a maꞌ Israel a walacooꞌ u maclantꞌantic a Dioso,— cu tꞌan a tꞌan a tzꞌiibaꞌana. i 25 Pues teꞌi. Leꞌec a circuncisiono, leꞌec u xotbol u büqꞌuel caꞌ pꞌaatüc u pꞌis tiꞌi caꞌ chiclac ti aj Israelech. Cꞌabeet tech wa caꞌ a tzꞌoques a leye. Cꞌuꞌ betiqui, wa maꞌ a tzꞌocsiqui, pꞌaati tech ti maꞌax cꞌuꞌ aj beel a circuncisiono. j 26 Baaloꞌ ilic etel mac a maꞌ u cꞌümaj a circuncisiono. Wa caꞌ u tzꞌoques u tꞌan a leye, jocꞌol u caꞌa tiꞌi jabix cuchi u cꞌümaj a circuncisiono. k 27 Inchech aj Israeleche. Yan tech a ley u tzꞌiibtaj aj Moisese. A cꞌümaj a circuncisiono. Cꞌuꞌ betiqui, maꞌ tan a tzꞌocsic a leye. Alaꞌooꞌo, maꞌ u cꞌümajooꞌ a circuncisiono. Cꞌuꞌ betiqui, walacooꞌ u tzꞌocsic a leye. Leꞌec, belooꞌ u cu tzoleech. l 28 Leꞌecooꞌ a chucul Israel a tiꞌi a Dioso, jumpaay. Maꞌ chucul Israel u men u mamaaꞌi. Leꞌec a chucul circuncisiono, jumpaay ilic. Maꞌ chen u pꞌis tuwich u yotꞌel a maca. m 29 Leꞌec a chucul aj Israele, leꞌec a toj u naꞌata. Leꞌec a chucul circuncisiono, leꞌec a toj etel a Dioso, maꞌ leꞌec u men chen tzꞌabi u pꞌis jabix ti tzꞌiibaꞌan ichil a leye. Leꞌec a chucul Israel a baaloꞌo, tan u yaalbül u quiꞌil u men a Dioso, maꞌ u men a cristianoji. n 1  Pues teꞌi. Wa baaloꞌ ti yan, ¿cꞌuꞌ aj beel wa aj Israel u mamaaꞌ a maca? ¿Cꞌuꞌ aj beel a circuncision tiꞌi a maca? 2 Yan ti yaab u 17 

cꞌabeetil. Leꞌec u payeꞌ cꞌabeetili, tzꞌabi u tꞌan a Dios tiꞌijooꞌ aj Israel caꞌ u cününtooꞌ. o 3 Uxtun boon tuul a maꞌ u tzꞌocsajooꞌ u tꞌan a Dioso. U men maꞌ u tzꞌocsajooꞌi, ¿jedeꞌec wa u jocꞌol ti maꞌ tu jajtal u tꞌan a Dioso? p 4 Maꞌ tu jocꞌol ti baaloꞌ. Leꞌec u tꞌan a Dioso, jaj caꞌax u jocꞌol ti tusil tulacal u tꞌan a cristianojo. Baalaꞌ ilic ti tzꞌiibaꞌan yocꞌol a Dioso: —Yan u chictal ti jaj tulacal a cꞌuꞌ a walac a wadiqui. Caꞌax u tuclooꞌ ti maꞌ jaj, yan ilic u jocꞌol ti jaj,— cu tꞌan a tꞌan a tzꞌiibaꞌan ichil u juꞌum a Dioso. q 5 Uchac u men etel a cꞌas a walac ti betiqui, mas chiclaji ti toj u naꞌat a Dioso. ¿Cꞌuꞌ a quiꞌ caꞌ ti wadüꞌ yocꞌol abeꞌe? ¿Quiꞌ wa caꞌ ti wadüꞌ ti maꞌ toj u naꞌat a Dios caꞌ u tzꞌaꞌoꞌon ichil ti sipꞌil u men tan ti waantic ti yeꞌic ti mas toj u naꞌat etel ti sipꞌil? Chen tan in tzicbal jabix ti walacooꞌ u tuclic a cristianojo. r 6 Maꞌ quiꞌ caꞌ ti wadüꞌ ti maꞌ toj u naꞌat a Dios caꞌ u tzꞌaꞌoꞌon ichil ti sipꞌil. Wa cuchi caꞌ ti wadüꞌ ti baaloꞌo, ¿biqui cuchi caꞌ u tzꞌaaꞌ u sipꞌil a cristiano yocꞌolcab a Dioso? s 7 ¿Cꞌuꞌ caꞌa tan u yilic in sipꞌil a Dios jabix yan in sipꞌil u men tan u mas chictal ti jaj u tꞌan a Dios etel a tus a walac in wadiqui? Tan u mas aalbül u quiꞌil a Dios u men a tus abeꞌe. 8 —“¿Cꞌuꞌ caꞌa maꞌ jedeꞌec u paatal ti betic a cꞌasil tiꞌi caꞌ yanac a quiꞌi?” cu tꞌan aj Pablo,— cu tꞌanooꞌ a cristianojo, pero chenooꞌ u tus. Maꞌ taꞌach in wadic ti baaloꞌ. Toj caꞌ ilbicooꞌ u sipꞌil alaꞌooꞌ. t  



 



 



 



 



 



Tulacal mac yan u sipꞌil.



Pues teꞌi. ¿Cꞌuꞌ a caꞌ ti wadüꞌü? ¿Mas quiꞌ wa ti queꞌenoꞌon etel Dios aj Israeloꞌon tuwichooꞌ a maꞌ Israele? Maꞌ, maꞌ mas quiꞌ ti queꞌenoꞌoni. Jobi to in wadic ti tulacal mac, caꞌax aj Israel, yanooꞌ u sipꞌil. u 10 Baaloꞌ ilic ti tzꞌiibaꞌan: —Maꞌ yan a toj u naꞌata. Maꞌ yan maꞌax jun tuul. v 11 Maꞌ yan mac a tan u chꞌaꞌic u tojil yocꞌol a jabix u cꞌati a Dioso. Maꞌ yan mac a jabix tan u cüxtic a Dioso. 12 Tulacalooꞌ u culpachtajooꞌ a tojo. Tanooꞌ u laj beel ichil a maꞌ tojo. Maꞌax mac tan u betic a quiꞌi. Maꞌ yan maꞌax jun tuul. 13 Top cꞌasooꞌ u chiꞌ jabix u chiꞌ u chꞌeꞌen a quimen a maꞌ buutꞌaꞌana. Top walacooꞌ u choꞌ. Chen jabix u qꞌuinam a can a walac u jocꞌol tu chiꞌ. w 14 Top cꞌasooꞌ u tꞌan. Top yajooꞌ u tꞌan. x 15 Paacꞌooꞌ u caꞌa u quimes a maca. y 16 Jadiꞌ a cꞌasil y aj tzꞌaj yaj‐oolal a yan etelooꞌo. 17 Maꞌ yan a jetzꞌaꞌan‐oolil tiꞌijooꞌo. 18 Maꞌ taꞌachooꞌ u saactic a sipꞌil tu taan a Dioso,— cu tꞌan a tꞌan a tzꞌiibaꞌan ichil u juꞌum a Dioso. z 19,20 Pues teꞌi. Ti weel ti tzꞌiibaꞌan a ley tiꞌijooꞌ aj Israele, leꞌecooꞌ a tan u tücaaꞌbül u men a leye. Cꞌuꞌ betiqui, maꞌ yan maꞌax jun tuul a cꞌümaꞌan tu taan a Dios u men a ley abeꞌe. Leꞌec u cꞌabeetil a ley abeꞌe, u cꞌajsabeeb 9 

tiꞌijooꞌ mac ti yan u sipꞌil. Ti baaloꞌo, caꞌax aj Israel caꞌax maꞌ aj Israele, laj maꞌ yanooꞌ u tꞌan. Laj belooꞌ u caꞌa tzꞌabül ichil u sipꞌil u men a Dioso. a  b Saꞌalaꞌan a mac ti queꞌen u yool pach a Cristojo.



Pues teꞌi. Aleebe chiclaji biqui caꞌ cꞌümbüc a mac u men a Dioso. Maꞌ cꞌümaꞌan a mac u men tan u yaaltic u tzꞌoques a ley abeꞌe. Chen tzicbalbi biqui caꞌ cꞌümbüc a mac u men Dios u men a ley abeꞌe. Baaloꞌ ilic u yadajooꞌ boon tuul u yadajooꞌ u tꞌan a Dios uchi. c 22 Cꞌümaꞌan a mac u men a Dios u men queꞌen u yool tu pach a Jesucristojo. Laj tan u cꞌümic tulacal a boon a mac a queꞌen u yool tu pacha. Quet biqui caꞌ cꞌümbüc tulacal a maca, u men d 23 tulacalooꞌ a cristianojo, u laj cüxtajooꞌ u sipꞌil. Maꞌax mac u betaj a jabix u cꞌati a Dioso, tiꞌi caꞌ aalbüc u quiꞌil, e 24 mentücü, cꞌümaꞌan a mac chen u men u quiꞌil a Dioso. Maꞌax boon u tool caꞌ cꞌümbüc a mac u men a Dioso. Leꞌec a Jesucristojo, u boꞌtaj ti sipꞌil. f 25 Tücaaꞌbi alaꞌi waꞌyeꞌ u men Dios tiꞌi caꞌ u boꞌte u sipꞌil a cristiano etel u quimeeb. Leꞌec a mac caꞌ u tzꞌaaꞌ u yool tu pacha, boꞌlaꞌan u sipꞌil. Leꞌec a Dioso, u betaj jabix maꞌax cꞌuꞌi u sipꞌil a cristiano uchi. Cꞌuꞌ betiqui, chiclaji ti toj u naꞌat a Dios etel cꞌuꞌ u betaj a Cristojo. g 26 Chiclaji ilic ti toj u naꞌat a Dios aleebe, leꞌec caꞌ u cꞌümüꞌ mac a queꞌen u yool tu pach a Jesusu. 27 Pues teꞌi. ¿Uxtun inoꞌono, boon ti quiꞌil caꞌ ti wadüꞌü? Maꞌ yan biqui caꞌ ti wadüꞌ ti quiꞌil. ¿Cꞌuꞌ caꞌa? Maꞌ u cꞌümajoꞌon etel cꞌuꞌ ti betaji. Jadiꞌ ti tzꞌaj ti wool pach a Cristojo. h 28 Ti weel ti cꞌümaꞌan a mac u men queꞌen u yool tu pach a Cristojo, maꞌ u men u tzꞌocsaj a leyi. i 29 Uxtun a Dioso, ¿jadiꞌ wa u Diosilooꞌ aj Israele? ¿Maꞌ wa u Diosilooꞌ ilic a maꞌ Israele? Leꞌec, u Diosilooꞌ ilic a maꞌ Israele, 30 u men jadiꞌ jun tuul ilic a Dios a yana. Bel u cu cꞌümooꞌ aj Israel leꞌec caꞌ u tzꞌaꞌooꞌ u yool tu pach a Cristojo. Bel ilic u cu cꞌümooꞌ a maꞌ Israel leꞌec caꞌ u tzꞌaꞌooꞌ ilic u yool tu pach a Cristojo. 31 ¿Tan wa ti betic ti maꞌax cꞌuꞌ aj beel a ley u tzꞌiibtaj aj Moises leꞌec caꞌ ti tzꞌaj ti wool tu pach a Cristojo? Maꞌ, maꞌ tan ti betic ti maꞌax cꞌuꞌ aj beel a leye. Tan ti yeꞌic ti yan u cꞌabeetil a ley tiꞌi caꞌ ti cꞌümüꞌ a Cristojo. j 21 

Leꞌec aj Abraham u pꞌis toꞌon.



 Pues teꞌi. ¿Uxtun aj Abraham leꞌec ti uchben mamaaꞌoꞌon aj Israele? ¿Biqui ti cꞌümbi u men a Dioso? 2 Wa cuchi cꞌümaꞌan etel a quiꞌ u betaja, jedeꞌec cuchi u paatal u yadic u quiꞌil tu bajili. Cꞌuꞌ betiqui, maꞌ yan biqui u yadic u quiꞌil tu bajil tu taan a Dioso. 3 Baalaꞌ ti tzꞌiibaꞌan ichil u juꞌum a Dioso. —Queꞌen u yool aj Abraham tu pach a Dioso, mentücü, tan u yilbil jabix maꞌ yan u sipꞌil u men a Dioso. Cꞌümaꞌan,— cu tꞌan a tꞌan a tzꞌiibaꞌana. k 1 

Pues teꞌi. Wa cuchi uchi u meyaj a mac yocꞌlal caꞌ cꞌümbüc u men Dios, maꞌ cuchi jabix sij‐ool ti cꞌümbi. Chen u naaltaj cuchi u cꞌümbeeb. l 5 Leꞌec a maꞌ taꞌach u meyaj tiꞌi u cꞌümbeebe, chen queꞌen u yool pach a Dioso, alaꞌaji, bel u caꞌa ilbil ti toj u naꞌat u men a Dioso. Tan u yilbil ti toj u naꞌat chen u men queꞌen u yool tu pach a Dioso. m 6 Baaloꞌ ilic u yadaj ti uchben mamaaꞌ aj Davidi. U tzicbaltaj u quiꞌil u yool a jujun tuul mac a tan u yilbil ti toj u naꞌat chen u men queꞌen u yool tu pach a Dioso. Leꞌecooꞌ ilic alaꞌooꞌo, maꞌ tanooꞌ u yaaltic u naalte a cuxtala. n 7 —Quiꞌ u yool mac a saꞌtesabi tiꞌi a cꞌas u betaja. Maꞌ caꞌ yan u sipꞌil taan a Dioso. o 8 Quiꞌ u yool mac a tan u yilbil ti maꞌ yan u sipꞌil u men a Dioso,— cu tꞌan aj Davidi. 9 Uxtun a quiꞌ‐oolal abeꞌe. ¿Jadiꞌ wa tzꞌabi tiꞌijooꞌ boon tuul a xotbi u yotꞌel tiꞌi caꞌ pꞌaatüc u pꞌis? Circuncision abeꞌe, leꞌec a walacooꞌ u cꞌümic aj Israele. Tzꞌabi ilic a quiꞌ‐oolal abeꞌ tiꞌijooꞌ a maꞌ u cꞌümajooꞌ a circuncision leꞌecooꞌ a maꞌ Israele. Ti weel ti ilbi aj Abraham ti toj u naꞌat chen u men queꞌen u yool tu pach a Dioso. 10 ¿Biqꞌuini ti caji ilbil aj Abraham ti toj u naꞌata? ¿Caji wa ilbil ti toj u naꞌat leꞌec ti maꞌax to u cꞌümüꞌ a circuncision wa leꞌec ti ac u cꞌümaj tun? Maꞌ caji ilbil ti toj u naꞌat ti ac u cꞌümaj tuni. Caji ilbil ti baaloꞌ leꞌec ti maꞌax to u cꞌümüꞌ. 11 Leꞌec ti maꞌax to u cꞌümüꞌ a circuncisiono, ac queꞌen u yool tu pach a Dioso. Tzꞌabi tiꞌi a circuncision tiꞌi u pꞌis ti ac tan u yilbil ti toj u naꞌat u men queꞌen tun u yool tu pach a Dioso. Ti baaloꞌo, pꞌaati aj Abraham jabix u mamaaꞌ boon tuul a queꞌenooꞌ u yool tu pach a Dioso, leꞌec a maꞌ u cꞌümajooꞌ a circuncisiono. Alaꞌooꞌo, tanooꞌ ilic u yilbil ti tojooꞌ u naꞌat. p 12 Pꞌaati ilic jabix u mamaaꞌ boon tuul u cꞌümajooꞌ a circuncision etel queꞌenooꞌ ilic u yool tu pach a Dios jabix ilic aj Abrahama. Maꞌax to u cꞌümüꞌ a circuncision alaꞌi caꞌ u tzꞌaj u yool tu pach a Dioso. 4 



 



 



 



 



 



 



 



 



Jadiꞌ a tanooꞌ u tzꞌocsaja, jadiꞌ a belooꞌ u cu yaalte a quiꞌi.



Pues teꞌi. A Dioso, u tzꞌaj u tꞌan tiꞌi aj Abraham u yetꞌocooꞌ u mam ti pꞌaatül u caꞌa a yocꞌolcab tiꞌijooꞌo. Maꞌ tzꞌabi a tꞌan abeꞌ tiꞌijooꞌ u men u tzꞌocsajooꞌ a leyi. Queꞌenooꞌ u yool pach a Dioso, mentücü, ilbooꞌ ti tojooꞌ u naꞌat, y tzꞌabi a tꞌan abeꞌ tiꞌijooꞌo. q 14 Cꞌuꞌ betiqui, wa cuchi pꞌaatül u caꞌa a yocꞌolcab tiꞌijooꞌ a queꞌenooꞌ u yool tu pach a ley caꞌ saꞌalbücooꞌo, maꞌax cꞌuꞌ aj beel cuchi tiꞌijooꞌ ti queꞌenooꞌ u yool tu pach a Dioso. Maꞌax ilic cuchi cꞌuꞌ aj beel a tꞌan u tzꞌaj a Dios yocꞌol caꞌ tzꞌabüc tiꞌijooꞌ a yocꞌolcaba. r 15 Cꞌuꞌ betiqui, maꞌ tu saꞌalbül a mac u men a leyi. Chen walac u yeꞌic u sipꞌil a mac a leye. Wa cuchi maꞌ yan a leye, maꞌax cuchi yan a sipꞌil tiꞌi a leye. 16 U men baaloꞌ ti yan etel a leye, jadiꞌ a queꞌenooꞌ u yool tu pach a Dios a belooꞌ u cu cꞌümüꞌ cꞌuꞌ u yadaj u tzꞌeec. Maꞌ yan a tanooꞌ u naaltic 13 

u saꞌalbül. Jadiꞌ u men u quiꞌil a Dios ti tan u sijic. Ti baaloꞌo, tulacalooꞌ a jabix u mam aj Abraham u men quet ti tanooꞌ u tzꞌocsaja, tu jajil belooꞌ u cu cꞌümüꞌ cꞌuꞌ u yadaj u tzꞌeec a Dioso. Maꞌ jadiꞌooꞌ a queꞌen yalam a ley a belooꞌ u cu cꞌümüꞌ cꞌuꞌ u yadaj u tzꞌeec a Dioso. Aj Israelooꞌ alaꞌooꞌo. Baaloꞌ ilic alaꞌooꞌ a quet ti tanooꞌ u tzꞌocsaj jabix ilic u tzꞌocsaj aj quimen Abrahama, belooꞌ u cu cꞌümüꞌ xan a quiꞌil abeꞌe. Tu taan a Dioso, oqui alaꞌi ti jabix ti mamaaꞌ tulacaloꞌon a tiꞌijoꞌon a Dioso. s 17 Baaloꞌ ilic ti tzꞌiibaꞌan yocꞌol aj Abrahama. —In tzꞌaj caꞌ pꞌaatüc ti leꞌec inchech jabix u mamaaꞌ a yaab caj yocꞌolcaba,— cu tꞌan a Dios tiꞌi aj Abrahama. Leꞌec u Dios aj Abrahama, walac u cuxquintic a quimene. Walac u yancuntic cꞌuꞌ a maꞌ yana. t 18 Aj Abrahama, u tuclaj ti maꞌ yan biqui u yuchul cꞌuꞌ u yadaj a Dioso. Caꞌax u tuclaj ti baaloꞌ, u tzꞌocsaj cꞌuꞌ u yadaj a Dios ti caꞌ ococ ti jabix u mamaaꞌ a yaab caj yocꞌolcaba. U tzꞌocsaj cꞌuꞌ u yadaj a Dioso. —Yantal u caꞌa ti yaab a mam,— cu tꞌan a Dioso. u 19 Chich ilic u yool caꞌax u yeel ti maꞌ tu paatal u yantal u mejen u men jabix wal cien jaab yan tiꞌi. Chich ilic u yool caꞌax u yeel ti maꞌ taꞌach u yal ixnaꞌ Sara leꞌec u yütan. v 20 Maꞌax jun sut u tuclaj wa maꞌ u yantal cꞌuꞌ u yadaj a Dioso. Jadiꞌ walac u mas chichtal u yool ti tan u yadic u quiꞌil a Dios alaꞌaji. 21 Leꞌec aj Abrahama, tu jajil u tzꞌocsaj ti leꞌec a Dioso jedeꞌec u paatal u betic cꞌuꞌ u yadaja. 22 U men queꞌen u yool tu pach a Dios tu jajil ti baaloꞌo, ilbi ti toj u naꞌat u men a Dioso. 23 Tzꞌiibaꞌan yocꞌol aj Abraham ti ilbi ti maꞌ yan u sipꞌil u men a Dioso, u men saꞌtesabi tiꞌi. Tzꞌiibaꞌan abeꞌe, maꞌ jadiꞌ u men ac u yeel aj Abrahami. w 24 Tzꞌiibaꞌan ilic yocꞌol caꞌ ti weelte inoꞌono. Bel ilic u caꞌa ilbil ti maꞌ yan ti sipꞌil inoꞌon u men a Dios wa queꞌen ti wool tu pach alaꞌaji. Leꞌec a Dioso, u caꞌ cuxquintaj a Jesus tu yaamooꞌ a quimene. Leꞌec a Jesusu, leꞌec ti Noochil. x 25 Quimsabi yocꞌol u boꞌtic ti sipꞌil. Caꞌ cuxlaji tiꞌi caꞌ pꞌaatücoꞌon ti cꞌümaꞌanoꞌon. y  



 



 



 



 



 



 



 



 



5



Leꞌec u quiꞌil a mac ti saꞌtesabi u sipꞌili.



 Pues teꞌi. Cꞌümaꞌanoꞌon u men queꞌen ti wool tu pach a Dioso, mentücü, quiꞌoꞌon tiqui bajil etel Dios u men cꞌuꞌ u betaj toꞌon ti Noochil a Jesucristojo. z 2 Ti cꞌüm‐ooltaj alaꞌi u men cꞌuꞌ u betaj toꞌon. Aleebe cꞌümaꞌanoꞌon. Quiꞌ ti wool u men ti weel ti bel ti caꞌa ti cꞌümüꞌ a quiꞌ etel a Dioso. a 3 Maꞌ jadiꞌ abeꞌe. Quiꞌ ilic ti wool caꞌax tan ti cꞌümic a yaja. Ti weel. Leꞌec ti tan ti cꞌümic a yaja, walac u chichcunbul ti wool tiꞌi maꞌ u tucꞌul ti wool. b 4 Leꞌec ti maꞌ tan u tucꞌul ti woolo, tan u mas tojtal ti naꞌat. Leꞌec ti tan u mas tojtal ti naꞌata, ti weel ti bel ti caꞌa ti cꞌümüꞌ a quiꞌ etel a Dioso. 5 Wa ti weel ti bel ti caꞌa ti cꞌümüꞌ a quiꞌ etel a Dioso, maꞌ tu jocꞌol toꞌon ti maꞌax cꞌuꞌ aj beel. ¿Cꞌuꞌ caꞌa? U men tzꞌabi toꞌon u Püsücꞌal a Dioso. Oqui ichil ti püsücꞌal. Leꞌec ilic u Püsücꞌal a Dioso, tan u yeꞌic toꞌon 1 

ti yaj u yuboꞌon a Dioso. c 6 Biqꞌuin adoꞌo, cꞌas ti naꞌat. Maꞌ yan biqui caꞌ ti tojquinte. Cꞌas ilic ti naꞌat ti cꞌochi u qꞌuinil u quimil a Cristo yocꞌlal boon tuul a yanooꞌ u sipꞌili. d 7 Cꞌüs maꞌ yan mac a jedeꞌec cuchi u cꞌubic u bajil ti quimsabül tiꞌi u saꞌaltical u cuxtal a mac a toj u naꞌata. Cꞌuꞌ betiqui, wa yan a top quiꞌ u püsücꞌal tu jajil a sabeensil u quimili, uchac yan a mac a jedeꞌec cuchi u cꞌubic u bajil ti quimsabül tiꞌi u saꞌaltical alaꞌaji. 8 Cꞌuꞌ betiqui, maꞌ jabix abeꞌ u betaj a Diosi. Top yan to ti sipꞌil biqꞌuin adoꞌo. Caꞌax baaloꞌ ti queꞌenoꞌon, u tücaaꞌtaj a Cristo ti quimil tiqui wocꞌlal. Baaloꞌ ti chicaꞌan ti top yaj u yuboꞌon a Dios tu jajili. e 9 Aleebe cꞌümaꞌanoꞌon u men quimi a Cristo tiqui wocꞌlal. Tu jajil jedeꞌec u saꞌalticoꞌon tiꞌi maꞌ ti tzꞌabül ichil ti sipꞌil u men a Dioso. f 10 Leꞌec ti tzꞌiicoꞌon to tiꞌi a Dioso, utzquinboꞌon etel Dios leꞌec ti quimi u Mejen tiqui wocꞌlal. Aleebe mas jedeꞌec ti saꞌalbül u men cuxaꞌan u Mejen. g 11 Maꞌ jadiꞌ abeꞌe. Quiꞌ ilic ti wool etel Dios u men ti Noochil a Jesucristojo. Quiꞌoꞌon tiqui bajil etel Dios u men alaꞌaji. h  



 



 



 



 



 



Aj Adan u tzꞌaj a cꞌasa. A Cristojo, u tzꞌaj a quiꞌi.



Pues teꞌi. Yanaji a sipꞌil yocꞌolcab u men a jun tuulu, leꞌec aj Adan. U men yanaji a sipꞌili, yanaji a quimili. Yanaji u laj quimil tulacal a cristiano yocꞌolcab u men u laj cüxtajooꞌ u sipꞌil. 13 Uchben yan tun a sipꞌil yocꞌolcab ti tzꞌabi a ley u men a Dioso. Cꞌuꞌ betiqui, leꞌec ti maꞌ yan a leye, maꞌax yan a sipꞌil tu tuclicooꞌ. i 14 Caꞌax maꞌax to tzꞌabüc a ley biqꞌuin adoꞌo, laj quimooꞌ u menooꞌ u sipꞌil tac tu cajeeb etel aj Adan asto ti tzꞌabi a ley u men aj Moisese. Jumpaay u sipꞌil caꞌ u cüxtajooꞌ tuwich a tiꞌi aj Adana. Leꞌec a jabix u betaj aj Adana, jumpaay. Leꞌec a jabix u betaj a Cristojo, jumpaay tucayeꞌil. 15 Yaab a cꞌas yanaji u men cꞌuꞌ u betaj aj Adana. Cꞌuꞌ betiqui, mas yaab tucayeꞌil a quiꞌ a yanaji u men a Cristojo, leꞌec a sij‐ool u tzꞌaj a Dioso. Yocꞌlal u sipꞌil a jun tuulu, leꞌec aj Adana, yanaji u quimil tulacal a cristianojo. Cꞌuꞌ betiqui, etel ulaacꞌ a jun tuul a winic leꞌec a Jesucristojo, yan biqui caꞌ saꞌtesabüc u sipꞌilooꞌ a yaaba. Chen sij‐ool abeꞌe. Maꞌax boon u tool. Chen chꞌaꞌbi ti wotzilil u men a Dioso. j 16 Leꞌec a cꞌuꞌ a yanaji u men u sipꞌil aj Adana, jumpaay. Leꞌec a cꞌuꞌ a yanaji u men u sij‐ool a Dioso, jumpaay tucayeꞌil. Leꞌec ti caꞌ u cüxtaj jun pꞌeel u sipꞌil aj Adana, yanaji u tzꞌabül ichil u sipꞌil tulacalooꞌ a cristiano yocꞌolcaba. Top yaab tun a sipꞌil a yanaji yocꞌolcab caꞌ tun tzꞌabi a sij‐ool u men a Dioso. Walac u saꞌtesabül a sipꞌil u men a sij‐ool abeꞌe. 17 Yanaji a quimil u men u sipꞌil jun tuul ti winic, leꞌec aj Adana. Cꞌuꞌ betiqui, mas jedeꞌec u chꞌaꞌbül u yotzilil a mac tu jajil u men cꞌuꞌ u cꞌümaj jun tuul ulaacꞌ a winiqui, leꞌec a Jesucristojo. Belooꞌ u caꞌa tzꞌabül a toj naꞌat tiꞌijooꞌ boon tuul mac a 12 

tanooꞌ u cꞌüm‐ooltic a Dioso. Maꞌax boon u tool. Bel u caꞌa tzꞌabül u cuxtal tiꞌijooꞌ u men a yaj u cꞌümaj a Cristojo. 18 Ti baaloꞌo, u men u sipꞌil jun tuul ti winic, laj pulaꞌanooꞌ tulacal a maca. U men a quiꞌil meyaj u betaj ulaacꞌ a jun tuul a winiqui, yanaji biqui caꞌ saꞌtesabaanüc a sipꞌili, y yanaji ilic xan a cuxtal tiꞌi tulacal boon tuul u cꞌatooꞌ. 19 U men maꞌ u tzꞌocsaj a Dios jun tuul a winiqui, leꞌec aj Adana, pꞌaatooꞌ tulacal ti aj sipꞌilooꞌ. U men u tzꞌocsaj a Dios ulaacꞌ a jun tuulu, leꞌec a Jesusu, yaaboꞌon a bel ti caꞌa ti pꞌaatül ti toj ti naꞌat jumpul. 20 Tzꞌiibbi a ley u men aj Moises tiꞌi caꞌ chiclac ti top yaab u sipꞌil a cristianojo. Cꞌuꞌ betiqui, leꞌec ti chicaꞌan boon u yaabil ti sipꞌil, chicaꞌan ilic ti mas walac u chꞌaꞌic ti wotzilil a Dioso. k 21 Jabix ilic ti yanaji a quimil u men a sipꞌili, baaloꞌ ilic ti yanaji u chꞌaꞌbül u yotzilil a mac chen etel ti quimi ti Noochil a Jesucristojo. Quimi tiꞌi caꞌ saꞌtesabüc ti sipꞌil yocꞌol caꞌ ti cꞌümüꞌ a cuxtal a maꞌ yan qꞌuin u jobol.  



 



 



 



6



Ti pꞌütaj a uchben yocꞌol caꞌ ti tzꞌoques a Dioso.



 Pues teꞌi. ¿Cꞌuꞌ a quiꞌ caꞌ ti wadüꞌü? ¿Quiꞌ wa caꞌ ti cüxte ti sipꞌil ti mas yaab tiꞌi caꞌ chiclac ti mas yaab ti walac u chꞌaꞌic ti wotzilil a Dioso? 2 Maꞌ quiꞌ caꞌ ti beteꞌ ti baaloꞌ. Inoꞌono, maꞌ caꞌ cꞌuꞌ aj beel toꞌon caꞌ ti cüxte ti sipꞌili. Aleebe jabix quimenoꞌon tiꞌi a sipꞌili. Maꞌ cuchi tan ti caꞌ cüxtic ti sipꞌil. l 3 A weeleꞌex. Ti cꞌümaj a ocjaꞌ leꞌec caꞌ ti cꞌümaj a Jesucristojo. Leꞌec caꞌ ti cꞌümaj a ocjaꞌa, joqꞌui toꞌon jabix ti wetquimil a Jesus ti quimiji. m 4 U men jabix ti wetquimil a Cristojo, joqꞌui toꞌon jabix mucboꞌon etel ti wocjaꞌ. Jabix ilic ti caꞌ cuxlaji a Jesus tu yaamooꞌ a quimen u men a Tattzili, baaloꞌ ilic inoꞌono. Aleebe, jabix caꞌ cuxlajoꞌon yalamil tiꞌi caꞌ ti beteꞌ a jabix u cꞌati a Dioso, tiꞌi caꞌ aalbüc u quiꞌil. n 5 Leꞌec caꞌ ti cꞌüm‐ooltaj a Jesusu, joqꞌui toꞌon jabix ti wetꞌoctaj alaꞌi ichil a quimil a jabix u cꞌümaja. U men abeꞌe, jedeꞌec ilic ti wetꞌoctic ichil a caꞌ cuxtal a jabix u cꞌümaja. o 6 Ti weel. Leꞌec caꞌ ti wetꞌoctaj a Jesus ichil u quimili, joqꞌui toꞌon jabix quimi toꞌon ti uchben cuxtal tuwich u cruzil. Teꞌi jobi a uchben toꞌono. Maꞌ caꞌ tzaj ti betic a uchbeni. p 7 Leꞌec caꞌ quimic a maca, maꞌ tu caꞌ uscꞌal tu pach u caꞌ cüxte u sipꞌil. 8 Ti wetꞌoctaj a Cristo ichil u quimil. Walac ilic ti tzꞌocsic ti bel ti caꞌa ti cuntal etel alaꞌaji. q 9 Ti weel ti caꞌ cuxquinbi a Jesus tu yaam a quimene. Maꞌ tu caꞌ quimil tucayeꞌil. Maꞌ yan biqui u caꞌ quimil. r 10 Leꞌec ti quimiji, quimi yocꞌlal ti sipꞌil. Maꞌ tu caꞌ quimil. Aleebe, cuxaꞌan. Leꞌec u cuxtala, chen tiꞌi u betical a jabix u cꞌati a Dioso. 11 Baaloꞌ ilic inoꞌono. Yan ti betic jabix quimenoꞌon tiꞌi a sipꞌili. Aleebe cuxaꞌanoꞌon chen tiꞌi ti betical a jabix u cꞌati a Dios u men cꞌuꞌ u betaj toꞌon ti Noochil a Jesucristojo. s 12 U men yan ti betic jabix quimenoꞌon tiꞌi a sipꞌili, maꞌ quiꞌ caꞌ sucacoꞌon tiꞌi a sipꞌil tucayeꞌil. Maꞌ quiꞌ cuchi caꞌ ti tzꞌoques u tꞌan 1 

u cꞌasil ti naꞌat. t 13 Maꞌ a chaꞌiqueꞌex a cüxtiqueꞌex a sipꞌil maꞌax a cꞌüꞌ maꞌax a woc y tulacal. Beteꞌex jabix u cꞌati a Dioso, u men biqꞌuin adoꞌo, quimenoꞌon tiꞌi u men ti sipꞌil, pero u caꞌ cuxquintajoꞌon. Aleebe cuxaꞌanoꞌon tiꞌi, mentücü, tzꞌaꞌeꞌex a cꞌüꞌ a woc tulacal tiꞌi Dios tiꞌi caꞌ a beteꞌex a tojo. 14 Maꞌ tan ti caꞌ tücaaꞌbül u men u cꞌasil ti naꞌati, u men maꞌ caꞌ queꞌenoꞌon ichil a ley u tzꞌiibtaj aj Moisese. Aleebe tan u chꞌaꞌic ti wotzilil a Dioso. u  



 



Leꞌec adaꞌ biqui tu tücaaꞌbül a mac u men jabix a toj wa u men jabix a cꞌasil naꞌata.



Pues teꞌi. Tan u chꞌaꞌic ti wotzilil a Dioso. ¿Cꞌuꞌ a quiꞌ caꞌ ti beteꞌe? U men maꞌ caꞌ queꞌenoꞌon ichil a leye, ¿quiꞌ wa caꞌ ti cüxte ti sipꞌil? Maꞌ quiꞌ caꞌ ti cüxte ti sipꞌil. v 16 A weeleꞌex. Leꞌec mac a taneꞌex a yeetic tiꞌi caꞌ yanac u yanil u tücaaꞌteꞌexe, yan a tzꞌocsiqueꞌex u tꞌan. Wa caꞌ ti cüxte ti sipꞌil, tan ti tücaaꞌbül u men u cꞌasil ti naꞌat. Leꞌec u tzꞌocsabül u cꞌasil u naꞌata, leꞌec u benil u beel a mac ich cꞌasili. Cꞌuꞌ betiqui, caꞌ ti tzꞌoques a Dioso, tan u tojtal ti naꞌat. 17 Biqꞌuin adoꞌo, tan ti tücaaꞌbül u men u cꞌasil ti naꞌat. Boꞌtic tiꞌi a Dioso. Aleebe tulacal ti wool tan ti tzꞌocsic a jajil tꞌan a aalbi toꞌono. 18 Maꞌ tan ti caꞌ tücaaꞌbül u men u cꞌasil ti naꞌati. Tan ti tücaaꞌbül u men a tojo. w 19 Tan in tꞌan ti baalaꞌ u men mas chicaꞌan teꞌex ti baalaꞌ. Biqꞌuin adoꞌo, tan ti tzꞌeec ti cꞌüꞌ ti woc tulacal tiꞌi caꞌ ti beteꞌ a cꞌasa, y tiꞌi caꞌ ti cüxte ti sipꞌil ti mas yaab. Aleebe yan ti tzꞌeec ti cꞌüꞌ ti woc tulacal tiꞌi caꞌ ti beteꞌ a tojo, tiꞌi caꞌ tojac ti naꞌat tiꞌi maꞌ ti caꞌ cüxtic ti sipꞌil. 20 Leꞌec ti tücaaꞌboꞌon u men u cꞌasil ti naꞌat biqꞌuin adoꞌo, maꞌ tan ti tücaaꞌbül u men a toji. x 21 ¿Cꞌuꞌ ti naaltaj yocꞌlal a sipꞌil ti betaja? Maꞌax cꞌuꞌi. Jadiꞌ sudacoꞌon aleebe etel a sipꞌil ti betaj biqꞌuin adoꞌo. Leꞌec u cꞌasil u naꞌata, chen u benil u beel a mac ich cꞌasili. 22 Aleebe maꞌ caꞌ tan ti tücaaꞌbül u men u cꞌasil ti naꞌati. Queꞌenoꞌon tun tu cꞌüꞌ a Dioso, mentücü, tan u tojtal ti naꞌat y bel ti caꞌa ti cꞌümüꞌ a cuxtal a maꞌ yan qꞌuin u jobol. 23 Yan u naal mac a tan u cüxtic u sipꞌili. Leꞌec u naal abeꞌe, leꞌec a beel ich cꞌasili. Cꞌuꞌ betiqui, u sij‐ool a Dioso, leꞌec a cuxtal a maꞌ yan qꞌuin u jobolo. Yan a cuxtal abeꞌ tiꞌi mac a queꞌen u yool tu pach ti Noochil a Jesucristojo. 15 



 



 



 



 



 



 



 



 



7



Leꞌec adaꞌ a mucultꞌan yocꞌol ix chꞌup a tzꞌocaꞌan u beele.



 Pues teꞌi. Hermanojeꞌex, a weeleꞌex biqui yanil a leye, mentücü, chicaꞌan teꞌex cꞌuꞌ a bel to in quin wadüꞌ teꞌexe. Jadiꞌ ti cuxaꞌan to a maca, tan u tücaaꞌbül u men a leye. 2,3 Ti baaloꞌo, jun tuul ix chꞌup a yan u yichama, maꞌ tu paatal u pꞌütic u yicham chen ti baaloꞌ u men u ley aj Moisese. Wa cuchi caꞌ xiꞌic alaꞌi ti cuntal etel ulaacꞌ a winiqui, chen 1 

tan u cüjtal etel ulaacꞌ. Cꞌuꞌ betiqui, caꞌ quimic u yichama, maꞌ caꞌ yan u tꞌan a ley yocꞌol ix chꞌup abeꞌe. U paatal u cüxtic ulaacꞌ u yicham. Maꞌ caꞌ chen cüjaꞌan tun ti baaloꞌi. y  z 4 Hermanojeꞌex, jabixeꞌex ix chꞌup abeꞌe. Chen u men queꞌeneꞌex a wool tu pach a Cristojo, pꞌaati teꞌex jabix cuchi quimeꞌex leꞌec ti quimi a Cristojo. Maꞌ caꞌ yan cꞌuꞌ u tꞌan teꞌex a leye. Jabix ilic ix chꞌup a quimi u yicham u cüxtaj ulaacꞌ u yichama, baaloꞌ ilic incheꞌexe. Caꞌ cuxlaji a Cristojo. Aleebe tiꞌijoꞌon Cristo tiꞌi caꞌ ti beteꞌ cꞌuꞌ u cꞌati a Dioso. a 5 Leꞌec ti maꞌax to ti cꞌüm‐oolte a Cristojo, walac ti cüxtic ti sipꞌil leꞌec a quiꞌ tiqui wich ti betiqui. Chen ti weeltaj u pectzil a sipꞌil ichil a leye, caꞌ tun ti cꞌatiintaj ti beteꞌ a sipꞌil abeꞌe. U men a sipꞌil abeꞌe, pꞌaatoꞌon cuchi ti queꞌenoꞌon tu benil u beel a mac ich cꞌasili. b 6 Cꞌuꞌ betic aleebe, maꞌ tan ti caꞌ tücaaꞌbül u men a ley u men jabix quimenoꞌon tiꞌi a ley abeꞌe. Tan ti tzꞌocsic a Dioso, maꞌ u men etel tan ti tücaaꞌbül u men a uchben ley a tzꞌiibaꞌani. Tan ti tzꞌocsic a Dioso, leꞌec ti tan ti tücaaꞌbül u men u Püsücꞌala. Tumulben a baalaꞌa. c  



 



 



Leꞌec adaꞌ u cꞌasil u naꞌat a maca.



Pues teꞌi. ¿Cꞌuꞌ a quiꞌ caꞌ ti wadüꞌ yocꞌol a leye? ¿Quiꞌ wa caꞌ ti wadüꞌ ti cꞌas a leye? Maꞌ quiꞌ caꞌ ti wadüꞌ ti baaloꞌ. Wa cuchi maꞌ yan a leye, maꞌ in weeltaj cuchi ti cꞌas in naꞌat. —Maꞌ a tzꞌiꞌlic cꞌuꞌ a yan tiꞌi a ulaacꞌa,— cu tꞌan a leye. Wa cuchi maꞌ tzꞌiibaꞌan ti baaloꞌ, maꞌ cuchi in weeltaj ti sipꞌil u tzꞌiꞌlajbül cꞌuꞌ a tiꞌi a ulaacꞌa. d 8 Jadiꞌ caꞌ in weeltaj ti sipꞌil abeꞌe, mas cajeen in tzꞌiꞌlej cꞌuꞌ a yan tiꞌi a ulaacꞌ u men u cꞌasil in naꞌat. Wa cuchi maꞌ yan a leye, maꞌ cuchi chiclaji ti cꞌas in naꞌat. e 9 Biqꞌuin adoꞌo, chen cuxaꞌanen ti baaloꞌ. Maꞌax to in chꞌaaꞌ u tojil cꞌuꞌ a walac u yadic a leye. Pachili, in weeltaj cꞌuꞌ a walac u yadic a leye. Chen in cꞌatiintaj in beteꞌ ti mas yaab a cꞌas u men u cꞌasil in naꞌat. Quimenen tiꞌi a Dioso. 10 Tzꞌabi a ley abeꞌ tiꞌi cuchi caꞌ in cꞌümüꞌ a cuxtala. Cꞌuꞌ betiqui, pꞌaateen ti quimenen tiꞌi a Dios chen u men a ley abeꞌe. f 11 Leꞌec caꞌ in weeltaj cꞌuꞌ a walac u yadic a leye, cajeen choꞌbol u men u cꞌasil in naꞌat. Chen in cꞌatiintaj in beteꞌ a sipꞌil a tzꞌiibaꞌan ichil a leye. U cꞌasil in naꞌata, u pꞌütajen ti quimenen tiꞌi a Dioso. 12 Tulacal a boon a ley abeꞌ a tzꞌiibaꞌan u men aj Moisese, Dios u tzꞌaj tiꞌi. Toj a leye. Quiꞌ. g 13 Wa cuchi quimenen tiꞌi a Dios u men a leye, ¿biqui caꞌ in wadüꞌ ti quiꞌ a leye? Maꞌ quimenen tiꞌi u men a leyi. Quimenen cuchi tiꞌi u men u cꞌasil in naꞌat. Leꞌec a leye, chen u yeꞌaj ti cꞌas in naꞌat. U men a leye, chiclaji ti top cꞌas a sipꞌili. 14 Ti weel. Tali etel Dios a leye, pero queꞌenoꞌon yocꞌolcab. Conaꞌanoꞌon yalam u mucꞌ u cꞌasil ti naꞌat. h 15 Maꞌ in weel cꞌuꞌ caꞌa ti walac in betic a cꞌuꞌ 7 

a walac in betiqui. Maꞌ taꞌach in betic a quiꞌ a cꞌuꞌ in cꞌati cuchi in beteꞌ. Jadiꞌ walac in betic a maꞌ quiꞌ tin wich in betiqui. i 16 Leꞌec ti walac in betic a maꞌ in cꞌati cuchi in beteꞌe, tan in yeꞌic ti toj a ley u men maꞌ ilic quiꞌ tu cꞌaxül tiꞌi a leye. 17 Tan in cüxtic in sipꞌil pero maꞌ u men in cꞌatiji. Tan in cüxtic in sipꞌil u men cꞌas in naꞌat. 18 Leꞌec u cꞌasil in naꞌata, chen tiꞌi a yocꞌolcaba. In weel ti maꞌ quiꞌ abeꞌe. Walac in cꞌatiintic in beteꞌ a quiꞌi, pero maꞌ patalen in beteꞌ. j 19 Leꞌec a cꞌuꞌ a quiꞌ in cꞌati cuchi in beteꞌe, maꞌ taꞌach in betic. Cꞌuꞌ betic a cꞌas a maꞌ in cꞌati cuchi in beteꞌe, leꞌec a walac in betiqui. 20 Leꞌec ti tan in betic cꞌuꞌ a maꞌ in cꞌati cuchi in beteꞌe, maꞌ inen tan in betic a cꞌas abeꞌ chen ti baaloꞌi. Tan in betic abeꞌ u men u cꞌasil in naꞌat. 21 Ti baaloꞌo, chicaꞌan. U bel ten. Caꞌax tan in cꞌatiintic cuchi in beteꞌ a quiꞌi, jomol tin cüxtic in sipꞌil u men u cꞌasil in naꞌat. 22 Quiꞌ in wool etel u tꞌan a Dioso. k 23 Cꞌuꞌ betiqui, chicaꞌan ten ti cꞌas in naꞌat. Pꞌaati ten jabix cuchi tzꞌiicooꞌ tu bajil u cꞌasil in naꞌat etel u quiꞌil in wool etel u tꞌan a Dioso. Pꞌaati ten ti tan in tücaaꞌbül u men u cꞌasil in naꞌat. 24 Top yaj in wool ti baaloꞌ. ¿Mac patal u yaanteen tiꞌi maꞌ in caꞌ tücaaꞌbül u men u cꞌasil in naꞌat? Leꞌec abeꞌe, walac u pꞌütic a mac ti quimen tiꞌi a Dioso. 25 Boꞌtic tiꞌi a Dioso. U paatal u yaantiquen ti Noochil a Jesucristojo. Caꞌax quiꞌ tin wich u tꞌan a Dioso, wa cuchi maꞌ tan u yaantiquen a Jesucristojo, jadiꞌ cuchi tan in tücaaꞌbül u men u cꞌasil in naꞌat. l  

Leꞌec biquiꞌil a tan u tücaaꞌbül u men u Püsücꞌal a Dioso.



 Pues teꞌi. Leꞌec boon tuul a queꞌenooꞌ u yool tu pach a Jesucristojo, maꞌ tu pꞌaatülooꞌ ti pulaꞌan. Maꞌ tanooꞌ u caꞌ tücaaꞌbül u men u cꞌasil u naꞌat. Tanooꞌ u tücaaꞌbül u men u Püsücꞌal a Dioso. m 2 Alaꞌaji, walac u tzꞌeec toꞌon a cuxtala. U men queꞌen in wool tu pach a Jesucristojo, jocꞌsabeen u men u Püsücꞌal Dios tiꞌi maꞌ caꞌ tzaj in betic u cꞌasil in naꞌat. Leꞌec mac caꞌ u beteꞌ u cꞌasil u naꞌata, walac u cüxtic u sipꞌil. Leꞌec u cꞌasil u naꞌat a maca, u benil u beel ich cꞌasil. 3 Maꞌax mac patal u tzꞌoques a ley u tzꞌiibtaj aj Moisese, mentücü, maꞌax mac a tan u saꞌalbül u men a ley abeꞌe. Leꞌec a Dioso, u tzꞌaj biqui caꞌ cꞌümbüc a maca. U tücaaꞌtaj u Mejen caꞌ ococ ti cristianojil u men ti sipꞌil. Leꞌec ti queꞌen waꞌyeꞌ u Mejene, quimi tiqui wocꞌlal. Ti baaloꞌ u tzꞌaj caꞌ pꞌaatüc ti maꞌ tzaj cuchi ti betic u cꞌasil ti naꞌat. n 4 Aleebe, leꞌec ti tan ti tücaaꞌbül u men u Püsücꞌal a Dioso, tan u jocꞌol toꞌon ti tan ilic ti tzꞌocsic u ley a Dioso. Maꞌ baaloꞌ tu jocꞌol toꞌon ti tan ti tzꞌocsic u cꞌasil ti naꞌati. 5 Leꞌec a walacooꞌ u tzꞌocsic u cꞌasil u naꞌata, queꞌenooꞌ u yool u beteꞌ jabix u cꞌatooꞌ a cristiano yocꞌolcaba. Leꞌec a walacooꞌ u tzꞌocsic u Püsücꞌal a Dioso, queꞌenooꞌ u yool u beteꞌ cꞌuꞌ a quiꞌ tu wich a Dioso. o 6 Leꞌec ti queꞌen ti wool ti beteꞌ jabix a walacooꞌ u betic a cristiano yocꞌolcaba, tan ti beel tu benil a walac u beel ich cꞌasil. Leꞌec ti queꞌen ti wool ti tzꞌoques u Püsücꞌal a Dioso, tan ti beel tu benil 1 

tuba ti cꞌümic a cuxtal y a jetzꞌaꞌan‐oolili. 7 Leꞌec mac a queꞌen u yool u beteꞌ u cꞌasil u naꞌata, alaꞌaji, tan u pꞌujsic a Dioso. Maꞌ tan u tzꞌocsic u ley a Dioso. Maꞌ yan biqui u paatal u tzꞌocsic ti baaloꞌ. 8 Leꞌec a walac u betic u cꞌasil u naꞌata, maꞌ yan biqui caꞌ u quiꞌcunte u yool a Dioso. 9 Pues teꞌi. Incheꞌexe, maꞌ yaneꞌex a wool a beteꞌex u cꞌasileꞌex a naꞌati. Queꞌeneꞌex a wool a beteꞌex a jabix u cꞌati u Püsücꞌal a Dioso, wa tu jajil queꞌen u Püsücꞌal a Dios ichileꞌex a püsücꞌal. Leꞌec mac a maꞌ queꞌen u Püsücꞌal a Dios p ichil u püsücꞌala, maꞌ tiꞌi Cristo alaꞌaji. q 10 Cꞌuꞌ betiqui, wa queꞌen a Cristo ichileꞌex a püsücꞌal, cꞌümaꞌaneꞌex u men a Dioso. Cuxaꞌan a püsücꞌaleꞌex. Cꞌuꞌ betiqui, beleꞌex ilic a caꞌa ti quimil ichil a yocꞌolcab u men a sipꞌil a yan yocꞌolcaba. 11 Leꞌec a Dioso, u caꞌ cuxquintaj a Jesus tu yaamooꞌ a quimene. Wa queꞌen u Püsücꞌal a Dios ichileꞌex a püsücꞌala, leꞌec ilic u caꞌ cuxquintaj a Jesucristojo, leꞌec ilic bel u cu caꞌ cuxquinte a büqꞌueleꞌex. Bel u cu caꞌ cuxquinte etel u Püsücꞌal a queꞌen ichileꞌex a püsücꞌal. 12 Pues teꞌi. Hermanojeꞌex, pꞌaati toꞌon ti yan cꞌuꞌ a tzꞌaj ti betic u men tzꞌabi toꞌon u Püsücꞌal a Dioso. Leꞌec a cꞌuꞌ a tzaj ti betiqui, maꞌ leꞌec caꞌ ti beteꞌ u cꞌasil ti naꞌati. 13 Wa cuchi jumpul taneꞌex a betic u cꞌasileꞌex a naꞌata, pꞌaatüleꞌex a caꞌa cuchi ti quimeneꞌex tiꞌi a Dioso. Cꞌuꞌ betiqui, wa caꞌ a pꞌüteꞌex a cüxtiqueꞌex a sipꞌil abeꞌe, jabix cuchi a quimsajeꞌex a sipꞌil abeꞌ etel u mucꞌ u Püsücꞌal a Dioso, yan teꞌex a cuxtal etel a Dioso. r 14 Tulacal a mac a tan u tücaaꞌbül u men u Püsücꞌal a Dioso, alaꞌooꞌo, u mejenooꞌ a Dioso. 15 Maꞌ tzꞌabi toꞌon caꞌ saacacoꞌon tucayeꞌili. Tzꞌabi toꞌon caꞌ ococoꞌon tiꞌi u mejenoꞌon a Dioso. Leꞌec u Püsücꞌal a Dioso, walac u tzꞌeec toꞌon caꞌ ti wadüꞌ Tat tiꞌi a Dioso. s 16 Walac u yadic toꞌon ichil ti püsücꞌal ti u mejenoꞌon a Dioso. t 17 Inoꞌono, u mejenoꞌon a Dioso, mentücü, bel ti caꞌa ti cꞌümüꞌ a quiꞌ etel a Dioso. Jabix a quiꞌ u cꞌümaj a Cristojo, baaloꞌ ilic bel ti caꞌa ti cꞌümüꞌ inoꞌono. Ti baaloꞌo, wa tan ti cꞌümic a yaj waꞌyeꞌ yocꞌlal a Cristojo, bel ti caꞌa ti cꞌümüꞌ a quiꞌ jabix ilic u cꞌümaj a Cristojo. 18 Pues teꞌi. Leꞌec ti tan in tuclic boon a quiꞌ a bel u caꞌa tzꞌabül toꞌono, maꞌax cꞌuꞌi a boon a yaj a tan ti cꞌümic aleebe. u 19 Maꞌ jadiꞌ abeꞌe, tulacal a baꞌal a cꞌuꞌ a betabi u men a Dioso, jabix cuchi laj top tanooꞌ u paacꞌtic u tzꞌabül toꞌon a quiꞌ boonoꞌon u mejen a Dioso. v 20 Tulacal abeꞌ a betabiji, cꞌascunbi maꞌ u men u cꞌatiji. Cꞌascunbi u men a tꞌan u yadaj a Dioso. Cꞌuꞌ betiqui, maꞌ baaloꞌ ti cuntal u caꞌa jumpuli. w 21 Tulacal a cꞌuꞌ a chen betabülü, tan u jobol, pero bel u caꞌa ti jeelel abeꞌe. Leꞌec a top quiꞌ a bel u caꞌa ti uchul tiꞌijooꞌ u mejen a Dioso, bel ilic u caꞌa ti uchul tiꞌi tulacal cꞌuꞌ a betabülü. Maꞌ tu caꞌ jobol. 22 Ti weel. Tulacal a cꞌuꞌ a chen betabülü, jabix cuchi tan u yacan ti tan u paacꞌtic a quiꞌ a wataca. x 23 Maꞌ jadiꞌ a  

cꞌuꞌac tac abeꞌ a jabix cuchi tan u yacana. Inoꞌono, u tzꞌaj toꞌon a Dios u Püsücꞌal ichil ti püsücꞌal ti u payeꞌ sij‐oolo. Inoꞌono, tan ilic ti wacan ichil ti püsücꞌal ti tan ti paacꞌtic u chictal ti u mejenoꞌon Dios leꞌec ti jeelec ti büqꞌuel. y 24 Saꞌalaꞌanoꞌon pero tan ti paacꞌtic caꞌ jeelec ti büqꞌuele. Wa cuchi ac jelaꞌan tunu, maꞌ cuchi tan to ti paacꞌtiqui. Maꞌax mac walac u paacꞌtic u cꞌümüꞌ cꞌuꞌ u ac cꞌümaj tun. z 25 Leꞌec ti tan ti paacꞌtic a maꞌax to chiclaca, maꞌ quiꞌ caꞌ tucꞌuc ti wool ti tan ti paacꞌtic. 26 Leꞌec u Püsücꞌal a Dioso, walac u yaanticoꞌon ti maꞌ chich ti woolo. Maꞌ ti weel biqui caꞌ uchuc ti tꞌan etel Dios jabix ti toj cuchi caꞌ ti wadüꞌ. Cꞌuꞌ betiqui, u Püsücꞌal a Dioso, walac u cꞌajsic a Dios tiqui wocꞌol. Walac u yadic tiꞌi Dios cꞌuꞌ a maꞌ pataloꞌon ti wadüꞌ. a 27 Leꞌec ti tan u cꞌajsabül a Dios yocꞌolooꞌ a hermano u men u Püsücꞌala, ac u yeel alaꞌi cꞌuꞌ a tan u yaalbül tiꞌiji. Leꞌec ilic a Dioso, u cꞌati ilic xan u tzꞌaaꞌ tiꞌi a hermano cꞌuꞌ a tan u cꞌaatic u Püsücꞌal a Dioso. Leꞌec ilic a Dioso, walac u yilic biqui yanil u püsücꞌal a cristianojo. b  



 



 



 



Tojquinbil ti caꞌa jumpul.



Pues teꞌi. Ti weel. Leꞌec boon tuul a yaj u yubooꞌ a Dios tu jajili, walacooꞌ u yaantabül u men a Dioso. Tu jobeeb walac u tzꞌabül tiꞌijooꞌ caꞌ jocꞌoc ti quiꞌ tiꞌijooꞌ tulacal a cꞌuꞌ a walacooꞌ u cꞌümiqui. Yeetaꞌanooꞌ ilic alaꞌooꞌ u men baaloꞌ u cꞌati a Dioso. c 29 A Dioso, ac u yeel mac bel u caꞌa u cꞌüm‐oolte u Mejen. U tzꞌaj caꞌ jumbelacooꞌ alaꞌooꞌ etel u Mejen tiꞌi caꞌ pꞌaatüc u Mejen ti mas nooch u yanil tuwichooꞌ boon a hermano u men jabix sucuꞌuntzil tiꞌijooꞌ. d 30 Leꞌec boon tuul u tzꞌaj caꞌ jumbelacooꞌ etel u Mejen ti baaloꞌo, u püyajooꞌ ilic. Leꞌec boon tuul u püyajooꞌo, u cꞌümajooꞌ ilic. Leꞌec boon tuul u cꞌümajooꞌo, jumpul bel u cu tojquintooꞌ. 31 ¿Cꞌuꞌ a quiꞌ caꞌ ti wadüꞌ u men cꞌuꞌ u betaj toꞌon a Dioso? Wa Dios tan u yaanticoꞌono, ¿mac jedeꞌec u paatal u choꞌicoꞌon? 32 Maꞌax u Mejen, maꞌ u saꞌaltaj tiꞌi maꞌ u cꞌümic a yaja. U cꞌubaj caꞌ quimic tiqui wocꞌlal. Ti baaloꞌo, u tzꞌaj toꞌon u Mejen. ¿Maꞌ wa jedeꞌec ilic u tzꞌeec toꞌon tulacal baꞌal? 33 ¿Mac jedeꞌec u tzolic tiꞌi Dios a cristiano a yeetaꞌan u men a Dioso? Dios ilic u yadaj ti cꞌümaꞌanoꞌon. e 34 ¿Mac jedeꞌec u tzꞌeec ti sipꞌil? u men quimi a Cristo tiqui wocꞌlal. Caꞌ cuxlaji. Queꞌen tu yaj toj tu yaj seeb cꞌüꞌ a Dios u men u yanil. Tan u cꞌajsic a Dios tiqui wocꞌol. f 35 Yaj u yuboꞌon a Cristojo. ¿Cꞌuꞌ jedeꞌec u jocꞌsicoꞌon tuwich a yacunaj abeꞌe? ¿Jedeꞌec wa ti pꞌaatül ti maꞌ yaj u yuboꞌon u men a yaja? ¿Jedeꞌec wa ti pꞌaatül ti maꞌ yaj u yuboꞌon u men tan u tzꞌabül toꞌon a yaja, wa u men a wiꞌijili, wa u men maꞌ chucul ti nocꞌ, wa u men sabeensil ti quimil, wa u men yan mac u cꞌatooꞌ u quimsoꞌon? Yaj ilic u yuboꞌon a Cristo caꞌax ti cꞌümüꞌ 28 

tulacal abeꞌe. 36 Baaloꞌ ilic ti tzꞌiibaꞌan ichil u juꞌum a Dioso: —Sansamal sabeensil caꞌ quimsabücoꞌon ta wocꞌlal. Tan ti wilbil jabixoꞌon a carnero g a cꞌülaꞌan tiꞌi caꞌ quimsabücü,— cu tꞌan a tꞌan a tzꞌiibaꞌan ichil u juꞌum a Dioso. h 37 Cꞌuꞌ betiqui, caꞌax ti cꞌümüꞌ tulacal a yaj abeꞌe, chen walac u jocꞌol toꞌon ti tan ti mas tzꞌocsic a Cristo u men tan u yaanticoꞌon. Top yaj u yuboꞌon alaꞌaji. i 38,39 Yaj ilic u yuboꞌon a Dioso. Chicaꞌan toꞌon etel ti quimi ti Noochil a Jesucristo tiqui wocꞌlal. Maꞌ yan cꞌuꞌ a jedeꞌec u jocꞌsicoꞌon tuwich u yacunaj a Dioso. Caꞌax leꞌec a quimili, wa a cuxtala, maꞌ tu jocꞌsicoꞌon tuwich u yacunaj a Dioso. Caꞌax leꞌec u yaj xaꞌnum a Dios ti caꞌana, wa leꞌec a nooch u wichil u meyaj, wa leꞌec a yan maꞌ yan a yan aleebe, wa xan leꞌec a watac to, wa leꞌec a top yan u mucꞌu, wa leꞌec a cꞌuꞌac a queꞌen ti caꞌana, wa leꞌec a cꞌuꞌac a queꞌen ti luꞌumu, wa leꞌec a cꞌuꞌac tac tu yaam tulacal a boon a betabülü, maꞌ yan a jedeꞌec u jocꞌsicoꞌon tuwich u yacunaj a Dioso. j  k  



 



 



9



Leꞌec adaꞌ cꞌuꞌ u cꞌatiintaj u beteꞌ a Dios etelooꞌ aj Israele.



 Pues teꞌi. Tan in wadic a jaj u men tiꞌijen a Cristojo. Maꞌ tan in tusi. Leꞌec u Püsücꞌal a Dioso, queꞌen ichil in püsücꞌal. Tan u yeꞌic ten ti jaj in tꞌan 2 tanil in wadic ti yaj in wool. Top tudaꞌan in püsücꞌal u men a yaj‐oolal abeꞌe. 3 Wa cuchi yan biquiji, jedeꞌec cuchi in cꞌubic in bajil caꞌ pꞌaatüquen ti pulaꞌanen ti maꞌ caꞌ tiꞌijen Cristo yocꞌol u saꞌalbülooꞌ in wetcaal. In wetꞌocooꞌ alaꞌooꞌ. l 4 Aj Israelooꞌ ilic. Uchi tun yeetbecooꞌ u men Dios. Tzꞌabi caꞌ chiclac u sasilil a Dios tiꞌijooꞌ ilic aj Israel biqꞌuin adoꞌo. Leꞌec a Dioso, u tzꞌaj u tꞌan tiꞌijooꞌ. U tzꞌaj a ley tiꞌi aj Moises tiꞌi caꞌ u tzꞌaaꞌooꞌ ilic tiꞌi aj Israel leꞌecooꞌ u yetcaal. U yeꞌaj tiꞌijooꞌ biqui caꞌ u cꞌajesooꞌ a Dioso. U yadaj a Dios u tzꞌeec a quiꞌ tiꞌijooꞌo. m 5 Leꞌecooꞌ a uchben cristiano a top quiꞌooꞌ etel a Dioso, leꞌecooꞌ u uchben mamaaꞌ ilic aj Israele. Chucul Israel ilic ti waj Saꞌalil u men tu yaamooꞌ yanaji ti udi waꞌyeꞌ yocꞌolcab. Leꞌec alaꞌaji, leꞌec u Diosil tulacal. Tanac u yaalbül u quiꞌil jumpul. Toj abeꞌe. 6 Pues teꞌi. Maꞌ joqꞌui ti tusil u tꞌan a Dios tiꞌijooꞌ aj Israel u men tulacalooꞌ u mam aj Israele, maꞌ laj chucul aj Israel tiꞌi a Diosi. n 7 Maꞌax tulacalooꞌ u mam aj Abrahama, maꞌ tanooꞌ u yilbil u men Dios wa chucul u mam aj Abrahami. —Jadiꞌ u mam aj Isaac caꞌ a wilaꞌ jabix a mam incheche,— cu tꞌan a Dios tiꞌi aj Abrahama. o 8 Ti caꞌ u yadaj a Dios abeꞌe, chicaꞌan ti maꞌ tulacalooꞌ u mam aj Abraham a tiꞌi a Dioso. U yeꞌaj ti jadiꞌ a yanaji u men u yadaj a Dios caꞌ yanac, jadiꞌ a walac u yilbil ti tiꞌi a Dioso. 9 Baalaꞌ a tꞌan u tzꞌaj a Dios tiꞌi aj Abraham yocꞌol abeꞌe: —Leꞌec caꞌ cꞌochoc u qꞌuinil, caꞌ wataquen tucayeꞌil. Bel u caꞌa ti yantal u yal xidal ixnaꞌ Saraja,— cu tꞌan a Dios tiꞌi aj Abrahama. p 10 Leꞌec aj Isaac abeꞌe, leꞌec 1 

ti uchben mamaaꞌ inoꞌono. Maꞌ jadiꞌ yeetaꞌan jun tuul tu yaamooꞌ u mejen aj Abrahama. Yeetaꞌan ilic jun tuul tu yaamooꞌ u mejen aj Isaaca. Leꞌec ix Rebecaja, u yütan aj Isaac. Baꞌlaꞌan etel caꞌ tuul ti tzꞌub. q 11 Maꞌ u betooꞌ maꞌax quiꞌ maꞌax cꞌas u men maꞌax to yanacooꞌ. Leꞌec a Dioso, walac u yeetic a mac chen u men u cꞌati u yeete. Maꞌ taꞌach u yeetic a mac u men cꞌuꞌ u betaji. Tiꞌi caꞌ chiclac abeꞌe, baalaꞌ u yadaj yocꞌol a caꞌ tuul a tzꞌub abeꞌe. r 12 —Bel u caꞌa tücaaꞌbül a sucuꞌuntzil u men a itzꞌintzili,— cu tꞌan tiꞌi ix chꞌupu. 13 Baaloꞌ ilic ti tzꞌiibaꞌan: —Yaj in wuꞌyi aj Jacobo, leꞌec a itzꞌintzili. Cꞌuꞌ betiqui, jabix motzen tiꞌi aj Esau,— cu tꞌan a Dioso. s 14 Pues teꞌi. ¿Cꞌuꞌ a caꞌ ti wadüꞌ yocꞌol Dios u men walac u yeetic mac u cꞌati u yeete? ¿Quiꞌ wa caꞌ ti wadüꞌ ti maꞌ toj a walac u betic a Dioso? Maꞌ quiꞌ caꞌ ti wadüꞌ ti baaloꞌ. t 15 Baalaꞌ u yadaj a Dios tiꞌi aj Moisese: —Leꞌec mac in cꞌati in chꞌaaꞌ u yotzilili, bel in quin chꞌaaꞌ u yotzilil. Leꞌec mac in cꞌati in waante, bel in quin waante,— cu tꞌan a Dioso. u 16 Ti baaloꞌ chicaꞌan. Tan u tzꞌeec a quiꞌ a Dios maꞌ u men baaloꞌ u cꞌatooꞌ a cristianojo, y maꞌ u men a cꞌuꞌ a tanooꞌ u betiqui. Tan u tzꞌeec a quiꞌ u men tan u chꞌaꞌic ti wotzilil. v 17 Ichil u juꞌum Dios tzꞌiibaꞌan cꞌuꞌ u yadaj a Dios tiꞌi a rey cuenta Egipto. —In tzꞌaj tech a yanil tiꞌi caꞌ chiclac in mucꞌ inen etel cꞌuꞌ a bel u caꞌa ti manül tech. Ti baaloꞌo, bel u caꞌa aalbül in cꞌabaꞌ caꞌax tubajac yocꞌolcab,— cu tꞌan a Dios tiꞌi a reye. w 18 Ti baaloꞌ chicaꞌan. Leꞌec a Dioso, wa u cꞌati u chꞌaaꞌ u yotzilil a maca, walac u chꞌaꞌic u yotzilil. Wa u cꞌati u chichcunte u yool a mac u beteꞌ a cꞌas a jabix a yan u yool u beteꞌ jabix a rey abeꞌe, walac ilic u tzꞌeec. 19 Pues teꞌi. Uchac u cꞌaatic ten jun tuul ta yaameꞌex: —¿Cꞌuꞌ caꞌa u tzꞌeec ichil u sipꞌil a mac a Dioso, wa tan ilic u chichcuntic u yool u beteꞌ a cꞌasa? ¿Mac jedeꞌec u jocꞌsic u bajil ichil cꞌuꞌ a tan u tzꞌabül u beteꞌe?— x 20 In wetꞌoc, ¿cꞌuꞌ a yanil caꞌ a nuucte a Dioso? Wa cuchi jedeꞌec u tꞌan a pꞌuulu, maꞌ cuchi tu yadic tiꞌi mac u betaj: —¿Cꞌuꞌ caꞌa a betajen ti baaloꞌ?— maꞌ cu tꞌanac cuchi tiꞌi. y 21 Leꞌec a tan u pütic a lucꞌu, leꞌec jaj tiꞌi cꞌuꞌ a bel u cu beteꞌ etel a lucꞌu. Etel jun tꞌuuch a lucꞌu, u paatal u betic cꞌuꞌ a top quichꞌpan u yilbil. U paatal ilic u betic a cꞌuꞌ a cꞌabeet ti caꞌax cꞌuꞌac ti meyajili. z 22 Uxtun a Dioso, u cꞌati ilic u yeeꞌ ti tzꞌiic alaꞌi tiꞌi a cꞌasa. U cꞌati ilic caꞌ eeltabüc ti yan u mucꞌ. Caꞌax u cꞌati u yeeꞌ abeꞌ a Dioso, u mucꞌyajtajooꞌ ilic tu jajil boon tuul a yanajooꞌ chen tiꞌi caꞌ pulbucooꞌ ichil a cꞌasili. a 23 U mucꞌyajtajooꞌ alaꞌooꞌ chen tiꞌi u yeꞌical boon u yaabil u quiꞌil a tan u tzꞌeec tiꞌijooꞌ a belooꞌ u caꞌa chꞌaꞌbül u yotzilil. Leꞌec a tan u chꞌaꞌbül u yotzilili, ac uchi utzquinbic u men Dios tiꞌi caꞌ u cꞌümooꞌ a quiꞌ abeꞌe. 24 Leꞌec ilic a chꞌaꞌbooꞌ u yotzilili, leꞌec ilic inoꞌon a püyboꞌono. Maꞌ jadiꞌ a mac tu yaamooꞌ aj Israel u püyajooꞌi. Püybooꞌ ilic a mac tu yaamooꞌ a maꞌ Israele. 25 Baalaꞌ ilic a tzꞌiibaꞌan ichil u juꞌum a Dios  

u cꞌabaꞌ Oseas b. —Leꞌecooꞌ a cristiano a maꞌ ten cuchiji, bel in quin wadüꞌ ti ten. Leꞌecooꞌ a maꞌ in wadaj ti yaj in wuꞌyi, bel in quin wadüꞌ ti yaj in wuꞌyi,— cu tꞌan a tꞌan ichil u juꞌum a Dios u cꞌabaꞌ Oseasa. c 26 —Incheꞌexe, maꞌ teneꞌexi,— cu tꞌan a Dios tiꞌijooꞌ jun muuchꞌ a cristiano tuba queꞌenooꞌ. Jun pꞌeel qꞌuin ichil ilic a cuuchil abeꞌe, bel u caꞌa aalbül tiꞌijooꞌ alaꞌooꞌ u men a cristiano ti u mejenooꞌ a Dios a cuxaꞌana. d 27 Baalaꞌ u yadaj aj Isaias yocꞌolooꞌ aj Israele: —Caꞌax yaabooꞌ u mam aj Israel jabix cuchi u yaabil a chꞌichꞌ a queꞌen chiꞌ cꞌacꞌnaaba, jadiꞌ tzꞌetzꞌeec a bel u caꞌa saꞌalbül. e 28 Leꞌec a Noochtzili, u tzꞌaj u tꞌan ti bel u cu tzꞌaaꞌ a yaj tiꞌijooꞌ a yocꞌolcaba, u men toj u cꞌümicooꞌ ti baaloꞌ. Jomol cu laj tzꞌaaꞌ abeꞌ a Dioso, caꞌ tun u pꞌütüꞌ u meyaj,— cu tꞌan aj Isaiasa. f 29 U yadaj ilic aj Isaias a tꞌan adaꞌa: —Leꞌec a Dioso, wa cuchi maꞌ u taacꞌtaj tzꞌetzꞌeecac ti mam inoꞌono, joboꞌon cuchi inoꞌon jabix ilic a caj Sodoma a caj Gomorra. Leꞌec a Dioso, walac u tücaaꞌ ti caꞌan ti luꞌum,— cu tꞌan aj Isaiasa. g  



 



 



 



Leꞌec adaꞌ biqui ti cꞌaxi tiꞌijooꞌ aj Israel u pectzil a Cristojo.



Pues teꞌi. ¿Cꞌuꞌ a quiꞌ caꞌ ti wadüꞌ u men a yaj abeꞌ u cꞌümajooꞌ aj Israele? Leꞌecooꞌ a maꞌ Israele, maꞌ u yaaltajooꞌ caꞌ cꞌümbücooꞌ u men a Diosi. Cꞌuꞌ betiqui, cꞌümbooꞌ alaꞌooꞌ. Cꞌümbooꞌ u men u tzꞌajooꞌ u yool tu pach a Cristojo. 31 Leꞌecooꞌ aj Israele, u yaaltajooꞌ caꞌ cꞌümbücooꞌ u men Dios tanil u tzꞌocsicooꞌ a ley u tzꞌiibtaj aj Moisese. Maꞌ paatajooꞌ u tzꞌoques a leyi. h 32 ¿Cꞌuꞌ caꞌa maꞌ cꞌümbooꞌ u men Dios? Maꞌ cꞌümbooꞌ u men maꞌ u tzꞌajooꞌ u yool tu pach a Cristojo. Jadiꞌ u yaaltajooꞌ u beteꞌ cꞌuꞌ a tzꞌiibaꞌan ichil a leye. Joqꞌui tiꞌijooꞌ jabix cuchi u tꞌochajooꞌ u yoc tuwich a tunichi. Leꞌec a jabix a tunich abeꞌe, leꞌec a Cristojo. i 33 Baaloꞌ ilic ti tzꞌiibaꞌan yocꞌol a Cristojo. —Uꞌyeneꞌex. Bel in quin tzꞌaaꞌ jun tuul tuwich a witz Sion jabix cuchi tan in tzꞌeec teꞌi a tunich tiꞌi u tꞌochical u yoc a maca. Belooꞌ u caꞌa ti cꞌaxül u men a jabix a tunich abeꞌe. Leꞌec a mac caꞌ u tzꞌaaꞌ u yool tu pach alaꞌaji, maꞌ tu jocꞌol tiꞌi wa maꞌax cꞌuꞌ aj beel ti queꞌen u yool tu pach alaꞌaji,— cu tꞌan a tꞌan a tzꞌiibaꞌana. j 1  Pues teꞌi. Hermanojeꞌex, tulacal u yool in püsücꞌal walac in cꞌaatic tiꞌi Dios caꞌ saꞌalbücooꞌ in wetcaal aj Israele. 2 Inen in weel ti top walacooꞌ u cꞌajsic a Dioso. Cꞌuꞌ betiqui, maꞌ u yeelooꞌ biqui caꞌ u betooꞌ ti toj. k 3 Maꞌ u yeelooꞌ biqui ti yan u men a Dios tiꞌi caꞌ pꞌaatücooꞌ ti cꞌümaꞌan a maca. Jadiꞌ tanooꞌ u yaaltic u tojquintic u bajil tu bajilooꞌ, mentücü, maꞌ tanooꞌ u chaꞌic u bajil tiꞌi a Dios tiꞌi caꞌ tojquinbicooꞌ tiꞌi caꞌ pꞌaatücooꞌ ti cꞌümaꞌanooꞌ. l 4 Tulacal a mac caꞌ u tzꞌaaꞌ u yool tu pach a Cristojo, 30 

tojquinbooꞌ u naꞌat. Maꞌ caꞌ yan u mucꞌ a ley yocꞌolooꞌi. m 5 Pues teꞌi. Leꞌec aj Moisese, u yadaj biqui caꞌ pꞌaatüc ti cꞌümaꞌan a mac tanil u tzꞌocsic a ley leꞌec caꞌ u tzꞌiibtaj ti baalaꞌ: —Leꞌec mac caꞌ u tzꞌoques tulacal a boon a leye, yan tiꞌi a cuxtala,— cu tꞌan aj Moisese. n 6 Cꞌuꞌ betiqui, baalaꞌ ti tzꞌiibaꞌan ichil u juꞌum Dios yocꞌol mac a cꞌümaꞌan u men queꞌen u yool tu pach a Cristojo: —Maꞌ a tucliqueꞌex a mac caꞌ xiꞌic ti caꞌan u tales toꞌon a Cristojo, o 7 y maꞌ a tucliqueꞌex a mac caꞌ xiꞌic tu yaamooꞌ a quimen u caꞌ cuxquinte a Cristojo.— p 8 ¿Cꞌuꞌ a walac u yadic toꞌon caꞌ ti wadüꞌü? Maꞌ yaj u cüxtabül a quichꞌpan tꞌani. Walaqueꞌex ilic a wadic a quichꞌpan tꞌana. Queꞌen ichileꞌex a püsücꞌal. Leꞌec a quichꞌpan tꞌan abeꞌe, leꞌec u yaalbül caꞌ u tzꞌaaꞌ u yool a mac tu pach a Cristojo. Leꞌec ilic a tꞌan abeꞌ a walac ti wadic tiꞌijooꞌ a cristianojo. 9 Baalaꞌ a quichꞌpan tꞌan tiꞌi a jujun tuulu. Yan u tzꞌocsic ti caꞌ cuxlaji a Jesus u men a Dioso. Yan ilic u yadic caꞌ uꞌyajbüc ti leꞌec a Jesusu, leꞌec u Noochil. Caꞌ u beteꞌ ti baaloꞌo, bel u caꞌa saꞌalbül 10 u men leꞌec mac a walac u tzꞌocsic a Jesus ichil u tuculu, tojaji u tucul etel a Dioso. Leꞌec ti tan u yadic caꞌ uꞌyajbüc cꞌuꞌ a tan u tzꞌocsiqui, saꞌalbül u caꞌa. 11 —Leꞌec mac caꞌ u tzꞌaaꞌ u yool tu pach a Cristojo, maꞌ tu jocꞌol tiꞌi ti maꞌax cꞌuꞌ aj beel,— cu tꞌan a tꞌan a tzꞌiibaꞌana. q 12 Maꞌ jumpaayooꞌ aj Israel etelooꞌ a maꞌ Israele. Leꞌec a Noochtzili, u Noochil tulacal. Walac u tzꞌeec u quiꞌil tiꞌi tulacal a mac wa caꞌ u cꞌaate. r 13 —Leꞌec a boon tuul a caꞌ u cꞌaatooꞌ u saꞌalbül tiꞌi a Noochtzili, belooꞌ u caꞌa saꞌalbül,— cu tꞌan a tꞌan a tzꞌiibaꞌan yocꞌol abeꞌe. s 14 Pues teꞌi. ¿Biqui caꞌ u cꞌaate tiꞌi a Noochtzil wa maꞌ tan u tzꞌocsic ti jedeꞌec u cꞌümbül? ¿Biqui caꞌ u tzꞌoques ti baaloꞌ wa maꞌax jun sut u yubi? ¿Biqui caꞌ u yubi wa maꞌax mac u yadüꞌ tiꞌi? t 15 ¿Biqui caꞌ xicooꞌ a cristiano u yadüꞌ wa maꞌ tanooꞌ u tücaaꞌbül? Baaloꞌ ilic ti tzꞌiibaꞌan: —Top quiꞌ u cꞌochol a mac u yadüꞌ u pectzil a Noochtzil yocꞌol biqui caꞌ quiꞌac a mac etel a Dioso,— cu tꞌan a tꞌan a tzꞌiibaꞌana. u 16 Cꞌuꞌ betiqui, maꞌ tulacalooꞌ u cꞌümajooꞌ a pectzil abeꞌe. Baalaꞌ ilic caꞌ u tzꞌiibtaj aj Isaias: —Noochil, maꞌax mac u tzꞌocsaj cꞌuꞌ ti wadaj tiꞌijooꞌo,— cu tꞌan alaꞌaji. v 17 Ti baaloꞌ chicaꞌan. Chen wa tan u yubic, jedeꞌec u paatal u tzꞌocsic wa u cꞌatiji. Jadiꞌi ilic jedeꞌec u paatal u yubic wa tan u yaalbül u pectzil a Cristo tiꞌiji. 18 ¿Maꞌ wa uꞌyajbi a pectzil abeꞌ u menooꞌ aj Israele? Uꞌyajbi u men baalaꞌ ti tzꞌiibaꞌan: —Uꞌyajbi u tꞌan caꞌax tubajac yocꞌolcab. Tꞌiitꞌi u pectzil caꞌax tubajac yocꞌolcab,— cu tꞌan a tꞌan a tzꞌiibaꞌana. w 19 Bel in quin caꞌ cꞌaate teꞌex tucayeꞌil. ¿Maꞌ wa u chꞌaꞌajooꞌ u tojil aj Israelooꞌo? Baalaꞌ u yadaj aj Moises yocꞌol u chꞌaꞌajooꞌ u tojil: —“Beleꞌex a caꞌa ti xüc‐ooltal etel a cꞌuꞌ a bel in quin beteꞌ etelooꞌ a maꞌ Israele. Bel in quin tzꞌiiccunteꞌex etelooꞌ a cristiano a maꞌ cumaꞌanooꞌ  

ta tꞌaneꞌexe,” cu tꞌan a Dioso,— cu tꞌan aj Moisese. x 20 Maꞌ saac aj Isaiasa, mentücü, u caꞌ adaj cꞌuꞌ u yadaj a Dios u men u chꞌaꞌajooꞌ u tojil aj Israele: —“Leꞌec mac maꞌ tanooꞌ u cüxtiquene, leꞌec u cüxtajenooꞌ,” cu tꞌan a Dioso. “In yeꞌaj biqui yanilen tiꞌijooꞌ mac maꞌ tanooꞌ u cꞌaatic u yileen,” cu tꞌan a Dioso,— cu tꞌan aj Isaiasa. y 21 Cꞌuꞌ betiqui, baalaꞌ u yadaj yocꞌolooꞌ aj Israele: —“Tulacal qꞌuin sützaꞌan in cꞌüꞌ in püyooꞌ a cristiano a maꞌ taꞌachooꞌ u tzꞌocsaj tꞌan a top chichooꞌ u pol,” cu tꞌan a Dioso,— cu tꞌan aj Isaiasa.  

U tꞌan aj Pablo yocꞌol boon aj Israel a saꞌalaꞌanooꞌ.



 Pues teꞌi. Leꞌec a Dioso, ¿u culpachtajooꞌ wa a cristiano a tiꞌiji, leꞌecooꞌ aj Israele? Maꞌ u culpachtajooꞌi. Maꞌ u culpachtajen y aj Israelen ilic inene. Inen jun tuul u mam aj quimen Abraham. Inen ilic jun tuul u mam aj quimen Benjamin. z 2 Leꞌec a Dioso, maꞌ u culpachtajooꞌ a cristiano a tiꞌiji, leꞌec a payeꞌ yeetaꞌanooꞌo. ¿Maꞌ wa a weeleꞌex cꞌuꞌ a tzꞌiibaꞌan ichil u juꞌum Dios yocꞌol aj Eliasa a? Leꞌec ti tan u cꞌajsic a Dioso, u yadaj a maꞌ quiꞌ a walacooꞌ u betic u yetcaal leꞌecooꞌ aj Israele. b 3 —Noochil, leꞌec boon tuul u yadajooꞌ a tꞌana, quimsabooꞌ u menooꞌ in wetcaal. U jubajooꞌ u cuuchil tuba walac u chuwbul a baalcheꞌ tiꞌi a cꞌajsabül. Jadiꞌ inen a pꞌaateen y tanooꞌ u cüxtiquen tiꞌi u quimsicalen,— cu tꞌan aj Elias c tiꞌi a Dioso. d 4 Baalaꞌ ti nuucbi u men a Dioso. —Yan ten siete mil tuul winic a maꞌ xonlajooꞌ tu taan a pütbil baꞌal, Baal u cꞌabaꞌ,— cu tꞌan a Dioso. 5 Baaloꞌ ilic aleebe. Yan ilic tzꞌetzꞌeec leꞌec a yeetaꞌanooꞌ chen u men u quiꞌil a Dioso. e 6 Cꞌuꞌ betiqui, wa chen u men u quiꞌil a Dios ti yeetaꞌan a maca, yeetaꞌan maꞌ u men etel cꞌuꞌ u betaji. Wa cuchi maꞌ baaloꞌi, maꞌ cuchi yeetaꞌan chen u men u quiꞌil a Dioso. Yeetaꞌan cuchi u men cꞌuꞌ u betaj. f 7 Pues teꞌi. ¿Biqui ti jocꞌooꞌ tiꞌi aj Israele? Maꞌ cꞌümaꞌanooꞌ u men Dios jabix ti u cꞌatooꞌo. Jadiꞌ boon a yeetaꞌanooꞌo, jadiꞌ a cꞌümaꞌanooꞌo. U chucaana, tzꞌabooꞌ tiꞌi ti chichooꞌ u yool u betooꞌ a cꞌuꞌ u cꞌatooꞌo. g 8 Baaloꞌ ilic ti tzꞌiibaꞌan: —L eꞌec a Dioso, u tzꞌaj tiꞌijooꞌ jabix maꞌ cꞌaacooꞌ u winiquil. Yanooꞌ u wich pero maꞌ taꞌachooꞌ u chaꞌan. Yanooꞌ u xiquin pero maꞌ taꞌachooꞌ u yubaj. Baaloꞌ ti queꞌenooꞌ tac leeb,— cu tꞌan a tꞌan a tzꞌiibaꞌana. h 9 Baalaꞌ u yadaj aj quimen rey David yocꞌolooꞌ: —Tzꞌajooꞌ tiꞌi caꞌ choꞌbocooꞌ u men a cꞌuꞌ a quiꞌooꞌ tu wich jabix cuchi tanooꞌ u müchbül u men tꞌincꞌaan wa peetz wa tanooꞌ u tꞌochic u yoc. Usqꞌuintooꞌ u jel u sipꞌil a jabix u betajooꞌo. i 10 Tzꞌa tiꞌijooꞌ ti maꞌ tanooꞌ u chꞌaꞌic u tojil a jajil tꞌan jabix cuchi chꞌoopooꞌ tiꞌi. Tzꞌa tiꞌijooꞌ ti nococooꞌ u pach u men u yajil u meyaj tulacal qꞌuin,— cu tꞌan aj David tiꞌi a Dioso. 1 

Tzꞌabi tiꞌijooꞌ a maꞌ Israel biqui caꞌ u saꞌaltooꞌ u bajil.



Pues teꞌi. Tan in cꞌaatic teꞌex. Leꞌec ti culpachbi a Jesus u men a caj Israel biqꞌuin adoꞌo, ¿pꞌaati wa ti maꞌ tu caꞌ cꞌümbül jumpul a caja? Maꞌ tu pꞌaatül ti baaloꞌ. Yocꞌlal a sipꞌil abeꞌe, tzꞌabi tiꞌijooꞌ a maꞌ Israel biqui caꞌ u saꞌaltooꞌ u bajil. Tzꞌabi tiꞌijooꞌ tiꞌi caꞌ xüc‐oolacooꞌ aj Israele. j 12 Tzꞌabi a quiꞌ tiꞌijooꞌ u chucaan a cristiano yocꞌolcab u men u cüxtajooꞌ u sipꞌil aj Israele. U cꞌümajooꞌ a quiꞌ a maꞌ Israel u men maꞌ cꞌümbooꞌ aj Israele. Leꞌec caꞌ cꞌümbücooꞌ aj Israele, bel u caꞌa tzꞌabül ti top yaab a quiꞌ tiꞌijooꞌ a cristiano yocꞌolcaba. k 13 Pues teꞌi. Yan jun pꞌeel a tꞌan a bel in quin wadüꞌ teꞌex a maꞌ Israeleꞌexe. Inen u yaj xaꞌnum a Jesucristo a tücaaꞌbeen ta yaameꞌex a maꞌ Israeleꞌexe. Walac in yeꞌic ti top cꞌabeet in meyaj l 14 tiꞌi caꞌ xüc‐oolacooꞌ in wetcaal aj Israele. Baaloꞌ ti bel u caꞌa saꞌalbül jujun tuul tu yaamooꞌ in wetcaal. m 15 Leꞌec caꞌ u culpachtaj a caj Israel a Dioso, u tzꞌaj tiꞌijooꞌ u chucaan a cristiano yocꞌolcab biqui caꞌ saꞌalbücooꞌ. Tucleꞌex boon a quiꞌ a bel u caꞌa ti yantal leꞌec caꞌ u cꞌümooꞌ a Dios a caj Israele. Pꞌaatül u caꞌa jabix caꞌ cuxlaji tu yaam a quimen boon tuul a tiꞌi a Dioso, leꞌecooꞌ aj Israele. 16 Pues teꞌi. Leꞌecooꞌ aj Israele, jabixooꞌ jun tꞌuuch ti harinaja. Wa tiꞌi Dios a payeꞌ tzꞌetzꞌeec a harina ichil a jun tꞌuuchu, tiꞌi Dios tulacal ilic u chucaan. Baaloꞌ ilic etel a cheꞌe. Wa tiꞌi Dios u can a cheꞌe, tiꞌi ilic Dios u cꞌü. n 17 Pꞌicbi maꞌ eelaꞌan boon jeecꞌ u cꞌüꞌ a cheꞌ abeꞌe. Incheꞌex a maꞌ Israeleꞌexe, jabixeꞌex a cheꞌ olivo a tiꞌi cheꞌe. Pꞌaati jabix tücꞌbeꞌex tuwich a cheꞌ tu jel a boon jeecꞌ u cꞌüꞌ a pꞌicbiji. Baaloꞌ ti taneꞌex a yaaltic u quiꞌil a cheꞌ a chucul olivo, leꞌecooꞌ aj Israele. o 18 Cꞌuꞌ betiqui, maꞌ quiꞌ caꞌ a wadeꞌex ti mas quiꞌeꞌex tuwich boon jeecꞌ u cꞌüꞌ a cheꞌ a pꞌicbiji, leꞌecooꞌ aj Israele. Wa cuchi caꞌ a wadeꞌex ti baaloꞌo, cꞌaac teꞌex ti incheꞌexe, chen jabixeꞌex u cꞌüꞌ a cheꞌe. Leꞌecooꞌ aj Israele, jabix u can. Leꞌec, a mas cꞌabeete. Leꞌec u cꞌüꞌü, maꞌ taꞌach u tzꞌeec u mucꞌ u cani. Leꞌec u can walac u tzꞌeec u mucꞌ u cꞌüꞌü. p 19 Uchac a wadiqueꞌex: —Jocꞌsabooꞌ alaꞌooꞌ tiꞌi caꞌ ocsabücoꞌon jabix ilic a cheꞌ abeꞌ a pꞌicbi u cꞌüꞌ a maꞌ top quiꞌi, tiꞌi caꞌ tücꞌbüc ulaacꞌ a mas quichꞌpan teꞌi,— queꞌexac cuchi. 20 Jaj ti jocꞌsabooꞌ alaꞌooꞌ jabix cuchi tan u pꞌicbil u cꞌüꞌ a cheꞌ pero chen u men maꞌ u tzꞌajooꞌ u yool tu pach a Dioso. Aleebe ocsabeꞌex tuba queꞌeneꞌex chen u men a tzꞌajeꞌex a wool tu pach a Dioso. Maꞌ a betiqueꞌex jabix top noocheꞌex a meyaj u men abeꞌe. Saacteꞌex a sipꞌil tu taan a Dioso. q 21 U chꞌücaj u chucul cꞌüꞌ a cheꞌe, leꞌecooꞌ aj Israele, u men maꞌ uchooꞌ u tzꞌocsaj. Jedeꞌec ilic u chꞌüquic u cꞌüꞌ a chen tücꞌbi tuwich a cheꞌe, leꞌec incheꞌexe, wa caꞌ a 11 

pꞌüteꞌex a tzꞌocsic. 22 Tucleꞌex u quiꞌil y u tzꞌiiquil a Dioso. Tzꞌiic tiꞌijooꞌ a maꞌ taꞌachooꞌ u tzꞌocsaja. Cꞌuꞌ betiqui, quiꞌ teꞌex wa maꞌ a pꞌütiqueꞌex a quiꞌil u tzꞌaj teꞌexe. Caꞌ a pꞌüteꞌexe, beleꞌex ilic a caꞌa jocꞌsabül jabix ilic u cꞌüꞌ a cheꞌ abeꞌe. r 23 Leꞌecooꞌ aj Israele, jabix u chucul cꞌüꞌ a cheꞌ abeꞌe, pero chꞌücbi. Wa caꞌ u tzꞌaꞌooꞌ u yool tu pach a Dioso, belooꞌ ilic u caꞌa tücꞌbül tuwich a cheꞌ abeꞌe. Leꞌec a Dioso, u paatal u caꞌ tüqꞌuicooꞌ teꞌi. s 24 Incheꞌexe, jabixeꞌex u cꞌüꞌ a cheꞌ olivo a tiꞌi cheꞌe. Cꞌuꞌ betiqui, jocꞌsabeꞌex teꞌi. Tücꞌbeꞌex tuwich a cheꞌ olivo a quichꞌpana. Maꞌ u bel teꞌex ti queꞌeneꞌex teꞌi. Uxtunooꞌ aj Israele, jabix u chucul cꞌüꞌ a cheꞌ olivo a quichꞌpana. U bel tiꞌijooꞌ ti queꞌenooꞌ teꞌi. Mas jedeꞌec u caꞌ tücꞌbül tuwich ilic u cheꞌil tuba jocꞌsabi.  



 



 



Belooꞌ u caꞌa saꞌalbül aj Israel tu jobeeb.



Pues teꞌi. Hermanojeꞌex, tiꞌi maꞌ a tucliqueꞌex ti top a weeleꞌexe, in cꞌati cuchi caꞌ a chꞌaꞌeꞌex u tojil a mucultꞌan adaꞌa. Tzꞌabi tiꞌijooꞌ aj Israel ti maꞌ u chꞌaꞌicooꞌ u tojil u tꞌan a Dioso, u men maꞌ u cꞌatooꞌ, pero maꞌ tulacalooꞌi. Maꞌ tu chꞌaꞌicooꞌ u tojil asto ti u laj cꞌüm‐oolticooꞌ a Dios boon tuul a maꞌ Israel a belooꞌ u cu cꞌüm‐oolte a Dioso. t 26 Ti a qꞌuin abeꞌe, tulacalooꞌ aj Israele, laj belooꞌ u caꞌa saꞌalbül. Baalaꞌ ilic ti tzꞌiibaꞌan: —“Jocꞌol u caꞌa aj Saꞌal ichil u cuuchil u cꞌabaꞌ Sion. Bel u cu tzꞌaaꞌ tiꞌijooꞌ aj Israele caꞌ u pꞌütooꞌ a cꞌasili. u 27 Bel in quin saꞌtesooꞌ u sipꞌil jabix ilic in wadaj tiꞌijooꞌ,” cu tꞌan a Dioso,— cu tꞌan a tꞌan a tzꞌiibaꞌana. v 28 Pues teꞌi. U men maꞌ u cꞌümajooꞌ u pectzil a Cristojo, pꞌaatooꞌ aj Israel yalam u tzꞌiiquil a Dios aleebe. Cꞌuꞌ betiqui, joqꞌui ti quiꞌ teꞌex. Yaj ilic u yubooꞌ aj Israel a Dioso, u men u yeetaj u caal y etel u men u tꞌan u tzꞌaj tiꞌijooꞌ u uchben mamaaꞌ. w 29 Joqꞌui tiꞌijooꞌ ti baaloꞌ u men cꞌuꞌ a walac u sijic y u yeetic a Dioso, jaj jumpul. x 30 Biqꞌuin adoꞌo, maꞌ a tzꞌocsajeꞌex a Diosi. Cꞌuꞌ betic aleebe, chꞌaꞌbi a wotzilileꞌex u men maꞌ u tzꞌocsajooꞌ a Dios aj Israele. 31 Jabix ilic a mani teꞌexe, baaloꞌ ilic a tan u manül tiꞌijooꞌ aj Israel aleebe. Maꞌ u tzꞌocsajooꞌ a Dioso, mentücü, bel u caꞌa chꞌaꞌbül u yotzililooꞌ alaꞌooꞌ jabix ilic ti chꞌaꞌbi a wotzilileꞌex. 32 Leꞌec a Dioso, u yeꞌaj tiꞌijooꞌ tulacal a cristiano ti maꞌ taꞌachooꞌ u tzꞌocsic u tꞌan tiꞌi caꞌ u chꞌaaꞌ u yotzilil tulacalooꞌ. 33 Pues teꞌi. Top yaab tu jajil u quiꞌil a Dioso, leꞌec u patalil etel a cꞌuꞌ u yeele. Maꞌ yan biqui u naꞌtabül tulacal cꞌuꞌ caꞌa ti walac u yeetic a jabix a walac u yeetiqui, wa cꞌuꞌ caꞌa ti walac u betic a jabix a walac u betiqui. 34 —¿Mac u yeel cꞌuꞌ a walac u tuclic a Noochtzili? ¿Mac u tzꞌaj u naꞌat? y 35 ¿Mac payanbej u tzꞌaj a sij‐ool tiꞌi a Dios tiꞌi caꞌ usqꞌuinbic u jel?— cu tꞌan u juꞌum a Dioso. z 36 Maꞌax mac u payeꞌ tzꞌaj u men etel Dios tali tulacal a baꞌal a cꞌuꞌ a yana. Leꞌec, u betaj tulacal tiꞌi caꞌ aalbüc 25 

 381



Romanos 11, 12



u quiꞌil. In cꞌati cuchi tan ti tanac u yaalbül u quiꞌil a Dios jumpul. Toj abeꞌe. a



12



Leꞌec adaꞌ a cuxtal a quiꞌ tu wich a Dioso.



 Pues teꞌi. Hermanojeꞌex, top quiꞌ u betaj toꞌon a Dioso. Tulacal in wool tan in wadic teꞌex. U men u chꞌaꞌaj ti wotzilil a Dioso, tzꞌajeꞌex a bajil tiꞌi jumpul. Jabix ilic tu tzꞌabül a baalcheꞌ tiꞌi u cꞌajsabeebal a Dioso, baaloꞌ ilic caꞌ a tzꞌaꞌeꞌex a bajil ti cuxaꞌaneꞌex to tiꞌiji. Tzꞌajeꞌex a cuxtal tiꞌi caꞌ pꞌaatüc jumpul tiꞌi. Tzꞌajeꞌex tiꞌi a Dios a cuxtal a jabix a quiꞌ tu wichi. Leꞌec abeꞌ a quiꞌ caꞌ a beteꞌex tiꞌi u jel a cꞌuꞌ u betaj toꞌono. b 2 Maꞌ tanaqueꞌex a betic a jabix a quiꞌ tu wich u beticooꞌ a cristiano yocꞌolcaba. Tanaqueꞌex cuchi a chaꞌic u jeliqueꞌex a tucul a Dioso, tiꞌi caꞌ jeelec cuchi a cuxtaleꞌex. Caꞌ a beteꞌex ti baaloꞌo, beleꞌex a caꞌa a weelte a jabix u cꞌati a Dioso, leꞌec a quiꞌi, etel a cꞌuꞌ a quiꞌ tu wichi, etel a biquiꞌil a tojo. c 3 Pues teꞌi. Chen u men u quiꞌil a Dioso, tzꞌabi ten in meyaj. Aleebe u men u yaj xaꞌnumen Cristo, baalaꞌ in tꞌan teꞌex. Maꞌ a tucliqueꞌex ti manaleꞌex a winiquil. Tucleꞌex a bajil ti toj. Jabix ilic tu pꞌis u wich a meyaja, baaloꞌ ilic caꞌ a tucleꞌex a bajil. Caꞌ a tucleꞌex a bajil ti jaj chen tu pꞌis a boon u quiꞌil a Dios a tzꞌabi teꞌex u men queꞌeneꞌex a wool tu pach a Cristojo. d 4 Ichil a jujun tuuloꞌono, yan ti yaab pꞌeel u nuꞌcul ti büqꞌuel jabix ti cꞌüꞌ, ti woc, tulacal. Maꞌ quet u meyaj a jujun pꞌeel u nuꞌcul ti büqꞌuel. 5 Baaloꞌ ilicoꞌon etel a Cristojo. Yaaboꞌon tiqui bajil pero jun muuchꞌoꞌon ilic etel a Cristojo. Jujun tuuloꞌon pero jun muuchꞌoꞌon ilic xan. e 6 Jujumpaay ti patalil a jujun tuuloꞌon a tzꞌabi toꞌon u men a Dioso. Ac toꞌon, toꞌon a yan ti betic a patalil abeꞌe. Leꞌec a tzꞌabi tiꞌi caꞌ u yadüꞌ u tꞌan a Dioso, yan u yadic u tꞌan a Dios etel tulacal a boon u patalil a tzꞌabi tiꞌiji. Tzꞌabi tiꞌi u men queꞌen u yool pach a Dioso. f 7 Leꞌec a tzꞌabi tiꞌi u patalil u yaantooꞌ ulaacꞌa, yan u yaanticooꞌ. Leꞌec a tzꞌabi tiꞌi u patalil a caꞌansaja, yan u caꞌansaj. g 8 Leꞌec a tzꞌabi tiꞌi u patalil u chichcunte u yool ulaacꞌa, yan u chichcuntic u yool. Leꞌec a tzꞌabi tiꞌi u patalil u sijic cꞌuꞌ a cꞌabeet tiꞌi a ulaacꞌa, yan u sijic ti yaab. Leꞌec a tzꞌabi u meyaj tu yaamooꞌ a hermano caꞌ u cününtooꞌo, yan u tzꞌeec u yool tiꞌi u meyaj. Leꞌec a tzꞌabi tiꞌi caꞌ u chꞌaaꞌ u yotzilil u yaante a maca, etel u quiꞌil u yool caꞌ u yaante. h 1 



 



 



 



 



 



 



 



Leꞌec adaꞌ a cꞌuꞌ a yan u betic a hermanojo.



Pues teꞌi. Tulacaleꞌex a wool yacunteꞌex a maca. Motzinteꞌex a cꞌas a walac u betabülü. Leꞌec a cꞌuꞌ a quiꞌi, leꞌec a yaneꞌex a cꞌatiintiqui. i 9 



a 11.36 1 Co 8:6; Col 1:16; Rev 1:6 b 12.1 1 Co 6:13 c 12.2 Ef 1:18; Col 3:10; 1 Ta 4:3 d 12.3 1 Co 12:7 e 12.5 Ef 1:23 f 12.6 1 P 4:10; 1 Co 12:10 g 12.7 Ga 6:6 h 12.8 Hch 15:32; Hch 20:28 i 12.9 Am 5:15 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Yacunteꞌex a bajil ta bajileꞌex jabix cuchi chucul etꞌoqueꞌex ta bajil. Maꞌ a wadiqueꞌex a quiꞌil ta bajileꞌex. Adeꞌex u quiꞌil ulaacꞌ. 11 Tzꞌajeꞌex a wool a beteꞌex a meyaj. Maꞌ a sacantaleꞌex. Beteꞌex u meyaj a Noochtzil etel tulacaleꞌex u yool a püsücꞌal. j 12 Quiꞌaqueꞌex a wool etel a cꞌuꞌ u yadaj u tzꞌeec toꞌon a Dioso. Leꞌec ti taneꞌex a cꞌümic a yaja, maꞌ a pꞌütiqueꞌex a Dioso. Tan ti tanaqueꞌex a tꞌan etel a Dioso. k 13 Aanteꞌexooꞌ a hermano etel a cꞌuꞌ a cꞌabeet tiꞌijooꞌo. Queꞌenaqueꞌex a wool a tzꞌaaꞌeꞌex a posadojo. l 14 Quiꞌquiꞌtꞌanteꞌexooꞌ a tanooꞌ u tzꞌeec teꞌex a yaja. Cꞌaateꞌex a quiꞌ, maꞌ leꞌec a yaji. 15 Etelooꞌ a quiꞌ u yoolo, quiꞌaqueꞌex ilic a wool. Etelooꞌ a yaj u yoolo, yajaqueꞌex ilic a wool. 16 Jumbelaqueꞌex ta bajil. Maꞌ a betiqueꞌex a bajil jabix noocheꞌex a wichili. Chꞌaꞌeꞌex a bajil ich quet etelooꞌ a otzili. Maꞌ a betiqueꞌex jabix top a weeleꞌexe. 17 Maꞌ a wusqꞌuintiqueꞌex u jel a cꞌas etel cꞌasili. Caꞌax quiꞌ cuchi a tan a betiqui, wa jedeꞌec u maclantꞌanbül u tꞌan a Dios yocꞌlal abeꞌe, maꞌ a betiqueꞌex. 18 Wa yan biquiji, maꞌ a chaꞌiqueꞌex maꞌax mac caꞌ uchuc u pꞌisbaj ta weteleꞌex. Caꞌ a beteꞌex tulacal a cꞌuꞌ a yan a betiqueꞌex tiꞌi maꞌ u yantal a pꞌisbaja. 19 Hermanojeꞌex, maꞌ a beeleꞌex a wusqꞌuinteꞌex u jel a cꞌas etel cꞌasili. Pꞌüteꞌex tiꞌi Dios caꞌ u yusqꞌuinte u jel. Baalaꞌ ti tzꞌiibaꞌan: —Inen bel in quin wusqꞌuinte u jel u men ten a cuenta abeꞌe,— cu tꞌan a Noochtzili. m 20 Maꞌ a wusqꞌuintiqueꞌex u jel u men baaloꞌ ilic ti tzꞌiibaꞌan tucayeꞌ: —Wa wiꞌij mac a tzꞌiic teche, tzeente. Wa ucꞌaj, tzꞌa u yucꞌul. Tanil a betic abeꞌ tiꞌiji, bel u caꞌa ti sudactal,— cu tꞌan a tꞌan a tzꞌiibaꞌana. n 21 Maꞌ a chaꞌiqueꞌex a bajil caꞌ choꞌboqueꞌex leꞌec caꞌ emsabüqueꞌex a wooleꞌex a beteꞌex a cꞌasil u men tan u betabül teꞌex a cꞌasa. Choꞌeꞌex a cꞌasil tanil a betiqueꞌex a quiꞌili. o 10 

Yan u tzꞌocsabül a gobiernojo.



 Pues teꞌi. Tulacalooꞌ a cristianojo, yan u tzꞌocsicooꞌ u yanil a gobiernojo. Tzꞌabi u yanil a gobierno u men a Dioso. Leꞌec a nooch u wichil u meyaja, tzꞌabi tiꞌi u men Dios. p 2 Ti baaloꞌo, mac a maꞌ tan u tzꞌocsic u yanil a gobiernojo, maꞌ ilic tan u tzꞌocsic cꞌuꞌ u tzꞌaj a Dios caꞌ yanac. Leꞌec a mac maꞌ tanooꞌ u tzꞌocsic abeꞌe, bel u caꞌa tzꞌabülooꞌ ichil u sipꞌil. 3 Leꞌec a noochooꞌ u wichil u meyaja, maꞌ taꞌachooꞌ u jacꞌsicooꞌ u yool a tanooꞌ u betic a quiꞌi. Walacooꞌ u jacꞌsicooꞌ u yool a tanooꞌ u betic a cꞌasa. Wa maꞌ a cꞌateꞌex ti saaqueꞌex tiꞌi a nooch u wichil u meyaja, beteꞌex a quiꞌi. Ti baaloꞌo, quiꞌ u yool ta weteleꞌex. q 4 Leꞌec a nooch u wichil u meyaja, u yaj meyaj a Dios tiꞌi caꞌ jocꞌoc teꞌex ti quiꞌil. Cꞌuꞌ betiqui, wa caꞌ a beteꞌex a cꞌasa, yan cꞌuꞌ caꞌa caꞌ saacaqueꞌex. Yan u yanil a gobierno u tzꞌaꞌeꞌex ichil a sipꞌil. Alaꞌaji, u yaj meyaj a Dioso. Leꞌec 1 

a Dioso, tzꞌiic etel a tan u betic a cꞌasa. Walac u tzꞌeec tiꞌi a gobierno caꞌ u tzꞌaaꞌ a mac ichil u sipꞌil, 5 mentücü, yan a tzꞌocsic a gobiernojo. Ti baaloꞌo, maꞌ tzꞌiic a Dios ta weteleꞌexe. Maꞌax saaqueꞌex tiꞌijooꞌ a nooch u wichil u meyaja. r 6 Tzꞌabi u yanil a gobierno u men Dios, mentücü, yaneꞌex a boꞌtic cꞌuꞌ a tanooꞌ u yadic caꞌ a boꞌteꞌexe. U yaj meyaj a Dios alaꞌooꞌ, mentücü, tzꞌabi tiꞌijooꞌ caꞌ u betooꞌ cꞌuꞌ a tanooꞌ u betiqui. 7 Tzꞌajeꞌex tiꞌijooꞌ tulacal a cꞌuꞌ a tzajooꞌ u tzꞌabül tiꞌiji. Yaneꞌex a boꞌtic boon pꞌeel u wich a cꞌuꞌ a walac u bolbol tiꞌijooꞌo. Yaneꞌex a tzꞌocsicooꞌ u yanil caꞌax yaab u yanil caꞌax maꞌ yaab u yanil. s  



 



 



Leꞌec adaꞌ a cꞌuꞌ a yaneꞌex a betic ta bajileꞌexe.



Pues teꞌi. Maꞌ tan ti tanac u yantal a pꞌax teꞌex etel maꞌax mac. Jadiꞌ a quiꞌ a tan ti tanac u yantal teꞌexe, tanileꞌex a yacuntic a bajil ta bajileꞌexe. Leꞌec mac a yaj u yubi u yetꞌoco, laj tan u tzꞌocsic tulacal u ley a Dios t 9 a tzꞌiibaꞌan ti jabix adaꞌa: —Maꞌ a beel ti cüjtal etel caꞌax macac. Maꞌ a beel ti quimsaj. Maꞌ a beel ti xuuchꞌ. Maꞌ a beel ti tzol etel tus. Maꞌ a beel a tzꞌilej cꞌuꞌ a tiꞌi a ulaacꞌa,— cu tꞌan a tꞌan a tzꞌiibaꞌana. Taneꞌex a tzꞌocsic tulacal a ley abeꞌ tac etel boon u chucaan a ley tanileꞌex a tzꞌocsic a tꞌan adaꞌa: —Yacunte a wetꞌoc jabix ilic ti yaj a wuꞌyi a bajil ta bajil,— cu tꞌan a tꞌan a tzꞌiibaꞌana. u 10 Leꞌec ti yaj a wuꞌyeꞌex a wetꞌoco, maꞌ ta betiqueꞌex a cꞌas tiꞌiji, mentücü, leꞌec ti yaj a wuꞌyeꞌex a wetꞌoco, taneꞌex a tzꞌocsic tulacal a leye. 11 Pues teꞌi. Aleebe a weeleꞌex ti mas nützꞌaꞌan u jobeeb a yocꞌolcaba, mentücü, mas jedeꞌequeꞌex a tzꞌocsic tulacal a cꞌuꞌ in tzꞌiibtaj to. Yan a pꞌütiqueꞌex a beteꞌex cꞌuꞌ a tiꞌi a yocꞌolcaba, jabix cuchi taneꞌex a piꞌixil ichileꞌex a wüyül. Mas nützꞌaꞌan u qꞌuinil ti saꞌalbül aleebe tuwich biqꞌuin ti cajoꞌon ti tzꞌocsaja. v 12 Tan u jobol u qꞌuinil ti walac u cüxtic u sipꞌil a cristiano yocꞌolcaba, jabix cuchi tan u manül a acꞌüꞌü. Watac a jabix a qꞌuini, leꞌec caꞌ uduc a Cristojo. Yan ti pꞌütic ti betic a cꞌasil yocꞌolcaba. Chen tiꞌi a jabix a acꞌüꞌ abeꞌe. Yan ti listartic ti bajil etel toj naꞌat yocꞌol listojoꞌon ti uduc a Cristojo. w 13 Yan ti betic a toj jabix u cꞌati a Dioso. Maꞌ yan ti betic a fiesta tiꞌi caalülü, maꞌax ti beel ti caalül. Maꞌ quiꞌ a cüjtal etel a caꞌax macaca, maꞌax a maꞌsuꞌtala. Maꞌ quiꞌ ti pꞌujsic ti bajil etel tꞌan etel maꞌax mac, maꞌax xüc‐oolil. x 14 Jumbelacoꞌon etel ti Noochil a Jesucristojo. Maꞌ a chaꞌiqueꞌex a bajil a beteꞌex u cꞌasileꞌex a naꞌata. y 8 

Maꞌ a wiliqueꞌex jabix yan u sipꞌil a hermanojo.



 Pues teꞌi. Leꞌec caꞌ cꞌochoc jun tuul hermano ta weteleꞌex ti maꞌ chucul u yeel yocꞌol a Cristojo, cꞌümeꞌex ilic. Maꞌ a pꞌujsiqueꞌex a bajil ti tꞌan etel yocꞌol a caꞌax cꞌuꞌac ti tuculil a maꞌ chicaꞌan biquiꞌil u cꞌati. z 1 



r 13.5 Ec 8:2 s 13.7 Lc 20:25; Lv 19:3; 1 S 12:18; Pr 24:21; Ef 5:33; Ef 6:5 t 13.8 Mt 7:12 u 13.9 Lv 19:18; Mt 22:39; Lc 10:27; Ga 5:14 v 13.11 1 Co 15:34 w 13.12 Ef 6:13 x 13.13 Fil 4:8; Ga 5:15,21,26 Stg 3:14 y 13.14 Ga 3:27; Ga 5:16 z 14.1 1 Co 8:9 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Uchac walac a tzꞌocsic ti maꞌ sipꞌil caꞌ a jante a caꞌax cꞌuꞌaca. Leꞌec a maꞌ chich u yool a udi tojo, walac u tzꞌocsic ti sipꞌil caꞌ u jante a bücꞌü. a 3 Leꞌec a walac u jantic a caꞌax cꞌuꞌaca, maꞌ quiꞌ u motzintic a maꞌ taꞌach u jantic a bücꞌü. Baaloꞌ ilic a maꞌ taꞌach u jantic a bücꞌü, maꞌ quiꞌ caꞌ u yilaꞌ ti cꞌas a walac u jantic a caꞌax cꞌuꞌaca. Cꞌümaꞌan ilic u men Dios alaꞌaji. b 4 ¿Cꞌuꞌ a yanil caꞌ a wilaꞌ u sipꞌil u yaj meyaj ulaacꞌ? Tiꞌi ilic u tzꞌulil a cuenta abeꞌ wa tan u betic a toj wa maꞌ tan u betic a tojo. Leꞌec a Noochtzili, jedeꞌec u paatal u yaantooꞌ u yaj meyaj tiꞌi maꞌ u pꞌaatülooꞌ ti pulaꞌanooꞌ. c 5 Pues teꞌi. Yan a cristiano a walacooꞌ u tzꞌeec jabix noxiꞌ qꞌuin a jun pꞌeel a qꞌuini. Yan ulaacꞌa, quet tiꞌi tulacal a qꞌuini. Leꞌec a jujun tuulu, leꞌec jaj tiꞌi. Jetzꞌaꞌanac cuchi u yool etel a qꞌuin a jabix u cꞌatiji. d 6 Leꞌec a tan u tzꞌocsic u yanil a jun pꞌeel qꞌuin tiꞌi u cꞌajsical a Dioso, tan u cꞌajsic a Dios ti baaloꞌ. Ulaacꞌa, tan u tzꞌocsic ti laj quet tulacal a qꞌuin tiꞌi u cꞌajsical a Dioso, y tan ilic u cꞌajsic a Dios ti baaloꞌ. Leꞌec a tan u jantic tulacal u wich a janala, tan u cꞌajsic a Dios ti tan u janal u men tan u tzꞌeec a boꞌtic tiꞌi a Dioso. Leꞌec a maꞌ taꞌach u jantic tulacal u wich a janala, tan ilic u cꞌajsic a Dios ti maꞌ tan u jantic u men tan ilic u tzꞌeec a boꞌtic tiꞌi a Dioso. e 7 Maꞌ inoꞌon jaj toꞌon biqui caꞌ ti benes ti cuxtali. Maꞌax jaj toꞌon biqui caꞌ quimicoꞌon. f 8 Leꞌec ti cuxaꞌanoꞌono, cuxaꞌanoꞌon ti beteꞌ a jabix u cꞌati a Noochtzili. Leꞌec ti tan ti quimil, tan ilic ti betic a jabix u cꞌati a Noochtzili. Ti baaloꞌo, wa cuxaꞌanoꞌon wa xan tan ti quimil, tiꞌijoꞌon a Noochtzili. 9 Tiꞌijoꞌon a Cristo u men quimi tiqui wocꞌlal y caꞌ cuxlaji. Leꞌec ti caꞌ u cꞌümaj abeꞌe, pꞌaati ti u Noochil a cuxaꞌan etel a quimene. g 10 Pues teꞌi. Incheche, ¿cꞌuꞌ caꞌa tan a wadic ti cꞌas a hermanojo? Inchech xana, ¿cꞌuꞌ caꞌa motzech tiꞌi? Tulacaloꞌon bel ti caꞌa tu taan a Cristo a walac u yil sipꞌil. h 11 Baalaꞌ ti tzꞌiibaꞌan: —Jabix ilic ti jaj ti cuxaꞌanene, baaloꞌ ilic jaj ti tulacalooꞌ a cristianojo, laj belooꞌ u caꞌa ti xontal tin taan. Tulacalooꞌo, laj belooꞌ u caꞌa u yadüꞌ u quiꞌil a Dioso,— cu tꞌan a Noochtzili. i 12 Tulacal a jujun tuuloꞌono, bel ti caꞌa ti tzoloꞌ tiꞌi Dios a cꞌuꞌ ti betaja. j 2 



 



 



 



 



 



 



 



 



 



 



Maꞌ a choꞌiqueꞌex a hermanojo.



Pues teꞌi. Maꞌ quiꞌ caꞌ ti wilaꞌ ti sipꞌil a jujun tuuloꞌon tiqui bajil u men bel u cu yilaꞌ a sipꞌil a Dioso. Jadiꞌ yan ti tzꞌeec ti wool ti maꞌ ti choꞌicooꞌ a hermanojo, maꞌax ti tzꞌeec tiꞌi caꞌ u cüxtooꞌ u sipꞌil etel cꞌuꞌ a tan ti betiqui. k 14 Baalaꞌ u yeꞌaj ten a Noochtzil a Jesusu, mentücü, in weel. Maꞌax cꞌuꞌ ti janalil a sipꞌili, chen tu junal ti baaloꞌ. Jadiꞌ sipꞌil tiꞌi mac a tan u tuclic ti sipꞌil abeꞌe. l 15 Wa cuchi tan u choꞌbol jun tuul a hermano etel a cꞌuꞌ a tan a jantic incheche, 13 

maꞌ tan a caꞌ yacuntic a hermano ti baaloꞌ. Quimi a Cristo yocꞌlal ilic a hermano abeꞌe. Maꞌ a choꞌic ulaacꞌ a hermano etel cꞌuꞌ a tan a jantic incheche, leꞌec a tan u tuclic ti maꞌ quiꞌ u jantabülü. 16 Caꞌax quiꞌ tech incheche, maꞌ a pꞌujsicooꞌ ulaacꞌ a hermano etel cꞌuꞌ a walac a betiqui. m 17 Leꞌec biquiꞌil u cꞌati a Dios caꞌ ti tzꞌaaꞌ ti woolo, u cꞌati caꞌ ti tzꞌaaꞌ ti wool tu pach a naꞌat a toj etel a jetzꞌaꞌan‐oolil etel a quiꞌ‐oolal a walac u tzꞌeec u Püsücꞌal a Dioso, maꞌ leꞌec biquiꞌil a janal wa a ucꞌulu. n 18 Leꞌec a tan u betic u meyaj a Cristo ti baaloꞌo, quiꞌ u yool a Dios etel. Quiꞌ ilicooꞌ u yool a cristiano etel. o 19 Leꞌec a cꞌuꞌ a walac u jetzꞌcuntic u yool a maca, leꞌec a yan ti betiqui. Yan ti chichcuntic ti wool tiqui bajil. p 20 Jaj ti maꞌ sipꞌil u jantabül tulacal a janala. Cꞌuꞌ betiqui, maꞌ quiꞌ caꞌ a chooꞌ a hermano etel a cꞌuꞌ a walac a jantiqui. Maꞌ a wetꞌic u meyaj a Dios ichil u püsücꞌal alaꞌi chen yocꞌol cꞌuꞌ ti janalil a tan a jantic incheche. q 21 Wa tan u choꞌbol a hermano u men taneꞌex a jantic a bücꞌü, mas quiꞌ maꞌ a jantiqueꞌex a bücꞌü. Wa tan u choꞌbol a hermano u men taneꞌex a wuqꞌuic a vinojo, mas quiꞌ maꞌ a wuqꞌuiqueꞌex a vinojo. Baaloꞌ ilic etel tulacal a cꞌuꞌ a walaqueꞌex a betiqui. Wa tan u choꞌbol a hermano u men abeꞌe, mas quiꞌ maꞌ a betiqueꞌex. 22 Leꞌec a cꞌuꞌ a tan a tzꞌocsic ti maꞌ sipꞌil caꞌ a janteje, ta junal caꞌ a tzꞌoques tu taan a Dioso. Quiꞌ u yool a mac a maꞌ caꞌ pꞌeel u yool u tucul ti tan u jantic cꞌuꞌ a tan u tzꞌocsic ti maꞌ sipꞌil caꞌ u janteje. 23 Cꞌuꞌ betiqui, wa caꞌ pꞌeel u yool u tucul yocꞌol wa sipꞌil wa maꞌ sipꞌil caꞌ u jante jun pꞌeel u wich a janala, bel u cu cüxte u sipꞌil caꞌ u jante abeꞌe. Tan u tzꞌocsic ti uchac sipꞌil y tan ilic u betic, mentücü, sipꞌil tiꞌi. Baaloꞌ ilic etel caꞌax cꞌuꞌac. Wa caꞌ pꞌeel u yool u tucul yocꞌol wa sipꞌil wa maꞌ sipꞌil u betabül a cꞌuꞌaca, tiꞌi alaꞌaji, sipꞌil caꞌ u beteꞌ. r  



 



 



 



 



 



 



 



15



Quiꞌcunte u yool a wetꞌoc, maꞌ chen a bajil.



 Pues teꞌi. Leꞌec boon tuuloꞌon a chich ti woolo, yan ti waanticooꞌ a maꞌ chichooꞌ u yoolo. Maꞌ quiꞌ ti chen ti bajil a caꞌ ti tucleje. s 2 Yan ti waanticooꞌ ti hermano tiꞌi caꞌ yanac a quiꞌ tiꞌi y tiꞌi caꞌ chichac ilic u yool. t 3 Baaloꞌ ilic a Cristojo, udi waꞌyeꞌ maꞌ tiꞌi caꞌ u quiꞌcuntical u yool chen tu junali. Uchi ilic tiꞌi jabix ti tzꞌiibaꞌan: —Leꞌec a pꞌaꞌas a tanooꞌ u yadic ta wocꞌolo, u tzꞌajooꞌ tin wocꞌol,— cu tꞌan tiꞌi a Dioso. Baaloꞌ ti tzꞌiibaꞌan. u 4 Leꞌec a cꞌuꞌ a tzꞌiibaꞌan ichil u juꞌum a Dios uchiji, ac tzꞌiibaꞌan tiꞌi caꞌ ti weelte tiꞌi maꞌ u siqꞌuil ti wool. Ac tzꞌiibaꞌan ilic tiꞌi caꞌ yanac u jetzꞌaꞌanil ti wool. Ti baaloꞌo, ti weel ti bel ti caꞌa ti cꞌümüꞌ a quiꞌ etel a Dioso. v 5 Leꞌec a Dioso, walac u tzꞌeec tiꞌi a mac ti maꞌ u siqꞌuil u yool etel a tojo. Walac ilic u tzꞌeec u jetzꞌaꞌanil u yool. In cꞌati cuchi caꞌ u tzꞌaaꞌ teꞌex ti quiꞌeꞌex ta bajil jabix ilic u cꞌati a Jesucristojo. w 6 Ti baaloꞌo, jumbeleꞌex ilic ta bajil ti taneꞌex a wadic u quiꞌil a Dioso, leꞌec u Tat ti Noochil a Jesucristojo. 1 

Pues teꞌi. Cꞌümeꞌex caꞌ ococ ta yaameꞌex a caꞌax macac ti hermanojil jabix ilic caꞌ u cꞌümajeꞌex a Cristo u men hermano ta wichi. Baaloꞌ ti bel u caꞌa aalbül u quiꞌil a Dioso. x 8 Tan in wadic teꞌex. Leꞌec a Cristojo, udi yocꞌolcab tiꞌi caꞌ u yaantooꞌ aj Israele. Baaloꞌ caꞌ u jajcuntaj boon tꞌan u tzꞌaj a Dios tiꞌijooꞌ u uchben mamaaꞌooꞌ aj Israele. y 9 Udi ilic tiꞌi u yaantooꞌ aj Israel tiꞌi caꞌ aalbüc u quiꞌil a Dios u menooꞌ a maꞌ Israel u men tanooꞌ u chꞌaꞌbül u yotzilil. Baaloꞌ ilic ti tzꞌiibaꞌan: —Bel in quin wadüꞌ a quiꞌil tiꞌijooꞌ a maꞌ Israele. Bel in quin cꞌayinte a quiꞌil,— cu tꞌan tiꞌi a Dioso. z 10 Tzꞌiibaꞌan ilic ti baalaꞌ: —Quiꞌaqueꞌex a wool a maꞌ Israeleꞌex a wetꞌoqueꞌexooꞌ aj Israel leꞌec a caj a yeetaꞌan u men Dios.— a 11 Tzꞌiibaꞌan ilic ti baalaꞌ: —Tulacaleꞌex a maꞌ Israeleꞌexe, adeꞌex u quiꞌil a Noochtzili. Tulacaleꞌex yaneꞌex a wadic u quiꞌil a Noochtzili.— b 12 Baalaꞌ u tzꞌiibtaj aj Isaiasa: —Yantal u caꞌa jun tuul tu yaamooꞌ u mam aj Isai c. Yantal u caꞌa tiꞌi caꞌ u tücaaꞌtooꞌ a maꞌ Israele. Queꞌenooꞌ u yool a maꞌ Israel tu pach tiꞌi caꞌ tzꞌabücooꞌ a quiꞌ tiꞌijooꞌo.— Baaloꞌ ti tzꞌiibaꞌan yocꞌol a Jesusu. d 13 Leꞌec a Dioso, walac u tzꞌeec tiꞌi a mac caꞌ u yeelte ti yan a quiꞌil tiꞌi ti caꞌana. In cꞌati alaꞌi caꞌ u tzꞌaaꞌ teꞌex ti quiꞌeꞌex a wool, y jetzꞌaꞌaneꞌex a wool tu jajil, tanileꞌex a tzꞌocsic alaꞌaji. Wa caꞌ u tzꞌaaꞌ teꞌex abeꞌe, bel ilic u cu tzꞌaaꞌ u mucꞌ u Püsücꞌal a queꞌeneꞌex ichil a püsücꞌala, caꞌ u mas chiclac a wooleꞌex a paacꞌte cꞌuꞌ a bel u caꞌa tzꞌabül teꞌex ti caꞌana. 14 Pues teꞌi. Hermanojeꞌex, in weel ti walaqueꞌex a betic a quiꞌil ti yaab. Yaab a weeleꞌex. U paataleꞌex a caꞌansiqueꞌex a bajil. e 15 Yan cꞌuꞌ in tzꞌiibtaj teꞌex ti chich in tzeꞌec. Ac a weeleꞌex tun cꞌuꞌ in wadaja. Chen tan in caꞌ cꞌajsic teꞌex u men in meyaj a tzꞌabi ten u men a Dioso. f 16 U tzꞌaj ten caꞌ in beteꞌ u meyaj a Jesucristo ta yaameꞌex a maꞌ Israeleꞌexe. Walac in wadic u pectzil a Dios tiꞌijooꞌ jabix inen u yaj mansaj tꞌan alaꞌooꞌ tiꞌi a Dioso. In men inene, walacooꞌ u cꞌümbül. Pꞌaatooꞌ tiꞌi Dios u men u Püsücꞌal a Dioso. g 17 Quiꞌ in wool etel u meyaj a Dios a tan in betiqui, u men tan u yaantiquen a Jesucristojo. h 18 Maꞌ tin tzicbaltic a caꞌax cꞌuꞌac ti meyajili. Jadiꞌ etel a meyaj leꞌec ti walac u yaantiquen a Cristojo, jadiꞌ a walac in tzicbaltiqui. Leꞌec a meyaj abeꞌe, leꞌec u cꞌümbül u tꞌan a Dios u menooꞌ a maꞌ Israele, yocꞌol a cꞌuꞌ a walac in wadic y in betiqui. i 19 Walacooꞌ u cꞌümic u men a milagro a walacooꞌ u yiliqui, u men walac u saꞌtesabülooꞌ u yool. Walacooꞌ u cꞌümic u men u mucꞌ u Püsücꞌal a Dioso. In laj adaj u pectzil a Cristo ich caj Jerusalen y tac tu cuenta Ilirico. j 20 Queꞌen in wool in wadüꞌ u pectzil a Cristo tuba maꞌax jun sut aalbüc y leꞌec, a tan in betiqui. Maꞌ in cꞌati caꞌ manül tuba ac 7 

aalbi tun u pectzil u men ulaacꞌ. k 21 Baalaꞌ ti tzꞌiibaꞌan: —Belooꞌ u cu yubi tuba maꞌax jun sut aalbüc tiꞌijooꞌ u pectzil a Cristojo. Belooꞌ u caꞌa u chꞌaaꞌ u tojil mac a maꞌax jun sut u yubooꞌ u pectzil,— cu tꞌan a tꞌan a tzꞌiibaꞌana. l  



Tan u tuclic u beel ich caj Roma aj Pablojo.



Pues teꞌi. Maneen tuba maꞌax jun sut u yubajooꞌ u pectzil a Cristojo, mentücü, maꞌ yanaji u qꞌuinil in cꞌochol ta weteleꞌex. m 23 Cꞌuꞌ betiqui, jobi in meyaj waꞌyeꞌ aleebe. Uchi caaquen in tucle a sut ta weteleꞌexe. n 24 In cꞌati cuchi manül ti sut ta weteleꞌex leꞌec ti tan in beel tu cuenta España o. Leꞌec ti culaquen ta yaameꞌex tzꞌetzꞌeecac, in cꞌati cuchi caꞌ a quiꞌquiꞌtꞌanteeneꞌex ti xiquen. p 25 Cꞌuꞌ betic aleebe, bel in caꞌa ich caj Jerusalen. Tan in bensic a sij‐ool tiꞌi u yaantabeebooꞌ boon tuul a hermano a queꞌenooꞌ teꞌi ich caj Jerusalen. q 26 Leꞌecooꞌ a hermano cuenta Macedonia cuenta Acayaja, jocꞌaꞌanooꞌ tu yool caꞌ u tzꞌajooꞌ u yaantabeeb a otzil tu yaamooꞌ a hermano ich caj Jerusalen. r 27 Quiꞌooꞌ tu wich caꞌ u tzꞌajooꞌ abeꞌe. Leꞌec u pectzil a Cristojo, teꞌ caji ich caj Jerusalen. Leꞌecooꞌ a maꞌ Israele, u cꞌümajooꞌ a pectzil abeꞌe. Pꞌaati tiꞌijooꞌ jabix cuchi yanooꞌ u pꞌax tiꞌijooꞌ a queꞌenooꞌ ich caj Jerusalen, mentücü, yanooꞌ ilic u yanat etel a cꞌuꞌ a yanooꞌ tiꞌiji. s 28 Leꞌec caꞌ in cꞌubuꞌ u yaantabeebooꞌo, jobi in meyaj teꞌi. Pachili, bel in caꞌa cuenta España t. Leꞌec ti tan in beel tu cuenta Españaja u, manül in caꞌa ta weteleꞌex. v 29 Inene, in weel. Leꞌec a sut a bel in quin beteꞌ ta weteleꞌexe, bel u caꞌa quiꞌquiꞌtꞌanbül tu jajil u men a Cristojo. w 30 Pues teꞌi. Hermanojeꞌex, tiꞌijeꞌex ti Noochil a Jesucristojo. Yaj a wuꞌyeꞌexooꞌ a hermano u men u Püsücꞌal a Dioso. Tan in wadic teꞌex. Jumbelaqueꞌex ti naꞌat caꞌ ti cꞌajseꞌex a Dios tin wocꞌol x 31 tiꞌi maꞌ in cꞌubbul tiꞌijooꞌ a maꞌ taꞌachooꞌ u tzꞌocsaj ich cuenta Israel. Cꞌajseꞌex ilic a Dios tin wocꞌol tiꞌi caꞌ u cꞌümooꞌ tu quiꞌil u yaantabeeb a hermano ich caj Jerusalen a tan in bensiqui. y 32 Wa caꞌ u cꞌümooꞌ abeꞌe, y quiꞌ tu wich a Dios caꞌ xiquen ta weteleꞌexe, quiꞌ in wool caꞌ cꞌochoquen ta weteleꞌex. Teꞌi jetzꞌaꞌanac in wool ti tan ti sut. z 33 Leꞌec a Dioso, walac u tzꞌeec a jetzꞌaꞌan‐oolili. In cꞌati cuchi caꞌ u cününteꞌex. Toj ti baaloꞌ. 22 



 



 



 



 



 



 



 



 



 



 



 



Aj Pablojo, tan u diostacꞌunticooꞌ a jujun tuul a hermano ich caj Roma.



16



 Pues teꞌi. Jun tuul ti hermana, ix Febe u cꞌabaꞌ. Cꞌümeꞌex alaꞌaji. Nooch u wichil u meyaj tu yaamooꞌ a hermano ich caj Cencrea. a 2 Jabix ilic ti quiꞌ u cꞌümbül a hermanojo, cꞌümeꞌex alaꞌaji, u men queꞌen 1 

u yool tu pach a Noochtzili. Aanteꞌex alaꞌi ichil u meyaj etel cꞌuꞌ a cꞌabeet tiꞌiji. Alaꞌaji, u yaantajooꞌ a yaaba. U yaantajen ilic inene. b 3 Pues teꞌi. Diostacꞌunteꞌex ten ix Priscila etel aj Aquilaja. In wetꞌocooꞌ alaꞌooꞌ ti tan ti betic u meyaj a Jesucristojo. c 4 Chemaꞌ quimooꞌ tanilooꞌ u saꞌaltiquen. Walac in wadic a boꞌtic tiꞌijooꞌo. Tulacal a jujun muuchꞌ a hermano a queꞌenooꞌ tubajac tac tu yaamooꞌ a maꞌ Israele, walacooꞌ ilic u yadic a boꞌtic tiꞌijooꞌo. 5 Diostacꞌunteꞌexooꞌ a hermano a walacooꞌ u muchꞌtal ichil u yotoch ix Priscila etel aj Aquilaja. Diostacꞌunteꞌex aj Epeneto. Yaj in wuꞌyi alaꞌaji. Leꞌec a payeꞌ hermano u cꞌüm‐ooltaj a Cristo cuenta Acaya. d 6 Diostacꞌunteꞌex ix Mariaja. Uchi u meyaj tulacal u yool ta yaameꞌex. e 7 Diostacꞌunteꞌexooꞌ in wetcaal aj Andronico etel aj Juniasa. Quet ti culajoꞌon ti presojil biqꞌuin adoꞌo. Eeltzilooꞌ ti top maꞌloꞌ winicooꞌ u menooꞌ u chucaan u yaj xaꞌnum a Cristojo, leꞌec a doce tuuloꞌon tiqui bajil. Ac tiꞌijooꞌ Cristo alaꞌooꞌ ti maꞌax to in cꞌümüꞌ inene. f 8 Diostacꞌunteꞌex aj Ampliasa. Yaj in wuꞌyi alaꞌaji, u men queꞌen u yool tu pach a Noochtzili. 9 Diostacꞌunteꞌex aj Urbanojo. Alaꞌaji, in wetmeyaj ichil u meyaj a Cristojo. Diostacꞌunteꞌex aj Estaquisi. Yaj in wuꞌyi alaꞌaji. 10 Diostacꞌunteꞌex aj Apelese. Chicaꞌan ti tiꞌi Cristo alaꞌaji, u men tzꞌabi tiꞌi a yaj yocꞌlal a Cristojo, y u mucꞌyajtaj. Diostacꞌunteꞌexooꞌ u yetꞌocooꞌ aj Aristobulojo. 11 Diostacꞌunteꞌex in wetcaal aj Herodiono. Diostacꞌunteꞌexooꞌ u yetꞌocooꞌ aj Narcisojo, leꞌec boon tuul a queꞌenooꞌ u yool tu pach a Noochtzili. 12 Diostacꞌunteꞌexooꞌ ix Trifena etel ix Trifosaja. Walacooꞌ u betic u meyaj a Noochtzili. Diostacꞌunteꞌex ix Persida. Yajtzil alaꞌi u menooꞌ a hermanojo. Yaab u meyaj a Noochtzil u betaj alaꞌaji. 13 Diostacꞌunteꞌex aj Rufojo. Top queꞌen u yool tu pach a Noochtzili. Diostacꞌunteꞌex ilic u naꞌ. Alaꞌaji, jabix cuchi in naꞌ inene. g 14 Diostacꞌunteꞌexooꞌ aj Asincrito, aj Flegonte, aj Hermas, aj Patrobas, aj Hermes, y tulacalooꞌ a hermano a queꞌenooꞌ etelooꞌ alaꞌooꞌ. 15 Diostacꞌunteꞌexooꞌ ilic aj Filologo y ix Juliaja, aj Nereo etel u yix chꞌupul itzꞌin. Diostacꞌunteꞌexooꞌ aj Olimpas y tulacalooꞌ u chucaan a boon tuul a queꞌenooꞌ etel. 16 Diosteꞌex a bajil ta bajil tu quiꞌil. Tanooꞌ u diostacꞌuntiqueꞌex tulacalooꞌ a jujun muuchꞌ a tiꞌijooꞌ Cristojo. h 17 Pues teꞌi. Hermanojeꞌex, caꞌansabeꞌex yocꞌol a jajil tꞌana. Tan in wadic teꞌex. Tzꞌajeꞌex ta wool mac a tan u cuxquintic a jumpaay tꞌan tuwich a cꞌuꞌ a cünajeꞌexe. Alaꞌooꞌo, tanooꞌ u cꞌascunticooꞌ u naꞌat a hermanojo. Maꞌ a wetꞌoctiqueꞌexooꞌ. Xoyteꞌexooꞌ u benil alaꞌooꞌo. i 18 Leꞌecooꞌ a cristiano a jabix alaꞌooꞌo, jadiꞌ tanooꞌ u betic a jabix u cꞌatooꞌ alaꞌooꞌo. Maꞌ tanooꞌ u betic u meyaj ti Noochil a Cristoji. Top quiꞌooꞌ u tꞌan ti walacooꞌ u choꞌic a cuꞌunooꞌ  

u püsücꞌala. j 19 Caꞌax tubajac u yeelooꞌ a cristiano ti walaqueꞌex a tzꞌocsic a Noochtzili. Quiꞌ in wool a meneꞌex ti baaloꞌ. In cꞌati cuchi ti top seebaqueꞌex a wool a beteꞌex a quiꞌi. Maꞌ cuchi seebeꞌex a wool a beteꞌex a cꞌasi. k 20 Leꞌec ti seebeꞌex a wool a beteꞌex a quiꞌi, bel u caꞌa tzꞌabül teꞌex u men a Dios caꞌ a choꞌeꞌex a quisin jabix cuchi tzꞌabi yalameꞌex a woc. Leꞌec a Dioso, walac u tzꞌeec a jetzꞌaꞌan‐oolili. In cꞌati cuchi ti Noochil a Jesucristo caꞌ u yaanteꞌex. l 21 Pues teꞌi. Leꞌec in wetmeyaj aj Timoteojo, tan u diostacꞌuntiqueꞌex. Tan ilic u diostacꞌuntiqueꞌex in wetcaalooꞌ aj Lucio, aj Jason, aj Sosipater. m 22 Aj Terciojo, tan to u laj tzꞌiibtic ten in carta adaꞌa. Tan u diostacꞌuntiqueꞌex u men tiꞌi ilic a Noochtzil jabix ilic incheꞌexe. 23 Pues teꞌi. Tan ilic u diostacꞌuntiqueꞌex aj Gayojo. Queꞌenen ti posado ichil u yotoch. Walac ilic u muchꞌtalooꞌ a hermano ti cꞌajes Dios ichil u yotoch. Tan ilic u diostacꞌuntiqueꞌex aj Erasto leꞌec aj cünün taqꞌuin tiꞌi a caja. Tan u diostacꞌuntiqueꞌex ti hermano Cuarto. n 24 In cꞌati cuchi ti Noochil a Jesucristo caꞌ u yaanteꞌex tulacaleꞌex. Toj abeꞌe. o  



 



 



 



 



 



U yadaj u quiꞌil a Dios aj Pablojo.



Pues teꞌi. Leꞌec a Dioso, jedeꞌec u paatal u chichcuntiqueꞌex a wool jabix ilic a walac in wadiqui. Baaloꞌ ilic ti yan ichil u pectzil a Jesucristojo. Leꞌec u pectzil a Cristojo, leꞌec a cꞌuꞌ u cꞌati u beteꞌ a Dioso. Maꞌ tzꞌabi caꞌ u yeeltooꞌ a cristiano uchi. p 26 Cꞌuꞌ betic aleebe, u tzꞌaj caꞌ eeltabüc a pectzil abeꞌe. Tzꞌiibaꞌan a pectzil abeꞌ u menooꞌ a cristiano u yadajooꞌ u tꞌan a Dios uchi. Aleebe tan u yeeltabül caꞌax tubajac yocꞌolcab u men baaloꞌ u yadaj a Dioso. U yadaj caꞌ eeltabüc tiꞌi caꞌ tzꞌocsabüc alaꞌaji. Maꞌ yan qꞌuin u jobol a Dioso. q 27 In cꞌati cuchi ti tan ti tanac u yaalbül u quiꞌil a Dios u men cꞌuꞌ u betaj toꞌon a Jesucristojo. Jadiꞌ Dios u yeel tulacal. Waꞌyeꞌ jobi in tꞌan. r 25 

Leꞌec Adaꞌ a Payeꞌ Carta u Tzꞌiibtaj aj Pablo Tiꞌijooꞌ a Hermano ich Caj Corinto.



1



Tan u tzꞌiib aj Pablo tiꞌijooꞌ a hermano ich caj Corinto.



 Inen aj Pablojo. Inen jun tuul u yaj xaꞌnum a Jesucristojo. Püybeen u men Dios tiꞌi caꞌ ocoquen ichil a meyaj adaꞌa, u men baaloꞌ u cꞌati. Inen in wetꞌoc a hermano Sostenese, tan ti tzꞌiibtic a carta adaꞌ a 2 teꞌex a jun muuchꞌeꞌex a hermano ich caj Corinto a tiꞌijeꞌex a Dioso. Tiꞌijeꞌex Dios incheꞌexe, u men cꞌuꞌ u betaj toꞌon a Jesucristojo. Püybeꞌex caꞌ pꞌaatüqueꞌex tiꞌi a Dioso. Baaloꞌ ilic tulacal boon a cristiano caꞌax tubajac a walacooꞌ u cꞌajsic ti Noochil a Jesucristojo. Maꞌ jadiꞌ u Noochileꞌex a hermano ich caj Corintoji. Ti Noochil ilic inoꞌon xan. b 3 Hermanojeꞌex ich caj Corinto, in cꞌati a Dios ti Tat etel a Noochtzil a Jesucristo caꞌ u yaanteꞌex. In cꞌati ilic caꞌ u tzꞌaaꞌ teꞌex u jetzꞌaꞌanileꞌex a wool. 1 



 



 



Leꞌec adaꞌ a quiꞌ a walac u tzꞌeec toꞌon a Cristojo.



Pues teꞌi. Maꞌ taꞌach in pꞌütic in tzꞌeec a boꞌtic tiꞌi Dios ta wocꞌoleꞌex u men a quiꞌ u tzꞌaj teꞌex chen u men tiꞌijeꞌex a Jesucristojo. 5 Walac in tzꞌeec a boꞌtic tiꞌi u men u tzꞌaj teꞌex ti yaab u patalil tiꞌi a wadicaleꞌex tulacal u pectzil y tiꞌi a chꞌaꞌicaleꞌex tulacal u tojil. c 6 U tzꞌaj teꞌex abeꞌe, chen u men chiclaji teꞌex ti jaj u pectzil a Cristo a aalbi teꞌexe. d 7 Tzꞌabi teꞌex ti chucul a patalileꞌex etel cꞌuꞌ a tiꞌi a Dios tanileꞌex a paacꞌtic u caꞌ udel ti Noochil a Jesucristojo. e 8 Leꞌec a Dioso, tan ilic u yaanticoꞌon tac tu jobeeb. Ti baaloꞌo, maꞌ yan ti sipꞌil tu qꞌuinil u tzꞌeec a sipꞌil ti Noochil a Jesucristojo. f 9 Leꞌec ilic a Dioso, u püyajoꞌon tiꞌi caꞌ ti wetꞌocte u Mejen, leꞌec ti Noochil a Jesucristojo. Maꞌ tu jocꞌol u tꞌan ti tusil. g 4 

1 Corintios 1



U jüpajooꞌ u bajil ti jujun muuchꞌ a hermano ich caj Corinto.



Pues teꞌi. Hermanojeꞌex, tan in wadic teꞌex bete cuenta ti Noochil a Jesucristo tan u yadic teꞌex. Jumbelaqueꞌex a tꞌan ta bajileꞌex. Maꞌ cuchi a jüpajeꞌex a bajil ti jujun muuchꞌeꞌex. Jumbeleꞌex cuchi a tucul a beteꞌex cꞌuꞌ a cꞌateꞌexe. h 11 Hermanojeꞌex, aalbi ten u menooꞌ u yetꞌoc ix Cloe ti walaqueꞌex a pꞌujsiqueꞌex a bajil etel tꞌan. 12 Caꞌax laj hermanojeꞌex, baalaꞌeꞌex a tꞌan: —Inene, walac in tzꞌocsic u tꞌan aj Pablojo,— cu tꞌan a jujun tuul ta yaameꞌexe. —Inene, walac in tzꞌocsic u tꞌan aj Apoloso,— cu tꞌan ulaacꞌ a jujun tuul ta yaameꞌexe. —Inene, walac in tzꞌocsic u tꞌan aj Pedrojo,— cu tꞌan ulaacꞌ a jujun tuul ta yaameꞌexe. —Inene, jadiꞌ u tꞌan a Cristo a walac in tzꞌocsiqui,— cu tꞌan ulaacꞌ a jujun tuul ta yaameꞌexe. i 13 ¿Xetaꞌan wa tu bajil a Cristojo? ¿Quimsabi wa aj Pablo tuwich cruz ta wocꞌlaleꞌexe? ¿Tzꞌabeꞌex wa ti ocjaꞌ tu cꞌabaꞌ aj Pablo? j 14 Walac in tzꞌeec a boꞌtic tiꞌi a Dios u men maꞌ in tzꞌajeꞌex ti ocjaꞌ. Jadiꞌ aj Crispo etel aj Gayo in tzꞌaj ti ocjaꞌ. k 15 Ti baaloꞌo, maꞌax mac u paatal u yadic ti tzꞌabeꞌex ti ocjaꞌ tin cꞌabaꞌ inene. 16 In tzꞌaj ilic xan ti ocjaꞌ aj Estefanas etelooꞌ u familia. Maꞌ cꞌüjaꞌan ten wa in tzꞌaj ti ocjaꞌ ulaacꞌ. l 17 Leꞌec a Cristojo, maꞌ u tücaaꞌtajen in tzꞌaaꞌ a ocjaꞌi. U tücaaꞌtajen in wadüꞌ u pectzil ti chicaꞌan in tꞌan, maꞌ jabix mac a top patal ti chꞌoctꞌan. Wa cuchi chen etel in patalil tan in wadic u pectzil a Cristo ti quimi tuwich cruz tiqui wocꞌlala, maꞌ tu tzꞌeec u mucꞌ a Dios ichil a pectzil a tan in wadiqui. m 10 



 



 



 



 



 



 



 



Etel Cristo queꞌen u patalil a Dioso.



Pues teꞌi. Leꞌec u pectzil a Dios ti quimi a Cristo tuwich cruz tiqui wocꞌlala, jabix baxültꞌan tiꞌijooꞌ a pulaꞌana. Cꞌuꞌ betiqui, boon tuuloꞌon a tan ti saꞌalbülü, teꞌi queꞌen u mucꞌ a Dios ichil u pectzil. n 19 Bel in quin tzꞌiibte teꞌex cꞌuꞌ a tzꞌiibaꞌan ichil u juꞌum a Dios yocꞌol cꞌuꞌ a tan u betic aleebe tiꞌijooꞌ a maꞌ tanooꞌ u cꞌümic u tꞌan: —Bel in quin jobesooꞌ u patalil a top yaab u yeelooꞌ yocꞌolcaba. Bel in quin beteꞌ ti maꞌax cꞌuꞌ aj beel u tucul a top patal ti tucul yocꞌolcaba,— cu tꞌan a tꞌan a tzꞌiibaꞌana. o 20 ¿Uxtun a top yaab u yeele, a top walac u tzꞌiibi, a top patal ti tꞌana? Jadiꞌ tiꞌi a yocꞌolcab a cꞌuꞌ u yeelooꞌo. Leꞌec a Dioso, u tzꞌaj caꞌ jocꞌoc ti maꞌax cꞌuꞌ aj beel a tucul abeꞌ a chen tiꞌi a yocꞌolcaba. p 21 Leꞌec a Dioso, u laj eel tulacal. U tzꞌaj tiꞌijooꞌ a cristiano ti chen etel u seebil u yool a tiꞌi a yocꞌolcaba, ichil abeꞌe, maꞌ patalooꞌ u cünüꞌ biquiꞌil u cꞌati a Dioso. Maꞌ queꞌen teꞌi. Quiꞌ tu wich a Dios caꞌ u saꞌaltooꞌ boon tuul a tanooꞌ u tzꞌocsic u pectzil a tan ti wadiqui, caꞌax baxültꞌan tu yubicooꞌ ulaacꞌ. q 22 Leꞌecooꞌ in wetcaal aj Israele, chen u cꞌatooꞌ u yilaꞌ a milagro tiꞌi caꞌ 18 



 



 



 



 



h 1.10 1 Co 11:18 i 1.12 1 Co 3:4; Hch 18:24; Jn 1:42 j 1.13 2 Co 11:4; Ef 4:5 k 1.14 Hch 18:8; Ro 16:23 l 1.16 1 Co 16:15 m 1.17 Hch 26:17 n 1.18 2 Co 2:15; Hch 17:18; Ro 1:16 o 1.19 Is 29:14 p 1.20 Is 33:18; Job 12:17; Is 44:25; Ro 1:22 q 1.21 Lc 10:21 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



1 Corintios 1, 2  392



u tzꞌoquesooꞌ ti tꞌan. Leꞌecooꞌ aj Griegojo r, chen u cꞌatooꞌ u yeelte biqui yanil tulacal. s 23 Cꞌuꞌ betic inoꞌono, maꞌ tan ti betic ti baaloꞌ. Chen tan ti wadic ti quimi a Cristo tuwich cruz tiqui wocꞌlal. Chen walacooꞌ u tzꞌiictal aj Israel etel u pectzil abeꞌe. Tiꞌijooꞌ a maꞌ Israele, chen baxültꞌan tu yubicooꞌo. t 24 Cꞌuꞌ betiqui, yan tu yaamooꞌo, püybooꞌ u men Dios tiꞌi caꞌ saꞌalbücooꞌ. Caꞌax aj Israelooꞌ caꞌax maꞌ aj Israelooꞌ, chicaꞌan tiꞌijooꞌ ti etel Cristo queꞌen u patalil a Dioso. Teꞌi chicaꞌan ti leꞌec a Dioso, u laj eel tulacal. u 25 Tu yubicooꞌ u pectzil a Dios a cristianojo, walacooꞌ u tuclic jabix maꞌax cꞌuꞌ u yeel a Dioso. Cꞌuꞌ betiqui, mas yaab u yeel a Dios tuwich tulacalooꞌ a cristianojo. U men quimi a Jesus tuwich cruz, walacooꞌ u tuclic jabix maꞌ top yaab u mucꞌ a Dioso. Cꞌuꞌ betiqui, mas yaab u mucꞌ a Dios tuwich tulacalooꞌ a cristianojo. v 26 Pues teꞌi. Hermanojeꞌex, püybeꞌex u men a Dioso. Tucleꞌex biqui yanileꞌex a jujun tuul ta yaameꞌexe. Maꞌ ocooꞌ ta yaameꞌex ti yaab a top yaab u yeel yocꞌol a yocꞌolcaba. Maꞌax ocooꞌ ta yaameꞌex ti yaab a top yanooꞌ u mucꞌ ti tücaaꞌ yocꞌolcab maꞌax leꞌec a ayicꞌala. w 27 Walacooꞌ u tuclic a cristiano ti chen baxül biqui tu saꞌalbül a maca. Cꞌuꞌ betiqui, baaloꞌ a yeetaꞌan u men Dios tiꞌi caꞌ sudacacooꞌ a top yaab u yeel tiꞌi a yocꞌolcaba. Walacooꞌ u tuclic a cristiano ti maꞌ yan u mucꞌ biqui tu saꞌalbül a maca. Cꞌuꞌ betiqui, baaloꞌ a yeetaꞌan u men Dios tiꞌi caꞌ sudacacooꞌ a top yaab u mucꞌu. x 28 Maꞌax cꞌuꞌ aj beel biqui tu saꞌalbül a mac tu tuclicooꞌ a cristianojo. Ac yeetaꞌan abeꞌ u men Dios tiꞌi caꞌ jocꞌoc ti maꞌax cꞌuꞌ aj beel cꞌuꞌ a walacooꞌ u tuclic a cristiano ti top cꞌabeet. y 29 U men u betaj ti baaloꞌ a Dioso, maꞌ yan biqui u yadic u patalil u bajil maꞌax mac tu taan a Dioso. 30 Leꞌec a Dioso, u tzꞌaj toꞌon a cuxtal jumpul chen u men cꞌuꞌ u betaj toꞌon a Jesucristojo. Leꞌec a Dioso, u tzꞌaj ilic toꞌon ti yaab ti weel y toj ti naꞌat chen u men a Cristojo. U tzꞌaj ilic toꞌon ti maꞌ yan ti sipꞌil tu taan chen u men a Cristojo. U saꞌaltajoꞌon chen u men a Cristojo. 31 U men u tzꞌaj toꞌon tulacal abeꞌe, baalaꞌ ti tzꞌiibaꞌan ichil u juꞌum: —Leꞌec mac u cꞌati u yadüꞌ u patalil tu bajili, jadiꞌ quiꞌ u yadic u patalil a Noochtzili,— cu tꞌan a tꞌan a tzꞌiibaꞌana.  



 



 



 



 



 



 



 



 



2



Leꞌec adaꞌ u pectzil a Cristo ti quimi tiqui wocꞌlal.



 Pues teꞌi. Hermanojeꞌex, leꞌec ti cꞌocheen ta yaameꞌex biqꞌuin adoꞌo, in wadaj teꞌex u pectzil a Dioso. Maꞌ in tzꞌaj in bajil jabix top nooch u wichil in meyaj ti tan in wadic teꞌex u pectzil abeꞌe. Maꞌax in wadaj u pectzil abeꞌ wa jabix top yaab in weele. z 2 In tzꞌaj in wool in beteꞌ jabix maꞌax cꞌuꞌi in weel ta yaameꞌexe. Jadiꞌ in tzicbaltaj a Jesucristo ti quimi tuwich cruz. a 3 Leꞌec ti queꞌenen ta yaameꞌexe, maꞌ yan in mucꞌ tin wuꞌyic. Tzꞌützꞌülnaquen u men in saaquil caꞌ jocꞌoc in tꞌan ti maꞌax cꞌuꞌ 1 

aj beel. b 4 Leꞌec u pectzil a Dios in wadaj teꞌexe, maꞌ etel jabix u patalil aj choctꞌan yocꞌolcab in wadaji. U men u mucꞌ u Püsücꞌal a Dioso, chicaꞌan ti jaj cꞌuꞌ in wadaja. c 5 Ti baaloꞌo, taneꞌex a tzꞌocsic maꞌ u men u patalil aj choctꞌan yocꞌolcabi. Taneꞌex a tzꞌocsic u men u mucꞌ a Dioso. d  



 



Leꞌec u Püsücꞌal a Dios, walac u yeꞌic biquiꞌil a Dioso.



Pues teꞌi. Tiꞌijooꞌ a yaab u yeel tun yocꞌol a Dioso, walac ti yeꞌic jun pꞌeel a naꞌata. Maꞌ tiꞌi yocꞌolcab a naꞌat a walac ti yeꞌiqui. Maꞌax tiꞌi a tanooꞌ u tücaaꞌ yocꞌolcab. Bel u caꞌa ti jobol alaꞌooꞌo. e 7 Walac ti yeꞌicooꞌ tiꞌi a naꞌat a chen tiꞌi a Dioso. Uchi y tac leeb mucaꞌan tiꞌijooꞌ tulacal. Leꞌec ti maꞌax to betabüc a yocꞌolcaba, u yadaj a Dios caꞌ ti cꞌümüꞌ a naꞌat abeꞌe, tiꞌi caꞌ saꞌalbücoꞌon caꞌ xicoꞌon etel. f 8 Leꞌec a walacooꞌ u tücaaꞌ yocꞌolcaba, maꞌ yan tu yaamooꞌ u chꞌaꞌajooꞌ u tojil yocꞌol a naꞌat abeꞌ a tiꞌi a Dioso. Wa cuchi u chꞌaꞌajooꞌ u tojili, maꞌ cuchi u quimsajooꞌ a Noochtzil tuwich u cruzili. Top nooch u yanil alaꞌaji. g 9 Baalaꞌ ti tzꞌiibaꞌan yocꞌol ti maꞌ u chꞌaꞌajooꞌ u tojil: —Leꞌec a Dioso, yajtzil u menooꞌ a yaaba. Tiꞌijooꞌ alaꞌooꞌo, u yutzquintaj a top quichꞌpana. Maꞌax jun sut ilbi biquiꞌil, maꞌax uꞌyajbi biquiꞌil. Maꞌax tu paatalooꞌ u tucle biquiꞌil a quichꞌpan a utzquinbi tiꞌijooꞌo,— cu tꞌan a tꞌan a tzꞌiibaꞌana. h 10 Cꞌuꞌ betic a Dioso, etel u Püsücꞌal u yeꞌaj toꞌon a top quichꞌpan abeꞌe. Leꞌec u Püsücꞌal a Dioso, u yeel tulacal caꞌax yocꞌol a Dioso. i 11 ¿Mac u yeel u tucul a maca? Jadiꞌ ilic u püsücꞌal tu bajil u yeele. Baaloꞌ ilic etel a Dioso. Jadiꞌ u Püsücꞌal a Dios u yeel u tucul a Dioso. Maꞌax mac ulaacꞌ u yeele. j 12 Leꞌec a Dioso, u tzꞌaj toꞌon u Püsücꞌal ilic alaꞌaji. Tiꞌi Dios alaꞌaji. Maꞌ tiꞌi a yocꞌolcabi. Leꞌec a Dioso, u tzꞌaj toꞌon u Püsücꞌal tiꞌi caꞌ yeꞌbec toꞌon u men ilic u Püsücꞌal tulacal yocꞌol cꞌuꞌ u sijaj toꞌono. k 13 Maꞌ tan ti wadic a tꞌan a yeꞌbi u men cristianoji. Tan ti wadic a tꞌan a yeꞌbi u men u Püsücꞌal a Dioso. Tan ti yeꞌic a jaj a tiꞌi Dios tiꞌijooꞌ boon tuul a yan u Püsücꞌal a Dios ichilooꞌ u püsücꞌala. l 14 Leꞌec mac a maꞌ tiꞌi a Dioso, maꞌ taꞌach u cꞌümic cꞌuꞌ a walac u sijic u Püsücꞌal a Dioso. Chen baxültꞌan tu yubicooꞌ. Maꞌ tu paatalooꞌ u chꞌaꞌic u tojil yocꞌol abeꞌe, u men maꞌ tan u yeꞌbel tiꞌi u men u Püsücꞌal a Dioso. m 15 Leꞌec mac tan u tzꞌocsic u Püsücꞌal a Dioso, walac u chꞌaꞌic u tojil yocꞌol tulacal. Cꞌuꞌ betiqui, leꞌec boon tuul a maꞌ tiꞌijooꞌ a Dioso, maꞌ taꞌachooꞌ u chꞌaꞌic u tojil yocꞌol u naꞌat a hermano abeꞌe. n 16 ¿Cꞌuꞌ caꞌa? —Maꞌax mac u yeel u tucul a Noochtzili. Maꞌax mac jedeꞌec u tzꞌeec u naꞌat a Noochtzili,— cu tꞌan a tꞌan a tzꞌiibaꞌana. Cꞌuꞌ betiqui, tzꞌabi toꞌon u tucul a Cristojo. o 6 

Inoꞌono, u yaj meyajoꞌon a Dioso.



 Pues teꞌi. Hermanojeꞌex, uchiji, maꞌ paatajen ti tzicbal ta weteleꞌex jabix ti walac in tzicbal etelooꞌ a walacooꞌ u tzꞌocsic u Püsücꞌal a 1 

Dioso. Yan in tzicbal ta weteleꞌex jabix ti walac in tzicbal etelooꞌ a maꞌ taꞌachooꞌ u top tzꞌocsic u Püsücꞌal a Dioso, leꞌec a tzꞌubooꞌ to tiꞌi a Dioso. 2 In betaj jabix chen etel leche in tzeentajeꞌex, maꞌ etel chucul janali. In betaj abeꞌe, u men maꞌ paatajeꞌex a cꞌümüꞌ a chucul naꞌata. Tac leeb, maꞌ pataleꞌex a cꞌümüꞌ. p 3 Ti a qꞌuin caꞌ a cꞌümajeꞌex y tac leeb, maꞌ taꞌacheꞌex a top tzꞌocsic u Püsücꞌal a Dioso. Leꞌec ti yan to a xüc‐oolil ta yaameꞌexe, y ti taneꞌex a pꞌujsiqueꞌex a bajil etel tꞌana, maꞌ top taneꞌex a tzꞌocsic u Püsücꞌal a Dioso. Taneꞌex a betic jabixooꞌ a maꞌ u yeelooꞌ a Dioso. 4 —Inene, tiꞌijen aj Pablo,— cu tꞌan a jun tuul ta yaameꞌexe. —Inene, tiꞌijen aj Apolos,— cu tꞌan ulaacꞌ a jun tuulu. Leꞌec ti taneꞌex a betic ti baaloꞌo, taneꞌex a betic jabixooꞌ a maꞌ u yeelooꞌ a Dioso. 5 ¿Maqui aj Apoloso? ¿Maquen inen aj Pablojene? Inoꞌono, chen u yaj meyajoꞌon a Cristojo. Taneꞌex a tzꞌocsic a Cristo aleebe u men ti wadaj teꞌex u pectzil. Tzꞌabi toꞌon a jujun tuuloꞌon ti meyaj u men a Noochtzili. q 6 Incheꞌexe, jabixeꞌex cuchi jun pꞌeel a colo. Inen a jabix uchi in pacꞌ leꞌec caꞌ in wadaj teꞌex u pectzil a Cristojo. Aj Apoloso, jabix cuchi u tzꞌaj u jaꞌil leꞌec caꞌ u cününtajeꞌexe. Cꞌuꞌ betic a Dioso, u betaj u chꞌiil. Baaloꞌ ilic u betaj teꞌex. r 7 Leꞌec aj pacꞌa, maꞌax cꞌuꞌi alaꞌaji. Leꞌec a mac a tan u chꞌuliqui, maꞌax cꞌuꞌi alaꞌaji. Jadiꞌ Dios a cꞌabeete, u men leꞌec a walac u tzꞌeec caꞌ chꞌiic. 8 Leꞌec a mac a jabix tan u pacꞌ etel a mac a jabix tan u chꞌuliqui, quet u cꞌabeetil. A jujun tuulu, bel u cu cꞌümüꞌ u bolbeeb tu jel biquiꞌil u meyaj. s 9 A Dioso, ti tzꞌulil. Dios u yumil a col tuba tan ti meyaja, y leꞌec incheꞌexe, jabixeꞌex cuchi a col abeꞌe. Pues teꞌi. Baalaꞌ xan ulaacꞌ biqui ti yan. U yotoch a Dios a tan ti meyajtiqui. Incheꞌexe, jabixeꞌex a naj abeꞌe. t 10 Leꞌec a Dioso, u tzꞌaj ten caꞌ ocoquen jabixen aj men naj a top patala. Leꞌec caꞌ in wadaj teꞌex u pectzil a Cristojo, in tzꞌaj jabix u waꞌtaan a naja. Ulaacꞌooꞌo, jabix tanooꞌ u paatesic a yocꞌolo, leꞌec ti tanooꞌ u mas adic teꞌex u pectzil a Cristojo. Alaꞌooꞌo, yanooꞌ u yilic u bajil biqui caꞌ u betooꞌ, u 11 u men maꞌ yan ulaacꞌ a jabix u waꞌtaan a naja. Jadiꞌ a Jesucristojo. A cꞌüm‐ooltajeꞌex alaꞌi leꞌec caꞌ in wadaj teꞌex u pectzili. v 12 Yan a quichꞌpan u meyaj jabix cuchi tan u men naj etel puro oro yocꞌol a jabix u waꞌtaan a naj abeꞌe. Yan ulaacꞌ a tan u men naj etel jabix puro plata wa xan etel jabix a tunich a coꞌoj u tool yocꞌol a jabix u waꞌtaan a naj abeꞌe. Yan ulaacꞌ a tan u men naj etel jabix cheꞌ wa etel jabix suꞌuc wa etel jabix u xooc a suꞌuc teꞌiji. 13 Bel u caꞌa ti chictal biquiꞌil u meyaj a jujun tuulu. Bel u caꞌa ti chictal tu qꞌuinil, u men jabix a cꞌaacꞌa. Leꞌec a jabix a cꞌaacꞌa, bel u cu yeeꞌ biquiꞌil u meyaj a jujun tuulu, wa quiꞌ wa maꞌ. w 14 Wa quiꞌ u meyaj u betaj a mac yocꞌol a jabix  

u waꞌtaan a naja, bel u caꞌa u mucꞌyajte a jabix a cꞌaacꞌ abeꞌe. Bel u cu cꞌümüꞌ u jel u meyaj. 15 Wa caꞌ chuwuc a jabix u meyaja, saꞌtül u caꞌa tiꞌi. Maꞌ yan u jel u meyaj. Caꞌax jabix chuwi tiꞌi tulacala, saꞌalbül ilic u caꞌa mac u betaj a naj abeꞌe. Cꞌuꞌ betiqui, jadiꞌ u cuxtal a yana. Maꞌ yan ulaacꞌ. x 16 Pues teꞌi. ¿Maꞌ wa a weeleꞌex ti tulacaloꞌon a hermanojoꞌono, u yotochoꞌon a Dioso? Queꞌen u Püsücꞌal a Dios ichil ti püsücꞌala. y 17 Wa yan mac caꞌ u cꞌascunte u yotoch a Dioso, bel u caꞌa tzꞌabül a yaj tiꞌi u men a Dioso. Tiꞌi Dios u yotoch a Dioso, leꞌec inoꞌono. z 18 Pues teꞌi. Maꞌ quiꞌ u tusic u bajil a maca. Uchac yan a mac ta yaameꞌex a walac u tuclic u bajil jabix top seeb u yool tiꞌi a cꞌuꞌac yocꞌolcaba. Yan u pꞌütic u tuclic abeꞌe, tiꞌi caꞌ seebac u yool tiꞌi a Dioso. a 19 Tu yilic a Dioso, maꞌax cꞌuꞌ aj beel u seebil u yool a mac a tiꞌi a yocꞌolcaba. Tzꞌiibaꞌan ti baalaꞌ yocꞌol abeꞌe: —Leꞌec a Dioso, walac u tzꞌeec tiꞌijooꞌ a seebooꞌ u yool caꞌ u choꞌooꞌ u bajil etel ilic u seebilooꞌ u yool ti choꞌ,— cu tꞌan a tꞌan a tzꞌiibaꞌana. b 20 Tzꞌiibaꞌan ilic ti baalaꞌ: —Leꞌec a Noochtzili, u yeel ti maꞌax cꞌuꞌ aj beel u tucul a seeb u yoolo.— c 21 Baaloꞌ ti tzꞌiibaꞌan, mentücü, maꞌ quiꞌ u yaalbül u quiꞌil a cristianojo. Tulacal a cꞌuꞌ a yana, teꞌex tiꞌi a waantabeebeꞌex. d 22 Caꞌax aj Pablo, wa aj Apolos, wa aj Pedro, chen a waj anatileꞌex. A yocꞌolcaba, a cuxtala, a quimili, cꞌuꞌ a yan aleebe, cꞌuꞌ a watac to, tulacal abeꞌe, teꞌex. 23 Leꞌec incheꞌexe, tiꞌijeꞌex a Cristojo. Leꞌec a Cristojo, tiꞌi a Dioso. e  

Leꞌec adaꞌ u meyaj u yaj xaꞌnum a Jesucristojo.



 Pues teꞌi. Yaneꞌex a wilicoꞌon ti chen u yaj meyajoꞌon a Cristojo, jabix in wadaj to. Tzꞌabi toꞌon caꞌ ti wadüꞌ u pectzil a Dios a maꞌ eeltzil uchi. f 2 Leꞌec a tan u betic a meyaj abeꞌe, yan u betic u meyaj ti quiꞌ. 3 Maꞌax cꞌuꞌ in tꞌan tiꞌi wa caꞌ a wileꞌex in meyaj wa quiꞌ wa maꞌ quiꞌ, maꞌax ilic wa caꞌ u yilooꞌ ulaacꞌ, maꞌax ilic wa caꞌ in wilaꞌ inene. g 4 Maꞌ in weel wa yan a cꞌas in betaja. Chen u men maꞌ in weele, maꞌ tu paatal in wadic wa maꞌ yan in sipꞌil. Leꞌec a Noochtzili, leꞌec bel u cu yilaꞌ wa yan in sipꞌil. 5 Ti baaloꞌo, maꞌ quiꞌ caꞌ a wadeꞌex u sipꞌil a mac ti maꞌax to cꞌochoc u qꞌuinili. Leꞌec caꞌ uduc a Noochtzili, bel u cu yeeꞌ cꞌuꞌ a mucaꞌana. Bel u cu yeeꞌ biqui yanil u püsücꞌal a jujun tuulu. Ti a qꞌuin abeꞌe, bel u caꞌa aalbül u quiꞌil a jujun tuul u men Dios tu pꞌis jabix u betajooꞌo. h 6 Pues teꞌi. Hermanojeꞌex, in tzicbaltaj in bajil in wetꞌoc aj Apolos chen tiꞌi caꞌ a chꞌaꞌeꞌex u tojil in tꞌan. Inoꞌon u pꞌis teꞌex tiꞌi maꞌ a tucliqueꞌex ti quiꞌ a jun tuul y maꞌ quiꞌ ulaacꞌ. Yan a betiqueꞌex jabix ti tzꞌiibaꞌan ichil u juꞌum 1 

a Dioso. i 7 ¿Mac u yadaj teꞌex ti mas quiꞌeꞌex tuwichooꞌ ulaacꞌ? ¿Cꞌuꞌ a yan teꞌex a maꞌ chen sijibi teꞌexe? Wa chen sijibi teꞌexe, ¿cꞌuꞌ caꞌa taneꞌex a betic a patalileꞌex jabix cuchi chen u men a patalileꞌex yanaji teꞌex abeꞌe? j 8 Taneꞌex a tuclic jabix ac a weeleꞌex tun tulacal a cꞌuꞌ tac yocꞌol a Dioso. Taneꞌex a tuclic jabix ac ayicꞌaleꞌex tun tu taan a Dioso. Taneꞌex a tuclic jabix ac oqueꞌex ti reyil etel Cristo ti maꞌ queꞌenoꞌon ta yaameꞌex. In cꞌati cuchi ti tanaqueꞌex tun a tücaaꞌ tiꞌi caꞌ uchuc ti tücaaꞌ inoꞌon ilic xan ti quet ta weteleꞌex. Cꞌuꞌ betiqui, maꞌax to cꞌochoc u qꞌuinil. k 9 Tin tꞌan inene, leꞌec a Dioso, u tzꞌaj ten in wetꞌocooꞌ u chucaan u yaj xaꞌnum a Cristo caꞌ pꞌaatücoꞌon ti top maꞌax cꞌuꞌ aj beeloꞌon tu taanooꞌ a cristiano yocꞌolcaba. Joqꞌui toꞌon jabixoꞌon cuchi a cꞌacꞌas cristiano a yan u quimsabülü. Joqꞌui toꞌon jabix cuchi top jumpaayoꞌon yocꞌolcaba. Chicaꞌanoꞌon ti baaloꞌ tiꞌijooꞌ u yaj xaꞌnum a Dios ti caꞌana. Chicaꞌanoꞌon ilic tiꞌijooꞌ a cristianojo. l 10 Tu tꞌanooꞌ a cristiano yocꞌolcaba, inoꞌono, maꞌax cꞌuꞌ ti weel u men tan ti tzꞌocsic a Cristojo. Cꞌuꞌ betiqui, ta tuculeꞌex incheꞌexe, top a weeleꞌex u men tiꞌijeꞌex a Cristojo. Inoꞌono, maꞌ yan ti mucꞌ yocꞌolcab. Cꞌuꞌ betiqui, ta tuculeꞌex incheꞌexe, top yaabeꞌex a mucꞌ. Walac u tzꞌabül teꞌex a tzicmaj. Inoꞌono, walac ti motzinbil. m 11 Tac leeb yan ti qꞌuin walac ti mucꞌyajtic a wiꞌijil etel a ucꞌajili. Maꞌax ti nocꞌ maꞌ top quichꞌpani. Walac ti jützꞌbül. Maꞌ yan ti wotoch. n 12 Walac ti meyaj etel ti cꞌüꞌ. Leꞌec a tanooꞌ u pꞌaꞌasticoꞌono, walac ti quiꞌquiꞌtꞌanticooꞌ. Leꞌec ti tan u betabül toꞌon a yaja, walac ti mucꞌyajtic. o 13 Leꞌec ti tan u yaalbül a cꞌas tiqui wocꞌolo, walac ti yaaltic ti jetzꞌcuntoooꞌ u yool. Tac leeb pꞌaatoꞌon jabix taꞌmiis tiꞌi a yocꞌolcaba. Pꞌaatoꞌon jabix u luqꞌuil cꞌuꞌ a maꞌ pꞌoꞌaꞌana. 14 Maꞌ tan in tzꞌiibtic teꞌex tulacal adaꞌ tiꞌi caꞌ sudacaqueꞌexi. Chen tan in tzeꞌectiqueꞌex. Incheꞌexe, jabixeꞌex in mejene. Yaj in wuꞌyeꞌex. 15 Uchac yan ti yaab a waj cananileꞌex u men tiꞌijeꞌex a Cristojo. Cꞌuꞌ betiqui, jadiꞌ yan jun tuul a jabix a tateꞌexe. Inen jabix a tateneꞌex u men in wadaj teꞌex u pectzil a Cristojo, y a cꞌümajeꞌex. p 16 U men jabixen a tateꞌexe, tan in wadic teꞌex. Beteꞌex jabix ilic a walac in betic inene. q 17 Yocꞌol caꞌ a beteꞌex ti baaloꞌ, in tücaaꞌtaj aj Timoteo ta weteleꞌexe. Yaj in wuꞌyi alaꞌaji. U cꞌümaj u pectzil a Noochtzil in wadaj tiꞌi, mentücü, jabix in mejen alaꞌaji. Top queꞌen u yool tu pach a Noochtzili. Bel u cu caꞌ cꞌajes teꞌex cꞌuꞌ a walac in betic u men tiꞌijen a Cristojo. Leꞌec a cꞌuꞌ a walac in tzꞌocsiqui, walac ilic in yeꞌic tiꞌijooꞌ a jujun muuchꞌ a hermano caꞌax tubajac. r 18 Yan a tanooꞌ u tuclic ti maꞌ tin caꞌ cꞌochol ta weteleꞌex, mentücü, walacooꞌ u betic jabix noochooꞌ u wichil u meyaj. 19 Cꞌuꞌ betiqui, jedeꞌec in caꞌ cꞌochol ti jomol ta weteleꞌexe, wa u cꞌati a Noochtzili. Leꞌecooꞌ a walacooꞌ u betic a jabix noochooꞌ u wichil u meyaja, maꞌ tin chen wuꞌyicooꞌ u tꞌani. Bel  



 



 



 



 



 



 



 



 



 



 



 



 



i 4.6 Ro 12:3 j 4.7 Jn 3:27; 1 P 4:10 k 4.8 Ro 12:3; Ga 6:3; Rev 3:17 l 4.9 Sal 44:22; 2 Co 4:11; Ef 6:12; He 10:33 m 4.10 Hch 26:24; 2 Co 13:9 n 4.11 Hch 23:2 o 4.12 Hch 18:3; 1 Ti 4:10; Mt 5:44; 1 P 2:23 p 4.15 Ro 15:20; Hch 18:4; Ga 4:19; Tit 1:4; Stg 1:18 q 4.16 1 Co 11:1 r 4.17 Hch 19:22; 2 Ti 1:2 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 397



1 Corintios 4, 5



ilic in quin wilaꞌ wa yanooꞌ u patalil u men a Dioso. s 20 Leꞌec biqui ti walac u tücaaꞌ a Dioso, maꞌ chen tꞌani. Yan u mucꞌ, mentücü, chicaꞌan wa tiꞌi Dios etel u patalil a maca. t 21 ¿Biquiꞌil a mas quiꞌ ta wicheꞌexe? ¿Quiꞌ wa caꞌ cꞌochoquen etel jabix jatzꞌ tiꞌi in tojquinticaleꞌex wa mas quiꞌ caꞌ cꞌochoquen tu quiꞌil ti chicaꞌan ti yaj in wuꞌyeꞌex u men tojeꞌex a naꞌat?  



 



5



Tanooꞌ u tzeꞌecbel a hermano a maꞌ yanooꞌ u suꞌtal.



 Pues teꞌi. Tan u yaalbül ti yan a cꞌacꞌas cüjtal ta yaameꞌexe. Maꞌax tu yaamooꞌ a maꞌ hermanojo, maꞌ ta jil cüxtiqueꞌex a cüjtal a jabix abeꞌe. Leꞌec a winiqui, u yütantaj u yütan u tat, leꞌec u süc naꞌ. u 2 Caꞌax yan a jabix ti baaloꞌ ta yaameꞌexe, taneꞌex ilic a betic jabix top quiꞌeꞌexe. Yajeꞌex cuchi a wool u men abeꞌe, asto ti jocꞌsabi cuchi ta yaameꞌex mac u cüxtaj u sipꞌil abeꞌe. 3,4 Caꞌax maꞌ queꞌenen ta yaameꞌex, tan in betic jabix cuchi queꞌenen teꞌi. U men u yanil a Noochtzil a Jesusu, ac in wadaj tun u sipꞌil a winic abeꞌe. Leꞌec ti muchꞌaꞌaneꞌexe, beteꞌex jabix cuchi queꞌenen ta yaameꞌexe. Etel u mucꞌ ti Noochil a Jesusu, v  w 5 yan u cꞌubbul a winic abeꞌ tiꞌi a quisin tiꞌi caꞌ u cꞌümüꞌ a yaja, tiꞌi caꞌ cꞌaac u winiquil yocꞌol u sipꞌil, tiꞌi caꞌ saꞌalbüc u püsücꞌal leꞌec caꞌ uduc ti Noochil a Jesucristojo. x 6 Pues teꞌi. Maꞌ caꞌ quiꞌ a wadiqueꞌex a quiꞌil ta bajileꞌex ti yan to a sipꞌil abeꞌ ta yaameꞌexe. Maꞌ wa a weeleꞌex ti leꞌec a sipꞌili, jabix a tzꞌetzꞌeec a levaduraja. Walac u xaabtic u bajil tulacal ichil a harinaja. y 7 Joqꞌueseꞌex jabix a uchben harina a yan u levadura tiꞌi caꞌ pꞌaatüqueꞌex jabix a tumul harina a maꞌ yan u levadurajili, u men baaloꞌ ti queꞌeneꞌex cuchi. Leꞌecooꞌ aj Israele, u quimsajooꞌ a carnero z tiꞌi u cꞌajsabeebal ti mani u yaj xaꞌnum a Dios ti caꞌan yocꞌolooꞌ uchi. A carnero 5.7 abeꞌe, u pꞌis ti quimi a Cristo tiqui wocꞌlal. a 8 Jabix ilic ti jantabi a carnero b abeꞌ etel a waj harina a maꞌ yan u levadurajili, baaloꞌ ilic inoꞌono. Yan ti cꞌajsic a Cristo etel jabix a tumul harina a maꞌ yan u levadurajili. Leꞌec abeꞌ a toj naꞌata, etel a jaja. Yan ti pꞌütic a jabix a uchben harina a yan u levadurajili, leꞌec a cꞌasa, etel a sipꞌili. c 9 Pues teꞌi. In tzꞌiibtaj teꞌex ichil a carta ti maꞌ a wetꞌoctiqueꞌexooꞌ aj maꞌsuꞌtalooꞌo. d 10 Aj maꞌsuꞌtal in tzicbaltaja, hermanojooꞌ. Maꞌ in tzicbaltaj a caꞌax macac yocꞌolcab teꞌi a walacooꞌ u betic a maꞌsuꞌtala, wa a top jacꞌa, wa a walacooꞌ u xuuchꞌu, wa a walacooꞌ u cꞌajsic a dios a betabiji. Maꞌ yan biqui a cuntaleꞌex yocꞌolcab wa maꞌ ta wetꞌoctiqueꞌexooꞌ a caꞌax macac abeꞌ maꞌax tzꞌetzꞌeeque. e 11 Jadiꞌ in tzꞌiibtaj teꞌex ti maꞌ a wetꞌoctiqueꞌexooꞌ a mac a tan u chiitbil jabix hermano wa u cüxtaj u sipꞌil jabix aj maꞌsuꞌtal, wa jacꞌ, wa walac u cꞌajsic a dios a betabi, wa walac u pulic u tꞌan ti cꞌas, wa walac u caalül, wa walac u xuuchꞌ. Maꞌ a beeleꞌex a wetꞌoctooꞌ maꞌax ti 1 

janal xan. f 12 ¿Cꞌuꞌ in yanil caꞌ in wilooꞌ u sipꞌil a caꞌax macac yocꞌolcaba? Cꞌuꞌ betiqui, tzꞌabi toꞌon caꞌ ti tzꞌaꞌooꞌ u sipꞌil a hermanojo. g 13 Tiꞌi Dios a cuenta abeꞌe, leꞌec u yilbil u sipꞌil a caꞌax macac yocꞌolcaba. Jocꞌseꞌex abeꞌ a cꞌacꞌas winic ta yaameꞌex u men teꞌex a cuenta abeꞌe. h  



 



6



Maꞌ a bensiqueꞌex a wet‐hermanojil tu taan aj il sipꞌili.



 Pues teꞌi. Uchac u cüxtic u sipꞌil jun tuul a hermano tiꞌi ulaacꞌ a hermanojo. ¿Cꞌuꞌ caꞌa maꞌ saac u benes a hermano abeꞌ tu taan a maꞌ hermano u yilaꞌ u sipꞌil? ¿Cꞌuꞌ caꞌa maꞌ tan u bensic alaꞌi tu taanooꞌ a hermanojo? Teꞌi cuchi u yilbil u sipꞌil. 2 ¿Maꞌ wa a weeleꞌex? Leꞌec boon tuuloꞌon a hermanojo, bel u caꞌa tzꞌabül ti yanil caꞌ ti wilooꞌ u sipꞌil a cristiano yocꞌolcaba. Wa inoꞌon bel ti caꞌa ti wilooꞌ u sipꞌil a yocꞌolcaba, ¿maꞌ wa jedeꞌequeꞌex a paatal a wilic a tzꞌetzꞌeec a sipꞌil abeꞌ ta yaameꞌexe? i 3 ¿Maꞌ wa a weeleꞌex ti bel xan ti caꞌa ti wilooꞌ u sipꞌil u yaj xaꞌnum a Dios ti caꞌana, leꞌec boon tuul u cüxtajooꞌ u sipꞌil? ¿Uxtun a sipꞌil yocꞌol cꞌuꞌac yocꞌolcaba? Mas jedeꞌec cuchi ti wilic a jabix abeꞌe. j 4 Leꞌec caꞌ u cüxte u sipꞌil tu bajil a hermanojo, ¿cꞌuꞌ caꞌa tan u yaalbül u sipꞌil tiꞌijooꞌ a maꞌ hermanojo, leꞌec a maꞌ nooch u wichil u meyaj tu yaamooꞌ a hermanojo? 5 Sudaqueꞌex cuchi etel cꞌuꞌ in wadaja. ¿Maꞌ wa yan maꞌax jun tuul ta yaameꞌex a chucul u naꞌat u yilooꞌ u sipꞌil a hermano tu bajili? 6 Jun tuul a hermanojo, tan u tzꞌeec caꞌ ilbic u sipꞌil ulaacꞌ a hermanojo. Maꞌ jadiꞌ abeꞌe, tan u tzꞌeec caꞌ ilbic u sipꞌil u menooꞌ a maꞌ hermanojo. 7 Top maꞌ quiꞌ ti taneꞌex a tzꞌeec caꞌ ilbic u sipꞌil jun tuulac a hermanojo. ¿Cꞌuꞌ caꞌa maꞌ taneꞌex a pꞌütic caꞌ joboc chen ti baaloꞌ caꞌax betabi a yaj teꞌexe? ¿Cꞌuꞌ caꞌa maꞌ taneꞌex a pꞌütic ti xuuchꞌbi teꞌex? k 8 Maꞌ ilic toj taneꞌex a betiqui. Taneꞌex ilic a choꞌ, y taneꞌex ilic a xuuchꞌ tiꞌi ilic a wet‐hermanojil. l 9 ¿Maꞌ wa a weeleꞌex ti maꞌ tu yocol tu cuenta Dios a maꞌ tojooꞌ u naꞌata? Maꞌ a tusiqueꞌex a bajil. Maꞌ tu yocol tu cuenta a Dios aj maꞌsuꞌtalooꞌi. Maꞌax tu yocolooꞌ a walacooꞌ u cꞌajsic a dios a betabiji. Maꞌax tu yocolooꞌ a walacooꞌ u cüjtal etel a caꞌax macaqui. Maꞌax tu yocolooꞌ a walacooꞌ u tzꞌeec u yetwiniquil ti jabix u yütani. m 10 Maꞌax tu yocolooꞌ tu cuenta a Dios aj xuuchꞌu, maꞌax leꞌecooꞌ a top jacꞌooꞌo, maꞌax leꞌecooꞌ aj caalülü, maꞌax leꞌecooꞌ a walacooꞌ u pulic u tꞌan ti cꞌas, maꞌax leꞌecooꞌ a walacooꞌ u xuuchꞌ etel tus. 11 Yan ta yaameꞌex u betajooꞌ ti baaloꞌ ti maꞌax to u cꞌüm‐ooltooꞌ a Cristojo. Cꞌuꞌ betiqui, leꞌec caꞌ a cꞌüm‐ooltajeꞌex a Noochtzil a Jesucristo etel u Püsücꞌal a Dioso, saꞌtesabi a sipꞌileꞌex. Pꞌaateꞌex tiꞌijeꞌex Dios. Ilbeꞌex ti tojeꞌex a naꞌat u men Dios. n 1 

Yan ti betic a tojo.



Pues teꞌi. Jedeꞌec u paatal in betic tulacal a cꞌuꞌ in cꞌati in beteꞌ. Cꞌuꞌ betiqui, maꞌ yan u quiꞌil tulacal a cꞌuꞌaca. Jedeꞌec u paatal in betic tulacal a cꞌuꞌ in cꞌati in beteꞌ, pero maꞌ tin choꞌic in bajil in beteꞌ a cꞌuꞌ a maꞌ quiꞌ tu cꞌaxül ten a bel u cu tiꞌalteene. o 13 Jaj ti betabi a janal tiꞌi u beel ichil u nücꞌ a maca. Jaj ilic ti betabi u nücꞌ tiꞌi u cuuchil u janal. Leꞌec a janal etel u nücꞌ a maca, bel u caꞌa jobsabül u men a Dioso. Cꞌuꞌ betiqui, maꞌ jaj ti betabi a mac tiꞌi caꞌ cüjlac etel a caꞌax macaqui. Betabi a mac tiꞌi caꞌ u tzꞌoques a Noochtzili. A Noochtzili, u cꞌati u tücaaꞌte a maca. p 14 Leꞌec a Dioso, u caꞌ cuxquintaj a Noochtzili. Bel ilic u cu caꞌ cuxquintoꞌon etel ilic u mucꞌ. q 15 Pues teꞌi. Wa cuchi caꞌ xiquen ti cüjtal etel a cꞌacꞌas ix chꞌupu, bel cuchi in quin tzꞌaaꞌ in bajil ti jun tuul iliquen etel. ¿Maꞌ wa a weeleꞌex ti leꞌec inoꞌono, jabixoꞌon u büqꞌuel a Cristojo? Ti baaloꞌo, jocꞌol u caꞌa cuchi jabix jun tuul ilic tu bajil u büqꞌuel a Cristo etel a cꞌacꞌas ix chꞌupu. Top maꞌ quiꞌ caꞌ ti beteꞌ a jabix abeꞌe. 16 ¿Maꞌ wa a weeleꞌex ti leꞌec a winic a bini etel a cꞌacꞌas ix chꞌupu, joqꞌui tiꞌi ti jun tuul ilic tu bajil a caꞌ tuulu? Baaloꞌ ilic ti tzꞌiibaꞌan: —Leꞌec a caꞌ tuulu, joqꞌui ti jun tuul ilic tu bajil,— cu tꞌan a tꞌan a tzꞌiibaꞌan yocꞌol a winic etel u yütana. r 17 Cꞌuꞌ betiqui, leꞌec a mac a caꞌ u cꞌüm‐oolte a Noochtzili, joqꞌui tiꞌi ti jun pꞌeel ilic u püsücꞌal etel a Noochtzili. s 18 Maꞌ a cüjtaleꞌex etel a caꞌax macaca. Xooyteꞌex a sipꞌil abeꞌ jabix cuchi taneꞌex a puutzꞌul tu taan. Tulacal a boon u chucaan a sipꞌil a walac u cüxtic a maca, tan u cüxtic u sipꞌil etel ulaacꞌ a maca. Cꞌuꞌ betic caꞌ cüjlac etel a caꞌax macaca, u cüxtaj u sipꞌil etel ilic u bajil. t 19 ¿Maꞌ wa a weeleꞌex ti leꞌec incheꞌexe, leꞌec u yotoch u Püsücꞌal a Dios a queꞌen ichileꞌex a püsücꞌal. Tzꞌabi toꞌon alaꞌi u men a Dioso. Inoꞌono, maꞌ caꞌ toꞌon tiqui bajili. u 20 Ac qꞌuexaꞌanoꞌon tun ti coꞌoj, mentücü, tulacaleꞌex a wool yeꞌeꞌex etel cꞌuꞌ a taneꞌex a betic ti quiꞌ u naꞌat a Dioso. Beteꞌex abeꞌe, u men tiꞌijeꞌex Dios a büqꞌueleꞌex tac etel a püsücꞌaleꞌex. v 12 

A tꞌan u tzꞌiibtaj aj Pablo yocꞌol a tzꞌocolbeele.



 Pues teꞌi. Aleebe bel in quin nuucte cꞌuꞌ a tzꞌiibtajeꞌex tene. Quiꞌ cuchi ti maꞌ u cüxtic u yütan a winiqui. 2 Cꞌuꞌ betiqui, top yan a cꞌacaꞌas cüjtala. Chen u men abeꞌe, mas quiꞌ caꞌ yanac u yütan jujun tuul a winiqui. Mas quiꞌ caꞌ yanac u yicham jujun tuul ix chꞌupu. w 3 Leꞌec a ichamtzili, yan u cüjtal etel u yütan u men u yütan ta wichi. Baaloꞌ ilic a ütantzili, yan u cüjtal etel u yicham u men u yicham ta wichi. x 4 Yan u cüjtal ti baaloꞌ u men leꞌec a ütantzili, maꞌ 1 

caꞌ tan u tücaaꞌtic u bajil tu junali. Yan tun u yumil, leꞌec u yicham. Baaloꞌ ilic a ichamtzili, maꞌ caꞌ tan u tücaaꞌtic u bajil tu junali. Yan tun u yumil, leꞌec u yütan. 5 Maꞌ quiꞌ u yadicooꞌ a maꞌ tu bajilooꞌ. Jabix ilic ti walac u pꞌütbül a janal ti tan u suqꞌuin, uchac baaloꞌ ilic tanooꞌ u tuclic u beteꞌ a winic etel u yütan yocꞌolooꞌ u cüjtal tu bajil tiꞌi caꞌ paatacooꞌ u mas tꞌan etel a Dioso. Uchac quiꞌ wa jumbelooꞌ u yool u beteꞌ, pero maꞌ ti yaab qꞌuin, u men Dios u tzꞌaj caꞌ cüjlacooꞌ tu bajil. Wa maꞌa, uchac u yaaltabül emsabülooꞌ u yool u men a quisin u men maꞌ tanooꞌ u cününtic u bajil ti quiꞌ. y 6 Maꞌ tan in wadic teꞌex ti yan a betiqueꞌex ti baaloꞌi. Chen tan in wadic teꞌex ti maꞌ cꞌas a betiqueꞌex ti baaloꞌo. z 7 Tin tuclic inene, mas quiꞌ cuchi caꞌ culacooꞌ tulacal ti maꞌ yanooꞌ u yütan jabix ilic inene. Cꞌuꞌ betiqui, jujumpaay u patalil a tzꞌabi tiꞌi a jujun tuul u men a Dioso. a 8 Pues teꞌi. ¿Uxtun a maꞌ yanacooꞌ u yütan wa maꞌ yanacooꞌ u yicham wa ix maꞌichamooꞌo? Tin tꞌan inene, quiꞌ caꞌ culacooꞌ ti baaloꞌ. Baaloꞌ ilic ti queꞌenen inene. b 9 Cꞌuꞌ betic wa maꞌ tu paatalooꞌ u cününtooꞌ u bajil ti quiꞌi, mas toj caꞌ u cüxtooꞌ u yütan y u yicham. Maꞌ quiꞌ caꞌ culacooꞌ tu junal wa queꞌenooꞌ u yool u cüxte. c 10 Pues teꞌi. ¿Uxtun a yan u yicham wa u yütan? Tan in wadic teꞌex cꞌuꞌ u yadaj a Noochtzili. Leꞌec a ütantzili, maꞌ quiꞌ u pꞌütic u yicham. d 11 Cꞌuꞌ betic wa caꞌ u pꞌütüꞌü, yan u cuntal ti maꞌ yan u yicham. Wa maꞌ quiꞌ tu wich u cuntal ti baaloꞌo, yan u yuscꞌal tu pach etel u yicham. Leꞌec a ichamtzili, maꞌ quiꞌ caꞌ u pꞌütüꞌ u yütan ilic xan. 12 Pues teꞌi. Maꞌ yan a aalbi biqꞌuin adoꞌ u men a Noochtzil yocꞌol a bel to in quin wadüꞌü, pero baalaꞌ in tꞌan inen tiꞌijooꞌ u chucaan a cristianojo. Uchac yan a hermano jun tuulac a maꞌ u cꞌüm‐oolte a Noochtzil u yütana. Wa quiꞌ tu wich u yütan u cuntal etel u yicham abeꞌe, maꞌ quiꞌ caꞌ u pꞌütüꞌ u yütan. 13 Uchac yan jun tuulac ix hermana a maꞌ u cꞌüm‐oolte a Noochtzil u yicham. Wa quiꞌ tu wich u yicham u cuntal etel u yütan abeꞌe, maꞌ quiꞌ caꞌ u pꞌütüꞌ u yicham. 14 Chen u men u cꞌüm‐ooltaj a Cristo u yütana, pꞌaati jabix cuchi tiꞌi ilic Dios u yicham. Baaloꞌ ilic a winic u cꞌüm‐ooltaj a Cristojo. Pꞌaati jabix cuchi tiꞌi ilic Dios u yütan. Wa cuchi maꞌ baaloꞌ ti yan, maꞌ cuchi tiꞌi Dios u mejenooꞌ alaꞌooꞌ. Cꞌuꞌ betic aleebe, tiꞌijooꞌ Dios. e 15 Pues teꞌi. Leꞌec a ichamtzil wa a ütantzil a maꞌ u cꞌüm‐ooltaj a Dioso, uchac u cꞌatiintic u pꞌütic u yetꞌoc a hermanojo. Yan u chaꞌbül u pꞌütic. Wa maꞌ u cꞌati cuntal a maꞌ hermanojo, maꞌ yan u leyil caꞌ culac a hermano etele, wa ix chꞌup wa winic. Leꞌec boon tuuloꞌon a hermanojo, püyboꞌon u men Dios tiꞌi caꞌ jetzꞌlac ti wool, mentücü, yan ti chaꞌic u beel a maꞌ hermano abeꞌ wa baaloꞌ u cꞌati. f 16 Maꞌ a weel. Uchac ta wocꞌlal  

u cꞌüm‐ooltic a Cristo a wicham. Maꞌax inchech hermano, maꞌ a weel. Uchac ta wocꞌlal u cꞌüm‐ooltic a Cristo a wütan. g 17 Pues teꞌi. Tulacal a boon tuul a tanooꞌ u cꞌüm‐ooltic a Noochtzili, yan u beticooꞌ jabix u cꞌati a Noochtzili. Jabix ilic ti queꞌenooꞌ leꞌec ti püybooꞌ u men a Dioso, wa yan u yütan wa u yicham wa maꞌa, baaloꞌ ilic ti yanooꞌ u cuntalooꞌ. Leꞌec abeꞌ a tꞌan a walac in wadic tiꞌijooꞌ tulacal a boon muuchꞌ a hermanojo. h 18 Uchac yan a mac ta yaameꞌex a ac yan tun u pꞌis a circuncision tuwich u yotꞌel leꞌec ti püybi u men Dios caꞌ u cꞌüm‐oolte a Cristojo. Maꞌ quiꞌ caꞌ u yaalte u joqꞌues u pꞌis a circuncision abeꞌe. Leꞌec mac a maꞌ yan u pꞌis a circuncision tuwich u yotꞌel ti püybi u men a Dioso, maꞌ quiꞌ caꞌ u yaalte u cꞌümüꞌ u pꞌis a circuncisiono. i 19 Maꞌ yan u cꞌabeetil u pꞌis a circuncision wa a cꞌümajeꞌex wa maꞌ a cꞌümajeꞌex. Jadiꞌ cꞌabeet a tzꞌocseꞌex u tꞌan a Dioso. j 20 Tulacal a maca, yan u cuntal jabix ilic ti queꞌen leꞌec ti püybi u men a Dioso. k 21 Caꞌax qꞌuexbil mozojech leꞌec ti püybeech u men Dios caꞌ a cꞌüm‐ooltaj a Cristojo, maꞌ a top tuclic abeꞌe. Cꞌuꞌ betiqui, wa caꞌ yanac biqui caꞌ jocꞌoquech tu quiꞌil etel mac u qꞌuexajeche, joqꞌuen. l 22 Leꞌec mac a yan tun u yumil ti püybi u men Dios caꞌ u cꞌüm‐ooltaj a Noochtzili, maꞌax cꞌuꞌi u men jocꞌsabi tu cꞌüꞌ a quisini. Leꞌec mac a maꞌ yan u yumil ti püybi u men a Dioso, oqui a Cristo tiꞌi u yumil caꞌ u beteꞌ u meyaj. m 23 Ac qꞌuexaꞌanoꞌon tun ti coꞌoj u men a Cristo leꞌec ti u cꞌümaj a yaj tiqui wocꞌlala. Maꞌ a chaꞌiqueꞌex u jelbel a quiꞌil naꞌat u menooꞌ a cristianojo. n 24 Hermanojeꞌex, u men baaloꞌ ti yan, yan a cuntaleꞌex jabix ilic ti queꞌeneꞌex leꞌec ti püybeꞌex u men Dios caꞌ a cꞌüm‐ooltajeꞌex a Noochtzili. Quiꞌ tun ti queꞌeneꞌex etel a Dioso. 25 Pues teꞌi. ¿Uxtun ix chuꞌ a maꞌ yan u yichama, wa chꞌajom a maꞌ yan u yütana? Maꞌ aalbi ten maꞌax cꞌuꞌi yocꞌol abeꞌ u men a Dioso. Jedeꞌec in wadic teꞌex in tucul yocꞌol a jabix abeꞌe. A weeleꞌex ti toj in tꞌan u men chꞌaꞌbi in wotzilil u men a Noochtzili. o 26 Tin tucul inene, u men a boon a yaj a yan aleebe, mas quiꞌ cuchi caꞌ culac a mac jabix ilic ti queꞌen. 27 Wa yan a wütana, maꞌ a pꞌütic. Wa maꞌ yan a wütana, maꞌ a beel a cüxte. 28 Cꞌuꞌ betiqui, wa caꞌ a cüxte a wütana, maꞌ tan a cüxtic a sipꞌili. Wa caꞌ u cüxte u yicham jun tuul ix chuꞌu, maꞌ tan u cüxtic u sipꞌili. Cꞌuꞌ betiqui, leꞌec a tanooꞌ u cüxtic u yütan wa u yichama, belooꞌ u cu cꞌümüꞌ a mas yaj yocꞌolcab tuwich a yaj a tanooꞌ u cꞌümic a maꞌ u cüxtajooꞌ u yütan wa u yicham. Maꞌ in cꞌati cuchi caꞌ a cꞌümeꞌex a yaj abeꞌ ti mas yaab. 29 Hermanojeꞌex, in wadaj abeꞌ u men maꞌ caꞌ yaab qꞌuin to u beel caꞌ yanac a yaj abeꞌe. Leꞌec boon tuul a yanooꞌ u yütana, queꞌenooꞌ cuchi u yool tu pach a Dios jabix cuchi a mac a maꞌ yan u yütan. p 30,31 Leꞌec a tanooꞌ u yocꞌtic a cꞌuꞌ a tiꞌi a yocꞌolcaba, wa top quiꞌooꞌ u yool etel a  

cꞌuꞌ a tiꞌi a yocꞌolcaba, wa tanooꞌ u qꞌuex, wa tanooꞌ u men negocio yocꞌolcab, queꞌenooꞌ cuchi u yool tu pach a Dios jabix cuchi a mac a maꞌ chen tan u betic tulacal abeꞌe. Leꞌec a tulacal a cꞌuꞌ a tiꞌi a yocꞌolcaba, tan u jobol. q 32 In cꞌati cuchi ti jadiꞌ tu pꞌis taneꞌex a tuclic a cꞌuꞌ a tiꞌi a yocꞌolcaba. Leꞌec a winic a maꞌ yan u yütana, tan u tuclic a Noochtzil biqui caꞌ u beteꞌ a cꞌuꞌ a quiꞌ tu wichi. r 33 Leꞌec a yan u yütana, tan ilic u tuclic a cꞌuꞌ a tiꞌi a yocꞌolcab leꞌec biqui caꞌ u quiꞌcunte u yool u yütan. 34 Tan u tuclic ich caꞌ xeel. Baaloꞌ ilic ix chꞌup ix chuꞌ a maꞌ yan u yichama, tan u tuclic a cꞌuꞌ a tiꞌi a Noochtzili. Tan u tuclic biqui caꞌ tojac u yool biqui caꞌ tojac u cuxtal jumpul. Cꞌuꞌ betic ix chꞌup a yan u yichama, tan ilic u tuclic a cꞌuꞌ a tiꞌi a yocꞌolcaba, leꞌec biqui caꞌ u quiꞌcunte u yool u yicham. s 35 In wadaj teꞌex abeꞌ tiꞌi caꞌ in waanteꞌex. Maꞌ tan in yaaltic in cꞌüteꞌex a wich etel a cꞌuꞌ a cꞌateꞌex a beteꞌe. In wadaj teꞌex abeꞌ tiꞌi caꞌ a beteꞌex a tojo. In wadaj teꞌex abeꞌ tiꞌi caꞌ a tzꞌocseꞌex a Dios tulacaleꞌex a wool. 36 Uchac yan jun tuul a winiqui, tan u tuclic ti maꞌ quiꞌ ti maꞌ tan u tzꞌocolbeel etel ix chuꞌ a cꞌaataꞌan u mene. Top queꞌen u yool u chꞌaaꞌ. Wa maꞌ yan biqui u cuntal tu junala, quiꞌ u betic a jabix u cꞌatiji leꞌec caꞌ uchuc u tzꞌocolbeele. Maꞌ sipꞌil abeꞌe. 37 Uchac yan a mac a top chich u yool u cuntal tu junal jabix ilic ti queꞌen. Maꞌ tan u choctꞌanbül tiꞌi caꞌ culac tu junal. Chen tan u betic a jabix u cꞌati leꞌec caꞌ culac jabix ti queꞌen. Quiꞌ ti queꞌen alaꞌaji. 38 Ti baaloꞌo, leꞌec mac a tan u tzꞌocolbeel etel ix chuꞌ u cꞌaataja, quiꞌ a tan u betiqui. Leꞌec mac a maꞌ tan u tzꞌocolbeele, tan u betic a mas quiꞌ tucayeꞌil. t 39 Pues teꞌi. Leꞌec a ütantzili, maꞌ tu paatal u pꞌütic u yicham ti cuxaꞌan to. Leꞌec caꞌ quimic u yichama, u paatal u caꞌ cüxtic ulaacꞌ u yicham jabix u cꞌatiji. Jadiꞌ yan u cüxtic u yicham tu yaamooꞌ a hermanojo.  u 40 Cꞌuꞌ betic tin tꞌan inene, mas quiꞌ cuchi u yool wa caꞌ culac tu junal jabix ti queꞌen tiꞌi caꞌ u beteꞌ u meyaj a Dioso. Tin tꞌan inene, baaloꞌ ilic u tꞌan u Püsücꞌal a Dios a queꞌen tin wetele.  

U tzꞌiib aj Pablo yocꞌol a janal a tzꞌabi tiꞌi a maꞌ jil Dioso.



 Pues teꞌi. Aleebe bel in quin tzꞌiibte teꞌex yocꞌol a janal a tzꞌabi tiꞌi a dios a betabiji. Jaj a tꞌaneꞌex. Tulacaloꞌon ti weel tzꞌetzꞌeec yocꞌol abeꞌe. Cꞌuꞌ betiqui, mac a top tan u tuclic ti yaab u yeele, walac u tzꞌeec u bajil jabix yaab u yeele. Maꞌ quiꞌ a tucliqueꞌex jabix top yaab a weeleꞌexe. Mas quiꞌ a yacuntiqueꞌex a bajil ta bajileꞌexe. Walac u yantal u mucꞌ a tꞌaneꞌex tanileꞌex a betic ti baaloꞌ.  v 2 Leꞌec mac a tan u tuclic ti top yaab u yeele, maꞌax to u yeelte cꞌuꞌ a cꞌabeet caꞌ u yeelte.  w 3 Cꞌuꞌ betiqui, mac a yaj u yubi a Dioso, eeltzil u men a Dioso.  x 1 

Pues teꞌi. Uxtun u jantabül a janal a tzꞌabi tiꞌi a dios a betabiji. Jaj a tꞌaneꞌex ti maꞌ Dios abeꞌe. Jadiꞌ a Dios ti caꞌana, jadiꞌ a chucul Dioso. y 5 Tu tꞌanooꞌ a cristianojo, yan ti yaab a dios jabix cꞌuꞌac taca. Yan ti yaab jabix a noochtzili. Caꞌax yan ti yaab a jabix abeꞌ ti caꞌan wa ti luꞌum tu tꞌanooꞌ a cristianojo, z 6 tiꞌi inoꞌono, jadiꞌ jun tuul ilic a Dios a yana. Leꞌec abeꞌe, leꞌec a Tattzili. Leꞌec alaꞌaji, u tzꞌaj betabül tulacal cꞌuꞌ a yana. Yanoꞌon jadiꞌ tiꞌi caꞌ ti tzꞌoques alaꞌaji. Jadiꞌ jun tuul ilic a Noochtzil a yana. Leꞌec abeꞌe, leꞌec a Jesucristojo. Leꞌec, u betaj tulacal a cꞌuꞌ a yana. Chen u men alaꞌaji, tzꞌabi ti cuxtal jumpul. a 7 Pues teꞌi. Caꞌax baaloꞌ ti yan, maꞌ tulacalooꞌ u yeel abeꞌ yocꞌol a Dioso. Yan a sucooꞌ to u tucle jabix cuxaꞌan a dios a betabiji. Leꞌec caꞌ u jantooꞌ cꞌuꞌ a tzꞌabi tiꞌi a jabix a dios abeꞌe, walacooꞌ u tuclic ti leꞌec a dios a betabi u yumil a janal abeꞌe. Leꞌec ti tanooꞌ u jantic abeꞌe, walac u yajtalooꞌ u yool u men tanooꞌ u tuclic ti tanooꞌ u betic cꞌuꞌ a maꞌ u cꞌati a Dios ti caꞌan ti tanooꞌ u tzꞌocsic u yanil a dios abeꞌ a chen betabiji. Tan u yantal tiꞌijooꞌ ti baaloꞌ chen u men maꞌ chuculacooꞌ u naꞌat. 8 Cꞌümaꞌanoꞌon u men Dios maꞌ u men a janali. Maꞌ u men maꞌ tan ti jantic abeꞌ ti mas cꞌasoꞌon etel a Dioso. Maꞌax u men tan ti jantic abeꞌ ti mas quiꞌoꞌon etel a Dioso. 9 Cꞌuꞌ betiqui, cününteꞌex a bajil etelooꞌ a hermano a maꞌ chuculooꞌ u naꞌat. Maꞌ a choꞌiqueꞌexooꞌ caꞌ yajacooꞌ u yool etel a cꞌuꞌ u paataleꞌex a janteje. 10 Incheche, yaab a weel yocꞌol abeꞌe. Uchac queꞌenech pach mesa ichil u cꞌunajil a dios a betabiji. Wa caꞌ ilbiquech u men a hermano a maꞌ chucul u naꞌata, uchac u yaaltic ilic u jante a janal abeꞌ a tzꞌabi tiꞌi a dios a chen betabiji. 11 Ti baaloꞌo, bel u cu cüxte u sipꞌil a maꞌ chucul u naꞌat chen yocꞌol cꞌuꞌ a weel ti patalech a beteꞌe. Quimi ilic a Cristo yocꞌlal a hermano abeꞌe. 12 Leꞌec ti tan a choꞌicooꞌ a hermano a maꞌ chucul u naꞌat ti baaloꞌo, tan ilic a cüxtic a sipꞌil etelooꞌ u men sipꞌil caꞌ a choꞌooꞌ. Tanil a choꞌiqui, tan ilic a cüxtic a sipꞌil etel a Cristojo. b 13 Wa cuchi yan a hermano a bel u caꞌa choꞌbol chen yocꞌol a janal ti baaloꞌo, maꞌ cuchi tin caꞌ jantic a bücꞌ tiꞌi maꞌ in choꞌic a hermano abeꞌe. 4 

Leꞌec adaꞌ cꞌuꞌ a patal u beteꞌ jun tuul u yaj xaꞌnum a Cristojo.



 Pues teꞌi. Inen jun tuul u yaj xaꞌnum a Jesucristojo. Maꞌ tan in tücaaꞌbül u men maꞌax mac ti cristianojil. Inen xan, in wilaj ilic a Jesus leꞌec ti Noochil. Jelaꞌaneꞌex a cuxtal chen u men tan in betic u meyaj a Noochtzili. c 2 Tiꞌijooꞌ ulaacꞌ a maca, uchac maꞌ inen u yaj xaꞌnum a Cristojo. Cꞌuꞌ betic tiꞌijeꞌex incheꞌexe, leꞌec inen u yaj xaꞌnum a Cristo u men tücaaꞌbeen ta yaameꞌex. Leꞌec caꞌ a cꞌüm‐ooltajeꞌex a Cristojo, oqueꞌex tiꞌi u pꞌis ti leꞌec inene, tücaaꞌbeen u men a Noochtzili. d 1 

Pues teꞌi. Leꞌec adaꞌ a tꞌan a walac in wadic tiꞌijooꞌ boon tuul a walacooꞌ u yilic wa quiꞌ wa maꞌ quiꞌ a walac in betiqui. 4 Quiꞌ caꞌ ti cꞌümüꞌ ti janal ti wucꞌul yocꞌlal ti meyaj. e 5 Leꞌecooꞌ ti chucaan u yaj xaꞌnum a Cristojo, tanooꞌ u bensic u yütan leꞌec ix hermana ilic tu pach ti tanooꞌ u manül. Baaloꞌ ilic a tanooꞌ u betic u yitzꞌinooꞌ a Noochtzili. Baaloꞌ ilic a tan u betic aj Pedrojo, leꞌec jun tuul u yaj xaꞌnum a Cristojo. ¿Maꞌ wa jedeꞌec u paatal ti bensicooꞌ ti wütan tiqui pach ti tan ti manül wa cuchi yan ti wütana? f 6 Uxtun inen in wetꞌoc aj Bernabeje. Tan ti meyaj etel ilic ti cꞌüꞌ tiꞌi caꞌ yanac toꞌon cꞌuꞌ a cꞌabeet toꞌon tiꞌi a cuxtal yocꞌolcaba. ¿Maꞌ wa jedeꞌec ilic cuchi u paatal ti pꞌütic a meyaj a sucoꞌon ti beteꞌ jabix u pꞌütajooꞌ u chucaan u yaj xaꞌnum a Cristojo. g 7 ¿Mac a walac u yocol ti soldadojil y chen etel ilic u taqꞌuin caꞌ u qꞌuexeꞌ cꞌuꞌ a cꞌabeet tiꞌiji? Maꞌax mac. Walacooꞌ u cꞌümic u naal. ¿Mac a walac u püqꞌuic u cuuch pücꞌaal y maꞌ tu yaaltic u wich? Maꞌax mac. ¿Mac a walac u cününtic u yalacꞌ y maꞌ tu yaaltic u leche? Maꞌax mac. h 8 In tzicbaltaj biqui ti walacooꞌ u betic a cristiano tiꞌi caꞌ chiclac ti yan u cꞌümic u naal aj meyaja. Baaloꞌ ilic a tzꞌiibaꞌan ichil a ley u tzꞌiibtaj aj Moisese. 9 —Leꞌec a wacax a tan u paꞌ u semilla harinaja i, maꞌ a cꞌüxic u niꞌ tiꞌi maꞌ u jantic,— cu tꞌan a tꞌan a tzꞌiibaꞌan ichil a ley u tzꞌiibtaj aj Moisese. Leꞌec caꞌ u yadaj abeꞌ a Dioso, maꞌ chen wacax a tan u tucliqui. j 10 U tuclajoꞌon ilic caꞌ ti cꞌümüꞌ u naal ti meyaj. Leꞌec a tan u pacꞌa, tan u tuclic boon a jedeꞌec u tzꞌeec ti tan u püqꞌuiqui. Leꞌec a tan u jocho, tan ilic u tuclic boon a tan u jochic a bel u caꞌa ti pꞌaatül tiꞌiji. k 11 Inoꞌono, ti tzꞌaj teꞌex a quichꞌpan naꞌat yocꞌol Dios jabix cuchi tan ti püqꞌuic a naꞌat abeꞌ ichileꞌex a püsücꞌal. ¿Tan wa ti betic a cꞌas tanil ti cꞌümic ti naal yocꞌol a meyaj abeꞌe? Leꞌec a naal abeꞌ a tan in tzicbaltiqui, leꞌec a cꞌuꞌ tac teꞌex a chen tiꞌi a waꞌyeꞌ yocꞌolcaba. l 12 Yanooꞌ ulaacꞌ a yan u cꞌümicooꞌ u naal ta weteleꞌexe. Inoꞌon xan, ¿maꞌ wa mas jedeꞌec cuchi u paatal ti cꞌümic abeꞌe? Caꞌax jedeꞌec cuchi ti cꞌümic abeꞌe, maꞌ taꞌach ti cꞌaatic caꞌ tzꞌabüc toꞌon. Tulacal a cꞌuꞌ a walac u yuchul toꞌon u men maꞌ yan cꞌuꞌ a cꞌabeet toꞌono, walac ti mucꞌyajtic tiꞌi maꞌ ti cꞌütic u wich u tzꞌocsabül u pectzil a Cristojo. m 13 ¿Maꞌ wa a weeleꞌex? Leꞌec mac a tan u meyaj ichil u yotoch a Dioso, walac u tzꞌabül u janal u men tan u meyaj teꞌi. Leꞌec a walacooꞌ u meyaj tuba walac u chubul a baalcheꞌ tiꞌi u sij‐ool a Dioso, walacooꞌ ilic u yaaltic tzꞌetzꞌeecac u büqꞌuel a baalcheꞌ abeꞌ. n 14 Baaloꞌ ilic aleebe. —Yan a mac a jadiꞌ u meyaj u yadüꞌ u pectzil a Dioso. Yan u cꞌümic ti chucul u 3 

naal tiꞌi u cuxtal yocꞌlal u meyaj abeꞌe,— cu tꞌan a Noochtzili. o 15 Inene, maꞌax jun sut in cꞌaataj caꞌ tzꞌabüc ten a jabix abeꞌe. Maꞌax etel a tzꞌiib a tan in betic aleebe, maꞌ tan in cꞌaatic caꞌ tzꞌabüc ten in naal ti baaloꞌ. Quiꞌ in wool ti tan in wadic u tꞌan a Dios ti maꞌax boon u tool. Wa cuchi caꞌ in cꞌaate u naal in meyaja, manül u caꞌa u quiꞌil in wool. Mas quiꞌ cuchi tin wich caꞌ quimiquen u men maꞌ yan cꞌuꞌ a cꞌabeet ten tuwich u manül u quiꞌil in wool ti baaloꞌ. 16 Chen u men tan in wadic u pectzil a Dioso, maꞌ yan cꞌuꞌ caꞌa caꞌ in wadüꞌ in quiꞌil tin bajil. Tzꞌabi ten caꞌ in wadüꞌ u pectzil a Dioso. Maꞌ quiꞌ tu cꞌaxül ten wa maꞌ tin wadic u pectzil a Dioso. 17 Wa cuchi tan in betic a meyaj abeꞌ chen u men in cꞌatiji, yan cuchi in naal. Cꞌuꞌ betiqui, maꞌ tan in betic abeꞌ chen u men in cꞌati. Tzꞌabi ten caꞌ in beteꞌ abeꞌ u men a Dioso. p 18 Ti baaloꞌo, ¿biquiꞌil in naal? Leꞌec in naala, leꞌec u quiꞌil in wool ti tan in wadic u pectzil a Dios ti maꞌax boon u tool. Ti baaloꞌo, maꞌ tan in cꞌaatic caꞌ tzꞌabüc ten cꞌuꞌ u paatal cuchi in cꞌümüꞌ yocꞌol in wadic u pectzil a Dioso, leꞌec in naal. 19 Maꞌ tan in bolbol u men maꞌax mac ti cristianojil, mentücü, maꞌ ilic tan in tücaaꞌbül u men maꞌax mac ti cristianojil. Caꞌax maꞌ yanooꞌ u yanil u tücaaꞌteene, walac in tzꞌeec in bajil jabix cuchi yanooꞌ u yanil a cristiano u tücaaꞌteen. Walac in tzꞌeec in bajil jabix inen u yaj meyajooꞌ tulacalooꞌ alaꞌooꞌ. Walac in betic ti baaloꞌ tiꞌi caꞌ yanac biqui caꞌ in wadüꞌ u pectzil a Cristo tiꞌi a mas yaab yocꞌol caꞌ u cꞌüm‐ooltooꞌ. q 20 Leꞌec ti queꞌenen tu yaamooꞌ in wetcaal aj Israele, walac in betic jabix a quiꞌ tu wichooꞌ aj Israel u betabülü, tiꞌi caꞌ paatac in wadic u pectzil a Cristo tiꞌijooꞌ yocꞌol caꞌ u cꞌüm‐ooltooꞌ. Leꞌec ti queꞌenen tu yaamooꞌ a queꞌenooꞌ yalam a ley u tzꞌiibtaj aj Moisese, walac in betic jabix a quiꞌ tu wichooꞌ caꞌax maꞌ queꞌenen yalam a ley abeꞌe. Ti baaloꞌo, jedeꞌec u paatal in wadic u pectzil a Cristo tiꞌijooꞌ yocꞌol caꞌ u cꞌüm‐ooltooꞌ. r 21 Leꞌec ti queꞌenen tu yaamooꞌ a maꞌ queꞌenooꞌ yalam a ley u tzꞌiibtaj aj Moisese, walac in betic jabix maꞌax inen, maꞌ queꞌenen yalam a ley abeꞌe. Maꞌ tan in wadic ti maꞌ queꞌenen yalam u ley a Diosi. Queꞌenen yalam u ley a Cristojo. Leꞌec caꞌ in beteꞌ ti baaloꞌ ti queꞌenen tu yaamooꞌ a maꞌ queꞌenooꞌ yalam a ley u tzꞌiibtaj aj Moisese, jedeꞌec u paatal in wadic u pectzil a Cristo tiꞌijooꞌ yocꞌol caꞌ u cꞌüm‐ooltooꞌ. s 22 Tiꞌijooꞌ a maꞌ chucul u naꞌat tu pach a Cristojo, in betaj jabix a quiꞌooꞌ tu wich alaꞌooꞌ tiꞌi caꞌ paatac in chichcuntooꞌ u yool. Ti baaloꞌo, walac in betic jabix a quiꞌ tu wich tulacalooꞌ a jujun tuul caꞌ yanac biqui caꞌ in saꞌaltooꞌ a jujun tuul tu yaamooꞌ. t 23 Walac in betic tulacal abeꞌe, tiꞌi caꞌ tꞌiitꞌic u pectzil a Cristo yocꞌol caꞌ ti laj cꞌümüꞌ u quiꞌil.  

Pues teꞌi. A weeleꞌex. Leꞌec ti tan u tzꞌabül a alcaꞌ yocꞌol caꞌ chiclac mac a mas patal ti alcaꞌa, leꞌec boon tuul a tanooꞌ u yaaltiqui, walacooꞌ u yalcaꞌ. Cꞌuꞌ betiqui, jadiꞌ jun tuul a walac u ganar tu yaamooꞌ. Tzꞌajeꞌex a wool a tzꞌocseꞌex Dios tiꞌi caꞌ a cꞌümeꞌex u quiꞌil jabix ilic u tzꞌaj u yool ti ganar mac a uchi u ganar ichil a alcaꞌ abeꞌe. u 25 Tulacal a boon a mac a walac u yaaltic a alcaꞌ tiꞌi caꞌ uchuc u ganara, walacooꞌ ilic u cününtic u bajil ti quiꞌ ichil tulacal a cꞌuꞌac tiꞌi caꞌ paatac u yalcaꞌ ti quiꞌ. Walacooꞌ u cününtic u bajil chen tiꞌi caꞌ u ganarte a corona a betabi etel poccheꞌ a walac u tuquil a walacooꞌ u tzꞌabül tiꞌi a walac u ganara. Inoꞌono, walac ti cününtic ti bajil tiꞌi caꞌ ti ganarte a cꞌuꞌ a maꞌ taꞌach u jobol. v 26 Tan in meyaj pero maꞌ jabix a mac a tan u yalcaꞌ caꞌax biquijac. Maꞌax tan in betic jabix a mac a tan u cambal lox a maꞌax cꞌuꞌ a tan u jützꞌiqui, chen icꞌ. w 27 Inene, tan in cününtic in bajil ti quiꞌ tiꞌi maꞌ tin pꞌaatül caꞌax in wadaj u pectzil a Dios tiꞌijooꞌ ulaacꞌa. x 24 



 



 



 



U tꞌan aj Pablo yocꞌol a pꞌaatooꞌ u men u cꞌajsajooꞌ a dios a betabiji.



10



 Pues teꞌi. Hermanojeꞌex, in cꞌati caꞌ cꞌaac teꞌex ti leꞌec ti uchben mamaaꞌ inoꞌon aj Israeloꞌono, laj queꞌenooꞌ yalam a muyal a tzꞌabi u men Dios tiꞌi u yaj chꞌaꞌbejooꞌ uchi. Laj manooꞌ junxeel a jaꞌ Chüc Cꞌacꞌnaab u cꞌabaꞌ uchi. y 2 Etel a muyal u yeꞌbeebooꞌ u benil y etel caꞌ u mansajooꞌ a Chüc Cꞌacꞌnaaba, jabix cuchi u cꞌümajooꞌ a ocjaꞌ tiꞌi u pꞌis tiꞌi u laj cꞌümicalooꞌ aj Moises tiꞌijooꞌ u noochil. 3 Tulacalooꞌ u jantajooꞌ a janal u tzꞌaj a Dios etel milagro. z 4 Tulacalooꞌ u yucꞌajooꞌ a jaꞌ u tzꞌaj a Dioso. Leꞌec a jaꞌ abeꞌe, joqꞌui ichil a tunichi. Leꞌec a tunich abeꞌe, leꞌec u pꞌis a Cristo a queꞌen etelooꞌ ti tanooꞌ u manül. a 5 Cꞌuꞌ betiqui, maꞌ quiꞌ u yool a Dios etelooꞌ u yaabil ti uchben mamaaꞌ. Quimooꞌ alaꞌooꞌ ichil a pꞌatal luꞌum tuba tützman manooꞌ cuchi. 6 Pues teꞌi. Tzꞌiibaꞌan abeꞌ yocꞌol caꞌ ti weelte ti maꞌ quiꞌ caꞌ ti cꞌatiinte ti beteꞌ a cꞌas jabix alaꞌooꞌo. 7 Yan tu yaamooꞌ alaꞌooꞌ u cꞌajsajooꞌ a dios a betabiji. Maꞌ a cꞌajsiqueꞌex a jabix abeꞌe. Baaloꞌ ti tzꞌiibaꞌan yocꞌolooꞌ: —Leꞌecooꞌ a cristianojo, chen tinlajooꞌ ti janal ti ucꞌul caꞌ tun licꞌooꞌ ti men fiestaja. U betajooꞌ tulacal abeꞌ yocꞌlal a dios a chen betabiji,— cu tꞌan a tꞌan a tzꞌiibaꞌana. b 8 Pues teꞌi. Yan ilic tu yaamooꞌ alaꞌooꞌ a cüjlajooꞌ etel a caꞌax macaca. Maꞌ quiꞌ caꞌ ti beteꞌ a jabix abeꞌe. Ichil jun pꞌeel ilic qꞌuin mani tu pach u yaabil a quimooꞌo. Veintitres mil tuul a quimooꞌ u men a sipꞌil abeꞌ a cüjtal etel a caꞌax macaca. c 9 Yan ilic tu yaamooꞌ alaꞌooꞌ u yaaltajooꞌ u yilaꞌ wa patal a Dioso. Maꞌ quiꞌ caꞌ ti beteꞌ a jabix abeꞌe. Quimooꞌ alaꞌooꞌ u men can. d 10 Yan ilic tu yaamooꞌ alaꞌooꞌ a maꞌ quiꞌooꞌ tu wich cꞌuꞌ u betaj a Dioso. U pꞌaꞌastajooꞌ. Maꞌ quiꞌ caꞌ ti beteꞌ a jabix abeꞌe. Tücaaꞌbi u yaj xaꞌnum a Dios ti caꞌan u quimesooꞌo. 1 

Pues teꞌi. Uchi tulacal abeꞌ tiꞌijooꞌ tiꞌi caꞌ pꞌaatüc tiꞌi u pꞌis toꞌon tiꞌi maꞌ ti cüxtic ti sipꞌil. Cuxaꞌanoꞌon ti nützꞌaꞌan u jobol a yocꞌolcaba. Tzꞌiibaꞌan abeꞌ ichil u juꞌum a Dios tiꞌi u yeꞌical toꞌon ti maꞌ quiꞌ caꞌ ti beteꞌ a jabix u betajooꞌ alaꞌooꞌo. e 12 Tucleꞌex cꞌuꞌ u cꞌümajooꞌ. Leꞌec mac a tan u tuclic ti chich u yool u tzꞌoques a Dioso, yan u cününtic u bajil. Sabeensil u cüxtic ilic u sipꞌil xan. 13 Caꞌax boon sut tan u yaaltabül emsabül ti wool caꞌ ti beteꞌ a cꞌasa, jadiꞌ tan u yaaltabül jabix ilic ti walac u yuchul tiꞌi a caꞌax macaca. Maꞌ jumpaayi. Walac ilic u tzꞌabül toꞌon biqui caꞌ ti mucꞌyajte wa ti cꞌati. Leꞌec a Dioso, maꞌ tu pꞌüticoꞌon. U yeel boon a jedeꞌec u paatal ti mucꞌyajtic tiꞌi maꞌ ti cüxtic ti sipꞌil. Maꞌ tu chaꞌic caꞌ yanac ti mas yaab u yaaltabül emsabül ti wool ti beteꞌ a cꞌasa. Leꞌec boon sut ti tan u yaaltabül emsabül ti woolo, bel ilic u cu tzꞌaaꞌ toꞌon ti jedeꞌec u paatal ti saꞌaltic ti bajil wa ti cꞌati tiꞌi maꞌ ti cüxtic ti sipꞌil. Ti baaloꞌo, jedeꞌec u paatal ti mucꞌyajtic u yaaltabül emsabül ti wool ti beteꞌ cuchi a cꞌasa. Cꞌuꞌ betiqui, maꞌ ti betic a cꞌas abeꞌ wa maꞌ ti cꞌati. f 14 Pues teꞌi. Hermanojeꞌex, u men top walac u yaaltabül emsabül ti wool ti beteꞌ a cꞌasa, xooyteꞌex u cꞌajsabül a dios a betabi jabix cuchi taneꞌex a puutzꞌul tu taan abeꞌe. 15 Yaneꞌex a naꞌat. Tucleꞌex wa toj wa maꞌ toj a bel in quin wadüꞌ teꞌexe. 16 Leꞌec ti tan ti jantic u cꞌajsabeeb a Cristo a pꞌütbi toꞌon caꞌ ti beteꞌe, walac ti cꞌajsic a Dios yocꞌol a ucꞌulu. Leꞌec ti tan ti wuqꞌuic abeꞌe, tan ti yeꞌic ti ti wetꞌoctaj a Cristojo, u men quimi tiqui wocꞌlal. Leꞌec ti tan ti meen xettic ti jantic a janal abeꞌe, tan ti yeꞌic ti ti wetꞌoctaj a Cristojo, u men yajcunbi u büqꞌuel tiqui wocꞌlal. g 17 Jun pꞌeel ilic a janal abeꞌ a yana, mentücü, caꞌax yaaboꞌon, jun muuchꞌoꞌon ilic tiqui bajil. Tulacaloꞌon tan ti jantic a janal abeꞌ a jun pꞌeel iliqui. h 18 Pues teꞌi. Tucleꞌex biqui ti walacooꞌ u betic in wetcaal aj Israele. Leꞌec a tanooꞌ u jantic a baalcheꞌ a sijibi tiꞌi a Dioso, tanooꞌ u yetꞌoctic a Dioso, u men tzꞌeec a tanooꞌ u sijic tiꞌi a Dioso, y tanooꞌ u jantic u chucaan. i 19 Tanil in wadic abeꞌe, baalaꞌ a tan in yeꞌic yocꞌol a janal a tzꞌabi tiꞌi a dios a betabiji. Maꞌ tan in yeꞌic wa yan u yanil a janal a tzꞌabi tiꞌi a dios a betabiji. Maꞌax tan in yeꞌic ti yan u yanil a dios a betabiji. 20 Tan in yeꞌic ti leꞌec a cꞌuꞌ a tzꞌabi tiꞌi a dios a betabiji, tzꞌabi tiꞌi a cꞌacꞌasbaꞌala. Maꞌ tzꞌabi tiꞌi a chucul Diosi. Maꞌ in cꞌati caꞌ a wetꞌocteꞌex a cꞌacꞌasbaꞌala. j 21 Leꞌec ti walaqueꞌex a wuqꞌuic u cꞌajsabeeb a cꞌacꞌasbaꞌal ti baaloꞌo, maꞌ tu paataleꞌex a beel a cꞌajseꞌex a Noochtzil tu quiꞌil leꞌec caꞌ a wuqꞌuiqueꞌex u cꞌajsabeeb u quimil. Maꞌax u paataleꞌex a jantiqueꞌex u cꞌajsabeeb a Noochtzil tu quiꞌil wa walaqueꞌex ilic a jantic u cꞌajsabeeb a cꞌacꞌasbaꞌala. k 22 Maꞌ quiꞌ caꞌ ti pujes a 11 

Noochtzili. Bel u caꞌa ti yantal u xüc‐oolil a Noochtzili. ¿Chucul wa ti mucꞌ caꞌ ti mucꞌyajte u mucꞌ a Noochtzil wa caꞌ tzꞌiicac toꞌono? l Leꞌec a cꞌuꞌ u paatalooꞌ cuchi u beteꞌ a hermanojo.



Pues teꞌi. Jaj, jedeꞌec u paatal ti betic tulacal a cꞌuꞌ ti cꞌatiji. Cꞌuꞌ betiqui, maꞌ quiꞌ tu cꞌaxül toꞌon tulacal abeꞌe. Jaj, jedeꞌec u paatal ti betic tulacal a cꞌuꞌ ti cꞌatiji. Cꞌuꞌ betiqui, maꞌ tan u mas quiꞌtal ti naꞌat etel tulacal abeꞌe. 24 Leꞌec a jujun tuuleꞌexe, maꞌ quiꞌ caꞌ a tucleꞌex jadiꞌ a cꞌuꞌ a teꞌex ta junaleꞌexe. Caꞌ a tucleꞌex ilic biqui caꞌ a waanteꞌex ulaacꞌ a maca. m 25 Janteꞌex a bücꞌ a walac u conbol ich conol. Maꞌ a cꞌaatiqueꞌex wa tzꞌabi a bücꞌ abeꞌ tiꞌi a dios a betabi. Bic xiꞌic ti yajtal a wooleꞌex tanileꞌex a jantic abeꞌe, leꞌec caꞌ a tucleꞌex ti sipꞌil cꞌuꞌ a taneꞌex a betiqui. n 26 Maꞌ a cꞌaatiqueꞌex abeꞌe, u men tiꞌi a Noochtzil a yocꞌolcab y tulacal a cꞌuꞌ a yan ichili, mentücü, quiꞌ u jantabül. 27 Wa caꞌ chiitbiqueꞌex ti janal u men a maꞌ queꞌen u yool tu pach a Cristojo, caꞌ xiqueꞌex wa a cꞌateꞌex. Janteꞌex cꞌuꞌ a caꞌ tzꞌabüc teꞌexe. Maꞌ a cꞌaatiqueꞌex wa tzꞌabi tiꞌi a dios a betabi. Bic xiꞌic ti yajtaleꞌex a wool tanileꞌex a jantic. o 28 Cꞌuꞌ betiqui, uchac yan a mac caꞌ u yadüꞌ teꞌex: —Tzꞌabi abeꞌ tiꞌi a dios a betabiji,— cu tꞌanac teꞌexe. Caꞌ tzꞌaꞌeꞌex ta wool cꞌuꞌ a tan u tuclic a winic u yadaj abeꞌe. Uchac u cüxtic u sipꞌil a winic u yadaj abeꞌ tanil u yaaltic ilic xan, caꞌ tun yajac u yool chen u men a janal a taneꞌex a jantiqui, mentücü, maꞌ a jantiqueꞌex a janal abeꞌe. p 29 Maꞌ leꞌec a wooleꞌex incheꞌex a bel u caꞌa ti yajtal u men a jantaji. Leꞌec u yool alaꞌi a yajtal u caꞌa. Uchac a tucliqueꞌex ti baalaꞌ: —Chen u men maꞌ quiꞌ tiꞌi ulaacꞌa, ¿cꞌuꞌ caꞌa inen maꞌ quiꞌ in jantic a janal a tzꞌabi tiꞌi a dios a betabiji?— uchac queꞌexac ta bajileꞌex. q 30 —Wa caꞌ in tzꞌaaꞌ a boꞌtic yocꞌol a janal a tan in jantiqui, ¿cꞌuꞌ caꞌa tan in tzicbalbül tu cꞌasil yocꞌlal a janal abeꞌe? In tzꞌaj a boꞌtic yocꞌol a janala,— uchac queꞌexac ta bajileꞌex. 31 Taneꞌex a tzicbalbül tu cꞌasil yocꞌlal a janal abeꞌe, u men maꞌ taneꞌex a betic a tojo. Tulacal a cꞌuꞌ a taneꞌex a betiqui, caꞌax janal, caꞌax ucꞌul y caꞌax cꞌuꞌac ulaacꞌ a taneꞌex a betiqui, taneꞌex cuchi a betic jabix u cꞌati a Dios tiꞌi caꞌ aalbüc u quiꞌil. r 32 Maꞌ a choꞌiqueꞌexooꞌ aj Israel maꞌax leꞌecooꞌ a maꞌ Israele, maꞌax leꞌecooꞌ a hermanojo. 33 Beteꞌex a jabix ilic a walac in betic inene. Walac in yaaltic in quiꞌcuntooꞌ u yool tulacal a maca. Maꞌ taꞌach in betic a jadiꞌ a quiꞌ tu cꞌaxül tene. Walac ilic in betic cꞌuꞌ a quiꞌ tu cꞌaxül tiꞌijooꞌ alaꞌooꞌ yocꞌol caꞌ saꞌalbücooꞌ u men a Cristojo. 1  Beteꞌex jabix ilic a walac in betic u men walac in betic jabix u betaj a Cristojo. s 23 

Baalaꞌ tu betic ix chꞌup ti tan u cꞌajsabül a Dioso.



Pues teꞌi. Quiꞌ in wool ta weteleꞌex u men maꞌ taꞌach u tubul teꞌex in tꞌan in wadaj teꞌex. Taneꞌex ilic a betic jabix ilic in wadaj teꞌex. t 3 In cꞌati ilic caꞌ a weelteꞌex adaꞌa. Leꞌec u polil tulacalooꞌ a winiqui, leꞌec a Cristojo. Leꞌec u polil ix chꞌupu, leꞌec u yicham. Leꞌec u polil a Cristojo, leꞌec a Dioso. u 4 Leꞌec ti muchꞌaꞌanooꞌ a hermanojo, maꞌ quiꞌ ti yan u tep u pol a winic a tan u tꞌan etel a Dioso, wa tan u yadic u tꞌan a Dioso. Leꞌec ti yan u tep u pol ti tan u betic abeꞌe, maꞌ tan u tzꞌocsic u yanil u polil, leꞌec a Cristojo. 5 Cꞌuꞌ betiqui, wa yan ix chꞌup a tan u tꞌan etel a Dioso, wa tan u yadic u tꞌan a Dios ti baaloꞌ ti maꞌ yan u tep u pol, maꞌ quiꞌ a tan u betiqui. Leꞌec ti maꞌ yan u tep u polo, maꞌ tan u tzꞌocsic u yanil u yicham. Sudac cuchi u betic a jabix abeꞌ ti maꞌ yan u tep u pol. Quet cuchi u sudaquil etel jabix cuchi jumpul cꞌoꞌosaꞌan u pol. v 6 Wa maꞌ u cꞌati u tep u pol ix chꞌupu, mas toj cuchi u cꞌoꞌostic u pol jumpul. Cꞌuꞌ betiqui, wa sudac ix chꞌup caꞌ cꞌoꞌosboc u polo, mas quiꞌ tepaꞌan cuchi u pol. w 7 Leꞌec a winiqui, maꞌ quiꞌ u tepic u pol ti baaloꞌ u men betabi alaꞌi tu pꞌis a Dioso. Betabi alaꞌi tu pꞌis ti chicaꞌan ti yan u yanil a Dioso. Leꞌec ix chꞌupu, maꞌ baaloꞌ ti queꞌen. Betabi alaꞌi tu pꞌis ti chicaꞌan ti yan u yanil a winiqui. x 8 Leꞌec a winiqui, yaax betabi maꞌ etel u costilla ix chꞌupi. Cꞌuꞌ betic ix chꞌupu, yaax betabi etel u costilla a winiqui. 9 Betabi a winic maꞌ tiꞌi caꞌ u yetꞌocte ix chꞌupi. Betabi ix chꞌup tiꞌi caꞌ u yetꞌocte a winiqui. 10 Baaloꞌ ti yan, mentücü, yan cuchi u tep u pol ix chꞌup tu pꞌis ti chicaꞌan ti yan u yanil a winiqui. Yan u betic ti baaloꞌo, u men tan u yilbil u men u yaj xaꞌnum a Dios ti caꞌana. 11 Caꞌax mas nooch u yanil a winic tuwich ix chꞌupu, quet u cꞌabeetilooꞌ tu bajil tu yaamooꞌ boon tuul a tiꞌi a Noochtzili. 12 Caꞌax payanbej betabi ix chꞌup etel u costilla a winiqui, aleebe tan u yantal a winic u men ix chꞌupu. Cꞌuꞌ betiqui, tulacal a cꞌuꞌ a yana, betabi u men a Dioso. y 13 Tucleꞌex incheꞌex. ¿Maꞌ wa chicaꞌan teꞌex? Leꞌec ix chꞌup a maꞌ yan u tep u polo, maꞌ quiꞌ u beel tu taan a yaab ti tꞌan etel a Dioso. 14 ¿Maꞌ wa u beel tiꞌijooꞌ a winic caꞌ u tuclooꞌ ti sudac cuchi ti chawac u tzoꞌotzel? 15 ¿Maꞌ wa u beel ilic tiꞌijooꞌ ix chꞌup caꞌ u tuclooꞌ ti yan u quichꞌpanil leꞌec ti chawac u tzoꞌotzel? Leꞌec u tzoꞌotzel ix chꞌupu, tzꞌabi tiꞌi u men Dios tiꞌi u tep u pol. 16 Wa yan mac a maꞌ quiꞌ tu xiquin cꞌuꞌ in wadaj tojo, y u cꞌati cuchi u yaalte u tojquinteene, maꞌ yan cꞌuꞌ u tꞌan tiꞌi. Jadiꞌ a jabix in tzꞌiibtaja, walac in tzꞌocsic. Jadiꞌ ti baaloꞌ ilic a walacooꞌ u cꞌümic tulacal a jujun muuchꞌ a hermano a tiꞌi a Dioso. z 2 



 



 



 



 



 



 



 



 



 



 



 



 



 



 



Leꞌec adaꞌ a maꞌ quiꞌ a tanooꞌ u betic ti tanooꞌ u jantic u cꞌajsabeeb a Cristojo.



Pues teꞌi. Bel in quin tzꞌiibte a cꞌuꞌ a maꞌ quiꞌ tin wich a taneꞌex a betiqui. Leꞌec ti walaqueꞌex a muchꞌtala, taneꞌex a betic a cꞌasa, maꞌ leꞌec 17 

a quiꞌi. 18 Payanbej in cꞌati in wadüꞌ teꞌex cꞌuꞌ a aalbi ten ta wocꞌoleꞌexe. Leꞌec ti muchꞌaꞌaneꞌex a cꞌajes a Dioso, walaqueꞌex a jisic a bajileꞌex tu cꞌasil ti jujun muuchꞌeꞌex. Jaj wal a tꞌan abeꞌ a aalbi tene. a 19 Yan wal ti baaloꞌ ta yaameꞌexe. Ti baaloꞌo, tan u chictal macooꞌ ta yaameꞌex a tojooꞌ u naꞌat ta tꞌaneꞌex a jujun muuchꞌeꞌexe. b 20 Leꞌec ti muchꞌaꞌaneꞌex a janteꞌex cuchi u cꞌajsabeeb a Noochtzili, maꞌ taneꞌex a cꞌajsic a Noochtzili. 21 Leꞌec ti taneꞌex a jantic u cꞌajsabeebe, yanooꞌ ta yaameꞌex a top jacꞌooꞌ a tanooꞌ u payanbej janal y yanooꞌ ulaacꞌ a maꞌ chuculaji. Yanooꞌ ulaacꞌ a top jacꞌooꞌ tiꞌi a ucꞌulu, mentücü, jabix cülaꞌanooꞌ tun u men u yaabil u yucꞌaja, y yanooꞌ a maꞌ chuculaji. c 22 Taneꞌex a betic jabix maꞌ yaneꞌex a wotoch a jujun tuuleꞌex tuba a beeleꞌex ti janal y ti ucꞌul. ¿Quiꞌ wa ta tꞌaneꞌex caꞌ a motzinteꞌex u chucaan boon tuul a tiꞌi a Dios etel biqui ti taneꞌex a jantic u cꞌajsabeeb a Noochtzili? ¿Quiꞌ wa ta tꞌaneꞌex ti leꞌecooꞌ a otzil ta yaameꞌexe, maꞌ tanooꞌ u yaaltic a janal u cꞌajsabeeb a Noochtzili? Jabix tanooꞌ u pꞌaꞌasbül a otzil ti baaloꞌ. ¿Cꞌuꞌ a caꞌ in wadüꞌ teꞌex? ¿Quiꞌ wa caꞌ in wadüꞌ a quiꞌileꞌex? Maꞌ tin wadic a quiꞌileꞌex. d  



 



 



 



 



Leꞌec adaꞌ biqui yanil a janal u cꞌajsabeeb a Cristojo.



Pues teꞌi. Leꞌec a cꞌuꞌ u yadaj ten a Noochtzili, leꞌec in wadaj teꞌex caꞌ a beteꞌex cuchiji. Leꞌec a cꞌuꞌ a tan in tzicbaltiqui, leꞌec adaꞌa. A Noochtzil a Jesusu, u molaj a waj harina tiꞌi ilic a acꞌüꞌ ti bel u caꞌa conbol. e 24 Leꞌec caꞌ u tzꞌaj a boꞌtic tiꞌi a Dioso, u meen xetꞌaj a waj abeꞌe. —Leꞌec a waj adaꞌa, in büqꞌuel a bel u caꞌa yajcunbul yocꞌlal boon tuuleꞌexe. Tanaqueꞌex a betic abeꞌ tiꞌi in cꞌajsabeebal,— cu tꞌan a Jesusu. 25 Leꞌec ti jobooꞌ u jantic abeꞌe, u betaj ti baaloꞌ ilic a Jesus etel a ucꞌulu. —Leꞌec a ucꞌul adaꞌa, leꞌec u cꞌajsabeebal a tumul tꞌan a tzꞌabi teꞌex u men a Dioso. Yantal u caꞌa u mucꞌ a tumul tꞌan abeꞌ etel in qꞌuiqꞌuel leꞌec caꞌ quimsabüquene,— cu tꞌan a Jesusu. —Leꞌec boon sut taneꞌex a jantic a wuqꞌuic adaꞌa, jadiꞌ tiꞌi in cꞌajsabeebal caꞌ a beteꞌex,— cu tꞌan a Jesusu. f 26 Leꞌec boon sut taneꞌex a jantic a wuqꞌuic adaꞌa, taneꞌex a cꞌajsic y taneꞌex a yeꞌic u quimeebal a Noochtzil asto ti caꞌ uduc. g 23 



 



 



 



Leꞌec adaꞌ biquiꞌil u naꞌat a bel u caꞌa u jante u cꞌajsabeebal a Cristojo.



Pues teꞌi. Tzꞌabi caꞌ ti beteꞌ abeꞌ tiꞌi u cꞌajsabeebal a Noochtzili, mentücü, maꞌ quiꞌ a betiqueꞌex jabix maꞌax cꞌuꞌ u yanil u cꞌajsabeebal a Noochtzil ti taneꞌex a jantic a wuqꞌuiqui. Mac caꞌ u jante ti tan u betic jabix maꞌax cꞌuꞌ u yanil a janal abeꞌe, tan u cüxtic u sipꞌil. Tan u betic jabix tan u maclantꞌantic biqui ti yajcunbi y quimsabi a Noochtzil tiqui wocꞌlal. h 28 Tiꞌi maꞌ u cüxtic u sipꞌil ti baaloꞌo, jujun tuul yan u tuclic u bajil 27 

wa toj u naꞌat. Leꞌec ti toj u naꞌata, quiꞌ u jantic u yuqꞌuic u cꞌajsabeebal a Noochtzili. i 29 Leꞌec mac a maꞌ tan u tzꞌeec tu yool ti leꞌec a janal a ucꞌul a tan u jantiqui, leꞌec u cꞌajsabeebal a Noochtzili, tu jajil tan u cꞌaatic tiꞌi a Dios caꞌ tzꞌabüc ichil u sipꞌil. j 30 Chen u men u jantajooꞌ ti maꞌ tanooꞌ u tzꞌeec tu yool cꞌuꞌ a tanooꞌ u betiqui, ti baaloꞌo, yanooꞌ ta yaameꞌex a maꞌ yanooꞌ u mucꞌ u qꞌuiqꞌuel. Chen u men u jantajooꞌ ti baaloꞌ ti maꞌ quiꞌooꞌ u naꞌata, yanooꞌ ilic ta yaameꞌex a cꞌojaꞌanooꞌo. Chen u men u jantajooꞌ ti baaloꞌo, yan ilic xan a quimooꞌ ta yaameꞌexe. 31 Cꞌuꞌ betiqui, wa cuchi caꞌ ti tucle ti bajil tu jajil wa toj ti naꞌat ti tan ti jantic u cꞌajsabeebal a Noochtzili, maꞌ cuchi jedeꞌec ti tzꞌabül ichil ti sipꞌil ti baaloꞌ. k 32 Leꞌec ti tan ti tzꞌabül ichil ti sipꞌil u men a Noochtzili, tan ti tzeꞌecbel ti yaj tiꞌi maꞌ ti pꞌaatꞌul ti pulaꞌanoꞌon etelooꞌ u chucaan a cristiano yocꞌolcaba. l 33 Pues teꞌi. Hermanojeꞌex, baaloꞌ ti yan, mentücü, leꞌec caꞌ muchꞌlaqueꞌex tiꞌi a janticaleꞌex abeꞌe, paacꞌteꞌex a bajil a jujun tuuleꞌexe, yocꞌol quet to caꞌ a laj janteꞌex. 34 Leꞌec a janal abeꞌe, maꞌ tiꞌi caꞌ najaqueꞌexi. Ichil u yotoch u naꞌajtal a maca. Wa maꞌa, sabeensil a chen muchꞌtaleꞌex tiꞌi caꞌ tzꞌabüqueꞌex ichil a sipꞌil. Leꞌec u chucaan a cꞌuꞌ a cꞌaatajeꞌex ten yocꞌol abeꞌe, bel in quin nuucte leꞌec caꞌ cꞌochoquen ta yaameꞌex. m  



 



 



 



 



 



Leꞌec adaꞌ u patalil a walac u tzꞌeec u Püsücꞌal a Dios tiꞌi a jujun tuulu.



12



 Pues teꞌi. Hermanojeꞌex, in cꞌati cuchi caꞌ a weelteꞌex tulacal yocꞌol u patalil a walac u tzꞌeec u Püsücꞌal a Dioso. n 2 A weeleꞌex. Leꞌec ti maꞌax to a cꞌüm‐oolteꞌex a Cristojo, a tzꞌajeꞌex a bajil caꞌ a cꞌajseꞌex a dios a betabi a maꞌ patal ti tꞌan. Caꞌax boon sut a jelajeꞌex cꞌuꞌ a cꞌajsajeꞌex biqꞌuin adoꞌo, laj quet ilic ti joqꞌui teꞌexe. o 3 U men baaloꞌ ti yan, chꞌaꞌeꞌex u tojil a bel to in quin wadüꞌ teꞌexe. Maꞌax mac jedeꞌec u paatal u yadic a cꞌas yocꞌol a Jesus wa tan u tzꞌocsic u Püsücꞌal a Dioso. Wa maꞌ tzꞌabi tiꞌi a mac u men u Püsücꞌal a Dios caꞌ u yadüꞌ ti leꞌec a Jesusu, leꞌec u Noochil, maꞌ tu paatal u yadic. 4 Pues teꞌi. Yaab paay u wich u patalil a walac u tzꞌeec tiꞌijooꞌ a hermano u Püsücꞌal a Dioso. Cꞌuꞌ betiqui, jadiꞌ jun tuul ilic u Püsücꞌal a walac u tzꞌeec tulacal abeꞌe. 5 Yaab paay u wichil u meyaj a walac u tzꞌeec tiꞌijooꞌ a hermano a Noochtzili. Cꞌuꞌ betiqui, jun tuul ilic Noochtzil a walac u tzꞌeec tulacal abeꞌe. 6 Yaab paay ilic u wich u meyaj a walac u betic a Dios tiꞌi caꞌ u tojquinte ti naꞌat. Cꞌuꞌ betiqui, jun tuul ilic Dios a walac u betic tulacal a meyaj abeꞌ tiꞌijooꞌ tulacal a hermanojo. 7 Chicaꞌan ti queꞌen u Püsücꞌal a Dios ichil tulacaloꞌon etel a patalil a tan u tzꞌeec toꞌon a jujun tuuloꞌono. Cꞌuꞌ betiqui, jadiꞌ tiꞌi caꞌ ti waantooꞌ u chucaan a hermanojo, walac u tzꞌeec toꞌon a patalil abeꞌe. p 8 Leꞌec u Püsücꞌal a Dioso, walac u tzꞌeec u patalil jun 1 

tuul caꞌ paatac u yadüꞌ u pectzil Dios tiꞌijooꞌ ulaacꞌ. Walac ilic u tzꞌeec u patalil ulaacꞌ a jun tuul caꞌ paatac u tzicbalte u pectzil a Dioso, y leꞌec ilic u Püsücꞌal a Dios abeꞌe, tan u tzꞌeeque. q 9 Leꞌec ilic u Püsücꞌal a Dios abeꞌe, walac u tzꞌeec u patalil jun tuul caꞌ paatac u mas tzꞌoques a Cristojo. Walac ilic u tzꞌeec tiꞌi ulaacꞌ a jun tuul caꞌ paatac u chꞌanesic a cꞌojaꞌana, y leꞌec ilic u Püsücꞌal a Dios a tan u tzꞌeeque. r 10 Walac ilic u tzꞌeec tiꞌi a jun tuul caꞌ paatac u beteꞌ a milagrojo. Walac ilic u tzꞌeec tiꞌi ulaacꞌ a jun tuul caꞌ paatac u yadüꞌ a pectzil a yeꞌbi tiꞌi u men a Dioso. Walac ilic u tzꞌeec tiꞌi ulaacꞌ a jun tuul caꞌ paatac u yeelte wa tiꞌi Dios a jun pꞌeel a tꞌan wa maꞌ tiꞌi a Dioso. Walac ilic u tzꞌeec tiꞌi ulaacꞌ a jun tuul caꞌ paatac u yadüꞌ a tꞌan a jumpaay u wich a maꞌ u yeele. Walac ilic u tzꞌeec tiꞌi ulaacꞌ a jun tuul caꞌ paatac u manes a tꞌan abeꞌ tiꞌijooꞌ u chucaan a hermanojo. s 11 Leꞌec ilic u Püsücꞌal a Dios abeꞌe, walac u tzꞌeec tulacal u patalil abeꞌe. Jabix ilic u cꞌati u Püsücꞌal a Dioso, baaloꞌ ilic ti walac u tzꞌeec u patalil tiꞌi a jujun tuulu. t  



 



 



Jun muuchꞌoꞌon tiqui bajil caꞌax jujumpaay ti patalil.



Pues teꞌi. Caꞌax jumpaay u yoc, jumpaay u cꞌüꞌ, jumpaay u wich, tulacal tiꞌi jun tuul a maca, caꞌax laj jumpaay ti baaloꞌo, jun tuul ilic tu bajil. Yaab paay u wich u büqꞌuel a jujun tuulu. Baaloꞌ ilic boon tuuloꞌon tiꞌi a Cristojo. Caꞌax yaaboꞌon tiqui bajil, jun tuul ilicoꞌon tiqui bajil. —U büqꞌuel a Cristo,— cu tꞌanooꞌ toꞌon u men jun tuul ilicoꞌon tiqui bajil. u 13 Caꞌax aj Israeloꞌon caꞌax maꞌ, caꞌax qꞌuexbil mozojoꞌon caꞌax maꞌ, jun muuchꞌoꞌon ilic xan tiqui bajil u men tiꞌijoꞌon a Cristojo. Jun muuchꞌoꞌon u men a jabix ocjaꞌ a tzꞌabi toꞌon u men a jun tuul ilic u Püsücꞌal a Dioso. Jun tuul ilic tu bajil u Püsücꞌal a Dioso, y tzꞌabi ichil ti püsücꞌal tulacaloꞌon a hermanojo. v 14 Pues teꞌi. Maꞌ jadiꞌ u yoc wa jadiꞌ u cꞌüꞌ a yan tiꞌi jujun tuul a maqui. Yaab paay u wich u büqꞌuel a yan tiꞌi a jujun tuulu. Baaloꞌ ilicoꞌon tiqui bajil etel a Cristojo, u men inoꞌon u büqꞌuel alaꞌaji. 15 U yoc a maca, jun pꞌeel u wich u büqꞌuel. Caꞌax u yadüꞌ cuchi u yoc ti maꞌ quet etel u cꞌüꞌ, mentücü, maꞌ jun pꞌeel u wich u büqꞌuel alaꞌaji, u büqꞌuel ilic xan. 16 Baaloꞌ ilic u xiquin, jun pꞌeel ilic u wich u büqꞌuel. Caꞌax cuchi caꞌ u yadüꞌ u xiquin ti maꞌ tiꞌi u büqꞌuel alaꞌi u men maꞌ quet etel u necꞌ u wichi, tiꞌi ilic u büqꞌuel xan. 17 Wa cuchi jadiꞌ u necꞌ u wich tulacal u büqꞌuel a maca, ¿biqui caꞌ u yubi a cꞌuꞌaca? Wa cuchi jadiꞌ u xiquin tulacal u büqꞌuel a maca, ¿biqui caꞌ u yutzinte u boc a cꞌuꞌaca? 18 Cꞌuꞌ betiqui, maꞌ jun pꞌeel ilic u wich u büqꞌuel a jujun tuulu. Leꞌec a Dioso, jabix ilic u cꞌatiintaj, u tzꞌaj tiꞌi a jujun tuul yaab paay u wich u büqꞌuel. Baaloꞌ ilicoꞌon tiqui bajil etel a Cristojo, u men inoꞌon u büqꞌuel alaꞌaji. 19 Wa cuchi yan a mac a jadiꞌ jun pꞌeel ilic 12 

u wich u büqꞌuel ti yana, maꞌ cuchi chucul u büqꞌuel. 20 Cꞌuꞌ betiqui, maꞌ baaloꞌ ti yan. Yaab paay u wich u büqꞌuel biqui yanil a jujun tuulu, y jun tuul ilic ti cristiano ti baaloꞌ. Baaloꞌ ilicoꞌon tiqui bajil etel a Cristojo, u men inoꞌon u büqꞌuel alaꞌaji. 21 Leꞌec u necꞌ u wichi, maꞌ patal u yadic tiꞌi u cꞌüꞌ: —Incheche, maꞌax cꞌuꞌ aj beelech ten,— maꞌ cu tꞌanac cuchi tiꞌi. Maꞌax u pol, maꞌ patal u yadic tiꞌi u yoc: —Incheche, maꞌax cꞌuꞌ aj beelech ten,— maꞌ cu tꞌanac cuchi tiꞌi. 22 Caꞌax leꞌec u wich u büqꞌuel a maꞌ top yan u mucꞌ tu tuclicooꞌo, cꞌabeet ilic xan. Baaloꞌ ilicoꞌon tiqui bajil etel a Cristojo, u men inoꞌon u büqꞌuel alaꞌaji. 23 Yan ilic u wich ti büqꞌuel a maꞌ top quichꞌpan caꞌ ti tucle pero mas walac ti cününtic a jabix abeꞌe. Baaloꞌ ilic u wich ti büqꞌuel a maꞌ quiꞌ u yilbili, top queꞌen ti wool ti tzꞌeec nocꞌ yocꞌol. 24 Cꞌuꞌ betiqui, u chucaan boon pꞌeel u wich ti büqꞌuel a maꞌax cꞌuꞌi wa caꞌ ilbic wa maꞌa, maꞌ top queꞌen ti wool ti tzꞌeec nocꞌ yocꞌol. Leꞌec caꞌ u betaj boon pꞌeel u wich ti büqꞌuel a Dioso, leꞌec a maꞌ top cꞌabeet caꞌ ti tucleje, u tzꞌaj caꞌ jocꞌoc jabix cuchi yan u yanil. 25 Baaloꞌ u betaj a Dios tiꞌi caꞌ pꞌaatüc ti jabix quiꞌooꞌ tu bajil tulacal a boon pꞌeel u wich u büqꞌuel a maca. Chen jabix quet tanooꞌ u cününtic u bajil. Baaloꞌ ilicoꞌon tiqui bajil etel a Cristojo, u men inoꞌon u büqꞌuel alaꞌaji. 26 Leꞌec ti tan u cꞌümic a yaj jun pꞌeel u wich ti büqꞌuele, tulacal u chucaan u wich ti büqꞌuele, jabix quet tanooꞌ u yubic a yaj abeꞌe. Leꞌec ti tan u yaalbül u quiꞌil jun pꞌeel u wich ti büqꞌuele, jabix quiꞌ u yool tulacal u chucaan u wich ti büqꞌuel etel abeꞌe. 27 Pues teꞌi. Jabix ilic jujun pꞌeel u wich u büqꞌuel a maca, baaloꞌ ilic ti queꞌenoꞌon etel a Cristojo. Tulacaloꞌon a hermanojoꞌono, leꞌecoꞌon u büqꞌuel a Cristojo. Leꞌec jabix u cꞌüꞌ, u yoc, tulacal a tiꞌi a Cristojo, baaloꞌ ilic ti yan a jujun tuuloꞌon a hermanojo. w 28 Tiqui yaam a hermanojoꞌono, tzꞌabi tiꞌi a jujun tuul a jujumpaay u wich u meyaj. Leꞌec a mas nooch u wichil u meyaj a tzꞌabiji, leꞌec u yaj xaꞌnum a Cristojo. U caꞌ pꞌeel a meyaj a tzꞌabiji, tiꞌi caꞌ u yadooꞌ u tꞌan a yeꞌbi tiꞌijooꞌo. U yox pꞌeel a meyaj a tzꞌabiji, tiꞌi u yeꞌbeebal u tꞌan a Dios tiꞌijooꞌ aj cambala. Ulaacꞌ a meyaj a tzꞌabiji, tiꞌi caꞌ u betooꞌ a milagrojo. Ulaacꞌ a meyaj a tzꞌabiji, tiꞌi caꞌ u chꞌanesooꞌ a cꞌojaꞌana. Yan ulaacꞌ a tzꞌabiji, tiꞌi caꞌ uchucooꞌ u yanat. Yan ulaacꞌ a tzꞌabiji, leꞌec aj chꞌaꞌbej tiꞌi caꞌ u betooꞌ a meyaj ti toj. Ulaacꞌ a tzꞌabiji, tiꞌi caꞌ uchucooꞌ u tꞌan ichil a tꞌan a jumpaay u wich a maꞌ u yeele. x 29 Maꞌ tulacalooꞌ a tzꞌabooꞌ u meyaj ti aj xaꞌnumooꞌi. Maꞌ tulacalooꞌ a tzꞌabooꞌ u meyaj ti caꞌ u yadüꞌ u tꞌan a Diosi. Maꞌ tulacalooꞌ a tzꞌabooꞌ u meyaj tiꞌi u yeꞌbeebal u tꞌan a Dios tiꞌijooꞌ aj cambala. Maꞌ tulacalooꞌ a tzꞌabooꞌ tiꞌi caꞌ u betooꞌ a milagrojo. 30 Maꞌ tulacalooꞌ a tzꞌabooꞌ tiꞌi caꞌ u chꞌanesooꞌ a cꞌojaꞌana. Maꞌ tulacalooꞌ a tzꞌabooꞌ tiꞌi caꞌ uchucooꞌ u tꞌan ichil a tꞌan a jumpaay u wich a maꞌ u yeele. Maꞌax tulacalooꞌ tzꞌabooꞌ tiꞌi caꞌ  

u yadooꞌ u nuꞌcul a tꞌan abeꞌe. 31 Tzꞌajeꞌex a wool a cꞌümeꞌex a patalil a mas cꞌabeet tiꞌi tulacalooꞌ a hermanojo. y  



13



Yan ti yacuntic ti wetcristianojil.



Pues teꞌi. Aleebe bel in quin wadüꞌ teꞌex a mas top quichꞌpana. 1 Yan ti yacuntic tulacal mac. Uchac ti tꞌan etel a tꞌan a jumpaay a tiꞌi a cristiano wa caꞌax leꞌec a tiꞌi u yaj xaꞌnum a Dios ti caꞌan xan. Cꞌuꞌ betiqui, wa maꞌ yaj ti wuꞌyooꞌ ti wetcristianojili, maꞌax cꞌuꞌ aj beel ti tꞌan jabixoꞌon u loꞌpeequil a campana wa jabixoꞌon u loꞌpeequil a fierrojo. z 2 Uchac ac tzꞌabi toꞌon ti patalil tiꞌi caꞌ ti wadüꞌ u tꞌan a Dioso. Uchac ac tzꞌabi toꞌon ti patalil tiꞌi caꞌ ti chꞌaaꞌ u tojil tulacal a mucultꞌana. Uchac ac tzꞌabi toꞌon ti ac ti weel tulacal yocꞌol a jajil tꞌana. Uchac ac tzꞌabi toꞌon ti queꞌen ti wool tu pach Dios tu jajil asto ti pataloꞌon ti wadüꞌ tiꞌi a witz caꞌ jocꞌoc waꞌyeꞌ y bel u cu jisiꞌ u bajil. Caꞌax cuchi tzꞌabi toꞌon tulacal a patalil abeꞌe, wa maꞌ yaj ti wuꞌyooꞌ ti wetcristianojili, maꞌax cꞌuꞌ aj beeloꞌon. a 3 Wa cuchi caꞌ ti sijiꞌ tulacal a boon a cꞌuꞌ a yan toꞌon tiꞌijooꞌ a otzil yocꞌlal a Cristojo, pero wa maꞌ yaj ti wuꞌyooꞌ ti wetcristianojili, maꞌax cꞌuꞌ aj beel toꞌon. Caꞌax ti tzꞌaaꞌ ti bajil ti quimsabül ich cꞌaacꞌ yocꞌlal a Cristojo, pero wa maꞌ yaj ti wuꞌyooꞌ ti wetcristianojili, maꞌax cꞌuꞌ aj beel toꞌon. b 4 Pues teꞌi. Leꞌec ti tan u yacuntic a maca, maꞌ tu siqꞌuil u yool etel. Bel u cu yaante. Leꞌec ti tan u yacuntic a maca, maꞌ tu xüc‐oolticooꞌ u bajil, maꞌax tu mas betic u winiquil, c 5 maꞌax tu betic u yanil. Maꞌax tu betic jabix maꞌ tzeꞌecaꞌani. Leꞌec ti tan u yacuntic a maca, maꞌ tu choctꞌantic u yetꞌoc caꞌ yanac jadiꞌ a jabix u cꞌati alaꞌaji, maꞌax tu boch liqꞌuil u tzꞌiiquil tiꞌi, maꞌax u beel u caꞌ cꞌajes a cꞌas a tan u betabül tiꞌiji. d 6 Leꞌec ti tan u yacuntic a maca, maꞌ quiꞌ u yool etel a cꞌasi. Quiꞌ u yool etel a jaja. e 7 Leꞌec ti tan u yacuntic a maca, tan ilic u mucꞌyajtic tulacal a boon a yaj a tan u cꞌümic chen ti baaloꞌ. Tan ilic u tzꞌocsic tulacal a quiꞌ tu bajilooꞌo. Maꞌ tu tucꞌul u yool u paacꞌte caꞌ tojac u naꞌat u yetꞌoc. Tan ilic u mucꞌyajtic tulacal a boon a yaj a tan u tzꞌabül tiꞌiji. f 8 Pues teꞌi. Maꞌ yan u jobeeb u yacunbul a Dioso, maꞌax ti wetcristianojil. Cꞌuꞌ betiqui, jobol u caꞌa u meyaj a mac tiꞌi caꞌ u yadüꞌ u tꞌan a Dios a aalbi tiꞌiji. Jobol ilic u caꞌa u meyaj a mac tiꞌi caꞌ u yadüꞌ a tꞌan a jumpaay u wich a maꞌ u yeele. Jobol ilic u caꞌa u meyaj a mac tiꞌi caꞌ u tzicbalte a jajil tꞌana. 9 Aleebe maꞌ chucul a cꞌuꞌ ti weele. Maꞌax chucul ti tan ti wadic u tꞌan a Dios a yeꞌbi toꞌono. g 10 Cꞌuꞌ betiqui, leꞌec caꞌ cꞌochoc u qꞌuinil ti chuculac tulacal abeꞌe, mani tun a qꞌuin ti maꞌ chuculaji a cꞌuꞌ ti weele. h 11 Leꞌec ti tzꞌuben to, walac in tzicbal jabix tzꞌubu. Walac in tucul jabix tzꞌubu. Cꞌuꞌ  

betic ti chꞌijeene, in pꞌütaj a jabix a tiꞌi a tzꞌubu. 12 Baaloꞌ ilic aleebe. Tan ti weeltic a jajil tꞌan jabix cuchi tan ti chaꞌantic a jajil tꞌan abeꞌ ichil a neen a cꞌüs bonol u wichi. Caꞌ cꞌochoc u qꞌuinili, bel ti caꞌa ti wilaꞌ u chucul u jajil. Aleebe jadiꞌ jun jatz ti weele. Leꞌec caꞌ cꞌochoc u qꞌuinili, bel ti caꞌa ti weelte tulacal jabix ilic ti eeltzil biqui yaniloꞌon u men a Dioso. i 13 Ti baaloꞌo, yan ox pꞌeel a maꞌ yan qꞌuin u jobolo. Tan ti tan ti tzꞌocsic a Dioso. Queꞌen ti queꞌen ti wool tu pach a Dios tiꞌi caꞌ ti cꞌümüꞌ a quiꞌil a walac u tzꞌeeque. Tan ti tan ti yacuntic tulacal mac. Cꞌabeet tu yox pꞌeelil abeꞌe. Cꞌuꞌ betiqui, mas cꞌabeet tucayeꞌ leꞌec ti tan ti tan ti yacuntic tulacal mac. j  

U yaalbül a tꞌan a maꞌ u yeeltajooꞌo.



 Pues teꞌi. Payanbej mas cꞌabeet a tzꞌeequeꞌex a wool a yacunteꞌex tulacal mac. Tzꞌajeꞌex ilic a wool a cꞌümeꞌex a patalil a walac u tzꞌeec u Püsücꞌal a Dioso. Leꞌec u patalil a mas jedeꞌec cuchi a tzꞌeequeꞌex a wool a cꞌümeꞌexe, leꞌec biqui caꞌ a wadeꞌex u tꞌan a Dios a yeꞌbi teꞌexe. k 2 Leꞌec mac a tan u tꞌan ichil a tꞌan a jumpaay u wich a maꞌ u yeele, maꞌ tan u tꞌan etel cristianoji. Tan u tꞌan etel a Dioso, u men maꞌax mac tan u chꞌaꞌic u tojil. Jadiꞌ u Püsücꞌal a Dioso, tan u yadic a cꞌuꞌ a mucaꞌana. l 3 Maꞌ baaloꞌ etel a mac a tan u yadic u pectzil a Dios a yeꞌbi tiꞌi u men a Dioso. Alaꞌaji, tan u tꞌan etelooꞌ a cristianojo. Tan u tzꞌeecooꞌ u naꞌat. Tan u chichcunticooꞌ u yool. Tan u quiꞌcunticooꞌ u yool. 4 Leꞌec mac a tan u tꞌan ichil a tꞌan a jumpaay u wich a maꞌ u yeele, jadiꞌ tan u yaantic u bajil tu junal u tzꞌoques a Dioso. Cꞌuꞌ betiqui, mac a tan u yadic u pectzil a Dios a yeꞌbi tiꞌi u men a Dioso, tan u yaanticooꞌ a hermano caꞌ u mas tzꞌoques a Dioso. m 5 In cꞌati cuchi ti tulacaleꞌex taneꞌex a tꞌan ichil a tꞌan a jumpaay u wichi. Cꞌuꞌ betiqui, mas quiꞌ tin wich tucayeꞌil wa tulacaleꞌexe, taneꞌex a wadic u pectzil a Dios a yeꞌbi teꞌexe. Leꞌec mac a tan u yadic u pectzil a Dios a yeꞌbi tiꞌiji, mas cꞌabeet tuwich a mac a tan u tꞌan ichil a tꞌan a jumpaaya. Cꞌuꞌ betiqui, wa caꞌ aalbüc u nuꞌcul a tꞌan abeꞌ tiꞌijooꞌ a hermanojo, quiꞌ. Tan ilic u yaantic a hermano caꞌ u mas tzꞌoques a Dioso. 6 Pues teꞌi. Hermanojeꞌex, wa cuchi caꞌ cꞌochoquen ti tan in tꞌan etel a tꞌan a jumpaay u wichi, ¿cꞌuꞌ aj beel cuchi in tꞌan teꞌex? Jadiꞌ cꞌabeet teꞌex in tꞌan wa tan in wadic teꞌex ti chicaꞌan cꞌuꞌ u yeꞌaj ten a Dioso. Cꞌabeet ilic teꞌex wa tan in tzꞌeec teꞌex caꞌ a cüneꞌex cꞌuꞌ in weel yocꞌol u tꞌan a Dioso. 7 Baaloꞌ ilic etel a xoolo, etel a arpaja. Wa maꞌ toj u peeque, maꞌax mac u yeel cꞌuꞌ ti sonil a tan u pecsabül. n 8 Baaloꞌ ilic etel a cornetaja. Wa maꞌ toj u peeque, ¿mac soldadojil caꞌ u yutzquinte u bajil caꞌ xiꞌic tiꞌi a pꞌisbaja? 9 Baaloꞌ ilic incheꞌexe. Wa caꞌ a wadeꞌex a tꞌan a maꞌ chicaꞌana, ¿biqui caꞌ u yeeltooꞌ cꞌuꞌ a taneꞌex a wadiqui? 1 

Maꞌax cꞌuꞌ aj beel a tꞌaneꞌex ti baaloꞌ. o 10 Yaab paay u wich a tꞌan a yan wal yocꞌolcaba. Maꞌ yan maꞌax jun pꞌeel a wa maꞌ yan u nuꞌcul. 11 Cꞌuꞌ betiqui, wa maꞌ in weel a tꞌan a tan u yaalbülü, walac u jocꞌol ten jabix top nanen tiꞌi a tan u tꞌan wa walac in wilic alaꞌooꞌ jabix top nan tene. 12 Baaloꞌ ilic ti yaneꞌex. Top queꞌeneꞌex a wool a wileꞌex u mucꞌ u Püsücꞌal a Dioso. U men queꞌeneꞌex a wool a wileꞌex abeꞌe, tzꞌajeꞌex a wool a cꞌümeꞌex u sij‐ool u Püsücꞌal a Dios a mas cꞌabeete. Leꞌec abeꞌ a mas cꞌabeete, walac u yaanticooꞌ tulacalooꞌ a hermano caꞌ u mas tzꞌoquesooꞌ a Dioso. p 13 Tiꞌi caꞌ u yaantooꞌ tulacalooꞌ a hermanojo, leꞌec a tan u yadic a tꞌan a jumpaay u wich a maꞌ u yeele, tan ilic cuchi u cꞌaatic tiꞌi a Dios caꞌ tzꞌabüc tiꞌi u patalil tiꞌi caꞌ u yadüꞌ u nuꞌcul u tꞌan. q 14 Pues teꞌi. Leꞌec ti tan in tꞌan etel Dios ichil a tꞌan a jumpaay u wichi, jadiꞌ in pꞌüsücꞌal a tan u cꞌajsic a Dioso. Cꞌuꞌ betiqui, maꞌ in weel cꞌuꞌ a tan in wadiqui. 15 Bel in quin wadüꞌ teꞌex cꞌuꞌ a bel in quin beteꞌe. Bel in caꞌa ti tꞌan etel Dios etel in Püsücꞌal caꞌax maꞌ chicaꞌan tiꞌijooꞌ u men jumpaay in tꞌan. Bel ilic in caꞌa ti tꞌan etel Dios ti in weel cꞌuꞌ a tan in wadiqui, u men ti baaloꞌ chicaꞌan tiꞌijooꞌ. Bel in caꞌa ti cꞌay etel in püsücꞌal caꞌax maꞌ chicaꞌan tiꞌijooꞌ u men jumpaay in tꞌan. Bel ilic in caꞌa ti cꞌay ti in weel cꞌuꞌ a tan in wadiqui, u men ti baaloꞌ chicaꞌan tiꞌijooꞌ. r 16 Wa maꞌ a betiqueꞌex ti baaloꞌo, leꞌec ti taneꞌex a wadic u quiꞌil a Dios etel a püsücꞌaleꞌexe, leꞌec a maꞌ tanooꞌ u chꞌaꞌic u tojili, maꞌ u yeelooꞌ cꞌuꞌ a taneꞌex a wadiqui. Maꞌ tu paatalooꞌ u yadic wa quiꞌ a boꞌtic a taneꞌex a tzꞌeeque. s 17 Uchac taneꞌex a tzꞌeec a boꞌtic ti toj ichil a tꞌan a jumpaaya. Cꞌuꞌ betiqui, maꞌ tanooꞌ u yantal u naꞌat ulaacꞌooꞌ a winic abeꞌ ti baaloꞌo. 18 Walac in wadic a tꞌan a jumpaay u wich ti mas yaab sut tuwich a walaqueꞌex a wadic tulacaleꞌexe. Boꞌtic tiꞌi a Dioso. 19 Cꞌuꞌ betiqui, leꞌec ti queꞌenen tu yaamooꞌ a hermanojo, mas quiꞌ tin wich in wadic caꞌax cinco cuul a tꞌan ti chicaꞌan cꞌuꞌ a tan in wadiqui, tiꞌi caꞌ u cünooꞌ tuwich in wadic diez mil cuul a tꞌan ichil a tꞌan a jumpaay u wich a maꞌ chicaꞌan tiꞌijooꞌo. 20 Pues teꞌi. Hermanojeꞌex, maꞌ a caꞌ tuculeꞌex jabix u tucul tzꞌub yocꞌol a tꞌan a jumpaay in wadaj to teꞌexe. Cꞌuꞌ betiqui, yocꞌol sipꞌil yaneꞌex a tucul jabix u tucul a neneꞌ tzꞌubu, u men maꞌax to u yeelte biqui caꞌ u cüxte ti yaab u sipꞌil. Caꞌ a beteꞌex ti chuculeꞌex tun a naꞌat a tucleꞌex a tojo. t 21 Baalaꞌ u tꞌan a Dios a tzꞌiibaꞌana: —Bel in quin tücaaꞌte a mac a jumpaay u tꞌan caꞌ xiꞌic u yadüꞌ in tꞌan tiꞌijooꞌ a cristiano adaꞌa. Bel in quin tücaaꞌte ulaacꞌ a mac a tali ti ulaacꞌ caj etelooꞌ. Caꞌax in beteꞌ ti baaloꞌ, maꞌ tu yubicooꞌ in tꞌan u men maꞌ u cꞌatooꞌ,— cu tꞌan a Noochtzili. u 22 Baaloꞌ ti tzꞌiibaꞌan, mentücü, leꞌec u yaalbül a tꞌan a jumpaay u wich a maꞌ u yeele, u pꞌis tiꞌijooꞌ a maꞌ taꞌachooꞌ u tzꞌocsaj tꞌan. Maꞌ u pꞌis tiꞌijooꞌ aj tzꞌocsaj tꞌani. Leꞌec u tzicbalbül u tꞌan a Dioso, leꞌec a tiꞌijooꞌ aj tzꞌocsaj tꞌan. Maꞌ  

tiꞌijooꞌ a maꞌ taꞌachooꞌ u tzꞌocsaj tꞌani. 23 Uchac jun sut muchꞌaꞌaneꞌex tulacaleꞌex a hermanojo. Uchac tulacaleꞌex, taneꞌex a tꞌan ichil a tꞌan a jumpaay u wich a maꞌ a weeleꞌexe. Wa caꞌ ococ ta yaameꞌex a maꞌ u yeelooꞌo, wa a maꞌ taꞌachooꞌ u tzꞌocsaj tꞌana, ¿maꞌ wa jedeꞌecooꞌ u yadic ti maꞌ quiꞌeꞌex a pol? v 24 Cꞌuꞌ betiqui, uchac tulacaleꞌex taneꞌex a wadic u tꞌan a Dios a yeꞌbi teꞌex ti ocooꞌ ta yaameꞌex a maꞌ taꞌachooꞌ u tzꞌocsaj tꞌana, wa a maꞌ u yeelooꞌo. Bel u caꞌa ti yajtal u yool u men u sipꞌil u men a tꞌaneꞌex tulacaleꞌexe, u men chicaꞌan tiꞌi. Tu yubic alaꞌaji, tan u yilbil biqui yanil alaꞌi u men cꞌuꞌ a taneꞌex a wadiqui. 25 Tu tuclic alaꞌaji, leꞌec a cꞌuꞌ a mucaꞌan ichil u tuculu, tan u yeꞌbel tiꞌi tulacalooꞌ. Caꞌ u yubaj abeꞌe, bel u caꞌa ti xontal u cꞌajes a Dioso. Bel u cu yadüꞌ ti queꞌen a Dios ta yaameꞌex tu jajil. w  



 



 



Leꞌec biqui caꞌ u betooꞌ a hermano ti muchꞌaꞌanooꞌ.



Pues teꞌi. Hermanojeꞌex, bel in quin wadüꞌ teꞌex cꞌuꞌ a quiꞌ caꞌ a beteꞌexe. Leꞌec ti muchꞌaꞌaneꞌexe, yan cꞌuꞌ u cꞌati u beteꞌ a jujun tuul u men u Püsücꞌal a Dioso. Uchac yan u cꞌati u cꞌayinte u quiꞌil a Dioso. Uchac yan ilic u cꞌati u caꞌansaj etel u tꞌan a Dioso. Uchac yan ilic u cꞌati u yeeꞌ cꞌuꞌ a yeꞌbi tiꞌi u men a Dioso. Uchac yan ilic u cꞌati u yadüꞌ a tꞌan a jumpaay u wich a maꞌ u yeele. Uchac yan ilic u cꞌati u yadüꞌ u nuꞌcul a tꞌan abeꞌe. Jadiꞌ tanac u betabül tulacal abeꞌ tiꞌi caꞌ chuculacooꞌ u naꞌat a hermanojo. x 27 Wa yan caꞌ tuul wa ox tuul u cꞌatooꞌ u yadüꞌ a tꞌan ichil a tꞌan a jumpaay u wich a maꞌ u yeelooꞌo, quiꞌ. Manal ox tuulu, maꞌ caꞌ quiꞌ. Jadiꞌ jujun tuulil u paatalooꞌ ti tꞌan. Jun tuul, yan u yadic cꞌuꞌ u nuꞌcul u yadaj a jujun tuulu. 28 Cꞌuꞌ betiqui, wa maꞌ yan mac caꞌ u yadüꞌ u nuꞌcul a tꞌan abeꞌe, maꞌ quiꞌ caꞌ uchucooꞌ u tꞌan ti muchꞌaꞌanooꞌ a hermanojo. Jadiꞌ tu bajil tu junal quiꞌ caꞌ uchuc u tꞌan tiꞌi Dios ichil a tꞌan a maꞌ u yeele. 29 Pues teꞌi. Jadiꞌ caꞌ tuul wa ox tuul a quiꞌ caꞌ u yadooꞌ u tꞌan a Dios a yeꞌbi tiꞌijooꞌ caꞌ u yadooꞌ ti muchꞌaꞌaneꞌexe. Leꞌecooꞌ u chucaan a hermano a muchꞌaꞌanooꞌo, tanooꞌ cuchi u tzꞌeec tu yool wa tiꞌi Dios u tꞌan wa maꞌa. 30 Leꞌec a Dioso, uchac bel u cu tzꞌaaꞌ ti tꞌan jun tuulac a hermano a tinaꞌan tu yaamooꞌo. Leꞌec a tan u tꞌana, yan u chaꞌic u yadüꞌ cꞌuꞌ a yeꞌbi tiꞌiji. y 31 Tulacaleꞌexe, ich jujun tuulil u paataleꞌex a manül taanil a wadeꞌex u tꞌan a Dios a yeꞌbi teꞌexe. Ti baaloꞌo, tulacaleꞌex taneꞌex a cambal. Tan ilic u chichtal a wooleꞌex tulacaleꞌex. z 32 Leꞌec a mac a tzꞌabi tiꞌi caꞌ u yadüꞌ u tꞌan a Dioso, yan u seꞌ chaꞌic u tꞌan u yetꞌoc. a 33 Leꞌec a Dioso, maꞌ u Diosil a caꞌax biquijac ti queꞌeni. Alaꞌaji, u Diosil a toj ti queꞌene. Jabix ilic ti walacooꞌ u betic tulacal a jujun muuchꞌ a hermano ti muchꞌaꞌanooꞌo, baaloꞌ ilic a yan a betiqueꞌex incheꞌexe. b 34 Pues teꞌi. Maꞌ quiꞌ caꞌ uchucooꞌ u tꞌan ix chꞌup ti muchꞌaꞌanooꞌ a hermano u cꞌajes a Dioso. Maꞌ tzꞌabi tiꞌijooꞌ caꞌ uchucooꞌ u tꞌan. Tzꞌabi tiꞌijooꞌ caꞌ 26 

tücaaꞌbücooꞌ u men winic jabix ilic ti tzꞌiibaꞌan ichil u juꞌum a Dioso. c 35 Wa yan cꞌuꞌ u cꞌatooꞌ u cꞌaate, yan u cꞌaatic tiꞌi u yicham ichil u yotoch. Suductzil caꞌ xiꞌic ix chꞌup ti tꞌan ti muchꞌaꞌanooꞌ a hermano u cꞌajes a Dioso. 36 ¿Jadiꞌ wa ta weteleꞌex caji u tꞌan a Dioso? ¿Jadiꞌ wa incheꞌex a taneꞌex a tzꞌocsic u tꞌan a Dioso?, mentücü, taneꞌex a betic ti baaloꞌ. d 37 Wa yan mac ta yaameꞌex a walac u yadic u bajil ti walac u yadic u tꞌan a Dios wa tan u tzꞌocsic u Püsücꞌal a Dios alaꞌaji, chicaꞌan cuchi tiꞌi ti leꞌec a tꞌan a tan in tzꞌiibtiqui, leꞌec jabix u cꞌati a Noochtzili. e 38 Wa yan mac a maꞌ u cꞌati u cꞌümüꞌ a tꞌan abeꞌe, pꞌaatüc to ti maꞌ tan u yadic u tꞌan a Dios caꞌ a wileꞌex. 39 Pues teꞌi. Hermanojeꞌex, queꞌenaqueꞌex a wool a wadeꞌex u tꞌan a Dios a yeꞌbi teꞌexe. Chaꞌeꞌex ilic u yaalbül a tꞌan ichil a tꞌan a jumpaay u wich a maꞌ a weeleꞌexe. f 40 Cꞌuꞌ betiqui, tulacal a cꞌuꞌ a taneꞌex a betiqui, tanaqueꞌex a betic ti toj. Tanaqueꞌex ilic a betic ti tzaamaꞌan.  



 



 



 



 



 



Leꞌec adaꞌ biqui ti caꞌ cuxquinbi tucayeꞌ a Cristojo.



15



 Pues teꞌi. Hermanojeꞌex, in cꞌati cuchi in caꞌ cꞌajes teꞌex ti caꞌ cꞌaac teꞌex biquiꞌil a jajil tꞌan in wadaj teꞌexe. A cꞌümajeꞌex a jajil tꞌan abeꞌe. Taneꞌex ilic a tzꞌocsic. g 2 Saꞌalaꞌaneꞌex u men a jajil tꞌan abeꞌe, wa tu jajil a cꞌümajeꞌex abeꞌe, leꞌec caꞌ in wadaj teꞌex biqꞌuin adoꞌo, y wa maꞌ a pꞌütiqueꞌex a tzꞌocsiqui. h 3 Pues teꞌi. In wadaj teꞌex leꞌec a cꞌuꞌ a aalbi ten u men a Cristojo, leꞌec a mas cꞌabeete. Leꞌec a tꞌan abeꞌe, leꞌec biqui ti quimi a Cristo yocꞌlal ti sipꞌil jabix ilic ti tzꞌiibaꞌan u menooꞌ mac u yadajooꞌ u tꞌan a Dios uchi. i 4 Mucbi. Caꞌ cuxlaji tu yox pꞌeel qꞌuin jabix ilic ti tzꞌiibaꞌan ichil u juꞌum a Dios abeꞌe. j 5 Leꞌec ti cuxlajiji, u yeꞌaj u bajil tiꞌi aj Pedro caꞌ tun u yeꞌaj u bajil tiꞌijooꞌ u chucaan u yaj cambala. k 6 Mas pachili, u yeꞌaj u bajil tiꞌijooꞌ a hermano a muchꞌaꞌanooꞌo. Manal quinientos tuulooꞌ tu bajil. Cuxaꞌanooꞌ to u yaabil alaꞌooꞌ tac leeb. Yan ilic a quimooꞌo. 7 Mas pachil tucayeꞌili, u yeꞌaj u bajil tiꞌi aj Jacobo, caꞌ tun u caꞌ yeꞌaj u bajil tiꞌijooꞌ tulacalooꞌ u yaj xaꞌnum. l 8 Tu yadaꞌili, u yeꞌaj u bajil ten bete cuenta jabixen a tzꞌub a jomol yanaji ti maꞌax to cꞌochoc u qꞌuinili, u men top sabeensil biqui caꞌ in cꞌüm‐ ooltaj. m 9 Inene, jabix maꞌax cꞌuꞌ aj beelen tu yaamooꞌ u yaj xaꞌnum u men jabix cuchi maꞌ quiꞌ caꞌ ilbiquen jabixen u yaj xaꞌnum. Tan in wadic abeꞌ u men in tzꞌaj a yaj tiꞌijooꞌ boon tuul a tiꞌijooꞌ a Dioso. n 10 Cꞌuꞌ betiqui, chen u men u quiꞌil a Dioso, oqueen jabix ti queꞌenen aleebe. Leꞌec u quiꞌil u tzꞌaj tene, leꞌec in meyaj. Maꞌ joqꞌui ti wa maꞌax cꞌuꞌ aj beel tiꞌi a Dioso. Joqꞌui tiꞌi ti yan u cꞌabeetil u men mas top chich in meyaj tuwichooꞌ u chucaan u yaj 1 

xaꞌnum. Cꞌuꞌ betiqui, maꞌ inen in betaj a meyaj chen ti baaloꞌi. Leꞌec u quiꞌil a Dioso, queꞌen tin wetel tiꞌi caꞌ ti beteꞌ u meyaj. o 11 Leꞌec boon tuuloꞌon u yaj xaꞌnum a Jesusu, tan ti manül ti wadüꞌ u tꞌan a Dioso. Incheꞌexe, a tzꞌocsajeꞌex maꞌ eelaꞌan wa u men u tꞌan alaꞌooꞌ wa u men in tꞌan inene.  



Leꞌec adaꞌ u tꞌan aj Pablo yocꞌol ti caꞌ cuxtal u caꞌa a quimene.



Pues teꞌi. Leꞌec ti aalbi teꞌex u pectzil a Dioso, aalbi teꞌex ti caꞌ cuxlaji a Cristo tu yaamooꞌ a quimene. Maꞌ cuchi yan biqui caꞌ u yadooꞌ a jujun tuul ta yaameꞌex ti maꞌ yan a caꞌ cuxtal tu yaamooꞌ a quimene. p 13 Wa cuchi maꞌ yan a caꞌ cuxtala, maꞌ cuchi caꞌ cuxlaji a Cristo tu yaamooꞌ a quimene. q 14 Wa cuchi maꞌ caꞌ cuxlaji a Cristojo, maꞌax cꞌuꞌ aj beel cuchi u pectzil a tan ti wadiqui. Maꞌax cꞌuꞌ aj beel ilic cuchi ti queꞌen ti wool tu pach. 15 Wa cuchi maꞌ yan a caꞌ cuxtal tu yaamooꞌ a quimene, tan cuchi ti wadic a tus yocꞌol a Dios leꞌec caꞌ ti wadüꞌ ti u caꞌ cuxquintaj a Cristojo. Wa cuchi jaj ti maꞌ yan a caꞌ cuxtala, jaj ilic cuchi ti leꞌec a Dioso, maꞌ cuchi u caꞌ cuxquintaj a Cristojo. 16 Baaloꞌ ilic etelooꞌ a quimene. Wa cuchi maꞌ tu caꞌ cuxtalooꞌo, maꞌax cuchi caꞌ cuxlaji a Cristojo. 17 Wa cuchi maꞌ caꞌ cuxlaji a Cristojo, maꞌax cꞌuꞌ aj beel ilic cuchi ti queꞌeneꞌex a wool tu pach. Maꞌ cuchi saꞌtesabi a sipꞌileꞌex. r 18 Wa cuchi baaloꞌ ti yan, leꞌec boon tuul a queꞌenooꞌ u yool tu pach a Cristo ti quimooꞌo, pulaꞌanooꞌ ilic cuchi. s 19 Wa cuchi queꞌen ti wool tu pach a Cristo ti cuxaꞌanoꞌono, pero maꞌ yan cuchi a cuxtal jumpulu, maꞌax cuchi cꞌuꞌ aj beel. Mas otziloꞌon cuchi tuwich tulacalooꞌ u chucaan a cristiano yocꞌolcab ti baaloꞌ. 20 Cꞌuꞌ betiqui, tu jajil caꞌ cuxquinbi a Cristo tu yaamooꞌ a quimene. Alaꞌaji, payanbej liqꞌui tu yaamooꞌ a quimene, jabix cuchi alaꞌaji, u yaax ich a cheꞌe. t 21 Caji a quimil yocꞌolcab u men jun tuul a winiqui, leꞌec aj Adana. Caji a caꞌ cuxtal tu yaamooꞌ a quimen u men ilic jun tuul a winic xan, leꞌec a Cristojo. u 22 Tulacaloꞌon bel ti caꞌa ti quimil u men ti uchben mamaaꞌ aj Adana. Baaloꞌ ilic boonoꞌon a tiꞌijoꞌon a Cristojo, bel ti caꞌa caꞌ cuxquinbil. 23 Caꞌ cuxquinbil ti caꞌa tu qꞌuinil. Payanbej caꞌ cuxlaji a Cristojo. Leꞌec ti caꞌ uduc waꞌyeꞌ a Cristojo, caꞌ cuxtal ti caꞌa inoꞌon a boon tuuloꞌon a tiꞌiji. v 24 Leꞌec caꞌ uduc tucayeꞌili, bel u caꞌa u tocoꞌ u yanil tulacalooꞌ boon a walacooꞌ u tücaaꞌ yocꞌolcab, u yetꞌocooꞌ a noochooꞌ u wichil u meyaj y a nucuch winic xana. Leꞌec caꞌ u beteꞌ abeꞌe, cꞌochi u qꞌuinil u jobol a yocꞌolcaba. Ti a qꞌuin abeꞌe, bel u cu cꞌubuꞌ tu cꞌüꞌ a Dios a Tattzil tulacal a cꞌuꞌ a queꞌen tu cꞌüꞌ alaꞌaji. w 25 Cꞌuꞌ betiqui, payanbej yan u tücaaꞌ asto u choꞌicooꞌ tulacal a boon a oqui ti jabix u yettzꞌiiquili. Bel u cu choꞌooꞌ jabix cuchi u tzꞌajooꞌ yalam u yoc, x 26 asto a quimili, jabix u 12 

yadaꞌ u yettzꞌiiquil a Cristojo, bel u cu coch jobese. y 27 Baalaꞌ ti tzꞌiibaꞌan ichil u juꞌum a Dioso: —Leꞌec a Dioso, u tzꞌaj tulacal a cꞌuꞌ a yan tu cꞌüꞌ a Cristojo,— cu tꞌan a tꞌan a tzꞌiibaꞌana. Leꞌec ti tan u yadic ti tzꞌabi tulacal tu cꞌüꞌ a Cristo u men a Dioso, chicaꞌan ti leꞌec a Dioso, maꞌ u tzꞌaj u bajil tu cꞌüꞌ a Cristo caꞌ tücaaꞌbüc. z 28 Leꞌec ti laj choꞌbi tulacal jabix cuchi queꞌen tulacal yalam u yoc a Mejentzili, leꞌec ilic alaꞌaji, bel u cu tzꞌaaꞌ u bajil caꞌ tücaaꞌbüc u men a Dioso. Bel u cu beteꞌ ti baaloꞌ tiꞌi caꞌ pꞌaatüc a Dios a Tattzil tiꞌi u Diosil tulacal a cꞌuꞌ a yana. a 29 Pues teꞌi. Wa cuchi maꞌ yan a caꞌ cuxtal tu yaamooꞌ a quimen ta tꞌaneꞌexe, ¿cꞌuꞌ aj beel tiꞌijooꞌ a tanooꞌ u caꞌ cꞌümic a ocjaꞌ yocꞌlalooꞌ boon tuul a quimooꞌ tun a maꞌ uchaꞌanooꞌ u yocjaꞌ? Wa maꞌ tu caꞌ cuxtal a quimene, ¿cꞌuꞌ caꞌa ti tanooꞌ u caꞌ cꞌümic a ocjaꞌ yocꞌlalooꞌ a quimene? 30 Pues teꞌi. Wa cuchi maꞌ yan a caꞌ cuxtala, maꞌ yan qꞌuin ti tꞌitꞌic u pectzil a Dioso. Chen tan ti tzꞌeec ti bajil caꞌ pꞌaatücoꞌon ti sabeensil ti cüxtic ti quimsabül tulacal qꞌuin. b 31 Hermanojeꞌex, tan in wadic teꞌex. Jaj ti quiꞌ in wool u men a cꞌüm‐ooltajeꞌex ti Noochil a Jesucristojo. Jabix ilic ti jaj abeꞌe, baaloꞌ ilic ti sabeensil in cüxtic in quimsabül sansamal yocꞌlal u pectzil a Cristojo. c 32 Wa cuchi chen yocꞌol naal a tiꞌi a yocꞌolcab in tzꞌaj in bajil in wadüꞌ u tꞌan a Dios tiꞌijooꞌ a tzꞌiic ich caj Efesojo, maꞌax cꞌuꞌi cuchi in naal. Wa cuchi maꞌ tu caꞌ cuxtalooꞌ a quimene, mas toj cuchi caꞌ uchuc ti janal ti wucꞌul u men samal caꞌbe ti quimil. d 33 Maꞌ a tusiqueꞌex a bajil jabix a walacooꞌ u tzꞌocsic ti baaloꞌo. Leꞌec mac walac u yetꞌocticooꞌ a cꞌasooꞌ u naꞌata, walac ilic u cꞌascunbul u naꞌat alaꞌaji. 34 Tucleꞌex cꞌuꞌ a taneꞌex a betiqui. Maꞌ caꞌ beeleꞌex a cüxteꞌex a sipꞌil. Yanooꞌ ta yaameꞌex a maꞌ u yeelooꞌ biqui yanil a Dioso. Sudaqueꞌex cuchi u men yan to a maꞌ u yeelooꞌ ta yaameꞌex.  



 



 



 



 



 



 



 



Leꞌec adaꞌ biqui ti caꞌ cuxtal u caꞌa a quimene.



Pues teꞌi. Uchac yan ta yaameꞌex a belooꞌ u cu cꞌaate ten biqui caꞌ cuxlacooꞌ a quimene, wa biquiꞌilooꞌ u büqꞌuel ti caꞌ belooꞌ u caꞌa ti cuxtal. 36 Top naneꞌex. Jumpaay u büqꞌuel a quimen ti mucbi. Jumpaay u büqꞌuel ti caꞌ cuxlac, jabix ilic a semillaja. Leꞌec ti beleꞌex a caꞌa a pücꞌüꞌ a colo, maꞌ tu cuxtal a semilla wa maꞌ ta tzꞌeequeꞌex ich luꞌum jabix cuchi u mucbul a quimene. 37 Jadiꞌ u semilla harina e wa ulaacꞌ cꞌuꞌac ti tan u pücꞌbül. Ti tan u chꞌiili, pücꞌaal tun. 38 Leꞌec a Dioso, walac u tzꞌeec tiꞌi u yoc jabix ilic u cꞌatiintaj uchi. Jujumpaay a semillaja, jujumpaay ilic u yoc. f 39 Baaloꞌ ilic etel u büqꞌuel a yan yocꞌolcaba, jujumpaay u wich xan. Jumpaay u büqꞌuel a cristianojo. Jumpaay u büqꞌuel a baalcheꞌe. Jumpaay u büqꞌuel a chꞌiichꞌi. 35 

Jumpaay u büqꞌuel a cüyü. 40 Jumpaay u büqꞌuel a cꞌuꞌ a yan yocꞌolcaba. Jumpaay ilic u büqꞌuel a cꞌuꞌ a yan ti caꞌana. Jumpaay u quichꞌpanil a cꞌuꞌ a yan yocꞌolcab. Jumpaay u quichꞌpanil a tiꞌi a caꞌana. 41 Jumpaay u quichꞌpanil a qꞌuini. Jumpaay u quichꞌpanil a uju. Jumpaay u quichꞌpanil a xülaba. Jujumpaay ilic xan u quichꞌpanil a jujun cuul a xülaba. 42 Baaloꞌ ilic xan ti caꞌ cuxlac a quimene. Leꞌec u büqꞌuel a cristianojo, walac u mucbul. Walac u jobol. Leꞌec caꞌ cuxquinbicooꞌ tucayeꞌil, jumpaay. Maꞌ yan qꞌuin u jobol u büqꞌuel tucayeꞌ. g 43 Maꞌ yan u quiꞌil u büqꞌuel ti tan u mucbul. Cꞌuꞌ betiqui, yan u quiꞌil tu jajil leꞌec caꞌ cuxquinbicooꞌ tucayeꞌil. Maꞌ yan u mucꞌ ti tan u mucbul. Cꞌuꞌ betiqui, yan u mucꞌ tu jajil leꞌec caꞌ cuxquinbicooꞌ tucayeꞌil. h 44 Leꞌec u büqꞌuel a tan u mucbulu, chen tiꞌi a yocꞌolcaba. Leꞌec u büqꞌuel a caꞌ cuxquinbil u caꞌaja, tiꞌi a caꞌana. Yan u büqꞌuel a tiꞌi a yocꞌolcaba, mentücü, yan ilic xan a tiꞌi a caꞌana. 45 Baaloꞌ ilic ti tzꞌiibaꞌan: —Leꞌec a payanbej winiqui, aj Adan u cꞌabaꞌ. Tzꞌabi u cuxtal yocꞌolcab,— cu tꞌan a tꞌan a tzꞌiibaꞌana. Yan jadiꞌ jun tuul ulaacꞌ a jabix aj Adana. Leꞌec alaꞌaji, leꞌec a Cristojo. Jabix ilic ti cuxaꞌan tu jajil alaꞌaji, baaloꞌ ilic ti walac u tzꞌeec a cuxtal a maꞌ yan qꞌuin u jobolo. i 46 Maꞌ payanbej yan toꞌon ti büqꞌuel a maꞌ yan qꞌuin u jobol. Payanbej yan toꞌon ti büqꞌuel waꞌyeꞌ yocꞌolcab caꞌ tun yanac toꞌon ti büqꞌuel a maꞌ yan qꞌuin u jobol. 47 Leꞌec a payanbej winiqui, tiꞌi a yocꞌolcaba. Betabi etel luꞌum. Leꞌec a jun tuul ulaacꞌ a winiqui, joqꞌui ti caꞌan. Udi waꞌyeꞌ. Alaꞌaji, leꞌec a Noochtzili. j 48 Jabix ilic chen luꞌum a payanbej winiqui, baaloꞌ ilic inoꞌon xan. Chen luꞌumoꞌon. Jabix ilic u büqꞌuel a winic a tali ti caꞌana, baaloꞌ ilic ti bel u caꞌa ti pꞌaatül ti büqꞌuel boon tuuloꞌon a bel ti caꞌa ti caꞌana. k 49 Leꞌec a winic a betabi etel luꞌumu, u pꞌis toꞌon biqui yaniloꞌon. Baaloꞌ ilic etel a winic a tali ti caꞌana. U pꞌis toꞌon biqui caꞌ pꞌaatücoꞌon. l 50 Hermanojeꞌex, tan in wadic teꞌex. Leꞌec u büqꞌuel u qꞌuiqꞌuel a mac a tiꞌi a yocꞌolcaba, maꞌ yan biqui u cꞌümic u cuuchil tu cuenta a Dioso. Leꞌec a cꞌuꞌ a walac u jobolo, maꞌ tu cꞌümic a maꞌ yan qꞌuin u jobolo. m 51 Pues teꞌi. Bel in quin wadüꞌ teꞌex cꞌuꞌ a maꞌ eeltzil. Leꞌec boon a hermanojoꞌono, maꞌ laj bel ti caꞌa ti quimili. Cꞌuꞌ betiqui, laj bel u caꞌa jelbel u wich ti büqꞌuel tulacaloꞌon caꞌax quimenoꞌon caꞌax maꞌ. n 52 Chen ti wiliqui, jelaꞌanoꞌon tun. Jabix ilic u seebil u jan mutzꞌtic u wich a maca, baaloꞌ ilic u jomolil ti jeelel. Jeelel ti caꞌa tu yadaꞌ sut u peec a cornetaja. Bel u caꞌa ti peec a cornetaja. Leꞌec boon a quimen a tiꞌi a Dioso, belooꞌ u caꞌa caꞌ cuxquinbil etelooꞌ u büqꞌuel a maꞌ yan qꞌuin u jobolo. Bel ilic ti caꞌa jelbel inoꞌon boonoꞌon a cuxaꞌanoꞌon tojo. o 53 Leꞌec ti büqꞌuel a tiꞌi a yocꞌolcaba, walac u jobol, mentücü, yan u jeelel tiꞌi a cꞌuꞌ a maꞌ yan qꞌuin u jobolo, leꞌec  

a tiꞌi a caꞌana. p 54 Leꞌec caꞌ jeelec ti büqꞌuel ti baaloꞌo, jajaji cꞌuꞌ a tzꞌiibaꞌan ichil u juꞌum a Dioso: —Jobsabi a quimili. Jadiꞌ cuxtal a yan u men Dios. q 55 ¿Tuba queꞌen a jobol u men a quimili? ¿Tuba queꞌen a yajil u yancuntaj a quimil yocꞌolcab jabix cuchi yan u tuun?— cu tꞌan a tꞌan a tzꞌiibaꞌana. r 56 Leꞌec a yajil a yanaji yocꞌolcab u men a quimili, yanaji u men sipꞌil. Leꞌec a leye, walac u yeꞌic a sipꞌili, mentücü, walac u tzꞌabꞌul a mac ichil u sipꞌil. s 57 Cꞌuꞌ betiqui, boꞌtic tiꞌi a Dioso. Chen u men ti Noochil a Jesucristojo, maꞌ caꞌ queꞌenoꞌon jabix tu cꞌüꞌ a sipꞌili, maꞌax jabix tu cꞌüꞌ a quimili. t 58 Pues teꞌi. Hermanojeꞌex, u men baaloꞌ ti yan, chichaqueꞌex a wool. Maꞌ a pꞌütiqueꞌex a jajil tꞌana. Tanaqueꞌex a betic u meyaj a Noochtzil ti yaab tulacal qꞌuin. Ti weel. Leꞌec a meyaj a tan ti betic u men tiꞌijoꞌon a Noochtzili, maꞌ tu jocꞌol ti maꞌax cꞌuꞌ aj beel. u  



 



 



 



 



16



U molbol a taqꞌuin tiꞌijooꞌ u yaantabeebal a hermanojo.



 Pues teꞌi. Bel in quin tzicbalte tzꞌetzꞌeecac yocꞌol biqui caꞌ molbaanüc a taqꞌuin tiꞌijooꞌ u yaantabeebal a hermano ich caj Jerusalen. Jabix ilic in wadaj tiꞌijooꞌ a jujun muuchꞌ a hermano cuenta Galacia caꞌ u betooꞌo, baaloꞌ ilic a yan a betiqueꞌex incheꞌexe. v 2 Tulacal a jujun pꞌeel a domingojo, yan a taactiqueꞌex tzꞌetzꞌetac a taqꞌuin tulacal a jujun tuuleꞌexe. Leꞌec a yaab u naala, yan ilic u taactic ti mas yaab. Leꞌec a maꞌ yaab u naala, yan ilic u taactic tzꞌetzꞌeecac. Ti baaloꞌo, maꞌ tzajeꞌex a yaaltic a cüxte a taqꞌuin caꞌ cꞌochoquene. w 3 In cꞌati caꞌ a yeeteꞌexooꞌ a hermano a belooꞌ u cu pꞌütüꞌ a taqꞌuin abeꞌ tiꞌijooꞌ a hermano ich caj Jerusalen. Leꞌec caꞌ cꞌochoquen ta weteleꞌexe, bel in quin tzꞌaaꞌ a carta tiꞌijooꞌ mac a belooꞌ u caꞌa teꞌi, tiꞌi caꞌ eeltabüc macooꞌ u menooꞌ a hermano ich caj Jerusalen. x 4 Wa caꞌ jocꞌoc ten ti mas toj caꞌ xiquen inene, belooꞌ u caꞌa tin pach. 1 



 



 



 



Tan u tuclic aj Pablo biqui caꞌ u beteꞌ.



Pues teꞌi. Bel in caꞌa ti manül cuenta Macedonia caꞌ tun talaquen ti sut ta weteleꞌex. y 6 Uchac in cuntal ta weteleꞌex yaab qꞌuin. Uchac in mansic u qꞌuinil a süs ta weteleꞌexe. Pachili, jedeꞌec u paataleꞌex a waantiquen caꞌ xiquen tuba bel in caꞌa. z 7 Maꞌ in cꞌati cꞌochol ti sut ta weteleꞌex ti jomol u men maꞌ tu paatal in cuntal. Wa quiꞌ tu wich a Noochtzili, in cꞌati cuchi cuntal ta weteleꞌex yaab qꞌuin. 8 Cꞌuꞌ betiqui, payanbej bel in caꞌa ti cuntal waꞌyeꞌ ich caj Efeso. Waꞌyeꞌ in cuntal asto u manül u qꞌuinil a fiesta u cꞌabaꞌ Pentecostes. 9 In cꞌati cuchi cuntal waꞌyeꞌ u men top tan u yantal biqui caꞌ in wadüꞌ u tꞌan a Dios waꞌyeꞌe. In cꞌati ilic cuntal waꞌyeꞌ u men yanooꞌ u cꞌatooꞌ cuchi u cꞌütüꞌ u wich u tꞌan a Dioso. a 5 

Pues teꞌi. Leꞌec caꞌ cꞌochoc aj Timoteo ta yaameꞌexe, jetzꞌcunteꞌex u yool. Tan ilic u betic u meyaj a Noochtzil jabix ilic a tan in betic inene. b 11 Maꞌ a chaꞌiqueꞌex maꞌax mac caꞌ u yadüꞌ jabix maꞌax cꞌuꞌ u yeel alaꞌi u men maꞌ yaabac u jaab. Aanteꞌex tiꞌi caꞌ uscꞌac tin wetel ti jetzꞌaꞌan u yool. Tan in paacꞌtic u yudel u yetꞌocooꞌ a hermanojo. c 12 Pues teꞌi. In wadaj tiꞌi a hermano Apolos mas quiꞌ caꞌ xiꞌic alaꞌi tu pachooꞌ ulaacꞌ a hermano ti sut ta weteleꞌex ich caj Corinto. Cꞌuꞌ betiqui, maꞌ u seꞌ cꞌati beel. Leꞌec caꞌ cꞌochoc u qꞌuinil u beele, bel u caꞌa ti cꞌochol ta weteleꞌex. d 10 



 



 



U yadaꞌ u tzeꞌec aj Pablo ichil a carta adaꞌ tiꞌijooꞌ ich caj Corinto.



Pues teꞌi. Tanac a cününtiqueꞌex a bajil tiꞌi maꞌ a cüxtiqueꞌex a sipꞌil. Queꞌen ti queꞌenaqueꞌex a wool tu pach a jajil tꞌana. Maꞌ u beeleꞌex ti jacꞌül a wool. Chich ti chichaqueꞌex a wool. 14 Tulacal a cꞌuꞌ a taneꞌex a betiqui, beteꞌex tu quiꞌil u men yaj a wuꞌyeꞌex tulacalooꞌ. 15 Pues teꞌi. Hermanojeꞌex, a weeleꞌex. Leꞌecooꞌ aj Estefanas etelooꞌ u familiaja, leꞌec u yaax cꞌüm‐ooltajooꞌ a Noochtzil ichil u cuenta Acaya tuba queꞌeneꞌex. U tzꞌajooꞌ u yool u yaantooꞌ a hermanojo. 16 Quiꞌ cuchi caꞌ a tzꞌocseꞌex u yanilooꞌ boon tuul a jabix alaꞌooꞌ a walacooꞌ u yaantic u chucaan a hermanojo, u yetꞌocooꞌ a tanooꞌ u betic u meyaj a Dioso. 17 Quiꞌ in wool ti udooꞌ tin wetel a waj xaꞌnumeꞌex, leꞌec aj Estefanas, aj Fortunato, aj Acaico. Udooꞌ alaꞌooꞌ u yaanteen ta jelileꞌex incheꞌex u men maꞌ paatajeꞌex a wudel. e 18 U jetzꞌcuntajooꞌ in wool jabix ilic caꞌ u jetzꞌcuntajeꞌex a wool. Boon tuul a walacooꞌ u betic a jabix alaꞌooꞌo, ileꞌexooꞌ tu quiꞌil jabix cuchi noochooꞌ u wichil u meyaj. f 19 Pues teꞌi. Tanooꞌ u diostacꞌuntiqueꞌex a jujun muuchꞌ a hermano a queꞌenooꞌ cuenta Asia. Tanooꞌ ilic u diostacꞌuntiqueꞌex aj Aquila etel ix Priscila etelooꞌ boon tuul a hermano a walacooꞌ u muchꞌtal ichil u yotoch u men quet tiꞌijeꞌex a Noochtzili. g 20 Tulacalooꞌ a hermano waꞌyeꞌe, tanooꞌ u diostacꞌuntiqueꞌex. Dioosteꞌex a bajil tu quiꞌil. 21 Pues teꞌi. Inen aj Pablojen. In laj adaj tulacal a cꞌuꞌ a tzꞌiibaꞌan waꞌyeꞌe. Cꞌuꞌ betiqui, jadiꞌ u yadaꞌ adaꞌ in tzꞌiibtaj etel ilic in cꞌüꞌ. 22 Wa yan mac a maꞌ yaj u yubi a Noochtzil a Jesucristojo, pulaꞌan caꞌ pꞌaatüc. Noochil Jesus, coꞌon. h 23 In cꞌati a Noochtzil a Jesus caꞌ u yaanteꞌex. 24 Yaj in wuꞌyeꞌex tulacaleꞌex u men quet tiꞌijoꞌon a Jesucristojo. Waꞌyeꞌ jobi in tꞌan. 13 

Leꞌec Adaꞌ u Caꞌ Pꞌeel a Carta u Tzꞌiibtaj aj Pablo Tiꞌijooꞌ a Hermano ich Caj Corinto.



1



Tan u tzꞌiib aj Pablo tiꞌijooꞌ a hermano ich caj Corinto.



 Inen aj Pablojen. Inen u yaj xaꞌnum a Jesucristo u men baaloꞌ u cꞌati a Dioso. Inen etel ti hermano Timoteo, tan ti tzꞌiibtic teꞌex a carta adaꞌa, boon tuuleꞌex a tiꞌijeꞌex Dios ich caj Corinto. Tan ilic ti tzꞌiibtic a carta adaꞌ tiꞌijooꞌ boon tuul a hermano a queꞌenooꞌ tulacal tubajac cuenta Acaya. a 2 Ti cꞌati a Dios ti Tat etel a Noochtzil a Jesucristo caꞌ u yaanteꞌex. Ti cꞌati ilic caꞌ u tzꞌaaꞌ teꞌex u jetzꞌaꞌanileꞌex a wool. b 1 



 



Tan u tzꞌeec a boꞌtic tiꞌi a Dios aj Pablojo.



Pues teꞌi. Yan ti wadic u quiꞌil a Dios leꞌec u Tat ti Noochil a Jesucristojo. Leꞌec alaꞌaji, a Tattzil a walac u chꞌaꞌic ti wotzilil. Leꞌec ilic a Dios a Tattzili, tan ti tan u jetzꞌcuntic ti wool. c 4 Etel tulacal a boon a yaj a tan ti cꞌümiqui, tan ilic u jetzꞌcuntic ti wool. Walac u jetzꞌcuntic ti wool tiꞌi caꞌ paatacoꞌon ti jetzꞌcuntooꞌ u yool ulaacꞌ a mac a tanooꞌ u cꞌümic a yaja. Jabix ilic ti tan u jetzꞌcuntic ti wool a Dioso, baaloꞌ ilic u cꞌati caꞌ ti jetzꞌcuntooꞌ u yool ulaacꞌ. d 5 Jabix ilic ti tan ti cꞌümic a yaj tu jajil yocꞌlal a Cristojo, baaloꞌ ilic ti tan u jetzꞌcunbul ti wool tu jajil u men a Cristojo. e 6 Leꞌec ti tan ti betic u meyaj a Dioso, tan ti cꞌümic a yaja. Yocꞌlal a yaj a tan ti cꞌümiqui, tan u jetzꞌcunbul a wooleꞌex, y taneꞌex a saꞌalbül. Pues teꞌi. Leꞌec ti tan u jetzꞌcunbul ti wool inoꞌono, leꞌec caꞌ a mucꞌyajteꞌex a yaj a jabix ilic a tan ti cꞌümic inoꞌono, bel ilic u caꞌa jetzꞌcunbuleꞌex a wool jabixoꞌon iliqui. f 7 Jetzꞌaꞌan ti wool ta wocꞌoleꞌex u 3 

men ti weel. Leꞌec ti taneꞌex a cꞌümic a yaj jabixoꞌon iliqui, beleꞌex ilic a caꞌa a cꞌümüꞌ a jetzꞌaꞌan‐oolil jabixoꞌon iliqui. g 8 Pues teꞌi. Hermanojeꞌex, ti cꞌati cuchi caꞌ a weelteꞌex boon a yaj ti cꞌümaj inoꞌon cuenta Asiaja. Top mani tu pach u yaabil a yaj ti cꞌümaja. Maꞌ yan biqui cuchi caꞌ ti mucꞌyajtaj. Cajoꞌon ti tucle ti joboꞌon. h 9 Tiqui tꞌan inoꞌono, wa tu jajil bel ti caꞌa ti quimil u men a yaj abeꞌe. Tzꞌabi toꞌon caꞌ ti cꞌümüꞌ a yaj abeꞌ tiꞌi maꞌ ti tuclic wa chucul u chichil ti wool chen ti baaloꞌ tiꞌi caꞌ ti beteꞌ u meyaj a Dioso. Tzꞌabi toꞌon caꞌ ti cꞌümüꞌ abeꞌe, tiꞌi caꞌ ti tzꞌaaꞌ ti wool tu pach a Dios a walac u caꞌ cuxquintic a quimene. i 10 Caꞌax top yaj ti cꞌümaj leꞌec ti chemaꞌ quimoꞌono, u yaantajoꞌon a Dioso. Bel ilic u cu yaantoꞌon tucayeꞌil. Queꞌen tiqui wool ti bel u caꞌa u yaantoꞌon tucayeꞌil. j 11 Yaneꞌex ilic a waanticoꞌon etel tanil a cꞌajsiqueꞌex a Dios tiqui wocꞌlal. Ti baaloꞌo, leꞌec ti tan u betabül toꞌon cꞌuꞌ a taneꞌex a cꞌaatiqui, yan biqui caꞌ a tzꞌaꞌeꞌex a boꞌtic tiꞌi a Dios tiqui wocꞌol. Leꞌec a yaab tuul ulaacꞌ a tanooꞌ u cꞌajsic a Dios tiqui wocꞌolo, yan ilic biqui caꞌ u tzꞌaꞌooꞌ a boꞌtic tiꞌi a Dios xana. k  



 



 



 



Aj Pablojo, bel u cu yadüꞌ cꞌuꞌ caꞌa maꞌ bini ich caj Corinto.



Pues teꞌi. Incheꞌexe, a weeleꞌex. Chen toj ti betaj ta weteleꞌexe, y baaloꞌ ilic xan etelooꞌ u chucaan a cristiano yocꞌolcaba. Ti betaj jabix u cꞌati a Dios etel tulacal ti wool, mentücü, quiꞌ ti wool u men maꞌ yan a yaj‐oolal toꞌono. Ti betaj abeꞌe, maꞌ etel u patalil a tiꞌi a yocꞌolcabi. Ti betaj abeꞌ etel u patalil a walac u tzꞌeec a Dioso. l 13 Jadiꞌ tan ti tzꞌiibtic cꞌuꞌ u paataleꞌex cuchi a xocoꞌ y a chꞌaꞌeꞌex u tojil. Quiꞌ tin wich cuchi wa caꞌ a laj chꞌaꞌeꞌex u tojil abeꞌe, 14 caꞌax jadiꞌ jun jatz ilic a taneꞌex a naꞌtic aleebe. Ti baaloꞌo, leꞌec caꞌ uduc a Noochtzil a Jesusu, quiꞌeꞌex a wool tiqui wetel jabix ilic ti quiꞌ ti wool ta weteleꞌex ti a qꞌuin abeꞌe. m 15 Pues teꞌi. Inene, in weel. Taneꞌex a tzꞌocsic ti toj in betaj ta weteleꞌexe, mentücü, in cꞌatiintaj cuchi beel ti sut ta weteleꞌex biqꞌuin adoꞌo. Etel in caꞌ sutintiqueꞌexe, u caꞌ sut u yantal a quiꞌ teꞌexe. n 16 In cꞌatiintaj cuchi manül ti sut ta weteleꞌex ti tan in beel cuenta Macedonia biqꞌuin adoꞌo. Leꞌec ti joqꞌueen cuenta Macedoniaja, in cꞌatiintaj ilic cuchi sut ta weteleꞌex. Leꞌec ti jobi cuchi a sutu, in cꞌatiintaj cuchi caꞌ a waanteeneꞌex caꞌ xiquen cuenta Judea. o 17 Leꞌec caꞌ in cꞌatiintaj in beteꞌ a sut ti baaloꞌo, ¿taneꞌex wa a tuclic ti chen pach in wool in cꞌatiintaj? ¿Taneꞌex wa a tuclic ti chen walac in tuclic cꞌuꞌ a bel in quin beteꞌ jabixen a winic a maꞌ u yeel a Dios a chen walac u nuuc ich caꞌ xeele? p 18 Jabix ilic ti walac u jajtal u tꞌan a Dioso, jaj ilic ti maꞌ in tzꞌaj in tꞌan teꞌex ich caꞌ xeel, a jaj etel a maꞌ jaja. 19 Inen etel aj Silvano 12 

etel aj Timoteo, ti wadaj teꞌex u pectzil u Mejen a Dioso, leꞌec a Jesucristojo. Maꞌ tu jeelel u tꞌan a Jesusu. Etel alaꞌaji, jadiꞌ a jaj a yana. q 20 Tulacal u tꞌan u tzꞌaj a Dios tiꞌijooꞌ a cristianojo, tan to u jajtal etel a Cristojo. U men alaꞌaji, tan ti wadic u quiꞌil a Dios leꞌec caꞌ ti wadüꞌ ti toj u betaj a Cristojo. r 21 Inoꞌon etel incheꞌexe, tu jajil tzꞌaboꞌon caꞌ pꞌaatücoꞌon tiꞌi a Cristo u men a Dioso. U yeetajoꞌon tiꞌi caꞌ ti beteꞌ u meyaj. s 22 U tzꞌaj u pꞌis tiqui wocꞌol. U tzꞌaj ilic u Püsücꞌal ichil ti püsücꞌal tiꞌi u yeꞌbeebal ti jedeꞌec ti cꞌümic u quiꞌil. t 23 Pues teꞌi. Leꞌec a Dios in testigo. Wa cuchi taleen ti sut ta weteleꞌex ich caj Corintojo, in yajcuntajeꞌex cuchi a wool, mentücü, maꞌ bineen. u 24 Maꞌ taꞌach ti betic ti yanil wa caꞌ ti wadüꞌ teꞌex etel u cꞌasil cꞌuꞌ a yaneꞌex a tzꞌocsiqui. Chen walac ti waantiqueꞌex caꞌ a tzꞌocseꞌex a toj tiꞌi caꞌ quiꞌaqueꞌex a wool. Ac chich tun a wooleꞌex tu pach a jaja. v 1  In tuclaj ti maꞌ tin caꞌ beel in sutinteꞌex chen tiꞌi caꞌ in tzꞌaꞌeꞌex u yajileꞌex a wool tucayeꞌil. w 2 Incheꞌexe, taneꞌex cuchi a quiꞌcuntic in wool. Cꞌuꞌ betiqui, wa cuchi caꞌ in yajcunteꞌex a wool, ¿mac jedeꞌec u quiꞌcuntic in wool ti baaloꞌ? Jadiꞌ incheꞌex, y ac in yajcuntajeꞌex cuchi a wool ti baaloꞌ. 3 Leꞌec a cꞌuꞌ in wadaj teꞌex ichil a carta in tücaaꞌtaj tun teꞌexe, in wadaj teꞌex tiꞌi maꞌ a yajcuntiqueꞌex in wool etel cꞌuꞌ a taneꞌex a betic leꞌec caꞌ cꞌochoquene. Taneꞌex cuchi a quiꞌcuntic in wool etel cꞌuꞌ a taneꞌex a betiqui. Tin tꞌan inene, jaj tiꞌi tulacaleꞌex. Ti taneꞌex a quiꞌcuntic in wool inene, quiꞌeꞌex ilic a wool incheꞌexe. x 4 Leꞌec ti tan in tzꞌiibtic teꞌex a carta abeꞌ biqꞌuin adoꞌo, yaj in wool. Top yaj in wool tu jajil asto ti uchi in wocꞌol. Maꞌ tiꞌi u yajcunbeebeꞌex a wool in tzꞌiibtaj teꞌex a carta abeꞌe. In tzꞌiibtaj abeꞌ tiꞌi caꞌ a weelteꞌex ti top yaj in wuꞌyeꞌex. y  

Saꞌteseꞌex tiꞌi mac u betaj a cꞌas ta yaameꞌexe.



Pues teꞌi. Wa yan mac u cuxquintaj a yaj‐oolala, maꞌ u tzꞌaj teni. Jadiꞌ u tzꞌaj a yaj‐oolal teꞌex tulacaleꞌex pero maꞌ top yaji. Maꞌ in cꞌati in wadüꞌ wa jabix top yaj tu jajili. z 6 U men a sipꞌil u cüxtaja, chucul ti tzeꞌecbi u men a yaabileꞌex. a 7 Aleebe yan a saꞌtesiqueꞌex tiꞌi. Yan a jetzꞌcuntiqueꞌex u yool tiꞌi maꞌ tu manül tu pach u yajil u yool. b 8 Tan in wadic teꞌex. Yan a caꞌ yacuntiqueꞌex alaꞌi tu jajil yocꞌol caꞌ u yilaꞌ. 9 Leꞌec a carta in tzꞌiibtaj teꞌex biqꞌuin adoꞌo, in tzꞌiibtaj tiꞌi caꞌ in weelte wa jedeꞌequeꞌex a tzꞌocsic tulacal in tꞌan. 10 Wa a saꞌtesajeꞌex u sipꞌil a maca, bel ilic in quin saꞌtes u sipꞌil inene. Wa yan a mac in saꞌtesaj a tiꞌiji, jadiꞌ insaꞌtesaj tiꞌi ta wocꞌlaleꞌex. Leꞌec a Cristojo, tan u yiliquen ti tan in saꞌtesic u sipꞌil a winic abeꞌe. 11 Walac in betic a jabix abeꞌe, tiꞌi maꞌ ti choꞌbol u men a quisini. Ti weel cꞌuꞌ a walac u betic a quisini. c 5 

Maꞌ jetzꞌaꞌan u yool aj Pablo ich caj Troas.



Pues teꞌi. Leꞌec ti cꞌocheen ich caj Troas in wadüꞌ u pectzil a Cristojo, tzꞌabi ten u men a Noochtzil caꞌ uꞌyajbüc in tꞌan u menooꞌ a cristianojo. d 13 Caꞌax tzꞌabi ten abeꞌe, maꞌ jetzꞌaꞌan in wool u men maꞌ in cüxtaj a hermano Tito teꞌiji. U men abeꞌe, joqꞌueen teꞌi. Bineen cuenta Macedonia. e 12 



 



Tzꞌoques a Cristo y maꞌ ta choꞌbol u men a quisini.



Pues teꞌi. Boꞌtic tiꞌi a Dioso. U tiꞌaltajoꞌon leꞌec caꞌ ti cꞌüm‐ooltaj a Cristojo. Aleebe tan ti tan u bensicoꞌon tuba u cꞌati. Tan u tzꞌeec caꞌ eeltabüc u pectzil a Cristo caꞌax tubajac ti men, bete cuenta tan u tzꞌeec caꞌ utzinbic a boc a top quichꞌpana, leꞌec u pectzil a Cristojo. f 15 Leꞌec boonoꞌon a tan ti wadic u pectzil a Cristojo, jabixoꞌon u cuuchil a quichꞌpan boc abeꞌ a quiꞌ tu wich a Dioso. Leꞌec inoꞌon jabix u cuuchil a quichꞌpan boc abeꞌ tu yaamooꞌ a tanooꞌ u saꞌalbül y tu yaamooꞌ a pulaꞌanooꞌo. 16 Tiꞌijooꞌ a pulaꞌanooꞌo, top cꞌas tu yubicooꞌ a jabix a boc abeꞌe. Jabix bel u caꞌa quimsabülooꞌ u men a boc abeꞌ tu yubicooꞌo. Tiꞌijooꞌ a tanooꞌ u saꞌalbülü, top quichꞌpan a jabix a boc abeꞌe. Walac u tzꞌeec a cuxtala. ¿Mac a chucul u patalil chen ti baaloꞌ a jedeꞌec u betic a meyaj adaꞌa? 17 Yanooꞌ a walacooꞌ u yadic u pectzil a Dios chen pach u yool jabix cuchi chen tanooꞌ u beel u conoꞌ a caꞌax cꞌuꞌaca. Inoꞌono, maꞌ baaloꞌ ti walac ti betiqui. Walac ti wadic u pectzil etel tulacal u yool ti püsücꞌal. Tzꞌabi toꞌon a meyaj abeꞌ u men a Dioso. Tu taan a Dioso, walac ti wadic u pectzil ti toj u men tiꞌijoꞌon a Cristojo. 14 

Leꞌec adaꞌ a tumul tꞌan u tzꞌaj a Dioso.



 Pues teꞌi. Leꞌec caꞌ ti wadaj biqui ti walac ti betic ti meyaja, ¿taneꞌex wa a tuclic ti chen caꞌ cajoꞌon ti wadüꞌ ti quiꞌil tiqui bajil? Yanooꞌ a mac a cꞌabeet tiꞌi jun pꞌeel carta tuba tzꞌiibaꞌan u men u tzꞌulil ti patalooꞌ ti meyaj. Maꞌ tzaj ti yeꞌic teꞌex a carta a jabix abeꞌe. Maꞌax tzaj a tzꞌiibtiqueꞌex toꞌon a carta a jabix abeꞌe. g 2 Leꞌec ti caꞌ a cꞌümajeꞌex ti tꞌana, chicaꞌan ti pataloꞌon ti meyaj. Incheꞌexe, jabixeꞌex a carta toꞌono. Leꞌec a carta abeꞌe, maꞌ tzꞌiibaꞌan tuwich juꞌumi. Chen queꞌen ichil ti püsücꞌal jabix cuchi tzꞌiibaꞌan teꞌi. Tulacalooꞌ, tanooꞌ u xoquic a jabix a carta abeꞌe, leꞌec caꞌ u yilooꞌ biqui ti jelaꞌaneꞌex a tucul. h 3 Chicaꞌan tiꞌijooꞌ tulacal mac ti jabix leꞌec a Cristo u tzꞌiibtaj jabix a carta abeꞌe. Inoꞌono, ti pꞌütaj teꞌex a jabix a carta abeꞌe. Leꞌec a jabix a carta abeꞌe, tzꞌiibaꞌan maꞌ etel cꞌuꞌ a walac u booni. Tzꞌiibaꞌan etel u Püsücꞌal a Dioso. Maꞌ tzꞌiibaꞌan 1 

tuwich aj pechec tunich a jabix a tzꞌabi tiꞌi aj Moisese. A tan ti wadiqui, jabix tzꞌiibaꞌan tuwich u püsücꞌal a maca. i 4 Pues teꞌi. Baalaꞌ ti walac ti tzꞌocsic inoꞌono. Leꞌec a Dioso, tan u tzꞌeec tiꞌi a Cristo caꞌ u tzꞌaaꞌ toꞌon caꞌ ti beteꞌ u meyaj a Dios ti tojo. Chen u men abeꞌe, jedeꞌec u paatal ti wadic teꞌex ti walac ti wadic ti toj u tꞌan a Dioso. j 5 Maꞌ tan ti wadic wa chucul ti patalil ti betic u meyaj a Dios chen ti baaloꞌo. Leꞌec ilic a Dioso, walac u tzꞌeec toꞌon ti patalil. k 6 Chen ti baaloꞌ jedeꞌec u paatal ti wadic u pectzil a Dios yocꞌol biqui caꞌ saꞌalbüc a maca. Leꞌec biqui caꞌ saꞌalbüc a maca, leꞌec a tumul tꞌan u tzꞌaj a Dioso. Maꞌ chen jadiꞌ a ley a tzꞌiibaꞌan a yan u tzꞌocsabüli. Leꞌec a tumul tꞌan u tzꞌaj a Dioso, leꞌec a cuxtal a walac u tzꞌabül u men u Püsücꞌal a Dioso. Leꞌec a leye, walac u yeꞌic tiꞌi a mac ti pulaꞌan. Cꞌuꞌ betiqui, u Püsücꞌal a Dioso, walac u tzꞌeec u cuxtal a mac etel a Dioso. l 7 Pues teꞌi. Leꞌec ti caꞌ u tzꞌaj a ley a Dios uchiji, u tzꞌiibtaj tuwich tunich. Tam u tzꞌiibaꞌanil. Chiclaji ilic u quichꞌpanil a Dios ti a qꞌuin abeꞌe, mentücü, sasilaji u wich aj Moises asto ti maꞌ patalooꞌ u yetcaal aj Israel u chaꞌante u wich. Chunchunbeel emi u mucꞌ u sasilil u wich a tzꞌabi tiꞌiji. 8 Uxtun u quiꞌil a Dioso. Chicaꞌan etel u sasilil ti tzꞌabi a ley caꞌax chen walac u yeꞌic a sipꞌil a ley abeꞌe. ¿Maꞌ wa mas jedeꞌec u chictal u quiꞌil a Dios tanil u caal u tzꞌeec a cuxtal u Püsücꞌal a Dioso? m 9 Leꞌec u quichꞌpanil a Dioso, chicaꞌan etel cꞌuꞌ a uchi leꞌec caꞌ u tzꞌaj a ley caꞌax chen walac u yeꞌic a sipꞌil a ley abeꞌe. Jedeꞌec u chictal u quiꞌil a Dios ti mas yaab etel a tumul sij‐ool a walac u tzꞌeeque, leꞌec biqui caꞌ cꞌümbüc a maca. n 10 Leꞌec boon u quichꞌpanil a chiclaji ti caꞌ u tzꞌaj a uchbene, joqꞌui ti maꞌax cꞌuꞌi u men mani tu pach u yaabil u quiꞌil a chiclaji etel a tumulbene. 11 Leꞌec ti caji a uchben u tzꞌaj a Dioso, chicaꞌan u quichꞌpanil tzꞌetzꞌeec etel ti sasilaji u wich aj Moisese. Cꞌuꞌ betiqui, jun maan ilic ti jobi a sasil abeꞌe. Leꞌec cꞌuꞌ a maꞌ yan qꞌuin u jobol u quichꞌpanili, mas yaab u quichꞌpanil. 12 Ti weel ti maꞌ yan qꞌuin u jobol a tumulben abeꞌe, mentücü, yan u mucꞌ ti tꞌan. 13 Maꞌ tan ti muquic u tꞌan a Dios jabix u betaj aj Moises tiꞌi u wich ti sasil to. U tzꞌaj a nocꞌ yocꞌol u wich tiꞌi maꞌ u yilbil ti emec u sasilil u menooꞌ u yetcaal aj Israele. o 14 Maꞌ paatajooꞌ u chaꞌante u men maꞌ u chꞌaꞌajooꞌ u tojil. Leꞌec ti tanooꞌ u xoquic u juꞌum a Dios a uchbene, tac leeb jabix cuchi tepaꞌan to ilic u nuꞌcul etel a nocꞌ jabix ti caꞌ u tepaj u wich aj Moisese. Maꞌax to jocꞌsabüc a jabix u tepbeebe. Jadiꞌ ti walac u cꞌüm‐oolbaanül a Cristojo, walac u jocꞌsabül a jabix a nocꞌ abeꞌ tiꞌi caꞌ chiclac u nuꞌcul. p 15 Tac leeb leꞌec ti tanooꞌ u xoquic u juꞌum a Dios a tzꞌiibaꞌan u men aj Moisese, jabix cuchi tepaꞌan u nuꞌcul yocꞌol ti maꞌ u chꞌaꞌicooꞌ u tojil. 16 Cꞌuꞌ betiqui,  



 



 



 



 



 



 



 



 



 



 



 



 



i 3.3 1 Co 3:5; Ex 24:12; Sal 40:8; Jer 31:33 j 3.4 Jn 15:5 k 3.5 1 Co 15:10; Fil 3:13 l 3.6 Jer 31:31; Mt 26:28; Ro 2:27; Ro 7:6; Ro 3:20; Ga 3:10; Jn 6:61; Ro 8:2 m 3.8 Ga 3:5 n 3.9 Ro 1:17 o 3.13 Ex 34:33; Ro 10:4; Ga 3:23 p 3.14 Is 6:10; Jn 12:40 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 429



2 Corintios 3, 4



caꞌ u cꞌümüꞌ a Noochtzili, walac u jocꞌsabül a jabix u tepbeeb u tucul. q 17 Leꞌec a Noochtzil abeꞌ a tan in wadiqui, leꞌec u Püsücꞌal a Dioso. Leꞌec tuba queꞌen u Püsücꞌal a Noochtzili, maꞌ tan u caꞌ tücaaꞌbül a mac u men a ley u tzꞌiibtaj aj Moisesi. 18 Tulacaloꞌon, maꞌ tepaꞌan ti wich tiꞌi maꞌ ti wilbil u menooꞌ a cristiano jabix u betaj aj Moisese. Leꞌec inoꞌono, jabixoꞌon a neen tuba chicaꞌan u quichꞌpanil a Noochtzili. Tan ti tan u jelbel ti cuxtal caꞌ pꞌaatücoꞌon ti jumbeloꞌon etel a Cristojo. Ti baaloꞌo, tan ti tan u mas chictal u quichꞌpanil a Noochtzili. Leꞌec a Noochtzil a tan u betic abeꞌe, leꞌec u Püsücꞌal a Dioso. r 1  Pues teꞌi. Leꞌec a Dioso, u chꞌaꞌaj ti wotzilil. U tzꞌaj toꞌon caꞌ ti wadüꞌ u pectzil, mentücü, maꞌ yan biqui caꞌ ti pꞌütüꞌ ti wadic. 2 Walac ti wadic u tꞌan a Dios ti jaj ti chicaꞌan. Maꞌ yan qꞌuin ti wadic a tꞌan a jedeꞌec u tzꞌeec toꞌon a sudaquil wa caꞌ eeltabüc. Maꞌax tan ti wadic etel choꞌ yocꞌol caꞌ a tzꞌocseꞌexe. Maꞌax tan ti wadic etel tus. Ti baaloꞌo, chicaꞌan tiꞌijooꞌ a cristiano ti jaj ti tꞌan. Ti weel ti tan u yubajbül ti tꞌan u men a Dioso. s 3 Wa maꞌ chicaꞌan u pectzil a Dios a walac ti wadiqui, jadiꞌ maꞌ chicaꞌan tiꞌijooꞌ a pulaꞌanooꞌo. t 4 Leꞌec a quisini, u diosilooꞌ a pulaꞌanooꞌo. Alaꞌaji, u cꞌülajooꞌ u xiquin a maꞌ taꞌachooꞌ u tzꞌocsaj tiꞌi maꞌ u chꞌaꞌicooꞌ u tojil u pectzil a Dios yocꞌol a quiꞌ u betaj toꞌon a Cristojo. Etel a Cristo chicaꞌan biqui yanil a Dioso. u 5 Maꞌ taꞌach ti wadic ti quiꞌil tiqui bajil tiꞌijooꞌ a cristianojo. Chen walac ti wadic ti leꞌec a Jesucristojo, leꞌec a Noochtzili. Chen u men cꞌuꞌ u betaj toꞌon a Cristojo, walac ilic ti wadic ti leꞌec inoꞌon a waj anatileꞌex. v 6 Tu cajeeb ti maꞌax to yanac a sasil yocꞌolcab jumpulu, leꞌec a Dioso, u yadaj caꞌ yanac a sasili. Leꞌec ilic alaꞌaji, u tzꞌaj jabix a sasil ichil ti tucul tiꞌi caꞌ ti weelte u quiꞌil. Chicaꞌan u quiꞌil a Dios etel a Jesucristojo. w  

Leꞌec adaꞌ biquiꞌilooꞌ u cuxtal a hermanojo.



Pues teꞌi. Leꞌec u pectzil a Dioso, top quichꞌpan. Tzꞌabi toꞌon u pectzil abeꞌ caꞌax chen betaboꞌon etel luꞌum jabixoꞌon a cum a yan a quichꞌpan ichili. Inoꞌono, chen jabixoꞌon u cuuchil u pectzil a Dioso, mentücü, chicaꞌan ti etel Dios yanaji ti yaab u mucꞌ u pectzil, maꞌ tiqui wetel inoꞌono. x 8 Inoꞌono, tan ti cꞌümic a yaj caꞌax tubajac jabix cuchi tan ti nütꞌbül u men a yaj abeꞌe. Cꞌuꞌ betiqui, maꞌ tan ti puchꞌbul jumpul u men boon a yaj abeꞌ tiꞌi caꞌ jobocoꞌon. Caꞌax yaab sut maꞌ ti weel cꞌuꞌ a caꞌ ti beteꞌe, pero maꞌ tan ti betic wa naj ti chaaꞌ cꞌuꞌ a caꞌ ti beteꞌe. 9 Caꞌax top tan u tzꞌabül toꞌon a yaja, maꞌ pꞌütboꞌon u men a Diosi. Caꞌax top tan ti choꞌbol u menooꞌ a tzꞌiic toꞌono, maꞌ tan ti quimsabül. 10 Quimsabi a Jesusu. Sansamal sabeensil caꞌ quimsabücoꞌon ilic xan. Tanil ti cꞌümic a yaj ti baaloꞌ pero maꞌ tan 7 

ti quimsabüli, tan ilic u tzꞌabül caꞌ chiclac ti cuxaꞌan a Jesusu. y 11 U men cuxaꞌanoꞌon to, tan ti tan u yaaltabül quimsabüloꞌon yocꞌlal a Jesusu. Ti baaloꞌo, tan ti tan u chictal ti cuxaꞌan a Jesus chen etel a yaj a tan ti cꞌümiqui, u men tan u yaanticoꞌon. 12 Leꞌec a cꞌuꞌ a tan in wadic teꞌexe, leꞌec adaꞌa. Chen u men sansamal queꞌenoꞌon ti quimsabül tanil ti wadic u pectzil a Dioso, yan teꞌex a cuxtal a maꞌ yan qꞌuin u jobol. 13 Pues teꞌi. Tzꞌiibaꞌan ichil u juꞌum a Dios ti baalaꞌ: —I n tzꞌocsaj, mentücü, in wadaj,— cu tꞌan a tꞌan a tzꞌiibaꞌana. Baaloꞌ ilic inoꞌono. Tan ilic ti tzꞌocsic, mentücü, tan ilic ti wadic. z 14 Ti weel. Leꞌec a Dioso, u caꞌ cuxquintaj tucayeꞌ ti Noochil a Jesusu. Bel ilic u cu caꞌ cuxquintoꞌon jabix ilic caꞌ u caꞌ cuxquintaj a Jesusu. Inoꞌon etel incheꞌexe, ich quet bel u cu bensoꞌon tac etel a Jesusu. a 15 Tulacal a cꞌuꞌ a tan ti cꞌümiqui, tan ti cꞌümic ta wocꞌlaleꞌex. Ti baaloꞌo, tan u tzaꞌcül boon a cristiano a tanooꞌ u cꞌümic u quiꞌil a Dioso, y tanooꞌ ilic u tzꞌeec a boꞌtic tiꞌi Dios alaꞌooꞌo. Tanil u tzaꞌcül ti baaloꞌo, tan ti tan u mas aalbül u quiꞌil a Dioso. 16 Pues teꞌi. Ti weel ti caꞌ cuxtal ti caꞌa jabix caꞌ in wadaj, mentücü, maꞌ tan ti pꞌütic cꞌuꞌ a tan ti tzꞌocsiqui. Chunchunbeel tan u uchbental ti büqꞌuel. Cꞌuꞌ betiqui, sansamal tan u caꞌ yantal u mucꞌ ti püsücꞌal. 17 Jun pꞌe rato ilic tan ti cꞌümic a yaja. Etel a yaj abeꞌe, tan ti wutzquinbil inoꞌono, tiꞌi caꞌ ti cꞌümüꞌ a quiꞌ a maꞌ yan qꞌuin u jobolo. Maꞌ yan biqui caꞌ ti wadüꞌ boon u yaabil u quiꞌil abeꞌe. b 18 Maꞌ queꞌen ti wool tu pach a cꞌuꞌ a jedeꞌec u paatal ti wilic yocꞌolcabi. Queꞌen ti wool tu pach a cꞌuꞌ a maꞌ tan ti wilic a queꞌen ti caꞌana. Leꞌec a cꞌuꞌ a tan u yilbili, jobol u caꞌa. Leꞌec a cꞌuꞌ a maꞌ tan u yilbili, maꞌ yan qꞌuin u jobol. 1  Leꞌec ti büqꞌuel yocꞌolcaba, jabix cuchi a rancho a maꞌ taꞌach u mucꞌyaj. Leꞌec caꞌ quimicoꞌono, jobi a jabix a rancho abeꞌe, leꞌec ti büqꞌuel. Cꞌuꞌ betiqui, ti weel. Ac yan toꞌon u jel a jabix a rancho abeꞌe. Leꞌec u jel abeꞌe, leꞌec a jabix ti wotoch ti caꞌana, leꞌec ti büqꞌuel ti caꞌan a maꞌ yan qꞌuin u jobolo. Leꞌec a jabix ti wotoch ti caꞌana, betabi u men Dios, maꞌ u men cristianoji. c 2 U men queꞌenoꞌon to waꞌyeꞌ ichil a jabix a rancho abeꞌe, jabix tan u tucꞌul ti wool tiꞌi ti büqꞌuel. Ti cꞌati cuchi ocol ichil ti büqꞌuel ti caꞌan bete cuenta ti chucul otoch jabix cuchi tan ti cꞌatiintic u tzꞌabül ti nocꞌ tiqui wocꞌol. d 3 Ti baaloꞌo, leꞌec caꞌ uduc a Noochtzili, yan ilic toꞌon jabix ti nocꞌ, leꞌec ti büqꞌuel ti caꞌan. Maꞌ cuchi jabix aj pitnocꞌ ti püsücꞌal. e 4 Leꞌec ti cuxaꞌanoꞌon to waꞌyeꞌe, queꞌenoꞌon to ichil a jabix a rancho abeꞌe, leꞌec ti büqꞌuel. Top tan u jabix tucꞌul ti wool tiꞌi ti büqꞌuel waꞌyeꞌ yocꞌolcab. Cꞌuꞌ betiqui, maꞌ ti cꞌati ti chen pꞌütüꞌ ti büqꞌuel jabix cuchi tan ti jocꞌol ichil ti rancho wa ichil ti nocꞌ. Queꞌen ti wool ti cꞌümüꞌ ti büqꞌuel ti caꞌan  

ti yan to ti büqꞌuel waꞌyeꞌ jabix cuchi u caꞌ yaal ti nocꞌ a tan u tzꞌabülü. Wa caꞌ uchuc ti baaloꞌo, saꞌtül u caꞌa ti büqꞌuel a walac u jobol. Pꞌaatül u caꞌa ti büqꞌuel a maꞌ yan qꞌuin u jobol. f 5 Leꞌec a Dioso, u yutzquintajoꞌon a hermanojoꞌon tiꞌi caꞌ ti cꞌümüꞌ ti baaloꞌ. U tzꞌaj toꞌon u Püsücꞌal tiꞌi u pꞌis ti uchul u caꞌa ti baaloꞌo. g 6 U men queꞌen u Püsücꞌal a Dios ichil ti püsücꞌal ti baaloꞌo, jetzꞌaꞌan ti wool. Ti weel. Leꞌec ti queꞌen to ti püsücꞌal ichil ti büqꞌuel waꞌyeꞌ yocꞌolcab, maꞌax to xiꞌic etel a Noochtzili. 7 Walac ti tzꞌocsic u tꞌan a Noochtzil u men queꞌen ti wool tu pach caꞌax maꞌ tan ti wilic alaꞌi etel u necꞌ ti wich. h 8 Jetzꞌaꞌan ti wool. Mas quiꞌ tiqui wich caꞌ ti pꞌütüꞌ ti büqꞌuel a tiꞌi a yocꞌolcab tiꞌi caꞌ xicoꞌon ti cuntal etel a Noochtzili. i 9 Caꞌax queꞌenoꞌon waꞌyeꞌ caꞌax queꞌenoꞌon etel a Noochtzili, queꞌen ti wool ti beteꞌ jadiꞌ cꞌuꞌ a quiꞌ tu wich alaꞌaji. 10 Ti cꞌati ti beteꞌ ti baaloꞌ u men tulacal a jujun tuuloꞌono, yan ti beel tu taan a Cristo caꞌ ilbic ti meyaj. Teꞌi bel ti caꞌa ti cꞌümüꞌ u jel a cꞌuꞌ a quiꞌ a maꞌ quiꞌ ti betaj ti cuxaꞌanoꞌon to yocꞌolcab. j  



 



 



 



 



 



Quimi a Cristo tiqui wocꞌlal.



Pues teꞌi. Cꞌüjaꞌan ilic toꞌon ti bel ti caꞌa tu taan a Noochtzil ti cꞌümüꞌ u jel ti meyaj, mentücü, walac ti yeꞌic tiꞌijooꞌ a cristiano u jajil. Leꞌec a Dioso, ac u yeel biqui yaniloꞌon. Incheꞌex ilic xan, ichileꞌex a wool a püsücꞌal ac a weeleꞌex ilic cuchi biqui yaniloꞌon inoꞌono. 12 Maꞌ tan ti caꞌ adic teꞌex ti quiꞌoꞌon ti tan ti wadic teꞌex ti tan ti tꞌitꞌic u pectzil a Diosi. Jadiꞌ tan ti wadic teꞌex tiꞌi caꞌ chicaꞌanac teꞌex biqui yaniloꞌon. Ti baaloꞌo, a weeleꞌex biqui caꞌ a nuuctooꞌ mac a maꞌ taꞌach u tuclic biqui yanil u püsücꞌal. Chen quiꞌ u yool etel cꞌuꞌ a tan u betiqui. 13 Pues teꞌi. Wa cuchi jabix locojoꞌono, chen jabix locojoꞌon yocꞌlal u meyaj a Dioso. Wa toj ti naꞌat ti tan ti betiqui, jadiꞌ toj ti naꞌat yocꞌlal ti yeꞌic teꞌex cꞌuꞌ u cꞌati a Dioso. k 14 Walac ti betic ti jabix abeꞌe, chen u men yaj u yuboꞌon a Cristojo. Ti weel ti jun tuul a quimi tiqui wocꞌlal tulacaloꞌono, mentücü, tiꞌi a yocꞌolcaba, quimenoꞌon tulacaloꞌon etel alaꞌaji. 15 Quimi alaꞌi tiqui wocꞌlal tulacaloꞌono, mentücü, leꞌecoꞌon inoꞌon a cuxaꞌanoꞌon tojo, cuxaꞌanoꞌon maꞌ tiꞌi caꞌ ti beteꞌ a chen jabix ti cꞌatiji. Cuxaꞌanoꞌon tiꞌi caꞌ ti beteꞌ jabix u cꞌati mac a quimi y caꞌ cuxlaji tiqui wocꞌlal. l 16 Leꞌecooꞌ a mac yocꞌolcaba, top maꞌ taꞌachooꞌ u chꞌaꞌic u bajil ich quetil. Inoꞌono, maꞌ taꞌach ti caꞌ betic ti baaloꞌ aleebe. Leꞌec ti maꞌax to hermanojacoꞌono, chen walac ti tuclic yocꞌol a Cristo jabix ilic ti walacooꞌ u tuclic u chucaan a caꞌax macac yocꞌolcab yocꞌol a Cristojo. Maꞌ taꞌach ti caꞌ betic ti baaloꞌ m 17 u men leꞌec mac u cꞌüm‐ooltaj a Cristojo, jumpaayaji u cuxtal. Jobi tun u cuxtal a uchbene. Tumulben 11 

to a cuxtal a yan tiꞌiji. n 18 Tulacal abeꞌ u jelbel a cuxtala, u meyaj a Dios a Tattzili. Leꞌec ilic a Tattzili, u tzꞌaj tiꞌi a Cristo caꞌ quimic tiqui wocꞌol tiꞌi caꞌ quiꞌacoꞌon etel ilic u bajil a Dioso. U tzꞌaj ilic toꞌon a meyaj adaꞌa, leꞌec caꞌ ti yeeꞌ tiꞌijooꞌ a cristiano biqui caꞌ quiꞌacooꞌ etel a Dioso. 19 A cꞌuꞌ a tan in wadiqui, leꞌec adaꞌa. Leꞌec a Dioso, tan u quiꞌcuntic a cristiano yocꞌolcab etel ilic u bajil. Tan u betic abeꞌe, chen etel a yaj u cꞌümaj a Cristojo. A Dioso, maꞌ tan u caꞌ tzꞌeec tu yool u sipꞌilooꞌ. U tzꞌaj toꞌon a meyaj adaꞌa, leꞌec caꞌ ti wadüꞌ u pectzil tiꞌijooꞌ a cristiano biqui caꞌ quiꞌacooꞌ etel. o 20 Baaloꞌ ti pꞌaatoꞌon inoꞌon tiꞌi u yaj xaꞌnum a Cristojo. Leꞌec ti tan ti wadic u pectzil a Cristojo, tan u jocꞌol ti tan ilic u tꞌan a Dios a Tattzili. Tan ti wadic teꞌex etel u yanil a Cristojo. Quiꞌ ti quiꞌaqueꞌex etel a Dioso. p 21 Leꞌec a Cristojo, maꞌax jun sut u cüxtaj u sipꞌil. Tiꞌi u chꞌaꞌic ti wotzilil a Dioso, u tzꞌaj tiꞌi a Cristo caꞌ quimic jabix cuchi yan u sipꞌil alaꞌaji. Ti baaloꞌo, leꞌec ti queꞌen ti wool pach a Cristojo, tan ti wilbil ti chen toj ti naꞌat u men Dios jabix ilic alaꞌaji. q 1  Inoꞌono, u yetmeyajoꞌon a Dioso. Tan ti wadic teꞌex. A cꞌümajeꞌex u quiꞌil a Dioso. Maꞌ a betiqueꞌex wa maꞌax cꞌuꞌ aj beel a quiꞌil abeꞌe. r 2 Baalaꞌ u tꞌan a Dios a tzꞌiibaꞌana. —“Tu qꞌuinil u yubajbül a tꞌana, in wuꞌyaj a tꞌan, y in waantajech tu qꞌuinil u saꞌalbül a maca,” cu tꞌan a Dioso,— cu tꞌan a tꞌan a tzꞌiibaꞌana. Uꞌyeeneꞌex. Aleebe u qꞌuinil u yubajbül a tꞌana, u qꞌuinil u saꞌalbül a maca. s 3 Inoꞌono, maꞌ taꞌach ti betic a maꞌax cꞌuꞌ a jedeꞌec u choꞌic a maca. Ti baaloꞌo, maꞌ yan biqui u yaalbül ti maꞌ quiꞌ biqui ti walac ti betic u meyaj a Dioso. t 4 Inoꞌono, u yaj meyajoꞌon a Dioso, mentücü, walac ti mucꞌyajtic tulacal a cꞌuꞌ a tan ti cꞌümiqui. Maꞌ taꞌach u tucꞌul ti wool caꞌax boon yaj a tan ti cꞌümiqui. u 5 Maꞌ taꞌach u tucꞌul ti wool caꞌax tan ti jützꞌbül wa tan ti tzꞌabül ti presojil wa liqꞌui u tzꞌiiquil a caj tiqui wocꞌol. Maꞌ taꞌach u tucꞌul ti wool caꞌax top chich ti meyaj, wa caꞌax maꞌ yan biqui ti wüyül, wa caꞌax wiꞌijoꞌon xan. 6 Chicaꞌan ti toj ti naꞌat u men walac ti betic a tojo. Chicaꞌan ilic ti toj ti naꞌat u men ti weel u tꞌan a Dioso, y walac ti mucꞌyajtic a yaja, y walac ti chꞌaꞌic u yotzilil a maca. Chicaꞌan ilic ti toj ti naꞌat u men queꞌen u Püsücꞌal a Dios tiqui wetel. Chicaꞌan ilic u men yaj ti wuꞌyooꞌ tulacal a mac tu jajil. 7 Chicaꞌan ti toj ti naꞌat u men walac ti wadic a jajil tꞌana. Chicaꞌan ilic ti toj ti naꞌat u men a milagro a walac u betic a Dioso. Ti baaloꞌo, leꞌec a toj naꞌata, leꞌec jabix tulacal ti mucꞌ tu caꞌ tziitil ti cꞌüꞌ. v 8 Yan qꞌuin ti walac u tzꞌocsabül ti yanil, y yan qꞌuin ti walac ti pꞌaꞌasbül. Yan qꞌuin ti walac u yaalbül ti top cꞌasoꞌon, y yan qꞌuin ti walac u yaalbül ti top quiꞌoꞌon. Walac ti wilbil jabix chen tus ti tꞌan. Cꞌuꞌ betiqui, jaj ti tꞌan. 9 Yan qꞌuin ti walac ti wilbil jabix maꞌ eeltziloꞌon. Yan ilic qꞌuin ti walac ti wilbil jabix eeltziloꞌon. Yan ilic qꞌuin ti sabeensil ti quimil. Cꞌuꞌ  

betiqui, cuxaꞌanoꞌon to. Walac u betabül toꞌon a yaj tu jajili. Cꞌuꞌ betiqui, maꞌ quimsaboꞌoni. w 10 Jabix top yaj ti wool tu yilicooꞌo. Cꞌuꞌ betiqui, quiꞌ ti quiꞌ ti wool. Jabix otziloꞌon tu yilicooꞌo. Cꞌuꞌ betiqui, walac ti tzꞌeec tiꞌijooꞌ a yaab caꞌ quiꞌacooꞌ etel Dios jabix ayicꞌalajooꞌ etel a Dioso. Maꞌax cꞌuꞌ a yan toꞌon tu yilicooꞌo. Cꞌuꞌ betiqui, toꞌon tulacal a cꞌuꞌ a yana. 11 Pues teꞌi. Hermanojeꞌex ich caj Corinto, ti laj adaj teꞌex tulacal. Laj chicaꞌan teꞌex biquiꞌil ti püsücꞌal. 12 Maꞌ tan ti wetꞌiqueꞌexi. Incheꞌex ilic, taneꞌex a wetꞌic a bajil ta bajileꞌex. x 13 Tan in tzicbal ta weteleꞌex jabix cuchi in mejeneꞌexe. Jabix ilic ti laj chicaꞌan teꞌex biqui yanil ti püsücꞌal inoꞌono, baaloꞌ ilic cuchi ti laj chicaꞌan a teꞌexe.  



 



 



 



Biqui caꞌ u beteꞌ a hermano etel a maꞌ hermanojo.



Pues teꞌi. Maꞌ a chꞌaꞌiqueꞌex a bajil caꞌ culac jumpul ich quetil etel a maꞌ hermano ich jabix negocio, tzꞌocolbeel, tulacal. Maꞌ yan biqui u quettal a toj naꞌat etel a cꞌasa, maꞌax a sasil etel a acꞌüꞌü. y 15 ¿Jedeꞌec wa u chꞌaꞌic u bajil ti quet a Cristo etel a quisini? Maꞌ quet u naꞌat a hermano etel a maꞌ hermanoji. 16 Maꞌ yan qꞌuin u quetic u yotoch a Dios etel a dios a betabiji. Leꞌec inoꞌon a hermanojoꞌono, leꞌec u yotoch a Dios a cuxaꞌana. Baalaꞌ u yadaj a Dioso: —Bel in caꞌa ti cuntal ichilooꞌ u püsücꞌal. Bel in caꞌa ti ximbal tu yaamooꞌ. Inen u Diosilooꞌ ti pꞌaatül in caꞌa. A cristiano abeꞌe, pꞌaatülooꞌ u caꞌa tiꞌi tenooꞌ, z 17 mentücü, joqꞌueneꞌex tu yaamooꞌ boon a maꞌ tene. Culeneꞌex ta junaleꞌex,— cu tꞌan a Noochtzil tiꞌijooꞌ boon a tiꞌiji. —Maꞌ a beeleꞌex a beteꞌex cꞌas a jabix alaꞌooꞌo. Bel in quin cꞌümeꞌex. a 18 Ocol in caꞌa tiꞌi a Tateꞌex. Pꞌaatüleꞌex a caꞌa tiꞌi in mejen,— cu tꞌan a Noochtzil a top yaab u mucꞌu. b 1  Hermanojeꞌex, leꞌec a tꞌan abeꞌ a tzꞌabi u men a Dioso, tzꞌabi toꞌon, mentücü, yan ti pꞌütic ti betic y ti tuclic a cꞌasa. Yan ti tzꞌeec ti bajil ti jumpul jumbeloꞌon etel a Dioso. Yan ilic ti saactic ti cüxtic ti sipꞌil tu taan a Dioso. Yan ti tzꞌocsic u yanil a Dioso. c 14 

Leꞌec adaꞌ biqui tu jeelel u naꞌat a maca.



Pues teꞌi. Cꞌümoꞌoneꞌex tiꞌijeꞌex a amigo. Maꞌ ti betaj a cꞌas tiꞌi maꞌax mac. Maꞌax ti cꞌascuntaj u naꞌat a maca. Maꞌax ti choꞌaj a maca. 3 Maꞌ tan in wiliqueꞌex a sipꞌil ti tan in wadic abeꞌe. Ac in wadaj teꞌex tun ti yaj ti wuꞌyeꞌex caꞌax cuxaꞌanoꞌon caꞌax quimicoꞌon. 4 Walac in wadic teꞌex u jajil. Walac ilic in tzicbaltic a quiꞌileꞌex. Jetzꞌaꞌan in wool ta wocꞌlaleꞌex. Caꞌax boon a yaj a tan ti cꞌümiqui, mani tu pach u quiꞌil in wool. d 5 Leꞌec ti cꞌochoꞌon cuenta Macedonia, maꞌ ti cüxtaj a jetzꞌaꞌan‐oolili. 2 

Tulacal tuba manoꞌono, ti cꞌümaj a yaja. Top tan ilic ti tuclicooꞌ a hermanojo, wa quiꞌ ti queꞌenooꞌ wa maꞌ. e 6 Cꞌuꞌ betic a Dioso, walac u jetzꞌcuntic u yool a yaj u yoolo. U jetzꞌcuntaj ti wool ti cꞌochi aj Tito tiqui wetele. f 7 Jetzꞌcunbi ti wool maꞌ jadiꞌ u men cꞌochi alaꞌi tiqui weteli. Jetzꞌcunbi ilic ti wool etel caꞌ ti wuꞌyaj biqui a jetzꞌcuntajeꞌex u yool aj Tito ti queꞌen ta yaameꞌex ich caj Corinto. U yadaj toꞌon biqui ti top queꞌeneꞌex a wool a wileen. U yadaj ilic toꞌon biqui ti top yajeꞌex a wool u men a sipꞌileꞌex. U yadaj ilic toꞌon biqui ti top queꞌeneꞌex a wool a tzꞌocseꞌex in tꞌan. Leꞌec ti caꞌ in wuꞌyaj abeꞌe, mas quiꞌaji in wool. 8 In yajcuntajeꞌex a wool etel a carta in tzꞌiibtaj teꞌex biqꞌuin adoꞌo. Yajaji in wool u men in tücaaꞌtaj a carta abeꞌ teꞌex u men in weeltaj ti yajeꞌex a wool u men a carta abeꞌe, pero jadiꞌ jun pꞌe rato ilic. Cꞌuꞌ betic aleebe, quiꞌ in wool u men in tücaaꞌtaj teꞌex a carta abeꞌe. g 9 Aleebe quiꞌ in wool pero maꞌ u men yajajeꞌex a wooli. Quiꞌ in wool u men a yaj‐ oolal a yanaji teꞌexe, u tzꞌaj teꞌex caꞌ a jeleꞌex a tucul. Yajajeꞌex a wool u meneꞌex a sipꞌil, u men baaloꞌ u cꞌati a Dioso. Ti baaloꞌo, joqꞌui teꞌex ti maꞌ choꞌbeꞌex ti meni. h 10 Leꞌec a yaj‐oolal a jabix u cꞌati a Dioso, walac u tzꞌeec tiꞌi a mac caꞌ u jeleꞌ u tucul. Leꞌec caꞌ u jeleꞌ u tuculu, walac u saꞌalbül. Jadiꞌ quiꞌ‐oolal a yan leꞌec caꞌ uchuc abeꞌe. Leꞌec a yaj‐oolal a chen tiꞌi a yocꞌolcaba, jumpaay. Walac u quimsic a maca. i 11 Tucleꞌex cꞌuꞌ a mani teꞌex u men a yaj‐oolal a cꞌümajeꞌexe, jabix u cꞌati a Dios u men a sipꞌileꞌexe. A tzꞌajeꞌex ta wool ti jaj ti sipꞌil abeꞌ a cüxtajeꞌexe. Tu jajil a cꞌatiintajeꞌex a tojquinte. Maꞌ caꞌ quiꞌ ta wicheꞌex a sipꞌil abeꞌe. Saacajeꞌex u men a sipꞌili. Top a cꞌatiintajeꞌex in cꞌochol ta weteleꞌex tucayeꞌ. A tzꞌajeꞌex a wool tu jajil a tojquinte a sipꞌili. A tojquintajeꞌex tu jajil. Leꞌec ti caꞌ a betajeꞌex tulacal abeꞌe, a yeꞌajeꞌex ti maꞌ caꞌ yaneꞌex a sipꞌil. j 12 Pues teꞌi. In tzꞌiibtaj teꞌex a carta biqꞌuin adoꞌo, maꞌ chen u men a winic ta yaameꞌex u cüxtaj u sipꞌili. Maꞌax in tzꞌiibtaj teꞌex a carta chen u men mac a choꞌbi u men a winic a yan u sipꞌili. In tzꞌiibtaj teꞌex a carta abeꞌe, tiꞌi caꞌ chiclac teꞌex tu taan a Dios biqui ti top quiꞌeꞌex ilic a wool tiqui wetel. 13 Jetzꞌlaji ti wool leꞌec biqui caꞌ a tojquintajeꞌex a sipꞌil abeꞌe. Maꞌ jadiꞌ jetzꞌlaji ti wool ti baaloꞌi. Quiꞌaji ilic ti wool tu jajil u men quiꞌ u yool aj Tito ti udi tiqui wetele. Tulacaleꞌexe, a jetzꞌcuntajeꞌex u yool. k 14 In tzicbaltaj a quiꞌileꞌex tiꞌi aj Tito biqꞌuin adoꞌo. Maꞌ joqꞌueen ti suductzil u men cꞌuꞌ in wadaji. Jabix ilic ti jaj tulacal a cꞌuꞌ ti wadaj teꞌexe, baaloꞌ ilic ti jajaji tulacal a quiꞌileꞌex in tzicbaltaj tiꞌi aj Titojo. 15 Aleebe aj Titojo, mas yaj u yubeꞌex tulacaleꞌex. Cꞌüjaꞌan tiꞌi biqui caꞌ a tzꞌocsajeꞌex u tꞌan tulacaleꞌex. Cꞌüjaꞌan ilic tiꞌi biqui ti a cꞌatiintajeꞌex a tzꞌocseꞌex in tꞌan ti cꞌochi alaꞌi ta weteleꞌexe. Cꞌüs saaqueꞌex cꞌüs tzꞌützꞌülnaqueꞌex tanileꞌex a tzꞌocsic u tꞌan bic jocꞌoc ti maꞌ taneꞌex a laj tzꞌocsic. l 16 Quiꞌ in wool. In weel. Jedeꞌequeꞌex a tzꞌocsic in tꞌan ich tulacalil. m  

2 Corintios 8



Leꞌec adaꞌ biquiꞌil u naꞌat a hermano ti tan u tzꞌeec a sij‐oolo.



 Pues teꞌi. Hermanojeꞌex, ti cꞌati caꞌ a weelteꞌex cꞌuꞌ u betajooꞌ a jujun muuchꞌ a hermano tu cuenta Macedonia. Chen u quiꞌil a Dios ti tzꞌabi tiꞌijooꞌ caꞌ u yaantooꞌ u yet‐hermanojil. n 2 Top tanooꞌ ilic u cꞌümic a yaj a hermano cuenta Macedonia. Caꞌax top otzilooꞌ, top quiꞌooꞌ u yool u tzꞌaaꞌ a sij‐ool ti yaaba. o 3 Inen u testigojooꞌ. U tzꞌajooꞌ boon a paatajooꞌ u tzꞌaaꞌ y manal. Chen u tzꞌajooꞌ u men u cꞌatooꞌ. 4 Yaab sut u cꞌaatajooꞌ toꞌon caꞌ u yaantooꞌ a otzil hermano ich caj Jerusalen etelooꞌ u sij‐oolo. p 5 U betajooꞌ ti mas quiꞌ tuwich a jabix caꞌ ti tuclaj ti jedeꞌecooꞌ u betic. Payanbej u tzꞌajooꞌ u tꞌan u mas tzꞌoquesooꞌ a Noochtzili, caꞌ tun u tzꞌajooꞌ a sij‐oolo. Tzꞌabi ilic tiꞌijooꞌ u men Dios caꞌ u tzꞌaꞌooꞌ u yool u tzꞌoquesoꞌon. q 6 Leꞌec aj Titojo, u yaax adaj teꞌex caꞌ a muchꞌquinteꞌex a sij‐ool jabix ilic a tanooꞌ u betic a hermano tu cuenta Macedonia. U men u yaax adaj teꞌex a quichꞌpan meyaj abeꞌe, in wadaj tiꞌi caꞌ xiꞌic u tojquinte u wichil a meyaj abeꞌ ta yaameꞌexe. r 7 Top pataleꞌex ich tulacal baꞌal jabix top queꞌeneꞌex a wool pach Dios, y top pataleꞌex ti tꞌan, y top a weeleꞌex, y tulacaleꞌex a wool walaqueꞌex a betic a jabix a taneꞌex a betiqui, y tulacaleꞌex a wool yaj a wuꞌyoꞌoneꞌex. Cüneꞌex ulaacꞌ xan. Cüneꞌex ilic a tzꞌaꞌeꞌex a sij‐ool tu jajil. Quichꞌpan meyaj u tzꞌabül a sij‐oolo. s 8 Maꞌ tan in wadic teꞌex ti yan a tzꞌeequeꞌex a sij‐oolo. Chen tan in wadic teꞌex biqui ti tanooꞌ u tzꞌeec a sij‐ool ulaacꞌooꞌ a hermano tiꞌi caꞌ chiclac wa tu jajil yaj a wuꞌyeꞌexooꞌ a hermanojo. t 9 Incheꞌexe, a weeleꞌex biqui ti yaj u yubooꞌ a cristiano ti Noochil a Jesucristojo. Caꞌax top noxiꞌ ayicꞌal a Jesucristo ti culaji ti caꞌana, u tzꞌaj u bajil ti otzilil y udi waꞌyeꞌ tiqui yaam tiꞌi u chꞌaꞌic ti wotzilil. U men u tzꞌaj u bajil ti otzilil ti baaloꞌo, jedeꞌec u paatal ti wocol ti ayicꞌalil inoꞌono. u 10 Jadiꞌ tan in wadic teꞌex in tucul yocꞌol cꞌuꞌ a quiꞌ caꞌ a beteꞌexe. Incheꞌexe, payanbej a cꞌatiintajeꞌex a tzꞌaaꞌ a sij‐oolo. Jun pꞌe jaab tun caaqueꞌex a tzꞌaaꞌ. Aleebe mas quiꞌ teꞌex a coch chuculbesic a tzꞌeequeꞌex. v 11 Jabix ilic ti queꞌeneꞌex a wool a cꞌümüꞌ a tucul abeꞌ biqꞌuin adoꞌo, baaloꞌ ilic cuchi aleebe. Queꞌeneꞌex ilic a wool cuchi a chuculbes a beteꞌ cꞌuꞌ a tuclajeꞌexe. Tzꞌajeꞌex tu pꞌis jabix ilic a cꞌuꞌ a yan teꞌexe. 12 Leꞌec ti jocꞌaꞌan u yool a mac u tzꞌaaꞌ a sij‐oolo, quiꞌ tu wich a Dioso, pero jadiꞌ leꞌec a cꞌuꞌ a yan tiꞌiji, maꞌ leꞌec a cꞌuꞌ a maꞌ yan tiꞌiji. w 13 Maꞌ tan in wadic teꞌex caꞌ a otzilcunteꞌex a bajil tanil a tzꞌeequeꞌex a sij‐ool ti yaab tiꞌi caꞌ ayicꞌalcunteꞌex ulaaqꞌui. Yan cuchi teꞌex ich quetil. 14 Aleebe yan ti yaab a cꞌuꞌ a teꞌexe, mentücü, yan cuchi a waantiqueꞌexooꞌ. Leꞌec ti yan ti yaab a cꞌuꞌ a tiꞌijooꞌo, y maꞌ yan cꞌuꞌ 1 

teꞌexe, belooꞌ u cu yaanteꞌex. Ti baaloꞌo, ich quet taneꞌex a waantiqueꞌex a bajil. 15 Baaloꞌ ilic ti tzꞌiibaꞌan ichil u juꞌum a Dioso. —Leꞌec mac u molaj a yaaba, chuculaji tiꞌi. Maꞌ pꞌaati u yadaꞌ. Leꞌec mac u molaj a tzꞌetzꞌeeque, chucul ilic tiꞌi u men u yaantajooꞌ u bajil,— cu tꞌan a tꞌan a tzꞌiibaꞌana, mentücü, yan ti waantic ti bajil. x  



Tan u tücaaꞌbül aj Tito ich caj Corinto.



Pues teꞌi. Boꞌtic tiꞌi a Dioso. U tzꞌaj ichil u yool u püsücꞌal aj Tito caꞌ u cününteꞌex jabix ilic u tzꞌaj ichil ti wool ti püsücꞌal inoꞌono. 17 Maꞌ jadiꞌ u cꞌümaj ti tꞌan caꞌ xiꞌic ta weteleꞌexe. Top queꞌen ilic u yool ti beel ta weteleꞌex. 18 Tan ilic ti tücaaꞌtic jun tuul a hermano tu pach aj Tito. Leꞌec a hermano abeꞌe, eeltzil u men tulacal a jujun muuchꞌ a hermano u men top patal u yadüꞌ u pectzil a Dioso. y 19 Maꞌ jadiꞌ top patal ti baaloꞌi. Yeetaꞌan ilic u menooꞌ a hermano a jujun muuchꞌ tiꞌi caꞌ ococ tiqui pach u yetꞌoctoꞌon ti beteꞌ a quichꞌpan meyaja. Walac ti betic a meyaj adaꞌa, chen tiꞌi caꞌ aalbüc u quiꞌil a Noochtzili. Ti cꞌati ilic ti yeeꞌ ti queꞌen ti wool tu pach a meyaja. z 20 Maꞌ ti cꞌati caꞌ aalbüc u men maꞌax mac wa maꞌ quiꞌ ti betaj etel a sij‐ool a yaab adaꞌ a tan ti meyajtiqui. a 21 Ti cꞌati cuchi ti chicaꞌan tiꞌi tulacal mac ti toj a tan ti betic etele. Maꞌ jadiꞌ chicaꞌanac cuchi tiꞌi a Noochtzil ti toj a tan ti betiqui. Chicaꞌanac ilic cuchi tiꞌijooꞌ a cristiano ti toj a tan ti betiqui. b 22 Pues teꞌi. Bel ti caꞌa ti tücaaꞌte ulaacꞌ jun tuul a hermano tu pach a caꞌ tuulu. Yaab paay u wich u meyaj alaꞌi ti tzꞌaj. Teꞌi chiclaji ti top queꞌen u yool tu pach a meyaja. Alaꞌaji, u yeel ti jedeꞌequeꞌex a betic a toj etel a sij‐oolo, mentücü, queꞌen u yool ti beel tu jajil. 23 Pues teꞌi. Hermanojeꞌex ich caj Corinto. Uchac yan mac a maꞌ u yeel maqui aj Titojo. Wa cuchi caꞌ u cꞌaate teꞌexe, adeꞌex tiꞌi: —Leꞌec aj Titojo, u yetꞌoc aj Pablo. Alaꞌaji, u yetmeyaj tiꞌi u yaanticaloꞌon,— queꞌexac tiꞌi. —Leꞌec a caꞌ tuul u yetꞌoc aj Titojo, tücaaꞌbooꞌ u men a jujun muuchꞌ a hermano u yetꞌoctooꞌ aj Pablojo,— queꞌexac tiꞌi. —Etel u cuxtal aj Tito etel a caꞌ tuul u yetꞌoco, chicaꞌan u quiꞌil a Cristojo,— queꞌexac tiꞌi. c 24 Pues teꞌi. Yeꞌeꞌex tiꞌijooꞌ a ox tuul abeꞌ ti yaj a wuꞌyeꞌexooꞌ tulacal a hermanojo. Tzꞌajeꞌex a sij‐oolo. Ti baaloꞌo, chictal ilic u caꞌa tiꞌijooꞌ a jujun muuchꞌ a hermanojo. Chictal ilic u caꞌa ti maꞌ tus ti wadaj caꞌ ti tzicbaltajeꞌex a quiꞌil. 16 

Leꞌec adaꞌ biqui u tzꞌabül a sij‐ool tiꞌijooꞌ u yaantabeeb a hermanojo.



 Pues teꞌi. Maꞌ tzaj in tzꞌiibtic teꞌex yocꞌol caꞌ a waanteꞌexooꞌ u chucaan a hermano etel a sij‐oolo. d 2 In weel tun. Listojeꞌex a waantooꞌ. Walac 1 

in wadic tiꞌijooꞌ a cristiano tu cuenta Macedonia ti listojeꞌex tun. —Leꞌecooꞌ a hermano ich caj Corinto a queꞌen tu cuenta Acayaja, jun pꞌe jaab tun listojacooꞌ u yaantooꞌ a otzil hermanojooꞌo,— queen tiꞌijooꞌ a hermanojo. Chen u men top queꞌeneꞌex a wool a waantooꞌ a otzil hermanojo, yaabooꞌ a hermano cuenta Macedonia a emooꞌ u yool u yaantooꞌ a otzil hermano ilic xan. e 3 Cꞌuꞌ betiqui, tiꞌi maꞌ u jocꞌol in tꞌan in wadaj tiꞌijooꞌ ti tusili, tan in tücaaꞌticooꞌ a hermano ta weteleꞌex. Ti baaloꞌo, muchꞌaꞌan a sij‐ooleꞌex leꞌec caꞌ cꞌochoquen. f 4 Wa maꞌ in betic ti baaloꞌo, uchac maꞌ muchꞌaꞌan a sij‐ooleꞌex leꞌec caꞌ cꞌochoquen. Uchac yan ilic in wetcꞌocholooꞌ a talooꞌ Macedoniaja. Uchac u yilicooꞌ ti maꞌ muchꞌaꞌaneꞌex a sij‐ool. Sudactal ti caꞌa u men jedeꞌec u jocꞌol ti tusil cꞌuꞌ in wadaj ta wocꞌoleꞌex. Sudactaleꞌex ilic a caꞌa incheꞌexe. 5 Tiꞌi maꞌ ti sudactala, in tuclaj ti mas toj caꞌ xicooꞌ a hermano taanil ta weteleꞌex tiꞌi caꞌ u yilooꞌ ti muchꞌaꞌan a sij‐ool a wadajeꞌex a tzꞌeeque. Leꞌec caꞌ cꞌochoquene, ac muchꞌaꞌan tun a sij‐ooleꞌex. Maꞌ tu cꞌasil muchꞌquinbi. Muchꞌaꞌan u men a cꞌatiintajeꞌex a tzꞌaaꞌ. g 6 Cꞌaac teꞌex. Leꞌec mac a walac u püqꞌuic a tzꞌetzꞌeeque, tzꞌetzꞌeec ilic a walac u jochic tu jel. Leꞌec mac a walac u püqꞌuic a yaaba, yaab ilic a walac u jochic tu jel. h 7 Tulacal a jujun tuulu, yan u sijic jabix ilic u tuclaj u tzꞌaaꞌ payanbej. Maꞌ quiꞌ u tzꞌeec chen pach u yool maꞌax u men aalbi tiꞌi caꞌ u tzꞌaaꞌ. Yan u tzꞌeec u sij‐ool ti baaloꞌ, u men quiꞌ tu wich a Dios mac a quiꞌ u yool etel cꞌuꞌ a tan u tzꞌeeque. i 8 Leꞌec a Dioso, u paatal u tzꞌeec u jel teꞌex ti yaab etel tulacal a cꞌuꞌ a yana. Ti baaloꞌo, jedeꞌec u paatal u yantal teꞌex cꞌuꞌ a cꞌabeet teꞌex sansamal ti yaab y manal, tiꞌi a sijic ti yaab tiꞌi a waantic tulacal a quichꞌpan meyaja. j 9 Baaloꞌ ilic ti tzꞌiibaꞌan: —Leꞌec a toj u naꞌata, walac u sijic a yaaba. Walac u sijic tiꞌijooꞌ a otzili. Leꞌec u jel a quiꞌ a walac u betiqui, maꞌ tu jobol tiꞌi,— cu tꞌan a tꞌan a tzꞌiibaꞌana. k 10 Leꞌec a Dioso, walac u tzꞌeec u semilla tiꞌi a bel u caꞌa ti pacꞌa. Walac u tzꞌeec a waj tiꞌi jantabül. Bel u cu tzꞌaaꞌ teꞌex cꞌuꞌ aj etel caꞌ uchuqueꞌex a wanat etel sij‐ool jabix cuchi tan u tzꞌeec teꞌex a semillaja. Bel ilic u cu quiꞌquiꞌtꞌante a sij‐ooleꞌex jabix cuchi tan u tzꞌeec caꞌ uchuc u chꞌiil a pücꞌaaleꞌex. Bel ilic u cu tzꞌaaꞌ teꞌex ti yaab u jel a quichꞌpan meyaj a taneꞌex a betic jabix cuchi tan u tzꞌeec teꞌex ti yaab a taneꞌex a jochiqui. l 11 Tzꞌabül u caꞌa teꞌex a yaab a cꞌuꞌac tac tiꞌi caꞌ a caꞌ sijeꞌex a yaaba. Inoꞌono, leꞌec caꞌ ti tꞌoxoꞌ a sij‐ooleꞌexe, bel u caꞌa tzꞌabül a boꞌtic tiꞌi Dios u menooꞌ a tanooꞌ u cꞌümiqui. m 12 Etel a meyaj adaꞌa, maꞌ jadiꞌ tan u yaantabül a hermano a maꞌax cꞌuꞌ yan tiꞌiji. Tan ilic u yantal ti yaab a boꞌtic a tan u tzꞌabül tiꞌi a Dioso. 13 Tanil a betiqueꞌex a meyaj adaꞌa, chictal u caꞌa ti walaqueꞌex a tzꞌocsic u pectzil a Cristo tu jajil, mentücü, yan a belooꞌ u cu yadüꞌ u quiꞌil a Dioso.  

Belooꞌ ilic u cu yadüꞌ u quiꞌil a Dios u men u yaabil a sij‐ool a beleꞌex a caꞌa a tzꞌaaꞌ tiꞌijooꞌ y tiꞌijooꞌ tulacalooꞌ ulaacꞌ. n 14 Belooꞌ u cu yacunteꞌex y u cꞌajesooꞌ a Dios ta wocꞌoleꞌex u men a top quichꞌpan patalil a tzꞌabi teꞌex u men Dios caꞌ a beteꞌex a sij‐ool abeꞌe. 15 Boꞌtic tiꞌi a Dioso. U tzꞌaj toꞌon a sij‐ool a maꞌ yan biqui caꞌ ti wadüꞌ a boon u quiꞌili, leꞌec caꞌ quimi a Cristo tiqui wocꞌol. o  

Leꞌec adaꞌ biqui tu tzeꞌec aj Pablo ich carta.



 Pues teꞌi. Inen aj Pablojen. Walac u yaalbül ti leꞌec ti queꞌenen tu yaamooꞌo, maꞌ chich in tzeꞌec. —Cꞌuꞌ betiqui, ti maꞌ queꞌen tiqui yaam, top chich u tzeꞌec,— cu tꞌanooꞌ tin wocꞌol. Jabix ilic tulacal u betaj a Cristo etel u quiꞌili, baaloꞌ ilic in cꞌati in beteꞌ ti tan in wadic teꞌex. p 2 Maꞌ a betiqueꞌex ti tzaj caꞌ in tzeꞌec teꞌex ti chich caꞌ cꞌochoquen ta yaameꞌex. Leꞌec caꞌ cꞌochoquene, jedeꞌec in tzeꞌectic ti chich alaꞌooꞌ a tanooꞌ u yadic ti leꞌec a cꞌuꞌ a tan in betic in wadiqui, chen u men jabix in cꞌati. q 3 Leꞌec a cꞌuꞌ a walac ti betiqui, jabix a pꞌisbaj pero maꞌ tiꞌi a yocꞌolcab a jabix a pꞌisbaj abeꞌe. Caꞌax queꞌenoꞌon yocꞌolcab, maꞌax tan ti pꞌisbaj jabix a walacooꞌ u betic a cristiano yocꞌolcabi. 4 Leꞌec cꞌuꞌ aj etel walac ti jabix pꞌisbaja, maꞌ jabix cꞌuꞌ aj etel walacooꞌ u pꞌisbaj a cristiano yocꞌolcabi. Leꞌec u mucꞌ a cꞌuꞌ aj etel walac ti jabix pꞌisbaja, tiꞌi Dios. Walac u tzꞌeec u mucꞌ tiꞌi u jocꞌsical u mucꞌooꞌ u tꞌan a yanooꞌ u sipꞌili, jabix cuchi tan u jubic a naj ti pꞌisbaj a tiꞌi u yettzꞌiiquili. r 5 Walac ti jocꞌsicooꞌ u mucꞌooꞌ u tꞌan a walacooꞌ u pꞌujsic u bajil ti tꞌan. Walac ilic ti jocꞌsicooꞌ u mucꞌ a walacooꞌ u tuclic ti mas yaab u yeel, leꞌecooꞌ a walacooꞌ u cꞌütic u wich u yeeltabül biquiꞌil a Dioso. Walac ilic ti jelic tulacal a tucul a maꞌ toj tiꞌi caꞌ tzꞌocsabüc a Cristojo. s 6 Tulacaleꞌexe, leꞌec ti taneꞌex a laj tzꞌocsic ti quiꞌi, listojoꞌon inoꞌon ti tzꞌaaꞌooꞌ u sipꞌil a maꞌ u cꞌatooꞌ u tzꞌoques ta yaameꞌexe. t 7 Pues teꞌi. Hermanojeꞌex, chen taneꞌex a cꞌümic cꞌuꞌ a maꞌ a weeleꞌex wa toj wa maꞌ toj. Yan mac a tan u tuclic u bajil ti tiꞌi Cristo alaꞌaji. Yan ilic u tzꞌeec tu yool ti tiꞌijoꞌon ilic Cristo jabix ilic alaꞌaji. u 8 Leꞌec a Noochtzili, u tzꞌaj ten in yanil tiꞌi caꞌ in waanteꞌex, maꞌ tiꞌi in choꞌicaleꞌexi. Uchac walac in wadic in yanil ti cꞌüs yaab. Maꞌ tu jocꞌol ten ti suductzil u menooꞌ ulaacꞌ. 9 Maꞌ in cꞌati wa caꞌ tuclabüc wa tan in yaaltic in jacꞌseꞌex a wool etel a carta a walac in tzꞌiibtiqui. 10 Yan a walacooꞌ u yadic: —Top chich u tzeꞌec aj Pablo ichil a carta a walac u tzꞌiibtiqui. Cꞌuꞌ betic caꞌ uduc waꞌyeꞌe, maꞌ yan u muqꞌui. Chen chꞌibtzil u tꞌan,— cu tꞌanooꞌ tin wocꞌol. v 11 Leꞌec mac walacooꞌ u yadic abeꞌe, yanooꞌ u tzꞌeec tu yool a cꞌuꞌ a bel in quin wadüꞌü. Jabix ilic a walac in wadic ichil a cartaja, baaloꞌ ilic a walac in betic ti walac in 1 

cꞌocholo. 12 Yan tu yaamooꞌ alaꞌooꞌ a walacooꞌ u yadic u quiꞌil tu bajil. Inene, maꞌ tin wocsic in bajil tu yaamooꞌ. Maꞌax tin chaꞌanticooꞌ u patalil alaꞌooꞌ tiꞌi caꞌ in wilaꞌ wa patalen inen wa maꞌa. Leꞌec ti tanooꞌ u pꞌisic u patalil tu bajil tiꞌi ilic u bajil, maꞌ u yeel cꞌuꞌ a tanooꞌ u betiqui. w 13 Inene, maꞌ tin wadic in patalil ti manal. Jadiꞌ tin wadic in patalil tu pꞌis jabix u cꞌati a Dioso. Tzꞌabi ten tuba caꞌ uchuc in meyaj u men a Dioso. Jadiꞌ teꞌi walac in meyaj. Caꞌax naacheꞌexe, queꞌeneꞌex ilic ichil u cuuchil in meyaj. 14 Maꞌ tan in beel ti mas manal u naachil a tzꞌabi ten caꞌ xiquen tiꞌi caꞌ cꞌochoquen ta weteleꞌexe, jabix cuchi maꞌ queꞌeneꞌex tin cuenta. Leꞌec inene, cꞌocheen tac tuba queꞌeneꞌex tiꞌi caꞌ in wadüꞌ teꞌex u pectzil a Cristo biqꞌuin adoꞌo. x 15 Leꞌec ti uchaꞌan u meyaj ulaacꞌa, maꞌ taꞌach in wadic wa jadiꞌ inen in betaj a meyaja. Jadiꞌ in cꞌati caꞌ a mas tzꞌaꞌeꞌex a wool tu pach a Dioso. Ti baaloꞌo, tan u chꞌiil a meyaj in betaj ta yaameꞌexe, y tan u mas yaabtal tu jajil in canan. y 16 Tanil a mas tzꞌocsajeꞌexe, jedeꞌec u paatal in beel ichil a luꞌum tac junxeeleꞌex tiꞌi caꞌ in wadüꞌ u pectzil a Dioso. Leꞌec caꞌ xiquen teꞌiji, queꞌenen to ichil boon a meyaj a tzꞌabi ten u men a Dioso. Ti baaloꞌo, maꞌ tan in wadic in patalil yocꞌol a meyaj a meyajbi u men ulaacꞌ. 17 Baalaꞌ ti tzꞌiibaꞌan yocꞌol u yadic u patalil tu bajil a maca. —Leꞌec mac u cꞌati u yadüꞌ u patalil tu bajili, jadiꞌ quiꞌ u yadic u patalil a Noochtzili,— cu tꞌan a tꞌan a tzꞌiibaꞌana. z 18 Leꞌec mac a chen walac u yadic u patalil tu bajili, maꞌ yan ich cuenta u tꞌan. Leꞌec mac a walac u yaalbül u patalil u men a Noochtzili, baaloꞌ top quiꞌ. a  

Leꞌec adaꞌ u jumpaayil aj Pablo tuwich a tanooꞌ u tusu.



 Pues teꞌi. In cꞌati cuchi caꞌ a mucꞌyajteeneꞌex leꞌec caꞌ in wadüꞌ in patalil tin bajil. Mucꞌyajteeneꞌex. b 2 Leꞌec caꞌ a tzꞌocsajeꞌex u tꞌan a Dios in wadaj teꞌexe, tiꞌi ilic a qꞌuin abeꞌe, joqꞌui teꞌex jabix cuchi incheꞌex jun tuul ix chuꞌ a cꞌaataꞌana. Baaloꞌ ti caꞌ in betaj jabix caꞌ in cꞌubentajeꞌex tiꞌi a Cristojo. Leꞌec a Dioso, u tzꞌaj ichil in püsücꞌal ti top queꞌen in wool in cününteꞌex tiꞌi maꞌ a cüxtiqueꞌex a sipꞌil. Ti baaloꞌo, jedeꞌec u paatal in cꞌubeꞌex tiꞌi a Cristo jabix cuchi tan in cꞌubic jun tuul ix chuꞌ a jetzꞌaꞌan ti queꞌen tiꞌi u yicham. c 3 Saaquen caꞌ choꞌboqueꞌex jabix ilic ti choꞌbi ix Evaja. A quisini, etel u seebil u yool u tusaj ix Evaja. Saaquen caꞌ choꞌboqueꞌex a tucul tiꞌi maꞌ a tzꞌocsiqueꞌex a Cristo tulacaleꞌex a wool ti toj. d 4 Tan in wadic abeꞌe, u men leꞌec caꞌ cꞌochoc a mac u tzicbalte a Jesus a jumpaay tuwich ti wadaj teꞌexe, jedeꞌequeꞌex ilic a cꞌümic u tꞌan. Wa caꞌ u tzicbalte teꞌex u Püsücꞌal a Dios a jumpaay tuwich a cꞌümajeꞌexe, jedeꞌequeꞌex ilic a cꞌümiqui. Wa caꞌ u yadüꞌ teꞌex a quichꞌpan pectzil a jumpaay tuwich a cꞌumajeꞌexe, jedeꞌequeꞌex ilic a cꞌümiqui. 5 Tin tucul inene, maꞌ mas nooch u wichil u meyaj alaꞌooꞌ a tanooꞌ u cꞌochol u yadüꞌ a pectzil abeꞌ tin 1 

wich inen caꞌax u tuclooꞌ ti mas nooch ti baaloꞌ. 6 Caꞌax maꞌ top patalen ti tꞌan, chucul in naꞌat. Ichil tulacal a cꞌuꞌ a walac in betiqui, in yeꞌaj teꞌex ti chucul in naꞌat yocꞌol tulacal. e 7 Leꞌec caꞌ in wadaj teꞌex u pectzil a Dios ti maꞌax boon u toolo, in betaj jabix maꞌ nooch u wichil in meyaj tiꞌi caꞌ quiꞌaqueꞌex etel a Dioso. ¿Sipꞌil wa abeꞌe? f 8 In cꞌümaj a sij‐ool a tzꞌabi ten u menooꞌ ulaacꞌ a jujun muuchꞌ a hermano tiꞌi caꞌ in waanteꞌex. 9 Leꞌec ti queꞌenen ta yaameꞌex y yanaji cꞌuꞌ a cꞌabeet tene, maꞌ in mataj tiꞌi maꞌax mac. Leꞌecooꞌ a hermano a talooꞌ cuenta Macedonia a udooꞌ tin wetele, leꞌec u tzꞌajooꞌ ten cꞌuꞌ a cꞌabeet tene. Ti baaloꞌo, maꞌ in mataj maꞌax cꞌuꞌi teꞌex. Maꞌax bel in quin matiꞌ maꞌax cꞌuꞌi teꞌex. g 10 Jabix ilic ti queꞌen u jajil tꞌan a Cristo tin wetele, baaloꞌ ilic ti jaj ti maꞌ tu jocꞌol in tꞌan ti tusil tiꞌi in matical maꞌax cꞌuꞌi teꞌex ich cuenta Acaya tuba queꞌeneꞌex. h 11 ¿Cꞌuꞌ caꞌa tan in wadic teꞌex abeꞌe? ¿Tan wa in wadic teꞌex abeꞌ u men maꞌ yaj in wuꞌyeꞌexe? Leꞌec a Dioso, u yeel ti yaj in wuꞌyeꞌex. i 12 Maꞌ tin pꞌütic in betic a jabix ilic a walac in betiqui. Ti baaloꞌo, leꞌec a mac a tanooꞌ u yadic ti quet a meyaj a walacooꞌ u betic etel a walac in betic inene, chicaꞌan ti chenooꞌ u tus u men maꞌ taꞌach in matic a maꞌax cꞌuꞌiji. j 13 Leꞌecooꞌ a winic a jabix alaꞌooꞌo, jabix u yaj tücaaꞌooꞌ a Cristo ti cꞌochooꞌ pero maꞌ. Chen choꞌooꞌ u meyaj. Chen tanooꞌ u betic u bajil jabix leꞌec alaꞌooꞌ u yaj tücaaꞌ a Cristojo. 14 Maꞌ yan cꞌuꞌ caꞌa caꞌ saꞌtüc ti wool tanil u beticooꞌ ti baaloꞌ. Caꞌax leꞌec a quisini, walac u tzꞌeec u bajil jabix leꞌec alaꞌaji, jun tuul u yaj xaꞌnum a Dios ti caꞌan a toj u naꞌata. k 15 Maꞌ yan cꞌuꞌ caꞌa caꞌ saꞌtüc ti wool caꞌ ti weelte ti leꞌecooꞌ u yaj tücaaꞌ a quisini, walacooꞌ u betic jabix ilic a walac u betic a quisini. Tanooꞌ ilic u betic u bajil jabix tojooꞌ u naꞌat y jabix tücaaꞌbooꞌ u men a Dioso. Jabix ilic ti cꞌasooꞌ u meyaja, tu jobeeb belooꞌ u cu cꞌümüꞌ a cꞌas tiꞌi u jel. l  



 



 



 



 



 



 



 



 



 



Leꞌec adaꞌ a boon a yaj u cꞌümaj aj Pablojo.



Pues teꞌi. Tan in caꞌ adic teꞌex. Maꞌ a chaꞌiqueꞌex maꞌax mac caꞌ u yadüꞌ wa locojen. Wa maꞌa, caꞌax locojen ta tucliqueꞌex, uꞌyeꞌex ilic in tꞌan. Bel in quin wadüꞌ in patalil tin bajil jabix ilic ulaacꞌooꞌo. 17 Maꞌ u yadaj a Noochtzil caꞌ in wadüꞌ in patalil tin bajil. Chen bel in quin wadüꞌ in patalil tin bajil jabixen loco ti tan in wadiqui. m 18 Yaab mac a tanooꞌ u yadic u patalil tu bajilooꞌ yocꞌol a cꞌuꞌ a tiꞌi a yocꞌolcaba. Bel ilic in quin wadüꞌ inene. n 19 Incheꞌexe, top walaqueꞌex a wadic ta bajileꞌex jabix top a weeleꞌex. Cꞌuꞌ betiqui, quiꞌeꞌex a wool caꞌ culacooꞌ a maꞌax cꞌuꞌ u yeelooꞌ ta yaameꞌexe. o 20 Chicaꞌan ti maꞌax cꞌuꞌ a weeleꞌex u men walaqueꞌex a chaꞌic caꞌ ococ ta yaameꞌex mac a walac u tzꞌeec teꞌex caꞌ pꞌaatüqueꞌex tu cꞌüꞌ alaꞌaji. Yan ulaacꞌ a chen walac u naal ta wocꞌlaleꞌex. Yan ulaacꞌ a chen walac u choꞌiqueꞌex. Yan ulaacꞌ a chen walac 16 

u betic u noochil ta yaameꞌex. Yan ulaacꞌ a walac u paꞌloxtic a wicheꞌex. 21 Inoꞌono, wa cuchi caꞌ ti beteꞌ ti baaloꞌ, sudacoꞌon cuchi. Pues teꞌi. Leꞌec a cꞌuꞌ ti patalil a patalooꞌ u yadic alaꞌooꞌo, jedeꞌec ilic in wadic inene, caꞌax cuchi jabix locojen caꞌ in wadüꞌü. p 22 Wa hebreojooꞌ q u tꞌana, baaloꞌ ilic a tene. Wa aj Israelooꞌo, baaloꞌ ilic inene. Wa u mamooꞌ aj Abrahama, baaloꞌ ilic inene. r 23 ¿U yaj meyajooꞌ wa a Cristojo? Caꞌax tan in tꞌan jabixen locojo, bel in quin wadüꞌ. Mas quichꞌpan in meyaj tuwichooꞌ. Mas yaab in meyaj in betaj tuwichooꞌ. Mas yaab sut tzꞌabeen ti presojil tuwichoo. Maꞌ tu paatal in wadic boon sut ti jützꞌbeen u men top yaab ta wichi. Yaab sut chemaꞌ quimeen. s 24 Cinco sut müchbeen u men in wetcaal aj Israel tiꞌi caꞌ u jützꞌeen etel jatzꞌ. Treinta y nueve pul u jützꞌajen tiꞌi a jujun sutu. t 25 Ox sut jützꞌbeen etel u yal cheꞌ. Jun sut pꞌupꞌuchchꞌinbeen etel tunich. Ox cuul a barco a budi ich jaꞌ ti queꞌenen ichili. Jun sut jun pꞌe acꞌüꞌ etel jun pꞌe qꞌuin queꞌenen ich jaꞌ. u 26 Yaab sut in tzꞌaj a viaje. Chemaꞌ quimeen u men nucuch jaꞌa, y maneen xan yaamooꞌ aj xuuchꞌ. Chemaꞌ quimeen u menooꞌ in wetcaal, y u menooꞌ xan a maꞌ in wetcaala. Chemaꞌ quimeen ich caj, y ich pꞌatal luꞌum xan. Chemaꞌ quimeen ich cꞌacꞌnaab. Chemaꞌ quimeen u menooꞌ a maꞌ chucul hermanojo. v 27 Tanil in betic in meyaj tulacal in woolo, yaab sut maꞌ uchi in wüyül. Yan qꞌuin wiꞌijen, y ucꞌajen. Yaab sut maꞌ uchi in janal. Yaab qꞌuin queelen, maꞌ chucul in nocꞌ. w 28 Pues teꞌi. Maꞌ jadiꞌ uchi ten boon a yaj abeꞌi. Sansamal jabix tan in cꞌümic a yaj ichil in wool in tucul in tuclicooꞌ boon muuchꞌ a hermanojo. x 29 Wa yan a hermano a maꞌ chich u yoolo, jabix maꞌ chich ilic in wool inen ti tan in wuꞌyic. Wa yan mac u yemsaj u yool a hermano caꞌ u cüxte u sipꞌili, walac in tzꞌiictal. 30 Pues teꞌi. Wa yan in wadic in patalil tin bajili, jadiꞌ bel in quin tzicbalte biqui ti maꞌ chucul in mucꞌ in beteꞌ u meyaj a Dioso. 31 Leꞌec a Dios a testigo ti maꞌ tan in tus. Alaꞌaji u Dios ti Noochil a Jesusu, leꞌec ilic u Tat xan. Quiꞌ u yaalbül u quiꞌil a Dios abeꞌ jumpul. y 32 Leꞌec ti queꞌenen ich caj Damasco biqꞌuin adoꞌo, queꞌen ilic teꞌi a gobernador a tzꞌabi u yanil u men rey Aretas. Leꞌec a gobernador abeꞌe, u tzꞌaj ti cününbül u chiꞌ a caj tiꞌi u müchicalen. z 33 Cꞌuꞌ betiqui, emsabeen tuwich ventana ich xac pach caj ich mucul. Baaloꞌ ti maꞌ müchbeen u men a gobernadoro.  

Leꞌec adaꞌ cꞌuꞌ a yeꞌbi tiꞌi aj Pablo u men a Dioso.



 Pues teꞌi. Yan in wadic in patalil tin bajil caꞌax maꞌax cꞌuꞌ aj beel. Aleebe bel in quin wadüꞌ teꞌex cꞌuꞌ in wilaj in wuꞌyaj u men a Noochtili. 2 Yan jun tuul winic a tiꞌi a Cristojo. Jabix wal catorce jaab aleeb 1 

talesabüc ti sut alaꞌi tac tuba queꞌen u yox tzaam a caꞌana. Maꞌ in weel wa bensabi tac tu büqꞌuel wa chen u püsücꞌal. Leꞌec a Dios u yeele. a 3 Jadiꞌ in weel. Bensabi a winic abeꞌ tac tu cuuch a Dioso. Maꞌ in weel wa bensabi tac tu büqꞌuel wa chen u püsücꞌal. Leꞌec a Dios u yeele. 4 Leꞌec ti queꞌen teꞌiji, u yubaj a tꞌan a maꞌ taꞌach u yaalbül yocꞌolcab. Maꞌ tzꞌabi tiꞌi a cristiano caꞌ u yadooꞌ a tꞌan abeꞌe. b 5 Bel in quin wadüꞌ u quiꞌil a winic abeꞌe. Maꞌ tin wadic in quiꞌil tin bajil. Jadiꞌ bel in quin tzicbalte ti maꞌ chucul in mucꞌ tin bajil. c 6 Wa cuchi caꞌ in wadüꞌ in patalil tin bajili, maꞌ tu jocꞌol ten jabix locojen u men jadiꞌ a jaj a walac in wadiqui. Cꞌuꞌ betiqui, maꞌ tin wadic in quiꞌil tin bajil. Bic u tuclooꞌ a cristiano ti mas nooch u wichil in meyaj tuwich ti tanooꞌ u yiliquen y u yubiquen. d 7 Sabeensil ilic in tuclic in bajil ti jadiꞌ inen top nooch u wichil in meyaj u men boon u yaabil a yeꞌbi ten u men a Noochtzili. Tiꞌi maꞌ in tuclic in bajil ti baaloꞌo, tzꞌabi jun pꞌeel a yajil tin wocꞌol. Yaj tin wuꞌyic a yaj abeꞌe, jabix a wadic yan jun pꞌeelac a qꞌuiꞌix ich in büqꞌuel. Leꞌec a yaj abeꞌe, jabix tan in loxbol u men jun tuul u yaj xaꞌnum a quisini. Tzꞌabi ten abeꞌe, tiꞌi maꞌ in tuclic in bajil jabix top nooch u wichil in meyaj. e 8 Ox sut in cꞌaataj tiꞌi a Noochtzil caꞌ manüc a yaj abeꞌe. f 9 Tu jel u betic abeꞌe, u yadaj ten: —Tan in tzꞌeec tech ti chucul a mucꞌ tiꞌi caꞌ a mucꞌyajte a yaj abeꞌe, u men mas jedeꞌec u paatal in meyaj etel in mucꞌ ti maꞌ chucul a mucꞌ,— cu tꞌan ten a Noochtzili. U men u yadaj ten abeꞌ a Noochtzili, quiꞌ in wool in wadüꞌ biqui ti maꞌ chucul in mucꞌ tiꞌi caꞌ pꞌaatüc u mucꞌ a Cristo tin wetel. g 10 Chen u men baaloꞌ u cꞌati a Cristojo, jetzꞌaꞌan in wool caꞌax maꞌ chucul in mucꞌ, wa caꞌax tan in pꞌaꞌasbül, wa caꞌax tan in cꞌümic a yaja, wa caꞌax tan u tzꞌabül ten a yaj u men a caꞌax macaca, wa caꞌax cꞌuꞌac ulaacꞌ ti yajil a tan in cꞌümic yocꞌlal a Cristojo. In weel. Leꞌec ti maꞌ chucul in mucꞌ inene, yaab u mucꞌ a Cristo a queꞌen tin wetele. h  



 



 



 



 



 



 



 



Aj Pablojo, tan u tuclicooꞌ a hermano ich caj Corinto.



Pues teꞌi. Tan in betic in bajil jabixen jun tuul loco ti tan in wadic in patalil tin bajil. Chen ta wocꞌlaleꞌexe, yanaji in betic ti baaloꞌ. Incheꞌex ilic cuchi a yeꞌajeꞌex u noochil in meyaj y maꞌ cuchi inen tin bajili. Caꞌax maꞌ nooch u wichil in meyaj tin tuclic in bajili, in weel ti maꞌ mas nooch u wichil u meyaj alaꞌooꞌ a tanooꞌ u tzꞌeec u bajil jabixoꞌon boonoꞌon u yaj xaꞌnum a Cristo tin wich inene. i 12 Yan cꞌuꞌ a walac u betic a chucul u yaj xaꞌnum a Cristojo. Baaloꞌ ilic in betaj ta yaameꞌexe, mentücü, chicaꞌan ti leꞌequen u yaj xaꞌnumen a Cristojo. Maꞌ tuqꞌui in wool maꞌax tzꞌetzꞌeec ti tan in betic u pꞌis abeꞌe, leꞌec a milagro in betaj. j 13 ¿Maꞌ wa quet a betabi 11 

ta yaameꞌex jabix ilic ti betabi tu yaamooꞌ u chucaan boon muuchꞌ a hermanojo? Jadiꞌ maꞌ in mataj teꞌex cꞌuꞌ a cꞌabeet tene. Wa sipꞌil abeꞌ ta wuꞌyiqueꞌexe, saꞌteseꞌex ten. k 14 Aleebe listojen ti cꞌochol ta weteleꞌex tu yox sut. Leꞌec caꞌ cꞌochoquen ta weteleꞌexe, maꞌ bel in quin matiꞌ maꞌax cꞌuꞌi teꞌexe. Maꞌ queꞌen in wool in chꞌaaꞌ a cꞌuꞌac tac a teꞌexe. Queꞌen in wool caꞌ saꞌalbüqueꞌex. Incheꞌexe, jabixeꞌex tzꞌubu. Leꞌec a tzꞌubu, maꞌ jedeꞌec u tzꞌeec cꞌuꞌ a cꞌabeet tiꞌijooꞌ u cuxtal u naꞌ u tati. Leꞌec a naꞌtzil a tattzili, walacooꞌ u tzꞌeec cꞌuꞌ a cꞌabeet tiꞌi u cuxtal a tzꞌubu, mentücü, baaloꞌ ilic a tan in betic ta weteleꞌexe. l 15 Wa yan u cꞌabeetili, quiꞌ in wool in tzꞌeec tulacal a cꞌuꞌ a yan ten tac etel in quimsabül xan yocꞌlal a tzꞌocsiqueꞌex a Dios tu jajil. Tanil in mas yacuntiqueꞌex ti baaloꞌo, ¿jedeꞌequeꞌex wa a mas pꞌütic a yacuntiquene? m 16 Leꞌec ti queꞌenen ta yaameꞌexe, maꞌ in mataj maꞌax cꞌuꞌi teꞌex. —Top patal aj Pablojo. Chen u choꞌajoꞌon u men u patalil,— queꞌex tin wocꞌol. n 17 ¿In choꞌajeꞌex wa etelooꞌ a mac in tücaaꞌtajooꞌ ta yaameꞌexe? o 18 In wadaj u beel aj Tito ta yaameꞌex ti bini biqꞌuin adoꞌo. In tücaaꞌtaj ulaacꞌ a hermano u yetꞌocte. ¿Choꞌbeꞌex wa u men aj Tito caꞌ u tiꞌalte cꞌuꞌ a teꞌexe? ¿Maꞌ wa quet ti naꞌat etel aj Tito? ¿Maꞌ wa quet ti betaj? p 19 ¿Taneꞌex wa a tuclic ti ichil tulacal a carta adaꞌa, chen tan ti yaaltic ti joqꞌues ti bajil ichil ti sipꞌil ta yaameꞌex? Hermanojeꞌex, leꞌec a Dioso, tan u yilic ti chen jabix u cꞌati a Cristo a tan ti wadiqui. Tulacal a cꞌuꞌ a tan ti wadiqui, chen tan ti wadic tiꞌi caꞌ mas chuculaqueꞌex a naꞌat yocꞌol a Dioso. q 20 Tan in tuclic leꞌec caꞌ cꞌochoquen ta yaameꞌexe, uchac in cüxtiqueꞌex ti maꞌ tojeꞌex a naꞌat jabix in cꞌati cuchi. Maꞌax incheꞌex, maꞌ ta cꞌatiintiqueꞌex a wileen ti baaloꞌ. Uchac in cüxtiqueꞌex ti taneꞌex a pꞌujsic a bajil ti tꞌan, wa yan a xüc‐oolil ta yaameꞌex, wa tzꞌiiqueꞌex, wa tzꞌuꞌuteꞌex. Uchac tin cüxtiqueꞌex ti taneꞌex a tꞌan pach u pol a maca, wa taneꞌex a mol tus, wa taneꞌex a betic a winiquil, wa maꞌ jumbeleꞌex a tꞌan ta bajileꞌex. r 21 Tin tuclic inene, leꞌec caꞌ cꞌochoquen ta yaameꞌex tucayeꞌili, uchac bel in caꞌa ti sudactal ta taaneꞌex u men Dios. Uchac u yantal a yaj‐oolal ten u menooꞌ a yaab ta yaameꞌex u cüxtajooꞌ u sipꞌil biqꞌuin adoꞌo, y maꞌ u jelajooꞌ u tucul. U betajooꞌ a maꞌsuꞌtal wa cüjlajooꞌ etel a caꞌax macaca, wa u betajooꞌ a maꞌtziquili. s  



 



 



 



 



 



 



 



13



Leꞌec adaꞌ u tꞌan aj Pablo yocꞌol u tojquinbilooꞌ a hermanojo.



 Pues teꞌi. Leꞌec caꞌ cꞌochoquen ta yaameꞌexe, u yox sut tun. —Wa yan caꞌ tuul wa ox tuul a tanooꞌ u tzol tu pach a jun tuulu, yanooꞌ u mucꞌ u tꞌan,— cu tꞌan u tꞌan a Dioso. t 2 Jabix ilic in wadaj teꞌex ti queꞌenen ta yaameꞌex u caꞌ sut biqꞌuin adoꞌo, bel in quin caꞌ adüꞌ teꞌex aleebe, caꞌax maꞌ queꞌenen ta yaameꞌex. Leꞌec u cüxtajooꞌ u sipꞌil biqꞌuin adoꞌo, etel u chucaan u cüxtajooꞌ to u sipꞌili, leꞌec caꞌ cꞌochoquen 1 

tucayeꞌil, maꞌax mac tu yaamooꞌ a yan u sipꞌil a pꞌaatül u caꞌa ti maꞌ in tzeꞌectiqui. u 3 Tanil in tzeꞌecticooꞌ ti baaloꞌo, chicaꞌan cuchi teꞌex ti leꞌec a Cristojo, walac u tzꞌeec u mucꞌ in tꞌan. Leꞌec ti tan u betic u meyaj a Cristo ta yaameꞌexe, maꞌ ta wadiqueꞌex wa maꞌ yan u mucꞌ. Chicaꞌan cuchi teꞌex ti yaab u mucꞌ ta yaameꞌex. v 4 Jaj ti quimsabi tuwich cruz jabix cuchi maꞌ yan u mucꞌ. Cꞌuꞌ betic aleebe, cuxaꞌan etel u mucꞌ a Dioso. Jabix ilic ti maꞌ yan u mucꞌ biqꞌuin adoꞌo, baaloꞌ ilic cuchi a boon tuuloꞌon a tiꞌiji. Maꞌ yan ti mucꞌ tiꞌi a yocꞌolcaba. Cꞌuꞌ betiqui, cuxaꞌanoꞌon aleebe etel u mucꞌ a Dios jabix ilic alaꞌaji. Cuxaꞌanoꞌon tiꞌi caꞌ ti waanteꞌex. w 5 Pues teꞌi. Tucleꞌex a bajil wa taneꞌex a tzꞌocsic a Dioso. Tucleꞌex to a bajil. ¿Maꞌ wa a weeleꞌex ti queꞌen a Jesucristo ichileꞌex a püsücꞌala? Cꞌuꞌ betiqui, wa cuchi maꞌ tiꞌijeꞌex a Dioso, maꞌ queꞌen a Jesucristo ichileꞌex a püsücꞌal. x 6 Leꞌec ti taneꞌex a tuclic a bajil, maꞌ cuchi tan u jocꞌol teꞌex jabix maꞌ hermanojoꞌon. 7 Tan ti cꞌajsic a Dios ta wocꞌoleꞌexe, tiꞌi maꞌ a betiqueꞌex a cꞌasa. Tan ti cꞌajsic a Dios ta wocꞌoleꞌexe, pero maꞌ tiꞌi caꞌ chiclac wa toj ti naꞌat inoꞌoni. Tan ti cꞌajsic a Dios ta wocꞌoleꞌex tiꞌi caꞌ a beteꞌex a toj incheꞌexe, caꞌax cuchi a tucleꞌex wa jabix maꞌ toj ti naꞌat inoꞌono. y 8 Inoꞌono, tzaj ti tꞌitꞌic a cꞌuꞌ a jaja, maꞌ ti cꞌütic u wich. 9 Quiꞌ ti wool ti yaabeꞌex a mucꞌ caꞌax maꞌ yaab ti mucꞌ inoꞌono. Jadiꞌ ti cꞌati cuchi caꞌ tojaqueꞌex a naꞌat jumpul. z 10 Leꞌec ti maꞌ queꞌenen ta yaameꞌexe, tan in tzꞌiibtic teꞌex a carta adaꞌa. Ti baaloꞌo, caꞌ cꞌochoquen ta yaameꞌexe, maꞌ tzaj in tojquintiqueꞌex ti chichi. Leꞌec a Noochtzili, u tzꞌaj ten in meyaj tiꞌi in waanticaleꞌex caꞌ a mas tzꞌocseꞌex a Dioso. Maꞌ u tzꞌaj ten in meyaj tiꞌi caꞌ in tzꞌaaꞌ teꞌex a yajili. a 11 Pues teꞌi. Hermanojeꞌex, waꞌyeꞌ u yadaꞌ in tꞌan. Quiꞌaqueꞌex a wool. Tzꞌajeꞌex a wool a tojquinteꞌex a cuxtal tu jajil. Tzꞌajeꞌex a wool a tzꞌoques in tꞌan in tzꞌiibtaj to teꞌexe. Jumbelaqueꞌex a naꞌat ta bajileꞌex tulacaleꞌex. Jetzꞌaꞌanaqueꞌex a wool ta bajileꞌex. Leꞌec a Dioso, walac u tzꞌeec toꞌon ti yaj ti wuꞌyi ti bajil. Walac ilic u tzꞌeec toꞌon a jetzꞌaꞌan‐oolili. Leꞌec ilic a Dios abeꞌe, bel u caꞌa ti cuntal ta weteleꞌex. b 12 Dioosteꞌex a bajil tu quiꞌil. 13 Tulacalooꞌ a hermanojo, tanooꞌ u diostacꞌuntiqueꞌex incheꞌexe. 14 In cꞌati cuchi a Noochtzil a Jesucristo caꞌ u yaanteꞌex. In cꞌati ilic cuchi caꞌ tzꞌabüc teꞌex caꞌ a weelteꞌex biqui ti top yajtziloꞌon u men a Dioso. In cꞌati ilic cuchi ti quiꞌeꞌex etel u Püsücꞌal a Dios a queꞌen ta weteleꞌexe. Waꞌyeꞌ jobi in tꞌan.  



 



 



 



 



 



 



 



 



 



 



 



u 13.2 2 Co 10:2; 2 Co 12:21 v 13.3 Mt 10:20; 1 Co 9:2 w 13.4 Fil 2:7,8 Ro 6:4; 2 Co 10:3,4 x 13.5 1 Co 11:28; Jn 17:23; Ro 8:10; 1 Co 9:27 y 13.7 1 Co 4:9,13 2 Co 6:9; 2 Co 10:10 z 13.9 1 Co 4:10; 1 Ta 3:10; 2 Ti 3:17; He 6:1 a 13.10 Tit 1:13 b 13.11 Ro 12:16; 1 Co 1:10; 1 P 3:8; Ro 15:33; 1 Ta 5:23; He 13:20; 1 Jn 4:8–16 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Leꞌec Adaꞌ a Carta u Tzꞌiibtaj aj Pablo Tiꞌijooꞌ a Hermano ich Cuenta Galacia.



1



Tan u tzꞌiib aj Pablo tiꞌijooꞌ ich cuenta Galacia.



 Inen aj Pablo. Inen jun tuul u yaj xaꞌnum a Jesucristojo. Maꞌ cristiano u yeetajeni. Maꞌ cristiano u tücaaꞌtajeni. Leꞌec a Jesucristo u yetꞌoc a Dios a Tattzili, leꞌec u tücaaꞌtajenooꞌ. Leꞌec a Jesucristojo, caꞌ cuxquinbi tu yaamooꞌ a quimen u men a Dioso. a 2 Inen etel boon a hermano a queꞌen tin wetele, tan ti diostacꞌuntiqueꞌex etel a carta adaꞌa, boon muuchꞌeꞌex a hermanojeꞌex ich cuenta Galacia. b 3 In cꞌati a Dios a Tattzil etel ti Noochil a Jesucristo caꞌ u yaanteꞌex. In cꞌati ilic caꞌ u tzꞌaaꞌ teꞌex u jetzꞌaꞌanileꞌex a wool. c 4 Leꞌec a Cristojo, u cꞌubaj u bajil tiꞌi caꞌ quimsabüc tiꞌi caꞌ saꞌtesabüc ti sipꞌil. U betaj abeꞌe, tiꞌi caꞌ u jocꞌsoꞌon ichil a cꞌas a yan yocꞌolcab aleebe. U betaj abeꞌe, u men baaloꞌ u cꞌati ti Dios inoꞌono, leꞌec ti Tat. 5 Tan ti tanac u yaalbül u quiꞌil a Dioso. Maꞌ yan qꞌuin u jobol. Jaj abeꞌe. 1 



 



 



 



 



Jadiꞌ yan jun pꞌeel u pectzil biqui caꞌ saꞌalbücoꞌon.



Pues teꞌi. Saꞌti in wool u men taneꞌex a pꞌütic a tzꞌocsic mac u yeetajeꞌex caꞌ a cꞌümeꞌex u quiꞌil a Cristojo. Jun pꞌe rato ilic queꞌeneꞌex a wool tu pach. Aleebe a tzꞌajeꞌex a wool tu pach u pectzil ulaacꞌ. 7 Cꞌuꞌ betiqui, maꞌ yan ulaacꞌ u pectzil a Dios a jumpaaya. Chen taneꞌex a choꞌbol u menooꞌ a cristiano a tanooꞌ u jelic u wich u tꞌan a Cristojo. d 8 Wa caꞌax cuchi inoꞌon wa caꞌax cuchi jun tuul u yaj xaꞌnum a Dios ti caꞌan caꞌ u yadüꞌ teꞌex u pectzil a jumpaay a maꞌ leꞌec a jabix a ac cꞌümajeꞌex tun tiqui wetele, in cꞌati caꞌ pulbucooꞌ alaꞌi u men Dios. e 9 Jabix ilic in wadaj 6 

teꞌex biqꞌuin adoꞌo, tan ilic in caꞌ tzꞌiibtic teꞌex aleebe. Wa mac caꞌ u yadüꞌ teꞌex ulaacꞌ a pectzil a jumpaaya, in cꞌati caꞌ pulbucooꞌ u men a Dioso. f 10 Maꞌ tan in tzꞌiibtic jabix u cꞌati a caꞌax macac caꞌ quiꞌacooꞌ u yool tin weteli. Tan in tzꞌiibtic jabix ti u cꞌati a Dioso. Wa cuchi tan to in betic jabix u cꞌati a caꞌax macaca, maꞌ cuchi tan in betic jabix u cꞌati a Cristojo. g  



Oqui aj Pablo ti u yaj xaꞌnum a Cristojo.



Pues teꞌi. Hermanojeꞌex, in cꞌati caꞌ a chꞌaꞌeꞌex u tojil in tꞌan. Leꞌec u pectzil a Dios in wadaj teꞌexe, maꞌ u pectzil a caꞌax macaqui. h 12 Maꞌ cristiano u yadaj ten u pectzil abeꞌi. Maꞌ cristiano u caꞌansajen yocꞌol a pectzil abeꞌi. Leꞌec a Jesucristojo, leꞌec u yeꞌaj ten u pectzil a Dioso. i 13 Pues teꞌi. A wuꞌyajeꞌex ilic cꞌuꞌ in betaj leꞌec ti queꞌen to in wool tu pach a uchben a walacooꞌ u tzꞌocsic in wetcaal aj Israele. In betaj a yaj tu jajil tiꞌijooꞌ a queꞌenooꞌ u yool tu pach a Dioso. In cꞌatiintaj cuchi in jobesooꞌ. j 14 Mas queꞌen in wool tu pach a uchben pꞌatal u menooꞌ ti uchben mamaaꞌ tuwichooꞌ in wetchꞌiil. k 15 Cꞌuꞌ betiqui, yeetaꞌanen tun u men Dios ti maꞌax to siiquen yocꞌolcab. Pachili, chen u men u quiꞌili, u cꞌümajen. l 16 Quiꞌ tu wich a Dios u tzꞌeec caꞌ in wilaꞌ u Mejen tiꞌi caꞌ xiquen in wadüꞌ u pectzil a Cristo tiꞌijooꞌ a maꞌ Israele. Baaloꞌ ilic in betaja. Maꞌ uchi in cambal etel a maꞌax maca. m 17 Maꞌax bineen ti cambal ich caj Jerusalen etelooꞌ u yaj xaꞌnum tun a Cristojo. Jadiꞌ bineen cuenta Arabia. Pachili, uscꞌajeen ich caj Damasco. 18 Pues teꞌi. Cꞌochi ox pꞌe jaab, bineen ich caj Jerusalen in sutinte aj Pedrojo. Caꞌ pꞌe semana queꞌenen teꞌi. 19 Maꞌ in wilaj ulaacꞌ u yaj xaꞌnum a Cristo teꞌi. Chen aj Jacob. Aj Jacobo, u yitzꞌin a Noochtzili. n 20 U jajil a tan in tzꞌiibtic teꞌexe. A Dioso, u yeel ti jaj. 21 Pues teꞌi. Joqꞌueen teꞌi. Bineen cuenta Siria cuenta Cilicia. o 22 Maꞌax to u cꞌaj‐oolteenooꞌ boon muuchꞌ a hermano a queꞌenooꞌ cuenta Judea. 23 Jadiꞌ u yubajooꞌ in pectzil. —A winic abeꞌe, biqꞌuin adoꞌo, u cꞌatiintaj u jobesooꞌ a hermanojo. Aleebe tan u manül u yadüꞌ caꞌ tzꞌocsabaanüc a Cristojo,— cu tꞌanooꞌ u yaalbül tin wocꞌol. 24 Leꞌecooꞌ alaꞌooꞌ a queꞌenooꞌ ich cuenta Judeaja, u yadajooꞌ u quiꞌil a Dios leꞌec caꞌ u yubajooꞌ ti jelaꞌan in tucul. 11 



 



 



 



 



 



 



 



 



 



 



 



 



 



2



Cꞌümbi aj Pablo u menooꞌ u chucaan u yaj xaꞌnum a Cristojo.



 Pues teꞌi. Cꞌochi a catorce jaaba. Caꞌ bineen ich caj Jerusalen in wetꞌoc aj Bernabe. Ti talesaj aj Tito tiqui pacha. p 2 Tücaaꞌbeen teꞌi u men a Dioso. In wadaj tiꞌijooꞌ u jajil cꞌuꞌ a walac in wadic tiꞌijooꞌ a maꞌ Israele. Cꞌuꞌ betiqui, jadiꞌ tiꞌijooꞌ a nooch u wichil u meyaj tu yaamooꞌ a 1 

hermano in wadaj abeꞌe. In betaj ti baaloꞌ yocꞌol maꞌ u yadicooꞌ wa maꞌax cꞌuꞌ aj beel a tan in betiqui. q 3 Quiꞌooꞌ tu xiquin in tꞌan, mentücü, maꞌ u tzꞌajooꞌ tiꞌi ti hermano Tito a queꞌen tin pach caꞌ u cꞌümüꞌ a circuncision tiꞌi cuchi caꞌ saꞌalbüc caꞌax maꞌ aj Israel alaꞌaji. Leꞌec abeꞌe, leꞌec caꞌ xotboc u yotꞌel caꞌ pꞌaatüc u pꞌis jabix ti sucooꞌ u betooꞌ aj Israele. 4 Pues teꞌi. Yanooꞌ a mac ich caj Jerusalen a tanooꞌ u tzꞌeec u bajil jabix hermanojooꞌo. Ocooꞌ tiqui yaam etel tus chen tiꞌi u yilical cꞌuꞌ a walac ti betic u men queꞌen ti wool pach a Cristojo. Alaꞌooꞌo, u cꞌatooꞌ caꞌ ti tzꞌoques a ley u tzꞌaj aj Moises tiꞌi caꞌ saꞌalbücoꞌon. r 5 Leꞌec a cꞌuꞌ u yadajooꞌo, maꞌ ti tzꞌaj tiqui wool maꞌax tzꞌetzꞌeec. Maꞌ ti cꞌati caꞌ xaabnüc teꞌex u jajil u pectzil a Jesucristojo. 6 Pues teꞌi. Leꞌecooꞌ a nooch u wichil u meyaj tu yaamooꞌ a hermanojo, maꞌ u tzꞌajooꞌ u chucaan a cꞌuꞌ a walac in wadiqui. Alaꞌooꞌ a nooch u wichil u meyaja, walac in bensic in bajil ti quet etelooꞌ jabix ilic etelooꞌ ulaacꞌ a hermanojo. Laj junquetoꞌon tulacaloꞌon tiꞌi a Dioso. s 7 Leꞌecooꞌ a nooch u wichil u meyaja, u naꞌtajooꞌ ti tücaaꞌbeen u men Dios caꞌ in wadüꞌ u pectzil tiꞌijooꞌ a maꞌ Israel jabix ilic ti tücaaꞌbi aj Pedro tiꞌijooꞌ u yetcaal aj Israele. Maꞌ yanooꞌ u tꞌan caꞌ u naꞌtajooꞌ abeꞌ a noochooꞌ u wichil u meyaja. t 8 Leꞌec a Dioso, u tzꞌaj tiꞌi aj Pedro caꞌ aalbüc u pectzil tiꞌijooꞌ u yetcaal aj Israele. Leꞌec ilic a Dios abeꞌe, u tzꞌaj ten caꞌ in wadüꞌ u pectzil tiꞌijooꞌ a maꞌ Israele. u 9 Leꞌecooꞌ aj Jacob, aj Pedro, aj Juan u noochilooꞌ a hermano ich caj Jerusalen. Leꞌecooꞌ abeꞌe, u yeeltajooꞌ ti tücaaꞌbeen u men a Dioso, mentücü, u cꞌümajooꞌ in tꞌan. Quiꞌooꞌ u yool caꞌ xiquen in wetꞌoc aj Bernabe in wadüꞌ u pectzil a Dios tiꞌijooꞌ a maꞌ Israele. Alaꞌooꞌo, belooꞌ ilic u caꞌa u yadüꞌ u pectzil a Dios tiꞌijooꞌ ti wetcaal aj Israele. v 10 Alaꞌooꞌo, u cꞌatooꞌ caꞌ ti cꞌajesooꞌ a otzili. Walac ilic in betic abeꞌe. w  



 



 



 



 



 



 



 



Tzeꞌecbi aj Pedro u men aj Pablo ich caj Antioquia.



Pues teꞌi. Leꞌec ti queꞌen aj Pedro ti sut ich caj Antioquiaja, in tzeꞌectaj u men yanaji u sipꞌil. x 12 Leꞌec ti maꞌax to cꞌochocooꞌ aj Israel leꞌec a talooꞌ etel aj Jacobo, walac u muchꞌtal ti janal aj Pedro etelooꞌ a maꞌ Israele. Cꞌuꞌ betic ti cꞌochooꞌ u yetcaala, joqꞌui tu yaamooꞌ a maꞌ Israele. Maꞌ caꞌ jani etelooꞌ, u men saacaji tiꞌijooꞌ u yetcaal aj Israel leꞌec a walacooꞌ u tzꞌocsic a uchbene. y 13 Leꞌecooꞌ u chucaan u yetcaal aj Pedro a queꞌenooꞌ teꞌiji, jocꞌooꞌ ilic tu yaamooꞌ a maꞌ Israele. Chen pachooꞌ u yool tanooꞌ u betic jabix maꞌ taꞌachooꞌ u yetꞌocticooꞌ a maꞌ Israel tu taanooꞌ u yetcaal. Teꞌi yanajooꞌ u sipꞌil. Choꞌbi ilic aj Bernabe u men cꞌuꞌ u betajooꞌ pach u yool. 11 

In wilaj ti maꞌ toj a tanooꞌ u betic jabix u cꞌati u jajil u tꞌan a Dioso. In tzꞌeꞌectaj a Pedo tu taanooꞌo. —Incheche, aj Israelech. Cꞌuꞌ betiqui, walac ilic a betic jabix a maꞌ Israele. Maꞌ taꞌach a caꞌ betic a uchben a walacooꞌ u betic ti wetcaala. ¿Cꞌuꞌ caꞌa a cꞌati a tzꞌaaꞌ tiꞌijooꞌ a maꞌ Israel caꞌ u betooꞌ a uchben a tiꞌijooꞌ ti wetcaal?— queen tiꞌi aj Pedrojo. z 14 



Jun pꞌeel ilic biqui caꞌ saꞌalbüc caꞌax aj Israel caꞌax maꞌ.



Pues teꞌi. Inoꞌono, maꞌ yan biqui u yaalbül wa maꞌ Israeloꞌon. Aj Israeloꞌon ti yanajoꞌon. Cꞌuꞌ betiqui, —pulaꞌanooꞌ,— cu tꞌanooꞌ ti wetcaal tiꞌijooꞌ a maꞌ Israelooꞌo. a 16 Ti weel ti maꞌ cꞌümaꞌan a mac ti queꞌen u yool pach a ley u tzꞌaj aj Moises tiꞌi u saꞌalbeebe. Cꞌümaꞌan u men queꞌen u yool pach a Jesucristojo. Inoꞌono, aj Israeloꞌon. Cꞌuꞌ betiqui, ti tzꞌaj ti wool tu pach a Cristo tiꞌi caꞌ cꞌümbücoꞌon. Maꞌ ti tzꞌaj ti wool tu pach a ley u tzꞌaj aj Moises u men maꞌax mac a cꞌümaꞌan a queꞌen u yool tu pach a ley abeꞌ tiꞌi u saꞌalbeebe. b 17 Ti tzꞌaj ti wool tu pach a Cristojo, tiꞌi caꞌ cꞌümbücoꞌon u men a Dioso. Wa cuchi ti cüxtaj ti sipꞌili, maꞌ leꞌec a Cristo a tan u choqꞌuicoꞌon tiꞌi caꞌ ti cüxte ti sipꞌil. c 18 Cꞌuꞌ betiqui, wa caꞌ uscꞌaquen tin pach in tzꞌoques a uchben in pꞌütaj biqꞌuin adoꞌo, jocꞌol u caꞌa ten ti yan ilic in sipꞌil. 19 Leꞌec a ley u tzꞌaj aj Moisese, u pꞌütajen ti pulaꞌanen ilic. Joqꞌueen tu cuenta a ley jabix quimenen tiꞌi, yocꞌol caꞌ saꞌalbüquen u men a Dioso. Aleebe cuxaꞌanen jadiꞌ tiꞌi caꞌ in tzꞌoques a Dioso. d 20 Quimi a Cristo tuwich u cruzili. Leꞌec caꞌ in tzꞌaj in wool tu pach a Cristojo, in pꞌütaj in betic a uchben a quiꞌ tin wichi. Pꞌaateen jabix quimenen tiꞌi a uchbene. Aleebe cuxaꞌanen in beteꞌ a jabix u cꞌati a Cristojo. Leꞌec a cꞌuꞌ a walac in betic yocꞌolcab aleebe, walac in betic u men queꞌen in wool tu pach u Mejen a Dioso. Alaꞌaji, u cꞌubaj u bajil caꞌ quimsabüc tin wocꞌlal chen u men yaj u yubeen. e 21 Maꞌ tan in betic ti wa maꞌax cꞌuꞌ aj beel a quiꞌil u tzꞌaj toꞌon a Dioso. Wa cuchi chucul u cꞌümbül a mac etel chen tanil u tzꞌocsic a ley u tzꞌaj aj Moisese, maꞌax cuchi cꞌuꞌ aj beel ti quimi a Cristo tiqui wocꞌlal. f 15 



 



 



 



 



 



 



Jumpaay u tzꞌocsabül a leye, y jumpaay u tzꞌeec u yool tu pach a Dioso.



3



 Pues teꞌi. Top tontojajeꞌex hermanojeꞌex ich cuenta Galacia. Biqꞌuin adoꞌo, aalbi teꞌex tu taan tulacal a cristiano ti quimsabi a Jesucristo tuwich u cruzil. A tzꞌajeꞌex a wool tu pach. Aleebe choꞌbeꞌex tiꞌi a pꞌüticaleꞌex a tzꞌocsiqueꞌex a jaja. g 2 In cꞌati in wadüꞌ teꞌex jun pꞌeel tꞌan: A cꞌümajeꞌex u Püsücꞌal a Dioso. Tucleꞌex biqui caꞌ a cꞌümajeꞌex alaꞌaji. Maꞌ a tzꞌocsajeꞌex a ley u tzꞌiibtaj aj Moises tiꞌi a cꞌümicaleꞌex u Püsücꞌal a Dioso. 1 

Jadiꞌ a wuꞌyajeꞌex u pectzil a Dioso, y a tzꞌajeꞌex a wool tu pach. Ti baaloꞌ a cꞌümajeꞌex u Püsücꞌal. h 3 Maꞌ eelaꞌan cꞌuꞌ caꞌa ti top tontojajeꞌex. Leꞌec ti caꞌ a cꞌümajeꞌex a Cristojo, caji tojquinbil a tuculeꞌex u men u Püsücꞌal a Dioso. Aleebe chen ta junaleꞌex a cꞌateꞌex a tojquinteꞌex a tucul. i 4 Leꞌec boon a quiꞌ maꞌ quiꞌ a cꞌümajeꞌex yocꞌlal a Cristojo, ¿pꞌaati wa teꞌex ti maꞌax cꞌuꞌ aj beel? Maꞌ yan qꞌuin in tzꞌocsic wa maꞌax cꞌuꞌ aj beel teꞌex. j 5 Leꞌec a Dioso, tan u tzꞌeec u Püsücꞌal teꞌex. Tan ilic u betic a milagro ta yaameꞌexe. Tan u betic abeꞌ u men a wuꞌyajeꞌex u pectzil a Dios, y a tzꞌocsajeꞌex abeꞌ tiꞌi caꞌ saꞌalbüqueꞌex. Tan u betic abeꞌe, pero maꞌ u men taneꞌex a tzꞌocsic a ley u tzꞌiibtaj aj Moises tiꞌi caꞌ saꞌalbüqueꞌexi. k 6 Pues teꞌi. Uxtun aj quimen Abrahama, jadiꞌ u tzꞌocsaj a Dioso, mentücü, aalbi tiꞌi u men Dios ti toj u naꞌat. 7 Baaloꞌ ti aalbi tiꞌi, mentücü, jadiꞌ boon a tanooꞌ u tzꞌocsic a Dioso, jadiꞌ alaꞌooꞌ a culajooꞌ ti jabix u mamooꞌ aj Abraham u men quet ti tanooꞌ u tzꞌocsic a Dioso. l 8 Ichil u juꞌum a Dioso, chicaꞌan ti bel u caꞌa cꞌümbül a maꞌ Israelooꞌ u men a Dioso. Cꞌümbülooꞌ u caꞌa u men belooꞌ u cu tzꞌaaꞌ u yool tu pach a Dioso. Aalbi u pectzil Dios tiꞌi aj Abraham yocꞌol abeꞌe. —Ta wocꞌlal incheche, bel u caꞌa ti quiꞌtal u yool a cristiano tulacal tubajac yocꞌolcab,— cu tꞌan u yaalbül aj Abraham u men a Dios uchi. m 9 Quiꞌquiꞌtꞌanbi aj Abraham u men queꞌen u yool tu pach a Dioso. Leꞌec boon a queꞌenooꞌ u yool tu pach a Dioso, quiꞌquiꞌtꞌanbooꞌ ilic xan jabix ilic aj Abrahama. 10 Leꞌec tulacal a boon a tanooꞌ cuchi u yaaltic u tzꞌoques a ley u tzꞌiibtaj aj Moises caꞌ saꞌalbücooꞌo, pulaꞌanooꞌ, u men maꞌ paatajooꞌ u laj tzꞌoques. Baalaꞌ ti tzꞌiibaꞌan: —Wa yan mac a maꞌ tan u laj tzꞌocsic tulacal a boon a cꞌuꞌ a tzꞌiibaꞌan ichil a ley u tzꞌiibtaj aj Moisese, pulaꞌan,— cu tꞌan a tꞌan a tzꞌiibaꞌan ichil u juꞌum a Dioso. n 11 Chicaꞌan ti maꞌax mac a cꞌümaꞌan tu taan a Dios u men a ley abeꞌe. Baalaꞌ ti tzꞌiibaꞌan: —Leꞌec a tojquinbi u naꞌat u men u tzꞌaj u yool tu pach a Dioso, leꞌec bel u cu cꞌümü a cuxtala,— cu tꞌan a tꞌan a tzꞌiibaꞌana. o 12 Cꞌuꞌ betiqui, leꞌec u naalbül a cuxtal etel u tzꞌocsabeeb a ley u tzꞌiibtaj aj Moisese, jumpaay. Leꞌec u cꞌümbül a cuxtal abeꞌ chen etel u tzꞌeec u yool tu pach a Dioso, jumpaay tucayeꞌil. Baalaꞌ ti tzꞌiibaꞌan: —Leꞌec mac a tan u tzꞌeec u yool u tzꞌoques a ley u tzꞌiibtaj aj Moisese, yan u laj tzꞌocsic tulacal a boon a cꞌuꞌ a tzꞌiibaꞌan teꞌiji,— cu tꞌan a tꞌan a tzꞌiibaꞌana. p 13 Pulaꞌanoꞌon u men a leye. Cꞌuꞌ betiqui, leꞌec a Cristojo, u botaj ti sipꞌil leꞌec caꞌ u tzꞌaj u bajil ti pulaꞌan tiqui wocꞌlal. Pꞌaati ti pulaꞌan u men baalaꞌ ti tzꞌiibaꞌan yocꞌol u quimeeb leꞌec ti chꞌuyquinbi tuwich cruz: —Leꞌec mac a chꞌuyquinbi tuwich cheꞌe, pulaꞌan,— cu tꞌan a tꞌan a tzꞌiibaꞌana. q 14 U cꞌümaj a yaj abeꞌ a Cristojo, mentücü, quiꞌquiꞌtꞌanbooꞌ a maꞌ Israel jabix ilic aj quimen Abraham uchiji.  

Yocꞌlal cꞌuꞌ u cꞌümaj a Cristojo, u paatal ti tzꞌeec ti wool tu pach Dios aleebe tiꞌi caꞌ ti cꞌümüꞌ u Püsücꞌal. Leꞌec a Dioso, u tzꞌaj u tꞌan u tzꞌeec u Püsücꞌal ti baaloꞌ. r Leꞌec a tꞌan u tzꞌaj a Dioso, mas cꞌabeet tuwich a leye.



Pues teꞌi. Hermanojeꞌex, etel a cꞌuꞌ a weeleꞌex iliqui, bel in quin yeeꞌ teꞌex ulaacꞌ. Leꞌec a juꞌum a tzꞌabi u mucꞌ u tꞌan u men mac a nooch u wichil u meyaja, maꞌax mac jedeꞌec u paatal u tupic u tꞌan, maꞌax u tzꞌeec u chucaan. s 16 Baaloꞌ ilic etel a tꞌan u tzꞌaj a Dios tiꞌi aj Abrahama, maꞌ tu jelbel. U tzꞌaj u tꞌan tiꞌi aj Abraham y tiꞌi u mam. Maꞌ u yadaj wa tiꞌijooꞌ u mam, bete cuenta jabix tulacalooꞌ u mami. Tan u tzicbaltic u mam a jun tuulu, leꞌec a Cristojo. t 17 Bel in quin tzꞌiibte u nuꞌcul a tꞌan a tan in tzicbaltiqui. Leꞌec a Dioso, u tzꞌaj u tꞌan tiꞌi aj Abraham. Cuatro ciento treinta jaab manüc abeꞌe, caꞌ tun u tzꞌaj a ley tiꞌi aj Moises caꞌ u tzꞌaaꞌ tiꞌijooꞌ a cristianojo. A ley abeꞌe, maꞌ tu tupic a tꞌan a tzꞌabi tiꞌi aj Abrahama. u 18 Bel ti caꞌa ti cꞌümüꞌ cꞌuꞌ u yadaj a Dios u tzꞌeec tiꞌi aj Abrahama. Maꞌ tu paatal ti naaltic abeꞌ etel tanil ti tzꞌocsic a leye, u men u tzꞌaj u tꞌan tiꞌi aj Abraham u sijic tiꞌi cꞌuꞌ u yadaja. v 19 Pues teꞌi. ¿Cꞌuꞌ u cꞌabeetil a ley abeꞌe? Tzꞌabi a ley abeꞌ tiꞌi u yeꞌical tiꞌijooꞌ a cristiano ti top yanooꞌ u sipꞌil. A ley abeꞌe, tzꞌabi u mucꞌ jadiꞌ asto ti udi a Cristojo. Leꞌec a Cristojo, leꞌec a mamtzil a adajaꞌan tiꞌi aj Abrahama. Leꞌec a Dioso, chen u tzꞌaj a ley abeꞌ tiꞌi u yaj xaꞌnum tiꞌi caꞌ u tzꞌaaꞌ tiꞌi aj Moises cu tzꞌaaꞌooꞌ tiꞌi a cristianojo. w 20 Leꞌec a Dioso, u pꞌütaj a ley chen etel mansaj tꞌan. Cꞌuꞌ betiqui, tu chiꞌil u tzꞌaj u tꞌan tiꞌi aj Abrahama. x 15 



 



 



 



 



 



U cꞌabeetil a leye.



Pues teꞌi. A ley abeꞌe, quiꞌ ilic tu cꞌümic u bajil etel a tꞌan a tzꞌabi tiꞌi aj Abraham u men a Dioso. Wa cuchi yan biqui ti tzꞌocsic a ley tiꞌi caꞌ ti cꞌümüꞌ a cuxtal a maꞌ yan qꞌuin u jobolo, cꞌümaꞌanoꞌon cuchi chen etel ti tzꞌocsic a leye. 22 Cꞌuꞌ betiqui, tzꞌiibaꞌan ichil u juꞌum Dios ti laj yanooꞌ u sipꞌil tulacal a cristianojo. U men laj yan ti sipꞌil tulacaloꞌono, yan ti tzꞌeec ti wool tu pach a Jesucristojo. Jadiꞌ ti queꞌen ti wool tu pach a Cristojo, bel ti caꞌa ti cꞌümüꞌ cꞌuꞌ u yadaj a Dios tiꞌi aj Abrahama. 23 Leꞌec ti maꞌax to uduc a Cristo tiꞌi caꞌ ti tzꞌaaꞌ ti wool tiꞌiji, queꞌenoꞌon to ichil u cꞌüꞌ a leye. Teꞌi pꞌaatoꞌon asto ti chiclaji biqui caꞌ ti tzꞌaaꞌ ti wool tiꞌi a Cristojo. 24 A ley abeꞌe, jabix ti waj cananil asto ti udi a Cristo caꞌ ti tzꞌaaꞌ ti wool tiꞌi, yocꞌol caꞌ cꞌümbücoꞌon u men a Dioso. y 25 Aleebe queꞌen ti wool tu pach a Cristojo. Jocꞌoꞌon ichil a leye. 26 U men queꞌen ti wool tu pach a Jesucristojo, laj 21 

pꞌaatoꞌon ti u mejenoꞌon Dios. z 27 Leꞌec boonoꞌon a queꞌen ti wool tu pach a Cristojo, uchi ti wocjaꞌ tiꞌi u pꞌis tiꞌi caꞌ ti cꞌüm‐ooltaj a Cristojo. 28 Maꞌax cꞌuꞌi wa Israeloꞌon wa maꞌ Israeloꞌon. Maꞌax cꞌuꞌi wa qꞌuexbil mozojoꞌon, wa maꞌ. Maꞌax cꞌuꞌi wa xidaloꞌon wa ix chꞌupoꞌon. Laj quetoꞌon tiꞌi a Jesucristojo. a 29 Wa tiꞌijeꞌex a Cristojo, jabixeꞌex ilic u mam aj Abrahama. Beleꞌex ilic a caꞌa a cꞌümüꞌ cꞌuꞌ a aalbi tiꞌi aj Abraham u men a Dioso. b 1  Pues teꞌi. Leꞌec a cꞌuꞌ in wadaja, leꞌec jabix adaꞌa. Jun tuul a tzꞌiꞌ tzꞌub a quimen u tata, maꞌ tu paatal u jan cꞌümic cꞌuꞌ a tiꞌi u tat caꞌax pꞌaati tiꞌi. Leꞌec ti tzꞌub tojo, jabix aj meyaj ti queꞌen. 2 Tan to u cününbül asto u cꞌochol u qꞌuinil a ac adajaꞌan u men u tat tiꞌi u cꞌümical a cꞌuꞌ a tiꞌiji. 3 Baaloꞌ ilic ti queꞌenoꞌon biqꞌuin adoꞌo. Queꞌen ti wool tu pach a maꞌ yan qꞌuin u quiꞌcunticoꞌon etel a Dioso. c 4 Cꞌuꞌ betiqui, a Dioso, u tücaaꞌtaj u Mejen leꞌec ti cꞌochi u qꞌuinili. U tzꞌaj caꞌ yanac u men jun tuul ix chuꞌ. Leꞌec ti yancunbi, tan u tücaaꞌbül u men a ley a tzꞌiibaꞌan u men aj Moisese. d 5 Yanaji ti baaloꞌ tiꞌi caꞌ u jocꞌsoꞌon ichil a ley abeꞌe, caꞌ culacoꞌon tiꞌi u mejenoꞌon a Dioso. e 6 Aleebe u mejenoꞌon tun a Dioso, mentücü, u tücaaꞌtaj u Püsücꞌal u Mejen ichil ti püsücꞌal. Leꞌec ilic u Püsücꞌala, tan u yeꞌic toꞌon ti u mejenoꞌon Dios. —Tat,— coꞌon tiꞌi u men ilic u Püsücꞌal. 7 Leꞌec a Dioso, u tzꞌaj toꞌon caꞌ ococoꞌon ti u mejen. Maꞌ caꞌ queꞌen ti wool tu pach a uchben tiꞌi caꞌ saꞌalbücoꞌoni. U mejenoꞌon tun a Dioso, mentücü, bel ilic ti caꞌa ti cꞌümüꞌ a quiꞌ a walac u tzꞌeec tiꞌijooꞌ u mejene. f  

Tan u tuclicooꞌ a hermano aj Pablojo.



Pues teꞌi. Leꞌec ti maꞌax to a cꞌüm‐oolteꞌex a Dioso, queꞌeneꞌex to a wool tu pach a maꞌ chucul diosi. g 9 Cꞌuꞌ betiqui, cajeꞌex a cꞌajsic a Dioso. Mas jaj caꞌ ti wadüꞌ a Dioso, tan u cꞌajsiqueꞌex. Aleebe taneꞌex a wuscꞌal ta pach a caꞌ cꞌajseꞌex a maꞌax cꞌuꞌ aj beel a maꞌ taꞌach u saꞌala. ¿Cꞌuꞌ caꞌa a cꞌateꞌex a caꞌ cꞌajes abeꞌe? Maꞌ quiꞌ cꞌuꞌ a taneꞌex a betiqui. h 10 Top quiꞌeꞌex ta wich boon a nojqꞌuin a yana. i 11 Tan in tuclic ti jedeꞌec u jocꞌol ti maꞌax cꞌuꞌ aj beel in yeꞌaj teꞌexe. 12 Pues teꞌi. Hermanojeꞌex, inen tan in wadic teꞌex. Pꞌüteꞌex jumpul a tucliqueꞌex a uchben jabix ilic caꞌ in pꞌütaj inene. Pꞌaateen ti jabix cuchi maꞌ Israelen jabixeꞌex ilic incheꞌexe. Maꞌax cꞌuꞌ ti cꞌasil a betajeꞌex ten ti queꞌenen ta yaameꞌexe. j 13 Incheꞌexe, a weeleꞌex ilic. Ti yaax taleen ta weteleꞌexe, taleen u men cꞌojaꞌanajeen. Teꞌi in wadaj teꞌex u pectzil a Dioso. k 14 Caꞌax top cꞌas in cꞌojaꞌanil, maꞌ a culpachtajeneꞌexi. A cꞌümajeneꞌex ti jabix inen jun tuul u yaj xaꞌnum a Dios ti caꞌan. Jabix ilic cuchi caꞌ a cꞌümajeꞌex a 8 

Jesucristojo, balo ilic caꞌ a cꞌümajeneꞌex. l 15 ¿Maneꞌex wa u quiꞌileꞌex a wool ten? ¿Maꞌ wa cꞌüjaꞌan teꞌex biqui ti top yaj a wuꞌyeeneꞌex biqꞌuin adoꞌo? Wa cuchi yan biquiji, a jocꞌsajeꞌex cuchi u necꞌ a wich a tzꞌajeꞌex cuchi ten. 16 ¿Tzꞌiicajeꞌex wa ten etel a jaj a tan in wadic teꞌexe? 17 Yanooꞌ a mac ta yaameꞌex a top queꞌenooꞌ u yool u cününteꞌex, pero maꞌ tu quiꞌil. U cꞌatooꞌ cuchi u tzꞌaꞌeꞌex caꞌ a culpachteen tiꞌi cuchi caꞌ culaqueꞌex ti taneꞌex a tzꞌocsic alaꞌooꞌo. m 18 Quiꞌ tin wich caꞌ cününbüqueꞌex tu quiꞌil caꞌax queꞌenen ta yaameꞌex caꞌax maꞌ. 19 Incheꞌexe, jabixeꞌex in mejene, u men jumbeel a tan ti tzꞌocsiqui. Tan in caꞌ wuꞌyic a yaj tanileꞌex a caꞌ usqꞌuintic a tucul ta pacheꞌex. In cꞌati cuchi ti tojeꞌex a tucul jabix u cꞌati a Cristojo. n 20 In cꞌati cuchi wa ac queꞌenen tun ta yaameꞌex tiꞌi cuchi caꞌ uchuc in tzicbal ta weteleꞌex. Maꞌ eelaꞌan cꞌuꞌ a quin beteꞌ teꞌexe.  



 



 



 



 



 



U nuꞌcul ixnaꞌ Agar ixnaꞌ Sara.



Pues teꞌi. Booneꞌex a taneꞌex a cꞌatiintic a tzꞌocseꞌex a ley u tzꞌiibtaj aj Moisese, nuucteꞌex in tꞌan. Uchac maꞌ taneꞌex a chꞌaꞌic u tojil biquiꞌil a ley abeꞌe. 22 Bel in quin wadüꞌ teꞌex cꞌuꞌ a tzꞌiibaꞌan ichil u juꞌum a Dios yocꞌol abeꞌe. Yan caꞌ tuul u mejen aj Abrahama. Jun tuulu, yanaji etel ix qꞌuexbil chꞌup. Ulaacꞌ a jun tuulu, yanaji etel a maꞌ qꞌuexbil ix chꞌupu. o 23 Leꞌec a tzꞌub a yanaji etel ix qꞌuexbil chꞌupu, yanaji jabix ti walac u yantal a caꞌax macaca. Cꞌuꞌ betiqui, a tzꞌub a yanaji etel a maꞌ qꞌuexbil ix chꞌupu, chen Dios u chꞌanesaj ix maꞌalil chꞌup abeꞌe. Leꞌec a Dioso, u betaj abeꞌ u men u tzꞌaj u tꞌan tiꞌi aj Abraham tiꞌi caꞌ yanac u mejen. p 24 Leꞌec adaꞌ u nuꞌcul a mucultꞌan in wadaj. Leꞌec a jujun tuul ix chꞌup abeꞌe, jabix u pꞌis a jujun pꞌeel u tꞌan a Dioso. Tzꞌabi a ley tiꞌi aj Moises tuwich a witz u cꞌabaꞌ Sinai. Leꞌec ix qꞌuexbil chꞌup in wadaj ich mucultꞌana, leꞌec jabix a ley abeꞌe. Leꞌec u yal ix qꞌuexbil chꞌupu, leꞌec jabix a boon tuul a queꞌen yalam u cꞌüꞌ a leye. Maꞌ chaꞌcꞌüꞌooꞌi. 25 Ich mucultꞌan ixnaꞌ Agara, leꞌec a ley abeꞌ a tzꞌabi tiꞌi aj Moises tuwich witz Sinai cuenta Arabia. Ulaacꞌ u nuꞌcul ixnaꞌ Agara, leꞌec jabix a caj Jerusalen. Leꞌec a caj abeꞌe, leꞌec u noochil a caj tiꞌijooꞌ in wetcaal. Jabix ilic ti qꞌuexbil cristiano ix Agar u yetꞌoc u yala, baaloꞌ ilic ti queꞌen yalam u cꞌüꞌ a ley in wetcaalooꞌo. 26 Cꞌuꞌ betiqui, leꞌec boonoꞌon a bel ti caꞌa ich caꞌan ichil a tumul caj Jerusalen leꞌec a queꞌen teꞌiji, maꞌ queꞌenoꞌon yalam u cꞌüꞌ a leyi. Inoꞌono, maꞌ jabixoꞌon u yal ix qꞌuexbil chꞌupi. Inoꞌono, jabixoꞌon u yal ix chꞌup a maꞌ qꞌuexbili. q 27 Baalaꞌ ti tzꞌiibaꞌan ichil u juꞌum a Dios yocꞌol abeꞌe: —Adü u quiꞌil a wool inchech ix maꞌal chꞌup. Adü u quiꞌil a wool ti chich. Incheche, maꞌ taꞌach a 21 

wuꞌyic u yajil a yancunaj ala. Cꞌuꞌ betiqui, mas yaab a wal tuwich ix alil chꞌupu.— Baaloꞌ ti tzꞌiibaꞌan. r 28 Pues teꞌi. Hermanojeꞌex, inoꞌono, jabixoꞌon aj Isaaca. Yanaji alaꞌaji, leꞌec ti chꞌanesabi a naꞌ chen etel u tꞌan a Dioso. Leꞌec abeꞌe, leꞌec ix chꞌup a maꞌ qꞌuexbi. Inoꞌono, u mejenoꞌon ilic a Dios chen u men u tꞌan a Dioso. s 29 Leꞌec ix qꞌuexbil chꞌupu, yanaji u yal jabix tu yantal a caꞌax macaca. Leꞌec u yala, u betaj a cꞌas tiꞌi aj Isaac leꞌec a yanaji etel u tꞌan a Dioso. Baaloꞌ ilic aleebe. Leꞌecooꞌ a maꞌ cꞌümaꞌana, walacooꞌ u betic a cꞌas toꞌon a cꞌümaꞌanoꞌono. Yanajoꞌon u caꞌ sut u men u Püsücꞌal a Dioso. t 30 Baalaꞌ ti tzꞌiibaꞌan ichil u juꞌum a Dios yocꞌol a cꞌuꞌ in wadaja. —Pꞌütü ix qꞌuexbil chꞌup tac etel u yal. Adoꞌo, maꞌ tu paatal u cꞌümic u cꞌajsabeeb u tat ti quimic u tat. Jadiꞌ u yal ix chꞌup a maꞌ qꞌuexbili, bel u cu cꞌümüꞌ u cꞌajsabeeb u tat.— Baaloꞌ ti tzꞌiibaꞌan. u 31 Hermanojeꞌex, inoꞌono, jabixoꞌon u yal ix chꞌup a maꞌ qꞌuexaꞌana. Maꞌ jabixoꞌon u yal ix qꞌuexbil chꞌupi.  



 



 



 



5



Maꞌ a pꞌütiqueꞌex a Cristojo.



 Pues teꞌi. Leꞌec a Cristojo, u jocꞌsajoꞌon yalam u cꞌüꞌ a ley u tzꞌiibtaj aj Moisese. Pꞌaatoꞌon ti jabix maꞌ tan ti tücaaꞌbül u men a ley abeꞌe. Maꞌ quiꞌ caꞌ uscꞌaqueꞌex ta pach a tzꞌaaꞌ a bajileꞌex caꞌ tücaaꞌbüqueꞌex tucayeꞌil u men a ley abeꞌe. v 2 Uꞌyeꞌex. Inen aj Pablo. Tan in wadic teꞌex tu jajil. Wa taneꞌex a tuclic caꞌ saꞌalbüqueꞌex u men u pꞌis a circuncision tuwicheꞌex a wotꞌel, maꞌax cꞌuꞌ aj beel teꞌex a Cristojo. w 3 Tan in caꞌ adic tiꞌijooꞌ boon a winic a tanooꞌ u cꞌümic a circuncision abeꞌe. Yan u laj tzꞌocsic tulacal a ley u tzꞌiibtaj aj Moisese. x 4 Joqꞌui teꞌex ti maꞌax cꞌuꞌ aj beel a Cristojo, wa taneꞌex a yaaltic a tzꞌocsic a ley u tzꞌiibtaj aj Moises tiꞌi caꞌ cꞌümbüqueꞌexe. A pꞌütajeꞌex u quiꞌil a Dioso. y 5 Cꞌuꞌ betiqui, leꞌec boonoꞌon a queꞌen ti wool tu pach a Dioso, tan u tojquinbil ti naꞌat u men u Püsücꞌal a Dioso. Tan ti paacꞌtic caꞌ tojac ti naꞌat jumpul. z 6 Leꞌec boon tuul a tiꞌi a Jesucristojo, yaj u yubooꞌ u bajil u men queꞌenooꞌ u yool tu pach a Dioso. Jadiꞌ abeꞌ a mas cꞌabeet tiꞌijooꞌ. Maꞌax cꞌuꞌ aj beel tiꞌijooꞌ caꞌax u cꞌümaj caꞌax maꞌ u cꞌümaj a circuncisiono. a 7 Biqꞌuin adoꞌo, cajeꞌex a tzꞌoques ti toj. ¿Mac u chowajeꞌex caꞌ a pꞌüteꞌex a tzꞌocsic a jaja? b 8 Maꞌ tiꞌi Dios a pectzil abeꞌ a taneꞌex a tzꞌocsiqui. Leꞌec a Dioso, u püyajeꞌex tiꞌi caꞌ a tzꞌocseꞌex a jaja. 9 Jabix ilic tu xaabtic u bajil tzꞌetzꞌeecac a levadura ichil tulacal a harinaja, baaloꞌ ilic alaꞌi a maꞌ toj u naꞌata. Bel u cu choꞌeꞌex tulacaleꞌexe. 10 Inene, in weel ti leꞌec a Noochtzili, bel u cu yaanteꞌex ti maꞌ a tzꞌocsiqueꞌex a tusu. Beleꞌex a caꞌa a tzꞌoques a jabix 1 

ilic in tucul inene. Leꞌec mac a tan u chowiqueꞌexe, caꞌax boon nooch u wichil u meyaja, bel u caꞌa tzꞌabül ichil u sipꞌil u men a Dioso. c 11 Pues teꞌi. Hermanojeꞌex, wa cuchi tan in wadic tiꞌijooꞌ a cristiano ti cꞌabeet a circuncision tiꞌi caꞌ saꞌalbücooꞌo, quiꞌoo cuchi ten u men baaloꞌ ti sucooꞌ u beteꞌ. Maꞌ cuchi tanooꞌ u tzꞌeec ten a yaja. Wa cuchi tan in wadic a baaloꞌo, maꞌ cuchi tu tzꞌiictalooꞌ caꞌ u yubooꞌ in pectzil yocꞌol ti quimi a Cristo tuwich cruz tiqui wocꞌlal. d 12 In cꞌati cuchi caꞌ jocꞌocooꞌ jumpul ta yaameꞌex boon tuul a tanooꞌ u chowiqueꞌexe. e 13 Pues teꞌi. Hermanojeꞌex, püybeꞌex u men Dios caꞌ jocꞌsabeꞌex tu cꞌüꞌ a ley u tzꞌiibtaj aj Moisese. Cꞌuꞌ betiqui, maꞌ jocꞌsabeꞌex ichil a ley tiꞌi caꞌ xiqueꞌex a beteꞌ a jabix u cꞌatooꞌ a caꞌax macac yocꞌolcab. Jocꞌsabeꞌex ichil a ley tiꞌi a yacunticaleꞌex a bajil. Jocꞌsabeꞌex ilic tiꞌi a waanticaleꞌex a bajil. 14 Tulacal boon a ley u tzꞌiibtaj aj Moisese, jadiꞌ adaꞌ a tan u yadiqui: —Jabix ilic ti yaj a wuꞌyi a bajili, baaloꞌ ilic caꞌ a yacunte a wetꞌoc.— f 15 Cꞌuꞌ betiqui, wa cuchi taneꞌex a betic a cꞌas ta wetꞌoc y taneꞌex a jantic u pach, sabeensil a choꞌiqueꞌex a bajil.  



 



 



 



 



Leꞌec a cꞌas a yan yocꞌolcab y a quiꞌ a walac u tzꞌeec a Dioso.



Pues teꞌi. Inen tan in wadic teꞌex. Tzꞌoqueseꞌex cꞌuꞌ a tan u yeꞌic teꞌex u Püsücꞌal a Dioso. Caꞌ a tzꞌocseꞌex alaꞌaji, maꞌ ta betiqueꞌex a caꞌax cꞌuꞌac a cꞌateꞌexe. g 17 Leꞌec a chen caꞌax cꞌuꞌac ti cꞌati ti beteꞌ a tiꞌi a yocꞌolcaba, jumpaay. Leꞌec a cꞌuꞌ u cꞌati caꞌ ti beteꞌ u Püsücꞌal a Dioso, jumpaay tucayeꞌil xan. A caꞌ pꞌeel abeꞌe, tanooꞌ u pꞌisbajtic u bajil. Machaloꞌon u men. Maꞌ yan biqui ti betic a cꞌuꞌ ti cꞌatiji. h 18 Cꞌuꞌ betiqui, wa tan ti betic a jabix u cꞌati u Püsücꞌal a Dioso, maꞌ queꞌenoꞌon tu cꞌüꞌ a leye. i 19 Chicaꞌan ti tan ti betic a cꞌuꞌ a chen tiꞌi a yocꞌolcaba. Leꞌec a maꞌ quiꞌ abeꞌe, leꞌec a cüjtal etel a caꞌax macaca. Leꞌec a maꞌ quiꞌ abeꞌe, leꞌec a cüjtal etel a caꞌax macaca. Leꞌec a maꞌ quiꞌ abeꞌe, leꞌec a maꞌtziqui, aj maꞌsuꞌtal. j 20 Leꞌec a maꞌ quiꞌ abeꞌe, leꞌec u cꞌajsabül a maꞌ jiil diosi, maꞌax leꞌec a dios a chen betabülü. Leꞌec a maꞌ quiꞌ abeꞌe, leꞌec u betabül a pulyaꞌaja. Leꞌec a maꞌ quiꞌ abeꞌe, leꞌec a walac u tzaꞌquesic u yettzꞌiiquili, leꞌec a pꞌisbaja, leꞌec a xüc‐oolili, leꞌec a tzꞌiiquili. Leꞌec a maꞌ quiꞌ abeꞌe, leꞌec a chen tiꞌi tu junal u cꞌati tulacala, leꞌec caꞌ u beteꞌ caꞌ u jüpꞌooꞌ tac u bajil a jujun tuulu, wa xan a jujun muuchꞌu. 21 Leꞌec a maꞌ quiꞌ abeꞌe, leꞌec u tzꞌiꞌlajbül a cꞌuꞌ a yan tiꞌi ulaacꞌa. Leꞌec a maꞌ quiꞌ abeꞌe, leꞌec jabix quimsaj, jabix caalül, jabix u fiestajilooꞌ ti muchꞌaꞌanooꞌ ti caalülü, tulacal. Bel in quin caꞌ adüꞌ teꞌex jabix ilic in wadaj teꞌex biqꞌuin adoꞌo. Cününteꞌex a bajil. Leꞌec mac a walac u betic a jabix abeꞌe, maꞌ tu yocꞌol tu cuenta a Dioso. k 22 Cꞌuꞌ betiqui, leꞌec adaꞌ u patalil u Püsücꞌal a Dios a walac u tzꞌeec ichil ti tucul. Walac u tzꞌeec tiꞌi caꞌ a 16 

yacunteꞌex a bajil. Walac u tzꞌeec a quiꞌ‐oolala. Walac u tzꞌeec a jetzꞌaꞌan‐oolili. Walac u tzꞌeec tiꞌi maꞌ a jomol tzꞌiictal. Walac u tzꞌeec a quiꞌil naꞌata. Walac u tzꞌeec caꞌ a waanteꞌex tulacal mac. Walac u tzꞌeec tiꞌi maꞌ a tuseꞌex. l 23 Walac u tzꞌeec tiꞌi caꞌ a benseꞌex a bajil tu quiꞌil etel tulacalooꞌ. Walac u tzꞌeec teꞌex caꞌ a cününteꞌex a bajil tiꞌi maꞌ a betiqueꞌex a cꞌasa. Caꞌ a beteꞌex tulacal a jabix abeꞌe, maꞌ yan a ley a bel u cu tzꞌaꞌeꞌex a sipꞌili. m 24 Leꞌec boonoꞌon a tiꞌi a Jesucristojo, maꞌ quiꞌ tiqui wich a cꞌasili. Pꞌaatoꞌon jabix quimenoꞌon tiꞌi a cꞌasili. n 25 Yan tun ti cuxtal u men u Püsücꞌal a Dioso, mentücü, yan ti tzꞌocsic alaꞌaji. 26 Maꞌ quiꞌ caꞌ ti tzꞌaaꞌ ti wool tiꞌi caꞌ aalbüc ti quiꞌil, maꞌax ti licꞌsic u tzꞌiiquil a maca, maꞌax ti xüc‐ooltic ti bajil.  

Yan a waantiqueꞌex a bajil.



 Pues teꞌi. Hermanojeꞌex, wa yan mac ta yaameꞌex a yanaji u sipꞌili, leꞌec a tan u tzꞌocsic u Püsücꞌal a Dioso, leꞌec a yan u beel u tojquinte u naꞌat alaꞌaji. Tojquinte u naꞌat tu quiꞌil. Cününte ilic a bajil bic yanac a sipꞌil inchech a tan a tojquinaj naꞌat. o 2 Aanteꞌex a bajil caꞌ tojaqueꞌex a tucul etel a Dioso. Caꞌ a beteꞌex ti baaloꞌo, taneꞌex a betic jabix u cꞌati a Cristojo. p 3 Cꞌuꞌ betiqui, wa cuchi yan mac a tan u betic jabix top u yeel y maꞌ jaj ti u yeeli, chen tan u chowic u bajil. q 4 Yan u tzꞌeec ti cuenta jujun tuulil tu junal wa toj a naꞌat a tan u betiqui. Wa quiꞌi, quiꞌac u yool. Maꞌ quiꞌ caꞌ u yadüꞌ ti mas quiꞌ a tan u betic tuwich ulaacꞌa. r 5 Jujun tuuliloꞌon, bel ti caꞌa ti wadüꞌ tiꞌi Dios biqui ti betaj cꞌuꞌ a tzꞌabi toꞌon caꞌ ti beteꞌe. s 6 Pues teꞌi. Leꞌec mac a tan u cambal etel u tꞌan a Dioso, yan u yaantic u yaj caꞌansajil tzꞌeꞌtzꞌeꞌtac etel a cꞌuꞌ a yan tiꞌiji. t 7 Maꞌ a chowiqueꞌex a bajil a jujun tuuleꞌexe. Maꞌ tu paataleꞌex a tusic a Dioso. Leꞌec jabix a taneꞌex a betiqui, wa quiꞌ wa maꞌ quiꞌi, baaloꞌ ilic ti uscꞌac u jel teꞌex. u 8 Leꞌec mac a walac u betic a cꞌas u tuclaja, bel ilic u caꞌa ichil a cꞌasili. Wa caꞌ u beteꞌ jabix u cꞌati u Püsücꞌal a Dioso, leꞌec ilic u Püsücꞌal a Dioso, bel u cu tzꞌaaꞌ tiꞌi a cuxtal a maꞌ yan qꞌuin u jobolo. v 9 Maꞌ quiꞌ caꞌ tucꞌuc ti wool ti beteꞌ a quiꞌi. Jun pꞌeel qꞌuin bel ti caꞌa ti cꞌümüꞌ u jel wa maꞌ ti pꞌütic ti betic a quiꞌi. w 10 U men yan u jel, wa yan biquiji, mas cꞌabeet caꞌ ti beteꞌ a quiꞌil tiꞌijooꞌ a hermanojo. Yan ilic ti betic a quiꞌil tiꞌi tulacal a cristianojo. x 1 



 



 



 



 



 



 



 



 



 



Aj Pablojo, tan u tzꞌiib etel ilic u cꞌüꞌ.



Pues teꞌi. Waꞌyeꞌ cajeen to ti tzꞌiib ichil a carta adaꞌ tin cꞌüꞌil tun. ¿Maꞌ wa chicaꞌan teꞌex in tzꞌiib etel u nucuchil? 12 Leꞌec mac u cꞌati caꞌ a cꞌümeꞌex u pꞌis a circuncision tuwicheꞌex a wotꞌel, jadiꞌ u cꞌatooꞌ caꞌ 11 

ococooꞌ ti nooch u wichil u meyaj ta yaameꞌex. Leꞌecooꞌ ilic a tanooꞌ u yadic abeꞌe, saacooꞌ caꞌ xicooꞌ u yadüꞌ u pectzil a Cristo cꞌuꞌ caꞌa ti quimi tuwich cruz. y 13 Saacooꞌ u cꞌümooꞌ a yaja. Alaꞌooꞌo, u cꞌümajooꞌ a circuncisiono. Cꞌuꞌ betiqui, maꞌ taꞌachooꞌ u tzꞌocsic a ley u tzꞌiibtaj aj Moisese. Alaꞌooꞌo, jadiꞌ u cꞌatooꞌ caꞌ a cꞌümeꞌex abeꞌ tiꞌi caꞌ a quiꞌcunteꞌexooꞌ ilic u yool. 14 Inene, maꞌ quiꞌ caꞌ in wadüꞌ u quiꞌil a maꞌax cꞌuꞌiji. Jadiꞌ quiꞌ in wadic u quiꞌil ti Noochil a Jesucristo a quimi tuwich u cruzil. U men alaꞌaji, jabix quimenen tiꞌi a yocꞌolcaba. Jabix quimen ilic a yocꞌolcab tene. 15 Leꞌec boonoꞌon a queꞌen ti wool pach a Jesucristojo, maꞌax cꞌuꞌ aj beel wa cꞌümbaani a circuncision wa maꞌ. Jadiꞌ a cꞌabeete, leꞌec a jelaꞌan cuxtal u men a Dioso. z 16 Leꞌec boon a walacooꞌ u tzꞌocsic cꞌuꞌ in tzꞌiibtaj ichil a carta adaꞌa, in cꞌati ti jetzꞌaꞌanacooꞌ u yool. In cꞌati caꞌ chꞌaꞌbücooꞌ u yotzilil u men Dios boon tuul a queꞌen u yool tu pach a Dios tu jajili. a 17 Pues teꞌi. Maꞌ tu paatalooꞌ u yadic wa maꞌ jaj in tꞌan u men yan u pꞌis tuwich in wotꞌel ti jützꞌbeen u men tan in wadic u pectzil a Dioso. b 18 Hermanojeꞌex, in cꞌati caꞌ aantabüqueꞌex u men ti Noochil a Jesucristojo. Waꞌyeꞌ jobi in tꞌan. c  

Leꞌec Adaꞌ a Carta u Tzꞌiibtaj aj Pablo Tiꞌijooꞌ a Hermano ich Caj Efeso.



1



Tan u tzꞌiib aj Pablo tiꞌijooꞌ a hermano ich caj Efeso.



 Inen aj Pablo. Inen u yaj xaꞌnum a Jesucristo u men baaloꞌ u cꞌati a Dioso. Tan in tzꞌiibtic a carta adaꞌ tiꞌijooꞌ a hermano ich caj Efeso leꞌec a walacooꞌ u tzꞌocsic a Jesucristojo. a 2 In cꞌati a Dios ti Tat etel a Noochtzil a Jesucristo caꞌ u yaanteꞌex. In cꞌati ilic caꞌ u tzꞌaaꞌ teꞌex u jetzꞌaꞌanileꞌex a wool. b 1 



 



U tzꞌaj toꞌon a quiꞌ a Cristojo.



Pues teꞌi. Yan ti wadic u quiꞌil a Dioso, leꞌec u Tat ti Noochil a Jesucristojo. U men ti cꞌümaj a Cristojo, u tzꞌaj toꞌon tulacal a quiꞌ a yan ti caꞌana. c 4 Leꞌec ti maꞌax to betabüc a yocꞌolcaba, ac u yeetajoꞌon a Dios caꞌ ti cꞌüm‐oolte a Jesucristojo. Leꞌec a Dioso, u yeetajoꞌon ilic tiꞌi caꞌ pꞌaatücoꞌon tiꞌi alaꞌaji. U yeetajoꞌon ilic tiꞌi caꞌ pꞌaatücoꞌon ti maꞌ yan ti sipꞌil tu taan. d 5 U men yaj u yuboꞌon a Dioso, u yeetajoꞌon ilic tiꞌi caꞌ pꞌaatücoꞌon ti u mejenoꞌon Dios u men quimi a Jesucristo tiqui wocꞌlal. Baaloꞌ u betaj u men baaloꞌ u cꞌati. e 6 Top quichꞌpan u betaj toꞌon a Dioso. U saꞌaltajoꞌon ti maꞌax boon u tool. Chen u men ti cꞌüm‐ooltaj u Mejen a yaj u yubiji, u saꞌaltajoꞌon tiꞌi caꞌ ti wadüꞌ u quiꞌil. f 7 Quimi tiqui wocꞌlal. Ti cꞌüm‐ooltaj alaꞌaji, mentücü, cꞌümaꞌanoꞌon u men a Dioso. Saꞌtesabi ti sipꞌil. Yaab u quiꞌil g 8 u tzꞌaj toꞌon tu jajil. U tzꞌaj toꞌon ti seeb ti wool etel a jaja. U tzꞌaj toꞌon tiꞌi caꞌ ti chꞌaaꞌ u tojil. 9 U yeꞌaj toꞌon biquiꞌil u cꞌati, leꞌec a mucaꞌan tiꞌijooꞌ ulaacꞌ. Leꞌec abeꞌe, leꞌec biqui ti u cꞌatiintaj u saꞌaltoꞌon u men a Cristojo. Mucaꞌan abeꞌ biqꞌuin adoꞌo, caꞌax ac u yeel alaꞌi cꞌuꞌ a bel u cu beteꞌ. h 10 Leꞌec caꞌ cꞌochoc u 3 

qꞌuinili, pꞌaatül u caꞌa ti jumbel etel a Cristo tulacal a cꞌuꞌ a yan ti caꞌan ti luꞌum u men leꞌec, u cꞌatiintaj u beteꞌ a Dioso. i 11 Pues teꞌi. U men ti cꞌümaj a Cristojo, pꞌaatoꞌon tiꞌi a Dioso. Yeetaꞌanoꞌon u men Dios leꞌec ti maꞌax to betabüc a yocꞌolcaba, chen u men u cꞌati. Leꞌec a Dioso, walac u betic tulacal a cꞌuꞌ a walac u betiqui, chen u men u cꞌati. j 12 Leꞌec boonoꞌon aj Israeloꞌono, ti payeꞌ cꞌüm‐ooltaj a Cristojo. Yeetaꞌanoꞌon y tzꞌabi toꞌon ti cuxtal tiꞌi caꞌ ti wadüꞌ u quiꞌil a Dios u men a quiꞌ u betaja. k 13 Baaloꞌ ilic incheꞌexe. A wuꞌyajeꞌex a jajil tꞌana. Leꞌec abeꞌ u pectzil a Dios yocꞌol biqui caꞌ saꞌalbüqueꞌex. A tzꞌajeꞌex a wool tu pach a Cristojo. Leꞌec a Dioso, u yadaj u tzꞌeec u Püsücꞌal. U tzꞌaj abeꞌ teꞌex tiꞌi u pꞌis ti cꞌümaꞌaneꞌex. l 14 Leꞌec u Püsücꞌal abeꞌe, u pꞌis ti bel ti caꞌa ti cꞌümüꞌ ti chucul u quiꞌil leꞌec caꞌ cꞌochoc u qꞌuinil. Yan u yaalbül u quiꞌil a Dios u men abeꞌe. m  



 



 



 



Aj Pablojo, tan u cꞌaatic caꞌ seebacooꞌ u yool a hermanojo.



Pues teꞌi. Aalbi ten ti top queꞌeneꞌex a wool tu pach a Noochtzil a Jesusu. Aalbi ten biqui ti top yaj a wuꞌyeꞌex tulacalooꞌ a hermanojo. U men abeꞌe, 16 maꞌ taꞌach in pꞌütic in tzꞌeec a boꞌtic tiꞌi a Dios ta wocꞌoleꞌexe. Leꞌec ti tan in tꞌan etel a Dioso, walac in cꞌajsiqueꞌex. 17 Leꞌec a Dioso, leꞌec u Dios ti Noochil a Jesucristojo. Alaꞌaji, Tattzil y top nooch u yanil. Walac in cꞌaatic tiꞌi caꞌ seebaqueꞌex a wool tiꞌi caꞌ a mas eelteꞌex biqui yanil alaꞌaji. n 18 Walac ilic in cꞌaatic tiꞌi caꞌ u tzꞌaaꞌ teꞌex caꞌ a chaꞌeꞌex u tojil yocꞌol a quiꞌ u püyajoꞌon ti cꞌümüꞌ jabix cuchi pꞌiꞌixeꞌex a wich yocꞌol abeꞌe. Leꞌec a quiꞌil abeꞌe, leꞌec u yaabil u quiꞌil a bel u cu tzꞌaaꞌ tiꞌijooꞌ a hermanojo. o 19 Walac ilic in cꞌaatic tiꞌi caꞌ u tzꞌaaꞌ caꞌ a weelteꞌex ti top yaab u mucꞌ a Dioso. Maꞌ yan biqui u pꞌisbil boon u yaabil. Queꞌen u yool a Dios u yaantooꞌ etel ilic u mucꞌ alaꞌi boon tuul a tanooꞌ u tzꞌocsic u tꞌan. Etel ilic a mucꞌ abeꞌe, u betaj u meyaj p 20 yocꞌol a Cristojo, leꞌec caꞌ u caꞌ cuxquintaj tu yaam a quimene. U tzꞌaj caꞌ tinlac tu yaj toj tu yaj seeb cꞌüꞌ ich caꞌan u men yan u yanil a Cristojo. 21 U tzꞌaj ti manal u yaabil u yanil a Cristo tuwichooꞌ tulacal a walacooꞌ u tücaaꞌ. U tzꞌaj ilic u yanil a Cristo yocꞌol tulacal a yanooꞌ u yanili, wa yanooꞌ u mucꞌ u yanil wa caꞌax biquiꞌil ulaacꞌ a walacooꞌ u tücaaꞌ xan. U tzꞌaj ilic u yanil a Cristo yocꞌol tulacal a boon u wich u yanil a walac u tzꞌabül caꞌax aleebe caꞌax watac to. q 22 U laj tzꞌaj tulacal a baꞌal tu cꞌüꞌ a Cristojo. U tzꞌaj tiꞌi caꞌ pꞌaatüc ti u Noochilooꞌ a hermano jabix cuchi alaꞌaji, u pol r 23 y leꞌecooꞌ a hermanojo, u büqꞌuel. Ti baaloꞌo, queꞌen a Cristo etel tulacalooꞌ a hermanojo. Leꞌec ilic alaꞌaji, leꞌec u betaj tulacal a cꞌuꞌ a yan tulacal tubajac. s 15 

Efesos 2



Saꞌalaꞌanoꞌon chen u men yaj u yuboꞌon a Dioso.



 Pues teꞌi. Cuxaꞌanoꞌon tiꞌi a Dios aleebe. Cꞌuꞌ betiqui, biqꞌuin adoꞌo, quimenoꞌon tiꞌi u men ti sipꞌil. t 2 Uchiji, jadiꞌ a caꞌax cꞌuꞌac a quiꞌ tu wichooꞌ a caꞌax macac yocꞌolcaba, jadiꞌ ti betaj. Ti tzꞌocsaj a quisin a walac u tücaaꞌ yocꞌolcaba. Tan ilic u tücaaꞌ tu yaamooꞌ a maꞌ taꞌachooꞌ u tzꞌocsic a Dioso. u 3 Baaloꞌ ilic tulacaloꞌon ti maꞌax to ti cꞌüm‐ oolte a Cristojo. Chen ti tzꞌocsaj cꞌuꞌ a jabix quiꞌ tu wich a caꞌax macac yocꞌolcaba. Chen ti betaj cꞌuꞌ a quiꞌ tiqui wich caꞌ ti beteꞌe. Ti baaloꞌo, u beel toꞌon caꞌ tzꞌabücoꞌon ichil ti sipꞌil ti top yaj jabixooꞌ u chucaan a caꞌax macaca. v 4 Cꞌuꞌ betiqui, a Dioso, top walac u chꞌaꞌic u yotzilil a mac tu jajili. Top yaj u yuboꞌon tu jajil. w 5 Caꞌax quimenoꞌon tiꞌi u men ti sipꞌil uchi, u tzꞌaj ti cuxtal inoꞌon jabix ilic u cuxtal a Cristo u men queꞌen ti wool tu pach. Saꞌalaꞌanoꞌon jadiꞌ u men u quiꞌil a Dioso. 6 Pꞌaati toꞌon jabix u caꞌ cuxquintajoꞌon etel a Cristojo. U tzꞌaj toꞌon caꞌ tinlacoꞌon tu tzeel alaꞌi ti caꞌan u men queꞌen ti wool tu pach a Jesucristojo. 7 Leꞌec caꞌ cꞌochoc u qꞌuinili, bel u cu boch yeeꞌ toꞌon ti top quiꞌ u betaj toꞌono. Top yaab u quiꞌil abeꞌe, leꞌec caꞌ u chꞌaꞌaj ti wotzilil u men queꞌen ti wool tu pach a Jesucristojo. 8 Chen u men u quiꞌil a Dioso, saꞌalaꞌanoꞌon u men ti tzꞌaj ti wool tu pach a Cristojo. Saꞌalaꞌanoꞌon pero maꞌ etel ulaacꞌ tac a baꞌal ti betaji. Chen yocꞌlal u sij‐ool Dios ti saꞌalaꞌanoꞌon. x 9 Maꞌ saꞌalaꞌan a mac yocꞌol ulaacꞌ baꞌal u betaj alaꞌaji. Wa cuchi jedeꞌec u paatal u saꞌaltic u bajil etel a cꞌuꞌ u betaja, jedeꞌec cuchi u paatal u yadic u quiꞌil tu bajil pero maꞌ yan biqui. y 10 Leꞌec a Dioso, u betajoꞌon. Chen u men queꞌen ti wool tu pach a Cristojo, u tzꞌaj toꞌon a tumul cuxtal tiꞌi caꞌ ti beteꞌ a tojo. Leꞌec a Dioso, uchi u cꞌatiintaj ilic caꞌ ti benes a toj abeꞌe. z 1 



 



 



 



 



 



 



 



 



 



Biquiꞌil a jetzꞌaꞌan‐oolil u tzꞌaj a Cristojo.



Pues teꞌi. Incheꞌexe, maꞌ aj Israeleꞌexi. Walaqueꞌex a tzꞌicbalbül jabix maꞌ tiꞌijeꞌex Dios u menooꞌ aj Israele. Alaꞌooꞌo, walacooꞌ u tzꞌeec u pꞌis tu bajil u men tzꞌabooꞌ tiꞌi caꞌ u tzꞌoqueseooꞌ a Dioso. a 12 Cꞌaac teꞌex. Biqꞌuin adoꞌo, maꞌ queꞌeneꞌex a wool tu pach a Cristoji. Maꞌ aj Israeleꞌexi. Alaꞌooꞌo tiꞌijooꞌ Dios. Leꞌec a Dioso, maꞌ u tzꞌaj u tꞌan u yaantiqueꞌex. Biqꞌuin adoꞌo, maꞌ yan a quiꞌ a taneꞌex a paacꞌtic a cꞌümüꞌ etel a Dioso. Maꞌax yaneꞌex a wool tu pach a jajil Dios ti queꞌeneꞌex ichil a yocꞌolcaba. b 13 Cꞌuꞌ betic aleebe, tiꞌijeꞌex a Jesucristo caꞌax maꞌ tiꞌijeꞌex Dios biqꞌuin adoꞌo. Etel ti quimi a Cristo tiqui wocꞌlala, quiꞌcunbeꞌex etel a Dioso. c 14 Leꞌec a Cristojo, walac u tzꞌeec toꞌon a jetzꞌaꞌan‐oolili. U quiꞌcuntajoꞌon tiqui bajil aj Israeloꞌon eteleꞌex a maꞌ 11 

Israeleꞌexe. U jocꞌsaj a tzꞌiiquil tiqui bajil. d 15 Leꞌec ti queꞌen a Cristo waꞌyeꞌ yocꞌolcaba, u jocꞌsaj a ley u tzꞌaj aj Moises tiꞌijooꞌ aj Israele. Biqꞌuin adoꞌo, caꞌ muuchꞌooꞌ a cristianojo, leꞌecooꞌ aj Israel etelooꞌ a maꞌ Israele. Leꞌec ti queꞌenooꞌ u yool tu pach a Cristojo, u betaj ti jun muuchꞌooꞌ ilic tu bajil etel alaꞌaji. Maꞌ caꞌ yan ti caꞌ muuchꞌooꞌ tu bajili. Jun muuchꞌooꞌ ti tumulben aleebe. Ti baaloꞌo, jetzꞌaꞌanooꞌ u yool a hermano tu bajil caꞌax aj Israel caꞌax maꞌ aj Israel. e 16 Etel ti quimi tuwich u cruzil, u jocꞌsaj a tzꞌiiquil tu yaamooꞌ aj Israel etelooꞌ a maꞌ Israele. Jun muuchꞌooꞌ tu bajil caꞌ u quiꞌcuntajooꞌ etel a Dioso. f 17 Cꞌochi u yaj xaꞌnum a Cristo ta weteleꞌex a maꞌ Israeleꞌexe, leꞌec a maꞌ cꞌüjaꞌan teꞌex a Dioso. U yadaj teꞌex biquiꞌil a jetzꞌaꞌan‐oolili. U yadaj biquiꞌil a jetzaꞌan‐oolil tiꞌijooꞌ ilic aj Israel a cꞌüjaꞌan tiꞌijooꞌ a Dioso. g 18 Etel cꞌuꞌ u betaj toꞌon a Cristojo, jun muuchꞌoꞌon tiqui bajil. Jun tuul ilic tu bajil u Püsücꞌal a Dios ti cꞌümaj. Jedeꞌec u paatal ti tꞌan tiꞌi a Tattzil u men ilic u Püsücꞌal. 19 Ti baaloꞌo, a cꞌaj‐ooleꞌex aj Israele. Maꞌ jabix cheneꞌex aj manüli. Teꞌi ilic queꞌen a cuuchileꞌex jabix ilic u chucaan a hermanojo. Quet u mejeneꞌex Dios incheꞌexe. 20 Aleebe taneꞌex a tzꞌocsic a tꞌan u yadajooꞌ u yaj xaꞌnum a Cristojo. Taneꞌex ilic a tzꞌocsicooꞌ u tꞌan a uchben cristiano leꞌec boon tuul u yadajooꞌ u tꞌan a Dios uchi. Leꞌec a tꞌan abeꞌe, tan u tzicbaltic a Jesucristo jabix alaꞌaji, a tunich u waꞌtaan a naja. h 21 Tulacal a naja, müchaꞌan tu bajil u men a tunich abeꞌe. Tan u waꞌtal a naj tiꞌi caꞌ pꞌaatüc tiꞌi Dios u men tiꞌijoꞌon a Noochtzili. 22 Baaloꞌ ilic incheꞌexe. Jabixeꞌex jujun cuul a tunich ichil a naj abeꞌ a bel u caꞌa ti pꞌaatül tiꞌi u yotoch a Dios u men queꞌen u Püsücꞌal ichileꞌex a püsücꞌal. i  



 



 



 



 



 



 



 



3



U meyaj aj Pablo tu yaamooꞌ a maꞌ Israele.



 Pues teꞌi. Inen aj Pablojo. Chen u men u cꞌati a Jesucristo ti queꞌenen ti presojil, queꞌenen ti presojil ta wocꞌlaleꞌex a maꞌ Israeleꞌexe. j 2 A wuꞌyajeꞌex wal biquiꞌil u wich in meyaj. Tücaaꞌbeen in wadüꞌ u pectzil a Dios teꞌex a maꞌ Israeleꞌexe. k 3 Leꞌec a Dioso, u yeꞌaj ten a cꞌuꞌ a tan u betic alaꞌaji. Mucaꞌan biqꞌuin adoꞌo. Ac in tzꞌiibtaj tun yocꞌol cꞌuꞌ a tan u betic a Dioso. 4 Tanil a xoquiqueꞌex a carta adaꞌa, chicaꞌan cuchi teꞌex ti leꞌec inene, in weel cꞌuꞌ a mucaꞌan yocꞌol a Cristo biqꞌuin adoꞌo. 5 Maꞌ tzꞌabi tiꞌijooꞌ a cristiano uchi caꞌ u chꞌaaꞌooꞌ u tojili. Aleebe u Püsücꞌal a Dioso, u tzꞌaj tiꞌijooꞌ u yaj xaꞌnum a Cristo caꞌ u chꞌaꞌoo u tojil yocꞌol u pectzil a Dioso. Tzꞌabi ilic tiꞌijooꞌ u chucaan a walacooꞌ u yadic u tꞌan a Dios caꞌ u chꞌaꞌooꞌ u tojil u men u Püsücꞌal a Dioso. l 6 Leꞌec u pectzil Dios a tan in wadiqui, leꞌec biqui ti quet caꞌ cꞌümbücooꞌ aj Israel etelooꞌ a maꞌ Israele. Leꞌec caꞌ u cꞌümooꞌ u pectzil a Dioso, jun muuchꞌooꞌ ilic tu bajil etel a Cristojo. Quet ti belooꞌ u 1 

cu cꞌümüꞌ a quiꞌ u yadaj u tzꞌeec a Dioso. m 7 Tzꞌabi ten caꞌ in wadüꞌ u pectzil Dios abeꞌe, chen u men u quiꞌil a Dioso. Tzꞌabi ilic ten u mucꞌ in tꞌan. n 8 Inene, jabix maꞌax cꞌuꞌ aj beelen cuchi tu yaamooꞌ tulacal boon a hermanojo. Cꞌuꞌ betiqui, tzꞌabi ten jun pꞌeel a quiꞌili. Leꞌec a quiꞌil abeꞌe, leꞌec caꞌ xiquen in wadüꞌ u pectzil a Cristo tiꞌijooꞌ a maꞌ Israele. Top mani tu pach u yaabil a quiꞌ a yan etel a Cristojo. o 9 Leꞌec a Dioso, u laj betaj tulacal a baꞌala. Tzꞌabi ten caꞌ in wadüꞌ tiꞌijooꞌ tulacal mac u pectzil a mucaꞌan biqꞌuin adoꞌo. p 10 Ich caꞌan yanooꞌ a nucuch u wichil. Yanooꞌ ilic a yanooꞌ u mucꞌ u yanili. Etel cꞌuꞌ a tan u betic a Dios etelooꞌ a hermanojo, chicaꞌan tiꞌijooꞌ a queꞌen ich caꞌan ti top patal a Dioso. q 11 Uchi u cꞌatiinte u yeeꞌ u patalil. Chiclaji u patalil etel cꞌuꞌ u betaj etel ti Noochil a Jesucristojo. 12 Chen u men queꞌen ti wool tu pach a Cristojo, maꞌ yan ti caꞌ pꞌeel u yool ti tucul ti tan ti cꞌaatic cꞌuꞌ ti cꞌati tiꞌi a Tattzili. 13 U men maꞌ yan ti caꞌ pꞌeel u yool ti tuculu, maꞌ a saactaleꞌex etel ti queꞌenen ti presojil. Queꞌenen ti presojil u men in wadaj teꞌex u pectzil a Cristojo. Tan u jocꞌol teꞌex ti mas quiꞌ u men queꞌenen waꞌyeꞌ.  



 



 



 



 



 



 



Yaj u yuboꞌon a Cristojo.



Pues teꞌi. Tulacaloꞌon a hermanojoꞌono, caꞌax ti caꞌan caꞌax ti luꞌum, ti wetꞌoc ti bajil. Jun tuul ilic ti Tat, leꞌec a Dioso. Walaqueꞌex a cꞌümbül jabix ilicoꞌon aj Israeloꞌon, mentücü, walac in xontal in cꞌajes a Dios ta wocꞌoleꞌex. r 16 Top yaab u quiꞌil alaꞌaji. Walac in cꞌaatic tiꞌi caꞌ u chichcunteꞌex a wool etel ilic u Püsücꞌal a queꞌen ichileꞌex a püsücꞌal. s 17 Walac ilic in cꞌaatic tiꞌi caꞌ u tzꞌaaꞌ teꞌex ti mas queꞌenaqueꞌex a wool tu pach a Cristo tiꞌi caꞌ u mas beteꞌ a quiꞌ ichileꞌex a püsücꞌal. Jabix ilic ti maꞌ taꞌach u peec a cheꞌ a tam bini u cana, baaloꞌ ilic incheꞌexe. Chicheꞌex cuchi a wool a yacunteꞌex tulacalooꞌ a maca. t 18,19 Walac ilic in cꞌaatic tiꞌi caꞌ u tzꞌaaꞌ caꞌ a weelteꞌex biqui ti top yaj u yuboꞌon a Cristojo. Maꞌ jadiꞌ incheꞌexi, in cꞌati ilic cuchi tulacalooꞌ u chucaan a hermano caꞌ u yeeltooꞌ biqui ti top yaj u yuboꞌon a Cristojo. Taneꞌex cuchi a weeltic boon u yaabil ti yaj u yuboꞌon a Cristo jabix cuchi taneꞌex a pꞌisic u taan, u waꞌan, u caꞌnalil, u tamil ti yaj u yuboꞌon. Maꞌ yan biqui u naꞌtabül tulacal a boon u yaabil ti yajtziloꞌon. Tanil ti weeltic ti top yajtziloꞌon, bel ti ca ti cꞌümüꞌ tulacal u quiꞌil a Dioso. u  v 20 Pues teꞌi. Leꞌec tulacal boon a pataloꞌon ti cꞌaatic tiꞌi a Dioso, jedeꞌec u paatal u betic abeꞌ ti manal tu jajil. Jedeꞌec ilic u paatal u betic ti manal cꞌuꞌ a patal ti tuclic xan. Jedeꞌec u paatal u betic abeꞌ etel u mucꞌ a tan u betic u meyaj ichil ti püsücꞌal. 21 Tanac u yaalbül u quiꞌil a Dios jumpul u menooꞌ boon tuul a queꞌenooꞌ u yool tu pach a Jesucristojo. Toj abeꞌe. w 14,15 

Jumbeloꞌon u men u Püsücꞌal a Dioso.



 Pues teꞌi. Queꞌenen ti presojil u men baaloꞌ u cꞌati a Noochtzili. Inen tan in wadic teꞌex. Yaneꞌex a bensic a cuxtaleꞌex ti toj u men püybeꞌex u men a Dios ta wichi. x 2 Maꞌ a betiquieꞌex a yanil, maꞌax a choctꞌantic a maꞌax mac. Maꞌ u siquileꞌex a wool ta bajil. Mucꞌyajteꞌex a bajil. Yajaqueꞌex a wuꞌyi a bajil. y 3 Jumbelaqueꞌex ta bajil ti taneꞌex a tzꞌocsic u Püsücꞌal a Dioso. Jetzꞌaꞌanaqueꞌex a wool ta bajileꞌex. z 4 Jadiꞌ yan jun muuchꞌoꞌon ilic tiqui bajil. Jadiꞌ jun tuul u Püsücꞌal a Dios a yana. Jadiꞌ jun pꞌeel ilic a quiꞌil a püybeꞌex a cꞌümeꞌexe. a 5 Jun tuul ilic a Noochtzil a yana. Jadiꞌ ilic jun pꞌeel biqui yanil caꞌ ti tzꞌoques a Dioso. Jadiꞌ jun pꞌeel ilic u wich a ocjaꞌa. b 6 Jun tuul ilic a Dios a yana, leꞌec ti Tat tulacaloꞌon. Nooch u yanil tuwich tulacal. Walac u tzꞌeec caꞌ betabüc u meyaj u men tulacal. Queꞌen ichil tulacaloꞌon. c 7 Yan ti yaab u quiꞌil a Cristojo. Tan u tzꞌeec tiꞌi a jujun tuuloꞌon ti patalil chen tu pꞌis jabix u cꞌati u tzꞌaaꞌ. 8 Baaloꞌ ilic ti tzꞌibaꞌan: —Leꞌec ti uscꞌaji ti caꞌan, u bensajooꞌ tu pach boon tuul a machal u mene. U tzꞌaj a sij‐ool tiꞌijooꞌ a cristianojo.— Baaloꞌ ti tzꞌiibaꞌan yocꞌol u sijic a patalil abeꞌe. d 9 Leꞌec ti tan u yadic uscꞌaji a Cristojo, chicaꞌan ilic ti emi payanbej tac waꞌyeꞌ yocꞌolcab. 10 Leꞌec ilic a emiji, leꞌec ilic a naqꞌui tac yocꞌol tulacal a caꞌan tiꞌi caꞌ pꞌaatüc tiꞌi u Noochil tulacal. 11 Leꞌec adaꞌ a patalil u tzꞌaj tiꞌi a jujun tuulu. Yan a tzꞌabi tiꞌijooꞌ caꞌ ococooꞌ tiꞌi u yaj xaꞌnum. Yan ulaacꞌ a tzꞌabi tiꞌijooꞌ caꞌ u yadooꞌ u tꞌan a Dioso. Yan ulaacꞌ a tzꞌabi tiꞌijooꞌ caꞌ manüc u yadooꞌ u tꞌan a Dioso. Yan ulaacꞌ a tzꞌabi tiꞌijooꞌ caꞌ ococooꞌ ti cünün hermano. Yan ulaacꞌ a tzꞌabi tiꞌijooꞌ caꞌ u caꞌansooꞌ a hermanojo. e 12 U tzꞌaj tulacal a patalil abeꞌ tiꞌijooꞌ alaꞌooꞌ tiꞌi caꞌ u yaantooꞌ u chucaan a hermano caꞌ u betooꞌ u meyaj a Dioso. Ti baaloꞌo, tan u tojtal u naꞌat tulacal boon a tiꞌi a Cristojo. f 13 Baaloꞌ ti tanac ti mas tzꞌocsic asto ti ich quetil ti bel ti ca ti tzꞌoques a Cristo jumpul. Ti a qꞌuin abeꞌe, quet ti weel tun biquiꞌil a Cristo leꞌec u Mejen a Dioso. Ti a qꞌuin abeꞌe, chuculaji ti naꞌat tu taan a Dioso. Chuculaji ti naꞌat jabix ilic u naꞌat a Cristojo, g 14 Ti a qꞌuin abeꞌe, maꞌ caꞌ jabixoꞌon tzꞌub tiꞌi a Diosi. Leꞌecooꞌ jabix a tzꞌub tiꞌi a Dioso, walacooꞌ u tzꞌocsic caꞌax cꞌuꞌac ti tꞌanil a tan u yaalbül tiꞌijooꞌ u men a top patal ti tusu. Top sabeensil u patalilooꞌ aj tusu. h 15 Maꞌ quiꞌ caꞌ ti beteꞌ a jabix alaꞌooꞌ a tanooꞌ u tusu. Leꞌec ti tan ti wadic a jaj tiꞌijooꞌ a maca, yan ilic ti yacunticooꞌ. Ti baaloꞌo, tan ti tzꞌeec ti wool caꞌ chuculac ti naꞌat ti tan ti chꞌiil caꞌ jocꞌocoꞌon jabix ilic a Cristojo. Alaꞌaji, jabix u pol. i 16 Tulacaloꞌon a hermanojoꞌono, jabixoꞌon u büqꞌuel a Cristojo. Jun muuchꞌoꞌon tiqui bajil. Tulacal u büqꞌuele, müchaꞌan tu bajil 1 

y müchaꞌan etel u pol. Leꞌec ti tan u betic u meyaj a jujun pꞌeel u wich u büqꞌuele, tan u laj chꞌiil ich quetil u büqꞌuel. Baaloꞌ ilicoꞌon a hermanojo. Yaj ti wuꞌyi ti bajil ti tan ti chꞌiil tiꞌi a Dioso. j Leꞌec a tumul cuxtal etel a Cristojo.



Pues teꞌi. Etel u mucꞌ u yanil a Noochtzili, tan in wadic teꞌex. Maꞌ a betiqueꞌex a jabix a walacooꞌ u betic a maꞌ u yeelooꞌ a Dioso. Maꞌax cꞌuꞌ aj beel u tuculooꞌ alaꞌooꞌ. 18 Maꞌ u yeelooꞌ cꞌuꞌ a tanooꞌ u betiqui. Maꞌ yan tiꞌijooꞌ a cuxtal a walac u tzꞌeec a Dioso, u men maꞌ u yeelooꞌ a jaja. Top chichooꞌ u pol. k 19 Chen u men maꞌ taꞌachooꞌ u caꞌ sudactal, walacooꞌ u tzꞌeec u bajil u betooꞌ a cꞌasa. Queꞌenooꞌ u yool u betooꞌ a yan maꞌ yana. l 20 Maꞌ baaloꞌ a cuxtal a cünajeꞌex etel a Cristoji. 21 A wuꞌyajeꞌex u pectzil a Cristojo. Caꞌansabeꞌex yocꞌol alaꞌaji. Yan u jajil a tꞌan etel a Jesusu. 22 Leꞌec ti maꞌax to a cꞌümeꞌex a Cristojo, u beel teꞌex a betiqueꞌex a cꞌasil naꞌata. Aleebe pꞌüteꞌex a betic abeꞌe. Chen walac u choꞌbol a mac u men u cꞌasil u naꞌat. 23 Tanac u jelbeleꞌex a naꞌat u men Dios caꞌ pꞌaatüc teꞌex ti mas toj. m 24 Beteꞌex cꞌuꞌ a quiꞌ tu wichooꞌ a hermano u betooꞌ u men hermano ta wichi. Tzꞌabi abeꞌ u men Dios tiꞌi caꞌ pꞌaatüc a mac ti toj u naꞌat tu jajil jabix a Dioso. Maꞌ tu caꞌ cüxtic u sipꞌil ti baaloꞌ. 25 Pues teꞌi. U men tan u jeelel ti naꞌat, yan ti pꞌütic a tusu. Tulacal a jujun tuuloꞌon a hermanojoꞌono, yan ti wadic a jaj tiꞌi ti wetꞌoc u men jun quetoꞌon tiqui bajil. 26 Caꞌax tzꞌiicaqueꞌex, maꞌ a beleꞌex a cüxteꞌex a sipꞌil. Maꞌ a chaꞌiqueꞌex u yocol a qꞌuin ti tzꞌiiqueꞌex etel a maꞌax mac. 27 Maꞌ a chaꞌiqueꞌex a choꞌbol u men a quisini. n 28 Leꞌec a walac u xuuchꞌu, yan u pꞌütic. Yan u cüxtic u meyaj. Ti baaloꞌo, yantal u caꞌa cꞌuꞌ aj etel caꞌ u yaantooꞌ a maꞌ yan cꞌuꞌ a cꞌabeetooꞌ tiꞌiji. 29 Maꞌ a wadiqueꞌex maꞌax jun cuul a cꞌasil tꞌana. Jadiꞌ adeꞌex a tꞌan a quiꞌ a walac u tzꞌeec u mucꞌ u tꞌan a maca. Leꞌec ti quiꞌ u yaalbül a tꞌana, adeꞌex. Ti baaloꞌo, tan u yantal a quiꞌil naꞌat tiꞌi mac a tan u yubiqui. 30 Maꞌ a yajcuntiqueꞌex u yool u Püsücꞌal a Dioso. Alaꞌaji, u pꞌis ti tzꞌabi teꞌex ti beleꞌex a caꞌa etel Dios leꞌec caꞌ cꞌochoc u qꞌuinil. o 31 Maꞌ a chaꞌiqueꞌex caꞌ a motzinteꞌex a bajil. Maꞌax a chaꞌiqueꞌex u jomol liqꞌuileꞌex a tzꞌiiquil ta bajileꞌex. Maꞌax a tzꞌiictiqueꞌex a bajil. Maꞌax a choconaquileꞌex ti tzꞌiiqueꞌex. Maꞌax a pꞌaꞌastiqueꞌex a bajil. Maꞌ a chaꞌiqueꞌex caꞌ yanac a cꞌacꞌas tucul ta yaameꞌex ta bajileꞌex. 32 Yaneꞌex a chꞌaꞌic a bajileꞌex ich quiꞌil. Chꞌaꞌeꞌex a wotzilil ta bajileꞌex. Saꞌteseꞌex a sipꞌil ta bajileꞌex jumpul jabix ilic ti saꞌtesabi a sipꞌileꞌex u men Dios u men queꞌeneꞌex a wool tu pach a Cristojo. 17 

Leꞌec a cꞌuꞌ a yanooꞌ u betic u mejenooꞌ a Dioso.



 Pues teꞌi. Yajtziloꞌon u men a Dioso. U mejenoꞌon a Dioso, mentücü, yan ti betic a jabix ilic a walac u betic a Dioso. p 2 Yacunteꞌex tulacal mac jabix ilic ti yaj u yuboꞌon a Cristojo. Alaꞌaji, u cꞌubaj u bajil caꞌ quimsabüc tiqui wocꞌlal tiꞌi caꞌ u quiꞌcuntoꞌon etel a Dioso. Quiꞌ tu wich a Dios cꞌuꞌ u betaj a Cristojo, bete cuenta u tzꞌaj a sij‐ool a top quiꞌ u boc tiꞌi a Dioso. q 3 Inoꞌono, tiꞌijoꞌon Dios. Maꞌ a betiqueꞌex maꞌax a tzicbaltiqueꞌex a cüjtal ta bajileꞌex, maꞌax aj maꞌsuꞌtalil, maꞌax a tzꞌiꞌlajbülü. 4 Maꞌ a cꞌacꞌastꞌantiqueꞌex a winiqui, wa ix chꞌupu. Maꞌ a wadiqueꞌex a cꞌacꞌas cuenta, maꞌax a cꞌacꞌas baxültꞌana. Maꞌ quiꞌ u yaalbül a jabix abeꞌ u menooꞌ a hermanojo. Mas toj ti tzꞌeec a boꞌtic tiꞌi a Dioso. r 5 Uꞌyeꞌex u tojil. Leꞌec a walac u cüjtal etel ulaacꞌa, wa leꞌec aj maꞌsuꞌtala, wa leꞌec a walac u tzꞌiꞌlaja, maꞌ yanooꞌ u cuuchil tu cuenta a Cristo etel ilic a Dioso. Leꞌec mac a walac u tzꞌiꞌlaja, walac u cꞌajsic cꞌuꞌ a tan u tzꞌiꞌlic jabix u dios. s 6 Maꞌ a chaꞌiqueꞌex a bajil caꞌ choꞌboqueꞌex u men maꞌax mac etel a tꞌan a maꞌax cꞌuꞌ aj beele. U men boon a sipꞌil abeꞌ in wadaj tojo, leꞌec a Dioso, walac u tzꞌeec a mac a maꞌ taꞌachooꞌ u tzꞌocsaj tꞌan ichil u sipꞌil ti top yaj. t 7 Maꞌ quiꞌ caꞌ ti wetꞌoctooꞌ a cristiano a jabix abeꞌ ichil a sipꞌil a tanooꞌ u betiqui. 8 Biqꞌuin adoꞌo, maꞌ tojeꞌex a naꞌat. Queꞌeneꞌex to ichil a jabix a acꞌüꞌü. Cꞌuꞌ betic aleebe, tojaji a naꞌateꞌex u men a Noochtzili. Queꞌeneꞌex tun ichil a sasili. Yan a betiqueꞌex cꞌuꞌ a quiꞌ u betabül u men queꞌeneꞌex tun ichil a sasili. u 9 Ichil a sasili, teꞌi yan a quiꞌi. Yan a tojo. Yan a jaja. 10 Tzꞌajeꞌex a wool a cüneꞌex cꞌuꞌ a quiꞌ tu wich a Noochtzili. v 11 Maꞌ a betiqueꞌex maꞌax a wocsiqueꞌex a bajil etel a cꞌuꞌ a walacooꞌ u betic a queꞌenooꞌ to ichil a jabix a acꞌüꞌü. Maꞌ taꞌach u yantal a quiꞌil etel cꞌuꞌ a walacooꞌ u betiqui. Yan ti chicbesicooꞌ u cꞌasil w 12 u men top cꞌas a walacooꞌ u betic ich mucul. Top suductzil u tzicbalbül. 13 Leꞌec a cꞌuꞌ a walac u tichꞌbil u men a sasili, chicaꞌan cꞌuꞌi. Baaloꞌ ilic alaꞌooꞌ a tanooꞌ u betic a cꞌasa. Wa caꞌ tichꞌbicooꞌ u men a sasili, uchac u cꞌümicooꞌ a sasil abeꞌe, leꞌec a jaja. x 14 Baaloꞌ ilic ti tzꞌiibaꞌan yocꞌol a queꞌen to ichil a jabix a acꞌüꞌü: —Liqꞌuen ichil a wüyül caꞌ cꞌaac a winiquil. Joqꞌuen tu yaamooꞌ a jabix quimen a maꞌ tiꞌijooꞌ a Diosi. Caꞌ a beteꞌ ti baaloꞌo, bel u cu tojquinteech a Cristo etel u sasilil,— cu tꞌan a tꞌan a tzꞌiibaꞌana. y 15 Pues teꞌi. Tucleꞌex cꞌuꞌ a beleꞌex a caꞌa a beteꞌ. Maꞌ a betiqueꞌex a jabix a mac a maꞌ u yeel cꞌuꞌ a tan u betiqui. Beteꞌex a jabix a mac a seeb u yoolo. 16 Leꞌec caꞌ yanac biquiji, caꞌ a beteꞌex a quiꞌil, u men top yan a cꞌas yocꞌolcab aleebe. 17 Maꞌ a betiqueꞌex jabix maꞌax cꞌuꞌ a weeleꞌex. Tzꞌajeꞌex a wool a cüneꞌex biquiꞌil u cꞌati a Noochtzili. z 18 Maꞌ a naꞌajcuntiqueꞌex a 1 

bajil etel a vinojo. Chen walac u yantal a cꞌasil etel abeꞌe. Queꞌen cuchi u Püsücꞌal a Dios ichileꞌex a püsücꞌal jabix cuchi naꞌajeꞌex u mene. 19 Adeꞌex ta bajil a Salmo a, a cꞌay tiꞌi Dios caꞌax chawac caꞌax coom. Uchuqueꞌex a cꞌay tiꞌi a Noochtzili. Beteꞌex abeꞌ tulacaleꞌex a wool. b 20 Etel u cꞌabaꞌ ti Noochil a Jesucristojo, tzꞌajeꞌex a boꞌtic tiꞌi Dios a Tattzili. Tzꞌajeꞌex a boꞌtic tulacal qꞌuin yocꞌol tulacal. c  



 



Leꞌec biquiꞌil u cuxtal a hermano ichil u yotoch.



Pues teꞌi. Tzꞌocseꞌex a yanil ta bajileꞌex u men taneꞌex ilic a tzꞌocsic u yanil a Cristojo. d 22 Ütantzileꞌex, tzꞌocseꞌex u yanilooꞌ a wicham jabix ilic ti taneꞌex a tzꞌocsic u yanil a Noochtzili. e 23 Leꞌecooꞌ a ichamtzili, u noochilooꞌ u yütan jabix ilic a Cristo etelooꞌ a hermanojo. Leꞌec a Cristo jabix u pol. Leꞌecooꞌ a hermanojo, jabix u büqꞌuel. Alaꞌaji, u yaj Saꞌalilooꞌ. 24 Jabix ilic ti tan u tzꞌocsic a Cristo a hermanojo, baaloꞌ ilic ti yanooꞌ u tzꞌocsic u yicham a ütantzilooꞌ etel tulacal. 25 Ichamtzileꞌex, yacunteꞌexooꞌ a wütan jabix ilic ti yajtzilooꞌ a hermano u men a Cristojo. U cꞌubaj u bajil caꞌ quimsabüc yocꞌlalooꞌ a hermano u men top yaj u yubooꞌ. 26 U cꞌubaj u bajil ti baaloꞌ tiꞌi caꞌ pꞌaatücooꞌ a hermano tiꞌi a Dioso. U saꞌtesaj ti sipꞌil ichil u quimil, bete cuenta u yichnesajoꞌon etel a jaꞌa, y etel u tꞌan caꞌ jocꞌoc a cꞌas tiqui wocꞌol. f 27 U betaj abeꞌe, tiꞌi caꞌ pꞌaatüc a hermano tiꞌi ilic alaꞌaji. Tojajoꞌon ti bel ti caꞌa cꞌubbul tiꞌi ilic u bajil jabixoꞌon a nocꞌ a maꞌ yan a bonol tuwichi, maꞌax woꞌwoꞌoch, tulacal. Ti u qꞌuinil u cꞌubbuloꞌon a hermanojoꞌono, jumbeloꞌon etel a Dioso. Maꞌ yan a cꞌas yocꞌoloꞌon. g 28 Jabix ilic ti yaj u yuboꞌon ti baaloꞌ a Cristojo, baaloꞌ iliqueꞌex a ichamtzileꞌexe. Yaneꞌex a yacunticooꞌ a wütaneꞌex jabix ilic a jujun tuuleꞌexe, yaj a wuꞌyi a bajil ta bajil. Leꞌec mac a tan u yacuntic u yütana, tan ilic u yacuntic u bajil. 29 Maꞌ yan a winic a motz tiꞌi u bajil tu bajil. Walac u tzeentic u büqꞌuel. Walac u cününtic u büqꞌuel jabix ilic ti walac u cününbülooꞌ a hermano u men a Cristo 30 u men leꞌecoꞌon a hermanojoꞌono, jabixoꞌon u büqꞌuel y u baquel a Cristojo. h 31 —U men abeꞌe, leꞌec a winiqui, yan u pꞌütic u naꞌ u tat ti tan u chꞌaꞌic u yütan. Leꞌec a caꞌ tuulu, pꞌaatül u caꞌa ti jun tuul ilicooꞌ tu bajil,— cu tꞌan a tꞌan a tzꞌiibaꞌana. i 32 Top yaj u chꞌaꞌbül u tojil a tꞌan abeꞌe, pero tin tꞌan inene, tan u tzicbalbül biquiꞌil a Cristo etelooꞌ a hermanojo. j 33 A jujun tuuleꞌexe, yaneꞌex ilic a yacuntic a wütan xan jabix ilic ti yajeꞌex a wuꞌyi a bajileꞌex ta bajileꞌexe. Leꞌec ilic u yütana, yan u tzꞌocsic u yanil u yicham. k 21 



 



 



 



 



 



 



 



 



 



 



 



 



a 5.19 Psalm b 5.19 Col 3:16; Stg 5:13 c 5.20 Job 1:21; Sal 34:1 d 5.21 Fil 2:3 e 5.22 Gn 3:16; Col 3:18; 1 Ti 2:11,12 f 5.26 Jn 3:5; Tit 3:5; He 10:22; 1 Jn 5:6; Jn 15:3; Jn 17:17 g 5.27 2 Co 11:2 h 5.30 Ro 12:5; 1 Co 6:15 i 5.31 Gn 2:24 j 5.32 Is 42:4,5 k 5.33 Col 3:19; 1 P 3:6 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Efesos 6  466



6



 Pues teꞌi. Mejentzileꞌex, leꞌec ti taneꞌex a tzꞌocsic a Noochtzili, tzꞌocseꞌex a naꞌ a tat. Toj caꞌ a beteꞌex a baaloꞌo. l 2 —Tzꞌoques u yanil a naꞌ a tat,— cu tꞌan a ley u tzꞌiibtaj aj Moisese. Tu yaamooꞌ a ley u tzꞌiibtaj aj Moisese, leꞌec adaꞌ a payanbej ley a aalbi ti quiꞌ a belooꞌ u cu cꞌümüꞌ wa caꞌ u tzꞌoquesooꞌ. m 3 Baalaꞌ a quiꞌ abeꞌe: —Caꞌ a tzꞌoquese, bel u caꞌa ti yantal a quiꞌ tech, y cuxaꞌanaquech yaab jaab yocꞌolcab,— cu tꞌan a ley abeꞌe. 4 Boon tuuleꞌex a tattzili, maꞌ a pujsiqueꞌexooꞌ a mejen. Tzeꞌecteꞌexooꞌ. Yeꞌeꞌex tiꞌijooꞌ jabix u cꞌati a Noochtzili. n 5 Pues teꞌi. Boon tuuleꞌex a qꞌuexbil mozojeꞌexe, tzꞌocseꞌex a wumil, leꞌec mac u qꞌuexajeꞌex waꞌyeꞌ yocꞌolcab. Tzꞌützꞌülnaqueꞌex u men a saaquileꞌex a pꞌujsooꞌ. Beteꞌex u meyaj a wumil tulacaleꞌex a wool jabix cuchi taneꞌex a betic u meyaj a Cristojo. 6 Beteꞌex a meyaj pero maꞌ chen leꞌec ti taneꞌex a cününbül tiꞌi caꞌ chiclac jabix top pataleꞌex. Incheꞌexe, u yaj meyajeꞌex a Cristojo. Beteꞌex cꞌuꞌ u cꞌati a Dios tulacaleꞌex a wool. 7 Quiꞌaqueꞌex a wool ti taneꞌex a betic u meyaj a cristiano jabix cuchi taneꞌex a betic u meyaj a Noochtzili. 8 Caꞌax qꞌuexbil mozojoꞌon caꞌax maꞌ, ti weel. Leꞌec a Noochtzili, bel u cu tzꞌaaꞌ u jel a quiꞌ a walac u betic a maca. o 9 Leꞌec boon tuuleꞌex a yan teꞌex a qꞌuexbil mozojo, chꞌaꞌeꞌexooꞌ ilic ich quiꞌil. Maꞌ a tücaaꞌtiqueꞌexooꞌ tu cꞌasil. Chꞌaꞌeꞌex u tojil. Leꞌec u Noochilooꞌ alaꞌooꞌo, leꞌec ilic a Noochileꞌex incheꞌexe. Queꞌen ti caꞌan. Walac u yilicooꞌ ti quet u yanil tulacalooꞌ. p 1 



 



 



 



 



 



 



 



 



Leꞌec adaꞌ biquiꞌilooꞌ u mucꞌ a hermanojo.



Pues teꞌi. Chichaqueꞌex a wool etel u mucꞌ a Noochtzili. Top yaab u mucꞌ alaꞌaji. 11 Cꞌümeꞌex tulacal a baꞌal u tzꞌaj a Dios tiꞌi caꞌ a saꞌalteꞌex a bajil tiꞌi maꞌ a choꞌboleꞌex u men a quisini. q 12 Maꞌ tan ti pꞌipꞌismucꞌ etel cristianoji. Tan ti pꞌipꞌismucꞌ etelooꞌ a cꞌas a nooch u wichilooꞌo, etelooꞌ a cꞌas a yan u mucꞌ u wichilooꞌo, etelooꞌ a cꞌas a walacooꞌ u tücaaꞌ yocꞌolcab ichil a jabix a acꞌüꞌü. Tan ti pꞌipꞌismucꞌ etelooꞌ u yaabil a cꞌacꞌasbaꞌal ichil a caꞌana. r 13 U men a pꞌisbaj abeꞌe, cꞌümeꞌex tulacal a boon u tzꞌaj a Dioso, tiꞌi a saꞌalticaleꞌex a bajil. Ti a qꞌuin ti taneꞌex a yaaltabül choꞌbol u men a quisini, maꞌ ta choꞌboleꞌex ti baaloꞌ. Beleꞌex a caꞌa a beteꞌ tulacal a pataleꞌex a beteꞌ y maꞌ ta choꞌboleꞌex. 14 Leꞌec ti taneꞌex a paacꞌtic biqꞌuin u yaaltic u choꞌeꞌex a quisini, queꞌen a jaj ta weteleꞌex jabix cuchi cꞌüxaꞌaneꞌex a nücꞌ etel. Cꞌüxaꞌan ta taaneꞌex u saꞌalbeeb a taan. Leꞌec u nuꞌcul a jabix u saꞌalbeeb a taana, leꞌec a toj naꞌata. 15 Tzꞌajeꞌex ta woc a zapatojo. Leꞌec u nuꞌcul a jabix a zapato abeꞌe, leꞌec u yeel u pectzil yocꞌol biqui caꞌ quiꞌac u yool a mac etel a Dioso. 16 Maꞌ jadiꞌ abeꞌ a caꞌ tzꞌaꞌeꞌexi. Benseꞌex cꞌuꞌ aj etel a muquiqueꞌex a bajil tiꞌi maꞌ a choꞌboleꞌex maꞌax 10 



 



 



 



 



 



 



l 6.1 Pr 23:22 m 6.2 Ex 20:12; Dt 5:16; Dt 27:16; Jer 35:18; Mt 15:4 n 6.4 Col 3:21; Gn 18:19; Dt 6:7 o 6.8 Ro 2:6; 2 Co 5:10 p 6.9 Col 4:1; Lv 25:43; Fil 2:10; 1 P 1:17 q 6.11 Ro 13:12; 2 Co 6:7 r 6.12 Ro 8:38; Jn 12:31; Ef 1:3 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 467



Efesos 6



jun sut u men a quisini. Leꞌec u choꞌbol alaꞌaji, top yaj jabix tan ti chꞌinbil etel a cꞌaacꞌa. Leꞌec u nuꞌcul abeꞌ a cꞌuꞌ aj etel a muquiqueꞌex a bajili, leꞌec ti queꞌeneꞌex a wool tu pach a Dios tu jajil. 17 Yaneꞌex a tzꞌeec a fierro pꞌooc ta poleꞌex. Leꞌec u nuꞌcul a jabix a fierro pꞌooc abeꞌe, leꞌec a cꞌümeꞌex a Cristo tiꞌi caꞌ saꞌalbüqueꞌex. Yan a bensiqueꞌex a maascaꞌ a tiꞌi u Püsücꞌal a Dioso. Leꞌec u nuꞌcul abeꞌe, leꞌec u tꞌan a Dioso. s 18 Tanaqueꞌex a tꞌan etel Dios ti qꞌuin ti acꞌüꞌ etel ilic u mucꞌ u Püsücꞌal a Dioso. Cꞌaateꞌex tulacal a cꞌuꞌ a cꞌateꞌex tiꞌiji. Tiꞌi caꞌ a beteꞌex abeꞌe, cꞌüjaꞌanaqueꞌex a winiquil. Tan ti tanaqueꞌex a cꞌaatic tiꞌi a Dios tulacaleꞌex a wool. Cꞌajseꞌex a Dios yocꞌol tulacalooꞌ a hermanojo. t 19 Cꞌajseꞌex ilic a Dios tin wocꞌol tiꞌi caꞌ tzꞌabüc ten cꞌuꞌ a quin wadüꞌ ti tan in tꞌan. Cꞌaateꞌex ilic tiꞌi caꞌ u tzꞌaaꞌ ten u mucꞌ in tꞌan tiꞌi caꞌ in wadüꞌ u pectzil a Dios a mucaꞌan tiꞌijooꞌ a cristiano leꞌec biqui caꞌ saꞌalbücooꞌ. 20 Queꞌenen ti presojil u men walac in wadic a pectzil abeꞌe. Cꞌaateꞌex ilic tiꞌi Dios caꞌ tzꞌabüc u chichil in wool tiꞌi caꞌ in wadüꞌ u pectzil jabix ti yan in wadic. u  



 



 



 



Tan u cꞌajsic a Dios yocꞌolooꞌ a hermano aj Pablojo.



Pues teꞌi. Tiꞌi caꞌ a weelteꞌex biqui ti queꞌenen waꞌyeꞌ y cꞌuꞌ a tan in betiqui, bel in quin tücaaꞌte aj Tiquico ta weteleꞌex. Yajtzil a hermano abeꞌe. Walac u betic u meyaj a Noochtzil tulacal u yool. Bel u cu yadüꞌ teꞌex tulacal. v 22 Ti baaloꞌo, jedeꞌequeꞌex a weeltic biqui ti queꞌenoꞌon. Bel u cu quiꞌcunteꞌex a wool. 23 Pues teꞌi. In cꞌati Dios a Tattzil u yetꞌoc a Noochtzil a Jesucristo caꞌ u jetzꞌcunte ti wool tulacaloꞌon a hermanojo. In cꞌati ilic caꞌ u tzꞌaaꞌ toꞌon ti yaj ti wuꞌyi ti bajil ti tan ti tzꞌocsic a Dioso. 24 Leꞌec boon tuul a yaj u yubooꞌ ti Noochil a Jesucristo tu jajili, in cꞌati caꞌ aantabücooꞌ. Waꞌyeꞌ jobi in tꞌan. w 21 

Leꞌec Adaꞌ a Carta u Tzꞌiibtaj aj Pablo Tiꞌijooꞌ a Hermano ich Caj Filipos.



1



Tan u tzꞌiib aj Pablo tiꞌijooꞌ a hermano ich caj Filipos.



 Inen aj Pablo in wetꞌoc aj Timoteojo. Walac ti betic u meyaj a Jesucristojo. Tan ti tzꞌiibtic a carta adaꞌ tiꞌijooꞌ a hermanojo, leꞌec a queꞌenooꞌ u yool tu pach a Jesucristo ich caj Filipos. Tan ilic ti tzꞌiibtic a carta adaꞌ tiꞌijooꞌ u yaj cananil a hermano u yetꞌocooꞌ u yaj anatil. 2 In cꞌati a Dios ti Tat etel a Noochtzil a Jesucristo caꞌ u yaanteꞌex. In cꞌati ilic caꞌ u tzꞌaaꞌ teꞌex u jetzꞌaꞌanileꞌex a wool. 1 



 



Leꞌec aj Pablojo, tan u cꞌajsic a Dios yocꞌolooꞌ a hermanojo.



Pues teꞌi. Leꞌec a boon sut walac in cꞌajsiqueꞌexe, walac ilic in tzꞌeec a boꞌtic tiꞌi a Dioso. a 4 Leꞌec boon sut ti walac in cꞌajsic a Dios ta wocꞌoleꞌexe, quiꞌ in wool ti tan in cꞌajsic. 5 Quiꞌ in wool u men leꞌec caꞌ a cꞌümajeꞌex a Cristo y tac leeb, taneꞌex ilic a tꞌitꞌic u pectzil a Noochtzil jabix ilic inene. b 6 Leꞌec a Dioso, caji u beteꞌ a quichꞌpan meyaj ichileꞌex a cuxtal. Inene, in weel. Leꞌec caꞌ cꞌochoc u qꞌuinil u yilaꞌ a sipꞌil a Jesucristojo, paataji tun u meyaj a Dios ichileꞌex a cuxtal. c 7 Toj caꞌ in wadüꞌ ti baaloꞌ ta wocꞌoleꞌex u men yaj in wuꞌyeꞌex. Quet tan ti cꞌümic u quiꞌil a Dios caꞌax queꞌenen ti presojil tanil in yeꞌic ti maꞌ tusil u tꞌan a Dioso. Tan in yeꞌic ti jaj. d 8 Leꞌec a Dioso, u yeel ti yaj in wuꞌyeꞌex tu jajil u men tzꞌabi toꞌon ti yajeꞌex ti wuꞌyi ti bajil u men a Jesucristojo. 9 Tan in cꞌajsic a Dios ta wocꞌoleꞌex tiꞌi caꞌ a mas yacunteꞌexooꞌ tulacal a maca. Tanileꞌex a mas yacunticooꞌ tulacal a maca, in cꞌati caꞌ a mas eelteꞌex tulacal a baꞌal, y caꞌ a laj eelteꞌex tuba queꞌen a quiꞌ a maꞌ quiꞌ. 10 Ti baaloꞌo, jedeꞌequeꞌex a paatal a yeeteꞌex a mas tojo. Leꞌec caꞌ cꞌochoc u qꞌuinil u yudel a Cristojo, tojeꞌex tun a naꞌat, y maꞌ 3 

yaneꞌex a sipꞌil. 11 Ti baaloꞌo, yan ti yaab a cꞌuꞌ a toj a taneꞌex a betic a jujun tuuleꞌex u men a Jesucristojo, mentücü, bel u caꞌa aalbül u quiꞌil a Dioso.  



Cuxaꞌanen jadiꞌ tiꞌi in betical cꞌuꞌ u cꞌati a Cristojo.



Pues teꞌi. Hermanojeꞌex, in cꞌati cuchi caꞌ a wuꞌyeꞌex u tojil. Tan u tꞌiitꞌil u pectzil a Dios ti mas yaab u men cꞌuꞌ a tan u manül tene. 13 Eeltabi u men tulacalooꞌ a soldado y tulacalooꞌ ulaacꞌ a mac ti queꞌenen ti presojil yocꞌlal a Cristojo. 14 Yaabooꞌ a hermano a chichajooꞌ u yool u tzꞌoques a Noochtzil u men queꞌenen ti presojil. Chen u men abeꞌe, mas yanajooꞌ u mucꞌ u tꞌan u yadooꞌ u tꞌan a Dioso. Maꞌ caꞌ saacooꞌi. 15 U menooꞌ u xüc‐oolil, yanooꞌ a tanooꞌ u yadic u pectzil a Cristo chen tiꞌi u mansicalenooꞌ. Yanooꞌ ulaacꞌ a tojooꞌ u naꞌat ti tanooꞌ u yadic u pectzil a Cristojo. e 16 Leꞌecooꞌ a xüc‐oolooꞌo, chen u cꞌatooꞌ caꞌ aalbüc ti mas patalooꞌ. Chen pachooꞌ u yool tanooꞌ u yadic u pectzil a Cristo tiꞌi caꞌ u tzꞌaaꞌooꞌ ten ti mas yaj in wool ti queꞌenen ti presojil. 17 Leꞌecooꞌ a toj u naꞌata, yaj u yuboꞌon, mentücü, tanooꞌ u yadic u pectzil a Cristojo. U yeelooꞌ ti queꞌenen waꞌyeꞌ tiꞌi caꞌ in yeeꞌ ti maꞌ tus u tꞌan a Dioso. 18 ¿Cꞌuꞌ a quin wadüꞌ? Caꞌax tanooꞌ u yadic tulacalooꞌ u yool a tojooꞌ u yoolo, caꞌax tanooꞌ u yadic chen pachooꞌ u yool a tanooꞌ u xüc‐oolili, tan u yubajbül u pectzil a Cristojo. Quiꞌ in wool. Maꞌ jadiꞌ abeꞌe. Maꞌ tu manül u quiꞌil in wool. 19 In weel ti bel u caꞌa ti jocꞌol ti quiꞌ ten u men taneꞌex a cꞌajsic a Dios tin wocꞌol etel u men tan u yaaantiquen u Püsücꞌal a Dioso f. g 20 Maꞌ in cꞌati caꞌ jocꞌoc ten ti suductzil. In cꞌati cuchi ti chich in wool. Ti baaloꞌo, bel u caꞌa aalbül u quiꞌil a Cristo yocꞌlal cꞌuꞌ a tan in wadic y tan in betic wa ich cuxtal wa ich quimil. h 21 Leꞌec in cuxtal inene, chen tiꞌi in betical cꞌuꞌ u cꞌati a Cristojo. Caꞌ quimiquene, mas quiꞌ ten. 22 Cꞌuꞌ betiqui, ti cuxaꞌanen waꞌyeꞌe, tan u mas tzꞌaꞌcül a quiꞌil u men in meyaj. Maꞌ eelaꞌan cꞌuꞌ a mas quiꞌ caꞌ in yeete, wa cuxtal wa quimil. 23 Top in cꞌati ich caꞌ xeel. In cꞌati cuchi quimil yocꞌol in jan cꞌochol ti cuntal etel a Cristojo. Mas quiꞌ ten abeꞌe. i 24 Cꞌuꞌ betiqui, mas cꞌabeet ti cuxaꞌanen waꞌyeꞌ in waanteꞌex. 25 In weel ti mas cꞌabeet abeꞌe, mentücü, in weel ilic ti bel in caꞌa ti cuntal waꞌyeꞌ in waanteꞌex tulacaleꞌex. Bel in quin waanteꞌex caꞌ a mas tzꞌocseꞌex a Dioso, y caꞌ a mas cꞌümeꞌex a quiꞌ‐oolala. 26 Ti baaloꞌo, leꞌec caꞌ cꞌochoquen ta weteleꞌex tucayeꞌili, yantal u caꞌa teꞌex biqui caꞌ a wadeꞌex u quiꞌil a Jesucristo ti yaab tin wocꞌlal. 27 Caꞌax cꞌochoquen caꞌax maꞌa, beteꞌex jadiꞌ cꞌuꞌ a quiꞌ u betabül u menooꞌ a hermanojo, leꞌec a walacooꞌ u tzꞌocsic u pectzil a Cristojo. Ti baaloꞌ jedeꞌec in wuꞌyic ti chicheꞌex a wool ti quet. Jumbeleꞌex a tucul ti taneꞌex a wadic u pectzil a Cristojo. 28 Ti baaloꞌo, maꞌ taneꞌex a saactal tiꞌijooꞌ a mac 12 



 



 



 



 



 



 



 



 



 



 



 



 



 



 



 



 



e 1.15 Mt 23:5; Ro 16:17; 1 Co 3:8; 2 Co 12:20; Ga 2:4; Fil 2:2; Stg 4:5,6 f 1.19 u Püsücꞌal a Jesucristo g 1.19 2 Co 1:11; Ro 8:9; 1 P 1:11 h 1.20 Sal 25:2; Sal 119:80,116 Is 45:17; Is 50:7; Is 54:4; Ro 5:5; Ro 9:33; 2 Co 7:14 i 1.23 2 S 24:14; 1 Cr 21:13; Lc 12:50; 2 Co 5:8; Lc 2:29,30 2 Ti 4:6 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Filipenses 1, 2  470



a maꞌ quiꞌooꞌ tu xiquin u pectzil a Cristojo. Leꞌec ti maꞌ taneꞌex a saactal, chicaꞌan cuchi tiꞌijooꞌ ti bel u caꞌa tzꞌabülooꞌ u sipꞌil, y beleꞌex a caꞌa saꞌalbül u men a Dioso. j 29 Maꞌ jadiꞌ tzꞌabi teꞌex a quiꞌil adaꞌa, leꞌec caꞌ a tzꞌocseꞌex a Cristojo. Tzꞌabi ilic teꞌex caꞌ a cꞌümeꞌex a yaj yocꞌlal a Cristojo. 30 Biqꞌuin adoꞌo, a wilajeꞌex caꞌ in cꞌümaj a yaj yocꞌlal a Cristojo. Aleebe taneꞌex a wuꞌyic ti tan to in cꞌümic a yaj a jabix abeꞌe. Taneꞌex ilic a cꞌümic abeꞌe.  



 



2



Nooch u yanil a Cristojo, y u betaj jabix maꞌax cꞌuꞌ u yanil.



 Pues teꞌi. ¿Maꞌ wa yan a tzeꞌec bajil etel a Cristojo? ¿Maꞌ wa yaj a wuꞌyeeneꞌex tiꞌi caꞌ a waanteeneꞌex? ¿Maꞌ wa quet u Püsücꞌal a Dios a queꞌen ichil ti püsücꞌal? ¿Maꞌ wa chꞌaꞌbi a wotzilileꞌex? k 2 Wa yan teꞌex tulacal abeꞌe, quiꞌcunteꞌex in wool etel a cuntaleꞌex ti jumbeleꞌex a tucul. Quet cuchi ti yaj a wuꞌyeꞌex a bajil. Jumbeleꞌex cuchi ta bajileꞌex. Jun pꞌeel ilic cuchi a tucul ta bajileꞌex. l 3 Maꞌ a betiqueꞌex jabix top a weeleꞌex. Maꞌ a betiqueꞌex a yanil tuwichooꞌ a wetꞌoqueꞌex. Beteꞌex jabix maꞌ yaneꞌex a yanil. Jujun tuuleꞌexe, benseꞌex a bajil jabix mas u yeel ulaacꞌooꞌ a hermano ta wich incheꞌexe. m 4 Jujun tuuleꞌexe, maꞌ a tucliqueꞌex a baꞌal a chen ta cuentajeꞌexe. Tucleꞌex ilic a baꞌal a queꞌen tu cuenta a wetꞌoqueꞌex. n 5 Yanaqueꞌex a tucul jabix u tucul a Jesucristojo. o 6 Caꞌax Dios alaꞌaji, maꞌ u yacuntaj u yanil jabix Dios. p 7 U seꞌ pꞌütaj u yanil. U tzꞌaj u bajil ti u yaj anatil a Dioso. Yanaji ti cristianojil. q 8 Leꞌec ti queꞌen ti cristianojil alaꞌaji, u betaj jabix maꞌ yan u yanil. U tzꞌocsaj u tꞌan a Dios caꞌ quimic asto ti tuwich u cruz xan. r 9 U men u tzꞌocsaja, tzꞌabi tiꞌi ti top yaab u yanil u men a Dioso. Leꞌec a cꞌabaꞌ a tzꞌabi tiꞌiji, mas nooch u yanil tuwich tulacal. 10 Ti baaloꞌo, etel u cꞌabaꞌ a Jesusu, tulacalooꞌ belooꞌ u caꞌa ti xontal, caꞌax ti caꞌan, caꞌax ti luꞌum, caꞌax yalam luꞌum. 11 Tulacalooꞌ, laj belooꞌ u cu yadüꞌ ti leꞌec a Jesucristojo, leꞌec a Noochtzili. Baaloꞌ ti belooꞌ u cu yadüꞌ u quiꞌil a Dios a Tattzili. s 1 



 



 



 



 



 



 



 



 



 



 



Chicaꞌanooꞌ cuchi ti queꞌenooꞌ a hermano ichil a sasili.



Pues teꞌi. Hermanojeꞌex, a laj tzꞌocsajeneꞌex leꞌec ti queꞌenen ta yaameꞌex biqꞌuin adoꞌo. Mas cꞌabeet caꞌ a tzꞌocseeneꞌex aleebe leꞌec ti maꞌ queꞌenen ta yaameꞌexe. Cününteꞌex a bajil tiꞌi caꞌ saꞌalbüqueꞌex. Saacaqueꞌex a cüxtiqueꞌex a sipꞌil tu taan a Dios jabix cuchi tzꞌützꞌülnaqueꞌex u men a sipꞌili. t 13 Jedeꞌec u paataleꞌex a saactiqui, u men leꞌec a Dioso, tan u meyaj ichileꞌex a püsücꞌal. Maꞌ jadiꞌ walac u tzꞌeec teꞌex ti jedeꞌec u paataleꞌex a beteꞌ a quichꞌpan a cꞌuꞌ u cꞌati caꞌ a beteꞌexi. Walac ilic u tzꞌeec ichileꞌex a tucul caꞌ a cꞌatiinteꞌex a beteꞌ abeꞌe. u 12 

Pues teꞌi. Etel tulacal a cꞌuꞌ a taneꞌex a betiqui, maꞌ a pꞌaꞌaseꞌex, maꞌax a pꞌujsiqueꞌex a bajil etel tꞌan. 15 Ti baaloꞌo, maꞌ yaneꞌex a sipꞌil. Tojeꞌex a naꞌat. U mejeneꞌex Dios. Maꞌ yan a cꞌas ta weteleꞌex caꞌax queꞌeneꞌex tu yaamooꞌ a cristiano a cꞌasooꞌ u naꞌat a caꞌax cꞌuꞌac cu betooꞌo. Ti baaloꞌo, naach chicaꞌaneꞌex jabixeꞌex cuchi a xülab a tan u sasilcuntic a caꞌana. v 16 Adeꞌex tiꞌijooꞌ a tꞌan a walac u tzꞌeec a cuxtala. Ti baaloꞌo, leꞌec caꞌ cꞌochoc u qꞌuinil u caꞌ udel a Cristojo, quiꞌ in wool u men maꞌ joqꞌui ti maꞌax cꞌuꞌ aj beel in meyaj. w 17 Quet ti quiꞌ ti wool u men queꞌeneꞌex a wool pach a Dioso. Quiꞌ ilic in wool caꞌax caꞌ quimsabüquen ta wocꞌlaleꞌex. x 18 Quiꞌaqueꞌex ilic cuchi a wooleꞌex jabixen iliqui. 14 



 



 



 



 



Tücaaꞌbi aj Timoteo u yetꞌoc aj Epafrodito etelooꞌo.



Pues teꞌi. Wa quiꞌ tu wich a Noochtzil a Jesusu, in cꞌati cuchi in tücaaꞌte aj Timoteo ta weteleꞌex ti jomol. Jedeꞌec u quiꞌtal in wool caꞌ u yadüꞌ ten biqui yanileꞌexe. y 20 Maꞌ yan ulaacꞌ a junquet u tucul tin wetel jabix alaꞌaji. Tulacal u yool jedeꞌec u yaantiqueꞌexe. 21 Leꞌecooꞌ u chucaana, chen u bajilooꞌ a walacooꞌ u tucliqui, maꞌ leꞌec a cꞌuꞌ a tiꞌi a Jesucristoji. z 22 Cꞌuꞌ betiqui, a weeleꞌex ti patal aj Timoteojo. Jabix cuchi caꞌ aantabüc jun tuul tattzil u men u mejene, baaloꞌ ilic caꞌ u yaantajen aj Timoteo in wadüꞌ u pectzil a Dioso. 23 U men presojen ta wichi, in cꞌati cuchi in wilaꞌ biqui caꞌ culaquen caꞌ tun in tücaaꞌte aj Timoteo ta weteleꞌexe. 24 Tan in tuclic ti leꞌec a Noochtzili, bel u cu yaanteen ti maꞌ tu top xantal ti cꞌochoquen ilic ta weteleꞌex. 25 Pues teꞌi. Tin tucul inene, cꞌabeet ilic in tücaaꞌte a hermano aj Epafrodito ta weteleꞌexe. In wetmeyaj alaꞌaji. U yaantajen in cꞌütüꞌ u wich a quisini. A tücaaꞌtajeꞌex a waj xaꞌnum aj Epafrodito tin wetel biqꞌuin adoꞌo. Walac u yaantiquen etel cꞌuꞌ a cꞌabeet tene. a 26 Yan u yool u beel u yileꞌex. Yaj u yool aj Epafrodito u men a wuꞌyajeꞌex ti cꞌojaꞌan alaꞌaji. 27 Cꞌojaꞌanaji tu jajil biqꞌuin adoꞌo. Chemaꞌ quimi. Cꞌuꞌ betiqui, chꞌaꞌbi u yotzilil u men a Dioso. Joqꞌui ten ti baalaꞌ ti chꞌaꞌbi ilic in wotzilil inene. Wa cuchi maꞌ chꞌani alaꞌaji, mas yaj cuchi in wool. 28 U men cꞌojaꞌanaji biqꞌuin adoꞌo, mas queꞌen in wool in tücaaꞌte alaꞌi ta weteleꞌex. Jedeꞌec u quiꞌtaleꞌex a wool caꞌ a wileꞌex alaꞌaji. Ti baaloꞌ jedeꞌec ilic u quiꞌtal in wool inene. 29 Quiꞌeꞌex cuchi a wool tu jajil ti taneꞌex a cꞌümic alaꞌi u men tiꞌijoꞌon a Noochtzili. Quiꞌaqueꞌex a wool etel tulacalooꞌ a boon tuul a quetooꞌ u meyaj etel aj Epafroditojo. b 30 Chemaꞌ quimi ti tan u betic u meyaj a Cristojo. Sabeensil u cüxtic u quimil tanil u betiqueꞌex a jelil u men maꞌ queꞌeneꞌex waꞌyeꞌ. c 19 



 



 



 



 



 



 



 



 



 



 



 



3



Leꞌec u jajil a tojil naꞌata.



 Pues teꞌi. Hermanojeꞌex, quiꞌaqueꞌex a wool u men tiꞌijeꞌex a Noochtzili. Maꞌ tan u tucꞌul in wool in tzꞌiibtic teꞌex cꞌuꞌ a ac in wadaj teꞌex tun u men cꞌabeet 1 

teꞌex. 2 Cününteꞌex a bajil tiꞌi maꞌ a choꞌboleꞌex u menooꞌ a walacooꞌ u yadic caꞌ xotboc u yotꞌel caꞌ pꞌaatüc u pꞌis. Cꞌacꞌas cristianojooꞌ alaꞌooꞌ. Sabeensilooꞌ jabixooꞌ pecꞌ. d 3 Yan toꞌon a jajil circuncision ichil ti püsücꞌal leꞌec boonoꞌon a tan ti cꞌajsic Dios etel u mucꞌ u Püsücꞌal a Dioso. Walac ilic ti wadic u quiꞌil a Jesucristojo. Maꞌ queꞌen ti wool tu pach cꞌuꞌ a walacooꞌ u betic a caꞌax macac tiꞌi caꞌ saꞌalbücoꞌoni. e 4 Wa cuchi yan biqui caꞌ saꞌalbüc a mac u men abeꞌe, jedeꞌec cuchi ilic in saꞌalbül inen u men abeꞌe. Wa yan mac a tan u tuclic ti yan cꞌuꞌ caꞌa caꞌ saꞌalbüc u men abeꞌe, mas yan cꞌuꞌ caꞌa cuchi in saꞌalbül inen u men abeꞌe. 5 Inene, ocho qꞌuin sijiquen ti caꞌ in cꞌümaj a circuncisiono. Israel in caal. Leꞌec aj Benjamin in uchben mamaaꞌ. Aj Israelen ti yanajeen. Aj Israelooꞌ in naꞌ in tat. Fariseo u cꞌabaꞌ in naꞌat ti tan in tzꞌocsic a leye. f 6 Top queꞌen in wool tu pach a naꞌat abeꞌe, mentücü, in betaj a yaj tiꞌijooꞌ a hermano biqꞌuin adoꞌo. Top queꞌen in wool tu pach a ley biqꞌuin adoꞌo, mentücü, toj in naꞌat tu yilicooꞌ a cristianojo. g 7 Caꞌ in wilaj tiꞌi a qꞌuin abeꞌe, top cꞌabeet a jabix abeꞌe. Cꞌuꞌ betiqui, chiclaji ten ti maꞌax cꞌuꞌ aj beel. In laj culpachtaj yocꞌlal a Cristojo. 8 Maꞌ jadiꞌ abeꞌe. Walac in wilic tulacal jabix maꞌax cꞌuꞌ aj beel u men top cꞌabeet caꞌ in tzꞌoques in Noochil a Jesucristojo. Yocꞌlal alaꞌaji, in culpachtaj tulacal a uchben abeꞌe. Walac in wilic tulacal abeꞌe, jabix a cꞌas a chen quiꞌ u pulbul yocꞌol caꞌ in mas eelte a Cristojo. h 9 Tu jobeebe, in cꞌati caꞌ cüxtabüquen ti toj in naꞌat pero maꞌ u men cꞌuꞌ in betaj u men a leyi. Toj in naꞌat u men Dios chen u men queꞌen in wool tu pach a Cristojo. i 10 In pꞌütaj tulacal a uchben yocꞌol caꞌ in weelte a Cristojo. In pꞌütaj abeꞌe, tiꞌi caꞌ in cꞌümüꞌ u mucꞌ a Dios ichil in püsücꞌal. Etel ilic u mucꞌ abeꞌ a queꞌen ichil in püsücꞌala, caꞌ cuxquinbi a Cristo biqꞌuin adoꞌ u men a Dioso. In pꞌütaj ilic a uchben abeꞌ tiꞌi caꞌ in cꞌümüꞌ a yaj yocꞌlal a Cristojo, bete cuenta in wetꞌoctaj a Cristo ichil u quimeeb tiꞌi caꞌ pꞌaatüquen ti quimenen tiꞌi a cꞌuꞌ a quiꞌ tu wichooꞌ a caꞌax macac yocꞌolcab u betooꞌo. j 11 Ti baaloꞌ walac in tzꞌocsic ti caꞌ cuxtal in caꞌa tu yaamooꞌ a quimene. k  



 



 



 



 



 



 



 



 



 



Yan ti tzꞌeec u muqꞌuil tiꞌi caꞌ ti tzꞌoques a Cristojo.



Pues teꞌi. Maꞌ tan in wadic ti ac in cꞌümaj tun a cuxtal abeꞌi. Maꞌax tan in wadic ti ac toj tun in naꞌat jumpul. Jadiꞌ tan in tzꞌeec u muqꞌuil tiꞌi caꞌ yanac ten cꞌuꞌ u cꞌati caꞌ in naalte a Jesucristo leꞌec caꞌ u cꞌümajene. l 13 Hermanojeꞌex, maꞌ taꞌach in tuclic ti ac tojaji in naꞌat jumpul. Jadiꞌ adaꞌ a walac in tucliqui. Walac in pꞌütic in tuclic cꞌuꞌ a mani tun. Walac in tzꞌeec in mucꞌ tiꞌi in beel mas taanil. m 14 Püyboꞌon u men Dios caꞌ ti cꞌümüꞌ a quiꞌi. Walac in tzꞌeec in mucꞌ caꞌ in naalte abeꞌ u men cꞌuꞌ u betaj toꞌon a Jesucristo tiꞌi caꞌ saꞌalbücoꞌon. n 15 Leꞌec boon tuuloꞌon a chucul ti naꞌat a 12 

chꞌijoꞌon tun tiꞌi a Dioso, jumbel cuchi ti naꞌat tiqui bajil yocꞌol cꞌuꞌ a ac in wadaj tun. Wa cuchi yan ta yaameꞌex a mac a jumpaay u tuculu, bel ilic u caꞌa yeꞌbel tiꞌi u men a Dioso. o 16 Tzꞌocseꞌex a jaj a cꞌuꞌ a weeltajeꞌex tun. 17 Pues teꞌi. Hermanojeꞌex, beteꞌex jabix ilic a walac in betic inene. Ileꞌex mac ta yaameꞌex a tanooꞌ u betic jabix ilic a walac in betiqui. Leꞌec alaꞌooꞌ u pꞌis teꞌex biqui caꞌ a beteꞌex. p 18 Tan in wadic teꞌex abeꞌe, u men yan ti yaab a walacooꞌ u betic a jabix tzꞌiicooꞌ etel u pectzil a Cristojo. Yaab sut in wadaj teꞌex ti yanooꞌ mac a tzꞌiicooꞌ etel u pectzil a Cristojo. Aleebe tan in wocꞌol ti tan in wadic teꞌex u men u yajil in wool u menooꞌ. 19 Bel u caꞌa tzꞌabülooꞌ u sipꞌil. Jadiꞌ cꞌuꞌ a quiꞌ tu wichooꞌo, jadiꞌ a walac u pꞌaatül tiꞌi u diosooꞌ. Sudacooꞌ cuchi u tzicbalte cꞌuꞌ a walacooꞌ u betiqui. Cꞌuꞌ betiqui, maꞌ sudacooꞌi. Walacooꞌ u tzicbaltic jabix cuchi quiꞌ tu tꞌanooꞌ. Chen walacooꞌ u tuclic a cꞌuꞌ a tiꞌi a yocꞌolcaba. 20 Cꞌuꞌ betiqui, ti cuuchil inoꞌono, queꞌen ti caꞌan. Tan ti paacꞌtic u yemel ti waj Saꞌalil, leꞌec a Noochtzil a Jesucristojo. q 21 Bel u cu jeleꞌ ti büqꞌuel a chen tiꞌi a waꞌyeꞌe, caꞌ pꞌaatüc jabix ilic u büqꞌuel alaꞌi a tiꞌi a caꞌana. Bel u cu jeleꞌ ti büqꞌuel etel ilic u mucꞌ. Etel ilic u mucꞌ a Cristojo, jedeꞌec u paatal u müchic tulacal a baꞌal caꞌ pꞌaatüc tu cꞌüꞌ. r  



 



 



 



 



 



4



Quiꞌaqueꞌex a wool etel a Noochtzili.



 Pues teꞌi. Hermanojeꞌex, yaj in wuꞌyeꞌex. In cꞌati cuchi in caꞌ ileꞌex. Quiꞌ in wool a meneꞌex u men tin wocꞌlal a cꞌüm‐ooltajeꞌex a Cristojo. Incheꞌexe, jabixeꞌex in naal ti baaloꞌ. Hermanojeꞌex, maꞌ a pꞌütiqueꞌex a Noochtzili. s 2 Ix Evodia, ix Sintique, tiꞌijeꞌex a Noochtzili. Tan in wadic teꞌex. Jun pꞌeel iliqueꞌex cuchi a tucul ta bajileꞌex. 3 Baaloꞌ ilic incheche, in wetmeyaj tu jajil. Aantooꞌ ix chꞌup abeꞌe. Leꞌecooꞌ ilic alaꞌooꞌo, u yetꞌoctajen etel aj Clemente etelooꞌ u chucaan in wetmeyaj leꞌec ti tan ti tꞌitꞌic u pectzil a Cristojo. Tzꞌiibaꞌanooꞌ u cꞌabaꞌ ichil u juꞌumil tuba tzꞌiibaꞌanooꞌ u cꞌabaꞌ a belooꞌ u cu cꞌümüꞌ a cuxtal a maꞌ yan qꞌuin u jobolo. t 4 Pues teꞌi. Quiꞌaqueꞌex a wool u men tiꞌijeꞌex a Noochtzili. Tan in caꞌ adic teꞌex. Quiꞌaqueꞌex a wool. 5 Chicaꞌan cuchi tiꞌi tulacal a cristiano ti quiꞌeꞌex ta bajil. Nützaꞌan u qꞌuinil u yudel a Noochtzili. u 6 Pꞌüteꞌex a top tuclic cꞌuꞌ a yana. Cꞌajseꞌex a Dios yocꞌol tulacal abeꞌe. Cꞌaateꞌex tiꞌi. Tzꞌajeꞌex ilic a boꞌtic tiꞌiji. v 7 Baaloꞌ caꞌ a beteꞌex y bel u caꞌa tzꞌabül teꞌex a jetzꞌaꞌan‐oolil a tiꞌi a Dios u men queꞌeneꞌex a wool tu pach a Jesucristojo. Maꞌ yan biqui ti laj pꞌisic boon u yaabil a jetzꞌaꞌan‐oolil a tiꞌi a Dioso. w 1 

Filipenses 4  474 Tucleꞌex jadiꞌ a cꞌuꞌ a quiꞌi.



Pues teꞌi. Hermanojeꞌex, tu yadaꞌ a carta adaꞌa, tan in wadic teꞌex. Tucleꞌex cꞌuꞌ a jaja, a quiꞌi, a tojo. Tucleꞌex cꞌuꞌ a maꞌ sipꞌili, cꞌuꞌ a quichꞌpana, cꞌuꞌ u yeelooꞌ a cristiano ti quiꞌ u betabülü. Tucleꞌex cꞌuꞌ a yan u quiꞌili. Tucleꞌex cꞌuꞌ a quiꞌ u yaalbül u quiꞌili. 9 Beteꞌex tulacal a cꞌuꞌ a cünajeꞌex tin wetel, leꞌec a cꞌuꞌ a cꞌümajeꞌex a wuꞌyajeꞌex. Beteꞌex cꞌuꞌ a wilajeꞌex in betic inene. Beteꞌex abeꞌe, y queꞌen a Dios ta weteleꞌexe. Walac u tzꞌeec a jetzꞌaꞌan‐oolil a Dioso. 8 



 



Sijibi jun pꞌeel baꞌal tiꞌi aj Pablo u menooꞌ a hermanojo.



Pues teꞌi. Top quiꞌ in wool etel a Noochtzil u men taneꞌex a caꞌ aantiquien. A cꞌatiintajeꞌex ilic a waanteeneꞌex biqꞌuin adoꞌo, pero maꞌ yanaji biqui. x 11 Cꞌuꞌ betiqui, maꞌ taꞌach in tzꞌeec tin wool cꞌuꞌ a walac u manül tene. Inene, in weeltaj. Caꞌax biquijac ti tan u yuchul tene, jetzꞌaꞌan ilic in wool. y 12 In weeltaj biqui caꞌ in cꞌümüꞌ a otzilili. In weeltaj ilic biqui caꞌ in cꞌümüꞌ a ayicꞌalili. Caꞌax leꞌec biquijac ti tan u yuchul tene, in weeltaj biqui caꞌ in cꞌümüꞌ ti yaab in janal ti maꞌ yan in janal, ti yan y ti maꞌ yan a cꞌuꞌac tene. z 13 Jedeꞌec u paatal in betic tulacal u men a Noochtzili, u men tan u tzꞌeec in mucꞌ. a 14 Cꞌuꞌ betiqui, quiꞌ a betajeꞌex leꞌec caꞌ a chꞌaꞌajeꞌex in wotzilil leꞌec caꞌ a waantajeneꞌexe. b 15 Pues teꞌi. Leꞌec ti cꞌocheen ich caj Filipos ta weteleꞌex biqꞌuin adoꞌo, in yaax adaj teꞌex u pectzil a Dioso. Leꞌec ti joqꞌueen ta yaameꞌex cuenta Macedonia, a weeleꞌex. Tu yaamooꞌ boon muuchꞌ a hermano a queꞌen caꞌax tubajaca, maꞌ yan maꞌax jun muuchꞌ a tanooꞌ u yaantiquen. Jadiꞌ incheꞌex a wetꞌoctajeneꞌex eteleꞌex a sij‐ool. Tan ilic u tzꞌabül teꞌex u jel u men a Dioso. c 16 Caꞌax leꞌec ti queꞌenen ich caj Tesalonica, taneꞌex a boch tücaaꞌtic ten a sij‐ool tiꞌi a waanticaleneꞌex. d 17 Maꞌ jadiꞌ queꞌen in wool in cꞌümüꞌ a sij‐ooli. Queꞌen in wool tu pach caꞌ yanac u jel a sij‐ool teꞌexe, leꞌec a quiꞌi. e 18 Pues teꞌi. Leꞌec aj Epafroditojo, u cꞌubaj ten a sij‐oolo. Aleebe chuculaji ten y manal. Quiꞌ u yool a Dios etel a sij‐ool a tzꞌajeꞌex ten jabix cuchi taneꞌex a tzꞌeec tiꞌi Dios a quichꞌpan sij‐ool a quiꞌ u boco. f 19 Top yaab u ayicꞌalil a Dioso. Bel u cu tzꞌaaꞌ teꞌex ti manal tulacal a cꞌuꞌ a cꞌabeet teꞌex u men tiꞌijeꞌex a Jesucristojo. g 20 Leꞌec a Dios ti Tata, maꞌ yan qꞌuin u jobol u yaalbül u quiꞌil. Toj abeꞌe. 10 



 



 



 



 



 



 



 



 



 



 



Tan u diostacꞌunticooꞌ a hermano aj Pablojo.



Pues teꞌi. U men tiꞌijoꞌon a Jesucristojo, diostacꞌuntooꞌ ten tulacalooꞌ a hermanojo. Tanooꞌ u diostacꞌuntiqueꞌex a hermano a queꞌen tin wetel. 21 

Filipenses 4



Tanooꞌ ilic u diostacꞌuntiqueꞌex tulacalooꞌ u chucaan a hermano a queꞌenooꞌ waꞌyeꞌe. Leꞌecooꞌ a hermano a queꞌenooꞌ ichil u yotoch a reye, tulacalooꞌ u yool tanooꞌ u diostacꞌuntiqueꞌex. h 23 Pues teꞌi. In cꞌati caꞌ aantabüqueꞌex tulacaleꞌex u men a Noochtzil a Jesucristojo. Waꞌyeꞌ jobi in tꞌan.

Leꞌec Adaꞌ a Carta u Tzꞌiibtaj aj Pablo Tiꞌijooꞌ a Hermano ich Caj Colosas.



1



Tan u tzꞌiib aj Pablo tiꞌijooꞌ a hermano ich caj Colosas.



 Inen aj Pablojo. Inen u yaj xaꞌnum a Jesucristo u men baaloꞌ u cꞌati a Dioso. Inen in wetꞌoc aj hermano Timoteojo, 2 tan ti tzꞌiibtic a carta adaꞌ tiꞌijooꞌ a hermano ich caj Colosas. Queꞌen a wooleꞌex tu pach a Jesucristojo. In cꞌati a Dios ti Tat caꞌ u yaanteꞌex. In cꞌati ilic caꞌ u tzꞌaaꞌ teꞌex ti jetzꞌaꞌaneꞌex a wool. a 1 



 



Leꞌec aj Pablojo, tan u cꞌajsic a Dios yocꞌolooꞌ a hermanojo.



Pues teꞌi. Leꞌec boon sut walac ti tꞌan etel Dios u Tat ti Noochil a Jesucristojo, walac ilic ti wadic a boꞌtic tiꞌi ta wocꞌoleꞌex. 4 Walac ti wadic a boꞌtic tiꞌi u men ti wuꞌyaj ti queꞌeneꞌex a wool tu pach a Jesucristojo. Walac ilic ti wadic a boꞌtic tiꞌi u men ti wuꞌyaj biqui ti top yaj a wuꞌyeꞌex tulacalooꞌ u chucaan a hermanojo. b 5 Queꞌeneꞌex a wool tu pach a Cristo y yaj a wuꞌyeꞌex a hermano u men cꞌuꞌ a taacꞌaꞌan teꞌex ti caꞌan. Leꞌec caꞌ a wuꞌyajeꞌex a jajil tꞌan biqꞌuin adoꞌo, leꞌec u pectzil a Dioso, a wuꞌyajeꞌex cꞌuꞌ a taacꞌaꞌan teꞌex ti caꞌana. c 6 Cꞌochi aalbül teꞌex u pectzil abeꞌe. Tan ilic u tꞌiitꞌil tulacal tubajac yocꞌolcab. Tan ti tan u mas cꞌümbül, y tan u tojtalooꞌ u naꞌat. A cꞌümajeꞌex ilic. Caji tojquinbileꞌex a naꞌat ti a qꞌuin ti cajeꞌex a yaax uꞌyeꞌexe. A chꞌaꞌajeꞌex u tojil a jajil tꞌan yocꞌol u quiꞌil a Dioso. d 7 Yaax aalbi teꞌex a jajil tꞌan u men aj Epafrasa. Yajtzil alaꞌaji. Ti wetmeyaj. Tulacal u yool walac u betic ti jelil ichil u meyaj a Cristojo. e 8 U yadaj toꞌon biqui ti tzꞌabi teꞌex u men u Püsücꞌal a Dios ti yajac a wuꞌyeꞌexooꞌ tulacal a maca. 3 

Pues teꞌi. Leꞌec ti a qꞌuin ti yaax caꞌ ti wuꞌyaj ti a cꞌüm‐ooltajeꞌex a Dios y tac leeb, maꞌ taꞌach ti pꞌütic ti cꞌajsic a Dios ta wocꞌoleꞌex. Walac ti cꞌaatic tiꞌi Dios caꞌ a weelteꞌex tulacal a cꞌuꞌ u cꞌatiji. Walac ilic ti cꞌaatic tiꞌi caꞌ seebaqueꞌex a wool yocꞌol caꞌ a chꞌaꞌeꞌex u tojil, tulacal, u men u mucꞌ u Püsücꞌal. f 10 Walac ilic ti cꞌaatic tiꞌi caꞌ a beteꞌex cꞌuꞌ a quiꞌ u betabül u men a hermanojo, u men hermanojeꞌex ta wichi. Ti baaloꞌo, top quiꞌ u yool a Noochtzil ta weteleꞌex, y taneꞌex ilic a betic ti yaab a quiꞌili. Taneꞌex ilic cuchi a weeltic biqui yanil a Dioso. g 11 Top yaab u mucꞌ a Dioso. In cꞌati cuchi caꞌ u chichcunteꞌex a wool etel ilic u mucꞌ abeꞌe. Ti baaloꞌo, jedeꞌequeꞌex a mucꞌyajtic cꞌuꞌ a taneꞌex a cꞌümiqui. Maꞌ tu tucꞌuleꞌex a wool. Chen quiꞌeꞌex a wool. h 12 Taneꞌex ilic cuchi a tzꞌeec a boꞌtic tiꞌi a Tattzili. Leꞌec alaꞌaji, u tzꞌaj toꞌon caꞌ ti cꞌümüꞌ a quiꞌil etelooꞌ u chucaan a hermanojo. Queꞌenoꞌon ichil a jabix a sasili. i 13 U jocꞌsajoꞌon tu cuenta a jabix a acꞌüꞌ biqꞌuin adoꞌo. U yocsajoꞌon tu cuenta u Mejen. Yaj u yubi u Mejen. j 14 Ichil ti quimi u Mejene, u boꞌtaj ti sipꞌil. U saꞌtesaj ti sipꞌil. 9 



 



 



 



 



 



A Cristojo, u quiꞌcuntajoꞌon etel a Dioso.



Pues teꞌi. Leꞌec a Cristojo, u pꞌis biquiꞌil a Dios a maꞌ yan qꞌuin u yilbili. Leꞌec ti maꞌax to betabüc a maꞌax cꞌuꞌiji, yan ilic alaꞌaji. k 16 A Dioso, u tzꞌaj tiꞌi a Cristo caꞌ u beteꞌ tulacal a cꞌuꞌ a yan ti caꞌan ich luꞌum caꞌax chicaꞌan caꞌax maꞌ chicaꞌan. Yanooꞌ u betaj ti caꞌan a jabix rey u yanilooꞌ. Yanooꞌ ilic ulaacꞌ u betaj a yanooꞌ u yanil ti tücaaꞌ. Yanooꞌ ilic ulaacꞌ a jujumpaay u yanilooꞌ. Tzꞌabi tiꞌi a Cristo caꞌ u beteꞌ tulacal abeꞌe, tiꞌi ilic caꞌ aalbüc u quiꞌil. l 17 Leꞌec ti maꞌax to yanac a maꞌax cꞌuꞌiji, yan ilic alaꞌaji. Etel u mucꞌ alaꞌaji, laj müchaꞌan tulacal a baꞌal tu bajili. m 18 Leꞌec ilic a Cristo abeꞌe, jabix u pol. Leꞌecooꞌ a hermanojo, jabix u büqꞌuel. Alaꞌaji, aj chꞌaꞌbej u men leꞌec ilic a payeꞌ caꞌ cuxlaji tu yaamooꞌ a quimene. Ti baaloꞌo, mas nooch u yanil tuwich tulacal. n 19 Pꞌaati a Cristo ti baaloꞌ u men quiꞌ tu wich a Dios caꞌ culac u yanil etel u patalil etel tulacal etel alaꞌaji. 20 Etel cꞌuꞌ u tzꞌaj a Tattzil caꞌ betabüc u men a Cristojo, u tzꞌaj biqui caꞌ quiꞌac etel ilic u bajil tulacal a baꞌal caꞌax ti luꞌum caꞌax ti caꞌan. U betaj abeꞌ ichil ti quimi a Cristo tuwich u cruzil. 21 Pues teꞌi. Biqꞌuin adoꞌo, maꞌ u yetquiꞌiloꞌon a Diosi. Maꞌ quiꞌ ti wool etel. Walac ti betic a cꞌasa. 22 Cꞌuꞌ betiqui, quiꞌajoꞌon tun tiqui bajil etel a Dioso, u men leꞌec ti queꞌen waꞌyeꞌ yocꞌolcab a Jesusu, quimsabi tiqui wocꞌlal. U chaꞌaj u bajil caꞌ quimsabüc tiꞌi caꞌ paatac u cꞌuboꞌon tiꞌi a Tattzil ti jumpul maꞌ yan ti sipꞌil. Maꞌ yan a cꞌas tiqui wetel ti cꞌochoc a qꞌuin abeꞌe. Maꞌ yan cꞌuꞌ caꞌa cu qꞌueꞌyoꞌon. 23 Jadiꞌ jedeꞌec u paatal u cꞌuboꞌon ti 15 

baaloꞌ wa maꞌ ti pꞌütic ti tzꞌocsic u tꞌan. Jadiꞌ jedeꞌec u paatal u cꞌuboꞌon ti baaloꞌ wa chich ti wool ti tzꞌoques u tꞌan bete cuenta jabixoꞌon a naj a tam u yocomal a maꞌ taꞌach u peeque. Jadiꞌ jedeꞌec u paatal u cꞌuboꞌon ti baaloꞌ wa maꞌ tan ti tzꞌeec ti wool tu pach a jumpaay tuwich a cꞌuꞌ ti wuꞌyaj ichil u pectzil a Dioso. Aalbi u pectzil a Dios tiꞌi tulacal mac caꞌax tubajac yocꞌolcab. Inen aj Pablojo. Tzꞌabi ten caꞌ in wadüꞌ u pectzil abeꞌe. Tzꞌabi u yaantooꞌ a hermano aj Pablojo.



Pues teꞌi. Aleebe quiꞌ in wool ti tan in cꞌümic a yaj ta wocꞌlaleꞌexe. Leꞌec a Cristojo, tan ilic u yubic a yaj ti tan u tzꞌabül a yaj tiꞌijooꞌ a hermanojo. Leꞌecooꞌ a hermanojo, jabix u büqꞌuel a Cristojo. Leꞌec ti tan in cꞌümic a yaja, tan ilic in seebtic caꞌ chuculac boon a yaj a belooꞌ u cu cꞌümüꞌ a hermanojo. o 25 Tzꞌabi ten in beteꞌ u meyaj a Dioso, leꞌec caꞌ in waanteꞌex tiꞌi caꞌ a weelteꞌex tulacal u tꞌan a Dioso. p 26 Biqꞌuin adoꞌo, mucaꞌan u tꞌan abeꞌ tiꞌi tulacalooꞌ a maca. Cꞌuꞌ betic aleebe, chiclaji u nuꞌcul u tꞌan a Dios tiꞌijooꞌ boon tuul a hermanojo. q 27 Chiclaji ti baaloꞌ u men baaloꞌ u cꞌati a Dioso. Alaꞌaji, u yeꞌaj boon u quiꞌil a bel u cu beteꞌ etelooꞌ a maꞌ Israele. Leꞌec u quiꞌil u yeꞌaja, queꞌen a Cristo ichilooꞌ u püsücꞌal a cꞌümaꞌan tiꞌi caꞌ u yeeltooꞌ ti belooꞌ u caꞌa ti caꞌan. 28 Walac ti wadic u pectzil a Cristo tiꞌijooꞌ tulacalooꞌ a maca. Walac ti tzeꞌecticooꞌ. Walac ti caꞌansicooꞌ etel ti patalil a tzꞌabi toꞌon u men a Dioso. Ti baaloꞌo, jedeꞌec u paatal ti cꞌubicooꞌ tiꞌi a Dios ti chuculooꞌ u tojil u naꞌat boon tuul a queꞌen u yool tu pach a Jesucristojo. 29 Tiꞌi caꞌ paatac in cꞌubooꞌ ti baaloꞌo, tan in betic in meyaj etel tulacal a boon u yaabil in mucꞌ a tzꞌabi tene. 1  Pues teꞌi. In cꞌati cuchi caꞌ a weelteꞌex boon u chichil a meyaj a tan in betic tiꞌi caꞌ in waanteꞌex a wetꞌoqueꞌex a hermano ich caj Laodicea etel boon ulaacꞌ a maꞌ u yeelooꞌ in wichi. 2 Walac in cꞌaatic caꞌ chichaqueꞌex a wool tanil a mas yacuntiqueꞌex a bajil. Walac ilic in cꞌaatic caꞌ mas jetzꞌlac a wooleꞌex. Jedeꞌec u mas jetzꞌtal a wooleꞌex ti taneꞌex a mas chꞌaꞌic u tojil biqui yanil a Cristojo. Leꞌec abeꞌ a tꞌan a mucaꞌan u men a Dios uchiji. r 3 Etel a Cristo queꞌen tulacal a cꞌuꞌ a quiꞌ u yeeltabülü. 4 In wadaj teꞌex abeꞌe, yocꞌol maꞌ a choꞌboleꞌex u men u tꞌanooꞌ a top patalooꞌ ti tusu. 5 Caꞌax maꞌ queꞌenen ta yaameꞌex, walac in tucliqueꞌex. Quiꞌ in wool ti caꞌ in wuꞌyaj ti chicheꞌex a wool a tzꞌocseꞌex a Cristojo. 6 Pues teꞌi. Jabix ilic caꞌ a tzꞌajeꞌex a wool tu pach a Noochtzil a Jesucristojo, baaloꞌ ilic ti queꞌenaqueꞌex a wool tu pach sansamal. 7 Queꞌenaqueꞌex a wool tu pach tu jajil jabix cuchi a cheꞌ a tam benaꞌan u cana. Tan ti tanac u yantaleꞌex a naꞌat jabix u cꞌati a Cristo jabix cuchi tan u tzꞌaꞌcül u cheꞌil a naj tiꞌi u waꞌleebal. Baaloꞌ ilic ti yeꞌaj teꞌex biqꞌuin adoꞌo. Tan ti tanaqueꞌex ilic a tzꞌeec a boꞌtic tiꞌi a Dios tu jajil. 24 

Baalaꞌ a tumul cuxtala.



Pues teꞌi. Caꞌ a cününteꞌex a bajil tiꞌi maꞌ a choꞌboleꞌex u men u tuculooꞌ a uchben cristiano a chen cuxquinbiji. Maꞌax cꞌuꞌ aj beel u tuculooꞌ. Walac u choꞌ. A tucul abeꞌe, teꞌ walac u caal etel a cꞌuꞌ a chen betabi u men Dios. Maꞌ etel Cristo tali a tucul abeꞌe. s 9 Leꞌec a Cristojo, yan u büqꞌuel pero chucul Dios ilic xan. t 10 U men jumbeloꞌon etel alaꞌaji, yan toꞌon ti chucul a cuxtala. Leꞌec ilic alaꞌaji, u Noochilooꞌ tulacal a boon a noochooꞌ u wichil u meyaj a walacooꞌ u tücaaꞌ. u 11 U men jumbeloꞌon etel a Cristojo, ti cꞌümaj ilic u pꞌis a Cristojo. Leꞌec u pꞌis a Cristojo, maꞌ jabix u pꞌis a circuncision ti walac u jocꞌsabül tzꞌetzꞌeec u yotꞌel a mac u men u yetcristianojili. Leꞌec u pꞌis a Cristojo, leꞌec u jocꞌsabeeb a uchben a tiꞌi ilic a yocꞌolcaba. v 12 Leꞌec caꞌ ti cꞌümaj a ocjaꞌa, jabix u pꞌis ti mucboꞌon etel a Cristo u men quimoꞌon tiꞌi a uchben cuxtala. Ichil ilic abeꞌe, jabix u pꞌis ti caꞌ cuxlajoꞌon tucayeꞌil etel a Cristojo. Walac ti tzꞌocsic ti patal u caꞌ cuxquintoꞌon a Dios u men u caꞌ cuxquintaj a Jesus tu yaamooꞌ a quimene. w 13 Incheꞌexe, jabix quimeneꞌex tiꞌi a Dios biqꞌuin adoꞌ u meneꞌex a sipꞌil. Maꞌ a cꞌümajeꞌex u pꞌis a circuncision tuwicheꞌex a wotꞌel. Cꞌuꞌ betiqui, aleebe, tzꞌabi toꞌon a cuxtal etel a Cristo u men a Dios leꞌec caꞌ u laj saꞌtesaj ti sipꞌil. 14 U laj tupaj ti sipꞌil boon a tzꞌiibaꞌan tac etel u bolbeeb. U jobsaj abeꞌe, bete cuenta u büjaj tuwich u cruz a Cristo caꞌ joboc jumpul teꞌi. 15 Leꞌec a Cristojo, u jobsaj u mucꞌ u yanil a quisin u yetꞌocooꞌ a cꞌacꞌasbaꞌala. Tiꞌi tulacal, yeꞌbi ti choꞌbooꞌ alaꞌooꞌ. Choꞌbooꞌ ti quimi a Cristo tuwich u cruz. x 8 



 



 



 



 



 



 



 



Queꞌenaqueꞌex a wool tu pach a cꞌuꞌ a tiꞌi a caꞌana.



Pues teꞌi. Yocꞌlal tulacal a baꞌal in tzꞌiibtaj tojo, maꞌ a chaꞌiqueꞌex u yilbil wa yan a sipꞌileꞌex yocꞌol a janaleꞌex a wucꞌuleꞌex wa quiꞌ wa maꞌ quiꞌ. Maꞌax a chaꞌiqueꞌex u yilbil wa yan a sipꞌileꞌex yocꞌol u tzꞌocsabül boon u fiestajilooꞌ aj Israel ti a jujun pꞌe jaab wa ti a jujun pꞌe uju. Maꞌax yocꞌol u qꞌuinil u jedele. y 17 Tulacal a ley yocꞌol a janal a wucꞌul etel a fiestaja, chen u pꞌis a cꞌuꞌ a uchi leꞌec ti udi a Cristojo. Chiclaji u jajil u men a Cristojo. 18 Yan cꞌuꞌ u cꞌati u tzꞌaaꞌ toꞌon a Dioso. Tiꞌi ti cꞌümical abeꞌe, maꞌ quiꞌ caꞌ ti chꞌaꞌeꞌex ti choꞌbol u men maꞌax mac. Leꞌecooꞌ aj choꞌ abeꞌe, walacooꞌ u yadic ti yaneꞌex a choqꞌuic a bajil a beteꞌex jabix maꞌ noocheꞌex u wichil a meyaj. Leꞌecooꞌ aj choꞌ abeꞌe, walacooꞌ ilic u yadic ti yaneꞌex a cꞌajsic u yaj xaꞌnum a Dios ti caꞌana. Top queꞌenooꞌ u yool tu pach cꞌuꞌ a walacooꞌ u nümültiqui. Aj choꞌooꞌ abeꞌe, top walacooꞌ u tuclic ti noochooꞌ u wichil u meyaj. Top tanooꞌ u yool tu pach a cꞌuꞌ a tiꞌi a yocꞌolcaba. 19 Maꞌ 16 



 



 



 



s 2.8 Cnt 2:15; Jer 29:8; Ro 16:17; Ef 5:6; He 13:9; Mt 15:2; Ga 4:3,9 t 2.9 Is 7:14; Is 9:6; Jn 1:14; Ro 9:5 u 2.10 Jn 1:16; 1 P 3:22 v 2.11 Jer 4:4 w 2.12 Ro 6:4; Ef 3:7 x 2.15 Gn 3:15 y 2.16 Ro 14:3 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Colosenses 2, 3  480



caꞌ queꞌenooꞌ u yool tu pach a Cristoji. Leꞌec a Cristojo, jabix u pol a maca. Leꞌecoꞌon a hermanojoꞌono, jabixoꞌon u büqꞌuele. Leꞌec u pol a maca, walac u tzeentic u büqꞌuel. Müchaꞌan tu bajil u büqꞌuel u men u maapꞌ u baquel etel u xichel. Jadiꞌ walac ti chꞌiil tiꞌi Dios ti tan u tzꞌeec toꞌon ti baaloꞌ. 20 Pues teꞌi. Leꞌec caꞌ ti cꞌüm‐ooltaj a Cristojo, joqꞌui toꞌon jabix ti wetꞌoctaj alaꞌi ichil u quimil. Pꞌaati toꞌon jabix quimenoꞌon tiꞌi a yocꞌolcaba. U men jabix quimenoꞌon tun, ¿cꞌuꞌ caꞌa taneꞌex a betic jabix tiꞌijeꞌex to a yocꞌolcaba? ¿Cꞌuꞌ caꞌa taneꞌex a tzꞌocsicooꞌ u tꞌan a cristianojo? 21 —Maꞌ a tüliqueꞌex y a jantiqueꞌex y a baaxtiqueꞌex adaꞌa,— cu tꞌanooꞌ aj choꞌ abeꞌe. 22 Leꞌec abeꞌ a tꞌana, chen caꞌax macac u cuxquintaj. Tulacal a janal abeꞌe, chen betabi tiꞌi caꞌ jantabüc tiꞌi caꞌ joboc. 23 Leꞌec u tꞌanooꞌ aj choꞌ abeꞌe, jabix top cꞌabeet tiꞌi u cꞌajsabeeb a Dios ti caꞌ u yubooꞌ. Walac u tzꞌeec tiꞌi a mac jabix top queꞌen u yool u cꞌajes a Dioso. Walac ilic u tzꞌeec tiꞌi a mac caꞌ u beteꞌ jabix maꞌ nooch u wichil u meyaj. Walac ilic u tzꞌeec tiꞌi a mac caꞌ u maꞌmaꞌalcunte u bajil. Cꞌuꞌ betiqui, maꞌax cꞌuꞌ aj beel u men maꞌ tu paatal u jelic u tucul jumpul a maꞌax mac ti baaloꞌ. 1  Pues teꞌi. Leꞌec caꞌ ti cꞌüm‐ooltaj a Cristojo, joqꞌui ilic toꞌon jabix ti wetꞌoctaj alaꞌi ichil ti caꞌ cuxlaji. U men abeꞌe, yan ti tzꞌeec ti wool ti cꞌümüꞌ cꞌuꞌ a yan ti caꞌan tuba queꞌen a Cristojo. Tinaꞌan ti queꞌen alaꞌi tu yaj seeb cꞌüꞌ tu yaj toj a Dios u men u yanil. z 2 Tzꞌajeꞌex a wool a tucleꞌex cꞌuꞌ a yan ti caꞌana, maꞌ leꞌec a cꞌuꞌ a yan tiꞌi a yocꞌolcaba, 3 u men jabix quimenoꞌon tiꞌi a yocꞌolcaba. Teꞌi taacꞌaꞌan ti cuxtal etel Cristo y etel Dios. a 4 Etel Cristo queꞌen a chucul cuxtal a toꞌono. Leꞌec caꞌ uduc alaꞌi waꞌyeꞌ tucayeꞌili, tücünacoꞌon ilic tu pach. Yan ilic ti yanil etel alaꞌi ti a qꞌuin abeꞌe. b  

Leꞌec u uchben cuxtal etel u tumul cuxtal a hermanojo.



Pues teꞌi. Jumpul pꞌüteꞌex a betic u cꞌasil a naꞌateꞌex a tiꞌi a yocꞌolcab jabix cuchi taneꞌex a quimsic a tucul abeꞌe. Leꞌec abeꞌe, leꞌec a cüjtal etel a caꞌax macaca, u tuclabül a cꞌacꞌas tucul yocꞌol ix chꞌup y yocꞌol a winiqui. Leꞌec abeꞌe, u tzꞌiꞌlajbül u beteꞌ a cꞌas tiꞌi ix chꞌup y tiꞌi a winiqui. Leꞌec abeꞌe, u tzꞌiꞌlajbül u beteꞌ ulaacꞌ a cꞌasili. Leꞌec abeꞌe, leꞌec u tzꞌiꞌlajbül a cꞌuꞌ a tiꞌi ulaacꞌa. Leꞌec ti tan u tzꞌiꞌlic a cꞌuꞌ a tiꞌi a ulaacꞌa, tan u tzꞌeec abeꞌ tiꞌi u diosil. 6 Yocꞌlal boon a sipꞌil abeꞌe, watac u qꞌuinil ti leꞌec a Dioso, bel u cu tzꞌaaꞌ u sipꞌil ti top sabeensil u yajil tiꞌi boon tuul a walacooꞌ u betic abeꞌe. 7 Jabix abeꞌ a betajeꞌex leꞌec ti maꞌax to a cꞌüm‐oolteꞌex a Dioso. 8 Cꞌuꞌ betiqui, aleebe, yan u manül a tzꞌiiquileꞌex, y maꞌ ilic a boch tzꞌiictaleꞌex. Yan a top quiꞌ u yubi u yadic a cꞌas yocꞌol ulaacꞌa. Yaneꞌex a pꞌütic a wadiqueꞌex a jabix abeꞌe. Yaneꞌex ilic a pꞌütic a pꞌaꞌasa. Yaneꞌex ilic a pꞌütic a cꞌacꞌas tꞌana. Maꞌ a caꞌ adiqueꞌex tulacal abeꞌe. c 9 Maꞌ a wadiqueꞌex a tus ta 5 

bajileꞌex u men a pꞌütajeꞌex a uchben cuxtala. d 10 Cajeꞌex to a beteꞌex a cꞌuꞌ a tiꞌi a tumul cuxtala. Tan ti taneꞌex tun a mas eeltic tiꞌi caꞌ quetaqueꞌex etel a Cristojo. Alaꞌaji, u tzꞌaj toꞌon a tumul cuxtala. e 11 Ichil a tumul cuxtala, maꞌ yan ich cuenta wa aj Griegojeꞌex f wa aj Israeleꞌex. Caꞌax a cꞌümajeꞌex u pꞌis a circuncision tuwich a wotꞌeleꞌex caꞌax maꞌ, maꞌ yan ich cuenta tiꞌi a tumul cuxtala. Caꞌax naachil caj taleꞌex, caꞌax qꞌuexbil mozojeꞌex, caꞌax maꞌ, maꞌ yan ich cuenta tiꞌi a tumul cuxtala. Jadiꞌ a Cristo leꞌec a mas tzaj tiꞌi a tumul cuxtala. Queꞌen alaꞌi etel tulacal a boon tuul a tiꞌiji. g 12 Pues teꞌi. Yeetaꞌanoꞌon u men a Dioso. Tiꞌijoꞌon a Dioso. Yajtziloꞌon. U men u tzꞌaj toꞌon a tumul cuxtala, yaneꞌex a chꞌaꞌic u yotzilil a maca. Yaneꞌex a waanticooꞌ. Tzꞌajeꞌex a bajil jabix maꞌ noocheꞌex u wichil a meyaj. Maꞌ a chocꞌtꞌantiqueꞌex a maꞌax maca. Maꞌ u jomol siqꞌuileꞌex a wool. h 13 Mucꞌyajteꞌex a bajil. Wa yan a yan u sipꞌil teꞌexe, yan a saꞌtesiqueꞌex ta bajil. Jabix ilic caꞌ u saꞌtesaj toꞌon a Noochtzili, baaloꞌ ilic yan ti saꞌtesic tiꞌi ulaacꞌ. 14 Leꞌec a mas cꞌabeet tucayeꞌil tuwich tulacal abeꞌe, leꞌec caꞌ a yacunteꞌex a bajili. Leꞌec ti yaj a wuꞌyeꞌex a bajili, jumbeleꞌex ta bajil tu jajil. i 15 Leꞌec a jetzꞌaꞌan‐oolil a walac u tzꞌeec a Cristojo, queꞌen ichil ti püsücꞌal. Tan u jocꞌol toꞌon jabix tan ti tücaaꞌbül u men a jetzꞌaꞌan‐oolil abeꞌe. Maꞌ a pꞌütiqueꞌex a jetzꞌaꞌan‐oolili. Püyboꞌon u men Dios caꞌ ti cꞌümüꞌ a jetzꞌaꞌan‐oolil abeꞌe, caꞌ pꞌaatücoꞌon ti jumbeloꞌon a hermanojoꞌono. Tanac ti tzꞌeec a boꞌtic tiꞌi a Dioso. j 16 Yaabac u pectzil a Cristo a queꞌeneꞌex ta woolo. Yaneꞌex a caꞌansic a bajileꞌex y a tzeꞌectiqueꞌex a bajileꞌex etel tulacaleꞌex a patalil a tzꞌabi teꞌexe. Cꞌayinteꞌex a Salmo k y tulacal ulaacꞌ a cꞌay a tiꞌi a Dioso. Ti taneꞌex a cꞌaya, cꞌüjaꞌanac teꞌex a wadiqueꞌex a boꞌtic tiꞌi a Dioso. l 17 Tulacal a boon a taneꞌex a wadic y a betiqui, caꞌ a wadeꞌex y caꞌ a beteꞌex u men tiꞌijeꞌex a Noochtzil a Jesusu. Tanaqueꞌex ilic a tzꞌeec a boꞌtic tiꞌi a Dios a Tattzil etel u yanil a Jesus yocꞌol abeꞌe. m  



 



 



 



 



 



 



 



Leꞌec biqui caꞌ u betooꞌ tu bajil a hermanojo.



Pues teꞌi. Leꞌec boon tuuleꞌex a ütantzili, tzꞌocseꞌex a wicham jabix ilic ti quiꞌ tu wich a Noochtzili. 19 Leꞌec boon tuuleꞌex a ichamtzili, yacunteꞌex a wütan. Maꞌ u siqꞌuileꞌex a wool etel. 20 Leꞌec boon a tzꞌubeꞌex tojo, yaneꞌex a tzꞌocsic tulacal u tꞌan a naꞌ a tat. Quiꞌ u yool a Noochtzil ti baaloꞌ. 21 Leꞌec boon a tattzileꞌexe, maꞌ a pꞌujsiqueꞌexooꞌ a mejen. Uchac u siqꞌuilooꞌ u yool wa caꞌ a beteꞌex abeꞌe. 22 Leꞌec boon tuuleꞌex a qꞌuexbil mozojeꞌexe, yaneꞌex a tzꞌocsic tulacal u tꞌan a wumileꞌex. Beteꞌex a meyaj, pero maꞌ chen ti taneꞌex a cününbül tiꞌi caꞌ aalbüqueꞌex a quiꞌil. 18 

Beteꞌex a meyaj tulacaleꞌex a wool u men taneꞌex a saactic u yantal a sipꞌil tu taan a Dioso. 23 Caꞌax cꞌuꞌac ti meyajil caꞌ tzꞌabüc teꞌexe, caꞌ a beteꞌex tulacaleꞌex a wool. Beteꞌex a meyaj abeꞌe, jabix cuchi taneꞌex a betic u meyaj a Noochtzili, maꞌ leꞌec u meyaj a cristianoji. 24 Incheꞌexe, a weeleꞌex. Bel u caꞌa tzꞌabül teꞌex a quiꞌ u men a Noochtzili, u men taneꞌex a tzꞌocsic u tꞌan. Taneꞌex a betic u meyaj a Noochtzil a Cristojo. 25 Leꞌec a walacooꞌ u betic a maꞌ quiꞌi, walac ilic u tzꞌabül u jel a maꞌ quiꞌ u betaj u men a Dioso. Alaꞌaji, walac u yilic ti quet tulacalooꞌ. 1  Leꞌec boon tuuleꞌex a yan teꞌex a qꞌuexbil mozojo, yaneꞌex a betic a toj tiꞌijooꞌo. Cꞌaac teꞌex ti yan ilic a wumileꞌex ti caꞌan. n 2 Pues teꞌi. Jujun tuuleꞌexe, tan ti tanaqueꞌex a tꞌan etel Dios tulacaleꞌex a wool. Leꞌec ti taneꞌex a tꞌan etel a Dioso, tanaqueꞌex ilic a tzꞌeec a boꞌtic tiꞌiji. o 3 Cꞌajseꞌex ilic a Dios tiqui wocꞌol. Cꞌaateꞌex tiꞌi caꞌ u tzꞌaaꞌ toꞌon biqui caꞌ ti wadüꞌ u tꞌan jabix cuchi tan u jebic toꞌon a puertaja. Ti baaloꞌo, jedeꞌec u paatal ti wadic u pectzil a Cristojo. Queꞌenen ti presojil u men in wadaj a pectzil abeꞌe. p 4 Cꞌajseꞌex ilic a Dios tin wocꞌol tiꞌi caꞌ in chicbes u pectzil u men leꞌec in meyaj. 5 Pues teꞌi. Tan ti tanaqueꞌex a betic a toj etelooꞌ a maꞌ hermanojo. Leꞌec caꞌ yanac biqꞌuini, adeꞌex u quiꞌil a Dios tiꞌijooꞌ. q 6 Tulacal a cꞌuꞌ a taneꞌex a wadiqui, laj quiꞌ cuchi jabix cuchi a janal a quichꞌpan a yan u taabili. Ti baaloꞌo, jedeꞌec a weeltiqueꞌex biqui caꞌ a nuucteꞌexooꞌ tulacal a maca. r  

Aj Pablojo, tan u diostacꞌunticooꞌ jujun tuul a hermanojo.



Pues teꞌi. Yajtzil a hermano Tiquico. Walac u jajtal u tꞌan u yaanteen. Tan ilic u betic u meyaj a Noochtzil tin wetel. Bel u cu yadüꞌ teꞌex cꞌuꞌ a tan in cꞌümiqui. 8 Tan in tücaaꞌtic alaꞌi ta weteleꞌex caꞌ u yadüꞌ teꞌex yocꞌol caꞌ a weelteꞌex biquiꞌiloꞌon. Tan ilic in tücaaꞌtic alaꞌi tiꞌi caꞌ u quiꞌcunteꞌex a wool. 9 Tan ilic in tücaaꞌtic aj Onesimo tu pach. Yajtzil a hermano abeꞌe. Queꞌen u yool tu pach a Dios tu jajil. A wetcaaleꞌex ilic alaꞌaji. Leꞌec aj Tiquico u yetꞌoc aj Onesimojo, belooꞌ u cu yadüꞌ teꞌex tulacal a baꞌal a cꞌuꞌ a tan waꞌyeꞌe. s 10 Pues teꞌi. Jadiꞌ aj Aristarco in wetꞌoc ti presojil. Tan u diostacꞌuntiqueꞌex. Tan ilic u diostacꞌuntiqueꞌex aj Marcoso. Etꞌoc bajilooꞌ etel aj Bernabeje. Ac aalbi tun teꞌex cꞌuꞌ a yaneꞌex a betic wa caꞌ cꞌochoc aj Marcos ta weteleꞌexe. Wa caꞌ cꞌochoco, cꞌümeꞌex tu quiꞌil. t 11 Tan ilic u diostacꞌuntiqueꞌex aj Jesus. —Justo,— cu tꞌanooꞌ tiꞌi. Jadiꞌ alaꞌooꞌ aj Israelooꞌ tu yaamooꞌ in wetmeyaj ichil u meyaj a Dioso. U jetzꞌcuntajooꞌ ilic in wool. 12 Tan ilic u diostacꞌuntiqueꞌex aj Epafrasa. A wetcaaleꞌex ilic alaꞌaji. Walac u betic u meyaj a Jesucristojo. Walac 7 

Colosenses 4



u cꞌajsic a Dios tulacal u yool ta wocꞌoleꞌex caꞌ chuculaqueꞌex a naꞌat etel a Dioso. Walac ilic u cꞌajsic a Dios caꞌ chuculac boon a weeleꞌexe, y caꞌ a beteꞌex tulacal jabix u cꞌati a Dioso. u 13 Inene, in weel. Chich a meyaj u betaj aj Epafras ta wocꞌlaleꞌexe. Chich ilic a meyaj u betaj yocꞌlalooꞌ a hermano ichil a caj Laodicea y ichil a caj Hierapolisi. 14 Tan ilic u diostacꞌuntiqueꞌex aj Lucas. Yajtzil aj tzꞌücyaj abeꞌe. Tan ilic u diostacꞌuntiqueꞌex aj Demas. v 15 Tan in wadic teꞌex. Diostacꞌunteꞌex ten a hermano ich caj Laodicea. Diostacꞌunteꞌex ten ilic ixnaꞌ Ninfas u yetꞌocooꞌ a hermanojooꞌ a walacooꞌ u muchꞌtal ichil u yotocho. 16 Leꞌec caꞌ joboc u xocbol a carta adaꞌ teꞌexe, tücaaꞌte caꞌ xocboc tiꞌijooꞌ a hermano ich caj Laodicea. In tzꞌiibtaj ilic a carta tiꞌijooꞌ a hermano ich caj Laodicea. Caꞌ a xoqueꞌex ilic a carta abeꞌe. w 17 —Bete tulacal u meyaj a Noochtzil a tzꞌabi tech caꞌ a beteꞌ,— queꞌexac tiꞌi aj Arquipojo. x 18 Inen aj Pablojen. Jadiꞌ ilic adaꞌ a tan in tzꞌiibtic etel in cꞌüꞌil. Tanil in diostacꞌuntiqueꞌex. Cꞌaac teꞌex ti presojen to. In cꞌati a Dios caꞌ u yaanteꞌexe. Waꞌyeꞌ jobi in tꞌan. y  

Leꞌec Adaꞌ a Yaax Carta u Tzꞌiibtaj aj Pablo Tiꞌijooꞌ a Hermano ich Caj Tesalonica.



1



Leꞌec aj Pablo etelooꞌ u yetꞌoco, tanooꞌ u tzꞌiib tiꞌijooꞌ a hermanojo.



 Inen aj Pablo in wetꞌoc aj Silvano etel aj Timoteojo. Tan ti tzꞌiibtic a carta adaꞌ tiꞌijooꞌ ti hermano a walacooꞌ u muchꞌtal ich caj Tesalonica. Alaꞌooꞌ, queꞌenooꞌ tu cꞌüꞌ a Dios a Tattzili, y a Noochtzil a Jesucristojo. Ti cꞌati a Dios caꞌ u yaanteꞌex. Ti cꞌati ilic caꞌ tzꞌabüc teꞌex u jetzꞌaꞌanileꞌex a wool. a 1 



Ich Tesalonicaja, top queꞌenooꞌ u yool pach a Dioso.



Pues teꞌi. —Dios boꞌtic,— coꞌon tiꞌi Dios tulacal a qꞌuin ta wocꞌoleꞌexe. Leꞌec ti tan ti tꞌan etel a Dioso, maꞌ taꞌach ti pꞌütic ti cꞌajsiqueꞌex tiꞌi. 3 Walac ti wadic tiꞌi Dios a Tattzil leꞌec a cꞌuꞌ a walaqueꞌex a betic u men taneꞌex a tzꞌocsic a Noochtzili. Walaqueꞌex a tzꞌeec a wool tu pach u meyaj a Dios u men yaj a wuꞌyeꞌex a Noochtzili. Walaqueꞌex a mucꞌyajtic a yaj u men a weeleꞌex ti cꞌümaꞌaneꞌex u men ti Noochil a Jesucristojo. b 4 Hermanojeꞌex, yajtzileꞌex u men a Dioso. Ti weel ti yeetaꞌaneꞌex, c 5 u men leꞌec ti cꞌochoꞌon ti wadüꞌ teꞌex u pectzil a Dioso, maꞌ jadiꞌ etel tꞌan ti wadaj teꞌexi, pero etel u mucꞌ u Püsücꞌal cꞌochi u pectzil. Ti weel ti jaj u tꞌan a Dioso, mentücü, ti wadaj teꞌex. A weeleꞌex biquiꞌil ti cuxtal ta yaameꞌex biqꞌuin adoꞌo. Ti betaj ti baaloꞌ yocꞌol caꞌ culaqueꞌex ichil a quiꞌi. d 6 Baaloꞌ ti cajeꞌex a beteꞌ jabix ilic a walac ti betic inoꞌono, y jabix ilic u betaj a Noochtzili. Leꞌec caꞌ a cꞌümajeꞌex u pectzil a Dioso, tzꞌabi teꞌex u quiꞌileꞌex a wool u men u Püsücꞌal a Dioso, caꞌax top yaj a cꞌümajeꞌex u men cajeꞌex a tzꞌoquese. 7 Baaloꞌ ti pꞌaatüc teꞌex tiꞌi u yeꞌbeebal tiꞌi a chucaaneꞌex boon a hermano 2 

b 1.3 Jn 6:29; He 6:10



c 1.4 Col 3:12

1 Tesalonicenses 1, 2



ich cuenta Macedonia cuenta Acaya. 8 Aleebe leꞌec u pectzil a Noochtzil a queꞌen ta weteleꞌexe, tꞌiitꞌi tulacal tubajac, maꞌ jadiꞌ ich cuenta Macedonia cuenta Acaya. Tulacal tuba walac ti beele, teꞌi walac ti cꞌümic mac u yubaj tun a pectzileꞌex leꞌec biqui ti walaqueꞌex a tzꞌocsic a Dioso. Maꞌ tzaj ti caꞌ adic tiꞌijooꞌi. e 9 Tanooꞌ ilic u tzicbalticoꞌon leꞌec biqui ti yaax ocoꞌon ta yaameꞌex ich Tesalonica. Tanooꞌ u yadic biqui ti caꞌ a pꞌütajeꞌex a cꞌajeseꞌex a dios a betabiji, caꞌ tun a cꞌümajeꞌex a cꞌajeseꞌex a jajil Dios a cuxaꞌana. 10 Tanooꞌo ilic u yadic biqui ti taneꞌex a paacꞌtic u yemel ti caꞌan u Mejen a Dioso. Caꞌ cuxquinbi tucayeꞌil tu yaamooꞌ a quimene. Leꞌec a Jesusu, walac u saꞌalticoꞌon tiꞌi maꞌ ti cꞌümic u tzꞌiiquil a Dios yocꞌolooꞌ a pulaꞌanooꞌo. f  



 



 



2



Baalaꞌ u betaj aj Pablo ich caj Tesalonica.



 Pues teꞌi. Hermanojeꞌex, a weeleꞌex ilic leꞌec ti taloꞌon ti sut ta weteleꞌexe, maꞌ ti mansaj a qꞌuini. 2 Caꞌax yajcunboꞌon y pꞌaꞌasboꞌon ich caj Filipos, a weeleꞌex ilic. U tzꞌaj toꞌon u mucꞌ ti tꞌan a Dioso. Ti wadaj teꞌex u quiꞌil u pectzil a Dioso, caꞌax top yanooꞌ a maꞌ u cꞌatooꞌo. g 3 Leꞌec ti uchi ti tzicbal ta weteleꞌexe, maꞌ ti yaaltaj ti tuseꞌex. Uchi ti tzicbal maꞌ u men ti cꞌati ti beteꞌ a cꞌasi. Maꞌax ti yaaltaj ti choꞌeꞌex. 4 Quiꞌ ti wilbil u men a Dioso, mentücü, u tücaaꞌtajoꞌon caꞌ ti wadüꞌ u pectzil. Walac ti tzicbaltic maꞌ jadiꞌ a quiꞌ tu xiquin a cristianojo, pero jadiꞌ a quiꞌ tu xiquin a Dioso. Alaꞌaji, u yeel biqui yanil a cristianojo. h 5 Incheꞌexe, a weeleꞌex. Maꞌ taloꞌon ti tzicbal etel a tꞌan wa caꞌ ti chen choꞌeꞌexi. Ti wetꞌoctajeꞌex maꞌ u men tiꞌi caꞌ yanac ti naali. U yeel a Dios ti jaj abeꞌe. 6 Leꞌec a boon ti betaja, maꞌ ti betaj u men quiꞌ tiqui xiquin ti tan u yaalbül ti maꞌloꞌ winicoꞌon maꞌax tiꞌi incheꞌexe, maꞌax tiꞌijooꞌ ulaacꞌ. U paatal cuchi ti yeꞌic ti yanil tiꞌi caꞌ yanac toꞌon cꞌuꞌ a cꞌabeet toꞌono, u men inoꞌono, u yaj tücaaꞌoꞌon a Cristojo. Cꞌuꞌ betiqui, maꞌ ti betaj. i 7 Jabix ilic jun tuul a noochꞌup a maꞌ taꞌach u siqꞌuil u yool etelooꞌ u yal a neneꞌtojo, baaloꞌ ilic ti betaj ti queꞌenoꞌon ta yaameꞌexe. 8 Top yaj ti wuꞌyeꞌex inoꞌono, mentücü, maꞌ jadiꞌ u pectzil a Dios ti cꞌatiintaj ti tzꞌaaꞌ teꞌex. Paacꞌ ilic cuchi ti caꞌa ti cꞌümüꞌ ti quimil wa yan cuchi ti quimil u men top yaj ti wuꞌyeꞌex. j 9 Hermanojeꞌex, ¿maꞌ wa cꞌüjaꞌan teꞌex leꞌec ti queꞌenoꞌon to ta yaameꞌexe, uchi ti meyaj ti chich? Ti qꞌuin ti acꞌüꞌ uchi ti meyaj tiꞌi caꞌ yanac u tool a cꞌuꞌ a cꞌabeet toꞌono. Ti baaloꞌo, leꞌec ti tan ti wadic teꞌex u pectzil a Dioso, maꞌ taneꞌex a waanticoꞌon etel ti cuxtali. k 10 Pues teꞌi. Incheꞌex ti testigo inoꞌono. Baaloꞌ ilic a Dioso. A weeleꞌex cꞌuꞌ ti betaj ta yaameꞌex booneꞌex a walaqueꞌex a tzꞌocsic a Dioso. Chen quiꞌil y toj ti betaj. Maꞌ yan cꞌas ti betaji. 11 ¿Maꞌ wa cꞌüjaꞌan teꞌex biqui ti uchi ti 1 

tzicbal ta weteleꞌex a jujun tuuleꞌexe? Jabix ilic a tattzil a walac u tzicbal etel u mejene, baaloꞌ ilic ti betaja. Ti wadaj teꞌex caꞌ culaqueꞌex ichil a quiꞌi. Ti quiꞌcuntajeꞌex a wool ti taneꞌex a cꞌümic a yaja. 12 Ti wadaj teꞌex caꞌ a benseꞌex a cuxtal jabix u cꞌati a Dioso. Leꞌec a Dioso, u yeetajeꞌex tiꞌi caꞌ xiqueꞌex tu cuenta y tiꞌi caꞌ a cꞌümeꞌex u quiꞌil u yool a Dios jumpul. l 13 Pues teꞌi. Maꞌ taꞌach ti pꞌütic ti wadic a boꞌtic tiꞌi a Dioso, u men leꞌec caꞌ a wuꞌyajeꞌex u tꞌan a Dios ti wadaja, a cꞌümajeꞌex. A cꞌümajeꞌex abeꞌe, pero maꞌ jabix u tꞌan cristianoji. A cꞌümajeꞌex abeꞌ jabix u tꞌan Dios u men Dios ta wichi. Leꞌec u tꞌan a Dioso, tan u tojquintic a tuculeꞌex booneꞌex a taneꞌex a tzꞌocsiqui. m 14 Leꞌec boon a walacooꞌ u tzꞌocsic a Dios tu cuenta Judea u men cꞌuꞌ u betaj toꞌon a Jesucristojo, tanooꞌ u cꞌümic a yaj u menooꞌ u yetcaal. Hermanojeꞌex, taneꞌex ilic a cꞌümic a yaj u menooꞌ a wetcaaleꞌex jabix ilic alaꞌooꞌ. n 15 Tanooꞌ u betic a yaj tu cuenta Judea tuba quimsabi ilic a Noochtzil a Jesusu. Teꞌi ilic quimsabooꞌ boon tuul u yadajooꞌ u tꞌan Dios uchi. Teꞌi ilic toolboꞌon. Maꞌ taꞌachooꞌ u tzꞌeec a quiꞌil etel a Dioso. Tanooꞌ u motzintic u chucaan a cristiano o 16 leꞌec ti tanooꞌ u yaaltic u wetꞌeꞌ ti tzicbal etelooꞌ a maꞌ Israel tiꞌi caꞌ saꞌalbücooꞌ. Baaloꞌ ti tan u tzꞌacꞌül u sipꞌil aj Israelooꞌo. Tzꞌaꞌqui asto ti cꞌochi tun u qꞌuinil u cꞌochol u tzꞌiiquil a Dios yocꞌolooꞌo. p  



 



 



 



 



Aj Pablojo, u caꞌ cꞌati sut etelooꞌ ich Tesalonica.



Pues teꞌi. Hermanojeꞌex, maꞌ top uchi jocꞌocoꞌon ta yaameꞌex, pero top tan ti tucliqueꞌex, mentücü, top ti cꞌati ti wileꞌex. 18 Top ti cꞌatiintaj cuchi uscꞌal ta weteleꞌex. Inen aj Pablo. Tan ti tan cuchi in yaaltic a uscꞌal biqꞌuin adoꞌo. Cꞌuꞌ betiqui, leꞌec a quisini, maꞌ u chaꞌaj ti cꞌochol. q 19 Queꞌen tiqui wool ti maꞌ ta pꞌütiqueꞌex a Noochtzili. Leꞌec caꞌ emec ti Noochil a Jesus tucayeꞌili, quiꞌ ti wool caꞌ cꞌochocoꞌon tu taan ti yeꞌeꞌex tiꞌi. 20 Incheꞌexe, ta wocꞌoleꞌex bel u caꞌa aalbül a quiꞌ toꞌono. Walaqueꞌex a tzꞌeec toꞌon u quiꞌil ti wool. 1  Pues teꞌi. Maꞌ tu paatal ti mucꞌyajtic ti maꞌ tan ti wiliqueꞌex. Ti tuclaj ti mas quiꞌ caꞌ culacoꞌon tiqui junal ich caj Atenas r 2 caꞌ talac aj Timoteo ti sut ta weteleꞌexe. Alaꞌaji, ti hermano. Walac u betic u meyaj a Dioso. Walac u yaanticoꞌon ti tꞌitꞌiꞌ u pectzil a Cristojo. Bini u yaanteꞌex tiꞌi caꞌ a mas tzꞌocseꞌex a Dioso. Bini u caꞌanseꞌex. s 3 U men u mucꞌ u tꞌan aj Timoteojo, maꞌ ta pꞌütiqueꞌex a Noochtzil yocꞌlal a yaj a taneꞌex a cꞌümiqui. A weeleꞌex ilic ti yan ti cꞌümic a yaja. t 4 Leꞌec ti queꞌenoꞌon to ta yaameꞌexe, ti wadaj teꞌex ti watac a yaj tiqui wocꞌol. Baaloꞌ ilic tun ti tan u yuchul. A weeleꞌex ilic ti baaloꞌ. u 5 Taneꞌex a cꞌümic a yaja. Leꞌec ti maꞌ yan biqui 17 

1 Tesalonicenses 3, 4



in mas paacꞌtic in wuꞌyi biqui yanileꞌexe, in tücaaꞌtaj ilbileꞌex y caꞌ talac u yadüꞌ ten biqui ti taneꞌex a tzꞌocsic. Saaquen tiꞌi caꞌ emequeꞌex a wool u men a quisini. Ti baaloꞌo, bel u caꞌa ti saꞌtül ti meyaj ti yeꞌaj teꞌexe. v 6 Pues teꞌi. Caꞌ uscꞌaji tun aj Timoteo tiqui wetele. Tali ta weteleꞌex ich caj Tesalonica. Quiꞌeꞌex a pectzil u men. U yadaj toꞌon biqui ti walaqueꞌex a tzꞌocsic a Dioso, y biqui ti yaj a wuꞌyeꞌexooꞌ a wetcristianojil. U yadaj toꞌon ti quiꞌeꞌex a wool ti taneꞌex a cꞌajsic ti taloꞌon ti sut ta weteleꞌex biqꞌuin adoꞌo. Jabix ilic ti caꞌti ti wileꞌexe, baaloꞌ ilic ti a cꞌateꞌex a wiloꞌon. w 7 Hermanojeꞌex, tan ti cꞌümic a yaj ichil ti meyaja, y tan u tzꞌabül toꞌon u chucaan a yaj u menooꞌ a cristianojo. Cꞌuꞌ betiqui, jetzꞌlaji ti wool ta wocꞌoleꞌex leꞌec ti albi toꞌon biqui ti taneꞌex a tzꞌocsic a Noochtzili. 8 Inoꞌono, leꞌec caꞌ ti wuꞌyaj ti taneꞌex ilic a tzꞌocsic a Noochtzili, quiꞌaji ti wool jabix caꞌ cuxlajoꞌon tucayeꞌili. x 9 Maꞌ yan biqui u jobol ti wadic Dios boꞌtic tiꞌi a Dios ta wocꞌoleꞌexe. 10 Ti qꞌuin ti acꞌüꞌ walac ti cꞌaatic tiꞌi Dios caꞌ chaꞌbücoꞌon caꞌ xicoꞌon ti sut ta weteleꞌexe. Ti cꞌati ti tzꞌaaꞌ teꞌex u chucaan u chichil a wooleꞌex tiꞌi a mas tzꞌocsiqueꞌex a Dioso. y 11 Pues teꞌi. Ti cꞌati ti Dios a Tattzil etel ti Noochil a Jesusu, caꞌ u chꞌaaꞌ ti benil caꞌ cꞌochocoꞌon ta weteleꞌex. z 12 Ti cꞌati a Noochtzil caꞌ u tzꞌaaꞌ teꞌex caꞌ a mas yacunteꞌex a bajileꞌex y a wetcristianojileꞌex. Jabix ilic ti yaj ti wuꞌyeꞌex inoꞌono, baaloꞌ ilic ti cꞌati caꞌ tzꞌabüc teꞌex caꞌ manüc tu pach ti yaj a wuꞌyeꞌex a bajil y a wetcristianojileꞌexe. 13 Leꞌec ti yaj a wuꞌyeꞌex a bajil ti baaloꞌo, bel u cu tzꞌaaꞌ u chichileꞌex a wool. Bel u cu tzꞌaaꞌ teꞌex ti jumpul maꞌ yaneꞌex a sipꞌil u men queꞌeneꞌex a wool etel a Dioso. Bel u cu beteꞌ abeꞌe, leꞌec caꞌ emec ti Noochil a Jesucristo u yetꞌoc boon tuul a hermanojo, leꞌec ti queꞌenoꞌon tu taan a Dios ti Tata. a  

Leꞌec a cꞌuꞌ a quiꞌ tu wich a Dios a caꞌ ti beteꞌe.



 Pues teꞌi. Hermanojeꞌex, a cünajeꞌex tiqui wetel biquiꞌil a quiꞌ a yan u boch betabül a walac u quiꞌcuntic u yool a Dioso. Baaloꞌ ilic a taneꞌex a betic aleebe. Yan a betiqueꞌex a baaloꞌo, y boch baaloꞌ xan. Tan ti tꞌan ta weteleꞌex jabix ti witzꞌineꞌex ti bajil, y tan ti tꞌan ta weteleꞌex etel u yanil a Noochtzil a Jesusu. b 2 Ti wadaj teꞌex jabix u cꞌati a Noochtzil a Jesusu. A weeleꞌex cꞌuꞌ ti wadaj teꞌexe. 3 Leꞌec a Dioso, u cꞌati jadiꞌ a tojil naꞌat a caꞌ a benseꞌexe. Maꞌ quiꞌ caꞌ cüjlaqueꞌex etel a caꞌax macaca. c 4 Jujun tuuleꞌexe, a weelaqueꞌex biqui caꞌ a cüxteꞌex a wütan jabix ti toj tu wich a Dioso, y jabix a toj tu wichooꞌ a cristianojo. d 5 Maꞌ a beeleꞌex a cüxteꞌex chen tiꞌi a beticaleꞌex a caꞌax cꞌuꞌac jabix a walacooꞌ u betic a maꞌ u yeelooꞌ a Dioso. e 1 

Ti baaloꞌ maꞌ yan mac a tan u yantal u sipꞌil tiꞌi u yetcristianojil yocꞌol abeꞌe. Leꞌec a Noochtzili, bel u cu yusqꞌuin u jel wa caꞌ yanac a sipꞌil abeꞌe. Tu jajil ti wadaj teꞌex abeꞌ biqꞌuin adoꞌo. f 7 Yeetboꞌon u men Dios maꞌ tiꞌi u cꞌastal ti naꞌati. Yeetboꞌon tiꞌi caꞌ tojac ti naꞌat. 8 Wa yan a mac a maꞌ u cꞌati u tzꞌoques a tꞌan abeꞌ in tzꞌiibtaj tojo, tan u pꞌütic u tzꞌocsic u tꞌan a Dioso, maꞌ chen u tꞌan a cristianoji. Leꞌec a Dioso, walac u tzꞌeec toꞌon u Püsücꞌal. 9 Pues teꞌi. Uxtun u yacunbeeb a hermanojooꞌo, maꞌ tzaj ti tzꞌiibtic teꞌex yocꞌol abeꞌe. Leꞌec a Dioso, tan ilic u caꞌansiqueꞌex yocꞌol caꞌ a yacunteꞌex a bajil. g 10 Yaj ilic a wuꞌyeꞌex tulacalooꞌ a hermano tu cuenta Macedonia. Cꞌuꞌ betic hermanojeꞌex, tan ti wadic teꞌex caꞌ a yacunteꞌexooꞌ ti yaab y mas yaab. 11 Tzꞌajeꞌex a wool tu pach a cuntal ti jetzꞌaꞌaneꞌex a wool. Maꞌ a wocsiqueꞌex a bajil ichil a baꞌal a maꞌ teꞌexe. Uchuqueꞌex a meyaj etel a baꞌal a teꞌexe. Baaloꞌ ilic ti wadaj teꞌex biqꞌuin adoꞌo. 12 Bete ti baaloꞌ, y leꞌecooꞌ a maꞌ taꞌachooꞌ u cꞌajsic a Dioso, quiꞌooꞌ u yool ta weteleꞌex. Ti baaloꞌo, maꞌ a noj‐ooltiqueꞌex a maꞌax mac etel a baꞌal a cꞌabeet teꞌexe. 13 Pues teꞌi. Hermanojeꞌex, maꞌ quiꞌ tiqui wich ti maꞌ a weeleꞌex a jaj yocꞌolooꞌ a quimene. Maꞌ top ocꞌtiqueꞌexooꞌ a quimen jabix a walacooꞌ u betic a maꞌ queꞌenooꞌ u yool tu pach a Dioso. h 14 Walac ti tzꞌocsic ti leꞌec a Jesusu, quimi y caꞌ cuxlaji tucayeꞌil. Walac ilic ti tzꞌocsic ti leꞌec a Dioso, bel u cu tzꞌaaꞌ tiꞌi a Jesus caꞌ u laj talesooꞌ boon a hermano a quimenooꞌ ti wataca. i 15 Leꞌec a cꞌuꞌ a tan ti wadic teꞌexe, leꞌec u tꞌan a Noochtzili. Leꞌec boonoꞌon a cuxaꞌanoꞌon tojo, leꞌec caꞌ emec a Noochtzili, maꞌ payanbejoꞌon inoꞌoni, caꞌ ti cꞌümüꞌ tuwichooꞌ a walacooꞌ u cꞌajsic a Jesus ti quimooꞌo. j 16 Leꞌec ilic a Noochtzili, jocꞌol u caꞌa ichil a caꞌana. Bel u caꞌa ti tꞌan ti chich ti tan u yemel. Leꞌec u mas noochil a boon u yaj xaꞌnum a Dios ti caꞌana, bel ilic u caꞌa ti tꞌan alaꞌaji. Bel u caꞌa ti peec u corneta a Dioso. Leꞌec boon a quimen a tiꞌi a Cristojo, payanbej belooꞌ u caꞌa ti caꞌ cuxtal. k 17 Pachili, leꞌec boonoꞌon a cuxaꞌanoꞌon to ti wetꞌoc alaꞌooꞌo, quet bel ti caꞌa bensabül ichil a muyal ti cꞌümüꞌ a Noochtzil ichil a muyala. Baaloꞌ bel ti caꞌa ti cuntal etel a Noochtzil jumpul. l 18 Jetzꞌcunteꞌex a wool ta bajileꞌex etel a tꞌan abeꞌ in wadaj to teꞌexe. 1  Pues teꞌi. Maꞌax cꞌuꞌ aj beel teꞌex caꞌ in tzꞌiibte teꞌex yocꞌol u qꞌuinil wa u yorajil u yuchul a baꞌal abeꞌe. m 2 Incheꞌexe, a weeleꞌex ti quiꞌ. Bel u caꞌa ti cꞌochol u qꞌuinil u yudel a Noochtzil leꞌec ti maꞌ tan u paacꞌbül jabix jun tuul aj xuuchꞌ a tan u cꞌochol ti acꞌüꞌü. n 3 Leꞌec ti tan u yadic a cristiano ti laj cününaꞌan tulacala, chen jetzꞌaꞌan‐oolil a yana, chen u yubicooꞌo, yan a cꞌas yocꞌolooꞌ. Tu seebal caal u caꞌa jabix u caal u cꞌuxuquil jun tuul a noochꞌup ti 6 

watac u yantal u yala. Maꞌ yan biqui u puutzꞌul. o 4 Cꞌuꞌ betiqui, hermanojeꞌex, maꞌ queꞌeneꞌex a wool ichil a acꞌüꞌ jabix a mac a maꞌ u yeele. Maꞌ tu saꞌtüleꞌex a wool ti cꞌochoc a qꞌuin abeꞌe, jabix u cꞌochol aj xuuchꞌu. p 5 U men a weeleꞌex abeꞌe, queꞌeneꞌex ichil a sasili, jabix queꞌeneꞌex taan qꞌuin. Maꞌ muctzil teꞌex wa jabix queꞌeneꞌex ich acꞌüꞌ maꞌax wa jabix queꞌeneꞌex ich acꞌüꞌil xan. q 6 Maꞌ quiꞌ caꞌ saꞌtüc ti wool jabixooꞌ a maꞌ taꞌachooꞌ u tzꞌocsaja. Mas quiꞌ pꞌixaꞌanac ti wich y tanac ti bensic a tojo, maꞌ jabix a mac a tan u caalülü. 7 Leꞌec a maꞌ pꞌixaꞌan u wichi, jabix tan u wüyül ti acꞌüꞌü. Leꞌec a maꞌ tan u betic a tojo, queꞌen to ichil a acꞌüꞌ a jabix a cülaꞌana. r 8 Cꞌuꞌ betic inoꞌono, queꞌenoꞌon jabix taan qꞌuin, mentücü, maꞌ quiꞌ wa maꞌ toj a tan ti betiqui, bete cuenta maꞌ tan ti caalül. Yan ti tzꞌocsic a Dioso, y caꞌ ti yacuntooꞌ ti wetcristianojil. Tanil ti betic a baaloꞌo, tan u cününbül ti püsücꞌal bete cuenta jabix yan a fierro tiqui taan. Nojaꞌan ti wool tiꞌi a Dioso, caꞌ saꞌalbücoꞌon. Tanil ti betic a baaloꞌo, tan u cününbül ti tucul bete cuenta jabix yan a pꞌooc fierro tiqui pol. s 9 Yeetboꞌon u men Dios maꞌ tiꞌi caꞌ xicoꞌon ichil a cꞌasili. U yeetajoꞌon tiꞌi caꞌ saꞌalbücoꞌon u men ti Noochil a Jesucristojo. t 10 Quimi alaꞌaji tiqui wocꞌlal, mentücü, caꞌax cuxaꞌanoꞌon caꞌax quimenoꞌon bel ti caꞌa ti cuxtal tu tzeel alaꞌaji. 11 Baaloꞌ ti yan, mentücü, jetzꞌcunteꞌex a wool ta bajileꞌex. Chichcunteꞌex a wool ta bajileꞌex jabix ilic a taneꞌex a betiqui.  



 



 



 



 



 



 



 



Tan u tzeꞌecbelooꞌ a hermano u men aj Pablojo.



Pues teꞌi. Tan in wadic teꞌex hermanojeꞌex. Tzꞌajeꞌex a tzic tiꞌijooꞌ mac a tanooꞌ u meyaj ta yaameꞌexe. Tanooꞌ u cününtiqueꞌex u men tiꞌijeꞌex Dios. Tanooꞌ ilic u caꞌansiqueꞌex. u 13 Yan a tzꞌocsiqueꞌex u yanilooꞌ. Yacunteꞌexooꞌ ti quiꞌ etel a meyaj a tzꞌabi tiꞌijooꞌo. Jetzꞌaꞌanaqueꞌex a wool ta bajileꞌex. 14 Tan ti wadic teꞌex tulacaleꞌex hermanojeꞌex. Tzeꞌecteꞌex a sacana. Chichcunteꞌex u yool a maꞌ chichooꞌ u yoolo. Aanteꞌexooꞌ boon a maꞌ yanooꞌ u mucꞌ ti tzꞌocsaja. Mucꞌyajteꞌexooꞌ tulacalooꞌ alaꞌooꞌo. 15 Maꞌ a chaꞌiqueꞌex maꞌax mac ta yaameꞌex caꞌ u yusqꞌuinte u jel a maꞌax mac ich cꞌasil. Tulacal a qꞌuini, tzꞌajeꞌex a wool a beteꞌex a quiꞌ ta bajileꞌex y tiꞌi tulacalooꞌ a maca. v 16 Tulacal a qꞌuini, quiꞌaqueꞌex a wool. w 17 Tanaqueꞌex a tꞌan etel Dios ti qꞌuin ti acꞌüꞌ. 18 Yaneꞌex a tzꞌeec a boꞌtic yocꞌol tulacal a baꞌala. Quiꞌ tu wich Dios caꞌ a beteꞌex abeꞌe, booneꞌex a queꞌeneꞌex a wool tu pach a Jesucristojo. 19 Maꞌ a wetꞌiqueꞌex u meyaj u Püsücꞌal a Dioso. x 20 Maꞌ a motzintiqueꞌex u tzicbalbül u tꞌan a Dioso. y 21 Ileꞌex ta wichil y uꞌyeꞌex ta xiquinil yocꞌol caꞌ chiclac biquiꞌil a tojo. Cꞌümeꞌex cꞌuꞌ a quiꞌi. z 22 Maꞌ a beeleꞌex a cüxteꞌex a maꞌax cꞌuꞌ ti sipꞌilili. a 23 Leꞌec a Dioso, walac u jetzꞌcuntic u yool a maca. 12 

In cꞌati caꞌ u tzꞌaaꞌ teꞌex ti maꞌ u yantal a sipꞌileꞌexe. Leꞌec a püsücꞌaleꞌex, a wooleꞌex y a büqꞌueleꞌexe, in cꞌati caꞌ cününbüc ti maꞌ caꞌ yan u cꞌasil ti caꞌ emec ti Noochil a Jesucristojo. b 24 Leꞌec a Dioso, u yeetajeꞌex. Maꞌ taꞌach u tus. Bel u caꞌa u beteꞌ tulacal a cꞌuꞌ u yadaja. c  



Aalbi a quiꞌ tiꞌijooꞌ a hermanojo.



Pues teꞌi. Hermanojeꞌex, cꞌajseꞌex a Dios tiqui wocꞌol inoꞌono. 26 Chiitooꞌ tulacal a hermano jabix ti suqueꞌex a beteꞌe. 27 Etel u yanil a Noochtzili, tan in wadic teꞌex caꞌ xocboc a carta adaꞌa, tiꞌi tulacalooꞌ a hermanojo. d 28 In cꞌati ti Noochil a Jesucristo caꞌ u yaanteꞌex. Waꞌyeꞌ jobi in tꞌan. 25 

Leꞌec Adaꞌ u Caꞌ Pꞌeel a Carta u Tzꞌiibtaj aj Pablo Tiꞌijooꞌ a Hermano ich Caj Tesalonica.



1



Aj Pablo etelooꞌ u yetꞌoco, tanooꞌ u tzꞌiib tiꞌijooꞌ a hermanojo.



 Inen aj Pablo in wetꞌoc aj Silvano etel aj Timoteojo. Tan ti tzꞌiibtic a carta adaꞌ tiꞌijooꞌ a hermano a walacooꞌ u muchꞌtal ich caj Tesalonica. Alaꞌooꞌo, queꞌenooꞌ tu cꞌüꞌ a Dios ti Tat u yetꞌoc a Noochtzil a Jesucristojo. a 2 Ti cꞌati caꞌ aantabüqueꞌex u men Dios a Tattzili, y u men a Noochtzil a Jesucristojo. Ti cꞌati ilic caꞌ tzꞌabüc teꞌex u jetzꞌaꞌanileꞌex a wool. 1 



 



Caꞌ uduc a Cristojo, tzꞌabülooꞌ u caꞌa u sipꞌil a pulaꞌana.



Pues teꞌi. Hermanojeꞌex, inoꞌono, yan ti wadic boꞌtic tiꞌi Dios tulacal a qꞌuin ta wocꞌoleꞌexe. Toj caꞌ ti wadüꞌ abeꞌe, u men tan ti taneꞌex a mas tzꞌocsic a Dioso. Jujun tuuleꞌexe, tan ti taneꞌex a mas yacuntiqueꞌex a bajil tuwich a biqꞌuin adoꞌo. b 4 Leꞌec ilic inoꞌono, walac ti cꞌajsiqueꞌex tu taanooꞌ a muchꞌaꞌanooꞌ u cꞌajes a Dioso. Walac ti tzicbaltic biqui ti walaqueꞌex a mucꞌyajtic a yaja. Maꞌ taꞌacheꞌex a pꞌütic a tzꞌocsic Dios ichil tulacal a yaj a tan u tzꞌabül teꞌex u menooꞌ a cristianojo, maꞌax ichil ulaacꞌ a yajil a taneꞌex a mucꞌyajtiqui. c 5 Ichil a yaj a taneꞌex a cꞌümiqui, chicaꞌan ti bel u caꞌa ilbil ti toj u sipꞌil a mac u men a Dioso. U men bel u caꞌa ilbil ti toj a sipꞌili, bel u cu yadüꞌ quiꞌ caꞌ ocoqueꞌex tu cuenta a Dioso. Taneꞌex ilic a cꞌümic a yaj u men cꞌümaꞌaneꞌex u men a Dioso. d 6 Toj tu wich Dios caꞌ u yusqꞌuintooꞌ u jel ich cꞌasil boon a tanooꞌ u betic teꞌex a cꞌasa. e 7 Toj ilic tu wich caꞌ u tzꞌaaꞌ teꞌex booneꞌex a taneꞌex a cꞌümic a yaj caꞌ jetzꞌlac a wooleꞌex jabix ilic a bel u caꞌa tzꞌabül toꞌono. Bel u caꞌa u beteꞌ ti baaloꞌ a Dioso, leꞌec caꞌ emec ti caꞌan a Noochtzil a Jesus u yetꞌocooꞌ u yaj xaꞌnum a Dios ti caꞌana. Top yaabooꞌ u 3 

mucꞌ alaꞌooꞌo. Etel u yacꞌ cꞌaacꞌ belooꞌ u caꞌa ti emel. f 8 Bel u caꞌa u tzꞌaaꞌ u sipꞌil boon a maꞌ u yeelooꞌ a Dioso, u yetꞌocooꞌ boon a maꞌ taꞌachooꞌ u tzꞌocsic u pectzil ti Noochil a Jesucristojo. g 9 Leꞌec a yaj a bel u caꞌa tzꞌabül tiꞌijooꞌo, leꞌec a maꞌ tu jobol u quimil u men u yajil. Belooꞌ u caꞌa jocꞌsabül jumpul tu taan a Noochtzili. Maꞌ tu yaalticooꞌ a quiꞌil a bel u cu tzꞌaaꞌ etel u yaabil u mucꞌ. h 10 Belooꞌ u caꞌa u cꞌümüꞌ a yaj abeꞌ tu qꞌuinil u yudel a Noochtzili. Udel u caꞌa tiꞌi caꞌ aalbüc u quiꞌil u menooꞌ boon tuul a hermanojo. Belooꞌ u caꞌa u tzꞌoques u yanil tulacalooꞌ aj tzꞌocsaj tꞌan caꞌ u yilooꞌ a Noochtzili. A tzꞌocsajeꞌex u pectzil ti wadaj teꞌex inoꞌono, mentücü, beleꞌex a caꞌa tu yaamooꞌ alaꞌooꞌo. 11 Ti cꞌati caꞌ uchuc teꞌex ti baaloꞌ, mentücü, tan ti tan ti cꞌajsic a Dios ta wocꞌoleꞌexe. Ti cꞌati ti Dios caꞌ u tojquinteꞌex a naꞌat tiꞌi caꞌ paatac u cꞌümeꞌex ich quiꞌil, u men püybeꞌex ta wichi. Ti cꞌati ilic ti Dios caꞌ u tzꞌaaꞌ teꞌex etel u mucꞌ a quiꞌ a taneꞌex a cꞌatiintiqui. Etel a meyaj a taneꞌex a betic u men taneꞌex a tzꞌocsic a Dioso, ti cꞌati etel ilic u mucꞌ caꞌ u yaanteꞌex. 12 Ti baaloꞌo, bel u caꞌa tzicbalbül tu quiꞌil ti Noochil a Jesus yocꞌlal a quiꞌ a taneꞌex a betiqui. Beleꞌex ilic a caꞌa tzicbalbül ti quiꞌ u men a quiꞌil a tan u betic a Cristojo, Uchul u caꞌa abeꞌe, u men quiꞌ ti Dios y a Noochtzil a Jesucristojo.  



 



 



 



 



2



Leꞌec a winic a top motz tiꞌi a Dioso.



 Pues teꞌi. Aleebe bel ti caꞌa ti wadüꞌ teꞌex biqui caꞌ emec ti Noochil a Jesucristojo, y biqui caꞌ muchꞌquinbicoꞌon etel. Hermanojeꞌex, tan ti wadic teꞌex. i 2 Wa tan u yaalbül teꞌex ti ac cꞌochi tun u qꞌuinil u tzꞌaaꞌ a sipꞌil a Noochtzili, maꞌ u jacꞌüleꞌex a wool. Tusil abeꞌe. Uchac u yaalbül teꞌex u men jun tuul a tan u yadic jabix jaj aalbi tiꞌi u men a Dioso. Uchac u yaalbül teꞌex u men jun tuul a tan u tzicbaltic u tꞌan a Dioso. Uchac u yaalbül teꞌex ich jun pꞌeel carta ti tanil u yadic ti jaj, tiqui wetel tali. Maꞌ a betiqueꞌex wa naj a chaaꞌeꞌex tuba a beeleꞌex u menooꞌ. 3 Maꞌ a chaꞌiqueꞌex a bajil tiꞌi maꞌax mac caꞌ u tuseꞌex. Watac a Cristojo, pero pachil to. Payanbeje, cꞌochol u caꞌa u qꞌuinil ti yanooꞌ a hermanojo, belooꞌ u cu pꞌütüꞌ a Dioso. Pachil abeꞌe, bel u caꞌa ti chictal jun tuul winic a maꞌ taꞌach u tzꞌocsic u ley a Dioso. Cꞌochol u caꞌa u qꞌuinil ti bel u caꞌa pulbul ichil a cꞌasili. j 4 Motz tiꞌi tulacal a cꞌuꞌ a walacooꞌ u tzꞌeec a cristiano ti diosili. Motz ilic tiꞌi tulacal ulaacꞌ baꞌal a walac u cꞌajsabülü. Bel u cu beteꞌ u bajil jabix jadiꞌ alaꞌaji a top patala. Bel u caꞌa ti tintal ichil u yotoch a Dios ich cuenta Israel u yadüꞌ u bajil ti leꞌec ilic alaꞌaji, leꞌec a Dioso. k 5 ¿Maꞌ wa cꞌüjaꞌan teꞌex leꞌec ti queꞌenen to ta weteleꞌexe, in wadaj teꞌex tulacal a cꞌuꞌ a tzꞌiibaꞌan waꞌyeꞌe? 6 Incheꞌexe, ac a weeleꞌex cꞌuꞌ tan u cꞌütic u wich a cꞌacꞌas winic abeꞌe. Maꞌ tu chictal a winic abeꞌ asto u cꞌochol u qꞌuinil. 7 Caji tun a cꞌasil abeꞌe, pero ich mucul. Leꞌec a tan u cꞌütic 1 



 



 



 



 



 



 



f 1.7 Rev 14:13; He 10:27; Rev 21:8 g 1.8 Sal 79:6 h 1.9 Dt 33:2; Is 2:19 i 2.1 Mt 24:31; Mr 13:27; Ef 1:10; 1 Ta 4:17 j 2.3 1 Ti 4:1; Dn 7:25; Rev 13:11; Jn 17:12 k 2.4 Is 14:13; 1 Co 8:5 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

u wich alaꞌaji, bel u cu cꞌütüꞌ asto u jocꞌsabül. l 8 Pachili, leꞌec a winic a maꞌ taꞌach u tzꞌocsic u ley a Dioso, bel u caꞌa ti chictal. Leꞌec a Noochtzil a Jesusu, caꞌ cꞌochoc u qꞌuinili, bel u cu quimes alaꞌaji etel u yiqꞌuel u chiꞌ. Leꞌec caꞌ emec a Jesusu, bel u cu jobes alaꞌaji etel u sasilil. m 9 Cꞌuꞌ betiqui, leꞌec ti maꞌax to emec a Jesusu, leꞌec a winic abeꞌ a maꞌ taꞌach u tzꞌocsic u ley a Dioso, bel u caꞌa u beteꞌ u meyaj a quisini. Bel u caꞌa u beteꞌ u meyaj etel u mucꞌ a quisini. Tanil u yilbil ti jumpaay a tan u betiqui, bel u cu choꞌooꞌ a cristianojo. Bel u caꞌa ti tus beteꞌ cuenta jabix tan u betic noxiꞌ milagro. n 10 Bel u cu tutuus beteꞌ a caꞌax cꞌuꞌaca, tiꞌi caꞌ tzꞌocsabüc u tꞌan u men boon tuul a pulaꞌanooꞌo. Pulaꞌanooꞌ u men maꞌ u cꞌatiintajooꞌ a jaj tiꞌi caꞌ saꞌalbücooꞌ. o 11 U men maꞌ u cꞌatiintajooꞌ a jaja, tzꞌabi tiꞌijooꞌ u men Dios caꞌ u tzꞌoquesooꞌ a tus tulacalooꞌ u yoolo. p 12 Ti baaloꞌo, belooꞌ u caꞌa ti cꞌaxül ichil u sipꞌil tulacal boon a maꞌ u cꞌatiintajooꞌ u tzꞌoques a jaja. Jadiꞌ u sipꞌilooꞌ a quiꞌooꞌ tu wichi.  



 



 



 



 



Yeetaꞌanoꞌon tiꞌi caꞌ saꞌalbücoꞌon.



Pues teꞌi. Hermanojeꞌex, yajtzileꞌex u men a Noochtzili. Yan ti tzꞌeec a boꞌtic tiꞌi a Dios tulacal qꞌuin ta wocꞌoleꞌexe. Leꞌec a Dioso, u yeetajeꞌex leꞌec ti maꞌax to betabüc a yocꞌolcaba. U yeetajeꞌex tiꞌi caꞌ saꞌalbüqueꞌex u men tan u tojquinbileꞌex a naꞌat u men u Püsücꞌal a Dioso. Saꞌalbüleꞌex a caꞌa u men taneꞌex ilic a tzꞌocsic a jaja. 14 Leꞌec a Dioso, u püyajeꞌex etel u pectzil leꞌec ti wadaj teꞌex biqꞌuin adoꞌo. U püyajeꞌex tiꞌi caꞌ a cꞌümeꞌex u quiꞌil ti Noochil a Jesucristojo. 15 Hermanojeꞌex, maꞌ a beeleꞌex a pꞌütüꞌ maꞌax u tubul teꞌex cꞌuꞌ ti wadaj teꞌexe, y etel ti tzꞌiibtaj teꞌexe. q 16 Pues teꞌi. Leꞌec ilic ti Noochil a Jesucristo u yetꞌoc a Dios ti Tata, yaj u yuboꞌon. U tzꞌaj toꞌon caꞌ jetzꞌlac ti wool jumpul. Chen u quiꞌil caꞌ u tzꞌaj toꞌon jun pꞌeel quichꞌpan cuxtal a tan ti paacꞌtic ti cꞌümüꞌü. r 17 Aleebe in cꞌati alaꞌaji caꞌ u jetzꞌcunteꞌex a wool. In cꞌati caꞌ u yaanteꞌex etel tulacal a quiꞌ a taneꞌex a betiqui, y a taneꞌex a wadiqui. 13 



 



 



 



 



3



Cꞌajseꞌex a Dios yocꞌol aj Pablojo.



 Pues teꞌi. Aleebe hermanojeꞌex, cꞌajseꞌex a Dios tiqui wocꞌol inoꞌono. Cꞌaate tiꞌi caꞌ u yaantoꞌon tiꞌi caꞌ tꞌiitꞌic ti jomol u pectzil a Noochtzili, y tiꞌi caꞌ cꞌümbüc jabix ilic a cꞌümajeꞌex incheꞌexe. 2 Cꞌajseꞌex a Dioso, tiꞌi maꞌ ti yajcunbul u men boonooꞌ a cꞌacꞌas winiqui. Maꞌ tulacalooꞌ walacooꞌ u tzꞌocsic a Noochtzili, 3 pero leꞌec a cꞌuꞌ a walac u yadic a Noochtzili, walac ilic u betic. Bel u cu yaanteꞌex y bel u cu cününteꞌex tiꞌi maꞌ u tüliqueꞌex a quisini. s 4 Inoꞌono, ti noj‐ool a Noochtzili, tiꞌi u 1 

yaanticaleꞌex incheꞌexe. Leꞌec cꞌuꞌ ti wadaj teꞌexe, taneꞌex ilic a betic, y bel ti beleꞌex ilic a caꞌa a beteꞌ. 5 Ti cꞌati a Noochtzil caꞌ u yaanteꞌex a cünüꞌ leꞌec biqui ti walac u cꞌatiinbil a cristiano u men a Dioso, y leꞌec biqui ti uchuqueꞌex a mucꞌyaj jabix ilic ti walac u mucꞌyaj a Cristojo. t  



Yan ti betic ti meyaj.



Pues teꞌi. Aleebe hermanojeꞌex, etel u mucꞌ u yanil ti Noochil a Jesucristo tan ti wadic teꞌex. Pꞌüteꞌex a beel tu tzeel a hermano a chen walac u mansic a qꞌuin u men u sacanili. Maꞌ u cꞌati a cuxtal jabix ti wadaj teꞌexe. u 7 Incheꞌexe, a weeleꞌex ilic. Yaneꞌex a betic jabix ilic a tan ti betic inoꞌono. Inoꞌono, maꞌ sacanoꞌon ti queꞌenoꞌon ta yaameꞌexe. 8 Maꞌ ti mataj a janal etel a maꞌax maca. Ti boꞌtaj u pach. Uchi ti meyaj ti chich ti qꞌuin ti acꞌüꞌ tiꞌi maꞌ ti matic maꞌax cꞌuꞌi ta weteleꞌexe. v 9 U paatal cuchi ti matan pero maꞌ ti cꞌatiintaj. Ti cꞌatiintaj caꞌ aj chꞌaꞌbejacoꞌon teꞌex leꞌec biqui caꞌ a benseꞌex a cuxtal a quiꞌi. w 10 Leꞌec ti queꞌenoꞌon to ta yaameꞌexe, ti wadaj teꞌex: —Wa maꞌ tu meyaj a maca, maꞌ tu janal,— coꞌon. x 11 Tan ti wadic teꞌex ti baaloꞌ u men albi toꞌon ti yanooꞌ mac ta yaameꞌex a chen walacooꞌ u mansic a qꞌuin u menooꞌ u sacanili. Walacooꞌ u manül ti chꞌaaꞌ cuenta. Maꞌ taꞌachooꞌ u meyaj. y 12 Uꞌyeꞌex ti tꞌan. Etel u mucꞌ u yanil a Noochtzil a Jesucristojo, tan ti wadic tiꞌijooꞌ a sacana. Beteꞌex a meyaj yocꞌlal a cuxtaleꞌex. Maꞌ a manüleꞌex chiꞌchiꞌnajil ti chꞌaaꞌ cuenta. z 13 Pues teꞌi. Hermanojeꞌex, maꞌ u tucꞌuleꞌex a wool a beteꞌex a quiꞌi. 14 Wa yan mac a maꞌ u cꞌati u tzꞌoques cꞌuꞌ ti tzꞌiibtaj ichil a carta adaꞌa, tzꞌajeꞌex ti cuenta maqui. Beteꞌex jabix maꞌ a cꞌaj‐ooleꞌex u wich tiꞌi caꞌ sudacac. 15 Maꞌ a betiqueꞌex jabix a wettzꞌiiquili. Tzeꞌecteꞌex tu quiꞌil jabix taneꞌex a tzeꞌectic a sucuꞌun wa a witzꞌin. a 6 



 



 



 



 



 



 



 



 



 



U yadaꞌ u tꞌan.



Pues teꞌi. Etel a Noochtzili, yan a jetzꞌaꞌan‐oolili. In cꞌati ilic alaꞌaji tulacal qꞌuin caꞌ u tzꞌaaꞌ teꞌex a jetzꞌaꞌan‐oolil ich tulacal caꞌax tubajac. In cꞌati a Noochtzil queꞌenaqueꞌex ta wetel tulacaleꞌexe. 17 Pues teꞌi. Inen aj Pablo. Tan in diostacꞌuntiqueꞌex. Jadiꞌ ilic adaꞌ a tan in tzꞌiibtic tin cꞌüꞌili. Baaloꞌ ilic ti walac in tzꞌiibtic in cꞌabaꞌ tuwich u yadaꞌ tulacal in carta. Baaloꞌ in tzꞌiib. 18 In cꞌati ti Noochil a Jesucristo caꞌ u yaanteꞌex tulacaleꞌexe. Waꞌyeꞌ jobi in tꞌan. 16 

Leꞌec Adaꞌ a Yaax Carta u Tzꞌiibtaj aj Pablo Tiꞌi aj Timoteojo.



1



Tan u tzꞌiib aj Pablo tiꞌi aj Timoteojo.



 Inen aj Pablojo. Inen jun tuul u yaj xaꞌnum a Jesucristojo. Tzꞌabi ten in meyaj u men Dios ti waj Saꞌalil y u men ti Noochil a Jesucristo leꞌec ti noj‐ool. a 2 Timoteo, tan in tzꞌiibtic tech a carta adaꞌa. Incheche, jabix ilic chucul in mejenech u men quet ti walac ti tzꞌocsic a Dioso. In cꞌati caꞌ u yaanteech a Dios a Tattzili, y ti Noochil a Jesucristojo. In cꞌati caꞌ u chꞌaaꞌ a wotzilil y caꞌ u jetzꞌcun a wool. b 1 



 



U pectzilooꞌ a maꞌ jaja.



Pues teꞌi. Leꞌec ti tan to in beel tu cuenta Macedonia, in wadaj tech caꞌ culaquech ich caj Efeso. Teꞌi a wetꞌic u tꞌanooꞌ a mac a tanooꞌ u caꞌansaj etel a tꞌan a maꞌ jaja. c 4 Adü tiꞌijooꞌ caꞌ u pꞌütooꞌ u tuclic a chen cuenta y caꞌ u pꞌütooꞌ u tuclic u cuentajil u uchben mamaaꞌooꞌ. Maꞌ yan u jobeeb a cuenta abeꞌe. Walac u sütic u yool a cristiano ti maꞌ u yeel biquiꞌil a jaja. Leꞌec boon a cuenta abeꞌe, maꞌ taꞌach u yadic biqui caꞌ ti tzꞌoques a Dioso. 5 Pues teꞌi. Yan u cꞌabeetil a cꞌuꞌ in tzꞌiibtaj teche. Etel abeꞌe, belooꞌ u cu yacunte u yetcristianojil. Belooꞌ u cu yacunte u men u quiꞌilooꞌ u püsücꞌal, u men u quiꞌilooꞌ u naꞌat, y u men tanooꞌ u tzꞌocsic a Dios tulacalooꞌ u yool. d 6 Yanooꞌ a maca, u pꞌütajooꞌ u cꞌajsic in tꞌan. U cꞌatooꞌ u tzicbalte ulaacꞌ baꞌal. Maꞌ yan u cꞌabeetil a tanooꞌ u yadiqui. 7 U cꞌatooꞌ u caꞌansooꞌ etel a ley u tzꞌiibtaj aj Moisese. Cꞌuꞌ betiqui, maꞌ u yeelooꞌ cꞌuꞌ a tanooꞌ u yadiqui. Maꞌax u yeelooꞌ cꞌuꞌ a tanooꞌ u tzicbaltiqui, caꞌax tanooꞌ u tzicbal jabix u yeel tu jajil a ley abeꞌe. 3 



 



 



 



 



a 1.1 Ga 1:1; 1 Ti 2:3; 1 Ti 4:10; Col 1:27 b 1.2 Hch 16:1 c 1.3 Hch 20:1,3 Fil 2:24; Ga 1:6,7 d 1.5 Ro 13:8; Ga 5:14; Sal 51:10; Mt 12:35; 2 Ti 2:22

Pues teꞌi. Timoteo, ti weel ti leꞌec a ley u tzꞌiibtaj aj Moisese, quiꞌ, pero jadiꞌ ichil u cꞌabeetil. e 9 Ti weel ti leꞌec a leye, maꞌ tzꞌiibaꞌan tiꞌijooꞌ a cristiano a tojooꞌ u naꞌata. Tzꞌiibaꞌan tiꞌijooꞌ a maꞌ u cꞌatooꞌ u tzꞌoques a leye. Tzꞌiibaꞌan a ley tiꞌijooꞌ a maꞌ taꞌachooꞌ u tzꞌocsic u yanil a Dioso, tiꞌijooꞌ a yanooꞌ u sipꞌili. Tzꞌiibaꞌan a ley tiꞌijooꞌ a maꞌ taꞌachooꞌ u tzꞌocsic tulacal u cꞌajsabeebal a Dioso, y tiꞌijooꞌ a cꞌasooꞌ u naꞌata. Tzꞌiibaꞌan a ley tiꞌijooꞌ a walacooꞌ u quimsic u naꞌ u tata, y tiꞌijooꞌ aj quimsaja. f 10 Tzꞌiibaꞌan a ley tiꞌijooꞌ a walacooꞌ u cüjtal etel a caꞌax macac. Tzꞌiibaꞌan tiꞌijooꞌ a winic a walacooꞌ u tzꞌeec u yetwiniquil ti jabixooꞌ u yütana. Tzꞌiibaꞌan a ley tiꞌijooꞌ aj xuuchꞌ cristianojo, tiꞌijooꞌ aj tus, tiꞌijooꞌ a walacooꞌ u tzꞌeec u sipꞌil u yetcristianojil etel tus. Tzꞌiibaꞌan a ley tiꞌijooꞌ boon u chucaan a maꞌ u cꞌatooꞌ u tzꞌoques u tꞌan a Dioso. 11 Leꞌec a tꞌan abeꞌe, leꞌec u quichꞌpan pectzil Dios a tzꞌabi ten caꞌ in wadüꞌ tiꞌijooꞌ a cristianojo. Ichil u pectzil a Dioso, chicaꞌan toꞌon ti yan u yanil a Dioso. Maꞌ tu jobol u quiꞌil u yool a Dioso. 8 



 



 



 



Quiꞌ u yool aj Pablo ti chꞌaꞌbi u yotzilil.



Pues teꞌi. Etel in meyaj u tzꞌaja, chicaꞌan ti leꞌec ti Noochil a Jesucristojo, u yilaj ti tan in tzꞌocsaj tu jajil. U tzꞌaj ilic in mucꞌ tiꞌi caꞌ in beteꞌ a meyaj abeꞌe. —Dios boꞌtic,— queen tiꞌi. g 13 U betaj ten tulacal abeꞌe, pero payanbeje, in maclantꞌantaj a Jesucristojo. In tzꞌaj a yaj yocꞌol boon a walacooꞌ u cꞌajsic a Jesusu. In qꞌueꞌyaj a Jesus ti top cꞌasa. Cꞌuꞌ betiqui, u chꞌaꞌaj in wotzilil u men maꞌ in weelte cꞌuꞌ a tan in betiqui, u men maꞌ in cꞌajsaj a Jesus biqꞌuin adoꞌo. h 14 Tzꞌabi ten jun pꞌeel quiꞌil tu jajil u men ti Noochil leꞌec caꞌ in tzꞌocsaj u tꞌan etel caꞌ in yacunte in wetcristianojil. Leꞌec a Jesucristojo, walac u tzꞌeec abeꞌ tiꞌijooꞌ boon a tiꞌiji. i 15 Pues teꞌi. Bel in quin wadüꞌ tech a tꞌan a jaja. Quiꞌ u tzꞌocsabül a tꞌan abeꞌ u menooꞌ tulacal. Leꞌec a Jesucristojo, emi yocꞌolcab tiꞌi caꞌ u saꞌaltooꞌ a cristiano tuwich u sipꞌil tiꞌi caꞌ xicooꞌ ti caꞌan. Inene, yaab in sipꞌil tuwichooꞌ tulacal in wetcristianojil biqꞌuin adoꞌo, j 16 mentücü, chꞌaꞌbi in wotzilil tiꞌi caꞌ yeꞌbec tiꞌi tulacalooꞌ biqui ti walac u mucꞌyajbül a cristiano u men a Jesucristojo. Yeeꞌbi tiꞌijooꞌ boon a belooꞌ to u cu tzꞌoques a Jesus tiꞌi caꞌ u cꞌümooꞌ a cuxtal a maꞌ yan qꞌuin u jobolo. 17 Leꞌec a Dioso, Rey jumpul. Maꞌ yan qꞌuin u quimil. Maꞌ chicaꞌan alaꞌaji. Jadiꞌ abeꞌ a Dioso. Maꞌ yan ulaacꞌ. Alaꞌaji, laj u yeel tulacal. Caꞌ tzꞌocsabüc u yanil. Caꞌ boch tzꞌicbalbüc u quiꞌil a Dioso. Tulacal abeꞌe, toj. k 18 Pues teꞌi. Timoteo, jabixech chucul in mejen. Bel in quin wadüꞌ tech cꞌuꞌ a yan a betic tiꞌi caꞌ uchuc a meyaj jabix ilic ti tzicbalbeech biqꞌuin adoꞌo. Ti baaloꞌ bel a ca a beteꞌ u meyaj a Dios ti quiꞌ jabix ilic a soldado a chich u yool a walac u pꞌisbaj ti quiꞌ. l 19 Tanac a boch tzꞌocsic a Dioso. Maꞌ a cüxtic 12 

1 Timoteo 1, 2



a sipꞌil yocꞌol chen jetzꞌaꞌanac a tucul. Yanooꞌ a jujun tuulu, maꞌ u tzꞌajooꞌ tu yool ti maꞌ jetzꞌaꞌanooꞌ u tucul. Cꞌasajooꞌ u tucul. U pꞌütajooꞌ u cꞌajsic a Dioso. 20 Tu yaamooꞌ abeꞌe, yan caꞌ tuul. Aj Himeneo etel aj Alejandro u cꞌabaꞌooꞌ. Inen in jocꞌsajooꞌ tu yaamooꞌ a hermano caꞌ pꞌaatücooꞌ tu cꞌüꞌ a quisini. In betaj ti baaloꞌ tiꞌi caꞌ u cünooꞌ ti maꞌ u maclantꞌanticooꞌ a Dioso. m  



2



Biqui caꞌ ti cꞌajes a Dioso.



 Pues teꞌi. Aleebe bel in quin tzꞌiibte cꞌuꞌ a quiꞌ u betabül u men boon a hermanojo. Yan ti cꞌajsic a Dios yocꞌol tulacal boon a cristiano a yan yocꞌolcaba. Yan ilic ti cꞌaatic tiꞌi Dios caꞌ u chꞌaaꞌooꞌ u yotzilil. Yan ilic ti wadic boꞌtic tiꞌi Dios yocꞌol tulacalooꞌ a cristianojo. 2 Yan ti cꞌaatic ti baaloꞌ yocꞌolooꞌ a reye, y yocꞌolooꞌ boon a noochooꞌ u meyaja. Caꞌ ti beteꞌ ti baaloꞌo, jetzꞌaꞌan ti wool etelooꞌ. Maꞌ tzꞌiicooꞌ tiqui wetel. Chen queꞌen ti wool etel Dios, y toj ti cuxtal. n 3 Wa caꞌ ti cꞌaate tiꞌi Dios jabix in wadaja, quiꞌ ilic toꞌon, y quiꞌ ilic tu xiquin a Dios ti waj Saꞌalili. o 4 Leꞌec a Dioso, u cꞌati cuchi caꞌ saꞌalbüc tulacal boon a cristiano tiꞌi cuchi caꞌ xicooꞌ ti caꞌan. U cꞌati ilic cuchi caꞌ eeltabüc u tꞌan u men tulacalooꞌ a cristianojo. Jaj u tꞌan a Dioso. 5 Jun tuulic a Dios a yana. Jadiꞌ yan jun tuul a walac u quiꞌcuntic u yool a cristiano etel a Dioso. Leꞌec abeꞌe, leꞌec a winic a Jesucristo u cꞌabaꞌa. 6 U chaꞌaj u bajil caꞌ quimsabüc tiꞌi caꞌ u boꞌte u sipꞌil tulacalooꞌ a cristianojo. Leꞌec ti cꞌochi u qꞌuinil u tꞌiitꞌil u pectzil abeꞌe, tꞌiitꞌi ilic. p 7 Tzꞌabi ten caꞌ in wadüꞌ u pectzil a Dios tiꞌijooꞌ a cristianojo. Yeetaꞌanen ti inen jun tuul u yaj xaꞌnum a Jesucristojo. Jaj abeꞌe. Maꞌ tan in tusi. Tzꞌabi ten caꞌ in wadüꞌ tiꞌijooꞌ a maꞌ Israel tiꞌi caꞌ u tzꞌoquesooꞌ a jaja. 8 Pues teꞌi. leꞌec u cuuchooꞌ tulacal tubajac tuba walacooꞌ u muchꞌtal boon a hermanojo, in cꞌatooꞌ a winic caꞌ uchucooꞌ u tꞌan etel a Dioso. Jumbelooꞌ cuchi u tucul etel a Dios ti tanooꞌ u nacꞌsic u cꞌüꞌ ti tꞌan etel Dios teꞌi. Maꞌ tzꞌiicooꞌ tiꞌi u yetcristianojil maꞌax tanooꞌ u pꞌujsicooꞌ u bajil etel tꞌan. q 9 Pues teꞌi. Leꞌecooꞌ ix chꞌupu, yan u tzꞌeec a nocꞌ ti toj tiꞌi maꞌ u tzꞌiꞌlabül. Maꞌ u jocꞌsic u suꞌtal maꞌax ti biqꞌuin y maꞌax tuba. Yan u yutzquintic u tzoꞌotzel etel u tojil. Maꞌ tu tzꞌeec a orojo, maꞌax cꞌaap, maꞌax nocꞌ a coꞌoj chen tiꞌi u tzꞌiꞌlabeebi. 10 Maꞌ quiꞌ u betabül abeꞌe, pero yan u beticooꞌ a quiꞌ tiꞌi caꞌ chiclac ti queꞌenooꞌ u yool etel a Dioso. 11 Leꞌecooꞌ ix chꞌupu, maꞌ quiꞌ u belooꞌ ti loꞌpeequil ti tanooꞌ u cambal yocꞌol u tꞌan a Dioso. Yanooꞌ u yubic a tzeꞌec tu quiꞌil. 12 Inene, maꞌ taꞌach in chaꞌic ix chꞌup caꞌ u caꞌansooꞌ a winiqui, maꞌax u nacꞌsic u tꞌan yocꞌol a winiqui. Ix chꞌupu, maꞌ tu beelooꞌ ti loꞌpeequil ti tanooꞌ u cambal. 13 Baaloꞌ ti yan u men payanbej betabi aj Adan caꞌ tun betabi ix Eva u men a Dioso. 14 Maꞌ emsabi u yool aj Adan u men a quisini, pero emsabi u yool ix Evaja. Etel abeꞌe, u cüxtaj u sipꞌil ix Evaja. 15 Bel u caꞌa saꞌalbül wa jumpul queꞌen 1 

u yool tu pach a Dioso. Tan ti tan ilic u yacunticooꞌ u yetcristianojil. Tan ti tan ilic u betic a jabix u cꞌati a Dioso. Yan ilic u tuclic u bajil etel cꞌuꞌ a caꞌ u beteꞌe. Ti baaloꞌo, saꞌalbül u caꞌa caꞌax yaj ti tan u yantal u yal. r



3



Biquiꞌil a quiꞌ tiꞌi u yaj cananil a hermanojo.



 Pues teꞌi. Leꞌec a tꞌan a bel in quin tzꞌiibte teche, jaj. Leꞌec mac a tan u cꞌatiintic u yocol tiꞌi u yaj cananilooꞌ a hermanojo, tan u cꞌatiintic a quichꞌpan meyaja. s 2 Bel in quin tzꞌiibte biquiꞌilooꞌ u quiꞌilooꞌ u naꞌat aj cananili. Maꞌ taꞌach u betic a cꞌasa. Jadiꞌ jun tuul ilic u yütan quiꞌ u yantal. Maꞌ taꞌach u betic a mani tu pach u yaabili. Walac u tuclic u bajil etel cꞌuꞌ a bel u cu beteꞌe. Leꞌec aj canana, quiꞌ ti queꞌen etelooꞌ u yetcristianojil. Walac u tzꞌeec a posado etel u tojil. Patal ti caꞌansaj. 3 Leꞌec aj canana, maꞌ yan qꞌuin u beel ti caalül. Maꞌ yan qꞌuin u lox. Maꞌ taꞌach u tzꞌiꞌlaj taqꞌuin. Walac u mucꞌyajtic a caꞌax cꞌuꞌaca. Maꞌ yan qꞌuin u pꞌisbaj. Maꞌ jacꞌ tiꞌi a taqꞌuini. 4 Leꞌec aj canana, etel u tojil walac u cününtic boon tuul a queꞌen ichil u yotocho. Tzeꞌecaꞌanooꞌ u mejen. Leꞌecooꞌ u mejene, walacooꞌ u tzꞌocsaj tꞌan. 5 Cꞌuꞌ betiqui, wa maꞌ patal a winic u cününtooꞌ boon tuul a queꞌen ichil u yotocho, ¿biqui caꞌ paatac u cününte boon a walacooꞌ u cꞌajsic a Dioso? 6 Maꞌ quiꞌ u yocol ti u yaj cananilooꞌ wa chen u cꞌümaj to a Jesusu. Bic xiꞌic u tucle ti top yan u naꞌat. Wa caꞌ u beteꞌ ti baaloꞌo, uchac u cüxtic u sipꞌil jabix ilic caꞌ u cüxtaj u sipꞌil a quisini. 7 Leꞌec aj canana, quiꞌ etel boon a maꞌ taꞌachooꞌ u cꞌajsic a Jesusu, mentücü, maꞌ tu pꞌaꞌasbül u menooꞌ a cristianojo, maꞌax tu yemsabül u yool u men a quisini. 1 



 



 



 



 



 



 



Biquiꞌil a quiꞌ tiꞌi u yaj anatil aj canana.



Pues teꞌi. Yan a walacooꞌ u yaanticooꞌ u yaj cananilooꞌ a hermanojo. Aleebe bel in quin tzꞌiibte biquiꞌilooꞌ u naꞌat u yaj anatilooꞌ abeꞌe. U yaj anatilooꞌ abeꞌe, quiꞌooꞌ u naꞌat. Maꞌ tu tus. Maꞌ tu beel ti caalül. Maꞌ jacꞌ tiꞌi a taqꞌuini. 9 Leꞌec u yaj anatilooꞌ abeꞌe, u yeelooꞌ u tꞌan a Dioso, y walacooꞌ u tzꞌocsic. Jetzꞌaꞌanooꞌ u yool u tucul ti baaloꞌ u men maꞌ yan u sipꞌil. t 10 Leꞌec ti maꞌax to u cꞌümooꞌ u meyaj u yaj anatilooꞌ abeꞌe, yanooꞌ u cꞌaatbꞌul u chiꞌ. Wa maꞌ yan a cꞌas u betajooꞌo, quiꞌ u yocolooꞌ ichil u meyaj. u 11 Baaloꞌ ac ilicooꞌ u yütan. Quiꞌooꞌ u naꞌat. Maꞌ taꞌachooꞌ u mol tus. Walacooꞌ u cününtic u bajil tiꞌi maꞌ u beticooꞌ a caꞌax cꞌuꞌaca. Walacooꞌ u tzꞌeec u yool ichil tulacalooꞌ u meyaj. v 12 Pues teꞌi. Leꞌecooꞌ u yaj anatil abeꞌe, jadiꞌ jun tuul ilic u yütan quiꞌ u yantal. Walacooꞌ u tzeꞌecticooꞌ u mejen ti quiꞌ. Baaloꞌ ilic boon a queꞌenooꞌ ichil u yotocho. 13 Wa tan u betic u meyaj a Dios ti quiꞌ u yaj anatil abeꞌe, 8 

quiꞌooꞌ ilic tu bajil etelooꞌ a hermanojo. Maꞌ jadiꞌ quiꞌooꞌ tu bajili, belooꞌ u caꞌa ti yantal u mucꞌ u tꞌan u men tanooꞌ u tzꞌocsic a Jesucristojo. Chiclaji u tojil biqui caꞌ ti tzꞌoques a Dioso.



Pues teꞌi. Timoteo, in cꞌati beel ti sut ti jomol ta wetel. Cꞌuꞌ betiqui, tan in tzꞌiibtic tech cꞌuꞌ a yan a betiqui. 15 Ti baaloꞌ wa maꞌ tu paatal in sutintiquech ti jomolo, bel a caꞌa a weelte cꞌuꞌ a yan u betic boon a walacooꞌ u cꞌajsic a Dioso. Leꞌec alaꞌooꞌo, jabixooꞌ u yotoch a Dioso. Cuxaꞌan tu jajil a Dioso. Leꞌec boon a hermanojo, u yeeltajooꞌ a jajil tꞌan y tanooꞌ u yadic. Walacooꞌ u cününtic a jajil tꞌan tiꞌi maꞌ u xaabnül. 16 Uchiji, mucaꞌan u nuꞌcul biqui tu caꞌ quiꞌac a mac etel a Dioso, pero aleebe chicaꞌan toꞌon. Leꞌec a Dioso, suꞌti ti cristianojil. Yeꞌbi alaꞌaji ti toj u naꞌat u men ilic u Püsücꞌal. Ilbi alaꞌaji waꞌyeꞌ yocꞌolcab u menooꞌ u yaj xaꞌnum a Dios a queꞌenooꞌ ti caꞌana. Tzicbalbi alaꞌaji tiꞌijooꞌ a cristiano ichil a jujun pꞌeel a caja. Tzꞌocsabi alaꞌaji u menooꞌ a cristiano yocꞌolcaba. Bensabi alaꞌaji ti caꞌan. w 14 

Leꞌec a tanooꞌ u pꞌütic a Dioso.



 Pues teꞌi. Leꞌec u Püsücꞌal a Dios, top chicaꞌan u tꞌan ti caꞌ u yadaj ti leꞌec ti nützꞌünac u jobol a yocꞌolcaba, yan a belooꞌ u cu pꞌütüꞌ u cꞌajes a Jesusu. Belooꞌ u cu tzꞌoques u tꞌanooꞌ aj tusu. Belooꞌ u cu tzꞌoques u tꞌan a cꞌacꞌasbaꞌala. x 2 Belooꞌ u caꞌa choꞌbol u menooꞌ aj tusu. Alaꞌooꞌo, maꞌ taꞌachooꞌ u yajtal u yool tu pach a cꞌuꞌ a walacooꞌ u betiqui. 3 —Maꞌ quiꞌ caꞌ yanac a wütan,— cu tꞌanacooꞌ aj tus abeꞌe. —Ichil u wich a janala, yan a cꞌuꞌ a maꞌ quiꞌ u jantabülü,— cu tꞌanacooꞌ aj tus abeꞌe. Betabi a janal u men a Dioso, tiꞌi caꞌ jantabüc u menooꞌ boon u yeelooꞌ a jaja, leꞌec a queꞌenooꞌ u yool tu pach a Jesusu. Yanooꞌ u yadic a boꞌtic tiꞌi a Dios yocꞌolooꞌ u janal. y 4 Tulacal a cꞌuꞌ a betabi u men a Dioso, quiꞌ. Quiꞌ ti cꞌümic abeꞌe, wa tan ti wadic a boꞌtic tiꞌi a Dios yocꞌol abeꞌe. z 5 Quiꞌ u jantabül u men cꞌuꞌ u yadaj a Dioso, y u men cꞌajsabi a Dios yocꞌolo. 1 



 



 



 



 



U yaj meyaj a Jesucristo a quiꞌi.



Pues teꞌi. Timoteo, leꞌec a tꞌan in tzꞌiibtaj to teche, wa caꞌ a wadüꞌ abeꞌ tiꞌijooꞌ a hermanojo, bel a caꞌa a beteꞌ u meyaj a Jesucristo ti quiꞌ. Tan ti tan a cünic ti quiꞌ a tꞌan a quiꞌ u tzꞌocsabülü, leꞌec a quiꞌil tꞌan a walac ti tzꞌocsiqui. a 7 Maꞌ a tzꞌeec a wool tu pach a cuenta a maꞌax cꞌuꞌ aj beele, leꞌec a maꞌ tiꞌi a Dioso. Tzꞌa a wool tiꞌi a cꞌajsic a Dioso, jabix ilic a tan a betiqui. 8 Wa tan ti pecsic ti cꞌüꞌ ti woc caꞌ chücüjac tiꞌi caꞌ yanac ti mucꞌ, cꞌabeet. Cꞌuꞌ betiqui, mas cꞌabeet caꞌ ti tzꞌaaꞌ ti wool caꞌ ti cꞌajes a Dioso. Wa caꞌ ti beteꞌ ti baaloꞌo, quiꞌ ti cuxtal waꞌyeꞌ yocꞌolcab. Bel ilic ti caꞌa 6 

ti cꞌümüꞌ a quiꞌil cuxtal ti caꞌana. b 9 Jaj a tꞌan abeꞌ a jobi to in tzꞌiibtiqui. Quiꞌ u tzꞌocsabül u men tulacal. 10 Tan ti meyaj yocꞌlal caꞌ tꞌiitꞌic a tꞌan abeꞌe. Tan ilic ti pꞌaꞌasbül yocꞌlal. Tan ti betic abeꞌ u men ti noj‐ool a Dios a cuxaꞌana. Leꞌec alaꞌaji, u yaj Saꞌalil cuchi tulacal a maca. Cꞌuꞌ betiqui, jadiꞌ tiꞌijooꞌ aj tzꞌocsaja. c 11 Pues teꞌi. Adü boon in tzꞌiibtaj to tech tiꞌijooꞌ a hermanojo. Caꞌansooꞌ etel abeꞌe. 12 Maꞌ a chaꞌic u yaalbül wa maꞌax cꞌuꞌ a weel u men tzꞌubech to. Tzꞌa a bajil jabix u pꞌis tiꞌijooꞌ boon a hermanojo. Ichil u yiliqueche, belooꞌ u cu cünüꞌ a cuxtal a quiꞌ etel biqui ta tꞌan, etel a cꞌuꞌ a walac a betiqui, etel biqui ti yaj a wuꞌyooꞌ a wetcristianojil, etel biqui ti walac a tzꞌocsic a Dioso, y etel u tojil a naꞌat. d 13 Wataquen. Leꞌec ti tan a paacꞌtiquene, tzꞌa a wool a xocoꞌ u juꞌum a Dios tiꞌijooꞌ a hermanojo. Tzicbalte abeꞌ tiꞌijooꞌ. Caꞌansooꞌ yocꞌol u juꞌum a Dioso. 14 Timoteo, leꞌecooꞌ u yaj cananil a hermanojo, u tzꞌajooꞌ u cꞌüꞌ ta pol jabix ilic ti albi tiꞌijooꞌ u men u Püsücꞌal a Dios biqꞌuin adoꞌo. Baaloꞌ ti tzꞌabi tech u mucꞌ a tꞌan. Maꞌ a pꞌütic u mucꞌ a tꞌan abeꞌe. e 15 Tan ti tanac a betic cꞌuꞌ in tzꞌiibtaj to teche. Tzꞌa a wool tiꞌi a meyaj abeꞌe. Ti baaloꞌ bel a caꞌa ilbil ti tan a betic u meyaj a Dios ti quiꞌi. 16 Caꞌ a cününte a bajil etel cꞌuꞌ a tan a betiqui, y etel cꞌuꞌ a tan a yeꞌiqui. Maꞌ a pꞌütic a betic abeꞌe, y bel a caꞌa a saꞌalte a bajil y leꞌec a boon a tanooꞌ u yubic a tꞌana. f  

Leꞌec a cꞌuꞌ a yan u betic aj Timoteo tu taanooꞌ a hermanojo.



 Pues teꞌi. Maꞌ a chichichtꞌantic a noochwiniqui. Adü u jajil tiꞌi tu quiꞌil jabix chucul a tat. Tojquintooꞌ a chꞌajom jabixooꞌ chucul a sucuꞌun wa a witzꞌin. g 2 Tojquintooꞌ a noochꞌup jabix chucul a naꞌa. Tojquintooꞌ ix chꞌup jabix chucul a quiqui. Cününte a bajil ti quiꞌ leꞌec ti tan a tojquinticooꞌo. 3 Pues teꞌi. Leꞌecooꞌ ix maꞌicham a quimen u yicham y maꞌax mac yan tiꞌiji, yan u yaantabülooꞌ u men a hermano a jujun muuchꞌooꞌ tu bajili. 4 Cꞌuꞌ betiqui, wa yan u yal wa u chichi, yan u cününbül u men alaꞌooꞌo. Leꞌecooꞌ alaꞌooꞌo, yan a cꞌuꞌ a quiꞌ u cünicooꞌo, pero payanbej yan u cünicooꞌ u cününtic u chucul etꞌoc. Yan u yaanticooꞌ u chucul etꞌoc. Wa caꞌ u betooꞌ ti baaloꞌo, quiꞌ, y quiꞌ tu wich a Dioso. h 5 Leꞌecooꞌ ix maꞌicham a tanooꞌ u yaantabül u menooꞌ a hermano a jun muuchꞌooꞌ tu bajili, leꞌec a maꞌax mac a yanooꞌ tiꞌi jumpul. Queꞌen u yool etel a Dioso. Ti qꞌuin ti acꞌüꞌ tan u tꞌan etel a Dioso. 6 Leꞌec ix maꞌicham a jadiꞌ u cꞌati u beteꞌ leꞌec a cꞌuꞌ a quiꞌ tu wichi, leꞌec abeꞌe, cuxaꞌan pero jabix quimen tiꞌi a Dioso. 7 Leꞌec a cꞌuꞌ in tzꞌiibtaj to teche, adü tiꞌijooꞌ boon a hermanojo. Ti baaloꞌ maꞌ tu qꞌueꞌyajbülooꞌ etel cꞌuꞌ a tanooꞌ u betiqui. 8 Leꞌec mac a maꞌ tan u yaantic jun tuul u chucul etꞌoc a queꞌen tu yotoch tu junala, maꞌ tan u tzꞌocsic a 1 

Jesusu. Wa maꞌ tan u yaanticooꞌ u chucul etꞌoc a queꞌen ichil ilic u yotocho, mas cꞌas tucayeꞌil. Mas cꞌas alaꞌaji tuwich a mac a maꞌ u cꞌümaj a Cristojo. 9 Pues teꞌi. Bel in quin tzꞌiibte tech biqꞌuiꞌil ix maꞌicham a quiꞌ u yaantabül u menooꞌ a hermano a jujun muuchꞌooꞌ tu bajili. Jadiꞌ quiꞌ u cꞌümbül ix maꞌicham a manal sesenta jaab yan tiꞌiji. Jadiꞌ a jun sut uchaꞌan u yichama, jadiꞌ a quiꞌ u cꞌümbülü. 10 Jadiꞌ ix maꞌicham a walac u yaalbül ti quiꞌ u betaja. Leꞌec a walac u tzicbalbülü, leꞌec jabix u chꞌijsajooꞌ u yal ti quiꞌi. U tzꞌaj a posado ti quiꞌi. U yaantaj ti quiꞌ a hermanojo. U yaantaj mac a tan u cꞌümic a yaja. Leꞌec ix maꞌicham abeꞌe, u tzꞌaj u yool caꞌ u beteꞌ tulacal a quiꞌil meyaja. i 11 Pues teꞌi. Leꞌecooꞌ ix maꞌicham a maꞌ cꞌochoc sesenta jaaba, maꞌ tu yocolooꞌ tu yaamooꞌ ix maꞌicham a tanooꞌ u yaantabül u menooꞌ a hermanojo. Wa cuchi cꞌümbooꞌo, jun pꞌe rato ilic cuchi y belooꞌ u cu caal u beteꞌ leꞌec a cꞌuꞌ a quiꞌooꞌ tu wichi. Ti baaloꞌo, maꞌ tu caꞌ cꞌatiinticooꞌ u beteꞌ u meyaj a Cristojo. Belooꞌ u cu cꞌatiinte a tzꞌocolbeele. 12 Ti baaloꞌo, belooꞌ u caꞌa u cüxte u sipꞌil, u men u pꞌütajooꞌ u betic u meyaj a Cristo jabix a cajooꞌ u beteꞌe. j 13 Maꞌ jadiꞌ abeꞌe, leꞌec ti tanooꞌ u beel ti sut chiꞌchiꞌnajil, belooꞌ u cu cünüꞌ a sacanili. Belooꞌ u caꞌa ti mol tus. Belooꞌ u caꞌa ti chꞌaꞌ cuenta. Belooꞌ u caꞌa u yadüꞌ cꞌuꞌ a maꞌ quiꞌ u yaalbülü. k 14 Baaloꞌ ti belooꞌ u caꞌa u beteꞌ, mentücü, leꞌecooꞌ ix maꞌicham a maꞌ chuculac u jaaba, mas quiꞌ u tzꞌocolbeelooꞌ, caꞌ yanacooꞌ u yal, caꞌ u cününtooꞌ u yotoch. Ti baaloꞌo, leꞌecooꞌ a tzꞌiic toꞌono, maꞌ tu paatalooꞌ u yadic a cꞌas tiqui wocꞌol u men cꞌuꞌ a tanooꞌ u betic ix maꞌicham abeꞌe. l 15 Yanooꞌ ix maꞌicham u pꞌütajooꞌ u cꞌajsic a Jesusu. Cajooꞌ u cꞌajes a quisini. 16 Leꞌecooꞌ a hermanojo, caꞌax winic caꞌax ix chꞌup, yanooꞌ u yaantic u chucul etꞌoc leꞌecooꞌ ix maꞌichama. Yan u yetꞌoc ix maꞌichꞌam abeꞌe, mentücü, maꞌ quiꞌ u yaantabül u menooꞌ a jun muuchꞌ ti hermanojo. Wa tan u yaantabül u menooꞌ u yetꞌoco, leꞌec a jun muuchꞌ ti hermanojo, chucul u paatal u yaanticooꞌ ix maꞌicham a maꞌax mac a yanooꞌ tiꞌiji. m 17 Pues teꞌi. Leꞌecooꞌ u yaj cananil a hermanojo, wa yan a mas patal ichil u meyaja, yan u tzꞌabül u naal ti mas coꞌoj u menooꞌ a hermanojo. Mas cꞌabeet wa tan u tzꞌeec u yool u tzicbaltic y u yeꞌic u tꞌan a Dioso, yan u tzꞌabül u naal ti mas coꞌoj aj cananil abeꞌe. n 18 Yan u bolbol ti baaloꞌ u men baalaꞌ ti tzꞌiibaꞌan ichil u juꞌum a Dioso: —Leꞌec ti tan a mansic a wacax yocꞌol u semilla a harina leꞌec ti tan a paꞌic u wichi, maꞌ a cꞌüxic u niꞌ a wacaxa. Quiꞌ ilic u jantic tzꞌetzꞌeecac.— Yan ulaacꞌ cꞌuꞌ a tan u yadic u juꞌum a Dioso. —Leꞌec aj meyaja, u naj u cꞌümic u naal.— Baaloꞌ ti tzꞌiibaꞌan ichil u juꞌum a Dioso. o  

Pues teꞌi. Timoteo, wa maꞌ yan caꞌ tuul wa ox tuul a tanooꞌ u tzol yocꞌol u sipꞌil aj canana, maꞌ a tzꞌeec ich cuenta. 20 Leꞌec mac a maꞌ u cꞌati u pꞌütüꞌ u beteꞌ a sipꞌil u cüxtaja, tzeꞌecte tu taanooꞌ boon a hermanojo. Leꞌec caꞌ u yilooꞌ u chucaana, belooꞌ u caꞌa ti saactal u beteꞌ a cꞌasa. p 21 Timoteo, ichil a carta adaꞌa, tan in wadic tech tu taan a Dioso, tu taan a Jesucristojo, y tu taanooꞌ u yaj xaꞌnum a Dios ti caꞌan a yeetbooꞌo, tzꞌoques in tꞌan. Wa caꞌ cꞌaxüc ichil u sipꞌil a jun tuulu, yan a tzꞌeec ich u sipꞌil caꞌax a amigo caꞌax maꞌ. Yan a betic u tꞌanil ti toj. 22 Maꞌ a yeetic ti top jomol jun tuul caꞌ ococ tiꞌi u yaj cananil a hermanojo. Ti baaloꞌo, maꞌ tu yantal a sipꞌil u men alaꞌaji. Cününte a bajil tu jajil. q 23 Pues teꞌi. Top walac a cꞌojaꞌantal. Top yan a cꞌuxpüsücꞌalil teche, mentücü, maꞌ a beel a wucꞌuꞌ a chen jaꞌa. Ucꞌu tzꞌetzꞌeecac a vino caꞌ chꞌanüc. 24 Pues teꞌi. Yan a cristianojo, chicaꞌan u sipꞌil caꞌax maꞌax to ilbic wa jaj ti yan. Yan ulaacꞌ a cristianojo, pachil to u chictal u sipꞌil. 25 Baaloꞌ ilic a quiꞌil meyaja. Yan a chicaꞌan tiꞌi tulacal. Wa maꞌ chicaꞌan tiꞌi tulacal aleebe, jun pꞌeel qꞌuin bel u caꞌa ti chictal ti quiꞌ a meyaj abeꞌe. r 1  Pues teꞌi. Yanooꞌ a qꞌuexbil mozo a walacooꞌ u tzꞌocsic a Jesusu. Tanooꞌ u cꞌümic a yaj ichil u meyaja, pero yanooꞌ ilic u tzꞌocsic u yanil u yumil. Wa caꞌ u betooꞌ ti baaloꞌo, maꞌ tu maclantꞌanbül u cꞌabaꞌ a Dioso, maꞌax yocꞌol u pectzil, u men cꞌuꞌ a tanooꞌ u betic a hermanojo. s 2 Leꞌec aj qꞌuexaꞌan mozojooꞌ abeꞌe, maꞌ u men hermano ilic u yumil caꞌ u pꞌütooꞌ u tzꞌoques u yumili. Yan u betic u meyaj ti top quichꞌpan u men hermano ilic u yumil. Yajtzil ilic u yumil u men a Dioso. Timoteo, adü tiꞌijooꞌ boon a hermano a tꞌan abeꞌe, leꞌec in tzꞌiibtaj to teche. Caꞌansooꞌ etel a tꞌan abeꞌe. t 3 Pues teꞌi. Leꞌec u tꞌan ti Noochil a Jesucristojo, jaj. Walac u tojquintic u naꞌat a cristiano jabix ti u cꞌati a Dioso. Cꞌuꞌ betiqui, yan a mac walac u caꞌansaj etel a tꞌan a jumpaaya. Maꞌ quet u tucul etel u tucul a Jesucristojo. 4 Alaꞌaji, tan u betic jabix mas yan u naꞌata. Maꞌax cꞌuꞌ u yeel. Jadiꞌ u cꞌati u pꞌujes a mac etel tꞌan yocꞌol tꞌan. Etel a tꞌan abeꞌe, walac u caal a xüc‐oolili, a tzꞌiiquili, a pꞌaꞌasbülü. Baaloꞌ tu caal a cꞌacꞌas tucul yocꞌol u yetcristianojil. u 5 Tan ti tan u yaaltic u tojquinte a mac a winic a jabix abeꞌ a cꞌas u tuculu. Bini qꞌuin tiꞌi ti baaloꞌ. Maꞌ taꞌachooꞌ u caꞌ tzꞌeec tu yool a jaja. Jadiꞌ chen u cꞌatooꞌ naal yocꞌol u tꞌan a Dioso, mentücü, walacooꞌ u beel tu yaamooꞌ a hermanojo. Maꞌ a beel tu pach a winic a jabix abeꞌe. v 6 Pues teꞌi. Leꞌec cꞌuꞌ a cꞌabeete, queꞌen ti wool tu pach a Dioso, y maꞌ tan ti jaqꞌuintic cꞌuꞌ a yan yocꞌolcaba. w 7 Maꞌax cꞌuꞌ a yan toꞌon ti yanajoꞌono, y maꞌax cꞌuꞌ a bel ti caꞌa ti benes tiqui pach ti quimicoꞌono. x 8 Wa yan ti janal wa yan ti nocꞌ, chuculoꞌon tiꞌi a tzꞌetzꞌeeque. y 9 Cꞌuꞌ betiqui, leꞌec mac 19 

1 Timoteo 6



a tan u cꞌatiintic caꞌ ayicꞌalaca, bel u cu cꞌüm‐oolte u beteꞌ a cꞌas tiꞌi caꞌ yanac u taqꞌuin. Ichil a cꞌas a tan u betiqui, bel ilic u caꞌa ti cꞌaxül ichil u sipꞌil. Cꞌascunbul u caꞌa u naꞌat u men a cꞌas abeꞌe. Pachili, pꞌaatül u caꞌa ti cꞌacꞌas winic. Pulbul u caꞌa ichil a cꞌasili. z 10 Etel u jaqꞌuinbil a taqꞌuini, walac u yantal tulacal a baꞌal a cꞌasa. Yan mac u tzꞌocsajooꞌ a Jesus biqꞌuin adoꞌo. Pachili, u tzꞌajooꞌ tu yool a taqꞌuini. U pꞌütajooꞌ u tzꞌoques a Jesusu. Ichil u betic abeꞌe, u tzꞌajooꞌ u bajil ichil a yaj ti yaaba. a  



Tzꞌa a wool tiꞌi u tꞌan a Dioso.



Pues teꞌi. Timoteo, tan a betic u meyaj a Dioso. Maꞌ a beel a beteꞌ maꞌax jun pꞌeel a cꞌasil a jabix abeꞌe. Jadiꞌ a toj a caꞌ a beteꞌe. Jumbelac a tucul etel a Dioso. Tzꞌoques a Dios tu jajili. Yacuntooꞌ a wetcristianojil tu jajil. Mucꞌyajte a cꞌümüꞌ cꞌuꞌ a tan a cꞌümiqui. Maꞌ a tzꞌeec ta wool abeꞌe. b 12 Tzꞌa a wool a tzꞌoques a Dioso. Maꞌ a beel a pꞌütüꞌ a cuxtal a yan ti caꞌan a tzꞌabi tech u men a Dioso. A wadaj tulacal a wool tu taanooꞌ a yaaba, ti walac a tzꞌocsic ti Noochil tulacal a wool. c 13 Leꞌec a Dioso, tan u tzꞌeec u cuxtal tulacal a baꞌal a yana. Leꞌec a Jesucristojo, u yadaj u jajil a tꞌan tiꞌi aj Poncio Pilatojo. Tu taan a Dioso, y tu taan a Jesucristojo, tan in wadic tech. d 14 Timoteo, tzꞌoques u tꞌan a Dioso. Maꞌ a beel a beteꞌ a cꞌasa, tiꞌi maꞌ a cꞌaxül ichil a sipꞌil. Baaloꞌ caꞌ a beteꞌ asto u cꞌochol u qꞌuinil u yemel waꞌyeꞌ ti Noochil a Jesucristojo. e 15 Tzꞌabi u qꞌuinil u yemel u men a Dioso. Quiꞌ u yool jumpul a Dioso. Jadiꞌ alaꞌaji, walac u tücaaꞌtic tulacal jabix u cꞌatiji. Leꞌec alaꞌaji, u noochilooꞌ a reye, y u noochilooꞌ a boon a noochooꞌ u meyaja. f 16 Jadiꞌ a Dioso, maꞌ yan qꞌuin u quimil. Top naach u sac u sasilil u cuuchil. Maꞌax mac u paatal u nützꞌüꞌ u men u sac. Maꞌ yan mac cristianojil u yilaj a Dioso. Maꞌax bel u caꞌa ilbil u menooꞌ a cristianojo. Yan ti tzꞌocsic u yanil a Dioso. Maꞌ tu jobol u mucꞌ u tꞌucaaꞌ. Tulacal abeꞌe, jaj. g 17 Pues teꞌi. Uxtun a ayicꞌala, yan tiꞌi ti yaab a baꞌal yocꞌolcaba. Adü tiꞌijooꞌ ti maꞌ u tzꞌeec u bajil jabix top yaab u yeele. Adü tiꞌijooꞌ ti maꞌ u tzꞌeecooꞌ u yool tu pach u ayicꞌalil. Walac u jobol u ayicꞌalil a maca. Adü tiꞌijooꞌ a ayicꞌala, caꞌ u tzꞌaꞌooꞌ u yool tu pach a Dios a cuxaꞌana. Leꞌec a Dioso, walac u tzꞌeec toꞌon ti yaab tulacal a baꞌala, tiꞌi caꞌ quiꞌac ti wool. 18 Adü tiꞌijooꞌ a ayicꞌala, caꞌ u betooꞌ a quiꞌi. Yan u beticooꞌ u quiꞌil ti yaab. Yan u yaanticooꞌ a otzil etel cꞌuꞌ a yan tiꞌijooꞌo. 19 Caꞌ u betooꞌ ti baaloꞌo, bel u caꞌa usqꞌuinbil u jel ich quiꞌil leꞌec caꞌ cꞌochoc u qꞌuinili. Ti baaloꞌ leꞌecooꞌ a ayicꞌala, belooꞌ u cu cꞌümüꞌ a jajil cuxtala. 11 



 



 



 



 



 



 



 



 



U yadaꞌ u tzeꞌecbeeb aj Timoteojo.



Pues teꞌi. Timoteo, cününte a bajil etel a cꞌuꞌ a tzꞌabi tech caꞌ a beteꞌe. Maꞌ a mansic a qꞌuin a wuꞌyi a tzicbal a maꞌ yan u cꞌabeetil tiꞌi a Dioso. 20 



z 6.9 Pr 15:27 a 6.10 Ex 23:8 b 6.11 Dt 33:1 c 6.12 2 Ti 4:7; Fil 3:12; He 13:23 d 6.13 Jn 5:21; Rev 1:5 e 6.14 1 Ta 3:13 f 6.15 1 Ti 1:11; Rev 17:14 g 6.16 Jn 5:26; Ex 33:20; Dt 4:12; Jn 1:18; Ef 3:21; Rev 7:12 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Maꞌax a wuꞌyic u tꞌanooꞌ a top patala, leꞌec a maꞌ taꞌachooꞌ u tzꞌocsic ti jaj u tꞌan a Dioso. Leꞌecooꞌ alaꞌooꞌo, yaab u patalil, pero maꞌ tiꞌi a Diosi. h 21 Yan a cajooꞌ u tzꞌoques u tꞌanooꞌ. Etel abeꞌe, u pꞌütajooꞌ u tzꞌocsic a Jesusu. Pues teꞌi. Timoteo, in cꞌati ilic a Dioso, caꞌ u yaanteech. Waꞌyeꞌ jobi in tꞌan.  



h 6.20 Hch 17:18–21 Ro 1:22; 1 Co 2:6; 1 Co 3:19 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Leꞌec Adaꞌ u Caꞌ Pꞌeel a Carta u Tzꞌiibtajaj Pablo Tiꞌi aj Timoteojo.



1



Tan u tzꞌiib aj Pablo tiꞌi aj Timoteojo.



 Inen aj Pablojo. Inen jun tuul u yaj xaꞌnum a Jesucristojo. Tzꞌabi ten a meyaj abeꞌe, u men leꞌec a Dioso, u cꞌati a baaloꞌo. Leꞌec a Dioso, u yadaj u jajil ti yan a cuxtal tiꞌi mac a queꞌen u yool tu pach a Jesucristojo, leꞌec a walac in tzicbaltiqui. a 2 Timoteo, tan in tzꞌiibtic tech a carta adaꞌa. Top yaj in wuꞌyeech jabixech in mejen. In cꞌati caꞌ u yaanteech a Dios a Tattzili, y ti Noochil a Jesucristojo. In cꞌati caꞌ u chꞌaaꞌ a wotzilil y caꞌ u tzꞌaaꞌ tech u jetzꞌaꞌanil a wool. 1 



 



Tan u yadic u pectzil a Cristo aj Timoteojo.



Pues teꞌi. Jetzꞌaꞌan u yool in tucul leꞌec ti walac in betic u meyaj a Dioso. Leꞌec ilic in Dioso, leꞌec ilic u Dios in uchben mamaaꞌooꞌo. Tan ti tan in cꞌajsic a Dios ta wocꞌolo. Walac in wadic a boꞌtic tiꞌi. 4 Timoteo, cꞌüjaꞌan ten biqui ti uchi a wocꞌol ti joqꞌueen. Ti qꞌuin ti acꞌüꞌ tan in tucliquech. Top in cꞌati caꞌ in wileech tiꞌi caꞌ quiꞌac in wool. 5 Cꞌüjaꞌan ten ti walac a tzꞌocsic a Dios tulacal a woolo. Payanbej a naꞌchiin ix Loida etel a naꞌ ix Euniceje, walacooꞌ u tzꞌocsic a Dios tulacalooꞌ u yoolo. Aleebe inchech tan ilic a tzꞌocsic ti baaloꞌo, b 6 mentücü, tan in wadic tech. Maꞌ a pꞌütic u mucꞌ a tꞌan a tzꞌabi tech u men a Dioso, leꞌec caꞌ in tzꞌaj in cꞌüꞌ ta polo. c 7 Maꞌ tzꞌabi toꞌon u men Dios wa caꞌ saacacoꞌoni. Tzꞌabi toꞌon u chichil ti wool. Tzꞌabi toꞌon caꞌ ti yacuntooꞌ ti wetcristianojil. Tzꞌabi toꞌon caꞌ ti cününte ti bajil tiꞌi maꞌ ti betic a cꞌasa. d 8 Pues teꞌi. Maꞌ a sudactal leꞌec ti tan a tzicbaltic ti Noochili, maꞌax leꞌec ti queꞌenen ti presojil u men a Dioso. Cꞌümü a yaj a yan ti cꞌümic jujun tuulil u 3 

men u pectzil a Dioso. Leꞌec a Dioso, bel u cu tzꞌaaꞌ tech caꞌ a mucꞌyajte abeꞌe. e 9 Alaꞌaji, u saꞌaltajoꞌon caꞌ xicoꞌon ti caꞌan. U yeetajoꞌon tiꞌi caꞌ ti benes a tojo. Chen u yeetajoꞌon u men u cꞌati, maꞌ u men etel a cꞌuꞌ ti betaji. U yeetajoꞌon u men leꞌec ti maꞌax to betabüc a yocꞌolcaba, u yeel ti bel ti caꞌa ti tzꞌoques a Jesucristojo, mentücü, u tzꞌaj caꞌ chꞌaꞌbüc ti wotzilil. f 10 Aleebe chiclaji ti chꞌaꞌbi ti wotzilil u men chiclaji ti waj Saꞌalil leꞌec a Jesucristojo. Leꞌec a Jesusu, u betaj ti maꞌ tzaj u beel a mac ichil a cꞌasili. U tzꞌaj tiꞌijooꞌ ti chicaꞌan ichil u tꞌan a Dioso, biqui caꞌ u cꞌümooꞌ a cuxtal a maꞌ yan qꞌuin u jobolo. g 11 Leꞌec a Dioso, u yeetajen caꞌ in tꞌitꞌiꞌ u pectzil abeꞌe. Inen u yaj xaꞌnum tiꞌi caꞌ in caꞌansooꞌ a maꞌ Israele. 12 Tan in cꞌümic a yaj u men cꞌuꞌ a tan in betiqui, pero maꞌ sudaquen ineni. In weel mac a tan in tzꞌocsiqui. In cꞌubaj in bajil tiꞌi. In weel ti leꞌec a Dioso, patal u cününteen asto u cꞌochol u qꞌuinil alaꞌaji. h 13 Pues teꞌi. Timoteo, cꞌajes in tꞌan boon in wadaj teche. Jabix ilic in wadaja, baaloꞌ ilic caꞌ a wadüꞌü. Jajil tꞌan abeꞌe. Yan ti tzꞌocsic a Jesucristo y yan ti yacunticooꞌ ti wetcristianojil u men jumbeeloꞌon ti queꞌen ti wool tu pach a Jesucristojo. i 14 Cününte u jajil a tꞌan a tzꞌabi tech yocꞌol maꞌ u xaabtic u wich. Leꞌec u Püsücꞌal a Dios a queꞌen ichil ti püsücꞌala, leꞌec bel u cu yaanteech a cününte u jajil a tꞌan abeꞌe. 15 Pues teꞌi. A weel ilic leꞌec boon a queꞌenooꞌ tu cuenta Asiaja, u pꞌütajenooꞌ. Tu yaamooꞌ abeꞌ queꞌen aj Figelo u yetꞌoc aj Hermogenes. 16 In cꞌati a Noochtzili, caꞌ u chꞌaaꞌ u yotzilil aj Onesiforo etelooꞌ boon a queꞌen ichil u yotocho. Yaab sut tali u quiꞌcunte in wool. Maꞌ sudac alaꞌaji ti queꞌenen ti presojil. j 17 Leꞌec ti cꞌochi ich caj Roma, jocꞌaꞌan tu yool u cüxteen. U cüxtajen ilic xan. 18 Leꞌec ti cꞌochoc u qꞌuinil u yilbil a sipꞌili, in cꞌati caꞌ chꞌaꞌbüc u yotzilil u men a Dioso. Incheche, a weel ilic boon sut u yaantajoꞌon ich caj Efeso. k  



 



 



 



 



 



 



 



 



 



2



Jabix quichꞌpan soldado a hermanojo.



 Timoteo, jabixech chucul in mejene. Chichac a wool u men tan ti waantabül u men tiꞌijoꞌon a Jesucristojo. l 2 A wuꞌyaj cꞌuꞌ in wadaj tiꞌijooꞌ a yaaba. Incheche, caꞌ a wadüꞌ abeꞌ tucayeꞌ tiꞌijooꞌ ulaacꞌ a noj‐ooltzilooꞌ u meyaj ta wetele. Alaꞌooꞌo, belooꞌ u caꞌa u caꞌ adüꞌ tiꞌijooꞌ ulaacꞌ tucayeꞌil. m 3 Pues teꞌi. Cꞌümü a yaj a yan ti cꞌümic jujun tuulil jabixech jun tuul a maꞌloꞌ soldado y leꞌec a Jesucristo jabix u polil a soldadojo. 4 Leꞌec a soldado a tan u betic u soldadojili, maꞌ tu paatal u men negocio. Yan u betic u meyaj u noochil. Baaloꞌ ilic etel a Dioso. n 5 Leꞌec mac a tan u baxülü, wa maꞌ tan u baxül ti toj, maꞌ tu ganar. Baaloꞌ ilic etel a Dioso. 1 

Leꞌec mac a tan u meyaj ti chich ichil u colo, leꞌec a yan u cꞌümic u yaax ich a pücꞌaala. Baaloꞌ ilic etel a Dioso. 7 Tucle cꞌuꞌ in wadaja. Leꞌec a Noochtzili, bel u cu yaanteech caꞌ a chꞌaaꞌ u tojil tulacal. 8 Pues teꞌi. Cꞌaac tech a Jesucristojo. Caꞌ cuxlaji tu yaamooꞌ a quimene. Leꞌec alaꞌaji, leꞌec u mam aj quimen rey David. Leꞌec ilic u pectzil a walac in wadiqui. o 9 Tan in wadic a pectzil abeꞌe, mentücü, tan in cꞌümic a yaja. Cꞌülaꞌanen ich preso etel cadena jabix cꞌacꞌas cristianojene, pero u pectzil a Dioso, maꞌ cꞌülaꞌani. Tan ilic u tꞌiitꞌil. 10 Walac in mucꞌyajtic tulacal a yaj abeꞌe, u men in cꞌati caꞌ saꞌalbücooꞌ u men a Jesucristo boon a ac yeetaꞌan u men a Dioso. In cꞌati caꞌ u cꞌümooꞌ a quiꞌil a maꞌ yan qꞌuin u jobolo. p 11 Bel in caꞌa in wadüꞌ tech u jajil. Wa ti culpachtaj ti tzꞌocsic a uchben caꞌ tun ti tzꞌaj ti wool tiꞌi a Jesusu, ti wetꞌoctaj ichil u quimil. Ti baaloꞌo, bel ti caꞌa ti cuxtal etel alaꞌi tucayeꞌil. q 12 Wa caꞌ ti mucꞌyajte a yaja, bel u caꞌa tzꞌabül toꞌon ti yanil ti tücaaꞌ leꞌec ti ococ a Jesus ti reyili. Wa cuchi caꞌ ti wadüꞌ a tusu, ti maꞌ taꞌach ti cꞌajsic a Jesusu, bel ilic cuchi u cu yadüꞌ ti maꞌ u yeeloꞌon inoꞌono. r 13 Inoꞌono, jedeꞌec u paatal ti wadic a tusu. A Dioso, maꞌ tu tus. Alaꞌaji, maꞌ tu paatal u pꞌütic u tꞌan. s 6 



 



 



 



 



 



 



 



Leꞌec a hermano a quiꞌ u meyaj.



Pues teꞌi. Caꞌ adüꞌ adaꞌ tiꞌijooꞌ a hermano tucayeꞌili. Tu taan a Dioso, adü tiꞌijooꞌ caꞌ u pꞌütooꞌ u pꞌujsicooꞌ u bajil etel tꞌan. Maꞌax cꞌuꞌ aj beel abeꞌe. Jadiꞌ walac u cꞌascuntic u naꞌatooꞌ aj uꞌyaja. t 15 Bete a meyaj tulacal a wool. Ti baaloꞌo, caꞌ xiquech tu taan a Dioso, cꞌümaꞌan ilic a meyaj. Maꞌ yan a sudactal tu taan u men maꞌ tan a xaabtic u wich a tꞌan a jaja. 16 Maꞌ a wuꞌyic a tzicbal a maꞌ yan u cꞌabeetil tiꞌi a Dioso. A tꞌan abeꞌe, walac u tzꞌeec tiꞌijooꞌ a cristiano caꞌ u mas pꞌütooꞌ u tzꞌoques a Dioso. u 17 Jabix ilic u chꞌiil a llagasa, baaloꞌ ilic ti walac u tzaꞌcül a yaj u men u tꞌanooꞌ abeꞌe. Tu yaamooꞌ abeꞌ queꞌen aj Himeneo etel aj Filetojo. v 18 Tanil u yadicooꞌ ti mani tun u qꞌuinil u caꞌ cuxtal tucayeꞌ a cristianojo, u pꞌütajooꞌ u tzꞌoques u jajil u tꞌan a Dioso. Tanooꞌ u jelic u tucul ulaacꞌ caꞌ u pꞌütooꞌ u tzꞌoques u jajil u tꞌan a Dioso. w 19 Cꞌuꞌ betiqui, leꞌec u jajil u tꞌan a Dioso, maꞌ yan qꞌuin u jeelel u wich. Baalaꞌ walac u yadic: —Leꞌec a Noochtzili, u yeel a cristiano a boon a tiꞌiji.— Ulaacꞌ tꞌan a tan u yadiqui: —Leꞌec boon a walacooꞌ u yadic ti tanooꞌ u tzꞌocsic a Noochtzili, tzaj u pꞌüticooꞌ u betic a cꞌasa,— cu tꞌan a tꞌan a tzꞌiibaꞌan ichil u tꞌan a Dioso. x 20 Pues teꞌi. Tu yaam u baꞌal u yotoch a ayicꞌala, maꞌ jadiꞌ yan a betajaꞌan etel oro wa plataja. Yan ilic a betajaꞌan etel cheꞌ wa lucꞌ. Yan a cꞌabeet tiꞌi a quichꞌpan meyaj. Yan ilic a cꞌabeet tiꞌi a meyaj a cꞌasa. 21 Baaloꞌ ilic a cristianojo. Leꞌec 14 

mac u pꞌütaj a cꞌasa, caji u beteꞌ a quiꞌi, alaꞌaji, jabix u baꞌal a naj a cꞌabeet tiꞌi a quichꞌpan meyaja. Jocꞌaꞌan a cꞌas yocꞌolo, mentücü, utzquinajaꞌan tiꞌi caꞌ tzꞌabüc tiꞌi a quiꞌil meyaj u men u yumil. 22 Baaloꞌ ti yan, mentücü, maꞌ a betic a cꞌas jabix a quiꞌooꞌ tu wich a chꞌajomo. Tzꞌa a wool caꞌ yanac tech a tojil naꞌata. Tzꞌa a wool a tzꞌoques a Dioso. Tzꞌa a wool a mas yacuntooꞌ a wetcristianojil. Tzꞌa a wool caꞌ yanac tech a jetzꞌaꞌan‐oolili. Leꞌec boon tuul a quichꞌpan u tucul a walacooꞌ u tzꞌocsic a Noochtzili, tanooꞌ ilic u betic a jabix in tzꞌiibtaj to teche. 23 Maꞌ a wocsic a bajil ichil a tzicbal a maꞌ yan u tojili. Maꞌax cꞌuꞌ aj beel abeꞌe. A weel ti walac u siqꞌuil u yool a mac u men a tzicbal a jabix abeꞌe. 24 Leꞌec mac a tan u betic u meyaj a Noochtzili, maꞌ yan biqui caꞌ u pꞌujesooꞌ u bajil etel tꞌan. Chen quiꞌ a yan u betic tiꞌi tulacal. Patal ti caꞌansaj tu jajil. Yan u mucꞌyaj. y 25 Tu quiꞌil walac u tojquinticooꞌ u naꞌat a mac a maꞌ quetooꞌ u naꞌat etele. Leꞌec a Dioso, uchac u tzꞌeec tiꞌijooꞌ caꞌ u jelooꞌ u tucul caꞌ u cꞌümooꞌ a jaja. 26 Wa caꞌ u cꞌümooꞌo, belooꞌ u cu yeelte ti chen tus u tzꞌocsajooꞌ uchi. Leꞌec ti tanil u pꞌüticooꞌ u tzꞌoques a tus abeꞌe, tanooꞌ u betic jabix tanooꞌ u jocꞌsic u bajil ichil u tꞌincꞌaan a quisini. Jabix müchbooꞌ teꞌi biqꞌuin adoꞌo, tiꞌi caꞌ u betooꞌ cꞌuꞌ u cꞌati a quisini. z  



 



 



 



 



3



Leꞌec biquiꞌilooꞌ u naꞌat a cristiano tu qꞌuinil u jobeeb a yocꞌolcaba.



 Pues teꞌi. Timoteo, in cꞌati caꞌ a weelte adaꞌa. Leꞌec ti nützꞌünac u jobol a yocꞌolcaba, yantal u caꞌa a top yaja. a 2 Leꞌecooꞌ a cristiano ti a qꞌuin abeꞌe, chen u bajil a yaj u yubooꞌo. Top jacꞌooꞌ tiꞌi a taqꞌuini. Walacooꞌ u tzꞌeec u bajil jabix jadiꞌ alaꞌooꞌ a top patalooꞌo, wa jabix jadiꞌ alaꞌooꞌ a top yanooꞌ u naꞌata. Walacooꞌ u maclantꞌan. Maꞌ taꞌachooꞌ u tzꞌocsic u naꞌ u tat. Maꞌ taꞌachooꞌ u yadic maꞌax boꞌtic. Maꞌ yanooꞌ u Dios. b 3 Cꞌasooꞌ u püsücꞌal. Maꞌ taꞌachooꞌ u chꞌaꞌic u yotzilil a maca. Aj licꞌsaj tusooꞌ. Yan maꞌ yan a cꞌas a walacooꞌ u betic tiꞌi ix chꞌupu. Top tzꞌiicooꞌ. Walacooꞌ u motzintic a quiꞌooꞌ u naꞌata. 4 Walacooꞌ u beel u tzoloꞌ u yetꞌoc tiꞌijooꞌ u yettzꞌiiquil. Maꞌ yanooꞌ u saaquil. Top yan u naꞌat tu yubicooꞌ u bajil. Jadiꞌ a fiesta a cꞌochaꞌanooꞌ tu wichi. A Dioso, maꞌ cꞌochaꞌanooꞌ tu wich. 5 Walacooꞌ u betic jabix top cꞌochaꞌanooꞌ tu wich a Dioso, pero chen pachooꞌ u yool. Leꞌecooꞌ a cristiano jabix abeꞌe, maꞌ beelooꞌ tu yaam. c 6 Tu yaamooꞌ abeꞌe, yanooꞌ a maca, ich mucul walacooꞌ u yocol ichil u yotoch a mac u tusuꞌ ix chꞌup a maꞌ yan u tuculu. Ix chꞌup jabix abeꞌe, yaab u sipꞌil. Quiꞌ tu wich a caꞌax cꞌuꞌac ti cꞌasili. d 7 Ix chꞌup jabix abeꞌe, walac u tzꞌocsic a caꞌax macaca, pero maꞌ yan qꞌuin u cünic a jaja. e 8 Aj Janes y aj Jambrese, u yaaltajooꞌ cuchi u wetꞌeꞌ u meyaj aj Moisese. Baaloꞌ ilic a belooꞌ u cu beteꞌ a cristiano ti a qꞌuin abeꞌe. Belooꞌ cuchi u cu yaalte u wetꞌeꞌ a jaja. Cꞌasooꞌ u naꞌat a winic abeꞌe. Maꞌax cꞌuꞌ aj beel a walacooꞌ u tzꞌocsiqui. f 9 Cꞌuꞌ betiqui, maꞌ top yaab a belooꞌ u cu beteꞌi, u men bel u caꞌa ti chictal ti chen tanooꞌ u choꞌ jabix ilic a mani tiꞌi a caꞌ tuulu. g 1 

Boon a yaj u cꞌümaj aj Pablojo.



Pues teꞌi. Timoteo, a weeltaj cꞌuꞌ a walac in wadic tiꞌijooꞌ a cristianojo. A weeltaj cꞌuꞌ a walac in betiqui, cꞌuꞌ in cꞌati in beteꞌ ti cuxaꞌanene, leꞌec biqui ti walac in tzꞌocsic a Dioso, leꞌec biqui ti walac in mucꞌyajtic a yaja. A weeltaj biqui ti walac in yacunticooꞌ in wetcristianojil, biqui ti maꞌ taꞌach u siqꞌuil in wool. 11 A weeltaj boon a yaj a tzꞌabi ten u men a cristianojo, y boon a yaj in cꞌümaj ti beje. A weeltaj boon a yaj in cꞌümaj ichil a caj Antioquiaja, ichil a caj Iconiojo, ichil a caj Listraja. A weeltaj biqui caꞌ in mucꞌyajtaj boon a yaj a tzꞌabi ten teꞌiji. Cꞌuꞌ betiqui, ichil tulacal a yaj abeꞌe, a Noochtzili, u saꞌaltajen. h 12 Leꞌec boon a tanooꞌ u tzꞌocsic a Jesucristo etel tulacalooꞌ u yool tu jajili, belooꞌ u caꞌa betabül a yaj tiꞌijooꞌ u men a maꞌ taꞌachooꞌ u tzꞌocsic a Dioso. i 13 Leꞌecooꞌ a cꞌacꞌas cristiano u yetꞌocooꞌ a walacooꞌ u seeltic ti tzꞌaj cꞌasili, cꞌasooꞌ u naꞌat. Tan ti tanooꞌ u mas cꞌastal. Aj tusooꞌ y walacooꞌ ilic u caꞌ tusbul u menooꞌ a cristianojo. 14 Pues teꞌi. Incheche, Timoteo, maꞌ a pꞌütic u jajil u tꞌan a Dios a cünaja. A weel ilic ti jaj abeꞌe. A weel mac u caꞌansajech. 15 Leꞌec ti tzꞌubech tojo, a cünaj u tꞌan a Dioso. Leꞌec ilic abeꞌe, u tzꞌaj tech caꞌ a weelte biqui caꞌ saꞌalbüquech, leꞌec caꞌ a tzꞌoques a Jesucristojo. j 16 Tulacal a cꞌuꞌ a tzꞌiibaꞌan ichil u juꞌum a Dioso, laj etel Dios talaꞌan. Laj yan u cꞌabeetil. Walac u yadic toꞌon cꞌuꞌ a jaja. Walac u tzeꞌecticoꞌon. Walac u tojquintic ti naꞌat. Walac u yadic toꞌon biqui caꞌ ti benes a cuxtal a tojo. k 17 Etel tulacal abeꞌe, leꞌec mac a walac u tzꞌocsic a Dioso, seeb u yool u beteꞌ tulacal a baꞌal a quiꞌi. l 1  Pues teꞌi. Timoteo, leꞌec caꞌ emec a Jesucristo u yeeꞌ u bajil ti reyili, bel u cu tzꞌaaꞌ ichil u sipꞌil a cristiano caꞌax cuxaꞌan caꞌax quimen. Tan in wadic tech tu taan a Dioso, y tu taan a Jesucristojo. 2 Tzicbalte u tꞌan a Dioso. Seebte a bajil a tzicbalte abeꞌe, ti a qꞌuin ti a cꞌati y ti a qꞌuin ti caꞌax cuchi maꞌ a cꞌati. Leꞌec a tan u betic a cꞌasa, yeeꞌ tiꞌi ti yan u sipꞌil. Tzeꞌectooꞌ a yanooꞌ u sipꞌili. Adü tiꞌijooꞌ a quiꞌ u betabülü. Maꞌ u siqꞌuil a wool etel tanil a caꞌansicooꞌ a cristianojo. m 3 Cꞌochol u caꞌa u qꞌuinil, a cristianojo, maꞌ tu caꞌ cꞌatiinticooꞌ u yubooꞌ a jaja. Chen belooꞌ u caꞌa u cüxte a maestro leꞌec a bel u cu yadüꞌ cꞌuꞌ a quiꞌooꞌ tu xiquini. Jadiꞌ abeꞌ u cꞌatooꞌ u yubiji. n 4 Belooꞌ u cu pꞌütüꞌ u yubic a jaja, caꞌ tun xicooꞌ u yubi a maꞌ yan u jajili. o 5 Cününte a bajil tiꞌi maꞌ a beel a cüxte a sipꞌil. Mucꞌyajte a yaj a caꞌ betabüc teche. Maꞌ beel a pꞌütüꞌ a wadic u pectzil a Dios tiꞌijooꞌ a cristiano tiꞌi caꞌ saꞌalbücooꞌo. Jobes a meyaj. p 6 Pues teꞌi. Inene, bel in caꞌa quimsabül. Watac u cꞌochol u qꞌuinil in pꞌütic a yocꞌolcaba. 7 In betaj in meyaj etel tulacal in wool. In laj jobsaj 10 

in meyaj. Maꞌ in pꞌütaj in tzꞌocsic a Noochtzili. 8 Aleebe taacꞌaꞌan in naal ti caꞌan u men toj in betaj. Leꞌec a Noochtzili, walac u tzꞌeec a mac ichil u sipꞌil ti toj. Leꞌec ti u qꞌuinil u yemel alaꞌaji, bel u cu tzꞌaaꞌ ten in naal abeꞌe. Maꞌ jadiꞌ ten bel u cu tzꞌaaꞌi. Bel ilic u cu tzꞌaaꞌ tiꞌijooꞌ tulacal a boon a queꞌenooꞌ u yool ti tanooꞌ u paacꞌtic u yemel a Noochtzili. q  



Cꞌuꞌ a yan u betic aj Timoteojo.



Pues teꞌi. Seebte a bajil ti talel tin wetel. 10 Leꞌec aj Demasa, u pꞌütajen u men top quiꞌ tu wich a yan maꞌ yan yocꞌolcaba. Bini ichil a caj Tesalonicaja. Pues teꞌi. Bini tu quiꞌil aj Crescente tu cuenta Galacia. Bini ilic aj Tito tu cuenta Dalmacia. r 11 Jadiꞌ aj Lucas a queꞌen tin wetele. Cüxte aj Marcoso. Tales waꞌyeꞌ tin wetel. In cꞌati caꞌ uchuc u meyaj tin wetel. s 12 In tücaaꞌtaj aj Tiquico ich caj Efeso. t 13 Leꞌec caꞌ talaqueche, tales ten in chaquete. In pꞌütaj etel aj Carpo ich caj Troas. Tales ilic ten a juꞌumu. Cꞌuꞌ betiqui, mas cꞌabeet tales ten a juꞌum a betajaꞌan etel qꞌuewele. 14 Pues teꞌi. Leꞌec aj Alejandrojo, aj men fierro. Top maꞌ quiꞌ u betaj tene. Leꞌec a Noochtzili, bel u cu yusqꞌuin u jel. u 15 Cününte a bajil bic u choꞌeech. Leꞌec ti caꞌ u yubaj ti pectzili, u yaaltaj u wetꞌeꞌ ti tꞌan tu jajil. 16 Pues teꞌi. Leꞌec ti yaax bensabeen tiꞌi caꞌ ilbic wa jaj yan in sipꞌili, maꞌax mac u saꞌaltajen. Tulacalooꞌ u pꞌütajenooꞌ. Maꞌ in cꞌati caꞌ usqꞌuinbic u jel u men a Dioso. v 17 Cꞌuꞌ betiqui, leꞌec a Noochtzili, u yaantajen. U tzꞌaj u mucꞌ in tꞌan tiꞌi caꞌ in wadüꞌ tulacal u pectzil. Ti baaloꞌo, tulacalooꞌ boon a maꞌ Israele, u yubajooꞌ. Baaloꞌ ti saꞌalbeen tiꞌi maꞌ in quimsabül. w 18 Leꞌec a Noochtzili, bel ilic u cu saꞌalteen tiꞌi maꞌ in cꞌümic a yaja. Bel u cu cününteen tiꞌi caꞌ xiquen ich caꞌan tu cuenta alaꞌaji. Maꞌ tu jobol u yaalbül u quiꞌil a Dioso. Toj abeꞌe. x 9 



 



 



 



 



 



 



 



 



 



Tan u diostacꞌunticooꞌ u yetꞌoc.



Pues teꞌi. Caꞌ a diostacꞌunte ten ix Prisca etel aj Aquilaja. Caꞌ diostacꞌunte ten ilic boon tuul a queꞌenooꞌ ichil u yotoch aj Onesiforojo. y 20 Pꞌaati aj Erasto ich caj Corinto. Aj Trofimojo, cꞌojaꞌan. In pꞌütaj ich caj Mileto. z 21 Wa yan biquiji, yaalte a wilaꞌ wa caꞌ uduquech tin wetel ti maꞌax to cꞌochoc u qꞌuinil a siisi. Tanooꞌ u diostacꞌuntiquech aj Eubulo, aj Pudente, aj Lino, ix Claudia, y tulacalooꞌ a hermanojo. 22 In cꞌati a Noochtzil a Jesucristo queꞌenac ta wetel. In cꞌati ilic caꞌ u yaanteꞌex tulacaleꞌex a hermanojo. Waꞌyeꞌ jobi in tꞌan. 19 

Leꞌec Adaꞌ a Carta u Tzꞌiibtaj aj Pablo Tiꞌi aj Titojo.



1



Tan u tzꞌiib aj Pablo tiꞌi aj Titojo.



 Inen aj Pablojo. Inen jun tuul u yaj meyaj a Dioso. Inen jun tuul u yaj xaꞌnum a Jesucristojo. U tücaaꞌtajen etelooꞌ boon a ac yeetaꞌan u men Dios tiꞌi caꞌ u tzꞌoquesooꞌ a Dioso. U tücaaꞌtajen tiꞌi in caꞌansicooꞌ yocꞌol cꞌuꞌ a jaja, yocꞌol caꞌ u tzꞌoquesooꞌ a Dios ti tojo, a 2 tiꞌi caꞌ u paacꞌtooꞌ a cuxtal a maꞌ yan qꞌuin u jobolo. Leꞌec a Dioso, maꞌ yan qꞌuin u tus. Leꞌec ti maꞌax to betabüc a yocꞌolcaba, u yadaj tu jajil ti yan a cuxtal ti caꞌan a maꞌ yan qꞌuin u jobolo. b 3 Aleebe cꞌochi u qꞌuinil u yaalbül u pectzil. Leꞌec a Dios ti waj Saꞌalili, u tzꞌaj ten caꞌ in wadüꞌ u pectzil tiꞌijooꞌ a cristianojo. c 4 Pues teꞌi. Tito, tan in tzꞌiibtic tech a carta adaꞌa. Incheche, jabixech chucul in mejenech u men quet ti walac ti tzꞌocsic a Dioso. In cꞌati caꞌ aantabüquech u men Dios a Tattzili, y u men ti Noochil a Jesucristo ti waj Saꞌalil. In cꞌati ilic caꞌ u chꞌaaꞌ a wotzilil, y caꞌ u tzꞌaaꞌ tech a jetzꞌaꞌan‐oolili. d 1 



 



 



 



Leꞌec u meyaj aj Tito cuenta Creta.



Pues teꞌi. In pꞌütajech ich cuenta Creta biqꞌuin adoꞌo, tiꞌi caꞌ a coch jobes cꞌuꞌ a maꞌ in jobsaj leꞌec ti joqꞌueen. Maꞌ jadiꞌ abeꞌe. Tu yaamooꞌ a hermano ichil jujun pꞌeel a caja, yeete u yaj cananilooꞌ jabix ilic in wadaj teche. e 6 Yeete mac a walacooꞌ u yaalbül ti top quiꞌ u püsücꞌal u menooꞌ a cristianojo. A winic abeꞌe, jun tuul ilic u yütan a yan tiꞌiji. Maꞌ yan ulaacꞌ. Tulacalooꞌ u mejen alaꞌaji, walacooꞌ u tzꞌocsaj tꞌan. Maꞌ taꞌachooꞌ u yaalbül ti cꞌasooꞌ u mejen maꞌax ti maꞌ taꞌachooꞌ u tzꞌocsaj tꞌan. 7 Jadiꞌ mac a walac u yaalbül ti top quiꞌ u püsücꞌal u menooꞌ a cristianojo, jadiꞌ a quiꞌ caꞌ a yeete tiꞌi u yaj cananilooꞌ a hermanojo, u men u meyaj a Dios ta wichi. Maꞌ quiꞌ u 5 



 



 



a 1.1 2 Ti 2:25; 1 Ti 6:3 b 1.2 2 Ti 1:9; Rev 17:8 2:3 e 1.5 1 Co 11:34; Hch 14:23



c 1.3 Hch 9:15

yeetbel mac a walac u betic jadiꞌ jabix a quiꞌ tu wich u beteꞌe, maꞌax leꞌec a mac a top jomol u tzꞌiictala. Maꞌ quiꞌ u yeetbel mac a walac u caalül wa lox wa jacꞌ tiꞌi a taqꞌuini. f 8 Jadiꞌ quiꞌ u yeetbel a mac a walac u tzꞌeec a posado a quiꞌi. Yeete mac jadiꞌ a quiꞌ tu wich ti tan u betabül a quiꞌi. Yeete mac a walac u tuclic u bajil etel cꞌuꞌ a bel u cu beteꞌe. Yeete mac a walac u betic a tojo. Yeete mac a walac u cꞌajsic a Dios tulacal u yoolo. Yeete mac a walac u cününtic u bajil tiꞌi maꞌ u betic a caꞌax cꞌuꞌaca. 9 Leꞌec u yaj cananilooꞌ a hermanojo, tulacal u yool yan u tzꞌocsic a jajil tꞌan u cünaja. Wa tan u tzꞌocsic ti baaloꞌo, jedeꞌec u paatal u caꞌansicooꞌ etel a tꞌan a jaja, y jedeꞌec u paatal u wetꞌic a tꞌan a maꞌ jaja. g 10 U paatal cuchi u wetꞌic a tꞌana, u men yanooꞌ tu yaam aj Israel y yan xan ulaacꞌooꞌ a maꞌ quiꞌ tu wich a tꞌan a jaja. Alaꞌooꞌo, maꞌax cꞌuꞌ aj beel a walacooꞌ u yadiqui. Walacooꞌ u tusic a cristianojo. h 11 Yan ilic u wetꞌbelooꞌ u tꞌan u men tanooꞌ u manül u jelooꞌ u tucul boon a queꞌenooꞌ tu bajil ichil jujun cuul a naja. Tanooꞌ u caꞌansic etel a cꞌuꞌ a maꞌax cꞌuꞌ aj beel u cꞌümbülü, chen yocꞌol taqꞌuin. i 12 Pues teꞌi. Yan jun tuul a winic a top patal ti tꞌan a cuenta Creta u caal. Baalaꞌ u yadaj alaꞌaji: —Leꞌecooꞌ in wetcaal a talooꞌ cuenta Cretaja, quiꞌooꞌ u yubi a tusu. Jabix ilic a baalcheꞌe, baaloꞌ ilic alaꞌooꞌo. Jadiꞌ a janal u cꞌatooꞌo. Sacanooꞌ,— cu tꞌan a winic abeꞌe. j 13 Jaj a tꞌan abeꞌe, mentücü, tzeꞌectooꞌ ti quiꞌ. Baaloꞌ caꞌ a beteꞌ, y belooꞌ u cu tzꞌoques a quiꞌil tꞌan etel tulacalooꞌ u yool. 14 Maꞌ tu caꞌ tzꞌocsicooꞌ a chen cuenta tiꞌijooꞌ aj Israele. Maꞌax leꞌec u tꞌanooꞌ a maꞌ tanooꞌ u tzꞌocsic a jaja, maꞌ tu tzꞌocsabül u menooꞌ a hermanojo. k 15 Leꞌec a quiꞌooꞌ u tuculu, jadiꞌ a quiꞌ a walacooꞌ u tuclic yocꞌol tulacal. Leꞌec a cꞌas u tucul a maꞌ taꞌachooꞌ u tzꞌocsic a Jesusu, walacooꞌ u tuclic a cꞌas yocꞌol tulacal a yan maꞌ yana. Baaloꞌ ilic alaꞌooꞌ a tanooꞌ u caꞌansic a tꞌan a maꞌ jaja, cꞌasooꞌ u naꞌat. Maꞌ taꞌachooꞌ u tuclic wa cꞌas a tanooꞌ u betiqui. l 16 —Walac ti tzꞌocsic a Dioso,— cu tꞌanooꞌ, pero etel cꞌuꞌ a walacooꞌ u betiqui, chicaꞌan ti maꞌ taꞌachooꞌ u tzꞌocsic a Dioso. Motztzilooꞌ. Maꞌax cꞌuꞌ a walacooꞌ u tzꞌocsiqui. Maꞌ tu paatal u beticooꞌ a meyaj a quiꞌi. m  



 



 



 



 



 



 



 



 



2



Leꞌec adaꞌ a jajil tꞌana.



 Pues teꞌi. Tito, caꞌansooꞌ etel a tꞌan a jaja, yocꞌol caꞌ u betooꞌ a tojo. n 2 Adü tiꞌijooꞌ a noochwinic ti maꞌ u caalülooꞌo, maꞌax u baxültꞌanooꞌ ti top yaab. Adooꞌ tiꞌi caꞌ u tuclooꞌ u bajil etel cꞌuꞌ a belooꞌ u cu beteꞌe, caꞌ u tzꞌoquesooꞌ a jajil tꞌan tulacalooꞌ u yoolo, y caꞌ u yacuntooꞌ u yetcristianojil tulacalooꞌ u yool xan. Adooꞌ tiꞌi caꞌ u mucꞌyajtooꞌ cꞌuꞌ a tanooꞌ u cꞌümiqui. 3 Adooꞌ tiꞌi a noochꞌup a yaabooꞌ u jaaba, jumpulac queꞌen a Dios tu yoolooꞌ ti tanooꞌ u betic tulacal a baꞌala. Adooꞌ tiꞌi ti maꞌ 1 



 



 



f 1.7 Mt 24:45; 1 Co 4:1,2 Lv 10:9; Pr 31:4,5 Sal 28:7 g 1.9 1 Ti 1:10 i 1.11 Mt 23:14 j 1.12 Hch 17:28 k 1.14 Is 29:13 l 1.15 Lc 11:39 n 2.1 1 Ti 6:3

u beelooꞌ ti mol tus, maꞌax u caalülooꞌ. Etel ilic a cꞌuꞌ a walacooꞌ u betiqui, yan u yeꞌicooꞌ biquiꞌil a quiꞌil cuxtala. o 4 Caꞌ u yilooꞌ abeꞌ ix tzꞌutzꞌub chꞌupu, belooꞌ u cu cünüꞌ biqui caꞌ u yacuntooꞌ u yicham etelooꞌ u yal. 5 Bel u caꞌa yeꞌbelooꞌ tiꞌi caꞌ u seꞌ tuclooꞌ u bajil etel cꞌuꞌ a bel u cu betooꞌo. Maꞌ tu beticooꞌ a cꞌasa, pero belooꞌ u cu cününtooꞌ u yotoch y u betooꞌ a tojo. Belooꞌ u cu tzꞌoques u yanil u yicham. Wa caꞌ u betooꞌ ti baaloꞌ ix chꞌupu, maꞌ tu maclantꞌanbül u tꞌan a Dios u menooꞌ a cristianojo. p 6 Pues teꞌi. Tito, adooꞌ tiꞌi a chꞌajom y tiꞌijooꞌ a winic a maꞌ yaabooꞌ u jaab caꞌ u seꞌ tuclooꞌ u bajil etel cꞌuꞌ a belooꞌ u cu beteꞌe. 7 Etel u yilicooꞌ tulacal a cꞌuꞌ a walac a betiqui, belooꞌ u cu cünüꞌ u beteꞌ a quiꞌi. Caꞌansooꞌ etel tulacal a wool. Maꞌ a caꞌansicooꞌ etel baxültꞌan. 8 Adü tiꞌijooꞌ a jajil tꞌana. Ti baaloꞌo, maꞌ tu paatalooꞌ u yadic wa maꞌ jaj a tan a wadiqui. Leꞌec mac a tzꞌiic ta wetele, bel u caꞌa ti sudactal, u men maꞌ tu paatal u cüxtic a cꞌas yocꞌol mac a tan u betic tulacal a cꞌuꞌ in wadaja. q 9 Pues teꞌi. Leꞌecooꞌ a qꞌuexbil mozojo, yan u tzꞌocsicooꞌ u yumil. Yan u beticooꞌ u meyaj jabix u cꞌati u yumili. Maꞌ tu nuucticooꞌ u yumil ti cꞌas. 10 Maꞌ tu xuuchꞌooꞌ. Jadiꞌ a quiꞌ a caꞌ u betooꞌo. Leꞌecooꞌ a cristianojo, wa cu yilooꞌ ti tanooꞌ u betic ti baaloꞌ a qꞌuexaꞌan mozojo, belooꞌ u cu yadüꞌ ti quiꞌ u tꞌan a Dioso, leꞌec ti waj Saꞌalili. 11 Pues teꞌi. Yeꞌe tulacal a cꞌuꞌ in tzꞌiibtaja, u men aleebe, tan u yeꞌbel u quiꞌil a Dioso, leꞌec biqui caꞌ saꞌalbüc tulacal a cristiano caꞌ xicooꞌ ichil a caꞌana. r 12 Leꞌec a Dioso, tan u tzeꞌecticoꞌon yocꞌol caꞌ ti pꞌütüꞌ ti cꞌajsic tulacal a baꞌal a maꞌ quiꞌ tu wichi. Tan ilic u tzeꞌecticoꞌon yocꞌol caꞌ ti pꞌütüꞌ ti cꞌatiintic a cꞌas yocꞌolcaba. Tan ilic u tzeꞌecticoꞌon yocꞌol caꞌ ti seꞌ tucle ti bajil etel cꞌuꞌ a bel ti caꞌa ti beteꞌe. Toj cuchi ti naꞌat. Queꞌen cuchi ti wool etel Dios ti queꞌenoꞌon waꞌyeꞌ yocꞌolcab. s 13 Tan ti paacꞌtic u yuchul a top quichꞌpan u yadaj u tzꞌeec a Dioso. Leꞌec a top quichꞌpan abeꞌe, leꞌec u yudel waꞌyeꞌ yocꞌolcab ti Noochil a Jesucristojo. Nooch u yanil alaꞌaji, leꞌec a Dios ti waj Saꞌalili. 14 Leꞌec a Jesucristojo, u chaꞌaj u bajil caꞌ quimsabüc tiqui wocꞌlal. Baaloꞌ caꞌ u saꞌaltajoꞌon ichil ti sipꞌil caꞌ tun caji u quiꞌcunte ti naꞌat. Baaloꞌ ti queꞌenoꞌon tu cuenta a Dioso. Aleebe, jadiꞌ a quiꞌ ti cꞌati ti beteꞌe. t 15 Pues teꞌi. Tito, etel a tꞌan in tzꞌiibtaj tojo, caꞌansooꞌ a hermanojo. A meyaj a tzeꞌecticooꞌ etel in tꞌan. Maꞌ a chaꞌic maꞌax mac caꞌ u yadüꞌ ti maꞌax cꞌuꞌ a weel.  



 



 



 



 



 



 



 



 



 



 



 



3



Yan u tzꞌocsabül a gobierno u menooꞌ a hermanojo.



 Pues teꞌi. Adooꞌ tiꞌi boon a hermano caꞌ u tzꞌoquesooꞌ a gobiernojo, y caꞌ u tzꞌoquesooꞌ boon u yaj xaꞌnum a gobierno a walacooꞌ u tücaaꞌa. Yan u yubicooꞌ u tꞌan. Listojacooꞌ a hermano u betooꞌ a quiꞌi. u 2 Adooꞌ tiꞌi boon a hermano 1 

ti maꞌ u yadicooꞌ a cꞌas yocꞌol a maꞌax maca. Maꞌ quiꞌ caꞌ u pꞌujsooꞌ u bajil etel tꞌan etelooꞌ a maꞌax maca. Quiꞌacooꞌ u püsücꞌal. Yan u tzꞌeec a tzic tiꞌijooꞌ u yetcristianojili. v 3 Inoꞌono, top nanoꞌon biqꞌuin adoꞌo. Maꞌ ti tzꞌocsaj a maꞌax cꞌuꞌiji. Ti tzꞌocsaj cꞌuꞌ a maꞌ jaja. Ti betaj leꞌec a caꞌax cꞌuꞌac ti cꞌasili, leꞌec a cꞌuꞌ ti cꞌatiintaj ti beteꞌe. Ti betaj a cꞌas a quiꞌ tu wich u beticooꞌ a cristianojo. Top quiꞌ ti wuꞌyi ti choꞌic ti wetcristianojil y ti tzꞌiꞌlaj cꞌuꞌ a yan tiꞌijooꞌo. Biqꞌuin adoꞌo, quetelquet ti motzintajooꞌ ti wetcristianojil. 4 Pachili, ti cünaj ti top quiꞌ a Dioso. Top yajtzil a cristiano u men a Dioso, leꞌec ti waj Saꞌalili. 5 Leꞌec a Dioso, u saꞌaltajoꞌon maꞌ u men a quiꞌ ti betaji, pero u men u chꞌaꞌaj ti wotzilil. U saꞌtesaj ti sipꞌil, y yanajoꞌon u caꞌ sut. U tücaaꞌtaj u Püsücꞌal ichil ti püsücꞌal caꞌ u quiꞌcunte ti naꞌat. w 6 U saꞌaltajoꞌon ti waj Saꞌalil a Jesucristojo, mentücü, leꞌec a Dioso, u tücaaꞌtaj ti yaab u mucꞌ u Püsücꞌal ichil ti püsücꞌal. x 7 Chen u men u quiꞌil a Dioso, u tücaaꞌtaj u Püsücꞌal tiꞌi caꞌ u tojquintoꞌon etel. Inoꞌono, tzꞌabi toꞌon a cuxtal ti caꞌan a maꞌ yan qꞌuin u jobolo. Tan ilic ti paacꞌtic abeꞌe. 8 Tulacal a tꞌan in tzꞌiibtaja, jaj. Tito, maꞌ a pꞌütic a wadic abeꞌ tiꞌijooꞌ a hermanojo. Ti baaloꞌo, belooꞌ u cu tzꞌaaꞌ u yool u betooꞌ a quiꞌi. A tꞌan abeꞌe, quiꞌ tiꞌi tulacal mac. 9 Cꞌuꞌ betiqui, maꞌ a beel a pꞌujes a mac ti tꞌan yocꞌol a tꞌan a maꞌax cꞌuꞌ aj beele, maꞌax yocꞌol cꞌuꞌ u betajooꞌ ti uchben mamaaꞌa, maꞌax yocꞌol u ley aj Moisese. Maꞌax cꞌuꞌ aj beel a pꞌujsaj bajili. Maꞌ yan u quiꞌil. y 10 Pues teꞌi. Leꞌec ti yan jun tuul tu yaamooꞌ a hermano a walac u tzꞌeec a naꞌat a jumpaaya, tzeꞌecte jun sut wa caꞌ sut. Wa maꞌ tu yubic a tꞌana, maꞌ caꞌ etꞌoctic. z 11 Ti weel ti leꞌec alaꞌaji, maꞌ tan u tzꞌocsic a tojo, pero chen tan u cüxtic u sipꞌil. U yeel ti yan u sipꞌil, mentücü, maꞌ jetzꞌaꞌan u tucul. 12 Pues teꞌi. Tito, bel in quin tücaaꞌte aj Artemas wa aj Tiquico ta wetel. Leꞌec caꞌ cꞌochocooꞌo, caꞌ xiquech ich caj Nicopolis. Teꞌi ti cꞌümic ti bajili. Teꞌi in beel in manes u qꞌuinil a siisi. a 13 Pues teꞌi. Aantooꞌ ti quiꞌ aj Apolos etel aj Zenasa. Leꞌec aj Zenasa, abogado. Tzꞌa tiꞌijooꞌ tulacal boon a cꞌuꞌ a cꞌabeetooꞌ tiꞌi ti bej. b 14 Pues teꞌi. Leꞌecooꞌ a hermanojo, yanooꞌ u cünic u beticooꞌ a quiꞌi. Ti baaloꞌo, jedeꞌecooꞌ u paatal u yaantic a maca. Wa maꞌ u beticooꞌ a baaloꞌo, sacanooꞌ. c 15 Pues teꞌi. Tito, leꞌec boon tuul a queꞌen tin wetele, tanooꞌ u diostacꞌuntiquech. Diostacꞌunte toꞌon boon tuul a yaj u yuboꞌon u men quet a walac ti tzꞌocsiqui. In cꞌati a Dios caꞌ u yaanteꞌex tulacaleꞌex. Waꞌyeꞌ jobi in tꞌan.  



 



 



 



 



 



 



 



 



 



 



 



 



v 3.2 Ex 20:16; Ef 4:31 w 3.5 Ro 3:20; Ga 2:16; Jn 3:3,5 1 P 3:21 x 3.6 Ez 36:25; Jl 2:28; Jn 1:16 y 3.9 1 Ti 1:4; 2 Ti 2:23 z 3.10 2 Co 13:2; Mt 18:17; 2 Ti 3:5; 2 Jn 10 a 3.12 Mt 25:26–28 Hch 13:46; Hch 20:4; 2 Ti 4:12 b 3.13 Hch 18:24 c 3.14 Ef 4:28; Col 1:10; Fil 1:11 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Leꞌec Adaꞌ a Carta u Tzꞌiibtaj aj Pablo Tiꞌi aj Filemon. Aj Pablojo, tan u tzꞌiib tiꞌi aj Filemon.



1 Inen aj Pablojo. Queꞌenen ti presojil u men walac in betic u meyaj a Jesucristojo. Inen in wetꞌoc aj hermano Timoteojo, tan ti tzꞌiibtic a carta adaꞌ tiꞌi tech Filemon. Yaj in wuꞌyeech. Walac ilic a betic u meyaj a Noochtzili. a 2 Tan ilic in tzꞌiibtic a carta adaꞌ tiꞌi ix hermana Apia. Tan ilic in tzꞌiibtic a carta adaꞌ tiꞌi ti wetmeyaj aj Arquipo. Pues teꞌi. Filemon, tan ilic in tzꞌiibtic a carta adaꞌ tiꞌi boon a hermano a walacooꞌ u muchꞌtal ichil a wotocho. b 3 In cꞌati a Dios ti Tat u yetꞌoc a Noochtzil a Jesucristo caꞌ u yaanteꞌexe. In cꞌati ilic caꞌ u tzꞌaaꞌ teꞌex a jetzꞌaꞌan‐oolili. c  



 



 



Aj Filemono, yaj u yubooꞌ a hermanojo.



4 Pues teꞌi. Filemon, leꞌec ti tan in cꞌajsic a Dios ta wocꞌolo, maꞌ taꞌach in pꞌütic in wadic a boꞌtic tiꞌi a Dioso. d 5 Walac in betic abeꞌ u men walac in wuꞌyic ti yaj a wuꞌyi tulacalooꞌ a hermanojo. Tu jajil queꞌen a wool tu pach a Noochtzil a Jesusu. e 6 Incheche, walac a wadic tiꞌijooꞌ a cristiano biqui ti queꞌen a wool tu pach a Cristojo. Inene, walac in cꞌajsic a Dios yocꞌolooꞌ a cristiano abeꞌ a tanooꞌ u yubic a tꞌan. Walac in cꞌaatic caꞌ u yeeltooꞌ boon a quiꞌil a yan toꞌon u men a Cristojo. f 7 Quiꞌaji in wool u men yaj a wuꞌyooꞌ boon tuul a hermanojo. Hermano Filemon, yanajooꞌ u mucꞌ u tꞌan a hermano abeꞌ u men cꞌuꞌ a walac a betiqui. g  



 



 



 



Aj Pablojo, u cꞌaataj u cꞌümbül tu quiꞌil aj Onesimo, leꞌec u qꞌuexbil mozo aj Filemon a puutziji.



8 Pues teꞌi. Filemon, tan in wadic tech. Nooch in meyaj u men a Cristojo. Jedeꞌec u paatal in wadic tech cꞌuꞌ a yan a betiqui. h 9 Cꞌuꞌ betiqui, yaj in  

wuꞌyeech, mentücü, mas quiꞌ tin wich chen in cꞌaatic tech wa quiꞌ ta wich a betic abeꞌe. Inen aj Pablojo. Noochwiniquen tun ti quiꞌ. Queꞌenen ti presojil aleebe, u men walac in betic u meyaj a Jesucristojo. 10 In cꞌati caꞌ a beteꞌ ten jun pꞌeel quiꞌil yocꞌol aj Onesimojo. Alaꞌaji, jabix in mejene. In wadaj u pectzil a Cristo tiꞌi leꞌec ti queꞌenen ti presojili. U cꞌümaj, mentücü, joqꞌui ten ti jabixen u tata. i 11 Biqꞌuin adoꞌo, leꞌec ti queꞌen to ta wetele, maꞌax cꞌuꞌ aj beel tech alaꞌaji. Cꞌuꞌ betic aleebe, cꞌabeet tech alaꞌaji. Cꞌabeet ilic ten. 12 Tan in tücaaꞌtic alaꞌi caꞌ xiꞌic ta wetel tucayeꞌil. Yaj in wuꞌyi alaꞌaji. Cꞌümü jabix ilic cuchi tan a cꞌümiquene. 13 Queꞌenen ti presojil u men walac in betic u meyaj a Noochtzili. In cꞌatiintaj cuchi caꞌ culac aj Onesimo tin wetel caꞌ u yaanteen leꞌec boon qꞌuin queꞌenen waꞌyeꞌe. Ti baaloꞌo, tan u jocꞌol jabix oqui alaꞌi ta jelil tanil u yaantiquen. j 14 Cꞌuꞌ betiqui, maꞌ in cꞌati in woques ta jelil wa maꞌ in cꞌaatic tech payanbej. Ti baaloꞌo, tan a betic ten jun pꞌeel quiꞌil chen u men jocꞌaꞌan ta wool, maꞌ u men tan in tzꞌeec tech caꞌ a beteꞌ abeꞌi. k 15 Pues teꞌi. Uchac joqꞌui aj Onesimo ta wetel jun pꞌe rato tiꞌi caꞌ uscꞌac tucayeꞌ ti cuntal jumpul ta wetel. l 16 Tan u caꞌ cuntal ta wetel maꞌ caꞌ chen jabix qꞌuexbil mozoji. Mas cꞌabeet aleebe tuwich a caꞌax macac ti qꞌuexbil mozojili. Tan u caꞌ cuntal ti hermanojil. Yajtzil alaꞌaji. Yaj ilic in wuꞌyi inene. Bel a caꞌa a mas cꞌatiinte alaꞌaji, maꞌ caꞌ chen jabix a waj meyaji. Bel a caꞌa a cꞌatiinte jabix a hermanojo. m 17 Pues teꞌi. Wa tan a tuclic ti inchech in wettzꞌocsaj tꞌana, cꞌümü alaꞌi jabix ilic cuchi tan a cꞌümiquene. n 18 ¿U choꞌajech wa? ¿Yan wa u pꞌax tech? Wa yan abeꞌe, tzꞌaj tiꞌi in pꞌax inene. 19 Inen aj Pablojo. Inen tan in tzꞌiibtic adaꞌa. Bel in qꞌuin boꞌte a pꞌax abeꞌe. Cꞌuꞌ betiqui, maꞌ tan in wadic tech boon a pꞌax ten u men in wadaj tech u cuentajil a cuxtal a cꞌümaja. 20 Hermano, bete ten a quiꞌil in cꞌaataj yocꞌol aj Onesimojo. Quiꞌcunte in wool ti baaloꞌ u men tiꞌijoꞌon a Cristojo. 21 Pues teꞌi. Jetzꞌaꞌan in wool u men in weel ti bel a caꞌa a tzꞌoques in tꞌan. Leꞌec ti tan in tzꞌiibtic a carta adaꞌa, in weel ti bel a caꞌa a beteꞌ ti mas yaab tuwich a cꞌuꞌ in cꞌati caꞌ a beteꞌe. o 22 Leꞌec ti tan a betic ten a quiꞌil tiꞌi aj Onesimojo, utzquinte ten a cuarto tiꞌi in posadojo. Leꞌec a Dioso, uchac u chaꞌic in caꞌ beel ti sut ta weteleꞌex jabix ilic ti taneꞌex a cꞌaatic tiꞌiji. p  



 



 



 



 



 



 



 



 



 



 



 



 



U jobeeb u tꞌan.



Pues teꞌi. Leꞌec aj Epafrasa, walac ilic u betic u meyaj a Jesucristojo. Jadiꞌ alaꞌi in wetpresojil. Tan u diostacꞌuntiquech. q 24 Tanooꞌ ilic u 23 

diostacꞌuntiquech in wetmeyaj leꞌec aj Marcos, aj Aristarco, aj Demas y aj Lucas. r 25 In cꞌati a Noochtzil a Jesucristo caꞌ u yaanteꞌexe. Waꞌyeꞌ jobi in tꞌan.  

Leꞌec Adaꞌ a Tꞌan a Tzꞌiibaꞌan Tiꞌijooꞌ a Hebreo u Cꞌabaꞌ u Tꞌan, Leꞌecooꞌ aj Israele.



1



Aalbi toꞌon u tꞌan a Dios u men u Mejen.



 Yaab sut uchi u tꞌan a Dios tiꞌijooꞌ ti uchben mamaaꞌ. Yaab paay biqui ti uchi u tꞌan. Aalbi u tꞌan u menooꞌ a walacooꞌ u yadic u tꞌan a Dios uchi. a 2 Cꞌuꞌ betic aleebe, u yadaj u tꞌan tiꞌi u Mejen caꞌ u yadüꞌ toꞌon. Yeetaꞌan u Mejen, mentücü, tiꞌi bel u caꞌa ti pꞌaatül tulacal a baꞌal a yana. Leꞌec ilic tzꞌabi u beteꞌ a yocꞌolcab a caꞌan y tulacal. b 3 Etel ilic u Mejen chicaꞌan u patalil a Dioso. Jabix ilic a Dioso, baaloꞌ ilic u Mejen. Tulacal a cꞌuꞌ a yan yocꞌolcab y ti caꞌan, laj cününaꞌan etel u mucꞌ u tꞌan a Cristojo. Leꞌec ti jobi u boꞌtic ti sipꞌili, naqꞌui ti caꞌan. Tinlaji a Cristo tu tzeel a Dios tu yaj toj tu yaj seeb cꞌüꞌ u men u yanil. c 1 



 



 



Mas nooch u yanil u Mejen tuwich u yaj xaꞌnum a Dios ti caꞌan.



Pues teꞌi. Culaji ti mas nooch u yanil a Cristo tuwichooꞌ u yaj xaꞌnum a Dios ti caꞌan u men u wich a yanil u cꞌümaja, mas yaab tuwichooꞌ a tiꞌi u yaj xaꞌnumu. d 5 Chicaꞌan ti mas nooch u yanil etel cꞌuꞌ u yadaj a Dioso. —Incheche, in Mejenech. Aleebe in yeꞌaj abeꞌ tiꞌijooꞌ a cristianojo,— cu tꞌan tiꞌi u Mejen. Maꞌax jun sut u yadaj a jabix abeꞌ tiꞌijooꞌ u yaj xaꞌnum ti caꞌana. Chicaꞌan ilic u yanil etel a tꞌan adaꞌa: —Leꞌec a wataca, inen u tat. Abeꞌe, in Mejen,— cu tꞌan a Dioso. e 6 Ulaacꞌ a tꞌan tucayeꞌ u yadaj a Dios yocꞌol u Mejen a jun tuul ilic tu bajili. —Tulacal boon in waj xaꞌnum ti caꞌana, yanooꞌ u tzꞌocsic u yanil in Mejen,— cu tꞌan a Dios ti udi u Mejen yocꞌolcab. f 7 Baalaꞌ u yadaj yocꞌol u yaj xaꞌnum ti caꞌan: —In betajooꞌ in waj xaꞌnum jabix a iqꞌui. In betajooꞌ in waj meyaj jabix u yacꞌ a cꞌaacꞌa,— 4 

cu tꞌan a Dioso. g 8 Cꞌuꞌ betiqui, baalaꞌ u yadaj yocꞌol u Mejen: —Dios,— cu tꞌan tiꞌi u Mejen. —Yan a yanil jabix a reye, pero maꞌ yan qꞌuin u jobol. Jumpul yan. Jadiꞌ toj ti walac a tücaaꞌtic boon a queꞌen ta cꞌüꞌü,— cu tꞌan a Dioso. h 9 —Top quiꞌ ta wich u betabül a tojo. Maꞌ quiꞌ ta wich u betabül a cꞌasa, mentücü, in yeetajech. Inen a Dios teche. Inen in tzꞌaj ti mas quiꞌ a wool tuwichooꞌ a wetꞌoc,— cu tꞌan a Dioso. i 10 Baalaꞌ ilic ti tzꞌiibaꞌan ichil u juꞌum a Dios yocꞌol a Cristojo: —Noochil, a betaj a yocꞌolcab tu cajeeb. A betaj a caꞌan etel a cꞌüꞌ. j 11 Tulacal abeꞌe, bel u caꞌa ti jobol. Cꞌuꞌ betic incheche, maꞌ ta jobol. Jabix ilic ti walac u jobol a nocꞌo, baaloꞌ ilic tulacal abeꞌe. 12 Jabix ilic ti bel u caꞌa pulbul a liꞌ nocꞌo, baaloꞌ ilic tulacal abeꞌe. Bel u caꞌa jelbel jabix a liꞌ nocꞌo. Cꞌuꞌ betic incheche, leꞌec ti leꞌequech. Maꞌ yan qꞌuin a jobol,— cu tꞌan a tꞌan a tzꞌiibaꞌana. 13 —Tinlen tin waj toj tin waj seeb cꞌüꞌ asto ti caꞌ in tzꞌaꞌooꞌ a tzꞌiic tech yalam a woc,— cu tꞌan a Dios tiꞌi u Mejen. Cꞌuꞌ betiqui, maꞌax jun sut u yadaj a tꞌan a jabix abeꞌ tiꞌijooꞌ u yaj xaꞌnum ti caꞌan. k 14 Leꞌecooꞌ u yaj xaꞌnum a Dioso, leꞌecooꞌ u yaj meyaj. Tücaaꞌbooꞌ u yaante leꞌec boon tuuloꞌon a yeetaꞌanoꞌon tiꞌi caꞌ saꞌalbücoꞌon.  



 



 



 



 



 



 



2



Maꞌ a jocꞌsic a bajil tu cꞌüꞌ a Dioso.



 Pues teꞌi. Mas nooch u yanil a Cristo tuwichooꞌ u yaj xaꞌnum a Dios ti caꞌana, mentücü, yan ti mas tzꞌeec ti wool ti cünüꞌ u tꞌan a Cristo ti wuꞌyaj tiꞌi maꞌ ti pꞌütic abeꞌe. l 2 Leꞌec u pectzil a Dios a aalbi u menooꞌ u yaj xaꞌnum ti caꞌana, yan u mucꞌ. Tulacal a boon a mac a maꞌ u tzꞌocsajooꞌ u tꞌan alaꞌooꞌo, tzꞌabooꞌ ichil u sipꞌil ti toj. 3 Uxtun a Cristojo, mas nooch u yanil tuwichooꞌ, mentücü, mas jedeꞌec u tzꞌabül ti sipꞌil wa caꞌ ti beteꞌ jabix maꞌax cꞌuꞌ aj beel a noxiꞌ meyaj u betaj toꞌon tiꞌi caꞌ saꞌalbücoꞌon. Payanbej a Noochtzili, u yadaj toꞌon biqui caꞌ saꞌalbücoꞌon. Pachili, leꞌec boon tuul u yubajooꞌ u tꞌan, cajooꞌ u mas tꞌitꞌi u pectzil. m 4 Leꞌec a Dioso, u saꞌtesajooꞌ u yool a cristiano etel boon a milagro u betaj. Etel ilic u Püsücꞌal u tzꞌaj a jujumpaay u wich u patalil tiꞌi a jujun tuuloꞌon jabix ilic u cꞌati a Dioso. U betaj tulacal abeꞌe, tiꞌi caꞌ chiclac ti jaj u tꞌan a Cristo yocꞌol biqui caꞌ saꞌalbücoꞌon. n 1 



 



 



 



Chucul cristiano ilic a Jesucristojo.



Pues teꞌi. Leꞌec a tumul yocꞌolcab a bel to u caꞌa betabül a tan ti tzicbaltiqui, maꞌ tzꞌabi tu cꞌüꞌooꞌ u yaj xaꞌnum a Dios ti caꞌani. 6 Baalaꞌ u yadaj a jun tuul tiꞌi a Dios yocꞌol abeꞌe: —¿Cꞌuꞌ u wich a winic caꞌ a tucleje? ¿Wa xan cꞌuꞌ caꞌa caꞌ a cününte a yanaji yocꞌolcaba? o 7 A tzꞌaj alaꞌi ti chemaꞌ quet u patalil etel a 5 

waj xaꞌnum ti caꞌan. A tzꞌaj u yanil y u patalil. A tzꞌaj tiꞌi caꞌ u beteꞌ a meyaj. 8 A tzꞌaj caꞌ u laj tücaaꞌte tulacal,— cu tꞌan a jun tuul abeꞌ tiꞌi a Dioso. Leꞌec a Dioso, leꞌec caꞌ u tzꞌaj caꞌ u laj tücaaꞌte tulacala, maꞌax cꞌuꞌ a wa maꞌ u tzꞌaj tu cꞌüꞌü. Cꞌuꞌ betic aleebe, maꞌax to u cꞌubuꞌ tulacal tu cꞌüꞌ. 9 Tucle biqui u cꞌümaj a Jesusu. Alaꞌaji, betabi ilic ti chemaꞌ quet u patalil etel u yaj xaꞌnum a Dios ti caꞌana. Pachili, tzꞌabi ti yaab u yanil u patalil u men Dios u men a yaj u cꞌümaj leꞌec ti quimsabi. Leꞌec a Dioso, u chꞌaꞌaj ti wotzilil, mentücü, quimi a Cristo tiqui wocꞌlal. 10 Tulacal a cꞌuꞌ a yana, betabi tiꞌi caꞌ culac cuchi tiꞌi a Dioso. Leꞌec ilic tan u cününtic tulacal. Leꞌec ilic alaꞌaji, bel u cu bensooꞌ tulacal u mejen tu cuenta. Leꞌec u yaj chꞌaꞌbej ti saꞌala, leꞌec a Cristojo. Toj tu wich a Dios caꞌ u cꞌümaj a yaj in wadaj to tiꞌi caꞌ ococ tu yaj saꞌalil tu jajil. p 11 Leꞌec a Cristo aj saꞌtesaj sipꞌili, etelooꞌ a mac a tanooꞌ u saꞌtesabül u sipꞌili, jun tuul ilicooꞌ u Tat. U men jun tuul ilicooꞌ u Tata, maꞌ sudac a Cristo caꞌ u yadüꞌ ti itzꞌinooꞌ tu bajil. q 12 Baalaꞌ ti tzꞌiibaꞌan yocꞌol cꞌuꞌ u yadaj a Cristo tiꞌi a Tattzili: —Bel in quin wadüꞌ biqui yanilech tiꞌijooꞌ in witzꞌin. Bel in quin cꞌüyüꞌ a quiꞌil tu yaamooꞌ alaꞌooꞌ,— cu tꞌan a tꞌan a tzꞌiibaꞌana. r 13 Baalaꞌ ilic a tzꞌiibaꞌan yocꞌol a Cristojo: —Bel in quin tzꞌaaꞌ in wool tu pach a Dioso,— cu tꞌan a tꞌan a tzꞌiibaꞌan teꞌiji. Ulaacꞌ tucayeꞌ a tzꞌiibaꞌan yocꞌol alaꞌaji: —Waꞌyeꞌ ilic queꞌenen, in wetꞌocooꞌ u mejen a Dioso. Cꞌubbooꞌ alaꞌooꞌ tin cꞌüꞌ u men a Dioso,— cu tꞌan a tꞌan abeꞌ a tzꞌiibaꞌana. s 14 Inoꞌono, u mejenoꞌon a Dioso, pero cristianojoꞌon ilic xan, mentücü, suꞌti ti cristianojil ilic a Cristojo. Baaloꞌ ti quimi yocꞌol caꞌ u jobes mac a walac u tzꞌeec a quimili, leꞌec a quisini. 15 Leꞌec mac a saac tiꞌi a quimili, queꞌen jabix tu cꞌüꞌ a saaquil abeꞌe, leꞌec boon qꞌuin cuxaꞌan waꞌyeꞌ yocꞌolcab. Suꞌti ilic ti cristianojil a Cristo tiꞌi caꞌ u jocꞌsoꞌon ichil a saaquil abeꞌe. t 16 Udi waꞌyeꞌ a Cristojo, pero maꞌ tiꞌi u saꞌalticalooꞌ u yaj xaꞌnum a Dios ti caꞌani. Udi tiꞌi u saꞌalticalooꞌ u mamooꞌ aj Abrahama. U mamoꞌon ilic aj Abraham inoꞌono, u men quet a walac ti tzꞌocsic. 17 Tiꞌi caꞌ u saꞌaltoꞌon ti baaloꞌ, yanaji u suꞌtul ti cristianojil tu jajil. Ti baaloꞌ oqui ti u noochil u yaj mansaj tꞌan a cristiano tiꞌi a Dioso. U yeeltaj tu jajil biqui a cristianojili, mentücü, jedeꞌec u paatal u chꞌaꞌic ti wotzilili. Jedeꞌec ilic u paatal u betic u meyaj ti chucul leꞌec ti tan u betic u meyaj a Dioso. Suꞌti ti cristianojil tiꞌi caꞌ u saꞌtes ti sipꞌil. 18 Leꞌec ilic alaꞌaji, u cꞌümaj a yaja. Yaaltabi emsabül u yool tiꞌi cuchi caꞌ u beteꞌ a cꞌas waꞌyeꞌ yocꞌolcab, mentücü, jedeꞌec u paatal u yaanticoꞌon boonoꞌon a tan u yaaltabül emsabül ti woolo.  



 



 



 



 



 



 



 



 



 



 



3



Mas cꞌabeet a Jesus tuwich aj Moisese.



 Pues teꞌi. Hermanojeꞌex, tiꞌijeꞌex Dios. Quet yeetaꞌanoꞌon u men a Dios ti caꞌana. Etel boon in tzꞌiibtaj to yocꞌol a Jesusu, tucleꞌex alaꞌaji. Tücaaꞌbi u men a Dioso. Leꞌec a Jesusu, leꞌec u noochil u yaj mansaj tꞌan a 1 

cristiano tiꞌi a Dios tiꞌi boon tuuloꞌon a queꞌen ti wool tu pacha. u 2 Leꞌec a Jesusu, u laj betaj ti chucul u meyaj a Dios a tzꞌabi tiꞌi caꞌ u beteꞌe. Baaloꞌ ilic aj quimen Moisese, chucul a meyaj u betaj tiꞌijooꞌ boon tuul a queꞌen tu cuenta a Dioso. Alaꞌooꞌo, bete cuenta u yotoch a Dioso. v 3 Cꞌuꞌ betic a Jesusu, mas cꞌabeet tuwich aj Moises jabix ilic ti mas cꞌabeet mac u betaj a naj abeꞌe. A naja, maꞌ top cꞌabeeti. w 4 Tulacal a naja, yan ilic mac u betaj. Cꞌuꞌ betic a Dioso, u betaj tulacal a cꞌuꞌ a yana. x 5 Leꞌec aj Moisese, top queꞌen u yool tu pach u meyaj a Dios tu yaamooꞌ a queꞌen tu cꞌüꞌ a Dioso. U mansaj u tꞌan a Dios tiꞌijooꞌ boon a queꞌenooꞌ tu cꞌüꞌ. Alaꞌaji, u pꞌis biquiꞌil a udi pachili. y 6 Cꞌuꞌ betic a Cristojo, u Mejen Dios. Maꞌ chen queꞌen tu cꞌüꞌ a Dios jabix aj meyaj jabix aj Moisese. A Cristojo, u betaj ilic u meyaj a Dios ti chucul. Inoꞌono, queꞌenoꞌon tu cꞌüꞌ a Dios wa maꞌ ti pꞌütic alaꞌaji. Quiꞌac ilic ti wool ti queꞌen ti wool tu pach a Dioso. z 7 Baaloꞌ u betaj toꞌon a Cristojo, mentücü, yan ti tzꞌeec tiqui wool a tꞌan adaꞌ u yadaj u Püsücꞌal a Dioso: —Aleebe, leꞌec ti taneꞌex a wuꞌyic u tꞌan a Dioso, a 8 maꞌ a pꞌütiqueꞌex a wuꞌyic jabix u betajooꞌ aj Israel uchiji. Ti a qꞌuin abeꞌe, queꞌenooꞌ to ichil a luꞌum a pꞌatala. Tan ti tanooꞌ u betic a yan maꞌ yan tiꞌi caꞌ u yilooꞌ wa caꞌ tzꞌabücooꞌ ichil u sipꞌil u men a Dioso. b 9 “Leꞌecooꞌ a uchben mamaaꞌa, u pꞌujsajenooꞌ tanilooꞌ u yaalticooꞌ caꞌ u yilooꞌ wa patalen teꞌi,” cu tꞌan a Dioso. “Cuarenta jaab tanooꞌ u pꞌujsiquen ti baaloꞌ caꞌax boon a milagro u yilajooꞌ in betiqui, 10 mentücü, tzꞌiicajeen tiꞌijooꞌ,” cu tꞌan a Dioso. “Chen u cꞌatooꞌ u beteꞌ a jabix u cꞌatooꞌo. Maꞌ u cꞌatooꞌ u beteꞌ a cꞌuꞌ a tan in wadiqui, queen tin bajil,” cu tꞌan a Dioso. 11 “Tzꞌiicajeen, mentücü, in tzꞌaj in tꞌan yocꞌolooꞌ tiꞌi maꞌ tu yocolooꞌ tin cuenta tuba yan a jedele,” cu tꞌan a Dioso,— cu tꞌan u Püsücꞌal a Dioso. 12 Hermanojeꞌex, cününteꞌex a bajil tiꞌi maꞌ u yantal teꞌex a cꞌacꞌas tuculu, leꞌec ti caꞌ a pꞌüteꞌex a tzꞌocseꞌex a Dios a cuxaꞌana. 13 Sansamal caꞌ a tzeꞌecteꞌex a bajil leꞌec ti yan to u qꞌuinili. Leꞌec ti caꞌ a cüxteꞌex a sipꞌili, leꞌec ilic a sipꞌil abeꞌe, bel u cu tzꞌaaꞌ teꞌex ti maꞌ a wuꞌyiqueꞌex u tꞌan a Dioso. Etel ti sipꞌili, walac ti choꞌic ti bajil. 14 Jumbeloꞌon etel a Cristo wa cuchi queꞌen ti wool tu pach alaꞌaji, jabix ilic tu cajeebe, y baaloꞌ ilic tac tu jobeebe. 15 Baalaꞌ ti tzꞌiibaꞌan toꞌon yocꞌol abeꞌ ichil u juꞌum a Dioso. —Aleebe, leꞌec ti taneꞌex a wuꞌyic u tꞌan a Dioso, maꞌ a pꞌütiqueꞌex a wuꞌyic jabix caꞌ u pꞌütajooꞌ aj Israel biqꞌuin adoꞌo,— cu tꞌan a tꞌan a tzꞌiibaꞌana. 16 Cününteꞌex a bajil. Maꞌ a pꞌütiqueꞌex u tꞌan a Dioso. Leꞌec a aalbooꞌ tiꞌi u tꞌan a Dioso, y u pꞌütajooꞌ u yubic u tꞌana, leꞌecooꞌ abeꞌe, leꞌecooꞌ aj Israel a jocꞌsabooꞌ tu cuenta Egipto u men aj Moisese. c 17 Leꞌec boon tuul u yaaltajooꞌ caꞌ u yilooꞌ wa patal a Dioso, leꞌec boonooꞌ aj Israel u cüxtajooꞌ u sipꞌili. Quimooꞌ ichil a luꞌum a  

pꞌatala. Cuarenta jaab tanooꞌ u pꞌujsic a Dios teꞌiji. d 18 Leꞌec a Dioso, u tzꞌaj u tꞌan tiꞌijooꞌ boon tuul a maꞌ taꞌachooꞌ u tzꞌocsic u tꞌan. —Maꞌ tu yocolooꞌ tin cuenta tuba yan a jedele,— cu tꞌan a Dioso. 19 Etel a tꞌan abeꞌe, chicaꞌan ti maꞌ paatajooꞌ u yocol tu cuenta Dios u men maꞌ taꞌachooꞌ u tzꞌocsic u tꞌan. 1  Leꞌec a Dioso, u pꞌütaj ti tzꞌiibaꞌan ti yan ilic u cuuchil ti jedeebal etel, mentücü, yan ti saactic ti cüxtic ti sipꞌil. Uchac u yantal a mac ta yaameꞌex a maꞌ tu yocol teꞌi. 2 Aalbi toꞌon u quichꞌpanil u pectzil a Dios jabix ilic ti aalbooꞌ tiꞌi aj Israel abeꞌe. Cꞌuꞌ betiqui, maꞌax cꞌuꞌ aj beel tiꞌijooꞌ u men maꞌ u tzꞌocsajooꞌ. 3 Jadiꞌ boonoꞌon a tan ti tzꞌocsic u pectzil abeꞌe, jadiꞌ a jedeꞌec u paatal ti wocol ichil u cuuchil a jedeebal abeꞌe. Chicaꞌan ti baaloꞌ etel a tꞌan adaꞌ u yadaja: —Tzꞌiicajeen, mentücü, in tzꞌaj in tꞌan yocꞌolooꞌ. Maꞌ tu yocolooꞌ tin cuenta tuba yan a jedeebala,— cu tꞌan a Dioso. U yadaj abeꞌe, caꞌax ac paatajaꞌan u cuuchil a jedeebal ti yaax yanaji a yocꞌolcaba. e 4 Yan tuba tzꞌiibaꞌan ichil u juꞌum Dios ti baalaꞌ yocꞌol a siete qꞌuini: —Paataji u meyaj a Dioso. Jedi ichil a siete qꞌuini,— cu tꞌan a tꞌan a tzꞌiibaꞌana. f 5 Tzꞌiibaꞌan ilic jabix ti ac in tzꞌiibtaj to yocꞌol u tꞌan a Dioso: —Maꞌ tu yocolooꞌ tin cuenta tuba yan a jedele,— cu tꞌan a Dioso. 6 Uchiji, u yubajooꞌ u quichꞌpanil u pectzil a Dioso, pero maꞌ ocooꞌ tu cuenta tuba yan a jedel u men maꞌ u tzꞌocsajooꞌ abeꞌe. Cꞌuꞌ betiqui, yan to ilic u cuuchil a jedele, tiꞌi ulaacꞌa. g 7 Leꞌec a Dioso, u tzꞌaj ulaacꞌ u qꞌuinil. Uchijac tun tu pach ti maꞌ ocooꞌ ichil u cuuchil a jedele, ti tzꞌabi tiꞌi aj rey David caꞌ u yadüꞌ a tꞌan adaꞌa: —Aleebe, leꞌec ti taneꞌex a wuꞌyic u tꞌan a Dioso, maꞌ a pꞌütiqueꞌex a wuꞌyic u tꞌan,— cu tꞌan aj Davidi. h 8 Wa cuchi ocsabooꞌ aj Israel ichil u cuuchil a jedel u men aj Josueje, maꞌ cuchi caꞌ tzicbalbi ulaacꞌ u qꞌuinil u yocolooꞌ ti baaloꞌ u men a Dioso. 9 Etel a tꞌan abeꞌe, chicaꞌan ti yan u cuuchil a jedel tiꞌijooꞌ boon tuul a tiꞌi a Dioso. i 10 Leꞌec mac a oqui tu cuenta Dios tuba yan a jedele, tan u jedel tuwich u meyaj jabix ilic ti uchi u jedel a Dios leꞌec ti jobi u beteꞌ a yocꞌolcaba. 11 Baaloꞌ ti yan, mentücü, yan ti tzꞌeec ti wool tiꞌi caꞌ ococoꞌon ichil u cuuchil a jedel abeꞌe. Caꞌ ti beteꞌ ti baaloꞌ, maꞌ tu pꞌaatül a mac jabix ti pꞌaatooꞌ aj Israel uchi ti maꞌ uchooꞌ u tzꞌocsaja. 12 Yan ti tzꞌeec ti wool tiꞌi caꞌ ococoꞌon ti baaloꞌ u men leꞌec u tꞌan a Dioso, cuxaꞌan. Yan u mucꞌ. Leꞌec u tꞌana, jabix mas qꞌueꞌes tuwich a maascaꞌ a yan u coj ich caꞌ xeel a top qꞌueꞌes tu jajil. U men jabix top qꞌueꞌese, jedeꞌec u paatal u yocol ichil ti püsücꞌal u yeeꞌ biqui yanil ti naꞌat jabix cuchi tan u tzꞌeec u yaam ti wool etel ti püsücꞌal wa jabix cuchi tan u yocol tu yaam u tzꞌamen ti baquel. Walac u yeꞌic biqui yanil ti tucul. j 13 Maꞌ yan maꞌax cꞌuꞌ a jedeꞌec u muquic u bajil tu taan a Dioso. Tulacal laj chicaꞌan tiꞌi. Yan ilic ti caꞌ tzolic ti bajil tiꞌi.  

Leꞌec a Jesusu, ti waj mansaj tꞌan tiꞌi a Dioso.



Pues teꞌi. Yan toꞌon jun tuul u noochil aj mansaj tꞌan tiꞌi a Dioso. Alaꞌaji, top nooch u yanil. Naqꞌui ti caꞌan. Alaꞌaji, leꞌec a Jesusu, leꞌec u Mejen a Dioso. U men yan toꞌon alaꞌaji, maꞌ quiꞌ caꞌ ti pꞌütüꞌ ti tzꞌocsic a Dioso. 15 Leꞌec u noochil aj mansaj tꞌan toꞌon tiꞌi a Dioso, leꞌec a Cristojo. U yeel biqui yaniloꞌon. Jedeꞌec u paatal u chꞌaꞌic ti wotzilil u men yaaltabi emsabül u yool jabix ilic inoꞌono. Cꞌuꞌ betiqui, maꞌ emi u yool u beteꞌ a cꞌas caꞌax yaaltabi etel tulacal biqui cuchi caꞌ emec u yool. k 16 U men nooch u yanil a Cristojo, leꞌec ti tan ti cꞌaatic tiꞌi a Dios cꞌuꞌ ti cꞌatiji, maꞌ yan caꞌ pꞌeel u yoolil ti tucul ti tan ti cꞌaatic tiꞌi. Jedeꞌec u chꞌaꞌic ti wotzilil a Dios tiꞌi caꞌ u saꞌtes ti sipꞌil. Jedeꞌec ilic u tzꞌeec toꞌon a quiꞌili, tiꞌi caꞌ u yaantoꞌon leꞌec ti cꞌabeet toꞌono. 1  Tulacal a jujun tuul u noochil u yaj mansaj tꞌan a cristiano tiꞌi a Dioso, yeetaꞌan u men Dios tu yaamooꞌ a cristianojo. Tzꞌabi tiꞌi u manes u tꞌan a cristiano tiꞌi a Dioso. Tzꞌabi ilic tiꞌi caꞌ u tzꞌaaꞌ a sij‐ool tiꞌi a Dioso, leꞌec u qꞌuiqꞌuel a baalcheꞌ tiꞌi u saꞌtesabeeb a sipꞌili. l 2 Cristianojooꞌ ilic aj mansaj tꞌan abeꞌe. Walac ilic u cüxtic u sipꞌil, mentücü, jedeꞌec ilic u chꞌaꞌic u yotzilil u yetcristianojili. Leꞌecooꞌ u yetcristianojili, walacooꞌ u cüxtic u sipꞌil u men maꞌ u yeelooꞌ. 3 Cristiano ilic u noochil aj mansaj tꞌan, mentücü, yan u tzꞌeec u sij‐ool tiꞌi u saꞌtesabeeb u sipꞌil ilic alaꞌaji. Yan ilic u tzꞌeec u sij‐oolooꞌ tiꞌi u saꞌtesabeebooꞌ u sipꞌilooꞌ u chucaan a cristianojo. m 4 Nooch u wichil u meyaj a jun tuul u noochil u yaj mansaj tꞌan a cristiano tiꞌi a Dioso. Leꞌec a caꞌax macaca, maꞌ yan biqui u tzꞌeecooꞌ u yanil ti jabix abeꞌe. Jadiꞌ a yeꞌbi u men Dios jabix ti yeꞌbi aj Aaron uchiji, jadiꞌ a quiꞌ u cuntal ti u yanil a meyaj abeꞌe. n 5 Baaloꞌ ilic a Cristojo. Maꞌ chen u yocsaj u bajil ti u noochil u yaj mansaj tꞌan a cristiano tiꞌi a Diosi. Tzꞌabi u meyaj u men a Dioso. —Incheche, in Mejenech. Aleebe in yeꞌaj abeꞌ tiꞌijooꞌ a cristianojo,— cu tꞌan a Dioso. o 6 Tzꞌiibaꞌan ilic ulaacꞌ u tꞌan a Dios yocꞌol caꞌ u cꞌümaj u meyaj a Cristojo. —Incheche, queꞌenech a manesooꞌ u tꞌan a cristiano ten jumpulu. Quet a meyaj ti mansaj tꞌan jabix aj Melquisedeque,— cu tꞌan a Dioso. p 7 Leꞌec ti queꞌen to a Cristo waꞌyeꞌ yocꞌolcab, uchi u tꞌan etel a Dios ti caꞌana. Uchi u tꞌan ti chich. Uchi u yocꞌol ti tan u tꞌan etel a Dioso. Leꞌec a Dioso, patal u saꞌalte tiꞌi maꞌ cuchi u quimil. Caꞌax uꞌyajbi u tꞌan a Cristo u men top queꞌen u yool etel a Dioso, maꞌ betabi tiꞌi jabix u cꞌati. q 8 Caꞌax u Mejen Dios a Cristojo, etel a yaj u cꞌümaja, u yeꞌaj ti aj tzꞌocsaj tꞌan alaꞌaji. r 9 U laj cꞌümaj a yaj a tzꞌabi tiꞌiji. Culaji ti patal u saꞌalte jumpul tulacal a mac a caꞌ u tzꞌoques u 14 

tꞌan. 10 Culaji ti baaloꞌ u men yeetaꞌan u men Dios tiꞌi caꞌ u cꞌümüꞌ u yanil ti mansaj tꞌan jabix aj Melquisedeque. s  



Sabeensil caꞌ ti pꞌütüꞌ u tꞌan a Cristojo.



Pues teꞌi. Yan ti yaab cuchi a cꞌuꞌ a caꞌ ti wadüꞌ yocꞌol abeꞌe. Cꞌuꞌ betiqui, yaj u tzicbalbül u men top chücyajil ta chꞌaꞌiqueꞌex u tojil. 12 Aj caꞌansajeꞌex tun cuchi. Cꞌuꞌ betiqui, cꞌabeet to teꞌex caꞌ yeꞌbec teꞌex u cajeeb u pectzil a Dioso. Jabix chuꞌ ti chuꞌ to a cꞌabeet teꞌexe. Jabix maꞌ paataqueꞌex etel a chucul janala. 13 Tulacal a mac a jabix chuꞌ ti chuꞌ u cꞌatiji, alaꞌaji, jabix tzꞌubu. Maꞌ patal etel a tꞌan a tojo, leꞌec u tꞌan a Dioso. t 14 Leꞌec a jabix a chucul janala, tiꞌi a jabix a chꞌijooꞌ tunu. U naꞌtajooꞌ ti yaab cꞌuꞌ a quiꞌ a maꞌ quiꞌi, mentücü, patalooꞌ tun u naꞌte. u 1  Tan ti taneꞌex a tuclic u cajeeb u tꞌan a Cristo jabix ilic tzꞌubeꞌex tojo. Maꞌ quiꞌ ti chen baaloꞌ. Yan ilic ti tuclic u yaabil u chucaan u tꞌan jabix ilic caꞌ u cünaj a janal a tzꞌub a chꞌiji tunu. Maꞌ quiꞌ caꞌ ti boch tzicbalte biqui caꞌ ti pꞌütaj ti tuclic a uchbene. Maꞌax caꞌ ti boch tzicbalte biqui caꞌ ti tzꞌaj ti wool tu pach a Dioso. 2 Maꞌax caꞌ ti boch tzicbalte boon u wich a ocjaꞌa. Maꞌax caꞌ ti boch tzicbalte u tzꞌabül u cꞌüꞌ a mac yocolooꞌ a hermanojo. Maꞌax caꞌ ti boch tzicbalte u caꞌ cuxquinbil a maca. Maꞌax caꞌ ti boch tzicbalte cꞌuꞌ a belooꞌ u cu cꞌümüꞌ ti tan u yilbil a sipꞌil tu jobeeb a yocꞌolcaba. Jumpul belooꞌ u caꞌa u cꞌümüꞌ cꞌuꞌ a belooꞌ u caꞌa tzꞌabül tiꞌi. v 3 Leꞌec a Dioso, bel u cu yaantoꞌon caꞌ ti mas tzicbalte u chucaan u tꞌan. 4-6 Pues teꞌi. Leꞌec a cꞌümaꞌana, u yeeltaj y u cꞌümaj a jaja. U cꞌümaj a sij‐ ool a tali ti caꞌana, leꞌec a Cristojo. U cꞌümaj u Püsücꞌal a Dioso. U yeeltaj ti top quiꞌ u tꞌan a Dioso. U cꞌümaj xan. U cꞌümaj ilic u mucꞌ a cuxtal a maꞌ yan qꞌuin u jobolo. Wa caꞌ u culpachte a Dioso, maꞌ yan biqui u caꞌ quiꞌcunbul u yool etel a Dios u men tan u betic jabix tan u caꞌ quimsic u Mejen a Dios tuwich u cruzil. Tan u pꞌaꞌastic a Cristo tu taan tulacalooꞌ a cristianojo. w 7 Baaloꞌ ilic etel a col a tan ti tan u cꞌaxül a jaꞌ tuwichi. Wa caꞌ yanac a pücꞌaal teꞌiji, cꞌabeet ilic tiꞌi u yumil. Dios u tzꞌaj u quiꞌil. 8 Cꞌuꞌ betiqui, wa caꞌ jocꞌoc jadiꞌ qꞌuiꞌix y ix pechmama, maꞌax cꞌuꞌ aj beel. Sabeensil u coch xupꞌütbül. U jobeebe, chuwbul. Baaloꞌ ilic etel mac caꞌ u culpachte a Dioso. 11 

Mas quiꞌ ti chucul ti tzꞌabüc ti naal ti caꞌan.



Pues teꞌi. Hermanojeꞌex, a wuꞌyajeꞌex in tꞌan. Cꞌuꞌ betic tin tucul inene, maꞌ ta culpachtiqueꞌex a Dioso. Jedeꞌequeꞌex ilic a betic a jabix a quiꞌ u betabül u men a saꞌalaꞌana. x 10 Leꞌec a Dioso, toj u naꞌat. Maꞌ tu tubul tiꞌi a 9 

meyajeꞌex. Leꞌec caꞌ a waantajeꞌex a hermanojo, a yeꞌajeꞌex ti yaj a wuꞌyeꞌex a Dioso. A betajeꞌex a meyaj abeꞌ uchi, y taneꞌex ilic a betic abeꞌ tac leebe. y 11 Ti cꞌati cuchi tulacal a jujun tuuleꞌexe, tulacaleꞌex a wool caꞌ a yacunteꞌex ilic a bajil tac tu jobeeb. Ti baaloꞌo, jedeꞌequeꞌex a cꞌümic a naaleꞌex ti caꞌan ti chuculu. z 12 Maꞌ a sacantaleꞌex. Beteꞌex jabix ilic u betajooꞌ boon tuul u cꞌümajooꞌ a quiꞌ a aalbi tiꞌijooꞌ u men a Dioso. Queꞌenooꞌ u yool tu pach a Dioso. Maꞌ tucꞌooꞌ u yooli, mentücü, walacooꞌ u cꞌümic a quiꞌi. a 13 Leꞌec a Dioso, u tzꞌaj u tꞌan tiꞌi aj Abraham. Maꞌ yan a mas nooch u yanil tuwich a Dioso, mentücü, u tzꞌaj u mucꞌ u tꞌan tu bajil etel ilic u cꞌabaꞌ. b 14 —Tan in wadic tech u jajil. Bel in quin quiꞌquiꞌtꞌanteech. Bel ilic in quin tzꞌaaꞌ ti yaab a mam,— cu tꞌan a Dios tiꞌi aj Abrahama. 15 Leꞌec aj Abrahama, maꞌ tuqꞌui u yooli. U paacꞌtaj u cꞌümüꞌ cꞌuꞌ a aalbi tiꞌiji, mentücü, u cꞌümaj. 16 Leꞌecooꞌ a cristianojo, tiꞌi caꞌ yanacooꞌ u mucꞌ u tꞌana, walacooꞌ u cꞌajsic a mas nooch u yanil ichilooꞌ u tꞌan. Etel abeꞌe, walacooꞌ u jobsic u tꞌan. c 17 Baaloꞌ ilic a Dioso. Tiꞌi caꞌ chiclac ti maꞌ tu jelbel u tꞌana, u yadaj abeꞌ etel ilic u cꞌabaꞌ. U yadaj abeꞌ tiꞌijooꞌ a belooꞌ u cu cꞌümüꞌ a quiꞌi. d 18 Ti baaloꞌo, yan caꞌ pꞌeel a maꞌ taꞌach u jeelele, leꞌec u tꞌana, y etel u cꞌabaꞌ. Etel a caꞌ pꞌeel abeꞌe, maꞌ yan biqui caꞌ jocꞌoc u tꞌan a Dios ti tusil. Chichaji ti wool tu jajil u men abeꞌe, leꞌec boonoꞌon ti tzꞌaj ti wool tu pach Dios tiꞌi caꞌ saꞌalbücoꞌon. Ti baaloꞌ ti weel ti bel ti caꞌa ti cꞌümüꞌ a quiꞌ u yadaj a Dioso. e 19 Yan toꞌon tuba caꞌ ti tzꞌaaꞌ ti wool tiꞌi caꞌ saꞌalbücoꞌon. Leꞌec a tꞌan u tzꞌaj a Dioso, jabix a noxiꞌ tunich a maꞌ yan qꞌuin u peec a caꞌ ti müchüꞌ tiꞌi ti saꞌalbeebe. Leꞌec abeꞌe, queꞌen tu cuuchil ichil u yotoch a Dioso. f 20 Teꞌi bini a Jesus payanbej u yaantoꞌon u men jumpul oqui ti u noochil u yaj mansaj tꞌan toꞌon etel a Dioso. Quet u yanil ti mansaj tꞌan jabix aj Melquisedeque. 1  Leꞌec aj Melquisedec abeꞌe, leꞌec a rey ich caj Salem. Leꞌec ilic alaꞌaji, leꞌec u yaj mansaj tꞌan a cristiano tiꞌi a Dios a top nooch u yanili. Pues teꞌi. Leꞌec aj Abrahama, leꞌec ti uchi u ganar ichil a pꞌisbaj etelooꞌ a reye, tan u yuscꞌal tu yotoch. Cꞌümbi ti bej u men aj Melquisedec. Quiꞌquiꞌtꞌanbi u men aj Melquisedec. g 2 Leꞌec aj Abrahama, u jützaj ti diez pꞌuuch tulacal u naaltaj ichil a pꞌisbaj abeꞌe. A jun pꞌuuchu, u tzꞌaj tiꞌi u sij‐ool tiꞌi aj Melquisedeque. Leꞌec u nuꞌcul u cꞌabaꞌ Melquisedeque, leꞌec u reyil a naꞌat a tojo. Leꞌec ilic alaꞌaji, u reyil a caj Salem. Leꞌec u nuꞌcul a tꞌan u reyil a caj Saleme, leꞌec u reyil a jetzꞌaꞌan‐oolili. 3 Maꞌ tzꞌiibaꞌan mac u tat maꞌax u naꞌ maꞌax u uchben mamaaꞌooꞌ. Maꞌax tzꞌiibaꞌan biqꞌuin ti yanaji, maꞌax biqꞌuin ti quimi. Alaꞌaji, u yaj mansaj tꞌan a cristiano tiꞌi  

a Dioso. Maꞌ yan qꞌuin u jobol u yanil. Ti baaloꞌo, cꞌüs quet ti queꞌen alaꞌi etel u Mejen a Dioso. h 4 Pues teꞌi. Tucleꞌex boon noochil u wichil u meyaj aj Melquisedeque. Sijbi tiꞌi jun pꞌuuch ichil a diez pꞌuuch u müchaj aj Abrahama, leꞌec ti uchben mamaaꞌ inoꞌono. i 5 Cꞌuꞌ betiqui, jadiꞌ tu yaamooꞌ u mam aj Levi yan a ocooꞌ tiꞌi u yaj mansaj tꞌan a cristiano tiꞌi a Dios y maꞌ baaloꞌ aj Melquisedequi. Tzꞌiibaꞌan tiꞌijooꞌ u mam aj Levi ichil u ley aj Moises caꞌ u moloꞌ jun pꞌuuch u naal tiꞌi tulacal a jujun tuul u yetcaal aj Israele. Pꞌaatül u caꞌa u chucaan a nueve pꞌuuch tiꞌi u yumili. Leꞌecooꞌ u mam aj Leviji, yanooꞌ u betic ti baaloꞌ y u mamooꞌ ilic xan aj Abraham alaꞌooꞌo. j 6 Cꞌuꞌ betiqui, maꞌ u mam aj Levi aj Melquisedec abeꞌe. U cꞌümaj ilic jun pꞌuuch tu yaam a diez pꞌuuch a cꞌuꞌ u müchaj aj Abrahama. Pues teꞌi. Quiꞌquiꞌtꞌanbi aj Abraham u men a Dioso. Cꞌuꞌ betiqui, mas nooch u wichil u meyaj aj Melquisedec tuwich aj Abrahama. Chicaꞌan abeꞌ u men aj Melquisedeque, u quiꞌquiꞌtꞌantaj aj Abrahama. k 7 Tulacalooꞌ u yeel. Leꞌec mac tan u quiꞌquiꞌtꞌantiqui, mas nooch u wichil u meyaj tuwich a tan u quiꞌquiꞌtꞌanbülü. 8 Chicaꞌan ilic ti mas nooch u wichil u meyaj aj Melquisedec u men leꞌecooꞌ u mam aj Levi a walacooꞌ u molic a jun pꞌuuch tu yaam a diez pꞌuuchu, walacooꞌ u quimil. Cꞌuꞌ betic aj Melquisedeque, tzꞌiibaꞌan jabix cuxaꞌan jumpulu. l 9,10 Pues teꞌi. Leꞌec aj Leviji, u uchben mamaaꞌooꞌ boon tuul a walacooꞌ u mansic u tꞌan a cristiano tiꞌi a Dioso. Walacooꞌ ilic u cꞌümic a sij‐ool a tzꞌabi tiꞌi a Dioso. Maꞌax to yanac aj Levi ti cꞌümbi aj Abraham ti bej u men aj Melquisedeque. Queꞌen to ichil u mamaaꞌ u men maꞌax to yanac. Leꞌec ti tzꞌabi a sij‐ool tiꞌi aj Melquisedec u men aj Abrahama, u paatal ilic ti wadic jabix leꞌec ilic aj Levi, u tzꞌaj a sij‐ool tiꞌi aj Melquisedeque. Aj Leviji, leꞌec caꞌ u tzꞌaj a sij‐ool tiꞌi aj Melquisedeque, chicaꞌan ti mas nooch u wichil u meyaj aj Melquisedec tuwich aj Leviji. 11 Pues teꞌi. Ac queꞌenooꞌ u mam aj Levi tiꞌi u yaj mansaj tꞌan a cristiano tiꞌi a Dioso, ti tzꞌabi u ley aj Moises tiꞌijooꞌ a cristianojo. Leꞌecooꞌ u mam aj Leviji, wa cuchi jedeꞌec u paatal u quiꞌcunticoꞌon jumpul etel a Dioso, maꞌ cuchi yan u cꞌabeetil ulaacꞌ u yaj mansaj tꞌan a cristiano tiꞌi a Dioso. Leꞌec u yanil ulaacꞌ abeꞌe, jabix ilic u yanil aj Melquisedeque. Alaꞌaji, maꞌ jabix u yanil aj Aaron, leꞌec u mam aj Leviji. m 12 Leꞌec caꞌ jeelec u yanil u yaj mansaj tꞌan a cristiano tiꞌi a Dioso, yan ilic u jeelel a leye. 13 Leꞌec ulaacꞌ aj mansaj tꞌan a tan ti tzicbaltiqui, leꞌec a Noochtzili. Alaꞌaji, maꞌ u mam aj Leviji. Alaꞌaji, u mam ulaacꞌ. U mamooꞌ a ulaacꞌ abeꞌe, maꞌax jun tuul a oqui tiꞌi u yaj mansaj tꞌan a cristiano tiꞌi a Dioso. 14 Chicaꞌan ti leꞌec a Noochtzili,  

leꞌec u mam aj Juda. Leꞌec aj Moisese, maꞌ u yadaj u yantal aj mansaj tꞌan a cristiano tiꞌi a Dios tu yaamooꞌ u mam aj Judaji. n 15 Leꞌec u wich u yanil u mansic u tꞌan a cristiano tiꞌi a Dios aj Melquisedeque, leꞌec a tzꞌabi tiꞌi a Noochtzili. Etel abeꞌe, mas chicaꞌan tucayeꞌil ti jelaꞌan biquiꞌil u yanil u yaj mansaj tꞌan a cristiano tiꞌi a Dioso. 16 Tzꞌiibaꞌan ichil a ley ti jadiꞌ u mamooꞌ aj Levi a quiꞌ tiꞌi u yaj mansaj tꞌan a cristiano tiꞌi a Dioso. Cꞌuꞌ betiqui, tzꞌabi tiꞌi a Noochtzil caꞌ ococ ichil abeꞌe, u men maꞌ yan qꞌuin u jobol u cuxtal. 17 Leꞌec adaꞌ u tꞌan a Dios yocꞌol a Cristojo: —Incheche, u yaj mansaj tꞌanech a cristiano ten jumpulu. Jabix u yanil aj Melquisedeque, baaloꞌ ilic a yanil,— cu tꞌan a Dios tiꞌi u Mejene. o 18 U men maꞌ yan u mucꞌ a leye, pꞌaati. Maꞌax cꞌuꞌ aj beel u men maꞌ patal ti saꞌal. p 19 Maꞌax cꞌuꞌ a tojquinbi etel a Dios u men a leye. Cꞌuꞌ betiqui, yanaji tuba ti tzꞌeec ti wool tiꞌi caꞌ quiꞌacoꞌon etel a Dioso. q 20 Leꞌec a Dioso, u tzꞌaj u tꞌan ti jaj ti oqui a Jesus tiꞌi u yaj mansaj tꞌan a cristiano tiꞌi a Dioso. 21 Cꞌuꞌ betiqui, leꞌecooꞌ u mam aj Leviji, chen ocooꞌ tiꞌi u yaj mansaj tꞌan a cristiano tiꞌi a Dioso. Maꞌ yan a tꞌan a tzꞌabi tiꞌijooꞌi. Cꞌuꞌ betiqui, tzꞌabi a tꞌan tiꞌi a Cristojo. Baalaꞌ ti tzꞌiibaꞌan: —Leꞌec a Noochtzili, u tzꞌaj u tꞌan ti jaj. Maꞌ tu jelic u tucul. “Incheche, u yaj mansaj tꞌanech a cristiano ten jumpulu. Leꞌec a yanil incheche, jabix u yanil aj Melquisedeque,” cu tꞌan a Dioso,— cu tꞌan a tꞌan a tzꞌiibaꞌana. r 22 Etel a tꞌan abeꞌ u yadaj a Dioso, oqui a Jesus tiꞌi ti waj mansaj tꞌan. U men alaꞌaji, mas quiꞌ tu cꞌaxül toꞌon u tꞌan tuwich a uchbene. 23 Ichil a uchbene, yan ti yaab u yaj mansaj tꞌan a cristiano tiꞌi a Dioso. Maꞌ tu paatalooꞌ u cuntal jumpul ichil u meyaj u men walacooꞌ u quimil. 24 Cꞌuꞌ betiqui, maꞌ yan qꞌuin u quimil a Jesusu. Oqui tiꞌi aj mansaj tꞌan jumpul. s 25 U men oqui jumpul ti baaloꞌo, jedeꞌec u paatal u saꞌaltic jumpul mac a tan u tojquintic u naꞌat etel a Dios u men alaꞌaji. Cuxaꞌan ti cuxaꞌan u cꞌajes a Dios yocꞌolooꞌ a hermanojo. t 26 Leꞌec a Jesusu, leꞌec aj nooch mansaj tꞌan toꞌon tiꞌi a Dioso. Cꞌabeet ti yan toꞌon a jabix abeꞌe. Jumbel u tucul etel a Dioso. Maꞌ yan a cꞌas u betaji. Maꞌ yan u sipꞌil. Maꞌax queꞌen tu tzeel a tanooꞌ u betic a sipꞌili. Mani tu pach u yaabil u yanil a tzꞌabi tiꞌi ti caꞌana. 27 Alaꞌaji, maꞌ jabixooꞌ u noochil u yaj mansaj tꞌan a cristiano tiꞌi a Dios leꞌecooꞌ u mam aj Leviji. Alaꞌooꞌo, sansamal walacooꞌ u quimsic a baalcheꞌ tiꞌi u sij‐ooltic a Dioso. Leꞌec a payeꞌ sij‐ool a walacooꞌ u tzꞌeeque, tiꞌi u saꞌtesicalooꞌ u sipꞌil ilic alaꞌooꞌo. Ulaacꞌa, tiꞌi u saꞌtesicalooꞌ u sipꞌilooꞌ a cristianojo. A Cristojo, leꞌec ti caꞌ u cꞌubaj u bajil caꞌ quimsabücü, abeꞌe, sij‐ool u tzꞌaj jumpulu. u 28 Leꞌec a ley u tzꞌiibtaj aj Moisese, walac u yeꞌic mac winiquil a quiꞌ caꞌ ococ tiꞌi u noochilooꞌ u yaj mansaj tꞌan a cristiano tiꞌi a Dioso. Alaꞌooꞌo, walacooꞌ ilic u cüxtic u sipꞌil. Uchben tun u tzꞌaj a ley abeꞌe, caꞌ tun u tzꞌaj u tꞌan yocꞌol a  

Jesusu. Etel u tꞌan abeꞌe, u tzꞌaj u yanil u Mejen. Jumpul maꞌ taꞌach u cüxtic u sipꞌil alaꞌaji. v



8



Mas quiꞌ a tumul tꞌan u mansaj toꞌon a Cristojo.



 Pues teꞌi. Bel in quin wadüꞌ u cꞌabeetil yocꞌol tulacal ti tzicbaltaj tunu. Yan jun tuul ti noochil aj mansaj tꞌan tiꞌi a Dioso. Alaꞌaji, tinlaji tu yaj toj tu yaj seeb cꞌüꞌ a Dios ti caꞌan u men u yanil. w 2 Teꞌi tan u betic u meyaj ichil a chucul u yotoch tuba yan u cuuchil a Dioso. Betabi a chucul u yotoch abeꞌ u men ilic a Noochtzili. Maꞌ cristiano u betaji. x 3 Pues teꞌi. Tulacalooꞌ u noochil u yaj mansaj tꞌan a cristiano tiꞌi a Dioso, tzꞌabooꞌ u meyaj tiꞌi caꞌ u tzꞌaaꞌ tiꞌi a Dios a sij‐ool a yan u qꞌuiqꞌuel a maꞌ yan u qꞌuiqꞌuele. Baaloꞌ ilic etel ti Noochil. Aj mansaj tꞌan ilic alaꞌaji, mentücü, yan ilic u sij‐ool alaꞌaji. 4 Wa cuchi queꞌen waꞌyeꞌ yocꞌolcab, maꞌ cuchi tan u mansaj tꞌan etel a Diosi. Ac yanooꞌ tun aj mansaj tꞌan tiꞌi a Dios a queꞌenooꞌ waꞌyeꞌ yocꞌolcab a walacooꞌ u tzꞌeec a sij‐ool jabix ilic ti tzꞌiibaꞌan ichil a ley u tzꞌiibtaj aj Moisese. 5 Leꞌec a cꞌuꞌ a walacooꞌ u betic alaꞌooꞌo, jabix u pꞌis a cꞌuꞌ a tan u yuchul ichil u yotoch a Dios ti caꞌana. Chicaꞌan ti chen u pꞌis etel cꞌuꞌ a aalbi tiꞌi aj Moises leꞌec ti caꞌ u betaj u yotoch a Dios uchiji. Yeeꞌbi tiꞌi biqui cu beteꞌ u men a Dioso. —Uꞌyi. Caꞌ a beteꞌ tulacal jabix ilic a yeeꞌbi tech tuwich a witzi,— cu tꞌan a Dios tiꞌi aj Moisese. y 6 Baaloꞌ ti yan u meyaj u yaj mansaj tꞌan a cristiano tiꞌi a Dios waꞌyeꞌ yocꞌolcaba. Cꞌuꞌ betic u meyaj a Cristojo, mas cꞌabeet tuwich a tiꞌijooꞌo. Mas quiꞌ tu cꞌaxül toꞌon a tumul tꞌan a tan u mansic toꞌon alaꞌaji, tuwich u tꞌan a Dios a uchbene. Mas quiꞌ a tumul tꞌan u tzꞌaj a Dioso. z 7 Wa cuchi chucul u saꞌalticoꞌon etel u yaax tzꞌaja, maꞌ cuchi u tzꞌaj ti caꞌ sut u tꞌan. 8 Cꞌuꞌ betic a Dioso, u yilaj ti maꞌ patalooꞌ a cristiano u tzꞌoques u tꞌan, mentücü, u yadaj ti baalaꞌ: —Watac u qꞌuinil leꞌec ti bel in quin tzꞌaaꞌ ulaacꞌ in tꞌan tiꞌijooꞌ aj Israel a queꞌen ti norte etel a queꞌen ti sur a. Juda u cꞌabaꞌooꞌ aj Israel a queꞌen ti sur b,— cu tꞌan a Noochtzili. c 9 —Leꞌec a tumul tꞌan, jumpaay. Leꞌec a uchbene, jumpaay tucayeꞌil. In wadaj a uchben abeꞌ tiꞌijooꞌ u uchben mamaaꞌooꞌ aj Israel tu qꞌuinil caꞌ in jocꞌsajooꞌ tu cuenta Egipto. In jocꞌsajooꞌ jabix u bensabül a neneꞌ tzꞌub a müchaꞌan tu cꞌüꞌü. Cꞌuꞌ betiqui, maꞌ u tzꞌocsajooꞌ in tꞌan in payeꞌ adaj, mentücü, in pꞌütajooꞌ caꞌ u betooꞌ jabix ilic u cꞌatoo,— cu tꞌan a Noochtzili. 10 —Leꞌec a tumul tꞌan abeꞌ a bel in quin tzꞌaaꞌ tiꞌijooꞌ aj Israel mas pachili, leꞌec adaꞌa. Bel in quin tzꞌaaꞌ in ley ichil u tucul. Bel in quin tzꞌaaꞌ tu yoolooꞌ jabix cuchi tan in tzꞌiibtic abeꞌ teꞌi. Bel in caꞌa ti cuntal ti u Diosilooꞌ. Alaꞌooꞌo, belooꞌ u caꞌa ti cuntal ten,— cu tꞌan a Noochtzili. d 11 —Ti cꞌochoc a qꞌuin abeꞌe, leꞌecooꞌ a jujun tuulu, maꞌ tu caꞌansicooꞌ u bajil maꞌax 1 

u yitzꞌin tin wocꞌlal. Maꞌ tu yadicooꞌ tu bajil: “Cünü biqui yanil a Noochtzili,” maꞌ cu tꞌanacooꞌ tu bajili. Maꞌ tu caꞌansicooꞌ u bajil u men tulacalooꞌ u yeelooꞌ biqui yanilen caꞌax tzꞌub caꞌax winic caꞌax ix chꞌup. e 12 Bel in caꞌa in chꞌaaꞌ u yotzililooꞌ, y bel in caꞌa in saꞌtesooꞌ tiꞌi a cꞌas a walacooꞌ u betiqui. Maꞌ tin caꞌ cꞌajsicooꞌ u sipꞌil,— cu tꞌan a Noochtzili. 13 Leꞌec ti tan u tzicbaltic a tumul tꞌan a bel to u cu tzꞌaaꞌa, tan u pꞌaatül a yaax tꞌan u tzꞌaja. Leꞌec a cꞌuꞌ a tan u pꞌaatülü, tan u pꞌaatül u men tan u jobol u mucꞌ. Tan u saꞌtül.  

U yotoch a Dios ti luꞌum y ti caꞌan.



 Pues teꞌi. Ichil u tꞌan u yaax tzꞌaj a Dioso, teꞌi tzꞌiibaꞌan tulacal biqui caꞌ u betooꞌ leꞌec ti caꞌ u cꞌajesooꞌ a Dioso. Tzꞌiibaꞌan ilic biqui ti yan u yotoch a Dios waꞌyeꞌ yocꞌolcab. f 2 Leꞌec u yotocho, betabi etel nocꞌ. Yan caꞌ pꞌeel a cuarto ichili. Ichil a payeꞌ cuartojo, yan a lampara. Yan ilic a mesaja. Tuwich a mesa abeꞌe, yan a pan a walacooꞌ u tzꞌeec teꞌi tiꞌi a Dioso. Leꞌec u cꞌabaꞌ a payeꞌ cuarto abeꞌe, leꞌec a nützꞌaꞌan tuba queꞌen u yanil u cꞌabaꞌ a Dioso. g 3 Chen nocꞌ u chiꞌ a cuartojo. Junxeel u caꞌ pꞌeel a nocꞌo, teꞌi queꞌen u caꞌ pꞌeel ilic a cuartojo. Leꞌec u cꞌabaꞌ a cuarto abeꞌe, leꞌec tuba queꞌen u yanil u cꞌabaꞌ a Dioso. h 4 Teꞌi queꞌen u mesajil u chuwbeeb a pomo. Bonaꞌan ti oro. Teꞌi ilic queꞌen a cofre a bonaꞌan ti orojo. Leꞌec u cꞌabaꞌ a cofre abeꞌe, leꞌec u cofrejil u pꞌis u tꞌan u tzꞌaj a Dioso. Ichil a cofre abeꞌe, queꞌen a cum a betabi etel oro. Ichil a cum queꞌen tzꞌetzꞌeec a janal a mana u cꞌabaꞌ a tzꞌabi tiꞌijooꞌ ti queꞌenooꞌ to ich pꞌatal luꞌum. Ichil ilic a cofre abeꞌe, queꞌen u xoolteꞌ aj Aaron, leꞌec a uchi u topꞌ uchiji. Teꞌi ilic queꞌen caꞌ pꞌeel aj pechec tunich tuba tzꞌiibaꞌan u tꞌan a Dioso. i 5 Yocꞌol a cofre abeꞌe, yan caꞌ pꞌeel a betajaꞌan jabix u pꞌis u yaj xaꞌnum a Dios ti caꞌana. Querubines u cꞌabaꞌ abeꞌe. Leꞌec abeꞌ u pꞌis ti queꞌen a Dios etelooꞌo. Queꞌen u pꞌis yocꞌol u cꞌal u chiꞌ a cofreje. Leꞌec u cꞌabaꞌ u cꞌal u chiꞌi, leꞌec a silla tuba walac u saꞌtesabül a sipꞌili. Maꞌ yan u qꞌuinil ti tzicbaltic tulacal abeꞌ in tzꞌiibtaj to. j 6 Pues teꞌi. Leꞌec ti paataji u yotoch a Dioso, walacooꞌ u beel u yaj mansaj tꞌan a cristiano tiꞌi a Dios ichil a payeꞌ cuartojo. Walacooꞌ u betic cꞌuꞌ a tzꞌabooꞌ u beteꞌ teꞌi. k 7 Cꞌuꞌ betiqui, jadiꞌ u noochilooꞌ u yaj mansaj tꞌan a cristiano tiꞌi a Dioso, jadiꞌ a walac u beel ichil u caꞌ pꞌeel a cuartojo. Jadiꞌ jun pꞌeel ilic qꞌuin ti a jaab walac u beel teꞌi. Walac u beel teꞌi ti tan u bensic u qꞌuiqꞌuel a baalcheꞌe, payanbej tiꞌi u saꞌtesabül u sipꞌil alaꞌaji, caꞌ tun u benes tiꞌi u saꞌtes u sipꞌilooꞌ a cristianojo. l 8 Etel abeꞌe, leꞌec u Püsücꞌal a Dioso, tan u yeꞌic toꞌon leꞌec ti yan to a payeꞌ cuartojo, maꞌax to yanac u benil ti beel etel a Dioso. m 9 Leꞌec tulacal abeꞌ in tzꞌiibtaj tojo, yan a cꞌuꞌ a tan u yeꞌic toꞌon aleebe. Leꞌec ti yan to u mucꞌ u yaax tꞌan 1 

a Dioso, tan u tzꞌabül a sij‐oolo, leꞌec a yan u qꞌuiqꞌuel etel a maꞌ yan u qꞌuiqꞌuele. Cꞌuꞌ betiqui, yaj to u yool a mac etel u sipꞌil u men maꞌ chucul a uchben tiꞌi u saꞌtesic a sipꞌil tu jajili. n 10 Jadiꞌ tan u betic cꞌuꞌ tac etel janal etel ucꞌul etel biqui ti walac u pꞌoꞌ etel ulaacꞌ a ley yocꞌolcab. Tzꞌabi tulacal abeꞌ tiꞌijooꞌ asto ti caꞌ yanac a jumpaaya. o 11 Pues teꞌi. Jeeli aleebe. Leꞌec a Cristojo, leꞌec u noochil u yaj mansaj tꞌan a cristiano tiꞌi a Dioso. Tan u mansic a mas quiꞌ tu cꞌaxül toꞌon. Tan u betic u meyaj ichil u cuuchil a Dios ti caꞌana. Leꞌec u cuuchil abeꞌe, chucul u jajil. Maꞌ betabi u men cristianoji. Maꞌ tiꞌi a yocꞌolcabi. p 12 Oqui jumpul a Cristo tuba queꞌen a Dioso. Maꞌ u bensaj teꞌi u qꞌuiqꞌuel a cabro q y maꞌax a wacaxa. Bini teꞌi etel u qꞌuiqꞌuel ilic alaꞌaji. Ti baaloꞌ u tzꞌaj biqui caꞌ saꞌalbücoꞌon jumpul. r 13 Uchiji, walacooꞌ u liijtic ti qꞌuicꞌ a yan u sipꞌil etel u qꞌuiqꞌuel a cabro s wa etel u qꞌuiqꞌuel a torojo. Walacooꞌ u liijtic u taꞌanil a wacax yocꞌol a maca. Tanil u betic ti baaloꞌ, walac u saꞌtesabül u sipꞌil a mac tzꞌetzꞌeeque. t 14 Yan tzꞌetzꞌeec u mucꞌ u qꞌuiqꞌuel a baalcheꞌ tiꞌi u saꞌtesabeeb a sipꞌili. Aleebe tucleꞌex boon u mucꞌ u qꞌuiqꞌuel a Cristojo. Aantabi caꞌ u cꞌubuꞌ u bajil tiꞌi a Dios u men u Püsücꞌal a Dios a maꞌ yan qꞌuin u quimili. U cꞌubaj u bajil jabix a baalcheꞌ a walacooꞌ u quimsic tiꞌi u sij‐oolooꞌ tiꞌi a Dioso. Jabix ilic a mucꞌaꞌan baalcheꞌ a quichꞌpana, baaloꞌ ilic a Cristojo. Maꞌ yan u sipꞌil. Aleebe mas jedeꞌec u saꞌtesabül a sipꞌil etel u qꞌuiqꞌuel a Cristo tuwich etel a baalcheꞌe. Tulacaloꞌon ti betaj cꞌuꞌ a maꞌax cꞌuꞌ aj beel uchiji. A Cristojo, u saꞌtesaj toꞌon tiꞌi caꞌ ti beteꞌ u meyaj a Dios a cuxaꞌana. u 15 Pues teꞌi. U men yocꞌlal cꞌuꞌ u cꞌümaj a Cristojo, oqui u manes a tꞌan a mas quiꞌ tu cꞌaxül toꞌono. Ti baaloꞌo, leꞌec a mac a püybi u men a Dioso, jedeꞌec u paatal u cꞌümic a cuxtal a maꞌ yan qꞌuin u jobolo, leꞌec u yadaj u tzꞌeec a Dioso. Ichil u quimeeb a Cristojo, u jocꞌsajoꞌon ichil u ley aj Moisese, y u boꞌtaj ti sipꞌil. v 16 Leꞌec ti watac u quimil jun tuul a noochwiniqui, walac u yadic mac tiꞌi bel u caꞌa ti pꞌaatül a cꞌuꞌ tac tiꞌiji. Cꞌuꞌ betiqui, maꞌ tu seꞌ chꞌaꞌbül a maꞌax cꞌuꞌiji, asto ti u quimil u yumil. 17 Maꞌ seꞌ yan u mucꞌ a tꞌan u yadaj leꞌec ti cuxaꞌan to alaꞌaji. Bel u caꞌa ti yantal u mucꞌ leꞌec ti quimic tun alaꞌaji. 18 Baaloꞌ ilic etel a yaax tꞌan u tzꞌaj a Dioso. Tzꞌabi u mucꞌ a tꞌan abeꞌ etel u qꞌuiqꞌuel a baalcheꞌe. w 19 Baalaꞌ u betaj aj Moisese. Leꞌec ti jobi u mansic tulacal u tꞌan a Dios tiꞌijooꞌ a cristianojo, u molaj a qꞌuiqꞌui. Leꞌec a qꞌuicꞌ abeꞌe, leꞌec u qꞌuiqꞌuel a wacax etel a cabrojo x. U molaj ilic a jaꞌa, etel a chüc lanaja, etel a poccheꞌ hisopo u cꞌabaꞌa. Etel tulacal abeꞌe, u liijtaj etel qꞌuicꞌ u juꞌum a Dioso. U liijtaj etel qꞌuicꞌ a cristianojo. y 20 —Etel a qꞌuicꞌ adaꞌa, tan in tzꞌeec u mucꞌ u tꞌan a Dios u yadaj teꞌexe,— cu tꞌan aj Moisese. z  

U liijtaj ilic xan etel qꞌuicꞌ u yotoch a Dioso. U liijtaj ilic etel qꞌuicꞌ tulacal a cꞌuꞌ a yan ichili, leꞌec a yan u cꞌabeetil tiꞌijooꞌ u cꞌajsical a Dioso. a 22 Cꞌüs tulacal a cꞌuꞌ a tzꞌabi caꞌ pꞌaatüc ti quiꞌ tu wich a Dioso, tzꞌabi etel u qꞌuiqꞌuel a baalcheꞌ a quimsabi jabix ti tzꞌiibaꞌan ichil a leye. Leꞌec ti maꞌ yan a cꞌuꞌ a caꞌ quimsabücü, maꞌ yan u saꞌtesabeeb a sipꞌili. b 23 Leꞌec tulacal a cꞌuꞌ a yan teꞌiji, chen u pꞌis a queꞌen ti caꞌana. Yanaji u laj liijbil etel qꞌuicꞌ tulacal abeꞌe, tiꞌi caꞌ culac ti quiꞌ tiꞌi a Dioso. Cꞌuꞌ betiqui, leꞌec u jajil u yotoch a Dios a queꞌen ti caꞌana, yan u tzꞌabül a qꞌuicꞌ a mas cꞌabeet tuwichi. c 24 Maꞌ oqui a Cristo ichil u yotoch a Dios a betabi u men cristianoji. Leꞌec abeꞌe, chen u pꞌis a chucul leꞌeque. Alaꞌaji, oqui ichil ilic a caꞌana. Bini etel a Dios yocꞌol caꞌ u yaantoꞌon. d 25 Maꞌ tan ti tan u yocol teꞌi a Cristo jabix a walac u betic u noochil u yaj mansaj tꞌan a cristiano tiꞌi a Dios amal jaab waꞌyeꞌ yocꞌolcab etel a maꞌ u qꞌuiqꞌuel alaꞌaji. 26 Wa cuchi yan u yocol a Cristo ti yaab sut jabix a walacooꞌ u betic alaꞌooꞌo, yan ilic cuchi u cꞌümic a yaj yaab sut leꞌec ti yaax yanaji a yocꞌolcab tac leeb. Cꞌuꞌ betiqui, jadiꞌ ilic jun sut udi yocꞌolcab. Udi ti u qꞌuinil tu yadaꞌ u jobeeb u mucꞌ u payeꞌ tꞌan u tzꞌaj a Dioso. Udi tiꞌi caꞌ u saꞌtes a sipꞌili, leꞌec caꞌ u cꞌubaj u bajil ti quimsabül. e 27 Pues teꞌi. Tzꞌabi tiꞌijooꞌ a cristiano ti yan u quimilooꞌ jun sut caꞌ tun tzꞌabücooꞌ ich u sipꞌil. 28 Baaloꞌ ilic etel a Cristojo. Jun sut ilic u tzꞌaj u bajil caꞌ quimsabüc tiꞌi caꞌ u boꞌte u sipꞌil a yaab maca. Pachili, bel u caꞌa ti caꞌ udel waꞌyeꞌ maꞌ tiꞌi u caꞌ boꞌtical a sipꞌili. Udel u caꞌa waꞌyeꞌ tiꞌi u saꞌalticalooꞌ boon tuul a queꞌen u yool u paacꞌte tu jajil. f 1  Pues teꞌi. Tulacal a payeꞌ tꞌan u tzꞌaj a Dioso, chen u pꞌis a quichꞌpan a watac tojo. Maꞌ u jajili. Chen tan ti tan u caꞌ quimsic a baalcheꞌ tiꞌi tulacal a boon jaab tiꞌi u sij‐ool tiꞌi a Dioso. A sij‐ool abeꞌe, maꞌ tu paatal u saꞌaltic jumpul aj tzꞌaj sij‐oolo. g 2 Wa cuchi chuculu, u pꞌütajooꞌ cuchi u tzꞌeec. Wa cuchi jumpul saꞌtesabooꞌ u sipꞌil, maꞌ cuchi yajooꞌ u yool u menooꞌ u sipꞌil. 3 Cꞌuꞌ betiqui, etel a sij‐ool a tanooꞌ u boch betiqui, chen tanooꞌ u cꞌajsic u sipꞌil amal jaab. 4 Maꞌ yan biqui u saꞌtesabül a sipꞌil jumpul etel u qꞌuiqꞌuel a toro wa xan etel u qꞌuiqꞌuel a cabrojo h. i 5 Baaloꞌ ti yan, mentücü, leꞌec ti udi waꞌyeꞌ yocꞌolcab a Cristojo, baalaꞌ u yadaj tiꞌi a Dioso: —Maꞌ a cꞌati a sij‐ool a yan u qꞌuiqꞌuele, maꞌax a maꞌ yan u qꞌuiqꞌuele. Tu jel abeꞌe, a betaj ten in büqꞌuel,— cu tꞌan a Cristojo. j 6 —Maꞌ quiꞌ a wool etel a sij‐ool a walac u chuwbul a maꞌ yan u qꞌuiqꞌuel. Maꞌax quiꞌ a wool etel a sij‐ool a yan u qꞌuiqꞌuele, leꞌec a walac u tzꞌabül u men a yan u sipꞌili. 7 Pachil in wadaj: “Dios, uꞌyi in tꞌan. Udeen waꞌyeꞌ yocꞌolcab tiꞌi caꞌ in beteꞌ cꞌuꞌ a cꞌati jabix ilic ti ac tzꞌiibaꞌan ichil a juꞌumu,”— cu tꞌan a Cristojo. 8 Leꞌec a Cristojo, u yadaj ti maꞌ quiꞌ tu wich a Dios a sij‐ool a yan u qꞌuiqꞌuel etel a maꞌ yan u qꞌuiqꞌuele. Maꞌ ilic quiꞌ tu wich a walac u chuwbul maꞌax a walac u tzꞌabül u men a yan u sipꞌil u 21 

men maꞌ chucul tiꞌi u saꞌtesic a sipꞌili. Tulacal a sij‐ool abeꞌe, walac u tzꞌabül jabix ti tzꞌiibaꞌan ichil a ley u tzꞌiibtaj aj Moisese. 9 Leꞌec ti jobi u yadic abeꞌe, u yadaj ulaacꞌ u tꞌan a Cristojo. —Uꞌyi in tꞌan. Udeen waꞌyeꞌ yocꞌolcab tiꞌi caꞌ in beteꞌ cꞌuꞌ a cꞌati,— cu tꞌan a Cristo tiꞌi a Dioso. Etel caꞌ u yadaj abeꞌ tiꞌi a Dioso, u jobsaj u mucꞌ a uchben sij‐ool tiꞌi caꞌ yanac u mucꞌ a tumulbene. Leꞌec a tumul sij‐oolo, leꞌec ti quimsabi tiqui wocꞌlal. 10 U men u betaj jabix u cꞌati a Dioso, pꞌaatoꞌon tiꞌijoꞌon a Dioso. A Jesucristojo, jumpul u cꞌubaj u bajil caꞌ quimsabüc tiqui wocꞌlal. k 11 Pues teꞌi. Leꞌecooꞌ u yaj mansaj tꞌan a cristiano tiꞌi a Dioso, sansamal waꞌanooꞌ u betooꞌ u meyaj. Tan ti tanooꞌ u tzꞌeec a sij‐ool a leꞌec ti leꞌec a maꞌ taꞌach u saꞌtesic a sipꞌil jumpulu. l 12 Cꞌuꞌ betic a Cristojo, jumpul u cꞌubaj u bajil. Culaji jun pꞌeel ilic sij‐ool ti baaloꞌ tiꞌi u saꞌtesical a sipꞌili. Pachili, tinlaji tu yaj toj tu yaj seeb cꞌüꞌ a Dios u men nooch u yanil. m 13 Teꞌi tan u paacꞌtic u tzꞌabül yalam u yoc boon a tzꞌiicooꞌ etele. Jabix u cuuch u yoc caꞌ culacooꞌ jumpul. n 14 Etel ilic jun pꞌeel sij‐ool, jumpul tojajooꞌ u naꞌat taan Dios boon tuul a tiꞌiji. 15 Baaloꞌ ilic u tꞌan u Püsücꞌal a Dios yocꞌol abeꞌe. o 16 —Leꞌec a tumul tꞌan a bel in quin tzꞌaaꞌ tiꞌijooꞌ pachil to, leꞌec adaꞌa: Bel in quin tzꞌaaꞌ in ley ichil u yool. Bel in quin tzꞌaaꞌ abeꞌ tu tuculooꞌ jabix cuchi tan in tzꞌiibtic abeꞌ teꞌi,— cu tꞌan u Püsücꞌal a Dioso. Maꞌ jadiꞌ abeꞌ u yadaja. p 17 U yadaj ilic ti baalaꞌ: —Maꞌ tin caꞌ cꞌajsicooꞌ u sipꞌil maꞌax leꞌec a cꞌas a walacooꞌ u betiqui,— cu tꞌan u Püsücꞌal a Dioso. 18 Leꞌec ti saꞌtesabi a sipꞌil ti baaloꞌo, maꞌ caꞌ cꞌabeet ulaacꞌ a sij‐ool tiꞌi u saꞌtesabeeb a sipꞌil tucayeꞌil.  



 



 



 



 



 



 



 



 



 



Yan ti beel jiil tu tzeel a Dioso.



Pues teꞌi. Hermanojeꞌex, uchiji, maꞌ jebaꞌan u benil u beel a mac etel a Dios ichil u yotoch waꞌyeꞌ yocꞌolcab. Cꞌütaꞌan a bej u men a nocꞌ chiꞌ a cuartojo. Cꞌuꞌ betiqui, tumulben a sij‐ool a yan toꞌono, y cuxaꞌan. Leꞌec abeꞌe, leꞌec a Cristojo. Leꞌec ti quimi alaꞌi tiqui wocꞌlala, jabix joqꞌui a nocꞌ abeꞌ tiqui benili. Aleebe maꞌ yan ti saaquil caꞌ xicoꞌon jiil tu tzeel a Dioso. q 21 U men top nooch u yanil ti waj mansaj tꞌan a tan u tücaaꞌ ichil u yotoch a Dioso, r 22 coꞌneꞌex ti naatzꞌül jiil tu tzeel a Dioso. Leꞌec ti tan ti naatzꞌülü, ti weel ti maꞌ yan ti caꞌ pꞌeel ti tucul. Ti weel ilic ti bel ti caꞌa cꞌümbül. Tojaji ti naꞌat jabix ac pꞌoꞌaꞌan ti quiꞌ. Maꞌ caꞌ yaj ti wool etel ti sipꞌil u men saꞌtesabi ta wichi. Jocꞌsaboꞌon ichil a cꞌas jabix ichnoꞌon etel a quichꞌpan jaꞌa. s 23 Maꞌ quiꞌ caꞌ ti pꞌütüꞌ maꞌax tzꞌetzꞌeec cꞌuꞌ ti wadaj leꞌec caꞌ ti tzolaj ti bajil ti queꞌen ti wool tu pach a Cristojo. Leꞌec a Dioso, u tzꞌaj u tꞌan caꞌ u saꞌaltoꞌon. Maꞌ tu caꞌ jelic. t 24 Tulacaloꞌono, yan ilic ti tuclic biqui caꞌ ti beteꞌ yocꞌol caꞌ u mas yacuntooꞌ u bajil a hermano y yocꞌol caꞌ u mas betooꞌ a quiꞌi. 25 Maꞌ quiꞌ caꞌ ti pꞌütüꞌ a muchꞌtal etelooꞌ a hermano jabix a yan a walacooꞌ u betiqui. Yan ti 19,20 

chichcuntic ti wool tiqui bajil ti muchꞌaꞌanoꞌon. Yan ti chichcuntic ti wool tiqui bajil ti mas yaab leꞌec ti tan ti naꞌtic ti mas nützꞌaꞌan u caꞌ udel a Cristojo. u 26 Pues teꞌi. Ti weeltaj u tꞌan a Dioso. Ti cꞌümaj. Wa caꞌ ti caꞌ sucquinte ti tzꞌaꞌques ti sipꞌil tucayeꞌili, maꞌ caꞌ yan cꞌuꞌ ti sij‐oolil cu caꞌ jocꞌsoꞌon ichil ti sipꞌil. v 27 Jadiꞌ yan tun ti saaquil ti tzꞌabül ichil ti sipꞌil etel ti beel ichil a cꞌaacꞌ a top quiꞌ u chuwul a bel u cu chuwooꞌ boon a tzꞌiicooꞌ tiꞌi a Dioso. w 28 Pues teꞌi. Uchiji, wa yan caꞌ tuul wa ox tuul a tanooꞌ u tzolic a jun tuul ti maꞌ u tzꞌocsaj a ley u tzꞌiibtaj aj Moisese, maꞌ taꞌach u chꞌaꞌbül u yotzilil. Walac u quimsabül. 29 Wa quimsabi chen u men maꞌ u tzꞌocsaj a ley abeꞌe, ¿uxtun mac u culpachtaj u Mejen a Dioso? ¿Maꞌ wa toj caꞌ tzꞌabüc u sipꞌil ti mas yaj tucayeꞌil? Uchiji, quiꞌcunbi alaꞌi etel Dios u men quimi a Cristo yocꞌol caꞌ saꞌtesabüc ti sipꞌil. Aleebe tan u betic jabix maꞌax cꞌuꞌi tiꞌi a Cristojo. U pꞌaꞌastaj u Püsücꞌal a Dios a walac u tzꞌeec toꞌon a quiꞌi. x 30 Ti weel biqui a Dioso. —Ten a meyaj abeꞌe, leꞌec u yusqꞌuinbil u jel cꞌuꞌ u betaj a maca. Inen bel in caꞌa in wusqꞌuin u jel,— cu tꞌan a Dioso. —Leꞌec a Noochtzili, bel u caꞌa u yilooꞌ u sipꞌil a boon a tiꞌiji,— cu tꞌan a tꞌan a tzꞌiibaꞌan ichil u juꞌum a Dioso. y 31 Top sabeensil tu jajil caꞌ xiꞌic a mac tu taan a Dios a cuxaꞌan tiꞌi caꞌ u cꞌümüꞌ u sipꞌili. z 32 Pues teꞌi. Tucleꞌex biqꞌuini ti caꞌ a cꞌümajeꞌex a Cristojo. A mucꞌyajtajeꞌex a top yaj a tzꞌabi teꞌex ti taneꞌex a tzꞌocsaja. a 33 Yan ti qꞌuin pꞌaꞌasbeꞌex yajcunbeꞌex tu taan a yaaba. Yan ti qꞌuin pꞌaꞌasbooꞌ yajcunbooꞌ a wetꞌoqueꞌex, pero maꞌ a pꞌütajeꞌexooꞌi. b 34 A chꞌaꞌajeꞌexooꞌ u yotzilil boon tuul a tzꞌabooꞌ ti presojili. Leꞌec ti tan u tocbol a cꞌuꞌ a yan teꞌexe, a chaꞌajeꞌex caꞌ tocboc. Quiꞌeꞌex ilic a wool u men a weeleꞌex ti yan teꞌex a mas quiꞌ a maꞌ yan qꞌuin u jobolo. c 35 Maꞌ a pꞌütiqueꞌex a noj‐ooltic a Noochtzili, yocꞌlal a yaj a taneꞌex a cꞌümiqui. Bel u caꞌa tzꞌabül teꞌex a mas quiꞌi. 36 Cꞌabeet teꞌex caꞌ a mucꞌyajteꞌex abeꞌe, tiꞌi caꞌ a beteꞌex a cꞌuꞌ u cꞌati a Dioso, y tiꞌi caꞌ a cꞌümeꞌex a cꞌuꞌ u yadaj u tzꞌeeque. d 37 —Paꞌte to. Leꞌec a mac a udel u caꞌa waꞌyeꞌ yocꞌolcaba, bel u caꞌa ti udel. Maꞌ tu xantal caꞌ uduc,— cu tꞌan a tꞌan a tzꞌiibaꞌan yocꞌol a Cristojo. 38 —Leꞌec a tojquinbi u naꞌat u men u tzꞌaj u yool tin pacha, leꞌec bel u cu cꞌümüꞌ a cuxtala. Cꞌuꞌ betiqui, caꞌ uscꞌac tu pacha, maꞌ quiꞌ in wool etel,— cu tꞌan a Dios ti tzꞌiibaꞌana. 39 Cꞌuꞌ betic inoꞌono, maꞌ jabixoꞌon alaꞌooꞌ a walacooꞌ u yuscꞌal tu pach a walacooꞌ u pꞌaatül ti pulaꞌanooꞌi. Inoꞌono, jabixoꞌon alaꞌooꞌ a queꞌenooꞌ u yool tu pach a Dios a walacooꞌ u pꞌaatül ti saꞌalaꞌanooꞌo.  

Leꞌecooꞌ a queꞌen u yool pach a Dioso.



 Pues teꞌi. Leꞌec a mac u yeel ti bel u caꞌa tzꞌabül tiꞌi cꞌuꞌ a aalbi tiꞌiji, queꞌen u yool tu pach a Dios tu jajili. Jetzꞌaꞌan u yool yocꞌol 1 

abeꞌe, caꞌax maꞌax to u yilaꞌ. 2 Leꞌec ti tanooꞌ u betic ti uchben mamaaꞌ a jabix abeꞌe, quiꞌ u yool a Dios etelooꞌo. 3 Pues teꞌi. Queꞌen ti wool tu pach a Dioso, mentücü, ti weel ti yanaji a yocꞌolcab chen etel u tꞌan. Yanaji ti baaloꞌ, mentücü, maꞌ chicaꞌan cꞌuꞌ aj etel betabi cꞌuꞌ a walac ti wiliqui. e 4 Pues teꞌi. Leꞌec aj Abele, u men queꞌen u yool tu pach a Dioso, u tzꞌaj a sij‐ool a toj tiꞌi a Dioso, maꞌ jabix u tzꞌaj aj Cain. Etel u betaj ti baaloꞌ aj Abele, cꞌümbi u men a Dioso, u men toj u naꞌat. Leꞌec a Dioso, u yeꞌaj ti toj u naꞌat aj Abele, u men u cꞌümaj u sij‐ool. Quimsabi. Cꞌuꞌ betiqui, queꞌen u yool tu pach a Dioso, mentücü, culaji jabix tan to u caꞌansicoꞌon. f 5 Pues teꞌi. Leꞌec aj Enoco, u men queꞌen u yool tu pach a Dioso, nacꞌsabi ti caꞌan tiꞌi maꞌ u yubic a quimili. Maꞌ caꞌ cüxtabiji, u men chꞌaꞌbi u men a Dioso. Tzꞌiibaꞌan ichil u juꞌum Dios ti u betaj cꞌuꞌ u cꞌati a Dios ti queꞌen to aj Enoc waꞌyeꞌe. g 6 Wa maꞌ queꞌen u yool a mac tu pach a Dioso, jumpul maꞌ yan biqui u betic cꞌuꞌ u cꞌati a Dioso. Leꞌec mac u cꞌati u cꞌümüꞌ a Dioso, yan u tzꞌocsic ti yan a Dioso. Yan ilic u tzꞌocsic ti walac u tzꞌabül a quiꞌ tiꞌi boon tuul a walacooꞌ u cüxtic a Dioso. h 7 Pues teꞌi. Leꞌec aj Noeje, u men queꞌen u yool tu pach a Dioso, u tzꞌocsaj cꞌuꞌ a aalbi tiꞌi u men a Dioso. Aalbi tiꞌi ti watac a yaj a maꞌax jun sut u yilooꞌo, mentücü, u betaj a noxiꞌ barco tiꞌi u saꞌaltical u bajil etelooꞌ u familia. Leꞌec caꞌ u betaj abeꞌe, chiclaji ti maꞌ tojooꞌ u naꞌat u chucaan a cristiano yocꞌolcab. Chiclaji ilic ti cꞌümaꞌan alaꞌi etel boon a queꞌenooꞌ u yool tu pach a Dioso. i 8 Pues teꞌi. Leꞌec aj Abrahama, u men queꞌen u yool tu pach a Dioso, u tzꞌocsaj cꞌuꞌ u yadaj a Dioso. Aalbi tiꞌi caꞌ jocꞌoc caꞌ xiꞌic tuba bel u caꞌa tzꞌabül tiꞌi a luꞌum u men a Dioso. Joqꞌui. Tan u beel tuba maꞌ u yeele. 9 U men queꞌen u yool tu pach a Dioso, culaji ichil a luꞌum a aalbi u tzꞌabül tiꞌiji. Ti baaloꞌo, culaji ichil u cuuchil ulaacꞌ mac. Jabix posado u betaja. Culaji ich nocꞌ naj jabix ilic a mejentzil aj Isaac etel jabix ilic a mamtzil aj Jacobo. Aalbi ilic tiꞌijooꞌ u men Dios ti bel u caꞌa tzꞌabül a luꞌum tiꞌijooꞌo. j 10 Leꞌec aj Abrahama, tan u paacꞌtic a beel ichil a caj a maꞌ yan qꞌuin u jobolo. Betabi u men Dios a caj abeꞌe. k 11 Pues teꞌi. Leꞌec ix Saraja, u men queꞌen u yool tu pach a Dioso, caꞌax top yaab u jaab, tzꞌabi tiꞌi caꞌ yanac u yal. U yeel ti leꞌec a Dioso, bel u cu beteꞌ cꞌuꞌ u yadaja, mentücü, uchi u yal.  l 12 Ti baaloꞌo, caꞌax top yaab u jaab aj Abrahama, yanaji u mam ti top yaab jabix u yaabil a xülaba. Jabix ilic u yaabil a chꞌichꞌ chiꞌ cꞌacꞌnaaba, baaloꞌ u yaabil.  m 13 Pues teꞌi. Tulacalooꞌ alaꞌooꞌo, maꞌ ac u cꞌümajooꞌ cꞌuꞌ a aalbi tiꞌijooꞌ u men a Diosi. Cꞌuꞌ betiqui, u yeelooꞌ ti cꞌochol u caꞌa u qꞌuinil u  

tzꞌabülooꞌ tiꞌi tulacal a cꞌuꞌ u yadaj a Dioso. U yadajooꞌ ti chen tanooꞌ u manül waꞌyeꞌ yocꞌolcab. Maꞌ waꞌyeꞌ queꞌenooꞌ u cuuchili. Queꞌenooꞌ u yool tu pach a Dios ti quimooꞌ.  n 14 Leꞌec a walacooꞌ u yadic ti chen tanooꞌ u manül waꞌyeꞌ yocꞌolcaba, chicaꞌan ti tanooꞌ u tuclic u beel tu cuuchil.  o 15 Wa cuchi tanooꞌ u tuclic u caal tuba talooꞌo, yan cuchi biqui caꞌ uscꞌacooꞌ. 16 Cꞌuꞌ betiqui, queꞌen u yool tiꞌi u cuuchil a mas quichꞌpana, leꞌec a queꞌen ti caꞌana. Ti baaloꞌo, maꞌ sudac a Dios caꞌ aalbüc ti leꞌec alaꞌaji, u Diosooꞌ. U yutzquintaj a caj tiꞌijooꞌ u cuuchil.  p 17,18 Pues teꞌi. Leꞌec a Dioso, u tzꞌaj u tꞌan tiꞌi aj Abraham. Aalbi tiꞌi ti yantalooꞌ u caꞌa u mam yocꞌlal aj Isaac. Queꞌen u yool aj Abraham tu pach a Dioso. Leꞌec ti yaaltabi ilbil wa tan u tzꞌocsic a Dios tu jajili, aalbi tiꞌi caꞌ u sij‐oolte u mejen jabix ilic ti walac u sij‐oolbol a baalcheꞌ tiꞌi a Dioso. U men queꞌen u yool tu pach a Dioso, u sij‐ooltaj u mejen a jun tuul ilic tu bajil jabix ilic ti aalbi tiꞌiji. Cꞌuꞌ betiqui, wetꞌbi aj Abraham leꞌec ti listo cuchi u quimese. q  r 19 U yeel ti jedeꞌec u paatal u caꞌ cuxquinbil a mac u men a Dioso, caꞌax quimen. Pꞌaati tiꞌi jabix caꞌ cuxquinbi u mejen, leꞌec aj Isaaca. 20 Pues teꞌi. Leꞌec aj Isaaca, u men queꞌen u yool tu pach a Dioso, u yadaj cꞌuꞌ a quiꞌ a watac yocꞌolooꞌ u mejen leꞌec aj Jacob y aj Esau. s 21 Pues teꞌi. Leꞌec aj Jacobo, u men queꞌen u yool tu pach a Dioso, leꞌec ti watac u quimili, u yadaj a quiꞌ a watac yocꞌolooꞌ u mam a caꞌ tuulu. Leꞌec a caꞌ tuul a quiꞌquiꞌtꞌanbooꞌo, leꞌecooꞌ u mejen aj Joseje. Leꞌec aj Jacobo, tan u tzꞌeec u mucꞌ tuwich u xoolteꞌ. U cꞌajsaj a Dioso. t 22 Pues teꞌi. Leꞌec ti watac u jobol u cuxtal aj Joseje, u tzicbaltaj ti jocꞌolooꞌ u caꞌa aj Israel tu cuenta Egipto. U tzicbaltaj abeꞌe, u men queꞌen u yool tu pach a Dioso. U yadaj tiꞌijooꞌ caꞌ bensabüc u baqꞌuel tu pachooꞌ tuba u beelooꞌ. u 23 Pues teꞌi. Leꞌecooꞌ u naꞌ u tat aj Moisese, u men queꞌenooꞌ u yool tu pach a Dioso, u mucajooꞌ aj Moises ox pꞌe uj ti yanaji. Leꞌec alaꞌooꞌo, u yilajooꞌ ti top quichꞌpan a tzꞌubu. Maꞌ saacooꞌ tiꞌi u tꞌan a rey yocꞌol caꞌ quimsabücooꞌ a xidal tzꞌubu. v 24 Pues teꞌi. Leꞌec ti winic tun aj Moisese, maꞌ u cꞌati caꞌ aalbüc wa u yal u mejen a rey alaꞌaji, u men queꞌen u yool pach a Dioso. 25 Mas quiꞌ tu wich alaꞌi caꞌ u cꞌümüꞌ a yaj etelooꞌ boon tuul a tiꞌi a Dios que tuwich u cꞌümic a quiꞌ‐oolal jun pꞌe rato ilic etel u sipꞌili. w 26 Tu tꞌan alaꞌaji, mas cꞌabeet caꞌ u cꞌümüꞌ a yaj u men queꞌen u yool tu pach a Cristo que  

tuwich u cꞌümic boon a ayicꞌalil a yan tu cuenta Egipto. Baaloꞌ u tꞌan u men tan u tuclic a quiꞌ a bel u cu cꞌümüꞌ tu jobeeb a yocꞌolcaba. x 27 Pues teꞌi. Joqꞌui aj Moises tu cuenta Egipto u men queꞌen u yool tu pach a Dioso. Maꞌ yan u saaquil tiꞌi u tzꞌiiquil a reye. Queꞌen ti queꞌen u yool tu pach a Dios jabix cuchi u yilaj alaꞌi tu qꞌuinili, leꞌec a maꞌ yan qꞌuin u yilbili. y 28 U men queꞌen u yool tu pach a Dioso, u yadaj caꞌ bonbaanüc u chiꞌ a naj etel qꞌuicꞌ tiꞌi maꞌ u yocol u yaj xaꞌnum a Dios ti caꞌan u quimes boon a yaax al xidal a yan teꞌiji. Baaloꞌ ti yanaji a fiesta leꞌec ti tan u cꞌajsabül biqꞌuin ti mani u yaj xaꞌnum a Dios ti caꞌan yocꞌolooꞌ. z 29 Pues teꞌi. Leꞌecooꞌ aj Israele, manooꞌ junxeel a jaꞌ Chüc Cꞌacꞌnaab jabix tanooꞌ u manül tuwich tiquin luꞌum chen u men queꞌenooꞌ u yool tu pach a Dioso. Leꞌecooꞌ aj Egiptojo, u yaaltajooꞌ ilic u manül junxeel ti baaloꞌ. Bini a jaꞌ yocꞌolooꞌ. Quimooꞌ. 30 Pues teꞌi. Leꞌecooꞌ aj Israele, siete qꞌuin u xoytajooꞌ a caj Jerico. Pachili, chen u men queꞌenooꞌ u yool pach a Dios aj Israele, cꞌaxi u cotil a caj abeꞌe. a 31 Pues teꞌi. Leꞌec ix Rahaba, walac u cüjtal etel caꞌax macac ti winiquil biqꞌuin adoꞌo. Leꞌec ti cꞌochooꞌ caꞌ tuul aj Israel u yilaꞌ biqui yanil a caja, u cꞌümajooꞌ ti quiꞌ, mentücü, maꞌ quimi tu yaamooꞌ a maꞌ taꞌachooꞌ u tzꞌocsic a Dios ich caj Jerico u men queꞌen u yool tu pach a Dioso. b 32 Pues teꞌi. ¿Cꞌuꞌ ulaacꞌ a quiꞌ caꞌ in wadü? Maꞌ yan u qꞌuinil in tzicbaltic aj Gedeon, maꞌax aj Barac, maꞌax aj Sanson, aj Jefte, aj David, aj Samuel. Maꞌax yan u qꞌuinil in tzicbaltic boon a uchben cristiano u yadaj u tꞌan a Dioso. c 33 U men queꞌenooꞌ u yool tu pach a Dioso, yan tu yaamooꞌ alaꞌooꞌ a uchooꞌ u ganar ichil a pꞌisbaj etel ulaacꞌ a caja. Yan ulaacꞌa, u tücaaꞌtajooꞌ u yetcaal caꞌ u betooꞌ a tojo. U cꞌümajooꞌ ilic a quiꞌ u yadaj u tzꞌeec a Dioso. Yan ulaacꞌa, tzꞌabooꞌ caꞌ jantabücooꞌ u men a baalumu, pero maꞌ ilic jantabooꞌ. d 34 U men queꞌenooꞌ u yool tu pach a Dioso, yan ulaacꞌa, maꞌ chuwbooꞌ u men a cꞌaacꞌ a top mani tu pach u chücüjil. Yan ulaacꞌa, chemaꞌ quimsabooꞌ etel maascaꞌ. Yan ulaacꞌa, maꞌ cuchi yanooꞌ u mucꞌ pero yanajooꞌ u mucꞌ. Yan ulaacꞌa, tzꞌabooꞌ u mucꞌ tanil u pꞌisbaj etel ulaacꞌ a caja. U yalcaꞌtajooꞌ u yaabil u soldado. e 35 U men queꞌenooꞌ u yool tu pach a Dioso, yan ix chꞌup a caꞌ cuxquinbi u quimen, y caꞌ tzꞌabi tiꞌijooꞌ. Yan ulaacꞌa, top yajcunbooꞌ u men queꞌenooꞌ u yool tu pach a Dioso. Maꞌ u cꞌatiintajooꞌ u culpachte a Dios yocꞌol caꞌ chaꞌbücooꞌo. Mas quiꞌ tu wichooꞌ caꞌ cuxlacooꞌ tiꞌi a cuxtal a quiꞌi. Quimsabooꞌ ilic. f 36 Yan ulaacꞌa, pꞌaꞌasbooꞌ, y jützꞌbooꞌ tu pach etel jatzꞌ. Yan ulaacꞌa, cꞌüxbooꞌ ti cadena. Tzꞌabooꞌ ti presojil. 37 Yan a pꞌupꞌuchchꞌinbooꞌ asto ti quimooꞌ. Yan a xotbooꞌ etel sierra y jocꞌooꞌ ich caꞌ xoot. Yan a yaaltabooꞌ emsabülooꞌ u yool caꞌ u pꞌütooꞌ u cꞌajes a Dioso. Yan a quimsabooꞌ etel maascaꞌ. Yan a jadiꞌ u qꞌuewelal carnero g y cabro h jadiꞌ u nocꞌ ti tanooꞌ u manülü. Top otzilooꞌ. Yaj u cꞌümajooꞌ. Yaj ilic a  

betabooꞌ tiꞌiji. 38 Maꞌ chucul u yanil a cristiano yocꞌolcab tiꞌi caꞌ culacooꞌ a queꞌenooꞌ u yool tu pach a Dios tu yaamooꞌo. Leꞌec a queꞌenooꞌ u yool tu pach a Dioso, chen talac xicooꞌ ich pꞌatal luꞌum. Manooꞌ tuwich witz. Manooꞌ ich naj tunich ich actun. i 39 Quiꞌ u yool a Dios etel tulacalooꞌ alaꞌooꞌ u men queꞌenooꞌ u yool tu pach. U yadaj u tzꞌeec a quiꞌ tiꞌijooꞌ pero maꞌax to u cꞌümooꞌ tulacal a quiꞌ abeꞌe. 40 Leꞌec a Dioso, u tuclaj tun u tzꞌeec a mas quiꞌ toꞌon. Maꞌ u cꞌati tu junalooꞌ caꞌ tojacooꞌ alaꞌooꞌ. U cꞌati ti quet caꞌ tojacoꞌon tu taan etel alaꞌooꞌ. j  

Caꞌ ti tucle a Jesusu.



 Pues teꞌi. Yaab tuul in tzicbaltaj to teꞌexe. Chicaꞌan toꞌon ti u cꞌümajooꞌ a quiꞌ u men u tzꞌajooꞌ u yool tu pach a Dioso. Yan ilic ti tzꞌocsic a Dios inoꞌono. Leꞌec ti tan ti tzꞌocsic a Dios tu jajili, yan ti betic jabix a mac a tan u yalcaꞌ yocꞌol caꞌ cꞌochoc u cꞌümüꞌ u naal. Yan ti pꞌütic cꞌuꞌ tan u wetꞌicoꞌon. Ti baaloꞌo, bel ti caꞌa ti mas tzꞌoques a Dios jabix ilic a tan u yalcaꞌa, u pꞌütaj u cuch. Yan ilic ti pꞌütic a sipꞌil a top sucoꞌon ti beteꞌe. Jabix ilic ti walacooꞌ u yalcaꞌ y maꞌ tu tucꞌulooꞌ u yool asto ti u jobeebe, baaloꞌ ilic yan ti tzꞌocsic a Dioso. 2 Jabix ilic ti tan u chaꞌantic tuba u cꞌochol a tan u yalcaꞌa, baaloꞌ ilic caꞌ ti tzꞌaaꞌ ti wool tiꞌi a Jesusu. Etel alaꞌaji, caji biqui caꞌ ti tzꞌaaꞌ ti wool tiꞌi a Dioso. U men ilic alaꞌaji, tu jobeebe, queꞌen ti wool tu pach a Dios tu jajil. Tucleꞌex a Jesusu. Top u cꞌati u cꞌümüꞌ a quiꞌ‐oolal a bel u caꞌa tzꞌabül tiꞌiji, mentücü, u mucꞌyajtaj a quimsabül tuwich u cruzili. U betaj jabix maꞌax cꞌuꞌ tiꞌi a sudaquil ichil a quimil abeꞌe. Aleebe tinlaji tu yaj toj cꞌüꞌ tu yaj seeb a Dios u men nooch u yanil. k 3 Pues teꞌi. Tucleꞌex boon u yaabil a yaj u mucꞌyajtaj a Jesus a betabi tiꞌi u men a yanooꞌ u sipꞌili. Caꞌ a tucleꞌex abeꞌe, maꞌ tu tucꞌuleꞌex a wool maꞌax ta caꞌnüleꞌex a tzꞌoques alaꞌaji. l 4 Taneꞌex a mucꞌyajtic tiꞌi maꞌ u yemsabüleꞌex a wool a cüxtiqueꞌex a sipꞌil. Cꞌuꞌ betiqui, maꞌax to a mucꞌyajteꞌex abeꞌ ti manal tu pacha. 5 ¿Tubbi wa teꞌex tuba tzꞌiibaꞌan ti mejentzileꞌex? —In mejen, maꞌ a betic jabix maꞌax cꞌuꞌi tech u tzeꞌec a Noochtzili. Maꞌax u tucꞌul a wool ti tan u tzꞌeec tech a yaj tiꞌi caꞌ tojac a naꞌat. m 6 A Noochtzili, walac u tzeꞌectic a yaj u yubiji. Walac u betic a yaj tiꞌi caꞌ tojac u naꞌat boon u mejene, leꞌecooꞌ a cꞌümaꞌana,— cu tꞌan a tꞌan a tzꞌiibaꞌana. n 7 Yan a mucꞌyajtiqueꞌex a tzeꞌec abeꞌe, tiꞌi caꞌ tojaqueꞌex a naꞌat. Leꞌec a Dioso, tan u betic toꞌon abeꞌ u men u mejenoꞌon. Tulacal a tzꞌubu, walac u tzeꞌecbel u men u tat. 8 Wa cuchi pꞌataleꞌex ti maꞌ taneꞌex a tzeꞌecbel jabixooꞌ u chucaana, jabixeꞌex cuchi aj molbil tzꞌubu. Maꞌ cuchi u mejeneꞌex a Diosi. o 9 Leꞌec ti tat yocꞌolcaba, u tzeꞌectajoꞌon. Ti 1 

tzꞌocsaj u yanil. ¿Maꞌ wa jedeꞌec ti mas tzꞌocsic ti Tat ti caꞌan tiꞌi caꞌ cuxlacoꞌon? 10 Leꞌec ti tat yocꞌolcaba, u tzeꞌectajoꞌon tzꞌetzꞌeec ilic qꞌuin jabix biqui ti quiꞌ tu wichi. Cꞌuꞌ betic a Dioso, walac u tzeꞌecticoꞌon tiꞌi caꞌ tojac ti naꞌat tiꞌi caꞌ quetac ti naꞌat etel. p 11 Leꞌec ti tan u tzeꞌecbel a maca, maꞌ quiꞌ u yubi. Yaj u yool. Leꞌec a tan u yubic a tzeꞌecbele, mas pachili, jetzꞌaꞌan u yool. Toj u naꞌat. q 12 U men baaloꞌ ti yan etel a tzeꞌecbele, tzꞌajeꞌex u chichil a wool jabix cuchi taneꞌex a tzꞌeec u mucꞌ a cꞌüꞌ u mucꞌ a woc. r 13 Benseꞌex a bajil ti toj a naꞌat jabix cuchi taneꞌex a betic a bej a tojo. Wa maꞌ a betiqueꞌex ti baaloꞌo, jedeꞌequeꞌex a choꞌic a hermano a maꞌ chich u yoolo. Alaꞌaji, jabix a chꞌetec u yoc a maꞌ quiꞌ u ximbala. Maꞌ quiꞌ caꞌ ti chaꞌooꞌ u yajtal. Yan ti waanticooꞌ. s 14 Tzꞌajeꞌex a wool ti cuntal ti quiꞌ etel tulacal mac. Tzꞌajeꞌex ilic a wool tiꞌi caꞌ tojaqueꞌex a naꞌat. Leꞌec a maꞌ toj u naꞌata, maꞌ tu yilic a Noochtzili. 15 Cününteꞌex a bajil. Maꞌ a chaꞌiqueꞌex u pꞌaatül maꞌax jun tuul. Ti baaloꞌo, jedeꞌec u cꞌümic a cuxtal etel Dios alaꞌaji. Maꞌ a chaꞌiqueꞌex caꞌ yanac ta yaameꞌex a naꞌat a cꞌasa. Abeꞌe, sabeensil. Walac u tzꞌeec jabix maꞌ quiꞌeꞌex ta bajil. Jedeꞌec u cꞌascuntic a yaaba. 16 Cününteꞌex a bajil ti quiꞌ tiꞌi maꞌax mac ta yaameꞌex caꞌ u beteꞌ a cüjtal etel a caꞌax macaca. Maꞌax u betic ti maꞌ tan u tzꞌocsic u yanil a Dioso. Baaloꞌ u betaj aj Esau. U men sucuꞌuntzil alaꞌaji, leꞌec a cꞌuꞌ tac tiꞌi u tat ti quimiqui, mas yaab a bel u caꞌa tzꞌabül tiꞌiji. Cꞌuꞌ betiqui, u betaj jabix maꞌax cꞌuꞌ tiꞌiji. U conaj yocꞌol jun pꞌeel janal. t 17 Incheꞌexe, a weeleꞌex. Leꞌec ti cꞌochi u qꞌuinil u cꞌümic abeꞌe, maꞌ paataji u cꞌümic caꞌax cuchi u yaaltaj u jeleꞌ u tucul. Caꞌax cuchi ocꞌol u caꞌa ti tan u yaaltic, maꞌ ilic u cꞌümaj abeꞌe. u 18 Pues teꞌi. Leꞌec caꞌ a cꞌümajeꞌex u tꞌan a Dioso, maꞌ a cꞌümajeꞌex jabix caꞌ u cꞌümajooꞌ aj Israeli. Alaꞌooꞌo, u cꞌümajooꞌ ti nützꞌaꞌanooꞌ ti a witz tuba jedeꞌecooꞌ cuchi u nacꞌülü. Maꞌ a wilajeꞌex a cꞌaacꞌ a top quiꞌ u chuul jabix u yilajooꞌo. Maꞌax a wilajeꞌex a acꞌüꞌ a top mani tu pach u acꞌüꞌili, maꞌax a chichich iqꞌui. v 19 Maꞌax a wuꞌyajeꞌex u peec a corneta leꞌec caꞌ a cꞌümajeꞌex u tꞌan a Dioso. Maꞌax a wuꞌyajeꞌex a tꞌan jabix u yubajooꞌ aj Israel ti aalbi tiꞌijooꞌ a leye. Jacꞌooꞌ u yool alaꞌooꞌ, mentücü, u yadajooꞌ ti maꞌ u mas tꞌan a Dios etelooꞌ ti chicaꞌan u tꞌan. w 20 Alaꞌooꞌo, maꞌ paatajooꞌ u mucꞌyajte u chichil a ley a tzꞌabi tiꞌijooꞌo. —Caꞌax baalcheꞌ caꞌ cꞌochoc ti a witzi, yan u pꞌupꞌuchchꞌinbil etel tunich tiꞌi caꞌ quimic,— cu tꞌan a Dioso. 21 Top sabeensil u yilbil. —Tzꞌützꞌülnaquen u men in saaquil,— cu tꞌan aj Moisese. 22 Maꞌ ti cꞌümaj ti baaloꞌ inoꞌono. Leꞌec caꞌ ti cꞌümaj a Cristojo, pꞌaati toꞌon jabix naatzꞌoꞌon tun tu tzeel a witz u cꞌabaꞌ Sion. Pꞌaati toꞌon jabix naatzꞌoꞌon tun ti u caal a Dios a cuxaꞌana, leꞌec a Jerusalen a queꞌen ti caꞌana. Pꞌaati toꞌon jabix naatzꞌoꞌon tun tuba muchꞌaꞌanooꞌ ti fiesta u yaj xaꞌnum a Dios ti caꞌan a maꞌ yan biqui u xocbol u men u yaabil. x 23 Ocoꞌon  

tu yaamooꞌ u yaabil u mejen a Dioso, leꞌec a tzꞌiibaꞌanooꞌ u cꞌabaꞌ ich caꞌan. Quiꞌajoꞌon etel a Dioso, leꞌec mac a bel u cu tzꞌaaꞌooꞌ ichil u sipꞌil a tulacala. Culajoꞌon jun muuchꞌoꞌon etel ilic a cꞌümaꞌanooꞌ a quimenooꞌ a tojajooꞌ u naꞌat jumpulu. y 24 Ti cꞌüm‐ooltaj a Jesusu, leꞌec a walac u mansic toꞌon u tumul tꞌan a Dioso. Ti cꞌüm‐ooltaj cꞌuꞌ u betaj a Cristo tiqui wocꞌlal. Leꞌec ti quimi aj Abele, uchi u tꞌan u qꞌuiqꞌuel etel Dios yocꞌol caꞌ usqꞌuinbic u jel, pero maꞌ baaloꞌ etel a Cristoji. Quimi alaꞌi tiꞌi caꞌ saꞌtesabüc ti sipꞌil.  



Sabeensil ti maꞌ a tzꞌocsiqueꞌex a Dioso.



Pues teꞌi. Cününteꞌex a bajil tiꞌi maꞌ a betiqueꞌex ti maꞌ a wuꞌyiqueꞌex u tꞌan a Dioso. Leꞌec aj Moisese, winic u tat. U yadaj u tꞌan a Dios tiꞌijooꞌ u yetcaal aj Israele. Maꞌ u tzꞌajooꞌ tu yool, mentücü, maꞌ u jocꞌsajooꞌ u bajil ichil u sipꞌil. Cꞌuꞌ betic inoꞌono, ti caꞌan tali mac u yadaj toꞌon u pectzil a Dioso. Wa caꞌ ti culpachte alaꞌaji, mas maꞌ tu paatal ti jocꞌsic ti bajil ichil ti sipꞌil inoꞌono. z 26 Leꞌec ti uchi u tꞌan a Dios ti a qꞌuin abeꞌe, uchi u liijbaj a yocꞌolcab u men u tꞌan. Cꞌuꞌ betic aleebe, baalaꞌ a tꞌan u tzꞌaja: —Bel in quin yuucꞌte a yocꞌolcab jun sut to tucayeꞌe. Cꞌuꞌ betiqui, maꞌ jadiꞌ a yocꞌolcab a bel in quin yuucꞌteji. Bel ilic in quin yuucꞌte tulacal a cꞌuꞌ a yan tuwich a caꞌana,— cu tꞌan a Dioso. a 27 Leꞌec caꞌ u yadaj a tꞌan adaꞌa —jun sut to tucayeꞌe,— tan u yeꞌic ti bel u caꞌa jocꞌsabül cꞌuꞌ a walac u yuucꞌbaj. Ti baaloꞌo, leꞌec a cꞌuꞌ a pꞌaatül u caꞌaja, leꞌec a maꞌ yan qꞌuin u yuucꞌu. b 28 Yan ti wadic a boꞌtic tiꞌi a Dioso, u men bel ti caꞌa ti cꞌümꞌüꞌ ti cuuchil leꞌec a maꞌ yan qꞌuin u yuucꞌ. U men bel ti caꞌa ti cꞌümüꞌ abeꞌe, coꞌneꞌex ti cꞌajes a Dios ti toj. Yan ti tzꞌocsic u yanil a Dioso. Yan ilic ti saactic a sipꞌili, 29 u men leꞌec a Dioso, jabix a cꞌaacꞌ a bel u cu chuwuꞌ tulacal a maꞌ quiꞌi. 25 



 



 



 



 



13



Leꞌec adaꞌ biqui caꞌ ti quiꞌcun u yool a Dioso.



 Pues teꞌi. Maꞌ a pꞌütiqueꞌex a yacuntic tulacalooꞌ a hermanojo. 2 Maꞌ ilic a pꞌütiqueꞌex a tzꞌeec a posado tu quiꞌil caꞌax maꞌ a weelooꞌ u wich. Yan u tzꞌaj u posado u yaj xaꞌnum a Dios ti caꞌan ti tan u betic ti baaloꞌ. Cꞌuꞌ betiqui, maꞌ u naꞌtaj wa leꞌec. c 3 Cꞌajseꞌex boon a presojooꞌ jabixac ilic cuchi a wetpresojileꞌexe. Cꞌajseꞌex ilic boon a tanooꞌ u cꞌümic a yaj jabixac ilic cuchi taneꞌex a cꞌümic a yaja. d 4 Tzꞌocseꞌex u yanil a tzꞌocolbeele, caꞌax chen a lücuntajeꞌex a bajil. Maꞌ a beeleꞌex a cüxteꞌex ulaacꞌ ix chꞌup wa a winiqui. Leꞌec a Dioso, bel u cu tzꞌaaꞌ ichil u sipꞌil boon a cüjlaji etel ulaacꞌ mac. 5 Cününteꞌex a bajil tiꞌi maꞌ u yantal a jaqꞌuileꞌex tiꞌi a taqꞌuini. Jetzꞌaꞌanaqueꞌex a wool etel a cꞌuꞌ a yan teꞌexe, u men baalaꞌ u tꞌan a Dioso: —Inene, maꞌ yan qꞌuin in pꞌütiquech,— cu tꞌan a Dioso. e 6 Etel a tꞌan abeꞌ u yadaj a Dios yocꞌol maꞌ u pꞌüticoꞌono, chich ti 1 

wool. Jedeꞌec u paatal ti wadic ti baalaꞌ: —Leꞌec a Noochtzili, leꞌec ti waj anatil. Maꞌ tu jacꞌül ti wool etel cꞌuꞌ a caꞌ u betooꞌ toꞌon a cristianojo,— coonac. f 7 Pues teꞌi. Cꞌaac teꞌex a waj caꞌansajilooꞌ leꞌec mac u yadajooꞌ teꞌex u pectzil a Dioso. Tucleꞌex boon a quiꞌ a yanaji u menooꞌ u cuxtal. Uchuqueꞌex a tzꞌocsaj jabix ilic ti tanooꞌ u tzꞌocsaja. 8 Pues teꞌi. Leꞌec a Jesucristojo, quet ti quet u tucul, jabix ilic a joꞌdeeji, jabix ilic aleebe, jabix ilic a watac to. g 9 Maꞌ a tzꞌocsiqueꞌex u pectzil a jumpaaya. Quiꞌ caꞌ yanac u chichileꞌex a wool pero etel u quiꞌil a Dioso, maꞌ yocꞌol jabix cꞌuꞌ a caꞌ a janteꞌexi. Leꞌecooꞌ a walacooꞌ u tzꞌocsic a jabix abeꞌe, maꞌ tojajooꞌ u naꞌat tanilooꞌ u beticooꞌ a jabix abeꞌe. 10 Pues teꞌi. Leꞌec boon a tan ti tanooꞌ u yaaltic u tzꞌoques a uchben a tzꞌabi caꞌ u betooꞌ aj Israel tiꞌi caꞌ saꞌalbücooꞌo, maꞌ tu yaantabülooꞌ u men ti waj Saꞌalil, leꞌec a quimi tiqui wocꞌlala. h 11 Leꞌec a uchben tzꞌabooꞌ u beteꞌ aj Israele, leꞌec u quimsabül a baalcheꞌe. Wa cuchi bensabi u qꞌuiqꞌuel a baalcheꞌ ichil u yotoch a Dios u men u noochil u yaj mansaj tꞌan a cristiano tiꞌi a Dios tiꞌi u saꞌtesicꞌalooꞌ u sipꞌil a cristianojo, maꞌ taꞌach u jantabül u büqꞌuel. Chen walacooꞌ u chuwic u büqꞌuel pach caj. i 12 Baaloꞌ ilic u cꞌümaj a Jesusu. U cꞌümaj a yaj pach caj tiꞌi caꞌ u quiꞌcuntoꞌon etel a Dios etel u quimil. j 13 Baaloꞌ ti yan, mentücü, coꞌneꞌex ti culpachte cꞌuꞌ a quiꞌ tu wich u betic a cristiano yocꞌolcab bete cuenta tan ti beel pach caj etel a Jesus ti cꞌümüꞌ a yaj jabix alaꞌaji. k 14 Leꞌec a waꞌyeꞌe, maꞌ ti cuuchili. Bel u caꞌa ti jobol. Tan ti paacꞌtic ti beel ichil a caj ti caꞌan a watac to. l 15 U men etel cꞌuꞌ u betaj a Cristojo, coꞌneꞌex ti boch adüꞌ u quiꞌil a Dioso. Tanil ti wadic u quiꞌili, tan ti tzꞌeec jabix a sij‐ool tiꞌi a Dioso. Ti baaloꞌo, tan ti wadic u yanil u cꞌabaꞌ a Dioso. m 16 Maꞌ a pꞌütiqueꞌex a betic a quiꞌili. Jützeꞌex ta bajileꞌex cꞌuꞌ a yan teꞌexe. Caꞌ a waanteꞌex a bajil ti baaloꞌo, taneꞌex a tzꞌeec a sij‐ool jabix a quiꞌ tu wich a Dioso. 17 Pues teꞌi. Tzꞌocseꞌexooꞌ a waj cananileꞌexe. Beteꞌex cꞌuꞌ a walacooꞌ u yadiqui. Queꞌenooꞌ u cününteꞌex tiꞌi maꞌ a jeliqueꞌex a tucul. Leꞌec ilic a waj cananileꞌexooꞌo, leꞌec ilic yanooꞌ u yadic biqui ti culajeꞌex. Tzꞌajeꞌex u quiꞌilooꞌ u yool tanilooꞌ u tücaaꞌtiqueꞌex. Wa caꞌ a yajcunteꞌexooꞌ u yoolo, maꞌ ilic quiꞌ teꞌex. n 18 Pues teꞌi. Inoꞌono, ti tzꞌiibtaj teꞌex a carta adaꞌa. Cꞌajseꞌex a Dios tiqui wocꞌol. Ti weel ti quiꞌoꞌon etel a Dioso. Jadiꞌ toj ti cꞌati ti beteꞌ tulacala. 19 In cꞌati tu jajil caꞌ a cꞌajseꞌex a Dios tiqui wocꞌol tiꞌi caꞌ paatac in wuscꞌal ti jomol ta weteleꞌex. 20 Pues teꞌi. Leꞌec a Dioso, walac u tzꞌeec a jetzꞌaꞌan‐oolili. U caꞌ cuxquintaj ti Noochil a Jesus tu yaamooꞌ a quimene, leꞌec ti waj cananil a nooch u yanili.  

Jumpul u tzꞌaj u tꞌan a Dioso, leꞌec biqui caꞌ quiꞌacoꞌon etel. Etel u quimeeb a Cristojo, tzꞌabi u mucꞌ a tꞌan abeꞌe. o 21 In cꞌati a Dios caꞌ u tzꞌaaꞌ teꞌex a quiꞌ a cꞌabeet teꞌex tiꞌi caꞌ a beteꞌex a cꞌuꞌ u cꞌatiji. In cꞌati ilic caꞌ u tzꞌaaꞌ tiꞌi a Jesucristo caꞌ u beteꞌ u meyaj ichileꞌex a wool a püsücꞌal tiꞌi caꞌ tojaqueꞌex a naꞌat jabix u cꞌati. Maꞌ tu jobol u yaalbül u quiꞌil a Cristojo. Toj abeꞌe. p 22 Pues teꞌi. Hermanojeꞌex, mucꞌyajteꞌex a tzeꞌec in wadaj teꞌexe. Maꞌ chawac in tꞌan in tzꞌiibtaj teꞌexe. 23 Jedaꞌ a tꞌan a cꞌateꞌex a wuꞌyi. Jocꞌaꞌan ti presojil ti hermano Timoteojo. Wa caꞌ uduc ti jomol tin wetele, watacoꞌon ti sut ta weteleꞌex. q 24 Diostacꞌuntooꞌ ten boonooꞌ u yaj cananil a hermano a queꞌenooꞌ ta yaameꞌexe. Baaloꞌ ilic xan tulacaleꞌex a hermanojo. Leꞌecooꞌ a hermano a talooꞌ cuenta Italiaja, tanooꞌ u diostacꞌuntiqueꞌex. 25 In cꞌati a Dios caꞌ u yaanteꞌex tulacaleꞌexe. Waꞌyeꞌ jobi in tꞌan.  

Leꞌec Adaꞌ a Carta u Tzꞌiibtaj aj Santiagojo.

Tzꞌiibaꞌan tiꞌijooꞌ aj Israel a boonooꞌ a weecaꞌanooꞌo.



 Inen aj Santiagojo. Inen jun tuul u yaj meyaj a Dioso, y a Noochtzil a Jesucristojo. Etel a carta adaꞌ a tan in tzꞌiibtiqui, tan in chiiticooꞌ aj Israel a wecaꞌanooꞌ tun tulacal tubajac yocꞌolcaba. Doce tuulooꞌ tu bajil u uchben mamaaꞌooꞌ aj Israele. a 1 



Baalaꞌ a naꞌat a walac u talel etel a Dioso.



Pues teꞌi. Hermanojeꞌex, quiꞌaqueꞌex a wool ti taneꞌex a cꞌümic a yaja. A weeleꞌex leꞌec ti tan u yaaltabül wa tu jajil taneꞌex a tzꞌocsic a Dioso, tan u jocꞌol teꞌex ti mas taneꞌex a tzꞌeec a wool tu pach a Noochtzili. 4 Chaꞌeꞌex u betabül teꞌex ti baaloꞌ tiꞌi caꞌ a mas tzꞌaꞌeꞌex a wool tu pach a Noochtzili. Caꞌ a beteꞌex abeꞌe, y pꞌaatül u caꞌa teꞌex ti taneꞌex a tzꞌocsic tulacal u tꞌan a Dioso. Jumpul queꞌeneꞌex a wool tu pach a Noochtzili. 5 Wa yan mac ta yaameꞌex a maꞌ u yeel cꞌuꞌ a caꞌ u beteꞌe, yan u cꞌaatic tiꞌi a Dioso. Leꞌec a Dioso, jedeꞌec u tzꞌeec tiꞌi caꞌ u yeelte biqui caꞌ u beteꞌe. Maꞌ tu motzinbil u men a Dioso. Bel ilic u caꞌa tzꞌabül u naꞌat ti chucul. b 6 Cꞌuꞌ betiqui, yan u tzꞌeec tu yool ti jaj ti bel u cu cꞌümüꞌ cꞌuꞌ a tan u cꞌaatic tiꞌi a Dioso. Wa cuchi caꞌ pꞌeel u yool u tuculu, maꞌ quiꞌ. Leꞌec mac a caꞌ pꞌeel u yool u tuculu, alaꞌaji, jabix a jaꞌ a tzꞌiic a chen tan u beel y uscꞌal u men a iqꞌui. c 7 Leꞌec a caꞌ pꞌeel u yool u tuculu, maꞌ tu cꞌümic a cꞌuꞌ a tan u cꞌaatic tiꞌi a Noochtzili. 8 Maꞌax cꞌuꞌ a walac u jocꞌol tiꞌi ti quiꞌi. 9 Pues teꞌi. Leꞌec a hermano a otzili, quiꞌac u yool u men cꞌümaꞌan u men a Dioso. 10 Leꞌec a hermano a ayicꞌala, quiꞌac u yool u men quetaji etel a otzili. Walac u jobol a ayicꞌala, jabix ilic ti walac u jobol u topꞌ a poccheꞌe. 11 Leꞌec ti tan u nacꞌül a qꞌuini, tan u chücüjtal a yocꞌolcaba. 3 

Walac u ticsic a poccheꞌe, y walac u cꞌaxül u topꞌ. Jobi u quichꞌpanil a poccheꞌe. Baaloꞌ ilic u jobeeb a ayicꞌala. Tan ti tan u men negocio. Chen a wiliqueꞌexe, maꞌ yan a ayicꞌal abeꞌe. Biqui ti walac u yemel u yool a mac u beteꞌ a cꞌasa.



Pues teꞌi. Leꞌec a mac a maꞌ emi u yool u beteꞌ a cꞌasa, quiꞌ u yool. Leꞌec caꞌ joboc u qꞌuinil u yaaltabül u yemes u yool u beteꞌ a cꞌas y maꞌ emi u yoolo, bel u caꞌa u cꞌümüꞌ jabix u naal, leꞌec a cuxtala. Leꞌec a Dioso, u yadaj u tzꞌeec a cuxtal abeꞌ tiꞌijooꞌ boon tuul a yaj u yubooꞌ a Dioso. d 13 Uchac tan u yaaltabül caꞌ emsabüc u yool caꞌ u beteꞌ a cꞌas a maca. Maꞌ quiꞌ caꞌ u yadüꞌ ti Dios tan u yaaltic u yemes u yool u beteꞌ a cꞌas abeꞌe. Maꞌax mac u paatal u yaaltic u yemes u yool a Dios caꞌ u beteꞌ a cꞌasa. Maꞌax Dios, maꞌ yan qꞌuin u yaaltic u yemes u yool ulaacꞌ a mac caꞌ xiꞌic u beteꞌ a cꞌasa. 14 Tulacal a mac caꞌax hermano a emi u yool caꞌ u beteꞌ a cꞌasa, emi u yool chen u men u cꞌati. Quiꞌ tu wich u betic a cꞌas abeꞌe, mentücü, emi u yool. 15 Chen u men u cꞌati, bel u caꞌa ti cꞌaxül ichil u sipꞌil. Leꞌec ti sucaji u cüxte u sipꞌili, bel u caꞌa ti pꞌaatül ti pulaꞌan alaꞌaji. 16 Pues teꞌi. Hermanojeꞌex, maꞌ a beeleꞌex a tzꞌoques wa Dios u tzꞌaj teꞌex caꞌ a beteꞌex a cꞌasa. 17 Tulacal a boon a quiꞌ a tzꞌabi toꞌono, ti caꞌan talaꞌan. Tattzil u tzꞌaj toꞌon a quiꞌ abeꞌe. Leꞌec ilic u betaj tulacal aj tzꞌaj sasil a queꞌen ti caꞌana. Walac u jeeltal u wich tac caꞌ a wilaꞌ. Cꞌuꞌ betiqui, maꞌ baaloꞌ a Diosi. Maꞌ yan qꞌuin u jelic u tucul a Dioso, maꞌax tzꞌetzꞌeec. e 18 Chen u men quiꞌoꞌon tu wich, u yancuntajoꞌon u caꞌ sut. U betaj abeꞌ etel u jajil a tꞌana. Inoꞌono, aj chꞌaꞌbejoꞌon ti caꞌ u yancuntajoꞌon tucayeꞌil jabix a col a walac u pücꞌbül payanbej a walac u jochbol taanil caꞌ tun u cꞌümooꞌ ulaacꞌa. f 12 



 



 



 



 



 



 



Leꞌec mac a quiꞌ ti queꞌen etel a Dios tu jajili.



Pues teꞌi. Hermanojeꞌex, maꞌ u beel ti tubul teꞌex a bel in quin tzꞌiibte teꞌexe. Tulacaleꞌexe, seebac a wooleꞌex a wuꞌyeꞌex a tꞌana. Cꞌuꞌ betiqui, chunchunbeel to caꞌ caaqueꞌex ti tzicbal. Maꞌax a tzꞌiictaleꞌex ti jomol xan. 20 Leꞌec ti tzꞌiic a maca, maꞌ yan biqui caꞌ u beteꞌ a toj jabix u cꞌati a Dioso. 21 Yan a pꞌütiqueꞌex a betic tulacal a boon a cꞌasil a walaqueꞌex a betiqui. Tojaqueꞌex a naꞌat a tzꞌocseꞌex u tꞌan a Dios a aalbi teꞌexe. Saꞌalbüleꞌex a caꞌa wa caꞌ a tzꞌocseꞌex abeꞌe. g 22 Ti baaloꞌ yan a tzꞌocsiqueꞌex u tꞌan a Dioso. Maꞌ quiꞌ caꞌ a chen uꞌyeꞌex a tꞌan abeꞌe. Wa caꞌ a beteꞌex ti baaloꞌo, chen taneꞌex a choꞌic a bajileꞌex. 23 Leꞌec mac a chen walac u yubic a tꞌan pero maꞌ taꞌach 19 

u tzꞌocsiqui, alaꞌaji, jabix a mac u yilaj u bajil ichil a neene. h 24 Jadiꞌ u yilaj u bajil caꞌ tun bini. Tu jomolil tubbi tiꞌi biquiꞌil u bajil u yilaj ichil a neene. 25 Leꞌec u tꞌan a Dioso, toj. Walac u jocꞌsic a mac tu cꞌüꞌ a cꞌasa. Leꞌec mac caꞌ u cꞌümüꞌü, y maꞌ u pꞌütic u tzꞌocsic u tꞌana, bel u caꞌa quiꞌcunbul u yool u men a Dioso, leꞌec ti tan u tzꞌocsaja. Maꞌ chen tan u yubic u tꞌan a Dioso. Tan ilic u tzꞌocsic. Maꞌ tan u tubul tiꞌi. i 26 —In weel ti quiꞌ ti queꞌenen etel a Dioso,— cu tꞌan a maca. Cꞌuꞌ betiqui, maꞌ taꞌach u tuclic biqui ti walac u jocꞌol u tꞌan. Alaꞌaji, chen tan u choꞌic u bajil. Maꞌ quiꞌ ti queꞌen etel a Dioso. 27 Leꞌec a tu jajil jumbelooꞌ etel a Dios a Tattzili, tojooꞌ u naꞌat. Maꞌ taꞌachooꞌ u betic a cꞌasa. Walacooꞌ u yaantic aj otzil maꞌnaꞌ etel ix otzil maꞌicham. Maꞌ taꞌachooꞌ u betic a walacooꞌ u betic a caꞌax macac yocꞌolcaba. j  



 



 



 



Chꞌaꞌeꞌex a bajil ich quetil.



2



 Pues teꞌi. Hermanojeꞌex, queꞌeneꞌex a wool tu pach a Jesucristo leꞌec ti noochil. Nooch u yanil alaꞌaji. Chꞌaꞌeꞌex a bajil ich quetil. k 2 Leꞌec ti muchaꞌaneꞌexe, uchac u yocol ta yaameꞌex caꞌ tuulac a winiqui. Jun tuulu, yan u tzꞌüpütcꞌüꞌ, oro. Quichꞌpan u nocꞌ. Ulaacꞌ a jun tuulu, chen tzilil u nocꞌ. 3 Uchac a tzꞌeequeꞌex ich cuenta jabix nooch u meyaj alaꞌi a quichꞌpan u nocꞌo. Uchac a wadiqueꞌex tiꞌi caꞌ tinlac tuwich silla. Uchac a wadiqueꞌex tiꞌi a otzili: —Waꞌlen tacan wa tinlen ti luꞌum waꞌyeꞌ tzeel in woc,— queꞌexac tiꞌi. 4 Wa caꞌ a beteꞌex ti baaloꞌo, maꞌ taneꞌex a chꞌaꞌic a bajil ich quetili. Taneꞌex a yaaltic a tzꞌeec a bajileꞌex jabix a mac a maꞌ toj u naꞌat a tan u yilic a sipꞌili. 5 Hermanojeꞌex, caꞌ to a tucleꞌex cꞌuꞌ a caꞌ a beteꞌexe. Yeetaꞌanooꞌ a otzil cristiano yocꞌolcab u men a Dioso, caꞌ u tzꞌaꞌooꞌ u yool tu pach alaꞌaji. Alaꞌooꞌo, belooꞌ u caꞌa tu cuenta a Dioso. Dios u yadaj caꞌ xicooꞌ teꞌi tulacal a boon a yaj u yubooꞌ a Dioso. l 6 Cꞌuꞌ betic incheꞌexe, a pꞌaꞌastajeꞌex tun a otzil etel ti caꞌ a tücaaꞌtajeꞌex ti tintal tuwich luꞌum. A ayicꞌala, leꞌec walacooꞌ u betic teꞌex a yaja. Walacooꞌ u bensiqueꞌex tu taan a walacooꞌ u yil sipꞌili. 7 A Cristojo, jadiꞌ a quiꞌ u betaja. Leꞌec a Dioso, u cꞌümajoꞌon u men alaꞌaji. Cꞌuꞌ betiqui, leꞌecooꞌ a ayicꞌala, walacooꞌ u maclantꞌantic a Cristojo. 8 Pues teꞌi. Wa tu jajil caꞌ a tzꞌocseꞌex a ley a nooch u yanili, quiꞌ a taneꞌex a betiqui. Tzꞌiibaꞌan ichil u juꞌum a Dios a ley abeꞌe. —Jabix ilic ti yaj a wuꞌyi a büqꞌuele, baaloꞌ ilic caꞌ a yacunte a wetꞌoc,— cu tꞌan a ley abeꞌe. m 9 Cꞌuꞌ betiqui, wa cuchi maꞌ taneꞌex a chꞌaꞌic a bajileꞌex ich quetili, yan cuchi a sipꞌileꞌex. Leꞌec a leye, tan u yeꞌic ti sipꞌil abeꞌe. 10 Uchac yan mac u tzꞌocsaj tulacal a leye. Cꞌuꞌ betiqui, jadiꞌ jun pꞌeel u wich a leye, maꞌ u tzꞌocsaj. Joqꞌui ilic tun tiꞌi ti yan u sipꞌil tiꞌi tulacal a leye. n 11 —Maꞌ a cüjtal 1 

etel a caꞌax macaca,— cu tꞌan a Dioso. —Maꞌ a quimsic a maꞌax maca,— cu tꞌan ilic a Dioso. Wa maꞌ ilic cüjlajeech etel a caꞌax macaca, pero a quimsaj a maca, maꞌ ilic a tzꞌocsaj u tꞌan a Dioso. o 12 Leꞌec a Cristojo, u jocꞌsajoꞌon tu cꞌüꞌ a cꞌasa. Bel ilic u cu yilaꞌ ti sipꞌil wa ti tzꞌocsaj u tꞌan wa maꞌ, mentücü, yan ti wadic y yan ilic ti betic cꞌuꞌ a quiꞌ u yaalbül y u betabülü. 13 Uchac yan a mac a maꞌ taꞌach u chꞌaꞌic u yotzilil ulaacꞌ a maca. Maꞌax tu chꞌaꞌbül u yotzilil alaꞌaji, leꞌec caꞌ ilbic u sipꞌili. Leꞌec mac u chꞌaꞌaj u yotzilil ulaacꞌa, bel ilic u caꞌa chꞌaꞌbül u yotzilil ti tan u yilbil u sipꞌil.  



 



Chicaꞌan cꞌuꞌ a tan a tzꞌocsic etel cꞌuꞌ a tan a betiqui.



Pues teꞌi. Hermanojeꞌex, ¿cꞌuꞌ aj beel caꞌ u yadüꞌ jun tuul ti queꞌen u yool tu pach a Noochtzil wa maꞌ tan u betic cꞌuꞌ u cꞌati a Noochtzili? ¿Jedeꞌec wa u saꞌalbül chen u men u tꞌana? 15 Uchac yan jun tuul a hermano a maꞌ yan u nocꞌo, caꞌax winic caꞌax ix chꞌup. Uchac maꞌ yan u janal. 16 —Xen ich quiꞌil,— cu tꞌan cuchi jun tuul ta yaameꞌexe. —Cününte a bajil tiꞌi maꞌ a beel ti queeltal maꞌax a wiꞌijtal,— cu tꞌan alaꞌi cuchi, pero maꞌ u sij‐ooltaji. ¿Cꞌuꞌ aj beel u tꞌan? 17 Ti baaloꞌo, chicaꞌan ti maꞌax cꞌuꞌ aj beel caꞌ ti wadüꞌ ti queꞌen ti wool tu pach a Noochtzili, wa maꞌ tan ti betic cꞌuꞌ u cꞌati. 18 —Incheche, tan a wadic ti queꞌen a wool tu pach a Noochtzili. Inene, tan in betic a quiꞌi,— cu tꞌan u yaalbül u men a jun tuulu. —Yeꞌe ten biqui ti queꞌen a wool tu pach a Noochtzili, y maꞌ tan a tzꞌocsic u tꞌan,— cu tꞌan. —Inene, bel in quin yeeꞌ tech ti queꞌen in wool tu pach a Noochtzil etel a quiꞌ a walac in betiqui,— cu tꞌan. 19 Uchac yan a mac ta yaameꞌex a tan u tzꞌocsic ti yan jun tuul a Dioso. Quiꞌ cuchi a tan u tzꞌocsiqui, pero maꞌ chucul. Leꞌecooꞌ a cꞌacꞌasbaꞌala, walacooꞌ ilic u tzꞌocsic a baaloꞌo, mentücü, tzꞌützꞌülnac u menooꞌ u saaquil tiꞌi a Dioso. p 20 Maꞌ toj a naꞌat wa chen baaloꞌ a tan a tzꞌocsiqui. Bel in quin yeeꞌ tech ti maꞌax cꞌuꞌ aj beel caꞌ a wadüꞌ ti queꞌen a wool tu pach a Noochtzili, leꞌec ti maꞌ tan a tzꞌocsic u tꞌana. q 21 Leꞌec aj Abrahama, ti uchben mamaaꞌ inoꞌon aj Israele. Jabix ilic ti walac u chuwbul a baalcheꞌ tiꞌi u cꞌajsabeebal a Dioso, baaloꞌ ilic u betaj cuchi tiꞌi u mejen, leꞌec aj Isaaca. U men u betic abeꞌe, cümbi u men a Dioso. r 22 Ti baaloꞌo, chicaꞌan teꞌex ti queꞌen u yool aj Abraham tu pach a Dios etel cꞌuꞌ u betaja. Leꞌec caꞌ u betaj abeꞌe, u tzꞌaj u yool tu pach a Dios tu jajili. 23 U men baaloꞌ u betaj aj Abrahama, baaloꞌ ti tzꞌiibaꞌan ichil u juꞌum a Dioso: —Leꞌec aj Abrahama, u tzꞌocsaj a Dioso. Chucul abeꞌ tiꞌi a Dioso, mentücü, cꞌümbi,— cu tꞌan a tꞌan a tzꞌiibaꞌana. —Quiꞌooꞌ tu bajil etel a Dios alaꞌaji,— cu tꞌanooꞌ yocꞌol aj Abrahama. s 24 Ti baaloꞌo, chicaꞌan ti cꞌümaꞌan a mac u men a Dios etel cꞌuꞌ a walac u betiqui. Leꞌec a walac u yadic ti queꞌen u yool tu pach a Dios pero maꞌ 14 

taꞌach u tzꞌocsic u tꞌana, maꞌ cꞌümaꞌani. 25 Uxtun ix quimen Rahaba. Walac u cüjtal etel a caꞌax macac ti culajiji. U mucajooꞌ u yaj xaꞌnum aj Israele, caꞌ tun u tücaaꞌtajooꞌ caꞌ uscꞌacooꞌ ti ulaacꞌ bej. Leꞌec ti caꞌ u betaj abeꞌe, cꞌümbi u men a Dioso. t 26 Leꞌec ti maꞌ yan u yicꞌ a maca, quimen. Baaloꞌ ilic etel mac a tan u yadic ti queꞌen u yool tu pach a Dioso. Wa maꞌ taꞌach u tzꞌocsaja, maꞌax cꞌuꞌ aj beel caꞌ u yadüꞌ ti queꞌen u yool tu pach a Dioso.  



 



3



Etel ti wacꞌ walac u jocꞌol a quiꞌ maꞌ quiꞌi.



 Pues teꞌi. Hermanojeꞌex, maꞌ tzaj ti yaab aj caꞌansaj ta yaameꞌexi. A weeleꞌex ti leꞌec aj caꞌansaja, u men mas yaab u yeele, mas yaj ti bel u caꞌa tzꞌabül u sipꞌil tuwichooꞌ u chucaan a hermanojo. u 2 Tulacaloꞌon, yaab a maꞌ toj a walac ti betiqui. Wa cuchi yan a mac a maꞌ yan qꞌuin u yadic a cꞌuꞌ a maꞌ tojo, toj cuchi u naꞌat jumpul. Toj ilic cuchi tulacal a cꞌuꞌ a walac u betiqui. v 3 Walac ti tzꞌeec a freno tu chiꞌ a tzimini, tiꞌi u tzꞌocsicaloꞌon. Baaloꞌ ti walac ti bensic a tzimin tuba ti cꞌati beel. 4 Tucleꞌex ilic a barcojo. Walac u tojquinbil u beel etel aj tzꞌiꞌ tojquinbeeb a queꞌen tu pach yocꞌol caꞌ bensabüc tuba cꞌatiintzil caꞌ xiꞌic. Caꞌax noxiꞌ a barcojo, caꞌax tan u bensabül u men u chichil a iqꞌui, baaloꞌ ilic xan. 5 Baaloꞌ ilic u yacꞌ a maca. Caꞌax tzꞌiꞌtzꞌiꞌ, etel abeꞌe, walac u yadic u betic a top yaaba. Etel ilic aj tzꞌiꞌ cꞌaacꞌ walac u caal ti chuwul a noxiꞌ nuccheꞌe. 6 Leꞌec u yacꞌ a maca, jabix ilic a cꞌaacꞌa. Mani tu pach u yaabil a cꞌas a jedeꞌec u paatal u yantal etel abeꞌe. Walac u cꞌascunticoꞌon tu jajil. Walac u cꞌascuntic tulacal ti cuxtal jabix tan u chuwicoꞌon etel a cꞌaacꞌ a teꞌ talaꞌan ich infierno. w 7 Leꞌecooꞌ a cristianojo, jedeꞌec u paatal u sucquintic tulacal a boon u wich a baalcheꞌ a chꞌiichꞌ a can y a chꞌilam a yana. Ac manaꞌan sucquinbilooꞌ. 8 Cꞌuꞌ betiqui, maꞌ yan mac a patal u sucquinte u yacꞌ tiꞌi maꞌ u yadic a maꞌ toj jumpulu. Leꞌec u yacꞌ a cristianojo, jabix a baalcheꞌ a yaab u qꞌuinam a maꞌ yan qꞌuin u suctala. 9 Etel ti wacꞌ walac ti wadic u quiꞌil a Dios a Tattzili. Etel ilic ti wacꞌ walac ti pꞌaꞌastic ti bajil caꞌax Dios u pꞌis biqui ti betajaꞌanoꞌon. x 10 Tu chiꞌ ilic a maca, walac u jocꞌol a quiꞌil tꞌan y a cꞌasil tꞌana. Hermanojeꞌex, maꞌ quiꞌ ti baaloꞌ. 11 Maꞌax leꞌec a jaꞌa, maꞌ tu quettal jabix u chiꞌ a maca. Maꞌ taꞌach u jocꞌol ich jun pꞌeel cuxlinjaꞌ a jaꞌ a quiꞌ u yucꞌbul etel a jaꞌ a cꞌomojo. 12 Tuwich a chimunu, maꞌ yan qꞌuin a wuxiqueꞌex u wich a cheꞌ a olivo u cꞌabaꞌa. Maꞌ tu yantal u wich a chimun tuwich ix tzꞌusu. Maꞌ tu jocꞌol a quichꞌpan jaꞌ ichil a chꞌoochꞌ jaꞌa. 1 



 



 



 



 



 



 



 



 



 



 



 



Leꞌec a seeb u yool u men a Dioso.



Pues teꞌi. Wa yan mac ta yaameꞌex a top seeb u yoolo, yan u yeꞌic u seebil u yool etel a quiꞌ a tan u betiqui. Maꞌ quiꞌ u boch adic boon a quiꞌ 13 



t 2.25 Jos 2:1 u 3.1 Mt 23:8; Lc 6:37 v 3.2 1 R 8:46; Pr 20:9; Ec 7:20; 1 Jn 1:8; 1 P 3:10; Mt 12:37 w 3.6 Mt 15:11; Mr 7:15,20,23 x 3.9 Gn 1:26; Gn 5:1; Gn 9:6; 1 Co 11:7 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

a tan u betiqui. y 14 Uchac top xüc‐ooleꞌex ta bajil. Uchac chen incheꞌex a taneꞌex a tuclic a bajili. Wa baaloꞌ ti yaneꞌexe, maꞌ a wadiqueꞌex ti quiꞌeꞌex. Caꞌ a wadeꞌex ti quiꞌeꞌexe, taneꞌex a wadic a tusu, maꞌ a jaji. z 15 Maꞌ Dios u tzꞌaj a seeb‐oolil a jabix abeꞌe. Leꞌec abeꞌe, u seeb‐oolal a caꞌax macac yocꞌolcaba. Maꞌax cꞌuꞌ aj beel tiꞌi a Dios a seeb‐oolal abeꞌe. Etel quisin yan a jabix abeꞌe. a 16 Leꞌec tuba yan a xüc‐oolili, tuba jadiꞌ u bajil a walac u tucliqui, teꞌi ilic maꞌ jumbelooꞌ u tucul tu bajil. Teꞌi walac u caal boon u wich a cꞌas a yana. b 17 Leꞌec mac a seeb u yool u men a Dioso, maꞌ yan a cꞌas ichil u tuculu. U men baaloꞌ ti yan, quiꞌ u yool etel tulacalooꞌ a maca. Maꞌ taꞌach u tzꞌiictal ti jomol. Walac u yubaj tꞌan. Walac u chꞌaꞌic u yotzilil a maca, y walac u yaanticooꞌ. Walac u chꞌaꞌic ich quetil tulacal a maca. Maꞌ taꞌach u betic chen pach u yool. c 18 Jabix ilic u wich a semilla a walac u pücꞌbülü, baaloꞌ ilic u wich tu jocꞌol. Baaloꞌ ilic etelooꞌ a cristianojo. Leꞌec a jetzꞌaꞌanooꞌ u yoolo, walacooꞌ u jetzꞌcuntic u yool ulaacꞌ. Teꞌi tali u tojquinbeeb a naꞌata. Tiꞌi u yadaꞌ u jobeebe, toj tun u naꞌat. d  



 



 



 



 



4



Leꞌec a hermano a quiꞌ tu wich a yocꞌolcaba.



 Pues teꞌi. Uxtun a pꞌisbaj y a lox a yan ta yaameꞌexe. ¿A weeleꞌex wa cꞌuꞌ caꞌa ti taneꞌex a betic abeꞌe? Taneꞌex a pꞌisbaj u men jadiꞌ a cꞌateꞌex a cꞌuꞌ a quiꞌ ta wicheꞌex a jujun tuuleꞌexe. 2 Tzꞌibooleꞌex tiꞌi, mentücü, walaqueꞌex a quimsaj y tanileꞌex a tzꞌiꞌlic. Cꞌuꞌ betiqui, maꞌ yan biqui caꞌ a cꞌümeꞌex abeꞌe, mentücü, walaqueꞌex a pꞌisbaj. Walaqueꞌex a lox. Cꞌuꞌ betiqui, maꞌ taꞌacheꞌex a cꞌaatic tiꞌi a Dios caꞌ u tzꞌaaꞌ teꞌex a cꞌuꞌ a cꞌateꞌexe. e 3 Leꞌec ti walaqueꞌex a cꞌaatic tiꞌi a Dioso, maꞌ taꞌacheꞌex a cꞌümic abeꞌ a quiꞌ ta wicheꞌex u men maꞌ toj a naꞌat ti taneꞌex a cꞌaatiqui. Chen ta junaleꞌex a cꞌateꞌex tiꞌi caꞌ quiꞌaqueꞌex a wool. f 4 Incheꞌexe, jabixeꞌex ix chꞌup a yan u yichama. Yan u yettzꞌiiquil a wicham, pero bineꞌex tu pach u yettzꞌiiquil. Leꞌec a jabix a ichamtzili, leꞌec a Dioso, y leꞌec u yettzꞌiiquili, leꞌec jabix a cꞌas a yan yocꞌolcaba. Leꞌec mac a quiꞌ u yool etel a cꞌas a yan yocꞌolcaba, maꞌ quiꞌ ti queꞌen etel a Dioso. Leꞌec mac a tan u cꞌüm‐ooltic a cꞌas a yan yocꞌolcaba, tan u culpachtic a Dioso. 5 Maꞌ a wadiqueꞌex ta bajil ti maꞌax cꞌuꞌ aj beel a tꞌan a bel to in quin tzꞌiibte leꞌec a ac tzꞌiibaꞌan ichil u juꞌum a Dioso. Leꞌec a Dioso, u tücaaꞌtaj u Püsücꞌal caꞌ culac tiqui wetel. Yaj u yuboꞌon tu jajil u Püsücꞌal, mentücü, xüc‐ool tiqui wocꞌlal. 6 Walac u yaanticoꞌon a Dios tiꞌi maꞌ u yemel ti wool caꞌ xicoꞌon ti beteꞌ a cꞌasa. Baaloꞌ ti tzꞌiibaꞌan: —Leꞌec a Dioso, maꞌ quiꞌ tu wich mac a walac u tzꞌeec u bajil jabix top yan u naꞌata. Cꞌuꞌ betiqui, walac u yaantic mac a maꞌ taꞌach u betic a baaloꞌo.— 7 Baaloꞌ ti yan mentücü, tzꞌajeꞌex a bajil yalam u cꞌüꞌ a Dioso. Maꞌ a tzꞌocsiqueꞌex a quisini, y bel u caꞌa ti puutzꞌul ta taaneꞌex. g 8 Wa caꞌ a wetꞌocteꞌex a Dioso, bel ilic u cu yetꞌocteꞌex. Leꞌec booneꞌex a yaneꞌex a sipꞌili, 1 

joqꞌueneꞌex ichil a sipꞌil jumpul jabix cuchi taneꞌex a pꞌoꞌic a cꞌüꞌ. Tojquinteꞌex a naꞌat boon tuuleꞌex a caꞌ pꞌeel u yool a tuculeꞌexe. h 9 Yajaqueꞌex a wool. Uchuqueꞌex a wocꞌol u men a sipꞌileꞌex. Uchuqueꞌex a wocꞌol tu jelil a cheꞌeje. Yajaqueꞌex a wool tu jelileꞌex a quiꞌ‐oolala. 10 Maꞌ a tzꞌeequeꞌex a bajil jabix top nooch u wichileꞌex a meyaj tu taan a Noochtzili, y bel u cu tzꞌaaꞌ ti mas nooch u wichil a meyaj.  



 



Maꞌ quiꞌ u yaalbül a cꞌas yocꞌol a hermanojo.



Pues teꞌi. Hermanojeꞌex, maꞌ a beeleꞌex a tzicbalte a bajil ti cꞌas. Leꞌec mac a walac u yadic a cꞌas yocꞌol a hermanojo, wa walac u yadic ti yan u sipꞌil a hermanojo, tan ilic u yadic a cꞌas yocꞌol u ley a Dioso. Tan u yilic wa quiꞌ wa maꞌ quiꞌ a ley abeꞌe. Cꞌuꞌ betiqui, wa caꞌ a beteꞌex ti baaloꞌ tiꞌi a ley abeꞌe, maꞌ taneꞌex a tzꞌocsic a leyi. Taneꞌex a chꞌaꞌic u cuentajil a ley abeꞌe. 12 Yan jun tuul mac u betaj a ley abeꞌe. Leꞌec, walac u yadic a sipꞌili. Alaꞌaji, jedeꞌec u paatal u saꞌaltic a maca. Jedeꞌec ilic u paatal u tzꞌeec ichil u sipꞌili. ¿Cꞌuꞌ a yanileꞌex caꞌ a wadeꞌex u sipꞌil a wetꞌoc? i 11 



 



Maꞌ ti weel cꞌuꞌ a watac samala.



Pues teꞌi. Uxtun a tꞌan adaꞌ a walaqueꞌex a wadiqui. —Leeb wa samal ti beel ichil ulaacꞌ a caja. Jun pꞌe jaab bel ti caꞌa ti cuntal teꞌi ti men negocio y ti naal,— queꞌex. Uꞌyeꞌex in tꞌan. 14 Maꞌ a weeleꞌex cꞌuꞌ a beleꞌex a caꞌa a cꞌümüꞌ samala. ¿Biquiꞌil u qꞌuinil a cuxtala? Maꞌ wa leꞌec jabix a yeebe. Caꞌ a wileꞌexe, teꞌ queꞌen caꞌ tun saꞌtüc. 15 Mas toj caꞌ a wadeꞌex ti baalaꞌ: —Wa u cꞌati a Noochtzili, bel u cu tzꞌaaꞌ ti cuxtal. Wa u cꞌatiji, bel ti caꞌa ti beteꞌ a baalaꞌ baalaꞌ,— queꞌex cuchi. 16 Cꞌuꞌ betiqui, jadiꞌ walaqueꞌex a wadic a patalileꞌex. Tulacal a tꞌan a jabix abeꞌe, cꞌas. 17 Tulacal a mac u yeel cꞌuꞌ ti quiꞌil a yan u betabülü, pero maꞌ taꞌach u betic abeꞌe, yanaji u sipꞌil. j 13 

U tzeꞌecbeeb ayicꞌal.



 Pues teꞌi. Booneꞌex a ayicꞌaleꞌexe, uchuqueꞌex a wocꞌol aleebe. Uchuqueꞌex a wawat u men a yaj a watac ta wocꞌoleꞌexe. 2 Tuꞌujaji a ayicꞌalileꞌex. Jantabi a quichꞌpan noqꞌueꞌex u men ix mocꞌocꞌ. 3 Leꞌec a oro etel a plata a teꞌexe, jantabi u men itz. Leꞌec a itz abeꞌe, u pꞌis tiꞌijeꞌex a tzolbeebal. Bel u cu chuweꞌex a büqꞌuel jabix a cꞌaacꞌa. A taactajeꞌex a ayicꞌalileꞌex tiꞌi u yadaꞌ a qꞌuini. k 4 ¿Uxtun u naal boon aj meyaj u jochajooꞌ a coleꞌexe? Maꞌ chuculooꞌ u naal a boꞌtajeꞌexe. Leꞌec boon a taqꞌuin a maꞌ a boꞌtajeꞌex tiꞌijooꞌo, u pꞌis tiꞌijeꞌex a tzolbeebal. Tan ilic u yubajbülooꞌ u tꞌan a waj meyajeꞌex u men a Noochtzili, u men maꞌ chuculooꞌ u naal ti bolbooꞌ. Leꞌec a Noochtzili, nooch u yanil. l 1 

Incheꞌexe, mani tu pach u quiꞌil a cuxtaleꞌex. A betajeꞌex jabix a wacax u quelemcuntaj u bajil chen tiꞌi caꞌ quimsabüc caꞌ cꞌochoc u qꞌuinili. 6 A tzꞌolajeꞌex ti yanooꞌ u sipꞌil boon a tojooꞌ u naꞌat a maꞌ yanooꞌ u sipꞌili. A quimsajeꞌexooꞌ. Walacooꞌ u chaꞌic u bajil caꞌ a beteꞌex abeꞌ tiꞌijooꞌ. 5 



 



Maꞌ u tucꞌuleꞌex a wool.



Pues teꞌi. Hermanojeꞌex, baaloꞌ ti yan etel a ayicꞌal jabix in tzꞌiibtaja, mentücü, maꞌ u tucꞌuleꞌex a wool a paacꞌte u caꞌ udel a Noochtzili. Leꞌec mac u pücꞌaj a colo, walac u paacꞌtic u yantal u wich. Maꞌ taꞌach u tucꞌul u yool u paacꞌte u cajeeb a jaꞌjaꞌili, maꞌax u jobeeb a jaꞌjaꞌili. m 8 Baaloꞌ ilic incheꞌexe. Maꞌ u tucꞌuleꞌex a wool a paacꞌteꞌex a Noochtzili. Tzꞌajeꞌex a wool tu pach a Noochtzil tu jajil u men seebaꞌan u yudel alaꞌaji. n 9 Hermanojeꞌex, maꞌ a mucul tzꞌiictiqueꞌex a wet‐hermanojil yocꞌol maꞌ a cüxtiqueꞌex a sipꞌil. Uꞌyeꞌex in tꞌan. Chemaꞌ uduc a Dios u yilaꞌ boon a yan u sipꞌili, bete cuenta jabix queꞌen tun chiꞌ naj. o 10 Hermanojeꞌex, yanooꞌ a mac u cꞌümajooꞌ a yaja, y maꞌ tucꞌooꞌ u yooli. Leꞌec abeꞌooꞌo, leꞌecooꞌ a boon tuul u yadajooꞌ u tꞌan a Noochtzil uchiji. Leꞌec alaꞌooꞌ u pꞌis teꞌex. p 11 Walac ti wadic ti quiꞌooꞌ u yool boon tuul a maꞌ u pꞌütajooꞌ u tzꞌocsic a Noochtzili. A wuꞌyajeꞌex biqui ti maꞌ u pꞌütaj u tzꞌocsic a Noochtzil aj Jobo. A wuꞌyajeꞌex ilic cꞌuꞌ u betaj a Dios tiꞌi aj Job leꞌec ti jobi u cꞌümic a yaj a uchi tiꞌiji. Ti baaloꞌo, chicaꞌan ti leꞌec a Dioso, walac u chꞌaꞌic ti wotzilil tu jajil. q 12 Pues teꞌi. Hermanojeꞌex, leꞌec a cꞌuꞌ a mas cꞌabeet tucayeꞌili, maꞌ a cꞌajsiqueꞌex u cꞌabaꞌ a caꞌax cꞌuꞌac ichileꞌex a tꞌan yocꞌol caꞌ tzꞌocsabüc ti jaj cꞌuꞌ a taneꞌex a wadiqui. Maꞌ a cꞌajsiqueꞌex u cꞌabaꞌ a caꞌana, maꞌax u cꞌabaꞌ a yocꞌolcaba, maꞌax u cꞌabaꞌ ulaacꞌ baꞌal ichil a tꞌaneꞌexe. Biqꞌuin a cꞌateꞌex a wadüꞌ ti leꞌec, jadiꞌ a wadiqueꞌex a leꞌec iliqui. Biqꞌuin a cꞌateꞌex a wadüꞌ ti maꞌ leꞌequi, jadiꞌ a wadiqueꞌex a maꞌ leꞌec iliqui. Ti baaloꞌo, maꞌ ta cüxtiqueꞌex a sipꞌil ichil abeꞌe, maꞌax a tzꞌabüleꞌex ichil. r 13 Pues teꞌi. Leꞌec ti yan mac ta yaameꞌex a tan u cꞌümic a yaja, yan u cꞌajsic a Dios yocꞌol a yajil abeꞌe. Leꞌec ti yan mac ta yaameꞌex a top quiꞌ u yoolo, yan u cꞌayintic u quiꞌil a Dioso. 14 Leꞌec a cꞌojaꞌan ta yaameꞌexe, yan u püyicooꞌ u yaj cananilooꞌ a hermano caꞌ talacooꞌ u cꞌajes a Dios yocꞌol. Yanooꞌ u tzꞌeec u aceitejil u wich olivo yocꞌol alaꞌi tanilooꞌ u cꞌajsic u cꞌabaꞌ a Noochtzili. s 15 Leꞌec ti tanooꞌ u cꞌajsic a Dios yocꞌol alaꞌaji, yanooꞌ u tzꞌocsic ti tan u yubajbülooꞌ u tꞌan. Etel abeꞌe, bel u caꞌa ti chꞌanül. Leꞌec a Noochtzili, bel u cu chꞌanes alaꞌaji. Wa yan u sipꞌil a cꞌojaꞌana, bel u caꞌa saꞌtesabül tiꞌi, t 16 mentücü, yan ti wadic cꞌuꞌ ti sipꞌil tiqui bajil. Yan ti cꞌajsic a Dios tiqui wocꞌol. Ti baaloꞌ jedeꞌec ti chꞌanülü. Leꞌec a hermano a toj u naꞌata, wa caꞌ 7 

u cꞌaate tiꞌi a Dios etel tulacal u yoolo, yan u mucꞌ u tꞌan tu jajil. u 17 Leꞌec aj Eliasa, cristiano ilic jabixoꞌono. U cꞌaataj tiꞌi a Dios etel tulacal u yool tiꞌi maꞌ u tzꞌeec a jaꞌa, mentücü, ox pꞌe jaab y media maꞌ uchi a jaꞌa. v 18 Pachil abeꞌe, u cꞌaataj tiꞌi a Dios tucayeꞌili. Uchi a jaꞌa. Caji ti chꞌiil tucayeꞌil a colo. 19 Pues teꞌi. Hermanojeꞌex, uchac u yantal ta yaameꞌex mac bel u caꞌa u culpachte u tꞌan a Dioso. Pachili, uchac u tojquinbil u naꞌat u men ulaacꞌ caꞌ caac u tzꞌoques u jajil a tꞌan tucayeꞌili. 20 Chꞌaꞌeꞌex u tojil. Leꞌec mac caꞌ u tojquinte u naꞌat a jun tuul tiꞌi caꞌ u pꞌütüꞌ u betic a sipꞌili, tanil u tojquintiqui, u saꞌaltaj alaꞌi tiꞌi maꞌ u beel ich cꞌasil. Yocꞌlal caꞌ u tojquintaj u yetꞌoco, yaab a sipꞌil u saꞌtesaj a Dioso. Waꞌyeꞌ jobi a tꞌan u tzꞌiibtaj aj Santiagojo. w  

Leꞌec Adaꞌ a Yaax Carta u Tzꞌiibtaj aj Pedro, Leꞌec u Yaj Xaꞌnum a Jesusu. Aj Pedrojo, tan u tzꞌiib tiꞌijooꞌ a hermano a queꞌenooꞌ tulacal tubajaca.



1



 Inene, aj Pedrojen. Inen jun tuul u yaj xaꞌnum a Jesucristojo. Tan in tzꞌiibtic a carta adaꞌ tiꞌijooꞌ boon a hermano a benaꞌanooꞌ tulacal tubajaca. Queꞌenooꞌ ichil u yaabil aj meen caj ichil u cuenta Ponto. Queꞌenooꞌ ichil u yaabil aj meen caj ichil u cuenta Galacia, ichil u cuenta Capadocia, ichil u cuenta Asia, ichil u cuenta Bitinia. a 2 Eeltzileꞌex, mentücü, yeetaꞌaneꞌex u men a Dios a Tattzili. Tojquinbi a naꞌateꞌex u men u Püsücꞌal a Dioso, tiꞌi caꞌ a tzꞌocseꞌex a Jesucristojo, y tiꞌi caꞌ saꞌtesabüqueꞌex a sipꞌil u men quimi a Cristojo. Pues teꞌi. In cꞌati a Dios caꞌ u yaanteꞌex ti mas yaab. In cꞌati ilic caꞌ u tzꞌaaꞌ teꞌex ti mas jetzꞌaꞌaneꞌex a wool. b 1 



 



Queꞌen ti wool pach a Cristo tiꞌi caꞌ cuxlacoꞌon tucayeꞌil.



Pues teꞌi. Yan ti wadic u quiꞌil a Dioso, leꞌec u Tat ti Noochil a Jesucristojo. Alaꞌaji, u chꞌaꞌaj ti wotzilil tu jajil, mentücü, caꞌ yanajoꞌon tucayeꞌil. Aleebe, queꞌen ti wool tu pach a Cristojo, mentücü, tan ti paacꞌtic a cuxtal ti caꞌana. Jedeꞌec u paatal ti paacꞌtic abeꞌe, u men caꞌ cuxlaji a Jesucristo tu yaamooꞌ a quimene. c 4 Leꞌec a Dioso, u taacꞌtaj toꞌon a quiꞌil ti caꞌana. Maꞌ tu jobol maꞌax tu cꞌastal maꞌax tu jeelel u wich. 5 Cününaꞌanoꞌon u men u mucꞌ a Dioso, u men queꞌen ti wool tu pach a Cristojo. Saꞌalbül ti caꞌa. Paacꞌ u caꞌa caꞌ chiclac ti saꞌalaꞌanoꞌon tu jobeeb a yocꞌolcaba. d 6 Quiꞌaqueꞌex a wool etel abeꞌe, caꞌax taneꞌex a cꞌümic a yaj aleebe. A yaj abeꞌe, jun pꞌe rato ilic u yajil. e 7 Abeꞌe, chen tan u yilbil wa queꞌeneꞌex a 3 

wool tu pach a Cristo tu jajili. Baaloꞌ ilic etel a orojo. Walac u yilbil wa oro tu jajil etel cꞌaacꞌ. Mas cꞌabeet toꞌon a Cristo tuwich a orojo. Walac u jobol a orojo. Leꞌec caꞌ uscꞌac a Jesucristojo, wa queꞌeneꞌex a wool tu pach alaꞌi tu jajili, bel u cu yadeꞌex a quiꞌil, a patalil, tulacal. f 8 Incheꞌexe, yaj a wuꞌyeꞌex a Cristojo, caꞌax maꞌ a wilajeꞌex u wich. Queꞌeneꞌex ilic a wool tu pach caꞌax maꞌ taneꞌex a wilic, mentücü, top quiꞌeꞌex a wool tu jajil. Maꞌ tu paataleꞌex a wadic boon u quiꞌileꞌex a wool u men top quiꞌeꞌex a wool tu jajil. g 9 U men queꞌeneꞌex a wool tu pach a Cristojo, saꞌalbüleꞌex u caꞌa a püsücꞌal. 10 Pues teꞌi. Leꞌec boon tuul u yadajooꞌ u tꞌan a Dios uchiji, chen u tzicbaltajooꞌ a quiꞌil a tzꞌabi teꞌex tun u men a Dioso. U cꞌatiintajooꞌ u yeelte u chucaan u yaabil biqui caꞌ saꞌalbüc a maca. h 11 Queꞌen u Püsücꞌal a Dios i ichilooꞌ u tuculu. Aalbi tiꞌijooꞌ u men u Püsücꞌal a Dioso 1.11, ti yan jun tuul aj Saꞌala. U yaaltajooꞌ u yeelte mac abeꞌ aj Saꞌala, y biqꞌuin u yudel. Aalbi tiꞌijooꞌ ti bel u cu cꞌümüꞌ a yaj payanbej a Cristojo. Mas pachili, bel u cu cꞌümüꞌ boon u noochil u wichil u meyaj. j 12 Aalbooꞌ ilic tiꞌi ti maꞌ tu moch uchul abeꞌ ti cuxaꞌanooꞌ to alaꞌooꞌo. Cꞌuꞌ betiqui, yanaji abeꞌ ti cuxaꞌanoꞌon to inoꞌono. Leꞌec mac u yadaj teꞌex u pectzil a Dioso, u yadaj ilic teꞌex cꞌuꞌ u yadajooꞌ a uchben cristiano abeꞌe. Leꞌec mac u yadaj teꞌex u pectzil a Dioso, yan u mucꞌ u tꞌan. Tzꞌabi tiꞌijooꞌ abeꞌ u men u Püsücꞌal a Dioso. Tali ti caꞌan u Püsücꞌal a Dioso. Leꞌec u yaj xaꞌnum a Dios ti caꞌana, u cꞌatooꞌ cuchi u chꞌaaꞌ tulacal u tojil a cꞌuꞌ u yubajooꞌo. k  



 



 



 



 



Yeetaꞌanoꞌon u men Dios tiꞌi caꞌ ti beteꞌ a quiꞌi.



Pues teꞌi. Yan a tucliqueꞌex wa toj a cꞌuꞌ a beleꞌex a caꞌa a beteꞌe. Cününteꞌex a bajil tiꞌi maꞌ a betiqueꞌex a cꞌasa. Tzꞌajeꞌex a wool tu jajil tu pach a Cristo tiꞌi caꞌ a cꞌümeꞌex a quiꞌ leꞌec caꞌ uduc a Jesucristojo. l 14 Inoꞌono, u mejenoꞌon tun a Dioso, mentücü, yan ti tzꞌocsic a Dioso. Maꞌ caꞌ beeleꞌex a beteꞌex a jabix a betajeꞌex leꞌec ti maꞌax to a wuꞌyeꞌex a jaja. 15 Jadiꞌ toj a walac u betic a Dioso. Yan ti betic a toj a jabix ilic a walac u betic alaꞌaji, u men püyaꞌanoꞌon u men. 16 Baalaꞌ ti tzꞌiibaꞌan ichil u juꞌum a Dioso: —Jadiꞌ a toj a walac in betic inene, mentücü, jadiꞌ a toj a yan a betiqueꞌex incheꞌexe,— cu tꞌan a Dioso. Baaloꞌ ti tzꞌiibaꞌan. m 17 Walac ti wadic —Tat,— tiꞌi a Dioso. Alaꞌaji, walac u tzꞌeec ichil u sipꞌil a jujun tuul ti toj etel a cꞌuꞌ a walacooꞌ u betiqui. Yan ti saactic a sipꞌil abeꞌ boon qꞌuin cuxaꞌanoꞌon yocꞌolcab. n 18 Ti weel ti jocꞌsaboꞌon ichil a maꞌax cꞌuꞌ aj beel ti cünaj etel ti uchben mamaaꞌa. Saꞌalaꞌanoꞌon maꞌ etel a cꞌuꞌ a walac u jobol jabix oro wa jabix plataja. o 19 Saꞌalaꞌanoꞌon u men quimi a Cristo 13 

tiqui wocꞌlala. U men a top yaj u cꞌümaja, joqꞌui u qꞌuiqꞌuel. Cꞌabeet toꞌon abeꞌe. Janix ilic ti walac u quimsabül a carnero p a maꞌ yan a cꞌas tuwich tiꞌi u cꞌajsical a Dioso, baaloꞌ ilic u cꞌümaj a Cristojo. q 20 Leꞌec ti maꞌax to yanac a yocꞌolcaba, ac tzꞌajaꞌan tiꞌi a Cristo caꞌ u cꞌümüꞌ a yaj abeꞌe. Maꞌ caꞌ top yaab u beel a yocꞌolcabi, ti cꞌochi ilic u qꞌuinil u cꞌümic a yaj a Cristojo. Quimi tiqui wocꞌlal. r 21 Queꞌen ti wool tu pach Dios u men cꞌuꞌ u cꞌümaj a Cristo tiqui wocꞌlala. Caꞌ cuxlaji a Cristo tu yaamooꞌ a quimen u men a Dioso. Tzꞌabi tiꞌi boon u noochil u wichil u meyaj. U men baaloꞌ u betaj a Dioso, queꞌen ti wool tu pach. Alaꞌaji, ti noj‐ool. s 22 Pues teꞌi. Saꞌtesabi ti sipꞌil leꞌec caꞌ ti tzꞌocsaj a jaja. Leꞌec u Püsücꞌal a Dioso, u tzꞌaj toꞌon caꞌ ti yacuntooꞌ a hermanojo, mentücü, yan ti yacunticooꞌ ti hermano tulacal ti wool. 23 Yanajoꞌon ti tumulben tucayeꞌil, pero maꞌ u men cristianoji. Leꞌec a cuxtal a walac u betic a cristiano yocꞌolcaba, walac u jobol. Cꞌuꞌ betiqui, inoꞌono, yanojoꞌon etel a cuxtal a maꞌ taꞌach u jobolo, leꞌec etel u tꞌan a Dios a cuxaꞌan jumpulu. t 24 Baaloꞌ ti tzꞌiibaꞌan ichil u juꞌum a Dioso: —Jabix ilic u cuxtal a poccheꞌe, baaloꞌ ilic u cuxtal a cristianojo. Jabix ilic u quichꞌpanil u topꞌo, baaloꞌ ilic cꞌuꞌ a quiꞌ tu wich a cristiano yocꞌolcaba. A poccheꞌe, walac u tiquil. Walac u cꞌaxül u topꞌ. 25 Cꞌuꞌ betiqui, u tꞌan a Noochtzili, maꞌ yan qꞌuin u jobol.— Baaloꞌ ti tzꞌiibaꞌan. Leꞌec a tꞌan abeꞌ a maꞌ yan qꞌuin u jobolo, leꞌec u pectzil a Dios a cꞌümajeꞌex biqꞌuin adoꞌo. u 1  Pues teꞌi. Leꞌec a Dioso, u caꞌ yancuntajoꞌon u caꞌ sut, mentücü, maꞌ a betiqueꞌex a maꞌax jun pꞌeel cꞌasili. Pꞌüteꞌex a tusu. Maꞌ a betiqueꞌex a maꞌax jun pꞌeel baꞌal a chen pacheꞌex a woolo. Pꞌüteꞌex a tzꞌiꞌlic cꞌuꞌ a yan tiꞌi a wetcristianojili. Pꞌüteꞌex a tꞌan pach u pol a maca. 2 Jabix ilic a tzꞌub a yanaji tojo, u noj‐ool u chuꞌ u naꞌa, baaloꞌ ilic incheꞌexe, caꞌ a noj‐oolteꞌex u tꞌan a Dioso. Jaj u tꞌan a Dioso. Leꞌec abeꞌe, jabix a janaleꞌexe. Etel tanil a weeltiqueꞌex cꞌuꞌ a walac u yadic u tꞌan a Dioso, bel u caꞌa ti tojtaleꞌex a naꞌat caꞌ saꞌalbüqueꞌex. v 3 Ac a cꞌümajeꞌex tun u quiꞌil a Noochtzili. w  

A Cristo jabix tunich, pero cuxaꞌan alaꞌaji.



Pues teꞌi. Yan ti tzꞌeec ti wool tu jajil tu pach a Cristojo. Inoꞌono, jabixoꞌon a tunich a tan u tzꞌabül ti najili. Leꞌec a Cristojo, jabix a noxiꞌ tunich tuba waꞌan a naja. A tunich abeꞌe, maꞌ cꞌatiintzil u men a maꞌax maca, pero yeetaꞌan u men Dios u men cꞌabeet. Inoꞌono, queꞌenoꞌon ilic ti manes u tꞌan a Dios tiꞌijooꞌ a cristianojo. Leꞌec a Jesucristojo, u betaj toꞌon a quiꞌi, mentücü, tan ti tzꞌeec tiꞌi a Dios leꞌec a cꞌuꞌ u cꞌatiji. x 6 Baalaꞌ ti tzꞌiibaꞌan ichil u juꞌum a Dioso: —Uꞌyeꞌex,— cu tꞌan a Dioso. —Tan in tücaaꞌtic a Cristo ich caj Sion jabix tan in tzꞌeec jun cuul a tunich 4,5 

teꞌiji. Leꞌec jabix a tunich abeꞌe, u cuuchil tiꞌi u waꞌtal a naja. Inen in yeetaj alaꞌaji. Cꞌabeet. Leꞌec mac caꞌ u tzꞌaaꞌ u yool tu pach alaꞌaji, maꞌ tu jocꞌol tiꞌi ti suductzilil a cꞌuꞌ u betaja,— cu tꞌan a Dios ti tzꞌiibaꞌana. y 7 Leꞌec inoꞌon a queꞌen ti wool tu pach a Cristojo, cꞌabeet toꞌon alaꞌaji. Baalaꞌ ti tzꞌiibaꞌan ichil u juꞌum a Dios yocꞌol mac a maꞌ queꞌen u yool tu pacha. —Leꞌec a jun cuul a tunich a maꞌ u cꞌatiintajooꞌ cuchiji, culaji ilic ti u cuuchil tiꞌi u waꞌtaan a naja,— z 8 Tzꞌiibaꞌan ilic ti baalaꞌ: —Bel u caꞌa ti liichil u yoc a mac tuwich a tunich abeꞌe. Jedeꞌec tun u cꞌaxül u men a tunichi.— Baaloꞌ ti tzꞌiibaꞌan yocꞌol a tanooꞌ u culpachtic a Cristojo. Tanooꞌ u betic jabix tanooꞌ u lichbil u yoc u men maꞌ tanooꞌ u tzꞌocsaj. Eeltzilooꞌ ti maꞌ tu tzꞌocsajooꞌ. a  



 



Tiꞌijoꞌon Dios.



Pues teꞌi. Inoꞌono, u yaj mansaj tꞌanoꞌon a Dios tiꞌijooꞌ a cristianojo. Leꞌec a Dioso, ti rey. Inoꞌono, jun muuchꞌoꞌon a toj ti naꞌata. Jun muuchꞌoꞌon ilic a tiꞌi a Dioso. Yeetaꞌanoꞌon tiꞌi caꞌ xicoꞌon ti wadüꞌ tiꞌijoooꞌ a caꞌax macac a quiꞌ u tzꞌaj toꞌon a Dioso. U jocꞌsajoꞌon ichil a acꞌüꞌili. U tzꞌajoꞌon ichil a sasili, leꞌec a quichꞌpana. b 10 Leꞌec ti maꞌax to ti cꞌümüꞌ u tꞌan a Dioso, maꞌ etel Dios queꞌenoꞌoni. Aleebe tiꞌijoꞌon tun Dios. Biqꞌuin adoꞌo, maꞌ chꞌaꞌbi ti wotzilili. Aleebe chꞌaꞌbi tun ti wotzilil. c 9 



 



Cuxaꞌanoꞌon tiꞌi ti betical cꞌuꞌ u cꞌati a Dioso.



Pues teꞌi. Hermanojeꞌex, tan in wadic teꞌex tu jajil. Chen aj sutiloꞌon waꞌyeꞌ yocꞌolcab. Yan ti cuuchil ti caꞌan, mentücü, maꞌ a betiqueꞌex a yan maꞌ yan yocꞌolcaba. A jabix abeꞌe, walac u cꞌascunaj tucul. 12 Jadiꞌ a quiꞌil a caꞌ a beteꞌex tu yaamooꞌ a maꞌax to u yeeltooꞌ u tꞌan a Dioso. Uchac u yadicooꞌ a tus ta pacheꞌexe, ti maꞌ quiꞌ a taneꞌex a betiqui. Cꞌuꞌ betiqui, belooꞌ u cu yilaꞌ ti quiꞌ a taneꞌex a betiqui. Leꞌec tu qꞌuinil caꞌ u cꞌümooꞌ a Dioso, belooꞌ u cu yadüꞌ u quiꞌil a Dioso. d 13 Pues teꞌi. Leꞌec a Noochtzili, u cꞌati caꞌ a tzꞌocseꞌex a gobiernojo. U cꞌati caꞌ a tzꞌocseꞌex a presidenteje. Mas nooch u wichil u meyaj alaꞌi tuwichooꞌ u chucaana. e 14 U cꞌati caꞌ a tzꞌocseꞌex ilic a gobernadoro. Tücaaꞌbi alaꞌi u men a presidente caꞌ u tzꞌaꞌooꞌ ichil u sipꞌil a tanooꞌ u betic a cꞌasa. Alaꞌi, bel u caꞌa u yadüꞌ u quiꞌil a tanooꞌ u betic a quiꞌi. 15 Leꞌecooꞌ a maꞌ u yeel cꞌuꞌ a walacooꞌ u yadiqui, walacooꞌ u yadic a caꞌax cꞌuꞌaca. Leꞌec a Dioso, u cꞌati caꞌ ti wetꞌooꞌ u tꞌan etel a quiꞌ a tan ti betiqui. 16 Jocꞌsaboꞌon ichil a cꞌasa. Aleebe chaꞌaꞌanoꞌon, pero maꞌ tiꞌi ti betical a cꞌasi. Chaꞌaꞌanoꞌon tiꞌi ti betical jadiꞌ cꞌuꞌ u cꞌati a Dioso. 17 Yan a chꞌaꞌiqueꞌex ich quiꞌil tulacal a maca. Yacunteꞌex tulacal a hermanojo. Yan ti saactal ti betic a cꞌas tu taan a Dioso. Yan ti tzꞌocsic u yanil a presidenteje. 11 

A Cristojo, u pꞌütaj u pꞌis biqui caꞌ ti mucꞌyajte a yaja.



Pues teꞌi. Booneꞌex a qꞌuexbil mozojo, tzꞌocseꞌex u yanil a wumil caꞌax quiꞌ u püsücꞌal caꞌax tzꞌiic. Beteꞌex cꞌuꞌ u cꞌati. 19 Leꞌec a Dioso, quiꞌ tu wich mac a tan u mucꞌyajtic a yaj a tan u tzꞌabül tiꞌi ti maꞌ jaj u sipꞌili. Alaꞌaji, chen Dios a tan u mas cꞌajsiqui. f 20 Uxtun a hermano u betaj a cꞌasa. Caꞌ usqꞌuinbi u jel a cꞌas abeꞌe. Wa caꞌ u mucꞌyajte a yaj abeꞌe, maꞌax cꞌuꞌ ti quiꞌil a tan u betiqui. Cꞌuꞌ betiqui, caꞌ ti mucꞌyajte a yaj leꞌec ti maꞌ jaj ti sipꞌili, leꞌec a quiꞌ tu wich a Dioso. 21 Tzꞌajaꞌan toꞌon u men Dios caꞌ ti mucꞌyajte a baaloꞌo. U cꞌümaj ilic a yaj a Cristo tiqui wocꞌlala. Pꞌaati toꞌon u pꞌis biquiꞌil a yaj u mucꞌyajtaj a Cristojo. Baaloꞌ ilic yan ti mucꞌyajtic a yaj wa caꞌ tzꞌabüc toꞌono. 22 A Cristojo, maꞌax jun sut u betaj a cꞌasa, maꞌax u yadaj a tusu. g 23 Leꞌec ti pꞌaꞌasbi a Cristojo, maꞌ u jeectaji. Leꞌec ti betabi tiꞌi a yaja, maꞌ u yadaj u yusqꞌuin u jeli. U pꞌütaj caꞌ usqꞌuinbic u jel u men a Dioso. Alaꞌaji, bel u cu yilaꞌ a sipꞌil ti tojo. h 24 Quimi a Cristo tuwich u cruz tiꞌi caꞌ saꞌtesabüc ti sipꞌili. Aleebe quimenoꞌon tiꞌi a cꞌasili. Cuxaꞌanoꞌon tiꞌi a tojo. U men a yaj u cꞌümaja, tojajoꞌon. i 25 Inoꞌono, leꞌec ti maꞌax to ti cꞌümüꞌ u tꞌan a Dioso, jabixoꞌon a carnero j a saꞌtooꞌo. Aleebe jabix ilic ti caꞌ cꞌochooꞌ a carnero 2.25 etel u yumili, baaloꞌoꞌon ilic. Cꞌochoꞌon etel a Cristo leꞌec ti waj cananili. k 18 

Leꞌec biqui caꞌ u bensooꞌ u cuxtal a yan u yütan wa u yichama.



 Pues teꞌi. Uxtun incheꞌexe, a ütantzileꞌexe. Caꞌ a tzꞌocseꞌex u tꞌan a wicham. Uchac yanooꞌ ta yaameꞌex a yan u yicham leꞌec a maꞌ tanooꞌ u tzꞌocsic a Noochtzili. Maꞌ etelooꞌ u tꞌan u yütanooꞌ belooꞌ u cu cꞌümüꞌ a Noochtzili. Cꞌuꞌ betiqui, leꞌec caꞌ u yilooꞌ a cꞌuꞌ a walacooꞌ u betic u yütanooꞌo, belooꞌ ilic u cu cꞌümüꞌ a Noochtzili. l 2 Belooꞌ u caꞌa u cꞌümüꞌ a Noochtzil u men taneꞌex a betic a quiꞌi, noochꞌup, y u men taneꞌex a tzꞌocsic u tꞌan a wicham. 3 Pues teꞌi. Leꞌec a quiꞌileꞌexe, maꞌ leꞌec u quichꞌpanil ti utzquinajaꞌaneꞌex a tzoꞌotzel, maꞌax leꞌec a oro a taneꞌex a tzꞌeec, maꞌax a noqꞌueꞌex. m 4 Leꞌec a quiꞌileꞌexe, leꞌec a quichꞌpan naꞌat a maꞌ taꞌach u jobolo. Leꞌec a jetzꞌaꞌan‐oolil a jabix abeꞌe, leꞌec a top quiꞌ tu wich a Dioso. n 5 Baaloꞌ ilic u tuculooꞌ yocꞌol u quiꞌil a uchben ix chꞌup a queꞌenooꞌ u yool tu pach a Dios uchiji. Tojooꞌ u naꞌat. U tzꞌocsajooꞌ ilic u tꞌan u yicham. 6 Ixnaꞌ quimen Saraja, u tzꞌocsaj u tꞌan u yicham leꞌec aj quimen Abraham. Walac u chiitic tu quiꞌil. —Noochwinic,— cu tꞌan tiꞌi. Booneꞌex a noochꞌupu, jabixeꞌex u yal ixnaꞌ Sara wa jumbel a tucul etel. Maꞌ u beeleꞌex ti jacꞌül a wool u men a caꞌax cꞌuꞌaca, u men toj a taneꞌex a betiqui. o 1 

1 Pedro 3  556



Pues teꞌi. Leꞌec booneꞌex a ichamtzileꞌexe, chꞌaꞌeꞌex a wütaneꞌex ichil u tojil a quiꞌili. Chꞌaꞌeꞌex u yotzilileꞌex a wütan u men maꞌ tu queticooꞌ u mucꞌ a winiqui. Quetac ti queꞌeneꞌex a wool tu pach a Dios yocꞌol caꞌ a cꞌümeꞌex a cuxtal a maꞌ yan qꞌuin u jobolo. Caꞌ a benseꞌex a tucul abeꞌe, y leꞌec a Dioso, bel u cu yubeꞌex a tꞌan leꞌec ti taneꞌex a cꞌaatic tiꞌiji. p 7 



Tanooꞌ u cꞌümic a yaj u men a quiꞌ a tanooꞌ u betiqui.



Pues teꞌi. Tulacaleꞌexe, jumbelaqueꞌex a tucul. Chꞌaꞌeꞌex a wotzilil ta bajileꞌex. Yacunteꞌex tulacal a hermanojo. Maꞌ a betiqueꞌex a noochil. 9 Wa tan u betabül teꞌex a cꞌasa, maꞌ a wusqꞌuintiqueꞌex u jel etel caꞌsil. Wa taneꞌex a pꞌaꞌasbülü, maꞌ a jeectiqueꞌexooꞌ. Quiꞌquiꞌtꞌantooꞌ. Caꞌ a beteꞌex a toj ti baaloꞌo, u men baaloꞌ tzꞌajaꞌan teꞌex tiꞌi caꞌ a cꞌümeꞌex a quiꞌi. q 10 Baalaꞌ ti tzꞌiibaꞌan ichil u juꞌum a Dioso. —Leꞌec a mac u cꞌati ti quiꞌ u cuxtal y quiꞌ u yoolo, maꞌ u yadic a cꞌasa, maꞌax leꞌec a tusu. r 11 Yan u pꞌütic u betic a cꞌasili, caꞌ tun u beteꞌ a quiꞌili. Yan u tzꞌeec u yool u cuntal ti jetzꞌaꞌan u yool. 12 Leꞌec a Noochtzili, tan u cününtic tu quiꞌil mac a toj u naꞌata. Tan ilic u yubic cꞌuꞌ a tan u cꞌaatbül tiꞌiji. Cꞌuꞌ betic a Noochtzili, tzꞌiic etel mac a tan u betic a cꞌasa,— cu tꞌan a tꞌan a tzꞌiibaꞌana. s 13 Pues teꞌi. Maꞌax mac jedeꞌec u yajcuntiqueꞌex wa taneꞌex a betic a quiꞌ tulacaleꞌex a woolo. t 14 Cꞌuꞌ betiqui, wa caꞌ betabüc teꞌex a yaj etel a toj a taneꞌex a betiqui, bel ilic u caꞌa tzꞌabül teꞌex a quiꞌ‐oolala. Maꞌ a saactaleꞌex tiꞌijooꞌ, y maꞌ a pꞌütiqueꞌex a jetzꞌaꞌan‐oolili. u 15 Tulacaleꞌex a wool tzꞌocseꞌex u yanil a Cristo tiꞌi a Noochileꞌexe. Yan a tucliqueꞌex biqui caꞌ a nuuctooꞌ etel u tojil mac caꞌ u cꞌaatooꞌ teꞌex cꞌuꞌ caꞌa ti queꞌeneꞌex a wool tu pach a Cristojo. Maꞌ a weeleꞌex cꞌuꞌ ti qꞌuinil u cꞌaaticooꞌ abeꞌe. Nuucteꞌexooꞌ ich quiꞌil. v 16 Maꞌ a betiqueꞌex a cꞌasili. Uchac u yaalbül teꞌex ti cꞌas a taneꞌex a betiqui. Belooꞌ u caꞌa ti suductal a mac a tan u tus ta wocꞌlaleꞌexe, leꞌec ti tan u yilbil a quiꞌ a taneꞌex a betic u men queꞌeneꞌex a wool tu pach a Cristojo. 17 Wa Dios u cꞌati caꞌ a cꞌümeꞌex a yaja, mas quiꞌ caꞌ a cꞌümeꞌex a yaj tiꞌi u jel a quiꞌil a taneꞌex a betiqui, maꞌ tiꞌi u jel a cꞌas a taneꞌex a betiqui. w 18 U cꞌümaj ilic a yaj a Cristo tiꞌi caꞌ saꞌtesabüc ti sipꞌil. Maꞌ tu caꞌ quimil alaꞌi. Toj u naꞌat. Quimi yocꞌlal a maꞌ tojooꞌ u naꞌat tiꞌi caꞌ xicooꞌ etel a Dioso. Jocꞌsabi u cuxtal, pero caꞌ cuxlaji tucayeꞌil u men ilic u Püsücꞌal. x 19 Cꞌuꞌ betiqui, ti maꞌax to cuxlaca, bini ti tꞌan etelooꞌ a pixan a cꞌülaꞌanooꞌo. y 20 Alaꞌooꞌo, maꞌ u tzꞌocsajooꞌ a Dios ti a qꞌuin ti tan u betic a barco aj Noeje. Leꞌec a Dioso, u paacꞌtajooꞌ caꞌ u jelooꞌ u tucul. Leꞌec ti paataji a barcojo, jadiꞌ aj Noe u yetꞌocooꞌ a siete tuulu, jadiꞌ a ocooꞌ ichil a barco tiꞌijooꞌ u saꞌalticalooꞌ u bajil ich jaꞌ. z 21 Leꞌec a cꞌuꞌ u cꞌümajooꞌ aj Noe etelooꞌ u yetꞌoco, jabix ocjaꞌ. Jabix ti saꞌalbooꞌ ichil a barcojo, baaloꞌ ilic ti saꞌalbücoꞌon etel a ocjaꞌa. A ocjaꞌa, maꞌ jabix a ichquili. Etel 8 

1 Pedro 3, 4



a ocjaꞌa, tan u yeꞌic ti ac quiꞌ tun ti queꞌenoꞌon etel a Dioso. Saꞌalaꞌanoꞌon u men caꞌ cuxlaji a Jesucristojo. 22 Alaꞌaji, naqꞌui ti caꞌan. Teꞌi queꞌen tu tzeel a Dios tu yaj toj tu yaj seeb cꞌüꞌ u men nooch u yanil. Leꞌec a Cristojo, tan u tücaaꞌticooꞌ u yaj xaꞌnum a Dios ti caꞌana. Alaꞌaji, tan ilic u tücaaꞌticooꞌ a nooch u meyaj teꞌiji. a  



4



Bete a meyaj etel a patalil a tzꞌabi teche.



 Pues teꞌi. Leꞌec ti tan u yajcunbul a Cristojo, chich u yool u beteꞌ cꞌuꞌ u cꞌati a Dioso. Tiꞌi caꞌ yanac u chichil ti wool inoꞌono, u cꞌati jumbelac ti tucul etel a Cristojo. Leꞌec mac u pꞌütaj a uchbene, tiꞌi caꞌ xiꞌic u tzꞌaaꞌ u yool etel a Cristojo, pꞌaati jabix quimen alaꞌi tiꞌi a uchbene. U pꞌütaj u betic a sipꞌili, b 2 tiꞌi caꞌ xiꞌic u beteꞌ a jabix u cꞌati a Dios leꞌec boon qꞌuin yan to u cuxtal yocꞌolcaba. U pꞌütaj abeꞌe, tiꞌi maꞌ u caꞌ sutul u beteꞌ a jabix a cꞌuꞌ u cꞌati a caꞌax macaca. 3 Chucul teꞌex a betaj leꞌec ti queꞌen to a wooleꞌex etel a cꞌuꞌ a walac u cꞌajsic a caꞌax macac yocꞌolcaba. Leꞌec a cꞌas abeꞌe, leꞌec a maꞌtziqui. Leꞌec a cꞌas abeꞌe, leꞌec a tan u tuclic u beteꞌ a yan maꞌ yan tiꞌi ix chꞌup wa winic. Leꞌec a cꞌas abeꞌe, leꞌec a caalülü, a fiesta ti tanooꞌ u betic a cꞌasili, a muchꞌtal ti caalülü. Leꞌec a cꞌasil abeꞌe, leꞌec u tzꞌabül ti diosil a cꞌuꞌ a chen betabülü. A Dioso, maꞌ u cꞌati caꞌ a cꞌajeseꞌex a jabix abeꞌe. 4 Leꞌecooꞌ u chucaan a cristianojo, saꞌtooꞌ u yool u men maꞌ bineꞌex tu pachooꞌ a beteꞌex a cꞌas a jabix a walacooꞌ u betiqui. Walacooꞌ u pꞌaꞌastiqueꞌex. 5 Cꞌuꞌ betiqui, maꞌ tu chen jobol ti baaloꞌ Yanooꞌ u cꞌaatbül u chiꞌ u men a Dioso. Alaꞌaji, bel u caꞌa u tzꞌaaꞌooꞌ ichil u sipꞌil boon a cuxaꞌan y boon a quimene. Alaꞌaji, paacꞌ u caꞌa u tzꞌaaꞌooꞌ ichil u sipꞌil. c 6 Bel u caꞌa tzꞌabül a sipꞌili, mentücü, aalbi u pectzil a Dios tiꞌijooꞌ boon a quimen ti cuxaꞌanooꞌ tojo. Leꞌec boon u cꞌümajooꞌo, caꞌax quimenooꞌ tun, cuxaꞌanooꞌ u püsücꞌal tiꞌi a Dioso. d 7 Pues teꞌi. Watac u qꞌuinil u jobol a yocꞌolcaba, mentücü, caꞌ a cününteꞌex a bajil. Caꞌ a beteꞌex ti baaloꞌo, jedeꞌec u paataleꞌex a cꞌaatic ti toj tiꞌi a Dios cꞌuꞌ a cꞌateꞌexe. e 8 Leꞌec a cꞌuꞌ a mas cꞌabeet teꞌex a maꞌ quiꞌ a pꞌütiqueꞌexe, leꞌec ti tanaqueꞌex a yacuntic a bajil. Leꞌec ti yaj a wuꞌyeꞌex a bajili, walaqueꞌex a saꞌtesic a sipꞌil ta bajileꞌex. f 9 Etel tulacaleꞌex a wool tzꞌajeꞌex a posado ta bajileꞌex. g 10 Jujumpaayeꞌex u wich a patalil a tzꞌabi teꞌex u men a Dioso. Yaneꞌex a waantic a bajil etel a patalil abeꞌe. Ti baaloꞌo, jocꞌol u caꞌa teꞌex ti quiꞌeꞌex a meyaj tiꞌi a Dioso. h 11 Leꞌec mac a tzꞌabi tiꞌi caꞌ u yadüꞌ u tꞌan a Dioso, yan u yadic u tꞌan jabix tan ilic u tꞌan a Dios u men alaꞌaji. Leꞌec mac a tan u yaantic a maca, yan u yaantic alaꞌi etel u mucꞌ a tzꞌabi tiꞌi u men a Dioso. Ti baaloꞌo, bel u caꞌa aalbül u quiꞌil a Dios yocꞌol tulacal a cꞌuꞌ a tan ti betiqui. Tan ti betic abeꞌe, u men u saꞌaltajoꞌon a Jesucristojo. Yan ti wadic u quiꞌil a Cristojo. Yan u yanil. Maꞌ yan qꞌuin u jobol. Toj abeꞌe. i 1 

1 Pedro 4, 5  558 Leꞌec adaꞌ biqui tu cꞌümic a yaj a hermanojo.



Pues teꞌi. Hermanojeꞌex, maꞌ u jacꞌüleꞌex a wool etel a yaj a caꞌ a cꞌümeꞌexe. Maꞌ chen incheꞌex a taneꞌex a cꞌümic a yaj abeꞌe. Abeꞌe, chen ti u yilbeebal wa jaj ti taneꞌex a tzꞌocsaj. 13 Quiꞌaqueꞌex ilic a wool caꞌax yaj a taneꞌex a cꞌümiqui. Baaloꞌ ilic u cꞌümaj a Cristojo. U men caꞌ a cꞌümeꞌex a yaj abeꞌe, leꞌec caꞌ cꞌochoc u qꞌuinil u yudel a Cristojo, quiꞌeꞌex ilic a wool tu jajil. j 14 Wa taneꞌex a pꞌaꞌasbül u men queꞌeneꞌex a wool tu pach a Cristojo, quiꞌ cuchi a wooleꞌex. Etel abeꞌe, chicaꞌan ti taneꞌex a tzꞌocsic u Püsücꞌal a Dioso. Nooch u meyaj alaꞌaji. Tan u yaalbül ti maꞌ quiꞌ u Püsücꞌal a Dioso. Cꞌuꞌ betiqui, tan ti wadic u quiꞌil alaꞌaji. Leꞌec a yaj a taneꞌex a cꞌümiqui, jumpaay. Leꞌec a yaj a tzꞌabi tu jel a cꞌasa, jumpaay tucayeꞌil. k 15 Maꞌ quiꞌ caꞌ a cꞌümeꞌex a yaj yocꞌol quimsaj maꞌax yocꞌol xuuchꞌ maꞌax yocꞌol cꞌasil maꞌax yocꞌol caꞌ a wocseꞌex a bajil ichil a maꞌ teꞌexe. 16 Cꞌuꞌ betiqui, leꞌec mac a tan u cꞌümic a yaj yocꞌol ti tan u tzꞌocsic a Cristojo, maꞌ sudactal. Yan u yadic u quiꞌil a Dios u men queꞌen u yool tu pach a Cristojo. l 17 Cꞌochi u qꞌuinil u yilbil u sipꞌil boon a tiꞌijooꞌ a Dioso, mentücü, tan u caal u yilbil ti sipꞌil inoꞌono. Tucleꞌex u jobeebooꞌ boon a maꞌ taꞌachooꞌ u tzꞌocsic a Dios leꞌec caꞌ tzꞌabüc ichilooꞌ u sipꞌil alaꞌooꞌo. m 18 Wa jabix chücyajil ti saꞌalbooꞌ a tojooꞌ u naꞌata, pero saꞌalbooꞌ, tucleꞌex cꞌuꞌ a belooꞌ u cu cꞌümüꞌ boon a maꞌ u cꞌatooꞌ a Dios jumpulu, etel a top yanooꞌ u sipꞌili. n 19 Baaloꞌ ti queꞌen, mentücü, caꞌax quiꞌ tu wich a Dios caꞌ ti cꞌümüꞌ a yaja, yan ilic ti betic a quiꞌi. Cꞌubeꞌex a cuxtal tiꞌi a Dioso. Alaꞌaji, u betajoꞌon. Maꞌ ilic tu pꞌüticoꞌon. 12 



 



 



 



 



 



 



 



5



Leꞌec a cꞌuꞌ a yan u betic a hermanojo.



 Pues teꞌi. Bel in quin tzꞌiibte tzꞌeecac teꞌex booneꞌex u yaj cananilooꞌ a hermanojo. Queꞌeneꞌex tu yaamooꞌ. Inene, aj cananilen ilic xan tiꞌijooꞌ a hermanojo. In wilaj a yaj u cꞌümaj a Cristojo. Bel ilic in quin cꞌümüꞌ a quiꞌil ta weteleꞌex leꞌec caꞌ uduc a Cristojo. o 2 Incheꞌex aj cananileꞌexe, cününtooꞌ boon a tiꞌi a Dioso. Baaloꞌ a tzꞌabi teꞌex caꞌ a beteꞌexe. Beteꞌex a meyaj tulacaleꞌex a wool, pero maꞌ chen u men tzꞌabi teꞌex a meyaji, maꞌax chen u men wa taneꞌex a naali. Beteꞌex abeꞌ tulacaleꞌex a wool. 3 Maꞌ a betiqueꞌex a noochil tiꞌijooꞌ a hermanojo. Yeꞌe tiꞌijooꞌ biqui ti caꞌ u betooꞌ jabix ti taneꞌex a betiqui. p 4 Wa caꞌ a cününteꞌexooꞌ a hermano ich quiꞌili, leꞌec caꞌ uduc ti Noochil a Cristojo, bel u cu tzꞌaaꞌ teꞌex a quiꞌil a maꞌ taꞌach u jobolo. q 5 Pues teꞌi. Hermanojeꞌex, tzꞌocseꞌexooꞌ a waj cananileꞌex. Tulacaleꞌex a hermanojeꞌexe, yaneꞌex a tzꞌeec a bajil jabix queteꞌex u noochil a meyaja. Leꞌec a Dioso, walac u yaantic mac a walac u betic ti baaloꞌo. Cꞌuꞌ betiqui, 1 

1 Pedro 5



maꞌ quiꞌ tu wich a Dios a mac a walac u tzꞌeec u bajil jabix top yan u naꞌata. r 6 Beteꞌex ti quet a patalileꞌex. Leꞌec a Dioso, nooch u yanil. Bel u caꞌa u tzꞌaaꞌ teꞌex ti nooch u wichil a meyaj leꞌec caꞌ cꞌochoc u qꞌuinil. 7 Wa yan cꞌuꞌ a tan u jocꞌsic u jetzꞌaꞌanil a wooleꞌexe, pꞌüteꞌex tiꞌi a Dioso. Tan u cününtiqueꞌex. s 8 Maꞌ u saꞌtüleꞌex a wool. Yan ti tzꞌeec ti wool ti maꞌ u jacꞌül ti wool. Leꞌec ti wettzꞌiiquili, leꞌec a quisini. Jabix ilic ti walac u manül a baalum u cüxte a janala, baaloꞌ ilic a quisini. Tan u manül u cüxtoꞌon. t 9 Maꞌ a chaꞌiqueꞌex a bajil tiꞌi a quisini. Tzꞌajeꞌex a wool tu jajil tu pach a Dioso. Cꞌaac teꞌex leꞌec a yaj a taneꞌex a cꞌümiqui, tan ilic u cꞌümic a hermano caꞌax tubajac yocꞌolcaba. 10 Leꞌec caꞌ a cꞌümeꞌex tzꞌetzꞌeecac a yaja, leꞌec a Dioso, bel u caꞌa u tojquinteꞌex a tucul. Bel u cu tzꞌaꞌeꞌex u chichileꞌex a wool. Bel u caꞌa u yaanteꞌex. Bel u cu tzꞌaaꞌ teꞌex caꞌ a mas tzꞌaꞌeꞌex a wool tu pach. A Dioso, walac u tzꞌeec tulacal a boon a quiꞌi. U tzꞌaj caꞌ ti cꞌümüꞌ a quiꞌ a maꞌ yan qꞌuin u jobol yocꞌlal a yaj u cꞌümaj a Cristojo. 11 Yan ti wadic u quiꞌil a Dioso. Yan u yanil. Maꞌ yan qꞌuin u jobol. Toj abeꞌe.  



 



 



 



 



 



U yadaꞌ u tꞌan aj Pedrojo.



Pues teꞌi. Ichil a tzꞌiꞌ carta adaꞌa, in tzꞌaj caꞌ u tzꞌiibte aj hermano Silvano cꞌuꞌ in cꞌati in wadüꞌü. In weel ti walac u betic a cꞌuꞌ u cꞌati a Dioso. Tan in tzeꞌectiqueꞌex ichil a carta adaꞌa. Leꞌec a cꞌuꞌ in tzꞌaj ti tzꞌiibbili, in tzꞌaj ti tzꞌiibbil tiꞌi caꞌ a weelteꞌex u jajil yocꞌol a quiꞌ a walac u betic a Dioso. Maꞌ a pꞌütiqueꞌex a Dioso. u 13 Leꞌecooꞌ a hermano ich caj Babiloniaja, tanooꞌ u diostacꞌuntiqueꞌex. Yeetaꞌanooꞌ ilic alaꞌooꞌo. Tan ilic u diostacꞌuntiqueꞌex aj Marcoso. Alaꞌaji, jabix in mejene, u men in wettzꞌocsaj tꞌan. v 14 Chiiteꞌex a bajil ich quiꞌil. In cꞌati caꞌ jetzꞌaꞌanaqueꞌex a wool boon a queꞌeneꞌex a wool tu pach a Cristojo. Waꞌyeꞌ jobi in tꞌan. 12 

Leꞌec Adaꞌ u Caꞌ Pꞌeel a Carta u Tzꞌiibtaj aj Pedrojo, Leꞌec u Yaj Xaꞌnum a Jesusu.



1



Tan u tzꞌiib aj Pedro tiꞌijooꞌ a hermanojo.



 Inen aj Simon Pedrojo. Walac in betic u meyaj a Jesucristojo. Inen jun tuul u yaj xaꞌnum a Jesucristojo. Tan in tzꞌiibtic a carta adaꞌ tiꞌijooꞌ boon tuul a queꞌenooꞌ u yool tu pach a Cristojo, jabixoꞌon ilic inoꞌono. Top cꞌabeet ti queꞌenac u yool a mac tu pach a Cristojo. Toj u naꞌat ti Dios leꞌec ti waj Saꞌalil a Jesucristojo. a 2 Leꞌec ti taneꞌex a weeltic y a wuꞌyic ti mas yaab biqui yanil a Dioso, etel ti Noochil a Jesusu, in cꞌati a Dios caꞌ u yaanteꞌex ti mas yaab. In cꞌati ilic caꞌ u tzꞌaaꞌ teꞌex ti mas jetzꞌaꞌaneꞌex a wool. 1 



 



Leꞌec adaꞌ biqui cuchi a naꞌat.



Pues teꞌi. Leꞌec a Dioso, u tzꞌaj toꞌon tulacal a cꞌuꞌ a cꞌabeet toꞌon tiꞌi ti cuxtal y tiꞌi caꞌ ti beteꞌ a tojo. U betaj abeꞌ etel u mucꞌ. Bel ti caꞌa ti beteꞌ a toj ti mas yaab etel tanil ti weeltic ti mas yaab biqui yanil a Cristojo. Alaꞌaji, u püyajoꞌon chen u men u quiꞌil y u men u patalil. b 4 U men abeꞌe, u tzꞌaj toꞌon boon a quiꞌ u yadaj u tzꞌeec toꞌono. Top quiꞌ abeꞌe. Maꞌ yan a mas quiꞌi. U men ti cꞌümaj cꞌuꞌ u yadaja, pꞌaatül u caꞌa toꞌon ti quet ti naꞌat etel a Dioso. Yan a cꞌas yocꞌolcaba, u men top quiꞌooꞌ tu wich a cꞌasa. Yan biqui caꞌ jocꞌocoꞌon tu yaam a cꞌasil abeꞌe. c 5 Pues teꞌi. Etel cꞌuꞌ u betaj toꞌon a Dioso, yan ti tzꞌeec ti wool caꞌ ti beteꞌ a quiꞌi. Queꞌen tun ti wool tu pach a Cristojo. Tanil ti betic a quiꞌi, yan ti weeltic biquiꞌil u cꞌati a Dios caꞌ ti beteꞌe. d 6 Tanil ti weeltic biquiꞌil u cꞌati a Dioso, yan ti cününtic ti bajil tiꞌi maꞌ ti betic a cꞌasa. Tanil ti cününtic ti bajil tiꞌi maꞌ ti betic a cꞌasa, yan ti mucꞌyajtic boon a cꞌas a tan u betabül toꞌono. Tanil ti 3 

mucꞌyajtic a cꞌas abeꞌe, yan ti betic cꞌuꞌ a quiꞌ tu wich a Dioso. 7 Tanil ti betic abeꞌe, yan ti yacunticooꞌ a hermanojo. Tanil ti yacunticooꞌ a hermanojo, yan ti yacuntic tulacal a maca. e 8 Leꞌec caꞌ ti beteꞌ tu jajil tulacal abeꞌe, maꞌ tu pꞌaatül toꞌon ti maꞌax cꞌuꞌ aj beel a cꞌuꞌ a tan ti betiqui. Maꞌ tu jocꞌol wa ti maꞌax cꞌuꞌ aj beel a cꞌuꞌ ti weel yocꞌol ti Noochil a Jesucristojo. 9 Leꞌec mac a maꞌ u betic a jabix in wadaja, alaꞌaji, maꞌ u yeel cꞌuꞌ u cꞌati a Dioso. Pꞌaati jabix chꞌoop tiꞌi a Dioso. Jadiꞌ queꞌen u yool tu pach a cꞌuꞌ a yan yocꞌolcaba, jabix mac a jadiꞌ cꞌuꞌ a nützꞌaꞌan a walac u yiliqui. Tubbi tiꞌi ti saꞌtesabi boon u sipꞌil u betaj uchiji. f 10 Pues teꞌi. Hermanojeꞌex, tzꞌajeꞌex ta wool a beteꞌ jabix ilic in wadaj to teꞌexe. Beteꞌex ti baaloꞌ, y chictal u caꞌa teꞌex tu jajil ti püyaꞌaneꞌex y yeetaꞌaneꞌex u men Dios. Caꞌ a beteꞌex ti baaloꞌo, maꞌ yan qꞌuin a pꞌaatüleꞌex ti pulaꞌan. g 11 Jabix a puerta a jebaꞌan ti quiꞌi, baaloꞌ ilic bel u caꞌa jebbel teꞌex caꞌ ocoqueꞌex tu cuenta ti Noochil leꞌec ti waj Saꞌalil a Jesucristojo. Maꞌ yan qꞌuin u jobol u cuuchil alaꞌaji. h 12 Pues teꞌi. Top cꞌabeet toꞌon cꞌuꞌ in wadaj to teꞌexe, mentücü, tulacal qꞌuin paacꞌ in caꞌa in caꞌ adic teꞌex abeꞌe, caꞌax a weeleꞌex tun. Queꞌeneꞌex a wool tu jajil tu pach a boon u pectzil a Cristo a wuꞌyajeꞌex tunu. 13 Tin tꞌan inene, leꞌec a boon in cuxtal yocꞌolcaba, toj caꞌ in cꞌajes teꞌex a tꞌan abeꞌ tiꞌi caꞌ a tzꞌocseꞌexe. 14 Aalbi ten biqui ti quimiquen u men ti Noochil a Jesucristojo. In weel ilic ti seebaꞌan in quimil ti baaloꞌ. i 15 Bel in quin beteꞌ boon a patalen in beteꞌe. Ti baaloꞌo, leꞌec ti quimenen tunu, jedeꞌec ilic u paataleꞌex a cꞌajsic in tꞌana.  



 



 



 



 



 



 



 



 



In weeltaj u yanil a Cristo biqꞌuin adoꞌo.



Pues teꞌi. Ti tzicbaltaj teꞌex cꞌuꞌ u patalil y biqui ti caꞌ uduc ti Noochil a Jesucristo biqꞌuin adoꞌo. Leꞌec a cꞌuꞌ ti wadaja, maꞌ chen leꞌec a tꞌan a cuxquinbi u men cristianoji. Inoꞌon ilic ti wilaj boon u noochil u wichil u meyaj a Cristojo. j 17 —Leꞌec incheche, in Mejenech. Yaj in wuꞌyeech. Quiꞌ tin wich cꞌuꞌ a tan a betiqui,— cu tꞌan a Dios a Tattzil tiꞌi a Cristo biqꞌuin adoꞌo. Etel a tꞌan abeꞌe, yeeꞌbi ten etelooꞌ in wetꞌoc u yanil a Cristo u men a Dios a queꞌen yocꞌol tulacal a baꞌala, y a queꞌen ichil a sasili. k 18 Inoꞌon ilic ti wuꞌyaj a tꞌan abeꞌ a tali ti caꞌana, leꞌec ti queꞌenoꞌon etel a Cristo tuwich a witz tuba ti wuꞌyaj abeꞌe. l 19 Baaloꞌ ti pꞌaati toꞌon ti mas queꞌen ti wool tu pach u tꞌan a Dioso. Toj ilic teꞌex caꞌ a mas tzꞌocseꞌex u tꞌan a Dioso. Leꞌec u tꞌan a Dioso, jabix cꞌaacꞌa. Walac u sasilcuntic a acꞌüꞌü. Tzꞌocseꞌex u tꞌan asto jabix tan u sastala. Sasiltal u caꞌa a tuculeꞌex u men jabix a nojxülaba, leꞌec a Cristojo. m 20 Payanbej chꞌaꞌeꞌex u tojil cꞌuꞌ a bel 16 

in caꞌa in tzꞌiibteje. Leꞌec boon tuul u yadajooꞌ u tꞌan a Dios uchiji, maꞌ chen u cuxquintajooꞌ u tꞌan tu junalooꞌi. n 21 Maꞌax mac ti cristianojil chen tu junal u cuxquintaj u tꞌan a Dioso. U yadajooꞌ u tꞌan a Dioso, leꞌec ti tzꞌabi tiꞌijooꞌ cꞌuꞌ a cu yadooꞌ u men u Püsücꞌal a Dioso. o  



2



Leꞌecooꞌ aj jocꞌsaj tusu.



 Pues teꞌi. Yanajooꞌ ilic aj tus uchiji. —Baalaꞌ baalaꞌ u tꞌan a Dioso,— cu tꞌanooꞌ, pero chenooꞌ u tus. U tusajooꞌ aj Israel ti baaloꞌo. Hermanojeꞌex, baaloꞌ ilic a bel u caꞌa ti uchul ta yaameꞌexe. Belooꞌ u caꞌa ti yantal ta yaameꞌex mac a tanooꞌ u tzicbaltic u tꞌan a Dioso. Cꞌuꞌ betiqui, ich mucul belooꞌ u cu xaabte a tus etel a jaja. Leꞌec u tꞌan alaꞌooꞌo, pulaꞌan tu pꞌütic a maca. Alaꞌooꞌo, belooꞌ u cu yadüꞌ a tus tu pach a Noochtzili. Quimi ilic alaꞌi yocꞌlalooꞌ. Jomol u beelooꞌ ich cꞌasil aj tusooꞌ abeꞌe. p 2 Yaab mac belooꞌ u cu tzꞌoques u tꞌan. Belooꞌ u cu beteꞌ a cꞌas jabix ilic ti tusbooꞌ. Etel a cꞌuꞌ a tanooꞌ u betiqui, bel u caꞌa maclantꞌanbül u pectzil a Dios u menooꞌ a cristianojo. 3 Top jacꞌooꞌ tiꞌi a taqꞌuin a tanooꞌ u yadic a tusu. Belooꞌ u caꞌa u tuseꞌex yocꞌol caꞌ uchucooꞌ u naal. Ac adajaꞌan uchi boon u yajil a belooꞌ u cu cꞌümüꞌ u menooꞌ u sipꞌili. Seebaꞌan u tzꞌabülooꞌ ichil u sipꞌil. Paacꞌ u caꞌa u cuuchil a cꞌasooꞌ tiꞌi caꞌ cꞌochocooꞌ teꞌi. 4 Pues teꞌi. Leꞌec boon tuul u yaj xaꞌnum Dios ti caꞌan u cüxtajooꞌ u sipꞌili, maꞌax jun tuul a saꞌtesabi tiꞌiji. Laj pulbooꞌ ich infierno. Tzꞌabooꞌ ich jun pꞌeel jabix actun tuba top acꞌüꞌ. Teꞌi queꞌenooꞌ u paacꞌte u tzꞌabülooꞌ ichil u sipꞌil. q 5 Maꞌ ilic saꞌtesabooꞌ u sipꞌil a uchben cristianojo. Leꞌec ti cuxaꞌanooꞌ tojo, albi tiꞌijooꞌ caꞌ u betooꞌ a toj u men aj Noeje. Leꞌec ti tudesabi etel jaꞌ a yocꞌolcab u men a Dios caꞌ quimicooꞌ a yanooꞌ u sipꞌili, jadiꞌ aj Noe etel a siete tuul a saꞌalbooꞌo. r 6-8 Baaloꞌ ilic u betaj a Dios etel a caj Sodoma a caj Gomorraja. Leꞌec ti maꞌax to tzꞌabüc u sipꞌil a caj abeꞌe, queꞌen jun tuul teꞌi a walac u betic a jabix u cꞌati a Dioso. Aj Lot u cꞌabaꞌ alaꞌaji. Top maꞌ quiꞌ u yool aj Lot etelooꞌ a cꞌacꞌas cristiano ichil a caj abeꞌe. Walacooꞌ u betic a cꞌas etel ix chꞌup y etel winic. Leꞌec ti queꞌen to aj Lot teꞌiji, sansamal u yilaj a cꞌas u betajooꞌo. Sansamal u yubaj a cꞌas u yadajooꞌo. Yajaji u yool u men abeꞌe. Leꞌec ti tzꞌabooꞌ ichil u sipꞌil a caj abeꞌ u men a Dioso, saꞌalbi aj Loto. Toj u naꞌat aj Loto. Chuwi a caj tac etel a cristianojo. Pꞌaati chen taꞌan. Pꞌaati tiꞌi u yeeꞌbeebal tiꞌi tulacalooꞌ a yanooꞌ u sipꞌili. Etel abeꞌe, chicaꞌan tiꞌijooꞌ ti cꞌochol u caꞌa u qꞌuinil u tzꞌabülooꞌ ichil u sipꞌil. s 9 Ti baaloꞌ chicaꞌan toꞌon ti leꞌec a Dioso, patal u cününtooꞌ boon tuul a tiꞌiji, tiꞌi maꞌ u yemsabül u yool caꞌ xiꞌic u beteꞌ a cꞌasa. Patal ilic u cününtooꞌ ich cꞌasil mac a maꞌ toj u naꞌat asto u cꞌochol u qꞌuinil u tzꞌabül ichil u sipꞌil. t 10 Leꞌec a yan u sipꞌil a mas tan in tzicbaltiqui, leꞌec a walacooꞌ u betic a yan maꞌ yan yocꞌolcaba, jabix quiꞌooꞌ tu wich u betic a cꞌas etel ix chꞌup wa etel winic. 1 

Maꞌ taꞌachooꞌ u tzꞌocsic a nooch u wichil u meyaja. Maꞌ yan u saaquilooꞌo. Jadiꞌ cꞌuꞌ a quiꞌooꞌ tu wichi, jadiꞌ a walacooꞌ u betiqui. Maꞌ saac u yadooꞌ a caꞌax cꞌuꞌac tiꞌijooꞌ a nooch u wichil u meyaja. Leꞌec jabix alaꞌooꞌo, leꞌec a mas tan in tzicbaltiqui. 11 Leꞌecooꞌ u yaj xaꞌnum a Dios ti caꞌana, mas yaabooꞌ u patalil y mas yaabooꞌ u mucꞌ tuwichooꞌ a cꞌacꞌas winic abeꞌe. Cꞌuꞌ betiqui, maꞌ yan qꞌuin u pꞌaꞌasticooꞌ a cꞌacꞌas winic tu taan a Noochtzili. u 12 Maꞌ baaloꞌ a winicooꞌ abeꞌe. Leꞌecooꞌ abeꞌe, jabix a baalcheꞌ a maꞌ yan u tuculu. Yanajooꞌ a baalcheꞌ abeꞌe, chen tiꞌi caꞌ müchbücooꞌ y tiꞌi caꞌ quimsabücooꞌ. Leꞌecooꞌ a winic abeꞌe, walacooꞌ u yadic a yan maꞌ yan yocꞌol a cꞌuꞌ a maꞌ u yeelooꞌ biquiꞌili. Belooꞌ u caꞌa ti quimil caꞌ tun xicooꞌ ich cꞌasil. v 13 Walacooꞌ u betic a cꞌasa, mentücü, belooꞌ u cu cꞌümüꞌ a cꞌasa. Quiꞌooꞌ u yool tanilooꞌ u betic a yan maꞌ yan caꞌax ti qꞌuin. Jabix a cꞌas a yan tuwich a quichꞌpan nocꞌo, wa jabix a xoox a yan yocꞌol a maca, baaloꞌ ti queꞌenooꞌ a winic abeꞌ ta yaameꞌexe. Quiꞌooꞌ u yool ti tanooꞌ u tusiqueꞌex leꞌec ti tanooꞌ u janal ta weteleꞌexe. w 14 Walacooꞌ u tuclic a cꞌas yocꞌol boon tuul ix chꞌup a tanooꞌ u yiliqui. Maꞌ tu tucꞌulooꞌ u yool u betic a sipꞌil abeꞌe. Walacooꞌ u yemsic u yool a boon tuul a jomol u tzꞌeec u yool tu pach a caꞌax cꞌuꞌaca. Leꞌecooꞌ a winic abeꞌe, top patalooꞌ ti naal etelooꞌ u tus. Tzꞌabülooꞌ u caꞌa ichil u sipꞌil tu jajil. 15 U pꞌütajooꞌ a bej a tojo. Cajooꞌ u tzꞌoques a tusu. Cajooꞌ u beteꞌ jabix ilic u betaj aj Balaam uchi leꞌec u mejen aj Beoro. Top quiꞌ tu wich u betic a cꞌasa, tiꞌi caꞌ uchuc u naal. x 16 Cꞌuꞌ betiqui, tzeꞌecbi aj Balaam yocꞌol u sipꞌili. Leꞌec a tzimini, maꞌ patal ti tꞌan, pero tzꞌabi tiꞌi u patalil tiꞌi caꞌ uchuc u tꞌan jabix ilic a cristianojo. U men uchi u tꞌana, wetꞌbi cuchi aj Balaam tiꞌi maꞌ u betic a cꞌasa. Aj Balaama, jun tuul u yadaj u tꞌan a Dios uchiji. 17 Pues teꞌi. Leꞌecooꞌ a winic abeꞌ a tanooꞌ u tusiqueꞌexe, jabix quiꞌ caꞌ a wuꞌyeꞌexe, pero maꞌax cꞌuꞌ aj beel. Alaꞌooꞌo, jabix u joqꞌueeb a jaꞌ a maꞌ yan u jaꞌili. Alaꞌooꞌo, jabix a muyal a tan u bensabül u men a icꞌ a chichi. Pꞌütaꞌan u cuuchilooꞌ ich cꞌasil tuba yan a acꞌüꞌ tu jajili. Teꞌi u cuntalooꞌ jumpul. 18 Mani tu pach u yaabil u tꞌanooꞌ a winic abeꞌe, pero maꞌax cꞌuꞌ aj beel. Leꞌec a mac u cꞌümaj to a Cristojo, u pꞌütaj to a cꞌasa. Alaꞌooꞌo, walacooꞌ u yemsabül u yool etel u tꞌanooꞌ a winic abeꞌ caꞌ xicooꞌ u beteꞌ a yan maꞌ yan etel ix chꞌup wa etel winic. y 19 —Jedeꞌec u paataleꞌex a betic tulacal a cꞌuꞌ a quiꞌ ta wicheꞌex a betiqui,— cu tꞌanooꞌ a cꞌacꞌas winic abeꞌe. Cꞌuꞌ betiqui, maꞌax leꞌecooꞌ a cꞌacꞌas winic abeꞌe, maꞌ tu paatalooꞌ u betic tulacal a cꞌuꞌ a quiꞌ tu wichooꞌo. Maꞌ tu paatalooꞌ u pꞌütic a cꞌas a sucooꞌ u beteꞌe. Leꞌec a cꞌuꞌ a suc u beteꞌ a maca, maꞌ tu jomol paatal u pꞌütic u beteꞌ. Pꞌaati jabix tan u tücaaꞌbül u men abeꞌ a top suc u beteꞌe. z 20 Pues teꞌiji. Yan jun tuul a maca, u yeeltaj u pectzil a Noochtzili, leꞌec ti waj Saꞌalil a Jesucristojo. U cꞌüm‐ooltaj alaꞌaji. U pꞌütaj u betic a cꞌas a  

walac u betabül yocꞌolcab. Wa caꞌ xiꞌic alaꞌi u caꞌ beteꞌ a cꞌas abeꞌe, asto ti sucac u beteꞌ abeꞌe, pꞌaatül u caꞌa ti mas top cꞌas tu jajil tucayeꞌil tuwich ti maꞌax to u cꞌüm‐oolte a Noochtzili. a 21 Mas quiꞌ cuchi maꞌ u cꞌümajooꞌ a toj tuwich caꞌ u cꞌümajooꞌ abeꞌe, caꞌ tun u pꞌütajooꞌ u tꞌan a Dios a aalbi tiꞌijooꞌo. b 22 Uchi tiꞌijooꞌ jabix ilic a tꞌan adaꞌ a sucooꞌ a cristiano u yadüꞌü. Walac u yuscꞌal a pecꞌ u jante cꞌuꞌ u xejintaj. Yan ulaacꞌ a tꞌan a sucooꞌ u yadüꞌü. Leꞌec a eqꞌuen a pꞌoꞌaꞌana, uscꞌaji ti ichquil ichil a lucꞌu. c  



 



3



Caꞌ watac a Noochtzil tucayeꞌ.



 Pues teꞌi. Hermanojeꞌex, tojeꞌex a tucul. Leꞌec adaꞌ u caꞌ pꞌeel a carta a tan to in tzꞌiibtic teꞌexe. Ichil a payanbej carta y ichil ilic a carta adaꞌa, in cꞌajsaj teꞌex d 2 tiꞌi maꞌ u tubul teꞌex leꞌec a tꞌan a uchben tzꞌiibaꞌan u men boon tuul u yadaj u tꞌan a Dioso. Maꞌax u beel ti tubul teꞌex u tꞌan a Noochtzil leꞌec ti waj Saꞌalili. Aalbi teꞌex u tꞌan a Noochtzil u menooꞌ u yaj xaꞌnum. e 3 Payanbeje, yaneꞌex a chꞌaꞌic u tojil a bel in quin tzꞌiibteje. Leꞌec ti nützꞌünac u qꞌuinil u jobol a yocꞌolcaba, yanooꞌ a belooꞌ u caꞌa ti pꞌaꞌasa. Belooꞌ u caꞌa u pꞌaꞌaste cꞌuꞌ a tan ti tzꞌocsiqui. Jadiꞌ a quiꞌooꞌ tu wichi, jadiꞌ a belooꞌ u caꞌa u beteꞌe. f 4 —U yadaj u caꞌ udel a Cristojo. Wa cuchi jaj u tꞌan, udi cuchi,— cu tꞌanacooꞌ alaꞌooꞌo. —Quimooꞌ ti mamaaꞌ biqꞌuin adoꞌo. Jabix ilic uchiji, baaloꞌ ilic aleebe. Quet ilic a yocꞌolcaba. Quet ilic ti yaax yanaji a yocꞌolcaba. Maꞌ yanaji a jumpaaya,— cu tꞌanacooꞌ a belooꞌ u caꞌa ti pꞌaꞌasa. g 5 Maꞌ quiꞌ tu wichooꞌ, mentücü, walacooꞌ u betic jabix tubbooꞌ tiꞌi ti uchi yanac a caꞌana. Yanaji a luꞌum tu yaam a jaꞌa. Yanaji a jaꞌ ti caꞌnala, leꞌec a muyala. Laj yanaji chen u men u mucꞌ u tꞌan a Dioso. h 6 U men ilic u mucꞌ u tꞌan, tudi ti jaꞌ a yocꞌolcab uchiji. Quimooꞌ a cristiano yocꞌolcab u men a jaꞌ abeꞌe. i 7 Leꞌec a caꞌan etel a yocꞌolcab a yan aleebe, taacꞌaꞌan tiꞌi caꞌ chuwbuc u men cꞌaacꞌ. Uchul u caꞌa abeꞌ u men ilic u tꞌan a Dioso. Uchul u caꞌa tu qꞌuinil u yaalbülooꞌ y u tzꞌabülooꞌ ichil u sipꞌil tulacal a boon a mac a maꞌ taꞌachooꞌ u tzꞌocsic u tꞌan a Dioso. j 8 Hermanojeꞌex, maꞌ u tubul teꞌex a bel in quin tzꞌiibte. Tiꞌi a Dioso, maꞌ yan u cajeeb maꞌ yan u jobeeb a qꞌuini. U chawaquil a jun pꞌe qꞌuini, jabix quet etel u chawaquil a mil jaaba. Baaloꞌ ilic etel a mil jaaba, jabix quet etel u chawaquil a jun pꞌe qꞌuini. k 9 Caꞌax tu xanil to u betic ti tan ti tuclic, bel ilic u cu beteꞌ cꞌuꞌ u yadaj a Dioso. Leꞌec a belooꞌ u caꞌa ti pꞌaꞌasa, tanooꞌ u tuclic a jumpaay yocꞌol a Dioso, pero u naꞌat a Dioso, maꞌ jabix a tanooꞌ u tucliqui. Jadiꞌ tan u xancuntic u bajil tiꞌi u paacꞌticooꞌ a maca, u men maꞌ u cꞌati cuchi maꞌax mac caꞌ pꞌaatüc ti pulaꞌan. U cꞌati cuchi 1 

2 Pedro 3



tulacalooꞌ a mac caꞌ u jelooꞌ u tucul caꞌ u betooꞌ a tojo. l 10 Cꞌuꞌ betiqui, bel u caꞌa ti uchul cꞌuꞌ u yadaj a Dioso. Jabix ilic caꞌ a wileꞌex aj xuuchꞌu, chen a wiliqueꞌexe, jedaꞌ, baaloꞌ ilic ti cꞌochol u caꞌa u qꞌuinil a Noochtzili, caꞌ u beteꞌ cꞌuꞌ u yadaja. Ti a qꞌuin abeꞌe, bel u caꞌa ti juum a caꞌan caꞌ joboco. Bel u caꞌa ti aalül u men u chücüjil. Leꞌec a yocꞌolcab tac etel tulacal a baꞌal a betabi tuwichi, bel u caꞌa ti chuwul. m 11 U men bel u caꞌa ti aalül tulacal ti jabix abeꞌe, tucleꞌex biqui caꞌ ti beteꞌex tu taan ti wetcristianojil y tu taan a Dioso. Chen toj ti naꞌat a caꞌ ti beteꞌexe, 12 leꞌec ti queꞌenac ti wool ti paacꞌte u cꞌochol u qꞌuinil u beteꞌ jabix u yadaj a Dioso. Quiꞌac ti wool ti paacꞌte. Tiꞌi a qꞌuin abeꞌe, bel u caꞌa ti chuwul a caꞌana. Bel u caꞌa ti aalül. Bel ilic u caꞌa ti aalül a yocꞌolcab tac etel tulacal a baꞌal a betabi tuwichi. n 13 Cꞌuꞌ betiqui, tan ti paacꞌtic a tumul caꞌan etel a tumul yocꞌolcab jabix ilic u yadaj a Dioso. Jadiꞌ a toj a bel u caꞌa betabül teꞌiji. o 14 Pues teꞌi. Hermanojeꞌex, tan ti paacꞌtic u yuchul abeꞌe, mentücü, yan ti tzꞌeec ti wool caꞌ culacoꞌon ti quiꞌoꞌon etel a Dioso, y etelooꞌ tulacal a maca. Ti baaloꞌo, leꞌec caꞌ cꞌochoc alaꞌaji, maꞌ tu yilicoꞌon jabix a cꞌas a bonaꞌan tuwich a quichꞌpan nocꞌo. Maꞌax tu yilicoꞌon jabix a xoox a queꞌen yocꞌol a maca. 15 Tzꞌajeꞌex ta wool ti bel u caꞌa u xancunte u bajil ti Noochil chen u men leꞌec alaꞌaji, tan u paacꞌtic u saꞌalticooꞌ a mas yaaba. Jabix ilic in tzꞌiibtaja, baaloꞌ ilic u tzꞌiibtaj teꞌex ti hermano aj Pablojo. Yajtzil alaꞌaji. Tzꞌabi u tucle y u tzꞌiibte abeꞌ u men a Dioso. p 16 Ichil tulacal a carta a walac u tzꞌiibtiqui, walac ilic u tzicbaltic cꞌuꞌ in tzꞌiibtaj to teꞌexe. Tu yaam a tꞌan u tzꞌiibtaj aj Pablojo, yan a tꞌan a top chücyajil u chꞌaꞌbül u tojil cꞌuꞌ a tan u yadiqui. Yan a walacooꞌ u jelic u nuꞌcul abeꞌe, caꞌ jocꞌoc ti quiꞌooꞌ tu xiquin. Leꞌec a walacooꞌ u betic abeꞌe, leꞌec a maꞌ u cünooꞌ u tꞌan a Dioso, etelooꞌ a top jomol u tzꞌeec u yool tu pach a caꞌax cꞌuꞌaca. Maꞌ jadiꞌ a yaj u chꞌaꞌicooꞌ u tojil a walacooꞌ u jeliqui. Walacooꞌ ilic u jelic u chucaan u tꞌan a Dioso. Tanil u betic ti baaloꞌ, belooꞌ u caꞌa u choꞌooꞌ u bajil. q 17 Pues teꞌi. Hermanojeꞌex, aleebe a weeleꞌex tun cꞌuꞌ a beleꞌex a caꞌa a cꞌümüꞌü, leꞌec ti maꞌax to uchuc. Caꞌ a cününteꞌex a bajil. Maꞌ a beeleꞌex a tzꞌoques u tusooꞌ a cꞌacꞌas cristiano in tzꞌiibtaj tojo. Wa caꞌ xiqueꞌex tu pachooꞌo, beleꞌex a caꞌa a pꞌütüꞌ u tꞌan a Dioso. r 18 Pues teꞌi. Caꞌ a mas cꞌümeꞌex a anat a walac u tzꞌeec a Noochtzili. Caꞌ a mas cüneꞌex biqui yanil ti Noochil leꞌec ti waj Saꞌalil a Jesucristojo. Caꞌ a wadeꞌex boon u quiꞌil alaꞌi tac leeb y tac tiꞌi u jobeeb a qꞌuini. Waꞌyeꞌ jobi in tꞌan.  

Leꞌec Adaꞌ a Payeꞌ Carta u Tzꞌiibtaj aj Juan, Leꞌec u Yaj Xaꞌnum a Jesucristojo.



1



U pectzil a cuxtal a maꞌ yan qꞌuin u jobol.



 Tan ti tzꞌiibtic teꞌex yocꞌol jun tuul a maca. Abeꞌe, ac yan ilic leꞌec ti maꞌax to yanac a yocꞌolcaba. Inoꞌono, ti wuꞌyaj u tꞌan leꞌec ti queꞌen waꞌyeꞌe. Ti wilaj. Ti tülaj etel ilic ti cꞌüꞌ. Etel alaꞌi yan a jajil tꞌan yocꞌol a cuxtala. Bel ti caꞌa ti tzicbalte alaꞌi aleebe. a 2 Udi waꞌyeꞌ alaꞌaji, leꞌec a yan a jajil cuxtal etele. Inoꞌono, ti wilaj alaꞌaji, mentücü, pꞌaatoꞌon tiꞌi u testigo. Tan ti tzicbaltic teꞌex u pectzil a mac a yan a cuxtal a maꞌ yan qꞌuin u jobolo. Uchiji, teꞌi queꞌen etel a Tattzili. Mas pachili, chiclaji toꞌon. b 3 Tan ti wadic teꞌex leꞌec a cꞌuꞌ ti wilaj y ti wuꞌyaja, tiꞌi caꞌ a wetꞌoctoꞌoneꞌex. Inoꞌono, etꞌocoꞌon tiqui bajil etel a Tattzili, y etel u Mejen leꞌec a Jesucristojo. c 4 Tan ti tzꞌiibtic teꞌex adaꞌa, tiꞌi caꞌ quiꞌaqueꞌex a wool tu jajil. 1 



 



 



 



Leꞌec a Dioso, jabix a sasili.



Pues teꞌi. Leꞌec a Jesucristojo, u yadaj u pectzil toꞌon. Bel ti caꞌa ti wadüꞌ teꞌex abeꞌe. Leꞌec a Dioso, jabix a sasili, leꞌec a tojo. Etel alaꞌi maꞌ yan maꞌax tzꞌetzꞌeec a acꞌüꞌü. d 6 Wa cuchi walac ti betic a cꞌasa, queꞌenoꞌon cuchi ichil a acꞌüꞌili. Ti baaloꞌo, chen tan ti tus caꞌ ti wadüꞌ ti quiꞌoꞌon etel a Dioso. Maꞌ tan ti tzꞌocsic a jaja. 7 Cꞌuꞌ betiqui, leꞌec ti walac ti betic a quiꞌi, queꞌenoꞌon ichil a sasili. Queꞌen ilic a Dios ichil a sasili. Ti baaloꞌo, quiꞌoꞌon tiqui bajil. Tan ilic u saꞌtesabül tulacal boon ti sipꞌil u men quimi u Mejen a Dios tiqui wocꞌlala. Jesucristo abeꞌe. 8 Wa cuchi caꞌ ti wadüꞌ ti maꞌ yan ti sipꞌili, chen tan ti tusic ti bajil. Maꞌ tan ti wadic a jaja. e 9 Yan 5 

1 Juan 1, 2



ti tzolic cꞌuꞌ ti sipꞌil ti betaja. Leꞌec a Dioso, maꞌ yan qꞌuin u jocꞌol u tꞌan ti tusil. Chen toj a walac u betiqui. Bel u cu saꞌtes ti sipꞌil, y bel u cu tojquinte ti naꞌat. f 10 Cꞌuꞌ betiqui, leꞌec ti tan ti wadic ti maꞌ yan ti sipꞌili, tan u jocꞌol toꞌon jabix chen tusil u yadaj a Dioso. Baaloꞌ ti chicaꞌan ti maꞌ tan ti wuꞌyic u tꞌan a Dioso.  



2



Leꞌec biqui caꞌ saꞌtesabüc a sipꞌili.



 Pues teꞌi. Incheꞌexe, jabixeꞌex in mejene, Tan in tzꞌiibtic teꞌex a carta adaꞌa, tiꞌi maꞌ a beeleꞌex a cüxteꞌex a sipꞌil. Cꞌuꞌ betiqui, wa yan mac ta yaameꞌex a yanaji u sipꞌili, yan jun tuul mac caꞌ u cꞌaate tiꞌi a Tattzil caꞌ saꞌtesabüc u sipꞌili. Abeꞌe, leꞌec a Jesucristojo. Toj u naꞌat alaꞌaji. g 2 Quimi tiqui wocꞌlal yocꞌol caꞌ saꞌtesabüc ti sipꞌil. Cꞌuꞌ betiqui, maꞌ jadiꞌ quimi yocꞌol u saꞌtesic ti sipꞌil inoꞌoni. Quimi yocꞌol u saꞌtesic u sipꞌil tulacal a mac yocꞌolcab. h 3 Pues teꞌi. Ti weel ti quiꞌoꞌon etel a Dioso. Chicaꞌan toꞌon ti baaloꞌ u men tan ti tzꞌocsic u tꞌan. 4 Yan a walac u tusu. —Quiꞌen etel a Dioso,— cu tꞌan pero maꞌ taꞌach u tzꞌocsic u tꞌan. Ti baaloꞌo, maꞌ jumbel u tucul etel u tꞌan a Dioso. 5 Cꞌuꞌ betiqui, leꞌec mac walac u tzꞌocsic u tꞌan a Dioso, yaj u yubi a Dios tu jajili. Wa tan ti tzꞌocsic u tꞌan a Dioso, chicaꞌan toꞌon ti quiꞌoꞌon etel a Dioso. i 6 Baaloꞌ ti chicaꞌan abeꞌe. Leꞌec mac a tan u yadic ti quiꞌ ti queꞌen etel a Dioso, yan u boch betic jabix ilic u betaj a Jesucristojo. j 1 



 



 



 



 



 



Leꞌec adaꞌ a tumul leye.



Pues teꞌi. Hermanojeꞌex, maꞌ tumulben a ley a tan in tzꞌiibtic teꞌexi. Ac yan ilic teꞌex a ley abeꞌ ti cajeꞌex a tzꞌoques a Cristojo. Leꞌec u tꞌan a Dios a aalbi teꞌexe, leꞌec a ley abeꞌe. k 8 Cꞌuꞌ betiqui, tiꞌi a yocꞌolcaba, tumulben to a ley abeꞌ a tan in tzꞌiibtic teꞌexe. Chicaꞌan ti baaloꞌ u men yajtzilooꞌ a cristiano u men a Cristojo. Chicaꞌan ilic abeꞌ etel ti yaj a wuꞌyeꞌex a wetcristianojil. Leꞌecooꞌ mac a queꞌen ichil a acꞌüꞌili, leꞌecooꞌ mac a maꞌ u yubajooꞌ u pectzil a Dioso. Aleebe tanooꞌ u yubic, mentücü, tanooꞌ u pꞌütic a acꞌüꞌ abeꞌe. Tan u yantal a sasil tu yaamooꞌ a cristianojo. l 9 Uchac u yadic a jun tuul mac: —Walac in tzꞌocsaj. Queꞌenen ichil a sasili,— cu tꞌan. Wa tan u motzintic a hermano alaꞌaji, queꞌen to ichil a acꞌüꞌü. 10 Leꞌec mac a yaj u yubooꞌ a hermanojo, alaꞌaji, queꞌen ichil a sasili. Ti baaloꞌo, maꞌ tu yemsic u yool a mac caꞌ xiꞌic u beteꞌ a sipꞌili. m 11 Cꞌuꞌ betiqui, leꞌec mac a tan u motzintic a hermanojo, bete cuenta queꞌen ichil a acꞌüꞌü. Alaꞌaji, jabix a mac a tan u ximbal ichil a acꞌüꞌ a maꞌ u yeel tuba tan u beele. Maꞌ caꞌ chicaꞌan a toj tiꞌi u men u sipꞌil, bete cuenta tupen u wich u men a acꞌüꞌü. n 7 

1 Juan 2  568



Pues teꞌi. Tzꞌubeꞌex, tan in tzꞌiibtic teꞌex a carta adaꞌa, u men saꞌtesabi a sipꞌileꞌex u men quimi a Cristo tiqui wocꞌlala. o 13 Noochwiniqueꞌex, tan in tzꞌiibtic teꞌex a carta adaꞌa, u men a weeleꞌex tun ti quiꞌeꞌex ta bajil etel a Cristojo. Yan ilic alaꞌi ti maꞌax to yanac a yocꞌolcaba. Leꞌec booneꞌex a chꞌajomo, tan in tzꞌiibtic teꞌex a carta adaꞌa, u men a pꞌütajeꞌex tun a tzꞌocsic a quisini. Tzꞌubeꞌex, tan in tzꞌiibtic teꞌex a carta adaꞌa, u men a weeleꞌex tun ti quiꞌajeꞌex etel a Tattzili. p 14 Noochwiniqueꞌex, tan in tzꞌiibtic teꞌex a carta adaꞌa, u men a weeleꞌex tun ti quiꞌajeꞌex etel a Cristojo. Yan ilic alaꞌi ti maꞌax to yanac a yocꞌolcaba. Leꞌec booneꞌex a chꞌajomo, tan in tzꞌiibtic teꞌex a carta adaꞌa, u men yaneꞌex a mucꞌ. Queꞌen ta wooleꞌex u tꞌan a Dioso. A pꞌütajeꞌex a tzꞌocsic a quisini. q 15 Pues teꞌi. Maꞌ a tzꞌeequeꞌex a wool tu pach a cꞌuꞌ a quiꞌ tu wich u beticooꞌ a caꞌax macac yocꞌolcaba. Maꞌax a tzꞌeequeꞌex a wool tu pach a tulacal a cꞌuꞌ a yan yocꞌolcaba. Leꞌec mac a queꞌen u yool tu pach a jabix abeꞌe, maꞌ yaj u yubi a Tattzili. r 16 Leꞌec a cꞌuꞌ a quiꞌ tu wichooꞌ a caꞌax macac yocꞌolcab u beteꞌe, leꞌec a cꞌas u cꞌatooꞌ u beteꞌe. Yan ulaacꞌ, leꞌec a cꞌas u yilaj caꞌ tun u cꞌatooꞌ u beteꞌ etel a top walacooꞌ u betic u winiquil etel a cꞌuꞌ a yan yocꞌolcaba. Leꞌec a jabix abeꞌe, maꞌ tiꞌi a Tattzili. Abeꞌe, chen tiꞌi yocꞌolcab. s 17 Tan u jobol tiꞌi a yocꞌolcab tac etel a cꞌas a walacooꞌ u betiqui. Cꞌuꞌ betiqui, leꞌec a mac a walac u betic a jabix ilic u cꞌati a Dioso, maꞌ yan qꞌuin u jobol u cuxtal. t 12 



 



 



 



 



 



Biquiꞌil a jaja, y biquiꞌil a tusu.



Pues teꞌi. Hermanojeꞌex, jabixeꞌex in mejene. Watac u qꞌuinil u jobol a yocꞌolcaba. A wuꞌyajeꞌex ti chictal u caꞌa mac a tzꞌiic tiꞌi a Cristojo. —Anticristo,— cu tꞌanooꞌ tiꞌi. Tzꞌaꞌcooꞌ tun ti yaab a jabix abeꞌ a tzꞌiicooꞌ tiꞌi a Cristojo. Baaloꞌ ti chicaꞌan toꞌon ti watac u qꞌuinil u jobol a yocꞌolcaba. u 19 Jocꞌooꞌ tiqui yaam alaꞌooꞌ u men maꞌ jumbelooꞌ u naꞌat etel ti naꞌat inoꞌono. Wa cuchi jumbelooꞌ u naꞌat etel ti naꞌat inoꞌono, maꞌ cuchi u pꞌütajoꞌonooꞌi. Cꞌuꞌ betiqui, uchi ti baaloꞌ tiꞌi caꞌ chiclac ti maꞌ jumbelooꞌ u naꞌat etel ti naꞌat inoꞌono. v 20 Tzꞌabi toꞌon u Püsücꞌal a Dioso. Queꞌen tun alaꞌi ichil ti püsücꞌal. Ti weel u tꞌan a Dioso. w 21 Tan in tzꞌiibtic teꞌex adaꞌa, maꞌ u men wa maꞌ a weeleꞌex a jaji. Tan in tzꞌiibtic teꞌex adaꞌa, u men a weeleꞌex tun a jaja. A weeleꞌex ilic ti leꞌec a jaja, maꞌ tu jocꞌol ti tusil. 22 Leꞌec aj tusu, leꞌec mac a walac u yadic ti maꞌ tzꞌajaꞌan a Jesus tiꞌi ti waj Saꞌalili. Leꞌec abeꞌ a tzꞌiic tiꞌi a Cristojo. U culpachtaj a Tattzili, y a Mejentzili. 23 Leꞌec mac caꞌ u culpachte u Mejen a Dioso, tan ilic u culpachtic a Tattzili. Leꞌec 18 

mac caꞌ u cꞌüm‐oolte u Mejen a Dioso, tan ilic u cꞌüm‐ooltic a Tattzili. x 24 Incheꞌexe, maꞌ a pꞌütajeꞌex a tzꞌocsic a jaj a aalbi teꞌex asto ti cajeꞌex a tzꞌoques a Noochtzil y tac leebe. Wa maꞌ ta pꞌütiqueꞌex a jaj abeꞌe, quiꞌeꞌex ta bajil etel u Mejen a Dioso, y etel ilic a Tattzili. y 25 Leꞌec a Cristojo, u tzꞌaj u tꞌan caꞌ ti cꞌümüꞌ a cuxtal a maꞌ yan qꞌuin u jobolo. z 26 Ichil cꞌuꞌ in tzꞌiibtaj to teꞌexe, in tzicbaltajooꞌ boon tuul u cꞌatooꞌ u tuseꞌex. 27 Leꞌec a Cristojo, u tücaaꞌtaj u Püsücꞌal a Dios ichil ti püsücꞌal inoꞌono. Teꞌi queꞌen alaꞌaji, mentücü, maꞌ tzaj ulaacꞌ a mac caꞌ u yeeꞌ toꞌon a maꞌax cꞌuꞌiji. Leꞌec u Püsücꞌal a Dios a tücaaꞌbi ichil ti püsücꞌala, tan u yeꞌic toꞌon tulacal. Jadiꞌ a jaj a walac u yeꞌic alaꞌaji. Maꞌ taꞌach u yeꞌic a tusu. Queꞌenaqueꞌex a wool tu pach a Cristo jabix ilic ti tan u yeꞌic teꞌex u Püsücꞌal a Dioso. a 28 Pues teꞌi. Hermanojeꞌex, jabixeꞌex in mejene. Queꞌenaqueꞌex a wool tu pach a Cristojo. Ti queꞌen ilic ti wool tiꞌiji, quiꞌ ti wool caꞌ uduc alaꞌaji. Maꞌ tan ti muquic ti bajil u men ti sudaquili. 29 A weeleꞌex ti toj u naꞌat a Dioso. Leꞌec boon tuul a walacooꞌ u betic a tojo, chicaꞌan teꞌex ti yanajooꞌ u caꞌ sut u men a Dioso. b  



 



 



 



 



 



3



Inoꞌono, u mejenoꞌon Dios.



 Pues teꞌi. Tucleꞌex biqui ti top yaj u yuboꞌon a Tattzili. U tzꞌaj caꞌ chiitbicoꞌon jabixoꞌon u mejen a Dioso. Inoꞌono, tu jajil u mejenoꞌon Dios. Leꞌecooꞌ a caꞌax macac yocꞌolcaba, maꞌ taꞌachooꞌ u chꞌaꞌic u tojil biqui yaniloꞌon u men maꞌ u yeelooꞌ biqui yanil a Dios alaꞌooꞌo. c 2 Hermanojeꞌex, inoꞌono, u mejenoꞌon Dios aleebe. Jadiꞌ maꞌax to chiclac biqui caꞌ jeelecoꞌon. Leꞌec a cꞌuꞌ ti weele, leꞌec caꞌ uduc a Cristojo, quettal ti caꞌa etel caꞌ jeelecoꞌon. Quettal ti caꞌa ti baaloꞌ u men bel ti caꞌa ti wilaꞌ alaꞌi tu jajil. d 3 Tulacal a mac a tanooꞌ u paacꞌtic u yudel a Cristojo, walacooꞌ u pꞌütic u cüxtic u sipꞌil u men maꞌ yan u sipꞌil a Cristojo. 4 Leꞌec mac a tan u cüxtic u sipꞌili, maꞌ tan u tzꞌocsic u ley a Dioso. Leꞌec a sipꞌili, leꞌec a cꞌuꞌ a maꞌ quiꞌ tu cꞌaxül tiꞌi a leye. 5 A weeleꞌex tun ti udi a Cristo uchi tiꞌi caꞌ u saꞌtes ti sipꞌil. Maꞌ yan u sipꞌil alaꞌaji. e 6 Leꞌec boon tuul a queꞌenooꞌ u yool tu pach a Cristojo, maꞌ suc ti yanooꞌ u sipꞌili. Wa cuchi sucooꞌ ti yan u sipꞌil, maꞌ cuchi u yeelooꞌ wa aj saꞌalil a Cristojo, maꞌax cuchi u cꞌüm‐ooltajooꞌ alaꞌi tu jajil. 7 Hermanojeꞌex, jabixeꞌex in mejene. Maꞌ a chaꞌiqueꞌex maꞌax mac caꞌ u choꞌeꞌex. Leꞌec mac a walac u betic a tojo, toj u naꞌat jabix ilic u naꞌat a Cristojo. f 8 Leꞌec mac a walac u yantal u sipꞌili, tiꞌi quisin alaꞌaji. Leꞌec a quisini, asto ti u cajeebal, u cüxtaj u sipꞌil asto tac leeb, tan ti tan u cüxtic u sipꞌil alaꞌaji. Udi u Mejen a Dios yocꞌolcab uchi tiꞌi u wetꞌical u meyaj a quisini. g 9 Maꞌ taꞌachooꞌ u cüxtic u sipꞌil mac a yanaji u caꞌ sut u men a Dioso. Maꞌ tu cüxticooꞌ 1 

abeꞌ u men a cuxtal a tzꞌabi tiꞌijooꞌ u men a Dioso. Maꞌ tu paatalooꞌ u cüxtic u sipꞌil tzꞌetzꞌeꞌtac u men caꞌ yanojooꞌ u men a Dioso. h 10 Baaloꞌ ti chicaꞌan mac u mejen a Dioso, y mac u mejen a quisini. Maꞌ tiꞌi Dios mac a maꞌ taꞌach u betic a tojo. Maꞌax tiꞌi Dios a mac a walac u motzintic a hermanojo.  



Yan ti yacunticooꞌ a hermanojo.



Pues teꞌi. Yan ti yacunticooꞌ a hermanojo. Leꞌec abeꞌ u pectzil a Dios a aalbi teꞌex asto ti cajeꞌex a tzꞌoques a Noochtzil y tac leeb. i 12 Uchi yan jun tuul a winiqui, Cain u cꞌabaꞌ. Maꞌ quiꞌ caꞌ quetac ti naꞌat etel u naꞌat alaꞌaji. Tiꞌi quisin alaꞌaji. U quimsaj u yitzꞌin. ¿A weeleꞌex wa cꞌuꞌ caꞌa? Chen u men toj a walac u betic u yitzꞌini, y cꞌas a walac u betic alaꞌaji. j 13 Pues teꞌi. Hermanojeꞌex, maꞌ u saꞌtüleꞌex a wool u men motztziloꞌon u men a caꞌax macac yocꞌolcaba. 14 Jocꞌoꞌon tu yaamooꞌ a pulaꞌanooꞌo, caꞌ tun ocoꞌon tu yaamooꞌ a cꞌümaꞌanooꞌo. Inoꞌono, ti weel abeꞌe, u men walac ti yacuntic a hermanojo. Leꞌec a mac a maꞌ taꞌach u yacunticooꞌ a hermanojo, pulaꞌan. 15 Leꞌec mac tiqui yaam tan u motzintic u hermanojo, bete cuenta aj quimsaj alaꞌaji. Tulacalooꞌ aj quimsaja, a weeleꞌex ti maꞌ yan a cuxtal a maꞌ yan qꞌuin u jobol tiꞌijooꞌo. k 16 Pues teꞌi. Chicaꞌan toꞌon biqui ti yaj u yuboꞌon a Dios etel cꞌuꞌ u betaj toꞌon a Cristojo. U tzꞌaj u bajil caꞌ quimsabüc tiqui wocꞌlal. Inoꞌono, yan ilic ti tzꞌeec ti bajil caꞌax caꞌ quimsabücoꞌon yocꞌlal a hermanojo. l 17 Uxtun wa yan toꞌon inoꞌon cꞌuꞌ a cꞌabeet toꞌon tiꞌi a cuxtal yocꞌolcaba. Wa caꞌ ti wilaꞌ ti maꞌ yan cꞌuꞌ a cꞌabeet tiꞌi a hermano y maꞌ tan ti chꞌaꞌic u yotzilili, ¿biqui ti tan ti yacuntic a Dios inoꞌono? m 18 Incheꞌexe, jabixeꞌex in mejene. Maꞌ quiꞌ chen caꞌ ti wadüꞌ ti yaj ti wuꞌyi a maca. Yan ti yeꞌic ti yaj ti wuꞌyi alaꞌi tu jajil etel a cꞌuꞌ a tan ti betiqui. 11 



 



 



 



 



 



 



 



Maꞌ yan ti saaquil taan a Dioso.



Pues teꞌi. Chicaꞌan toꞌon wa jumbel ti tucul etel u tꞌan a Dioso. Maꞌ yan ti saaquil tu taan a Dioso. n 20 Wa chuchi chen caꞌ pꞌeel u yool ti tuculu, maꞌ cuchi quiꞌ. Leꞌec a Dioso, nooch u yanil. U yeel tulacal a cꞌuꞌ ti betaja. 21 Hermanojeꞌex, maꞌ yan caꞌ pꞌeel u yoolil ti tuculu, mentücü, maꞌ yan ti saaquil tu taan a Dioso. o 22 U men jun pꞌeel ilic ti tucul a yana, leꞌec a cꞌuꞌ a tan ti cꞌaatic tiꞌi a Dioso, tan ti cꞌümic u men tan ti tzꞌocsic u tꞌan. Tan ti betic leꞌec a cꞌuꞌ a quiꞌ tu wich a Dioso. p 23 Leꞌec a cꞌuꞌ u yadaj a Dioso, leꞌec caꞌ ti cꞌüm‐oolte u Mejen leꞌec a Jesucristojo, etel caꞌ ti yacuntooꞌ ti hermano. Baaloꞌ ilic u yadaj a Cristojo. 24 Leꞌec boon a walacooꞌ u tzꞌocsic 19 

u tꞌan a Dioso, quiꞌooꞌ tu bajil etel a Dioso. Quiꞌ ti queꞌen a Dios etelooꞌ. Ti weel ti quiꞌ ti queꞌen a Dios tiqui wetel u men u tzꞌaj toꞌon u Püsücꞌal. q



4



Biqui caꞌ chiclac wa jaja, wa tusu.



 Pues teꞌi. Hermanojeꞌex, maꞌ a beeleꞌex a tzꞌoques u tꞌan tulacal a mac a tan u yadic ti u tꞌan Dios a tan u yadiqui. Yan to a wiliqueꞌex wa jaj ti leꞌec u tꞌan a Dios a tan u yadiqui. Yanooꞌ yocꞌolcab a chen tanooꞌ u tusu, leꞌec ti tanooꞌ u yadic ti u tꞌan Dios a tanooꞌ u yadiqui. r 2 Bel in quin tzꞌiibte teꞌex biqui caꞌ paataqueꞌex a naꞌte wa tücaaꞌbi alaꞌooꞌ u men u Püsücꞌal a Dioso, wa maꞌa. Leꞌec boon mac a tücaaꞌbi u men u Püsücꞌal a Dioso, walac u yadic ti leꞌec a Jesucristojo, chucul cristiano ti udi waꞌyeꞌ yocꞌolcab. Leꞌec mac tan u yadic abeꞌe, u tꞌan Dios a tan u yadiqui. s 3 Leꞌec boon mac a maꞌ taꞌach u yadic abeꞌ yocꞌol a Jesusu, maꞌ Dios u tücaaꞌtaji. Quet u tucul alaꞌooꞌ etel u tucul mac a tzꞌiic tiꞌi a Cristojo, leꞌec a anticristojo. A wuꞌyajeꞌex ti watacooꞌ a jabixooꞌ abeꞌe. Aleebe yan tun mac a walac u tuclic a jabix abeꞌ waꞌyeꞌ yocꞌolcab. t 4 Hermanojeꞌex, jabixeꞌex in mejene. Queꞌenoꞌon tu cꞌüꞌ a Dioso. Incheꞌexe, ac a wetꞌajeꞌexooꞌ tun u tꞌan aj tus abeꞌ a tanooꞌ u yadic ti maꞌ cristiano a Jesusu. A betajeꞌex ti baaloꞌ u men mas nooch u yanil a Dios a queꞌen ichil ti püsücꞌal tuwich a quisin a tan u tücaaꞌ yocꞌolcab. u 5 Leꞌecooꞌ aj tus abeꞌe, jumbelooꞌ u tucul etel a caꞌax macac yocꞌolcaba. Walacooꞌ u yadic cꞌuꞌ a quiꞌooꞌ tu xiquin a caꞌax macac yocꞌolcab, mentücü, walacooꞌ u yubajbül u tꞌan. v 6 Inoꞌono, queꞌenoꞌon tu cꞌüꞌ a Dioso. Leꞌec boon tuul a cꞌümaꞌanooꞌ u men a Dioso, walacooꞌ u yubic ti tꞌan. Leꞌec boon tuul a maꞌ cꞌümaꞌan u men a Dioso, maꞌ taꞌachooꞌ u yubic ti tꞌan. Ti baaloꞌ chicaꞌan toꞌon mac a tan u yadic a jaj y mac a tan u yadic a tusu. w 1 



 



 



 



 



 



Yaj u yubooꞌ a cristiano a Dioso.



Pues teꞌi. Hermanojeꞌex, yan ti yacuntic ti bajil. A naꞌat abeꞌe, teꞌ talaꞌan etel Dios. Leꞌec mac a yaj u yubooꞌ a hermanojo, alaꞌooꞌo, yanajooꞌ u caꞌ sut u men a Dioso. U yeelooꞌ biquiꞌil a Dioso. 8 Mac a maꞌ yaj u yubooꞌ a hermanojo, maꞌ u yeel biquiꞌil a Dioso. U beel tiꞌi a Dios ti yaj u yubooꞌ a cristianojo. x 9 Chicaꞌan toꞌon biqui ti top yajtziloꞌon u men a Dios etel cꞌuꞌ u betaj toꞌono. Leꞌec u Mejen a Dioso, jun tuul ilic tu bajil. U tücaaꞌtaj u Mejen waꞌyeꞌ yocꞌolcab tiꞌi caꞌ u tzꞌaaꞌ toꞌon a cuxtal a maꞌ yan qꞌuin u jobolo. 10 Bel in caꞌa in tzꞌiibte teꞌex biqui ti top yajtzil a mac tu jajili. Leꞌec biqui ti yaj ti wuꞌyi a Dioso, leꞌec abeꞌe, maꞌ top yacunaj tu jajili. A chucul yacunaja, leꞌec biqui ti yaj u yuboꞌon a Dioso. Top yaj u yuboꞌon, mentücü, 7 

u tücaaꞌtaj u Mejen caꞌ quimic tiqui wocꞌlal tiꞌi caꞌ saꞌtesabüc ti sipꞌil. y 11 Hermanojeꞌex, etel abeꞌe, chicaꞌan biqui ti yaj u yuboꞌon a Dios tu jajili, mentücü, yan ilic ti yacunticooꞌ a hermanojo. 12 Maꞌax mac u yilaꞌ a Dios jumpulu. Cꞌuꞌ betiqui, wa yaj ti wuꞌyi ti bajil a hermanojoꞌono, quiꞌoꞌon ilic etel a Dioso. Ti baaloꞌo, yaj ti wuꞌyi a Dios tu jajili. z 13 Pues teꞌi. Inoꞌono, ti weel. Quiꞌoꞌon etel a Dioso. Ti weel ilic ti quiꞌ ti queꞌen a Dios tiqui wetele. Chicaꞌan toꞌon ti baaloꞌ u men u tzꞌaj toꞌon u Püsücꞌal a tiꞌi iliqui. a 14 Leꞌec a Tattzili, u tücaaꞌtaj u Mejen caꞌ ococ ti u yaj Saꞌalil a cristiano yocꞌolcaba. Inen etelooꞌ in wetꞌoc, ti wilaj abeꞌe, y tan ilic ti wadic tiꞌijooꞌ a cristiano cꞌuꞌ ti wilaja. b 15 Leꞌec mac caꞌ u yadüꞌ tu taan a yaab ti leꞌec a Jesusu, leꞌec u Mejen a Dioso, quiꞌ ti queꞌen a Dios etel alaꞌaji. Quiꞌ ti queꞌen etel a Dioso. c 16 Chicaꞌan ilic toꞌon ti yaj u yuboꞌon a Dioso. Walac ti tzꞌocsic ti yaj u yuboꞌon. U beel tiꞌi a Dios ti yaj u yubooꞌ a cristianojo. Leꞌec mac u beelooꞌ ilic tiꞌi ti yaj u yubooꞌ a cristianojo, quiꞌooꞌ tu bajil etel a Dioso. Quiꞌ ti queꞌen a Dios etel alaꞌooꞌo. 17 Ti baaloꞌo, chicaꞌan toꞌon ti yaj ti wuꞌyi a Dios tu jajili. Maꞌ yan ti saaquil caꞌ xicoꞌon tu taan a Dios tu qꞌuinil u yilbil a sipꞌil u men jabix ilic u naꞌat a Cristojo, baaloꞌ ilic ti naꞌat inoꞌon waꞌyeꞌ yocꞌolcab. d 18 Leꞌec ti yaj ti wuꞌyi a Dios tu jajili, maꞌ saacoꞌon tiꞌiji. Maꞌ yan biqui caꞌ saacacoꞌon tiꞌi a Dios wa yaj ti wuꞌyi a Dios tu jajili. Leꞌec a saaca, saac u men tan u tuclic ti bel u caꞌa tzꞌabül ichil u sipꞌil. Wa cuchi saacoꞌon tiꞌi a Dioso, maꞌ cuchi yaj ti wuꞌyi a Dios tu jajili. 19 Leꞌec a Dioso, payanbej u yacuntajoꞌon, mentücü, yaj ti wuꞌyi alaꞌaji. 20 Uchac yan jun tuul a tan u motzintic a hermanojo. Tan ilic u yadic ti yaj u yubi a Dioso. Alaꞌaji, chen tan u tus. U yeel u wich a hermanojo, pero maꞌ yaj u yubi alaꞌaji. Tan u yadic ti yaj u yubi a Dioso, pero maꞌax jun sut u yilaꞌ. Maꞌ toj u tꞌani. 21 Leꞌec mac a yaj u yubi a Dioso, yan ilic u yacunticooꞌ a hermanojo. Leꞌec abeꞌ u tꞌan a Dios a aalbi toꞌon a caꞌ ti tzꞌoquese. e  

Ti choꞌaj a yocꞌolcaba.



 Pues teꞌi. Tulacal mac a walac u tzꞌocsic ti leꞌec a Jesusu, leꞌec u yaj saꞌalil a cristianojo, abeꞌooꞌo, yanajooꞌ u caꞌ sut u men a Dioso. Leꞌec mac a yaj u yubi a Tattzili, yaj ilic u yubooꞌ a mejentzilooꞌo, leꞌecooꞌ a hermanojo. f 2 Bel in quin tzꞌiibte teꞌex biqui ti chicaꞌan toꞌon ti yaj ti wuꞌyooꞌ a hermanojo. Leꞌec ti yaj ti wuꞌyi a Dios y tan ilic ti tzꞌocsic u tꞌan, teꞌi chicaꞌan ti yaj ilic ti wuꞌyooꞌ a hermanojo. 3 Leꞌec ti yaj ti wuꞌyi a Dioso, tan ilic ti tzꞌocsic u tꞌan. Maꞌ yaj u tzꞌocsabül u tꞌan alaꞌaji, g 4 u men tulacal mac a yanaji u caꞌ sut u men a Dioso, maꞌ taꞌachooꞌ u betic a jabix u cꞌati a caꞌax macac yocꞌolcab. Chen u men tanooꞌ u tzꞌocsic a Dioso, u 1 



 



 



 



y 4.10 Jn 15:16; Tit 3:4 z 4.12 Ex 33:20; Jn 1:18; 1 Ti 6:16 a 4.13 Jn 14:20 b 4.14 Jn 1:14; Jn 3:17 c 4.15 Ro 10:9 d 4.17 Stg 2:13; 1 Jn 2:28; 1 Jn 3:19; 1 Jn 3:3 e 4.21 Jn 3:34 f 5.1 Mt 16:16; Jn 1:12; 1 Jn 2:22,23 1 Jn 3:9; 1 Jn 4:7; Jn 15:23 g 5.3 Jn 14:15; 2 Jn 6 Mi 6:8; Mt 11:30 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



 573



1 Juan 5



choꞌajooꞌ a yocꞌolcaba. h 5 Leꞌec a uchooꞌ u ganara, jadiꞌ tanooꞌ u tzꞌocsic ti leꞌec a Jesusu, leꞌec u Mejen a Dioso. i  



U testigo Cristo.



Pues teꞌi. Leꞌec a Jesucristojo, udi waꞌyeꞌ yocꞌolcab. Leꞌec a tꞌan a uchi ti tan u yocjaꞌ etel a uchi ti watac u quimsabülü, teꞌi chicaꞌan toꞌon ti leꞌec a udiji. Chicaꞌan abeꞌe, maꞌ jadiꞌ etel a tꞌan a uchi ti uchi u yocjaꞌi. Chicaꞌan ilic etel cꞌuꞌ a uchi ti watac u quimsabül. Leꞌec u Püsücꞌal a Dioso, leꞌec ilic a testigo tu pach a Jesucristojo. U beel tiꞌi u Püsücꞌal a Dios ti jaj a walac u yadiqui. j 7 Ich caꞌana, yan ox tuul a testigo tu pach a Cristo, leꞌec a Tattzil etel a Tꞌan etel u Püsücꞌal a Dioso. Leꞌec a ox tuulu, jun tuul ilicooꞌ tu bajil. k 8 Ichil a yocꞌolcaba, yan ilic ox tuul a testigo ti udi waꞌyeꞌ a Cristojo. Leꞌec abeꞌe, leꞌec u Püsücꞌal a Dioso, etel a tꞌan a uꞌyajbi ti uchi u yocjaꞌ a Cristojo, etel a tꞌan a uꞌyajbi ti nützꞌünac u quimsabülü. Quet a walacooꞌ u yeꞌic yocꞌol a Cristojo. 9 Walac ti wuꞌyic u tꞌan a caꞌax macaca, leꞌec caꞌ ococ ti testigojili. Jedeꞌec ilic ti wuꞌyic u tꞌan a Dioso, leꞌec caꞌ ococ ti testigojili. Mas jaj u tꞌan alaꞌi tuwich u tꞌan a caꞌax macaca. Leꞌec a Dioso, oqui ti testigojil tu pach u Mejen. l 10 Leꞌec mac a queꞌen u yool tu pach u Mejen a Dioso, yan ilic jun tuul a testigo ichil u püsücꞌal. Leꞌec a testigo abeꞌe, tan u yeꞌic tiꞌi ti leꞌec a Jesusu, leꞌec u Mejen a Dioso. Leꞌec mac a maꞌ tan u tzꞌocsic u tꞌan a Dioso, tan u jocꞌol tiꞌi jabix tan u tus a Dioso. Tan u jocꞌol tiꞌi ti baaloꞌ u men maꞌ tan u tzꞌocsic cꞌuꞌ u yadaj a Dios yocꞌol u Mejen. m 11 Bel in quin wadüꞌ teꞌex cꞌuꞌ u yadaj a Dios yocꞌol u Mejen. U yadaj u tzꞌeec toꞌon a cuxtal a maꞌ yan qꞌuin u jobol. U yadaj ti jadiꞌ ilic etel u Mejen jedeꞌec ti cꞌümic a cuxtal abeꞌe. n 12 Leꞌec mac u cꞌüm‐ooltaj u Mejen a Dioso, yan tiꞌi a cuxtal a maꞌ yan qꞌuin u jobolo. Leꞌec mac a maꞌ u cꞌüm‐ooltaj u Mejene, maꞌ yan tiꞌi a cuxtal abeꞌe. o 6 



 



 



 



 



 



 



Leꞌec adaꞌ a sipꞌil a maꞌ taꞌach u saꞌtesabülü.



Pues teꞌi. Leꞌec booneꞌex a queꞌeneꞌex a wool tu pach u Mejen a Dioso, tan in tzꞌiibtic teꞌex a carta adaꞌa. Tan in tzꞌiibtic adaꞌa, tiꞌi caꞌ a weelteꞌex tu jajil ti yan teꞌex a cuxtal a maꞌ yan qꞌuin u jobolo. p 14 Ti weel ilic ti leꞌec a cꞌuꞌ a tan ti cꞌaatic tiꞌi a Dioso, wa quiꞌ tu wich caꞌ ti cꞌümüꞌ abeꞌe, bel u cu yubi ti tꞌan. 15 U men tan u yubic ti tꞌana, ti weel ilic ti bel u cu tzꞌaaꞌ toꞌon cꞌuꞌ a tan ti cꞌaatic tiꞌiji. 16 Pues teꞌi. Yan a sipꞌil a jumpul maꞌ taꞌach u saꞌtesabülü. Walac u pꞌütic a mac ti pulaꞌana. Maꞌ tan in wadic teꞌex caꞌ ti cꞌajes a Dios yocꞌol a hermano u betaj abeꞌe. Wa yan a hermano a tan u cüxtic a sipꞌil a jumpaay tuwich a sipꞌil abeꞌe, leꞌec caꞌ ti wilaꞌa, yan ti cꞌajsic a Dios yocꞌol alaꞌaji. Leꞌec a Dioso, 13 

bel u cu tzꞌaaꞌ a cuxtal tiꞌi wa maꞌ u cüxtaj a sipꞌil abeꞌ a walac u pꞌütic a mac ti pulaꞌana. q 17 Tulacal a cꞌuꞌ a maꞌ quiꞌ u betabülü, sipꞌil. Cꞌuꞌ betiqui, yan a sipꞌil a maꞌ taꞌach u pꞌütic a mac ti pulaꞌana. 18 Ti weel inoꞌono, leꞌec tulacalooꞌ a yanajooꞌ u caꞌ sut u men a Dioso, maꞌ taꞌachooꞌ u cꞌaxül ichil u sipꞌil ti tzꞌeꞌtzꞌeꞌtac. Tanooꞌ u cününbül u men u Mejen a Dioso. Leꞌec a quisini, maꞌ tu paatal u tülicooꞌ. 19 Inoꞌono, ti weel ti queꞌenoꞌon tu cꞌüꞌ a Dioso. Ti weel ilic ti leꞌecooꞌ a maꞌ hermanojo, laj queꞌenooꞌ tu cꞌüꞌ a quisini. r 20 Ti weel ilic ti udi u Mejen a Dios waꞌyeꞌ yocꞌolcaba. U tzꞌaj toꞌon biqui caꞌ ti chꞌaꞌ u tojil yocꞌol a chucul Dioso. Jumbeloꞌon etel a chucul Dios leꞌec a Tattzil u men jumbeloꞌon etel u Mejen leꞌec a Jesucristojo. Leꞌec alaꞌaji, leꞌec ilic a jajil Dioso. Etel alaꞌi yan a cuxtal a maꞌ yan qꞌuin u jobolo. s 21 Hermanojeꞌex, jabixeꞌex in mejene. Maꞌ a beeleꞌex a tzꞌaaꞌ a wool tu pach a dios a betabiji. Waꞌyeꞌ jobi in tꞌan. t  



 



 



 



 



q 5.16 Job 42:8; Mt 12:31; Mr 3:29; Lc 12:10; Jer 7:16; Jer 14:11; Jn 17:9 s 5.20 Lc 24:45; Jn 17:3; Is 9:6 t 5.21 1 Co 10:14

Leꞌec Adaꞌ u Caꞌ Pꞌeel a Carta u Tzꞌiibtaj aj Juan, Leꞌec u Yaj Xaꞌnum a Jesucristojo. Yacunteꞌexooꞌ a hermanojo.



Inen jun tuul u yaj cananilooꞌ a hermanojo. Tan in tzꞌiibtic tech a carta adaꞌa, noochꞌup a wetꞌocooꞌ a wal. Yeetaꞌaneꞌex u men a Dioso. Yaj in wuꞌyeꞌex tu jajil. Maꞌ jadiꞌ inen yaj in wuꞌyeꞌexi. Tulacal boon u yeelooꞌ a jaja, yajooꞌ ilic u yubeꞌex. a 2 Yaj in wuꞌyeꞌex u men a jaj a walac ti tzꞌocsiqui. Queꞌen a jaj jumpul tiqui wetele. 3 Tan ti tzꞌocsic a jaja. Yaj ilic ti wuꞌyooꞌ tulacal a maca, mentücü, bel ti caꞌa aantabül u men Dios a Tattzili, u yetꞌoc u Mejen leꞌec a Jesucristojo. Bel ilic u caꞌa chꞌaꞌbül ti wotzilil. Bel ilic u caꞌa jetzꞌcunbul ti wool. 4 Pues teꞌi. Quiꞌaji in wool tu jajil leꞌec caꞌ in wuꞌyaj ti yanooꞌ a wal a tanooꞌ u tzꞌocsic a jaja. Leꞌec a tꞌan abeꞌe, aalbi toꞌon u men ilic a Tattzili. b 5 Pues teꞌi. Noochꞌup, tan in wadic tech caꞌ ti yacuntooꞌ a hermanojo. Leꞌec a tꞌan abeꞌ a tan in tzꞌiibtiqui, maꞌ tumulben toji. Aalbi toꞌon a tꞌan abeꞌe, leꞌec caꞌ ti tzꞌaj ti wool tu pach a Noochtzili. c 6 Leꞌec tanil ti yacunticooꞌ a hermanojo, tan ilic ti tzꞌocsic u tꞌan a Dioso. U yadaj a Dios caꞌ ti yacuntooꞌ a hermanojo. Aalbi teꞌex abeꞌe, leꞌec ti cajeꞌex to a tzꞌoques a Noochtzili. d 1 



 



 



 



 



 



Leꞌecooꞌ aj tusu.



Pues teꞌi. Yanooꞌ a walacooꞌ u tus a tanooꞌ u manül yocꞌolcaba. Maꞌ taꞌachooꞌ u yadic ti chucul cristiano a Jesucristo ti udi yocꞌolcab. Abeꞌooꞌo, leꞌec a walacooꞌ u tusu. Tzꞌiicooꞌ tiꞌi a Cristojo. 8 Cününteꞌex a bajil tiꞌi maꞌ u jocꞌol teꞌex ti maꞌax cꞌuꞌ aj beel boon u meyaj a Cristo a betajeꞌexe. Mas quiꞌ ti cꞌümic ti chucul boon u quiꞌil a bel u caꞌa u 7 



 



a 1.1 1 P 5:1; 1 Jn 3:18; Jn 8:32; 2 Ta 2:13; 1 Ti 2:4 d 1.6 Jn 14:15,21 Ro 13:8; 1 Jn 5:3; 1 Jn 2:24



b 1.4 3 Jn 3



c 1.5 1 Jn 2:7,8 Jn 15:2

tzꞌaaꞌ toꞌon a Cristo yocꞌlal a meyaj abeꞌe. 9 Leꞌec mac a maꞌ jadiꞌ a cꞌuꞌ u yadaj a Cristo a walac u tzꞌocsiqui, pero walac u tzꞌeec u chucaana, maꞌ quiꞌooꞌ tu bajil etel a Dioso. Leꞌec mac a walac u tzꞌocsic cꞌuꞌ u yadaj a Cristojo, quiꞌooꞌ tu bajil etel a Tattzil y etel u Mejen a Dioso. 10 Yanooꞌ a mac a walacooꞌ u yeꞌic a tꞌan a jumpaay tuwich u tꞌan a Cristojo. Tanooꞌ u manül. Wa caꞌ cꞌochocooꞌ ta weteleꞌexe, maꞌ a chaꞌiqueꞌex u yocꞌolooꞌ ichileꞌex a wotoch. Maꞌ a beeleꞌex a chiiteꞌexooꞌ. 11 Leꞌec a mac caꞌ u chiitooꞌ ti baaloꞌo, tan ilic u yaanticooꞌ u beteꞌ a cꞌasa. e  



 



 



U jobeeb u tꞌan.



Pues teꞌi. Yan ti yaab a cꞌuꞌ in cꞌati in yeeꞌ teꞌexe. Cꞌuꞌ betiqui, maꞌ quiꞌ tin wich caꞌ in tzꞌiibte abeꞌe. Jedeꞌec in cꞌochol ti tzicbal ta weteleꞌex wa yan biquiji. Ti baaloꞌ jedeꞌec u quiꞌtal ti wool tu jajili. f 13 Tanooꞌ u diostacꞌuntiqueꞌexooꞌ u yal a wetꞌoc. Yeetaꞌan ilic a wetꞌoc abeꞌ u men a Dioso. Waꞌyeꞌ jobi in tꞌan. 12 



 



e 1.11 Ex 23:3; Sal 37:27; Is 1:16,17 Jn 10:27; 1 Co 4:16; 1 Co 11:1; 1 Jn 2:29; 1 Jn 3:6 f 1.12 1 Ta 4:12; 1 Ti 3:7; Jn 21:24 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Leꞌec Adaꞌ u Yox Pꞌeel a Carta u Tzꞌiibtaj aj Juan, Leꞌec u Yaj Xaꞌnum a Jesucristojo. Tan u yadic u quiꞌil a winic aj Gayo u cꞌabaꞌa.



Inen jun tuul u yaj cananil a hermanojo. Tan in tzꞌiibtic tech a carta adaꞌa, Gayo. Yaj in wuꞌyeech tu jajil. a 2 Pues teꞌi. Hermano, in cꞌati ti tan u jocꞌol tech ti quiꞌ tulacal a cꞌuꞌ a tan a betiqui. In cꞌati ilic ti mucꞌaꞌanech jabix ilic ti quiꞌech etel a Dioso. 3 Jedeꞌec u paatal in wadic abeꞌ ta wocꞌolo, u men cꞌuꞌ a aalbi ten u menooꞌ a hermano a cꞌochooꞌ tin wetele. Quiꞌaji in wool tu jajil caꞌ in wuꞌyaj cꞌuꞌ u yadajooꞌ ta wocꞌlala. U yadajooꞌ ten biquiꞌil a cuxtal u men a jaj a tan a tzꞌocsiqui. Chicaꞌan ten ti tan ti tan a tzꞌocsic a jaja. b 4 Maꞌ yan cꞌuꞌ walac u mas quiꞌcuntic in wool tuwich caꞌ in wuꞌyaj ti tan ti tan u tzꞌocsabül a jaj u men jun tuul a hermanojo. c 5 Pues teꞌi. Hermano Gayo, quichꞌpan a meyaj a tan a betic leꞌec ti tan a waanticooꞌ a hermano caꞌax maꞌ a weelooꞌ u wich. d 6 Leꞌecooꞌ a hermano abeꞌ a waantajooꞌo, walacooꞌ u tꞌan tu taanooꞌ a hermanojo. Gayo, walac a tzicbalbül biqui ti yaj a wuꞌyooꞌ a hermanojo. Tan a betic a quiꞌ tanil a waanticooꞌ ichil tanil u beel u betooꞌ u meyaj a Dioso. 7 Jocꞌooꞌ tu caal. Tanooꞌ u beel u betooꞌ u meyaj a Cristojo. Maꞌ taꞌachooꞌ u cꞌaatic caꞌ aantabücooꞌ u men a maꞌ hermanojo. e 8 Tanooꞌ u tꞌitꞌic a jaja. Yan ti waanticooꞌ a hermano a jabix abeꞌe, tiꞌi caꞌ pꞌaatücoꞌon ti tan ti comon betic u meyaj a Cristojo. 1 



 



 



 



 



 



 



 



a 1.1 Hch 19:29; Hch 20:4; Ro 16:23; 1 Co 1:14 d 1.5 Lc 2:42 e 1.7 1 Co 9:14,15



b 1.3 2 Jn 4



c 1.4 1 Co 4:15; Flm 10

3 Juan  578 Aj Diotrefese, tan u betic a cꞌasa.



Pues teꞌi. Gayo, in tzꞌiibtaj jun pꞌeel a carta tiꞌijooꞌ a hermano a walacooꞌ u muchꞌtal ichil a caal tuba queꞌeneche. Cꞌuꞌ betiqui, maꞌ u cꞌati u cꞌümüꞌ in tücaaꞌ aj Diotrefese. Top quiꞌ tu wich alaꞌi caꞌ u tücaaꞌtooꞌ a hermano a queꞌenooꞌ teꞌiji. 10 Wa caꞌ cꞌochoquen teꞌi, bel in quin yeeꞌ tiꞌijooꞌ a hermano cꞌuꞌ a walac u betic aj Diotrefese. Walac u yadic a maꞌ jaj tin wocꞌlala. Maꞌ nojlac u yool alaꞌi etel cꞌuꞌ a tan u betic tene. Maꞌ taꞌach u tzꞌeec a posado tiꞌijooꞌ boon a hermano a tanooꞌ u cꞌochol teꞌi. Leꞌec boon a hermano u cꞌatooꞌ cuchi u tzꞌaaꞌ a posadojo, maꞌ taꞌach u chaꞌic u tzꞌeecooꞌ. Walac u jocꞌsicooꞌ a walacooꞌ u tzꞌaj posado tu yaamooꞌ u chucaan a hermano teꞌiji. 11 Pues teꞌi. Hermano Gayo, maꞌ quiꞌ caꞌ tzꞌaꞌ mac a walac u betic a cꞌas tiꞌi aj chꞌaꞌbej tiꞌi caꞌ u yeeꞌ tech biqui caꞌ a beteꞌe. Bete jabix a mac a walac u betic a quiꞌi. Leꞌec mac a walac u betic a quiꞌi, quiꞌ etel a Dioso. Leꞌec mac a walac u betic a cꞌasa, maꞌ yan a Dios tu yoolo. f 9 



 



 



Aj Demetriojo, walac u betic a quiꞌi.



Pues teꞌi. Tulacalooꞌ walacooꞌ u yadic u quiꞌil aj Demetriojo. Chicaꞌan ilic u quiꞌil u men u tꞌan a Dioso. Inen etel in wetꞌoc, jedeꞌec ilic u paatal ti wadic u quiꞌil alaꞌaji. A weel ti chen jaj a walac ti wadic inoꞌono. g 12 



U jobeeb u tꞌan.



Pues teꞌi. Gayo, yan ti yaab a cꞌuꞌ in cꞌati in yeeꞌ teche. Cꞌuꞌ betiqui, maꞌ quiꞌ tin wich caꞌ in tzꞌiibte abeꞌe. 14 Jedeꞌec in cꞌochol ta wetel ti jomol wa yan biqui. Ti a qꞌuin abeꞌe, bel ti caꞌa ti tzicbal. 15 Pues teꞌi. Jetzꞌaꞌanac a wool. Leꞌecooꞌ a hermano waꞌyeꞌe, tanooꞌ u diostacꞌuntiquech. Diostacꞌunte ten jujun tuul in amigo. Waꞌyeꞌ jobi in tꞌan. 13 



 



 



f 1.11 Ex 23:3; Sal 37:27; Is 1:16,17 Jn 10:27; 1 Co 4:16; 1 Co 11:1; 1 Jn 2:29; 1 Jn 3:6 g 1.12 1 Ta 4:12; 1 Ti 3:7; Jn 21:24 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Leꞌec Adaꞌ a Carta u Tzꞌiibtaj aj Judasa. Tan u tzꞌiib tiꞌijooꞌ boon a püyaꞌanooꞌ u men a Dioso.



Inene, aj Judasen. Walac in betic u meyaj a Jesucristojo. Inen u yitzꞌin aj Jacobo. Tan in tzꞌiibtic a carta adaꞌ teꞌex booneꞌex a püyaꞌaneꞌex u men a Dioso. Yajtzileꞌex u men a Tattzili, leꞌec a Dioso. U men tiꞌijeꞌex a Jesucristo incheꞌexe, cününaꞌaneꞌex. a 2 In cꞌati cuchi caꞌ chꞌaꞌbüqueꞌex a wotzilil ti mas yaab. In cꞌati ilic ti mas jetzꞌaꞌaneꞌex cuchi a wool. In cꞌati ilic cuchi caꞌ tzꞌabüc teꞌex caꞌ a mas yacunteꞌex tulacal. 1 



 



Leꞌecooꞌ a walacooꞌ u caꞌansaj etel tus.



Pues teꞌi. Hermanojeꞌex, biqꞌuin adoꞌo, in cꞌatiintaj cuchi in tzꞌiibte teꞌex biqui ti saꞌalboꞌon. Cꞌuꞌ betiqui, yanaji in tzꞌiib yocꞌol ulaacꞌ baꞌal. Tan in wadic teꞌex. Maꞌ a chaꞌiqueꞌex u jelbel a jaja, leꞌec a jumpul tzꞌabi tiꞌijooꞌ tulacalooꞌ a hermano caꞌ u tzꞌoquesooꞌ. b 4 Yan u tzꞌajooꞌ u bajil jabix hermanojooꞌo. Ocooꞌ tiqui yaam. Alaꞌooꞌo, maꞌ tiꞌijooꞌ Diosi. Leꞌec u quiꞌil a Dios a tzꞌabi toꞌono, tanooꞌ u jelic tiꞌi caꞌ paatacooꞌ u beteꞌ a cꞌas a jabix u cꞌatooꞌo. Inoꞌono, tiꞌijoꞌon a jun tuul iliqui, leꞌec a Noochtzil a Jesucristojo. Alaꞌooꞌo, tanooꞌ u culpachtic alaꞌaji. Ac aalbi boonooꞌ u sipꞌil. c 5 Pues teꞌi. Caꞌax a weeleꞌex tun, in cꞌati cuchi in cꞌajes teꞌex cꞌuꞌ u betaj a Dios etelooꞌ aj Israele. Leꞌec ti caꞌ u jocꞌsajooꞌ aj Israel cuenta Egiptojo, u saꞌaltajooꞌ. Pachili, leꞌec a Dioso, u jobsajooꞌ boon tuul aj Israel a maꞌ taꞌachooꞌ u tzꞌocsic u tꞌan. Bel ilic u caꞌa tzꞌabülooꞌ ichil u sipꞌil a tanooꞌ u tus teꞌexe. d 6 Pues teꞌi. Uxtun u yaj xaꞌnum a Dios ti caꞌana. U pꞌütajooꞌ cꞌuꞌ a tzꞌabi tiꞌijooꞌ caꞌ u betooꞌ u men a Dioso, tiꞌi caꞌ xicooꞌ u betooꞌ cꞌuꞌ u cꞌatooꞌo. Cꞌülbooꞌ u men Dios etel jabix cadena a maꞌ yan qꞌuin u jobol a queꞌen tac yalam ichil a acꞌüꞌü. Teꞌi u cuntalooꞌ asto u cꞌochol u qꞌuinil u tzꞌabül 3 



 



 



 



a 1.1 Lc 6:16; Jn 17:11 d 1.5 Nm 14:29



b 1.3 Tit 1:4



c 1.4 Ro 9:2; 1 P 2:8; Tit 2:11; 2 P 2:1; 1 Jn 2:22

a sipꞌili. Uchul u caꞌa a sabeensil u yajil ti a qꞌuin abeꞌe. Bel ilic u caꞌa tzꞌabülooꞌ ichil u sipꞌil a tanooꞌ u tus teꞌexe. e 7 Pues teꞌi. Uxtun a cristiano ichil a caj Sodoma a caj Gomorra etel boon a caj a nützaꞌan tu tzeele. Maꞌax alaꞌooꞌo, maꞌ yan u sudaquilooꞌ etel cꞌuꞌ u betajooꞌ etel ix chꞌup wa etel winic. Chen u betajooꞌ cꞌuꞌ a quiꞌooꞌ tu wich a maꞌ quiꞌ cuchi u betabül etelooꞌ ix chꞌup wa etel winic. Leꞌec ti tzꞌabooꞌ ichil u sipꞌili, abeꞌe, u pꞌis toꞌon ti leꞌec a yan u sipꞌili, belooꞌ u caꞌa ichil a cꞌaacꞌ a maꞌ yan qꞌuin u jobolo. Bel ilic u caꞌa tzꞌabülooꞌ ichil u sipꞌil a tanooꞌ u tus teꞌexe. f 8 Pues teꞌi. Jabix ilic a tꞌan adaꞌ a jobi to in wadiqui, baaloꞌ ilicooꞌ u sipꞌil a winic a ocooꞌ tiqui yaam jabix hermanojooꞌo. Tanooꞌ u cꞌascuntic u bajil etelooꞌ u tucul. Maꞌ cꞌochaꞌanooꞌ tu wich a nooch u wichil u meyaja. Walac u maclantꞌanticooꞌ a noochooꞌ u wichil u meyaja. g 9 Maꞌax leꞌec aj Miguele, leꞌec u noochilooꞌ u yaj xaꞌnum a Dios ti caꞌana, maꞌ tu betic ti baaloꞌ. Leꞌec ti tan u tꞌan etel a quisin yocꞌol u büqꞌuel aj Moisese, maꞌ u cꞌatiintaj a pꞌaꞌas aj Miguele. —Leꞌec a Noochtzili, bel u cu tzeꞌecteech,— cu tꞌan tiꞌi. h 10 Cꞌuꞌ betiqui, a winicooꞌ abeꞌ a ocooꞌ tiqui yaam jabix hermanojooꞌo, walacooꞌ u maclantꞌantic a cꞌuꞌ a maꞌ taꞌachooꞌ u chꞌaꞌic u tojil. Yan cꞌuꞌ u bel tiꞌijooꞌ ti yanooꞌ, jabix ilic xan yan cꞌuꞌ u bel tiꞌijooꞌ a baalcheꞌ ti yanooꞌ. Etelooꞌ u jaqꞌuintic a jabix abeꞌe, tanooꞌ u cꞌascuntic u cuxtal. 11 Paꞌte tiꞌijooꞌo. Jabix u naꞌat aj Cain ti maꞌ u tzꞌocsaj a Dioso, baaloꞌ ilic u naꞌat alaꞌooꞌo. Top queꞌenooꞌ u yool u yeeꞌ a maꞌ quiꞌ jabix u betaj aj Balaam uchi yocꞌol naal. Leꞌecooꞌ alaꞌooꞌo, u tzꞌajooꞌ u bajil jabix hermanojooꞌo. Maꞌ yan cꞌuꞌ u tꞌanooꞌ tiꞌi u yanil a maca, jabix ilic u betaj aj Core uchiji, mentücü, belooꞌ u caꞌa ich cꞌasil jumpul. i 12 Leꞌec ti taneꞌex a comon janal u men yaj a wuꞌyeꞌex a bajili, yan jabix cuchi a bonol tuwich a nocꞌo, u men queꞌenooꞌ alaꞌooꞌ ta yaameꞌexe. Maꞌ yanooꞌ u tzic ti tanooꞌ u janal ta yaameꞌex. Alaꞌooꞌo, maꞌax cꞌuꞌ aj beelooꞌ jabixooꞌ a muyal a maꞌ taꞌach u cꞌaxül u jaꞌil a chen tan u bensabül u men icꞌ. Alaꞌooꞌo, maꞌax cꞌuꞌ aj beelooꞌ jabixooꞌ a cheꞌ a maꞌ yan u wich ti cꞌochi u qꞌuinil u yuxbul. Tiquin tu jajil. Jotzꞌbi tac tu can. j 13 Jabix ilic a cꞌas a walac u pꞌaatül chiꞌ jaꞌ u men u tzꞌiiquil a jaꞌa, baaloꞌ ilic ti walac u pꞌaatül cꞌuꞌ a walacooꞌ u betic alaꞌooꞌ a maꞌ yanooꞌ u sudaquili. Alaꞌooꞌo, jabix ilic a xülab a tan u manül a maꞌ quiꞌ ti u tojquintic u benil a maca. Queꞌenooꞌ u cuuchil jumpul tac yalam ichil a acꞌüꞌü. k 14 Pues teꞌi. Leꞌec aj Enoco, u seis tuul tu pach aj Adan. U yadaj ilic cꞌuꞌ a watac yocꞌolooꞌ a winic jabix abeꞌ a ocooꞌ tiqui yaam jabixooꞌ hermano. —Uꞌyeꞌex. Watac to a Noochtzil etel u yaabil a queꞌen ti caꞌana. l 15 Bel  



 



 



 



 



 



 



 



 



e 1.6 Mt 8:29; Jn 8:44; 2 P 2:4; Rev 20:10 f 1.7 Gn 19:24; Dt 29:23; Ro 1:27 g 1.8 Ex 2:28 h 1.9 Dn 10:13; Dt 34:6; 2 P 2:11; 1 Cr 12:17; Is 37:3,4 Zac 3:2 i 1.11 Gn 4:5; 1 Jn 3:12; Nm 22:7; Nm 31:6; Dt 23:4; Jos 24:9; 2 P 2:15; Nm 16:1 j 1.12 1 Co 11:21; Ef 4:14 k 1.13 Is 57:20 l 1.14 Gn 5:18 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

u cu tzꞌaꞌooꞌ ichil u sipꞌil tulacalooꞌ. Bel u cu tzꞌaꞌooꞌ ichil u sipꞌil a maꞌ yan a Dios tu yoolooꞌo. Cꞌas u betajooꞌ tu taan a Dioso. Top cꞌas a tꞌan u yadajooꞌ yocꞌol a Dioso. Yanooꞌ u sipꞌil,— cu tꞌan aj Enoc uchi. m 16 Pues teꞌi. Leꞌecooꞌ a winic abeꞌe, walacooꞌ u yadic a cꞌas tu pach u yetꞌoco. Maꞌax cꞌuꞌ a cꞌochaꞌanooꞌ tu xiquini. Jadiꞌ a quiꞌooꞌ tu wichi, jadiꞌ a walacooꞌ u betiqui. Top walacooꞌ u yadic u patalil. Chen pachooꞌ u yool walacooꞌ u yadic u quiꞌil a mac yocꞌol caꞌ yanac jabix u cꞌatooꞌ. n  



Tan u caꞌansicooꞌ a hermano aj Judasa.



Pues teꞌi. Hermanojeꞌex cꞌaac teꞌex cꞌuꞌ u yadajooꞌ u yaj xaꞌnum ti Noochil a Jesucristo biqꞌuin adoꞌo. 18 —Leꞌec ti nützꞌünac u jobol a yocꞌolcaba, yantalooꞌ u caꞌa a belooꞌ u caꞌa ti pꞌaꞌasa. Jadiꞌ a quiꞌooꞌ tu wichi, jadiꞌ a belooꞌ u cu beteꞌ,— cu tꞌanooꞌ u yaj xaꞌnum a Jesucristo teꞌex biqꞌuin adoꞌo. 19 Leꞌecooꞌ a winic abeꞌ a ocooꞌ ta yaameꞌexe, leꞌec walacooꞌ u jocꞌsic a hermano tu bajili. Maꞌ yan u Püsücꞌal a Dios ichilooꞌ u püsücꞌala. o 20 Pues teꞌi. Hermanojeꞌex, maꞌ a betiqueꞌex jabix alaꞌooꞌo. Tiꞌi caꞌ chichaqueꞌex a wool ti mas yaab, tzꞌocseꞌex u tꞌan a Dios ti mas yaab. Uchuqueꞌex a tꞌan etel Dios etel u mucꞌ a walac u tzꞌeec u Püsücꞌala. p 21 Cününteꞌex a bajil ti quiꞌ tiꞌi caꞌ culaqueꞌex ti chicaꞌan ti yajtzileꞌex u men a Dioso. Paacꞌteꞌex u qꞌuinil u chꞌaꞌbül ti wotzilil u men ti Noochil a Jesucristo leꞌec caꞌ tzꞌabüc toꞌon a cuxtal a maꞌ yan qꞌuin u jobolo. 22 Emesooꞌ u yool u cꞌümooꞌ a jaj a caꞌ pꞌeelooꞌ u yool u tuculu. 23 Yana, saꞌalteꞌexooꞌ jabix cuchi taneꞌex a jan jocꞌsicooꞌ ichil a cꞌaacꞌa. Yana, chꞌaꞌeꞌexooꞌ u yotzilil alaꞌooꞌo. Cününteꞌex a bajil ti taneꞌex a betic abeꞌe. Motzaqueꞌex tiꞌi a cꞌas a tanooꞌ u betiqui, jabix cuchi a nocꞌ a top bonolo. q 17 



 



 



 



 



 



 



Tan u yadic u quiꞌil a Dios aj Judasa.



Pues teꞌi. Leꞌec a Dioso, patal u cününtoꞌon tiꞌi maꞌ ti jocꞌol tu cꞌüꞌ. Patal ilic u tojquintoꞌon jumpul tiꞌi caꞌ u bensoꞌon ti top quiꞌ ti wool ti caꞌan tuba queꞌen. r 25 Jadiꞌ alaꞌi a Dioso. Top patal alaꞌaji. Ti waj Saꞌalil a Tattzil abeꞌe, u men u tücaaꞌtaj ti Noochil a Jesucristo tiꞌi caꞌ quimic tiqui wocꞌlal. Tan cuchi u yaalbül u quiꞌil a Dioso. Top noxiꞌ Rey alaꞌaji. Yaab u mucꞌ u yanil. Top nooch u yanil. Tan cuchi u yaalbül tulacal abeꞌ asto uchi y tac leeb y asto ti maꞌ yan qꞌuin u jobol. Waꞌyeꞌ jobi in tꞌan. s 24 



 



m 1.15 Dt 33:2; Dn 7:10; Zac 14:5; Mt 25:31; He 11:5; Rev 1:7 n 1.16 Pr 28:21; Stg 2:1,9 o 1.19 Pr 18:1; Ez 14:7; Os 4:14; Os 9:10; He 10:25 p 1.20 Col 2:7; 1 Ti 1:4; Ro 8:26; Ef 6:18 q 1.23 Ro 11:14; 1 Ti 4:16; Am 4:11; Zac 3:4,5 r 1.24 Ef 3:20; Col 1:22 s 1.25 1 Ti 1:17 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Revelacion u Cꞌabaꞌ a Tꞌan Adaꞌ a Tzꞌiibaꞌan u Men aj Juan, Leꞌec Jun Tuul u Yaj Xaꞌnum a Jesusu, Yocꞌol Cꞌuꞌ a Yeꞌbi Tiꞌi u Men a Dioso.



1



Leꞌec adaꞌ a cꞌuꞌ a yeꞌbi tiꞌi aj Juan yocꞌol a Jesucristojo.



 Leꞌec a Dioso, u yeꞌaj tiꞌi a Jesucristo cꞌuꞌ a seebaꞌan u yuchul yocꞌolcab. Yan u jajtal. U yeꞌaj abeꞌ tiꞌi a Jesucristo tiꞌi caꞌ u caꞌ yeeꞌ tiꞌijooꞌ boon tuul u yaj meyaj, leꞌecooꞌ a hermanojo. Tiꞌi caꞌ eeltabüc abeꞌ u menooꞌ a hermanojo, a Jesucristojo, u tücaaꞌtaj u yaj xaꞌnum a Dios ti caꞌan etel aj Juan. a 2 Leꞌec aj Juana, u yadaj cꞌuꞌ u yadaj a Dioso, y a Jesucristojo. U laj adaj tulacal abeꞌe, leꞌec a cꞌuꞌ u yilaj y u yubaj. b 3 Leꞌec mac a tan u xoquic tiꞌi caꞌ uꞌyajbüc u tꞌan a Dios adaꞌa, quiꞌ u yool. Baaloꞌ ilic mac tanooꞌ u yubic y tanooꞌ u tzꞌocsic a tꞌan a tzꞌiibaꞌan waꞌyeꞌe, quiꞌooꞌ ilic u yool. Maꞌ top xan caꞌ uchuc a cꞌuꞌ a tzꞌiibaꞌan ichili. c 1 



 



 



Tan u tzꞌiib aj Juan tiꞌijooꞌ a siete muuchꞌ a hermanojo.



Pues teꞌi. Inen aj Juan abeꞌe. Tan in tzꞌiibtic a carta adaꞌ tiꞌijooꞌ a siete muuchꞌ a hermano a queꞌenooꞌ cuenta Asia. Leꞌec a Dioso, ac yan uchi. Yan ilic aleebe. Yan ilic xan tulacal boon qꞌuin a wataca. In cꞌati cuchi caꞌ u yaanteꞌex. In cꞌati ilic cuchi caꞌ u tzꞌaaꞌ teꞌex u jetzꞌaꞌanileꞌex a wool. In cꞌati ilic xan cuchi caꞌ aantabüqueꞌex y caꞌ tzꞌabüc teꞌex u jetzꞌaꞌanileꞌex a wool u menooꞌ u Püsücꞌal a siete tuulooꞌ tu bajil a queꞌenooꞌ tu taan a Dios a tinaꞌan tuwich a sillaja. d 5 In cꞌati ilic xan cuchi caꞌ tzꞌabüc teꞌex 4 



 



a 1.1 Jn 12:49; Dn 8:16; Dn 9:21; Rev 22:6,16 Rev 22:7 d 1.4 Ex 3:14; Jn 1:1; Zac 3:9



b 1.2 1 Jn 1:1



c 1.3 Pr 8:34; Lc 11:28;

abeꞌ u men a Jesucristojo. Leꞌec alaꞌaji, leꞌec a testigo a jaj u tꞌana. Leꞌec ilic alaꞌi a caꞌ cuxlaji payanbej tu yaamooꞌ a quimene. Leꞌec ilic alaꞌi xan, u Noochilooꞌ boon a rey yocꞌolcaba. Yaj u yuboꞌon alaꞌaji. Leꞌec ti quimiji, u jocꞌsajoꞌon ichil ti sipꞌil. e 6 U tzꞌaj ti jun muuchꞌoꞌon tiqui bajil a hermanojoꞌono. Tulacaloꞌono, u yaj mansaj tꞌanoꞌon a cristiano tiꞌi a Dioso, leꞌec u Dios a Jesucristojo, leꞌec ilic u Tat. In cꞌati cuchi caꞌ aalbüc u quiꞌil jumpul. In cꞌati ilic cuchi ti yan ti yan u mucꞌ ti tücaaꞌ. Toj abeꞌe. 7 Pues teꞌi. Uꞌyeꞌex. Tulacalooꞌ a cristianojo, belooꞌ u cu yilaꞌ a Cristo tuwich muyala. Caꞌ watac. Tulacal boon u yajcuntajooꞌ a Cristojo, belooꞌ ilic xan u cu yilaꞌ. Tulacal a boon a caj yocꞌolcaba, belooꞌ u caꞌa ti ocꞌol tu jajil u men a Cristojo. Caꞌax baalaꞌ ti uchuc, mas quiꞌ caꞌ uduc a Cristojo. f 8 —Jabix ilic ti caji a letra etel A y jobi etel Z, baaloꞌ ilic inene. Tin wetel caji. Tin wetel u jobol,— cu tꞌan a Noochtzili, leꞌec a Dios a ac yan uchi, yan aleebe, y yan ilic xan tulacal boon qꞌuin a wataca. Leꞌec ilic alaꞌi a top yaab u mucꞌu. g  



 



 



Aj Juana, u yilaj a Cristojo.



Pues teꞌi. Inene, aj Juanen. Hermanojen jabixeꞌex iliqui. Walac in cꞌümic a yaj jabixeꞌex iliqui, u men tiꞌijoꞌon a Jesucristojo. Queꞌenen tu cꞌüꞌ jabixeꞌex iliqui. Walac in mucꞌyajtic a yaj abeꞌ jabixeꞌex iliqui. Yocꞌlal u tꞌan a Dios y u pectzil a Jesucristo a walac in wadiqui, pꞌütbeen tuwich jun pꞌeel luꞌum Patmos u cꞌabaꞌ. Xooyaꞌan ti cꞌacꞌnaab a luꞌum abeꞌe. h 10 Jun pꞌeel qꞌuin leꞌec u qꞌuinil u cꞌajsabül a Noochtzili, top tan in wuꞌyic ti queꞌen tu jajil u Püsücꞌal a Dios tin wetele. Caꞌ in wuꞌyaja, top chich ti uchi u tꞌan a jun tuul tin pacha, jabix u peec a cornetaja. i 11 —Jabix ilic ti caji a letra etel A y jobi etel Z, baaloꞌen ilic. Tin wetel caji. Tin wetel u jobol,— cu tꞌan a tꞌan abeꞌe. —Laj tzꞌiibte tuwich juꞌum a cꞌuꞌ a tan a wiliqui. Tücaaꞌte tiꞌijooꞌ a siete muuchꞌ a hermano a queꞌenooꞌ cuenta Asia. Jun muuchꞌ abeꞌe, queꞌen ich caj Efeso. Ulaacꞌ a jun muuchꞌu, queꞌen ich caj Esmirna. Ulaacꞌa, queꞌen ich caj Pergamo, Tiatira, Sardis, Filadelfia y Laodicea,— cu tꞌan ten a tan u tꞌan tin pacha. 12 Pues teꞌi. In sutaj in bajil tiꞌi caꞌ in wilaꞌ maqui a tan u tzicbal tin wetele. Leꞌec caꞌ in sutaj in bajili, in wilaj siete pꞌeel a lampara oro ti cꞌaacꞌ. j 13 Tu yaam a cꞌaacꞌ abeꞌ queꞌen jun tuul mac. Tin wilic alaꞌaji, jabix leꞌec a jun tuul mac a yanaji ti cristianojil biqꞌuin adoꞌo. Chawac u nocꞌ. Leꞌec u cꞌax u taana, oro. k 14 Sücsüc u tzoꞌotzel jabix tümün wa jabix yeeb. Leꞌec u necꞌ u wichi, jabix cꞌaacꞌ. l 15 Top naach u sac u yoc jabix cꞌuꞌac cꞌüs jabix fierro u cꞌabaꞌ bronce a top chücüj ich cꞌaacꞌ. Chich u peec u tꞌan 9 

jabix u juum a jaꞌ a yaaba. m 16 Queꞌen tu yaj seeb cꞌüꞌ u yaj toj siete pꞌeel a xülaba. Queꞌen ichil u chiꞌ jun pꞌeel a maascaꞌ a qꞌueꞌes u coj tu caꞌ xeelili. Top sasil u wich jabix qꞌuin ti chücüjü. n 17 Pues teꞌi. Leꞌec caꞌ in wilaj alaꞌaji, sücquimeen. Cꞌaxeen ti luꞌum tu taan. U tzꞌaj u yaj seeb cꞌüꞌ u yaj toj tin wocꞌol. —Maꞌ a chꞌaꞌic saaquil. Tin wetel caji. Tin wetel u jobol,— cu tꞌan ten. o 18 —Inen a cuxaꞌanene. Quimeen biqꞌuin adoꞌo. Aleebe cuxaꞌanen jumpul,— cu tꞌan ten. —Tin wetel yan u llavejil a quimil y u llavejil u cuuchil a pulaꞌanooꞌo,— cu tꞌan ten. p 19 —Tzꞌiibte cꞌuꞌ a tan a wiliqui, leꞌec a cꞌuꞌ a tan u yuchul etel a cꞌuꞌ a bel to u caꞌa ti uchul mas pachili,— cu tꞌan ten. 20 —Bel in quin wadüꞌ tech u nuꞌcul a siete pꞌeel a xülab a wilaj tin waj seeb cꞌüꞌ in waj toj. Bel ilic in quin wadüꞌ tech u nuꞌcul a lampara oro ti cꞌaacꞌ. Leꞌec u nuꞌcul a siete pꞌeel a xülaba, leꞌec ilic a siete tuul u yaj xaꞌnum a Dioso, leꞌecooꞌ aj chꞌaꞌbej a queꞌenooꞌ etel a siete muuchꞌ a hermanojo. Leꞌec u nuꞌcul a siete pꞌeel a lampara ti cꞌaacꞌa, leꞌec ilic a siete muuchꞌ a hermanojo,— cu tꞌan ten. q  



 



 



 



 



2



Leꞌec adaꞌ a cꞌuꞌ a aalbi tiꞌijooꞌ a hermano a queꞌenooꞌ ich caj Efeso.



 —Pues teꞌi. Baalaꞌ caꞌ a tzꞌiibte tiꞌi u yaj xaꞌnum a Dios a queꞌen etelooꞌ a hermano ich caj Efeso,— cu tꞌan ten. —Yan siete pꞌeel a xülab tin waj seeb cꞌüꞌ in waj toj. Tan ilic in ximbal tu yaam a siete pꞌeel a lampara oro ti cꞌaacꞌ. Uꞌyeꞌex in tꞌan adaꞌ a bel to in quin wadüꞌ teꞌexe. r 2 In laj eel tulacal a cꞌuꞌ a taneꞌex a betiqui. Top walaqueꞌex a meyaj. Walaqueꞌex a mucꞌyajtic u yajil a meyaja. Maꞌ taꞌacheꞌex a chaꞌic u cuntal ta yaameꞌex mac a cꞌas u naꞌata. Yanooꞌ ulaacꞌ a tanooꞌ u yadic u bajil ti u yaj tücaaꞌooꞌ a Dioso, pero chenooꞌ u tus. A yaaltajeꞌex a wilaꞌ wa jajooꞌ u tꞌan. A weeltajeꞌex ti chenooꞌ u tus. s 3 In weel. Taneꞌex a cꞌümic a yaj tin wocꞌlal. Taneꞌex ilic a mucꞌyajtic abeꞌe. Maꞌ tan u tucꞌuleꞌex a wool. t 4 Cꞌuꞌ betiqui, leꞌec a maꞌ quiꞌ tin wichi, maꞌ caꞌ yaj a wuꞌyeeneꞌex jabix tu cajeeb. 5 Cꞌaac teꞌex biqui ti top yaj a wuꞌyeeneꞌex uchi. Jeleꞌex a tucul. Beteꞌex jabix ilic a betajeꞌex tu cajeeb. Wa maꞌ ta jeliqueꞌex a tuculu, wataquen. Bel in quin joqꞌues jabix a lamparajileꞌex tu cuuchil wa maꞌ ta jeliqueꞌex a tucul. u 6 Pues teꞌi. Yan ilic a quiꞌ tin wich a taneꞌex a betiqui, leꞌec ti walac a motzintiqueꞌex cꞌuꞌ a walacooꞌ u betic a nicolaitas u cꞌabaꞌooꞌ u naꞌata. Motzen ilic tiꞌijooꞌ u meyaj. 7 Leꞌec mac caꞌ paatac u chꞌaaꞌ u tojil a tꞌan adaꞌa, leꞌec u tꞌan u Püsücꞌal a Dios tiꞌijooꞌ a jujun muuchꞌ a hermanojo, yan u tzꞌeec tu yool. Leꞌec mac caꞌ u tzꞌoques in tꞌan adaꞌ in wadaj to, 1 

bel in quin tzꞌaaꞌ tiꞌi caꞌ u jante u wich a cheꞌ a walac u tzꞌeec a cuxtala. Queꞌen a cheꞌ abeꞌ ichil u cuuch a Dioso,” quechac tiꞌi u yaj xaꞌnum Dios a queꞌen etelooꞌ a hermano ich caj Efeso,— cu tꞌan ten. v Leꞌec adaꞌ a cꞌuꞌ a aalbi tiꞌijooꞌ a hermano a queꞌenooꞌ ich caj Esmirna.



—Pues teꞌi. Baalaꞌ caꞌ a tzꞌiibte tiꞌi u yaj xaꞌnum a Dios a queꞌen etelooꞌ a hermano ich caj Esmirna,— cu tꞌan ten. —“Tin wetel caji. Tin wetel u jobol. Quimeen uchi, pero caꞌ cuxlajeen. Uꞌyeꞌex in tꞌan adaꞌ a bel to in quin wadüꞌ teꞌexe. w 9 In laj eel tulacal cꞌuꞌ a taneꞌex a betiqui. In weel ti taneꞌex a cꞌümic a yaja. In weel ilic ti otzileꞌex. Cꞌuꞌ betiqui, ayicꞌaleꞌex etel a Dioso. In weel ilic ti taneꞌex a pꞌaꞌasbül u menooꞌ a walacooꞌ u yadic u bajil ti aj Israelooꞌ cuchi, leꞌecooꞌ a tiꞌi a Dioso. Cꞌuꞌ betiqui, maꞌ tiꞌijooꞌ a Diosi. A jun muuchꞌ abeꞌe, tiꞌijooꞌ quisin. x 10 Maꞌ u jacꞌüleꞌex a wool etel a yaj a beleꞌex a caꞌa a cꞌümüꞌü. Uꞌyeeneꞌex. Jujun tuul ta yaameꞌex, belooꞌ u caꞌa tzꞌabül ti presojil u men a quisini. Baaloꞌ ti beleꞌex a caꞌa ilbil a jujun tuuleꞌexe, wa jaj ti queꞌeneꞌex a wool tin pach. Diez qꞌuin beleꞌex a caꞌa a cꞌümüꞌ a top yaja. Wa maꞌ ta pꞌütiqueneꞌex asto a quimileꞌexe, bel in quin tzꞌaaꞌ teꞌex a cuxtal tiꞌi a naaleꞌexe. y 11 Leꞌec mac caꞌ paatac u chꞌaaꞌ u tojil a tꞌan adaꞌa, leꞌec u tꞌan u Püsücꞌal a Dios tiꞌijooꞌ a jujun muuchꞌ a hermanojo, yan u tzꞌeec tu yool. Leꞌec mac caꞌ u tzꞌoques in tꞌan adaꞌ in wadaj tojo, maꞌ tu cꞌümic a caꞌ sut quimili. Abeꞌe, u pulbeeb tiꞌi u culeeb ich infierno,” quechac tiꞌi u yaj xaꞌnum Dios a queꞌen etelooꞌ a hermano ich caj Esmirna,— cu tꞌan ten. z 8 



 



 



 



Leꞌec adaꞌ a cꞌuꞌ a aalbi tiꞌijooꞌ a hermano a queꞌenooꞌ ich caj Pergamo.



—Pues teꞌi. Baalaꞌ caꞌ a tzꞌiibte tiꞌi u yaj xaꞌnum Dios a queꞌen etelooꞌ a hermano ich caj Pergamo,— cu tꞌan ten. —“Inene, yan ten jun pꞌeel a maascaꞌ a qꞌueꞌes u coj tu caꞌ xeelil. Uꞌyeꞌex in tꞌan a bel to in quin wadüꞌ teꞌexe. a 13 In laj eel tulacal cꞌuꞌ a taneꞌex a betiqui. In weel ilic ti queꞌeneꞌex ichil a caj tuba walac u tintal a quisin ti tücaaꞌ. In weel ti queꞌeneꞌex a wool tin pach tu jajil. Maꞌax a pꞌütajeneꞌex tu qꞌuinil ti quimsabi aj hermano Antipas ta yaameꞌex uchi caꞌax queꞌeneꞌex tuba queꞌen a quisini. Maꞌax u pꞌütaj u tzꞌocsic in tꞌan aj Antipas. b 14 Cꞌuꞌ betiqui, yan cꞌuꞌ a walaqueꞌex a betic a maꞌ quiꞌ tin wichi. Yanooꞌ ta yaameꞌex a walacooꞌ u tzꞌocsic a tꞌan a jabix u yadaj a uchben winic aj Baalam u cꞌabaꞌ. Alaꞌaji, u yeꞌaj tiꞌi aj uchben rey Balac biqui caꞌ u choꞌooꞌ a cristiano aj Israelooꞌ uchiji. U yadaj tiꞌi caꞌ tzꞌabüc tiꞌijooꞌ aj Israel caꞌ u jantooꞌ a janal a tzꞌabi tiꞌi a dios a betabiji. U yadaj ilic tiꞌi a rey abeꞌ caꞌ tzꞌabüc tiꞌijooꞌ aj Israel caꞌ cüjlacooꞌ etel a caꞌax 12 

macaca. c 15 Yanooꞌ ilic xan ta yaameꞌex a walacooꞌ u betic cꞌuꞌ a walacooꞌ u yadic a nicolaitas u cꞌabaꞌooꞌ u naꞌata. 16 Jeleꞌex a tucul. Wa maꞌa, wataquen ti jomol. Bel in caꞌa ti pꞌisbaj etelooꞌ alaꞌooꞌ a queꞌenooꞌ ta yaameꞌexe. Bel in caꞌa ti pꞌisbaj etel a maascaꞌ a queꞌen ichil in chiꞌ. d 17 Leꞌec mac caꞌ paatac u chꞌaaꞌ u tojil a tꞌan adaꞌa, leꞌec u tꞌan u Püsücꞌal a Dios tiꞌijooꞌ a jujun muuchꞌ a hermanojo, yan u tzꞌeec tu yool. Leꞌec mac caꞌ u tzꞌoques in tꞌan adaꞌ in wadaj tojo, bel in quin tzꞌaaꞌ caꞌ u jante a mana u cꞌabaꞌ a mucaꞌana. Bel ilic in quin tzꞌaaꞌ a süc tunich tiꞌiji. Tuwich a tunich abeꞌ tzꞌiibaꞌan u cꞌabaꞌ alaꞌi ti tumulben to. Maꞌax mac u yeel u cꞌabaꞌ abeꞌe. Jadiꞌ mac tan u cꞌümic a tunichi.” Leꞌec abeꞌ a yan a wadic tiꞌi u yaj xaꞌnum Dios a queꞌen etelooꞌ a hermano ich caj Pergamo,— cu tꞌan ten. e  



 



 



Leꞌec adaꞌ a cꞌuꞌ a aalbi tiꞌijooꞌ a hermano a queꞌenooꞌ ich caj Tiatira.



—Pues teꞌi. Baalaꞌ caꞌ a tzꞌiibte tiꞌi u yaj xaꞌnum Dios a queꞌen etelooꞌ a hermano ich caj Tiatira,— cu tꞌan ten. —“Inen u Mejen a Dioso. Jabix cꞌaacꞌ u necꞌ in wich. Top naach u sac in woc jabix cꞌuꞌac cꞌüs jabix fierro u cꞌabaꞌ bronce a top chücüj ich cꞌaacꞌ. Uꞌyeꞌex in tꞌan adaꞌ a bel to in quin wadüꞌ teꞌexe. f 19 In laj eel tulacal cꞌuꞌ a taneꞌex a betiqui. In weel ti yaj a wuꞌyeeneꞌex. In weel ti queꞌeneꞌex a wool tin pach. In weel ti walaqueꞌex a betic in meyaj. In weel ti walaqueꞌex a mucꞌyajtic a yaj a taneꞌex a cꞌümic tin wocꞌlala. In weel ti mas yaab a meyaj a walaqueꞌex a betic aleebe tuwich tu cajeeb. 20 Cꞌuꞌ betiqui, yan cꞌuꞌ a walaqueꞌex a betic a maꞌ quiꞌ tin wichi. Walaqueꞌex a chaꞌic u cuntal ta yaameꞌex ixnaꞌ Jezabele. Tu tꞌan alaꞌaji, walac u yadic u tꞌan a Dioso, pero chen u tus. Tan u yeꞌic ta yaameꞌex. Tan u yemsicooꞌ u yool in waj meyajooꞌ tiꞌi u betooꞌ a cüjtal etel a caꞌax macaca. Tan ilic u tzꞌeec tiꞌijooꞌ caꞌ u jantooꞌ a janal a tzꞌabi tiꞌi a dios a betabiji. g 21 In paacꞌtaj cuchi u jeleꞌ u tucul ix chꞌup abeꞌe. Cꞌuꞌ betiqui, maꞌ u cꞌati u pꞌütüꞌ a cüjtal etel a caꞌax macaca. h 22 Uꞌyeeneꞌex. Bel in quin tzꞌaaꞌ caꞌ cꞌojaꞌanac tu jajil. Leꞌec boon tuul a walacooꞌ u betic a cꞌacꞌas cüjtal jabix ilic ix chꞌup abeꞌe, wa maꞌ tu jelicooꞌ u tucul yocꞌol cꞌuꞌ a walacooꞌ u betiqui, bel in quin tzꞌaaꞌ a top yaj tiꞌijooꞌo. 23 Tu jajil bel in quin quimesooꞌ u yal ixnaꞌ Jezabele. Tulacal a jujun muuchꞌooꞌ a hermanojo, belooꞌ u cu cünüꞌ ti leꞌec inen in laj eel tulacal u tucul y biqui yanil u püsücꞌal a jujun tuulu. Bel in quin wusqꞌuinte teꞌex u jel a cꞌuꞌ a taneꞌex a betic a jujun tuuleꞌexe. i 24 Yan ta yaameꞌex ich caj Tiatira a maꞌ taneꞌex a tzꞌocsic ix chꞌup abeꞌe. Cꞌuꞌ betiqui, leꞌec a tanooꞌ u tzꞌocsic ix chꞌup abeꞌe, tanooꞌ u yadic ti tanooꞌ u cünic cꞌuꞌ a top yaj u yeeltabül yocꞌol a Dioso, pero chenooꞌ u tus. Chen tiꞌi quisin abeꞌe. Inen tan in wadic teꞌex. Maꞌ tin mas tzꞌeec teꞌex u chucaan a cꞌuꞌ a yaneꞌex 18 

a tzꞌocsiqui, bic xiꞌic choꞌboleꞌex. j 25 Jadiꞌ maꞌ a pꞌütiqueꞌex a tzꞌocsic cꞌuꞌ a ac taneꞌex a tzꞌocsiqui. Tzꞌocseꞌex abeꞌ asto ti caꞌ uduquen yocꞌolcab. 26 Leꞌec a jujun tuul a caꞌ u tzꞌoques a tꞌan in wadaj tojo, y a caꞌ u beteꞌ a jabix in cꞌatiji, bel in quin tzꞌaaꞌ tiꞌi u meyaj tiꞌi caꞌ u tücaaꞌtooꞌ a caj tulacal tuba yocꞌolcaba. k 27 Jabix ilic ti tzꞌabi in yanil u men in Tata, baaloꞌ ilic ti bel in quin tzꞌaꞌ u meyaj alaꞌooꞌo. Belooꞌ u cu tücaaꞌte a caj yocꞌolcab ti top yaj jabix cuchi tan u jützꞌicooꞌ a cristiano etel a xoolteꞌ a fierrojo. Belooꞌ u caꞌa ti tücaaꞌ jabix cuchi tan u puchꞌic a cum caꞌ pꞌaatüc ti chen xeex. l 28 Bel ilic in quin tzꞌaaꞌ tiꞌijooꞌ a xülab aj noj‐ich a walac u jocꞌol ti jatzꞌcaꞌa. m 29 Leꞌec mac caꞌ paatac u chꞌaaꞌ u tojil a tꞌan adaꞌa, leꞌec u tꞌan u Püsücꞌal a Dios tiꞌijooꞌ a jujun muuchꞌ a hermanojo, yan u tzꞌeec tu yool.” Leꞌec, a yan a wadic tiꞌi u yaj xaꞌnum Dios a queꞌen etelooꞌ a hermano ich caj Tiatira,— cu tꞌan ten.  



 



 



 



 



3



Leꞌec adaꞌ a cꞌuꞌ a aalbi tiꞌijooꞌ a hermano a queꞌen ich caj Sardis.



 —Pues teꞌi. Baalaꞌ caꞌ a tzꞌiibte tiꞌi u yaj xaꞌnum Dios a queꞌen etelooꞌ a hermano ich caj Sardis,— cu tꞌan ten. —“Yan ten u Püsücꞌal a Dios a siete tuul tu bajili. Yan ilic ten a siete pꞌeel a xülaba. Uꞌyeꞌex in tꞌan adaꞌ a bel to in quin wadüꞌ teꞌexe. In laj eel tulacal cꞌuꞌ a taneꞌex a betiqui. Top walac u yaalbül ti cuxaꞌaneꞌex tiꞌi a Dioso, pero maꞌ. Chen jabix quimeneꞌex tiꞌi. n 2 Incheꞌexe, jabixeꞌex a poccheꞌ a bibiilaꞌ ilic cuxaꞌan a watac u tiquil. Maꞌ quiꞌ tin wich cꞌuꞌ a walaqueꞌex a betic tu taan a Dioso. Cꞌaaqueꞌex a winiquil. Tzꞌajeꞌex u mucꞌ a bibiilaꞌ abeꞌ a cuxaꞌan to tiꞌi a Dioso. 3 Cꞌaac teꞌex cꞌuꞌ a cꞌümajeꞌex y a tꞌan a wuꞌyajeꞌex biqꞌuin adoꞌo. Tzꞌocseꞌex abeꞌe. Jeleꞌex a tucul yocꞌol cꞌuꞌ a taneꞌex a betiqui. Wa maꞌ tu cꞌaaleꞌex a winiquil tiꞌi caꞌ a jeleꞌex a tuculu, wataquen ti mucul jabix tu yudel aj xuuchꞌu. Ti baaloꞌo, maꞌ a weeleꞌex cꞌuꞌ ti qꞌuinil in wudel. Chen a wiliqueꞌexe, jedaꞌen. o 4 Cꞌuꞌ betiqui, yan a jujun tuul ta yaameꞌex ich caj Sardis a maꞌ tanooꞌ u cüxtic u sipꞌil ti baaloꞌ jabix cuchi maꞌ tanooꞌ u bonic u nocꞌ etel lucꞌ. Sücooꞌ u nocꞌ ti belooꞌ u caꞌa u yetꞌocteen u men quiꞌ u betajooꞌo. p 5 Leꞌec a jujun tuul a caꞌ u tzꞌoques in tꞌan in wadaj tojo, süc ilic u nocꞌ a bel u cu benese. Maꞌ tin tupic u cꞌabaꞌ tuba tzꞌiibaꞌan ichil a juꞌum tuba tzꞌiibaꞌanooꞌ u cꞌabaꞌ a jujun tuul a yan tiꞌijooꞌ a cuxtal a maꞌ yan qꞌuin u jobolo. Bel in quin wadüꞌ a jujun tuul ti ten tiꞌi in Tat y tiꞌijooꞌ u yaj xaꞌnum ti caꞌan. q 6 Leꞌec mac caꞌ paatac u chꞌaaꞌ u tojil a tꞌan adaꞌa, leꞌec u tꞌan u Püsücꞌal a Dios tiꞌijooꞌ a jujun muuchꞌ a hermanojo, yan u tzꞌeec tu yool.” Leꞌec, a yan a wadic tiꞌi u yaj xaꞌnum Dios a queꞌen etelooꞌ a hermano ich caj Sardis,— cu tꞌan ten. 1 

Apocalipsis 3  588 Leꞌec adaꞌ a cꞌuꞌ a aalbi tiꞌijooꞌ a hermano a queꞌenooꞌ ich caj Filadelfia.



—Pues teꞌi. Baalaꞌ caꞌ a tzꞌiibte tiꞌi u yaj xaꞌnum Dios a queꞌen etelooꞌ a hermano ich caj Filadelfia,— cu tꞌan ten. —“Inene, jumpul maꞌ yan in sipꞌil. Maꞌ yan qꞌuin in tus. Reyen, mentücü, yan ten jabix u llave a uchben rey aj Davidi. Leꞌec a cꞌuꞌ a walac in jebiqui, maꞌax mac jedeꞌec u caꞌ cꞌüliqui. Leꞌec a cꞌuꞌ a walac in cꞌüliqui, maꞌax mac jedeꞌec u caꞌ jebiqui. Uꞌyeꞌex in tꞌan adaꞌ a bel to in quin wadüꞌ teꞌexe. r 8 In laj eel tulacal cꞌuꞌ a taneꞌex a betiqui. In jebaj teꞌex jabix a puertaja. Maꞌax mac jedeꞌec u caꞌ cꞌüliqui. In weel ti jadiꞌ tzꞌetzꞌeec ilic a mucꞌ a yan teꞌexe. Caꞌax baaloꞌ ti yan, a tzꞌocsajeneꞌex. Maꞌ a culpachtajeneꞌexi. s 9 Uꞌyeeneꞌex. Leꞌecooꞌ a jun muuchꞌ a tiꞌi a quisini, walacooꞌ u yadic u bajilooꞌ ti aj Israelooꞌ, leꞌecooꞌ a tiꞌi a Dioso. Chenooꞌ u tus. Uꞌyeeneꞌex. Bel in quin tzꞌaaꞌ tiꞌijooꞌ caꞌ cꞌochocooꞌ ta taaneꞌex y caꞌ xonlacooꞌ teꞌi. Belooꞌ u cu yeelte ti yaj in wuꞌyeꞌex. t 10 U men a tzꞌocsajeꞌex in tꞌan tiꞌi caꞌ a mucꞌyajteꞌex a yaja, bel ilic in quin cününteꞌex tiꞌi maꞌ u yemeleꞌex a wool a beteꞌex cꞌas tu qꞌuinil u yantal a yaj a watac tulacal tubajac yocꞌolcab. Yantal u caꞌa a yaj abeꞌ tiꞌi caꞌ chiclac biquiꞌilooꞌ u naꞌat a cristiano yocꞌolcaba. u 11 Wataquen ti jomol. Maꞌ a pꞌütiqueꞌex a quiꞌil naꞌat a yan teꞌexe. Maꞌ a chaꞌiqueꞌex maꞌax mac caꞌ u tocoꞌ teꞌex a naal ti caꞌana. 12 Leꞌec mac caꞌ u tzꞌoques in tꞌan in wadaj tojo, bel in quin tzꞌaaꞌ tiꞌi caꞌ pꞌaatüc jabix a ocom ichil u yotoch ti Dios. Maꞌ tu caꞌ jocꞌol tu yotoch a Dioso. Leꞌec u cꞌabaꞌ a Dios a toꞌono, bel in quin tzꞌiibte yocꞌol. Bel ilic in quin tzꞌiibte in cꞌabaꞌ a tumulben to yocꞌol. Bel ilic xan in quin tzꞌiibte u cꞌabaꞌ u caal ti Dios yocꞌol. Leꞌec a caj abeꞌe, leꞌec a Jerusalen a tumulben to a jocꞌol u caꞌa etel Dios ti caꞌan. Emel u caꞌa a caj abeꞌe. v 13 Leꞌec mac caꞌ paatac u chꞌaaꞌ u tojil a tꞌan adaꞌa, leꞌec u tꞌan u Püsücꞌal a Dios tiꞌijooꞌ a jujun muuchꞌ a hermanojo, yan u tzꞌeec tu yool.” Leꞌec, a yan a wadic tiꞌi u yaj xaꞌnum Dios a queꞌen etelooꞌ a hermano ich caj Filadelfia,— cu tꞌan ten. 7 



 



 



 



 



 



 



Leꞌec adaꞌ a cꞌuꞌ a aalbi tiꞌijooꞌ a hermano a queꞌenooꞌ ich caj Laodicea.



—Pues teꞌi. Baalaꞌ caꞌ a tzꞌiibte tiꞌi u yaj xaꞌnum Dios a queꞌen etelooꞌ a hermano ich caj Laodicea,— cu tꞌan ten. —“Inene, jaj in tꞌan. Leꞌec inen a testigo a walac in wadic a jaj y a tojo. Leꞌec a Dioso, u tzꞌaj caꞌ in beteꞌ tulacal a cꞌuꞌ a yana. Uꞌyeꞌex in tꞌan adaꞌ a bel to in quin wadüꞌ teꞌexe. w 15 In laj eel tulacal cꞌuꞌ a taneꞌex a betiqui. Incheꞌexe, jabixeꞌex a jaꞌ a maꞌax siis maꞌax chücüj u men maꞌ taneꞌex a pꞌütiquen maꞌax taneꞌex a tzꞌocsiquen. 14 



 



r 3.7 Is 6:3; Hch 3:14; He 7:26; Jn 14:6; 1 Jn 5:20; Is 22:22; Lc 1:32; Rev 1:18; Mt 16:19; Job 12:14 s 3.8 2 Co 2:12 t 3.9 Is 49:23; Is 60:14 u 3.10 2 P 2:9 v 3.12 Ga 2:9; Rev 14:1; Ga 4:26; Rev 22:4 w 3.14 2 Co 1:20; Is 55:4; Pr 8:22; Jn 1 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Mas quiꞌ cuchi tin wich wa jabixeꞌex a jaꞌ a siisi, wa xan jabixeꞌex a jaꞌ a chücüjü. 16 U men jabixeꞌex a jaꞌ a büyquiini, y maꞌ a siisi, maꞌax a chücüjü, bel in quin tuubteꞌex caꞌ jocꞌoqueꞌex ichil in chiꞌ. 17 Ayicꞌaloꞌon, queꞌex. Top yaab ti ayicꞌalil. Maꞌax cꞌuꞌ a cꞌabeet toꞌon, queꞌex. Cꞌuꞌ betiqui, top yajeꞌex a wool tu yilic a Dioso, y maꞌ a weeleꞌex. Top otzileꞌex a chaꞌanbül. Chꞌoopeꞌex. Maꞌ yaneꞌex a nocꞌ. x 18 U men baaloꞌ ti yana, uꞌyeꞌex in tꞌan. Qꞌuexeꞌex tin wetel a quichꞌpan oro a utzquinajaꞌan etel cꞌaacꞌa. Ti baaloꞌo, ayicꞌaleꞌex tun tu taan a Dioso. Qꞌuexeꞌex tin wetel a süc nocꞌo. Ti baaloꞌo, yaneꞌex tun a nocꞌ tu taan a Dioso. Maꞌ ta caꞌ ilbil ti aj maꞌnoqꞌueꞌex. Maꞌ caꞌ sudaqueꞌexi. Qꞌuexeꞌex tin wetel a tzꞌac tiꞌi a tzꞌeequeꞌex tu necꞌ a wicheꞌex. Ti baaloꞌo, sasil tun a wich tu taan a Dioso. y 19 Leꞌec tulacal mac a yaj in wuꞌyiji, walac in tzeꞌectic tiꞌi caꞌ tojac u naꞌat, mentücü, tzꞌajeꞌex a wool a jeleꞌex a tucul. z 20 Uꞌyeꞌex in tꞌan. Waꞌanen jabix tu taan a puertaja. Tan in dioos. Wa yan mac caꞌ u yubi in diooso, y caꞌ u jebeꞌ a puerta abeꞌe, bel in caꞌa ti ocol etel alaꞌaji. Bel in caꞌa ti janal etel alaꞌaji. Bel ilic u caꞌa ti janal tin wetel u men amigojoꞌon tiqui bajil. a 21 Leꞌec a jujun tuuleꞌexe, wa caꞌ a tzꞌocseꞌex in tꞌan in wadaj tojo, bel in quin tzꞌaaꞌ teꞌex a cuuchileꞌex tiꞌi caꞌ tinlaqueꞌex tin wetel tuba walac in tintal ti tücaaꞌ. In choꞌaj a cꞌasa. Uchi in ganar, y tinlajen tuwich u cuuchil tuba tinaꞌan in Tata. b 22 Leꞌec mac caꞌ paatac u chꞌaaꞌ u tojil a tꞌan adaꞌa, leꞌec u tꞌan u Püsücꞌal a Dios tiꞌijooꞌ a jujun muuchꞌ a hermanojo, yan u tzꞌeec tu yool.” Leꞌec, a yan a wadic tiꞌi u yaj xaꞌnum Dios a queꞌen etelooꞌ a hermano ich caj Laodicea,— cu tꞌan ten.  



 



 



 



 



 



 



4



Leꞌec adaꞌ biquiꞌil u tintaan a Dios ti caꞌana.



 Pues teꞌi. Inen aj Juanen. In chaꞌantaj a caꞌana. Caꞌ in wilaja, yan a puerta teꞌi. Jebaꞌan. Leꞌec a jun tuul a uchi u tꞌan tin wetel samiji, top chich ti caꞌ uchi u tꞌan jabix u peec a cornetaja. U pꞌüyajen. —Naqꞌuen waꞌyeꞌ. Bel in quin yeeꞌ tech cꞌuꞌ a yan u yuchul mas pachil,— cu tꞌan ten. 2 Tu seebal tan in wuꞌyic ti mas queꞌen u Püsücꞌal a Dios tin wetel. Caꞌ in wilaja, teꞌi queꞌen a jabix u silla a rey ich caꞌan. Tinaꞌan ti queꞌen a Dios tuwichi. c 3 Top quichꞌpan u sac. Yan u color jabix a tunich u cꞌabaꞌ jaspe y a tunich u cꞌabaꞌ cornalina. Yocꞌol alaꞌaji, yan a mümücjaꞌ a yaꞌaxa, jabix a tunich u cꞌabaꞌ esmeralda. d 4 Yan veinticuatro pꞌeel a silla tu xoy u silla. Teꞌi tinaꞌan veinticuatro tuul a nucuch winiqui. Sücooꞌ u nocꞌ. Yan u corona oro tu pol a jujun tuulu. 5 Pues teꞌi. Leꞌec tuba tinaꞌan a Dioso, tan ti tan a lemleme. Yan cꞌuꞌ a tan u peec ti yaaba. Tan ti tan a chaaca. Tu taan a silla tuba tinaꞌan a 1 



 



 



 



 



x 3.17 Os 12:8; 1 Cr 4:8 y 3.18 Is 55:1; Mt 13:44; Mt 25:9; 2 Co 5:3 z 3.19 Job 5:17; Pr 3:11; He 12:5,6 a 3.20 Cnt 5:2; Is 1:18; Lc 12:37; Jn 14:23 b 3.21 Mt 19:28; 1 Co 6:2; 2 Ti 2:12; Rev 2:26 c 4.2 Ez 3:12; Rev 1:10; Rev 17:3; Rev 21:10; Is 6:1; Jer 17:12; Ez 10:1; Dn 7:9 d 4.3 Gn 9:13; Is 54:9; Ez 1:28 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Dioso, yan siete pꞌeel a lamparaja. Tübaꞌan u cꞌaaqꞌuil. Leꞌec a lampara abeꞌe, leꞌecooꞌ a siete tuul u Püsücꞌal a Dioso. e 6 Tu taan ilic a silla tuba tinaꞌan a Dioso, yan a lagunaja. Top chilam tu jajil jabix neene. Pues teꞌi. Yan ilic cuatro tuul a cuxaꞌan baalcheꞌ teꞌi. Queꞌenooꞌ tu taan, tu pach y tu caꞌ xeelil a silla abeꞌ tuba tinaꞌan a Dioso. Top yaabooꞌ u necꞌ u wich a jujun tuul a baalcheꞌ abeꞌe. Yan tu taanooꞌ. Yan ilic tu pachooꞌ. f 7 Leꞌec a payeꞌ baalcheꞌ abeꞌe, jabix baalum tin wilic. Leꞌec u caꞌ tuul a baalcheꞌ abeꞌe, jabix wacax tin wilic. Leꞌec u wich u yox tuul a baalcheꞌ abeꞌe, jabix u wich jun tuul ti winic. Leꞌec u cuatro tuul a baalcheꞌ abeꞌe, jabix aj tꞌiiw a tan u xic tin wilic. g 8 Yan u xic a baalcheꞌ abeꞌ tu cuatro tuulil. Seis pꞌeel u xic a jujun tuulu. Yan ilic ti yaab u necꞌ u wich a tulacal tubajac yocꞌol a jujun tuul caꞌax yalamooꞌ u xic. Ti qꞌuin ti acꞌüꞌ maꞌ taꞌachooꞌ u pꞌütic u yadic u quiꞌil a Dioso. —Jumpul quiꞌ u naꞌat. Jumpul quiꞌ u naꞌat. Jumpul quiꞌ u naꞌat a Noochtzil a Dios a top yaab u mucꞌu. Ac yan alaꞌi uchi. Yan ilic aleebe. Yan ilic xan tulacal boon qꞌuin a wataca,— cu tꞌanooꞌ a baalcheꞌ abeꞌe. h 9 Pues teꞌi. Leꞌec a Dios a tinaꞌan tuwich a silla chumuquili, cuxaꞌan jumpul. Leꞌec boon sut ti walac u yaalbül u quiꞌil alaꞌaji, wa u yaalbül ti nooch u yanil, wa u tzꞌabül a boꞌtic tiꞌi u menooꞌ a cuatro tuul a baalcheꞌe, 10 walacooꞌ u xontal a veinticuatro tuul a nucuch winic tu taan alaꞌi a tinaꞌan teꞌi. Walacooꞌ u cꞌajsic alaꞌi a cuxaꞌan jumpulu. Walacooꞌ u tzꞌeec u corona tu taan a silla abeꞌe. 11 —Inchech ti Noochil ti Dios. Quiꞌ u yaalbül a quiꞌil. Quiꞌ u yaalbül ti nooch a yanil. Quiꞌ u yaalbül ti top yaab a mucꞌ u men leꞌec inchech a betaj tulacal a cꞌuꞌ a yana. Chen u men baaloꞌ a cꞌati, yan tulacal abeꞌe. Chen u men baaloꞌ a cꞌati, a yancuntaj abeꞌe,— cu tꞌanooꞌ a veinticuatro tuul tiꞌi a Dios a tinaꞌan tuwich a silla abeꞌe.  



 



 



 



 



 



5



Leꞌec adaꞌ a juꞌum a jadiꞌ a Cristo a jedeꞌec u jebiqui.



 Pues teꞌi. Tu yaj seeb cꞌüꞌ u yaj toj a Dios a tinaꞌan tuwich a silla chumuquili, teꞌi in wilaj a juꞌum a cotzꞌaꞌana. Tu caꞌ xeelil tzꞌiibaꞌan. Yan siete pꞌeel u tücꞌbeeb. i 2 In wilaj ilic jun tuul u yaj xaꞌnum a Dios ti caꞌan a yaab u mucꞌu. —¿Maꞌ wa yan mac a chucul u yanil caꞌ u jebeꞌ a juꞌum adoꞌ a cotzꞌaꞌana? ¿Maꞌ wa yan mac a chucul u yanil caꞌ u litꞌiꞌ u tücꞌbeeb?— cu tꞌan aj xaꞌnum abeꞌ a yaab u mucꞌ ti chichi. 3 Maꞌ cüxtabi maꞌax jun tuul ti caꞌan, maꞌax ti luꞌum, maꞌax yalam luꞌum a quiꞌ u jebic u chaꞌantic a juꞌum adoꞌ a cotzꞌaꞌana. j 4 Uchi in wocꞌol ti yaab u men maꞌax mac a cüxtabi a quiꞌ u jebic u chaꞌantic a juꞌum adoꞌo. 5 —Maꞌ a wocꞌol,— cu tꞌan ten jun tuul tu yaamooꞌ a nucuch winiqui. —Leꞌec a jun tuul aj Israel tu yaamooꞌ u mam aj Judaja, “baalum,” cu tꞌanooꞌ tiꞌi u men uchi u ganar. U mam ilic aj David alaꞌaji. 1 



 



 



 



 



e 4.5 Ex 37:23; 2 Cr 4:20; Ez 1:13; Zac 4:2 f 4.6 Ex 38:8; 1 R 7:23; Rev 15:2; Ez 1:5 g 4.7 Nm 2:2; Ez 10:14 h 4.8 Is 6:2 i 5.1 Is 34:16; Ez 2:9; Rev 10:2,8 Rev 20:12; Is 8:16; Is 29:11; Dn 8:26; Dn 12:4; Rev 6:1 j 5.3 Jn 1:18 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Leꞌec, jedeꞌec u paatal u jebic a juꞌum a cotzꞌaꞌana. Jedeꞌec u paatal u litꞌic a siete pꞌeel u tücꞌbeebe,— cu tꞌan ten jun tuul tu yaamooꞌ a nucuch winiqui. k 6 Pues teꞌi. Caꞌ in chaꞌantaja, jedaꞌ a Carnerojo l. Waꞌan ti queꞌen chumuquil tuba tinaꞌan a Dios a xooyaꞌan u men a cuatro tuul a baalcheꞌ y a veinticuatro tuul a nucuch winiqui. Queꞌen a Carnero 5.6 abeꞌ teꞌi jabix ilic ti quimsabiji. Yan siete tziit u xulub. Yan ilic siete cuul u necꞌ u wich. Leꞌec u necꞌ u wich abeꞌe, leꞌec a siete tuul u Püsücꞌal a Dios a tücaaꞌbi caꞌax tubajac yocꞌolcab. m 7 Naatzꞌi a Carnero n abeꞌ tu tzeel a Dios a tinaꞌan tuwich a silla chumuquili. U chꞌaꞌaj a juꞌum a cotzꞌaꞌan a queꞌen tu yaj seeb cꞌüꞌ tu yaj toj a Dioso. 8 Leꞌec caꞌ u chꞌaꞌaj a juꞌum abeꞌe, xonlajooꞌ a cuatro tuulooꞌ a baalcheꞌ etel a veinticuatro tuulooꞌ a nucuch winic tu taan a Carnero o abeꞌe. Tulacalooꞌ boon a nucuch winiqui, yanooꞌ u arpa tu cꞌüꞌ jujun pꞌeel. Yanooꞌ ilic u jaay oro a jujun tuulu. Tudaꞌan etel pom. Maꞌ chucul pom abeꞌe. Leꞌec abeꞌ u tꞌan a hermano tiꞌi a Dioso. p 9 U cꞌayintajooꞌ a tumul cꞌaya. —Jadiꞌ inchech quiꞌ a chꞌaꞌic a juꞌum adaꞌ a cotzꞌaꞌana, y a litꞌic u tücꞌbeeb. Quiꞌ a betic abeꞌe, u men quimsabeech. Leꞌec ti quimeeche, yanooꞌ a cristiano a quiꞌcuntajooꞌ etel a Dioso. Ichil a jujun muuchꞌ a cristiano a jumpaayooꞌ u wich u tꞌana, yan a jujun tuul tu yaamooꞌ a quiꞌcuntajooꞌ etel a Dioso. Baaloꞌ ilic ichil jujun pꞌeel aj meen caja, ichil jujun pꞌeel a nucuch caja, tulacal. q 10 A tzꞌajooꞌ boon a quiꞌcuntajooꞌ etel Dios ti jun muuchꞌooꞌ tu bajil. A wocsajooꞌ ilic alaꞌooꞌ tiꞌi aj mansaj tꞌan a cristiano tiꞌi ti Dios. Bel ilic a caꞌa a tzꞌaaꞌ caꞌ uchucooꞌ u tücaaꞌ yocꞌolcab,— cu tꞌanooꞌ a nucuch winic ti tanooꞌ u cꞌay. r 11 Pues teꞌi. Leꞌec a Dioso, queꞌen ichil u silla chumuquil. Tu xoy alaꞌi queꞌenooꞌ a baalcheꞌ a cuxaꞌana, y boon a nucuch winiqui. Tu xoy abeꞌe, in wilaj y in wuꞌyaj u yaabil u yaj xaꞌnum a Dios ti caꞌana. Top mani tu pach u yaabil tu jajil. Maꞌ eelaꞌan boon mil tuul. s 12 Uchooꞌ u tꞌan ti chich. —Leꞌec a Carnero t a quimsabiji, quiꞌ u cꞌümic u yanil. Quiꞌ u cꞌümic u ayicꞌalil, u seebil u yool, y u mucꞌ. Quiꞌ u tzꞌocsabül u yanil. Quiꞌ u yaalbül u quiꞌil, tulacal,— cu tꞌanooꞌ u yaabil u yaj xaꞌnum a Dios ti caꞌan ti chich. 13 Pues teꞌi. In wuꞌyajooꞌ ilic u tꞌan tulacal a cꞌuꞌ a betabi ichil a caꞌana, tuwich a luꞌumu, yalam a luꞌumu, ichil a cꞌacꞌnaaba, tulacal. —Leꞌec a Dios a tinaꞌan tuwich silla chumuquil u yetꞌoc a Carnerojo u, quiꞌ u yaalbülooꞌ u quiꞌil. Quiꞌ u tzꞌocsabülooꞌ u yanil. Quiꞌ ti yanooꞌ u mucꞌ ti tücaaꞌ. Quiꞌ u yaalbül abeꞌ jumpul,— cu tꞌanooꞌ tulacal abeꞌ a cꞌuꞌ a betabiji. v 14 —Caꞌ yanac ti baaloꞌ,— cu tꞌanooꞌ a cuatro tuul a baalcheꞌ a cuxaꞌanooꞌo. Xonlajooꞌ a nucuch winiqui. U cꞌajsajooꞌ a caꞌ tuul a cuxaꞌanooꞌ jumpulu.  



 



 



 



 



 



 



 



 



k 5.5 Gn 49:9; He 7:14; Is 11 Ro 5:12; He 2:10; He 7:25 l 5.6 Tümünyuc m 5.6 Is 53:7; Jn 1:29; Zac 3:9; Zac 4:10; Rev 4:5 n 5.7 Tümünyuc o 5.8 Tümünyuc p 5.8 Rev 14:2; Rev 15:2; Sal 141:2; Rev 8:3,4 q 5.9 Sal 40:3; Rev 4:11; Mt 26:28; Hch 20:28; Ro 3:24-26 He 9:12; 2 P 2:1; 1 Jn 1:7; Dn 4:1; Dn 6:25 r 5.10 Ex 19:6 s 5.11 Dt 33:2; Sal 68:17; Dn 7:10; He 12:22 t 5.12 tümünyuc u 5.13 tümünyuc v 5.13 Fil 2:10; 1 Cr 29:11; Ef 3:21; Jn 5:23 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

Leꞌec adaꞌ u yilaj aj Juan ti litꞌbi jujun pꞌeel u tücꞌbeeb a juꞌumu.



 Pues teꞌi. In wilaj a Carnero w caꞌ u litꞌaj u payeꞌ tücꞌbeeb a jun pꞌeel tu yaam a siete pꞌeel u tücꞌbeeb a juꞌumu. In wuꞌyaj ilic u tꞌan jun tuul a baalcheꞌ tu yaam a cuatro tuul a cuxaꞌana. Leꞌec u tꞌana, jabix u peec chaaca. —Coꞌon a wilaꞌ,— cu tꞌan ten. 2 Caꞌ in wilaja, jedaꞌ a tzimini. Süc u pach. Leꞌec mac a queꞌen tu pacha, yan u jul ti pꞌisbaj. Tzꞌabi tiꞌi a corona, u men u yanil. Joqꞌui teꞌi. Tan u toquic a yocꞌolcab etel pꞌisbaj ti tan u beel tiꞌi caꞌ pꞌaatüc tu cꞌüꞌ. Tan ilic u beel u müchꞌüꞌ ulaacꞌ. x 3 Pues teꞌi. Leꞌec caꞌ u litꞌaj u caꞌ pꞌeel u tücꞌbeeb a juꞌum a Carnerojo y, in wuꞌyaj ti uchi u tꞌan ulaacꞌ a jun tuul a baalcheꞌ a cuxaꞌana. —Coꞌon a wilaꞌ,— cu tꞌan ten. 4 Joqꞌui ulaacꞌ a tzimini. Chüc ti quiꞌ u pach. Leꞌec mac a queꞌen tu pach a tzimini, tzꞌabi tiꞌi caꞌ u joqꞌues a jetzꞌaꞌan‐oolil tu yaamooꞌ a cristiano yocꞌolcab tiꞌi caꞌ u quimesooꞌ tac u bajil a cristianojo. Tzꞌabi tiꞌi alaꞌi a noxiꞌ maascaꞌ. z 5 Pues teꞌi. Leꞌec caꞌ u litꞌaj u yox pꞌeel u tücꞌbeeb a juꞌum a Carnerojo a, in wuꞌyaj ti uchi u tꞌan ulaacꞌ a jun tuul a baalcheꞌ a cuxaꞌana. —Coꞌon a wilaꞌ,— cu tꞌan ten. Caꞌ in wilaja, jedaꞌ ulaacꞌ a tzimini. Box u pach. Leꞌec mac a queꞌen tu pacha, yan a libra tu cꞌüꞌ tiꞌi u pꞌisical a janala. b 6 Tu yaam a cuatro tuul a baalcheꞌ a cuxaꞌana, in wuꞌyaj jun pꞌeel a tꞌana. —Leꞌec a jun pꞌe botello u semilla a harinaja c, quet u tool etel u naal a winic ti jun pꞌe qꞌuin. Leꞌec a ox pꞌe botello a cebadaja d, quet u tool etel u naal a winic ti jun pꞌe qꞌuin. Cꞌuꞌ betiqui, maꞌ a tülic a aceite olivo maꞌax a vinojo,— cu tꞌan a tꞌan abeꞌ tiꞌi a queꞌen tu pach a tzimin abeꞌe. e 7 Pues teꞌi. Leꞌec caꞌ u litꞌaj u cuatro pꞌeel u tücꞌbeeb a juꞌum a Carnerojo f, in wuꞌyaj ti uchi u tꞌan u yadaꞌ a cuatro tuul a baalcheꞌ a cuxaꞌana. —Coꞌon a wilaꞌ,— cu tꞌan ten. 8 Caꞌ in wilaja, jedaꞌ ulaacꞌ a tzimini. Cꞌüs cꞌün u pach. Quimil u cꞌabaꞌ a jun tuul a queꞌen tu pach a tzimini. Tücꞌünac ulaacꞌ a jun tuul tu pacha. Leꞌec a queꞌen pachili, u cuuchil a pulaꞌanooꞌ u cꞌabaꞌ. Tzꞌabi u yanil a caꞌ tuul abeꞌe, caꞌ u quimes jun muuchꞌ tu yaam a cuatro muuchꞌ a cristiano yocꞌolcab etel maascaꞌ etel wiꞌijil y etel cꞌojaꞌanil. Tzꞌabi ilic u yanil a caꞌ tuul abeꞌ caꞌ u tücaaꞌtooꞌ a baalcheꞌ tiꞌi u quimesooꞌ a cristianojo. g 9 Pues teꞌi. Leꞌec caꞌ u litꞌaj u cinco pꞌeel u tücꞌbeeb a juꞌum a Carnerojo h, in wilajooꞌ u pixan a boon tuul a quimsabooꞌ u men walacooꞌ u tzꞌocsic u tꞌan a Dioso. Quimsabooꞌ ilic u men walacooꞌ u yadic u tꞌan a Dioso. Queꞌenooꞌ yalam a mesa tuba walac u cꞌajsabül a Dioso. i 10 Uchooꞌ u tꞌan ti chich. —Noochil, jadiꞌ inchech a top nooch a yanil. Quiꞌ a naꞌat. Jaj a tꞌan. ¿Biqꞌuin 1 



 



 



 



 



 



 



 



 



 



w 6.1 Tümünyuc x 6.2 Zac 6:3; Sal 45:4,5 Rev 14:14 y 6.3 Tümünyuc z 6.4 Zac 6:2 a 6.5 Tümünyuc b 6.5 Zac 6:2 c 6.6 trigo wa wheat d 6.6 barley e 6.6 Rev 9:4 f 6.7 Tümünyuc g 6.8 Ez 14:21; Lv 26:22 h 6.9 Tümünyuc i 6.9 Lv 4:7; Fil 2:17; Rev 8:3; Rev 9:13; Rev 20:4; 2 Ti 1:8; Rev 12:17 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

to a tzꞌeecooꞌ ichil u sipꞌil a cristiano yocꞌolcab u men quimsaboꞌon? ¿Biqꞌuin to a wusqꞌuintic u jel?— cu tꞌanooꞌ a pixan abeꞌ ti chich. j 11 Pues teꞌi. Tzꞌabi a süc nocꞌ tiꞌi a jujun tuul a pixan abeꞌe. Aalbi tiꞌijooꞌ ti yan to u paacꞌtic tzꞌetzꞌeecac asto u quimsabülooꞌ boon tuulooꞌ a belooꞌ u caꞌa quimsabül tu yaamooꞌ a hermanojo, leꞌecooꞌ u yetmeyaja. Belooꞌ ilic u caꞌa quimsabül a hermano abeꞌe, jabix ilic ti quimsabooꞌ alaꞌooꞌ. k 12 Pues teꞌi. Leꞌec caꞌ u litꞌaj u seis pꞌeel u tücꞌbeeb a juꞌum a Carnerojo l, in wilaj ti uchi a chichich yucꞌlaj. Boxaji a qꞌuin jabix u butzel a cꞌaacꞌa. Leꞌec a uju, chüc chüc jabix qꞌuiqꞌui. m 13 Leꞌec a xülaba, cꞌaxi ti luꞌum jabix ilic ti walac u cꞌaxül ti luꞌum u wich a cheꞌ ti top chich a iqꞌui. 14 Saꞌti a caꞌana, jabix a juꞌum a cotzꞌbiji. Tulacal a witz y tulacal a luꞌum a xooyaꞌan ti jaꞌa, jisbi tu tzeel. n 15 Pachili, leꞌecooꞌ a rey yocꞌolcab u yetꞌocooꞌ a nucuch winic etelooꞌ u noochilooꞌ a soldadojo, etelooꞌ a ayicꞌala, etelooꞌ a yan u mucꞌ, tulacal caꞌax qꞌuexbil mozo a yan u yumil caꞌax maꞌ, u laj mucajooꞌ u bajil ich naj tunich y tu yaam a tunich a queꞌen tuwich a witzi. o 16 Tanooꞌ u yadic caꞌ cꞌaxüc a witz y a tunich yocꞌolooꞌ tiꞌi maꞌ u yilbil u men a Dios a tinaꞌan tuwich u silla chumuquil maꞌax u yilbil u men a Carnerojo p. Walac u tzꞌeec u jel a sipꞌil ti top yaj a Carnerojo 6.16. 17 Cꞌochi u qꞌuinil u liqꞌuil u tzꞌiiquil a Dios a tinaꞌan tuwich u silla chumuquil u yetꞌoc a Carnerojo q yocꞌolooꞌ. Maꞌax mac jedeꞌec u mucꞌyajticooꞌ u tzꞌiiquil alaꞌooꞌo. r  



 



 



 



 



 



 



7



Yeetbooꞌ ciento cuarenta y cuatro mil tuulooꞌ aj Israele.



 Pues teꞌi. Leꞌec ti mani abeꞌ a yucꞌlaja, in wilaj cuatro tuul u yaj xaꞌnum a Dios ti caꞌana. Waꞌan ti queꞌenooꞌ yocꞌolcab ti norte s, ti sur t, ti joqꞌueeb qꞌuin y ti oqueeb qꞌuin. Tanooꞌ u cꞌütic a icꞌ tiꞌi maꞌ u yuustic a luꞌum, maꞌax a cꞌacꞌnaab maꞌax tulacal a cheꞌe. u 2 Ac tzꞌabi u meyaj alaꞌooꞌ tiꞌi u yajcunticalooꞌ a luꞌum y a cꞌacꞌnaaba. Caꞌ in wilaja, jedaꞌ ulaacꞌ jun tuul u yaj xaꞌnum a Dios ti caꞌana. Tan u talel joqꞌueeb qꞌuin. Tan u talesic jun pꞌeel u pꞌis tiꞌi u tzꞌeec u pꞌis boon tuul a tiꞌi a Dios a cuxaꞌan jumpulu. Uchi u tꞌan alaꞌi ti chich tiꞌijooꞌ a cuatro tuul abeꞌe. 3 —Maꞌ a seꞌ yajcuntiqueꞌex a luꞌumu, maꞌax a cꞌacꞌnaaba, maꞌax a cheꞌe, asto caꞌ ti tzꞌaaꞌ u pꞌis tu tꞌab boon tuul u yaj meyaj ti Dios,— cu tꞌan ti chich tiꞌijooꞌ a cuatro tuulu. v 4 In wuꞌyaj boon tuul a tzꞌabooꞌ u pꞌis. Ciento cuarenta y cuatro mil tuul w a tzꞌabooꞌ u pꞌisi. Leꞌecooꞌ aj Israel a doce muuchꞌooꞌ tu bajili, tzꞌabooꞌ u pꞌis. x 5 Baalaꞌooꞌ u cꞌabaꞌ a jujun muuchꞌu: U mamooꞌ aj Juda 12000 y 1 

U mamooꞌ aj Ruben 12000 U mamooꞌ aj Gad 12000 6 U mamooꞌ aj Aser 12000 U mamooꞌ aj Neftali 12000 U mamooꞌ aj Manases 12000 7 U mamooꞌ aj Simeon 12000 U mamooꞌ aj Levi 12000 U mamooꞌ aj Isacar 12000 8 U mamooꞌ aj Zebulon 12000 U mamooꞌ aj Jose 12000 U mamooꞌ aj Benjamin 12000  



 



 



Ilbi boon tuul a cristiano ti caꞌan u men aj Juana.



Pues teꞌi. Caꞌ in wilaja, tu taan a Dioso, y tu taan a Carnerojo z, teꞌi queꞌenooꞌ a cristiano a waꞌanooꞌo. Top yaabooꞌ tu jajil. Maꞌ yan biqui u xocbol boon u yaabil. Yan a talooꞌ ichil jujun pꞌeel a nucuch caja. Yan a talooꞌ ichil a jujun pꞌeel aj meen caja. Yan a talooꞌ ichil tulacal a boon paay u wich a tꞌana, tulacal. Laj sücooꞌ u nocꞌ. Laj yan jabix u leꞌ a chꞌib tu cꞌüꞌooꞌ. a 10 Uchooꞌ u tꞌan ti chich. —Ti Dios a tinaꞌan tuwich a silla chumuquil u yetꞌoc a Carnerojo b, leꞌecooꞌ u saꞌaltajoꞌon,— cu tꞌanooꞌ ti chich. c 11 Tu xooy a Dios a tinaꞌan chumuquil etel boon a nucuch winic y etel a cuatro tuul a baalcheꞌ a cuxaꞌana, teꞌi ilic waꞌan ti queꞌenooꞌ tulacalooꞌ u yaj xaꞌnum a Dios ti caꞌana. Leꞌecooꞌ u yaj xaꞌnum abeꞌe, xonlajooꞌ tu taan a Dioso. U cꞌajsajooꞌ a Dioso. d 12 —Jaj a aalbi yocꞌol u quiꞌil a Dioso,— cu tꞌanooꞌ. —Quiꞌ u yaalbül u quiꞌil, tulacal. Quiꞌ u yaalbül ti seeb u yool. Quiꞌ u tzꞌabül a boꞌtic tiꞌi. Quiꞌ u tzꞌocsabül u yanil. Quiꞌ u yaalbül ti yan u mucꞌ u yanil. Quiꞌ ilic u yaalbül ti yan u mucꞌ. Quiꞌ u yaalbül abeꞌ jumpul. Jaj tulacal abeꞌe,— cu tꞌanooꞌ u yaj xaꞌnum a Dios ti caꞌana. e 13 Pues teꞌi. Uchi u tꞌan tin wetel jun tuul tu yaamooꞌ a nucuch winiqui. —¿Maꞌ wa a weel macooꞌ a cristiano adoꞌ a sücooꞌ u nocꞌo? ¿Maꞌ wa a weel tuba talooꞌ?— cu tꞌan ten. 14 —Noochwinic, maꞌ in weel, pero ¿maꞌ wa a weel inchech macooꞌ y tuba talooꞌ?— queen tiꞌi. —Leꞌecooꞌ adoꞌo, leꞌec a jocꞌsabooꞌ tuba tan to a top yaja. Tojquinbooꞌ u naꞌat u men u betajooꞌ jabix u pꞌoꞌajooꞌ u nocꞌ etel u qꞌuiqꞌuel a Carnerojo f caꞌ pꞌaatüc ti süc, leꞌec caꞌ u cꞌüm‐ooltajooꞌ a Cristojo,— cu tꞌan ten. g 15 —U men u betajooꞌ ti baaloꞌo, queꞌenooꞌ tu taan u silla a Dioso. Ti qꞌuin ti acꞌüꞌ tanooꞌ u betic u meyaj ichil u yotoch a Dioso. Leꞌec a Dios a tinaꞌan tuwich a silla abeꞌe, leꞌec tan u cününticooꞌ. h 16 Maꞌ tu wiꞌijtalooꞌ y maꞌ tu yucꞌajtalooꞌ tucayeꞌil. Maꞌ tu caꞌ tichꞌbilooꞌ u men a 9 

 595



Apocalipsis 7, 8



qꞌuini, maꞌax tu caꞌ chuwbulooꞌ u men caꞌax cꞌuꞌac ti chücüjil, i 17 u men leꞌec a Carnerojo j a queꞌen chumuquil tuba queꞌen a Dioso, leꞌec u yaj cananilooꞌ. Bel u cu bensooꞌ tuba yan a cuxlinjaꞌ a walac u tzꞌeec a cuxtala. Leꞌec ilic a Dioso, jumpul bel u cu laj chooꞌ u cꞌaꞌ u wichooꞌ alaꞌooꞌ,— cu tꞌan ten jun tuul tu yaamooꞌ a nucuch winic yocꞌol caꞌ quiꞌacooꞌ u yool jumpul. k  

Leꞌec adaꞌ u yilaj aj Juan ti litꞌbi u yadaꞌ u tücꞌbeeb a juꞌumu.



 Pues teꞌi. Leꞌec a Carnerojo l, u litꞌaj u yadaꞌ a jun pꞌeel u tücꞌbeeb a juꞌumu. Abeꞌe, u yadaꞌ a sieteje. Leꞌec caꞌ u litꞌaja, jabix wal media horaja, maꞌ yan u peec a maꞌax cꞌuꞌi ti caꞌana. 2 Chen in wilaja, jedaꞌooꞌ a siete tuul u yaj xaꞌnum a Dios ti caꞌana. Waꞌan ti queꞌenooꞌ tu taan a Dioso. Tzꞌabi siete pꞌeel a corneta tiꞌijooꞌo, jujun pꞌeel tiꞌi a jujun tuulu. m 3 Cꞌochi ulaacꞌ jun tuul u yaj xaꞌnum a Dios ti caꞌana. Waꞌlaji tu chiꞌ a mesa tuba walac u cꞌajsabül a Dioso. Yan tiꞌi a censariojo, betajaꞌan etel oro. Tzꞌabi tiꞌi a pom ti yaab caꞌ u xaabte etel u baꞌal a censario abeꞌe. Leꞌec u baꞌal a censario abeꞌe, leꞌec u tꞌanooꞌ tulacal a hermano etel a Dioso. Bel u cu chuwuꞌ tuwich a mesa a betabi etel orojo. Queꞌen a mesa abeꞌ tu taan a Dioso. n 4 Leꞌec u yaj xaꞌnum a Dios ti caꞌana, u xaabtaj a pom etel u tꞌan a hermano tuwich a mesa abeꞌe. Naqꞌui u butzꞌel tu taan a Dioso. o 5 Leꞌec ti jobi u betic abeꞌ u yaj xaꞌnum a Dios ti caꞌana, u butꞌaj a censario etel u yadaꞌ a tan u chuwul tuwich a mesa tuba walac u cꞌajsabül a Dioso. U jan pultaj yocꞌolcab. Uchi u peec a chaac ti yaaba. Chich u peec ulaacꞌ a cꞌuꞌac taca. U tzꞌaj ti yaab a lemleme. Uchi a yucꞌlaj. p 1 



 



 



 



 



Leꞌec adaꞌ u yilaj aj Juan ti pecsabi jujun pꞌeel a cornetaja.



Pues teꞌi. Leꞌec a siete tuulooꞌ u yaj xaꞌnum a Dios ti caꞌan a tzꞌabi tiꞌijooꞌ a siete pꞌeel a cornetaja, u tzꞌajooꞌ u corneta tu chiꞌ. Listojooꞌ u peques. 7 Leꞌec a payanbej u yaj xaꞌnum a Dios ti caꞌana, u pecsaj a tiꞌiji. Cꞌaxi a bütü. Cꞌaxi ilic a cꞌaacꞌa. Xaabaꞌan etel qꞌuicꞌ ti cꞌaxi ich quetil tuwich a yocꞌolcaba. Jun xeetꞌ tu yaam a ox xeetꞌ u wich a luꞌum yocꞌolcaba, chuwi u men abeꞌe. Jun jatz tu yaam a ox jatz a cheꞌ yocꞌolcaba, chuwi ilic. Tulacal a suꞌucu, chuwi ilic xan. q 8 Pues teꞌi. Leꞌec u caꞌ tuul u yaj xaꞌnum a Dios ti caꞌana, u pecsaj u corneta. Yan cꞌuꞌ a jabix aj noxiꞌ witzi. Tan u chuwul tu jajil. Pulbi ich cꞌacꞌnaab. r 9 Jun jatz tu yaam a ox jatz a cꞌacꞌnaaba, suꞌti ti qꞌuicꞌ u men a jabix witz abeꞌe. Jun jatz tu yaam a ox jatz a baalcheꞌ a queꞌen ichil a cꞌacꞌnaaba, quimooꞌ u men abeꞌe. Jun jatz tu yaam a ox jatz a barco a queꞌen tuwich a cꞌacꞌnaaba, jobsabi u men a cꞌaacꞌ abeꞌe. 6 

Pues teꞌi. Leꞌec u yox tuul u yaj xaꞌnum a Dios ti caꞌana, u pecsaj u corneta. Cꞌaxi a noxiꞌ xülab a queꞌen ti caꞌana. Tan u chuwul ti quiꞌ jabix tücteꞌe. Cꞌaxi a noxiꞌ xülab abeꞌ tuwich a jun jatz tu yaam a ox jatz a nojaꞌ y a cuxlinjaꞌ a yan yocꞌolcaba. 11 Leꞌec u cꞌabaꞌ a xülab abeꞌe, cꞌaj. Cꞌajaji boon a jaꞌ tuba cꞌaxiji. Yaabooꞌ a cristiano a quimooꞌ u men a jaꞌ abeꞌe, u men booni ti cꞌaj. s 12 Pues teꞌi. Leꞌec u cuatro tuul u yaj xaꞌnum a Dios ti caꞌana, u pecsaj u corneta. Jun xeetꞌ tu yaam a ox xeetꞌ a qꞌuini, tupbi u sac. Baaloꞌ ti pꞌaati a yocꞌolcab ti acꞌüꞌ acꞌüꞌaji chemaꞌ jun buuj a qꞌuini. Jun xeetꞌ tu yaam a ox xeetꞌ a uju, tupbi ilic xan. Maꞌ caꞌ yan u sac. Jun jatz tu yaam a ox jatz a xülaba, tupbi ilic xan. Maꞌ caꞌ yan u sac. Baaloꞌ ti pꞌaati a yocꞌolcab ti acꞌüꞌ acꞌüꞌaji chemaꞌ jun buuj a acꞌüꞌü. t 13 Pues teꞌi. In wilaj jun tuul aj tiiw. Tan u xic chumuc a caꞌana. Tan u tꞌan ti chich. In wuꞌyaj u tꞌan. —Yaj, yaj, yaj a watac tiꞌijooꞌ a queꞌenooꞌ yocꞌolcab leꞌec caꞌ u pequesooꞌ u corneta a ox tuul u yaj xaꞌnum a Dios ti caꞌana. Chen paacꞌooꞌ u caꞌa a jujun tuul biqꞌuin u pecsic,— cu tꞌan aj tiiw abeꞌ ti chich. 1  Pues teꞌi. Leꞌec u cinco tuul u yaj xaꞌnum a Dios ti caꞌana, u pecsaj u corneta. In wilaj a xülab a tali ti caꞌan a cꞌaxaꞌan tun ti luꞌumu. Tzꞌabi tiꞌi u llavejil u chiꞌ a actun a maꞌ yan u yiti. u 2 U jebaj u chiꞌ a actun abeꞌe. Leꞌec caꞌ u jebaja, joqꞌui a butzꞌ ti yaaba, jabix u butzꞌel jun pꞌeel noxiꞌ cꞌaacꞌ. Acꞌüꞌaji a qꞌuin u men a butzꞌ a tan u jocꞌol teꞌiji. Chen butzꞌ a yocꞌolcaba. v 3 Ichil a butzꞌ abeꞌe, joqꞌui aj saacꞌ a talaꞌan ichil a actunu. Emooꞌ yocꞌolcab. Tzꞌabooꞌ tiꞌi caꞌ paatacooꞌ ti chibal jabix a sinaꞌan a yan yocꞌolcaba. w 4 Aalbi tiꞌijooꞌ ti maꞌ u janticooꞌ a suꞌuc a yan yocꞌolcaba. Maꞌax tu janticooꞌ a poccheꞌ y a pücꞌaala. Maꞌax tu janticooꞌ a cheꞌe. Jadiꞌ quiꞌ u yajcunticooꞌ boon tuul a cristiano a maꞌ tzꞌabi u pꞌis tu tꞌab. Leꞌec u pꞌis abeꞌe, walac u yeꞌic ti tiꞌi Dios alaꞌooꞌ. x 5 Tzꞌabi tiꞌijooꞌ cinco uj caꞌ u yajcuntooꞌ a cristianojo, pero maꞌ u quimsicooꞌ. Leꞌec u yajil a chibal a walacooꞌ u tzꞌeeque, jabix u yajil ti walac u chibal a mac u men sinaꞌan. y 6 Leꞌecooꞌ a cristianojo, belooꞌ u cu yaalte u quimsooꞌ u bajil, pero maꞌ tu quimilooꞌ. Belooꞌ u cu cꞌatiinte a quimili, pero maꞌ yan biqui. z 7 Pues teꞌi. Caꞌ a chaꞌante aj saacꞌ abeꞌe, jabix u chaꞌan a tzimin a laj tepaꞌan u pacha. Yan jun pꞌeel baꞌal tu polooꞌ jabix a corona a betajaꞌan etel orojo. Leꞌecooꞌ u wichi, jabixooꞌ u wich a cristianojo. a 8 Yanooꞌ u tzoꞌotzel jabixooꞌ u tzoꞌotzel ix chꞌupu. Leꞌecooꞌ u cojo, jabix u coj baalum. b 9 Yan u soolel u taanooꞌ a top chich jabix fierro. Leꞌecooꞌ u yacan u xiqui, jabix u yacan yaab cuul a carreta a tan u jilbil u men tzimin ti top jomol. 10 Leꞌecooꞌ u neje, jabixooꞌ u nej sinaꞌana. Yan ilic u tuun. Etelooꞌ u tuun, belooꞌ u cu yajcunte a 10 

s 8.11 Ex 15:23; Jer 9:15; Jer 23:15 t 8.12 Is 13:10; Am 8:9 u 9.1 Lc 10:18; 2 Ta 2:3-8 2 Ti 3:1-5 Lc 8:31; Rev 17:8; Rev 20:1 v 9.2 Jl 2:2,10 w 9.3 Ex 10:4 x 9.4 Rev 6:6; Rev 8:7; Ex 12:23; Ez 9:4; Rev 7:3; Rev 14:1 y 9.5 Rev 11:7 z 9.6 Job 3:20-22 Job 7:15; Is 2:19; Os 10:8; Lc 23:29; Rev 6:16 a 9.7 Jl 2:4; Nah 3:17; Dn 7:8 b 9.8 Sal 57:4; Jl 1:6 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

cristianojo. Cinco uj belooꞌ u caꞌa ti yajcunaj. 11 Yanooꞌ u rey a baalcheꞌ abeꞌe. Leꞌec a rey abeꞌe, leꞌec ilic u yaj xaꞌnum Dios a tan u cününtic a actun abeꞌe. Abadon u cꞌabaꞌ alaꞌi ichil a tꞌan hebreojo c. Apolion u cꞌabaꞌ alaꞌi ichil a tꞌan griegojo d. —U yaj jobsajil,— cu tꞌan u nuꞌcul a tꞌan abeꞌe. e 12 Pues teꞌi. Mani to a jun pꞌeel yaj u yadaj aj tiiw ti wataca. Cꞌuꞌ betiqui, caꞌ pꞌeel to u beel a yaj a wataca, jabix u yadaj aj tiiwi. f 13 Pues teꞌi. Leꞌec u seis tuul u yaj xaꞌnum a Dios ti caꞌana, u pecsaj u corneta. In wuꞌyaj jun pꞌeel a tꞌana. Tali tuba yan a cuatro tziit a xulubu. Leꞌec a xulub abeꞌe, queꞌen tu cuatro xuucꞌ a mesa oro a queꞌen tu taan a Dioso. 14 Tan u tꞌan etel u yaj xaꞌnum a Dios ti caꞌan u pecsaj to u cornetaja. —Chaꞌooꞌ u yaj xaꞌnum a Dios ti caꞌan a cuatro tuulooꞌ tu bajili. Cꞌüxaꞌanooꞌ tuba queꞌen a noxiꞌ nojaꞌ Eufrates u cꞌabaꞌ,— cu tꞌan a tꞌan abeꞌ tiꞌi u yaj xaꞌnum a Dios ti caꞌan u pecsaj to u cornetaja. g 15 Cꞌüxaꞌanooꞌ abeꞌ a cuatro tuulu, tiꞌi u paacꞌticalooꞌ u yorajil u qꞌuinil u ujil u jaabil u quimsicooꞌ a jun jatz tu yaam a ox jatz a cristiano yocꞌolcab. U chaꞌajooꞌ. 16 In wuꞌyaj boon tuulooꞌ a soldadojo. Laj queꞌenooꞌ pach tzimin. Doscientos millones tuulooꞌ tu bajil abeꞌ a soldadojo. h 17 Bel in quin yeeꞌ biquiꞌilooꞌ a tzimin in wilajooꞌ ichil a jabix nümül a tan in wiliqui. Leꞌec a queꞌenooꞌ tu pach a tzimini, yanooꞌ u cününbeeb u taan. Baalaꞌ u color u cününbeebooꞌ u taan: chüc jabix cꞌaacꞌ, y yaꞌax jabix a tunich zafiro u cꞌabaꞌa, y cꞌün jabix azufre. Leꞌecooꞌ u pol a tzimini, jabixooꞌ u pol baalumu. Walac u jocꞌol a cꞌaacꞌ, butzꞌ etel azufre tu chiꞌooꞌ a tzimini. i 18 Etel a cꞌaacꞌ, a butzꞌ y a azufre a tan u jocꞌol tu chiꞌ a tzimini, quimsabooꞌ jun jatz a cristiano yocꞌolcab tu yaam a ox jatza. 19 Leꞌec u patalil a tzimin tiꞌi u yajcunaja, queꞌen ichil u chiꞌ y queꞌen tuwich u nej. Leꞌecooꞌ u neje, jabix a cana. Yan ilic u pol a cana. Etelooꞌ ilic u pol abeꞌe, walacooꞌ u yajcunaj. j 20 Pues teꞌi. Leꞌecooꞌ a cristiano a maꞌ quimsabooꞌ u men a yaj abeꞌe, maꞌ u jelajooꞌ u tucul yocꞌol cꞌuꞌ a walacooꞌ u betiqui. Maꞌ u pꞌütajooꞌ u cꞌajsic a cꞌacꞌasbaꞌala. Maꞌax u pꞌütajooꞌ u cꞌajsic a Dios a betabi etel oro wa etel plata, wa etel bronce wa etel tunich wa etel cheꞌ. Leꞌec a dios a jabix abeꞌe, maꞌ taꞌach u chaꞌan. Maꞌ taꞌach u yubic a tꞌana. Maꞌ taꞌach u ximbal. k 21 Maꞌ u jelajooꞌ u tucul yocꞌol a quimsaj a tanooꞌ u betiqui. Maꞌax u jelajooꞌ u tucul yocꞌol a pulyaꞌaja, a cꞌacꞌas cüjtala, y a xuuchꞌ a tanooꞌ u betiqui.  

Leꞌec u yaj xaꞌnum a Dios ti caꞌana, yan aj tzꞌiꞌ juꞌum tu cꞌüꞌü.



 Pues teꞌi. In wilaj ulaacꞌ a jun tuul u yaj xaꞌnum a Dios ti caꞌan a top yaab u mucꞌu. Tan u yemel ti caꞌan. Tepaꞌan etel muyal jabix u nocꞌo. Yan a mümücjaꞌ tu pol. Sasil u wich jabix a qꞌuini. Leꞌec u yoco, jabix u yacꞌ a 1 



c 9.11 Hebrew d 9.11 Greek e 9.11 Jn 12:31; Jn 14:30; Ef 2:2; 2 Ta 2:3-10 Jn 8:44 f 9.12 Rev 8:13 g 9.14 Gn 2:14; 2 S 8:3; Jer 51:63; Rev 16:12 h 9.16 Sal 68:17; Dn 7:10; Ez 38:4; Rev 7:4 i 9.17 1 Cr 12:8; Is 5:28 j 9.19 Is 9:15 k 9.20 Dt 31:29; 2 Cr 28:22; Jer 5:3; Lv 17:7; Dt 32:17; Sal 106:37; Is 2:8; Jer 44:8; Sal 115:4; Is 41:7; Dn 5:23; Hch 17:29 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

cꞌaacꞌ a chawaca. l 2 Queꞌen tu cꞌüꞌ aj tzꞌiꞌ juꞌumu, jebaꞌan. U tzꞌaj u yaj seeb oc u yaj toj tuwich a cꞌacꞌnaaba. Ulaacꞌa, queꞌen yocꞌol a luꞌumu. m 3 Uchi u tꞌan ti chich. Top chich u tꞌan jabix u yacan baalumu. Leꞌec ti uchi u tꞌan alaꞌaji, uchi u peec siete sut a chaaca, jabix cuchi a wadic siete tuulooꞌ tu bajil a chaaca. n 4 Leꞌec ti jobi u peec siete sut a chaaca, in cꞌatiintaj cuchi in tzꞌiibte cꞌuꞌ u yadaj a chaaca. Cꞌuꞌ betiqui, in wuꞌyaj jun pꞌeel a tꞌan ti caꞌana. —Maꞌ a tzꞌiibtic. Maꞌ quiꞌ u yeeltabül cꞌuꞌ u yadaj a siete pꞌeel a chaaca,— cu tꞌan a tꞌan ti caꞌana. o 5 Pues teꞌi. Leꞌec u yaj xaꞌnum a Dios ti caꞌan in wilaj ti waꞌan tuwich a cꞌacꞌnaab y tuwich a luꞌumu, u nacꞌsaj u yaj seeb cꞌüꞌ u yaj toj ti caꞌan. 6 Tiꞌi caꞌ chiclac ti jaj a tꞌan a bel u cu yadüꞌü, u cꞌajsaj u cꞌabaꞌ a Dios a cuxaꞌan jumpulu. —Alaꞌaji, u betaj a caꞌana, etel tulacal a cꞌuꞌ a yan teꞌiji. U betaj ilic a luꞌumu, y tulacal a cꞌuꞌ a yan teꞌiji. U betaj ilic a cꞌacꞌnaaba, y tulacal a cꞌuꞌ a yan ichili,— cu tꞌan u yaj xaꞌnum a Dios ti caꞌan abeꞌe. —Maꞌ tu mas xantal caꞌ uchuc a cꞌuꞌ u yadaj u yuchul a Dioso,— cu tꞌan caꞌ u tzꞌaj u tꞌan u yaj xaꞌnum a Dios ti caꞌan abeꞌe. p 7 —Leꞌec ti uchuc u peec u siete pꞌeel a corneta u men u yaj xaꞌnum a Dios ti caꞌana, uchul u caꞌa tulacal a cꞌuꞌ u yadaj u yuchul a Dioso. Uchiji, mucaꞌan cꞌuꞌ u cꞌatiintaj u beteꞌ a Dioso. U yadaj cꞌuꞌ u cꞌatiintaj u beteꞌ tiꞌijooꞌ boon tuul a cristiano u yadajooꞌ u tꞌan a Dios uchi,— cu tꞌan u yaj xaꞌnum a Dios ti caꞌan abeꞌe. q 8 Pues teꞌi. Caꞌ tali ulaacꞌ a tꞌan ti caꞌan tucayeꞌili. Uchi u tꞌan tin wetel. —Xen etel u yaj xaꞌnum a Dios ti caꞌan a waꞌan ti queꞌen tuwich a cꞌacꞌnaab y tuwich a luꞌumu. Chꞌaꞌa aj tzꞌiꞌ juꞌum a jebaꞌan a queꞌen tu cꞌüꞌ,— cu tꞌan ten a tꞌan abeꞌe. 9 Bineen etel u yaj xaꞌnum a Dios ti caꞌana. —Caꞌ tzꞌaaꞌ ten aj tzꞌiꞌ juꞌumu,— queen tiꞌi. —Jedaꞌ. Jante. Bel a caꞌa a wuꞌyi ti top chuuc ichil a chiꞌ jabix cuchi u cꞌaꞌ a caba. Cꞌuꞌ betiqui, suꞌtul u caꞌa ti top cꞌaj ichil a nücꞌ,— cu tꞌan ten u yaj xaꞌnum a Dios ti caꞌana. r 10 In müchaj aj tzꞌiꞌ juꞌum a queꞌen tu cꞌüꞌ u yaj xaꞌnum a Dios ti caꞌana. In jantaj. Ichil in chiꞌi, top chuuc aj tzꞌiꞌ juꞌum abeꞌe, jabix cuchi u cꞌaꞌ caba. Cꞌuꞌ betiqui, caꞌ in nucꞌaja, jabix top cꞌaj a ichil in nücꞌü. 11 —Yan a caꞌ adic ulaacꞌ u pectzil a Dios tucayeꞌili. Yan a tzicbaltic cꞌuꞌ a belooꞌ u cu cꞌümüꞌ a cristianojo. Yan ilic a tzicbaltic cꞌuꞌ a belooꞌ u cu cꞌümüꞌ a yaab aj meen caja, a yaab aj nucuch caja, a yaab u wich u tꞌan a jujumpaaya, y a yaab a reye,— cu tꞌan in waalbül.  

Leꞌec adaꞌ a caꞌ tuul a belooꞌ u cu yadüꞌ u tꞌan a Dioso.



 Pues teꞌi. Tzꞌabi ten jun tzꞌiit a cheꞌ jabix xoolteꞌ tiꞌi pꞌis. —Liqꞌuen. Pꞌisi u yotoch a Dioso. Pꞌisi a mesa tuba walac u cꞌajsabül a Dioso. Xoco boon tuul a tanooꞌ u cꞌajsic a Dios teꞌi,— cu tꞌan in 1 



l 10.1 Ez 1:28; Mt 17:2; Rev 1:15,16 m 10.2 Mt 28:18 n 10.3 Rev 8:5; Rev 14:2; Rev 15:1,7 o 10.4 Dt 29:29; Is 8:16; Is 29:11; Dn 8:26; Dn 12:4 p 10.6 Jer 10:10; Rev 1:18; Rev 4:9; Dn 12:7; Rev 16:17 q 10.7 Rev 11:15 r 10.9 Job 23:12; Jer 15:16; Ez 2:8; Ez 3:1; Col 3:16; Sal 19:10; Sal 104:34 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

waalbül. s 2 —Yan ilic u cuuch u cꞌajsabeeb a Dios pach naja. Maꞌ a pꞌisic abeꞌe. Tzꞌabi abeꞌ tiꞌijooꞌ a maꞌ Israele. Pues teꞌi. Yeetaꞌan jun pꞌeel a caj u men a Dioso. Cuarenta y dos uj belooꞌ u caꞌa ti cuntal teꞌi a maꞌ Israele,— cu tꞌan in waalbül. t 3 —Bel in quin tzꞌaaꞌooꞌ u meyaj a caꞌ tuul a belooꞌ u cu yadüꞌ in tꞌan. Bel in quin tzꞌaaꞌooꞌ u meyaj tiꞌi caꞌ u yadooꞌ in tꞌan mil doscientos sesenta qꞌuin. Costalooꞌ u nocꞌ a caꞌ tuulu,— cu tꞌan in waalbül. u 4 —Leꞌec ilic a caꞌ tuul abeꞌe, leꞌec ilic a ac tzicbalbi ich mucultꞌan jabix a caꞌ teec a cheꞌ olivo u cꞌabaꞌ wa xan jabix a caꞌ cuul a lampara ti cꞌaacꞌ a queꞌen tu taan a Dioso. Leꞌec ilic a Dios abeꞌe, leꞌec a mas nooch u yanil tuwich tulacal a yan yocꞌolcaba,— cu tꞌan in waalbül. v 5 —Wa mac u cꞌati u yajcuntooꞌ a caꞌ tuul in waj meyaj abeꞌe, walac u quimsabül u men a cꞌaacꞌ a tali tu chiꞌ in waj meyaj. Tulacal a jujun tuul a mac u cꞌatooꞌ u yajcunte a caꞌ tuul abeꞌe, baaloꞌ ti yan u quimsabülooꞌ,— cu tꞌan in waalbül. w 6 —Leꞌec boon qꞌuin tanooꞌ u yadic u tꞌan a Dioso, yanooꞌ u mucꞌ u tꞌan tiꞌi caꞌ u wetꞌeꞌ a jaꞌa, tiꞌi maꞌ u tzꞌeec a jaꞌa. Yanooꞌ ilic u mucꞌ u tꞌan tiꞌi caꞌ u suꞌtes a jaꞌ ti qꞌuiqꞌuili. Yanooꞌ ilic u mucꞌ u tꞌan tiꞌi caꞌ u tzꞌaꞌooꞌ boon u wich a yaj yocꞌolcab leꞌec boon sut u cꞌatooꞌ u tzꞌaaꞌ,— cu tꞌan in waalbül. x 7 —Pues teꞌi. Leꞌec caꞌ cꞌochoc u qꞌuinil u jobol u yadüꞌ u tꞌan a Dios a caꞌ tuul abeꞌe, bel u caꞌa ti jocꞌol ichil a actun a maꞌ yan u yit jun tuul a jabix baalcheꞌe. Bel u caꞌa ti pꞌisbaj etelooꞌ a caꞌ tuul abeꞌe. Bel u cu choꞌooꞌ a caꞌ tuul in waj meyaja. Bel u cu quimesooꞌ,— cu tꞌan in waalbül. y 8 —Teꞌi u pꞌaatül a caꞌ tuul a quimen abeꞌ ti coyaꞌan ti calle ichil a noxiꞌ caj Jerusalen. Sodoma wa Egipto u cꞌabaꞌ ich mucultꞌan. Teꞌi ilic u quimsajooꞌ u Noochil tuwich cruz,— cu tꞌan in waalbül. z 9 —Belooꞌ u caꞌa chaꞌanbül ox pꞌe qꞌuin etel jun pꞌe chuunqꞌuin u men a yaab a cristianojo. Yan a talooꞌ caꞌax tubajac ti aj meen cajili. Yan a talooꞌ tubajac tac a jujumpaay u wich u tꞌana. Yan a talooꞌ ichil jujun pꞌeel aj nucuch caja, tulacal chen tiꞌi u chaꞌanticalooꞌ. Maꞌ tu chaꞌicooꞌ u mucbul a caꞌ tuulu,— cu tꞌan in waalbül. a 10 —Leꞌecooꞌ a cristiano yocꞌolcaba, quiꞌooꞌ u yool ti quimooꞌ a caꞌ tuulu. Belooꞌ u caꞌa u tzꞌaaꞌ a fiesta u men u quiꞌilooꞌ u yool. Pach u quiꞌilooꞌ u yool, belooꞌ u cu sijiꞌ a cꞌuꞌac tac tu bajilooꞌ u men quimooꞌ a caꞌ tuul u yadajooꞌ u tꞌan a Dioso. Top yaj u betajooꞌ a caꞌ tuul abeꞌ tiꞌi a cristiano yocꞌolcaba,— cu tꞌan in waalbül. b 11 —Pues teꞌi. Leꞌec ti mani a ox pꞌe qꞌuin etel a jun pꞌe chuunqꞌuini, caꞌ tzꞌabooꞌ u cuxtal a caꞌ tuul u men a Dioso. Waꞌlajooꞌ. Leꞌec boon tuul  



 



 



 



 



 



 



 



 



 



s 11.1 Ez 40:3; Zac 2:1; Nm 23:18 t 11.2 Ez 40:17; Sal 9:1; Lc 21:24; Dn 8:10; Rev 13:5 u 11.3 Rev 20:4; Rev 19:10; Rev 12:6 v 11.4 Sal 52:8 w 11.5 Nm 16:29 x 11.6 1 R 17:1; Stg 5:16,17 Ex 7:19 y 11.7 Lc 13:32; Rev 13:1; Dn 7:21; Zac 14:2 z 11.8 Rev 14:8; Rev 17:1,5 He 13:12; Rev 18:24 a 11.9 Rev 17:15; Sal 79:2,3 b 11.10 Rev 12:12; Rev 13:8 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

u yilajooꞌ a caꞌ tuulu, jacꞌooꞌ u yool tu jajil,— cu tꞌan in waalbül. c 12 —U yubajooꞌ a tꞌan a top chich a tali ti caꞌana. “Naqꞌueneꞌex waꞌyeꞌ,” cu tꞌan a tꞌan abeꞌ tiꞌi a caꞌ tuulu. Ilbooꞌ u men a tzꞌiicooꞌ etel ti nacꞌooꞌ ich muyal ti caꞌan,— cu tꞌan in waalbül. d 13 —Leꞌec ti nacꞌooꞌo, uchi a yucꞌlaj ti top chichi. Jun jatz ichil a diez jatz a naj ichil a caja, juubi. Siete mil tuulooꞌ a cristiano a quimooꞌ u men a yucꞌlaj abeꞌe. Leꞌecooꞌ u chucaan a cristiano teꞌiji, mani tu pach u jacꞌaꞌanilooꞌ u yool. U yadajooꞌ u quiꞌil a Dios ti caꞌana,— cu tꞌan in waalbül. e 14 Pues teꞌi. Mani to caꞌ pꞌeel a yaj u yadaj aj tiiw ti wataca. Maꞌ tu xantal u caꞌ uchul u yox pꞌeel a yaj u yadaja.  



 



 



Leꞌec adaꞌ u yilaj aj Juan ti pecsabi u siete pꞌeel a cornetaja.



Pues teꞌi. Leꞌec u siete tuul u yaj xaꞌnum a Dios ti caꞌana, u pecsaj u corneta. Uchooꞌ u tꞌan a yaab ti chich ti caꞌana. —Leꞌec a yocꞌolcaba, pꞌaati tu cꞌüꞌ ti Noochil a Dioso, caꞌ uchuc u tücaaꞌ. Pꞌaati ilic tu cꞌüꞌ a jun tuul u yeetaj tiꞌi aj Saꞌalili. Maꞌ yan qꞌuin u jobol u tücaaꞌ a Dioso,— cu tꞌanooꞌ a tanooꞌ u tꞌan ti chich ti caꞌana. f 16 Pues teꞌi. Leꞌecooꞌ a veinticuatro tuul a nucuch winic a tinaꞌanooꞌ tuwich u silla tu taan a Dioso, xonlajooꞌ. U cꞌajsajooꞌ a Dioso. 17 —Noochil, inchech a Dios a top yaab a mucꞌu. Ac yanech uchi. Yanech ilic aleebe. Tan ti tzꞌeec tech a boꞌtic u men a tzꞌaj u yaabil a mucꞌ tiꞌi caꞌ ocoqueech ti tücaaꞌ y oqueech,— cu tꞌanooꞌ a nucuch winiqui. 18 —Tzꞌiicooꞌ a cristiano yocꞌolcaba. Liqꞌui ilic a tzꞌiiquil incheche. Cꞌochi u qꞌuinil u tzꞌabül u sipꞌilooꞌ a quimene. Cꞌochi ilic u qꞌuinil a tzꞌeecooꞌ u naal a waj meyaj. Leꞌecooꞌ alaꞌooꞌo, leꞌec boon tuul u yadaj a tꞌan uchi u yetꞌocooꞌ boon tuul a hermanojo, leꞌec tanooꞌ u tzꞌocsic a yanil caꞌax nucuch caꞌax tzꞌiꞌtzꞌiꞌ. Cꞌochi ilic u qꞌuinil a jobsic boon tuul a tanooꞌ u cꞌascuntic a yocꞌolcaba,— cu tꞌanooꞌ a nucuch winic ti tanooꞌ u cꞌajsic a Dioso. g 19 Pues teꞌi. Jebbi u yotoch a Dios ti caꞌana. Chicaꞌan ichil u yotoch a Dios u cofrejili. Leꞌec abeꞌe, u pꞌis ti caꞌ u tzꞌaj u tꞌan a Dios uchiji. Uchi a lemlem ti yaaba. Uchi u peec a cꞌuꞌac tac ti yaaba. Uchi u peec a chaac ti yaaba. Uchi a yucꞌlaja. Cꞌaxi a nucuch bütü. h 15 

Aj Juana, u yilaj a noochꞌup etel a baalcheꞌ ti caꞌana.



 Pues teꞌi. In wilaj jun pꞌeel baꞌal a top jumpaay ti caꞌana. Teꞌi queꞌen a noochꞌupu. Leꞌec a qꞌuini, leꞌec u nocꞌ. Queꞌen a uj yalam u yoc. Yan a corona tu pol. Leꞌec u coronaja, doce pꞌeel ti xülab. i 2 Watac u yantal u yal. Uchi u yawat u men u cuxuquil ti bel u caꞌa ti yantal. j 1 

Pues teꞌi. Chiclaji ilic ulaacꞌ a baꞌal a jumpaay ti caꞌana. Teꞌi queꞌen a noxiꞌ baalcheꞌe. Chüc u pach. Siete cuul u pol a yana. Diez tziit u xulub a yana. Yan siete pꞌeel u corona, jujun pꞌeel tuwich a jujun cuul u polo. k 4 Etel u nej u müchaj u pulaj ti luꞌum jun jatz a xülab tu yaam a ox jatz. Waꞌlaji a baalcheꞌ abeꞌ tu taan a noochꞌup a watac u yantal u yal. Tan u paacꞌtic u yantal u yal tiꞌi caꞌ u jante. l 5 Pues teꞌi. Yanaji u yal a noochꞌup abeꞌe, xidal. Leꞌec alaꞌaji, bel u caꞌa u tücaaꞌtooꞌ tulacal a cristiano yocꞌolcab ti top yaja, jabix cuchi tan u jützꞌicooꞌ etel a xoolteꞌ a fierrojo. Leꞌec ti yanaji, jan licꞌsabi. Bini tuba tinaꞌan a Dioso. m 6 Pues teꞌi. Leꞌec a noochꞌupu, puutzꞌi. Bini ich pꞌatal luꞌum tuba ac utzquinbi u cuuchil u men Dios. Teꞌi bel u caꞌa tzꞌabül u janal mil doscientos sesenta qꞌuin. n 7 Pues teꞌi. Caji a noxiꞌ pꞌisbaj ti caꞌana. Leꞌec aj Miguele, leꞌec u noochilooꞌ u yaj xaꞌnum a Dios ti caꞌana. Alaꞌi u yetꞌocooꞌ u chucaan u yaj xaꞌnum a Dios ti caꞌana, tanooꞌ u pꞌisbaj etel a noxiꞌ baalcheꞌ abeꞌe. Tan ilic u pꞌisbaj a noxiꞌ baalcheꞌ abeꞌe, u yetꞌocooꞌ u yaj xaꞌnum ilic xan. o 8 A baalcheꞌe, u yetꞌoc u yetꞌocooꞌo, choꞌbooꞌ. Maꞌ caꞌ yanooꞌ u cuuchil ti caꞌan. 9 Pulbi a noxiꞌ baalcheꞌe. Leꞌec alaꞌaji, u choꞌaj a yocꞌolcab uchiji, leꞌec caꞌ u yeꞌaj u bajil jabix can. —Quisin y Satanas,— cu tꞌanooꞌ tiꞌi. Leꞌec alaꞌaji, walac u choꞌic tulacal a cristiano yocꞌolcaba. Pulbi tac tuwich a yocꞌolcaba. Pulbooꞌ ilic u yaj xaꞌnum etel. p 10 Pues teꞌi. Leꞌec ti pulbi a quisini, in wuꞌyaj jun pꞌeel a tꞌan a top chich ti caꞌana. —Aleebe uchi u naal ti Dios. U tzꞌaj u mucꞌ. Tan u tücaaꞌ tu jajil. Yanaji ilic u yanil tu jajil a jun tuul u yeetaj tiꞌi aj Saꞌalili. Yanaji tulacal abeꞌ u men pulbi a quisini. Leꞌec ti maꞌax to pulbucu, ti qꞌuin ti acꞌüꞌ tan u yadic ti yan u sipꞌil ti hermano tiꞌi ti Dios,— cu tꞌan a tꞌan abeꞌ in wuꞌyaj ti caꞌana. q 11 —Leꞌecooꞌ a hermanojo, u choꞌajooꞌ a quisin u men quimi a Carnero r yocꞌlalooꞌ. U choꞌajooꞌ ilic a quisin u men u yadajooꞌ u quiꞌil a Dioso. Maꞌ yaj u yubooꞌ u cuxtal yocꞌolcab caꞌax quimsabücooꞌ,— cu tꞌan a tꞌan abeꞌ ti caꞌana. s 12 —U men pulbi a quisini, quiꞌaqueꞌex a wool tulacaleꞌex a queꞌeneꞌex ti caꞌana. Cꞌuꞌ betiqui, top yaj a beleꞌex a caꞌa a cꞌümüꞌ boon tuuleꞌex a queꞌeneꞌex tuwich a luꞌumu, y tuwich a cꞌacꞌnaaba, u men emi a quisin ta yaameꞌexe. Top tzꞌiic tu jajil alaꞌi u men u yeel. Maꞌ yaab qꞌuin to u beel u jocꞌsabül teꞌi,— cu tꞌan a tꞌan abeꞌ ti caꞌana. t 13 Pues teꞌi. A noxiꞌ baalcheꞌe, u yilaj ti pulbi tuwich a yocꞌolcaba. Top tzꞌiic, mentücü, bini tu cꞌasil tu pach a noochꞌup abeꞌ a yanaji u yal xidal. 3 

Cꞌuꞌ betiqui, tzꞌabi tiꞌi a noochꞌup abeꞌ caꞌ pꞌeel u xic aj tiiw a top nooch tiꞌi caꞌ puutzꞌuc tu wich a can abeꞌe. Teꞌi u beel ich pꞌatal luꞌum tu cuuchil tuba u tzꞌabül u janal ox pꞌe jaab etel tancooch. u 15 Leꞌec a cana, u yuustaj a jaꞌ tu pach a noochꞌupu. Joqꞌui ichil u chiꞌ jabix a nojaꞌa. U cꞌatiintaj cuchi u jobes a noochꞌup etel a jaꞌ abeꞌe. v 16 Cꞌuꞌ betiqui, aantabi a noochꞌup u men a luꞌumu. Jeebi a luꞌumu. Teꞌi bini a jaꞌ a tan u jocꞌol tu chiꞌ a noxiꞌ baalcheꞌe. 17 Tzꞌiicaji a noxiꞌ baalcheꞌ etel a noochꞌup abeꞌe. Joqꞌui. Bini ti pꞌisbaj etelooꞌ u chucaan u yal a noochꞌupu. Leꞌecooꞌ u yal a noochꞌup abeꞌe, leꞌec a tanooꞌ u tzꞌocsic u tꞌan a Dioso, leꞌec ilic a tanooꞌ u tzꞌocsic u pectzil a Jesucristojo. w 14 

Aj Juana, u yilaj a noxiꞌ baalcheꞌ a joqꞌui ichil a cꞌacꞌnaaba.



 Pues teꞌi. Waꞌlajeen chiꞌ a cꞌacꞌnaaba. In wilaj u jocꞌol ulaacꞌ a noxiꞌ baalcheꞌ ichil a cꞌacꞌnaaba. Diez tziit u xulub a yana. Siete cuul u pol a yana. Yan tiꞌi diex pꞌeel u corona, jujun pꞌeel tuwich a jujun tziit u xulubu. Tuwich a jujun cuul u polo, tzꞌiibaꞌan u cꞌabaꞌ. Top cꞌas u cꞌabaꞌ tu yilbil u men a Dioso. x 2 Leꞌec a noxiꞌ baalcheꞌ in wilaj ti joqꞌui ichil a cꞌacꞌnaaba, jabix baalum caꞌ in wilaja, pero bequech. Top nooch u yoc jabix u yoc a osojo y. Top nooch u chiꞌ jabix u chiꞌ noxiꞌ baalumu z. Tzꞌabi u mucꞌ u men a noxiꞌ baalcheꞌ a tali ti caꞌan, leꞌec a quisini. Tzꞌabi ilic u cuuchil jabix rey. Tzꞌabi ilic u yanil ti top yaab. a 3 Pues teꞌi. A baalcheꞌ a joqꞌui ich cꞌacꞌnaaba, yajcunbi jun cuul u pol asto ti chucul cuchi u quimil etel. Cꞌuꞌ betiqui, chꞌani mentücü, saꞌtooꞌ u yool a cristiano yocꞌolcaba. Quiꞌooꞌ u yool etel a baalcheꞌ abeꞌe. Maꞌ jadiꞌ quiꞌooꞌ u yool etel a baalcheꞌ abeꞌi. b 4 Yan u cꞌajsajooꞌ a yaax baalcheꞌe, leꞌec a quisini, u men leꞌec alaꞌaji, u tzꞌaj u yanil a baalcheꞌ a joqꞌui ich cꞌacꞌnaaba. U cꞌajsajooꞌ ilic a baalcheꞌ a joqꞌui ich cꞌacꞌnaaba. —Maꞌ yan mac jedeꞌec u quetic a baalcheꞌ adaꞌ a joqꞌui ich cꞌacꞌnaaba. Maꞌax mac jedeꞌec u choꞌic ich pꞌisbaj,— cu tꞌanooꞌ a cristiano tu bajili. c 5 Pues teꞌi. Chaꞌbi tiꞌi a baalcheꞌ a joqꞌui ich cꞌacꞌnaab caꞌ u yadüꞌ u bajil ti top nooch y caꞌ u maclantꞌante a Dioso. Chaꞌbi ilic caꞌ u beteꞌ u yanil cuarenta y dos uj. d 6 U maclantꞌantaj a Dioso, u cꞌabaꞌ a Dioso, u cuuchil a Dioso, y boon tuul a queꞌenooꞌ teꞌiji. e 7 Chaꞌbi ilic tiꞌi caꞌ u beteꞌ a pꞌisbaj etelooꞌ a hermanojo, y tiꞌi caꞌ uchuc u ganar. Pues teꞌi. Tzꞌabi u yanil a baalcheꞌ abeꞌ a joqꞌui ich cꞌacꞌnaab caꞌ u laj tücaaꞌtooꞌ tulacal a jujun pꞌeel aj meen caja, tulacal a jujumpaay u wich a tꞌana, tulacal a jujun pꞌeel aj nucuch caja, tulacal. f 8 Tulacalooꞌ a cristiano yocꞌolcaba, belooꞌ u cu cꞌajes a baalcheꞌ abeꞌ a joqꞌui ich cꞌacꞌnaaba. Tulacalooꞌ 1 

alaꞌooꞌo, maꞌ tzꞌiibaꞌanooꞌ u cꞌabaꞌ ichil a juꞌum a tiꞌi a Carnero g a quimsabiji. Ichil a juꞌum abeꞌe, tzꞌiibaꞌan u cꞌabaꞌ a jujun tuul a yan tiꞌi a cuxtal a maꞌ yan qꞌuin u jobol. Ac tzꞌiibaꞌanooꞌ u cꞌabaꞌ leꞌec ti maꞌax to betabüc a yocꞌolcaba. h 9 Leꞌec mac patal u chꞌaaꞌ u tojil a tꞌan adaꞌa, yan u tzꞌeec tu yool. 10 Leꞌec mac a walac u tzꞌeec jun tuul mac ti presojil, bel ilic u caꞌa tzꞌabül ti presojil alaꞌaji. Leꞌec mac a caꞌ uchuc u quimsaj etel maascaꞌa, bel ilic u caꞌa quimsabül alaꞌi etel maascaꞌ. U men bel u caꞌa tzꞌabül u jel ti baaloꞌo, mas quiꞌ u mucꞌyajtic a yaj a hermanojo, y maꞌ u pꞌüticooꞌ u tzꞌocsic a Dioso. i  



 



A noxiꞌ baalcheꞌ a joqꞌui ichil a luꞌumu.



Pues teꞌi. In wilaj ulaacꞌ a baalcheꞌe. Joqꞌui ichil a luꞌumu. Yan caꞌ tziit u xulub jabix u xulub jun tuul Carnero j. Top tzꞌiic u tꞌan jabix u tꞌan a yaax baalcheꞌ a chiclajiji, leꞌec a quisini. 12 Jabix ilic u yanil a noxiꞌ baalcheꞌ a joqꞌui ich cꞌacꞌnaaba, tzꞌabi ilic tiꞌi a baalcheꞌ a chiclaji tojo, pero queꞌen yalam u cꞌüꞌ a baalcheꞌ a joqꞌui ich cꞌacꞌnaaba. Leꞌec a baalcheꞌ abeꞌ a joqꞌui ichil a luꞌumu, u tzꞌaj tiꞌijooꞌ a cristiano yocꞌolcab ti yan u cꞌajsicooꞌ jabixooꞌ u dios a baalcheꞌ a joqꞌui ichil a cꞌacꞌnaaba, leꞌec a chꞌani u pol a top yajcunbiji. 13 Leꞌec ilic a baalcheꞌ abeꞌ a joqꞌui ichil a luꞌumu, walac u betic a nucuch milagrojo. Caꞌax cꞌaacꞌ, u püyaj y joqꞌui ti caꞌan. Cꞌaxi ti luꞌum tu taanooꞌ a cristianojo. k 14 Jadiꞌ ti tan u chaꞌanbül u men a baalcheꞌ a chꞌani u polo, walac u chaꞌbül u beteꞌ a milagro abeꞌe. U tusajooꞌ a cristiano yocꞌolcab etel boon a milagro a walac u betiqui. U yadaj tiꞌijooꞌ a cristiano caꞌ u betooꞌ u pꞌis u wich a baalcheꞌ a joqꞌui ichil a cꞌacꞌnaaba, leꞌec a yajcunbi u men maascaꞌ y chꞌani. U betajooꞌ u pꞌis. l 15 Leꞌec a baalcheꞌ a joqꞌui ichil a luꞌumu, chaꞌbi caꞌ u tzꞌaaꞌ u yicꞌ a baalcheꞌ a betabi tu pꞌis a baalcheꞌ a joqꞌui ichil a cꞌacꞌnaaba. Paataji ti tꞌan. —Tulacal mac a maꞌ tu cꞌajsiquene, yan u quimsabül,— cu tꞌan a betabi tojo. m 16 Leꞌec abeꞌ a baalcheꞌ a joqꞌui ichil a luꞌumu, u tzꞌaj caꞌ tzꞌabüc u pꞌis tulacal a cristianojo. Ti mejen, ti nucuch, ti ayicꞌal ti otzil, ti qꞌuexbil mozo y ti maꞌ, laj tzꞌabi a pꞌis tu yaj seeb cꞌüꞌ tu yaj toj wa xan tu tꞌab. 17 Ti baaloꞌo, maꞌax mac jedeꞌec u paatal u qꞌuexic cꞌuꞌ u cꞌati, maꞌax u conol wa maꞌ yan u pꞌis. Leꞌec u pꞌis a bel u caꞌa tzꞌabülooꞌ tiꞌiji, leꞌec u cꞌabaꞌ a baalcheꞌ a joqꞌui ich cꞌacꞌnaab wa xan u numero u cꞌabaꞌ. n 18 Tuclabül u cꞌati a baꞌal adaꞌa. Leꞌec a seeb u yoolo, yan u tuclic biquiꞌil u numero a baalcheꞌ abeꞌe. A numero abeꞌe, u numero jun tuul ti winic. Leꞌec u numero abeꞌe, seiscientos sesenta y seis. o 11 

 Pues teꞌi. In wilaj a Carnerojo p. Waꞌan ti queꞌen tuwich a witz u cꞌabaꞌ Sion. Yan ciento cuarenta y cuatro mil tuul tu tzeel. Tu tꞌabooꞌ alaꞌooꞌo, tzꞌiibaꞌan u cꞌabaꞌ a Carnero 14.1 y u cꞌabaꞌ u Tat a Carnero 14.1 abeꞌe. q 2 Pues teꞌi. In wuꞌyaj jun pꞌeel a tꞌan ti caꞌana. Chich u peec a tꞌan abeꞌ jabix u juum u yaabil a jaꞌa, y jabix u peec a chaac ti top chichi. Leꞌec a tꞌan in wuꞌyaja, jabixooꞌ u peec mac a tanooꞌ u püxic u arpaja. 3 Teꞌi ti caꞌan tanooꞌ u cꞌayintic a cꞌay a tumulben to tu taan a Dios a queꞌen chumuquil, tu taan a cuatro tuul a baalcheꞌ a cuxaꞌan a queꞌenooꞌ tu tzeele, y tu taanooꞌ a nucuch winic a queꞌenooꞌ teꞌiji. Maꞌax mac jedeꞌec u paatal u cünic a cꞌay abeꞌe. Jadiꞌ a ciento cuarenta y cuatro mil tuul. Leꞌec alaꞌooꞌo, saꞌalbooꞌ ilic yocꞌolcab. 4 Leꞌec ilic alaꞌooꞌo, maꞌ uchaꞌanooꞌ u yütan. Jabixooꞌ chꞌajom alaꞌooꞌo. Leꞌec ilic alaꞌooꞌo, tücünacooꞌ tu pach a Carnero r tulacal tuba walac u beel. Saꞌalbooꞌ ilic yocꞌolcab jabix alaꞌooꞌ u cajeeb a boon tuul a tiꞌi a Dios y tiꞌi a Carnerojo. s 5 Maꞌ uchooꞌ u tus. Alaꞌooꞌo, jabixooꞌ a nocꞌ a jumpul maꞌ yan a cꞌas tuwich tu taan a Dioso. t 1 



 



 



 



 



Leꞌec adaꞌ u tꞌan a ox tuul u yaj xaꞌnum a Dios ti caꞌana.



Pues teꞌi. In wilaj ulaacꞌ jun tuul u yaj xaꞌnum a Dios ti caꞌana. Tan u xic chumuc a caꞌana. Yan tiꞌi u pectzil a Dios a maꞌ yan qꞌuin u jeelel a yan u yadic tiꞌijooꞌ a cristiano yocꞌolcaba. Yan u yadic tiꞌi tulacal boon aj nucuch caj yocꞌolcab, tulacal a jujumpaay u wich u tꞌan, tulacal a boon aj meen caja, tulacal. u 7 Uchi u tꞌan ti chich. —Saacaqueꞌex a cüxteꞌex a sipꞌil tu taan a Dioso. Adeꞌex u quiꞌil. Cꞌochi u qꞌuinil u tzꞌabülooꞌ a cristiano ichil u sipꞌili. Cꞌajeseꞌex alaꞌaji. Leꞌec u betaj a caꞌana, a luꞌumu, a cꞌacꞌnaaba, boon a cuxlinjaꞌa,— cu tꞌan u yaj xaꞌnum a Dios ti caꞌan ti chich. v 8 Pues teꞌi. Yan ulaacꞌ u yaj xaꞌnum a Dios ti caꞌana. Tücünac tu pach a payanbej u yaj xaꞌnum a Dios ti caꞌana. —Choꞌbi. Choꞌbi a noxiꞌ caj Babilonia. Leꞌec a caj abeꞌe, u tzꞌaj tiꞌi tulacal aj nucuch caj yocꞌolcab caꞌ u betooꞌ a cꞌas jabix ilic a tan u betic alaꞌooꞌo. U betajooꞌ jabix cuchi u caalesajooꞌ etel u vinojilooꞌ u cꞌasil,— cu tꞌan u caꞌ tuul u yaj xaꞌnum a Dios ti caꞌan abeꞌe. w 9 Pues teꞌi. Tücünac tu pach u yaj xaꞌnum a Dios ti caꞌan abeꞌe, queꞌen u yox tuul u yaj xaꞌnum a Dios ti caꞌana. Uchi ilic u tꞌan ti chich. —Wa yan mac caꞌ u cꞌajes a noxiꞌ baalcheꞌ abeꞌ a joqꞌui ich cꞌacꞌnaaba, wa caꞌ u cꞌajes ilic u pꞌis a baalcheꞌ abeꞌ a chen betabiji, wa caꞌ u cꞌümüꞌ u pꞌis tu tꞌab wa tu cꞌüꞌü, 10 bel u caꞌa tzꞌabül tiꞌi jabix cuchi caꞌ u yucꞌuꞌ jun pꞌe pote a vino a maꞌ yan u xaaba,— cu tꞌan u yaj 6 

xaꞌnum a Dios abeꞌe. —Leꞌec a jabix vino abeꞌe, leꞌec a yaj a bel u caꞌa tzꞌabül tiꞌiji. Leꞌec a jabix pote u cuuchil a vinojo, leꞌec u tzꞌiiquil a Dioso. Bel u caꞌa yajcunbul etel cꞌaacꞌ y etel azufre tu taanooꞌ u yaj xaꞌnum a Dios ti caꞌan y tu taan a Carnerojo x,— cu tꞌan u yaj xaꞌnum a Dioso. y 11 —Maꞌ yan qꞌuin u jobol u nacꞌül u butzꞌel a cꞌaacꞌ abeꞌ tuba tanooꞌ u yajcunbul u menooꞌ u sipꞌil. Maꞌ yan a jedel tiꞌijooꞌ teꞌiji, maꞌax ti qꞌuin maꞌax ti acꞌüꞌ. Alaꞌooꞌo, u cꞌajsajooꞌ a noxiꞌ baalcheꞌ a joqꞌui ich cꞌacꞌnaab etel u cꞌajsajooꞌ u pꞌis a baalcheꞌ abeꞌ a chen betabi,— cu tꞌan u yaj xaꞌnum a Dioso. —Tulacalooꞌ a mac caꞌ u cꞌümooꞌ u pꞌis u cꞌabaꞌ a noxiꞌ baalcheꞌ abeꞌe, belooꞌ u cu cꞌümüꞌ a yaj abeꞌe. z 12 U men baaloꞌ ti yan, mas quiꞌ u mucꞌyajticooꞌ a yaj a hermanojo, leꞌec a tanooꞌ u tzꞌocsic u tꞌan Dios y queꞌenooꞌ u yool tu pach a Jesusu,— cu tꞌan u yox tuul u yaj xaꞌnum a Dios ti caꞌana. a 13 Pues teꞌi. In wuꞌyaj jun pꞌeel a tꞌan ti caꞌana. —Tzꞌiibte ti baalaꞌ,— cu tꞌan ten. —Top quiꞌooꞌ u yool a belooꞌ to u caꞌa ti quimil a maꞌ tanooꞌ u pꞌütic a Noochtzili,— cu tꞌan ten a tꞌan abeꞌ ti caꞌana. —Top quiꞌooꞌ u yool tu jajil u men yan tiꞌijooꞌ a jedel yocꞌolooꞌ u meyaj. Belooꞌ u cu cꞌümüꞌ u jel u meyaj,— cu tꞌan u Püsücꞌal a Dioso. b  



 



 



U qꞌuinil a jabix joch tiꞌi u yeetbeeb a jujun tuulu.



Pues teꞌi. In wilaj a muyala, süc. Yan jun tuul a tinaꞌan teꞌiji. Leꞌec alaꞌaji, jabix a jun tuul a yanaji ti cristianojil ti tan in wilic. Yan a corona oro tu pol. Yan a maascaꞌ c a top qꞌueꞌes u coj tu cꞌüꞌ. d 15 Joqꞌui ulaacꞌ u yaj xaꞌnum a Dios ti caꞌan ichil u yotoch a Dioso. Uchi u tꞌan ti chich tiꞌi a tinaꞌan tuwich muyal. —Uchuc a meyaj etel a maascaꞌ. Cꞌochi u qꞌuinil u muchꞌquinbil u wich a pücꞌaala. Tiquin tun a pücꞌaal yocꞌolcab,— cu tꞌan u yaj xaꞌnum a Dios ti caꞌan abeꞌe. e 16 Leꞌec a tinaꞌan tuwich a muyala, u mansaj u maascaꞌ tuwich a yocꞌolcaba. U chꞌaꞌaj a jabix u wich pücꞌaal yocꞌolcaba. 17 Pues teꞌi. Joqꞌui ulaacꞌ u yaj xaꞌnum a Dios ti caꞌan ichil u yotoch a Dioso. Yan ilic tiꞌi a maascaꞌ f a top qꞌueꞌes u cojo. 18 Leꞌec tuba queꞌen a mesa tuba walac u cꞌajsabül a Dioso, teꞌi tali ulaacꞌ jun tuul u yaj xaꞌnum a Dios ti caꞌan xan. Aj cünün cꞌaacꞌ teꞌi. Uchi u tꞌan ti chich etel u yaj xaꞌnum Dios ti caꞌan a yan u maascaꞌ a top qꞌueꞌes u cojo. —Uchuc a meyaj etel a maascaꞌ. Muchꞌquinte boon chooj a jabix u wich a uvaja g. Tücꞌan u wich yocꞌolcab,— cu tꞌan tiꞌi. h 19 Pues teꞌi. U yaj xaꞌnum a Dios ti caꞌana, u mansaj u maascaꞌ tuwich a yocꞌolcaba. U muchꞌquintaj a jabix u wich uva i yocꞌolcaba. U laj pulaj u wich ichil u yützbeeb. Top nooch u yützbeeb. Leꞌec u yützbeebe, leꞌec 14 

ilic u tzꞌiiquil a Dioso. j 20 Etel oc yützbi a jabix a uva k abeꞌ pach caj tiꞌi caꞌ jocꞌoc u cꞌaꞌ. Uchi u yalcaꞌ u yoc u cꞌaꞌ a tan u jocꞌol ichil u yützbeeb abeꞌe. Leꞌec a jabix u cꞌaꞌ abeꞌe, qꞌuicꞌ. Leꞌec u tamil a qꞌuiqꞌui, jun pꞌe freno tiꞌi tzimin u tamil. Uchi u yalcaꞌ a qꞌuicꞌ trescientos kilometros l. m  



Aj Juana, u yilaj u yadaꞌ a yaj a tzꞌabi yocꞌolcab u men u yaj xaꞌnum a Dioso.

 Pues teꞌi. In wilaj ulaacꞌ cꞌuꞌ tac a top nooch top jumpaay ti caꞌan. In wilaj siete tuul u yaj xaꞌnum a Dios ti caꞌan teꞌi. Etel alaꞌooꞌo, queꞌen a siete pꞌeel u yadaꞌ a yaj a watac yocꞌolcaba. Leꞌec ti uchuc abeꞌe, bel u caꞌa ti jocꞌol u tzꞌiiquil a Dios yocꞌolooꞌ. n 2 In wilaj ilic cꞌuꞌac tac jabix laguna teꞌiji. Jabix neen abeꞌe, xaabaꞌan cꞌaacꞌ. Yanooꞌ a waꞌan tu tzeel a jabix laguna abeꞌe. Leꞌec alaꞌooꞌo, leꞌecooꞌ a maꞌ choꞌbooꞌ u men a noxiꞌ baalcheꞌ a joqꞌui ich cꞌacꞌnaaba. Maꞌax choꞌbooꞌ u men u pꞌis a baalcheꞌ abeꞌe. Maꞌax u cꞌümajooꞌ u numero u cꞌabaꞌ a baalcheꞌ abeꞌe. Yan u arpa a Dios tu cꞌüꞌ a jujun tuulu. o 3 U cꞌayintajooꞌ a cꞌay yocꞌol cꞌuꞌ u betaj a Dios u men aj Moises y u men a Carnerojo p. Leꞌec aj Moisese, u yaj meyaj a Dioso. Baalaꞌ u cꞌayintajooꞌ. —Noochil, inchech a Dioso. Top yaab a mucꞌ. Nooch a yanil a betic cꞌuꞌ a walac a betiqui. Top quichꞌpan cꞌuꞌ a walac a betiqui. Walac a betic a tojo, y a jaja. Inchech u reyooꞌ a hermanojo. q 4 Noochil, laj belooꞌ u caꞌa ti saactal ta taan. Laj belooꞌ u cu yadüꞌ a quiꞌil. Jadiꞌ inchech a toj a naꞌata. Tulacalooꞌ a yocꞌolcaba, belooꞌ u caꞌa ti cꞌochol ta taan u cꞌajseech u men ti a qꞌuin abeꞌe, chicaꞌan ti toj a betaj,— cu tꞌanooꞌ a tanooꞌ u cꞌay tu tzeel a laguna abeꞌe. r 5 Pues teꞌi. In wilaj ti jebbi a cuarto a top nooch u yanil ichil u yotoch a Dios ti caꞌana. s 6 Jocꞌooꞌ teꞌi siete tuul u yaj xaꞌnum a Dios ti caꞌana. Top sücooꞌ u nocꞌ. Walac u sac. Yanooꞌ u cꞌax u taan, oro. Belooꞌ u cu tzꞌaaꞌ a siete pꞌeel a yaj yocꞌolcaba. t 7 Jun tuul tu yaam a cuatro tuul a baalcheꞌ a cuxaꞌan a queꞌen tu xooy a Dioso, bini etelooꞌ a siete tuulu. U tzꞌaj siete tziil a jaay oro tiꞌijooꞌo, jujun tziil tiꞌi a jujun tuulu. Tudaꞌan a jaay etel u tzꞌiiquil a Dios a cuxaꞌan jumpulu. u 8 Chen tudi ti butzꞌ u yotoch Dios u men u yanil a Dioso, y u men u mucꞌ. Maꞌax mac jedeꞌec u paatal u yocol ichil u yotoch a Dios asto u yuchul a siete pꞌeel a yaj a cꞌubbi tiꞌijooꞌ a siete tuul u yaj xaꞌnum a Dios ti caꞌan tiꞌi caꞌ u toxooꞌ yocꞌolcab. v 1 

Toxbi siete tziil a jaay a tudaꞌan etel u tzꞌiiquil a Dioso.



 Pues teꞌi. In wuꞌyaj jun pꞌeel a tꞌan a top chich u peec ichil u yotoch a Dioso. —Caꞌ xiqueꞌex a toxoꞌ tuwich a yocꞌolcab a siete 1 

tziil a jaay a tudaꞌan etel u tzꞌiiquil a Dioso,— cu tꞌan a tꞌan abeꞌ tiꞌijooꞌ a siete tuul u yaj xaꞌnum a Dios ti caꞌan abeꞌe. 2 Pues teꞌi. Bini a payanbej u yaj xaꞌnum a Dioso. U toxaj u baꞌal u jaay tuwich a luꞌumu. Leꞌecooꞌ boon a cristiano u cꞌümajooꞌ u pꞌis a noxiꞌ baalcheꞌ a joqꞌui ichil a cꞌacꞌnaaba, etel boon u cꞌajsajooꞌ ilic u pꞌis a baalcheꞌ a betabiji, yanaji tiꞌijooꞌ a xoox a top cꞌas, a top yaja. w 3 Pues teꞌi. Leꞌec u caꞌ tuul u yaj xaꞌnum a Dioso, u toxaj u baꞌal u jaay tuwich a cꞌacꞌnaaba. Pꞌaati a cꞌacꞌnaab jabix u qꞌuiqꞌuel jun tuul a quimene. Laj quimi tulacal a cꞌuꞌ a yan ichil a cꞌacꞌnaaba. x 4 Pues teꞌi. Leꞌec u yox tuul u yaj xaꞌnum a Dioso, u toxaj u baꞌal u jaay tuwich boon a nojaꞌ y a cuxlinjaꞌa. Pꞌaati ti qꞌuicꞌ. 5 In wuꞌyaj ti uchi u tꞌan u yaj xaꞌnum a Dios ti caꞌan abeꞌe, leꞌec u toxaj u baꞌal u jaay tuwich a nojaꞌa. —Inchech a toj a naꞌata. Ac yanech uchi. Yanech ilic aleebe. Tan a betic a toj ti tan a tzꞌeec a yaj tiꞌijooꞌ ti baalaꞌ. y 6 Leꞌecooꞌ a cristianojo, u quimsajooꞌ a hermanojo, u yetꞌocooꞌ mac u yadajooꞌ a tꞌan uchi. U men u quimsajooꞌ bete cuenta uchooꞌ u jocꞌsaj qꞌuicꞌ, a tzꞌaj caꞌ u yucꞌooꞌ a qꞌuiqꞌui. Quiꞌ caꞌ u cꞌümooꞌ u jel abeꞌe,— cu tꞌan u yaj xaꞌnum a Dios ti caꞌan abeꞌe. z 7 Pues teꞌi. In wuꞌyaj ti uchi ilic u tꞌan jun tuul tuba queꞌen a mesa tuba walac u cꞌajsabül a Dioso. —Quiꞌ ti baaloꞌ Noochil. Inchech a Dios a top yaab a mucꞌu. Walac a tzꞌeec a mac ichil u sipꞌil ti jaj y ti toj,— cu tꞌan a tꞌan abeꞌe. a 8 Pues teꞌi. Leꞌec u cuatro tuul u yaj xaꞌnum a Dioso, u toxaj u baꞌal u jaay tuwich a qꞌuini. Tzꞌabi tiꞌi a qꞌuin caꞌ chücüjac tu jajili, asto ti tanooꞌ u cꞌüs chuwul a cristiano etel u chücüjil a qꞌuini. 9 Cꞌüs chuwooꞌ a cristiano u men mani tu pach u chücüjil a qꞌuini. Leꞌec a Dioso, yan u yanil yocꞌol tulacal a yaj abeꞌe, pero chen u maclantꞌantajooꞌ. Maꞌ u jelajooꞌ u tucul tiꞌi caꞌ u yadooꞌ ti nooch u yanil a Dioso. b 10 Pues teꞌi. Leꞌec u cinco tuul u yaj xaꞌnum a Dioso, u toxaj u baꞌal u jaay tuwich u cuuchil tuba walac u tücaaꞌ a baalcheꞌ a joqꞌui ich cꞌacꞌnaaba. Acꞌüꞌaji tulacal tuba walac u tücaaꞌ. Yanooꞌ a cristiano tu cuenta a tanooꞌ u chaꞌachtic u yacꞌ u men u yajil. c 11 U maclantꞌantajooꞌ a Dios ti caꞌan u men u yajil y u men u xoox a tanooꞌ u cꞌümiqui. Maꞌ u jelajooꞌ u tucul yocꞌol cꞌuꞌ a walacooꞌ u betiqui. 12 Pues teꞌi. Leꞌec u seis tuul u yaj xaꞌnum a Dioso, u toxaj u baꞌal u jaay tuwich a noxiꞌ nojaꞌ u cꞌabaꞌ Eufrates. Tiqui a nojaꞌ abeꞌ tiꞌi caꞌ paatac u manülooꞌ u soldado boon a rey a belooꞌ u caꞌa ti jocꞌol joqꞌueeb qꞌuin. d 13 Pues teꞌi. Ichil u chiꞌ a noxiꞌ baalcheꞌ a payanbej chiclaji ten ti caꞌana, in wilaj u jocꞌol a cꞌacꞌasbaꞌal jabix aj muchu. Ichil ilic u chiꞌ a baalcheꞌ a  

joqꞌui ichil a cꞌacꞌnaaba, in wilaj ilic u jocꞌol ulaacꞌ a cꞌacꞌasbaꞌal jabix aj muchu. Ichil ilic u chiꞌ a jun tuul a walac u yadic ti tan u yadic u tꞌan a Dioso, pero chen u tus, leꞌec ilic a baalcheꞌ a joqꞌui ichil a luꞌumu, teꞌi ilic joqꞌui jun tuul a cꞌacꞌasbaꞌal jabix aj muchu. e 14 Leꞌecooꞌ a ox tuul a jabix aj much abeꞌe, leꞌecooꞌ a cꞌacꞌasbaꞌal a walacooꞌ u tzꞌeec u mucꞌooꞌ a baalcheꞌ tiꞌi u beticalooꞌ a milagrojo. Binooꞌ a jabix aj much abeꞌ u chiitooꞌ a rey tulacal tubajac yocꞌolcab tiꞌi caꞌ muchꞌlacooꞌ a soldado ti pꞌisbaj ti a qꞌuin a ac yeetaꞌan u men a Dioso, caꞌax top yaab u mucꞌ a Dioso. f 15,16 U muchꞌquintajooꞌ a soldado ichil jun pꞌeel cuuchil u cꞌabaꞌ Armagedon ichil a tꞌan hebreojo g. —Uꞌyeeneꞌex, chen a wiliqueꞌexe, jedaꞌen jabixen aj xuuchꞌu,— cu tꞌan a Noochtzili. —Quiꞌooꞌ u yool mac tanooꞌ u paacꞌtiquen. Tanooꞌ u cününtic u bajil jabix cuchi tanooꞌ u cününtic u nocꞌ tiꞌi maꞌ u manülooꞌ jabix maꞌ nocꞌ. Ti baaloꞌo, maꞌ suductzilooꞌ ti tanooꞌ u yilbil,— cu tꞌan a Noochtzili. h 17 Pues teꞌi. Leꞌec u siete tuul u yaj xaꞌnum a Dioso, u toxaj u baꞌal u jaay tuwich iqꞌui. Uchi a tꞌan ti top chich tuba queꞌen a Dios ichil u yotocho. —Cꞌochi u jobeeb,— cu tꞌan a tꞌan abeꞌe. i 18 Leꞌec ti caꞌ u yadaj abeꞌe, uchi a lemlem ti yaaba. Uchi ilic u peec a cꞌuꞌac tac ti yaaba. Uchi ilic u peec a chaac ti yaaba. Uchi ilic xan a yucꞌlaj ti chich. Leꞌec ti yaax betabi a winic yocꞌolcab asto ti a qꞌuin abeꞌe, maꞌax jun sut uchi a yucꞌlaj a jabix a yucꞌlaj abeꞌe. Top chich tu jajil a yucꞌlaj abeꞌe. j 19 Leꞌec a noxiꞌ caj Babiloniaja, jeeti ich ox xeetꞌ. Juubi boon a caj yocꞌolcaba. Leꞌec a Dioso, cꞌaji tiꞌi u sipꞌil a noxiꞌ caj Babiloniaja. Top tzꞌiic tu jajil tiꞌi a caj abeꞌe. Leꞌec a jabix u potejil u tzꞌiiquili, bel u cu laj tzꞌaaꞌ tiꞌijooꞌ caꞌ u yucꞌooꞌ. k 20 Tulacal a boon a luꞌum a queꞌen chumuc a cꞌacꞌnaaba, budi u men a yucꞌlaj abeꞌe. Tulacal a boon a witzi, maꞌ caꞌ yan. Pꞌaati ti quet. l 21 Cꞌaxi a nucuch büt yocꞌolooꞌ a cristianojo. Cꞌüs jun pꞌe quintal a jujun cuulu. U maclantꞌantajooꞌ a Dios a cristiano u men a büt abeꞌe, u men top yaj tu jajil a tanooꞌ u cꞌümiqui. m  



 



 



 



 



 



 



Leꞌec adaꞌ u tzꞌabül ichil u sipꞌil a cꞌuꞌ a tzicbalbi a jabix ix chꞌup a cꞌasa.

 Pues teꞌi. Jun tuul tu yaam a siete tuul u yaj xaꞌnum a Dios ti caꞌan a yan a jaay oro ichil u cꞌüꞌü, naatzꞌi tin tzeel. —Coꞌon tin wetel. Bel in quin yeeꞌ tech biqui ti bel u caꞌa tzꞌabül ichil u sipꞌil a cꞌuꞌ a jabix ix cꞌacꞌas chꞌupu. Leꞌec a jabix ix chꞌup abeꞌe, queꞌen ti yaab a cristiano tu cꞌüꞌ bete cuenta tinaꞌan taan a jaꞌ a yaaba. n 2 Leꞌecooꞌ a rey yocꞌolcaba, u cüxtajooꞌ u sipꞌil etel a jabix ix chꞌup abeꞌe. Leꞌecooꞌ a queꞌen yocꞌolcaba, caalooꞌ etel a jabix u vinojil u cꞌasil u naꞌat a jabix ix chꞌup abeꞌe,— cu tꞌan ten u yaj 1 

xaꞌnum a Dios ti caꞌan abeꞌe. o 3 Leꞌec u yaj xaꞌnum a Dios ti caꞌan abeꞌe, u bensajen ich pꞌatal luꞌum. Tan ilic in wuꞌyic ti queꞌen u Püsücꞌal a Dios tin wetele. In wilaj jun tuul a noochꞌup teꞌiji. Tincaꞌal ti queꞌen yocꞌol jun tuul a baalcheꞌ a top chüc tu jajil u pach. Tulacal u pach a baalcheꞌ abeꞌe, tzꞌiibaꞌan ti yaab u cꞌabaꞌ a top cꞌas tu wich a Dioso. A baalcheꞌe, yan siete cuul u pol. Yan ilic diez tziit u xulub. p 4 Caꞌ paay u color u nocꞌ ix chꞌupu, jabix u color ix yames etel top chüc tu jajil. Leꞌec a jabix u cꞌaap u tup y tulacal u chucaana, oro etel a tunich a coꞌoj u tool y etel a tunich u cꞌabaꞌ perla. Yan u pote oro tu cꞌüꞌ. Tudaꞌan a pote abeꞌ etel u cꞌasil u naꞌat a jabix ix chꞌup abeꞌe. Teꞌi queꞌen a sipꞌil a top cꞌas tu yilbil u men a Dioso. Teꞌi ilic queꞌen a jabix cꞌacꞌas cüjtal u betaj a jabix ix chꞌup abeꞌe. q 5 Tu tꞌab a jabix ix chꞌup abeꞌe, tzꞌiibaꞌan u cꞌabaꞌ. Mucaꞌan u nuꞌcul. Baalaꞌ u cꞌabaꞌ ti tzꞌiibaꞌan: —A noxiꞌ caj Babilonia. U naꞌooꞌ jabix ix chꞌup a walacooꞌ u betic a cꞌacꞌas cüjtala. U naꞌ ilic boon a sipꞌil a top cꞌas tu yilbil u men a Dioso,— cu tꞌan a tꞌan a tzꞌiibaꞌan tu tꞌab. r 6 Yaabooꞌ a hermano a quimsabooꞌ u men alaꞌaji. Yaabooꞌ, maꞌ u cꞌatooꞌ u pꞌütüꞌ a Jesusu, mentücü, quimsabooꞌ. Pꞌaati jabix cuchi u yucꞌaj u qꞌuiqꞌuelooꞌ a top yaaba, bete cuenta jabix cülaꞌan alaꞌi etelooꞌ u qꞌuiqꞌuel. Pues teꞌi. Leꞌec caꞌ in wilaj a noochꞌup a tinaꞌan tu pach a baalcheꞌe, saꞌti in wool tu jajil. s 7 —¿Cꞌuꞌ caꞌa saꞌti a wool?— cu tꞌan ten u yaj xaꞌnum a Dios ti caꞌana. —Bel in quin wadüꞌ tech u nuꞌcul a noochꞌup abeꞌe. Bel ilic in quin wadüꞌ tech u nuꞌcul a baalcheꞌ a siete cuul u pol a diez tziit u xulub a tan u cuchbul a noochꞌup u mene,— cu tꞌan ten. 8 —Leꞌec a baalcheꞌ a wilaja, yan ilic uchi. Pachili, maꞌ yan. Mas pachili, jocꞌol u caꞌa ichil a actun a maꞌ yan u yiti. Despuese, bel u caꞌa ichil a infiernojo. Saꞌtülooꞌ u caꞌa u yool a cristiano yocꞌolcab caꞌ u yilooꞌ a baalcheꞌ abeꞌe, u men yan uchi. Pachili, maꞌ yan y watac tucayeꞌ. Boon a saꞌtooꞌ u yoolo, maꞌ tzꞌiibaꞌanooꞌ u cꞌabaꞌ ichil u juꞌum a Carneroji t. Ichil ilic a juꞌum abeꞌe, ac tzꞌiibaꞌanooꞌ u cꞌabaꞌ a yan tiꞌijooꞌ a cuxtala. Ac tzꞌiibaꞌanooꞌ u cꞌabaꞌ ichil a juꞌum abeꞌ ti maꞌax to betabüc a yocꞌolcaba,— cu tꞌan u yaj xaꞌnum a Dios ti caꞌana. u 9 —Leꞌec a cꞌuꞌ a bel in quin wadüꞌü, tuclabül u cꞌati u men a seeb u yoolo. Leꞌec u nuꞌcul a siete cuul u pol a baalcheꞌe, siete cuul a witz tuba tinaꞌan a noochꞌupu,— cu tꞌan ten. v 10 —Maꞌ jadiꞌ abeꞌ u nuꞌcul a siete cuul u pol a baalcheꞌi. Yan ulaacꞌ u nuꞌcul, leꞌecooꞌ siete tuul a reye. Cinco tuul a rey abeꞌe, ac jocꞌsabooꞌ tun ti reyil. Jun tuulu, tan to u tücaaꞌ. Leꞌec u siete tuulu, maꞌax to reyac. Leꞌec caꞌ caac ti tücaaꞌ alaꞌaji, maꞌ yaab qꞌuin caꞌ uchuc u tücaaꞌ,— cu tꞌan ten u yaj xaꞌnum a Dios ti caꞌana. 11 —Leꞌec a baalcheꞌ a yan uchi y pachil maꞌ yana, alaꞌaji, u ocho tuul a reye. Queꞌen ilic tu yaam a siete tuul a rey abeꞌe.  

Bel u caꞌa ich infierno,— cu tꞌan ten. 12 —Leꞌec a diez tziit a xulub a wilaja, diez tuul ulaacꞌ a reye. Maꞌax to reyacooꞌ. Belooꞌ u caꞌa ti comon tücaaꞌ jun pꞌe hora u yetꞌocooꞌ a baalcheꞌe,— cu tꞌan ten. w 13 —Jumbelooꞌ u tucul a diez tuul a reye. Belooꞌ u cu tzꞌaaꞌooꞌ u mucꞌ etelooꞌ u yanil yalam u cꞌüꞌ a baalcheꞌe,— cu tꞌan ten. x 14 —Belooꞌ u caꞌa ti pꞌisbaj etel a Carnerojo y. Belooꞌ ilic u caꞌa choꞌbolooꞌ u men a Carnerojo 17.14. Bel u caꞌa choꞌbolooꞌ u men leꞌec a Carnerojo 17.14, u noochilooꞌ boon tuul a noochooꞌ u wichil u meyaja. Leꞌec ilic alaꞌaji, leꞌec u reyooꞌ boon tuul a reye. Leꞌec boon tuulooꞌ u yetꞌoc a Carnerojo 17.14, ac pꞌüyaꞌanooꞌ, ac yeetaꞌanooꞌ y ac queꞌenooꞌ u yool tu pach,— cu tꞌan ten u yaj xaꞌnum a Dios ti caꞌana. z 15 —Pues teꞌi. Leꞌec u nuꞌcul a jaꞌ a wilaj tuba tinaꞌan ix cꞌacꞌas chꞌupu, leꞌec boon pꞌeel a caja, yaab a cristianojo, boon pꞌeel aj nucuch caja, y boon paay u wich a tꞌana,— cu tꞌan ten. a 16 —Leꞌec a diez tziit a xulub a wilaj tu pol a baalcheꞌe, alaꞌooꞌ u yetꞌoc a baalcheꞌe, belooꞌ u caꞌa u motzinte ix cꞌacꞌas chꞌup abeꞌe. Belooꞌ u cu pꞌütüꞌ jumpul. Belooꞌ u cu pꞌütüꞌ ti maꞌ yan u nocꞌ. Belooꞌ u cu jante. Belooꞌ u cu chuwuꞌ jumpul etel cꞌaacꞌ,— cu tꞌan ten u yaj xaꞌnum a Dios ti caꞌana. b 17 —Baaloꞌ ti uchul u caꞌa u men baaloꞌ u cꞌati a Dioso. Leꞌec ti maꞌax to uchucu, tzꞌabül u caꞌa tiꞌijooꞌ a diez tuul ichilooꞌ u tucul caꞌ jumbelacooꞌ u tucul tu bajil. Tiꞌi caꞌ yanac jabix u cꞌati a Dioso, tzꞌabül u caꞌa ichilooꞌ u tucul caꞌ u cꞌubooꞌ u yanil tiꞌi a chüc baalcheꞌ tuba tinaꞌan ix chꞌupu. Belooꞌ u cu cꞌubuꞌ u yanil tiꞌi asto ti caꞌ jajac u tꞌan a Dioso,— cu tꞌan ten. c 18 —Leꞌec u nuꞌcul ix cꞌacꞌas chꞌup a wilaja, leꞌec ilic a noxiꞌ caja. Leꞌec ilic a noxiꞌ caj abeꞌe, tan u tücaaꞌtic boon tuul a rey a yan yocꞌolcaba,— cu tꞌan u yaj xaꞌnum a Dios ti caꞌana. d  

Jumpul choꞌbi a caj Babilonia.



 Pues teꞌi. In wilaj ulaacꞌ u yaj xaꞌnum a Dioso. Tan u yemel ti caꞌan. Top nooch u wichil u meyaj. Top naach u sac. Sasilaji a yocꞌolcab u men u saca. e 2 Uchi u tꞌan ti chich. —Choꞌbi, choꞌbi a noxiꞌ caj Babilonia. Pꞌaati tiꞌi u cuuchilooꞌ a cꞌacꞌasbaꞌala, tulacal a cꞌacꞌas pixana, tulacal a cꞌacꞌas chꞌiichꞌ a motztzil u men a cristianojo,— cu tꞌan alaꞌaji. f 3 —Tulacalooꞌ a cristianojo, caalooꞌ etel a jabix u vinojil u cꞌasil u naꞌat a jabix ix chꞌup abeꞌe. Leꞌecooꞌ a rey yocꞌolcaba, jabix cüjlajooꞌ etel a jabix ix chꞌup abeꞌe. Leꞌecooꞌ aj conol yocꞌolcaba, ayicꞌalajooꞌ u men teꞌi joqꞌui tulacal a cꞌuꞌ a cꞌabeet tiꞌi ix chꞌup abeꞌ tiꞌi u betical u cꞌasil u naꞌat. Top queꞌen u yool u beteꞌ u cꞌasil u naꞌat,— cu tꞌan u yaj xaꞌnum a Dios ti caꞌan abeꞌe. 1 

Pues teꞌi. In wuꞌyaj ulaacꞌ jun pꞌeel a tꞌan ti caꞌana. —Leꞌec boon tuuleꞌex a tene, joqꞌueneꞌex tu yaamooꞌ boon tuul a tücünacooꞌ tu pach a jabix ix chꞌup abeꞌe. Wa maꞌa, sabeensil a cüxtiqueꞌex a sipꞌil ti quet etel y a cꞌümiqueꞌex u jel u sipꞌil ti quet etel,— cu tꞌan a tꞌan ti caꞌana. g 5 —Top mani tu pach u sipꞌil bete cuenta tac ti caꞌan u caꞌnalil u yaabil u sipꞌil. Leꞌec a Dioso, cꞌaji tiꞌi u cꞌasil a jabix ix chꞌup abeꞌe,— cu tꞌan a tꞌan abeꞌ ti caꞌana. h 6 —Beteꞌex tiꞌi jabix ilic u betaj alaꞌaji,— cu tꞌan a tꞌan abeꞌ ti caꞌana. —Tzꞌajeꞌex u jel caꞌ sut manal jabix u betaja. U betaj caꞌ u cüxtooꞌ u sipꞌil ulaacꞌ bete cuenta u tzꞌaj u sipꞌil ichil u pote tiꞌi caꞌ u yucꞌooꞌ ulaacꞌ. Tzꞌa caꞌ sut u jel ichil u pote tiꞌi caꞌ u yucꞌuꞌ,— cu tꞌan a tꞌan abeꞌ tiꞌijooꞌ u yettzꞌiiquil ix chꞌupu. i 7 —Jabix ilic u noochil caꞌ u tuclaj u bajil a jabix ix chꞌup abeꞌe, baaloꞌ ilic caꞌ a tzꞌaaꞌeꞌex tiꞌi u yaabil a yaja. Jabix ilic u yaabil u quichꞌpanil u cuxtala, baaloꞌ ilic caꞌ tzꞌaaꞌ tiꞌi u yaabil u yajil u yool. “Inene, ix reinajen. Waꞌyeꞌ tinaꞌanen. Maꞌ ix maꞌichameni. Patalen. Maꞌ tin cꞌümic a yaja,” cu tꞌan jabix ix chꞌup abeꞌ tu bajil,— cu tꞌan a tꞌan abeꞌ ti caꞌana. j 8 —U men baaloꞌ u tuclaja, ich jun pꞌeel ilic qꞌuin bel u caꞌa ti laj uchul tiꞌi boon a yaj a bel u cu cꞌümüꞌü, leꞌec a quimili, a yaj‐oolala, y a wiꞌijili. Bel u caꞌa chuwbul etel cꞌaacꞌ. Leꞌec a Noochtzil a Dioso, leꞌec tan u tzꞌeec u sipꞌil jabix ix chꞌup abeꞌe. Top yaab u patalil a Dioso,— cu tꞌan a tꞌan ti caꞌana. k 9 —Pues teꞌi. Leꞌecooꞌ a rey yocꞌolcab u cüxtajooꞌ u sipꞌil etel jabix ix chꞌup abeꞌe, u yaaltajooꞌ ilic u quichꞌpanil u cuxtal a jabix ix chꞌup abeꞌe. Leꞌec caꞌ u yilooꞌ u butzꞌel ti tan u chuwulu, belooꞌ u cu yocꞌte ti chich,— cu tꞌan a tꞌan abeꞌ ti caꞌana. l 10 —Waꞌtalooꞌ u caꞌa ti naach u menooꞌ u saaquil ti tan u cꞌümic a yaj a jabix ix chꞌup abeꞌe. “Jobi tiꞌi. Jobi tiꞌi a noxiꞌ caja. Top yaab cuchi u mucꞌ a caj abeꞌ a Babiloniaja. Jun pꞌe hora ilic ti choꞌbi u men u sipꞌil,” cu tꞌanooꞌ a rey yocꞌolcab,— cu tꞌan a tꞌan abeꞌ ti caꞌana. m 11 —Pues teꞌi. Leꞌecooꞌ aj conol yocꞌolcaba, belooꞌ u cu yocꞌte a jabix ix chꞌup abeꞌ u men maꞌax mac tanooꞌ u caꞌ qꞌuexic u conol. n 12 Maꞌax mac tanooꞌ u qꞌuexic a oro a walacooꞌ u coniqui, maꞌax a plata, a tunich a coꞌoj u tool, a tunich u cꞌabaꞌ perla, a nocꞌ a quichꞌpan a sücü, a nocꞌ a jabix u color ix yames, a seda, a nocꞌ chüc chüc tu jajil, tulacal a cheꞌ a quiꞌ u boco. Maꞌax tanooꞌ u caꞌ qꞌuexic tulacal a baꞌal a betabi etel u xulub a elefante wa etel a cheꞌ a coꞌoj u toolo. Maꞌax tanooꞌ u caꞌ qꞌuexic a fierro u cꞌabaꞌ cobre, maꞌax a chucul fierro, maꞌax a tunich u cꞌabaꞌ marmol,— cu tꞌan a tꞌan ti caꞌana. 13 —Maꞌax tanooꞌ u caꞌ qꞌuexic a canela, a boco, a incienso, a pomadaja, a cꞌuꞌac tac jabix pomo, a vinojo, a aceiteje, a harinaja, u semillajil a harinaja, o a wacaxooꞌo, a carnerojooꞌo p, a tziminooꞌo, a carretaja. Maꞌax tanooꞌ u caꞌ qꞌuexic a cristiano a tanooꞌ u bensabül conbol teꞌi,— 4 

cu tꞌan a tꞌan abeꞌe. q 14 —“Leꞌec a cꞌuꞌ a top quiꞌ tu wich a caja, saꞌti tiꞌi,” cu tꞌanooꞌ aj conolo,— cu tꞌan a tꞌan a tali ti caꞌana. —“Tulacal u ayicꞌalil u quichꞌpanili, maꞌ caꞌ yan. Jobi jumpul,” cu tꞌanooꞌ,— cu tꞌan a tꞌan abeꞌe. 15 —Pues teꞌi. Leꞌecooꞌ aj conol a uchooꞌ u conol tiꞌiji, y uchooꞌ u naal ti baaloꞌo, belooꞌ u caꞌa ti waꞌtal ti naach u menooꞌ u saaquil ti tan u cꞌümic a yaj a caj abeꞌe. Belooꞌ u caꞌa ti ocꞌol. Belooꞌ u cu yocꞌte a caj abeꞌ ti chichi,— cu tꞌan a tꞌan abeꞌ ti caꞌana. 16 —“Jobi tiꞌi. Jobi tiꞌi a noxiꞌ caja. Leꞌecooꞌ u nocꞌ a cristiano ichil a caj abeꞌ biqꞌuin adoꞌo, leꞌec a quichꞌpan a sücü, y a jabix u color ix yamese, y a chüc chüc tu jajili. Leꞌec u caap etel u tup, tulacala, betajaꞌan etel oro, wa tunich a coꞌoj u tool, a tunich u cꞌabaꞌ perla biqꞌuin adoꞌo,” cu tꞌanooꞌ aj conol abeꞌe,— cu tꞌan a tꞌan ti caꞌana. 17 —“Jun pꞌe hora ilic ti jobi tulacal u ayicꞌalil,” cu tꞌanooꞌ,— cu tꞌan a tꞌan abeꞌe. —Pues teꞌi. Leꞌecooꞌ aj chꞌaꞌ barcojo, u yetꞌocooꞌ a tanooꞌ u bensabül leꞌec tuba u cꞌatooꞌ beele, etel a walacooꞌ u meyaj ichil a barcojo, etelooꞌ u chucaan a walacooꞌ u naal etel a barcojo, waꞌlajooꞌ ti naach. r 18 Leꞌec ti tanooꞌ u yilic u butzꞌel a caj ti tan u chuwulu, uchooꞌ u tꞌan ti chich. “Caꞌax nooch caꞌax tzꞌiꞌtzꞌiꞌ, maꞌ yan ulaacꞌ a caj a quet etel a noxiꞌ caj abeꞌe,” cu tꞌanooꞌ ti chich,— cu tꞌan a tꞌan a tali ti caꞌana. s 19 —Alaꞌooꞌo, u wejajooꞌ a taꞌluꞌum ich u pol u menooꞌ u yajil u yool. Tanooꞌ u yocꞌol. Tanooꞌ u yocꞌtic a caja. “Jobi tiꞌi. Jobi tiꞌi a noxiꞌ caja,” cu tꞌanooꞌ ti chich. “Biqꞌuin adoꞌo, top yaab u ayicꞌalil a caj abeꞌe. Tulacal mac a yan u barco tuwich a cꞌacꞌnaaba, ayicꞌalajooꞌ biqꞌuin adoꞌo, chen tanilooꞌ u men negocio etel a caj abeꞌe. Jun pꞌe hora ilic ti choꞌbi,” cu tꞌanooꞌ ti chich,— cu tꞌan a tꞌan a tali ti caꞌana. t 20 —P ues teꞌi. Quiꞌaqueꞌex a wool boon tuuleꞌex a queꞌeneꞌex ti caꞌan u men cꞌuꞌ a tan u cꞌümic a caj abeꞌe. Hermanojeꞌex, quiꞌaqueꞌex a wool. Boon tuuleꞌex a hermano a nooch u wichil a meyaj jabix u yaj xaꞌnum a Jesusu, quiꞌaqueꞌex ilic a wool. Boon tuuleꞌex a wadajeꞌex u tꞌan a Dioso, quiꞌaqueꞌex ilic a wool. Leꞌec a Dioso, u yusqꞌuintaj u jel a cꞌas u betajooꞌ teꞌexe,— cu tꞌan a tꞌan a tali ti caꞌana. u 21 Pues teꞌi. Jun tuul u yaj xaꞌnum a Dios ti caꞌan a top yaab u mucꞌu, u molaj a noxiꞌ tunich jabix a noxiꞌ caꞌ. U pulaj ich cꞌacꞌnaab. —Baaloꞌ ti bel u caꞌa cꞌatsabül ti luꞌum a noxiꞌ caj Babilonia. Maꞌ tu caꞌ cüxtabül,— cu tꞌan u yaj xaꞌnum a Dios ti caꞌan abeꞌe. v 22 —Teꞌi maꞌ tu caꞌ uꞌyajbül jumpul u peec a mac a tan u püxic a arpaja, u peec a tan u betic a cꞌaya, u peec a tan u yuustic a xoolo, a cornetaja. Maꞌax tu caꞌ cüxtabül teꞌi a mac a walac u meyajtic a cꞌuꞌ tac ti meyajili. Maꞌax tu caꞌ uꞌyajbül u peec a caꞌ teꞌiji,— cu tꞌan u yaj xaꞌnum a Dios ti caꞌana. w 23 —Maꞌax tu caꞌ yantal u sasilil a cꞌaacꞌ teꞌiji. Maꞌax tu caꞌ uꞌyajbül u tꞌan aj tzꞌocolbeel etel u yütan teꞌiji. Leꞌecooꞌ aj conol a queꞌenooꞌ teꞌi biqꞌuin adoꞌo, top yaabooꞌ u mucꞌ  

u tꞌan yocꞌolcab u menooꞌ u ayicꞌalil. Tusbooꞌ tulacal a yocꞌolcab u men a pulyaꞌaj a betabi teꞌi biqꞌuin adoꞌo,— cu tꞌan u yaj xaꞌnum a Dios ti caꞌana. x 24 —Tu sipꞌil a caj abeꞌe, quimsabooꞌ mac u yadajooꞌ u tꞌan a Dioso, y a hermanojooꞌ y tulacal a quimsabooꞌ tubajac yocꞌolcaba,— cu tꞌan u yaj xaꞌnum a Dios ti caꞌana. y 1  Pues teꞌi. In wuꞌyaj a tꞌan a top chich ti caꞌana. Tin wuꞌyic inene, leꞌec a tꞌan abeꞌe, leꞌec u tꞌanooꞌ a top yaabooꞌ tu jajili. —Adeꞌex u quiꞌil a Dioso. Jadiꞌ a Dios a patal ti saꞌala. Yan u yanil. Yan u patalil. Yan u mucꞌ,— cu tꞌanooꞌ alaꞌooꞌ. z 2 —Walac u tzꞌeec a mac ichil u sipꞌil ti jaj y ti toj. Ac u tzꞌaj ichil u sipꞌil a jabix ix noxiꞌ cꞌacꞌas chꞌup. Leꞌec jabix ix chꞌup abeꞌe, u cꞌascuntaj a yocꞌolcab etel jabix a cꞌacꞌas cüjtal u betaja. Leꞌec a Dioso, u yusqꞌuintaj u jel u sipꞌil u men u quimsajooꞌ u yaj meyaj a Dioso,— cu tꞌanooꞌ a tanooꞌ u tꞌan ti caꞌana. a 3 Pues teꞌi. Uchooꞌ u tꞌan ti chich tucayeꞌil. —Adeꞌex u quiꞌil a Dioso, u men u tzꞌaj tiꞌi ix chꞌup abeꞌ ti maꞌ tu jobol u nacꞌül u butzꞌel ti tan u chuwul,— cu tꞌanooꞌ a queꞌen ti caꞌana. b 4 Leꞌec a veinticuatro tuulooꞌ a nucuch winic u yetꞌocooꞌ a cuatro tuul a baalcheꞌ a cuxaꞌana, xonlajooꞌ u cꞌajes a Dios a tinaꞌan tuwich a silla a queꞌen chumuquili. —Quiꞌ ti tan u tzꞌabül ichil u sipꞌil. Adeꞌex u quiꞌil a Dioso,— cu tꞌanooꞌ a nucuch winic u yetꞌocooꞌ a baalcheꞌ a cuxaꞌana. c 5 Leꞌec tuba tinaꞌan a Dios chumuquili, teꞌi tali a tꞌan ti chichi. —Tulacaleꞌex u yaj meyaj a Dioso, tulacaleꞌex a saaqueꞌex a cüxteꞌex a sipꞌil tu taan a Dioso, tulacaleꞌex caꞌax nucuch caꞌax tzꞌiꞌtzꞌiꞌ, adeꞌex u quiꞌil ti Dios,— cu tꞌan a tꞌan abeꞌe. d  

Leꞌec adaꞌ a emel ti ucꞌul etel aj tzꞌocolbeel, leꞌec a Carnerojo e.



Pues teꞌi. In wuꞌyaj a tꞌan a top chich ti caꞌana. Tin wuꞌyic inene, leꞌec a tꞌan abeꞌe, leꞌec u tꞌanooꞌ a mani tu pach u yaabili. Leꞌecooꞌ u peeque, jabix u juum u yaabil a jaꞌa, wa jabix u peec a chaac ti tan u peec ti top chichi. —Adeꞌex u quiꞌil a Dioso, u men leꞌec a Noochtzil a Dios toꞌono, yaab u mucꞌ. Tan tun u tücaaꞌ,— cu tꞌanooꞌ a tanooꞌ u tꞌan. f 7 —Quiꞌac ti wool. Coꞌneꞌex ti wadüꞌ u quiꞌil ti wool. Coꞌneꞌex ti wadüꞌ u quiꞌil a Dios u men cꞌochi u qꞌuinil u tzꞌocolbeel a Carnerojo g. Ac u yutzquintaj u bajil mac a bel u caꞌa ti tzꞌocolbeel etele,— cu tꞌanooꞌ. h 8 —Tzꞌabi tiꞌi caꞌ u tzꞌaaꞌ a nocꞌ a süc a quichꞌpan a walac u sac a maꞌ yan a cꞌas tuwichi. Leꞌec u nuꞌcul a quichꞌpan süc nocꞌ abeꞌe, leꞌec a quichꞌpan meyaj u betajooꞌ a hermanojo,— cu tꞌanooꞌ a top yaaba. i 9 Pues teꞌi. —Tzꞌiibte a bel in quin wadüꞌ teche,— cu tꞌan ten u yaj xaꞌnum a Dios ti caꞌana. —Quiꞌooꞌ u yool boon tuul a chiitbooꞌ caꞌ xicooꞌ ti ucꞌul etel 6 

a Carnerojo j,— cu tꞌan ten. —Leꞌec a tꞌan abeꞌe, leꞌec u jajil tꞌan a Dioso,— cu tꞌan ten u yaj xaꞌnum a Dios ti caꞌana. k 10 Xonlajeen tu taan alaꞌi a tan u tꞌan tin wetel tiꞌi caꞌ in tzꞌoques u yanil. —Maꞌ a xontal tin taan,— cu tꞌan ten. —Inen jun tuul a wetmeyaj jabix u chucaan a hermano a walacooꞌ u tzꞌocsic u pectzil a Jesusu. Jadiꞌ a Dios a caꞌ a cꞌajese,— cu tꞌan ten. —U men walac ti tzꞌocsic u pectzil a Jesusu, jedeꞌec u paatal ti wadic u pectzil a Jesusu,— cu tꞌan ten. l  



Aj Juana, u yilaj jun tuul mac a queꞌen tu pach a süc tzimini.



Pues teꞌi. In wilaj ti jeebi ti nooch a caꞌana. In wilaj a süc tzimin teꞌi. Leꞌec a queꞌen tu pacha, eeltzil ti jaj u tꞌan. Walac u betic cꞌuꞌ u yadaja. Toj ti bel u cu tzꞌaaꞌ a mac ichil u sipꞌili. Bel u caꞌa ti pꞌisbaj. m 12 Leꞌec u necꞌ u wichi, jabix cꞌaacꞌa. Yan ti yaab a jabix corona tu pol u men u yanil. Tzꞌiibaꞌan u cꞌabaꞌ. Maꞌax mac u yeel u cꞌabaꞌ. Jadiꞌ alaꞌaji, u yeel. n 13 Leꞌec a nocꞌ a laj queꞌen yocꞌolo, tzümaꞌan ich qꞌuicꞌ. —U tꞌan Dios,— cu tꞌanooꞌ tiꞌi alaꞌi a queꞌen tu pach a tzimini. o 14 Pues teꞌi. Leꞌecooꞌ a soldado ti caꞌana, tücünacooꞌ tu pach alaꞌaji. Quichꞌpanooꞌ u nocꞌ. Süc. Maꞌ yan a cꞌas tuwichi. Laj yanooꞌ u tzimin. Sücooꞌ u pach. p 15 Pues teꞌi. Leꞌec aj chꞌaꞌbeje, queꞌen ichil u chiꞌ jun pꞌeel a maascaꞌ a qꞌueꞌes u coj tiꞌi u yajcunticalooꞌ a cristiano yocꞌolcaba. Bel u cu yajcuntooꞌ a cristiano jabix ilic ti walac u yützbül a uva q ichil u yützbeeb. Etel oc walac u yützbül a uvaja 19.15. Leꞌec a jabix u yützbeeb a uvaja 19.15, leꞌec u tzꞌiiquil a Dios ti top tzꞌiiqui. Top yaab u mucꞌ a Dioso. Pues teꞌi. Leꞌec caꞌ joboc u yajcunticooꞌ a cristiano ti baaloꞌ aj chꞌaꞌbeje, bel u cu tücaaꞌtooꞌ a yocꞌolcab ti top chich jabix cuchi tan u jützꞌicooꞌ etel a xoolteꞌ a fierrojo. r 16 Pues teꞌi. Tuwich u nocꞌ y tuwich u jub tzꞌiibaꞌan jun pꞌeel u cꞌabaꞌ. —U reyooꞌ a reye, y u noochilooꞌ a nooch u wichil u meyaja,— cu tꞌan a tꞌan a tzꞌiibaꞌan teꞌiji. s 17 Pues teꞌi. In wilaj jun tuul u yaj xaꞌnum a Dios ti caꞌana. Waꞌan ti queꞌen yocꞌol a qꞌuini. Chich u tꞌan caꞌ u püyajooꞌ boon tuul a chꞌiichꞌ a walac u xic ti caꞌana. —Xeneꞌex. Muchꞌquinteꞌex a bajil tiꞌi a janal a yaab a bel u cu tzꞌaaꞌ a Dioso,— cu tꞌan u yaj xaꞌnum a Dios ti caꞌan ti chich. t 18 —Beleꞌex a caꞌa a jantooꞌ u büqꞌuel a reye, u büqꞌuelooꞌ u noochilooꞌ a soldadojo, a soldadojo, a tzimin etel a queꞌenooꞌ tu pacha. Beleꞌex a caꞌa a jantooꞌ u büqꞌuel tulacalooꞌ caꞌax qꞌuexbil mozo caꞌax maꞌ, caꞌax nucuch caꞌax mejen,— cu tꞌan u yaj xaꞌnum a Dios ti caꞌan ti chich tiꞌijooꞌ a chꞌiichꞌi. 19 Pues teꞌi. In wilaj a baalcheꞌ abeꞌ a joqꞌui ich cꞌacꞌnaaba. Teꞌi queꞌen etelooꞌ a rey yocꞌolcab etelooꞌ u soldadojo. Muchꞌaꞌanooꞌ tiꞌi caꞌ uchucooꞌ 11 

u pꞌisbaj etel a jun tuul a queꞌen pach tzimin a tali ti caꞌan u yetꞌocooꞌ u soldado. u 20 Tanil a pꞌisbaja, müchbi a baalcheꞌ a joqꞌui ich cꞌacꞌnaaba. Müchbi ilic a jun tuul abeꞌ a walac u yadic ti tan u yadic u tꞌan a Dios pero chen u tus, leꞌec ilic a baalcheꞌ a joqꞌui ichil a luꞌumu. Biqꞌuin adoꞌo, u betaj a milagro ti tan u chaꞌanbül u men a noxiꞌ baalcheꞌ abeꞌe. Baaloꞌ caꞌ u tusajooꞌ boon tuul u cꞌümajooꞌ u pꞌis a baalcheꞌ abeꞌ tu tꞌab wa tu cꞌüꞌ. Baaloꞌ ilic caꞌ u tusajooꞌ boon tuul u cꞌajsajooꞌ u pꞌis a baalcheꞌ abeꞌ a chen betabiji. Cuxaꞌanooꞌ ti pulbooꞌ tu caꞌ tuulil ichil a jabix laguna a chen cꞌaacꞌ a tan u chuwul etel azufre. v 21 Pues teꞌi. Laj quimsabooꞌ boon tuul a muchꞌaꞌanooꞌ ti pꞌisbaj etel a jun tuul a queꞌen tu pach a tzimini. Quimsabooꞌ etel a maascaꞌ a queꞌen tu chiꞌ a tali ti caꞌana. Tulacalooꞌ a chꞌiichꞌi, janooꞌ asto ti manal u naꞌajil.  



 



Bel u caꞌa cꞌülbül mil jaab a quisini.



20



 Pues teꞌi. In wilaj u yemel ti caꞌan jun tuul u yaj xaꞌnum a Dioso. Tu cꞌüꞌ queꞌen u llavejil a actun a maꞌ yan u yiti. Yan ilic jun pꞌeel a noxiꞌ cadena tu cꞌüꞌ. w 2 U müchaj a noxiꞌ baalcheꞌe. Leꞌec alaꞌaji, a can u choꞌaj a yocꞌolcab biqꞌuin adoꞌo. —Quisin y Satanas,— cu tꞌanooꞌ tiꞌi a baalcheꞌ abeꞌe. U cꞌüxaj etel cadena caꞌ pꞌaatüc ti cꞌüxaꞌan mil jaab. x 3 U pulaj ich actun. U cꞌülaj u chi. U tzꞌaj u tücꞌbeeb u chiꞌ a actun tiꞌi maꞌ u jeebel. Maꞌ tu caꞌ paatal u tusooꞌ a cristiano yocꞌolcab asto u manül a mil jaaba. Pachili, bel u caꞌa chaꞌbül pero maꞌ caꞌ yaab qꞌuini. y 4 Pues teꞌi. In wilaj ti yaab a sillaja. Tinaꞌanooꞌ ti queꞌen a tzꞌabooꞌ u meyaj ti il sipꞌili. In wilajooꞌ ilic xan boon tuul a chꞌücbooꞌ u cal u men queꞌenooꞌ u yool tu pach a Jesusu, etel u men walacooꞌ u tzꞌocsic u tꞌan a Dioso. Alaꞌooꞌo, maꞌ u cꞌajsajooꞌ a baalcheꞌ a joqꞌui ich cꞌacꞌnaabi. Maꞌax u cꞌajsajooꞌ u pꞌis a baalcheꞌ abeꞌe, maꞌax u chaꞌajooꞌ caꞌ tzꞌabüc u numero y maꞌax u cꞌabaꞌ a baalcheꞌ abeꞌ tu tꞌab wa tu cꞌüꞌ. Caꞌ cuxlajooꞌ alaꞌooꞌ. Leꞌec ti a mil jaab ti tan u tücaaꞌ a Cristojo, tanooꞌ ilic u tücaaꞌ a chꞌücbooꞌ u cala. z 5 Leꞌec adaꞌ a payeꞌ caꞌ cuxtal tu yaamooꞌ a quimene. Leꞌecooꞌ u chucaan a quimene, maꞌ cuxlajooꞌ asto u manül a mil jaaba. 6 Top quiꞌooꞌ u yool y maꞌ yanooꞌ u sipꞌil boon tuul a caꞌ cuxlajooꞌ ichil a payeꞌ caꞌ cuxtal abeꞌe. Maꞌ yan qꞌuin u pulbulooꞌ ichil a infiernojo, leꞌec a caꞌ quimil u cꞌabaꞌa. Ocolooꞌ u caꞌa tiꞌi u yaj mansaj tꞌan a cristiano tiꞌi a Dioso, y tiꞌi a Cristojo. Mil jaab belooꞌ u caꞌa u yetꞌocte a Cristo ti tücaaꞌ yocꞌolcab. a 7 Pues teꞌi. Leꞌec caꞌ manüc a mil jaaba, caꞌ chaꞌbül u caꞌa a quisin tuba cꞌülbi. 8 Jocꞌol u caꞌa tiꞌi u tusooꞌ a cristiano tulacal tubajac yocꞌolcab. 1 

Belooꞌ u caꞌa tusbul u mam aj Gog u mam aj Magog tiꞌi caꞌ muchꞌlacooꞌ ti pꞌisbaj. Top yaabooꞌ alaꞌooꞌ jabix u yaabil a chꞌichꞌ a queꞌen chiꞌ cꞌacꞌnaaba. b 9 Talooꞌ tulacal tubajac yocꞌolcab. Tanooꞌ u cꞌochol u xooyte u cuuchil tuba queꞌenooꞌ a hermanojo, y u xooyte ilic a caj a top quiꞌ tu wich a Dioso. Joqꞌui a cꞌaacꞌ ti caꞌan tuba queꞌen a Dioso. Laj chuwbooꞌ boon tuul a cꞌochooꞌ ti xooyo. c 10 Tusbooꞌ u men a quisini. Pulbi a quisin ichil a jabix laguna a chen cꞌaacꞌ a tan u chuwul etel azufre. Biqꞌuin adoꞌo, pulbooꞌ ilic teꞌi a baalcheꞌ a joqꞌui ich cꞌacꞌnaab u yetꞌoc a jun tuul u yadaj ti tan u yadic u tꞌan a Dios pero chen u tus. Teꞌi maꞌ yan qꞌuin u jobol u cꞌümicooꞌ a yaj ti qꞌuin ti acꞌüꞌ.  



 



Leꞌec adaꞌ biqui ti tzꞌabüc a sipꞌil ti u jobeebe.



Pues teꞌi. In wilaj jun tuul a tinaꞌan tuwich a noxiꞌ süc sillaja. Tu taan alaꞌaji, saꞌti a yocꞌolcab y a caꞌana. Maꞌ caꞌ yan. d 12 In wilajooꞌ a quimene. Caꞌax nucuch caꞌax mejen, waꞌan ti queꞌenooꞌ tu taan a sillaja. Jebbi boon a juꞌum tuba tzꞌiibaꞌan cꞌuꞌ u betajooꞌ a jujun tuulu. Jebbi ulaacꞌ jun pꞌeel a juꞌumu, leꞌec a juꞌum tuba tzꞌiibaꞌanooꞌ u cꞌabaꞌ a yan tiꞌijooꞌ a cuxtal a maꞌ yan qꞌuin u jobol. Leꞌecooꞌ a quimene, tzꞌabooꞌ ichil u sipꞌil jabix ilic ti tzꞌiibaꞌan ichil a juꞌum cꞌuꞌ u betajooꞌo. e 13 Jocꞌooꞌ a quimen ichil a cꞌacꞌnaaba, ichil u cuuchil u cꞌabaꞌ quimil, y ichil u cuuchil a pulaꞌanooꞌo. Cꞌochooꞌ tu taan aj il sipꞌil. Tulacalooꞌo, laj tzꞌabooꞌ ichil u sipꞌil jabix ti caꞌ u betajooꞌo. f 14 Leꞌec ti jobi u tzꞌabülooꞌ ichil u sipꞌili, leꞌec u cuuchil u cꞌabaꞌ quimil etel u cuuchil a pulaꞌanooꞌ tuba talooꞌo, pulbi ilic ichil a jabix laguna a chen cꞌaacꞌ. Leꞌec a jabix laguna a chen cꞌaacꞌa, leꞌec a quimil u caꞌ sut u cꞌabaꞌ. g 15 Tulacal a jujun tuulu, wa maꞌ cüxtabi u cꞌabaꞌ ichil a juꞌum tuba tzꞌiibaꞌan u cꞌabaꞌ a yan tiꞌi a cuxtala, pulbi ichil a jabix laguna a chen cꞌaacꞌ. 11 

Aj Juana, u yilaj a caꞌan y a yocꞌolcab a tumulben to.



 Pues teꞌi. In wilaj a caꞌan y a yocꞌolcab a tumulben to. Leꞌec a caꞌan y a yocꞌolcab a uchben betabiji, saꞌti. Maꞌ caꞌ yan. Maꞌ caꞌ yanaji a cꞌacꞌnaabi. h 2 In wilaj ilic a caj a tiꞌi a Dioso, leꞌec a Jerusalen a tumulbene. Tali ti caꞌan etel a Dioso. Tan u yemel yocꞌolcab. Quiꞌ utzquinajaꞌan jabix ilic ti utzquinajaꞌan jun tuul ix chuꞌ tiꞌi u beel ti tzꞌocolbeele. i 3 In wuꞌyaj ilic jun pꞌeel a tꞌan a chich u peec a tali tuba tinaꞌan a Dioso. —Uꞌyeeneꞌex. Leꞌec u yotoch a Dioso, queꞌen tu yaamooꞌ a cristianojo,— cu tꞌan a tꞌan abeꞌe. —Bel u caꞌa ti cuntal tu yaamooꞌ. Alaꞌooꞌo, tiꞌijooꞌ Dios. Leꞌec ilic a Dioso, queꞌen tu yaamooꞌ. Alaꞌaji, u Diosooꞌ,— cu tꞌan a tꞌan abeꞌe. j 4 —Bel u cu laj chooꞌ u cꞌaꞌ 1 

u wichooꞌ yocꞌol caꞌ quiꞌacooꞌ u yool jumpul. Maꞌ caꞌ yan a quimili, maꞌax a yaj‐oolala, a ocꞌolo, a yajili. Tulacal a jabix abeꞌe, jobi,— cu tꞌan a tꞌan a tali tuba tinaꞌan a Dioso. k 5 Pues teꞌi. Uchi u tꞌan a Dioso. Tinaꞌan ti queꞌen tuwich a silla a queꞌen chumuquil. —Uꞌyeeneꞌex. Tan in laj betic ti tumulben tulacal,— cu tꞌan alaꞌaji. Pachili, u yadaj ten: —Tzꞌiibte abeꞌe. Leꞌec a tꞌan abeꞌe, quiꞌ u tzꞌocsabül. Jaj,— cu tꞌan ten. l 6 —Jobi tun,— cu tꞌan ten. —Jabix ilic ti caji a letra etel A y jobi etel Z, baaloꞌen ilic. Tin wetel caji. Tin wetel u jobol,— cu tꞌan ten. —Tiꞌijooꞌ a ucꞌaja, bel in quin tzꞌaaꞌ a jaꞌ ti maꞌax boon u tool. Tali a jaꞌ abeꞌ ichil a cuxlinjaꞌ a walac u tzꞌeec a cuxtala,— cu tꞌan ten. m 7 —Leꞌec mac a maꞌ tu pꞌütic u tzꞌocsic tac tu jobeebe, bel u cu cꞌümüꞌ abeꞌe. Inene, cuntal in caꞌa tiꞌi u Dios alaꞌooꞌo. Cuntalooꞌ u caꞌa tiꞌi in mejenooꞌ alaꞌooꞌo,— cu tꞌan ten. n 8 —Leꞌec a saacooꞌo, maꞌ tu cꞌümicooꞌ ti baaloꞌ. Maꞌax leꞌec a maꞌ taꞌachooꞌ u tzꞌocsic a Dioso, a cꞌasooꞌ u naꞌata, aj quimsajooꞌ, a walacooꞌ u cüjtal etel a caꞌax macaca, aj pulyaꞌajooꞌ, a walacooꞌ u cꞌajsic a dios a betabiji, y tulacal a boon a walacooꞌ u tusu. Jadiꞌ belooꞌ u cu cꞌümüꞌ a pulbul ichil a jabix laguna a tan u chuwul etel cꞌaacꞌ y etel azufre. Leꞌec abeꞌ a quimil u caꞌ sutu,— cu tꞌan ten a Dios a tinaꞌan tuwich u silla. o  



 



 



 



Leꞌec adaꞌ a caj Jerusalen a tumulbene.



Pues teꞌi. Naatzꞌi tin wetel jun tuul u yaj xaꞌnum a Dios ti caꞌana. Alaꞌaji, jun tuul tu yaam a siete tuul a yan u jaay a jujun tuulu. Leꞌec a siete tuulooꞌ abeꞌe, u tzꞌajooꞌ u yadaꞌ a siete pꞌeel a yaj tuwich a yocꞌolcaba. —Coꞌox,— cu tꞌan ten. —Bel in quin yeeꞌ tech mac a uchi u tzꞌocolbeele, leꞌec u yütan tun a Carnerojo p,— cu tꞌan ten u yaj xaꞌnum a Dios ti caꞌana. 10 Leꞌec ti tan u bensiquen tuwich a noxiꞌ witz a top caꞌnala, top tan in wuꞌyic ti queꞌen u Püsücꞌal a Dios tin wetele. U yeꞌaj ten a caj a tiꞌi a Dioso, leꞌec a Jerusalene. Tali ti caꞌan etel a Dioso. Tan u yemel yocꞌolcab. q 11 Yan u sac a caj abeꞌ u men u sasilil a Dioso. Leꞌec u saca, jabix u sac a tunich a top coꞌoj u toolo. Sasil jabix a tunich jaspe a top sasil tu jajili. 12 Cotaꞌan a caj etel a noxiꞌ cot ti caꞌnal. Doce pꞌeel u chiꞌ a cot a yana. Yan doce tuul u yaj xaꞌnum a Dios ti caꞌan teꞌiji, jujun tuul tiꞌi jujun pꞌeel u chiꞌ a coto. Tuwich a jujun pꞌeel u chiꞌ a coto, tzꞌiibaꞌan u cꞌabaꞌ a jujun muuchꞌooꞌ aj Israele. Doce muuchꞌooꞌ tu bajil. 13 Tu tojil a joqꞌueeb qꞌuin yan ox pꞌeel u chiꞌ a coto. Tu tojil a norte r yan ox pꞌeel u chiꞌ a coto. Tu tojil a sur s yan ox pꞌeel u chiꞌ a coto. Tu tojil a oqueeb qꞌuin yan ox pꞌeel u chiꞌ a coto. 14 Yalam a coto, yan doce pꞌeel u waꞌtaan tiꞌi u mucꞌ. Tuwich a jujun pꞌeel 9 

u waꞌtaana, tzꞌiibaꞌan u cꞌabaꞌ a jujun tuul u yaj xaꞌnum a Carnerojo t. Doce tuulooꞌ tu bajil. u 15 Pues teꞌi. Leꞌec u yaj xaꞌnum a Dios ti caꞌan a tan u tzicbal tin wetele, yan tiꞌi a jabix xoolteꞌ tiꞌi pꞌis. Etel oro betajaꞌan. Etel abeꞌe, bel u cu pꞌisiꞌ a caja, u chiꞌ a coto, y a coto. v 16 Cünxuuc a caja. Leꞌec u chawaquili, quet etel u taan. U pꞌisaj a caj etel u pꞌisbeeb. Dos mil doscientos kilometro w u chawaquil. Baaloꞌ ilic u taan y u caꞌnalil. 17 U pꞌisaj ilic u caꞌnalil u cotil a caja. Setenta y dos yarda u caꞌnalil. U pꞌisaj etel u cꞌüꞌ. Media yarda u chawaquil u cꞌüꞌ jabix ilic a tiꞌi a cristianojo. 18 Leꞌec a coto, betabi etel a quichꞌpan tunich u cꞌabaꞌ jaspe. Leꞌec a caja, betabi etel a chucul oro a maꞌ yan u xaab. Sasil jabix neen. 19 Tuwich u waꞌtaan u cotil a caja, tücꞌaꞌan a tunich a coꞌoj u toolo. Tuwich a jun tzaam u payeꞌ waꞌtaan queꞌen a quichꞌpan tunich u cꞌabaꞌ jaspe. Tuwich u caꞌ tzaam queꞌen a quichꞌpan tunich u cꞌabaꞌ zafiro. Tuwich u yox tzaam queꞌen a quichꞌpan tunich u cꞌabaꞌ agata. Tuwich u cuatro tzaam queꞌen a quichꞌpan tunich u cꞌabaꞌ esmeralda. x 20 Tuwich u cinco tzaam queꞌen a quichꞌpan tunich u cꞌabaꞌ onice. Tuwich u seis tzaam queꞌen a quichꞌpan tunich u cꞌabaꞌ cornalina. Tuwich u siete tzaam queꞌen a quichꞌpan tunich u cꞌabaꞌ cristolito. Tuwich u ocho tzaam queꞌen a quichꞌpan tunich u cꞌabaꞌ berilo. Tuwich u nueve tzaam queꞌen a quichꞌpan tunich u cꞌabaꞌ topacio. Tuwich u diez tzaam queꞌen a quichꞌpan tunich u cꞌabaꞌ crisoprasa. Tuwich u once tzaam queꞌen a quichꞌpan tunich u cꞌabaꞌ jacinto. Tuwich u doce tzaam queꞌen a quichꞌpan tunich u cꞌabaꞌ amatista. 21 Leꞌec a doce pꞌeel u chiꞌ a coto, doce pꞌeel a quichꞌpan tunich u cꞌabaꞌ perlaja. Jujun pꞌeel u chiꞌ a coto, jujun pꞌeel a perlaja. Leꞌec a calle ichil a caja, betabi etel a chucul oro a maꞌ yan u xaab. Sasil jabix neen. y 22 Pues teꞌi. Maꞌ in wilaj a cꞌunaj ichil a caj abeꞌe, u men teꞌi ilic queꞌen a Noochtzil a Dios a top yaab u mucꞌu, y teꞌi ilic queꞌen a Carnerojo z. a 23 Maꞌ yan u cꞌabeetil a qꞌuin maꞌax a uj tiꞌi u tichical a caj abeꞌe. Leꞌec u sasilil a Dioso, leꞌec tan u tzꞌeec u sasilil a caja. Leꞌec a Carnerojo b, leꞌec a cꞌaacꞌ tiꞌi a caja. c 24 Chen etel u sasilil a caj abeꞌe, sasilooꞌ u wich a cristiano yocꞌolcab tiꞌi u manülooꞌ. Leꞌecooꞌ a rey yocꞌolcaba, belooꞌ u cu benes a baꞌal a quichꞌpan tiꞌi caꞌ u sij‐ooltooꞌ tiꞌi a caj abeꞌe. Belooꞌ u cu tzꞌoques u yanil a caja. d 25 Tulacal u chiꞌ u cotil a caja, maꞌ tu cꞌülbül jumpul u men maꞌ yan a acꞌüꞌ teꞌiji. e 26 Leꞌec a cꞌuꞌ a quichꞌpan a tali etelooꞌ a jujun muuchꞌ aj nucuch caja, bel u caꞌa bensabül ichil a caj abeꞌe. 27 Maꞌ yan a cꞌas a bel u caꞌa ti ocol teꞌiji. Maꞌ tu yocolooꞌ teꞌi a walac u betic cꞌuꞌ a motztzil u men  

a Dioso, maꞌax a walacooꞌ u tusu. Jadiꞌ belooꞌ u caꞌa ti ocol teꞌi boon tuul a tzꞌiibaꞌanooꞌ u cꞌabaꞌ ichil a juꞌum a tiꞌi a Carnerojo f. Leꞌec boon tuul a yan tiꞌijooꞌ a cuxtal a maꞌ yan qꞌuin u jobolo, tzꞌiibaꞌanooꞌ u cꞌabaꞌ teꞌi. g 1  Pues teꞌi. Leꞌec u yaj xaꞌnum a Dios ti caꞌana, u yeꞌaj ten a nojaꞌ a queꞌen ichil a caja, leꞌec a walac u tzꞌeec a cuxtala. Top chilam jabix neene. Tan u jocꞌol tuba queꞌen a silla a tiꞌi a Dioso, y a tiꞌi a Carnero h a queꞌen ichil a caj abeꞌe. i 2 Tan u yoc a jaꞌ abeꞌ chumuc a calle ichil a caja. Jujun xeel u yoc a jaꞌa, teꞌi queꞌen a cheꞌ a walac u tzꞌeec a cuxtala. Yan doce pꞌeel u jujumpaayil u wich a jujun teec a cheꞌe. Amal uj walac u tzꞌeec u wich a cheꞌ abeꞌe. Leꞌec u leꞌ a cheꞌe, tiꞌi u tzꞌüquical aj nucuch caj yocꞌolcaba. j 3 Ichil a caj abeꞌe, maꞌ caꞌ yan jumpul boon a yajil a tzꞌabi u men Dios jabix caꞌ u yaax cüxtajooꞌ u sipꞌil a cristiano tu cajeebe. Leꞌec a silla a tiꞌi a Dioso, y a tiꞌi a Carnerojo k, teꞌi queꞌen ichil a caj abeꞌe. Belooꞌ u caꞌa cꞌajsabül u menooꞌ u yaj meyaj. l 4 Belooꞌ u cu yilaꞌ u wich u yumil a sillaja. Queꞌen u cꞌabaꞌ a Dios tu tꞌabooꞌ. m 5 Maꞌ caꞌ yan a acꞌüꞌü. Maꞌ caꞌ cꞌabeet u sasilil a cꞌaaqꞌui, maꞌax a qꞌuini. Leꞌec a Noochtzil a Dioso, leꞌec u sasilil. Leꞌecooꞌ u yaj meyaja, belooꞌ u caꞌa ti tücaaꞌ jumpul teꞌi. n

Leꞌec adaꞌ u yadaj a Jesus tiꞌi aj Juan tu yadaꞌili.



Pues teꞌi. —Leꞌec a tꞌan adaꞌa, quiꞌ u tzꞌocsabül. Jaj,— cu tꞌan ten u yaj xaꞌnum a Dios ti caꞌana. —Leꞌec boon tuul u yadajooꞌ u tꞌan a Dios uchiji, tzꞌabi tiꞌijooꞌ u men ilic a Noochtzil a Dios caꞌ aalbüc u tꞌan. Leꞌec ilic a Dios abeꞌe, u tücaaꞌtaj u yaj xaꞌnum tiꞌi caꞌ u yeeꞌ yocꞌol caꞌ eeltabüc u menooꞌ u yaj meyaj leꞌec a cꞌuꞌ a watac yocꞌolcab ti jomol,— cu tꞌan ten u yaj xaꞌnum a Dios ti caꞌana. o 7 —“Uꞌyeen. Wataquen ti jomol. Quiꞌ u yool a mac caꞌ u tzꞌoques a tꞌan a tzꞌiibaꞌan ichil a juꞌum adaꞌa,” cu tꞌan a Jesusu,— cu tꞌan ten u yaj xaꞌnum a Dios ti caꞌana. 8 Pues teꞌi. Aj Juanen. Inen ilic in wuꞌyaj in wilaj tulacal abeꞌe. Leꞌec caꞌ in wuꞌyaj in wilaj abeꞌe, xonlajeen tiꞌi caꞌ in tzꞌoques u yanil u yaj xaꞌnum a Dios ti caꞌana, leꞌec mac u yeꞌaj ten abeꞌe. 9 —Maꞌ a xontal tin taan,— cu tꞌan ten. —Inen jun tuul a wetmeyaj jabixooꞌ u chucaan a hermano a walacooꞌ u yadic u tꞌan a Dioso, y a walacooꞌ u tzꞌocsic a tꞌan a tzꞌiibaꞌan ichil a juꞌum adaꞌa. Jadiꞌ a Dios a caꞌ a cꞌajese,— cu tꞌan ten. 10 —Maꞌ a muquic a tꞌan a tzꞌiibaꞌan ichil a juꞌum adaꞌa, leꞌec a cꞌuꞌ a watac yocꞌolcaba, u men nützꞌaꞌan u yuchul,— cu tꞌan ten u yaj xaꞌnum a Dios ti caꞌana. p 11 —Leꞌec a maꞌ toj u naꞌata, pꞌütü tiꞌi caꞌ u beteꞌ u maꞌ tojil u naꞌat. Leꞌec a cꞌas u naꞌata, pꞌütü tiꞌi 6 



 



 



 



 



 



f 21.27 Tümünyuc g 21.27 Is 35:8; Is 52:1; Jl 3:17; Rev 22:14,15 Sal 69:28; Dn 12:1; Fil 4:3; Rev 3:5; Rev 13:8 h 22.1 Tümünyuc i 22.1 Sal 36:8; Ez 47:1; Zac 14:8; Jn 7:38,39 j 22.2 Gn 2:9; Rev 2:7; Rev 21:24 k 22.3 Tümünyuc l 22.3 Zac 14:11; Rev 21:4; Ez 48:35 m 22.4 Mt 5:8; 1 Co 13:12; 1 Jn 3:2 n 22.5 Sal 36:9; Sal 84:11; Dn 7:18,27 Ro 5:17; 2 Ti 2:12; 1 P 1:3,4 Rev 3:21; Rev 11:15 o 22.6 He 1:1 p 22.10 Dn 8:26; Dn 12:4,9 Rev 10:4 El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.



Apocalipsis 22  620



caꞌ u beteꞌ u cꞌasil u naꞌat. Leꞌec a toj u naꞌata, chaꞌa u betic u tojil u naꞌat. Leꞌec a maꞌ yan u sipꞌil tu taan a Dioso, chaꞌa u cuntal ti maꞌ yan u sipꞌil tu taan a Dioso,— cu tꞌan ten. q 12 —Uꞌyeen. wataquen ti jomol. Bel in quin tales u jel u naal yocꞌol cꞌuꞌ u betaj a jujun tuulu,— cu tꞌan a Jesusu. r 13 —Jabix ilic ti caji a letra etel A y jobi etel Z, baaloꞌ ilic inene. Inen a payanbeje. Inen u yadaꞌa. Tin wetel caji. Tin wetel u jobol,— cu tꞌan. s 14 —Quiꞌooꞌ u yool boon tuul a tanooꞌ u tojquintic u naꞌat bete cuenta tanooꞌ u süccuntic u nocꞌ. Tanooꞌ u betic abeꞌe, tiꞌi caꞌ paatacooꞌ u yocol tu chiꞌ a cot caꞌ xicooꞌ ich caj. Tanooꞌ ilic u betic abeꞌe, tiꞌi caꞌ paatacooꞌ u jante u wich a cheꞌ a walac u tzꞌeec a cuxtala,— cu tꞌan. t 15 —Maꞌ tu yocolooꞌ teꞌi a cꞌas u naꞌata, a pulyaꞌaja, a walacooꞌ u cüjtal etel a caꞌax macaca, aj quimsaja, a walacooꞌ u cꞌajsic a dios a betabiji, y tulacalooꞌ u chucaan a top quiꞌooꞌ tu wich a tusu, u yetꞌocooꞌ a walacooꞌ u betic a tusu,— cu tꞌan. 16 —Inen a Jesusu,— cu tꞌan. —In tücaaꞌtaj u yaj xaꞌnum a Dios ti caꞌan tiꞌi caꞌ aalbüc u pectzil a tzꞌiibaꞌan waꞌyeꞌ tiꞌi boon muuchꞌooꞌ a hermanojo. Leꞌec aj rey David in mamaaꞌ. Inene, u mamen aj Davidi. Inen jabix aj noj‐ich a walac u jocꞌol ti jatzꞌcaꞌa,— cu tꞌan. u 17 Pues teꞌi. Leꞌec u Püsücꞌal a Dioso, u yetꞌocooꞌ a cꞌaataꞌan u men a Carnero v tiꞌi u yütana, leꞌecooꞌ a hermanojo, tanooꞌ u yadic tiꞌi a Jesus caꞌ uduc. Leꞌec mac tan u yubic a tꞌan adaꞌa, tan cuchi u yadic caꞌ uduc. Leꞌec mac a jabix ucꞌaj tiꞌi a Dioso, quiꞌ u tzꞌeec u yool tu pach jabix cuchi tan u cꞌochol etel. Leꞌec mac u cꞌati u yucꞌuꞌ a jaꞌ a walac u tzꞌeec a cuxtala, u paatal u yuqꞌuiqui. Maꞌax boon u tool. w 18 Pues teꞌi. Leꞌec boon tuuleꞌex a taneꞌex a wuꞌyic a tꞌan a tzꞌiibaꞌan ichil a juꞌum adaꞌa, tan in wadic teꞌex. Leꞌec mac caꞌ u tzꞌaaꞌ u chucaan a tꞌan a tzꞌiibaꞌan ichil a juꞌum adaꞌa, a Dioso, bel u cu tzꞌaaꞌ tiꞌi a yaj jabix ilic a yaj a tzꞌiibaꞌan ichil a juꞌum adaꞌa. x 19 Leꞌec mac caꞌ u joqꞌues jun pꞌeelac u wich a tꞌan tu yaam a tꞌan a tzꞌiibaꞌan ichil a juꞌum adaꞌa, leꞌec a Dioso, bel u cu tocoꞌ tiꞌi boon u wich a cheꞌ a walac u tzꞌeec a cuxtal a tiꞌi cuchiji. Bel ilic u caꞌa tocbol tiꞌi u cuuchil ichil a caj a tiꞌi a Dioso. Tzicbalbi a cheꞌ abeꞌ etel a caj abeꞌ ichil a juꞌum adaꞌa. y 20 Pues teꞌi. Inen in laj yeꞌaj tulacal abeꞌe. Inen tan in wadic: —Tu jajil wataquen ti jomol,— queen. Quiꞌ Jesus ti Noochil. Caꞌ talaquech. z 21 In cꞌati a Noochtzil a Jesus caꞌ u yaanteꞌex tulacaleꞌex a hermanojeꞌexe. Waꞌyeꞌ jobi. a  

U Nuꞌcul a Jujun Pꞌeel ti Tꞌan aj Aaron. Alaꞌaji, u sucuꞌun aj Moises. Yeetbi u men Dios caꞌ ococ tiꞌi u noochilooꞌ u yaj mansaj tꞌan a cristiano tiꞌi a Dioso. Tzꞌabi ilic a meyaj abeꞌ jadiꞌ tiꞌijooꞌ u mam aj Aarono. (Lc 1:5, Hch 7:40, He 5:4, 7:11, 9:4)



u yaj anatil. U chucul u cꞌabaꞌa, u yaj anatil u yaj cananilooꞌ a hermanojo. Yeetaꞌanooꞌ u men a hermano tiꞌi caꞌ u betooꞌ a anat abeꞌe. —Diacono,— cu tꞌanooꞌ tiꞌi ich español. —Deacon,— cu tꞌanooꞌ tiꞌi ich ingles. (Fil 1:1, 1 Ti 3:8, 10, 12, 13)



bul. Yaabooꞌ u yaj mansaj tꞌan a cristiano tiꞌi a Dioso, y jujumpaayooꞌ u wich u meyaj. Walacooꞌ u yeetic etel bul u wich u meyaj a jujun tuulu. (Lc 1:9) Uchooꞌ ilic u baxül bul a soldado ti tan u quimsabül a Jesus tiꞌi caꞌ u yilooꞌ maqui a bel u cu chꞌaaꞌ u nocꞌ a Jesusu. (Mt 27:35) Uchooꞌ u baxül bul ilic xan u yaj xaꞌnum a Jesus tiꞌi caꞌ u yilaꞌ maqui a bel u caꞌa ti ocol tu jel aj Judas Iscarioteje. (Hch 1:26)



u yaj cambal a Jesusu. Leꞌecooꞌ alaꞌooꞌo, a doce tuul a yeetaꞌanooꞌ u men Jesus tiꞌi caꞌ u yetꞌoctooꞌ. (Mk 3:13, 14) Leꞌecooꞌ u chucaan a cristiano a walacooꞌ u yubic u tꞌan a Jesusu, u yaj cambalooꞌ ilic xan, pero jumpaay tuwichooꞌ a doce tuulu, mentücü, —U yaj tzꞌocsaj tꞌan,— coon tiꞌijooꞌ. (Mt 5:1) Yanooꞌ u yaj cambal ulaacꞌ mac jabix tiꞌi aj Juan aj tzꞌaj ocjaꞌa. (Jn 3:25) Yan xan tiꞌijooꞌ a fariseo u cꞌabaꞌooꞌ u naꞌata. (Mk 2:18) camello. Leꞌec abeꞌ a noxiꞌ baalcheꞌ a walac u cuchu. Walac ilic u cuchic a cristianojo. Walac u betabül a nocꞌ a top jaachꞌ u wich etel u tzoꞌotzel. Motꞌoc u pach a baalcheꞌ abeꞌe. Camel u cꞌabaꞌ ich ingles. (Mt 3:4, Mk 10:25, Lc 18:25) 621

u yaj cananil a hermanojo. Queꞌenooꞌ alaꞌooꞌ tu yaamooꞌ a jujun muuchꞌ a hermanojo. Yeetaꞌanooꞌ tu yaam a hermano tiꞌi caꞌ u cününtooꞌ jabix aj chꞌaꞌbejooꞌ. Walacooꞌ ilic u caꞌansaj xan. —A nciano,— cu tꞌanooꞌ tiꞌi ich español. —Elder,— cu tꞌanooꞌ tiꞌi ich ingles. (1 Ti 5:17, Tit 1:5, Stg 5.14, 1 P 5:1) Cananista. Leꞌec abeꞌ u cꞌabaꞌ u naꞌat a jun muuchꞌ a cristiano cuenta Israele. U cꞌatiintajooꞌ u joqꞌuesooꞌ aj Romano tu caal. Walac ilic u yaalbül u cꞌabaꞌ a naꞌat abeꞌ ti zelotes. Ich ingles walac u yadic u cꞌabaꞌ ti canaanite wa cananaean wa xan zealot. Jun tuul tu yaamooꞌ a doce tuul u yaj cambal a Jesusu, chiitbi ti baaloꞌ. Etel u chiitbil aj Simon ti baaloꞌo, chicaꞌan ti jumpaay alaꞌaji, jumpaay aj Simon Pedrojo. (Mt 10:4, Mk 3:18, Lc 6.15, Hch 1.13) carnero. Leꞌec abeꞌ jun pꞌeel u wich u yalacꞌ a cristiano cuenta Israel. Ulaacꞌ u cꞌabaꞌ ich español: oveja y cordero, ich ingles: sheep, y ich maya: tümünyuc. Ichil u juꞌum a Dioso, walac u tzicbalbülooꞌ a hermano ich mucultꞌan jabix carnerojooꞌ. (Mt 7.15, Mk 6.34, Jn 10:2)



Cristo. Leꞌec abeꞌ u cꞌabaꞌ u meyaj a Jesusu. U jajil u nuꞌculu, a jun tuul a tzꞌabi aceite tu pol tiꞌi caꞌ ococ ichil jun pꞌeel meyaj. Tzꞌabi u cꞌabaꞌ Cristo tiꞌi a Jesusu, u men yeetbi alaꞌi u men Dios tiꞌi caꞌ u saꞌaltooꞌ a cristianojo. Leꞌec tuba tan u tzicbalbül ti Cristo u meyaj a Jesus ichil u juꞌum a Dios ichtꞌana, tzꞌiibaꞌan u nuꞌcul u cꞌabaꞌ Cristo ti u yaj saꞌalil a cristianojo. (Hch 2:36, 8:5, 9:22, 26:23) cꞌacꞌasbaꞌal. Leꞌec alaꞌooꞌo, u yaj tücaaꞌooꞌ a quisini. Maꞌ cristianojooꞌi. Yan qꞌuin ti jun tuul wa yaab xan, walacooꞌ u yocsic u bajil tu yool a maca. Yaabooꞌ a cꞌacꞌasbaꞌal a yana, pero jadiꞌ jun tuul a quisin a yana, leꞌec aj Satanasa. (Mt 9.33, Stg 2:19, 1 Co 10:20, Lc 11:15) fariseo u cꞌabaꞌ u naꞌat. Leꞌecooꞌ alaꞌooꞌo, jun muuchꞌooꞌ aj Israel a top queꞌenooꞌ u yool u tzꞌoques u tꞌan aj Moises y u chucaan u tꞌan a uchben cristianojo. Walacooꞌ u tzꞌocsic ti yan a caꞌ cuxtala, yan u pixan u püsücꞌal a maca, y yan u yaj xaꞌnum a Dios ti caꞌana. (Mt 3:7, Mk 7:3, Lc 11:42, Hch 26:5)



Galilea. Yan caꞌ pꞌeel u wich a luꞌum u cꞌabaꞌ cuenta Israel. Leꞌec a queꞌen ti norte cuenta Galilea u cꞌabaꞌ. Leꞌec a queꞌen ti sur cuenta Judea u cꞌabaꞌ. Tu yaam abeꞌ a caꞌ pꞌeele, teꞌi queꞌen cuenta Samaria. Maꞌ aj Israelooꞌ alaꞌooꞌo. (Mt 2:22, Mk 1:9, Lc 2:4) Yan ilic a noxiꞌ laguna cuenta Galileaja, Laguna Galilea u cꞌabaꞌ. U caꞌ pꞌeel u cꞌabaꞌa, El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

laguna Tiberias. (Mt 4:18, Mk 7:31, Jn 7:1, Jn 6:1)



Gomorra. Leꞌec abeꞌ jun pꞌeel uchben caj a jobsabi etel cꞌaacꞌ u men Dios u men top cꞌas u naꞌat a cristiano ichili. (Mt 10:15, Mk 6:11, Ro 9:29, 2 P 2:6, Jud 7) aj Israel. Leꞌecooꞌ alaꞌooꞌo, u mam a uchben winic aj Jacob u cꞌabaꞌ. Jeeli u cꞌabaꞌ aj Jacob ti aj Israel u men a Dioso. U men aj Israel u cꞌabaꞌooꞌ u uchben mamaaꞌa, —Aj Israelooꞌ,— cu tꞌanooꞌ tiꞌi u mam. Cuenta Israel u cꞌabaꞌooꞌ u caal u tzꞌajooꞌ. (Jn 1:47, Ro 9:4, 11:1, 2 Co 11:22) Jerusalen. Leꞌec abeꞌ u noochil caj cuenta Israel. Teꞌi ilic quimsabi a Jesucristojo. (Mt 2:3, Mk 7:1)



Jordan. Leꞌec abeꞌ a nojaꞌ cuenta Israel. Walac u jocꞌol ich Laguna Galilea, y walac u beel u yoc ti sur. Walac u mansic a caj Jerico. Walac u beel ti jobol ichil a laguna Quimen Cꞌacꞌnaab u cꞌabaꞌ. (Mt 3:5, Jn 10:40)



Judea. Yan caꞌ pꞌeel u wich a luꞌum u cꞌabaꞌ cuenta Israel. Leꞌec a queꞌen ti norte cuenta Galilea u cꞌabaꞌ. Leꞌec a queꞌen ti sur cuenta Judea u cꞌabaꞌ. Tu yaam abeꞌ a caꞌ pꞌeele, teꞌi queꞌen cuenta Samaria. Maꞌ aj Israelooꞌ alaꞌooꞌo. (Mk 1:5, Mt 2:1) Levadura. Walac u xaabtic a levadura ichil a harina ti tan u betabül a pana. Walac u sipꞌil a pan u men a levaduraja. Ich mucultꞌan walac u tzicbalbül a cꞌuꞌ a cꞌas jabix a levadura abeꞌe. (Mt 13:33, Mk 8:15, 1 Co 5:6, Ga 5:9)



u yaj mansaj tꞌan a cristiano tiꞌi a Dioso. Tiꞌijooꞌ aj Israele, leꞌecooꞌ aj mansaj tꞌan abeꞌe, u mamooꞌ aj Aaaron. Dios u yeetajooꞌ tiꞌi caꞌ u cꞌümooꞌ u sij‐oolooꞌ a cristiano tiꞌi caꞌ u tzꞌaaꞌooꞌ a sij‐ool abeꞌ tiꞌi a Dioso. —Sacerdote,— cu tꞌanooꞌ tiꞌi ich español. —Priest,— cu tꞌanooꞌ tiꞌi ich ingles. (Mt 8:4, Lc 1:5) Yanooꞌ ilic mac walacooꞌ u tücaaꞌticooꞌ alaꞌooꞌo. Leꞌec u cꞌabaꞌ alaꞌooꞌo, leꞌecooꞌ u noochil u yaj mansaj tꞌan a cristiano tiꞌi a Dioso. —Los jefes de los sacerdotes,— cu tꞌanooꞌ tiꞌi ich español. —Chief priests,— cu tꞌanooꞌ tiꞌi ich ingles. (Mt 2:4, Mk 8:31, Lc 22:2, Jn 7:32) Yan xan jun tuul a mas nooch u wichil u meyaj tuwich tulacalooꞌ alaꞌooꞌo, leꞌec a winic a mas nooch u wichil u meyaj tu yaamooꞌ u yaj mansaj tꞌan a cristiano tiꞌi a Dioso. —Sumo sacerdote,— cu tꞌanooꞌ tiꞌi ich español. —High priest,— cu tꞌanooꞌ tiꞌi ich ingles. (Mt 26:3, 62, Mk 14:60, Lc 22:54) El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

u Püsücꞌal a Dioso. Chucul Dios ilic alaꞌaji. (Hch 5:4) Yan tuba tzꞌiibaꞌan u cꞌabaꞌ ti u Püsücꞌal a Cristojo. (1 P 1:11, Fil 1:19) Leꞌec ti bini ti caꞌan a Jesusu, u tücaaꞌtaj u Püsücꞌal a Dios etelooꞌ a hermanojo. (Jn 15:26) —Espiritu Santo,— cu tꞌanooꞌ tiꞌi ich español. —Holy Spirit,— cu tꞌanooꞌ tiꞌi ich ingles.



otoch Dios. Leꞌec u yotoch a Dioso, a noxiꞌ cꞌunaj tiꞌijooꞌ aj Israele. Uchi queꞌen a cꞌunaj abeꞌ ich caj Jerusalen tu cuuchil tuba yeetaꞌan u men a Dioso. Jadiꞌ jun pꞌeel ilic u yotoch Dios a yan yocꞌolcaba, maꞌ yan ulaacꞌ. Leꞌec tulacal tubajac tuba walacooꞌ u muchꞌtal aj Israel u cꞌajes a Dioso, chen naj. Maꞌ tu quetic etel a nooch cꞌunaj abeꞌe. (Mt 4:5, 12:5, 21:13, Mk 11:11) Pentecostes. Leꞌec abeꞌ u qꞌuinil a fiesta tiꞌijooꞌ aj Israel ti tan u yuusbul u semilla a harinaja. Walac u betabül a fiesta abeꞌ cincuenta qꞌuin tu pach a fiesta ti walac u cꞌajsabül biqꞌuin ti mani u yaj xaꞌnum a Dios ti caꞌan yocꞌolooꞌ u mamaaꞌ uchi. (Hch 2:1, 20:16, 1 Co 16:8)



qꞌuexbil mozo. Uchiji, walac u conbol y qꞌuexbel cristiano jabix ilic ti walac u betabül tiꞌi a baalcheꞌe. Ti baaloꞌo, yan u yumil jabix ilic a baalcheꞌe. (Mt 10:24, 1 Co 7:21) aj Romano. Leꞌecooꞌ u yetcaal a rey a queꞌen ich caj Romaja, aj Romanojooꞌ u cꞌabaꞌ. Leꞌecooꞌ u soldado a rey abeꞌe, u müchajooꞌ cuenta Israel, mentücü, queꞌenooꞌ teꞌi aj Romanojooꞌo. (Jn 11:48, Hch 16:37, 22:25)



saduceo u cꞌabaꞌ u naꞌat. Leꞌecooꞌ alaꞌooꞌo, jun muuchꞌooꞌ aj Israel a maꞌ u tzꞌocsajooꞌ wa yan u pixan u püsücꞌal a maca, a caꞌ cuxtal tu yaam a quimene, wa u yaj xaꞌnum a Dios ti caꞌan xan. (Mt 3:7, Hch 4:1) Samaria. Yan caꞌ pꞌeel u wich a luꞌum u cꞌabaꞌ cuenta Israel. Tu yaam abeꞌ a caꞌ pꞌeele, teꞌi queꞌen cuenta Samaria. Top motztzilooꞌ aj Samariajil u menooꞌ aj Israel. (Hch 8:5, Mt 10:5, Lc 10:33, Jn 4:9)



Sodoma. Leꞌec abeꞌ jun pꞌeel uchben caj a jobsabi etel cꞌaacꞌ u men Dios u men top cꞌas u naꞌat a cristiano ichili. (Mt 10:15, Mk 6:11, Ro 9:29, Lc 17:29) u waꞌtaan a naja. Ti tanooꞌ u men naj etel tunich a uchben cristianojo, walacooꞌ u tzꞌeec a noxiꞌ tunich tu xuuc. Top cꞌabeet a tunich abeꞌ tu tuclicooꞌ. Walac u tzꞌeec u mucꞌ a naja. Ich mucultꞌan ichil u juꞌum a Dioso, walac u yeꞌic ti top nooch u wichil u meyaj a jun tuulu. (Mt 21:42, Mk 12:10, Lc 20:17, Hch 4:11, 1 P 2:6, Ef 2:20) El Nuevo Testamento en Maya-mopán de Guatemala, 2a ed., © 2012, Wycliffe Bible Translators, Inc.

u yaj xaꞌnum a Jesucristojo. Leꞌec ti bini a Jesus ti caꞌana, u tücaaꞌtajooꞌ a doce tuul u yaj cambal tulacal tubajac yocꞌolcab tiꞌi caꞌ u tꞌitꞌooꞌ u pectzil. Pꞌaatooꞌ tiꞌi u yaj xaꞌnum. —Apostol,— cu tꞌanooꞌ tiꞌi ich español. —Apostle,— cu tꞌanooꞌ tiꞌi ich ingles. (Hch 1:26, Ro 1:1, 2 Co 1:1)



u yaj xaꞌnum a Dios ti caꞌana. Queꞌenooꞌ alaꞌooꞌ ti caꞌan tiꞌi u beticalooꞌ u meyaj a Dioso. Maꞌ cristianojooꞌi. —A ngel,— cu tꞌanooꞌ tiꞌi ich español. —A ngel,— cu tꞌanooꞌ tiꞌi ich ingles. (Jud 9, 1 P 1:12, Rev 5:11) Yanaji ti cristianojil. Leꞌec abeꞌ u cꞌabaꞌ a walac u yadic a Jesus ti tan u tzicbaltic u bajil. Ti a qꞌuin abeꞌe, yan a tanooꞌ u paacꞌtic u yudel a mac ti saꞌala. Walacooꞌ u tzicbaltic alaꞌi jabix mac a yanaji ti cristianojil. —Hijo del hombre,— cu tꞌanooꞌ tiꞌi ich español. —Son of man,— cu tꞌanooꞌ tiꞌi ich ingles. (Mt 17:22, 19:28, Lc 9:58)

en el náhuatl de la Huasteca Central. La Liga Bíblica 3M primera edición 2005 [nch] ..... xijhuica nopa piloquichpiltzi

nii no low, aan lëë xaatox chëb lo. Jesús: Snetsyaa kchësyo lool deelnee soxiboo lon. 10 Lëë Jesús chëb: -Bichee nu, xaa

22 Wak yra neree chen gak -Belén ne nak lo lyu ne la kumplir diiz ne re ... 9 Wluzhse won men ne re chen gak kumplir xdi

lis ikakvah. Ye imechbautisaros 2 Jesús omosavki ompoali tona- ika Tioijyotzintli iva ika tlitl. 12 Yi li iva ompoali yo

Publishing Co., y son usadas con el permiso correspondiente. Las ilustraciones de las páginas 55, 83, 119, 150, 189 y 20

San Mateo 1, 2 löza bönachi judío guídë' idinná bé'enë' légaquië'. 17 Caní naca, gulaca chidá' cö' di'a dza ga gusí lo z










 


[image: alt]





Leer el Nuevo Testamento (PDF) - Scripture Earth 

ndindi'i suchi yii kueli, suchi uu kuia, vi suchi kueli ka ja ka oo ñuu Belén vi ndi'i ñuu yatni yun, nagua kiuu ni ka k

San Mateo .………….…. San Marcos.……………………. ..........1 .......72. 116 .... 2 Abraham Isaacta üusek,. Isaac éntok Jacobta, J










 


[image: alt]





Mixteco de Chayuco Nuevo Testamento - Scripture Earth 

c7. SAN MATEO 3, 4. 11 Ndisa zacoo ndutye sii ndo sihin ndutya tatu zama ndo cuhva iyo ndo. Zoco vasi inga ra cahnu ca t

en el idioma guahibo de Los Llanos de Colombia y Venezuela. Los dibujos que aparecen en las páginas 5, 13, 29, 38, 64, 7

vowels are nasalized, as in lídan (lída) “in it (masc.)” and in oúnwenbun. (ọụwebụ) “great”. The letter ñ is pronounced

5 Y ri vinak ri nca'b'aka riq'uin ri Juan el Bautista, can iq'uiy. Ic'o ri i-patanak Jerusalén, y ic'o ri i-patanak nic'

rixjayil. 25 Pero ri José majun xunek ta ri María c'a ya tek alaxnek chic na .... y astape' nibochi'ix, xa can ma nik'ax

Jare Fares iñemoñaa Esrom, jare Esrom iñemoñaa. Aram. 4 Jare Aram iñemoñaa Aminadab, jare Aminadab iñemoñaa Naasón, jare

